
        مضامین کا جدول

      
  
    
      	
        دیباچہ
      

      	
        خدا کے مزاج اور اس کے کام سے حاصل ہونے والے نتائج کو کیسے جانیں
      
        	
          لوگوں کے انجام ان کے دلوں میں کتنی اہمیت رکھتے ہیں
        

        	
          لوگوں کے عقائد سچائی کی جگہ نہیں لے سکتے
        

        	
          اس معیار کے بارے میں بہت سی آراء ہیں جس کے ذریعے خدا لوگوں کے انجام کا تعین کرتا ہے
        

        	
          خدا کی راہ پر چلو: خدا سے ڈرو اور برائی سے بچو
        

        	
          خدا مختلف آزمائشوں کو یہ آزمانے کے لیے استعمال کرتا ہے کہ آیا لوگ خدا سے ڈرتے اور برائی سے بچتے ہیں یا نہیں
        

        	
          خدا سے نہ ڈرنا اور برائی سے نہ بچنا خدا کی مخالفت کرنا ہے
        

        	
          خدا کس طرح لوگوں کے انجام کا تعین کرتا ہے اور اس کے ایسا کرنے کے معیار
        

        	
          مختلف شرمندگیاں جو ایک عملی سوال سے لوگوں کو ہوتی ہیں
        

        	
          خدا کا نقطہ نظر سمجھو اور خدا کے بارے میں تمام غلط فہمیوں کو ترک کر دو
        

        	
          لوگوں کے انجام کا تعین کون کرتا ہے؟
        

        	
          لوگ تجربے کی بنیاد پر خدا کی تشریح کرنے پر مائل ہوتے ہیں
        

        	
          خدا کا اس کے کام کے دوران بھاگنے والوں کے ساتھ رویہ
        

        	
          خدا کے کام کے دوران بھاگ جانے والے وہ لوگ ہیں جو سچے راستے کو چھوڑ دیتے ہیں
        

        	
          لوگوں کی تقدیر کا فیصلہ ان کے خدا کے متعلق روّیوں سے ہوتا ہے
        

        	
          خدا کے ساتھ خدا کے طور پر سلوک کرنا اس سے ڈرنے کا نقطہ آغاز ہے
        

        	
          وہ لوگ جنہیں خدا نے تسلیم نہیں کیا
        

        	
          تنبیہ کے الفاظ
        

      

      

      	
        神的作工、神的性情与神自己 一
      

      	
        神的作工、神的性情与神自己 二
      

      	
        خدا کا کام، خدا کا مزاج، اور خود خدا III
      
        	
          دنیا کی تخلیق کے بعد سے خدا کے خیالات، نظریات اور اعمال کا جائزہ
        
          	
            خُدا ذاتی طور پر پہلے زندہ شخص کو تخلیق کرتا ہے
          

          	
            خدا شریعت کے دور میں بےمثال کاموں کا ایک سلسلہ کرتا ہے
          

          	
            خدا کا کام کرنے کے لیے پہلی بار جسم بننا
          

          	
            1۔ یسوع سبت کے دن کھانے کے لیے مکئی کی بالیاں چنتا ہے
          

          	
            2۔ ابن آدم سبت کا خداوند ہے
          

          	
            3۔ گمشدہ بھیڑ کی تمثیل
          

          	
            4۔ سات دفعہ کے ستر بار معاف کرو
          

          	
            5۔ خداوند کی محبت
          

          	
            6۔ پہاڑی وعظ
          

          	
            7۔ خداوند یسوع کی تمثیلیں
          

          	
            8۔ احکام
          

          	
            9۔ یسوع معجزات کرتا ہے
          
            	
              ا۔ یسوع پانچ ہزار کو کھانا کھلاتا ہے
            

            	
              ب۔ لعزر کا دوبارہ زنادہ ہونا خدا کی عظمت بیان کرتا ہے
            

          

          

          	
            10۔ یسوع کے متعلق فریسیوں کا فیصلہ
          

          	
            11۔ یسوع کی فریسیوں کو ڈانٹ
          

          	
            12۔ یسوع کے دوبارہ زندہ ہونے کے بعد اپنے شاگردوں سے کہے گئے الفاظ
          

          	
            13۔ یسوع روٹی کھاتا ہے اور اپنے دوبارہ زندہ ہونے کے بعد صحیفوں کی وضاحت کرتا ہے
          

          	
            14۔ شاگرد یسوع کو بھنی ہوئی مچھلی کھانے کو دیتے ہیں
          

        

        

      

      

      	
        خدا خود، منفرد I
      
        	
          خدا کا اختیار (I)
        
          	
            1۔ خدا سب چیزوں کو تخلیق کرنے کے لیے کلام کا استعمال کرتا ہے
          
            	
              پہلے دن، بنی نوع انسان کے دن اور رات پیدا ہوتے ہیں اور خدا کے اختیار کی بدولت مضبوطی سے قائم رہتے ہیں
            

            	
              دوسرے دن، خدا کا اختیار پانیوں کا بندوبست کرتا ہے، اور آسمان بناتا ہے، اور انسانی بقا کے لیے سب سے بنیادی ایک جگہ ظاہر ہوتی ہے
            

            	
              تیسرے دن، خدا کا کلام زمین اور سمندروں کو جنم دیتا ہے، اور خدا کا اختیار دنیا کو زندگی کی توانائی سے بھر دیتا ہے
            

            	
              چوتھے دن، جب خدا ایک بار پھر اپنا اختیار استعمال کرتا ہے تو بنی نوع انسان کے موسم، دن اور سال وجود میں آتے ہیں
            

            	
              پانچویں دن، مختلف اور متنوع اشکال کی زندگی مختلف طریقوں سے خالق کے اختیار کو ظاہر کرتی ہے
            

            	
              چھٹے دن، خالق بولتا ہے، اور اس کے ذہن میں موجود ہر قسم کی جاندار مخلوق یکے بعد دیگرے ظاہر ہوتی ہے
            

            	
              خالق کے اختیار کے تحت، تمام چیزیں کامل ہیں
            

            	
              کوئی بھی تخلیق شدہ یا غیر تخلیق شدہ وجود خالق کی شناخت کی جگہ نہیں لے سکتا
            

          

          

          	
            2۔ خدا انسان کے ساتھ ایک عہد قائم کرنے کے لیے اپنا کلام استعمال کرتا ہے
          
            	
              اس کے سب کچھ کرنے کے بعد، خالق کے اختیار کی تصدیق ہو جاتی ہے اور ایک مرتبہ پھر کمان کے عہد میں ظاہر ہوتا ہے
            

          

          

          	
            3۔ خدا کی برکتیں
          
            	
              خالق کے کلام کا منفرد انداز اور خصوصیات خالق کی منفرد شناخت اور اختیار کی علامت ہیں
            

            	
              خالق کا اختیار وقت، جگہ یا جغرافیہ کا پابند نہیں ہے، اور خالق کا اختیار حساب سے بالاتر ہے
            

            	
              تمام چیزوں اور جانداروں کے خالق کے قابو میں اور زیرِ تسلط ہونے کی حقیقت خالق کے اختیار کے حقیقی وجود کو بیان کرتی ہے
            

          

          

          	
            خالق کا اختیار ناقابلِ تغیر اور ناقابلِ خلاف ورزی ہے
          

          	
            4۔ خدا کا شیطان کو حکم
          
            	
              شیطان نے کبھی بھی خالق کے اختیار سے تجاوز کرنے کی جرات نہیں کی، اور اسی وجہ سے، تمام چیزیں ترتیب میں زندگی بسر کرتی ہیں
            

            	
              صرف خدا، جو خالق کی شناخت رکھتا ہے، منفرد اختیار کا مالک ہے
            

            	
              خالق کی شناخت منفرد ہے، اور تمہیں شرک کے نظریے کی پیروی نہیں کرنی چاہیے
            

            	
              اگرچہ بنی نوع انسان کو بدعنوان کر دیا گیا ہے، لیکن وہ اب بھی خالق کے اختیار کی حاکمیت کے تحت زندگی گزار رہا ہے
            

          

          

        

        

      

      

      	
        独一无二的神自己 二
      

      	
        خدا خود، منفرد III
      
        	
          خدا کا اختیار (II)
        
          	
            خدا کے اختیار کو کلی اور جزئی تناظر میں سمجھنا
          

          	
            بنی نوع انسان کی تقدیر اور کائنات کی تقدیر خالق کی حاکمیت سے جدا نہیں ہو سکتی
          

          	
            انسانی زندگی میں چھ مراحل
          
            	
              پہلا مرحلہ: پیدائش
            
              	
                1. خالق کے منصوبوں سے ایک نئی زندگی پیدا ہوتی ہے
              

              	
                2. مختلف انسان مختلف حالات میں کیوں پیدا ہوتے ہیں
              

            

            

            	
              دوسرا مرحلہ: بڑا ہونا
            
              	
                1. خالق نے ہر شخص کے بلوغت کی عمر تک پہنچنے کے لیے مقررہ شرائط کی منصوبہ بندی کی
              

              	
                2. مختلف حالات جن کے تحت لوگ بڑے ہوتے ہیں، مختلف کرداروں کو جنم دیتے ہیں
              

            

            

            	
              تیسرا مرحلہ: خود انحصاری
            
              	
                1. خود انحصار ہوتے ہی، ایک شخص خالق کی حاکمیت کا تجربہ محسوس کرنا شروع کردیتا ہے
              

              	
                2. اپنے والدین کو چھوڑنا اور زندگی کے تھیٹر میں اپنا کردار ادا کرنے کی بھرپور کوشش کرنا
              

            

            

            	
              چوتھا مرحلہ: شادی
            
              	
                1. انفرادی انتخاب شادی میں نہیں بدلتا
              

              	
                2. شادی دونوں شراکت داروں کی قسمت سے جنم لیتی ہے
              

            

            

            	
              پانچواں مرحلہ: نسل
            
              	
                1. اس پر کسی کو کوئی اختیار نہیں کہ کسی کی اولاد کیا بنتی ہے
              

              	
                2. اگلی نسل کی پرورش کے بعد، لوگوں کو قسمت کے بارے میں نئی فہم حاصل ہوتی ہے
              

              	
                3. تقدیر پر یقین خالق کی حاکمیت کے علم کا نعم البدل نہیں ہے
              

              	
                4. صرف خالق کی حاکمیت کے تابع لوگ ہی حقیقی آزادی حاصل کر سکتے ہیں
              

            

            

            	
              چھٹا مرحلہ: موت
            
              	
                1. انسان کی زندگی اور موت کا اختیار صرف خالق کے پاس ہے
              

              	
                2. جو خالق کی حاکمیت کو نہیں جانتا موت کا خوف اسے پریشان رکھے گا
              

              	
                3. شہرت اور دولت کی تلاش میں گزاری گئی زندگی آدمی کو موت کے سامنے خسارے میں مبتلا کر دیتی ہے
              

              	
                4. خالق کی سلطنت میں آئیں اور سکون سے موت کا سامنا کریں
              

              	
                5. زندگی میں ایوب کی مساعی اور نفع نے اسے سکون سے موت کا سامنا کرنے دیا
              

              	
                6. صرف خالق کی حاکمیت کو قبول کرنے سے ہی کوئی اس کی طرف لوٹ سکتا ہے
              

            

            

          

          

          	
            خالق کی حاکمیت کو جاننے کا موقع ضائع نہ کریں
          

          	
            اس حقیقت کو کوئی نہیں بدل سکتا کہ خدا انسانی تقدیر کا مالک ہے
          

          	
            اس کے لیے جو خدا کے اختیار کے تابع ہونا چاہتا ہے مناسب رویہ اور عمل
          

          	
            حصول نجات کا پہلا مرحلہ خدا کو اپنے مالک کے طور پر تسلیم کرنا ہے
          

        

        

      

      

      	
        独一无二的神自己 四
      

      	
        خدا بذات خود، منفرد V
      
        	
          خدا کا تقدس (II)
        
          	
            شیطان کی آزمائش
          

          	
            پانچ طریقے جن سے شیطان انسان کو بدعنوان بناتا ہے
          
            	
              ا۔ شیطان کس طرح انسان کو خراب کرنے کے لیے علم کو استعمال کرتا ہے
            

            	
              ب۔ شیطان انسان کو بدعنوان بنانے کے لیے کس طرح سائنس کا استعمال کرتا ہے
            

            	
              پ۔ شیطان انسان کو بد عنوان بنانے کے لیے کس طرح روایتی ثقافت کو استعمال کرتا ہے
            

            	
              ت۔ شیطان توہم پرستی کو کس طرح انسان کو بدعنوان بنانے کے لیے استعمال کرتا ہے
            

            	
              ٹ۔ شیطان کس طرح سماجی رجحانات کو انسان کو بدعنوان بنانے کے لیے استعمال کرتا ہے
            

          

          

        

        

      

      

      	
        خدا خود، منفرد VI
      
        	
          خدا کا تقدس (III)
        
          	
            پانچ طریقے جن سے شیطان انسان کو بدعنوان بناتا ہے
          
            	
              ا۔ انسان کو بدعنوان بنانے کے لیے شیطان علم کو استعمال کرتا ہے، اور اسے قابو میں رکھنے کے لیے وہ شہرت اور دولت کو استعمال کرتا ہے
            

            	
              ب۔ شیطان انسان کو بدعنوان بنانے کے لیے سائنس کا استعمال کرتا ہے
            

            	
              پ۔ شیطان انسان کو بدعنوان بنانے کے لیے روایتی ثقافت کا استعمال کرتا ہے
            

            	
              ت۔ شیطان انسان کو بدعنوان بنانے کے لیے سماجی رجحانات کا استعمال کرتا ہے
            

          

          

          	
            خدا جو انسان کے ساتھ کرتا ہے اس کے ذریعے خدا کے تقدس کو سمجھنا
          

          	
            وہ چالیں جو شیطان انسان کو بدعنوان بنانے کے لیے استعمال کرتا ہے
          
            	
              چھ بنیادی چالیں ہیں جو شیطان انسان کو بدعنوان بنانے کے لیے استعمال کرتا ہے
            

          

          

        

        

      

      

      	
        خدا خود، منفرد VII
      
        	
          خدا سب چیزوں کے لیے زندگی کا سرچشمہ ہے (I)
        
          	
            خدا کے اختیار، خدا کے راستباز مزاج اور خدا کے تقدس کا ایک جائزہ
          

          	
            کہانی 1: ایک بیج، زمین، ایک درخت، سورج کی روشنی، پرندے اور انسان
          

          	
            کہانی 2: ایک بڑا پہاڑ، ایک چھوٹی ندی، تندوتیز ہوا، اور ایک بہت بڑی لہر
          

        

        

      

      

      	
        خدا خود، منفرد VIII
      
        	
          خدا سب چیزوں کے لیے زندگی کا سرچشمہ ہے (II)
        
          	
            زندگی کے لیے بنیادی ماحول جو خدا بنی نوع انسان کے لیے تخلیق کرتا ہے
          
            	
              ا۔ ہوا
            

            	
              ب۔ درجہ حرارت
            

            	
              پ۔ آواز
            

            	
              ت۔ روشنی
            

            	
              ٹ۔ ہوا کا بہاؤ
            

          

          

          	
            روزانہ کی خوراک اور مشروبات جو خدا بنی نوع انسان کے لیے تیار کرتا ہے
          

        

        

      

      

      	
        خدا خود، منفرد IX
      
        	
          خدا سب چیزوں کے لیے زندگی کا سرچشمہ ہے (III)
        
          	
            خدا تمام بنی نوع انسان کی پرورش کرنے کے لیے تمام چیزوں کی حدود متعین کرتا ہے
          
            	
              پہلا حصہ: خدا ہر قسم کے خطے کے لیے حدود متعین کرتا ہے
            

            	
              دوسرا حصہ: خدا زندگی کی ہر شکل کے لیے حدود متعین کرتا ہے
            

            	
              تیسرا حصہ: خدا بنی نوع انسان کی پرورش کے لیے حالات اور ماحولیات کو تقویت دیتا ہے
            

            	
              چوتھا حصہ: خدا مختلف نسلوں کے درمیان حدود متعین کرتا ہے
            

          

          

          	
            خدا سب پر حکمرانی کرتا ہے اور سب کے لیے فراہم کرتا ہے، وہ سب چیزوں کا خدا ہے
          

          	
            خدا انسانیت کو بقا کے لیے ایک مستحکم ماحول فراہم کرنے کی خاطر تمام چیزوں کے درمیان تعلقات کو متوازن بناتا ہے
          

        

        

      

      

      	
        خدا بذات خود، منفرد X
      
        	
          خدا سب چیزوں کے لیے زندگی کا سرچشمہ ہے (IV)
        
          	
            خدا کس طرح روحانی دنیا پر حکمرانی اور اس کا انتظام کرتا ہے
          
            	
              ا۔ بے دینوں کی زندگی اور موت کا دور
            

            	
              ب۔ مختلف اہل ایمان کی زندگی اور موت کا دور
            

            	
              پ۔ خدا کے پیروکاروں کا زندگی اور موت کا دور
            

          

          

          	
            خدا کے نوع انسانی سے تقاضے
          
            	
              ا۔ خود خدا کی شناخت اور حیثیت
            

            	
              ب۔ نوع انسانی کے خدا کی جانب مختلف رویے
            

            	
              پ۔ وہ رویہ جس کا خُدا نوع انسانی سے تقاضا کرتا ہے کہ وہ اس کے لیے رکھے
            

          

          

        

        

      

      

    

  


دیباچہ

تم میں سے ہر ایک کو اس بات کا ازسر نو جائزہ لینا چاہیے کہ اپنی پوری زندگی میں خدا پر تمہارا ایمان کیسا رہا ہے، تاکہ تم دیکھ سکو کہ آیا تم نے خدا کی اطاعت کے دوران، صحیح معنوں میں اسے سمجھا ہے، صحیح معنوں میں اس کا ادراک کیا ہے یا نہیں، اور صحیح معنوں میں خدا کی معرفت حاصل کی ہے یا نہیں، آیا تم حقیقی معنوں میں یہ جانتے ہو کہ خدا مختلف نوع کے انسانوں کے ساتھ کیا رویہ رکھتا ہے، اور کیا تُو واقعی وہ کام سمجھتا ہے جو خدا تجھ پر کر رہا ہے اور خدا تیرے ہر عمل کی کیسے تشریح کرتا ہے۔ یہ خدا، جو تیرے ساتھ ہے، تیری پیش رفت کی راہنمائی کر رہا ہے، تیری تقدیر ترتیب دے رہا ہے، اور تیری ضروریات پوری کر رہا ہے – تُواس خدا کو، ان تمام چیزوں کو مدنظر رکھتے ہوئے، کتنا سمجھتا ہے؟ تو سچ مچ اس خدا کے بارے میں کتنا جانتا ہے؟ کیا تُو جانتا ہے کہ وہ ہر روز تُجھ پر کیا کام کرتا ہے؟ کیا تو وہ اصول اور مقاصد جانتا ہے جن کی بنیاد پر اس کا ہر عمل ہوتا ہے؟ کیا تُو جانتا ہے کہ وہ تیری راہنمائی کیسے کرتا ہے؟ کیا تُو جانتا ہے کہ وہ تجھے کن ذرائع سے رزق فراہم کرتا ہے؟ کیا تُو وہ طریقے جانتا ہے جن سے وہ تیری راہنمائی کرتا ہے؟ کیا تُو جانتا ہے کہ وہ تُجھ سے کیا حاصل کرنا چاہتا ہے اور تجھ میں کیا حاصل کرنا چاہتا ہے؟ کیا تُو جانتا ہے کہ وہ تیرے برتاؤ کے مختلف طریقوں کے بارے میں کیا رویہ رکھتا ہے؟ کیا تُو جانتا ہے کہ آیا تُو اس کا محبوب بندہ ہے یا نہیں؟ کیا تو اس کی خوشی، غصہ، غم اور مسرت نیز ان کے پیچھے کار فرما خیالات، اور اس کا جوہر جانتا ہے؟ کیا تُو جانتا ہے کہ یہ خدا بالآخر، کس قسم کا خدا ہے جس پر تُو ایمان رکھتا ہے؟ کیا یہ اور اس قسم کے دیگر سوالات کچھ ایسے ہیں جنھیں تُو نے کبھی نہیں سمجھا یا جن کے بارے میں کبھی نہیں سوچا؟ خدا پر اپنے ایمان کی جستجو میں، کیا تُو نے خدا کے کلام کی حقیقی قدر اور عملی تجربے کے ذریعے، اس کے بارے میں اپنی غلط فہمیاں دور کی ہیں؟ کیا تُو نے خدا کی طرف سے تربیت و تادیب کے بعد، حقیقی اطاعت اور دیکھ بھال حاصل کی ہے؟ کیا تُو خدا کی سزا اور انصاف کے درمیان، انسان کی سرکشی اور شیطانی فطرت جان چکا ہے اور خدا کے تقدس کے بارے میں تھوڑی بہت فہم حاصل کر چکا ہے؟ کیا تُو نے خدا کے کلام کی ہدایت اور آگہی کے تحت زندگی کے بارے میں ایک نیا نقطہ نظر رکھنا شروع کر دیا ہے؟ کیا تُو نے خدا کی طرف سے نازل کردہ آزمائشوں کے درمیان انسان کے جرائم کے لیے اس کی عدم برداشت محسوس کی ہے اور ساتھ ہی یہ بھی کہ وہ تُجھ سے کیا چاہتا ہے اور وہ تجھے کیسے بچا رہا ہے؟ اگر تُو نہیں جانتا کہ خدا کو غلط سمجھنا کیا ہے، یا اس غلط فہمی کو کیسے دور کیا جائے، تو یہ کہا جا سکتا ہے کہ خدا کے ساتھ تیری کبھی حقیقی رفاقت نہیں رہی اور تُو نے خدا کو کبھی نہیں سمجھا، یا کم از کم کوئی ایسا بھی کہہ سکتا ہے کہ تُو نے کبھی اسے سمجھنا ہی نہیں چاہا۔ اگر تُو نہیں جانتا کہ خدا کی تربیت اور تادیب کیا ہے، تو تُو یقیناً یہ نہیں جانتا کہ اطاعت اور خدمت کیا ہے، یا کم از کم تُو نے کبھی بھی حقیقی معنوں میں خدا کی اطاعت یا اس کی پروا نہیں کی ہے۔ اگر تُو نے کبھی خدا کی سزا اور انصاف کا تجربہ نہیں کیا ہے، تو تُو یقیناً یہ نہیں جان پائے گا کہ اس کا تقدس کیا ہے، اور انسان کی بغاوت کے بارے میں تیرا تصور مزید غیر واضح ہو گا۔ اگر تُو واقعی زندگی کے بارے میں کوئی صحیح نقطہ نظر، یا زندگی میں کوئی صحیح مقصد نہیں رکھتا، اور پھر بھی زندگی میں اپنے مستقبل کے راستے کے بارے میں الجھن اور تذبذب کی حالت میں ہے، یہاں تک کہ آگے بڑھنے سے ہچکچا رہا ہے، تو پھر یہ یقینی ہے کہ تجھے کبھی بھی خدا کی طرف سے آگہی اور ہدایت نہیں ملی؛ کوئی یہ بھی کہہ سکتا ہے کہ تجھے کبھی بھی حقیقی معنوں میں خدا کا کلام فراہم نہیں کیا گیا اور نہ ہی اسے دوبارہ پُر کیا گیا۔ اگر تُو ابھی تک خدا کی آزمائشوں سے نہیں گزرا، تو پھر یہ کہنے کی ضرورت باقی نہیں رہتی کہ تُو یقیناً یہ نہیں جان پائے گا کہ انسان کے جرائم کے بارے میں خدا کی عدم برداشت کیا ہے، اور نہ ہی تو یہ سمجھ سکے گا کہ بالآخر خدا کو تجھ سے کیا مطلوب ہے، اور یہ بات تو اور بھی نہیں سمجھ پائے گا کہ، بالآخر، اس کا کام انسان کو سنبھالنے اور بچانے کا ہے۔ اس بات سے کوئی فرق نہیں پڑتا کہ ایک شخص کتنے سالوں سے خدا پر ایمان رکھتا ہے، اگر اس نے خدا کے کلام کا کبھی تجربہ نہیں کیا ہے یا خدا کے کلام سے کچھ آگہی حاصل نہیں کی ہے، تو یقینی طور پر وہ نجات کے راستے پر نہیں چل رہا ہے، خدا پر اس کا ایمان یقینی طور پر حقیقی مواد کے بغیر ہے، خدا کے بارے میں اس کا علم بھی یقینی طور پر صفر ہے، اور یہ کہنے کی ضرورت نہیں رہ جاتی کہ اسے بالکل بھی اندازہ نہیں ہے کہ خدا کی تعظیم کرنا کیا ہوتا ہے۔

خدا کی ملکیت اور ہستی، خدا کا جوہر، خدا کا مزاج – یہ سب اس کے کلام میں بنی نوع انسان پر عیاں کیا جا چکا ہے۔ جب وہ خدا کے کلام کا تجربہ کرتا ہے، تو انسان ان پر عمل کرنے کے عمل میں خدا کے کہے ہوئے کلام کے پس پردہ مقاصد کو سمجھے گا، اور خدا کے کلام کا ماخذ اور پس منظر سمجھے گا، اور خدا کے کلام کا مطلوبہ اثر سمجھے گا اور اس کی قدر کرے گا۔ بنی نوع انسان کے لیے، یہ وہ سب چیزیں ہیں جن کا انسان کو لازماً تجربہ کرنا چاہیے، انھیں سمجھنا اور حاصل کرنا چاہیے تاکہ وہ سچائی اور زندگی حاصل کر سکے، خدا کے ارادے سمجھ سکے، اس کے مزاج کے مطابق ہو سکے، اور خدا کی حاکمیت اور انتظامات کی پیروی کے قابل ہو سکے۔ جب انسان ان چیزوں کا تجربہ کرے گا، انھیں سمجھے اور حاصل کرے گا، تو تب ہی وہ رفتہ رفتہ خدا کی معرفت حاصل کرے گا، اور تب ہی وہ خدا کے بارے میں مختلف درجات کا علم بھی حاصل کرے گا۔ یہ فہم اور علم انسان کے خود ساختہ تصورات سے جنم نہیں لیتا، بلکہ اس چیز سے حاصل ہوتا ہے جس کی وہ قدر کرتا ہے، تجربہ کرتا ہے، محسوس کرتا ہے اور اپنے اندر تصدیق کرتا ہے۔ ان چیزوں کی قدر کرنے، تجربہ کرنے، محسوس کرنے اور تصدیق کرنے کے بعد ہی انسان کو خدا کے بارے میں علم حاصل ہوتا ہے؛ صرف وہی علم حقیقی، اصلی اور درست ہوتا ہے جو انسان اس وقت حاصل کرتا ہے اور یہ عمل – خدا کے کلام کی قدر کرنے، تجربہ کرنے، محسوس کرنے اور اس کی تصدیق کے ذریعے خدا کی حقیقی معرفت کا حصول – انسان اور خدا کے درمیان حقیقی رفاقت کے علاوہ کچھ اور نہیں ہے۔ اس قسم کی رفاقت کے درمیان، انسان حقیقی معنوں میں خدا کے ارادے سمجھنے اور اس کا ادراک حاصل کرنے کا اہل ہوتا ہے، وہ خدا کی ملکیت اور ہستی صحیح معنوں میں سمجھنے اور جاننے کا اہل ہوتا ہے، وہ خدا کا جوہر صحیح معنوں میں سمجھنے اور جاننے کا اہل ہوتا ہے، وہ بتدریج خدا کا مزاج سمجھنے اور جاننے کا اہل ہوتا ہے، وہ تمام مخلوقات پر خدا کے تسلط کی حقیقت اور درست تعریف کے بارے میں حقیقی یقین تک پہنچتا ہے اور خدا کی شناخت اور مقام سے لازمی واقفیت اور علم حاصل کرتا ہے۔ اس قسم کی رفاقت کے درمیان، انسان قدم بہ قدم خدا کے بارے میں اپنے خیالات بدلتا ہے، اب اس کے بارے میں اچانک تصور نہیں کرتا، یا اس کے بارے میں اپنے شکوک و شبہات کو آزادی نہیں دیتا ہے، یا اسے غلط نہیں سمجھتا ہے، یا اس کی مذمت نہیں کرتا ہے، یا اس کے بارے میں فیصلہ نہیں صادر کرتا ہے یا اس پر شبہ نہیں کرتا ہے۔ اس طرح انسان کے خدا کے ساتھ تنازعات کم ہوں گے، اور خدا کے خلاف انسان کے بغاوت کرنے کے مواقع بھی کم ہوں گے۔ اس کے برعکس، انسان کی طرف سے خدا کی خدمت اور اطاعت میں اضافہ ہوگا، اور خدا کے لیے اس کی تعظیم زیادہ حقیقی اور گہری ہو گی۔ اس طرح کی رفاقت کے درمیان، انسان نہ صرف سچائی کا رزق اور زندگی کا بپتسمہ حاصل کرے گا، بلکہ وہ اسی وقت خدا کی حقیقی معرفت بھی حاصل کر لے گا۔ اس طرح کی رفاقت کے درمیان، انسان نہ صرف اپنا مزاج بدلے گا اور نجات حاصل کرے گا، بلکہ اس کے ساتھ ہی وہ خدا کی جانب سے ایک مخلوق کی حقیقی تعظیم اور عبادت بھی حاصل کرے گا۔ اس قسم کی رفاقت حاصل کرنے کے بعد، انسان کا خدا پر ایمان اب کاغذ کا سفید ورق یا کھوکھلا وعدہ یا اندھی عقیدت اور بت پرستی کی شکل نہیں رہ جائے گا۔ صرف اس قسم کی رفاقت سے انسان کی زندگی روز بروز پختگی کی طرف بڑھے گی، اور صرف تب ہی اس کا مزاج بتدریج تبدیل ہوگا، اور خدا کی مرضی پر اس کا ایمان، قدم بہ قدم، ایک مبہم اور غیر یقینی عقیدے سے نکل کر حقیقی اطاعت اور خدمت میں، حقیقی تعظیم میں بدل جائے گا۔اور انسان بھی، خدا کی اطاعت کے اس عمل میں، بتدریج ایک غیر فعال سے فعال موقف کی طرف، منفی سے مثبت کی طرف بڑھے گا۔ صرف اس قسم کی رفاقت سے ہی انسان خدا کی صحیح معرفت اور تفہیم تک پہنچے گا، اور یہ خدا کے بارے میں حقیقی علم ہو گا۔ کیونکہ لوگوں کی ایک بڑی اکثریت کو کبھی بھی خدا کے ساتھ حقیقی رفاقت حاصل نہیں رہی ہے، اس لیے خدا کے بارے میں ان کا علم نظریے کی سطح پر، حروف اور عقائد کی سطح پر ہی رک جاتا ہے۔ کہنے کا مطلب یہ ہے کہ جہاں تک خدا کو جاننے کا تعلق ہے تو لوگوں کی بڑی اکثریت، خواہ وہ کتنے ہی سالوں سے خدا پر ایمان کیوں نہ رکھتی ہو، وہ اب بھی اسی جگہ پر ہے جہاں سے اس نے شروع کیا تھا، وہ اب بھی عقیدت کی روایتی شکلوں کی اساس میں ان کے وابستہ توہمات اور رومانوی رنگوں کے ساتھ اٹکی ہوئی ہے۔ خدا کے بارے میں اس شخص کا علم اپنے نقطہ آغاز پر ہی موقوف ہو جانا چاہیے، اس کا مطلب یہ ہے کہ یہ عملی طور پر غیر موجود ہے۔ خدا کے مقام اور شناخت کے بارے میں انسان کے اثبات کے علاوہ، خدا پر انسان کا ایمان اب بھی مبہم غیر یقینی صورتحال میں ہے۔ ایسا ہونے کی وجہ سے انسان خدا کی کتنی سچی تعظیم کر سکتا ہے؟

اس سے کوئی فرق نہیں پڑتا ہے کہ تُو خدا کے وجود کی بابت کتنا پختہ یقین رکھتا ہے، یہ نہ تو خدا کے بارے میں تیرے علم اور نہ ہی تیری تعظیم کی جگہ لے سکتا ہے۔ اس بات سے کوئی فرق نہیں پڑتا کہ تُو اس کی نعمتوں اور اس کے فضل سے کتنا محظوظ ہوا ہو، یہ خدا کی بابت تیرے علم کی جگہ نہیں لے سکتا۔ اس سے کوئی فرق نہیں پڑتا کہ تُو اس کی خاطر اپنا سب کچھ نذر کرنے اور اپنا سب کچھ خرچ کرنے کے لیے کتنا بے قرار ہے، یہ خدا کی بابت تیرے علم کی جگہ نہیں لے سکتا۔ ممکن ہے کہ تُو خدا کے کہے ہوئے کلام سے خوب واقف ہو گیا ہو، یا تُو اسے زبانی یاد رکھتا ہو اور اسے فرفر بیان کر سکتا ہو، لیکن یہ خدا کی بابت تیرے علم کی جگہ نہیں لے سکتا۔ انسان خدا کی اطاعت پر خواہ کتنا ہی آمادہ کیوں نہ ہو، اگر خدا کے ساتھ اس کی حقیقی رفاقت نہ رہی ہو یا خدا کے کلام کا حقیقی تجربہ نہ کیا ہو، تو خدا کے بارے میں اس کا علم محض ایک سادہ پیوند، یا ایک نہ ختم ہونے والی خیال آرائی ہو گی۔ باوجود اس کے کہ خدا کے پاس سے گزرتے ہوئے تیرے شانے اس سے چھو گئے ہوں، یا اس سے روبرو ملاقات کی ہو، اس کے باوجود، خدا کے بارے میں تیرا علم صفر رہے گا، اور خدا کے لیے تیری تعظیم ایک کھوکھلے نعرے یا ایک مثالی تصور سے زیادہ نہیں ہو گی۔

بہت سے لوگ خدا کا کلام روز بروز پڑھنے کے لیے تھامے رہتے ہیں، اس حد تک کہ اس میں موجود تمام کلاسیکی اقتباسات سب سے زیادہ قیمتی ملکیت کے طور پر احتیاط سے یاد کرنے کا عہد کرتے ہیں، اور اس کے علاوہ ہر جگہ خدا کے کلام کی منادی کرتے ہیں، دوسروں کو خدا کا کلام فراہم کرتے ہیں اور ان کی مدد کرتے ہیں۔ وہ سمجھتے ہیں کہ ایسا کرنا خدا کی گواہی دینا ہے، اس کے کلام کی گواہی دینا ہے، یہ کہ ایسا کرنا خدا کی راہ پر چلنا ہے، وہ سوچتے ہیں کہ ایسا کرنا خُدا کے کلام کے مطابق زندگی گزارنا ہے، ایسا کرنا اُس کے کلام کو اپنی حقیقی زندگیوں میں لانا ہے، یہ کہ ایسا کرنے سے وہ خُدا کی توصیف حاصل کر سکیں گے، انھیں نجات مل سکے گی اور وہ کامل ہو سکیں گے۔ وہ خُدا کے کلام کی منادی کرتے ہیں، لیکن وہ کبھی بھی اپنے عمل میں خُدا کے کلام کی تعمیل نہیں کرتے، یا خُدا کے کلام میں جو کچھ ظاہر ہوتا ہے اس سے اپنا موازنہ کرنے کی کوشش نہیں کرتے۔ بلکہ وہ فریب دے کر دوسروں کا احترام و اعتماد حاصل کرنے کے لیے خدا کا کلام استعمال کرتے ہیں، اپنے دم پر انتظامیہ میں داخل ہونے اور خدا کی شان کو غبن اور چوری کرنے کے لیے استعمال کرتے ہیں۔ وہ بے کار اُمید کرتے ہیں کہ، خدا کا کلام پھیلانے سے ملنے والے مواقع کا فائدہ اٹھائیں گے تاکہ خدا کے کام اور اس کی توصیف سے نوازا جا سکے۔ کتنے ہی سال گزر گئے لیکن یہ لوگ خدا کے کلام کی منادی کے عمل میں نہ صرف یہ کہ خدا کی توصیف حاصل کرنے سے قاصر رہے ہیں، نہ صرف یہ کہ خدا کے کلام کی گواہی دینے کے عمل میں مطلوب طریقہ دریافت کرنے سے قاصر رہے ہیں جس کی انھیں پیروی کرنی چاہیے، اور نہ صرف یہ کہ انھوں نے دوسروں کو خدا کا کلام فراہم کرنے یا مدد کرنے کے عمل میں اپنی مدد نہیں کی ہے یا خود کو فراہم نہیں کیا ہے، اور نہ صرف یہ کہ تمام چیزیں کرنے کے دوران وہ خدا کو جاننے، یا اپنے اندر خدا کے لیے حقیقی تعظیم بیدار کرنے سے قاصر رہے ہیں، بلکہ اس کے برعکس، خُدا کے بارے میں اُن کی غلط فہمیاں مزید گہری ہوتی چلی گئی ہیں، خدا کے بارے میں اُن کی بے اعتمادی مزید گہری ہوتی چلی گئی ہے، اور اُس کے بارے میں اُن کے تصورات مزید بڑھتے چلے گئے ہیں۔ خدا کے کلام کے بارے میں اپنے نظریات کی طرف سے فراہمی اور راہنمائی کرتے ہوئے، وہ مکمل طور پر اپنے عنصر میں نظر آتے ہیں، گویا اپنی صلاحیتیں بہت آسانی سے استعمال کر رہے ہیں، گویا انھوں نے زندگی میں اپنا مقصد، اپنا نصب العین پا لیا ہے، اور گویا انھیں نئی زندگی مل گئی ہے، گویا انھیں بچا لیا گیا ہے، گویا دوران تلاوت، ان کی زبان پر بڑی صفائی سے رواں خدا کے کلام کے ساتھ، انھوں نے سچائی حاصل کر لی ہے، خدا کے ارادوں کو سمجھ لیا ہے، اور خدا کو جاننے کا راستہ تلاش کر لیا ہے، گویا، خدا کے کلام کی منادی کے عمل میں، وہ اکثر خدا سے روبرو ہوئے ہیں۔اس کے علاوہ، وہ اکثر جذبات سے مغلوب ہو کر آہ و زاری کرنے لگتے ہیں، اور، اکثر خدا کے کلام میں "خدا" کی قیادت میں، وہ اس کے مخلصانہ خلوص اور مہربان ارادے کو مسلسل سمجھتے ہوئے دکھائی دیتے ہیں، اور ساتھ ہی ساتھ یہ بھی کہ وہ خدا کے ذریعے انسان کی نجات بھی سمجھ چکے ہیں، خدا اور اس کی حکمت عملی، اس کے جوہر اور اس کا راست باز مزاج سمجھ چکے ہیں۔ اس بنیاد پر، وہ خدا کے وجود پر اور بھی زیادہ پختہ یقین رکھتے ہوئے دکھائی دیتے ہیں، اس کے اعلیٰ مرتبے کا زیادہ ادراک رکھتے ہوئے، اور اس کی عظمت و شوکت کو اور بھی زیادہ گہرائی سے محسوس کرتے ہوئے نظر آتے ہیں۔ خدا کے کلام کی بابت سطحی علم میں غرق لوگوں کو لگے گا کہ اُن کا ایمان بڑھ گیا ہے، مصائب کو برداشت کرنے کا اُن کا عزم مضبوط ہوا ہے، اور خُدا کے بارے میں اُن کا علم گہرا ہوا ہے۔ وہ کم ہی اس بات سے واقف ہوتے ہیں کہ جب تک وہ حقیقت میں خدا کے کلام کا تجربہ نہیں کر لیتے، تب تک خدا کے بارے میں ان کا تمام علم اور اس کے بارے میں ان کے خیالات ان کے آرزو مندانہ تخیلات اور قیاس آرائیوں کی پیداوار ہیں۔ ان کا ایمان خدا کی طرف سے کسی بھی قسم کے امتحان میں قائم نہیں رہے گا، ان کی نام نہاد روحانیت اور مقام و مرتبہ خدا کے امتحان یا معائنہ کے سامنے نہیں ٹھہرے گا، ان کا عزم صرف ریت پر بنا ہوا قلعہ ثابت ہو گا، اور خدا کے تعلق سے ان کا نام نہاد علم ان کے تخیل کی پیداوار کے علاوہ کچھ اور نہیں ہوگا۔ درحقیقت، جیسا کہ یہ تھا، خدا کے کلام میں بہت زیادہ کوششیں کرنے والوں نے کبھی بھی یہ نہیں سمجھا کہ حقیقی ایمان کیا ہے، حقیقی اطاعت کیا ہے، حقیقی فکر کیا ہے، یا خدا کا حقیقی علم کیا ہے۔ وہ نظریہ، تخیل، علم، تحفہ، روایت، توہم پرستی، اور یہاں تک کہ بنی نوع انسان کی اخلاقی قدروں کو بھی اپنا لیتے ہیں، اور انھیں خدا پر ایمان اور اس کی پیروی کرنے کے لیے "سرمایہ" اور "ہتھیار" بنا لیتے ہیں، یہاں تک کہ وہ انھیں خدا پر اپنے ایمان کی بنیاد بنا لیتے ہیں۔ اس کے ساتھ ساتھ وہ اس سرمائے اور ہتھیاروں کو لے کر خدا کے معائنے، آزمائشوں، سزاؤں اور انصاف کا سامنا کرنے اور ان سے نمٹنے کے لیے یہ سرمایہ اور ہتھیار بھی استعمال میں لاتے ہیں اور انھیں جادوئی نقش بنا دیتے ہیں جن کے ذریعے وہ خدا کو پہچانتے ہیں۔ آخر میں، وہ اب بھی جو کچھ حاصل کرتے ہیں وہ خدا کے بارے میں ان نتائج کے علاوہ کچھ نہیں ہے جن کی جڑیں مذہبی تعبیرات میں، دقیانوسی توہم پرستی میں، اور ان تمام چیزوں میں پیوست ہوتی ہیں جو رومانوی، مضحکہ خیز اور پراسرار ہیں۔ خدا کو جاننے اور اس کی تشریح کرنے کا ان کا طریقہ ان لوگوں کی طرح ہے جو صرف اوپر آسمان میں، یا آسمان میں بوڑھے آدمی پر یقین رکھتے ہیں، جب کہ خدا کی حقیقت، اس کا جوہر، اس کا مزاج، اس کی ملکیت اور وجود وغیرہ – یہ وہ تمام چیزیں ہیں جن کا تعلق خود حقیقی خدا سے ہے – یہ ایسی چیزیں ہیں جنھیں ان کا علم سمجھنے میں ناکام رہا ہے، جن سے ان کا علم مکمل طور پر عاری ہے، اور اس میں اتنا ہی بُعد ہے جتنا کہ قطب شمالی و جنوبی میں ہے۔ اس طرح، اگرچہ یہ لوگ خدا کے کلام کے رزق اور پرورش میں زندگی بسر کرتے ہیں، لیکن اس کے باوجود وہ خدا سے ڈرنے اور برائی سے بچنے کے راستے پر چلنے سے قاصر ہیں۔ اس کی اصل وجہ یہ ہے کہ وہ کبھی بھی خدا سے آشنا نہیں ہوئے، نہ ہی ان کا کبھی اس سے حقیقی رابطہ ہوا ہے اور نہ ہی ان کا اس سے کوئی تعلق رہا ہے، لہٰذا ان کے لیے یہ ناممکن ہے کہ وہ خدا کے ساتھ باہمی مفاہمت پر پہنچیں، یا اپنے اندر خدا پر حقیقی ایمان، اس کی اطاعت یا عبادت کو بیدار کریں۔ یہ کہ انھیں اس طرح خدا کے کلام کا احترام کرنا چاہیے، یہ کہ اس طرح انھیں خدا کا احترام کرنا چاہیے – اس نقطہ نظر اور رویے نے ان کی کوششوں کو بے ثمر کر دیا ہے اور انھیں خالی ہاتھ لوٹنے پر مجبور کر دیا ہے، انھیں برباد کر دیا ہے کہ وہ ہمیشہ کے لیے خدا سے ڈرنے اور برائی سے بچنے کے قابل نہیں رہیں گے۔ وہ ہدف جس کو انھوں نے اپنا مقصد بنا لیا ہے اور جس سمت وہ جا رہے ہیں، یہ اس بات کی نشاندہی کرتے ہیں کہ وہ ازل سے خدا کے دشمن ہیں، اور یہ کہ ابد تک وہ کبھی نجات حاصل نہیں کر سکیں گے۔

اگر، کسی ایسے شخص کے معاملے میں جس نے کئی سال تک خدا کی اطاعت کی ہو اور کئی سالوں تک اس کے کلام کے رزق سے لطف اندوز ہوا ہو، اس کی خدا کی تعریف بنیادی طور پر وہی ہو جو بتوں کے آگے عقیدت میں سجدہ کرنے والے کی ہے، تو اس کا مطلب یہ ہوگا کہ اس شخص نے خدا کے کلام کی حقیقت حاصل نہیں کی۔ اس کی آسان سی وجہ یہ ہے کہ وہ خدا کے کلام کی حقیقت میں داخل ہی نہیں ہوا اور اس وجہ سے حقیقت، سچائی، ارادے اور انسان سے تقاضے کا، جو سب کے سب خدا کے کلام میں شامل ہیں، اس شخص سے کوئی تعلق نہیں ہے۔ کہنے کا مطلب یہ ہے کہ ایسا شخص خدا کے کلام کے سطحی مفہوم پر خواہ کتنی ہی محنت کیوں نہ کرے، سب فضول ہے: کیونکہ وہ جس چیز کا تعاقب کر رہا ہے وہ محض الفاظ ہیں، اس لیے وہ جو کچھ حاصل کرتا ہے وہ بھی لازماً الفاظ ہی ہوں گے۔ خواہ خدا کی طرف سے کہے گئے الفاظ بظاہر صاف ہوں یا گہرے، یہ وہ سچائیاں ہیں جو زندگی میں قدم رکھتے ہی انسان کے لیے ناگزیر ہو جاتی ہیں؛ وہ آب حیات کا چشمہ ہیں جو انسان کو روح اور جسم دونوں میں زندہ رہنے کے قابل بناتا ہے۔ وہ انسان کو زندہ رہنے کے لیے درکار چیزیں فراہم کرتا ہے۔ اپنی روزمرہ کی زندگی کو چلانے کے لیے اصول اور عقیدہ؛ وہ راستہ جو اسے نجات کے لیے اختیار کرنا چاہیے، نیز اس کا ہدف اور سمت؛ ہر وہ سچائی جو اسے خدا کے سامنے ایک مخلوق کی حیثیت سے حاصل ہونی چاہیے اور ہر وہ سچائی کہ انسان کس طرح خدا کی اطاعت اور عبادت کرتا ہے۔ یہ وہ ضمانتیں ہیں جو انسان کی بقا کو یقینی بناتی ہیں، یہ انسان کی روزمرہ کی خوراک ہیں، اور یہ وہ طاقت ور سہارا بھی ہیں جو انسان کو مضبوط ہونے اور کھڑے ہونے کے قابل بناتی ہیں۔ وہ اس سچائی کی حقیقت سے مالا مال ہیں جس سے بنی نوع انسان عام انسانوں کی زندگی گزارتا ہے، اس سچائی سے مالا مال ہے جس کے ذریعے انسان بدعنوانی سے چھٹکارا پاتا ہے اور شیطان کے مکرو فریب سے بچ جاتا ہے، جو خالق کی انتھک تعلیم، نصیحت، حوصلہ افزائی اور تسلی سے مالا مال ہے جو خالق تخلیق شدہ بنی نوع انسان کو عطا کرتا ہے۔ یہ وہ مینار ہیں جو انسانوں کو ان تمام چیزوں کو سمجھنے کے لیے راہنمائی اور آگہی فراہم کرتے ہیں جو مثبت ہیں، یہ ضمانت ہے جو یہ بات یقینی بناتی ہے کہ انسان زندگی بسر کرے گا اور وہ تمام چیزیں اس کے قبضے میں آئیں گی جو نیک اور اچھی ہیں، یہ وہ معیار ہے جس سے تمام افراد، واقعات اور اشیا کی پیمائش کی جاتی ہے۔ اور نشان راہ بھی ہے جو انسانوں کو نجات اور روشنی کے راستے کی طرف لے جاتا ہے۔ صرف خدا کے کلام کے عملی تجربے کی روشنی میں ہی انسان کو سچائی اور زندگی فراہم ہو سکتی ہے۔ صرف یہاں سے انسان یہ سمجھ سکتا ہے کہ عام انسانیت کیا ہے، بامعنی زندگی کیا ہے، ایک حقیقی تخلیق شدہ وجود کیا ہے، خدا کی حقیقی اطاعت کیا ہے؛ صرف یہاں سے انسان یہ سمجھ سکتا ہے کہ اسے خدا کی پروا کیسے کرنی چاہیے، ایک تخلیق شدہ وجود کا فرض کیسے پورا کرنا ہے، اور ایک حقیقی انسان کی مشابہت کیسے حاصل کرنی ہے؛ صرف یہاں سے انسان یہ سمجھ سکتا ہے کہ حقیقی ایمان اور حقیقی عبادت سے کیا مراد ہے۔ صرف یہاں سے انسان یہ سمجھ سکتا ہے کہ آسمان و زمین اور تمام چیزوں کا حاکم کون ہے؛ صرف یہاں سے انسان وہ ذرائع سمجھ سکتا ہے جن کے ذریعے وہ جو تمام مخلوقات کا مالک ہے مخلوق پر حکمرانی کرتا ہے، راہنمائی کرتا ہے اور رزق مہیا کرتا ہے؛ اور صرف یہیں سے انسان وہ ذرائع سمجھ سکتا ہے جن سے وہ جو تمام مخلوقات کا مالک ہے، موجود ہوتا ہے، ظاہر ہوتا ہے اور کام کرتا ہے۔ خدا کے کلام کے حقیقی تجربے سے الگ ہو کر، انسان خدا کے کلام اور سچائی کا کوئی حقیقی علم یا بصیرت حاصل نہیں کر سکتا۔ ایسا آدمی بلاشبہ ایک زندہ لاش ہے، ایک خوش نما خول ہے، اور خالق سے متعلق تمام علم کا اس سے کوئی تعلق نہیں ہے۔ خدا کی نظر میں ایسا انسان خدا پر کبھی ایمان نہیں لایا اور نہ ہی اس نے کبھی اس کی اطاعت کی ہے، اس لیے خدا ایسے آدمی کو نہ تو اپنا مومن اور نہ ہی اپنا مطیع مانتا ہے، ایک حقیقی تخلیق شدہ وجود کے طور پر ماننے کا امکان تو اس سے بھی کم ہے۔

ایک حقیقی تخلیق شدہ انسان کو یہ جاننا چاہیے کہ خالق کون ہے، انسان کی تخلیق کا مقصد کیا ہے، انسانی ذمہ داریاں کیسے نبھانی ہیں، اور تمام مخلوقات کے رب کی عبادت کیسے کرنی ہے، اسے لازماً خالق کے ارادوں، خواہشات اور مطالبات کو سمجھنا، جاننا، اور ان کا خیال رکھنا چاہیے، اور خالق کے طریقے – خدا سے ڈرو اور برائی سے بچو – کے مطابق عمل کرنا چاہیے۔

خوفِ خدا کیا ہے؟ اور کوئی برائی سے کیسے بچ سکتا ہے؟

"خوفِ خدا" کا مطلب بے نام خوف اور دہشت نہیں ہے، نہ ہی اجتناب، نہ ہی درمیان میں فاصلہ رکھنا، اور نہ ہی یہ بت پرستی یا توہم پرستی ہے۔ بلکہ، یہ ستائش، عزت، اعتماد، سمجھ بوجھ، نگہداری، اطاعت، تقدیس، محبت، نیز غیر مشروط اور بلاشکایت عبادت، صلہ اور فرمانبرداری ہے۔ خدا کی حقیقی معرفت کے بغیر، بنی نوع انسان کو حقیقی ستائش، حقیقی اعتماد، حقیقی سمجھ بوجھ، حقیقی نگہداری یا اطاعت کا مادّہ حاصل نہیں ہوگا، بلکہ صرف خوف اور بے چینی، صرف شک، غلط فہمی، لیت و لعل، اور اجتناب ملے گا؛ خدا کی حقیقی معرفت کے بغیر، انسان کو حقیقی تقدیس اور صلہ نہیں ملے گا۔ خدا کی حقیقی معرفت کے بغیر، انسان کے پاس حقیقی عبادت اور تابعداری نہیں ہوگی، بلکہ صرف اندھی بت پرستی اور توہم پرستی ہو گی؛ خدا کی حقیقی معرفت کے بغیر، انسان خدا کے طریقے کے مطابق عمل نہیں کر سکتا، یا خدا سے ڈر نہیں سکتا، یا برائی سے باز نہیں آ سکتا۔ اس کے برعکس، ہر وہ عمل اور سلوک جس میں انسان ملوث ہوتا ہے بغاوت اور نافرمانی سے، خدا کے بارے میں جھوٹی الزام تراشی اور اس کے متعلق بدنیت فیصلوں سے، اور سچائی اور خدا کے کلام کے حقیقی معنی کے خلاف چلنے والے برے طرز عمل سے پُر ہو گا۔

ایک بار جب انسانیت خدا پر حقیقی اعتماد شروع کر دے تو وہ اس کی پیروی کرنے اور اس پر انحصار کرنے میں حقیقی ہو گی؛ صرف خدا پر حقیقی اعتماد اور انحصار کے ساتھ ہی انسانیت حقیقی فہم و ادراک حاصل کر سکتی ہے؛ خدا کے حقیقی ادراک کے ساتھ اس کی حقیقی خدمت بھی آتی ہے۔ صرف خدا کی حقیقی خدمت کے ساتھ ہی انسانیت حقیقی اطاعت حاصل کر سکتی ہے۔ صرف خدا کی حقیقی اطاعت کے ساتھ ہی انسانیت حقیقی تقدیس حاصل کر سکتی ہے؛ صرف خدا کے لیے حقیقی تقدیس کے ساتھ ہی انسانیت کو ایسا صلہ مل سکتا ہے جو غیر مشروط ہو گا اور اس کے بارے میں اسے کوئی شکایت نہیں ہو گی؛ صرف حقیقی اعتماد اور انحصار، حقیقی سمجھ بوجھ اور نگہداری، حقیقی اطاعت، حقیقی تقدیس اور صلہ کے ساتھ ہی بنی نوع انسانیت حقیقی معنوں میں خدا کا مزاج اور جوہر جان سکتی ہے، اور خالق کی شناخت کو جان سکتی ہے۔ جب وہ حقیقی معنوں میں خالق کو جان چکی ہو گی۔ تب ہی انسانیت اپنے اندر حقیقی عبادت اور اطاعت بیدار کر سکے گی؛ جب وہ خالق کی حقیقی عبادت اور اس کے سامنے سرتسلیم خم کرے گی تبھی انسانیت صحیح معنوں میں اپنے برے راستوں سے کنارہ کشی کر سکے گی، کہنے کا مطلب ہے کہ وہ برائی سے بچ سکے گی۔

یہ "خدا سے ڈرنے اور برائی سے بچنے" کا پورا عمل تشکیل دیتا ہے، اور یہ کلی طور پر خدا سے ڈرنے اور برائی سے بچنے کا مواد بھی ہے۔ خدا سے ڈرنے اور برائی سے بچنے کے لیے یہی وہ راستہ ہے جس پر چلنا ضروری ہے۔

"خدا سے ڈرنا اور برائی سے بچنا" اور خدا کو جاننا ناقابل تقسیم طور پر بے شمار دھاگوں سے جڑے ہوئے ہیں، اور ان کے درمیان تعلق صاف ظاہر ہے۔ اگر کوئی برائی سے بچنا چاہتا ہے تو اسے پہلے خدا کا حقیقی خوف ہونا چاہیے؛ اگر کوئی خدا کا حقیقی خوف حاصل کرنا چاہتا ہے تو اسے پہلے خدا کی حقیقی معرفت حاصل کرنی ہوگی؛ اگر کوئی خدا کی معرفت حاصل کرنا چاہتا ہے، تو اسے لازماً پہلے خدا کے کلام کا عملی تجربہ کرنا ہو گا؛ خدا کے کلام کی حقیقت میں داخل ہونا ہو گا، خدا کی تادیب و تربیت، اس کی سزا اور انصاف کا تجربہ کرنا ہو گا۔ اگر کوئی خدا کے کلام کا تجربہ کرنا چاہتا ہے تو اسے پہلے خدا کے کلام سے روبرو ہونا ہوگا، خدا کے روبرو آنا ہوگا، اور خدا سے درخواست کرنی ہوگی کہ وہ عوام، واقعات اور اشیا پر محیط ہر طرح کے ماحول میں خدا کے کلام کا تجربہ کرنے کے مواقع فراہم کرے؛ اگر کوئی خدا اور خدا کے کلام کے روبرو ہونا چاہتا ہے تو اس کے لیے لازم ہے کہ وہ سب سے پہلے سادہ اور دیانت دار دل، سچائی قبول کرنے پر آمادگی، مصائب برداشت کرنے کا عزم، برائی سے بچنے کا عزم اور ہمت اور ایک حقیقی تخلیق شدہ انسان بننے کے لیے قوت تحریک سے لیس ہو۔۔۔۔ اس طرح قدم بہ قدم آگے بڑھتے ہوئے تُو خدا کے قریب تر ہوتا جائے گا، تیرا دل اور زیادہ پاکیزہ ہوتا جائے گا، اور خدا کی معرفت حاصل کرنے کے نتیجے میں تیری زندگی اور زندہ رہنے کی قدر پہلے سے زیادہ بامعنی اور فروزاں ہو جائے گی۔ یہاں تک کہ ایک دن، تُو محسوس کرے گا کہ خالق اب کوئی پہیلی نہیں رہا، کہ خالق تجھ سے کبھی پوشیدہ نہیں رہا، کہ خالق نے تجھ سے کبھی اپنا چہرہ نہیں چھپایا، کہ خالق تجھ سے بالکل بھی دور نہیں ہے، کہ خالق اب وہ نہیں ہے جس کی تُو اپنے خیالات میں مسلسل آرزو کرتا رہا ہے لیکن یہ کہ تُو اپنے احساسات کے ساتھ اس تک پہنچ نہیں سکتا، کہ وہ واقعتاً اور حقیقتاً محافظ ہے؛ جو تیرے بائیں اور دائیں کھڑا ہے، تیری زندگی کو فراہم کر رہا ہے، اور تیری تقدیر کی باگ ڈور سنبھال رہا ہے؛ وہ دور دراز افق پر نہیں ہے اور نہ ہی اس نے خود کو دور اوپر بادلوں میں چھپا رکھا ہے۔ وہ بالکل تیرے ساتھ ہے، تیری ہر طرح راہنمائی کر رہا ہے، وہ سب کچھ ہے جو تیرے پاس ہے، اور وہ واحد شے ہے جو تیرے پاس ہے۔ اس طرح خدا تجھے اس بات کی اجازت دیتا ہے کہ تُو اس سے دل سے محبت کرے، اس سے چمٹا رہے، اسے مضبوطی سے پکڑا رہے، اس کی تعریف کرے، اسے کھونے کا خوف محسوس کرے، اور اس سے مزید دستبردار ہونے کے لیے تیار نہ ہو، اس کی مزید نافرمانی نہ کرے، یا اس سے مزید اجتناب نہ کرے یا اس سے فاصلہ نہ رکھے۔ تجھ سے صرف یہ مطلوب ہے کہ تُو اس کی خدمت کرے، اس کی اطاعت کرے، جو کچھ وہ تجھے دیتا ہے اس کا احسان چکائے، اور اس کی حاکمیت کے سامنے سر تسلیم خم کرے۔ تُو اس کی راہنمائی، رزق، نگرانی، اور اس کے تحفظ سے مزید انکار نہ کر، وہ تجھے جو حکم دیتا ہے اور تیرے لیے جو ترتیب دیتا ہے، اس سے انکار نہ کر۔ تجھ سے صرف یہ مطلوب ہے کہ تُو اس کی پیروی کر؛ اس کی صحبت میں اس کے اردگرد رہ؛ تجھ سے صرف یہ مطلوب ہے کہ تُو اسے اپنی واحد زندگی کے طور پر قبول کر، اسے اپنا ایک، اور واحد خداوند مان، تیرا صرف ایک، اور واحد خداوند۔

خدا کے مزاج اور اس کے کام سے حاصل ہونے والے نتائج کو کیسے جانیں

سب سے پہلے، آؤ ہم ایک حمدیہ گیت گاتے ہیں: بادشاہی کا ترانہ (I) بادشاہی دنیا پر نازل ہو چکی ہے۔

سنگت: عوام الناس مجھے خوش کرتے ہیں، عوام الناس میری تعریف کرتے ہیں؛ تمام منہ ایک سچے خدا کا نام لیتے ہیں۔ بادشاہی انسانوں کی دنیا پر نازل ہوتی ہے۔

1۔ عوام الناس مجھے خوش کرتے ہیں، عوام الناس میری تعریف کرتے ہیں؛ تمام منہ ایک سچے خدا کا نام لیتے ہیں، سب لوگ میرے اعمال دیکھنے کے لیے اپنی نگاہیں اٹھاتے ہیں۔ بادشاہی انسانوں کی دنیا پر نازل ہوتی ہے، میرا شخص امیر اور فیاض ہے۔ اس پر کون خوش نہیں ہو گا؟ کون خوشی میں نہیں ناچے گا؟ اوہ صہیون! میرا جشن منانے کے لیے اپنا فاتحانہ عَلم اٹھا! میرے مقدس نام کو پھیلانے کے لیے اپنی جیت کا فاتحانہ گیت گا!

2۔ زمین کے کناروں تک تمام تخلیق! اپنے آپ کو پاک کرنے میں جلدی کرو تاکہ تم میرے لیے نذرانہ بنائے جا سکو! آسمانوں پر ستاروں کے جھرمٹ! آسمان میں میری زبردست طاقت کو ظاہر کرنے کے لیے جلدی سے اپنے مقامات پر آؤ! میں زمین پر موجود لوگوں کی آوازوں کو سنتا ہوں، جو گیت میں میرے لیے اپنی لامحدود محبت اور تعظیم کا اظہار کرتے ہیں! اس دن، جب تمام تخلیق دوبارہ زندہ ہو جاتی ہے، میں انسانوں کی دنیا میں اترتا ہوں۔ اس وقت، اس خصوصی موقع پر، تمام پھول بہتات میں کھلتے ہیں، تمام پرندے ایک آواز میں گاتے ہیں، سب چیزیں خوشی سے زور سے دھڑکتی ہیں! بادشاہی کی سلامی کی آواز میں، شیطان کی بادشاہی گر جاتی ہے اور بادشاہی ترانے کی گرج میں فنا ہو جاتی ہے، دوبارہ کبھی نہ اٹھنے کے لیے!

زمین پر کون ہے جو اٹھنے اور مزاحمت کرنے کی ہمت رکھتا ہے؟ جب میں زمین پر اترتا ہوں، میں شعلے لاتا ہوں، غضب لاتا ہوں، ہر قسم کی آفات لاتا ہوں۔ زمینی بادشاہتیں اب میری بادشاہی ہیں! اوپر آسمان میں بادل تیزی سے حرکت کرتے اور موج کی طرح لہراتے ہیں؛ آسمان کے نیچے، جھیلوں اور دریا کی لہروں میں تموج پیدا ہوتا ہے اور وہ خوشی سے ایک ہلچل مچانے والا راگ گاتے ہیں۔ آرام کرنے والے جانور اپنی کھوہ سے نکلتے ہیں، اور تمام لوگ میرے ذریعے اپنی نیند سے بیدار ہوتے ہیں۔ وہ دن آخر آ ہی گیا ہے جس کا لوگوں کے ہجوم کو انتظار تھا! وہ میرے لیے سب سے زیادہ خوبصورت گیت گاتے ہیں!

– میمنے کا پیچھا کرو اور نئے گیت گاﺆ

ہر مرتبہ جب تم یہ گیت گاتے ہو تو تم اس کے بارے میں کیا سوچتے ہو؟ (ہم بہت پرجوش اور سنسنی محسوس کرتے ہیں، اور ہم سوچتے ہیں کہ بادشاہی کا حسن کتنا شاندار ہے، انسان اور خدا کیسے ہمیشہ کے لیے ایک ساتھ ہوں گے)۔ کیا کسی نے اس شکل کے متعلق سوچا ہے جو انسانوں کو خدا کے ساتھ رہنے کے لیے لازمی اختیار کرنی چاہیے؟ تمہارے تصورات میں، خدا کے ساتھ ملنے اور بادشاہی میں آنے والی شاندار زندگی سے لطف اندوز ہونے کے لیے لوگوں کو لازمی طور پر کیسا ہونا چاہیے؟ (ان کے مزاج کو تبدیل ہونا چاہیے)۔ ان کے مزاج کو تبدیل ہونا چاہیے لیکن کس حد تک؟ ان کے مزاج بدل جانے کے بعد وہ کس طرح کے ہوں گے؟ (وہ مقدس ہو جائیں گے)۔ تقدس کا معیار کیا ہے؟ (تمام خیالات اور تفکرات مسیح کے ساتھ ہم آہنگ ہونے چاہییں)۔ ایسی مطابقت کیسے ظاہر ہوتی ہے؟ (کوئی خدا کی مخالفت یا اس سے بےوفائی نہیں کرتا، اس کے سامنے مکمل طور پر سر تسلیم خم کر سکتا ہے، اور کسی کے دل میں اس کے لیے ڈر کے ساتھ تعظیم موجود ہو)۔ تمہارے کچھ جوابات درست راستے پر ہیں۔ اپنے دلوں کو کھولو اور جو کچھ تم کہنا چاہتے ہو کہو۔ (وہ لوگ جو بادشاہی میں خدا کے ساتھ رہتے ہیں، انھیں اپنے فرائض ادا کرنے چاہییں – وفاداری کے ساتھ – سچائی کی جستجو کرتے ہوئے اور کسی شخص، واقعہ، یا چیز کے باعث پیچھے نہیں رہنا چاہیے۔ تب ان کے لیے کہ تاریکی کے اثر سے نکلنا، اپنے دلوں کو خدا کی طرف متوجہ کرنا، اور خدا سے ڈرنا اور برائی سے بچنا ممکن ہوتا ہے)۔ (چیزوں کے بارے میں ہمارا نقطہ نظر خدا کے ساتھ ہم آہنگ ہو سکتا ہے، اور ہم تاریکی کے اثر سے دور ہو سکتے ہیں۔ کم از کم، ہم وہاں پہنچ سکتے ہیں جہاں شیطان ہمارا مزید استحصال نہیں کر سکتا، اور جہاں ہم کسی بھی بدعنوان مزاج کو ترک کر سکتے ہیں، اور خدا کے آگے سر تسلیم خم کر سکتے ہیں۔ ہمیں یقین ہے کہ لوگوں کا تاریکی کے اثر سے نکل جانا ضروری ہے۔ جو لوگ تاریکی کے اثر سے نہیں نکل سکتے اور شیطان کے بندھنوں سے نہیں بچ سکتے انھوں نے خدا کی نجات حاصل نہیں کی ہے)۔ (خدا کے ذریعے کامل بنائے جانے کے معیار پر پورا اترنے کے لیے، لوگوں کو اس کے ساتھ یک دل اور یک روش ہونا چاہیے، اور اس کے خلاف مزید مزاحمت نہیں کرنی چاہیے۔ انہیں لازمی طور پر اپنے آپ کو جاننے کے قابل ہونا چاہیے، سچائی پر عمل کرنا چاہیے، خدا کی سمجھ بوجھ حاصل کرنی چاہیے، خدا سے محبت کرنی چاہیے، اور خدا سے ہم آہنگ ہونا چاہیے، بس یہی درکار ہے)۔

لوگوں کے انجام ان کے دلوں میں کتنی اہمیت رکھتے ہیں

ایسا لگتا ہے کہ اس طریقے کے بارے میں جس کی تمہیں پابندی کرنی چاہیے، تمہارے کچھ خیالات ہیں، اور تم نے اس کی کچھ سمجھ بوجھ یا اس کی تفہیم حاصل کر لی ہے۔ تاہم، چاہے تمہارے کہے گئے تمام الفاظ کھوکھلے نکلیں یا حقیقی ہوں، اس کا انحصار تمہارے روزمرہ کے عمل میں تمہاری توجہ پر ہے۔ برسوں کے دوران، تم سب نے سچائی کے ہر پہلو سے، نظریے کے لحاظ سے اور سچائی کے اصل مواد، دونوں کے لحاظ سے، کچھ خاص پھل حاصل کیے ہیں۔ اس سے ثابت ہوتا ہے کہ آج کل لوگ سچائی کے لیے جدوجہد کرنے پر بہت زیادہ زور دیتے ہیں اور اس کے نتیجے میں سچائی کے ہر پہلو اور جزو نے یقیناً کچھ لوگوں کے دلوں میں جڑ پکڑ لی ہے۔ تاہم، وہ چیز کیا ہے جس کا مجھے سب سے زیادہ خوف ہے؟ کیا وہ یہ ہے کہ اس حقیقت کے باوجود کہ یہ سچائی کے موضوعات اور یہ نظریات تمہارے دلوں میں جڑ پکڑ چکے ہیں، لیکن وہاں پر ان کا اصل مواد بہت کم ہے۔ جب تمہاری مسائل سے مڈبھیڑ ہوتی ہے اور تمہیں آزمائشوں اور انتخاب کا سامنا کرنا پڑتا ہے، تو تمہارے لیے ان سچائیوں کی حقیقت کا عملی استعمال کتنا ہو گا؟ کیا یہ مشکلات پر قابو پانے اور آزمائشوں سے نکلنے میں تمہاری مدد کر سکتی ہیں، تاکہ تم خدا کی مرضی کو پورا کر سکو؟ کیا تم اپنی آزمائشوں کے درمیان ثابت قدم رہو گے اور خدا کے لیے واضح گواہی دو گے؟ کیا تم نے کبھی ان معاملات پر غور کیا ہے؟ میں تم سے پوچھتا ہوں: تمہارے دلوں میں، اور تمہارے روزمرہ کے تمام خیالات اور غور و فکر میں، وہ کیا ہے جو تمہارے لیے سب سے زیادہ اہم ہے؟ اس کے بارے میں کیا تم کبھی کسی نتیجے پر پہنچے ہو؟ تمہارے خیال میں تمہارے لیے سب سے اہم کیا ہے؟ کچھ لوگ کہتے ہیں، ”یقیناً یہ سچائی پر عمل کرنا ہے،“ جبکہ دوسرے کہتے ہیں، ”یقیناً یہ ہر روز خدا کے کلام کو پڑھنا ہے۔“ کچھ لوگ کہتے ہیں، ”یہ یقیناً ہر روز خدا کے سامنے پیش ہونا اور اُس سے دعا کرنا ہے“ اور پھر کچھ ایسے لوگ ہیں جو کہتے ہیں، ”یقیناً یہ روزانہ مجھے اپنا فرض ٹھیک سے ادا کرنا ہے۔“ یہاں تک کہ کچھ ایسے بھی ہیں جو کہتے ہیں کہ وہ ہمیشہ صرف یہ سوچتے ہیں کہ خدا کو کیسے مطمئن کیا جائے، سب چیزوں میں اس کی اطاعت کیسے کی جائے، اور اس کی مرضی کے مطابق عمل کیسے کیا جائے۔ کیا یہ درست ہے؟ کیا یہی سب کچھ ہے جس کی ضرورت ہے؟ مثال کے طور پر، کچھ کہتے ہیں، ”میں صرف خدا کے سامنے سر تسلیم خم کرنا چاہتا ہوں، لیکن جب بھی مجھے کوئی مسئلہ درپیش ہوتا ہے، تو میں اس سے قاصر ہوتا ہوں۔“ دوسرے کہتے ہیں، ”میں صرف خُدا کو راضی کرنا چاہتا ہوں، اور اگر صرف ایک بار بھی میں اُسے مطمئن کر سکوں تو یہ ٹھیک ہو گا – لیکن میں اُسے کبھی بھی مطمئن نہیں کر سکتا۔“ کچھ کہتے ہیں، ”میں صرف خدا کی اطاعت کرنا چاہتا ہوں۔ آزمائش کے وقت بغیر کسی شکایت یا درخواست کے میں صرف اس کی ترتیب، اس کی حاکمیت اور انتظامات کی اطاعت کرنا چاہتا ہوں۔ اور پھر بھی میں تقریباً ہر بار اطاعت کرنے میں ناکام رہتا ہوں۔“ اب بھی دوسرے کہتے ہیں، ”جب مجھے فیصلوں کا سامنا کرنا پڑتا ہے، تو میں کبھی بھی سچائی پر عمل کرنے کا انتخاب نہیں کر سکتا۔ میں ہمیشہ جسم کو مطمئن کرنا چاہتا ہوں اور میں اپنی ذاتی، خود غرضانہ خواہشات کو پورا کرنا چاہتا ہوں۔“ اس کی وجہ کیا ہے؟ خدا کی آزمائش آنے سے پہلے، کیا تم پہلے ہی کئی بار اپنے آپ کو مشکل میں ڈال چکے ہو گے، بار بار خود کو آزما اور جانچ چکے ہو گے؟ دیکھو کہ کیا تم حقیقی طور پر خُدا کے سامنے سرِ تسلیم خم کر سکتے ہو یا نہیں اور واقعی اُسے مطمئن کر سکتے ہو یا نہیں، اور کیا تم اس بات کی ضمانت دے سکتے ہو یا نہیں کہ تم اُس کے ساتھ بےوفائی نہیں کرو گے؛ دیکھو کہ کیا تم خود کو مطمئن کرنے اور اپنی نفسانی خواہشات کو پورا کرنے سے روک سکتے ہو یا نہیں، اور اس کی بجائے کوئی انفرادی انتخاب کیے بغیر، صرف خدا کو مطمئن کر سکتے ہو یا نہیں۔ کیا کوئی ایسا کرتا ہے؟ درحقیقت، صرف ایک ہی حقیقت ہے جو تمہاری آنکھوں کے عین سامنے رکھی گئی ہے، اور یہ وہ ہے جس میں تم میں سے ہر ایک کو سب سے زیادہ دلچسپی ہے اور جسے تم سب سے زیادہ جاننا چاہتے ہو – ہر ایک کے انجام اور منزل کا معاملہ۔ ہو سکتا ہے تمہیں اس کا احساس نہ ہو، لیکن یہ ایسی چیز ہے جس سے کوئی انکار نہیں کر سکتا۔ جب لوگوں کے انجام کی سچائی، انسانیت سے خدا کے وعدے، اور خدا لوگوں کو کس قسم کی منزل تک پہنچانے کا ارادہ رکھتا ہے، کا معاملہ ہو تو میں جانتا ہوں کہ کچھ ایسے بھی ہیں جنہوں نے ان موضوعات پر خدا کے کلام کا کئی بار مطالعہ کیا ہے۔ پھر وہ لوگ ہیں جو بار بار اس کا جواب تلاش کر رہے ہیں اور اپنے ذہنوں میں اس پر غور کر رہے ہیں، پھر بھی وہ کسی نتیجے پر نہیں پہنچتے، یا شاید آخر کسی مبہم نتیجے پر پہنچ جاتے ہیں۔ آخر میں، وہ اس بارے میں غیر یقینی رہتے ہیں کہ کس قسم کا انجام ان کا منتظر ہے۔ اپنے فرائض انجام دیتے وقت، زیادہ تر لوگ درج ذیل سوالات کے قطعی جواب جاننا چاہتے ہیں: ”میرا انجام کیا ہو گا؟ کیا میں اس راستے پر اختتام تک چل سکتا ہوں؟ خدا کا انسانیت کے بارے میں کیا رویہ ہے؟“ کچھ لوگ اس طرح پریشان بھی ہوتے ہیں: ”ماضی میں، میں نے کچھ چیزیں کی ہیں، اور میں نے کچھ باتیں کہی ہیں؛ میں خدا کا نافرمان رہا ہوں، میں نے ایسے اعمال کیے ہیں جن کی وجہ سے خدا کے ساتھ بےوفائی ہوئی ہے، اور، بعض صورتوں میں، میں خُدا کو مطمئن کرنے میں ناکام رہا، میں نے اُس کے جذبات کو ٹھیس پہنچائی، اور میں نے اُسے مایوس کیا اور میری وجہ سے اس نے مجھ سے نفرت کی اور مجھ سے متنفر ہوا۔ شاید اس لیے میرا انجام نامعلوم ہے۔“ یہ کہنا مناسب ہو گا کہ زیادہ تر لوگ اپنے ہی انجام کے بارے میں بے چینی محسوس کرتے ہیں۔ کوئی بھی یہ کہنے کی ہمت نہیں کرتا، ”میں سو فیصد یقین کے ساتھ محسوس کرتا ہوں کہ میں بچ جاؤں گا؛ مجھے سو فیصد یقین ہے کہ میں خدا کی مرضی پوری کر سکتا ہوں۔ میں ایک ایسا شخص ہوں جو خدا کے دل سے ہم آہنگ ہے؛ میں وہ ہوں جس کی خدا تعریف کرتا ہے۔“ کچھ لوگ سوچتے ہیں کہ خدا کی راہ پر چلنا خاصا مشکل ہے، اور یہ کہ سچائی کو عملی جامہ پہنانا سب سے زیادہ مشکل کام ہے۔ نتیجتاً، ایسے لوگ اس بات پر یقین رکھتے ہیں کہ ان کی مدد نہیں ہو سکتی، اور وہ ایک اچھا انجام حاصل کرنے کی امیدوں کو پروان چڑھانے کی ہمت نہیں کرتے؛ یا، شاید، وہ یہ یقین رکھتے ہیں کہ وہ خُدا کی مرضی کو پورا نہیں کر سکتے اور اس لیے بچ نہیں سکتے۔ اس وجہ سے وہ دعویٰ کرتے ہیں کہ ان کا کوئی انجام نہیں ہے اور وہ اچھی منزل حاصل نہیں کر سکتے۔ اس سے قطع نظر کہ لوگ بالکل کیسے سوچتے ہیں، ان سب نے اپنے انجام کے بارے میں کئی بار غور کیا ہے۔ اپنے مستقبل اور خدا کے کام ختم کرنے کے بعد انہیں کیا ملے گا، کے بارے میں وہ مسلسل حساب لگا رہے ہیں اور منصوبہ بندی کر رہے ہیں۔ کچھ دُگنی قیمت ادا کرتے ہیں؛ کچھ اپنے خاندان اور اپنی ملازمتیں چھوڑ دیتے ہیں؛ کچھ اپنی شادیاں ترک کر دیتے ہیں؛ کچھ خدا کی خاطر اپنے آپ کو خرچ کرنے کے لیے اپنی ملازمتوں سے مستعفی ہو جاتے ہیں؛ کچھ اپنے فرائض کی انجام دہی کے لیے گھر سے نکل جاتے ہیں؛ کچھ مشکلات کا انتخاب کرتے ہیں، اور انتہائی تلخ اور تھکا دینے والے کاموں کو انجام دینے لگتے ہیں؛ کچھ اپنی دولت اور اپنا سب کچھ وقف کرنے کا انتخاب کرتے ہیں؛ اور پھر بھی دوسرے لوگ سچائی کی جستجو کرنے اور خدا کو جاننے کی کوشش کرتے ہیں۔ اس بات سے کوئی فرق نہیں پڑتا ہے کہ تم کس طرح عمل کرنے کا انتخاب کرتے ہو، کیا جس طریقے سے تم عمل کرتے ہو وہ اہم ہے یا نہیں؟ (نہیں، یہ نہیں ہے)۔ تو پھر ہم اس ”غیر اہم ہونے“ کی وضاحت کیسے کریں؟ اگر عمل کرنے کا طریقہ اہم نہیں ہے تو پھر کیا اہم ہے؟ (ظاہری اچھا سلوک سچائی پر عمل کرنے کا نمائندہ نہیں ہے)۔ (ہر فرد کے خیالات اہم نہیں ہیں؛ یہاں کلید یہ ہے کہ ہم نے سچائی پر عمل کیا ہے یا نہیں، اور کیا ہم خدا سے محبت کرتے ہیں یا نہیں)۔ (مسیح مخالفین اور جھوٹے راہنماؤں کا زوال یہ سمجھنے میں ہماری مدد کرتا ہے کہ ظاہری رویہ سب سے اہم چیز نہیں ہے۔ سطحی طور پر، ایسا لگتا ہے کہ وہ بہت کچھ ترک کر چکے ہیں اور قیمت ادا کرنے کے لیے آمادہ نظر آتے ہیں، لیکن قریب سے معائنہ کرنے پر، ہم دیکھ سکتے ہیں کہ وہ خدا کی بالکل تعظیم نہیں کرتے بلکہ اس کی بجائے سب پہلوؤں میں اس کی مخالفت کرتے ہیں۔ اہم لمحات میں وہ ہمیشہ شیطان کا ساتھ دیتے ہیں اور خدا کے کام میں مداخلت کرتے ہیں۔ اس طرح، یہاں غور کرنے کی اہم بات یہ ہے کہ وقت آنے پر ہم کس طرف کھڑے ہوتے ہیں، اور چیزوں کے بارے میں ہمارا نقطہ نظر کیا ہے)۔ تم سب اچھی بات کرتے ہو، اور جب سچائی پر، خدا کے ارادوں، اور خدا انسانیت سے جو مطالبات کرتا ہے، پر عمل کرنے کا وقت آتا ہے تو لگتا ہے کہ تم پہلے سے ہی ایک بنیادی سمجھ بوجھ اور ایک معیار رکھتے ہو۔ یہ کہ تم اس طرح بات کرنے کے قابل ہو، بہت متاثر کن ہے۔ اگرچہ تم جو کہتے ہو اس میں سے کچھ بہت زیادہ درست نہیں ہے، لیکن تم پہلے ہی سچائی کی صحیح وضاحت کرنے کے قریب پہنچ چکے ہو – اور یہ ثابت کرتا ہے کہ تم نے اپنے اردگرد کے لوگوں، واقعات اور اشیا، خدا کی طرف سے ترتیب دیا ہو تمہارا تمام ماحول، اور ہر وہ چیز جو تم دیکھ سکتے ہو، کے بارے میں اپنی اصل سمجھ بوجھ پیدا کر لی ہے۔ یہ ایک ایسی سمجھ بوجھ ہے جو سچائی کے قریب ہے۔ اگرچہ تم نے جو کچھ کہا وہ مکمل طور پر جامع نہیں ہے، اور تمہارے چند الفاظ بہت مناسب نہیں ہیں، لیکن تمہارا فہم پہلے سے ہی سچائی کی حقیقت کے قریب پہنچ چکا ہے۔ تمہیں اس طرح بات کرتے ہوئے سن کر مجھے بہت اچھا لگتا ہے۔

لوگوں کے عقائد سچائی کی جگہ نہیں لے سکتے

کچھ لوگ مشکلات کو برداشت کرنے کے قابل ہوتے ہیں، قیمت ادا کر سکتے ہیں، ظاہری طور پر بہت مہذب ہوتے ہیں، بہت معزز ہوتے ہیں، اور دوسروں کی تعریف سے لطف اندوز ہوتے ہیں۔ کیا تم کہو گے کہ اس قسم کے ظاہری رویے کو سچائی پر عمل کرنا کہا جا سکتا ہے؟ کیا کوئی یہ طے کر سکتا ہے کہ ایسے لوگ خدا کی مرضی پوری کر رہے ہیں؟ ایسا کیوں ہوتا ہے کہ لوگ بار بار ایسے افراد کو دیکھ کر یہ سمجھتے ہیں کہ وہ خدا کو راضی کر رہے ہیں، سچائی پر عمل کرنے کے راستے پر چل رہے ہیں اور خدا کے راستے پر چل رہے ہیں؟ کچھ لوگ ایسا کیوں سوچتے ہیں؟ اس کی صرف ایک ہی وضاحت ہے۔ وہ وضاحت کیا ہے؟ یہ ہے کہ بہت سے لوگوں کے لیے، بعض سوالات – جیسے کہ سچائی پر عمل کرنے کا کیا مطلب ہے، خدا کو مطمئن کرنے کا کیا مطلب ہے، اور سچائی کی حقیقت کو حقیقی طور پر حاصل کرنے کا کیا مطلب ہے – بہت واضح نہیں ہیں۔ اس طرح بعض لوگ ایسے ہوتے ہیں جو اکثر ان لوگوں کے دھوکے میں آ جاتے ہیں جو ظاہری طور پر روحانی، معزز، بلند پایہ اور عظیم نظر آتے ہیں۔ جہاں تک ان لوگوں کا تعلق ہے جو فصاحت و بلاغت سے لفظوں اور عقائد کی بات کر سکتے ہیں اور جن کا قول و فعل قابل ستائش معلوم ہوتا ہے، ان کے فریب میں مبتلا افراد نے کبھی ان کے اعمال کے جوہر، ان کے اعمال کے پیچھے اصول یا ان کے مقاصد کی طرف نہیں دیکھا۔ مزید یہ کہ، انہوں نے کبھی یہ نہیں دیکھا کہ آیا یہ لوگ واقعی خدا کے فرمانبردار ہیں یا نہیں، اور نہ ہی انہوں نے کبھی یہ طے کیا ہے کہ آیا یہ لوگ حقیقی طور پر خدا سے ڈرتے ہیں اور برائی سے بچتے ہیں یا نہیں۔ انہوں نے کبھی ان لوگوں کی انسانیت کے جوہر کو نہیں پہچانا۔ بلکہ ان سے شناسائی کے پہلے مرحلے سے شروع کرتے ہوئے، وہ آہستہ آہستہ ان لوگوں کی تعریف اور تعظیم کرنے لگتے ہیں، اور آخر کار یہ لوگ ان کے دیوتا بن جاتے ہیں۔ مزید برآں، کچھ لوگوں کے ذہنوں میں، وہ بت جن کی وہ پوجا کرتے ہیں – اور جن پر وہ یقین رکھتے ہیں وہ اپنے خاندان اور ملازمتوں کو چھوڑ سکتے ہیں، اور جو سطحی طور پر قیمت ادا کرنے کے قابل نظر آتے ہیں – ایسے لوگ ہیں جو واقعی خدا کو مطمئن کر رہے ہیں اور جو واقعی اچھے انجام اور اچھی منزلیں حاصل کر سکتے ہیں۔ ان کے ذہن میں یہ وہ دیوتا ہیں جن کی خدا تعریف کرتا ہے۔ ان کے ایسی بات پر یقین کرنے کی کیا وجہ ہے؟ اس مسئلے کا جوہر کیا ہے؟ اس کے کیا نتائج نکل سکتے ہیں؟ آؤ پہلے ہم اس کے جوہر پر بات کرتے ہیں۔

بنیادی طور پر، لوگوں کے نقطہ نظر سے متعلق یہ مسائل، ان کے عمل کرنے کے طریقے، وہ عمل کے کون سے اصولوں کو اختیار کرنے کا انتخاب کرتے ہیں، اور ان میں سے ہر ایک کس پر توجہ مرکوز کرتا ہے، ان کا ان تقاضوں سے کوئی تعلق نہیں ہے جو خدا بنی نوع انسان سے کرتا ہے۔ خواہ لوگ سطحی معاملات پر توجہ مرکوز کریں یا گہرے مسائل پر، یا لفظوں اور عقائد یا حقیقت پر، وہ اس چیز پر عمل نہیں کرتے جس پر انہیں سب سے زیادہ عمل کرنا چاہیے، اور نہ ہی وہ یہ جانتے ہیں کہ انھیں سب سے زیادہ کس بات کوجاننا چاہیے۔ اس کی وجہ یہ ہے کہ لوگ سچ کو بالکل پسند نہیں کرتے ہیں؛ اس طرح، وہ خدا کے کلام میں پائے جانے والے عمل کرنے کے اصولوں کو تلاش کرنے اور ان پر عمل کرنے میں وقت لگانے اور محنت کرنے کو تیار نہیں ہیں۔ اس کی بجائے، وہ مختصر راستے استعمال کرنے کو ترجیح دیتے ہیں، اس بات کا خلاصہ کرتے ہیں کہ وہ کیا سمجھتے اور جانتے ہیں کہ اچھا عمل اور اچھا برتاؤ کیا ہوتا ہے؛ یہ خلاصہ پھر جستجو کرنے کے لیے ان کا اپنا مقصد بن جاتا ہے جس کو وہ عمل کرنے کے لیے سچائی سمجھ لیتے ہیں۔ اس کا براہِ راست نتیجہ یہ نکلتا ہے کہ لوگ سچائی پر عمل کرنے کے لیے انسانی حسن سلوک کو ایک متبادل کے طور پر استعمال کرتے ہیں، جس سے ان کی خدا کی خوشامد کرنے کی خواہش بھی پوری ہوجاتی ہے۔ اس سے انہیں سچائی کا مقابلہ کرنے کے لیے سرمایہ ملتا ہے، جسے وہ خدا سے مقابلہ اور استدلال کرنے کے لیے بھی استعمال کرتے ہیں۔ اسی وقت، لوگ بے ایمانی کے ساتھ خدا کو بھی ایک طرف رکھ دیتے ہیں، اس کی جگہ ان بتوں کو رکھ لیتے ہیں جن کی وہ تعریف کرتے ہیں۔ اس کی ایک ہی بنیادی وجہ ہے جس کی وجہ سے لوگ اس طرح کے جاہلانہ اعمال اور نقطہ نظر یا یک طرفہ خیالات اور طرز عمل کا شکار ہو جاتے ہیں – اور آج میں تمہیں اس کے بارے میں بتاؤں گا: اس کی وجہ یہ ہے کہ اگرچہ لوگ خدا کی پیروی کر سکتے ہیں، روزانہ اس سے دعا کر سکتے ہیں، اور ہر روز اس کا کلام پڑھ سکتے ہیں، لیکن وہ حقیقت میں اس کی مرضی کو نہیں سمجھتے۔ یہیں مسئلے کی جڑ ہے۔ اگر کوئی خدا کی مرضی کو سمجھتا ہو اور جانتا ہو کہ وہ کیا پسند کرتا ہے، کیا ناپسند کرتا ہے، کیا چاہتا ہے، وہ کس چیز کو مسترد کرتا ہے، وہ کس قسم کے شخص سے محبت کرتا ہے، وہ کس قسم کے شخص کو ناپسند کرتا ہے، وہ لوگوں سے مطالبہ کرتے وقت کس قسم کا معیار استعمال کرتا ہے، اور وہ ان کو کامل بنانے کے لیے کیسا طریقہ اختیار کرتا ہے، تو پھر کیا وہ شخص اب بھی اپنی ذاتی آراء رکھ سکتا ہے؟ کیا اس طرح کے لوگ صرف جا کر کسی اور کی عبادت کر سکتے ہیں؟ کیا ایک عام انسان ان کا دیوتا بن سکتا ہے؟ جو لوگ خدا کی مرضی کو سمجھتے ہیں وہ اس سے قدرے زیادہ عقلی نقطہ نظر کے مالک ہوتے ہیں۔ وہ کسی بدعنوان شخص کو من مانے طور پر دیوتا نہیں بنائیں گے، اور نہ ہی وہ سچائی پر عمل کرنے کے راستے پر چلتے ہوئے یہ مانیں گے کہ چند سادہ ضابطوں یا اصولوں پر آنکھیں بند کر کے چلنا سچ پر عمل کرنے کے مترادف ہے۔

اس معیار کے بارے میں بہت سی آراء ہیں جس کے ذریعے خدا لوگوں کے انجام کا تعین کرتا ہے

آؤ اس موضوع کی طرف واپس آتے ہیں اور انجام کے معاملے پر بات جاری رکھتے ہیں۔

یہ دیکھتے ہوئے کہ ہر شخص جس چیز کے متعلق فکرمند ہے وہ اس کا اپنا انجام ہے، کیا تم جانتے ہو کہ خدا اس انجام کا تعین کیسے کرتا ہے؟ خدا کس طریقے سے کسی کے انجام کا تعین کرتا ہے؟ مزید یہ کہ، وہ اس کا تعین کرنے کے لیے کس قسم کا معیار استعمال کرتا ہے؟ جب کسی شخص کا انجام ابھی طے ہونا باقی ہو تو خدا اسے ظاہر کرنے کے لیے کیا کرتا ہے؟ کیا کسی کو معلوم ہے؟ جیسا کہ میں نے ایک لمحہ پہلے کہا، کچھ ایسے ہیں جنہوں نے لوگوں کے انجام، ان زمروں کے متعلق جن میں ان انجام کو تقسیم کیا گیا ہے، اور ان مختلف قسم کے انجام کے بارے میں جو مختلف قسم کے لوگوں کے منتظر ہیں، سراغ تلاش کرنے کی کوشش میں پہلے ہی خدا کے کلام پر تحقیق کرنے میں کافی وقت صرف کیا ہے۔ وہ یہ جاننے کی بھی امید کرتے ہیں کہ خدا کا کلام لوگوں کے انجام کا تعین کس طرح کرتا ہے، وہ کس قسم کا معیار استعمال کرتا ہے، اور وہ بالکل کس طرح کسی شخص کے انجام کا تعین کرتا ہے۔ تاہم، آخر میں، یہ لوگ کبھی بھی کوئی جواب تلاش کرنے میں کامیاب نہیں ہوتے ہیں۔ درحقیقت، خدا کے کلام میں اس معاملے پر بہت کم کہا گیا ہے۔ یہ کیوں ہے؟ جب تک لوگوں کے انجام سامنے آنا باقی ہیں، خدا کسی کو یہ نہیں بتانا چاہتا کہ آخر میں کیا ہونے والا ہے اور نہ ہی وہ کسی کو وقت سے پہلے اس کی منزل کے بارے میں اطلاع دینا چاہتا ہے کیونکہ ایسا کرنے سے انسانیت کو کوئی فائدہ نہیں ہو گا۔ یہاں اور اب، میں تمہیں صرف اس طریقے کے بارے میں بتانا چاہتا ہوں جس سے خدا لوگوں کے انجام کا تعین کرتا ہے، ان اصولوں کے بارے میں جو وہ ان کے انجام کا تعین کرنے اور ان انجام کو ظاہر کرنے کے لیے اپنے کام میں استعمال کرتا ہے، اور اس معیار کے بارے میں جو وہ اس بات کا تعین کرنے کے لیے استعمال کرتا ہے کہ آیا کوئی زندہ رہ سکتا ہے یا نہیں۔ کیا یہ وہ سوالات نہیں ہیں جن کے متعلق تم سب سے زیادہ فکر مند ہو؟ تو پھر، لوگ کیسے یقین کرتے ہیں کہ خدا لوگوں کے انجام کا تعین کرتا ہے؟ تم نے ابھی اس کے کچھ حصے کا ذکر کیا: تم میں سے کچھ نے کہا کہ اس کا تعلق کسی کے اپنے فرائض کو وفاداری سے انجام دینے اور خدا کے لیے خرچ کرنے سے ہے؛ بعض نے کہا کہ یہ خدا کے آگے سر تسلیم خم کرنے اور اسے راضی کرنے کے بارے میں ہے؛ بعض نے کہا کہ ایک عنصر خدا کی ترتیب کے مطابق ہونے پر ہے؛ اور کچھ نے کہا کہ غیر نمایاں رہنا کلید ہے۔۔۔۔ جب تم ان سچائیوں پر عمل کرتے ہو، اور جب تم ان اصولوں کے مطابق عمل کرتے ہو جنہیں تم درست سمجھتے ہو، تو کیا تم جانتے ہو کہ خدا کیا سوچتا ہے؟ کیا تم نے کبھی غور کیا ہے کہ اس طرح جاری رکھنا اس کی مرضی کو پورا کر رہا ہے یا نہیں؟ کیا یہ اس کے معیار پر پورا اترتا ہے؟ کیا یہ اس کے مطالبات کو پورا کرتا ہے؟ مجھے یقین ہے کہ زیادہ تر لوگ واقعی ان سوالات پر زیادہ غور نہیں کرتے۔ وہ صرف مشینی انداز میں خدا کے کلام کے ایک حصے، خطبات کے ایک حصے، یا بعض روحانی شخصیات کے معیارات کا اطلاق کرتے ہیں جن کو وہ دیوتا بنا لیتے ہیں، خود کو یہ اور وہ کرنے پر مجبور کرتے ہیں۔ وہ سمجھتے ہیں کہ یہی صحیح طریقہ ہے، اس لیے وہ اس پر قائم رہتے ہیں اور وہی کرتے رہتے ہیں چاہے آخر میں کچھ بھی ہو۔ کچھ لوگ سوچتے ہیں، ”میں اتنے سالوں سے ایمان رکھتا ہوں؛ میں نے ہمیشہ اسی طرح عمل کیا ہے۔ مجھے ایسا لگتا ہے جیسے میں نے واقعی خدا کو مطمئن کر لیا ہے، اور مجھے یہ بھی لگتا ہے کہ میں نے اس سے بہت کچھ حاصل کر لیا ہے۔ اس کی وجہ یہ ہے کہ اس دوران میں نے بہت سی سچائیوں کو سمجھ لیا ہے نیز بہت سی چیزیں جو میں پہلے نہیں سمجھتا تھا۔ خاص طور پر، میرے بہت سے خیالات اور نظریات بدل چکے ہیں، میری زندگی کی اقدار بہت زیادہ بدل گئی ہیں، اور اب مجھے اس دنیا کی بہت اچھی سمجھ بوجھ ہے۔“ ایسے لوگ یقین رکھتے ہیں کہ یہ ایک صلہ ہے، اور یہ انسانیت کے لیے خدا کے کام کا حتمی نتیجہ ہے۔ تمہاری رائے میں، ان معیارات اور تمہارے تمام طریقوں کو ایک ساتھ لے کر، کیا تم خدا کی مرضی کو پورا کر رہے ہو؟ تم میں سے کچھ پورے یقین کے ساتھ کہیں گے، ”یقینا! ہم خدا کے کلام کے مطابق عمل کر رہے ہیں؛ ہم اس کے مطابق عمل کر رہے ہیں جس کی برتر و بالا نے منادی کی ہے اور بتایا ہے۔ ہم ہمیشہ اپنے فرائض انجام دے رہے ہیں اور خدا کی مسلسل پیروی کر رہے ہیں، اور ہم نے اسے کبھی نہیں چھوڑا ہے۔ اس لیے ہم پورے اعتماد کے ساتھ کہہ سکتے ہیں کہ ہم خدا کو مطمئن کر رہے ہیں۔ اس سے کوئی فرق نہیں پڑتا ہے کہ ہم اس کے ارادوں کو کتنا ہی سمجھتے ہوں، اور اس سے کوئی فرق نہیں پڑتا ہے کہ ہم اس کے کلام کا کتنا ہی ادراک رکھتے ہوں، ہم ہمیشہ خدا کے ساتھ ہم آہنگ ہونے کی کوشش کے راستے پر گامزن رہے ہیں۔ جب تک ہم صحیح طریقے سے کام کرتے ہیں، اور صحیح طریقے سے عمل کرتے ہیں، تب تک ہم صحیح نتیجہ حاصل کرنے کے پابند ہیں۔“ تم اس نقطہ نظر کے بارے میں کیا سوچتے ہو؟ کیا یہ درست ہے؟ کچھ ایسے بھی ہو سکتے ہیں جو کہتے ہیں، ”میں نے ان چیزوں کے بارے میں پہلے کبھی نہیں سوچا تھا۔ میں صرف یہ سوچتا ہوں کہ اگر میں اپنا فرض ادا کرتا رہوں اور خدا کے کلام کے مطابق عمل کرتا رہوں تو میں بچ سکتا ہوں۔ میں نے کبھی اس سوال پر غور ہی نہیں کیا کہ کیا میں خدا کے دل کو مطمئن کر سکتا ہوں، اور نہ ہی میں نے کبھی اس بات پر غور کیا ہے کہ آیا میں اس کے مقرر کردہ معیار پر پورا اتر رہا ہوں۔ چونکہ خدا نے مجھے کبھی نہیں بتایا ہے اور نہ ہی مجھے کوئی واضح ہدایات فراہم کی ہیں، اس لیے مجھے یقین ہے کہ جب تک میں کام کرتا رہوں گا اور رکوں گا نہیں، تب تک خدا راضی ہو گا اور مجھ سے کوئی اضافی مطالبہ نہیں کرنا چاہیے۔“ کیا یہ عقائد درست ہیں؟ جہاں تک میرا تعلق ہے، عمل کرنے کا یہ طریقہ، سوچنے کا یہ طریقہ، اور یہ نقطہ نظر، ان سب میں تصورات کے ساتھ ساتھ تھوڑا سا اندھا پن بھی شامل ہے۔ شاید میرے یہ کہنے سے تم میں سے کچھ کو تھوڑی سی مایوسی ہو، ”اندھا پن“ کے متعلق سوچ رہے ہو؟ اگر یہ اندھا پن ہے تو ہماری نجات اور بقا کی امید بہت چھوٹی اور غیر یقینی ہے، کیا ایسا نہیں ہے؟ اس طرح کہتے ہوئے کیا تم ہماری حوصلہ شکنی نہیں کر رہے ہو؟ اس بات سے کوئی فرق نہیں پڑتا ہے کہ تم کیا یقین رکھتے ہو، میں جو کچھ کہتا ہوں اور کرتا ہوں اس کا مقصد تمہیں یہ محسوس کروانا نہیں ہے کہ جیسے تمہاری حوصلہ شکنی کی جا رہی ہو۔ بلکہ، ان کا مقصد خدا کے ارادوں کے بارے میں تمہاری سمجھ بوجھ کو بہتر بنانا ہے اور اس بارے میں تمہاری فہم میں اضافہ کرنا ہے کہ وہ کیا سوچ رہا ہے، وہ کیا حاصل کرنا چاہتا ہے، وہ کس قسم کے لوگوں کو پسند کرتا ہے، وہ کس چیز کو ناپسند کرتا ہے، وہ کس چیز سے نفرت کرتا ہے، وہ کس قسم کے شخص کو حاصل کرنا چاہتا ہے، اور وہ کس قسم کے شخص کو حقارت سے مسترد کرتا ہے۔ ان کا مقصد تمہارے ذہنوں کو واضح کرنا ہے اور تمہیں صاف سمجھ بوجھ عطا کرنا ہے کہ تم میں سے ہر ایک کے اعمال اور خیالات خدا کے مطلوبہ معیار سے کس حد تک بھٹک گئے ہیں۔ کیا ان موضوعات پر بات کرنا بہت ضروری ہے؟ کیونکہ میں جانتا ہوں کہ تم نے اتنے عرصے سے ایمان رکھا ہے، اور بہت سی منادی سنی ہے، لیکن یہ بالکل وہی چیزیں ہیں جن کی تم میں سب سے زیادہ کمی ہے۔ اگرچہ تم نے ہر سچائی کو اپنی کاپیوں میں درج کر رکھا ہے، اور کچھ ان چیزوں کو جنہیں تم ذاتی طور پر اہم سمجھتے ہو، یاد کر کے اپنے دلوں میں کندہ کر لی ہیں، اور اگرچہ تم ان چیزوں کو اپنے عمل کے دوران خدا کو راضی کرنے کے لیے استعمال کرنے کا ارادہ رکھتے ہو، انھیں استعمال کرنے کے لیے جب تمہیں خود ان کی ضرورت ہو، ان کو آنے والے مشکل وقت سے گزرنے کے لیے استعمال کرنے کے لیے، یا صرف ان چیزوں کو اپنے ساتھ رکھنے کے لیے جب تک تم اپنی زندگی بسر کرتے ہو، تو جہاں تک میرا تعلق ہے، قطع نظر اس کے کہ تم یہ کیسے کرتے ہو، اگر تم صرف یہ کر رہے ہو، تو یہ اتنا اہم نہیں ہے۔ تو پھر، بہت اہم کیا ہے؟ وہ یہ ہے کہ جب تم عمل کر رہے ہو، تو تمہیں کافی گہرائی میں مکمل یقین کے ساتھ یہ جاننا چاہیے کہ آیا تم جو کچھ بھی کر رہے ہو – ہر ایک عمل – خدا کی مرضی کے مطابق ہے یا نہیں، اور تمہارے تمام اعمال، تمہارے تمام خیالات، اور جو نتائج اور ہدف تم حاصل کرنا چاہتے ہو، آیا وہ درحقیقت خدا کی مرضی کو پورا کرتے ہیں اور اس کے تقاضوں کو پورا کرتے ہیں یا نہیں، نیز آیا وہ ان کو منظور کرتا ہے یا نہیں۔ یہ وہ باتیں ہیں جو بہت اہم ہیں۔

ایک قول ہے جس پر تمہیں توجہ دینی چاہیے۔ مجھے یقین ہے کہ یہ قول بہت اہم ہے، کیونکہ میرے لیے، یہ ہر روز بے شمار مرتبہ میرے ذہن میں آتا ہے۔ ایسا کیوں ہے؟ اس کی وجہ یہ ہے کہ جب بھی میرا کسی سے سامنا ہوتا ہے، جب بھی میں کسی کی کہانی سنتا ہوں، اور جب بھی میں کسی شخص کے تجربے یا خدا پر ایمان رکھنے کی گواہی سنتا ہوں، میں ہمیشہ اس قول کو اپنے دل میں یہ طے کرنے کے لیے استعمال کرتا ہوں کہ آیا یہ فرد اس قسم کا شخص ہے یا نہیں جیسا خدا چاہتا ہے اور اس قسم کا شخص ہے یا نہیں جیسا خدا پسند کرتا ہے۔ تو، پھر: یہ قول کیا ہے؟ اب میں نے تم سب میں بہت اشتیاق پیدا کر دیا ہے۔ جب میں اس قول کو ظاہر کروں گا تو شاید تم مایوسی محسوس کرو گے، کیونکہ کچھ ایسے بھی ہیں جو کئی سالوں سے اس کے متعلق صرف باتیں ہی کر رہے ہیں۔ تاہم، میں نے کبھی بھی اس کے بارے میں محض بات نہیں کی ہے۔ یہ قول میرے دل میں بستا ہے۔ تو، یہ قول کیا ہے؟ وہ یہ ہے: ”خدا کی راہ پر چلو: خدا سے ڈرو اور برائی سے بچو۔“ کیا یہ ایک انتہائی سادہ جملہ نہیں ہے؟ بہر حال، اس کی سادگی کے باوجود، جو لوگ ان الفاظ کی حقیقی معنوں میں گہری سمجھ بوجھ رکھتے ہیں، محسوس کریں گے کہ ان میں بہت وزن ہے، کہ یہ قول کسی کے عمل کے لیے بہت قیمتی ہے، کہ یہ زندگی کی زبان کی ایک سطر ہے جس میں سچائی کی حقیقت ہے، کہ یہ خدا کو راضی کرنے کی کوشش کرنے والوں کے لیے زندگی بھر کے مقصد کی نمائندگی کرتا ہے، اور یہ کہ یہ زندگی بھر کا راستہ ہے جس پر خدا کے ارادوں کا خیال رکھنے والے کو عمل کرنا چاہیے۔ تو، تمہارا کیا خیال ہے: کیا یہ قول سچ نہیں ہے؟ کیا اس کی اتنی اہمیت ہے یا نہیں؟ شاید تم میں سے بھی کچھ لوگ اس قول کے بارے میں سوچ رہے ہوں، اور اس کا پتہ لگانے کی کوشش کر رہے ہوں، اور شاید تم میں سے کچھ ایسے بھی ہوں جو اس کے بارے میں شکوک تک محسوس کرتے ہوں: کیا یہ قول بہت اہم ہے؟ کیا یہ بہت ضروری ہے؟ کیا اس پر اتنا زور دینا ضروری ہے؟ تم میں سے کچھ ایسے بھی ہو سکتے ہیں جو اس قول کو زیادہ پسند نہیں کرتے، کیونکہ تم سمجھتے ہو کہ خدا کا راستہ اختیار کرنا اور اسے اس ایک قول میں کشید کرنا بہت زیادہ اختصار ہے۔ خدا کی کہی ہوئی تمام باتوں کو لے کر اس ایک قول میں ان کی تلخیص کرنا – کیا یہ خدا کو بہت زیادہ معمولی بنانا نہیں ہے؟ کیا یہ ایسا ہی ہے؟ یہ ہو سکتا ہے کہ تم میں سے اکثر ان الفاظ کی گہری اہمیت کو پوری طرح سے نہ سمجھتے ہو۔ اگرچہ تم سب نے اس پر توجہ دی ہے، لیکن تم اس قول کو اپنے دلوں میں محفوظ کرنے کا کوئی ارادہ نہیں رکھتے ہو؛ تم نے اپنے فارغ وقت میں دوبارہ دیکھنے اور غور کرنے کے لیے اسے اپنی کاپی میں لکھ لیا ہے۔ تم میں سے کچھ لوگ اس قول کو یاد کرنے کی زحمت بھی نہیں کریں گے، اسے اچھے استعمال میں لانے کی کوشش کرنا تو اور بھی دور کی بات ہے۔ تاہم، میں اس قول کا ذکر کیوں کرنا چاہتا ہوں؟ تمہارے نقطہ نظر سے قطع نظر اور اس سے کوئی فرق نہیں پڑتا ہے کہ تم کیا سوچتے ہو، مجھے اس قول کا ذکر کرنا پڑا، کیونکہ یہ اس بات سے بہت زیادہ متعلقہ ہے کہ خدا لوگوں کے انجام کا تعین کیسے کرتا ہے۔ اس بات سے کوئی فرق نہیں پڑتا ہے کہ اس قول کے بارے میں تمہاری موجودہ سمجھ بوجھ کیا ہے یا تم اس کے ساتھ کیا سلوک کرتے ہو، میں پھر بھی تمہیں یہ بتاؤں گا: اگر لوگ اس قول کے الفاظ پر عمل کر سکیں اور ان کا تجربہ کریں اور خدا سے ڈرنے اور برائی سے بچنے کا معیار حاصل کر لیں تو ان کے بچنے کی ضمانت ہے اور ان کا اچھا انجام ہونا یقینی ہے۔ اگر، تاہم، تو اس قول سے طے شدہ معیار پر پورا نہیں اتر سکتا، تو یہ کہا جا سکتا ہے کہ تیرا انجام نامعلوم ہے۔ اس طرح، میں تم سے اس قول کے بارے میں تمہاری اپنی ذہنی تیاری کے لیے بات کرتا ہوں، اور تاکہ تمہیں معلوم ہو جائے کہ خدا تمہاری جانچ کے لیے کس قسم کا معیار استعمال کرتا ہے۔ جیسا کہ میں نے ابھی تمہیں بتایا، اس قول کا خدا کی طرف سے انسانیت کی نجات کے ساتھ نیز اس بات کے ساتھ کہ وہ لوگوں کے انجام کا تعین کیسے کرتا ہے، سے بہت زیادہ تعلق ہے۔ یہ کس طرح سے متعلقہ ہے؟ تم واقعی جاننا چاہو گے، لہذا ہم آج اس کے بارے میں بات کریں گے۔

خدا مختلف آزمائشوں کو یہ آزمانے کے لیے استعمال کرتا ہے کہ آیا لوگ خدا سے ڈرتے اور برائی سے بچتے ہیں یا نہیں

خدا کے کام کے ہر دور میں، وہ لوگوں کو کچھ کلام عطا کرتا ہے اور انہیں کچھ سچائیاں بتاتا ہے۔ یہ سچائیاں اس طریقے کے طور پر کام کرتی ہیں جس پر لوگوں کو عمل کرنا چاہیے، جس طریقے پر انہیں چلنا چاہیے، وہ طریقہ جو انہیں خدا سے ڈرنے اور برائی سے بچنے کے قابل بناتا ہے، اور وہ طریقہ جس پر لوگوں کو اپنی زندگیوں میں اور اپنی زندگی کے سفر میں عمل کرنا اور جس کی پابندی کرنی چاہیے، انہی وجوہات کی بنا پر خدا انسانیت سے ان کلمات کا اظہار کرتا ہے۔ یہ کلام جو خدا کی طرف سے آتا ہے لوگوں کو اس کی پابندی کرنی چاہیے، اور اس کی پابندی کرنا زندگی کو حاصل کرنا ہے۔ اگر کوئی شخص اس کی پابندی نہیں کرتا، اس پر عمل نہیں کرتا، اور اپنی زندگی خدا کے کلام کے مطابق بسر نہیں کرتا، تو یہ شخص سچائی پر عمل نہیں کر رہا ہے۔ مزید برآں، اگر لوگ سچائی پر عمل نہیں کر رہے ہیں، تو وہ خدا سے نہیں ڈر رہے ہیں اور برائی سے نہیں بچ رہے ہیں اور نہ ہی وہ خدا کو راضی کر سکتے ہیں۔ جو لوگ خدا کو راضی کرنے سے قاصر ہیں وہ اس کی طرف سے تعریف حاصل نہیں کر سکتے اور ایسے لوگوں کا کوئی انجام نہیں ہے۔ تو، پھر، اپنے کام کے دوران، خدا کس طرح کسی شخص کے انجام کا تعین کرتا ہے؟ خدا کسی شخص کے انجام کا تعین کرنے کے لیے کون سے طریقے استعمال کرتا ہے؟ شاید تم اس وقت اس پر تھوڑا سے غیر واضح ہو، لیکن جب میں تمہیں اس عمل کے بارے میں بتاؤں گا، تو یہ بالکل واضح ہو جائے گا، کیونکہ تم میں سے بہت سے لوگ خود اس کا تجربہ کر چکے ہیں۔

اپنے کام کے دوران، ابتدا سے ہی، خُدا نے ہر شخص کے لیے آزمائشیں رکھی ہیں – یا تم کہہ سکتے ہو، ہر وہ شخص جو اس کی پیروی کرتا ہے – اور یہ آزمائشیں مختلف انداز میں آتی ہیں۔ ایسے لوگ ہیں جنہوں نے اپنے خاندانوں کی طرف سے مسترد ہونے کی آزمائش کا تجربہ کیا ہے، ایسے لوگ ہیں جنہوں نے بُرے ماحول کی آزمائش کا تجربہ کیا ہے، ایسے لوگ ہیں جنہوں نے گرفتاری اور تشدد کی آزمائش کا تجربہ کیا ہے، ایسے لوگ ہیں جنہوں نے کچھ انتخاب کرنے کا سامنا کرنے کی آزمائش کا تجربہ کیا ہے، اور ایسے لوگ ہیں جنہوں نے پیسے اور حیثیت کی آزمائشوں کا سامنا کیا ہے۔ عام طور پر، تم میں سے ہر ایک نے ہر طرح کی آزمائشوں کا سامنا کیا ہے۔ خدا اس طرح کام کیوں کرتا ہے؟ وہ سب کے ساتھ ایسا سلوک کیوں کرتا ہے؟ وہ کس قسم کا نتیجہ تلاش کرتا ہے؟ یہ وہ نکتہ ہے جو میں تم تک پہنچانا چاہتا ہوں: خدا یہ دیکھنا چاہتا ہے کہ آیا یہ شخص اس قسم کا ہے جو اس سے ڈرتا ہے اور برائی سے بچتا ہے یا نہیں۔ اس کا مطلب یہ ہے کہ جب خدا تجھے آزما رہا ہے، اور تیرا کسی نہ کسی صورت حال سے سامنا کروا رہا ہے، تو اس کا ارادہ یہ جانچنا ہے کہ آیا تو اس سے ڈرنے والا اور برائی سے بچنے والا شخص ہے یا نہیں۔ اگر کسی کو نذرانے کی حفاظت کا فریضہ درپیش ہو، اور اس فرض کی وجہ سے خدا کے نذرانے کے ساتھ رابطہ ہونا ہو تو کیا تو کہے گا کہ یہ وہ چیز ہے جس کا خدا نے انتظام کیا ہے؟ بلاشبہ یہ ہے! ہر وہ چیز جس کا تو سامنا کرتا ہے ایسی چیز ہے جس کا انتظام خدا نے کیا ہے۔ جب تو اس معاملے کا سامنا کرتا ہے، تو خدا تجھے خفیہ طور پر دیکھے گا، یہ دیکھے گا کہ تو کیا انتخاب کرتا ہے، تو کس طرح عمل کرتا ہے، اور تیرے خیالات کیا ہیں۔ خُدا کو جس چیز کی سب سے زیادہ پرواہ ہے وہ حتمی نتیجہ ہے، کیونکہ یہ وہ نتیجہ ہے جو یہ جانچنے میں اُس کی مدد کرے گا کہ آیا تو اس مخصوص آزمائش میں اُس کے معیار کے مطابق رہا ہے یا نہیں۔ تاہم، جب بھی لوگوں کو کوئی مسئلہ درپیش ہوتا ہے، تو وہ اکثر یہ نہیں سوچتے کہ انہیں اس کا سامنا کیوں کرنا پڑ رہا ہے، خدا ان سے کس معیار پر پورا اترنے کی توقع رکھتا ہے، وہ ان میں کیا دیکھنا چاہتا ہے یا وہ ان سے کیا حاصل کرنا چاہتا ہے۔ جب اس مسئلے کا سامنا ہوتا ہے تو ایسے لوگ محض سوچتے ہیں، ”یہ وہ چیز ہے جس کا میں سامنا کر رہا ہوں؛ مجھے ہوشیار رہنا ہے، لاپرواہ نہیں ہونا ہے! کچھ بھی ہو، یہ خدا کا نذرانہ ہے، اور میں اسے چھو نہیں سکتا۔“ ایسے سادہ لوح خیالات سے لیس لوگ یہ سمجھتے ہیں کہ انہوں نے اپنی ذمہ داریاں پوری کر دی ہیں۔ کیا اس آزمائش کا نتیجہ خدا کو راضی کرے گا یا نہیں؟ آگے بڑھو اور اس کے بارے میں بات کرو۔ (اگر لوگ اپنے دلوں میں خدا کا خوف رکھتے ہیں، تو پھر جب کسی ایسے فرض کا سامنا کرنا پڑتا ہے جس کی وجہ سے وہ خدا کے نذرانے کے ساتھ رابطے میں آتے ہیں تو وہ اس بات پر غور کریں گے کہ خدا کے مزاج کو برہم کرنا کتنا آسان ہے، اور اس کی وجہ سے وہ احتیاط سے آگے بڑھنا یقینی بنائیں گے)۔ تمہارا جواب صحیح راستے پر ہے، لیکن یہ ابھی تک وہاں نہیں پہنچا ہے۔ خدا کے راستے پر چلنا سطحی اصولوں پر عمل کرنا نہیں ہے؛ بلکہ، اس کا مطلب یہ ہے کہ جب تجھے کوئی مسئلہ درپیش ہوتا ہے، تو سب سے پہلے تُو اسے ایک ایسی صورت حال کے طور پر دیکھتا ہے جو خدا کی طرف سے ترتیب دی گئی ہے، یا ایک ایسی ذمہ داری جو اس نے تجھے سونپی ہے، یا ایک کام جو اس نے تیرے سپرد کیا ہے۔ اس مسئلے کا سامنا کرتے وقت، تجھے اس کو ایک ایسی آزمائش کے طور پر بھی دیکھنا چاہیے جو خدا نے تجھ پر بھیجی ہے۔ جب تجھے یہ مسئلہ درپیش ہو تو تجھے اپنے دل میں ایک معیار ضرور رکھنا چاہیے اور تجھے لازمی یہ سوچنا چاہیے کہ یہ معاملہ خدا کی طرف سے آیا ہے۔ تجھے یہ لازمی سوچنا چاہیے کہ اس سے کیسے اس انداز میں نمٹا جائے کہ تو خدا کا وفادار رہتے ہوئے اپنی ذمہ داری کو پورا کر سکے نیز اسے غصہ دلائے بغیر یا اس کے مزاج کو برہم کیے بغیر تو کس طرح اسے کرے۔ ایک لمحہ پہلے ہم نے نذرانوں کو حفاظت سے رکھنے کے بارے میں بات کی تھی۔ اس معاملے میں نذرانے شامل ہیں، اور اس کا تعلق تیرے فرض اور تیری ذمہ داری سے بھی ہے۔ اس ذمہ داری کو پورا کرنا تیرا فرض ہے۔ تاہم، جب اس مسئلے کا سامنا کرنا پڑتا ہے تو کیا کوئی ترغیب ہے؟ ہاں ہے۔ یہ ترغیب کہاں سے آتی ہے؟ یہ ترغیب شیطان کی طرف سے آتی ہے، اور یہ انسانوں کے بُرے، بدعنواں مزاجوں سے بھی آتی ہے۔ یہ دیکھتے ہوئے کہ ترغیب موجود ہے، اس مسئلے میں یہ گواہی دینا شامل ہے کہ لوگوں کو کھڑا ہونا چاہیے، جو تیری ذمہ داری اور فرض بھی ہے۔ کچھ لوگ کہتے ہیں، ”یہ اتنا معمولی معاملہ ہے؛ کیا واقعی اس کو اتنا بڑھانا ضروری ہے؟“ یہ زیادہ ضروری نہیں ہو سکتا! یہ اس لیے ہے کہ خدا کے راستے پر چلنے کے لیے، ہم کسی بھی چیز کو جو یا تو ہمارے ساتھ یا ہمارے آس پاس ہوتی ہے، یہاں تک کہ چھوٹی چھوٹی چیزوں کو بھی، چھوڑ نہیں سکتے؛ چاہے ہمارا خیال ہو کہ ہمیں اس پر توجہ دینی چاہیے یا نہیں، جب تک کوئی معاملہ ہمارے سامنے ہوتا ہے، ہمیں اسے ہرگز نظر انداز نہیں کرنا چاہیے۔ سب چیزیں جو رونما ہوتی ہیں انھیں خدا کی طرف سے ہمیں دیے گئے امتحانات کے طور پر دیکھا جانا چاہیے۔ چیزوں کو دیکھنے کے اس انداز کے بارے میں تیرا کیا خیال ہے؟ اگر تو اس قسم کا رویہ رکھتا ہے، تو یہ ایک حقیقت کی تصدیق کرتا ہے: دل کی گہرائی میں، تو خدا سے ڈرتا ہے اور برائی سے بچنے کے لیے تیار ہے۔ اگر تیری یہ خواہش خدا کو راضی کرنے کے لیے ہے تو جس پر تو عمل کرے گا وہ خدا سے ڈرنے اور برائی سے بچنے کے معیار پر پورا اترنے سے دور نہیں ہو گا۔

اکثر ایسے لوگ ہوتے ہیں جو یہ یقین رکھتے ہیں کہ ایسے معاملات جن پر لوگ زیادہ توجہ نہیں دیتے اور عام طور پر جن کا ذکر نہیں کرتے ہیں وہ چھوٹی چھوٹی باتیں ہوتی ہیں جن کا سچائی پر عمل کرنے سے کوئی تعلق نہیں ہوتا ہے۔ جب صرف اس طرح کے مسئلے کا سامنا کرنا پڑتا ہے، تو یہ لوگ اس پر زیادہ غور نہیں کرتے، اور پھر آہستہ آہستہ اسے گزرنے دیتے ہیں۔ درحقیقت، تاہم، یہ معاملہ ایک سبق تھا جس کا تجھے مطالعہ کرنا چاہیے – خدا سے کیسے ڈرنا ہے اور برائی سے کیسے بچنا ہے کے متعلق ایک سبق۔ اس کے علاوہ، جس بارے میں تجھے زیادہ فکر مند ہونا چاہیے وہ یہ ہے کہ جب تجھے یہ معاملہ درپیش ہوتا ہے تو خدا کیا کر رہا ہوتا ہے۔ خدا بالکل تیرے ساتھ ہے، تیرے ہر قول و فعل کا مشاہدہ کر رہا ہے، اور تیرے ہر کام کو اور تیرے خیالات میں جو تبدیلیاں رونما ہوتی ہیں، ان کو دیکھ رہا ہے – یہ خدا کا کام ہے۔ کچھ لوگ پوچھتے ہیں، ”اگر یہ سچ ہے تو پھر میں نے محسوس کیوں نہیں کیا؟“ تو نے اسے محسوس نہیں کیا کیونکہ تو نے اپنے ابتدائی راستے کے طور پر خدا سے ڈرنے اور برائی سے بچنے کے طریقے کی پابندی نہیں کی ہے اس لیے تو اس لطیف کام کو محسوس نہیں کر سکتا جو خدا لوگوں میں کرتا ہے، جو لوگوں کے مختلف خیالات اور اعمال کے مطابق خود کو ظاہر کرتا ہے۔ تو ایک پریشاں دماغ شخص ہے! ایک بڑا معاملہ کیا ہے؟ ایک چھوٹا معاملہ کیا ہے؟ وہ معاملات جن میں خدا کی راہ پر چلنا شامل ہے وہ بڑے یا چھوٹے کے درمیان تقسیم نہیں ہوتے ہیں، یہ سب اہم ہیں – کیا تم اسے قبول کر سکتے ہو؟ (ہم اسے قبول کر سکتے ہیں)۔ روزمرہ کے معاملات کے لحاظ سے، کچھ ایسے ہوتے ہیں جنہیں لوگ بہت بڑا اور اہم سمجھتے ہیں، اور کچھ ایسے ہوتے ہیں جنہیں چھوٹا اور معمولی سمجھا جاتا ہے۔ لوگ اکثر ان بڑے معاملات کو بہت اہم سمجھتے ہیں، اور وہ سمجھتے ہیں کہ انھیں خدا نے بھیجا ہے۔ تاہم، جب یہ بڑے معاملات ہوتے ہیں، تو لوگوں کی ناپختہ حیثیت اور اپنی کمزور صلاحیت کی وجہ سے، لوگ اکثر خدا کی مرضی کو پورا کرنے کے قابل نہیں ہوتے، کوئی مکاشفات حاصل نہیں کر سکتے، اور کوئی ایسا حقیقی علم حاصل نہیں کر سکتے جو قیمتی ہو۔ جہاں تک چھوٹے معاملات کا تعلق ہے، تو لوگ انھیں مکمل نظر انداز کر دیتے ہیں اور تھوڑا تھوڑا کر کے انھیں گزرنے کے لیے چھوڑ دیتے ہیں۔ اس طرح، لوگوں نے خدا کے سامنے جانچے جانے اور اس کے ذریعے آزمائے جانے کے بہت سے مواقع کھو دیے ہیں۔ اگر تو ہمیشہ لوگوں، واقعات اور اشیا اور ان حالات کو نظر انداز کرتا ہے جن کا انتظام خدا نے تیرے لیے کیا ہے تو اس کا کیا مطلب ہے؟ اس کا مطلب یہ ہے کہ ہر روز، اور یہاں تک کہ ہر لمحے، تو مسلسل خدا کے تجھے کامل بنانے کے ساتھ ساتھ اس کی راہنمائی کو بھی مسترد کر رہا ہے۔ خدا جب بھی تیرے لیے کسی صورت حال کا انتظام کرتا ہے تو وہ چھپ کر دیکھ رہا ہوتا ہے، تیرے دل کو دیکھ رہا ہوتا ہے، تیرے خیالات اور غور و فکر کا مشاہدہ کررہا ہوتا ہے، یہ دیکھ رہا ہوتا ہے کہ تو کیسے سوچتا ہے، اور یہ دیکھنے کا منتظر ہوتا ہے کہ تو کیسے عمل کرے گا۔ اگر تو ایک لاپرواہ شخص ہے – ایسا جو کبھی بھی خدا کے راستے، اس کے کلام یا سچائی کے بارے میں سنجیدہ نہیں رہا ہے – تو پھر تُو اس بات کو ذہن میں نہیں رکھے گا یا اس پر توجہ نہیں دے گا کہ خدا کیا مکمل کرنا چاہتا ہے یا جب اس نے تیرے لیے ایک خاص ماحول کا انتظام کیا تو اسے تجھ سے کون سے تقاضے پورے کرنے کی توقع تھی۔ نہ ہی تجھے یہ معلوم ہو گا کہ تیرے سامنے آنے والے لوگوں، واقعات اور اشیا کا سچائی یا خدا کی مرضی سے کیا تعلق ہے۔ جب تجھے بار بار اس طرح کے حالات اور بار بار آزمائشوں کا سامنا کرنا پڑتا ہے، اور خدا تجھ میں کوئی نتائج نہیں دیکھتا ہے، تو وہ کیسے آگے بڑھے گا؟ بار بار آزمائشوں کا سامنا کرنے کے بعد، تو نے اپنے دل میں خدا کی مدح نہیں کی، اور نہ ہی تو نے وہ حالات دیکھے ہیں جو خدا نے تیرے لیے ترتیب دیے ہیں: خدا کی طرف سے آزمائشیں اور امتحانات۔ اس کی بجائے، یکے بعد دیگرے، تو نے ان مواقع کو مسترد کر دیا جو خدا نے تجھے عطا کیے، اور انھیں بار بار ضائع ہونے دیا ہے۔ کیا یہ انتہائی نافرمانی نہیں ہے جس کا مظاہرہ لوگ کرتے ہیں؟ (یہ ہے)۔ کیا اس کی وجہ سے خدا تکلیف محسوس کرے گا؟ (وہ کرے گا)۔ غلط، خدا تکلیف محسوس نہیں کرے گا! میری ایسی بات سن کر تمہیں ایک بار پھر جھٹکا لگا ہے۔ تم سوچ رہے ہو گے: ”کیا یہ پہلے نہیں کہا گیا تھا کہ خدا ہمیشہ تکلیف محسوس کرتا ہے؟ تو اس لیے کیا خدا تکلیف محسوس نہیں کرے گا؟ پھر، کب، اسے تکلیف ہوتی ہے؟“ مختصر یہ کہ اس صورت حال میں خدا تکلیف محسوس نہیں کرے گا۔ تو، پھر، اوپر بیان کردہ طرز عمل کی قسم کے بارے میں خدا کا رویہ کیا ہے؟ جب لوگ ان آزمائشوں اور امتحانات کو رد کرتے ہیں جو خدا انھیں بھیجتا ہے اور جب وہ ان سے پہلو تہی کرتے ہیں تو ایسے لوگوں کے ساتھ خدا کا صرف ایک ہی رویہ ہوتا ہے۔ یہ کیسا رویہ ہے؟ خدا اس قسم کے شخص کو اپنے دل کی تہہ سے ٹھکرا دیتا ہے۔ لفظ ”ٹھکرانا“ کے معنی کی دو تہیں ہیں۔ مجھے اپنے نقطہ نظر سے اس کی وضاحت کیسے کرنی چاہیے؟ نیچے گہرائی میں، لفظ ”ٹھکرانا“ ناپسندیدگی اور نفرت کے معنی رکھتا ہے۔ اس کے معنی کی دوسری تہہ کے بارے میں کیا خیال ہے؟ یہ وہ حصہ ہے جس کا مطلب ہے کسی چیز کو ترک کرنا۔ تم سب جانتے ہو کہ ”ترک کرنا“ کا مطلب کیا ہے، ٹھیک ہے؟ مختصر طور پر، ”ٹھکرانا“ ایک ایسا لفظ ہے جو ان لوگوں کے بارے میں خدا کے حتمی ردعمل اور رویے کی نمائندگی کرتا ہے جو اس طرح کا برتاؤ کر رہے ہیں؛ یہ ان کے لیے انتہائی نفرت، اور کراہت ہے، اور، اس طرح، اس کا نتیجہ انھیں چھوڑنے کے فیصلے کی صورت میں نکلتا ہے۔ یہ اس شخص کے بارے میں خدا کا آخری فیصلہ ہے جو کبھی خدا کے راستے پر نہیں چلا اور جس نے کبھی خدا کا خوف نہیں کیا اور برائی سے نہیں بچا۔ کیا اب تم سب اس قول کی اہمیت سمجھ سکتے ہو جس کا میں نے پہلے ذکر کیا تھا؟

اب کیا تم سمجھتے ہو کہ خدا لوگوں کے انجام کا تعین کرنے کے لیے کیا طریقہ استعمال کرتا ہے؟ (وہ ہر روز مختلف حالات کو ترتیب دیتا ہے)۔ وہ مختلف حالات کو ترتیب دیتا ہے – یہ ایسی چیز ہے جسے لوگ محسوس کر سکتے اور چھو سکتے ہیں۔ تو، خدا کا ایسا کرنے کا کیا مقصد ہے؟ اس کا ارادہ ہر ایک شخص کو مختلف اوقات میں اور مختلف مقامات پر مختلف انداز کی آزمائشیں دینا ہے۔ آزمائش کے دوران کسی شخص کے کن پہلوؤں کو جانچا جاتا ہے؟ ایک آزمائش اس بات کا تعین کرتی ہے کہ آیا تو اس قسم کا شخص ہے جو خدا سے ڈرتا ہے اور ہر اس مسئلے میں برائی سے بچتا ہے جس کا تجھے سامنا ہوتا ہے، تو جس کے متعلق سنتا ہے، جو دیکھتا ہے اور جس کا ذاتی طور پر تجربہ کرتا ہے۔ ہر کوئی اس قسم کی آزمائش کا سامنا کرے گا، کیونکہ خدا سب لوگوں کے ساتھ انصاف کرتا ہے۔ تم میں سے کچھ کہتے ہیں، ”میرا کئی سالوں سے خدا پر ایمان ہے، تو پھر مجھے کسی آزمائش کا سامنا کیوں نہیں ہوا؟“ تو محسوس کرتا ہے کہ تو نے ابھی تک کسی آزمائش کا سامنا نہیں کیا کیونکہ جب بھی خدا نے تیرے لیے حالات کا بندوبست کیا ہے، تو تُو نے انھیں سنجیدگی سے نہیں لیا اور خدا کے راستے پر چلنا نہیں چاہا۔ اس لیے، تجھے خدا کی آزمائشوں کا بالکل احساس نہیں ہوتا ہے۔ کچھ لوگ کہتے ہیں، ”میں نے کچھ آزمائشوں کا سامنا کیا ہے، لیکن میں نہیں جانتا کہ صحیح طریقے سے عمل کیسے کیا جائے۔ یہاں تک کہ اگر میں نے عمل کیا بھی ہے، تو پھر بھی میں نہیں جانتا کہ میں خدا کی آزمائشوں کے دوران ثابت قدم رہا ہوں یا نہیں۔“ جو اس قسم کی حالت میں ہیں وہ لوگ یقینی طور پر اقلیت میں نہیں ہیں۔ تو پھر، وہ معیار کیا ہے جس کے ذریعے خدا لوگوں کی جانچ کرتا ہے؟ یہ بالکل وہی ہے جیسا کہ میں نے کچھ لمحے پہلے کہا: یہ ہے کہ ہر وہ کام جو تو کرتا ہے، جو تو سوچتا ہے یا جس کا اظہار کرتا ہے، اس میں تو خدا سے ڈرتا ہے یا نہیں اور برائی سے بچتا ہے یا نہیں۔ اس طرح اس بات کا تعین ہوتا ہے کہ آیا تو خدا سے ڈرنے والا اور برائی سے بچنے والا شخص ہے یا نہیں۔ کیا یہ تصور آسان ہے، یا نہیں؟ یہ کہنا کافی آسان ہے، لیکن کیا اس پر عمل کرنا آسان ہے؟ (یہ اتنا آسان نہیں ہے)۔ یہ اتنا آسان کیوں نہیں ہے؟ (کیونکہ لوگ خدا کو نہیں جانتے، اور وہ نہیں جانتے کہ خدا لوگوں کو کیسے کامل کرتا ہے، اس لیے جب انھیں معاملات کا سامنا ہوتا ہے، تو وہ یہ نہیں جانتے کہ اپنے مسائل حل کرنے کے لیے سچائی کو کیسے تلاش کرنا ہے۔ انھیں خدا سے ڈرنے کی حقیقت کو حاصل کرنے سے پہلے مختلف آزمائشوں، تزکیے، تادیب اور عدالت سے گزرنا پڑتا ہے)۔ تم اسے اس طرح کہہ سکتے ہو، لیکن جہاں تک تمہارا تعلق ہے، خدا سے ڈرنا اور برائی سے بچنا اس وقت بہت آسانی سے کرنے والا کام نظر آتا ہے۔ میں یہ کیوں کہتا ہوں؟ یہ اس لیے کہ تم نے بہت سے وعظ سنے ہیں اور سچائی کی حقیقت سے کوئی کم سیرابی حاصل نہیں کی ہے؛ اس سے تمہیں نظریاتی اور فکری طور پر یہ سمجھنے کا موقع ملتا ہے کہ خدا سے کیسے ڈرنا اور برائی سے کیسے بچنا ہے۔ جہاں تک حقیقت میں خدا کے خوف اور برائی سے بچنے کا تعلق ہے، یہ سب علم بہت مددگار ثابت ہوا ہے اور اس نے تمہیں یہ احساس دلایا ہے کہ گویا ایسی چیز آسانی سے حاصل کی جا سکتی ہے۔ کیوں، پھر، لوگ حقیقت میں اسے کبھی حاصل نہیں کر سکتے؟ اس کی وجہ یہ ہے کہ انسان کی فطرت اور جوہر میں خدا سے خوفزدہ ہونا نہیں ہے اور یہ برائی کو پسند کرتا ہے۔ اصل وجہ یہ ہے۔

خدا سے نہ ڈرنا اور برائی سے نہ بچنا خدا کی مخالفت کرنا ہے

میں تم سے یہ پوچھنے سے شروع کرتا ہوں کہ یہ قول، ”خدا سے ڈرو اور برائی سے بچو،“ کہاں سے آیا ہے۔ (ایوب کی کتاب)۔ چونکہ ہم نے ایوب کا ذکر کیا ہے، اس لیے اس پر بات کرتے ہیں۔ ایوب کے زمانے میں، کیا خدا انسانیت کی نجات اور اسے فتح کرنے کے لیے کام کر رہا تھا؟ نہیں۔ کیا یہ ایسا نہیں ہے؟ نیز، جہاں تک ایوب کا تعلق تھا، اُس وقت اُسے خدا کے بارے میں کتنا علم تھا؟ (زیادہ نہیں)۔ خدا کا جتنا علم اس وقت تمہارے پاس ہے کیا ایوب کے پاس اس سے زیادہ یا کم علم تھا؟ ایسا کیوں ہے کہ تم جواب دینے کی ہمت نہیں کرتے؟ اس سوال کا جواب دینا بہت آسان ہے۔ کم! یقینی طور پر یہی ہے! ان دنوں تم خدا کے روبرو ہو، اور خدا کے کلام کے روبرو ہو؛ تمہارے پاس خدا کا علم ایوب سے بہت زیادہ ہے۔ میں اس موضوع کو کیوں اٹھاتا ہوں؟ یہ باتیں کہنے کا میرا مقصد کیا ہے؟ میں تمہیں ایک حقیقت کی وضاحت کرنا چاہتا ہوں، لیکن اس سے پہلے میں تم سے ایک سوال پوچھنا چاہتا ہوں: ایوب خدا کے بارے میں بہت کم جانتا تھا، پھر بھی اس سے ڈرنے اور برائی سے بچنے کے قابل تھا؛ یہ کیوں ہے کہ آج کل لوگ ایسا کرنے میں ناکام رہتے ہیں؟ (وہ بہت زیادہ بدعنوان ہیں)۔ یہ کہ وہ بہت زیادہ بدعنوان ہیں ایک سطحی مظہر ہے جو مسئلے کو جنم دیتا ہے، لیکن میں اسے کبھی اس طرح سے نہیں دیکھوں گا۔ تم اکثر استعمال ہونے والے عقائد اور اصطلاحات، جیسے کہ ”گہری بدعنوانی“، ”خدا کے خلاف بغاوت“، ”خدا سے بے وفائی“، ”نافرمانی“، ”سچائی کو پسند نہ کرنا،“ وغیرہ کو لیتے ہو، اور ہر ایک مسئلے کے جوہر کی وضاحت کے لیے ان مشہور اقوال کو استعمال کرتے ہو۔ یہ عمل کرنے کا ایک غلط طریقہ ہے۔ مختلف نوعیت کے معاملات کی وضاحت کے لیے ایک ہی جواب کا استعمال لامحالہ سچائی اور خدا کے بارے میں گستاخانہ شبہات کو جنم دیتا ہے؛ مجھے اس قسم کا جواب سننا اچھا نہیں لگتا۔ اس کے بارے میں بہت اچھی طرح غوروفکر کرو! تم میں سے کسی نے بھی اس معاملے پر کوئی غور نہیں کیا، لیکن میں اسے ہر روز دیکھ سکتا ہوں، اور ہر روز اسے محسوس کر سکتا ہوں۔ اس لیے، جب تم عمل کر رہے ہوتے ہو تو میں دیکھ رہا ہوتا ہوں۔ جب تم کچھ کر رہے ہوتے ہو، تو تم اس کے جوہر کو محسوس نہیں کر سکتے، لیکن جب میں دیکھتا ہوں، تو میں اس کے جوہر کو دیکھ سکتا ہوں، اور میں اس کے جوہر کو محسوس بھی کر سکتا ہوں۔ تو پھر یہ جوہر کیا ہے؟ آج کل لوگ خدا سے ڈرنے اور برائیوں سے بچنے سے کیوں قاصر ہیں؟ تمہارے جوابات اس مسئلے کے جوہر کی وضاحت کرنے کے قابل بالکل نہیں ہیں، اور نہ ہی وہ اسے حل کر سکتے ہیں۔ اس کی وجہ یہ ہے کہ اس کا ایک ماخذ ہے جس سے تم واقف نہیں ہو۔ یہ ماخذ کیا ہے؟ میں جانتا ہوں کہ تم اس کے بارے میں سننا چاہتے ہو، اس لیے میں تمہیں اس مسئلے کے ماخذ کے بارے میں بتاؤں گا۔

جب سے خدا نے کام کرنا شروع کیا، اس نے انسانوں کے ساتھ کیسا رویہ رکھا؟ خدا نے انھیں بچایا؛ اس نے انسانوں کو اپنے خاندان کے افراد، اپنے کام کے اہداف کے طور پر، ایسے لوگوں کے طور پر جن کو وہ فتح کرنا اور بچانا چاہتا تھا، اور ایسے لوگوں کے طور پر دیکھا جن کو وہ کامل کرنا چاہتا تھا۔ یہ اپنے کام کے آغاز میں انسانیت کے بارے میں خُدا کا رویہ تھا۔ تاہم، اُس وقت انسانیت کا خدا کے بارے میں رویہ کیا تھا؟ انسان خدا سے ناواقف تھے، اور وہ خدا کو اجنبی سمجھتے تھے۔ یہ کہا جا سکتا ہے کہ خدا کے بارے میں اُن کے رویے کے صحیح نتائج حاصل نہیں ہوئے، اور یہ کہ اُن کو اس بات کی واضح سمجھ نہیں تھی کہ انھیں خُدا کے ساتھ کیسا سلوک کرنا چاہیے۔ اس طرح، انہوں نے اس کے ساتھ اپنی مرضی کے مطابق سلوک کیا۔ کیا ان کی خدا کے بارے میں کوئی آراء تھیں؟ شروع میں نہیں تھیں؛ ان کی نام نہاد آراء اس کے بارے میں صرف کچھ تصورات اور قیاسات پر مشتمل تھیں۔ انہوں نے اس بات کو قبول کیا جو ان کے تصورات کے مطابق تھی، اور جب کوئی چیز ان کے تصورات کے مطابق نہیں تھی، تو انہوں نے سطحی طور پر اس کی اطاعت کی، لیکن کافی گہرائی میں انہوں نے شدید تضاد محسوس کیا اور انہوں نے اس کی مخالفت کی۔ یہ ابتدا میں خُدا اور انسانوں کے درمیان تعلق تھا: خُدا نے انھیں خاندان کے افراد کے طور پر دیکھا، لیکن اس کے باوجود اُنہوں نے اُس کے ساتھ اجنبی جیسا سلوک کیا۔ تاہم، خدا کے کام کے ایک عرصے کے بعد، انسانوں کو یہ سمجھ میں آیا کہ وہ کیا حاصل کرنے کی کوشش کر رہا تھا، اور وہ جان گئے کہ وہی سچا خدا ہے؛ وہ یہ بھی جان گئے کہ وہ خدا سے کیا حاصل کر سکتے ہیں۔ اس وقت لوگ خدا کو کیسا سمجھتے تھے؟ اُنہوں نے اُسے جان بچانے والی ضروری چیز کے طور پر دیکھا، اور اُس کا فضل، برکات، اور وعدے حاصل کرنے کی اُمید رکھی۔ اس وقت، خدا نے انسانوں کے بارے میں کیا رویہ رکھا؟ اس نے انھیں اپنی فتح کے اہداف کے طور پر دیکھا۔ خُدا اُن کا فیصلہ کرنے، اُن کی جانچ کرنے، انھیں آزمانے اور اُنھیں آزمائشوں سے دوچار کرنے کے لیے کلام استعمال کرنا چاہتا تھا۔ تاہم، جہاں تک اس وقت لوگوں کا تعلق تھا، ان کے لیے خدا صرف ایک ایسی چیز تھی جسے وہ اپنے مقاصد کے حصول کے لیے استعمال کر سکتے تھے۔ لوگوں نے دیکھا کہ خدا کی طرف سے جاری کردہ سچائی انھیں فتح کر سکتی ہے اور نجات دے سکتی ہے، کہ ان کے پاس اس سے وہ چیزیں حاصل کرنے کا موقع تھا جو وہ چاہتے تھے اور ساتھ ہی وہ منزلیں بھی حاصل کر سکتے تھے جو وہ چاہتے تھے۔ اس کی وجہ سے ان کے دلوں میں تھوڑا سا اخلاص پیدا ہوا اور وہ اس خدا کی پیروی کرنے پر آمادہ ہو گئے۔ وقت گزرتا گیا، اور خدا کے بارے میں کچھ سطحی اور نظریاتی علم حاصل کرنے کی وجہ سے، یہ بھی کہا جا سکتا ہے کہ انسان خدا اور اس کے کہے ہوئے کلام، اس کی منادی، اس کی جاری کردہ سچائیوں، اور اس کے کام سے ”واقف“ ہونے لگ گئے تھے۔ اس لیے وہ اس غلط فہمی میں مبتلا تھے کہ خدا اب نامانوس نہیں رہا، اور یہ کہ وہ خدا کے ساتھ ہم آہنگ ہونے کے راستے پر قدم رکھ چکے ہیں۔ اب تک، لوگ سچائی پر بہت سے وعظ سن چکے ہیں اور خدا کے کام کا بہت تجربہ کر چکے ہیں۔ اس کے باوجود، بہت سے مختلف عوامل اور حالات کی وجہ سے پیدا ہونے والی مداخلت اور رکاوٹ کی وجہ سے، زیادہ تر لوگ سچائی پر عمل کرنے میں کامیاب نہیں ہو پاتے اور نہ ہی وہ خدا کو مطمئن کرنے کے قابل ہوتے ہیں۔ لوگ زیادہ کاہل ہو گئے ہیں اور ان میں اعتماد کی زیادہ کمی ہو گئی ہے۔ ان میں یہ احساس بڑھ رہا ہے کہ ان کا اپنا انجام نامعلوم ہے۔ وہ کوئی بھی خلاف اعتدال خیالات سوچنے کی ہمت نہیں کرتے، اور وہ ترقی کرنے کی کوشش نہیں کرتے؛ وہ صرف ہچکچاتے ہوئے پیروی کرتے ہیں اور قدم بہ قدم آگے بڑھتے ہیں۔ انسانوں کی موجودہ حالت کے حوالے سے، ان کے بارے میں خدا کا رویہ کیا ہے؟ وہ صرف یہ چاہتا ہے کہ ان کو یہ سچائیاں عطا کرے اور ان کے ذہن میں آہستہ آہستہ اپنی راہ کا شعور پیدا کرے اور پھر ان کو مختلف طریقوں سے آزمانے کے لیے مختلف حالات کو ترتیب دے۔ اس کا ہدف یہ ہے کہ وہ اس کلام، ان سچائیوں، اور اپنے کام کو لے کر ایسا انجام سامنے لے کر آئے جس سے انسان اس سے ڈرنے اور برائی سے بچنے کے قابل ہو جائیں۔ جن زیادہ تر لوگوں کو میں نے دیکھا ہے وہ صرف خدا کے کلام کو لیتے ہیں اور اسے عقائد، محض کاغذ پر لکھے ہوئے الفاظ، پابندی کرنے کے قواعد سمجھتے ہیں۔ اپنے اعمال اور تقریر میں، یا آزمائشوں کا سامنا کرتے ہوئے، وہ خدا کے راستے کو ایسا نہیں سمجھتے جس کی انھیں پابندی کرنی چاہیے۔ یہ خاص طور پر تب سچ ہوتا ہے جب لوگوں کو بڑی آزمائشوں کا سامنا کرنا پڑتا ہے؛ میں نے کسی ایسے شخص کو خدا سے ڈرنے اور برائی سے بچنے کے لیے عمل کرتے نہیں دیکھا۔ لہٰذا، انسانوں کے لیے خدا کا رویہ انتہائی ناپسندیدگی اور کراہت سے بھرا ہوا ہے! باوجود اس کے کہ اُس نے انھیں بارہا آزمائشیں دی ہیں، یہاں تک کہ سینکڑوں مرتبہ، اُن کے پاس اب بھی کوئی واضح رویہ نہیں ہے جس کے ساتھ وہ اپنے عزم کا اظہار کر سکیں: ”میں خدا سے ڈرنا اور برائی سے بچنا چاہتا ہوں!“ چونکہ لوگ یہ عزم نہیں رکھتے اور اس قسم کا مظاہرہ نہیں کرتے، اس لیے ان کے ساتھ خدا کا موجودہ رویہ ماضی جیسا نہیں ہے، جب اس نے ان کے لیے رحم، برداشت، بردباری اور صبر و تحمل کا مظاہرہ کیا تھا۔ اس کی بجائے، وہ انسانیت سے انتہائی مایوس ہے۔ یہ مایوسی کس نے پیدا کی؟ انسانوں کے ساتھ خدا کا رویہ کس پر منحصر ہے؟ یہ ہر اس شخص پر منحصر ہے جو اس کی پیروی کرتا ہے۔ اپنے کئی سالوں کے کام کے دوران، خدا نے لوگوں سے بہت سے مطالبات کیے ہیں اور ان کے لیے بہت سے حالات کا بندوبست کیا ہے۔ اس سے قطع نظر کہ انہوں نے کس کارکردگی کا مظاہرہ کیا ہے، اگرچہ، اور اس سے کوئی فرق نہیں پڑتا ہے کہ خدا کے بارے میں ان کا رویہ کیا ہے، لوگ خدا سے ڈرنے اور برائی سے بچنے کے مقصد کے مطابق واضح طور پر عمل کرنے میں ناکام رہے ہیں۔ اس طرح، میں تلخیص کا ایک جملہ پیش کروں گا، اور اس جملے کو ہر اس چیز کی وضاحت کے لیے استعمال کروں گا جو ہم نے ابھی کہا ہے کہ لوگ خدا سے ڈرنے اور برائی سے بچنے کے لیے خدا کے راستے پر کیوں نہیں چل سکتے۔ یہ جملہ کیا ہے؟ یہ ہے: خدا انسانوں کو اپنی نجات کے اہداف اور اپنے کام کے اہداف کے طور پر دیکھتا ہے؛ انسان خدا کو اپنا دشمن اور مخالف سمجھتے ہیں۔ کیا اب تمہیں اس معاملے کی واضح سمجھ بوجھ ہے؟ یہ بہت واضح ہے کہ انسانیت کا رویہ کیا ہے، خدا کا رویہ کیا ہے، اور انسانوں اور خدا کے درمیان کیا تعلق ہے۔ اس بات سے کوئی فرق نہیں پڑتا ہے کہ تم نے کتنی منادی سنی ہے، وہ چیزیں جن کے متعلق تم نے خود ہی نتائج اخذ کر لیے ہیں، جیسے خدا کا وفادار ہونا، خدا کا تابع ہونا، خدا کے ساتھ ہم آہنگ ہونے کی راہ تلاش کرنا، پوری زندگی کو خدا کے لیے خرچ کرنے کی خواہش، اور خدا کے لیے جینے کی خواہش – میرے نزدیک، وہ چیزیں شعوری طور پر خدا کے راستے پر چلنے کی مثالیں نہیں ہیں، جو کہ خدا سے ڈرنا اور برائی سے بچنا ہے، بلکہ وہ صرف ایسے ذرائع ہیں جن کے ذریعے تم کچھ مقاصد حاصل کر سکتے ہو۔ ان کو حاصل کرنے کے لیے، تم کچھ ضابطوں پر ہچکچاتے ہوئے عمل کرتے ہو، اور یہ بالکل وہی ضابطے ہیں جو لوگوں کو خدا سے ڈرنے اور برائی سے بچنے کے راستے سے بھی اور آگے لے جاتے ہیں، اور یہ خدا کو ایک بار پھر انسانیت کے خلاف کر دیتے ہیں۔

آج کا موضوع کچھ بھاری ہے، لیکن اس سے کوئی فرق نہیں پڑتا، میں اب بھی امید کرتا ہوں کہ جب تم آنے والے تجربات سے گزرو گے، اور آنے والے وقتوں سے گزرو گے، تو تم وہ کر سکو گے جو میں نے ابھی تمہیں بتایا ہے۔ خدا کو خالی ہوا کا ایک جھونکا نہ سمجھو – گویا کہ جب وہ تمہارے لیے کارآمد ہو تو وہ موجود ہوتا ہے لیکن جب وہ تمہارے لیے کارآمد نہ ہو تو وہ موجود نہیں ہوتا ہے۔ تمہارے لاشعور میں ایک بار جب ایسا خیال آتا ہے تو تم خدا کو پہلے ہی غصہ دلا چکے ہوتے ہو۔ شاید ایسے لوگ ہیں جو کہتے ہیں، ”میں خدا کو محض خالی ہوا نہیں سمجھتا۔ میں ہمیشہ اس سے دعا کرتا ہوں اور میں ہمیشہ اسے مطمئن کرنے کی کوشش کرتا ہوں، اور میں جو کچھ بھی کرتا ہوں وہ اس دائرہ کار، معیار اور اصولوں کے اندر ہوتا ہے جن کی خدا کو ضرورت ہوتی ہے۔ میں یقینی طور پر اپنے خیالات کے مطابق عمل نہیں کر رہا ہوں۔“ ہاں، یہ طریقہ جس پر تم عمل کر رہے ہو درست ہے۔ بہر حال، جب تم کسی مسئلے کا سامنا کرتے ہو تو تم کیا سوچتے ہو؟ جب تمہیں کسی مسئلے کا سامنا ہوتا ہے تو تم کس طرح عمل کرتے ہو؟ کچھ لوگ جب خدا کی عبادت کرتے ہیں اور اس سے التجا کرتے ہیں تو یہ محسوس کرتے ہیں کہ وہ موجود ہے، لیکن پھر جب بھی انھیں کسی مسئلے کا سامنا ہوتا ہے تو وہ خود اپنے خیالات سوچ کر ان کی پابندی کرنا چاہتے ہیں۔ اس کا مطلب ہے کہ وہ خدا کو محض خالی ہوا کا ایک جھونکا سمجھتے ہیں، اور ایسی صورت حال ان کے ذہنوں میں خدا کو غیر موجود کر دیتی ہے۔ لوگ یقین رکھتے ہیں کہ خدا کو اس وقت موجود ہونا چاہیے جب انھیں اس کی ضرورت ہو، لیکن اس وقت نہیں جب انھیں اس کی ضرورت نہ ہو۔ لوگ سمجھتے ہیں کہ ان کے اپنے نظریات پر مبنی عمل کرنا کافی ہے۔ انھیں یقین ہے کہ وہ جو چاہیں کر سکتے ہیں؛ وہ یہ بالکل نہیں مانتے کہ انھیں خدا کی راہ تلاش کرنے کی ضرورت ہے۔ جہاں تک ان لوگوں کا تعلق ہے جو اس وقت اس قسم کی صورتِ حال میں ہیں اور اس قسم کی حالت میں پھنسے ہوئے ہیں، کیا وہ خطرے کو دعوت نہیں دے رہے ہیں؟ کچھ لوگ کہتے ہیں، ”چاہے میں خطرے کو دعوت دے رہا ہوں یا نہیں، میں اتنے سالوں سے ایمان رکھتا ہوں، اور مجھے یقین ہے کہ خدا مجھے ترک نہیں کرے گا، کیونکہ وہ برداشت نہیں کر سکتا۔“ دوسرے کہتے ہیں، ”جب میں اپنی ماں کی کوکھ میں تھا تو اس وقت سے ہی خداوند پر ایمان لا چکا ہوں۔ چالیس یا پچاس سال ہو چکے ہیں، اس لیے وقت کے لحاظ سے، میں خدا کی طرف سے بچائے جانے کا سب سے زیادہ اہل ہوں اور میں بچ جانے کا سب سے زیادہ اہل ہوں۔ ان چار یا پانچ دہائیوں کے دوران، میں نے اپنے خاندان اور اپنی ملازمت کو ترک کر دیا ہے اور میں نے جو کچھ میرے پاس تھا وہ سب کچھ چھوڑ دیا ہے – جیسے کہ پیسہ، حیثیت، لطف اندوزی اور اپنے خاندان کے ساتھ وقت۔ میں نے بہت سے لذیذ کھانے نہیں کھائے، میں بہت زیادہ تفریح سے لطف اندوز نہیں ہوا، میں نے بہت سی دلچسپ جگہوں کی سیر نہیں کی، اور میں نے ایسے مصائب تک کا بھی تجربہ کیا ہے جو عام لوگ برداشت نہیں کر سکتے تھے۔ اگر خدا ان سب کی وجہ سے مجھے نہیں بچا سکتا تو میرے ساتھ ناانصافی کا سلوک کیا جا رہا ہے اور میں اس قسم کے خدا پر ایمان نہیں لا سکتا۔“ کیا اس طرح کے خیالات رکھنے والے بہت سے لوگ ہیں؟ (ہاں ہیں)۔ ٹھیک ہے، پھر، آج میں ایک حقیقت کو سمجھنے میں تمہاری مدد کرنے جا رہا ہوں: اس طرح کے خیالات رکھنے والے سب لوگ غیر ارادی طور پر خود کو نقصان پہنچا رہے ہیں۔ اس کی وجہ یہ ہے کہ وہ اپنی آنکھوں کو اپنے تخیلات سے ڈھانپ رہے ہیں۔ بالکل یہی تصورات، نیز ان کے اپنے نتائج، جو اس معیار کی جگہ لے لیتے ہیں جو خدا انسانوں سے پورا کرنے کا تقاضا کرتا ہے اور انھیں خدا کے حقیقی ارادوں کو قبول کرنے سے روکتے ہیں۔ یہ انھیں اس کے حقیقی وجود کو محسوس کرنے سے قاصر بنا دیتا ہے، اور یہ انھیں خدا کی طرف سے کامل بنائے جانے کے موقع سے بھی محروم کر دیتا ہے، خدا کے وعدے کے کسی بھی حصے یا اجر کو ترک کرنے کا سبب بنتا ہے۔

خدا کس طرح لوگوں کے انجام کا تعین کرتا ہے اور اس کے ایسا کرنے کے معیار

اس سے پہلے کہ تو کوئی رائے یا نقطہ نظر قائم کرے، تجھے سب سے پہلے یہ سمجھ لینا چاہیے کہ خدا کا تیرے ساتھ کیا رویہ ہے، اور وہ کیا سوچ رہا ہے، اور پھر تو فیصلہ کر سکتا ہے کہ تیری اپنی سوچ درست ہے یا نہیں۔ خدا نے کبھی بھی کسی شخص کے انجام کا تعین کرنے کے لیے وقت کو پیمائش کی اکائی کے طور پر استعمال نہیں کیا ہے، اور نہ ہی اس نے کبھی اس تعین کی بنیاد اس پر رکھی ہے کہ کسی شخص نے کتنا نقصان اٹھایا ہے۔ پھر، خدا کسی شخص کے انجام کا تعین کرنے کے لیے معیار کے طور پر کیا استعمال کرتا ہے؟ وقت کی بنیاد پر اس کا تعین کرنا وہی ہو گا جو زیادہ تر لوگوں کے تصورات کے مطابق ہوتا ہے۔ اس کے علاوہ، وہ لوگ ہیں جنہیں تم اکثر دیکھتے ہو کہ جنہوں نے ایک موقع پر بہت زیادہ نذر کیا، بہت زیادہ خرچ کیا، بھاری قیمت ادا کی، اور بہت زیادہ نقصان اٹھایا۔ یہ وہ ہیں جنہیں، تمہاری سمجھ کے مطابق، خدا کی طرف سے بچایا جا سکتا ہے۔ جو کچھ یہ لوگ ظاہر کرتے ہیں اور جس طرح زندگی بسر کرتے ہیں وہ کسی شخص کے انجام کا تعین کرنے کے لیے خدا کے مقرر کردہ معیار کے بارے میں لوگوں کے تصورات کے عین مطابق ہے۔ تم جس پر بھی یقین رکھتے ہو، میں ان مثالوں کو ایک ایک کر کے درج نہیں کروں گا۔ مختصر طور پر بات کرتے ہوئے، کوئی بھی چیز جو خدا کی اپنی سوچ میں معیار نہیں ہے وہ انسانی تخیل سے آتی ہے اور ایسی تمام چیزیں انسانی تصورات ہیں۔ اگر تو آنکھیں بند کرکے اپنے تصورات اور خواہشات پر اصرار کرتا ہے تو کیا نتیجہ ہو گا؟ یہ بالکل واضح ہے کہ اس کا نتیجہ صرف یہ ہو گا کہ خدا تجھے ٹھکرا سکتا ہے۔ اس کی وجہ یہ ہے کہ تو ہمیشہ خدا کے سامنے اپنی قابلیت کے متعلق فخر کرتا ہے، اس کے ساتھ مقابلہ کرتا ہے، اور اس کے ساتھ بحث کرتا ہے، اور تو اس کی سوچ کو صحیح معنوں میں سمجھنے کی کوشش نہیں کرتا، نہ ہی تو اس کی مرضی یا انسانیت کے بارے میں اس کے رویے کو سمجھنے کی کوشش کرتا ہے۔ اس طریقے سے آگے بڑھنا خود کو سب سے بڑھ کر عزت دیتا ہے؛ یہ خدا کی بڑائی نہیں کرتا۔ تو اپنے آپ پر یقین رکھتا ہے؛ تو خدا کو نہیں مانتا۔ خدا ایسے لوگوں کو نہیں چاہتا اور نہ ہی وہ ان کو نجات دلائے گا۔ اگر تو اس طرح کے نقطہ نظر کو چھوڑ سکتا ہے اور اس کے علاوہ، ماضی میں جو غلط نقطہ نظر رکھتا تھا، اس کی اصلاح کر سکتا ہے، اگر تو خدا کے مطالبات کے مطابق آگے بڑھ سکتا ہے، اگر تو اس مقام سے خدا سے ڈرنے اور برائی سے بچنے کے طریقے پر عمل کر سکتا ہے، اگر تو خدا کو ایک ایسے واحد کے طور پر عزت دینے کا انتظام کر سکتا ہے جو ہر چیز میں عظیم ہے اور اپنی اور خدا کی تشریح کرنے کے لیے اپنی ذاتی پسند، نقطہ نظر یا عقائد کو استعمال کرنے سے گریز کر سکتا ہے، اور اگر تو اس کی بجائے ہر لحاظ سے خُدا کے ارادوں کو تلاش کر سکتا ہے، انسانیت کے لیے اُس کے رویے کا احساس اور سمجھ حاصل کر سکتا ہے، اور اُس کے معیار پر پورا اُتر کر اُسے مطمئن کر سکتا ہے، تو یہ بہت اچھا ہو گا! یہ اس بات کی علامت ہو گا کہ تو خدا سے ڈرنے اور برائی سے بچنے کی راہ پر سفر شروع کرنے والا ہے۔

اگر خدا لوگوں کے مختلف خیالات، نظریات اور نقطہ نظر کو اس معیار کے طور پر استعمال نہیں کرتا جس کے ذریعے ان کے انجام کا تعین کیا جا سکتا ہے، تو وہ لوگوں کے انجام کا تعین کرنے کے لیے کس قسم کا معیار استعمال کرتا ہے؟ وہ ان کے انجام کا تعین کرنے کے لیے آزمائشوں کا استعمال کرتا ہے۔ لوگوں کے انجام کا تعین کرنے کے لیے خُدا کی طرف سے آزمائشوں کے استعمال کے دو معیار ہیں: پہلا آزمائشوں کی تعداد ہے جن میں سے لوگ گزرتے ہیں، اور دوسرا ان آزمائشوں کے لوگوں پر ہونے والے نتائج ہیں۔ یہ وہ دو اشارے ہیں جو کسی شخص کے انجام کا تعین کرتے ہیں۔ اب، ہم ان دونوں معیار کی وضاحت کرتے ہیں۔

شروع کرنے کے لیے، جب کسی شخص کو خدا کی طرف سے کسی آزمائش کا سامنا کرنا پڑتا ہے (ہو سکتا ہے یہ آزمائش تیرے لیے معمولی ہو، جو قابل ذکر نہ ہو)، تو وہ واضح طور پر تجھے آگاہ کر دے گا کہ یہ تجھ پر اس کا ہاتھ ہے، اور یہ کہ وہی ہے جس نے تیرے لیے اس صورت حال کا انتظام کیا ہے۔ جب کہ تو حیثیت میں ابھی تک ناپختہ ہے، خدا تجھے آزمانے کے لیے آزمائشوں کا انتظام کرے گا، اور یہ آزمائشیں تیری حیثیت کے مطابق ہوں گی، جنہیں تو سمجھ سکتا ہے، اور جنہیں تو برداشت کر سکتا ہے۔ تیرے کس حصے کی جانچ کی جائے گی؟ تیرا خدا کے بارے میں رویہ۔ کیا یہ رویہ بہت اہم ہے؟ یقینا یہ اہم ہے! یہ خاص اہمیت کا حامل ہے! انسانوں میں یہ رویہ وہ نتیجہ ہے جو خدا چاہتا ہے، لہٰذا جہاں تک اس کا تعلق ہے، یہ سب سے زیادہ اہم چیز ہے۔ ورنہ خدا اس طرح کے کاموں میں مشغول ہو کر اپنی کوششوں کو لوگوں پر خرچ نہیں کرتا۔ ان آزمائشوں کے ذریعے، خدا اپنے بارے میں تیرا رویہ دیکھنا چاہتا ہے۔ وہ دیکھنا چاہتا ہے کہ تو صحیح راستے پر ہے یا نہیں۔ وہ یہ بھی دیکھنا چاہتا ہے کہ آیا تو خدا سے ڈرتا ہے اور برائی سے بچتا ہے یا نہیں۔ لہٰذا، چاہے تو کسی خاص وقت میں سچائی کی زیادہ سمجھ رکھتا ہے یا کم، تجھے پھر بھی خدا کی آزمائشوں کا سامنا کرنا پڑے گا، اور تو جس کی سمجھ رکھتا ہے سچائی کی اس مقدار میں کسی بھی اضافے کے بعد، وہ تیرے لیے متعلقہ آزمائشوں کا بندوبست جاری رکھے گا۔ جب تجھے ایک بار پھر آزمائش کا سامنا کرنا پڑتا ہے، تو خدا یہ دیکھنا چاہے گا کہ آیا اس کے بارے میں تیرے نقطہ نظر، تیرے خیالات، اور تیرے رویے میں وقت کے اس درمیانی عرصے میں کوئی اضافہ ہوا ہے یا نہیں۔ کچھ لوگ سوچتے ہیں، ”خدا ہمیشہ لوگوں کے رویوں کو کیوں دیکھنا چاہتا ہے؟ کیا اس نے پہلے ہی نہیں دیکھ رکھا کہ وہ کس طرح سچائی پر عمل کرتے ہیں؟ وہ اب بھی ان کے رویوں کو کیوں دیکھنا چاہے گا؟“ یہ احمقانہ بکواس ہے! یہ دیکھتے ہوئے کہ خُدا اس طریقے سے کام کرتا ہے، اُس کی مرضی ضرور اس میں مضمر ہونی چاہیے۔ خدا لوگوں کو مستقل طور پر ایک طرف رہ کر دیکھتا ہے، ان کے ہر قول و فعل، ان کے ہر عمل اور حرکت پر نظر رکھتا ہے؛ یہاں تک کہ وہ ان کی ہر سوچ اور خیال کا مشاہدہ کرتا ہے۔ خدا لوگوں کے ساتھ پیش آنے والی ہر چیز کو – ان کے اچھے اعمال، ان کی غلطیوں، ان کی قانون شکنیوں، یہاں تک کہ ان کی بغاوتوں اور بےوفائیوں کو – ان کے انجام کا تعین کرنے کے لیے ثبوت کے طور پر درج کرتا ہے۔ قدم بہ قدم، جیسے جیسے خدا کا کام بلند ہوتا جائے گا، تو مزید سچائیاں سنے گا اور مزید مثبت چیزوں اور معلومات کو قبول کرے گا، اور تو سچائی کی حقیقت کو مزید حاصل کرے گا۔ اس سارے عمل کے دوران، خدا کے تجھ سے تقاضے بھی بڑھ جائیں گے، اور جب وہ بڑھیں گے، تو وہ تیرے لیے مزید سنگین آزمائشوں کا بندوبست کرے گا۔ اس کا مقصد یہ جانچنا ہے کہ آیا اس دوران اس کے بارے میں تیرے رویے میں بہتری آئی ہے یا نہیں۔ بلاشبہ، جب ایسا ہو گا، خدا تجھ سے جس نقطہ نظر کا مطالبہ کرے گا وہ سچائی کی حقیقت کے بارے میں تیری سمجھ بوجھ کے مطابق ہو گا۔

جب تیری حیثیت بتدریج بڑھے گی، تو اسی طرح وہ معیار بھی بڑھے گا جس کا خدا تجھ سے مطالبہ کرتا ہے۔ جب کہ تو ابھی ناپختہ ہے، وہ تیرے پورا کرنے کے لیے ایک بہت ادنیٰ معیار مقرر کرے گا۔ جب تیری حیثیت تھوڑی بڑی ہو گی تو وہ تیرا معیار کچھ بلند کر دے گا۔ لیکن جب تو تمام سچائیوں کی سمجھ بوجھ حاصل کر لے گا تو اس کے بعد خدا کیا کرے گا؟ وہ تجھ سے اور بھی بڑی آزمائشوں کا سامنا کروائے گا۔ ان آزمائشوں کے درمیان، خدا جو تجھ سے حاصل کرنا چاہتا ہے، وہ جو تجھ سے دیکھنا چاہتا ہے، وہ اس کا زیادہ گہرا علم، اس کی حقیقی تعظیم ہے۔ اس وقت، اس کے تجھ سے تقاضے ان سے کہیں زیادہ اور ”سخت“ ہوں گے جو اس وقت تھے جب تیری حیثیت زیادہ ناپختہ تھی (لوگ انھیں سخت سمجھ سکتے ہیں، لیکن اصل میں خدا انھیں معقول سمجھتا ہے)۔ جب خدا لوگوں کو آزما رہا ہوتا ہے تو وہ کس قسم کی حقیقت پیدا کرنا چاہتا ہے؟ وہ مسلسل مطالبہ کر رہا ہے کہ لوگ اسے اپنے دل دے دیں۔ کچھ لوگ کہیں گے، ”میں یہ کیسے دے سکتا ہوں؟ میں نے اپنا فرض پورا کر دیا ہے؛ میں نے اپنا گھر اور معاش چھوڑ دیا اور میں نے اپنے آپ کو خرچ کیا۔ کیا یہ سب میرا دل کو خدا کے سپرد کرنے کی مثالیں نہیں ہیں؟ میں اور کس طرح اپنا دل خدا کو دے سکتا ہوں؟ کیا یہ ہو سکتا ہے کہ یہ اصل میں میرا دل اُسے دینے کے طریقے نہیں تھے؟ خدا کا مخصوص تقاضا کیا ہے؟“ تقاضا بہت آسان ہے۔ درحقیقت کچھ لوگ ایسے بھی ہیں جو اپنی آزمائشوں کے مختلف مراحل میں اپنے دل پہلے ہی مختلف درجوں میں خدا کے سپرد کر چکے ہیں، لیکن لوگوں کی وسیع اکثریت کبھی بھی اپنے دل خدا کے حوالے نہیں کرتی۔ جب خدا تجھے آزماتا ہے تو وہ دیکھتا ہے کہ کیا تیرا دل اس کے ساتھ ہے، جسم کے ساتھ یا شیطان کے ساتھ۔ جب خدا تجھے آزماتا ہے تو وہ دیکھتا ہے کہ کیا تو اس کے خلاف کھڑا ہے یا اس کے ساتھ مطابقت رکھنے والے مقام پر ہے، اور وہ یہ بھی دیکھتا ہے کہ تیرا دل اس کی طرف ہے یا نہیں۔ جب تو ناپختہ ہوتا ہے اور آزمائشوں کا سامنا کرتا ہے، تو تیرا اعتماد کم ہوتا ہے، اور تو ٹھیک سے نہیں جان سکتا کہ خدا کے ارادوں کو پورا کرنے کے لیے تجھے کیا کرنے کی ضرورت ہے، کیونکہ تیری سچائی کی سمجھ بوجھ محدود ہے۔ تاہم، اگر تو پھر بھی صحیح طریقے اور خلوص کے ساتھ خدا کی عبادت کر سکتا ہے، اور اگر تو اپنا دل اس کے سپرد کرنے کے لیے تیار ہو سکتا ہے، تو اسے اپنا حاکم بنا، اور اس کو وہ تمام چیزیں پیش کرنے کے لیے تیار ہو جا جنہیں تو سب سے زیادہ قیمتی سمجھتا ہے، اس صورت میں تو اپنا دل پہلے ہی خدا کو دے چکا ہو گا۔ جب تو زیادہ وعظ سنے گا اور سچائی کو زیادہ سمجھے گا، تو تیری حیثیت بھی آہستہ آہستہ بڑھے گی۔ اس وقت خدا کے مطالبات کا معیار ویسا نہیں ہو گا جیسا کہ اس وقت تھا جب تو ناپختہ تھا؛ وہ تجھ سے زیادہ بلند معیار کا مطالبہ کرے گا۔ جب لوگ آہستہ آہستہ اپنے دلوں کو خدا کے حوالے کر دیتے ہیں، تو ان کے دل آہستہ آہستہ اس کے قریب ہوتے جاتے ہیں؛ جب لوگ حقیقی طور پر خدا کے زیادہ قریب ہو سکتے ہیں، تب ان کے دل اس کی مزید تعظیم کریں گے۔ خدا جو چاہتا ہے وہ بس ایسا ہی دل ہے۔

جب خدا کسی کا دل حاصل کرنا چاہتا ہے تو وہ اس شخص کو بے شمار آزمائشوں میں ڈالے گا۔ ان آزمائشوں کے دوران، اگر خدا اس شخص کے دل کو حاصل نہیں کرتا ہے یا یہ دیکھتا ہے کہ اس شخص کا کوئی برا رویہ ہے – یعنی اگر خدا اس شخص کو اس طرح عمل کرتے یا برتاؤ کرتے ہوئے نہیں دیکھتا ہے جس سے اس کی تعظیم ظاہر ہوتی ہے، اور اگر وہ اس شخص میں برائی سے بچنے کا رویہ اور عزم نہیں دیکھتا – تو پھر، بہت سی آزمائشوں کے بعد، اس کے معاملے میں خدا کا صبر ختم ہو جائے گا، اور وہ اسے مزید برداشت نہیں کرے گا۔ وہ اس شخص کو مزید نہیں آزمائے گا، اور وہ اس پر مزید کام نہیں کرے گا۔ تو، یہ صورتحال اس شخص کے انجام کے لیے کس چیز کی علامت ہے؟ اس کا مطلب ہے کہ اس کا کوئی انجام نہیں ہے۔ شاید اس شخص نے کوئی برائی نہ کی ہو؛ شاید اس نے کوئی رکاوٹ نہ ڈالی ہو اور کوئی خلل پیدا نہ کیا ہو۔ شاید اس نے کھل کر خدا کی مخالفت نہ کی ہو۔ تاہم، اس شخص کا دل خدا سے پوشیدہ رہتا ہے؛ اس کا خدا کے بارے میں رویہ اور نقطہ نظر کبھی بھی واضح نہیں رہا ہے، اور خدا واضح طور پر یہ نہیں دیکھ سکتا کہ اس کا دل اسے دیا گیا ہے یا یہ کہ وہ اس سے ڈرنے اور برائی سے بچنے کی کوشش کر رہا ہے۔ ایسے لوگوں کے معاملے میں خدا کا صبر ختم ہو جاتا ہے، اور وہ ان کے لیے مزید کوئی قیمت ادا نہیں کرے گا، ان پر کوئی رحم نہیں کرے گا، یا ان پر کوئی کام نہیں کرے گا۔ ایسے شخص کی خدا پر ایمان کی زندگی ختم ہو چکی ہے۔ اس کی وجہ یہ ہے کہ خدا نے اس کی جتنی بھی آزمائشیں کی ہیں ان میں سے خدا کو نتیجہ حاصل نہیں ہوا جو وہ چاہتا ہے۔ اس طرح، بہت سے لوگ ہیں جن میں میں نے روح القدس کی آگہی اور روشنی کبھی نہیں دیکھی۔ یہ کیسے دیکھی جا سکتی ہے؟ یہ لوگ شاید کئی سالوں سے خدا پر ایمان رکھتے ہیں، اور سطحی طور پر، انہوں نے پر جوش انداز میں برتاؤ کیا ہے؛ انہوں نے بہت سی کتابیں پڑھی ہیں، بہت سے معاملات کو سنبھالا ہے، ایک درجن یا اس سے زیادہ کاپیاں بھری ہیں، اور بہت سے الفاظ اور اصولوں پر عبور حاصل کر لیا ہے۔ تاہم، ان میں کبھی کوئی ظاہری ترقی نہیں ہوئی، خدا کے بارے میں ان کے خیالات پوشیدہ رہے ہیں، اور ان کے رویے ابھی تک غیر واضح ہیں۔ دوسرے لفظوں میں ان کے دلوں کو نہیں دیکھا جا سکتا؛ وہ ہمیشہ غلاف میں لپیٹے ہوئے ہیں اور مہر بند ہیں – انھیں خدا کی طرف سے مہر بند کر دیا گیا ہے۔ نتیجے کے طور پر، اس نے ان کے سچے دل نہیں دیکھے، اس نے ان لوگوں میں اپنے لیے کوئی حقیقی تعظیم نہیں دیکھی، اور اس سے بڑھ کر، اس نے یہ نہیں دیکھا کہ یہ لوگ اس کے راستے پر کیسے چلتے ہیں۔ اگر خدا نے ابھی تک ایسے لوگوں کو حاصل نہیں کیا ہے تو کیا وہ انھیں مستقبل میں حاصل کر سکتا ہے؟ وہ نہیں کر سکتا! کیا وہ ایسی چیزوں کے لیے زور لگاتا رہے گا جو حاصل نہیں کی جا سکتیں؟ وہ نہیں کرے گا! پھر، ایسے لوگوں کے بارے میں خدا کا موجودہ رویہ کیا ہے؟ (وہ انھیں ٹھکراتا ہے اور انھیں نظر انداز کرتا ہے)۔ وہ ان کو نظر انداز کر دیتا ہے! خدا ایسے لوگوں پر توجہ نہیں دیتا۔ وہ انھیں مسترد کر دیتا ہے۔ تم نے ان الفاظ کو بہت جلد اور بہت درست طریقے سے یاد کر لیا ہے۔ ایسا لگتا ہے کہ جو تم نے سنا ہے اسے سمجھ گئے ہو!

کچھ لوگ ایسے ہوتے ہیں جو جس وقت خدا کی پیروی کرنے لگتے ہیں تو ناپختہ اور جاہل ہوتے ہیں؛ وہ اس کی مرضی کو نہیں سمجھتے، اور نہ ہی وہ یہ جانتے ہیں کہ اس پر ایمان لانا کیا ہے۔ وہ خدا پر ایمان لانے اور اس کی پیروی کرنے کے لیے انسان کا تصور کیا ہوا اور غلط طریقہ اختیار کرتے ہیں۔ ایسے لوگوں کو جب آزمائشوں کا سامنا کرنا پڑتا ہے تو انھیں اس کی خبر نہیں ہوتی ہے؛ وہ خدا کی راہنمائی اور آگہی کے سامنے بے حس رہتے ہیں۔ وہ نہیں جانتے کہ اپنے دلوں کو خدا کے حوالے کرنے کا کیا مطلب ہے یا ایک آزمائش کے دوران ثابت قدم رہنے کا کیا مطلب ہے۔ خدا ایسے لوگوں کو ایک محدود وقت دے گا، اور اس وقت کے دوران، وہ انھیں اپنی آزمائشوں کی نوعیت اور اپنے ارادوں کو سمجھنے دے گا۔ اس کے بعد، ان لوگوں کو اپنے نقطہ نظر کا لازمی طور پر مظاہرہ کرنا ہو گا۔ خدا ابھی تک ان لوگوں کے لیے منتظر ہے جو اس مرحلے پر ہیں۔ جہاں تک ان لوگوں کا تعلق ہے جن کے کچھ خیالات ہیں، وہ ابھی تک ڈگمگاتے ہیں، جو اپنے دلوں کو خدا کے سپرد کرنا چاہتے ہیں لیکن ایسا کرنے کے لیے مفاہمت نہیں کر رہے ہیں، اور جو کچھ بنیادی سچائیوں پر عمل کرنے کے باوجود چھپانے کی کوشش کرتے ہیں اور جب بڑی آزمائشوں کا سامنا کرتے ہیں تو ہار مان لیتے ہیں – ان کے بارے میں خدا کا رویہ کیا ہے؟ وہ اب بھی ان سے تھوڑی سی توقع رکھتا ہے، اور نتیجے کا انحصار ان کے رویے اور کارکردگی پر ہوتا ہے۔ اگر لوگ ترقی کے لیے سرگرم نہیں ہیں تو خدا کیا کرتا ہے؟ وہ ان سے دستبردار ہو جاتا ہے۔ اس کی وجہ یہ ہے کہ اس سے پہلے کہ خدا تجھے ترک کرے، تو پہلے ہی اسے ترک کر چکا ہوتا ہے۔ اس طرح، تو خدا کو ایسا کرنے کا الزام نہیں دے سکتا۔ تیرا خدا کے خلاف شکوہ کرنا غلط ہے۔

مختلف شرمندگیاں جو ایک عملی سوال سے لوگوں کو ہوتی ہیں

ایک اور قسم کا شخص ہے جس کا انجام سب سے زیادہ المناک ہے؛ یہ وہ شخص ہے جس کا ذکر کرنا مجھے سب سے زیادہ ناپسند ہے۔ وہ اس لیے المناک نہیں ہے کہ اسے خدا کی سزا ملی ہے، یا اس لیے کہ اس کے لیے خدا کے مطالبات سخت ہیں اور جس کی وجہ سے اس کا ایک المناک انجام ہے؛ بلکہ، وہ اس لیے المناک ہے کیونکہ وہ خود اپنے ساتھ ایسا کرتا ہے۔ جیسا کہ ایک عام قول ہے، وہ اپنی قبر خود کھودتا ہے۔ کس قسم کا شخص ایسے کرتا ہے؟ یہ لوگ صحیح راستے پر نہیں چلتے اور ان کے انجام پہلے ہی ظاہر ہو جاتے ہیں۔ خدا کی نظر میں ایسے لوگ اس کی نفرت کا سب سے بڑا ہدف ہیں۔ انسانی لحاظ سے ایسے لوگ سب سے زیادہ قابل رحم ہوتے ہیں۔ جب ایسے لوگ خدا کی پیروی کرنے لگتے ہیں تو وہ بہت پرجوش ہوتے ہیں؛ وہ بہت زیادہ قیمت ادا کرتے ہیں، خدا کے کام کے امکانات کے بارے میں اچھی رائے رکھتے ہیں، اور جب ان کے اپنے مستقبل کی بات آتی ہے تو ان کے پاس بہت زیادہ تخیل ہوتا ہے۔ وہ خاص طور پر خُدا پر بھی بھروسا کرتے ہیں، یہ یقین رکھتے ہوئے کہ وہ انسانوں کو مکمل بنا سکتا ہے اور انھیں ایک شاندار منزل تک پہنچا سکتا ہے۔ پھر بھی، کسی بھی وجہ سے، یہ لوگ تب خدا کے کام کے دوران بھاگ جاتے ہیں۔ یہاں ”بھاگنے“ کا کیا مطلب ہے؟ اس کا مطلب ہے کہ وہ الوداع کہے بغیر، حتیٰ کہ آواز نکالے بغیر غائب ہو جاتے ہیں؛ وہ ایک لفظ کہے بغیر چلے جاتے ہیں۔ اگرچہ ایسے لوگ خدا پر ایمان لانے کا دعویٰ کرتے ہیں، لیکن وہ اپنے ایمان کے راستے پر کبھی بھی جڑیں نہیں پکڑتے۔ لہٰذا، چاہے کتنے ہی عرصے تک وہ اُس پر ایمان رکھتے ہوں، وہ پھر بھی خدا سے منہ موڑنے کے قابل ہوتے ہیں۔ کچھ لوگ کاروبار کے لیے چھوڑ دیتے ہیں کچھ اپنی زندگی گزارنے کے لیے چھوڑ دیتے ہیں، کچھ امیر ہونے کے لیے چھوڑ دیتے ہیں، اور کچھ شادی کرنے اور بچے پیدا کرنے کے لیے چھوڑ دیتے ہیں۔۔۔۔ چھوڑنے والوں میں کچھ ایسے بھی ہوتے ہیں جنہیں بعد میں ضمیر کچوکے لگاتا ہے اور وہ واپس آنا چاہتے ہیں، اور دوسرے ایسے بھی ہیں جن کے لیے زندگی بسر کرنا بہت مشکل ہو جاتا ہے اور سالہا سال اس دنیا میں بھٹکتے رہتے ہیں۔ یہ بھٹکنے والے بہت زیادہ مصائب کا سامنا کرتے ہیں، اور وہ سمجھتے ہیں کہ دنیا میں رہنا بہت تکلیف دہ ہے اور وہ خدا سے جدا نہیں ہو سکتے۔ وہ آرام، سکون اور خوشی حاصل کرنے کے لیے خدا کے گھر واپس آنا چاہتے ہیں، اور وہ تباہی سے بچنے کے لیے، یا نجات اور ایک خوبصورت منزل حاصل کرنے کے لیے خدا پر ایمان رکھنا جاری رکھنا چاہتے ہیں۔ اس کی وجہ یہ ہے کہ یہ لوگ یقین رکھتے ہیں کہ خدا کی محبت لامحدود ہے، اور یہ کہ اس کا فضل لازوال ہے۔ وہ سوچتے ہیں کہ چاہے کسی نے کچھ بھی کیا ہو، خدا کو ضرور انھیں معاف کر دینا اور ان کے ماضی کے حوالے سے تحمل سے کام لینا چاہیے۔ یہ لوگ بار بار کہتے ہیں کہ وہ واپس آکر اپنے فرائض انجام دینا چاہتے ہیں۔ یہاں تک کہ وہ لوگ بھی ہیں جو اپنا کچھ مال و اسباب کلیسیا کو دے دیتے ہیں، اس امید پر کہ یہ خدا کے گھر واپسی کی راہ ہموار کرے گا۔ ایسے لوگوں کے ساتھ خدا کا رویہ کیا ہے؟ اسے ان کے انجام کا تعین کیسے کرنا چاہیے؟ بلا جھجھک بات کرو۔ (میں نے سوچا تھا کہ خدا اس قسم کے شخص کو قبول کر لے گا، لیکن ابھی یہ سننے کے بعد، میں محسوس کرتا ہوں کہ شاید وہ نہ کرے)۔ اپنا استدلال بیان کرو۔ (ایسے لوگ خدا کے سامنے صرف اس لیے آتے ہیں کہ ان کا انجام موت نہ ہو، وہ سچے خلوص کے ساتھ پر خدا پر ایمان لانے کے لیے نہیں آتے؛ وہ اس لیے آتے ہیں کہ وہ جانتے ہیں کہ خدا کا کام جلد ختم ہو جائے گا، اس لیے وہ اس دھوکے میں مبتلا ہیں کہ وہ آ کر برکتیں وصول کر سکتے ہیں)۔ تو کہہ رہا ہے کہ یہ لوگ خلوص سے خدا پر ایمان نہیں لاتے، اس لیے وہ انھیں قبول نہیں کر سکتا، ٹھیک؟ (ہاں)۔ (میری سمجھ بوجھ یہ ہے کہ ایسے لوگ محض موقع پرست ہوتے ہیں، اور خدا پر حقیقی طور پر ایمان نہیں رکھتے)۔ وہ خدا پر ایمان لانے کے لیے نہیں آئے؛ وہ موقع پرست ہیں۔ خوب کہا! یہ موقع پرست ایسے لوگ ہیں جن سے ہر کوئی نفرت کرتا ہے۔ وہ ہوا کے رخ پر چلتے ہیں، اور جب تک انھیں اس سے کچھ حاصل ہونے والا نہ ہو انھیں کچھ بھی کرنے کی زحمت نہیں دی جا سکتی، اس لیے یقیناً وہ قابلِ حقارت ہیں! کیا کسی دوسرے بھائی یا بہن کے پاس کوئی رائے ہے جو وہ بتانا چاہیں گے؟ (خدا انھیں اب قبول نہیں کرے گا، کیونکہ اس کا کام مکمل ہونے والا ہے، اور اب وہ وقت ہے کہ لوگوں کے انجام مرتب ہو رہے ہیں۔ یہ وہ وقت ہے کہ یہ لوگ واپس آنا چاہتے ہیں – اس لیے نہیں کہ وہ حقیقت میں سچائی کی پیروی کرنا چاہتے ہیں۔ بلکہ اس لیے کہ وہ آفات کو نازل ہوتے ہوئے دیکھتے ہیں، یا اس لیے کہ وہ بیرونی عوامل سے متاثر ہو رہے ہیں۔ اگر وہ واقعی سچائی کی پیروی کرنے کا ارادہ رکھتے تو وہ خدا کے کام کے دوران کبھی نہ بھاگتے)۔ کیا کوئی دوسری آراء ہیں؟ (انھیں قبول نہیں کیا جائے گا، خدا نے انھیں پہلے ہی مواقع دیے تھے، لیکن انہوں نے اس کی طرف توجہ نہ دینے والا رویہ اختیار کرنے پر اصرار کیا۔ اس سے فرق نہیں پڑتا کہ ان لوگوں کی نیتیں کیا ہیں، اور اگر وہ واقعی توبہ بھی کر لیں، تب بھی خدا انھیں واپس آنے نہیں دے گا۔ اس کی وجہ یہ ہے کہ اس نے انھیں بہت سے مواقع دیے، لیکن وہ پہلے ہی اپنا رویہ ظاہر کر چکے ہیں: وہ خدا کو چھوڑنا چاہتے تھے۔ اس وجہ سے، اگر وہ اب واپس آنے کی کوشش کرتے ہیں، تو خدا انھیں قبول نہیں کرے گا)۔ (میں اتفاق کرتا ہوں کہ خدا اس قسم کے شخص کو قبول نہیں کرے گا، کیونکہ اگر ایک شخص نے سچا راستہ دیکھ لیا ہے، ایک لمبے عرصے تک خدا کے کام کا تجربہ کر لیا ہے، اور پھر بھی دنیا میں اور شیطان کی آغوش میں واپس جا سکتا ہے، تو یہ خدا کے ساتھ بہت بڑی بےوفائی ہے۔ اس حقیقت کے باوجود کہ خدا کا جوہر رحمت اور محبت ہے، یہ اس بات پر منحصر ہے کہ اس جوہر کا رخ کس قسم کے شخص کی طرف ہے۔ اگر یہ شخص خدا کے سامنے آسودگی کی تلاش میں یا اپنی امیدیں رکھنے کے لیے کسی چیز کی تلاش کے لیے آتا ہے، تو وہ اس قسم کا بالکل نہیں ہے جو سچے دل سے خدا پر ایمان رکھتا ہے، اور ایسے لوگوں پر خدا کی رحمت صرف اسی حد تک ہوتی ہے)۔ اگر خدا کا جوہر رحم ہے، تو پھر وہ اس قسم کے شخص کو اس میں سے کچھ زیادہ کیوں نہیں دیتا؟ کچھ اور رحم کے ساتھ، کیا اس شخص کو پھر ایک موقع نہیں ملے گا؟ ماضی میں، لوگ اکثر کہتے تھے کہ خدا چاہتا ہے کہ ہر شخص بچایا جائے اور یہ نہیں چاہتا کہ کسی کو دائمی عذاب کا سامنا کرنا پڑے؛ اگر سو میں سے ایک بھیڑ بھی گم ہو جائے تو خدا اس ایک گمشدہ کی تلاش کے لیے ننانوے کو چھوڑ دے گا۔ اب جب ان لوگوں کی بات آتی ہے تو کیا خدا کو انھیں قبول کرنا اور ان کے مخلصانہ ایمان کی بنا پر انھیں دوسرا موقع دینا چاہیے؟ یہ درحقیقت کوئی مشکل سوال نہیں ہے؛ یہ بہت آسان ہے! اگر تمہیں واقعی خدا کا ادراک ہے اور اس کا حقیقی علم رکھتے ہو، تو پھر زیادہ وضاحت کی ضرورت نہیں ہے – اور نہ ہی زیادہ قیاس آرائیوں کی ضرورت ہے، ٹھیک؟ تمہارے جوابات صحیح راستے پر ہیں، لیکن خدا کے نقطہ نظر سے وہ اب بھی بہت پیچھے ہیں۔

ابھی تم میں سے بعض نے یہ یقین ظاہر کیا کہ خدا ممکنہ طور پر اس قسم کے شخص کو قبول نہیں کر سکتا۔ دوسرے زیادہ واضح نہیں تھے، یہ سوچتے ہوئے کہ خدا انھیں شاید قبول کرے یا نہ کرے – یہ رویہ زیادہ اعتدال پسندانہ ہے۔ تم میں ایسے لوگ بھی تھے جن کا نقطہ نظر یہ تھا کہ تمہیں امید ہے کہ خدا اس قسم کے شخص کو قبول کر لے گا – یہ رویہ زیادہ مبہم ہے۔ تم میں سے جو لوگ تمہارے خیال میں یہ یقین رکھتے ہیں کہ ان کا ایمان ہے کہ خدا نے اتنے عرصے تک کام کیا ہے، اور یہ کہ اس کا کام مکمل ہے، اس لیے اسے ان لوگوں کے ساتھ تحمل کا مظاہرہ کرنے کی ضرورت نہیں ہے؛ اس طرح، تمہیں لگتا ہے کہ وہ انھیں دوبارہ قبول نہیں کرے گا۔ تم میں سے زیادہ اعتدال پسند لوگ یہ سمجھتے ہیں کہ ان معاملات سے انفرادی حالات کے مطابق نمٹنا چاہیے؛ اگر ان لوگوں کے دل خدا سے جدا نہیں ہیں، اور اگر وہ حقیقی طور پر خدا پر ایمان رکھتے ہیں اور سچ کی جستجو کرتے ہیں، تو خدا کو ان کی سابقہ کمزوریوں اور غلطیوں کو بھول جانا چاہیے – اسے ان لوگوں کو معاف کرنا، انھیں دوسرا موقع دینا چاہیے، اور انھیں اپنے گھر لوٹنے اور اپنی نجات قبول کرنے کی اجازت دینی چاہیے۔ تاہم، اگر یہ لوگ بعد میں ایک بار پھر بھاگ جائیں تو پھر خدا ان کی مزید خواہش نہیں کرے گا، اور ان لوگوں کو ترک کر دینا ناانصافی نہیں سمجھی جا سکتی۔ ایک اور گروہ ہے جو یہ امید کرتا ہے کہ خدا ایسے شخص کو قبول کر سکتا ہے۔ اس گروہ کو قطعی طور پر یقین نہیں ہے کہ خدا واقعی ایسا کرے گا یا نہیں۔ اگر وہ مانتے ہیں کہ اسے اس قسم کے شخص کو قبول کرنا چاہیے، لیکن وہ نہیں کرتا، تو ایسا لگتا ہے کہ یہ نظریہ خدا کے نقطہ نظر سے قدرے مطابقت نہیں رکھتا۔ اگر وہ یقین رکھتے ہیں کہ خدا کو ایسے شخص کو قبول نہیں کرنا چاہیے، اور خدا یہ کہتا ہے کہ اسے انسانوں کے ساتھ بے حد محبت ہے اور وہ اس قسم کے شخص کو ایک اور موقع دینے کے لیے تیار ہے، تو کیا یہ انسانی جہالت کی ایک کھلم کھلا مثال نہیں ہے؟ کسی بھی صورت میں، تم سب کے اپنے اپنے نقطہ ہائے نظر ہیں۔ یہ نقطہ ہائے نظر تمہارے اپنے خیالات کے اندر ایک قسم کے علم کی نمائندگی کرتے ہیں؛ وہ سچائی اور خدا کی مرضی کے بارے میں تمہاری سمجھ بوجھ کی گہرائی کے بھی عکاس ہیں۔ ایسا کہنا درست ہے، کیا نہیں ہے؟ یہ بہت عمدہ ہے کہ تم اس معاملے میں رائے رکھتے ہو۔ تاہم، یہ سوال اب بھی باقی ہے کہ آیا تمہاری آراء درست ہیں یا نہیں۔ تم سب کچھ پریشان ہو، کیا تم نہیں ہو؟ ”تو پھر صحیح کیا ہے؟ میں واضح طور پر نہیں دیکھ سکتا، اور میں بالکل نہیں جانتا کہ خدا کیا سوچ رہا ہے، اور اس نے مجھے کچھ نہیں بتایا۔ میں کیسے جان سکتا ہوں کہ وہ کیا سوچ رہا ہے؟ انسانیت کے ساتھ خدا کا رویہ محبت ہے۔ ماضی میں اس کے رویے کو دیکھتے ہوئے، اسے ایسے شخص کو قبول کر لینا چاہیے، لیکن میں خدا کے موجودہ رویے پر زیادہ واضح نہیں ہوں؛ میں صرف اتنا کہہ سکتا ہوں کہ شاید وہ اس شخص کو قبول کر لے گا، اور شاید وہ نہیں کرے گا۔“ یہ ہنسنے والی بات ہے، ہے نا؟ اس سوال نے واقعی تمہیں حیران کر دیا ہے۔ اگر تم اس معاملے پر مناسب نقطہ نظر نہیں رکھتے ہو، تو تم کیا کرو گے جب تمہاری کلیسیا کو حقیقت میں ایسے شخص کا سامنا کرنا پڑے گا؟ اگر تم صورتحال کو صحیح طریقے سے نہیں سنبھالتے ہو، تو تم خدا کو ناراض کر سکتے ہو۔ کیا یہ ایک خطرناک معاملہ نہیں ہے؟

میں نے ابھی جو معاملہ اٹھایا ہے، میں اس کے بارے میں تمہارے خیالات کے بارے میں کیوں پوچھنا چاہتا ہوں؟ میں تمہارے نقطہ نظر کو جانچنا چاہتا ہوں، یہ جانچنے کے لیے کہ تم خدا کے بارے میں کتنا علم رکھتے ہو، اور تم اس کے ارادوں اور رویے کو کتنا سمجھتے ہو۔ جواب کیا ہے؟ اس کا جواب خود تمہارے نقطہ ہائے نظر ہیں۔ تم میں سے کچھ بہت قدامت پسند ہیں، اور تم میں سے کچھ اندازہ لگانے کے لیے اپنے تخیلات استعمال کر رہے ہیں۔ ”اندازہ لگانا“ کیا ہے؟ اس کا مطلب یہ سمجھنے سے قاصر ہونا ہے کہ خدا کس طرح سوچتا ہے، اور اس طرح بے بنیاد قیاس آرائیاں کرنا کہ خدا کو کس طرح سوچنا چاہیے؛ تم حقیقت میں اپنے آپ کو نہیں جانتے کہ تم صحیح ہو یا غلط، اس لیے تم ایک مبہم نقطہ نظر کا اظہار کرتے ہو۔ اس حقیقت کا سامنا کرتے ہوئے، تم نے کیا دیکھا؟ خُدا کی پیروی کرتے وقت، لوگ شاذ و نادر ہی اُس کی مرضی پر توجہ دیتے ہیں، اور وہ بہت کم اُس کے خیالات اور انسانوں کے لیے اُس کے رویے پر دھیان دیتے ہیں۔ لوگ خدا کے خیالات کو نہیں سمجھتے، اس لیے جب اس کے ارادوں اور مزاج کے بارے میں سوالات پوچھے جاتے ہیں، تو تم الجھ جاتے ہو؛ تم گہری غیر یقینی صورتحال میں پڑ جاتے ہو، اور پھر تم یا تو اندازہ لگاتے ہو یا خطرہ مول لیتے ہو۔ یہ کس قسم کی ذہنیت ہے؟ اس سے ایک حقیقت ثابت ہوتی ہے: کہ زیادہ تر لوگ جو خدا پر ایمان رکھتے ہیں وہ اسے خالی ہوا کا ایک جھونکا سمجھتے ہیں اور ایسی چیز سمجھتے ہیں جو ایک منٹ میں موجود نظر آتی ہے اور اگلے منٹ میں نہیں۔ میں اسے اس طرح کیوں کہتا ہوں؟ کیونکہ جب بھی تمہیں کوئی مسئلہ درپیش ہوتا ہے، تو تم خدا کی مرضی سے لاعلم ہوتے ہو۔ تم اس کی مرضی سے لاعلم کیوں ہوتے ہو؟ صرف ابھی نہیں، بلکہ شروع سے آخر تک، تم اس مسئلے کے بارے میں خدا کے رویے کو نہیں جانتے۔ تو اس کا ادراک نہیں کر سکتا اور نہیں جانتا کہ خدا کا رویہ کیا ہے، لیکن کیا تو نے اس پر زیادہ غور کیا ہے؟ کیا تو نے اسے جاننے کی کوشش کی ہے؟ کیا تو نے اس کے بارے میں رفاقت کی ہے؟ نہیں! اس سے ایک حقیقت کی تصدیق ہوتی ہے: تیرے عقیدے کے خدا کا حقیقی خدا سے کوئی تعلق نہیں ہے۔ خدا پر تیرے ایمان میں، تو صرف اپنے اور اپنے راہنماؤں کے ارادوں پر غور کرتا ہے؛ تو خدا کے کلام کے صرف سطحی اور نظریاتی معنی پر غور کرتا ہے، خدا کی مرضی کو جاننے یا تلاش کرنے کی کسی بھی حقیقی کوشش کے بغیر۔ کیا ایسا معاملہ نہیں ہے؟ اس معاملے کا جوہر بہت خوفناک ہے! اتنے سالوں کے بعد میں نے بہت سے ایسے لوگوں کو دیکھا ہے جو خدا پر ایمان رکھتے ہیں۔ ان کے عقیدے نے ان کے ذہنوں میں خدا کو کس چیز میں بدل دیا ہے؟ کچھ لوگ خدا پر اس طرح ایمان رکھتے ہیں جیسے وہ خالی ہوا کا ایک جھونکا ہو۔ ان لوگوں کے پاس خدا کے وجود سے متعلق سوالات کا کوئی جواب نہیں ہے، کیونکہ وہ اس کی موجودگی یا اس کی عدم موجودگی کو نہ تو محسوس کر سکتے ہیں اور نہ ہی سمجھ سکتے ہیں، اس کو صاف طور پر دیکھنا یا سمجھنا تو اور بھی دور کی بات ہے۔ لاشعوری طور پر یہ لوگ سوچتے ہیں کہ خدا موجود نہیں ہے۔ دوسرے لوگ خدا پر اس طرح ایمان رکھتے ہیں جیسے وہ ایک انسان ہو۔ یہ لوگ سوچتے ہیں کہ وہ ان تمام چیزوں کو کرنے سے قاصر ہے جنھیں کرنے سے وہ بھی قاصر ہیں، اور یہ کہ اسے اسی طرح سوچنا چاہیے جس طرح وہ سوچتے ہیں۔ خدا کی ان کی تشریح ”ایک غیر مرئی اور ناقابل لمس شخص“ کی ہے۔ لوگوں کا ایک گروہ ایسا بھی ہے جو خدا کو اس طرح مانتا ہے جیسے وہ ایک کٹھ پتلی ہو؛ یہ لوگ یقین رکھتے ہیں کہ خدا کے کوئی جذبات نہیں ہیں۔ وہ سوچتے ہیں کہ خدا مٹی کا ایک مجسمہ ہے، اور جب کسی مسئلے کا سامنا ہوتا ہے، تو خدا کا کوئی رویہ، نقطہ نظر یا خیالات نہیں ہوتے؛ انھیں یقین ہے کہ وہ انسانیت کے رحم و کرم پر ہے۔ لوگ صرف اس پر یقین رکھتے ہیں جس پر وہ یقین رکھنا چاہتے ہیں۔ اگر وہ اسے عظیم بناتے ہیں تو وہ عظیم ہے؛ اگر وہ اسے چھوٹا بناتے ہیں تو وہ چھوٹا ہے۔ جب لوگ گناہ کرتے ہیں اور انھیں خدا کی رحمت، رواداری اور محبت کی ضرورت ہوتی ہے، تو وہ فرض کرتے ہیں کہ خدا کو اپنی رحمت پھیلانی چاہیے۔ یہ لوگ اپنے ذہن میں ایک ”خدا“ ایجاد کر لیتے ہیں، اور پھر اس ”خدا“ کو اپنے مطالبات کو پورا کرنے اور اپنی تمام خواہشات کو پورا کرنے پر مجبور کرتے ہیں۔ اس سے کوئی فرق نہیں پڑتا ہے کہ کب یا کہاں، اور اس سے کوئی فرق نہیں پڑتا ہے کہ ایسے لوگ کیا کرتے ہیں، وہ خدا کے ساتھ اپنے سلوک اور اپنے ایمان میں اس مفروضے کو اپنائیں گے۔ یہاں تک کہ وہ لوگ بھی ہیں جو خدا کے مزاج کو برہم کرنے کے بعد بھی اس بات پر یقین رکھتے ہیں کہ وہ انھیں بچا سکتا ہے، کیونکہ وہ سمجھتے ہیں کہ خدا کی محبت لا محدود ہے اور اس کا مزاج راستباز ہے، اور یہ کہ کوئی شخص خدا کو چاہے کتنا ہی برہم کیوں نہ کرے، وہ اس میں سے کچھ بھی یاد نہیں رکھے گا۔ ان کا خیال ہے کہ چونکہ انسانی خطائیں، ناجائز مداخلت اور انسانی نافرمانیاں انسان کے مزاج کا لمحاتی اظہار ہیں، اس لیے خدا لوگوں کو مواقع فراہم کرے گا، اور ان کے ساتھ تحمل اور بردباری سے پیش آئے گا؛ وہ یقین رکھتے ہیں کہ خدا اب بھی ان سے پہلے کی طرح پیار کرے گا۔ اس طرح، وہ نجات حاصل کرنے کی بڑی امیدیں برقرار رکھتے ہیں۔ درحقیقت، اس بات سے کوئی فرق نہیں پڑتا ہے کہ لوگ خدا پر کیسے یقین رکھتے ہیں، جب تک وہ سچائی کی جستجو نہیں کر رہے ہیں، وہ ان کے ساتھ منفی رویہ رکھے گا۔ اس کی وجہ یہ ہے کہ خدا پر تیرے ایمان کے دوران، اگرچہ تو نے خدا کے کلام کی کتاب کو لے لیا ہے اور اسے ایک خزانے کے طور پر سمجھا ہے، اور ہر روز اسے پڑھتا اور اس کا مطالعہ کرتا ہے، لیکن تو حقیقی خدا کو ایک طرف کر دیتا ہے۔ تو اسے محض خالی ہوا، یا صرف ایک شخص کے طور پر دیکھتا ہے – اور تم میں سے کچھ اسے ایک کٹھ پتلی سے زیادہ نہیں سمجھتے ہیں۔ میں اسے اس طرح کیوں کہتا ہوں؟ میں ایسا اس لیے کرتا ہوں کہ جس طرح سے میں اسے دیکھتا ہوں، چاہے تمہیں کوئی مسئلہ درپیش ہو یا کسی صورت حال کا سامنا ہو، تو وہ چیزیں جو تیرے لاشعور میں موجود ہیں، وہ چیزیں جو تو اندرونی طور پر پیدا کرتا ہے، ان کا خدا کے کلام یا سچائی کی جستجو کے ساتھ کبھی کوئی تعلق نہیں رہا۔ تو صرف یہ جانتا ہے کہ تو خود کیا سوچ رہا ہے، تیرا اپنا نقطہ نظر کیا ہے، اور پھر تو اپنے خیالات اور آراء کو خدا پر تھوپ دیتا ہے۔ تیرے ذہن میں وہ خدا کے نقطہ ہائے نظر بن جاتے ہیں، اور تو ان نقطہ ہائے نظر سے معیارات بنا لیتا ہے جنہیں تو غیر متزلزل طور پر برقرار رکھتا ہے۔ وقت گزرنے کے ساتھ، اس طرح آگے بڑھنا تجھے خدا سے دور اور بہت دور لے جاتا ہے۔

خدا کا نقطہ نظر سمجھو اور خدا کے بارے میں تمام غلط فہمیوں کو ترک کر دو

تم فی الحال جس خدا پر ایمان رکھتے ہو وہ آخر کس قسم کا خدا ہے؟ کیا تم نے کبھی اس بارے میں سوچا ہے؟ جب وہ کسی برے شخص کو برے کام کرتے دیکھتا ہے تو کیا وہ اسے حقیر سمجھتا ہے؟ (ہاں، وہ سمجھتا ہے)۔ جب وہ جاہل لوگوں کو غلطیاں کرتے دیکھتا ہے تو اس کا رویہ کیا ہوتا ہے؟ (افسوس)۔ جب وہ لوگوں کو اپنے نذرانے چوری کرتے دیکھتا ہے تو اس کا رویہ کیا ہوتا ہے؟ (وہ انھیں قابلِ نفرت سمجھتا ہے)۔ یہ سب بالکل واضح ہے۔ جب خُدا کسی کو اپنے ایمان میں اُلجھن میں مبتلا ہوتے دیکھتا ہے، جو کسی طرح بھی سچائی کی جستجو نہیں کر رہا ہوتا ہے، تو خُدا کا رویہ کیا ہوتا ہے؟ تمہیں پورا یقین نہیں ہے، کیا ہے؟ ”الجھن“، ایک رویے کے طور پر، کوئی گناہ نہیں ہے، اور نہ ہی یہ خدا کو ناراض کرتی ہے، اور لوگ محسوس کرتے ہیں کہ یہ کوئی بڑی غلطی نہیں ہے۔ تو مجھے بتاؤ – اس معاملے میں خدا کا رویہ کیا ہے؟ (وہ انھیں تسلیم کرنے کے لیے تیار نہیں ہے)۔ ”تسلیم کرنے کے لیے تیار نہ ہونا“ – یہ کس قسم کا رویہ ہے؟ اِس کا مطلب ہے کہ خُدا اِن لوگوں کو حقیر سمجھتا ہے اور اُن سے نفرت کرتا ہے! وہ ایسے لوگوں کے ساتھ جو سلوک کرتا ہے وہ انھیں نظرانداز کر دینا ہے۔ خدا کا طریقہ یہ ہے کہ وہ انھیں ایک طرف کر دیتا ہے، ان پر کسی کام میں مشغول نہیں ہوتا ہے، اور ان میں آگہی، روشنی، تعلیم اور تربیت کا کام شامل ہے۔ ایسے لوگ خدا کے کام میں بالکل شمار نہیں ہوتے۔ خدا کا رویہ ان لوگوں کے ساتھ کیا ہے جو اس کے مزاج کو برہم کرتے ہیں اور اس کے انتظامی احکام کی خلاف ورزی کرتے ہیں؟ انتہائی نفرت! خُدا اُن لوگوں سے بے حد مشتعل ہوتا ہے جو اُس کے مزاج کو برہم کرنے سے توبہ نہیں کرتے! ”مشتعل ہونا“ ایک احساس، ذہنی اور جذباتی کیفیت سے زیادہ نہیں ہے؛ یہ ایک واضح رویے کے مطابق نہیں ہے۔ تاہم، یہ احساس – یہ ذہنی اور جذباتی کیفیت – ایسے لوگوں کے لیے ایک انجام لائے گی: یہ خدا کو شدید نفرت سے بھر دے گی! اس شدید نفرت کا نتیجہ کیا ہے؟ یہ ہے کہ خدا ان لوگوں کو ایک طرف کر دے گا اور وقتی طور پر ان کو جواب نہیں دے گا۔ پھر وہ ”خزاں کے بعد“ ان کی چھانٹی کرنے کا انتظار کرے گا۔ اس کا کیا مطلب ہے؟ کیا اب بھی ان لوگوں کا کوئی انجام ہو گا؟ خدا نے کبھی بھی ایسے لوگوں کو کوئی انجام دینے کا ارادہ نہیں کیا! لہٰذا، کیا یہ بالکل معمول کی بات نہیں ہے کہ خدا اب ایسے لوگوں کو جواب نہیں دیتا؟ (ہاں، یہ معمول کی بات ہے)۔ ایسے لوگوں کو کیا کرنے کی تیاری کرنی چاہیے؟ انھیں اپنے رویے اور کیے ہوئے برے اعمال کے منفی نتائج کو برداشت کرنے کے لیے تیار رہنا چاہیے۔ یہ ایسے شخص کے لیے خدا کا جواب ہے۔ لہٰذا اب میں ایسے لوگوں سے صاف صاف کہتا ہوں: اب مزید اپنی خام خیالی پر قائم نہ رہو اور مزید خیالی پلاؤ پکانے میں مصروف نہ رہو۔ خدا لوگوں کو غیر معینہ مدت تک برداشت نہیں کرے گا؛ وہ اُن کی ناجائز مداخلت یا نافرمانیوں کو ہمیشہ کے لیے برداشت نہیں کرے گا۔ کچھ لوگ کہیں گے، ”میں نے بھی کچھ ایسے لوگوں کو دیکھا ہے، اور جب وہ دعا کرتے ہیں، تو وہ محسوس کرتے ہیں انھیں خاص طور پر خدا نے چھوا ہے، اور پھر وہ پھوٹ پھوٹ کر روتے ہیں۔ عام طور پر وہ بھی بہت خوش ہوتے ہیں؛ ایسا لگتا ہے کہ ان کے ساتھ خدا کی موجودگی اور خدا کی راہنمائی ہے۔“ ایسی بکواس مت کرو! پھوٹ پھوٹ کر رونے کا لازمی یہ مطلب نہیں ہے کہ کسی کو خدا نے چھو لیا ہے یا وہ خدا کی موجودگی سے لطف اندوز ہوا ہے، خدا کی راہنمائی تو دور کی بات ہے۔ اگر لوگ خدا کو ناراض کریں تو کیا وہ پھر بھی ان کی راہنمائی کرے گا؟ مختصر یہ کہ جب خدا نے کسی کو باہر نکالنے اور ترک کرنے کا فیصلہ کر لیا ہے تو اس شخص کا انجام پہلے ہی ختم ہو چکا ہے۔ اس سے کوئی فرق نہیں پڑتا ہے کہ جب وہ عبادت کرتا ہے تو اس کے جذبات کتنے ہی موافق ہوں، یا اس کے دل میں خدا پر کتنا ہی ایمان ہو، اب اس کی کوئی اہمیت نہیں ہے۔ اہم بات یہ ہے کہ خدا کو اس قسم کے ایمان کی ضرورت نہیں ہے؛ وہ پہلے ہی ان لوگوں کو مسترد کر چکا ہے۔ مستقبل میں ان سے کیسے نمٹا جائے یہ بھی غیر اہم ہے۔ اہم بات یہ ہے کہ جس لمحے یہ لوگ خدا کو ناراض کرتے ہیں، ان کے انجام مرتب ہو جاتے ہیں۔ اگر خدا نے ایسے لوگوں کو نہ بچانے کا فیصلہ کر لیا ہے، تو وہ سزا پانے کے لیے پیچھے چھوڑ دیے جائیں گے۔ یہ خدا کا رویہ ہے۔

اگرچہ خدا کے جوہر میں محبت ایک کا عنصر موجود ہے اور وہ ہر ایک شخص پر مہربان ہے، لیکن لوگوں نے اس حقیقت کو نظر انداز کر دیا ہے اور بھول گئے ہیں کہ اس کا جوہر وقار والا بھی ہے۔ اس کے پاس محبت ہونے کا یہ مطلب نہیں ہے کہ لوگ اس کے اندر جذبات یا ردعمل پیدا کیے بغیر آزادانہ طور پر اسے ناراض کر سکتے ہیں، اور نہ ہی اس اس کے رحمدل ہونے کی حقیقت کا یہ مطلب ہے کہ اس کے پاس لوگوں کے ساتھ سلوک کرنے کے بارے میں کوئی اصول نہیں ہیں۔ خدا زندہ ہے؛ وہ حقیقی طور پر موجود ہے۔ وہ نہ تو تصوراتی کٹھ پتلی ہے اور نہ ہی کوئی دوسری چیز۔ یہ دیکھتے ہوئے کہ وہ موجود ہے، ہمیں ہر وقت اس کے دل کی آواز کو غور سے سننا چاہیے، اس کے رویے پر پوری توجہ دینی چاہیے، اور اس کے احساسات کو سمجھنا چاہیے۔ ہمیں خدا کی تشریح کرنے کے لیے انسانی تخیلات کا استعمال نہیں کرنا چاہیے، اور نہ ہی خدا کو انسانی تصورات کی بنیاد پر لوگوں کے ساتھ انسانی انداز میں برتاؤ پر مجبور کرنے کے لیے ہمیں انسانی خیالات یا خواہشات کو اس پر مسلط کرنا چاہیے۔ اگر تو ایسا کرتا ہے، تو تُو خدا کو ناراض کر رہا ہے، اس کے غضب کو بھڑکا رہا ہے، اور اس کے وقار کو للکار رہا ہے! اس لیے ایک بار جب تم اس معاملے کی سنگینی کو سمجھ گئے تو میں تم میں سے ہر ایک کو اپنے اعمال میں محتاط اور ہوشیار رہنے کی تاکید کرتا ہوں۔ اپنی گفتگو میں بھی محتاط اور ہوشیار رہو – اس معاملے میں کہ تم خدا کے ساتھ کس طرح برتاؤ کرتے ہو، تم جتنے زیادہ محتاط اور ہوشیار ہو گے، اتنا ہی بہتر ہو گا! جب تو یہ نہیں سمجھتا کہ خدا کا رویہ کیا ہے تو تُو بے پروائی سے بات کرنے سے گریز کر، اپنے اعمال میں بے پروا نہ ہو، اور سرسری انداز میں صراحت نہ کر۔ اس سے بھی اہم بات یہ ہے کہ کسی من مانے نتیجے پر نہ پہنچ۔ اس کی بجائے، تجھے انتظار کرنا چاہیے اور تلاش کرنی چاہیے؛ یہ اعمال بھی خدا سے ڈرنے اور برائی سے بچنے کا اظہار ہیں۔ سب سے بڑھ کر، اگر تو یہ حاصل کر سکتا ہے، اور سب سے بڑھ کر، اگر تو یہ رویہ رکھتا ہے، تو خدا تجھے تیری حماقت، جہالت اور چیزوں کے پیچھے کی وجوہات کو نہ سمجھنے کا الزام نہیں دے گا۔ بلکہ، تیرے خدا کو ناراض کرنے کے خوف، اس کے ارادوں کے احترام، اور اس کی اطاعت پر آمادگی کے رویے کی وجہ سے، خدا تجھے یاد رکھے گا، تیری راہنمائی کرے گا اور تجھے آگہی دے گا، یا تیری ناپختگی اور جہالت کو برداشت کرے گا۔ اس کے برعکس، اگر اس کے بارے میں تیرا رویہ گستاخانہ ہوا – تو نے اپنی خواہش کے مطابق اسے جانچا یا من مانے انداز میں اس کے خیالات کا اندازہ لگایا اور تشریح کی – تو خدا تجھے ملامت کرے گا، تیری ڈانٹ ڈپٹ کرے گا، اور تجھے سزا بھی دے گا؛ یا، وہ تجھ پر تبصرہ پیش کر سکتا ہے۔ شاید اس تبصرے میں تیرا انجام شامل ہو۔ لہذا، میں ایک بار پھر زور دینا چاہتا ہوں: تم میں سے ہر ایک کو خدا کی طرف سے آنے والی ہر چیز کے بارے میں محتاط اور ہوشیار رہنا چاہیے۔ بے پروائی سے بات نہ کرو، اور اپنے کاموں میں بے پروا نہ ہو۔ اس سے پہلے کہ تو کچھ کہے، تجھے رک کر سوچنا چاہیے: کیا میرا یہ عمل خدا کو ناراض کرے گا؟ ایسا کرتے ہوئے، کیا میں خدا کی تعظیم کر رہا ہوں؟ سادہ معاملات میں بھی، تجھے ان سوالات کو جاننے کی کوشش کرنی چاہیے، اور ان پر غور کرنے میں زیادہ وقت گزارنا چاہیے۔ اگر تو واقعی ان اصولوں کے مطابق ہر پہلو، ہر چیز میں، ہر وقت عمل کر سکتا ہے، اور ایسا رویہ اختیار کر سکتا ہے، خاص طور پر جب تو کسی چیز کو نہ سمجھے، تو خدا ہمیشہ تیری راہنمائی کرے گا۔ تجھے پیروی کرنے کا ایک راستہ فراہم کرے گا۔ اس سے کوئی فرق نہیں پڑتا ہے کہ لوگ کس قسم کی نمائشں کرتے ہیں، خدا انھیں بالکل واضح اور صاف طور پر دیکھتا ہے، اور وہ تیری ان نمائشوں کی صحیح اور مناسب تشخیص پیش کرے گا۔ آخری آزمائش سے گزرنے کے بعد، خدا تیرے تمام رویے کو لے گا اور تیرے انجام کا تعین کرنے کے لیے اسے مکمل طور پر جمع کر لے گا۔ یہ نتیجہ ہر ایک شخص کو شک کے سائے سے بالاتر ہو کر قائل کر دے گا۔ میں یہاں جو تمہیں بتانا چاہوں گا وہ یہ ہے: تمہارا ہر عمل، تمہارا ہر کام، اور تمہارا ہر خیال تمہاری قسمت کا فیصلہ کرتا ہے۔

لوگوں کے انجام کا تعین کون کرتا ہے؟

ایک اور انتہائی اہم معاملہ ہے جس پر بات کرنی ہے، اور وہ ہے خدا کے بارے میں تمہارا رویہ۔ یہ رویہ انتہائی اہم ہے! یہ اس بات کا تعین کرتا ہے کہ تم بالآخر تباہی کی طرف چلو گے یا اس خوبصورت منزل کی طرف جو خدا نے تمہارے لیے تیار کی ہے۔ بادشاہی کے دور میں، خدا پہلے ہی بیس سال سے زیادہ کام کر چکا ہے، اور شاید، ان دو دہائیوں کے دوران، تم دل کی گہرائی میں کچھ بے یقینی کا شکار رہے ہو کہ تم نے کیسی کارکردگی دکھائی ہے۔ تاہم، خدا کے دل میں، اس نے تم میں سے ہر ایک کے متعلق ایک حقیقی اور سچا اندراج کیا ہے۔ جس وقت سے ہر شخص نے اس کی پیروی کرنا اور اس کے وعظ سننا شروع کیے، رفتہ رفتہ حقیقت کو زیادہ سے زیادہ سمجھنا شروع کیا، اور اس وقت تک جب ہر شخص نے اپنے فرائض ادا کرنا شروع کر دیا، خدا نے ہر شخص کے تمام طرز عمل کا اندراج کیا ہوا ہے۔ اپنی ذمہ داریاں ادا کرتے ہوئے اور ہر طرح کے ماحول اور آزمائشوں کا سامنا کرتے ہوئے لوگوں کے رویے کیا ہیں؟ وہ کیسی کارکردگی کا مظاہرہ کرتے ہیں؟ وہ اپنے دلوں میں خدا کے لیے کیسا محسوس کرتے ہیں؟ ۔۔۔ خدا کے پاس ان سب کا حساب ہے؛ اس کے پاس اس سب کا اندراج موجود ہے۔ شاید، تمہارے نقطہ نظر سے، یہ مسائل الجھے ہوئے ہیں۔ تاہم، جہاں خدا کھڑا ہے وہاں سے، وہ سب شیشے کی طرح واضح ہیں، اور بےقاعدگی کا ذرہ برابر اشارہ بھی نہیں ہے۔ یہ ایک ایسا مسئلہ ہے جس کا تعلق ہر شخص کے انجام سے ہے، اور یہ ہر شخص کی قسمت اور مستقبل کے امکانات کو بھی چھوتا ہے، اور اس سے بھی بڑھ کر، یہ وہ جگہ ہے جہاں خدا اپنی تمام سخت محنت والی کوششوں کو صرف کرتا ہے؛ اس لیے خدا اسے ذرا سا بھی نظرانداز نہیں کرے گا اور نہ ہی وہ کسی قسم کی بے پروائی کو برداشت کرتا ہے۔ خدا بنی نوع انسان کے اس حساب کتاب کا اندراج کر رہا ہے، خدا کی پیروی میں انسانوں کے شروع سے لے کر آخر تک کے تمام عمل کو لکھ رہا ہے۔ اس مدت کے دوران اس کے بارے میں تیرے رویے نے تیری قسمت کا تعین کیا ہے۔ کیا یہ سچ نہیں ہے؟ اب کیا تجھے یقین ہے کہ خدا راستباز ہے؟ کیا اس کے اعمال مناسب ہیں؟ کیا تمہارے ذہنوں میں خدا کے بارے میں اب بھی کوئی اور تخیلات ہیں؟ (نہیں)۔ تو کیا تم کہو گے کہ لوگوں کے انجام خدا نے متعین کرنے ہیں، یا لوگوں نے خود متعین کرنے ہیں؟ (یہ خدا نے متعین کرنے ہیں)۔ وہ کون ہے جو ان کا تعین کرتا ہے؟ (خدا)۔ تمہیں یقین نہیں ہے، کیا ہے؟ ہانگ کانگ سے تعلق رکھنے والے بھائیو اور بہنو، بولو – ان کا تعین کون کرتا ہے؟ (لوگ خود ان کا تعین کرتے ہیں)۔ کیا لوگ خود ان کا تعین کرتے ہیں؟ کیا اس کا مطلب یہ نہیں ہو گا کہ لوگوں کے انجام کا خدا سے کوئی تعلق نہیں ہے؟ جنوبی کوریا کے بھائیو اور بہنو، بولو۔ (خدا لوگوں کے انجام کا تعین ان کے تمام کاموں اور اعمال کی بنیاد پر کرتا ہے اور اس کے مطابق کہ وہ کس راستے پر ہیں)۔ یہ ایک بہت ہی معروضی ردعمل ہے۔ یہاں ایک حقیقت ہے جس کے بارے میں مجھے تم سب کو ضرور مطلع کرنا چاہیے: خدا کے نجات کے کام کے دوران، اس نے انسانوں کے لیے ایک معیار مقرر کیا ہے۔ یہ معیار یہ ہے کہ انھیں لازمی خدا کے کلام کو سننا اور خدا کے راستے پر چلنا ہے۔ یہ وہی معیار ہے جو لوگوں کے انجام کو جانچنے کے لیے استعمال ہوتا ہے۔ اگر تو خدا کے اس معیار کے مطابق عمل کرتا ہے، تو تُو ایک اچھا انجام حاصل کر سکتا ہے۔ تو پھر، تو کیا کہے گا کہ اس انجام کا تعین کون کرتا ہے؟ یہ اکیلا خدا نہیں ہے جو اس کا تعین کرتا ہے، بلکہ خدا اور انسان مل کر کرتے ہیں۔ کیا یہ درست ہے؟ (ہاں) ایسا کیوں ہے؟ اس کی وجہ یہ ہے کہ یہ خدا ہی ہے جو انسانیت کی نجات کے کام میں مستعدی سے مشغول رہنا چاہتا ہے اور انسانیت کے لیے ایک خوبصورت منزل تیار کرنا چاہتا ہے؛ انسان خدا کے کام کے اہداف ہیں، اور یہ انجام، یہ منزل، وہی ہے جو خدا ان کے لیے تیار کرتا ہے۔ اگر اس کے پاس کام کرنے کے لیے کوئی اہداف نہ ہوتے تو اسے یہ کام کرنے کی ضرورت نہ ہوتی؛ اگر وہ یہ کام نہ کر رہا ہوتا تو انسانوں کو نجات حاصل کرنے کا موقع نہ ملتا۔ انسان ہی وہ ہیں جو بچائے جانے ہیں، اور اگرچہ بچایا جانا اس عمل کا غیر فعال حصہ ہے، لیکن یہ اس کردار کو ادا کرنے والوں کا رویہ ہے جو اس بات کا تعین کرتا ہے کہ خدا انسانیت کو بچانے کے اپنے کام میں کامیاب ہو گا یا نہیں۔ اگر وہ راہنمائی نہ ہوتی جو خدا تجھے دیتا ہے، تو تجھے اس کے معیار کا علم نہیں ہوتا اور نہ ہی تیرا کوئی مقصد ہوتا۔ اگر تیرے پاس یہ معیار، یہ مقصد ہے، پھر بھی تو تعاون نہیں کرتا، اس پر عمل نہیں کرتا، یا قیمت ادا نہیں کرتا، تو پھر تو یہ انجام حاصل نہیں کرے گا۔ اس وجہ سے میں کہتا ہوں کہ کسی کے انجام کو خدا سے الگ نہیں کیا جا سکتا، اور اسے اس شخص سے بھی الگ نہیں کیا جا سکتا۔ تو پھر اب تم جانتے ہو کہ کہ لوگوں کے انجام کا تعین کون کرتا ہے۔

لوگ تجربے کی بنیاد پر خدا کی تشریح کرنے پر مائل ہوتے ہیں

خدا کو جاننے کے موضوع کے بارے میں بات کرتے وقت، کیا تم نے کچھ محسوس کیا ہے؟ کیا تم نے دیکھا ہے کہ ان دنوں اس کے رویے میں تبدیلی آئی ہے؟ کیا انسانوں کے ساتھ اس کا رویہ ناقابلِ تغیر ہے؟ کیا وہ ہمیشہ اس طرح برداشت کرے گا، اپنی تمام تر محبت اور رحم کو انسانوں پر غیر معینہ مدت تک پھیلاتا رہے گا؟ اس معاملے میں خدا کا جوہر بھی شامل ہے۔ آؤ ہم نام نہاد آوارہ گردی کے بعد گھر واپس آنے والے بیٹے کے سوال کی طرف لوٹتے ہیں جس کا پہلے ذکر کیا گیا ہے۔ اس سوال کے پوچھے جانے کے بعد، تمہارے جوابات زیادہ واضح نہیں تھے؛ دوسرے لفظوں میں، تم اب بھی خدا کے ارادوں کے بارے میں بہت ٹھوس سمجھ بوجھ نہیں رکھتے۔ یہ جاننے کے بعد کہ خدا انسانیت سے محبت کرتا ہے، وہ اسے محبت کی علامت کے طور پر بیان کرتے ہیں: وہ اس بات پر یقین رکھتے ہیں کہ اس سے کوئی فرق نہیں پڑتا کہ لوگ کیا کرتے ہیں، اس سے کوئی فرق نہیں پڑتا کہ وہ کیسا برتاؤ کرتے ہیں، اور اس سے کوئی فرق نہیں پڑتا ہے کہ وہ خدا کے ساتھ کیسا سلوک کرتے ہیں، اور اس سے کوئی فرق نہیں پڑتا ہے کہ وہ کتنے نافرمان ہیں، ان میں سے کسی بات سے کوئی فرق نہیں پڑتا، کیونکہ خدا کے پاس محبت ہے، اور اس کی محبت لامحدود اور ناقابلِ پیمائش ہے؛ خدا کے پاس محبت ہے، اس لیے وہ لوگوں کو برداشت کر سکتا ہے؛ اور خدا کے پاس محبت ہے، اس لیے وہ لوگوں پر رحم کر سکتا ہے، ان کی ناپختگی پر رحم کھا سکتا ہے، ان کی جہالت پر رحم کھا سکتا ہے، اور ان کی نافرمانیوں پر رحم کھا سکتا ہے۔ کیا یہ واقعی ایسا ہی ہے؟ کچھ لوگوں کے لیے، جب انہوں نے ایک بار یا چند بار بھی خدا کے صبر کا تجربہ کیا ہے، تو وہ ان تجربات کو خدا کے بارے میں اپنی سمجھ بوجھ میں سرمایہ سمجھیں گے، یہ یقین رکھتے ہوئے کہ وہ ان کے ساتھ ہمیشہ صابر اور رحم کرنے والا رہے گا، اور پھر، وہ اپنی زندگی میں، خدا کے اس صبر کو لیتے ہیں اور اسے وہ معیار سمجھ لیتے ہیں جس کے تحت وہ ان کے ساتھ سلوک کرتا ہے۔ ایسے لوگ بھی ہیں جو ایک بار خدا کی رواداری کا تجربہ کر لینے کے بعد، خدا کی تشریح ہمیشہ روادار کے طور پر کریں گے – اور ان کے ذہن میں یہ رواداری غیر معینہ، غیر مشروط، اور یہاں تک کہ بالکل غیر اصولی ہے۔ کیا ایسے عقائد درست ہیں؟ جب بھی خدا کے جوہر یا خدا کے مزاج کے معاملات پر بحث کی جاتی ہے، تو تم سٹپٹائے ہوئے نظر آتے ہو۔ تمہیں اس طرح دیکھ کر میں بہت مضطرب ہو جاتا ہوں۔ تم خدا کے جوہر کے بارے میں بہت سی سچائیاں سن چکے ہو۔ تم نے اس کے مزاج کے بارے میں بہت سی بحثیں بھی سنی ہیں۔ تاہم، تمہارے ذہنوں میں یہ مسائل اور ان پہلوؤں کی حقیقت صرف نظریہ اور تحریری الفاظ پر مبنی یادیں ہیں؛ تمہاری روزمرہ کی زندگیوں میں، تم میں سے کوئی بھی کبھی بھی اس قابل نہیں رہا ہے کہ خدا کے مزاج کا تجربہ کر سکے یا دیکھ سکے کہ یہ واقعی کیا ہے۔ اس طرح، تم سب ذہنی طور پر اپنے عقائد میں الجھے ہوئے ہو؛ تم سب آنکھیں بند کر کے یقین کر رہے ہو، اس حد تک کہ تمہارا خدا کے بارے میں رویہ گستاخانہ ہے اور یہاں تک کہ تم اسے نظرانداز کر دیتے ہو۔ خدا کے بارے میں تمہارا اس طرح کا رویہ کس چیز کا باعث بنتا ہے؟ یہ تمہیں ہمیشہ خدا کے بارے میں نتیجہ اخذ کرنے کی طرف لے جاتا ہے۔ ایک بار جب تم نے تھوڑا سا علم حاصل کر لیا، تو تم بہت مطمئن محسوس کرتے ہو، گویا تم نے خدا کو مکمل طور پر حاصل کر لیا ہے۔ اس کے بعد، تم یہ نتیجہ اخذ کرتے ہو کہ خدا ایسا ہی ہے، اور تم اسے آزادانہ طور پر چلنے نہیں دیتے۔ مزید برآں، خدا جب بھی کوئی نیا کام کرتا ہے، تو تم یہ ماننے سے بالکل انکار کر دیتے ہو کہ وہ خدا ہے۔ ایک دن، جب خدا کہتا ہے، ”میں اب انسانیت سے محبت نہیں کرتا؛ میں انسانوں پر مزید رحم نہیں کروں گا؛ مجھ میں ان کے لیے مزید برداشت یا صبر نہیں ہے؛ میں ان کے ساتھ انتہائی نفرت اور عداوت سے لبالب بھرا ہوا ہوں،“ اس طرح کے بیانات لوگوں کے دلوں کی گہرائی میں کشمکش کا باعث بنیں گے۔ ان میں سے کچھ تو یہاں تک کہیں گے، ”اب تو میرا خدا نہیں رہا۔ تو اب وہ خدا نہیں رہا جس کی میں پیروی کرنا چاہتا ہوں۔ اگر تو یہی کہتا ہے تو پھر تو میرا خدا بننے کا اہل نہیں ہے، اور مجھے تیری پیروی کرتے رہنے کی ضرورت نہیں ہے۔ اگر تو میرے ساتھ مزید رحم، محبت اور رواداری کا سلوک نہیں کرے گا تو میں تیری پیروی چھوڑ دوں گا۔ اگر تو ہمیشہ کے لیے میرے ساتھ روادار ہے، ہمیشہ میرے ساتھ تحمل کا مظاہرہ کرتا ہے، اور مجھے یہ دیکھنے کی اجازت دیتا ہے کہ تو محبت ہے، تو برداشت ہے، اور یہ کہ تو تحمل ہے، تب ہی میں تیری پیروی کر سکتا ہوں، اور تب ہی مجھے آخر تک تیری پیروی کرنے کے لیے اعتماد حاصل ہو گا۔ چونکہ میرے پاس تیرا تحمل اور رحم ہے، اس لیے میری نافرمانیاں اور میری ناجائز مداخلت کو ہمیشہ کے لیے معاف کیا جا سکتا ہے اور ان سے درگزر کیا جا سکتا ہے، اور میں کسی بھی وقت اور کہیں بھی گناہ کر سکتا ہوں، اعتراف کر سکتا ہوں اور مجھے کبھی بھی اور کہیں بھی معاف کیا جا سکتا ہے، اور میں کسی بھی وقت اور کہیں بھی تجھے ناراض کر سکتا ہوں۔ تجھے میرے بارے میں کوئی رائے نہیں رکھنی چاہیے یا کوئی نتیجہ اخذ نہیں کرنا چاہیے۔“ اگرچہ تم میں سے کوئی بھی اس طرح کے مسئلے کے بارے میں اتنے موضوعی یا شعوری طور پر نہیں سوچ سکتا ہے، لیکن جب بھی تم خدا کو اپنے گناہوں کی معافی کے لیے استعمال کیا جانے والا آلہ یا کسی خوبصورت منزل کے حصول کے لیے استعمال ہونے والی چیز سمجھتے ہو، تو تم نے غیر محسوس طریقے سے سے زندہ خدا کو اپنا مخالف اور دشمن بنا لیا ہے۔ یہی ہے جو میں دیکھتا ہوں۔ تو اس طرح کی باتیں کہتا رہتا ہے، ”میں خدا پر ایمان رکھتا ہوں،“ ”میں سچائی کی جستجو کرتا ہوں،“ ”میں اپنا مزاج بدلنا چاہتا ہوں،“ ”میں تاریکی کے اثر سے آزاد ہونا چاہتا ہوں،“ ”میں خدا کو راضی کرنا چاہتا ہوں،“ ”میں خدا کے تابع ہونا چاہتا ہوں،“ ”میں خدا سے وفادار رہنا چاہتا ہوں، اور اپنے فرض کو اچھی طرح سے انجام دینا چاہتا ہوں،“ وغیرہ۔ تاہم، اس سے کوئی فرق نہیں پڑتا ہے کہ تیرے الفاظ کتنے میٹھے ہیں، اس سے کوئی فرق نہیں پڑتا کہ تجھے نظریے کا کتنا علم ہے، اور اس بات سے کوئی فرق نہیں پڑتا ہے کہ وہ نظریہ کتنا ہی رعب دار یا باوقار ہے، معاملے کی حقیقت یہ ہے کہ اب تم میں سے بہت سے لوگ ایسے ہیں جو پہلے ہی یہ سیکھ چکے ہیں کہ ان ضابطوں، عقائد، نظریات کو کس طرح استعمال کرنا ہے جن پر تم نے خدا کے بارے میں نتیجہ اخذ کرنے کے لیے عبور حاصل کر لیا ہے، اس طرح قدرتی طور پر اسے اپنا مخالف بنا لیا ہے۔ اگرچہ تجھے الفاظ اور عقائد پر عبور حاصل ہو سکتا ہے، لیکن تو حقیقی طور پر سچائی کی حقیقت میں داخل نہیں ہوا ہے، اس لیے تیرے لیے خدا کا قرب حاصل کرنا، اسے جاننا اور اسے سمجھنا بہت مشکل ہے۔ یہ بہت افسوسناک ہے!

میں نے ایک ویڈیو میں مندرجہ ذیل منظر دیکھا: چند بہنوں کے پاس کلام جسم میں ظاہر ہوتا ہے کا ایک نسخہ تھا، اور وہ اسے بہت اوپر اٹھائے ہوئے تھیں؛ وہ اپنے درمیان کتاب کو اپنے سروں سے اوپر اٹھا رہی تھیں۔ اگرچہ یہ صرف ایک تصویر تھی، لیکن اس نے میرے اندر جو کچھ احساس پیدا کیا وہ ایک تصویر نہیں تھی؛ بلکہ، اس نے مجھے یہ سوچنے پر مجبور کیا کہ ہر شخص اپنے دل میں جس کو بلند رکھتا ہے وہ خدا کا کلام نہیں ہے، بلکہ خدا کے کلام کی کتاب ہے۔ یہ ایک ایسا معاملہ ہے جو انتہائی افسوسناک ہے۔ اس طرح کا عمل خدا کو بلند رکھنے کے مترادف بالکل نہیں ہے، کیونکہ خدا کے بارے میں تمہاری سمجھ بوجھ کی کمی اس مقام پر پہنچ گئی ہے کہ حتیٰ کہ ایک بہت ہی واضح سوال، ایک انتہائی معمولی مسئلے، کے متعلق تم نے اپنے تصورات پیدا کر لیے ہیں۔ جب میں تم سے کچھ پوچھتا ہوں، اور تمہارے ساتھ سنجیدہ ہوتا ہوں، تو تم قیاس اور اپنے تخیلات کے ساتھ جواب دیتے ہو؛ تم میں سے کچھ تو شک آمیز لہجہ اختیار کرتے ہیں اور میرے سوالوں کا جواب سوالات کے ساتھ دیتے ہیں۔ یہ مجھے اور بھی واضح طور پر بتاتا ہے کہ جس خدا پر تم یقین رکھتے ہو وہ سچا خدا نہیں ہے۔ اتنے سالوں تک خدا کا کلام پڑھنے کے بعد، تم اسے، خدا کے کام، اور مزید عقائد کو ایک بار پھر اس کے بارے میں نتیجہ اخذ کرنے کے لیے استعمال کرتے ہو۔ مزید یہ کہ، تم کبھی بھی خدا کو سمجھنے کی کوشش نہیں کرتے؛ تم کبھی بھی اُس کے ارادوں کو جاننے کی کوشش نہیں کرتے، انسانوں کے لیے اُس کے رویے کو سمجھنے کی کوشش نہیں کرتے، یا اس کا ادراک کرنے کی کوشش نہیں کرتے کہ خُدا کیسے سوچتا ہے، وہ کیوں غمگین ہے، وہ کیوں ناراض ہے، کیوں وہ لوگوں کو مسترد کرتا ہے، اور اس طرح کے دوسرے سوالات۔ مزید برآں، اس سے بھی زیادہ لوگ یہ یقین رکھتے ہیں کہ خدا ہمیشہ خاموش رہا ہے کیونکہ وہ صرف انسانیت کے مختلف اعمال کو ان کے بارے میں کسی رویے یا خیالات کے بغیر دیکھ رہا ہے۔ پھر بھی لوگوں کا ایک اور گروہ یہ یقین رکھتا ہے کہ خدا آواز نہیں نکالتا کیونکہ اس نے قبول کر لیا ہے، خاموش رہتا ہے کیونکہ وہ انتظار کر رہا ہے یا اس کا کوئی رویہ نہیں ہے؛ ان کا خیال ہے کہ چونکہ خدا کا رویہ کتاب میں پہلے ہی پوری طرح سے بیان کیا جا چکا ہے، اور اس کا اظہار پوری انسانیت کے لیے کیا گیا ہے، اس لیے اسے بار بار لوگوں کو بتانے کی ضرورت نہیں ہے۔ اگرچہ خُدا خاموش ہے، لیکن اُس کے پاس ایک رویہ اور ایک نقطہ نظر ہے، نیز ایک معیار ہے جس پر وہ لوگوں سے زندگی گزارنے کا مطالبہ کرتا ہے۔ اگرچہ لوگ اسے سمجھنے یا اسے تلاش کرنے کی کوشش نہیں کرتے ہیں، لیکن خدا کا رویہ بہت واضح ہے۔ کسی ایسے شخص پر غور کرو جس نے ایک بار پرجوش طور پر خدا کی پیروی کی، لیکن پھر، کسی وقت، اسے چھوڑ دیا اور چلا گیا۔ کیا یہ شخص اب واپس آنا چاہے گا، بہت حیرت انگیز طور پر، تم نہیں جانتے کہ خدا کا نقطہ نظر کیا ہو گا، یا اس کا رویہ کیا ہو گا۔ کیا یہ انتہائی افسوسناک نہیں ہے؟ حقیقت یہ ہے کہ یہ کافی سطحی معاملہ ہے۔ اگر تم واقعی خدا کے دل کو سمجھتے ہو، تو تم اس قسم کے شخص کے بارے میں اس کا رویہ جان لو گے، اور تم کوئی مبہم جواب نہیں دو گے۔ چونکہ تم نہیں جانتے، مجھے اجازت دو کہ میں تمہیں بتاؤں۔

خدا کا اس کے کام کے دوران بھاگنے والوں کے ساتھ رویہ

اس طرح کے لوگ ہر جگہ موجود ہیں: جب انھیں خدا کے راستے کے متعلق یقین ہو جاتا ہے، تو مختلف وجوہات کی بناء پر، وہ خاموشی سے، الوداع کہے بغیر، چلے جاتے ہیں، غائب ہو جاتے ہیں اور جو کچھ ان کا دل چاہتا ہے کرتے ہیں۔ فی الحال، ہم ان لوگوں کے جانے کی وجوہات میں نہیں جائیں گے؛ ہم سب سے پہلے اس بات کا جائزہ لیں گے کہ خدا کا اس قسم کے شخص کے ساتھ کیا رویہ ہے۔ یہ بہت واضح ہے۔ جس لمحے یہ لوگ چلے جاتے ہیں، خدا کی نظر میں، ان کے ایمان کی مدت اسی وقت ختم ہو جاتی ہے۔ یہ انفرادی شخص نہیں بلکہ خدا نے ختم کیا ہے۔ اس شخص کے خدا کو چھوڑنے کا مطلب یہ ہے کہ وہ پہلے ہی خدا کو مسترد کر چکا ہے، کہ وہ اسے مزید نہیں چاہتا، اور یہ کہ وہ اب خدا کی نجات کو قبول نہیں کرتا۔ چونکہ اس طرح کے لوگ خدا کو نہیں چاہتے، تو کیا وہ پھر بھی انھیں چاہ سکتا ہے؟ مزید برآں، جب ایسے لوگ اس قسم کا رویہ، یہ نظریہ رکھتے ہیں، اور خدا کو چھوڑنے کا پختہ ارادہ کر لیتے ہیں، تو وہ پہلے سے ہی خدا کے مزاج کو برہم کر چکے ہوتے ہیں۔ یہ اس حقیقت کے باوجود ہے کہ انہوں نے غصے میں آکر خدا پر لعنت نہیں کی ہو گی، اس حقیقت کے باوجود کہ وہ کسی گھناؤنے یا حد سے زیادہ رویے میں ملوث نہ ہوئے ہوں گے، اور اس حقیقت کے باوجود کہ یہ لوگ سوچ رہے ہیں کہ ”اگر کوئی ایسا دن آتا ہے جب میں باہر سے خوب لطف اندوز ہو چکا ہوں گا، یا جب مجھے پھر بھی کسی چیز کے لیے خدا کی ضرورت ہو گی، تومیں واپس آ جاؤں گا۔ یا اگر خدا مجھے بلاتا ہے تو میں واپس آؤں گا،“ یا وہ کہتا ہے، ”جب میں باہر سے تکلیف میں ہوں، یا جب میں دیکھتا ہوں کہ باہر کی دنیا بہت تاریک اور بہت خبیث ہے اور میں مزید عام روش پر نہیں چلنا چاہتا تو میں خدا کے پاس واپس آ جاؤں گا۔“ اگرچہ یہ لوگ اپنے ذہنوں میں یہ حساب لگا چکے ہیں کہ وہ کب واپس آئیں گے اور اگرچہ انہوں نے اپنی واپسی کے لیے دروازہ کھلا چھوڑنے کی کوشش کی ہے، لیکن انھیں یہ احساس نہیں ہے کہ چاہے وہ جس پر بھی یقین رکھیں یا جس طرح کی بھی منصوبہ بندی کریں، یہ سب ایک خیالی پلاو پکانا ہے۔ ان کی سب سے بڑی غلطی اس بارے میں واضح نہ ہونا ہے کہ ان کے چھوڑ کر جانے کی خواہش سے خدا کیسا محسوس کرتا ہے۔ جس لمحے وہ خدا کو چھوڑنے کا فیصلہ کرتے ہیں، وہ اسی وقت انھیں مکمل طور پر چھوڑ دیتا ہے؛ اس وقت تک وہ اپنے دل میں ایسے شخص کا انجام طے کر چکا ہوتا ہے۔ یہ کیا انجام ہے؟ یہ ہے کہ یہ شخص چوہوں میں سے ایک ہو گا، اور اس لیے انہی کے ساتھ ہلاک ہو جائے گا۔ اس طرح، لوگ اکثر اس قسم کی صورت حال کو دیکھتے ہیں: کوئی خدا کو چھوڑ دیتا ہے، لیکن پھر سزا نہیں پاتا۔ خدا اپنے اصولوں کے مطابق کام کرتا ہے؛ کچھ چیزیں دیکھی جا سکتی ہیں، جب کہ کچھ صرف خدا کے دل میں طے ہوتی ہیں، اس لیے لوگ نتائج نہیں دیکھ سکتے۔ جو حصہ انسانوں کو نظر آتا ہے وہ ضروری نہیں کہ چیزوں کا حقیقی رخ ہو، لیکن اس کا دوسرا رخ – جو رخ تو نہیں دیکھتا – درحقیقت خدا کے سچے پُرخلوص خیالات اور نتائج پر مشتمل ہے۔

خدا کے کام کے دوران بھاگ جانے والے وہ لوگ ہیں جو سچے راستے کو چھوڑ دیتے ہیں

خدا اپنے کام کے دوران بھاگ جانے والے لوگوں کو اتنی سخت سزا کیوں دیتا ہے؟ وہ ان پر اتنا ناراض کیوں ہوتا ہے؟ سب سے پہلے، ہم جانتے ہیں کہ خدا کا مزاج جلال اور غضب ہے؛ وہ کوئی بھیڑ نہیں ہے جسے کوئی ذبح کر دے، اس کا ایسی کٹھ پتلی ہونا تو او بھی دور کی بات ہے جسے لوگ جیسے چاہیں قابو کر میں رکھیں۔ وہ خالی ہوا کا ایک جھونکا بھی نہیں ہے جس پر حکم چلایا جائے۔ اگر تو واقعی یہ یقین رکھتا ہے کہ خدا موجود ہے، تو تیرا دل خدا سے ڈرنے والا ہونا چاہیے، اور تجھے معلوم ہونا چاہیے کہ اس کے جوہر کو غصہ نہیں دلانا چاہیے۔ یہ غصہ کسی ایک لفظ، یا شاید کسی ایک خیال، یا شاید کسی قسم کے بُرے رویے، یا شاید کسی غیر سنجیدہ رویے کی وجہ سے، یا ایسے رویے کی وجہ سے جو انسانوں کی اخلاقیات کے لحاظ سے گزارے لائق ہو؛ یا، شاید یہ ایک عقیدے یا نظریے کی طرف سے اکسائے جانے کی وجہ سے آ سکتا ہے۔ تاہم، ایک بار جب تو خدا کو غصہ دلا دیتا ہے، تو تیرا موقع ضائع ہو جاتا ہے، اور تیرے آخری دن آ جاتے ہیں۔ یہ ایک خوفناک چیز ہے! اگر تو یہ نہیں سمجھتا کہ خدا کو غصہ ہر گز نہیں دلانا چاہیے، تو ہو سکتا ہے کہ تو اس سے خوفزدہ نہ ہو، اور ہو سکتا ہے کہ تو اسے معمول کے مطابق ناراض کر رہا ہو۔ اگر تو نہیں جانتا کہ خدا سے کیسے ڈرنا ہے تو تُو خدا سے ڈرنے سے قاصر ہے، اور تجھے یہ علم نہیں ہو گا کہ خود کو خدا کے راستے پر چلنے کی راہ پر کیسے ڈالنا ہے – کیسے خدا سے ڈرنا اور برائی سے بچنا ہے۔ ایک بار جب تُو آگاہ ہو جائے گا، اور ہوشیار ہو جائے گا کہ خدا کو ہرگز ناراض نہیں کرنا چاہیے، تو تجھے معلوم ہو جائے گا کہ خدا سے ڈرنا اور برائی سے بچنا کیا ہوتا ہے۔

خدا سے ڈرنے کے راستے پر چلنا اور برائی سے بچنا ضروری طور پر یہی نہیں ہے کہ تو کتنی سچائی جانتا ہے، تو کتنی آزمائشوں کا تجربہ کر چکا ہے، یا تیری کتنی تربیت کی گئی ہے۔ بلکہ، یہ اس بات پر منحصر ہے کہ تو اپنے دل میں خدا کے لیے کس قسم کا رویہ رکھتا ہے، اور تو کس جوہر کا اظہار کرتا ہے۔ لوگوں کے جوہر اور ان کے موضوعی رویے – یہ بہت اہم ہیں، بہت فیصلہ کن ہیں۔ جہاں تک ان کا تعلق ہے جنہوں نے خدا کو تسلیم نہیں کیا اور چھوڑ دیا ہے، ان کے اس کی طرف حقارت آمیز رویوں اور ان کے سچ کو حقیر سمجھنے والے دلوں نے پہلے ہی اس کے مزاج کو مزید برہم کر دیا ہے، اس لیے جہاں تک اس کا تعلق ہے، انھیں کبھی معاف نہیں کیا جائے گا۔ وہ خدا کے وجود کے بارے میں جان چکے ہیں، انھیں اس خبر سے آگاہ کر دیا گیا ہے کہ وہ پہنچ چکا ہے، اور یہاں تک کہ انہوں نے خدا کے نئے کام کا تجربہ بھی کر لیا ہے۔ ان کا چلے جانا فریب میں مبتلا ہونے یا ذہنی انتشار کا معاملہ نہیں تھا، انھیں چھوڑنے پر مجبور کرنا تو دور کی بات ہے۔ بلکہ، انہوں نے شعوری طور پر، اور صاف ذہن کے ساتھ، خدا کو چھوڑنے کا انتخاب کیا۔ ان کا چلے جانا ان کا راستہ کھونے کی بات نہیں تھی اور نہ ہی انھیں باہر نکالا گیا تھا۔ لہٰذا، خُدا کی نظر میں، وہ بھیڑ کے بچے نہیں ہیں جو ریوڑ سے بھٹک گئے ہوں، بھٹکنے اوارہ گردی کے بعد گھر واپس آنے والے بیٹے ہونا تو دور کی بات ہے۔ وہ سزا سے محفوظ رہتے ہوئے چلے گئے – اور ایسی حالت، ایسی صورت حال، خدا کے مزاج کو مزید برہم کر دیتی ہے، اور اسی برہمی کی وجہ سے وہ انھیں مایوس کن انجام دیتا ہے۔ کیا اس قسم کا انجام خوفناک نہیں ہے؟ لہٰذا، اگر لوگ خدا کو نہیں جانتے تو وہ اسے ناراض کر سکتے ہیں۔ یہ کوئی چھوٹا معاملہ نہیں ہے! اگر لوگ خدا کے رویے کو سنجیدگی سے نہیں لیتے، اور پھر بھی یہ یقین رکھتے ہیں کہ وہ ان کی واپسی کا منتظر ہے کیونکہ وہ اس کے کھوئے ہوئے برّوں میں سے چند ہیں اور وہ اب بھی فیصلہ بدلنے کے لیے ان کا انتظار کر رہا ہے، تو وہ اپنی سزا کے دن سے زیادہ دور نہیں ہیں۔ خُدا اُن کو قبول کرنے سے محض انکار ہی نہیں کرے گا – بلکہ یہ دیکھتے ہوئے کہ اب انہوں نے دوسری مرتبہ خدا کے مزاج کو برہم کیا ہے، تو پھر معاملہ اور بھی زیادہ خوفناک ہو جاتا ہے! ان لوگوں کے گستاخانہ رویوں نے پہلے ہی خدا کے انتظامی احکام کی خلاف ورزی کی ہے۔ کیا وہ اب بھی انھیں قبول کر لے گا؟ اس معاملے میں خدا کے اپنے دل میں اصول یہ ہیں کہ کسی کو یقین ہو گیا ہے کہ صحیح راستہ کون سا ہے، پھر بھی شعوری طور پر اور صاف ذہن کے ساتھ وہ خدا کو مسترد کر کے خدا سے دور چلا جائے تو وہ ایسے شخص کی نجات کا راستہ بند کر دے گا، اور اس فرد کے لیے، اس کے بعد بادشاہی میں داخلے کا دروازہ بند کر دیا جائے گا۔ جب یہ شخص ایک بار پھر دستک دیتا ہوا آتا ہے تو خدا دروازہ نہیں کھولے گا؛ یہ شخص ہمیشہ کے لیے باہر ہی رہے گا۔ شاید تم میں سے کچھ نے انجیل میں موسیٰ کی کہانی پڑھی ہو گی۔ خُدا کے موسیٰ کو مسح کرنے کے بعد، 250 راہنماؤں نے موسیٰ سے اس کے اعمال اور دیگر مختلف وجوہات کی بنا پر نافرمانی کا اظہار کیا۔ انہوں نے کس کی اطاعت کرنے سے انکار کیا؟ یہ موسیٰ نہیں تھا۔ اُنہوں نے خدا کے انتظامات کی اطاعت سے انکار کر دیا؛ انہوں نے اس معاملے پر خدا کے کام کی اطاعت کرنے سے انکار کر دیا۔ انہوں نے مندرجہ ذیل کہا: ”تمہارے تو بڑے دعوے ہو چلے، کیونکہ جماعت کا ایک ایک آدمی مقدس ہے اور خداوند ان کے بیچ رہتا ہے۔“ کیا یہ الفاظ اور سطریں انسانی نقطہ نظر سے بہت سنجیدہ ہیں؟ وہ سنجیدہ نہیں ہیں۔ کم از کم ان الفاظ کے لغوی معنی سنجیدہ نہیں ہیں۔ قانونی لحاظ سے، وہ کسی بھی قانون کو نہیں توڑتے، کیونکہ بظاہر، یہ مخالفانہ زبان یا الفاظ نہیں ہیں، اور ان کا کوئی توہین آمیز مفہوم ہونے کا امکان تو اور بھی کم ہے۔ یہ صرف عام جملے ہیں، مزید کچھ نہیں۔ پھر یہ کیوں ہے کہ یہ الفاظ خُدا کے غضب کو اتنا بھڑکا سکتے ہیں؟ اس کی وجہ یہ ہے کہ وہ لوگوں سے نہیں بلکہ خدا سے کہے گئے تھے۔ ان کی طرف سے ظاہر کردہ رویہ اور مزاج بالکل وہی ہے جو خدا کے مزاج کو برہم کرتا ہے، اور وہ خدا کے مزاج کو برہم کرتے ہیں جسے ہرگز برہم نہیں کیا جانا چاہیے۔ ہم سب جانتے ہیں کہ آخر میں ان راہنماؤں کا انجام کیا تھا۔ ان لوگوں کے بارے میں جنہوں نے خدا کو چھوڑ دیا ہے، ان کا نقطہ نظر کیا ہے؟ ان کا رویہ کیا ہے؟ اور ان کے نقطہ نظر اور رویے کی وجہ سے خدا ان کے ساتھ اس انداز میں سلوک کیوں کرتا ہے؟ اس کی وجہ یہ ہے کہ اگرچہ وہ واضح طور پر جانتے ہیں کہ وہ خدا ہے، پھر بھی وہ اس کے ساتھ بےوفائی کرنے کا انتخاب کرتے ہیں، اور یہی وجہ ہے کہ ان سے ان کی نجات کے امکانات مکمل طور پر چھین لیے گئے ہیں۔ جیسا کہ انجیل میں لکھا ہے، ”کیونکہ حق کی پہچان حاصل کرنے کے بعد اگر ہم جان بوجھ کر گناہ کریں تو گناہوں کی کوئی اور قربانی باقی نہیں رہی“ (عِبرانیوں 10: 26)۔ کیا اب تمہیں اس معاملے کی واضح سمجھ بوجھ حاصل ہو گئی ہے؟

لوگوں کی تقدیر کا فیصلہ ان کے خدا کے متعلق روّیوں سے ہوتا ہے

خدا ایک زندہ خدا ہے، اور جس طرح لوگ مختلف حالات میں مختلف طریقے سے برتاؤ کرتے ہیں، ان روّیوں کے بارے میں اس کا رویہ مختلف ہے کیونکہ وہ نہ تو کٹھ پتلی ہے اور نہ ہی وہ خالی ہوا کا جھونکا ہے۔ خدا کے رویے کو جاننا انسانیت کے لیے ایک قابلِ قدر جستجو ہے۔ لوگوں کو یہ سیکھنا چاہیے کہ کس طرح، خدا کے رویے کو جان کر، وہ آہستہ آہستہ خدا کے مزاج کا علم حاصل کر سکتے ہیں اور اس کے دل کو سمجھ سکتے ہیں۔ جب تو آہستہ آہستہ خدا کے دل کو سمجھے گا تو تجھے محسوس ہو گا کہ اس سے ڈرنا اور برائی سے بچنا اتنا مشکل کام نہیں ہے۔ مزید برآں، جب تو خدا کو سمجھتا ہے، تو تیرا اس کے بارے میں کوئی نتیجہ اخذ کرنے کا زیادہ امکان نہیں ہو گا۔ ایک بار جب تو خدا کے بارے میں کوئی نتائج اخذ کرنا چھوڑ دے گا، تو تیرا اس کو برہم کرنے کا امکان کم ہو جائے گا، اور تجھے اس کا ادراک ہوئے بغیر، خدا اپنا علم حاصل کرنے کے لیے تیری راہنمائی کرے گا؛ اس سے تیرا دل اس کی تعظیم سے بھر جائے گا۔ اس کے بعد تو خدا کی تشریح ان عقائد، الفاظ اور نظریات کے ذریعے کرنا چھوڑ دے گا جن پر تو نے عبور حاصل کیا ہے۔ اس کی بجائے، سب چیزوں میں مستقل طور پر خدا کے ارادوں کو تلاش کرنے سے، تو لاشعوری طور پر ایک ایسا شخص بن جائے گا جو خدا کی پسند کے مطابق ہے۔

خُدا کا کام انسانوں کے لیے ان دیکھا اور ناقابلِ لمس ہے، لیکن جہاں تک اُس کا تعلق ہے، ہر ایک شخص کے اعمال – اُس کی طرف اُس کے رویے کے ساتھ – نہ صرف خُدا کو محسوس ہوتے ہیں، بلکہ اُس کو نظر بھی آتے ہیں۔ یہ ایسی چیز ہے جسے ہر ایک کو پہچاننا چاہیے اور جس کے بارے میں بہت واضح ہونا چاہیے۔ ہو سکتا ہے کہ تو ہمیشہ اپنے آپ سے پوچھ رہا ہو، ”کیا خدا جانتا ہے کہ میں یہاں کیا کر رہا ہوں؟ کیا وہ جانتا ہے کہ میں اس وقت کیا سوچ رہا ہوں؟ شاید وہ جانتا ہے، اور شاید وہ نہیں جانتا۔“ اگر تو اس طرح کا نقطہ نظر اپناتا ہے، خدا کی پیروی کرتا ہے اور اس پر ایمان رکھتا ہے لیکن اس کے کام اور اس کے موجود ہونے پر شک کرتا ہے، تو جلد یا بدیر ایک دن آئے گا جب تو اس کے غصے کو بھڑکائے گا، کیونکہ تو پہلے سے ہی ایک پھسلنی چٹان کے کنارے پر لڑکھڑا رہا ہے۔ میں نے ایسے لوگوں کو دیکھا ہے جو کئی سالوں سے خدا پر ایمان رکھتے ہیں، مگر پھر بھی جنہوں نے سچائی کی حقیقت حاصل نہیں کی، ان کا خدا کی مرضی کو سمجھنے کا امکان تو اور بھی بہت کم ہے۔ یہ لوگ اپنی زندگی اور حیثیت میں کوئی ترقی نہیں کرتے، صرف معمولی ترین عقائد پر قائم رہتے ہیں۔ اس کی وجہ یہ ہے کہ ایسے لوگوں نے کبھی بھی خدا کے کلام کو خود زندگی نہیں سمجھا، اور نہ ہی انہوں نے اس کے وجود کا سامنا کیا اور نہ ہی اسے قبول کیا۔ کیا تو سمجھتا ہے کہ ایسے لوگوں کو دیکھ کر خدا لطف سے بھر جاتا ہے؟ کیا وہ اسے تسلی دیتے ہیں؟ اس طرح، لوگ خدا پر اس اندازمیں یقین رکھتے ہیں جو ان کی قسمت کا فیصلہ کرتا ہے۔ لوگ کس طرح تلاش کرتے ہیں اور لوگ خدا سے کیسے رجوع کرتے ہیں، لوگوں کے رویے اس بارے میں بنیادی اہمیت کے حامل ہیں۔ خدا کو اس طرح نظرانداز نہ کر کہ جیسے وہ تیرے سر کے پیچھے اڑتا ہوا خالی ہوا کا ایک جھونکا ہو؛ ہمیشہ اس خدا کے بارے میں سوچ جس پر تو ایمان رکھتا ہے ایک زندہ خدا، ایک حقیقی خدا۔ وہ اوپر تیسرے آسمان پر اس طرح نہیں بیٹھا ہے کہ اس کے پاس کرنے کو کوئی کام نہیں ہے۔ بلکہ وہ مسلسل ہر ایک کے دل میں جھانک رہا ہے، اس کا مشاہدہ کر رہا ہے کہ تو کیا کر رہا ہے، تیرے ہر چھوٹے قول اور ہر چھوٹے عمل کو دیکھ رہا ہے، یہ دیکھ رہا ہے کہ تو کیسے برتاؤ کرتا ہے اور یہ دیکھ رہا ہے کہ اُس کے بارے میں تیرا کیا رویہ ہے۔ چاہے تو خود کو خدا کے حوالے کرنے کے لیے آمادہ ہے یا نہیں، تیرا تمام طرز عمل اور تیری اندرونی سوچیں اور خیالات اس کے سامنے کھلے پڑے ہیں اور وہ انھیں دیکھ رہا ہے۔ تیرے رویے کی وجہ سے، تیرے اعمال کی وجہ سے، اور اُس کے بارے میں تیرے رویے کی وجہ سے، تیرے متعلق خدا کی رائے اور تیرے متعلق اُس کا رویہ مسلسل تبدیل ہو رہا ہے۔ میں کچھ لوگوں کو کچھ نصیحت کرنا چاہوں گا: اپنے آپ کو خدا کے ہاتھ میں شیر خوار بچوں کی طرح مت رکھ، گویا کہ اسے تیرا گرویدہ ہونا چاہیے، گویا وہ تجھے کبھی نہیں چھوڑ سکتا، اور گویا تیرے متعلق اس کا رویہ متعین ہے اور کبھی تبدیل نہیں ہو سکتا، اور میں تجھے مشورہ دیتا ہوں کہ خواب دیکھنا چھوڑ دے! خدا ہر ایک شخص کے ساتھ اپنے سلوک میں راستباز ہے، اور وہ لوگوں کو فتح کرنے اور بچانے کے کام میں اپنے طریقِ کار میں مخلص ہے۔ یہ اس کا نظم و نسق ہے۔ وہ ہر ایک شخص کے ساتھ کسی پالتو جانور کے ساتھ کھیلنے کی طرح نہیں بلکہ سنجیدگی سے پیش آتا ہے۔ انسانوں کے لیے خُدا کی محبت لاڈ پیار والی یا بگاڑنے والی نہیں ہے، اور نہ ہی انسانوں کے لیے اُس کی رحمت اور رواداری خطا بخشی یا بے دھیانی والی ہے۔ اس کے برعکس، انسانوں کے لیے خدا کی محبت میں زندگی کو عزیز سمجھنا، رحم کرنا اور احترام کرنا شامل ہے۔ اس کی رحمت اور رواداری ان سے اس کی توقعات کو ظاہر کرتی ہے، اور یہ وہی ہیں جن کی انسانیت کو زندہ رہنے کے لیے ضرورت ہے۔ خدا زندہ ہے، اور خدا حقیقت میں موجود ہے؛ بنی نوع انسان کے بارے میں اس کا رویہ اصولی ہے، ہٹ دھرم اصولوں کا مجموعہ بالکل بھی نہیں ہے اور یہ بدل سکتا ہے۔ انسانیت کے لیے اس کے ارادے بتدریج بدلتے رہتے ہیں اور وقت کے ساتھ تبدیل ہوتے رہتے ہیں، جن کا انحصار ان کے پیدا ہونے والے حالات اور ہر ایک شخص کے رویے پر ہوتا ہے، اس لیے تجھے اپنے دل میں پوری وضاحت کے ساتھ جان لینا چاہیے کہ خدا کا جوہر ناقابل تغیر ہے، اور یہ کہ اس کا مزاج مختلف اوقات اور مختلف حالات میں ظاہر ہو گا۔ ہو سکتا ہے کہ تو یہ نہ سوچے کہ یہ ایک سنجیدہ معاملہ ہے، اور تو اپنے ذاتی تصورات کو یہ تصور کرنے کے لیے استعمال کر سکتا ہے کہ خدا کو کیسے کام کرنا چاہیے۔ تاہم، بعض اوقات ایسے ہوتے ہیں جب تیرے نقطہ نظر کا مخالف رجحان درست ہوتا ہے، اور تو اپنے ذاتی تصورات کو استعمال کر کے خدا کا اندازہ لگانے کی کوشش کرتا ہے، جسے تو پہلے ہی غصہ دلا چکا ہوتا ہے۔ اس کی وجہ یہ ہے کہ خدا تیری سوچ کے مطابق کام نہیں کرتا اور نہ ہی وہ اس معاملے کے ساتھ اس طرح برتاؤ کرے گا جیسا کہ تو کہتا ہے۔ اس طرح، میں تجھے یاد دلاتا ہوں کہ اپنے ارد گرد ہر چیز کے بارے میں اپنے نقطہ نظر میں محتاط اور ہوشیار رہ، اور سب چیزوں میں خدا کے راستے پر چلنے کے اصول پر عمل کرنے کا طریقہ سیکھ، جو کہ خدا سے ڈرنا اور برائی سے بچنا ہے۔ تجھے خدا کی مرضی اور خدا کے رویے کے معاملات کے بارے میں ایک پختہ سمجھ بوجھ ضرور پیدا کرنی چاہیے، تجھے ان معاملات کو اپنے تک پہنچانے کے لیے آگہی یافتہ لوگوں کو لازمی تلاش کرنا چاہیے، اور تجھے سنجیدگی سے تلاش کرنا چاہیے۔ جس خدا پر تو ایمان رکھتا ہے اسے ایک ایسی کٹھ پتلی کے طور پر مت دیکھ – جسے تو اپنی مرضی سے جانچتا ہے، اس کے بارے میں من مانے نتائج پر پہنچتا ہے، اور اس کے ساتھ وہ احترام کا سلوک نہیں کرتا ہے جس کا وہ مستحق ہے۔ جب کہ خدا تجھے نجات دلا رہا ہے اور تیرے انجام کا تعین کر رہا ہے، وہ تیرے ساتھ رحم یا رواداری کا سلوک کر سکتا ہے، یا تیری عدالت اور تادیب کر سکتا ہے، لیکن کسی بھی صورت میں، تیرے ساتھ اس کا رویہ طے نہیں ہے۔ اس کا انحصار اس کے بارے میں تیرے اپنے رویے، نیز اس کے بارے میں تیری سمجھ بوجھ پر ہے۔ خدا کے بارے میں اپنے علم یا سمجھ بوجھ کے ایک جلدبازی کے نقطہ نظر کو ہمیشہ کے لیے اس کی تشریح کرنے کی اجازت نہ دے۔ ایک مردہ خدا پر ایمان نہ رکھ؛ زندہ واحد پر ایمان رکھ۔ یہ یاد رکھنا! اگرچہ میں نے یہاں کچھ سچائیوں پر بات کی ہے – وہ سچائیاں جنہیں تمہیں سننے کی ضرورت تھی – تمہاری موجودہ حالت اور موجودہ حیثیت کی روشنی میں، میں ابھی تم سے کوئی بڑے مطالبات نہیں کروں گا، تاکہ تمہارا جوش و خروش ختم نہ ہو جائے۔ ایسا کرنا تمہارے دلوں کو بہت زیادہ حوصلہ شکنی سے بھر سکتا ہے اور تمہیں خدا کی طرف سے بہت زیادہ مایوسی کے احساس میں مبتلا کر سکتا ہے۔ اس کی بجائے، میں امید کرتا ہوں کہ تمہارے دلوں میں خدا کے لیے جو محبت ہے تم اسے استعمال کر سکتے ہو اور آگے آنے والے راستے پر چلتے ہوئے خدا کے لیے احترام کا رویہ اپنا سکتے ہو۔ اس معاملے میں ذہنی انتشار میں مبتلا مت ہو کہ خدا پر ایمان کیسے لایا جائے؛ اسے موجود سب سے بڑے مسائل میں سے ایک سمجھو۔ اسے اپنے دل میں رکھو، اسے عملی جامہ پہناؤ، اور اسے حقیقی زندگی سے جوڑو۔ اس کے متعلق صرف زبانی بات ہی نہ کرو بلکہ عمل کرو – کیونکہ یہ زندگی اور موت کا معاملہ ہے، اور ایسا معاملہ جو تیری تقدیر کا تعین کرے گا۔ اسے مذاق یا بچوں کا کھیل نہ سمجھ! آج تمہارے ساتھ اس کلام کا اشتراک کرنے کے بعد، میں حیران ہوں کہ تمہارے ذہنوں نے کتنی سمجھ بوجھ حاصل کر لی ہے۔ میں نے آج یہاں جو کچھ کہا ہے کیا اس کے بارے میں تم کوئی سوال پوچھنا چاہتے ہو؟

اگرچہ یہ موضوعات قدرے نئے ہیں، اور تمہارے نظریات سے، تمہارے معمول کی جستجو سے، اور جن چیزوں پر تم توجہ دیتے ہو، ان سے تھوڑا دور ہیں، میرا خیال ہے کہ جب کچھ عرصے کے لیے تم سے ایک بار ان کی رفاقت کر لی گئی تو تم میری یہاں کہی گئی ہر چیز کے بارے میں ایک عام سمجھ بوجھ پیدا کر لو گے۔ یہ تمام موضوعات بالکل نئے ہیں، اور جن پر تم نے پہلے کبھی غور نہیں کیا، اس لیے مجھے امید ہے کہ یہ تمہارے بوجھ میں کسی بھی طرح اضافہ نہیں کریں گے۔ آج میں یہ الفاظ تمہیں خوفزدہ کرنے کے لیے نہیں کہہ رہا ہوں، اور نہ ہی میں ان کو تم سے نمٹنے کے ایک طریقے کے طور پر استعمال کر رہا ہوں؛ بلکہ، میرا مقصد سچائی کے بارے میں اصل حقائق کو سمجھنے میں تمہاری مدد کرنا ہے۔ کیونکہ انسان اور خدا کے درمیان ایک خلیج موجود ہے، اگرچہ لوگ خدا پر ایمان رکھتے ہیں لیکن انہوں نے کبھی اسے سمجھا نہیں اور نہ ہی اس کے رویے کو جانا۔ انسان خدا کے رویے کے لیے اپنی فکر میں کبھی زیادہ پرجوش رہے بھی نہیں۔ اس کی بجائے وہ ایمان لے آئے ہیں اور آنکھیں بند کر کے آگے بڑھے ہیں اور خدا کے بارے میں علم اور سمجھ بوجھ سے بے پروا ہیں۔ اس لیے میں خود کو مجبور محسوس کرتا ہوں کہ تمہارے لیے ان مسائل کو واضح کروں، اور یہ سمجھنے میں تمہاری مدد کروں کہ جس خدا پر تم ایمان رکھتے ہو وہ کس قسم کا خدا ہے، نیز وہ کیا سوچ رہا ہے، مختلف قسم کے لوگوں کے ساتھ اپنے سلوک میں اس کا رویہ کیا ہے، تم اس کے تقاضوں کو پورا کرنے سے کتنے دور ہو، اور تمہارے اعمال اور جس معیار کا وہ مطالبہ کرتا ہے، ان کے درمیان کتنا زیادہ اختلاف ہے۔ ان چیزوں کے بارے میں تمہیں آگاہ کرنے کا مقصد یہ ہے کہ تمہیں ایک پیمانہ دیا جائے جس سے تم اپنے آپ کو ناپ سکو، اور تاکہ تمہیں معلوم ہو کہ تم جس سڑک پر ہو وہ تمہیں کس قسم کے انجام کی طرف لے گئی ہے، اس سڑک پر تمہیں کیا حاصل نہیں ہوا ہے، اور کون سے علاقے ہیں جن سے تمہارا کوئی تعلق ہی نہیں رہا ہے۔ جب تم آپس میں بات چیت کرتے ہو، توعام طور پر تم چند معمول کے زیر بحث موضوعات پر بات کرتے ہو جن کا دائرہ کار بہت محدود اور مواد سطحی ہوتا ہے۔ جس پر تم بحث کرتے ہو اور خدا کے ارادے کے درمیان، نیز تمہاری بحث اور خدا کے مطالبات کے دائرہ کار اور اس کے مطلوبہ معیار کے درمیان ایک فاصلہ ہے، ایک خلیج ہے۔ وقت کے ساتھ ساتھ اس طرح آگے بڑھنے کا نتیجہ یہ ہو گا کہ تم خدا کے راستے سے مزید بہت دور ہٹ جاؤ گے۔ تم صرف خدا کے موجودہ کلام کو لے رہے ہو اور اسے عبادت کے مقاصد میں تبدیل کر رہے ہو، اور انھیں رسومات اور ضابطوں کے طور پر سمجھ رہے ہو۔ تم یہ سب کر رہے ہو! درحقیقت، خدا کی تمہارے دلوں میں کوئی جگہ نہیں ہے، اور اس نے تمہارے دلوں کو حقیقت میں کبھی حاصل نہیں کیا ہے۔ کچھ لوگ سوچتے ہیں کہ خدا کو جاننا بہت مشکل ہے، اور یہ سچ ہے۔ یہ مشکل ہے۔ اگر لوگوں سے ان کے فرائض کی ادائیگی کروائی جائے اور کام ظاہری طور پر انجام دلوایا جائے اور محنت کروائی جائے تو وہ سمجھیں گے کہ خدا پر ایمان لانا بہت آسان ہے کیونکہ وہ تمام چیزیں انسانی استطاعت کے دائرہ کار میں آتی ہیں۔ تاہم، جس لمحے موضوع خدا کے ارادوں اور انسانیت کے لیے اس کے رویے کی طرف جاتا ہے، تو ہر ایک کے نقطہ نظر سے، چیزیں واقعی قدرے زیادہ مشکل ہو جاتی ہیں۔ اس کی وجہ یہ ہے کہ اس میں لوگوں کی سچائی کی سمجھ بوجھ اور ان کا حقیقت میں داخل ہونا شامل ہے، اس لیے یقیناً ایک حد تک دشواری ہو گی! اس کے باوجود، ایک بار جب تو پہلے دروازے سے گزرتا ہے اور داخلہ حاصل کرنا شروع کر دیتا ہے، تو چیزیں آہستہ آہستہ آسان ہو جاتی ہیں۔

خدا کے ساتھ خدا کے طور پر سلوک کرنا اس سے ڈرنے کا نقطہ آغاز ہے

تھوڑی دیر پہلے، کسی نے سوال اٹھایا: یہ کیسے ہے کہ اگرچہ ہم ایوب سے زیادہ خدا کو جانتے ہیں، پھر بھی ہم اس کی تعظیم نہیں کر سکتے؟ ہم نے اس معاملے پر کچھ پہلے تھوڑی سی بات کی تھی۔ ہم اصل میں اس سوال کے جوہر پر پہلے بھی بحث کر چکے ہیں، جو حقیقت ہے کہ اگرچہ ایوب اس وقت خدا کو نہیں جانتا تھا، لیکن پھر بھی وہ اسے خدا مانتا تھا اور اسے آسمانوں اور زمین اور تمام چیزوں کا آقا مانتا تھا۔ ایوب نے خدا کو دشمن نہیں سمجھا؛ بلکہ اس نے اس کی پرستش تمام چیزوں کے خالق کے طور پر کی۔ یہ کیوں ہے کہ آج کل لوگ خدا کی اتنی زیادہ مخالفت کرتے ہیں؟ وہ اس کی تعظیم کرنے سے کیوں قاصر ہیں؟ ایک وجہ تو یہ ہے کہ وہ شیطان کی طرف سے بہت زیادہ بدعنوان بنائے جا چکے ہیں، اور اس طرح کی گہری سرایت کی ہوئی شیطانی فطرت کے ساتھ، وہ خدا کے دشمن بن گئے ہیں۔ اس طرح، اگرچہ وہ خدا پر ایمان رکھتے ہیں اور خدا کو تسلیم کرتے ہیں، لیکن اس کے باوجود وہ اس کی مزاحمت کرنے اور اس کے مخالف ہونے کے قابل ہیں۔ اس کا تعین انسانی فطرت سے ہوتا ہے۔ دوسری وجہ یہ ہے کہ خدا پر ایمان رکھنے کے باوجود لوگ اسے خدا بالکل نہیں مانتے۔ اس کی بجائے، وہ اسے انسانیت کا مخالف سمجھتے ہیں، اسے اپنا دشمن سمجھتے ہیں، اور محسوس کرتے ہیں کہ وہ خدا کے ساتھ مصالحت کرنے کے قابل نہیں ہیں۔ یہ صرف اتنا ہی سادہ ہے۔ کیا یہ معاملہ ہمارے پچھلے اجلاس میں نہیں اٹھایا گیا تھا؟ اس کے بارے میں سوچو: کیا یہ وجہ نہیں ہے؟ ہوسکتا ہے کہ تو خدا کے بارے میں تھوڑا سا علم رکھتا ہو، لیکن اس علم کا کیا مطلب ہے؟ کیا یہ وہی نہیں ہے جس کے بارے میں ہر کوئی بات کر رہا ہے؟ کیا یہ وہی نہیں ہے جو خدا نے تجھے بتایا ہے؟ تو اس کے صرف عقیدے اور نظریے کے پہلوؤں سے واقف ہے – لیکن کیا تو نے کبھی خدا کے حقیقی چہرے کی تعریف کی ہے؟ کیا تیرے پاس موضوعی علم ہے؟ کیا تیرے پاس عملی علم اور تجربہ ہے؟ اگر خدا نے تجھے نہ بتایا ہوتا تو کیا تو جان سکتا تھا؟ تیرا نظریاتی علم حقیقی علم کی نمائندگی نہیں کرتا ہے۔ مختصراً، اس بات سے کوئی فرق نہیں پڑتا ہے کہ تو کتنا جانتا ہے یا تجھے کیسے معلوم ہوا، جب تک تو خدا کے بارے میں حقیقی سمجھ بوجھ حاصل نہیں کر لیتا، وہ تیرا دشمن رہے گا، اور جب تک تو درحقیقت خدا کو خدا ماننا شروع نہیں کرتا، وہ تیری مخالفت کرے گا، کیونکہ تو مجسم شیطان ہے۔

جب تو مسیح کے ساتھ ہوتا ہے، تو شاید تو اسے دن میں تین وقت کا کھانا پیش کر سکتا ہے، یا شاید اسے چائے پیش کر سکتا ہے اور اس کی زندگی کی ضروریات کو پورا کر سکتا ہے؛ تجھے ایسا لگے گا کہ تو نے مسیح کے ساتھ خدا جیسا سلوک کیا ہے۔ جب بھی کچھ ہوتا ہے تو لوگوں کا نقطہ نظر ہمیشہ خدا کے نقطہ نظر کے مخالف ہوتا ہے؛ لوگ ہمیشہ خدا کے نقطہ نظر کو سمجھنے اور قبول کرنے میں ناکام رہتے ہیں۔ اگرچہ لوگ سطحی طور پر خدا کے ساتھ سلوک سے رہ سکتے ہیں، لیکن اس کا مطلب یہ نہیں ہے کہ وہ اس کے ساتھ ہم آہنگ ہیں۔ جیسے ہی کچھ رونما ہوتا ہے، انسانیت کی نافرمانی کی حقیقت ابھرتی ہے، اس طرح انسانوں اور خدا کے درمیان موجود دشمنی کی تصدیق ہوتی ہے۔ یہ دشمنی خدا کی انسانوں سے مخالفت یا خدا کی ان سے دشمنی کی خواہش نہیں ہے، اور نہ ہی ایسا ہے کہ وہ انھیں اپنا مخالف بناتا ہے اور پھر ان کے ساتھ ایسا سلوک کرتا ہے۔ بلکہ، یہ خدا کی طرف اس برعکس جوہر کا معاملہ ہے جو انسانوں کی معروضی مرضی اور ان کے لاشعوری ذہنوں میں چھپا ہوا ہے۔ چونکہ لوگ اپنی تحقیق کے لیے خدا کی طرف سے آنے والی تمام چیزوں کو اپنی تحقیق کے اہداف کے طور پر دیکھتے ہیں، اس لیے خدا کی طرف سے جو کچھ آتا ہے اور خدا سے متعلق ہر چیز کے بارے میں ان کا ردعمل، سب سے بڑھ کر، اندازہ لگانا، شک کرنا، اور پھر فوری طور پر ایسا رویہ اختیار کرنا ہے جو خدا سے متصادم اور مخالف ہوتا ہے۔ اس کے فوراً بعد، خُدا کے ساتھ جھگڑوں یا مسابقت میں ان کی کیفیت منفی ہو جاتی ہے، یہاں تک کہ وہ شک کرنے لگتے ہیں کہ آیا ایسا خُدا پیروی کے لائق ہے یا نہیں۔ اس حقیقت کے باوجود کہ ان کی عقلیت انھیں بتاتی ہے کہ انھیں اس انداز سے آگے نہیں بڑھنا چاہیے، وہ پھر بھی اپنی سمجھ کے باوجود ایسا کرنے کا انتخاب کرتے ہیں، اس طرح کہ وہ بغیر کسی ہچکچاہٹ کے بالکل آخر تک جاری رکھیں گے۔ مثال کے طور پر، جب کچھ لوگ خدا کے بارے میں افواہیں یا بہتان آمیز باتیں سنتے ہیں تو ان کا پہلا ردعمل کیا ہوتا ہے؟ ان کا پہلا ردعمل یہ سوچنا ہے کہ آیا یہ افواہیں سچ ہیں یا نہیں اور یہ افواہیں موجود ہیں یا نہیں اور پھر انتظار کرو اور دیکھو کا رویہ اختیار کرنا ہے۔ پھر وہ سوچنے لگتے ہیں، ”اس کی تصدیق کرنے کا کوئی طریقہ نہیں ہے۔ کیا واقعی ایسا ہوا؟ کیا یہ افواہ سچ ہے یا نہیں؟“ اس طرح کے لوگ اگرچہ سطحی طور پر ظاہر نہیں کرتے لیکن وہ اپنے دلوں میں پہلے ہی سے شک کرنے لگ گئے ہیں اور پہلے سے ہی خدا کا انکار کرنے لگ گئے ہیں۔ اس قسم کے رویے اور اس طرح کے نقطہ نظر کا جوہر کیا ہے؟ کیا یہ بےوفائی نہیں ہے؟ جب تک ان کو اس معاملے کا سامنا نہ ہو، تُو یہ نہیں دیکھ سکتا کہ ان لوگوں کے نقطہ ہائے نظر کیا ہیں؛ ایسا لگتا ہے کہ وہ خدا کے ساتھ متصادم نہیں ہیں، اور گویا وہ اسے ایک دشمن نہیں مانتے۔ تاہم، جیسے ہی انھیں کوئی مسئلہ درپیش ہوتا ہے، وہ فوراً شیطان کے ساتھ کھڑے ہو جاتے ہیں اور خدا کی مخالفت کرتے ہیں۔ اس سے کیا ظاہر ہوتا ہے؟ یہ ظاہر کرتا ہے کہ انسان اور خدا باہم مخالف ہیں! ایسا نہیں ہے کہ خدا انسانیت کو دشمن سمجھتا ہے بلکہ یہ کہ انسانیت کا جوہر خود خدا سے دشمنی ہے۔ اس سے کوئی فرق نہیں پڑتا ہے کہ کسی نے کتنی دیر تک اس کی پیروی کی ہے یا اس نے کتنی بڑی قیمت ادا کی ہے، اور اس سے قطع نظر کہ وہ خدا کی تعریف کیسے کرتا ہے، وہ اپنے آپ کو اس کی مخالفت سے کیسے روک سکتا ہے، اور یہاں تک کہ وہ کتنی سختی سے اپنے آپ کو خدا سے محبت کرنے کی ترغیب دیتا ہے، وہ کبھی بھی خدا کے ساتھ خدا جیسا سلوک نہیں کر سکتا۔ کیا یہ لوگوں کے جوہر سے طے نہیں ہوتا ہے؟ اگر تو اس کو خدا مانتا ہے اور سچے دل سے ایمان رکھتا ہے کہ وہ خدا ہے تو کیا تجھے اس کے بارے میں اب بھی کوئی شک ہو سکتا ہے؟ کیا تیرے دل میں اب بھی اس کے بارے میں کوئی سوالیہ نشان رہ سکتے ہیں؟ اب مزید نہیں رہ سکتے، ٹھیک؟ اس دنیا کے رجحانات بہت برے ہیں، اور یہ نسل انسانی بھی بہت بری ہے؛ تو، تُو ان کے بارے میں کوئی تصورات کیسے نہیں رکھ سکتا؟ تو خود اتنا خبیث ہے، تو یہ کیسے ہے کہ تو اس کے بارے میں کوئی تصور نہیں رکھتا ہے؟ اور پھر بھی، صرف چند افواہیں اور کچھ بہتان خدا کے بارے میں اس طرح کے بہت زیادہ تصورات کو جنم دے سکتے ہیں، اور تیرے بہت سی چیزوں کا تصور کرنے کا باعث بن سکتے ہیں، جس سے ظاہر ہوتا ہے کہ تیری حیثیت کتنی ناپختہ ہے! صرف چند مچھروں اور چند مکروہ مکھیوں کی ”بھنبھناہٹ“ – کیا تجھے دھوکہ دینے کے لیے صرف اتنا ہی کچھ درکار ہے؟ یہ کیسا شخص ہے؟ کیا تو جانتا ہے کہ خدا ایسے لوگوں کے بارے میں کیا سوچتا ہے؟ خدا کا رویہ دراصل بہت واضح ہے کہ وہ ان کے ساتھ کیسا سلوک کرتا ہے۔ ان لوگوں کے ساتھ خدا کا سلوک صرف یہ ہے کہ وہ ان کو نظرانداز کر دے – اس کا رویہ ان پر کوئی توجہ نہ دینا اور ان جاہلوں کو سنجیدگی سے نہ لینا ہے۔ ایسا کیوں ہے؟ ایسا کیوں ہے؟ یہ اس لیے ہے کہ خدا کے دل میں، اس نے کبھی بھی ان لوگوں کو حاصل کرنے کا ارادہ نہیں کیا جنہوں نے آخر تک اس سے دشمنی کا عہد کیا ہے اور جنہوں نے اس کے ساتھ ہم آہنگ ہونے کا راستہ تلاش کرنے کا کبھی منصوبہ نہیں بنایا ہے۔ یہ الفاظ جو میں نے کہے ہیں شاید ان سے چند لوگوں کو تکلیف پہنچ سکتی ہے۔ ٹھیک ہے، کیا تم اس کے لیے تیار ہو کہ میں ہمیشہ تمہیں اس طرح تکلیف پہنچاتا رہوں؟ تم ہو یا نہیں، میں جو کچھ بھی کہتا ہوں وہ سچ ہے! اگر میں ہمیشہ تمہیں تکلیف پہنچاتا ہوں اور تمہارے زخموں کے نشانات کو اس طرح ظاہر کرتا ہوں تو کیا اس سے تمہارے دلوں میں موجود خدا کی بلندوبالا شبیہہ پر کوئی اثر پڑے گا؟ (نہیں پڑے گا)۔ میں اتفاق کرتا ہوں کہ نہیں پڑے گا، کیونکہ تمہارے دلوں میں کوئی خدا نہیں ہے۔ وہ بلندوبالا خُدا جو تمہارے دلوں میں بستا ہے – جس کا تم مضبوطی سے دفاع اور حفاظت کرتے ہو – بالکل خُدا نہیں ہے۔ بلکہ، وہ انسانی تخیل کا واہمہ ہے؛ وہ بالکل موجود نہیں ہے۔ اس لیے بہتر ہے کہ میں اس پہیلی کا جواب ظاہر کر دوں؛ کیا اس سے پوری حقیقت عیاں نہیں ہو جاتی؟ حقیقی خدا ویسا نہیں ہے جیسا انسان اسے تصور کرتے ہیں۔ مجھے امید ہے کہ تم سب اس حقیقت کا سامنا کر سکتے ہو، اور یہ تمہارے خدا کے بارے میں علم میں مدد کرے گا۔

وہ لوگ جنہیں خدا نے تسلیم نہیں کیا

کچھ لوگ ایسے ہیں جن کے ایمان کو خدا کے دل میں کبھی تسلیم نہیں کیا گیا۔ دوسرے لفظوں میں، خدا تسلیم نہیں کرتا کہ وہ اس کے پیروکار ہیں، کیونکہ وہ ان کے عقائد کی تعریف نہیں کرتا۔ ان لوگوں کے لیے، چاہے انہوں نے کتنے ہی سالوں تک خدا کی پیروی کی ہو، ان کے خیالات اور نظریات میں کبھی کوئی تبدیلی نہیں آئی؛ وہ کافروں کی طرح ہیں، کافروں کے اصولوں اور کام کرنے کے طریقوں اور کافروں کے بقا اور ایمان کے قوانین کی پابندی کرتے ہیں۔ انہوں نے کبھی بھی خدا کے کلام کو اپنی زندگی کے طور پر قبول نہیں کیا، کبھی یقین نہیں کیا کہ خدا کا کلام سچائی ہے، کبھی بھی خدا کی نجات کو قبول کرنے کا ارادہ نہیں کیا، اور خدا کو اپنا خدا تسلیم نہیں کیا۔ وہ خدا پر ایمان کو کسی قسم کے شوقیہ مشغلے کے طور پر دیکھتے ہیں، اسے محض روحانی رزق سمجھتے ہیں؛ اس طرح، وہ خدا کے مزاج یا جوہر کو سمجھنے کی کوشش کرنے کو قابلِ قدر نہیں سمجھتے۔ یہ کہا جا سکتا ہے کہ جو کچھ سچے خدا کے مطابق ہے اس کا ان لوگوں سے کوئی تعلق نہیں ہے؛ وہ دلچسپی نہیں رکھتے، اور نہ ہی انھیں توجہ دینے کی زحمت دی جا سکتی ہے۔ اس کی وجہ یہ ہے کہ ان کے دلوں کی گہرائیوں میں ایک قوی آواز ہے جو ہمیشہ ان سے کہتی رہتی ہے، ”خدا غیر مرئی اور ناقابلِ لمس ہے، اور موجود نہیں ہے۔“ وہ سمجھتے ہیں کہ اس قسم کے خدا کو سمجھنے کی کوشش کرنا ان کی کوششوں کے لائق نہیں ہو گا، اور ایسا کرنے سے وہ خود کو بیوقوف بنا رہے ہوں گے۔ وہ یقین رکھتے ہیں کہ یہ ان کی بہت ہوشیاری ہے کہ وہ کوئی حقیقی موقف اختیار کیے بغیر یا کسی حقیقی کام میں خود کو صرف کیے بغیر محض الفاظ سے خدا کو تسلیم کرتے ہیں۔ خدا ایسے لوگوں کو کیسے دیکھتا ہے؟ وہ انھیں ایمان نہ رکھنے والوں کے طور پر دیکھتا ہے۔ کچھ لوگ پوچھتے ہیں، ”کیا ایمان نہ رکھنے والے خدا کا کلام پڑھ سکتے ہیں؟ کیا وہ اپنی ذمہ داریاں پوری کر سکتے ہیں؟ کیا وہ یہ الفاظ کہہ سکتے ہیں، ’میں خدا کے لیے زندہ رہوں گا‘؟“ جو لوگ اکثر دیکھتے ہیں وہ لوگوں کی سطحی طور پر ظاہر کی جانے والی نمائش ہے؛ وہ لوگوں کے جوہر نہیں دیکھتے۔ تاہم، خدا ان سطحی نمائشوں کو نہیں دیکھتا؛ وہ صرف ان کے اندرونی جوہر دیکھتا ہے۔ اس طرح خدا کا ان لوگوں کے ساتھ رویہ اور تشریح یہی ہے۔ یہ لوگ کہتے ہیں، ”خدا ایسے کیوں کرتا ہے؟ خدا ویسے کیوں کرتا ہے؟ میں یہ نہیں سمجھ سکتا؛ میں وہ نہیں سمجھ سکتا؛ یہ انسانی تصورات کے مطابق نہیں ہے؛ تجھے لازمی چاہیے کہ مجھے اس کی وضاحت کر۔۔۔“ اس کے جواب میں میں پوچھتا ہوں: کیا واقعی یہ ضروری ہے کہ تجھے ان معاملات کی وضاحت کی جائے؟ کیا ان معاملات کا تجھ سے واقعی کوئی تعلق ہے؟ تیرے خیال میں تو کون ہے؟ تو کہاں سے آیا ہے؟ کیا تو واقعی خدا کو اشارے دینے کا اہل ہے؟ کیا تو اس پر ایمان رکھتا ہے؟ کیا وہ تیرے ایمان کو تسلیم کرتا ہے؟ چونکہ تیرے ایمان کا خدا سے کوئی تعلق نہیں ہے، اس لیے اس کے کام سے تیرا کیا تعلق ہے؟ تو نہیں جانتا کہ خدا کے دل میں تیرا مقام کیا ہے، تو تُو اس کے ساتھ مکالمہ کرنے کا اہل کیسے ہو سکتا ہے؟

تنبیہ کے الفاظ

کیا تم یہ تبصرے سننے کے بعد بے چین نہیں ہو؟ اگرچہ یہ ہو سکتا ہے کہ تم یا تو انھیں سننے کے لیے تیار نہیں ہو یا انھیں قبول کرنے کے لیے تیار نہیں ہو، لیکن یہ سب حقائق ہیں۔ کیونکہ کام کا یہ مرحلہ خدا کے انجام دینے کے لیے ہے، اگر تجھے اس کے ارادوں میں دلچسپی نہیں ہے، اس کے رویے کی کوئی پروا نہیں ہے، اور اس کے جوہر اور مزاج کو نہیں سمجھتا، تو آخر کار، تو وہ ہو گا جو ہار جائے گا۔ میرے کلام پر سننے میں مشکل ہونے کا الزام نہ لگاؤ، اور اپنے جوش وخروش کو کم کرنے کے لیے اسے الزام نہ دو۔ میں سچ بولتا ہوں؛ میرا مقصد تمہاری حوصلہ شکنی کرنا نہیں ہے۔ اس بات سے کوئی فرق نہیں پڑتا ہے کہ میں تم سے کیا مطالبہ کرتا ہوں اور اس سے کوئی فرق نہیں پڑتا ہے کہ تمہیں اسے کیسے کرنے کی ضرورت ہے، میں امید کرتا ہوں کہ تم صحیح راستے پر چلو گے اور خدا کے راستے کی پیروی کرو گے، اور تم کبھی بھی صحیح راستے سے نہیں ہٹو گے۔ اگر تو خدا کے کلام کے مطابق نہیں چلتا یا اس کی راہ پر نہیں چلتا تو پھر اس میں کوئی شک نہیں ہو سکتا کہ تو خدا سے بغاوت کر رہا ہے اور صحیح راستے سے بھٹک گیا ہے۔ اس لیے، میں محسوس کرتا ہوں کہ کچھ معاملات ایسے ہیں جو مجھے تمہارے لیے لازمی طور پر واضح کرنا ہوں گے، تم سے بغیر ابہام کے، صاف طور پر، اور ذرا سی بھی غیر یقینی کیفیت کے بغیر ضرور یقین کروانا ہو گا، اور تمہیں خدا کے رویے، اس کے ارادے، وہ انسانوں کو کیسے کامل کرتا ہے اور وہ کس انداز میں لوگوں کے انجام کا تعین کرتا ہے، کی واضح سمجھ بوجھ حاصل کرنے میں تمہاری مدد کرنی ہو گی۔ اگر کوئی ایسا دن آئے کہ جب تو اس راستے پر چلنے کے قابل نہ ہو تو میری کوئی ذمہ داری نہیں ہے کیونکہ یہ الفاظ پہلے ہی تجھ سے واضح طور پر کہے جا چکے ہیں۔ جہاں تک اس بات کا تعلق ہے کہ تو اپنے انجام سے کیسے نمٹتا ہے، تو یہ ایک ایسا معاملہ ہے جس کا انحصار مکمل طور پر تجھ پر ہے۔ مختلف قسم کے لوگوں کے انجام کے بارے میں، خدا کے مختلف رویے ہیں، اس کے ان کو تولنے کے اپنے طریقے ہیں نیز ان سے تقاضوں کا اس کا اپنا معیار ہے۔ لوگوں کے انجام کو تولنے کا اس کا معیار ایسا ہے جو ہر ایک کے لیے منصفانہ ہے – اس کے متعلق کوئی شک نہیں ہے! اس لیے بعض لوگوں کا خوف غیر ضروری ہے۔ کیا اب تم مطمئن ہو؟ آج کے لیے اتنا ہی ہے۔ خدا حافظ!

神的作工、神的性情与神自己 一


神的作工、神的性情与神自己 二


خدا کا کام، خدا کا مزاج، اور خود خدا III

ہماری پچھلی چند رفاقتوں نے تم میں سے ہر ایک پر بڑا اثر ڈالا ہے۔ اس وقت تک، لوگ آخر کار خدا کے حقیقی وجود کو محسوس کر سکتے ہیں اور یہ کہ خدا دراصل انسان کے بہت قریب ہے۔ اگرچہ لوگ کئی سالوں سے خدا پر ایمان رکھتے ہیں، لیکن انھوں نے اس کے خیالات اور نظریات کو کبھی بھی صحیح معنوں میں اس طرح نہیں سمجھا جیسا کہ وہ اب سمجھتے ہیں، نہ ہی انھوں نے اس کے عملی کاموں کا صحیح معنوں میں اس طرح تجربہ کیا ہے جیسا کہ وہ اب کرتے ہیں۔ چاہے وہ علم ہو یا حقیقی عمل، زیادہ تر لوگوں نے کچھ نئی چیز سیکھ لی ہے اور ایک اعلیٰ فہم حاصل کر لی ہے اور انھیں اپنی ماضی کی جستجو میں غلطی کا احساس ہو گیا ہے، اپنے تجربے کے سطحی پن کا احساس ہو گیا ہے اور اس بات کا بھی کہ ان کا بہت زیادہ تجربہ خدا کی مرضی کے مطابق نہیں ہے اور انھیں احساس ہوا ہے کہ انسان میں جس چیز کی سب سے زیادہ کمی ہے وہ خدا کے مزاج کا علم ہے۔ انسان کا یہ علم محض ادراک پر مبنی علم کی ایک قسم ہے؛ دلیل پر مبنی علم کی سطح تک بلند ہونے کے لیے اپنے تجربات کے ذریعے بتدریج گہرا اور مضبوط ہونا ضروری ہے۔ اس سے پہلے کہ انسان خدا کو صحیح معنوں میں سمجھے، موضوعی طور پر یہ کہا جا سکتا ہے کہ وہ اپنے دل میں خدا کے وجود پر ایمان رکھتا ہے، لیکن اس کے پاس مخصوص سوالات کی کوئی حقیقی سمجھ بوجھ نہیں ہے جیسے کہ وہ اصل میں کس قسم کا خدا ہے، اس کی مرضی کیا ہے، اس کا مزاج کیا ہے، اور بنی نوع انسان کے لیے اس کا حقیقی رویہ کیا ہے۔ یہ خدا پر لوگوں کے ایمان پر بہت زیادہ سمجھوتا کرتا ہے، ان کے ایمان کو کبھی پاکیزگی یا کمال حاصل کرنے نہیں دیتا ہے۔ یہاں تک کہ اگر تو خدا کے کلام کے روبرو بھی ہے، یا یہ محسوس کرتا ہے کہ اپنے تجربات کے ذریعے خدا سے تیرا آمنا سامنا ہوا ہے، تب بھی یہ نہیں کہا جا سکتا کہ تو اسے مکمل طور پر سمجھتا ہے۔ چونکہ تو خدا کے خیالات کو نہیں جانتا، یا یہ کہ وہ کیا پسند کرتا ہے اور کن چیزوں سے نفرت کرتا ہے، کیا چیز اسے ناراض کرتی ہے اور کس چیز سے اسے خوشی ملتی ہے، اس لیے تجھے اس کی صحیح معرفت نہیں ہے۔ تیرا ایمان تیری نفسانی خواہشات پر مبنی ابہام اور تخیل کی بنیاد پر قائم ہوا ہے۔ یہ ابھی تک ایک مستند عقیدہ ہونے سے دور ہے اور تو ابھی تک ایک مخلص پیروکار ہونے سے بہت دور ہے۔ انجیل کی ان کہانیوں سے مثالوں کی وضاحت نے انسانوں کو خدا کے دل کو جاننے کا موقع دیا ہے، وہ اپنے کام کے ہر مرحلے پر کیا سوچ رہا تھا اور اس نے یہ کام کیوں کیا، جب اس نے یہ کام کیا تو اس کا اصل ارادہ اور اس کا منصوبہ کیا تھا، اس نے اپنے خیالات کو کیسے حاصل کیا، اور اس نے اپنے منصوبے کے لیے کس طرح تیاری اور پیش رفت کی۔ ان کہانیوں کے ذریعے، ہم خدا کے چھ ہزار سال کے انتظامی کام کے دوران اس کے ہر مخصوص ارادے اور ہر حقیقی سوچ، اور مختلف اوقات اور مختلف ادوار میں انسانوں کے ساتھ اس کے رویے کے بارے میں تفصیلی، مخصوص فہم حاصل کر سکتے ہیں۔ اگر لوگ یہ سمجھ سکتے ہیں کہ خدا کیا سوچ رہا تھا، اس کا رویہ کیا تھا، اور اس نے ہر صورت حال کا سامنا کرتے ہوئے کس مزاج کو ظاہر کیا ہے، تو یہ ہر شخص کو خدا کے حقیقی وجود کو مزید گہرائی میں سمجھنے میں مدد دے سکتا ہے، اور اس کی عملیت اور صداقت کو زیادہ گہرائی سے محسوس کروا سکتا ہے۔ ان کہانیوں کو سنانے کا میرا مقصد لوگوں کو انجیل کی تاریخ سمجھانا نہیں ہے، اور نہ ہی یہ انجیل کی آیات یا اس میں موجود لوگوں سے واقف ہونے میں ان کی مدد کرنے کے لیے ہے، اور خاص طور پر یہ لوگوں کی یہ سمجھنے میں مدد کرنے کے لیے نہیں ہے کہ خدا نے شریعت کے دور میں کیا کیا۔ بلکہ یہ لوگوں کو خدا کی مرضی، اس کے مزاج، اور اس کے ہر چھوٹے حصے کو سمجھنے میں مدد دینے کے لیے ہے تاکہ وہ خدا کے بارے میں زیادہ مستند اور زیادہ درست فہم اور علم حاصل کریں۔ اس طرح، لوگوں کے دل، آہستہ آہستہ، خُدا کے لیے کھل سکتے ہیں، وہ خُدا کے قریب ہو سکتے ہیں، اور وہ اُس کو، اُس کے مزاج، اُس کے جوہر کو بہتر طور پر سمجھ سکتے ہیں، اور خود حقیقی خُدا کو بہتر طور پر جان سکتے ہیں۔

خدا کے مزاج اور اس کے پاس جو کچھ ہے اور جو وہ خود ہے، اس کا علم لوگوں پر مثبت اثر ڈال سکتا ہے۔ یہ ان کو خدا پر زیادہ بھروسہ کرنے میں مدد دے سکتا ہے اور اس کے لیے حقیقی اطاعت اور خوف حاصل کرنے میں ان کی مدد کر سکتا ہے۔ پھر، وہ مزید آنکھیں بند کر کے اس کی پیروی یا عبادت نہیں کریں گے۔ خدا کو احمق لوگ یا ایسے لوگ نہیں چاہییں جو ہجوم کی اندھی تقلید کرتے ہیں، بلکہ لوگوں کا ایک ایسا گروہ چاہیے جن کے دلوں میں خدا کے مزاج کا واضح فہم اور علم ہو اور وہ خدا کے گواہ کے طور پر کام کر سکتے ہوں، ایسے لوگ جو اس کی محبت کی وجہ سے، اس کے پاس جو کچھ ہے اور جو وہ خود ہے، اور اس کے راستباز مزاج کی وجہ سے، خدا کو کبھی نہیں چھوڑیں گے۔ خدا کے پیروکار کے طور پر، اگر تیرے دل میں ابھی بھی شفافیت کی کمی ہے، یا خدا کے حقیقی وجود، اس کے مزاج، اس کے پاس کیا ہے اور وہ خود کیا ہے، اور انسانوں کو بچانے کے اس کے منصوبے کے بارے میں ابہام یا الجھن ہے، تو تیرا ایمان خدا کی تعریف حاصل نہیں کر سکتا۔ خُدا نہیں چاہتا کہ اِس قسم کا شخص اُس کی پیروی کرے، اور اُسے پسند نہیں ہے کہ اِس قسم کا شخص اُس کے سامنے آئے۔ کیونکہ اس قسم کا شخص خدا کو نہیں سمجھتا، اس لیے وہ اپنا دل خدا کو دینے سے قاصر ہوتے ہیں – ان کے دل اس کے لیے بند ہیں، اس لیے خدا پر ان کا ایمان نجاست سے بھرا ہوا ہے۔ ان کی خدا کی پیروی اندھی ہی کہی جا سکتی ہے۔ اگر لوگوں کے پاس خدا کی سچی سمجھ اور علم ہو، جو ان کے اندر خدا کی حقیقی اطاعت اور خوف پیدا کرے تو تب ہی لوگ صرف سچا عقیدہ حاصل کر سکتے ہیں اور سچے پیروکار بن سکتے ہیں۔ صرف اسی طرح وہ اپنا دل خدا کو دے سکتے ہیں اور اسے اس کے سامنے کھول سکتے ہیں۔ یہ وہی ہے جو خدا چاہتا ہے، کیونکہ وہ جو کچھ بھی کرتے ہیں اور سوچتے ہیں وہ خدا کے امتحان کا مقابلہ کر سکتے ہیں اور خدا کی گواہی دے سکتے ہیں۔ ہر وہ چیز جو میں تمہیں خدا کے مزاج کے بارے میں بتاتا ہوں، یا جو کچھ اس کے پاس ہے اور جو وہ خود ہے، یا اس کے ہر کیے جانے والے کام میں اس کی مرضی اور اس کے خیالات، اور جس بھی نقطہ نظر سے، جس بھی زاویے سے میں اس کے بارے میں بات کرتا ہوں، یہ سب کچھ تمہیں خدا کے حقیقی وجود کے بارے میں زیادہ یقین کرنے، بنی نوع انسان کے لیے اس کی محبت کو زیادہ صحیح معنوں میں سمجھنے اور اس کی قدر کرنے، اور لوگوں کے لیے خدا کی فکر کو زیادہ صحیح معنوں میں سمجھنے اور بنی نوع انسان کا انتظام کرنے اور اسے بچانے کی مخلصانہ خواہش کی قدر کرنے کے لیے ہے۔

دنیا کی تخلیق کے بعد سے خدا کے خیالات، نظریات اور اعمال کا جائزہ

آج ہم سب سے پہلے خُدا کے بنی نوع انسان کو تخلیق کرنے کے وقت سے اس کے خیالات، نظریات اور اُس کے ہر اقدام کا خلاصہ کریں گے۔ ہم اس پر ایک نظر ڈالیں گے کہ اس نے دنیا کی تخلیق سے لے کر فضل کے دور کے باضابطہ آغاز تک کیا کام کیا ہے۔ اس کے بعد ہم دریافت کر سکتے ہیں کہ خدا کے کون سے خیالات اور نظریات انسان کے لیے نامعلوم ہیں اور وہاں سے ہم خدا کے انتظامی منصوبے کی ترتیب کی وضاحت کر سکتے ہیں، اور اس سیاق و سباق کو جس میں خدا نے اپنے انتظامی کام کو تخلیق کیا، اس کے منبع اور پیش رفت کے عمل کو، اچھی طرح سمجھ سکتے ہیں اور یہ بھی اچھی طرح سمجھ سکتے ہیں کہ وہ اپنے انتظامی کام سے کیا نتائج چاہتا ہے – یعنی اس کے انتظامی کام کی بنیاد اور مقصد کیا ہے۔ ان چیزوں کو سمجھنے کے لیے ہمیں ایک دُور کے، ساکن اور خاموش وقت میں واپس جانا ہوگا جب انسان موجود نہیں تھے ۔۔۔

خُدا ذاتی طور پر پہلے زندہ شخص کو تخلیق کرتا ہے

جب خُدا اپنے بستر سے اُٹھا تو سب سے پہلا خیال جو اُس کے پاس تھا وہ یہ تھا: ایک زندہ شخص کو تخلیق کرنا – ایک حقیقی، زندہ انسان – کوئی ایسا جو اس کے ساتھ رہے اور اس کا مستقل ساتھی ہو؛ یہ شخص اس کی بات سن سکے، اور وہ اس پر اعتماد کر سکے اور اس کے ساتھ بات کر سکے۔ پھر، پہلی بار، خُدا نے مٹھی بھر مٹی کو اُٹھایا اور اُسے اُس شبیہ کے مطابق پہلا زندہ انسان بنانے کے لیے استعمال کیا جس کا اُس نے اپنے ذہن میں تصور کیا تھا، اور پھر اس نے اس جاندار مخلوق کو ایک نام دیا – آدم۔ ایک بار جب خدا کے پاس یہ زندہ اور سانس لینے والا شخص آ گیا، تو اس نے کیسا محسوس کیا؟ پہلی بار، اس نے ایک پیارے، ایک ساتھی کے ہونے کی خوشی محسوس کی۔ اس نے پہلی بار باپ ہونے کی ذمہ داری اور اس کے ساتھ آنے والی پریشانی کو بھی محسوس کیا۔ یہ زندہ اور سانس لینے والا شخص خدا کے لیے خوشی اور مسرت لایا؛ اس نے پہلی بار سکون محسوس کیا۔ یہ وہ پہلا کام تھا جو خُدا نے کبھی کیا تھا جو اُس کے خیالات یا حتیٰ کہ کلام سے بھی مکمل نہیں ہوا تھا بلکہ اُس کے اپنے ہاتھوں سے کیا گیا تھا۔ جب اس قسم کا وجود – ایک زندہ اور سانس لینے والا شخص – گوشت اور خون سے بنا، جسم اور شکل کے ساتھ اور خدا کے ساتھ بات کرنے کے قابل، خُدا کے سامنے کھڑا ہوا، تو اُس نے ایسی خوشی کا تجربہ کیا جو اُس نے پہلے کبھی محسوس نہیں کی تھی۔ خدا نے اپنی ذمہ داری کو صحیح معنوں میں محسوس کیا، اور اس جاندار نے نہ صرف اس کے دل کو کھینچ لیا بلکہ اپنی ہر چھوٹی حرکت سے اس کے دل کو گرمایا اور متاثر کیا۔ جب یہ جاندار خدا کے سامنے کھڑا ہوا تو پہلی بار اس نے ایسے لوگوں کو مزید حاصل کرنے کا سوچا۔ یہ واقعات کا وہ سلسلہ تھا جو اس پہلی سوچ کے ساتھ شروع ہوا جو خدا کے پاس تھی۔ خدا کے لیے، یہ تمام واقعات پہلی بار ہو رہے تھے لیکن ان پہلے واقعات میں، اس سے کوئی فرق نہیں پڑتا کہ اس نے اس وقت کیا محسوس کیا – خوشی، ذمہ داری، تشویش – کوئی ایسا نہیں تھا جس کے ساتھ وہ اس کا اشتراک کرتا۔ اُس لمحے سے شروع کرتے ہوئے، خُدا نے واقعی ایک تنہائی اور ایک اداسی کو محسوس کیا جو اُس نے پہلے کبھی محسوس نہیں کی تھی۔ اسے احساس ہوا کہ انسان اس کی محبت اور فکر یا انسان کے لیے اس کے ارادوں کو قبول نہیں کر سکتا یا سمجھ نہیں سکتا، اس لیے اس نے پھر بھی اپنے دل میں دکھ اور درد محسوس کیا۔ حالانکہ اُس نے یہ کام انسان کے لیے کیے تھے، لیکن انسان ان سے واقف نہیں تھا اور سمجھتا نہیں تھا۔ انسان اس کے لیے خوشی کے علاوہ جو مسرت اور سکون لے کر آیا وہ جلد ہی اپنے ساتھ غم اور تنہائی کا پہلا احساس بھی لے کر آیا۔ اس وقت خدا کے خیالات اور احساسات یہ تھے۔ جب خُدا یہ سب کچھ کر رہا تھا تو وہ اپنے دل میں خوشی سے غم اور غم سے درد کی طرف چلا گیا، اور یہ احساسات بے چینی کے ساتھ گھل مل گئے۔ وہ صرف اتنا کرنا چاہتا تھا کہ اس شخص کو، اس بنی نوع انسان کو اپنے دل کی باتوں کو جاننے اور اپنے ارادوں کو جلد سمجھانے میں جلدی کرے۔ پھر، وہ اس کا پیروکار بن سکتا ہے اور اس کے خیالات کو بانٹ سکتا ہے اور اس کی مرضی کے مطابق ہو سکتا ہے۔ وہ اب محض خدا کو بات کرتے ہوئے سن کر خاموش نہیں رہے گا؛ وہ اب اس بات سے بے خبر نہیں رہے گا کہ خدا کے کام میں کیسے شامل ہو سکتا ہے؛ سب سے بڑھ کر، وہ اب خدا کے تقاضوں سے لاتعلق لوگ نہیں رہے گا۔ یہ پہلی چیزیں جو خُدا نے کیں بہت بامعنی ہیں اور اُس کے انتظامی منصوبے اور آج کے انسانوں کے لیے بہت اہمیت رکھتی ہیں۔

تمام چیزوں اور انسانوں کو پیدا کرنے کے بعد خدا نے آرام نہیں کیا۔ وہ اپنے نظم و نسق کو انجام دینے کے لیے اور بنی نوع انسان میں ان لوگوں کو حاصل کرنے کے لیے بے چین اور بےتاب تھا جن سے وہ بہت پیار کرتا تھا۔

خدا شریعت کے دور میں بےمثال کاموں کا ایک سلسلہ کرتا ہے

اس کے بعد، ہم انجیل سے دیکھتے ہیں کہ خدا کے انسانوں کو تخلیق کرنے کے کچھ عرصہ بعد، پوری دنیا میں ایک بہت بڑا سیلاب آیا۔ سیلاب کے اندراج میں نوح کا ذکر ہے، اور یہ کہا جا سکتا ہے کہ نوح وہ پہلا شخص تھا جس نے خدا کے کام کو مکمل کرنے کے لیے اس کے ساتھ کام کرنے کے لیے خدا کا بلاوا وصول کیا۔ یقیناً یہ وہ پہلا موقع بھی تھا کہ جب خدا نے زمین پر کسی شخص کو اپنے حکم کے مطابق کچھ کرنے کے لیے بلایا تھا۔ جب نوح نے کشتی کی تعمیر مکمل کر لی تو خدا پہلی بار زمین پر سیلاب لایا۔ جب خدا نے سیلاب سے زمین کو تباہ کیا، تو انسانوں کو پیدا کرنے کے بعد یہ پہلا موقع تھا کہ اس نے اپنے آپ کو ان کی نفرت سے مغلوب محسوس کیا؛ یہی وہ چیز ہے جس نے خدا کو سیلاب کے ذریعے اس انسانی نسل کو تباہ کرنے کا دردناک فیصلہ کرنے پر مجبور کیا۔ سیلاب سے زمین کو تباہ کرنے کے بعد، خدا نے انسانوں کے ساتھ اپنا پہلا عہد باندھا، ایک عہد یہ ظاہر کرنے کے لیے کہ وہ دوبارہ کبھی سیلاب سے دنیا کو تباہ نہیں کرے گا۔ اس عہد کی نشانی کمان تھی۔ یہ بنی نوع انسان کے ساتھ خدا کا پہلا عہد تھا، لہٰذا کمان خدا کی طرف سے دیے گئے عہد کی پہلی نشانی تھی؛ کمان ایک حقیقی، مادّی چیز ہے جو کہ موجود ہے۔ یہ کمان کا وجود ہی ہے جو خُدا کو پچھلی نسلِ انسانی کے لیے اکثر اداسی کا احساس دلاتا ہے جسے اس نے کھو دیا تھا اور اس کے ساتھ جو کچھ ہوا اس کی مسلسل یاد دہانی کے طور پر کام کرتا ہے۔۔۔۔ خُدا اپنی رفتار کو کم نہیں کرے گا – وہ اپنے انتظام میں اگلا قدم اٹھانے کے لیے بےچین اور بےتاب تھا۔ اس کے بعد، خدا نے ابرہام کو اسرائیل بھر میں اپنے کام کے لیے اپنی پہلی پسند کے طور پر منتخب کیا۔ یہ بھی پہلا موقع تھا کہ خدا نے ایسے امیدوار کو منتخب کیا۔ خدا نے اس شخص کے ذریعے بنی نوع انسان کو بچانے کے اپنے کام کو شروع کرنے اور اس شخص کی اولاد میں اپنا کام جاری رکھنے کا عزم کیا۔ ہم انجیل میں دیکھ سکتے ہیں کہ خدا نے ابرہام کے ساتھ یہی کیا۔ خُدا نے پھر اسرائیل کو پہلی چُنی ہوئی سرزمین بنایا، اور اپنے چنے ہوئے لوگوں، بنی اسرائیل کے ذریعے شریعت کے دور کا کام شروع کیا۔ ایک بار پھر پہلی بار، خدا نے بنی اسرائیل کو وہ واضح اصول اور قوانین فراہم کیے جن پر بنی نوع انسان کو عمل کرنا چاہیے، اور اس نے ان کی تفصیل سے وضاحت کی۔ یہ پہلا موقع تھا جب خدا نے انسانوں کو قربانیاں دینے کے طریقے، زندگی کس طرح گزارنی چاہیے، کیا کرنا چاہیے اور کیا نہیں کرنا چاہیے، کون سے تہوار اور ایام منانا چاہییں، اور ان کو ہر کیے جانے والے کام میں پیروی کرنے کے لیے ایسے مخصوص، معیاری اصول فراہم کیے۔ یہ پہلا موقع تھا کہ جب خدا نے بنی نوع انسان کو اپنی زندگی گزارنے کے طریقے کے بارے میں اتنے تفصیلی، معیاری ضابطے اور اصول عطا کیے۔

ہر بار جب میں ”پہلی بار“ کہتا ہوں تو اس سے مراد ایک ایسا کام ہوتا ہے جو خدا نے پہلے کبھی نہیں کیا تھا۔ اس سے مراد وہ کام ہے جو اس سے پہلے موجود نہیں تھا اور اگرچہ خدا نے بنی نوع انسان اور ہر طرح کی مخلوقات اور جانداروں کو پیدا کیا تھا لیکن یہ ایک ایسا کام ہوتا ہے جو اس نے پہلے کبھی نہیں کیا تھا۔ اس سارے کام میں خدا کا بنی نوع انسان کا انتظام شامل تھا؛ اس سب کا تعلق لوگوں اور ان کے لیے اس کی نجات اور انتظام سے تھا۔ ابرہام کے بعد، خدا نے ایک بار پھر ایک اور پہلا کام کیا – اس نے ایوب کو اس شخص کے طور پر منتخب کیا جو شریعت کے تحت رہتا تھا اور جو شیطان کی آزمائشوں کا مقابلہ کر سکتا تھا اور خدا سے ڈرتا تھا، برائی سے بچتا تھا، اور خدا کی گواہی دیتا تھا۔ یہ بھی پہلا موقع تھا جب خدا نے شیطان کو کسی شخص کو آزمانے کی اجازت دی، اور پہلی بار اس نے شیطان سے شرط لگائی۔ آخر میں، اس نے پہلی بار ایک ایسا شخص حاصل کیا جو شیطان کا سامنا کرتے ہوئے اس کا گواہ بننے اور اس کی گواہی دینے کے قابل تھا، اور کوئی ایسا شخص جو شیطان کو مکمل طور پر شرمندہ کر سکتا تھا۔ جب سے خدا نے بنی نوع انسان کو تخلیق کیا تھا، یہ وہ پہلا شخص تھا جسے اس نے حاصل کیا تھا جو کہ اس کے لیے گواہی دینے کے قابل تھا۔ ایک بار جب اس نے یہ انسان حاصل کر لیا تو، خدا اپنے انتظام کو جاری رکھنے اور اپنے کام کے اگلے مرحلے کو انجام دینے کے لیے اور بھی زیادہ بے چین تھا، اس مقام اور لوگوں کو تیار کرنے کے لیے جنہیں اس نے اپنے کام کے اگلے مرحلے کے لیے منتخب کرنا تھا۔

اس سب کے بارے میں رفاقت کے بعد، کیا تمہیں خدا کی مرضی کی صحیح معنوں میں سمجھ ہے؟ خدا بنی نوع انسان کے اپنے انتظام، بنی نوع انسان کے لیے اپنی نجات کی اس مثال کو کسی بھی چیز سے زیادہ اہم سمجھتا ہے۔ وہ یہ چیزیں نہ صرف اپنے دماغ سے، نہ صرف اپنے کلام سے کرتا ہے، بلکہ یقینی طور پر ایک غیر سنجیدہ رویے کے ساتھ نہیں کرتا ہے – وہ یہ سب کام ایک منصوبے، ایک ہدف، معیارات اور اپنی مرضی کے ساتھ کرتا ہے۔ یہ واضح ہے کہ بنی نوع انسان کو بچانے کا یہ کام خدا اور انسان دونوں کے لیے بہت اہمیت رکھتا ہے۔ اس سے کوئی فرق نہیں پڑتا ہے کہ کام کتنا ہی مشکل ہو، چاہے کتنی ہی بڑی رکاوٹیں کیوں نہ ہوں، انسان کتنے ہی کمزور کیوں نہ ہوں، یا بنی نوع انسان کی سرکشی کتنی ہی گہری کیوں نہ ہو، خدا کے لیے ان میں سے کوئی بھی مشکل نہیں ہے۔ خُدا اپنے آپ کو مصروف رکھتا ہے، اپنی تکلیف دہ محنت کو خرچ کرتا ہے اور اس کام کا انتظام کرتا ہے جسے وہ خود انجام دینا چاہتا ہے۔ وہ ہر چیز کا انتظام بھی کر رہا ہے اور ان تمام لوگوں پر اپنی حاکمیت کا استعمال کر رہا ہے جن پر وہ کام کرے گا اور وہ تمام کام جن کو وہ مکمل کرنا چاہتا ہے – اس میں سے کوئی بھی پہلے کبھی نہیں ہوا ہے۔ یہ پہلا موقع ہے جب خدا نے ان طریقوں کو استعمال کیا ہے اور انسانوں کا انتظام کرنے اور بچانے کے اس بڑے منصوبے کے لیے اتنی بڑی قیمت ادا کی ہے۔ جب خدا اس کام کو انجام دے رہا ہے تو وہ آہستہ آہستہ بنی نوع انسان کے سامنے، بغیر کسی تحفظ کے، اپنی تکلیف دہ محنت، اس کے پاس جو کچھ ہے اور جو وہ خود ہے، اپنی حکمت اور قدرت کاملہ اور اپنے مزاج کے ہر پہلو کو ظاہر اور جاری کر رہا ہے۔ وہ ان چیزوں کو جاری کرتا ہے اور ان کا اظہار کرتا ہے جیسا کہ اس نے پہلے کبھی نہیں کیا ہے۔ لہٰذا، پوری کائنات میں، ان لوگوں کو چھوڑ کر جن کا خدا نے انتظام کرنے اور جنہیں بچانے کا ارادہ کیا ہے، کوئی بھی مخلوق خدا کے اس قدر قریب نہیں تھی، جس کا اس سے اتنا گہرا قریبی تعلق رہا ہو۔ اس کے دل میں، بنی نوع انسان، جس کا وہ انتظام کرنا اور جسے بچانا چاہتا ہے، سب سے زیادہ اہم ہے؛ وہ اس بنی نوع انسان کو سب سے بڑھ کر اہمیت دیتا ہے۔ اگرچہ اس نے ان کے لیے بہت بڑی قیمت ادا کی ہے، اور اگرچہ اسے ان کی طرف سے مسلسل تکلیف اور نافرمانی ملتی ہے، لیکن وہ ان سے کبھی دستبردار نہیں ہوتا اور بغیر کسی شکایت اور پچھتاوے کے اپنے کام میں انتھک محنت کرتا رہتا ہے۔ اس کی وجہ یہ ہے کہ وہ جانتا ہے کہ جلد یا بدیر، لوگ اس کی پکار پر بیدار ہوں گے اور اس کے کلام سے متاثر ہوں گے، یہ پہچانیں گے کہ وہ تخلیق کا خداوند ہے، اور اس کی طرف لوٹ آئیں گے ۔۔۔

آج یہ سب سننے کے بعد، تم محسوس کر سکتے ہو کہ خدا جو کچھ بھی کرتا ہے وہ بہت عام ہے۔ ایسا لگتا ہے کہ انسانوں نے ہمیشہ اس کے کلام اور اس کے کام سے اپنے لیے خدا کے کچھ ارادوں کو محسوس کیا ہے، لیکن ان کے احساسات یا ان کے علم اور خدا کی سوچ کے درمیان ہمیشہ ایک خاص فاصلہ ہوتا ہے۔ اس لیے میں سمجھتا ہوں کہ اس بارے میں کہ خدا نے بنی نوع انسان کو کیوں پیدا کیا، اور جس بنی نوع انسان کی اس نے امید کی تھی اسے حاصل کرنے کی خواہش کے پیچھے اس پس منظر کا تمام لوگوں کے ساتھ ابلاغ کرنا ضروری ہے۔ سب کے ساتھ اس کا اشتراک کرنا ضروری ہے، تاکہ ہر کوئی واضح ہو اور اسے اپنے دل میں سمجھ لے۔ کیونکہ خدا کا ہر خیال اور تصور، اور اس کے کام کا ہر مرحلہ اور ہر دور اس کے پورے انتظامی کام سے جڑا ہوا ہوتا ہے اور اس سے گہرا تعلق ہوتا ہے، اس لیے جب تو خدا کے خیالات، نظریات اور اس کے کام کے ہر مرحلے پر اس کی مرضی کو سمجھ لیتا ہے تو یہ اس بات کو سمجھنے کے مترادف ہوتا ہے کہ اس کے انتظامی منصوبے کا کام کیسے رونما ہوا۔ اسی بنیاد پر خدا کے بارے میں تیری سمجھ بوجھ گہری ہوتی ہے۔ اگرچہ سب کچھ خدا نے اس وقت کیا جب اس نے پہلی بار دنیا کی تخلیق کی تھی، جس کا میں نے پہلے ذکر کیا تھا، لیکن اب یہ محض ”معلومات“ معلوم ہوتا ہے، جو سچائی کی جستجو سے غیر متعلق ہے، تاہم تیرے تجربے کے دوران ایک دن ایسا آئے گا جب تو یہ سوچے گا کہ یہ معلومات کے ایک دو ٹکڑوں کی طرح کچھ اتنا سادہ نہیں ہے اور نہ ہی یہ محض ایک قسم کا راز ہے۔ جیسے جیسے تیری زندگی آگے بڑھتی ہے، جب خدا تیرے دل میں جگہ بنا لیتا ہے، یا جب تو اس کی مرضی کو زیادہ اچھی طرح اور گہرائی میں سمجھ لیتا ہے تو تُو واقعی اس کی اس اہمیت اور ضرورت کو سمجھ جائے گا جس کے متعلق میں آج بات کرتا ہوں۔ اس بات سے کوئی فرق نہیں پڑتا ہے کہ تم اب اسے کس حد تک قبول کرتے ہو، تمہارے لیے اب بھی ان چیزوں کو سمجھنا اور جاننا ضروری ہے۔ جب خدا کچھ کرتا ہے، جب وہ اپنا کام کرتا ہے، چاہے وہ اس کے خیالات سے ہو یا اس کے اپنے ہاتھوں سے، تو اس سے کوئی فرق نہیں پڑتا ہے کہ اس نے پہلی بار انجام دیا ہے یا آخری بار، آخر کار، خدا کے پاس ایک منصوبہ ہوتا ہے، اور اس کے ہر کام میں اس کے مقاصد اور اس کے خیالات ہوتے ہیں۔ یہ مقاصد اور خیالات خدا کے مزاج کی نمائندگی کرتے ہیں، اور وہ اس کا اظہار کرتے ہیں جو اس کے پاس ہے اور جو وہ خود ہے۔ یہ دو چیزیں – خدا کے مزاج اور جو اس کے پاس ہے اور جو وہ خود ہے – ہر ایک شخص کو لازمی سمجھ لینا چاہییں۔ ایک بار جب ایک شخص اس کے مزاج کو سمجھ لیتا ہے اور جو اس کے پاس ہے اور جو وہ خود ہے، تو وہ آہستہ آہستہ یہ سمجھ سکتا ہے کہ خدا جو کچھ کرتا ہے وہ کیوں کرتا ہے اور وہ جو کہتا ہے وہ کیوں کہتا ہے۔ اس سے، وہ پھر خدا کی پیروی کرنے، سچائی کی پیروی کرنے اور اپنے مزاج میں تبدیلی کے لیے زیادہ یقین رکھ سکتا ہے۔ کہنے کا مطلب یہ ہے کہ خدا کے بارے میں انسان کی سمجھ بوجھ اور خدا پر اس کا ایمان لازم و ملزوم ہیں۔

اگر لوگ جس چیز کا علم حاصل کرتے ہیں اور سمجھتے ہیں وہ خدا کا مزاج ہے اور جو اس کے پاس ہے اور جو وہ خود ہے، تو وہ جو حاصل کرتے ہیں وہ ایسی زندگی ہو گی جو خدا کی طرف سے آتی ہے۔ ایک بار جب یہ زندگی تیرے اندر پیدا ہو جائے گی، تو تیرا خوفِ خدا زیادہ سے زیادہ ہوتا جائے گا۔ یہ ایک ایسا فائدہ ہے جو بہت قدرتی طور پر آتا ہے۔ اگر تو خدا کے مزاج یا اس کے جوہر کے بارے میں سمجھنا یا جاننا نہیں چاہتا، اگر تو ان چیزوں پر غور و فکر یا توجہ تک مرکوز نہیں کرنا چاہتا تو میں یقین کے ساتھ تجھے بتا سکتا ہوں کہ تو اس وقت جس طرح خدا پر اپنے ایمان کی جستجو کر رہا ہے، وہ تجھے کبھی بھی اپنی مرضی کو پورا کرنے یا اپنی تعریف حاصل کرنے کا موقع نہیں دے سکتا۔ اس سے بڑھ کر، تو کبھی بھی حقیقی معنوں میں نجات حاصل نہیں کر سکتا – یہ آخری نتائج ہیں۔ جب لوگ خُدا کو نہیں سمجھتے اور اُس کے مزاج کو نہیں جانتے تو اُن کے دل کبھی بھی اُس کے سامنے نہیں کھل سکتے۔ ایک بار جب وہ خدا کو سمجھ لیں گے، تو وہ دلچسپی اور ایمان کے ساتھ اس کے دل میں جو کچھ ہے اس کی قدر کرنا اور اس سے لطف اندوز ہونا شروع کر دیں گے۔ جب تو خدا کے دل میں موجود چیزوں کی قدر کرے گا اور اس سے لطف اندوز ہو گا تو تیرا دل آہستہ آہستہ اس کے سامنے کھل جائے گا۔ جب تیرا دل اس کے سامنے کھلے گا تو تُو محسوس کرے گا کہ خدا کے ساتھ تیرا تبادلہ، خدا سے تیرے مطالبات اور تیری اپنی حد سے بڑھی ہوئی خواہشات کتنی شرمناک اور حقیر تھیں۔ جب تیرا دل واقعی خدا کے سامنے کھلتا ہے تو تُو دیکھے گا کہ اس کا دل ایک لامحدود دنیا ہے، اور تو ایک ایسی دنیا میں داخل ہو گا جس کا تو نے پہلے کبھی تجربہ نہیں کیا ہو گا۔ اس دنیا میں کوئی دھوکا نہیں ہے، کوئی فریب نہیں ہے، کوئی اندھیرا نہیں ہے، اور کوئی برائی نہیں ہے۔ صرف اخلاص اور وفاداری ہے؛ صرف روشنی اور نیکی؛ صرف راستبازی اور مہربانی۔ یہ محبت اور دیکھ بھال سے بھری ہوئی ہے، ہمدردی اور رواداری سے بھری ہوئی ہے، اور اس کے ذریعے تو زندہ رہنے کی خوشی اور مسرت محسوس کرتا ہے۔ یہ چیزیں وہ ہیں جو خدا تجھ پر اس وقت ظاہر کرے گا جب تو اس کے سامنے اپنا دل کھول دے گا۔ یہ لامحدود دنیا خدا کی حکمت اور مطلق قدرت سے بھری ہوئی ہے۔ یہ اس کی محبت اور اس کے اختیار سے بھی بھری ہوئی ہے۔ یہاں تو ہر پہلو کو دیکھ سکتا ہے کہ خدا کے پاس کیا ہے اور وہ خود کیا ہے، کس چیز سے اسے خوشی ملتی ہے، وہ کیوں پریشان ہوتا ہے اور کیوں غمگین ہوتا ہے، کیوں ناراض ہوتا ہے۔۔۔۔ یہ وہی ہے جو ہر وہ شخص دیکھ سکتا ہے جو اپنے دل کو کھول دیتا ہے اور خدا کو اندر آنے دیتا ہے۔ خدا تیرے دل میں صرف اس وقت ہی آ سکتا ہے جب تو اسے اس کے سامنے کھول دے۔ اگر خدا تیرے دل میں آ جاتا ہے تو تُو صرف اسی صورت میں دیکھ سکتا ہے کہ خدا کے پاس کیا ہے اور وہ خود کیا ہے، اور یہ کہ تیرے لیے اس کے ارادے کیا ہیں۔ اس وقت، تجھے معلوم ہو گا کہ خدا کے بارے میں ہر چیز کس قدر قیمتی ہے کہ جو کچھ اس کے پاس ہے اور جو وہ خود ہے، وہ کس قدر قیمتی سمجھنے کے لائق ہے۔ اس کے مقابلے میں، تیرے ارد گرد جو لوگ ہیں، تیری زندگی میں موجود چیزیں اور واقعات، اور یہاں تک کہ تیرے پیارے، تیرا ساتھی، اور جن چیزوں سے تو محبت کرتا ہے، شاید ہی قابل ذکر ہوں۔ وہ بہت چھوٹے ہیں، اور بہت گھٹیا ہیں؛ تو محسوس کرے گا کہ کوئی بھی مادّی چیز تجھے دوبارہ اپنی طرف متوجہ نہیں کر سکے گی، یا یہ کہ کوئی بھی مادّی چیز تجھے اپنے لیے کوئی بھی قیمت ادا کرنے کی ترغیب نہیں دے سکے گی۔ خدا کی عاجزی میں تو اس کی عظمت اور اس کی بالادستی دیکھے گا۔ مزید برآں، تو خدا کے کسی عمل میں دیکھے گا کہ تو پہلے اس کی لامحدود حکمت اور اس کی برداشت کو بہت چھوٹا سمجھتا تھا، اور تو اس کے صبر، اس کے تحمل اور اپنے بارے میں اس کی سمجھ کو دیکھے گا۔ یہ تیرے اندر اس کی محبت کا جذبہ پیدا کر دے گا۔ اس دن تو محسوس کرے گا کہ بنی نوع انسان ایک ایسی غلیظ دنیا میں زندگی بسر کر رہی ہے، کہ تیرے ساتھ رہنے والے اور تیری زندگی میں ہونے والی چیزیں، اور یہاں تک کہ وہ جن سے تو محبت کرتا ہے، ان کی تجھ سے محبت ہے، اور ان کا تیرے لیے نام نہاد تحفظ یا تیرے لیے ان کی تشویش قابل ذکر نہیں ہے – صرف خدا ہی تیرا محبوب ہے، اور یہ صرف خدا ہی ہے جسے تو سب سے زیادہ قیمتی سمجھتا ہے۔ جب وہ دن آئے گا، مجھے یقین ہے کہ کچھ لوگ ایسے ہوں گے جو کہیں گے: خدا کی محبت بہت عظیم ہے، اور اس کا جوہر بہت مقدس ہے – خدا میں کوئی فریب، کوئی برائی، کوئی حسد، اور کوئی جھگڑا نہیں ہے، بلکہ صرف راستبازی اور صداقت ہے اور ہر وہ چیز جو خدا کے پاس ہے اور جو وہ خود ہے، انسانوں کو اس کی شدید خواہش ہونی چاہیے۔ انسانوں کو اس کے لیے کوشش اور خواہش کرنی چاہیے۔ بنی نوع انسان کی اس کو حاصل کرنے کی صلاحیت کس بنیاد پر قائم کی گئی ہے؟ یہ خدا کے مزاج کے بارے میں ان کی فہم اور خدا کے جوہر کے بارے میں ان کی سمجھ بوجھ کی بنیاد پر قائم کی گئی ہے۔ لہٰذا خدا کے مزاج کو سمجھنا اور جو کچھ اس کے پاس ہے اور جو وہ خود ہے، ہر شخص کے لیے زندگی بھر کا سبق ہے؛ یہ زندگی بھر کا مقصد ہے جس کی جستجو ہر وہ شخص کرتا ہے جو اپنے مزاج کو بدلنے کی کوشش کرتا ہے، اور خدا کو جاننے کی کوشش کرتا ہے۔

خدا کا کام کرنے کے لیے پہلی بار جسم بننا

ہم نے ابھی ان سب کاموں کے بارے میں بات کی جو خدا نے کیے، بے مثال کاموں کا سلسلہ جو اس نے انجام دیا۔ ان چیزوں میں سے ہر ایک خدا کے انتظامی منصوبے اور خدا کی مرضی سے متعلق ہے۔ وہ خود خدا کے مزاج اور اس کے جوہر سے بھی مطابقت رکھتے ہیں۔ اگر ہم اس کے بارے میں مزید سمجھنا چاہتے ہیں کہ خدا کے پاس کیا ہے اور وہ خود کیا ہے، تو ہم عہد نامہ قدیم میں یا شریعت کے دور میں نہیں رک سکتے – ہمیں ان اقدامات کی پیروی کرتے ہوئے آگے بڑھنے کی ضرورت ہے جو خدا نے اپنے کام کے سلسلے میں اٹھائے ہیں۔ لہٰذا، جب خُدا نے شریعت کے دور کو ختم کیا اور فضل کے دور کا آغاز کیا، آؤ ہم اپنے قدموں کے پیچھے فضل کے دور میں چلیں – فضل اور خلاصی سے بھرپور ایک دور۔ اس دور میں، خدا نے پھر ایک بہت اہم کام کیا جو پہلے کبھی نہیں ہوا تھا۔ خدا اور بنی نوع انسان دونوں کے لیے اس نئے دور میں کام ایک نیا نقطہ آغاز تھا – ایک نقطہ آغاز جو خدا کی طرف سے ایک اور ایسے نئے کام پر مشتمل تھا جو پہلے کبھی نہیں کیا گیا تھا۔ یہ نیا کام بے مثال تھا، جو انسانوں اور تمام مخلوقات کے تصور کی طاقت سے باہر تھا۔ یہ وہ چیز ہے جس کا اب تمام لوگوں کو علم ہے – پہلی بار، خدا ایک انسان بنا، اور پہلی بار اس نے ایک انسان کی شکل میں، ایک انسان کی شناخت کے ساتھ نیا کام شروع کیا۔ یہ نیا کام اس بات کی نشاندہی کرتا ہے کہ خدا نے شریعت کے دور میں اپنا کام مکمل کر لیا ہے، اور یہ کہ وہ اب شریعت کے تحت کچھ نہیں کرے گا اور نہ کہے گا۔ نہ وہ شریعت کی شکل میں یا شریعت کے اصولوں یا قواعد کے مطابق کچھ کہے گا یا کرے گا۔ یعنی شریعت پر مبنی اس کے تمام کام ہمیشہ کے لیے روک دیے گئے ہیں اور جاری نہیں رہیں گے، کیونکہ خدا نئے کام شروع کرنا اور نئی چیزیں کرنا چاہتا تھا۔ اس کے منصوبے کا ایک بار پھر ایک نیا نقطہ آغاز تھا، اور اس طرح خدا نے بنی نوع انسان کی اگلے دور تک راہنمائی کرنی تھی۔

انسانوں کے لیے یہ خبر خوشی والی تھی یا نامبارک، اس کا انحصار ہر فرد کے جوہر پر تھا۔ یہ کہا جا سکتا ہے کہ بعض لوگوں کے لیے یہ خبر خوشی والی نہیں تھی، بلکہ نامبارک تھی، کیونکہ جب خدا نے اپنا نیا کام شروع کیا تو وہ لوگ جو صرف قوانین اور ضابطوں کی پیروی کرتے تھے، جو صرف عقائد کی پیروی کرتے تھے لیکن خدا سے نہیں ڈرتے تھے، وہ خدا کے پرانے کام کو اس کے نئے کام کی مذمت کرنے کے لیے استعمال کرنے کی طرف مائل تھے۔ ان لوگوں کے لیے یہ ایک نامبارک خبر تھی۔ لیکن ہر اس شخص کے لیے جو بے قصور اور کھلا تھا، جو خُدا کے لیے مخلص تھا اور اُس کی نجات حاصل کرنے کے لیے تیار تھا، اس کے لیے خُدا کی پہلی تجسیم بہت خوشی والی خبر تھی۔ کیونکہ، جب سے انسان پہلی بار وجود میں لائے گئے، یہ پہلا موقع تھا جب خدا انسانوں کے درمیان ایک ایسی شکل میں ظاہر ہوا اور رہا جو روح نہیں تھی؛ اس بار، وہ ایک انسان سے پیدا ہوا تھا اور ابن آدم کے طور پر لوگوں کے درمیان رہا تھا، اور ان کے درمیان کام کیا تھا۔ اس ”پہلی بار“ نے لوگوں کے تصورات کو توڑ دیا؛ یہ ہر تخیل سے باہر تھا۔ مزید برآں، خدا کے تمام پیروکاروں نے ایک قابلِ ادراک فائدہ حاصل کیا۔ خدا نے نہ صرف پرانے دور کو ختم کیا بلکہ اس نے اپنے پرانے کام کرنے کے طریقے اور کام کرنے کے انداز کو بھی ختم کر دیا۔ اس نے اب اپنے پیغمبروں سے اپنی مرضی کا اظہار کرنے کے لیے نہیں کہا، وہ اب بادلوں میں نہیں چھپا تھا، اور اب وہ مزید گرج کے ذریعے انسانوں پر ظاہر نہیں ہوتا تھا یا تحکم آمیز انداز میں بات نہیں کرتا تھا۔ کسی بھی پہلی چیز کے برعکس، ایک ایسے طریقے کے ذریعے جو انسانوں کے لیے ناقابل تصور تھا جو ان کے لیے سمجھنا یا قبول کرنا مشکل تھا – جسم بننا – وہ اس زمانے کا کام شروع کرنے کے لیے ابن آدم بن گیا۔ خدا کے اس عمل نے بنی نوع انسان کو مکمل طور پر حیران کر دیا؛ اس نے انھیں شرمندہ کر دیا، کیونکہ خدا نے ایک بار پھر ایسے نئے کام کا آغاز کر دیا تھا جو اس نے پہلے کبھی نہیں کیا تھا۔ آج، ہم ایک نظر ڈالیں گے کہ نئے زمانے میں خدا نے کون سا نیا کام انجام دیا، اور ہم غور کریں گے کہ خدا کے مزاج اور جو اس کے پاس ہے اور جو وہ خود ہے، کے لحاظ سے اس نئے کام میں ہمارے سیکھنے کے لیے کیا ہے۔

انجیل کے عہد نامہ جدید میں مندرجہ ذیل الفاظ درج ہیں:

1۔ یسوع سبت کے دن کھانے کے لیے مکئی کی بالیاں چنتا ہے

متّی 12: 1 اُس وقت یِسُوعؔ سبت کے دِن کھیتوں میں ہو کر گیا اور اُس کے شاگِردوں کو بُھوک لگی اور وہ بالیں توڑ توڑ کر کھانے لگے۔

2۔ ابن آدم سبت کا خداوند ہے

متّی 12: 6-8 مَیں تُم سے کہتا ہُوں کہ یہاں وہ ہے جو ہَیکل سے بھی بڑا ہے۔ لیکن اگر تُم اِس کے معنی جانتے کہ مَیں قُربانی نہیں بلکہ رحم پسند کرتا ہُوں تو بے قصُوروں کو قُصُوروار نہ ٹھہراتے۔ کیونکہ اِبنِ آدمؔ سبت کا مالِک ہے۔

آؤ ہم پہلے اس اقتباس کو دیکھتے ہیں: ”اُس وقت یِسُوعؔ سبت کے دِن کھیتوں میں ہو کر گیا اور اُس کے شاگِردوں کو بُھوک لگی اور وہ بالیں توڑ توڑ کر کھانے لگے۔“

میں نے اس اقتباس کو کیوں منتخب کیا ہے؟ اس کا خدا کے مزاج سے کیا تعلق ہے؟ اس عبارت میں، پہلی چیز جو ہم جانتے ہیں وہ یہ ہے کہ یہ سبت کا دن تھا، لیکن خُداوند یسوع باہر گیا اور اپنے شاگردوں کو مکئی کے کھیتوں میں لے گیا۔ اس سے بھی زیادہ ”فریب کاری“ یہ ہے کہ ”وہ بالیں توڑ توڑ کر کھانے لگے۔“ شریعت کے زمانے میں، یہوواہ خدا کی شریعت نے یہ شرط رکھی تھی کہ لوگ سبت کے دن اتفاقاً باہر نہیں جا سکتے یا سرگرمیوں میں حصہ نہیں لے سکتے – بہت سے کام تھے جو سبت کے دن نہیں کیے جا سکتے تھے۔ خُداوند یسوع کی طرف سے یہ عمل اُن لوگوں کے لیے پریشان کن تھا جو ایک طویل عرصے سے شریعت کے تحت زندگی گزار رہے تھے، اور حتیٰ کہ اس کی وجہ سے تنقید بھی کی گئی۔ جہاں تک ان کی الجھن کا تعلق ہے اور اس امر کا کہ انھوں نے، یسوع نے جو کیا، اس کے بارے میں کیسے بات کی، ہم اسے ابھی کے لیے ایک طرف رکھیں گے اور پہلے اس بات پر بحث کریں گے کہ خُداوند یسوع نے یہ کرنے کے لیے تمام دنوں میں سے صرف سبت کے دن کا ہی انتخاب کیوں کیا، اور وہ اس عمل سے شریعت کے تحت زندگی گزارنے والے لوگوں سے کس بات کا ابلاغ کرنا چاہتا تھا۔ یہ اس اقتباس اور خدا کے مزاج کے درمیان وہ تعلق ہے میں جس کے بارے میں بات کرنا چاہتا ہوں۔

جب خُداوند یسوع آیا تو اُس نے لوگوں کو یہ بتانے کے لیے اپنے عملی اقدامات کا استعمال کیا کہ خُدا نے شریعت کے دور کو چھوڑ کر نیا کام شروع کر دیا ہے، اور یہ کہ اس نئے کام کے لیے سبت کو منانے کی ضرورت نہیں تھی۔ خُدا کا سبت کے دن کی حدود سے نکلنا اُس کے نئے کام کی محض ایک پیشین گوئی تھی؛ حقیقی اور عظیم کام ابھی باقی تھا۔ جب خُداوند یسوع نے اپنا کام شروع کیا، تو اُس نے پہلے ہی شریعت کے دور کی ”زنجیروں“ کو پیچھے چھوڑ دیا تھا، اور اُس دور کے ضابطوں اور اصولوں کو توڑ دیا تھا۔ اس میں، شریعت سے متعلق کسی چیز کا کوئی نشان نہیں تھا؛ اس نے اسے مکمل طور پر ختم کر دیا اور اس پر مزید عمل نہیں کیا، اور اس نے بنی نوع انسان سے بھی اس پر مزید عمل کرنے کا تقاضا نہیں کیا۔ تو یہاں تو دیکھتا ہے کہ خداوند یسوع سبت کے دن مکئی کے کھیتوں سے گزرا تھا، اور یہ کہ خداوند نے آرام نہیں کیا؛ وہ باہر کام کر رہا تھا، اور آرام نہیں کر رہا تھا۔ اُس کے اس عمل سے لوگوں کے تصورات کو ایک جھٹکا لگا اور اس نے اُن تک یہ بات پہنچائی کہ وہ اب مزید شریعت کے تحت نہیں رہا تھا، اور یہ کہ وہ سبت کی حدود کو چھوڑ کر بنی نوع انسان کے سامنے اور اُن کے درمیان ایک نئی شبیہ میں کام کرنے کے ایک نئے طریقے کے ساتھ ظاہر ہوا ہے۔ اس کے اس عمل نے لوگوں کو بتایا کہ وہ اپنے ساتھ نیا کام لایا ہے، وہ کام جس کا آغاز شریعت کے تحت ہونے اور سبت کے دن کو چھوڑنے سے ہوا تھا۔ جب خُدا نے اپنا نیا کام انجام دیا، تو وہ ماضی سے چمٹا نہیں رہا، اور اُسے شریعت کے دور کے ضابطوں کی مزید کوئی فکر نہیں رہی تھی۔ نہ ہی وہ اپنے پچھلے دور کے کام سے متاثر ہوا تھا، بلکہ اس کی بجائے اس نے سبت کے دن کام کیا جیسا کہ وہ ہر دوسرے دن کرتا تھا، اور جب اس کے شاگرد سبت کے دن بھوکے تھے، تو وہ کھانے کے لیے مکئی کی بالیاں چن سکتے تھے۔ یہ سب خدا کی نظروں میں بہت عام تھا۔ خدا کے لیے یہ جائز ہے کہ وہ جتنا بھی نیا کام کرنا چاہتا ہے اور جو نیا کلام کہنا چاہتا ہے اس کے لیے ایک نئی شروعات کرے۔ جب وہ کوئی نیا کام شروع کرتا ہے تو نہ اپنے پچھلے کام کا ذکر کرتا ہے اور نہ ہی اسے انجام دینا جاری رکھتا ہے۔ کیونکہ خدا کے کام میں اس کے اصول ہیں، جب وہ نیا کام شروع کرنا چاہتا ہے، یہ تب ہوتا ہے جب وہ بنی نوع انسان کو اپنے کام کے ایک نئے مرحلے میں لانا چاہتا ہے، اور جب اس کا کام ایک اعلیٰ مرحلے میں داخل ہوتا ہے۔ اگر لوگ پرانی باتوں یا ضابطوں کے مطابق عمل کرتے رہیں یا ان کو مضبوطی سے پکڑے رہیں تو وہ اسے یاد نہیں رکھے گا اور نہ ہی اس کی تائید کرے گا۔ اس کی وجہ یہ ہے کہ وہ پہلے ہی نیا کام لا چکا ہے، اور اپنے کام کے ایک نئے مرحلے میں داخل ہو چکا ہے۔ جب وہ نئے کام کا آغاز کرتا ہے، تو وہ بنی نوع انسان کے سامنے ایک بالکل نئی شبیہ کے ساتھ، ایک بالکل نئے زاویے سے، اور ایک بالکل نئے انداز میں ظاہر ہوتا ہے تاکہ لوگ اس کے مزاج کے مختلف پہلوؤں اور اس کے پاس کیا ہے اور وہ خود کیا ہے، کو دیکھ سکیں۔ یہ اس کے نئے کام میں اس کے مقاصد میں سے ایک ہے۔ خُدا نہ پرانی چیزوں سے چمٹا رہتا ہے اور نہ ہی بہت زیادہ آمدورفت والے راستے پر چلتا ہے۔ جب وہ کام کرتا ہے اور بولتا ہے تو وہ اتنا روکنے والا نہیں ہوتا جتنا لوگ تصور کرتے ہیں۔ خدا میں، سب کھلا اور آزاد ہے، اور کوئی ممانعت نہیں ہے، کوئی پابندی نہیں ہے – وہ جو بنی نوع انسان کے لیے لاتا ہے وہ آزادی اور حریت ہے۔ وہ ایک زندہ خدا ہے، ایک خدا جو حقیقی طور پر، واقعی موجود ہے۔ وہ کٹھ پتلی یا مٹی کی مورت نہیں ہے، اور وہ ان بتوں سے بالکل مختلف ہے جنہیں لوگ مقدس جگہوں پر رکھتے اور پوجتے ہیں۔ وہ زندہ اور جوش سے بھرپور ہے، اور اس کا کلام اور کام جو کچھ بنی نوع انسان کے لیے لاتے ہیں وہ مکمل زندگی اور روشنی، مکمل آزادی اور حریت ہے، کیونکہ وہ سچائی، زندگی اور راستے کو تھامے ہوئے ہے – وہ اپنے کسی کام میں کسی چیز سے مجبور نہیں ہے۔ اس سے کوئی فرق نہیں پڑتا ہے کہ لوگ کیا کہتے ہیں اور اس سے کوئی فرق نہیں پڑتا ہے کہ وہ اس کے نئے کام کو کس طرح دیکھتے ہیں یا اس کا کس طرح جائزہ لیتے ہیں، وہ اپنے کام کو بغیر کسی خلش کے انجام دے گا۔ وہ اپنے کام یا کلام کے متعلق کسی کے خیالات یا الزام تراشی کی یا حتیٰ کہ اپنے نئے کام کے خلاف ان کی شدید مخالفت اور مزاحمت کی فکر نہیں کرے گا۔ تمام مخلوقات میں سے کوئی بھی انسانی عقل، یا انسانی تخیل، علم، یا اخلاقیات کو خدا کے کاموں کی پیمائش یا تشریح کرنے کے لیے، یا بدنام کرنے، اس میں خلل ڈالنے یا سبوتاژ کرنے کے لیے استعمال نہیں کر سکتا۔ اس کے کام اور جو کچھ وہ کرتا ہے اس میں کوئی ممانعت نہیں ہے؛ یہ کسی انسان، واقعہ یا چیز کی طرف سے مجبور نہیں ہو گا، اور نہ ہی کسی دشمن قوتوں کے ذریعے اس میں خلل ڈالا جائے گا۔ جہاں تک اس کے نئے کام کا تعلق ہے، وہ ہمیشہ سے ایک فاتح بادشاہ ہے، اور کوئی بھی دشمن قوتیں اور بنی نوع انسان کی تمام بدعتیں اور غلط فہمیاں اس کے قدموں کے نیچے روند دی جاتی ہیں۔ اس سے کوئی فرق نہیں پڑتا ہے کہ وہ اپنے کام کے کس نئے مرحلے کو انجام دے رہا ہے، یہ یقینی طور پر بنی نوع انسان کے درمیان ترقی اور وسعت پائے گا، اور یہ یقینی طور پر پوری کائنات میں بغیر کسی رکاوٹ کے اس وقت تک جاری رہے گا جب تک کہ اس کا عظیم کام مکمل نہیں ہو جاتا۔ یہ خدا کی قدرت کاملہ اور حکمت، اس کا اختیار اور قدرت ہے۔ لہٰذا، خُداوند یسوع کھلے عام سبت کے دن باہر جا سکتا تھا اور کام کر سکتا تھا کیونکہ اُس کے دل میں کوئی ایسا اصول، کوئی علم یا نظریہ نہیں تھا جس کا آغاز بنی نوع انسان نے کیا ہو۔ اس کے پاس جو کچھ تھا وہ خدا کا نیا کام اور خدا کا راستہ تھا۔ اس کا کام بنی نوع انسان کو آزاد کرنے، لوگوں کو آزاد کرنے، انھیں روشنی میں رہنے اور زندہ رہنے کا موقع دینے کا طریقہ تھا۔ دریں اثنا، جو لوگ بتوں یا جھوٹے خداؤں کی پوجا کرتے ہیں وہ ہر روز شیطان کے پابند، ہر قسم کے اصولوں اور ممنوعات سے بندھے رہتے ہیں – آج ایک چیز ممنوع ہے، کل دوسری – ان کی زندگی میں کوئی آزادی نہیں ہے۔ وہ زنجیروں میں جکڑے قیدیوں کی طرح ہیں، وہ ایسی زندگی گزار رہے ہیں جس میں نام کی خوشی بھی نہیں ہے۔ ”ممانعت“ کس چیز کی نمائندگی کرتی ہے؟ یہ رکاوٹوں، بندھنوں اور برائی کی نمائندگی کرتی ہے۔ جیسے ہی کوئی شخص کسی بت کی پوجا کرتا ہے، وہ ایک جھوٹے دیوتا، ایک بدروح کی پوجا کر رہا ہوتا ہے۔ ممانعت اس وقت آتی ہے جب اس طرح کی سرگرمیوں میں مشغول ہوا جاتا ہے۔ تم یہ یا وہ نہیں کھا سکتے، آج تم باہر نہیں جا سکتے، کل تم کھانا نہیں پکا سکتے، اگلے دن تم نئے گھر میں منتقل نہیں ہو سکتے، شادیوں اور جنازوں اور یہاں تک کہ بچے کو جنم دینے کے لیے بھی مخصوص دن کا انتخاب کرنا چاہیے۔ اس کو کیا کہتے ہیں؟ اسے ممانعت کہتے ہیں۔ یہ بنی نوع انسان کی غلامی ہے، اور یہ شیطان اور بدروحوں کی زنجیریں ہیں جو لوگوں کو قابو میں رکھتی ہے اور ان کے دلوں اور جسموں کو روکتی ہیں۔ کیا یہ ممانعتیں خدا کے ہاں موجود ہیں؟ خدا کے تقدس کی بات کرتے وقت، تجھے سب سے پہلے یہ سوچنا چاہیے: خدا کے ہاں کوئی ممانعت نہیں ہے۔ خدا کے کلام اور کام میں اصول ہیں، لیکن کوئی ممانعت نہیں ہے، کیونکہ خدا خود ہی سچائی، راستہ اور زندگی ہے۔

اب آؤ صحیفوں سے درج ذیل اقتباس کو دیکھتے ہیں: ”مَیں تُم سے کہتا ہُوں کہ یہاں وہ ہے جو ہَیکل سے بھی بڑا ہے۔ لیکن اگر تُم اِس کے معنی جانتے کہ مَیں قُربانی نہیں بلکہ رحم پسند کرتا ہُوں تو بے قصُوروں کو قُصُوروار نہ ٹھہراتے۔ کیونکہ اِبنِ آدمؔ سبت کا مالِک ہے“ (متّی 12: 6-8)۔ یہاں لفظ ”ہیکل“ کس چیز کی طرف اشارہ کرتا ہے؟ سادہ الفاظ میں، یہ ایک پُرشکوہ، اونچی عمارت کی طرف اشارہ کرتا ہے، اور شریعت کے دور میں، ہیکل پادریوں کے لیے خدا کی عبادت کرنے کی جگہ تھی۔ جب خداوند یسوع نے کہا ”یہاں وہ ہے جو ہیکل سے بھی بڑا ہے،“ یہاں ”ایک“ کس کی طرف اشارہ کرتا ہے؟ واضح طور پر، ”ایک“ جسم میں خداوند یسوع ہے، کیونکہ صرف وہی ہیکل سے بڑا تھا۔ ان الفاظ نے لوگوں کو کیا بتایا؟ ان الفاظ نے لوگوں کو ہیکل سے باہر آنے کو کہا – خدا پہلے ہی ہیکل کو چھوڑ چکا تھا اور اب اس میں کام نہیں کر رہا تھا، اس لیے لوگوں کو خدا کے قدموں کی تلاش ہیکل سے باہر کرنی چاہیے اور اس کے نئے کام میں اس کے نقش قدم پر چلنا چاہیے۔ جب خداوند یسوع نے یہ کہا، تو اس کے الفاظ کے پیچھے ایک تمہید تھی، جو یہ تھی کہ شریعت کے تحت، لوگ ہیکل کو خود خدا سے بڑی چیز کے طور پر سمجھںے لگ گئے تھے۔ یعنی لوگ خدا کی عبادت کرنے کی بجائے ہیکل کی عبادت کرتے تھے، لہٰذا خداوند یسوع نے انھیں خبردار کیا کہ بتوں کی پوجا نہ کرو، بلکہ اس کی بجائے خدا کی عبادت کرو، کیونکہ وہ عظیم ہے۔ لہٰذا، اس نے کہا: ”مَیں قُربانی نہیں بلکہ رحم پسند کرتا ہُوں۔“ یہ ظاہر ہے کہ خداوند یسوع کی نظر میں، شریعت کے تحت رہنے والے زیادہ تر لوگ اب یہوواہ کی پرستش نہیں کرتے تھے، بلکہ محض قربانی کی رسوم ادا کر رہے تھے، اور خداوند یسوع نے تعین کر لیا کہ اس کا شمار بت پرستی میں ہوتا ہے۔ ان بت پرستوں نے ہیکل کو خدا سے عظیم اور اعلیٰ چیز کے طور پر دیکھا۔ ان کے دلوں میں صرف ہیکل تھا، خدا نہیں، اور اگر وہ ہیکل کو کھو دیتے، تو وہ اپنے رہنے کی جگہ کھو دیتے۔ ہیکل کے بغیر ان کے پاس عبادت کے لیے کوئی جگہ نہیں تھی اور وہ اپنی قربانیاں نہیں کر سکتے تھے۔ اُن کی نام نہاد ”رہنے کی جگہ“ وہی ہے جہاں انھوں نے ہیکل میں رہنے اور اپنے معاملات کو انجام دینے کے لیے یہوواہ خدا کی پرستش کا جھوٹا بہانہ استعمال کیا۔ ان کی نام نہاد ”قربانی“ صرف یہ تھی کہ وہ ہیکل میں اپنی خدمت انجام دینے کے بہروپ میں اپنے ذاتی شرمناک معاملات انجام دے رہے تھے۔ یہی وجہ تھی کہ اس وقت لوگوں نے ہیکل کو خدا سے بڑا سمجھا۔ خداوند یسوع نے یہ الفاظ لوگوں کو ایک تنبیہ کے طور پر کہے، کیونکہ وہ ہیکل کو ایک پناہ کے طور پر استعمال کر رہے تھے، اور قربانیوں کو لوگوں کو دھوکا دینے اور خدا کو دھوکا دینے کے لیے ایک غلاف کے طور پر استعمال کر رہے تھے۔ اگر تم ان الفاظ کو موجودہ صورت حال پر لاگو کرتے ہو، تو وہ اب بھی اتنے ہی جائز اور اتنے ہی موزوں ہیں۔ اگرچہ آج کے لوگوں نے شریعت کے دور کے لوگوں کے مقابلے میں خدا کے مختلف کاموں کا تجربہ کیا ہے، لیکن ان کی فطرت اور جوہر ایک ہی ہے۔ آج کے کام کے تناظر میں، لوگ اب بھی اسی قسم کے کام کریں گے جس کی نمائندگی ان الفاظ سے ہوتی ہے، ”ہیکل خدا سے بڑا ہے۔“ مثال کے طور پر، لوگ اپنے فرض کو پورا کرنے کو اپنا کام سمجھتے ہیں؛ وہ خدا کی گواہی دینے اور عظیم سرخ اژدہے سے لڑنے کو انسانی حقوق کے دفاع، جمہوریت اور آزادی کے لیے سیاسی تحریکوں کے طور پر دیکھتے ہیں؛ وہ اپنے فرض کو بدل دیتے ہیں تاکہ اپنی مہارتوں کو استعمال کر کے اپنے مستقبل کو بہتر بنائیں لیکن وہ خدا سے ڈرنے اور برائی سے بچنے کو مذہبی عقیدے کا ایک ایسا ٹکڑا سمجھتے ہیں جس پر عمل کرنا چاہیے؛ وغیرہ۔ کیا یہ طرز عمل بنیادی طور پر ”ہیکل خدا سے بڑا ہے“ جیسا نہیں ہے؟ فرق یہ ہے کہ دو ہزار سال پہلے لوگ عمارت میں موجود ہیکل میں اپنا ذاتی کاروبار کرتے تھے لیکن آج لوگ ناقابل لمس ہیکلوں میں اپنا ذاتی کاروبار کرتے ہیں۔ جو لوگ اصولوں کی قدر کرتے ہیں وہ اصولوں کو خدا سے بڑا سمجھتے ہیں، جو لوگ حیثیت سے محبت کرتے ہیں وہ حیثیت کو خدا سے بڑا سمجھتے ہیں۔ جو لوگ اپنے پیشوں سے محبت کرتے ہیں وہ پیشوں کو خدا سے بڑا سمجھتے ہیں، وغیرہ – ان کے تمام تاثرات مجھے یہ کہنے پر مجبور کرتے ہیں: ”لوگ اپنے الفاظ سے خدا کے سب سے بڑا ہونے کی تعریف کرتے ہیں، لیکن ان کی نظر میں سب کچھ خدا سے بڑا ہے۔“ اس کی وجہ یہ ہے کہ جیسے ہی لوگوں کو خدا کی پیروی کرنے کے دوران موقع ملتا ہے کہ وہ اپنی صلاحیتوں کا مظاہرہ کریں، یا اپنے کاروبار یا اپنے پیشوں کو انجام دیں، تو وہ اپنے آپ کو خدا سے دور کر لیتے ہیں اور اپنے آپ کو اپنے محبوب پیشے میں ڈال دیتے ہیں۔ جہاں تک جو خدا نے ان کو سونپا ہے، اور جو اس کی مرضی ہے، کا تعلق ہے، وہ چیزیں بہت پہلے سے رد ہو چکی ہیں۔ ان لوگوں اور دو ہزار سال پہلے ہیکل میں اپنا کاروبار کرنے والوں کی حالت میں کیا فرق ہے؟

اس کے بعد، آؤ اس اقتباس کے آخری جملے پر ایک نظر ڈالتے ہیں: ”اِبنِ آدمؔ سبت کا مالِک ہے۔“ کیا اس جملے کا کوئی عملی پہلو ہے؟ کیا تم عملی پہلو دیکھ سکتے ہو؟ ہر ایک بات جو خدا کہتا ہے اس کے دل سے آتی ہے تو اس نے یہ کیوں کہا؟ تم اسے کیسے سمجھتے ہو؟ شاید تم اس جملے کا مطلب اب سمجھتے ہو لیکن جس وقت یہ بولا گیا تھا اس وقت بہت سے لوگوں نے نہیں سمجھا کیونکہ بنی نوع انسان شریعت کے دور سے ابھی ابھی باہر آئی تھی۔ ان کے لیے، سبت کے دن سے رخصت ہونا ایک بہت مشکل کام تھا، ان کے حقیقی سبت کو سمجھنے کا کیا ذکر کرنا۔

جملہ ”اِبنِ آدمؔ سبت کا مالِک ہے۔“ لوگوں کو یہ بتاتا ہے کہ خدا کے بارے میں ہر چیز مادّی نوعیت کی نہیں ہے، اور اگرچہ خدا تیری تمام مادّی ضروریات کو پورا کر سکتا ہے، ایک بار جب تیری تمام مادی ضروریات پوری ہو جائیں، تو کیا ان چیزوں سے حاصل ہونے والی تسکین تیری سچائی کی تلاش کی جگہ لے سکتی ہے؟ یہ واضح طور پر ممکن نہیں ہے! خدا کا مزاج اور جو کچھ اس کے پاس ہے اور جو وہ خود ہے، جس کے بارے میں ہم نے رفاقت کی ہے، دونوں ہی حقیقت ہیں۔ اس کی قدر کو کسی مادّی چیز کے مقابلے میں نہیں ماپا جا سکتا، خواہ وہ کتنی ہی قیمتی کیوں نہ ہو، اور نہ ہی اس کی قدر رقم کے لحاظ سے طے کی جا سکتی ہے، کیونکہ یہ کوئی مادّی چیز نہیں ہے، اور یہ بلا استثنا ہر ایک انسان کے دل کی ضروریات کو پورا کرتی ہے۔ ہر شخص کے لیے ان خیالی سچائیوں کی قدر کسی بھی مادّی چیز کی قدر سے زیادہ ہونی چاہیے جس کی تو قدر کر سکتا ہے، کیا ایسا نہیں ہونا چاہیے؟ یہ بیان ایک ایسی چیز ہے جس پر تجھے ہچکچانے کی ضرورت ہے۔ میں نے جو کچھ کہا ہے اس کا اہم نکتہ یہ ہے کہ جو کچھ خدا کے پاس ہے اور جو وہ خود ہے، اور خدا کے بارے میں ہر چیز ہر ایک فرد کے لیے اہم ترین چیزیں ہیں اور کسی مادّی چیز سے اس کی جگہ نہیں لی جا سکتی۔ میں تجھے ایک مثال دوں گا: جب تو بھوکا ہوتا ہے تو تجھے خوراک کی ضرورت ہوتی ہے۔ یہ کھانا تقریباً اچھا یا تقریباً غیر اطمینان بخش ہو سکتا ہے، لیکن جیسے ہی تو پیٹ بھر لیتا ہے تو بھوک کا وہ ناخوشگوار احساس باقی نہیں رہے گا – یہ ختم ہو جائے گا۔ تو سکون سے بیٹھ سکتا ہے، اور تیرا جسم پرسکون ہو گا۔ کھانے سے لوگوں کی بھوک مٹائی جا سکتی ہے، لیکن جب تو خدا کی پیروی کر رہا ہوتا ہے اور محسوس کرتا ہے کہ تجھے اس کی کوئی سمجھ بوجھ نہیں ہے، تو تُو اپنے دل کے خالی پن کو کیسے دور کر سکتا ہے؟ کیا اسے خوراک سے دور کیا جا سکتا ہے؟ یا جب تو خدا کی پیروی کر رہا ہوتا ہے اور اس کی مرضی کو نہیں سمجھتا تو تُو اپنے دل کی اس بھوک کو مٹانے کے لیے کیا استعمال کر سکتا ہے؟ خدا کے ذریعے نجات کے اپنے تجربے کے عمل میں، اپنے مزاج میں تبدیلی کی پیروی کرتے ہوئے، اگر تو اس کی مرضی کو نہیں سمجھتا یا نہیں جانتا کہ حقیقت کیا ہے، اگر تو خدا کے مزاج کو نہیں سمجھتا، تو کیا تجھے بہت زیادہ بے چینی محسوس نہیں ہو گی؟ کیا تو اپنے دل میں سخت بھوک اور پیاس محسوس نہیں کرے گا؟ کیا یہ احساسات تجھے اپنے دل میں سکون محسوس کرنے سے نہیں روکیں گے؟ تو تُو اپنے دل کی اس بھوک کو کیسے مٹا سکتا ہے – کیا اسے مٹانے کا کوئی طریقہ ہے؟ کچھ لوگ خریداری کے لیے جاتے ہیں، کچھ ہم راز بنانے کے لیے اپنے دوستوں کو تلاش کرتے ہیں، کچھ لوگ لمبی نیند سے لطف اندوز ہوتے ہیں، دوسرے خدا کے کلام کو زیادہ پڑھتے ہیں، یا وہ اپنے فرائض کی تکمیل کے لیے سخت محنت کرتے ہیں اور زیادہ کوشش صرف کرتے ہیں۔ کیا یہ چیزیں تیری اصل مشکلات کو حل کر سکتی ہیں؟ تم سب اس قسم کے طریقوں کو پوری طرح سمجھتے ہو۔ جب تو بے اختیاری محسوس کرتا ہے، جب تو خدا سے آگہی حاصل کرنے کی شدید خواہش محسوس کرتا ہے تاکہ تو حقیقت کی اصلیت اور اس کی مرضی سے آگاہ ہو جائے، تو تجھے کس چیز کی سب سے زیادہ ضرورت ہوتی ہے؟ تجھے جس چیز کی ضرورت ہوتی ہے وہ ایک شکم سیر کھانا نہیں ہے، اور یہ چند مہربان الفاظ نہیں ہیں، جسم کا عارضی سکون اور اطمینان تو دور کی بات ہے – تجھے جس چیز کی ضرورت ہوتی ہے وہ یہ ہے کہ خدا تجھے براہ راست اور واضح طور پر بتائے کہ تجھے کیا کرنا چاہیے اور تجھے یہ کیسے کرنا چاہیے، تجھے واضح طور پر بتانے کے لیے کہ حقیقت کیا ہے۔ یہ سمجھنے کے بعد، یہاں تک اگر تجھے تھوڑی سی بھی سمجھ بوجھ حاصل ہو جائے، تو کیا تو اپنے دل میں اچھا کھانا کھانے سے زیادہ مطمئن نہیں ہو گا؟ جب تیرا دل مطمئن ہو جاتا ہے تو کیا تیرے دل اور تیرے پورے وجود کو حقیقی سکون نہیں ملتا؟ اس تشبیہ اور تجزیے کے ذریعے، کیا تم اب سمجھ گئے ہو کہ میں تمھارے ساتھ اس جملے کا اشتراک کیوں کرنا چاہتا تھا، ”اِبنِ آدمؔ سبت کا مالِک ہے“؟ اس کا مطلب یہ ہے کہ جو کچھ خدا کی طرف سے آتا ہے، جو اس کے پاس ہے اور جو وہ خود ہے، اور اس کے بارے میں سب کچھ، وہ کسی بھی دوسری چیز سے بڑھ کر ہے، بشمول اس چیز یا اس شخص کے جسے تو کبھی بہت قیمتی سمجھتا تھا۔ اس کا مطلب یہ ہے کہ اگر کوئی شخص خدا کے منہ سے کلام حاصل نہیں کر سکتا یا وہ اس کی مرضی کو نہیں سمجھتا ہے تو وہ سکون نہیں پا سکتا۔ تم اپنے مستقبل کے تجربات میں، سمجھ جاؤ گے کہ میں تمہیں آج اس اقتباس کو کیوں دکھانا چاہتا تھا – یہ بہت اہم ہے۔ جو کچھ خدا کرتا ہے وہ سچائی اور زندگی ہے۔ سچائی ایک ایسی چیز ہے جس سے لوگ اپنی زندگی میں محروم نہیں رہ سکتے، اور یہ ایسی چیز ہے جس سے وہ کبھی دستبردار نہیں ہو سکتے؛ تم یہ بھی کہہ سکتے ہو کہ یہ سب سے بڑی چیز ہے۔ اگرچہ تو اسے دیکھ نہیں سکتا اور نہ ہی چھو سکتا ہے، لیکن تو اس کی اہمیت کو نظر انداز نہیں کر سکتا؛ یہ واحد چیز ہے جو تیرے دل کو سکون پہنچا سکتی ہے۔

کیا تمہاری سچائی کی سمجھ بوجھ تمہاری اپنی حالتوں کے ساتھ مربوط ہے؟ حقیقی زندگی میں، تجھے سب سے پہلے یہ سوچنا ہے کہ کون سی سچائیاں لوگوں، واقعات اور ان چیزوں سے تعلق رکھتی ہیں جن کا تو نے سامنا کیا ہے؛ یہ ان سچائیوں میں ہے کہ تو خدا کی مرضی تلاش کر سکتا ہے اور جس چیز کا تجھے سامنا ہوا ہے اسے اس کی مرضی سے جوڑ سکتا ہے۔ اگر تو نہیں جانتا کہ سچائی کے کون سے پہلوؤں کا تعلق ان چیزوں سے ہے جن کا تو نے سامنا کیا ہے لیکن اس کی بجائے براہ راست خدا کی مرضی تلاش کرتا ہے، تو یہ ایک اندھا طریقہ ہے جس کے نتائج حاصل نہیں ہو سکتے۔ اگر تو سچائی کو تلاش کرنا چاہتا ہے اور خدا کی مرضی کو سمجھنا چاہتا ہے تو پہلے تجھے یہ دیکھنا ہو گا کہ تیرے ساتھ کس قسم کے واقعات پیش آئے ہیں، ان کا تعلق سچائی کے کن پہلوؤں کے ساتھ ہے، اور خدا کے کلام میں اس مخصوص سچائی کو تلاش کر جو اس سے متعلق ہو جس کا تو نے تجربہ کیا ہے۔ پھر تو اس سچائی میں عمل کا راستہ تلاش کر جو اس سچائی میں تیرے لیے صحیح ہو؛ اس طرح تو خدا کی مرضی کی بالواسطہ سمجھ بوجھ حاصل کر سکتا ہے۔ سچائی کو تلاش کرنا اور اس پر عمل کرنا کسی عقیدے کو بغیر سوچے سمجھے لاگو کرنا یا کسی کلیے پر عمل کرنا نہیں ہے۔ سچائی کلیاتی نہیں ہے اور نہ ہی یہ کوئی شریعت ہے۔ یہ مردہ نہیں ہے – یہ بذات خود زندگی ہے، یہ ایک زندہ چیز ہے، اور یہ وہ اصول ہے جس کی پیروی ایک تخلیق شدہ ہستی کو زندگی میں کرنی چاہیے اور وہ اصول ہے جو انسان کی زندگی میں ہونا چاہیے۔ یہ وہ چیز ہے جسے جتنا ممکن ہو، تجھے تجربے کے ذریعے سمجھنا چاہیے۔ اس بات سے کوئی فرق نہیں پڑتا کہ تو اپنے تجربے کے کس مرحلے پر پہنچا ہے، تو خدا کے کلام یا سچائی سے الگ نہیں ہے اور تو خدا کے مزاج کے بارے میں جو سمجھتا ہے اور جو کچھ تو جانتا ہے کہ خدا کے پاس ہے اور وہ خود کیا ہے، وہ سب خدا کے کلام میں بیان کیا گیا ہے؛ وہ پیچیدگی سے سچائی کے ساتھ جڑے ہوئے ہیں۔ خُدا کا مزاج اور جو کچھ اُس کے پاس ہے اور جو وہ خود ہے، وہ اپنے آپ میں، سچائی ہے؛ سچائی خدا کا مزاج اور اس کے پاس جو کچھ ہے اور وہ جو خود ہے، کا مستند مظہر ہے۔ یہ جو کچھ اس کے پاس ہے اور جو وہ خود ہے، کو واضح کرتا ہے، اور یہ اس بات کو واضح ظور پر بیان کرتا ہے کہ اس کے پاس کیا ہے اور وہ وہ خود کیا ہے؛ یہ تجھے زیادہ واضح طور پر بتاتا ہے کہ خدا کیا پسند کرتا ہے، وہ کیا پسند نہیں کرتا، وہ تجھ سے کیا کروانا چاہتا ہے اور وہ تجھے کیا کرنے کی اجازت نہیں دیتا، وہ کن لوگوں سے نفرت کرتا ہے اور کن لوگوں سے وہ خوش ہوتا ہے۔ ان سچائیوں کے پیچھے جن کا خدا اظہار کرتا ہے، لوگ اس کے اطمینان، غصے، غم اور خوشی کے ساتھ ساتھ اس کے جوہر کو بھی دیکھ سکتے ہیں – یہ اس کے مزاج کا انکشاف ہے۔ یہ جاننے کے علاوہ کہ خدا کے پاس کیا ہے اور خدا خود کیا ہے، اور اس کے کلام سے اس کے مزاج کو سمجھنے کے علاوہ، جو سب سے اہم ہے وہ عملی تجربے کے ذریعے اس فہم تک پہنچنے کی ضرورت ہے۔ اگر کوئی شخص خدا کو جاننے کے لیے اپنے آپ کو حقیقی زندگی سے ہٹاتا ہے تو وہ اسے حاصل نہیں کر سکے گا۔ یہاں تک کہ اگر ایسے لوگ ہیں جو خدا کے کلام سے کچھ سمجھ بوجھ حاصل کر سکتے ہیں، تو ان کی سمجھ صرف نظریات اور الفاظ تک محدود ہوتی ہے، اور اس بات کے ساتھ اختلاف پیدا ہوتا ہے کہ خود خدا واقعی کس طرح کا ہے۔

اب ہم جس بارے میں بات کر رہے ہیں وہ سب انجیل میں درج کہانیوں کے دائرہ کار میں ہے۔ ان کہانیوں کے ذریعے، اور ان چیزوں کے تجزیے کے ذریعے جو ہوا، لوگ اس کے مزاج کو سمجھ سکتے ہیں اور اس کے پاس کیا ہے اور وہ خود کیا ہے، جو اس نے ظاہر کیا ہے، انھیں خدا کے ہر پہلو کو زیادہ وسیع تر، زیادہ گہرائی سے، زیادہ جامع اور زیادہ تفصیل سے جاننے کی اجازت دیتا ہے۔ تو کیا خدا کے ہر پہلو کو جاننے کا واحد طریقہ یہ کہانیاں ہی ہیں؟ نہیں، یہ واحد طریقہ نہیں ہے! کیونکہ خُدا جو کہتا ہے اور جو کام وہ بادشاہی کے دور میں کرتا ہے وہ لوگوں کو اُس کے مزاج کو جاننے، اور اُسے زیادہ مکمل طور پر جاننے میں بہتر طور پر مدد کر سکتا ہے۔ تاہم، میرے خیال میں انجیل میں درج کچھ مثالوں یا کہانیوں کے ذریعے جن سے لوگ واقف ہیں، خدا کے مزاج کو جاننا اور اس کے پاس کیا ہے اور وہ خود کیا ہے، کو سمجھنا قدرے آسان ہے۔ اگر میں عدالت اور تنبیہ کے الفاظ اور ان سچائیوں کو لے لوں جو خدا آج بیان کرتا ہے، لفظ بہ لفظ، تاکہ تو اس کو اس طرح جاننے کے قابل ہو جائے، تو تُو محسوس کرے گا کہ یہ بہت سست اور بہت تھکا دینے والا ہے، اور کچھ لوگ یہاں تک محسوس کریں گے کہ خدا کے الفاظ کلیاتی لگتے ہیں۔ لیکن اگر میں لوگوں کو خدا کے مزاج کو جاننے میں مدد کے لیے انجیل کی ان کہانیوں کو مثال کے طور پر لوں، تو وہ اسے بے لطف نہیں پائیں گے۔ تم کہہ سکتے ہو کہ ان مثالوں کو بیان کرنے کے دوران، جس کی تفصیلات اس وقت خدا کے دل میں تھیں – اس کی کیفیت یا جذبات، یا اس کے خیالات اور نظریات – لوگوں کو انسانی زبان میں بتائے گئے ہیں، اور اس سب کا مقصد یہ ہے کہ وہ ان کی قدر کریں، یہ محسوس کریں کہ جو کچھ خدا کے پاس ہے اور جو وہ خود ہے، کلیاتی نہیں ہے۔ یہ کوئی افسانوی یا ایسی چیز نہیں ہے جسے لوگ دیکھ یا چھو نہیں سکتے۔ یہ ایسی چیز ہے جو واقعی موجود ہے، جسے لوگ محسوس کر سکتے ہیں اور اس کی تعریف کر سکتے ہیں۔ یہ حتمی مقصد ہے۔ تم کہہ سکتے ہو کہ اس دور میں رہنے والے مبارک ہیں۔ وہ خدا کے پچھلے کام کی وسیع تر سمجھ بوجھ حاصل کرنے کے لیے انجیل کی کہانیوں سے مدد لے سکتے ہیں؛ وہ اس کام کے ذریعے اس کے مزاج کو دیکھ سکتے ہیں جو اس نے کیا ہے؛ وہ بنی نوع انسان کے لیے خدا کی مرضی کو ان خیالات کے ذریعے سمجھ سکتے ہیں جن کا اس نے اظہار کیا ہے، اور انسانوں کے لیے اس کے تقدس اور اس کی دیکھ بھال کے ٹھوس مظاہر کو سمجھ سکتے ہیں، اور اِس طرح وہ خدا کے مزاج کے بارے میں مزید مفصل اور گہرے علم تک پہنچ سکتے ہیں۔ مجھے یقین ہے کہ اب تم سب یہ محسوس کر سکتے ہو!

اس کام کے دائرہ کار کے اندر جو خداوند یسوع نے فضل کے دور میں مکمل کیا، تو خدا کے پاس کیا ہے اور وہ خود کیا ہے، کا ایک اور پہلو دیکھ سکتا ہے۔ اس پہلو کا اظہار اس کے جسم سے ہوا، اور لوگ اس کی بنی نوع انسان کی وجہ سے اسے دیکھنے اور محسوس کرنے کے قابل تھے۔ ابن آدم میں، لوگوں نے دیکھا کہ کس طرح خدا نے جسم میں اپنے بنی نوع انسان ہونے کے مطابق زندگی بسر کی، اور انھوں نے خدا کی الوہیت کو جسم کے ذریعے ظاہر ہوتے دیکھا۔ ان دو قسم کے اظہار نے لوگوں کو ایک بہت ہی حقیقی خدا کو دیکھنے کا موقع دیا، اور ان کی وجہ سے لوگوں کو خدا کا ایک مختلف تصور تشکیل دینے کا قابل کیا۔ تاہم، دنیا کی تخلیق اور شریعت کے دور کے اختتام کے درمیانی عرصے کے دوران، یعنی فضل کے دور سے پہلے، خدا کے صرف وہ پہلو جو لوگوں نے دیکھے، سنے اور تجربہ کیے، وہ خدا کی الوہیت تھی، وہ چیزیں جو خدا نے ایک غیر مادّی دنیا میں کیں اور کہی ہیں، اور وہ چیزیں جو اس نے اپنی حقیقی ذات سے ظاہر کی ہیں جسے دیکھا یا چھوا نہیں جا سکتا تھا۔ ان چیزوں سے لوگوں نے اکثر محسوس کیا کہ خدا اپنی عظمت میں اتنا بلند ہے کہ وہ اس کے قریب نہیں جا سکتے۔ خدا نے جو تاثر عام طور پر لوگوں کو دیا وہ یہ تھا کہ وہ اسے سمجھنے کی ان کی صلاحیت کے اندر اور باہر جھلملاتا ہے، اور لوگوں نے یہاں تک محسوس کیا کہ اس کے خیالات اور نظریات میں سے ہر ایک اتنا پراسرار اور اتنا مشکل الحصول ہے کہ ان تک پہنچنے کا کوئی راستہ نہیں ہے، ان کو سمجھنے اور محسوس کرنے کی کوشش تو اس سے بھی کم کرتے ہیں۔ لوگوں کے لیے خدا کے بارے میں ہر چیز بہت دور تھی، اتنی دور کہ لوگ اسے نہ دیکھ سکتے تھے، نہ چھو سکتے تھے۔ ایسا لگتا تھا کہ وہ اوپر آسمان پر ہے، اور ایسا لگتا تھا کہ وہ بالکل موجود نہیں ہے۔ لہٰذا لوگوں کے لیے، خدا کے دل و دماغ یا اس کی کسی سوچ کو سمجھنا ناقابلِ حصول تھا، اور حتیٰ کہ ان کی پہنچ سے باہر۔ اگرچہ خدا نے شریعت کے دور میں کچھ ٹھوس کام انجام دییے اور اس نے کچھ مخصوص کلام بھی جاری کیا اور کچھ مخصوص مزاج کا اظہار بھی کیا تاکہ لوگوں کو اسے محسوس کرنے اور اس کے بارے میں کچھ حقیقی علم حاصل کرنے کا موقع ملے، پھر بھی آخر میں یہ تاثرات کہ خدا کے پاس کیا ہے اور وہ خود کیا ہے، ایک غیر مادّی دنیا سے آئے ہیں، اور جو کچھ لوگ سمجھے، جس کا انھیں علم ہوا وہ اب بھی اس کے الوہی پہلو کے بارے میں تھا کہ جو کچھ اس کے پاس ہے اور جو وہ خود ہے۔ اس کے پاس کیا ہے اور وہ خود کیا ہے، بنی نوع انسان اس اظہار سے کوئی ٹھوس تصور حاصل نہیں کر سکا کہ جو اس کے پاس ہے اور جو وہ خود ہے، اور خدا کے بارے میں ان کا تاثر اب بھی ”ایک ایسا روحانی جسم جس کے قریب جانا مشکل ہے، جو ادراک کے اندر اور باہر جھلملاتا ہے“ کے دائرے میں پھنسا ہوا تھا۔ چونکہ خدا نے لوگوں کے سامنے ظاہر ہونے کے لیے مادّی دنیا سے تعلق رکھنے والی کسی خاص چیز یا شبیہ کا استعمال نہیں کیا، اس لیے وہ انسانی زبان کے ذریعے اس کی تعریف کرنے سے قاصر رہے۔ لوگوں کے دلوں اور دماغوں میں، وہ ہمیشہ اپنی زبان کا استعمال کرتے ہوئے خدا کے لیے ایک معیار قائم کرنا چاہتے تھے، اسے قابل لمس بنانے کے لیے اور اسے انسان جیسا بنانے کے لیے، جیسے کہ وہ کتنا لمبا ہے، وہ کتنا بڑا ہے، وہ کیسا نظر آتا ہے، وہ اصل میں پسند کیا کرتا ہے اور اس کی شخصیت کیا ہے۔ دراصل، اپنے دل میں خدا جانتا تھا کہ لوگ اس طرح سوچ رہے ہیں۔ وہ لوگوں کی ضروریات کے بارے میں بہت واضح تھا، اور یقیناً وہ یہ بھی جانتا تھا کہ اسے کیا کرنا چاہیے، اس لیے اس نے فضل کے دور میں اپنے کام کو ایک مختلف انداز میں انجام دیا۔ یہ نیا طریقہ الوہی اور انسانی دونوں طرح کا تھا۔ اس زمانے میں جب خداوند یسوع کام کر رہا تھا، تو لوگ دیکھ سکتے تھے کہ خدا کے بہت سے انسانی تاثرات تھے۔ مثال کے طور پر، وہ رقص کر سکتا تھا، وہ شادیوں میں شرکت کر سکتا تھا، وہ لوگوں کے ساتھ رہن سہن رکھ سکتا تھا، ان سے بات کر سکتا تھا، اور ان کے ساتھ بحث کر سکتا تھا۔ اس کے علاوہ، خُداوند یسوع نے بہت سے کام بھی مکمل کیے جو اس کی الوہیت کی نمائندگی کرتے تھے، اور یقیناً یہ تمام کام خدا کے مزاج کا اظہار اور انکشاف تھا۔ اس وقت کے دوران، جب خدا کی الوہیت کو عام جسم میں اس طرح سے محسوس کیا گیا تھا کہ لوگ دیکھ اور چھو سکتے تھے، انھیں اب یہ محسوس نہیں ہوا کہ وہ ادراک کے اندر اور باہر جھلملا رہا ہے یا وہ اس کے قریب نہیں جا سکتے۔ اس کے برعکس، وہ ہر حرکت، کلام اور ابن آدم کے کام کے ذریعے خدا کی مرضی کو گرفت کرنے یا اس کی الوہیت کو سمجھنے کی کوشش کر سکتے تھے۔ گوشت پوست کے بنے ابن آدم نے اپنی بنی نوع انسان کے ذریعے خدا کی الوہیت کا اظہار کیا اور بنی نوع انسان کو خدا کی مرضی سے آگاہ کیا۔ اور اپنے خدا کی مرضی اور مزاج کے اظہار کے ذریعے، اس نے لوگوں پر اس خدا کو بھی آشکار کیا جس کو دیکھا یا چھوا نہیں جا سکتا ہے جو روحانی دنیا میں رہتا ہے۔ جو کچھ لوگوں نے دیکھا وہ خود خدا قابل لمس شکل میں تھا، گوشت اور خون کا بنا ہوا۔ چنانچہ مجسم ابنِ آدم نے خود خدا کی شناخت، خدا کی حیثیت، شبیہ، مزاج، اور جو کچھ اس کے پاس ہے اور جو وہ خود ہے، ٹھوس اور انسانی جیسی چیزوں کو بنایا۔ اگرچہ ابنِ آدم کی ظاہری شکل میں خدا کی شبیہ کے حوالے سے کچھ حدود تھیں، اس کے جوہر اور جو کچھ اس کے پاس ہے اور جو وہ خود ہے، وہ خود خدا کی شناخت اور حیثیت کی نمائندگی کرنے کے مکمل طور پر قابل تھے – محض اظہار کی صورت میں کچھ اختلافات تھے۔ ہم اس بات سے انکار نہیں کر سکتے کہ ابن آدم نے خود خدا کی شناخت اور حیثیت کی نمائندگی کی، اس کی انسانییت اور اس کی الوہیت دونوں صورتوں میں۔ تاہم، اس وقت کے دوران، خدا نے جسم کے ذریعے کام کیا، جسم کے نقطہ نظر سے بات کی، اور بنی نوع انسان کے سامنے ابن آدم کی شناخت اور حیثیت کے ساتھ کھڑا ہوا، اور اس نے لوگوں کو بنی نوع انسان کے درمیان خدا کے سچے کلام اور کام کا سامنا کرنے اور تجربہ کرنے کا موقع فراہم کیا۔ اس نے لوگوں کو عاجزی کے درمیان اس کی الوہیت اور اس کی عظمت کے بارے میں بصیرت کے ساتھ ساتھ خدا کی صداقت اور حقیقت کی ابتدائی سمجھ بوجھ حاصل کرنےاور تعریف کرنے کا بھی موقع دیا۔ اگرچہ خداوند یسوع کی طرف سے مکمل کیا گیا کام، اس کے کام کرنے کے طریقے، اور جس نقطہ نظر سے اس نے بات کی، وہ روحانی دنیا میں خدا کی حقیقی ذات سے مختلف تھا، لیکن اس کے بارے میں ہر چیز نے حقیقی معنوں میں خود خدا کی نمائندگی کی، جسے بنی نوع انسان نے پہلے کبھی نہیں دیکھا تھا – اس سے انکار نہیں کیا جا سکتا! کہنے کا مطلب یہ ہے کہ اس سے کوئی فرق نہیں پڑتا کہ خدا کس شکل میں ظاہر ہوتا ہے، اس سے کوئی فرق نہیں پڑتا کہ وہ کس نقطہ نظر سے بولتا ہے، یا وہ کس شبیہہ میں بنی نوع انسان کا سامنا کرتا ہے، خدا اپنے سوا کسی چیز کی نمائندگی نہیں کرتا ہے۔ وہ نہ تو کسی ایک انسان کی نمائندگی کر سکتا ہے اور نہ ہی بدعنوان بنی نوع انسان کی۔ خدا خود خدا ہے، اور اس سے انکار نہیں کیا جا سکتا۔

اس کے بعد، ہم ایک تمثیل پر ایک نظر ڈالیں گے جو خداوند یسوع نے فضل کے دور میں بیان کی تھی۔

3۔ گمشدہ بھیڑ کی تمثیل

متّی 18: 12-14  تُم کیا سمجھتے ہو؟ اگر کِسی آدمی کی سَو بھیڑیں ہوں اور اُن میں سے ایک بھٹک جائے تو کیا وہ ننانوے کو چھوڑ کر اور پہاڑوں پر جا کر اُس بھٹکی ہُوئی کو نہ ڈُھونڈے گا؟ اور اگر اَیسا ہو کہ اُسے پائے تو مَیں تُم سے سچ کہتا ہُوں کہ وہ اُن ننانوے کی نِسبت جو بھٹکی نہیں اِس بھیڑ کی زِیادہ خُوشی کرے گا۔ اِسی طرح تُمہارا آسمانی باپ یہ نہیں چاہتا کہ اِن چھوٹوں میں سے ایک بھی ہلاک ہو۔

یہ اقتباس ایک تمثیل ہے – یہ لوگوں کو کس قسم کا احساس دیتی ہے؟ اظہار کا طریقہ – تمثیل – یہاں استعمال کیا گیا ہے جو انسانی زبان میں بات کرنے کا ایک انداز ہے، اور اس طرح یہ انسانی علم کے دائرہ کار میں آتا ہے۔ اگر خدا نے شریعت کے دور میں کچھ ایسا ہی کہا ہوتا تو لوگ محسوس کرتے کہ ایسے الفاظ واقعی خدا کے ساتھ مطابقت نہیں رکھتے، لیکن جب ابنِ آدم نے یہ الفاظ فضل کے دور میں کہے، تو یہ لوگوں کو تسلی بخش، پر جوش اور واقف محسوس ہوئے۔ جب خدا جسم بن گیا، جب وہ ایک انسان کی شکل میں ظاہر ہوا، تو اس نے اپنے دل کی آواز کو بیان کرنے کے لیے ایک نہایت موزوں تمثیل کا استعمال کیا جو اس کی اپنی بنی نوع انسان سے آئی تھی۔ یہ آواز خدا کی اپنی آواز اور اس کام کی نمائندگی کرتی تھی جو وہ اس دور میں کرنا چاہتا تھا۔ یہ ایک ایسے رویے کی بھی نمائندگی کرتی تھی جو خدا نے فضل کے دور میں لوگوں کے ساتھ رکھا تھا۔ لوگوں کے بارے میں خدا کے رویے کے نقطہ نظر سے دیکھتے ہوئے، اس نے ہر شخص کا موازنہ ایک بھیڑ سے کیا۔ اگر کوئی بھیڑ گم ہو جائے تو وہ اسے ڈھونڈنے کے لیے جو کچھ بھی کرنا پڑے وہ کرے گا۔ یہ اس وقت، جب وہ جسم میں تھا، بنی نوع انسان کے درمیان خدا کے کام کے ایک اصول کی نمائندگی کرتا تھا۔ خدا نے اس تمثیل کو اس کام میں اپنے عزم اور رویے کو بیان کرنے کے لیے استعمال کیا۔ یہ خدا کے جسم بننے کا فائدہ تھا: وہ بنی نوع انسان کے علم سے فائدہ اٹھا سکتا تھا اور لوگوں سے بات کرنے اور اپنی مرضی کا اظہار کرنے کے لیے انسانی زبان کا استعمال کر سکتا تھا۔ اس نے انسان کو اپنی گہری، الوہی زبان کی وضاحت کی یا ”ترجمہ“ کیا جسے لوگوں نے انسانی زبان میں، انسانی طریقے سے سمجھنے کے لیے کوشش کی۔ اس سے لوگوں کو اس کی مرضی کو سمجھنے اور یہ جاننے میں مدد ملی کہ وہ کیا کرنا چاہتا ہے۔ وہ انسانی نقطہ نظر سے لوگوں کے ساتھ بات چیت بھی کر سکتا تھا، انسانی زبان کا استعمال کر سکتا تھا، اور لوگوں سے اس طرح بات چیت کر سکتا تھا جس طرح وہ سمجھتے تھے۔ وہ انسانی زبان اور علم کا استعمال کرتے ہوئے بول بھی سکتا تھا اور کام بھی کر سکتا تھا تاکہ لوگ خدا کی مہربانی اور قربت کو محسوس کر سکیں، تاکہ وہ اس کے دل کو دیکھ سکیں۔ اس میں تم کیا دیکھتے ہو؟ کیا خدا کے قول و فعل میں کوئی ممانعت ہے؟ جس طرح سے لوگ اسے دیکھتے ہیں، ایسا کوئی طریقہ نہیں ہے کہ جس سے خدا انسانی علم، زبان، یا بولنے کے طریقوں کو استعمال کر کے اس بات کے بارے میں بات کر سکتا کہ خدا خود کیا کہنا چاہتا تھا، جو کام وہ کرنا چاہتا تھا، یا خود اپنی مرضی کا اظہار کرنے کے لیے۔ لیکن یہ غلط سوچ ہے۔ خدا نے اس قسم کی تمثیل اس لیے استعمال کی کہ لوگ خدا کی حقیقت اور خلوص کو محسوس کر سکیں اور اس وقت کے دوران لوگوں کے ساتھ اس کا رویہ دیکھ سکیں۔ اس تمثیل نے لوگوں کو خواب سے بیدار کیا جو ایک طویل عرصے سے شریعت کے تحت زندگی گزار رہے تھے، اور اس نے نسل در نسل ان لوگوں کو بھی متاثر کیا جو فضل کے دور میں رہتے تھے۔ اس تمثیل کے اقتباس کو پڑھ کر، لوگ بنی نوع انسان کو بچانے میں خدا کے خلوص کو جانتے ہیں اور خدا کے دل میں بنی نوع انسان کو دیے گئے وزن اور اہمیت کو سمجھتے ہیں۔

آؤ اس اقتباس کے آخری جملے پر ایک نظر ڈالتے ہیں: ”اِسی طرح تُمہارا آسمانی باپ یہ نہیں چاہتا کہ اِن چھوٹوں میں سے ایک بھی ہلاک ہو۔“ کیا یہ خُداوند یسوع کے اپنے الفاظ تھے، یا آسمانی باپ کے الفاظ؟ سطحی طور پر، ایسا لگتا ہے کہ یہ خداوند یسوع ہے جو بول رہا ہے، لیکن اس کی مرضی خود خدا کی مرضی کی نمائندگی کرتی ہے، اسی وجہ سے اس نے کہا: ”اِسی طرح تُمہارا آسمانی باپ یہ نہیں چاہتا کہ اِن چھوٹوں میں سے ایک بھی ہلاک ہو۔“ اس وقت لوگ صرف آسمانی باپ کو ہی خدا مانتے تھے، اور یقین رکھتے تھے کہ یہ شخص جسے انھوں نے اپنی آنکھوں کے سامنے دیکھا، صرف اس کا بھیجا ہوا ہے، اور آسمانی باپ کی نمائندگی نہیں کر سکتا۔ اس لیے خداوند یسوع کو اس تمثیل کے آخر میں یہ جملہ شامل کرنا پڑا، تاکہ لوگ واقعی بنی نوع انسان کے لیے خدا کی مرضی کو محسوس کر سکیں اور اس کی کہی ہوئی باتوں کی صداقت اور درستی کو محسوس کر سکیں۔ اگرچہ کہنے کے لیے یہ جملہ ایک سادہ سی بات تھی، لیکن یہ احتیاط اور محبت کے ساتھ بولی گئی تھی اور یہ خداوند یسوع کی عاجزی اور پوشیدگی کو ظاہر کرتا ہے۔ اس بات سے کوئی فرق نہیں پڑتا ہے کہ آیا خدا جسم بن گیا یا اس نے روحانی دنیا میں کام کیا، وہ انسانی دل کو سب سے بہتر جانتا تھا، اور جانتا تھا کہ لوگوں کو کس چیز کی ضرورت تھی، وہ جانتا تھا کہ لوگ کس چیز کے بارے میں فکر مند ہیں، اور کس چیز نے انھیں الجھا دیا ہے، اور اسی وجہ سے اس نے یہ جملہ شامل کیا۔ اس جملے نے بنی نوع انسان میں چھپے ایک مسئلے پر روشنی ڈالی: لوگوں کو شک تھا کہ ابنِ آدم نے کیا کہا، جس کا مطلب یہ ہے کہ جب خداوند یسوع بول رہا تھا تو اُسے یہ شامل کرنا پڑا: ”اِسی طرح تُمہارا آسمانی باپ یہ نہیں چاہتا کہ اِن چھوٹوں میں سے ایک بھی ہلاک ہو۔“ لوگوں کو ان کی درستی پر یقین دلانے اور ان کی ساکھ کو بہتر بنانے کے لیے، صرف اسی بنیاد پر اس کے الفاظ پھل دے سکتے تھے۔ اس سے ظاہر ہوتا ہے کہ جب خدا باقاعدہ ابنِ آدم بن گیا، تو خدا اور بنی نوع انسان کے درمیان بہت ہی ناخوشگوار تعلق تھا، اور یہ کہ ابن آدم کی صورتِ حال ناموزوں تھی۔ اس سے یہ بھی ظاہر ہوتا ہے کہ اس وقت انسانوں میں خداوند یسوع کی حیثیت کتنی معمولی تھی۔ جب اس نے یہ کہا تو یہ درحقیقت لوگوں کو بتانا تھا: تم یقین کر سکتے ہو – یہ الفاظ اس بات کی نمائندگی نہیں کرتے جو میرے اپنے دل میں ہے، لیکن یہ خدا کی مرضی ہیں جو تمھارے دلوں میں ہے۔ بنی نوع انسان کے لیے کیا یہ طنز آمیز نہیں تھا؟ اگرچہ جسم میں کام کرنے والے خدا کے بہت سے فائدے تھے جو اس کی ذات میں نہیں تھے، اسے ان کے شکوک و شبہات اور مسترد کیے جانے کے ساتھ ساتھ ان کی بے حسی اور سست روی کا بھی مقابلہ کرنا پڑا۔ یہ کہا جا سکتا ہے کہ ابنِ آدم کے کام کا عمل بنی نوع انسان کے مسترد کیے جانے کے عمل کا تجربہ کرنے اور اس کے خلاف مقابلہ کرنے کا عمل تھا۔ اس سے بڑھ کر، یہ مسلسل بنی نوع انسان کا اعتماد جیتنے کے لیے کام کرنے کا عمل تھا اور بنی نوع انسان کو اس کے اپنے جوہر جو اس کے پاس اور جو وہ خود ہے، کے ذریعے فتح کرنا تھا۔ یہ اتنا اہم نہیں تھا کہ مجسم خدا شیطان کے خلاف زمینی جنگ لڑ رہا تھا؛ یہ عظیم تھا کہ خدا ایک عام آدمی بن گیا اور اپنی پیروی کرنے والوں کے ساتھ جدوجہد شروع کر دی۔ اور اس جدوجہد میں ابنِ آدم نے اپنی عاجزی کے ساتھ، جو کچھ اس کے پاس ہے اور جو وہ خود ہے، اور اپنی محبت اور حکمت کے ساتھ اپنا کام مکمل کیا۔ اس نے اپنے مطلوبہ لوگوں کو حاصل کیا، وہ شناخت اور حیثیت حاصل کی جس کا وہ مستحق تھا، اور ”واپس“ اپنے تخت پر آیا۔

اس کے بعد، آؤ صحیفے کے درج ذیل دو اقتباسات کو دیکھتے ہیں۔

4۔ سات دفعہ کے ستر بار معاف کرو

متّی 18: 21-22  اُس وقت پطرسؔ نے پاس آ کر اُس سے کہا اَے خُداوند اگر میرا بھائی میرا گُناہ کرتا رہے تو مَیں کِتنی دفعہ اُسے مُعاف کرُوں؟ کیا سات بار تک؟ یِسُوعؔ نے اُس سے کہا مَیں تُجھ سے یہ نہیں کہتا کہ سات بار بلکہ سات دفعہ کے ستّر بار تک۔

5۔ خداوند کی محبت

متّی 22: 37-39  یسوع نے اُس سے کہا کہ خُداوند اپنے خُدا سے اپنے سارے دِل اور اپنی ساری جان اور اپنی ساری عقل سے مُحبّت رکھ۔ بڑا اور پہلا حُکم یِہی ہے۔ اور دُوسرا اِس کی مانِند یہ ہے کہ اپنے پڑوسی سے اپنے برابر مُحبّت رکھ۔

ان دو اقتباسات میں سے ایک معافی کی بات کرتا ہے اور دوسرا محبت کی بات کرتا ہے۔ یہ دو موضوعات واقعی اس کام پر روشنی ڈالتے ہیں جو خداوند یسوع فضل کے دور میں انجام دینا چاہتا تھا۔

جب خدا جسم بن گیا، تو وہ اپنے ساتھ اپنے کام کا ایک مرحلہ لایا، جو کہ مخصوص کام اور مزاج تھا جس کو وہ اس دور میں ظاہر کرنا چاہتا تھا۔ اس دور میں، ہر وہ کام جو ابنِ آدم نے کیا اس کام کے گرد گھومتا تھا جسے خدا اِس دور میں انجام دینا چاہتا تھا۔ وہ نہ زیادہ کرے گا اور نہ ہی کم۔ ہر ایک بات جو اس نے کہی اور ہر قسم کا کام جو اس نے انجام دیا سب کا تعلق اس دور سے تھا۔ قطع نظر اس کے کہ اس نے اس کا اظہار انسانی طریقے سے انسانی زبان سے کیا ہو یا الوہی زبان سے، اور اس سے کوئی فرق نہیں پڑتا کہ اس نے کس طرح یا کس نقطہ نظر سے ایسا کیا، اس کا مقصد لوگوں کو یہ سمجھنے میں مدد کرنا تھا کہ وہ کیا کرنا چاہتا ہے، اس کی مرضی کیا تھی اور لوگوں سے اس کے تقاضے کیا تھے۔ وہ لوگوں کو اس کی مرضی کو سمجھنے اور جاننے میں مدد کرنے کے لیے، اور بنی نوع انسان کو بچانے کے اپنے کام کو سمجھنے کے لیے، مختلف ذرائع اور مختلف نقطہ نظر استعمال کر سکتا ہے۔ لہٰذا فضل کے دور میں ہم خداوند یسوع کو زیادہ تر وقت انسانی زبان کا استعمال کرتے ہوئے دیکھتے ہیں کہ وہ بنی نوع انسان کے ساتھ جو بات چیت کرنا چاہتا تھا۔ اس سے بھی بڑھ کر، ہم اسے ایک عام راستہ دکھانے والے کے نقطہ نظر سے دیکھتے ہیں جو لوگوں سے بات کرتا ہے، ان کی ضروریات کو پورا کرتا ہے، اور ان کی مدد کرتا ہے جس کی انھوں نے درخواست کی تھی۔ کام کرنے کا یہ طریقہ شریعت کے دور میں نہیں دیکھا گیا تھا جو فضل کے دور سے پہلے آیا تھا۔ وہ بنی نوع انسان کے ساتھ زیادہ آشنا اور زیادہ ہمدردی اختیار کرنے کے ساتھ ساتھ شکل اور انداز دونوں میں عملی نتائج حاصل کرنے کے قابل ہو گیا۔ لوگوں کو سات دفعہ کے ستّر بار معاف کرنے کا استعارہ واقعی اس نکتے کو واضح کرتا ہے۔ اس استعارے میں تعداد سے حاصل ہونے والا مقصد یہ ہے کہ لوگوں کو خداوند یسوع کے اس ارادے کو سمجھنے کا موقع مل جائے جب اس نے یہ کہا تھا۔ اس کا ارادہ یہ تھا کہ لوگ دوسروں کو معاف کریں – ایک یا دو بار نہیں، اور نہ ہی سات بار، بلکہ سات دفعہ کے ستّر بار۔ ”سات دفعہ کے ستّر بار“ کے نظریے میں کس قسم کا خیال موجود ہے؟ یہ لوگوں کو معافی کو اپنی ذمہ داری بنانے کا باعث بناتا ہے، کچھ ایسا جو انھیں سیکھنا چاہیے، اور ایک ”طریقہ“ جس کی انھیں پابندی کرنی چاہیے۔ اگرچہ یہ محض ایک استعارہ تھا، اس نے اہم نکتے کو اجاگر کرنے کا کام کیا۔ اس نے لوگوں کو اس بات کی کہ وہ کیا چاہتا ہے اور عمل کے مناسب طریقے اور عمل کے اصول اور معیارات کے کو تلاش کرنے نیز گہرائی میں سمجھنے میں مدد کی۔ اس استعارے نے لوگوں کو واضح طور پر سمجھنے میں مدد کی اور انھیں ایک صحیح تصور دیا – کہ وہ معاف کرنا سیکھیں اور بغیر کسی شرط کے کئی بار معاف کریں، لیکن دوسروں کے لیے رواداری اور سمجھ بوجھ کے رویے ساتھ۔ جب خداوند یسوع نے یہ کہا، تو اس کے دل میں کیا تھا؟ کیا وہ واقعی ”سات دفعہ کے ستّر بار“ تعداد کے بارے میں سوچ رہا تھا؟ نہیں، وہ ایسا نہیں سوچ رہا تھا۔ کیا کوئی تعداد متعین ہے کہ خدا انسان کو کتنی بار معاف کرے گا؟ بہت سے لوگ ہیں جو یہاں ذکر کردہ ”تعداد کی مقدار“ میں بہت دلچسپی رکھتے ہیں، جو واقعی اس تعداد کے نقطہ آغاز اور معنی کو سمجھنا چاہتے ہیں۔ وہ یہ سمجھنا چاہتے ہیں کہ یہ تعداد خداوند یسوع کے منہ سے کیوں نکلی؛ ان کا خیال ہے کہ اس تعداد کا گہرا مفہوم ہے۔ لیکن درحقیقت، یہ صرف انسانی بیان کا ایک انداز تھا جسے خدا نے استعمال کیا۔ کوئی بھی مفہوم یا معنی بنی نوع انسان کے لیے خداوند یسوع کے تقاضوں کے ساتھ لیے جانا چاہییں۔ جب خدا ابھی جسم نہیں بنا تھا، تو لوگ اس کی باتوں کو زیادہ نہیں سمجھتے تھے، کیونکہ اس کا کلام مکمل الوہی حیثیت سے آتا تھا۔ جو کچھ اس نے کہا اس کا تناظر اور سیاق و سباق بنی نوع انسان کے لیے پوشیدہ اور ناقابل رسائی تھا؛ اس کا اظہار ایک روحانی دنیا سے ہوا جسے لوگ نہیں دیکھ سکتے تھے۔ کیونکہ لوگ جو جسم میں رہتے تھے، وہ روحانی دنیا سے نہیں گزر سکتے تھے۔ لیکن خدا کے جسم بننے کے بعد، اس نے بنی نوع انسان کے نقطہ نظر سے بنی نوع انسان سے بات کی، اور وہ روحانی دنیا سے باہر نکلا اور اس سے آگے نکل گیا۔ وہ اپنا الوہی مزاج، مرضی اور رویے کا اظہار ان چیزوں کے ذریعے کر سکتا تھا جن کا انسان تصور کر سکتا تھا، وہ چیزیں جو انھوں نے اپنی زندگی میں دیکھیں اور جن کا سامنا کیا، اور ایسے طریقے استعمال کرتے ہوئے جنہیں انسان قبول کر سکتے تھے، ایک ایسی زبان میں جسے وہ سمجھ سکتے تھے، بنی نوع انسان کو خدا کو سمجھنے اور جاننے کا موقع دینے کے لیے، اس کے ارادے اور اس کے مطلوبہ معیارات کو ان کی صلاحیت کے دائرہ کار میں اور اس حد تک سمجھنے کے لیے جس کے وہ قابل تھے۔ یہ بنی نوع انسان میں خدا کے کام کا طریقہ اور اصول تھا۔ اگرچہ خدا کے طریقے اور جسم میں کام کرنے کے اس کے اصول زیادہ تر بنی نوع انسان کے وسیلے سے یا اس کے ذریعے حاصل کیے گئے تھے لیکن اس نے واقعی ایسے نتائج حاصل کیے جو براہ راست الوہیت میں کام کرنے سے حاصل نہیں کیے جا سکتے تھے۔ بنی نوع انسان میں خدا کا کام زیادہ ٹھوس، مستند اور ہدف پر مبنی تھا، طریقے بہت زیادہ لچکدار تھے، اور شکل میں اس نے شریعت کے دور میں کیے گئے کام کو پیچھے چھوڑ دیا۔

اس کے بعد، آؤ ہم خُداوند سے پیار کرنے اور اپنے پڑوسیوں سے اپنے جیسا پیار کرنے کے بارے میں بات کرتے ہیں۔ کیا یہ ایسی چیز ہے جس کا الوہیت میں براہ راست اظہار ہوتا ہے؟ نہیں، واضح طور پر نہیں! یہ وہ سب باتیں تھیں جن کے بارے میں ابنِ آدم نے بنی نوع انسان کی حالت میں ہوتے ہوئے بات کی تھی؛ صرف انسان ہی کچھ ایسی بات کہیں گے جیسے ”اپنے پڑوسی سے اپنے جیسا پیار کرو،“ اور ”دوسروں سے اتنا پیار کرو جتنا تم اپنی زندگی کو عزیز سمجھتے ہو۔“ بولنے کا یہ انداز صرف انسانوں کے ساتھ ہی مخصوص ہے۔ خدا نے کبھی اس انداز میں بات نہیں کی ہے۔ کم از کم، خدا کے پاس اپنی الوہیت میں اس قسم کی زبان نہیں ہے کیونکہ بنی نوع انسان کے لیے اس کی محبت کو منظم کرنے کے لیے اسے اس قسم کے اصول کی کوئی ضرورت نہیں ہے، ”اپنے پڑوسی سے اپنے جیسا پیار کرو،“ کیونکہ بنی نوع انسان کے لیے خدا کی محبت، اس کے پاس جو ہے اور جو وہ خود ہے، کا فطری انکشاف ہے۔ تم نے خدا کو کب اس طرح کی کوئی بات کہتے سنا ہے: ”میں بنی نوع انسان سے اسی طرح پیار کرتا ہوں جیسا کہ میں خود سے پیار کرتا ہوں“؟ تم نے نہیں سنا ہے، کیونکہ محبت خدا کے جوہر اور جو کچھ اس کے پاس ہے اور جو وہ خود ہے، میں موجود ہے۔ بنی نوع انسان کے لیے خُدا کی محبت، اُس کا رویہ اور اُس کا لوگوں کے ساتھ سلوک کرنے کا انداز اُس کے مزاج کا فطری اظہار اور انکشاف ہے۔ اسے جان بوجھ کر کسی خاص انداز میں ایسا کرنے کی ضرورت نہیں ہے، یا جان بوجھ کر کسی خاص طریقے یا اخلاقی ضابطے کی پیروی کرنے کی ضرورت نہیں ہے تاکہ وہ اپنے پڑوسی سے اپنے جیسا پیار کر سکے – وہ پہلے سے ہی اس قسم کے جوہر کا حامل ہے۔ تو اس میں کیا دیکھتا ہے؟ جب خدا نے بنی نوع انسان میں کام کیا، تو اس کے بہت سے طریقے، کلام اور سچائیوں کا اظہار ایک انسانی طریقے سے ہوا۔ لیکن اسی وقت، خدا کا مزاج، اس کے پاس کیا ہے اور وہ خود کیا ہے، اور اس کی مرضی کو لوگوں کو جاننے اور سمجھنے کے لیے ظاہر کیا گیا تھا۔ انھوں نے جو کچھ جانا اور سمجھا وہ اس کا عین جوہر تھا اور جو اس کے پاس ہے اور جو وہ خود ہے، جو خود خدا کی جبلی شناخت اور حیثیت کی نمائندگی کرتا ہے۔ کہنے کا مطلب یہ ہے کہ جسم میں ابن آدم نے خود خدا کے جبلی مزاج اور جوہر کو جس حد تک بھی ممکن ہوا اور ممکنہ حد تک درست طریقے سے ظاہر کیا۔ ابنِ آدم کی بنی نوع انسان نہ صرف آسمان پر خدا کے ساتھ انسان کے رابطے اور تعامل میں کوئی رکاوٹ یا مزاحم نہیں تھی بلکہ حقیقت میں یہ بنی نوع انسان کے لیے مخلوق کے خداوند سے منسلک ہونے کا واحد ذریعہ اور واحد پل تھا۔ اب، اس مقام پر، کیا تم یہ محسوس نہیں کرتے کہ خُداوند یسوع کے فضل کے دور میں کیے گئے کام کی نوعیت اور طریقوں اور کام کے موجودہ مرحلے میں بہت سی مماثلتیں ہیں؟ کام کا یہ موجودہ مرحلہ خدا کے مزاج کے اظہار کے لیے انسانی زبان کا بہت استعمال کرتا ہے اور خود خدا کی مرضی کے اظہار کے لیے بنی نوع انسان کی روزمرہ کی زندگی اور انسانی علم سے بہت سی زبان اور طریقے استعمال کرتا ہے۔ ایک بار جب خدا جسم بن جاتا ہے، تو چاہے وہ انسانی نقطہ نظر سے بول رہا ہو یا الوہی نقطہ نظر سے، اس کی زبان اور اظہار کے بہت سے طریقے انسانی زبان اور طریقوں کے ذریعے ہوتے ہیں۔ یعنی جب خدا جسم بن جاتا ہے تو یہ تیرے لیے خدا کی مطلق قدرت اور اس کی حکمت کو دیکھنے اور خدا کے ہر حقیقی پہلو کو جاننے کا بہترین موقع ہے۔ جب خُدا جِسم بن گیا، جب وہ بڑا ہو رہا تھا، اُس نے بنی نوع انسان کا کچھ علم، عام فہم، زبان اور اظہارِ خیال کے طریقوں کو سمجھا، سیکھا اور ادراک حاصل کیا۔ مجسم خدا کے پاس یہ چیزیں تھیں جو ان انسانوں کی طرف سے ملی ہیں جنہیں اس نے خود تخلیق کیا تھا۔ وہ جسمانی حالت میں اس کے مزاج اور اس کی الوہیت کے اظہار کے لیے خدا کے اوزار بن گئے، اور جب وہ انسانی نقطہ نظر سے اور انسانی زبان کا استعمال کرتے ہوئے بنی نوع انسان کے درمیان کام کر رہا تھا تو اسے اپنے کام کو زیادہ مناسب، زیادہ مستند اور زیادہ درست بنانے کا موقع ملا۔ اس نے اس کے کام کو لوگوں کے لیے زیادہ قابل رسائی اور زیادہ آسانی سے سمجھ میں آنے والا بنا دیا، اس طرح وہ نتائج حاصل کیے جو خدا چاہتا تھا۔ کیا اس طرح سے جسم میں کام کرنا خدا کے لیے زیادہ عملی نہیں ہے؟ کیا یہ خدا کی حکمت نہیں ہے؟ جب خُدا جسم بن گیا، جب خُدا کا جسم اُس کام کو انجام دینے کے قابل ہو گیا جسے وہ انجام دینا چاہتا تھا، تو یہی وہ وقت ہے جب وہ عملی طور پر اپنے مزاج اور اپنے کام کا اظہار کرے گا، اور یہ وہ وقت بھی ہے جب وہ ابن آدم کے طور پر اپنی ذمہ داری کا باضابطہ آغاز کر سکتا ہے۔ اس کا مطلب یہ تھا کہ خدا اور انسان کے درمیان اب کوئی ”نسلی تفاوت“ نہیں ہے، کہ خُدا جلد ہی پیغمبروں کے ذریعے ابلاغ کا اپنا کام بند کر دے گا، اور یہ کہ خُدا خود ذاتی طور پر تمام کلام کا اظہار کر سکتا ہے اور جسم میں وہ کام کر سکتا ہے جو وہ چاہتا تھا۔ اس کا مطلب یہ بھی تھا کہ جن لوگوں کو خُدا بچاتا ہے وہ اُس کے قریب تھے، کہ اُس کا انتظامی کام نئے علاقے میں داخل ہو چکا تھا، اور تمام بنی نوع انسان ایک نئے دور کا سامنا کرنے والی تھی۔

ہر کوئی جس نے انجیل پڑھی ہوئی ہے جانتا ہے کہ خداوند یسوع کی پیدائش کے وقت بہت سے واقعات رونما ہوئے۔ ان واقعات میں سب سے بڑا شیطانوں کے بادشاہ کی طرف سے اس کا شکار کیا جانا تھا، جو اس قدر شدید واقعہ تھا کہ شہر کے تمام بچے جن کی عمریں دو سال اور اس سے کم تھیں، ذبح کر دیے گئے تھے۔ یہ ظاہر ہے کہ خدا نے انسانوں کے درمیان جسم بن کر بڑا خطرہ مول لیا؛ اس نے بنی نوع انسان کو بچانے کے اپنے انتظام کو مکمل کرنے کے لیے جو عظیم قیمت ادا کی وہ بھی واضح ہے۔ وہ عظیم امیدیں جو خُدا نے جسم کی شکل میں ہوتے ہوئے اپنے کام کے لیے انسانوں کے درمیان رکھی تھیں وہ بھی واضح ہیں۔ جب خدا کا جسم بنی نوع انسان کے درمیان کام کرنے کے قابل تھا، تو اس نے کیسا محسوس کیا؟ لوگوں کو اس بات کو کسی حد تک سمجھنے کے قابل ہونا چاہیے، کیا انھیں نہیں ہونا چاہیے؟ کم از کم، خدا خوش تھا کیونکہ وہ بنی نوع انسان کے درمیان اپنا نیا کام شروع کر سکتا تھا۔ جب خداوند یسوع کو بپتسمہ دیا گیا اور اپنی ذمہ داری کو پورا کرنے کے لیے اس نے اپنا کام باضابطہ طور پر شروع کیا تو خدا کا دل خوشی سے لبریز ہو گیا کیونکہ اتنے سالوں کے انتظار اور تیاری کے بعد، وہ آخر کار ایک عام آدمی کا جسم پہن سکتا تھا اور گوشت اور خون کے آدمی کی شکل میں، جسے لوگ دیکھ اور چھو سکتے تھے، اپنا نیا کام شروع کر سکتا تھا۔ وہ آخر کار ایک آدمی کی شناخت کے ذریعے لوگوں سے روبرو ہو سکتا تھا اور خلوص دل سے بات کر سکتا تھا۔ خدا بالآخر انسانی طریقوں اور انسانی زبان کے ذریعے بنی نوع انسان کے سامنے آ سکتا تھا۔ وہ بنی نوع انسان کے لیے مہیا کر سکتا تھا، انھیں آگہی دے سکتا تھا، اور انسانی زبان کو استعمال کرتے ہوئے ان کی مدد کر سکتا تھا۔ وہ ان کے ساتھ ایک ہی میز پر کھا سکتا تھا اور ایک ہی جگہ پر رہ سکتا تھا۔ وہ انسانوں کو بھی دیکھ سکتا تھا، چیزوں کو دیکھ سکتا تھا، اور ہر چیز کو اسی طرح دیکھ سکتا تھا جس طرح انسانوں نے انھیں دیکھا تھا اور یہاں تک کہ اپنی آنکھوں سے بھی۔ خُدا کے لیے، یہ پہلے سے ہی جسم میں اُس کے کام کی پہلی فتح تھی۔ یہ بھی کہا جا سکتا ہے کہ یہ ایک عظیم کام کا مکمل ہونا تھا – یقیناً یہ وہی تھا جس کے متعلق خدا سب سے زیادہ خوش تھا۔ اس وقت سے شروع کر کے، خُدا نے پہلی بار، بنی نوع انسان کے درمیان اپنے کام میں ایک طرح کا سکون محسوس کیا۔ پیش آنے والے تمام واقعات بہت عملی اور بہت قدرتی تھے، اور جو سکون خدا نے محسوس کیا وہ بہت سچا تھا۔ بنی نوع انسان کے لیے، ہر بار جب خُدا کے کام کا ایک نیا مرحلہ مکمل ہوتا ہے، اور ہر بار جب خُدا خوشی محسوس کرتا ہے، تو یہی وہ وقت ہوتا ہے جب بنی نوع انسان خُدا اور نجات کے قریب آ سکتی ہے۔ خُدا کے نزدیک، یہ اُس کے نئے کام کا آغاز بھی ہے، جو اُس کے انتظامی منصوبے کو آگے بڑھا رہا ہے اور مزید برآں، یہ وہ وقت ہے جب اُس کے ارادے مکمل ہونے کے قریب ہوتے ہیں۔ بنی نوع انسان کے لیے ایسے موقع کا آنا خوش قسمتی کی بات ہوتی ہے اور بہت اچھا ہوتا ہے؛ ان تمام لوگوں کے لیے جو خدا کی نجات کے منتظر ہیں، یہ ایک اہم اور خوشی کی خبر ہے۔ جب خدا کام کے ایک نئے مرحلے کو انجام دیتا ہے، تو اس کے پاس ایک نئی شروعات ہوتی ہے، اور جب اس نئے کام اور نئی شروعات کا آغاز ہوتا ہے اور اسے انسانوں کے درمیان متعارف کرایا جاتا ہے، تو یہ اس وقت ہوتا ہے جب کام کے اس مرحلے کا نتیجہ پہلے ہی متعین اور مکمل ہو چکا ہوتا ہے اور حتمی اثر اور پھل خدا پہلے ہی دیکھ چکا ہوتا ہے۔ یہ تب بھی ہوتا ہے جب یہ اثرات خدا کو مطمئن کرتے ہیں، اور یقیناً یہ تب ہوتا ہے جب اس کا دل خوش ہوتا ہے۔ خُدا کو اطمینان محسوس ہوتا ہے کیونکہ، اپنی نظر میں، وہ ان لوگوں کو پہلے ہی دیکھ چکا ہوتا ہے اور ان کے متعلق طے کر چکا ہوتا ہے جن کی وہ تلاش کر رہا ہوتا ہے، اور اس نے لوگوں کے اس گروہ کو پہلے ہی حاصل کر لیا ہوتا ہے، ایک ایسا گروہ جو اس کے کام کو کامیاب بنانے اور اسے اطمینان دلانے کے قابل ہوتا ہے۔ لہٰذا، وہ اپنی پریشانیوں کو ایک طرف رکھ دیتا ہے اور وہ خوشی محسوس کرتا ہے۔ دوسرے لفظوں میں، جب خدا کا جسم انسان کے درمیان نیا کام شروع کرنے کے قابل ہو جاتا ہے، اور وہ بغیر کسی رکاوٹ کے، وہ کام کرنا شروع کر دیتا ہے جو اسے کرنا چاہیے، اور جب وہ محسوس کرتا ہے کہ سب کچھ مکمل ہو چکا ہے، تو اس کے لیے، اختتام پہلے ہی نظر میں ہوتا ہے۔ اس کی وجہ سے وہ مطمئن ہوتا ہے، اور اس کا دل خوش ہوتا ہے۔ خدا کی خوشی کا اظہار کیسے کیا جاتا ہے؟ کیا تم تصور کر سکتے ہو کہ اس کا جواب کیا ہو سکتا ہے؟ کیا خدا کو رونا چاہیے۔ کیا خدا رو سکتا ہے؟ کیا خدا تالی بجا سکتا ہے؟ کیا خدا رقص کر سکتا ہے؟ کیا خدا گا سکتا ہے؟ اگر ایسا ہے تو وہ کیا گائے گا؟ یقیناً، خُدا ایک خوبصورت، متاثر کرنے والا گیت گا سکتا ہے، ایسا گیت جو اُس کے دل کی خوشی اور مسرت کا اظہار کر سکتا ہے۔ وہ اسے بنی نوع انسان کے لیے، اپنے لیے اور سب چیزوں کے لیے گا سکتا ہے۔ خُدا کی خوشی کا اظہار کسی بھی طرح سے کیا جا سکتا ہے – یہ سب معمول کی بات ہے کیونکہ خُدا کے پاس خوشیاں اور غم ہیں، اور اُس کے مختلف احساسات کا اظہار مختلف طریقوں سے کیا جا سکتا ہے۔ یہ اس کا حق ہے، اور اس سے زیادہ معمول کی اور مناسب کوئی چیز نہیں ہو سکتی۔ لوگوں کو اس کے علاوہ کچھ نہیں سوچنا چاہیے۔ تمہیں ”پٹی باندھنے والا جادو“[ا] کو خدا پر استعمال کرنے کی کوشش نہیں کرنی چاہیے، اسے یہ نہیں بتانا چاہیے کہ اسے یہ یا وہ نہیں کرنا چاہیے، اسے اِس طرح یا اُس طرح عمل نہیں کرنا چاہیے، اور اس طرح اس کی اس خوشی کے احساسات کو محدود نہیں کرنا چاہیے جو اس کے ہو سکتے ہیں۔ لوگوں کے دلوں میں خدا خوش نہیں ہو سکتا، آنسو نہیں بہا سکتا، رو نہیں سکتا – وہ کسی جذبات کا اظہار نہیں کر سکتا۔ ان دو رفاقتوں کے دوران ہم نے جو بات چیت کی ہے اس کے ذریعے، مجھے یقین ہے کہ تم اب خدا کو اس طرح نہیں دیکھو گے بلکہ خدا کو کچھ آزادی اور رہائی کا موقع دو گے۔ یہ بہت اچھی بات ہے۔ مستقبل میں اگر تو واقعی خدا کی اداسی کو محسوس کرنے کے قابل ہوتا ہے جب تو اس کے غمگین ہونے کے بارے میں سنتا ہے، اور جب تو اس کے خوش ہونے کے بارے میں سنتا ہے تو تُو واقعی اس کی خوشی محسوس کرنے کے قابل ہوتا ہے، تو تب تو واضح طور کم از کم پر یہ جاننے اور سمجھنے کے قابل ہو جائے گا کہ خدا کو کس چیز سے خوشی ہوتی ہے اور کیا چیز اسے اداس کرتی ہے۔ جب تو خدا کے غمگین ہونے کی وجہ سے غمگین ہونے کے قابل ہو گا، اور خدا کے خوش ہونے کی وجہ سے خوش ہو گا، تو وہ تیرے دل کو مکمل طور پر حاصل کر چکا ہو گا اور تیرے اور اس کے درمیان کوئی رکاوٹ مزید باقی نہیں رہے گی۔ تو خدا کو انسانی تخیلات، تصورات اور علم کے ذریعے محدود کرنے کی کوشش نہیں کرے گا۔ اس وقت خدا تیرے دل میں زندہ اور تابندہ ہو گا۔ وہ تیری زندگی کا خدا اور تیرے بارے میں ہر چیز کا مالک ہو گا۔ کیا تم اس قسم کی خواہش رکھتے ہو؟ کیا تمہیں یقین ہے کہ تم یہ حاصل کر سکتے ہو؟

اس کے بعد، آؤ صحیفوں سے درج ذیل اقتباسات کو پڑھیں:

6۔ پہاڑی وعظ

مبارک لوگ (متّی 5: 3-12)

نمک اور روشنی (متّی 5: 13-16)

شریعت (متّی 5: 17-20)

غصہ (متّی 5: 21-26)

زنا کاری (متّی 5: 27-30)

طلاق (متّی 5: 31-32)

قسمیں (متّی 5: 33-37)

آنکھ کے بدلے آنکھ (متّی 5: 38-42)

اپنے دشمن سے پیار کرو (متّی 5: 43-48)

دینے کے متعلق ہدایت (متّی 6: 1-4)

دعا (متّی 6: 5-8)

7۔ خداوند یسوع کی تمثیلیں

بیج بونے والے کی تمثیل (متّی 13: 1-9)

کڑوے دانوں کی تمثیل (متّی 13: 24-30)

رائی کے دانے کی تمثیل (متّی 13: 31-32)

خمیر کی تمثیل (متّی 13: 33)

کڑوے دانوں کی تمثیل کا سمجھانا (متّی 13: 1-9)

خزانے کی تمثیل (متّی 13: 44)

موتی کی تمثیل (متّی 13: 45-46)

جال کی تمثیل (متّی 13: 47-50)

8۔ احکام

متّی 22: 37-39  یسوع نے اُس سے کہا کہ خُداوند اپنے خُدا سے اپنے سارے دِل اور اپنی ساری جان اور اپنی ساری عقل سے مُحبّت رکھ۔ بڑا اور پہلا حُکم یِہی ہے۔ اور دُوسرا اِس کی مانِند یہ ہے کہ اپنے پڑوسی سے اپنے برابر مُحبّت رکھ۔

آؤ ہم پہلے ”پہاڑی وعظ“ کے مختلف حصوں میں سے ہر ایک کو دیکھتے ہیں۔ یہ تمام مختلف حصے کس چیز کو مختصراً بیان کرتے ہیں؟ یہ یقین کے ساتھ کہا جا سکتا ہے کہ ان مختلف حصوں کے مندرجات شریعت کے دور کے ضوابط سے زیادہ بلند، زیادہ ٹھوس اور لوگوں کی زندگیوں کے قریب تر ہیں۔ جدید اصطلاحات میں بات کریں تو یہ چیزیں لوگوں کے اصل عمل سے زیادہ متعلقہ ہیں۔

آؤ ہم مندرجہ ذیل مخصوص مواد کے بارے میں پڑھیں: تجھے مبارک لوگوں کو کیسے سمجھنا چاہیے؟ تجھے شریعت کے بارے میں کیا جاننا چاہیے؟ غصے کی تشریح کیسے کی جائے؟ زناکاروں کے ساتھ کیسا سلوک کیا جائے؟ طلاق کے بارے میں بات کیسے کی جائے اور اس کے لیے کس قسم کے اصول ہیں؟ کون طلاق لے سکتا ہے اور کون طلاق نہیں لے سکتا ہے؟ قسموں، آنکھ کے بدلے آنکھ، اپنے دشمنوں سے پیار کرنے اور خیرات کرنے کے بارے میں کیا خیال ہے؟ وغیرہ۔ ان تمام چیزوں کا تعلق بنی نوع انسان کے خدا پر ایمان کے عمل کے ہر پہلو اور اس کی خدا کی پیروی کے ساتھ ہے۔ ان طریقوں میں سے کچھ آج بھی قابل اطلاق ہیں، حالانکہ وہ اس سے زیادہ سطحی ہیں جو اس وقت لوگوں کی ضرورت ہے – یہ کافی بنیادی سچائیاں ہیں جن کا سامنا لوگ خدا پر اپنے ایمان میں کرتے ہیں۔ جب سے خُداوند یسوع نے کام کرنا شروع کیا، وہ انسانوں کے طرزِ زندگی پر پہلے ہی کام کرنا شروع کر رہا تھا، لیکن اُس کے کام کے یہ پہلو شریعت کی بنیاد پر تھے۔ کیا ان موضوعات پر بات کرنے کے اصولوں اور طریقوں کا سچائی سے کوئی تعلق تھا؟ یقینا ان کا تعلق تھا! تمام سابقہ ​​ضابطے اور اصول، نیز فضل کے دور میں یہ وعظ، خُدا کے مزاج اور جو کچھ اُس کے پاس ہے اور جو وہ خود ہے، کا یقیناً سچائی کے ساتھ تعلق تھا۔ اس بات سے کوئی فرق نہیں پڑتا کہ خدا کیا اظہار کرتا ہے، اور اس سے کوئی فرق نہیں پڑتا کہ وہ اظہار کا کون سا طریقہ یا زبان استعمال کرتا ہے، وہ جن چیزوں کا اظہار کرتا ہے ان سب کی بنیاد، اصل اور نقطہ آغاز اس کے مزاج اور جو اس کے پاس ہے اور جو وہ خود ہے، کے اصولوں پر ہے۔ یہ بالکل سچ ہے۔ لہٰذا اگرچہ اس کی کہی ہوئی یہ باتیں اب قدرے سطحی معلوم ہوتی ہیں، پھر بھی تم یہ نہیں کہہ سکتے کہ وہ سچ نہیں ہیں، کیونکہ وہ ایسی چیزیں تھیں جو لوگوں کے لیے فضل کے دور میں اپنی زندگی کے مزاج میں تبدیلی کے لیے خدا کی مرضی کو پورا کرنے کے لیے ناگزیر تھیں۔ کیا تو کہہ سکتا ہے کہ ان وعظوں میں سے کوئی ایک بھی سچ کے مطابق نہیں ہے؟ نہیں تو نہیں کہہ سکتا! ان میں سے ہر ایک سچ ہے کیونکہ وہ سب بنی نوع انسان کے لیے خدا کے تقاضے تھے؛ وہ تمام خدا کی طرف سے دیے گئے اصول اور دائرہ کار تھے، جو یہ ظاہر کرتے ہیں کہ کسی کو اپنا طرز عمل کیسا رکھنا چاہیے، اور وہ خدا کے مزاج کی نمائندگی کرتے ہیں۔ تاہم، اس وقت کی زندگی میں ان کی ترقی کی سطح کی بنیاد پر، یہ صرف وہی چیزیں تھیں جنہیں وہ قبول کرنے اور سمجھنے کے قابل تھے۔ کیونکہ بنی نوع انسان کے گناہ کا معاملہ ابھی تک حل نہیں ہوا تھا، بس یہی الفاظ تھے جو خداوند یسوع جاری کر سکتا تھا، اور وہ صرف اس قسم کے دائرہ کار میں موجود سادہ تعلیمات کو استعمال کر کے اس وقت کے لوگوں کو بتا سکتا تھا کہ انھیں کیسے عمل کرنا چاہیے، انھیں کیا کرنا چاہیے، انھیں کن اصولوں اور دائرہ کار کے اندر کام کرنا چاہیے، اور انھیں کیسے خدا پر ایمان لانا اور اس کے تقاضوں کو پورا کرنا چاہیے۔ یہ سب کچھ اس وقت بنی نوع انسان کی حیثیت کی بنیاد پر طے کیا گیا تھا۔ شریعت کے تحت رہنے والے لوگوں کے لیے ان تعلیمات کو قبول کرنا آسان نہیں تھا، لہٰذا خداوند یسوع نے جو کچھ سکھایا اسے اس دائرہ کار میں رہنا تھا۔

اس کے بعد، آؤ ”خداوند یسوع کی تمثیلوں“ کے مختلف مواد پر ایک نظر ڈالتے ہیں۔

پہلی مثال بیج بونے والے کی ہے۔ یہ ایک بہت ہی دلچسپ تمثیل ہے؛ لوگوں کی زندگیوں میں بیج بونا ایک عام واقعہ ہے۔ دوسری تمثیل کڑوے دانوں کی ہے۔ کوئی بھی جس نے فصلیں لگائی ہوں، اور یقینی طور پر تمام بالغ، یہ جان لیں گے کہ ”کڑوے دانے“ کیا ہیں۔ تیسرا رائی کے دانے کی تمثیل ہے۔ تم سب جانتے ہو کہ رائی کیا ہے، کیا تم نہیں جانتے؟ اگر تم نہیں جانتے تو تم انجیل پر ایک نظر ڈال سکتے ہو۔ چوتھی تمثیل خمیر کی تمثیل ہے۔ اب، زیادہ تر لوگ جانتے ہیں کہ خمیر کو خمیر اٹھانے کے لیے استعمال کیا جاتا ہے، اور یہ وہ چیز ہے جسے لوگ اپنی روزمرہ کی زندگی میں استعمال کرتے ہیں۔ مزید تمثیلیں، بشمول چھٹی، خزانے کی تمثیل؛ ساتویں، موتی کی تمثیل؛ اور آٹھویں، جال کی تمثیل، یہ سب لوگوں کی حقیقی زندگیوں سے لی گئی اور حاصل کی گئی تھیں۔ یہ تمثیلیں کس قسم کی تصویر بناتی ہیں؟ یہ زندگی کی زبان، انسانی زبان کا استعمال کرتے ہوئے، انسانوں کے ساتھ بات چیت کرنے اور انھیں اپنی ضرورت کی چیزیں فراہم کرنے کے لیے خدا کے ایک عام انسان بننے اور بنی نوع انسان کے ساتھ زندگی بسر کرنے کی تصویر ہے۔ جب خدا جسم بن گیا اور انسانوں کے درمیان طویل عرصے تک زندہ رہا اور جب اس نے لوگوں کے مختلف طرز زندگی کا تجربہ اور مشاہدہ کر لیا تو یہ تجربات اس کا تدریسی مواد بن گئے جس کے ذریعے اس نے اپنی الوہی زبان کو انسانی زبان میں تبدیل کر لیا۔ یہ چیزیں جو اس نے زندگی میں دیکھی اور سنیں، انھوں نے ابن آدم کے انسانی تجربے کو بھی یقیناً زیادہ بڑھایا۔ جب وہ چاہتا تھا کہ لوگ کچھ سچائیوں کو سمجھیں، کچھ خدا کی مرضی کو سمجھیں، تو وہ لوگوں کو خدا کی مرضی اور بنی نوع انسان کے لیے اس کے تقاضوں کے بارے میں بتانے کے لیے اوپر کی طرح کی تمثیلوں کا استعمال کر سکتا تھا۔ یہ تمام تمثیلیں لوگوں کی زندگیوں سے متعلق تھیں؛ کوئی ایک بھی ایسی نہیں تھی جس کا تعلق انسانی زندگیوں سے نہیں تھا۔ جب خُداوند یسوع بنی نوع انسان کے ساتھ رہتا تھا تو اُس نے کسانوں کو اپنے کھیتوں کی دیکھ بھال کرتے دیکھا اور وہ جانتا تھا کہ کڑوے دانے کیا ہوتے ہیں اور خمیر کیا ہوتا ہے؛ اسے سمجھ تھی کہ انسان خزانے سے محبت کرتے ہیں، اس لیے اس نے خزانے اور موتی دونوں کے استعارے استعمال کیے ہیں۔ زندگی میں، اس نے اکثر ماہی گیروں کو جال ڈالتے دیکھا تھا؛ خداوند یسوع نے یہ اور انسانی زندگی سے متعلق دیگر سرگرمیوں کو دیکھا تھا، اور اس نے اس قسم کی زندگی کا تجربہ بھی کیا تھا۔ کسی بھی دوسرے عام انسان کی طرح، اس نے انسانی روزمرہ کے معمولات اور دن میں تین وقت کے کھانے کا تجربہ کیا۔ اس نے ذاتی طور پر ایک اوسط شخص کی زندگی کا تجربہ کیا، اور دوسروں کی زندگیوں کا مشاہدہ کیا۔ جب اس نے ان سب کا مشاہدہ کیا اور ذاتی طور پر تجربہ کیا، تو اس نے جو سوچا وہ یہ نہیں تھا کہ اچھی زندگی کیسے حاصل کی جائے یا وہ زیادہ آزاد اور آرام سے کیسے رہ سکتا ہے۔ اس کی بجائے، حقیقی انسانی زندگی کے اپنے تجربات سے، خداوند یسوع نے لوگوں کی زندگیوں میں مشکلات کو دیکھا۔ اس نے شیطان کے زیر تسلط رہنے والے اور شیطان کی بدعنوانی کے تحت گناہ کی زندگی بسر کرنے والے لوگوں کی مشکلات، بدحالی اور اداسی کو دیکھا۔ جب وہ ذاتی طور پر انسانی زندگی کا تجربہ کر رہا تھا تو اس نے یہ بھی تجربہ کیا کہ وہ لوگ کتنے بے بس تھے جو بدعنوانی کے درمیان زندگی گزار رہے تھے، اور اس نے گناہ میں زندگی بسر کرنے والے انسانوں کے خراب حالات کو دیکھا اور ان کا تجربہ کیا، جنہوں نے شیطان اور بدی کی طرف سے اذیت کا نشانہ بننے کے دوران تمام سمت کھو دی تھی۔ جب خُداوند یسوع نے اِن چیزوں کو دیکھا تو کیا اُس نے انھیں اپنی الوہیت کے ساتھ دیکھا یا اپنی بنی نوع انسان کے ساتھ؟ اس کی بنی نوع انسان واقعی موجود تھی اور بہت زیادہ زندہ تھی؛ وہ یہ سب دیکھ سکتا تھا اور اس کا تجربہ کر سکتا تھا۔ لیکن یقیناً، اس نے ان چیزوں کو اپنے جوہر میں بھی دیکھا، جو کہ اس کی الوہیت ہے۔ یعنی خود مسیح، خُداوند یسوع جو ایک انسان تھا، نے یہ دیکھا، اور جو کچھ اُس نے دیکھا اُس نے اسے اُس کام کی اہمیت اور ضرورت کا احساس دیا جو اُس نے جسم میں رہتے ہوئے اُس وقت انجام دیا تھا۔ حالانکہ وہ خود جانتا تھا کہ اسے جسم میں جو ذمہ داری اُٹھانے کی ضرورت ہے وہ بہت زیادہ تھی، اور وہ جانتا تھا کہ جب وہ بنی نوع انسان کو گناہ کے عالم میں بے بس دیکھے گا، جب وہ اُن کی زندگیوں کی بدحالی کو دیکھے گا تو وہ درد کس قدر سفاک ہو گا جس کا وہ سامنا کرے گا، اور وہ شریعت کے تحت ان کی کمزور جدوجہد کو دیکھتے ہوئے زیادہ سے زیادہ غمگین ہو گیا، اور بنی نوع انسان کو گناہ سے بچانے کے لیے زیادہ سے زیادہ بے چین ہو گیا۔ اس سے کوئی فرق نہیں پڑتا تھا کہ اسے کس قسم کی مشکلات کا سامنا پڑے یا اسے کس قسم کے درد کا سامنا کرنا پڑے، وہ گناہ کی حالت میں رہنے والی نوع انسانی کی خلاصی کروانے کے لیے زیادہ پرعزم ہو گیا۔ اس عمل کے دوران، تم کہہ سکتے ہو کہ خُداوند یسوع نے زیادہ سے زیادہ واضح طور پر سمجھنا شروع کیا کہ اسے کیا کام کرنے کی ضرورت تھی اور اسے کیا سونپا گیا تھا۔ وہ اس کام کو مکمل کرنے کے لیے بھی زیادہ بے تاب ہو گیا جو اسے شروع کرنا تھا – بنی نوع انسان کے تمام گناہوں کو قبول کرنے کے لیے، بنی نوع انسان کے لیے کفارہ ادا کرنے کے لیے تاکہ وہ مزید گناہ میں زندہ نہ رہے، اور اسی وقت گناہ کے کفارے کی ادائیگی کی وجہ سے، خدا انسان کے گناہوں کو معاف کرنے کے قابل ہو جائے گا، جس کی وجہ سے وہ بنی نوع انسان کو بچانے کے اپنے کام کو جاری رکھ سکے گا۔ یہ کہا جا سکتا ہے کہ خُداوند یسوع اپنے دل میں، بنی نوع انسان کے لیے اپنے آپ کو قربان کرنے کے لیے پیش کرنے پر تیار تھا۔ وہ گناہ کے کفارے کے طور پر کام کرنے، صلیب پر میخوں سے جڑنے کے لیے بھی تیار تھا، اور درحقیقت وہ اس کام کو مکمل کرنے کے لیے بے تاب تھا۔ جب اس نے انسانی زندگی کے خراب حالات کو دیکھا، تو اس نے ایک منٹ یا ایک سیکنڈ کی تاخیر کیے بغیر اپنی ذمہ داری کو مزید جلد از جلد پورا کرنا چاہا۔ اتنی عجلت کو محسوس کرتے ہوئے، اس نے یہ سوچا ہی نہیں کہ اس کا اپنا درد کتنا بڑا ہو گا، اور نہ ہی اسے اس بات کا مزید کوئی خوف تھا کہ اسے کتنی ذلت برداشت کرنی پڑے گی۔ اس کے اپنے دل میں صرف ایک یقین تھا: جب وہ اپنے آپ کو پیش کرے گا، جب وہ گناہ کے کفارے کے طور پر صلیب پر میخوں سے جڑا جائے گا، تب خدا کی مرضی پوری ہو گی اور خدا نیا کام شروع کرنے کے قابل ہو گا۔ بنی نوع انسان کی زندگی اور اس کے گناہ کی حالت میں موجود ہونا مکمل طور پر تبدیل ہو جائے گا۔ اس کا یقین اور جو اس نے کرنے کا عزم کیا تھا اس کا تعلق انسان کو بچانے سے تھا، اور اس کا صرف ایک مقصد تھا، جو کہ خدا کی مرضی پوری کرنا تھا تاکہ خدا اپنے کام کے اگلے مرحلے کو کامیابی سے شروع کر سکے۔ یہ وہی تھا جو اس وقت خداوند یسوع کے ذہن میں تھا۔

جسم میں رہتے ہوئے، مجسم خدا معمول کی بنی نوع انسان کا حامل تھا؛ اس کے پاس ایک عام آدمی کے جذبات اور عقلیت تھی۔ وہ جانتا تھا کہ خوشی کیا ہے، دکھ کیا ہے، اور جب اس نے انسانوں کو اس قسم کی زندگی گزارتے دیکھا تو اس نے شدت سے محسوس کیا کہ لوگوں کو محض کچھ تعلیم دینا، انھیں کچھ فراہم کرنا یا کچھ سکھانا، انھیں گناہ سے نکالنے کے لیے کافی نہیں ہو گا۔ نہ ہی ان سے صرف احکام کی تعمیل کروانے سے انھیں گناہ سے چھٹکارا مل سکتا ہے – صرف اس صورت میں کہ جب اس نے بنی نوع انسان کے گناہ کو قبول کر لیا اور گناہ گار جسم کی طرح بن گیا تو تب ہی وہ بدلے میں بنی نوع انسان کی آزادی اور خدا کی بخشش جیت سکا۔ چنانچہ خداوند یسوع کے لوگوں کی زندگیوں کا گناہ کی حالت میں تجربہ کرنے اور اس کا مشاہدہ کرنے کے بعد، اس کے دل میں ایک شدید خواہش ظاہر ہوئی – انسانوں کو گناہ میں جدوجہد کرنے والی ان کی زندگیوں سے انھیں آزاد کروانے کا موقع دینا۔ اس خواہش نے اسے زیادہ سے زیادہ احساس دلایا کہ اسے صلیب پر جانا چاہیے اور بنی نوع انسان کے گناہوں کو جتنا جلد اور تیزی سے ممکن ہو سکے قبول کرنا چاہیے۔ جب اُس نے لوگوں کے ساتھ رہنے اور گناہ کی حالت میں اُن کی زندگیوں کے دکھوں کو دیکھا، سُنا اور محسوس کیا تو اُس وقت خُداوند یسوع کے خیالات یہ تھے۔ یہ کہ مجسم خدا بنی نوع انسان کے لیے اس قسم کی مرضی کا حامل ہو سکتا ہے، کہ وہ اس قسم کے مزاج کو بیان اور ظاہر کر سکتا ہے – کیا یہ ایسی چیز ہے جو ایک عام انسان کے پاس ہو سکتی ہے؟ اس قسم کے ماحول میں رہنے والا ایک اوسط شخص کیا دیکھے گا؟ وہ کیا سوچے گا؟ اگر ایک اوسط فرد کو ان سب کا سامنا کرنا پڑتا ہے، تو کیا وہ مسائل کو بلند نقطہ نظر سے دیکھے گا؟ یقیناً نہیں! اگرچہ مجسم خدا کی ظاہری شکل بالکل انسان جیسی ہے، اور اگرچہ وہ انسانی علم سیکھتا ہے اور انسانی زبان بولتا ہے، اور حتیٰ کہ بعض اوقات اپنے خیالات کا اظہار بنی نوع انسان کے اپنے طریقوں یا بولنے کے طریقوں سے بھی کرتا ہے، اس کے باوجود جس طریقے سے وہ انسانوں کو دیکھتا ہے اور چیزوں کے جوہر کو دیکھتا ہے وہ بالکل ویسا نہیں ہے جیسا کہ بدعنوان لوگ بنی نوع انسان کو دیکھتے ہیں اور چیزوں کے جوہر کو دیکھتے ہیں۔ اس کا نقطہ نظر اور جس بلندی پر وہ کھڑا ہے، وہ ایک بدعنوان شخص کے لیے ناقابل حصول ہے۔ اس کی وجہ یہ ہے کہ خدا سچائی ہے، کیونکہ جو جسم وہ پہنتا ہے اس میں بھی خدا کا جوہر ہے، اور اس کے خیالات اور جو اس کی بنی نوع انسان سے ظاہر ہوتا ہے وہ بھی سچائی ہے۔ بدعنوان لوگوں کے لیے، وہ جسم میں جس چیز کا اظہار کرتا ہے وہ سچائی اور زندگی کی فراہمی ہے۔ یہ فراہمی صرف ایک شخص کے لیے نہیں ہے، بلکہ تمام بنی نوع انسان کے لیے ہے۔ کسی بھی بدعنوان شخص کے دل میں صرف وہی چند لوگ ہوتے ہیں جو اس سے منسلک ہوتے ہیں۔ وہ صرف ان مٹھی بھر لوگوں کی پروا کرتا ہے اور ان کے لیے فکر مند ہوتا ہے۔ جب تباہی افق پر نمودار ہوتی ہے تو وہ سب سے پہلے اپنے بچوں، شریک حیات یا والدین کے بارے میں سوچتے ہیں۔ زیادہ سے زیادہ، ایک زیادہ رحمدل شخص کسی رشتے دار یا اچھے دوست کے لیے کچھ نہ کچھ سوچے گا، لیکن کیا ایسے ہمدرد شخص کے خیالات بھی اس سے زیادہ آگے بڑھ سکتے ہیں؟ کبھی نہیں! کیونکہ انسان، آخر کار، انسان ہیں، اور وہ ہر چیز کو انسان کی بلندی اور نقطہ نظر سے ہی دیکھ سکتے ہیں۔ تاہم، مجسم خدا ایک بدعنوان انسان سے بالکل مختلف ہے۔ اس بات سے کوئی فرق نہیں پڑتا ہے کہ خدا کا مجسم جسم کتنا ہی معمولی، کتنا ہی عام، کتنا ہی نیچ ہے، یا حتیٰ کہ لوگ اسے کس قدر حقارت سے دیکھتے ہیں، اس کے خیالات اور بنی نوع انسان کے بارے میں اس کا رویہ ایسی چیزیں ہیں جو کوئی انسان نہیں رکھتا، جس کی کوئی انسان نقل نہیں کر سکتا۔ وہ ہمیشہ بنی نوع انسان کو الوہیت کے نقطہ نظر سے، خالق کے طور پر اپنے مقام کی بلندی سے دیکھے گا۔ وہ بنی نوع انسان کو ہمیشہ خدا کے جوہر اور ذہنیت کے ذریعے دیکھے گا۔ وہ بنی نوع انسان کو کسی اوسط درجے کے انسان کی حقیر سطح سے یا بدعنوان شخص کے نقطہ نظر سے بالکل نہیں دیکھ سکتا۔ جب لوگ بنی نوع انسان کو دیکھتے ہیں، تو وہ انسانی بصیرت کے ساتھ ایسا کرتے ہیں، اور وہ انسانی علم اور انسانی اصولوں اور نظریات جیسی چیزوں کو اپنی پیمائش کے طور پر استعمال کرتے ہیں۔ یہ اس دائرہ کار کے اندر ہے جو لوگ اپنی آنکھوں سے دیکھ سکتے ہیں اور ایسا دائرہ کار جو بدعنوان لوگوں کے لیے قابل حصول ہے۔ جب خدا بنی نوع انسان کو دیکھتا ہے، تو وہ الوہی نظر سے دیکھتا ہے، اور ایک پیمائش کے طور پر وہ اپنے جوہر کو استعمال کرتا ہے اور جو اس کے پاس ہے اور جو وہ خود ہے۔ اس دائرہ کار میں وہ چیزیں شامل ہیں جنہیں لوگ نہیں دیکھ سکتے، اور یہ وہ مقام ہے جہاں مجسم خدا اور بدعنوان انسان بالکل مختلف ہیں۔ یہ فرق انسانوں اور خدا کے مختلف جوہروں سے متعین ہوتا ہے – یہ مختلف جوہر ہیں جو ان کی شناخت اور مقام کے ساتھ ساتھ اس نقطہ نظر اور بلندی کا تعین کرتے ہیں جس سے وہ چیزوں کو دیکھتے ہیں۔ کیا تم خداوند یسوع میں خود خدا کے اظہار اور انکشاف کو دیکھتے ہو؟ تم کہہ سکتے ہو کہ خداوند یسوع نے جو کچھ کیا اور کہا اس کا تعلق اس کی ذمہ داری اور خدا کے اپنے انتظامی کام سے تھا، کہ یہ سب خدا کے جوہر کا اظہار اور انکشاف تھا۔ اگرچہ اس کا ایک انسانی ظہور تھا، لیکن اس کے الوہی جوہر اور اس کی الوہیت کے انکشاف سے انکار نہیں کیا جا سکتا۔ کیا یہ انسانی مظہر واقعی بنی نوع انسان کا مظہر تھا؟ اس کا انسانی مظہر، اپنے جوہر کی وجہ سے، بدعنوان لوگوں کے انسانی مظہر سے بالکل مختلف تھا۔ خداوند یسوع مجسم خدا تھا۔ اگر وہ واقعی عام، بدعنوان لوگوں میں سے ایک ہوتا، تو کیا وہ انسان کی گناہ کی حالت میں زندگی کو الوہی نقطہ نظر سے دیکھ سکتا تھا؟ بالکل نہیں! ابن آدم اور عام لوگوں میں یہی فرق ہے۔ تمام بدعنوان لوگ گناہ کی حالت میں رہتے ہیں، اور جب کوئی گناہ کو دیکھتا ہے، تو وہ اس کے بارے میں کوئی خاص احساس نہیں رکھتا؛ وہ سب ایک جیسے ہیں، کیچڑ میں رہنے والے خنزیر کی طرح جو بالکل بھی بے سکونی یا گندگی محسوس نہیں کرتا – اس کے برعکس، وہ خوب کھاتا ہے اور اچھی طرح سوتا ہے۔ اگر کوئی خنزیر کے باڑے کو صاف کرتا ہے، تو خنزیر درحقیقت بے سکونی محسوس کرے گا، اور وہ صاف نہیں رہے گا۔ کچھ ہی دیر میں، یہ ایک بار پھر کیچڑ میں لڑھکنے لگے گا، مکمل طور پر سکون محسوس کرتے ہوئے، کیونکہ یہ ایک غلیظ مخلوق ہے۔ انسان خنزیر کو غلیظ سمجھتے ہیں، لیکن اگر تو خنزیر کے رہنے کی جگہ کو صاف کرتا ہے، تو اسے کچھ بہتر محسوس نہیں ہوتا – یہی وجہ ہے کوئی بھی اپنے گھر میں خنزیر نہیں رکھتا۔ انسانوں کا خنزیروں کو دیکھنے کا انداز ہمیشہ اس سے مختلف ہو گا کہ خنزیر خود کیسا محسوس کرتے ہیں، کیونکہ انسان اور خنزیر ایک ہی قسم کے نہیں ہیں۔ اور چونکہ مجسم ابن آدم بدعنوان انسانوں کی طرح نہیں ہے، اس لیے صرف مجسم خدا ہی ایک الوہی نقطہ نظر پر کھڑا ہو سکتا ہے، خدا کی بلندی پر، جہاں سے وہ بنی نوع انسان اور ہر چیز کو دیکھتا ہے۔

ان مصائب کے بارے میں کیا ہے جن کا تجربہ خُدا اس وقت کرتا ہے جب وہ جسم بن جاتا ہے اور بنی نوع انسان کے درمیان رہتا ہے؟ یہ کیا تکلیف ہے؟ کیا کوئی واقعی سمجھتا ہے؟ کچھ لوگ کہتے ہیں کہ خدا کو بہت تکلیف پہنچتی ہے، اگرچہ وہ خود خدا ہے لیکن لوگ اس کے جوہر کو نہیں سمجھتے، بلکہ اس کے ساتھ ہمیشہ ایک شخص کی طرح برتاؤ کرتے ہیں، جس کی وجہ سے وہ شاکی ہوتا ہے اور ناانصافی محسوس کرتا ہے – ان وجوہات کی وجہ سے وہ کہتے ہیں کہ خدا کا تکلیف اٹھانا واقعی بہت اچھا ہے۔ دوسرے لوگ کہتے ہیں کہ خدا معصوم اور گناہ سے پاک ہے، لیکن یہ کہ وہ بنی نوع انسان کی طرح ہی دکھ جھیلتا ہے، کہ وہ بنی نوع انسان کے ساتھ ظلم، بہتان طرازی اور بے عزتی برداشت کرتا ہے۔ وہ کہتے ہیں کہ وہ اپنے پیروکاروں کی غلط فہمیوں اور نافرمانیوں کو بھی برداشت کرتا ہے – اس طرح، وہ کہتے ہیں کہ خدا کے مصائب کا صحیح معنوں میں اندازہ نہیں کیا جا سکتا۔ اب، ایسا لگتا ہے کہ تم خدا کو صحیح معنوں میں نہیں سمجھتے۔ درحقیقت، یہ تکلیف جس کی تم بات کرتے ہو خدا کے لیے حقیقی تکلیف میں شمار نہیں ہوتی، کیونکہ اس سے بھی بڑی تکلیف ہے۔ تو پھر خود خدا کے لیے حقیقی تکلیف کیا ہے؟ خدا کے مجسم جسم کے لیے حقیقی تکلیف کیا ہے؟ خدا کے لیے، انسانوں کا اسے نہ سمجھنے اور نہ ہی لوگوں کا خدا کے بارے میں کچھ غلط فہمی کا شکار ہونے اور اسے خدا کے طور پر نہ دیکھنے کا شمار تکلیف میں نہیں ہوتا۔ تاہم، لوگ اکثر یہ محسوس کرتے ہیں کہ خدا نے یقیناً بڑی ناانصافی کا سامنا کیا ہے، کہ جو وقت خدا جسم میں گزارتا ہے، اس دوران وہ بنی نوع انسان کو اپنی شخصیت نہیں دکھا سکتا اور لوگوں کو اپنی عظمت کو دیکھنے کا موقع نہیں دے سکتا، اور یہ کہ خدا عاجزی کے ساتھ ایک معمولی جسم میں چھپا ہوا ہے، اور یہ کہ یہ اس کے لیے لازمی طور پر بہت بڑا عذاب ہو گا۔ لوگ خدا کی تکالیف کو جس طرح سمجھ سکتے اور دیکھ سکتے ہیں، وہ اس بات کو دل پر لے لیتے ہیں، اور خدا سے ہر طرح کی ہمدردی کا اظہار کرتے ہیں اور اس کے تکلیف برداشت کرنے پر اکثر اس کی تھوڑی بہت تعریف بھی کر دیتے ہیں۔ حقیقت میں، ایک فرق ہے؛ لوگ خدا کے مصائب کے بارے میں جو سمجھتے ہیں اور جو وہ واقعی محسوس کرتا ہے، اس کے درمیان ایک خلا ہے۔ میں تمہیں سچ بتا رہا ہوں – خدا کے لیے، چاہے وہ خدا کی روح ہو یا مجسم خدا، اوپر بیان کی گئی تکلیف حقیقی تکلیف نہیں ہے۔ تو پھر اصل میں خدا کس تکلیف میں مبتلا ہے؟ آؤ خدا کے مصائب کے بارے میں صرف مجسم خدا کے کے نقطہ نظر سے بات کریں۔

جب خدا جسم بن جاتا ہے، ایک اوسط درجے کا، عام انسان بن جاتا ہے، بنی نوع انسان کے درمیان لوگوں کے ساتھ زندگی بسر کرتا ہے، تو کیا وہ زندگی گزارنے کے لیے لوگوں کے طریقوں، قوانین اور فلسفوں کو دیکھ نہیں سکتا اور محسوس نہیں کر سکتا؟ زندگی گزارنے کے ان طریقوں اور قوانین سے وہ کیسا محسوس کرتا ہے؟ کیا وہ اپنے دل میں نفرت محسوس کرتا ہے؟ وہ نفرت کیوں محسوس کرے گا؟ بنی نوع انسان کے زندگی گزارنے کے طریقے اور قوانین کیا ہیں؟ ان کی جڑ کن اصولوں میں ہے؟ وہ کس بنیاد پر ہیں؟ بنی نوع انسان کے طریقے، قوانین اور اسی طرح جیسے کہ وہ زندگی گزارنے کے طریقے سے متعلق ہیں – یہ سب شیطان کی منطق، علم اور فلسفے کی بنیاد پر تخلیق کیے گئے ہیں۔ اس قسم کے قوانین کے تحت رہنے والے انسانوں میں کوئی بنی نوع انسان نہیں ہے، کوئی سچائی نہیں ہے – وہ سب سچائی سے انکار کرتے ہیں اور خدا کے دشمن ہیں۔ اگر ہم خدا کے جوہر پر ایک نظر ڈالیں تو ہم دیکھتے ہیں کہ اس کا جوہر شیطان کی منطق، علم اور فلسفے کے بالکل برعکس ہے۔ اس کا جوہر راستبازی، سچائی اور تقدس اور تمام مثبت چیزوں کی دیگر حقیقتوں سے بھرا ہوا ہے۔ خدا جو اس جوہر کا حامل ہے اور ایسی نوع انسانی کے درمیان رہتا ہے، کیا محسوس کرتا ہے؟ وہ اپنے دل میں کیا محسوس کرتا ہے؟ کیا یہ درد سے بھرا ہوا نہیں ہے؟ اس کا دل درد میں ہے، ایسا درد جسے کوئی شخص سمجھ نہیں سکتا اور نہ ہی اس کا تجربہ کر سکتا ہے۔ اس کی وجہ یہ ہے کہ ہر وہ چیز جس کا وہ سامنا کرتا ہے، جس سے ملتا ہے، جسے سنتا ہے، دیکھتا ہے، اور جس کا تجربہ کرتا ہے، یہ سب بنی نوع انسان کی بدعنوانی، برائی اور سچائی کے خلاف اس کی بغاوت اور مزاحمت ہے۔ جو کچھ انسانوں کی طرف سے آتا ہے وہ اس کے مصائب کا سبب ہے۔ کہنے کا مطلب یہ ہے کہ چونکہ اس کا جوہر بدعنوان انسانوں جیسا نہیں ہے، اس لیے انسانوں کی بدعنوانی اس کی سب سے بڑی مصیبت کا باعث بنتی ہے۔ جب خدا جسم بن جاتا ہے، تو کیا وہ کسی ایسے شخص کو تلاش کرنے کے قابل ہوتا ہے جو اس کی زبان سمجھ سکے؟ نوع انسانی میں ایسا انسان نہیں مل سکتا۔ کوئی ایسا شخص نہیں مل سکتا جو خدا کے ساتھ ابلاغ کر سکے یا جس کے ساتھ یہ تبادلہ ہو سکے – تیرا کیا کہنا ہے کہ خدا اس کے بارے میں کس طرح کا احساس رکھتا ہے؟ جن چیزوں پر لوگ بحث کرتے ہیں، جن سے محبت کرتے ہیں، جن کی جستجو کرتے ہیں اور جن کی شدید آرزو کرتے ہیں ان سب کا تعلق گناہ اور برے رجحانات سے ہے۔ جب خدا ان سب کا سامنا کرتا ہے تو کیا یہ اس کے دل میں چھری کی طرح نہیں لگتا ہے؟ ان چیزوں کا سامنا کرتے ہوئے، کیا وہ اپنے دل میں خوشی حاصل کر سکتا ہے؟ کیا اسے تسلی مل سکتی ہے؟ جو اس کے ساتھ رہ رہے ہیں وہ سرکشی اور برائی سے بھرے ہوئے انسان ہیں – اس کا دل کیسے تکلیف میں نہیں ہو سکتا؟ یہ مصیبت واقعی کتنی بڑی ہے، اور کون اس کی پروا کرتا ہے؟ کون دھیان دیتا ہے؟ اور کون اس کی قدر کرنے کی صلاحیت رکھتا ہے؟ لوگوں کے پاس خدا کے دل کو سمجھنے کا کوئی طریقہ نہیں ہے۔ اس کی تکلیف ایسی ہے جس کی قدر کرنے سے لوگ خاص طور پر قاصر ہیں، اور بنی نوع انسان کی سرد مہری اور بے حسی خدا کے دکھ کو مزید گہرا کر دیتی ہے۔

کچھ لوگ ہیں جو مسیح کی حالتِ زار سے اکثر ہمدردی کرتے ہیں کیونکہ انجیل میں ایک آیت ہے جو کہتی ہے: ”یِسُوعؔ نے اُس سے کہا کہ لومڑِیوں کے بھٹ ہوتے ہیں اور ہوا کے پرِندوں کے گھونسلے مگر اِبنِ آدمؔ کے لِئے سر دھرنے کی بھی جگہ نہیں۔“ جب لوگ یہ سنتے ہیں، تو وہ اسے دل پر لے لیتے ہیں اور یقین رکھتے ہیں کہ یہ سب سے بڑی مصیبت ہے جسے خدا برداشت کرتا ہے، اور سب سے بڑی مصیبت ہے جو مسیح برداشت کرتا ہے۔ اب اس کو حقائق کے نقطہ نظر سے دیکھیں تو کیا ایسا ہی معاملہ ہے؟ نہیں؛ خدا ان مشکلات کے مصائب ہونے کو نہیں مانتا۔ اس نے اپنی جسمانی مشکلات کی وجہ سے کبھی ناانصافی کے خلاف آواز نہیں اٹھائی، اور اس نے کبھی انسانوں کو مجبور نہیں کیا کہ اس کو بدلہ یا جزا دیں۔ تاہم، جب وہ بنی نوع انسان اور بدعنوان زندگیوں اور بدعنوان انسانوں کی برائیوں کے بارے میں سب کچھ دیکھتا ہے، جب وہ دیکھتا ہے کہ نوع انسانی شیطان کی گرفت میں ہے اور شیطان کی قید میں ہے اور بچ نہیں سکتی ہے، کہ گناہ کی حالت میں رہنے والے لوگ نہیں جانتے کہ حقیقت کیا ہے، تو وہ ان تمام گناہوں کو برداشت نہیں کر سکتا۔ انسانوں سے اس کی نفرت روز بروز بڑھتی جاتی ہے لیکن اسے یہ سب برداشت کرنا پڑتا ہے۔ یہ خدا کی بڑی تکلیف ہے۔ خدا اپنے پیروکاروں کے درمیان اپنے دل کی آواز یا اپنے جذبات کو بھی پوری طرح سے بیان نہیں کر سکتا، اور اس کے پیروکاروں میں سے کوئی بھی اس کے دکھ کو صحیح معنوں میں نہیں سمجھ سکتا۔ کوئی بھی اس کے دل کو سمجھنے یا تسلی دینے کی کوشش تک نہیں کرتا جو اس تکلیف کو دن بہ دن، سال بہ سال اور بار بار برداشت کرتا ہے۔ تم اس سب میں کیا دیکھتے ہو؟ خدا نے جو کچھ دیا ہے اس کے بدلے میں وہ انسانوں سے کچھ نہیں مانگتا، لیکن خدا کے جوہر کی وجہ سے وہ انسانوں کی برائیوں، بدعنوانیوں اور گناہ کو قطعی طور پر برداشت نہیں کر سکتا اور اس کی بجائے شدید حقارت اور نفرت محسوس کرتا ہے، جو خدا کے دل اور اس کے جسم کے لیے لامتناہی تکلیف کا سبب بنتی ہے۔ کیا تم نے اسے دیکھا ہے؟ غالباً، تم میں سے کوئی بھی اسے نہیں دیکھ سکتا، کیونکہ تم میں سے کوئی بھی خدا کو صحیح معنوں میں نہیں سمجھ سکتا۔ وقت گزرنے کے ساتھ، تمہیں آہستہ آہستہ اپنے لیے اس کا تجربہ کرنا چاہیے۔

اس کے بعد آؤ ہم صحیفے کے درج ذیل اقتباسات کو دیکھتے ہیں:

9۔ یسوع معجزات کرتا ہے

ا۔ یسوع پانچ ہزار کو کھانا کھلاتا ہے

یُوحنّا 6: 8-13  اُس کے شاگِردوں میں سے ایک نے یعنی شمعُوؔن پطرس کے بھائی اندرؔیاس نے اُس سے کہا۔ یہاں ایک لڑکا ہے جِس کے پاس جَو کی پانچ روٹِیاں اور دو مچھلِیاں ہیں مگر یہ اِتنے لوگوں میں کیا ہیں؟ یِسُوعؔ نے کہا کہ لوگوں کو بِٹھاؤ اور اُس جگہ بُہت گھاس تھی۔ پس وہ مَرد جو تخمِیناً پانچ ہزار تھے بَیٹھ گئے۔ یِسُوعؔ نے وہ روٹِیاں لِیں اور شُکر کر کے انھیں جو بَیٹھے تھے بانٹ دِیں اور اِسی طرح مچھلِیوں میں سے جِس قدر چاہتے تھے بانٹ دِیا۔ جب وہ سیر ہو چُکے تو اُس نے اپنے شاگِردوں سے کہا کہ بچے ہُوئے ٹُکڑوں کو جمع کرو تاکہ کُچھ ضائع نہ ہو۔ چُنانچہ اُنہوں نے جمع کِیا اور جَو کی پانچ روٹِیوں کے ٹُکڑوں سے جو کھانے والوں سے بچ رہے تھے بارہ ٹوکرِیاں بھرِیں۔

ب۔ لعزر کا دوبارہ زنادہ ہونا خدا کی عظمت بیان کرتا ہے

یُوحنّا 11: 43-44  اور یہ کہہ کر اُس نے بُلند آواز سے پُکارا کہ اَے لعزر نِکل آ۔ جو مَر گیا تھا وہ کفَن سے ہاتھ پاؤں بندھے ہُوئے نِکل آیا اور اُس کا چِہرہ رُومال سے لِپٹا ہُؤا تھا۔ یِسُوعؔ نے اُن سے کہا اُسے کھول کر جانے دو۔

خداوند یسوع کے معجزات میں سے ہم نے صرف ان دو کو چن لیا ہے کیونکہ وہ اس کو ظاہر کرنے کے لیے کافی ہیں جس کے بارے میں میں یہاں بات کرنا چاہتا ہوں۔ یہ دونوں معجزات واقعی حیران کن ہیں اور ان معجزات کی اعلیٰ مثال ہیں جو خداوند یسوع نے فضل کے دور میں کیے تھے۔

سب سے پہلے، آؤ پہلے اقتباس پر ایک نظر ڈالتے ہیں: یسوع پانچ ہزار کو کھانا کھلاتا ہے۔

”پانچ روٹی کے ٹکڑے اور دو مچھلیوں“ کا نظریہ کیا ہے؟ عام طور پر کتنے لوگوں کو روٹی کے پانچ ٹکڑوں اور دو مچھلیوں سے پیٹ بھر کر کھلایا جا سکتا ہے؟ اگر تم اپنی پیمائش کی بنیاد ایک اوسط شخص کی بھوک پر رکھو تو یہ صرف دو لوگوں کے لیے کافی ہو گا۔ یہ ”پانچ روٹی کے ٹکڑے اور دو مچھلیوں“ کا سب سے بنیادی نظریہ ہے۔ تاہم اس اقتباس سے کتنے لوگوں کو پانچ روٹیاں اور دو مچھلیاں کھلائی گئیں؟ درج ذیل ہے جو صحیفے میں درج ہے: ”اور اُس جگہ بُہت گھاس تھی۔ پس وہ مَرد جو تخمِیناً پانچ ہزار تھے بَیٹھ گئے۔“ پانچ روٹیوں اور دو مچھلیوں کے مقابلے میں کیا پانچ ہزار بڑی تعداد ہے؟ اس تعداد کا بہت زیادہ ہونا کیا ظاہر کرتا ہے؟ انسانی نقطہ نظر سے پانچ روٹیوں اور دو مچھلیوں کو پانچ ہزار لوگوں میں تقسیم کرنا ناممکن ہو گا کیونکہ لوگوں اور کھانے میں فرق بہت زیادہ ہے۔ یہاں تک کہ اگر ہر شخص کو صرف ایک چھوٹا سا ٹکڑا بھی ملے، تب بھی یہ پانچ ہزار لوگوں کے لیے کافی نہیں ہو گا۔ لیکن یہاں، خداوند یسوع نے ایک معجزہ کیا – اس نے نہ صرف اس بات کو یقینی بنایا کہ پانچ ہزار لوگ پیٹ بھر کر کھا سکیں، بلکہ یہاں تک کہ کھانا بچا بھی تھا۔ صحیفے میں ہے: ”جب وہ سیر ہو چُکے تو اُس نے اپنے شاگِردوں سے کہا کہ بچے ہُوئے ٹُکڑوں کو جمع کرو تاکہ کُچھ ضائع نہ ہو۔ چُنانچہ اُنہوں نے جمع کِیا اور جَو کی پانچ روٹِیوں کے ٹُکڑوں سے جو کھانے والوں سے بچ رہے تھے بارہ ٹوکرِیاں بھرِیں۔“ اس معجزے نے لوگوں کو خداوند یسوع کی شناخت اور حیثیت کو دیکھنے کے قابل بنایا، اور یہ دیکھنے کے کہ خدا کے لیے کچھ بھی ناممکن نہیں ہے – اس طرح، انہوں نے خدا کی مطلق قدرت کی حقیقت کو دیکھا۔ پانچ روٹیاں اور دو مچھلیاں پانچ ہزار لوگوں کو کھلانے کے لیے کافی تھیں، لیکن اگر کوئی کھانا نہ ہوتا تو کیا خدا پانچ ہزار لوگوں کو کھلا سکتا تھا؟ یقیناً وہ کھلاسکتا تھا! یہ ایک معجزہ تھا، اس لیے لامحالہ لوگوں نے محسوس کیا کہ یہ ناقابلِ فہم، ناقابلِ یقین اور پراسرار ہے، لیکن خدا کے لیے ایسا کرنا کچھ بھی نہیں تھا۔ چونکہ یہ خدا کے لیے ایک عام چیز تھی، اس لیے اب اس کی تشریح کیوں کی جائے؟ کیونکہ اس معجزے کے پیچھے جو چیز چھپی ہوئی ہے وہ خداوند یسوع کی مرضی ہے، جس کا انسان نے پہلے کبھی تصور نہیں کیا تھا۔

پہلے ہم یہ سمجھنے کی کوشش کرتے ہیں کہ یہ پانچ ہزار لوگ کس قسم کے تھے۔ کیا وہ خداوند یسوع کے پیروکار تھے؟ صحیفے سے، ہم جانتے ہیں کہ وہ اس کے پیروکار نہیں تھے۔ کیا وہ جانتے تھے کہ خداوند یسوع کون ہے؟ یقینی طور پر نہیں! کم از کم، وہ نہیں جانتے تھے کہ ان کے سامنے کھڑا شخص مسیح ہے، یا شاید کچھ لوگ صرف اس کا نام جانتے تھے اور ان کاموں کے بارے میں کچھ جانتے تھے یا سنا تھا جو اس نے کیے تھے۔ خداوند یسوع کے بارے میں ان کو تجسس محض اس وقت پیدا ہوا جب انہوں نے اس کے بارے میں کہانیاں سنیں، لیکن تم یقینی طور پر یہ نہیں کہہ سکتے کہ وہ اس کی پیروی کرتے تھے، اسے سمجھنے کا امکان تو بہت کم تھا۔ جب خداوند یسوع نے ان پانچ ہزار لوگوں کو دیکھا، وہ بھوکے تھے اور صرف اپنا پیٹ بھرنے کا سوچ سکتے تھے، چنانچہ اسی پس منظر میں خداوند یسوع نے ان کی خواہش پوری کی۔ جب اس نے ان کی خواہش پوری کی تو اس کے دل میں کیا تھا؟ ان لوگوں کے ساتھ اس کا رویہ کیسا تھا جو صرف پیٹ بھر کر کھانا چاہتے تھے؟ اس وقت، خداوند یسوع کے خیالات اور اس کا رویہ خدا کے مزاج اور جوہر سے متعلق تھا۔ خالی پیٹ کے ساتھ ان پانچ ہزار لوگوں کا سامنا کرتے ہوئے جو صرف پیٹ بھر کر کھانا چاہتے تھے، تجسس اور اس کی امید سے بھرے ان لوگوں کا سامنا کرتے ہوئے، خداوند یسوع نے صرف ان پر فضل کرنے کے لیے اس معجزے کو استعمال کرنے کا سوچا۔ تاہم، اس نے اپنی امیدیں نہیں بڑھائیں کہ وہ اس کے پیروکار بن جائیں، کیونکہ وہ جانتا تھا کہ وہ صرف تفریح میں شامل ہونا چاہتے ہیں اور پیٹ بھر کر کھانا چاہتے ہیں، چنانچہ اس نے وہاں جو کچھ اس کے پاس تھا اس کا بہترین استعمال کیا، اور روٹیوں کے پانچ ٹکڑے اور دو مچھلیاں پانچ ہزار لوگوں کو کھلانے کے لیے استعمال کیں۔ اس نے ان لوگوں کی آنکھیں کھولیں جو دلچسپ چیزیں دیکھ کر لطف اندوز ہوتے تھے، جو معجزات کا مشاہدہ کرنا چاہتے تھے، اور انہوں نے اپنی آنکھوں سے وہ چیزیں دیکھی تھیں جو گوشت پوست کا خدا کر سکتا تھا۔ اگرچہ خداوند یسوع نے ان کے تجسس کو پورا کرنے کے لیے کوئی ٹھوس چیز استعمال کی، لیکن وہ اپنے دل میں پہلے سے ہی جانتا تھا کہ یہ پانچ ہزار لوگ صرف ایک اچھا کھانا چاہتے ہیں، اِس لیے اس نے ان کو تبلیغ نہیں کی اور نہ ہی کچھ کہا – اس نے انھیں صرف یہ معجزہ دیکھنے دیا جیسا کہ یہ ہوا تھا۔ وہ ان لوگوں کے ساتھ بالکل ویسا سلوک نہیں کر سکتا تھا جیسا کہ اس نے اپنے شاگردوں کے ساتھ سلوک کیا تھا جو واقعی اس کی پیروی کرتے تھے، لیکن خدا کے دل میں، تمام مخلوقات اس کی حکمرانی کے تحت ہیں، اور اس نے اپنی نظر میں تمام مخلوقات کو خدا کے فضل سے لطف اندوز ہونے کی اجازت دی جب یہ ضروری تھا۔ اگرچہ یہ لوگ نہیں جانتے تھے کہ وہ کون ہے اور اسے نہیں سمجھے یا روٹیاں اور مچھلیاں کھانے کے بعد بھی اس کے بارے میں کوئی خاص تاثر نہیں دیا یا اس کے لیے شکر گزاری نہیں دکھائی، یہ ایسی چیز نہیں تھی جس کے متعلق خدا نے مسئلہ کھڑا کیا – اس نے ان لوگوں کو خدا کے فضل سے لطف اندوز ہونے کا ایک بہت عمدہ موقع دیا۔ کچھ لوگ کہتے ہیں کہ خدا جو کچھ کرتا ہے اس میں اصولی ہوتا ہے، کہ وہ ایمان نہ رکھنے والوں پر نظر نہیں رکھتا اور نہ ہی ان کی حفاظت کرتا ہے، اور خاص طور پر، وہ انھیں اپنے فضل سے لطف اندوز ہونے نہیں دیتا۔ کیا حقیقت میں ایسا ہی ہے؟ خدا کی نظر میں، جب تک وہ جاندار ہیں جنہیں اس نے خود تخلیق کیا ہے، وہ ان کا انتظام اور کفالت کرے گا، اور کئی طریقوں سے وہ ان کے ساتھ سلوک کرے گا، اُن کے لیے منصوبہ بنائے گا، اور ان پر حکمرانی کرے گا۔ یہ تمام چیزوں کے بارے میں خدا کے خیالات اور رویہ ہیں۔

اگرچہ وہ پانچ ہزار لوگ جنہوں نے روٹی کے ٹکڑے اور مچھلی کھائی تھی وہ خداوند یسوع کی پیروی کرنے کا ارادہ نہیں رکھتے تھے، لیکن اس نے ان سے کوئی سخت مطالبہ نہیں کیا۔ ایک بار جب وہ پیٹ بھر کر کھا چکے تو کیا تم جانتے ہو کہ خداوند یسوع نے کیا کیا؟ کیا اُس نے اُن کو بالکل کوئی تبلیغ کی؟ یہ کرنے کے بعد وہ کہاں چلا گیا؟ صحیفوں میں درج نہیں ہے کہ خُداوند یسوع نے اُن سے کچھ کہا، بس وہ اپنا معجزہ دکھانے کے بعد خاموشی سے چلا گیا۔ تو کیا اس نے ان لوگوں سے کوئی تقاضے کیے؟ کیا کوئی نفرت تھی؟ نہیں، یہاں ان میں سے کچھ بھی نہیں تھا۔ وہ اب ان لوگوں پر بالکل کوئی توجہ نہیں دینا چاہتا تھا جو اس کی پیروی نہیں کر سکتے تھے، اور اس وقت اس کا دل تکلیف میں تھا۔ کیونکہ اس نے بنی نوع انسان کی اخلاقی بے راہ روی دیکھی تھی اور اس نے انسانیت کی طرف سے خود کو مسترد کیے جانے کو محسوس کیا تھا، جب اس نے ان لوگوں کو دیکھا اور وہ ان کے ساتھ تھا، اسے انسانی کند ذہنی اور جہالت سے دکھ ہوا اور اس کا دل درد میں تھا، وہ بس یہی چاہتا تھا کہ جتنی جلدی ممکن ہو وہ ان لوگوں کو چھوڑ جائے۔ خُداوند نے اپنے دل میں اُن کے لیے کوئی تقاضے نہیں رکھے تھے، وہ اُن پر کوئی دھیان نہیں دینا چاہتا تھا، اور اس سے بھی بڑھ کر وہ ان پر اپنی توانائی خرچ نہیں کرنا چاہتا تھا۔ وہ جانتا تھا کہ وہ اس کی پیروی نہیں کر سکتے، لیکن اس سب کے باوجود، ان کے ساتھ اس کا رویہ اب بھی بالکل واضح تھا۔ وہ صرف ان کے ساتھ نرمی سے پیش آنا چاہتا تھا، ان پر فضل کرنا چاہتا تھا، اور درحقیقت اپنی حکمرانی میں ہر مخلوق کے ساتھ خدا کا یہی رویہ تھا – ہر مخلوق کے ساتھ نرمی سے پیش آنا، انھیں فراہم کرنا اور ان کی پرورش کرنا۔ اسی وجہ سے کہ خداوند یسوع مجسم خدا تھا، اس نے قدرتی طور پر خدا کے اپنے جوہر کو ظاہر کیا اور ان لوگوں سے نرمی سے پیش آیا۔ اس نے ان کے ساتھ رحم دلی اور بردباری کے ساتھ سلوک کیا اور ایک ایسے دل کے ساتھ اس نے ان پر مہربانی ظاہر کی۔ اس بات سے کوئی فرق نہیں پڑتا ہے کہ ان لوگوں نے خداوند یسوع کو کس طرح دیکھا، اور اس سے کوئی فرق نہیں پڑتا کہ اس کا نتیجہ کیا ہوا، اس نے ہر مخلوق کے ساتھ تمام مخلوقات کے خداوند کے طور پر اپنے مقام کی بنیاد پر سلوک کیا۔ ہر وہ چیز جو اس نے نازل کی تھی، بغیر کسی استثنا کے، خدا کا مزاج تھا، اور جو اس کے پاس ہے اور جو وہ خود ہے۔ خُداوند یسوع نے خاموشی سے یہ کام کیا، اور پھر خاموشی سے چلا گیا – یہ خُدا کے مزاج کا کون سا پہلو ہے؟ کیا تم کہہ سکتے ہو کہ یہ خدا کی شفقت ہے؟ کیا تم کہہ سکتے ہو کہ یہ خدا کی بےغرضی ہے؟ کیا یہ وہ چیز ہے جس کا ایک عام شخص قابل ہے؟ یقیناً نہیں! خلاصہ یہ کہ یہ پانچ ہزار لوگ کون تھے جنہیں خداوند یسوع نے روٹی کے پانچ ٹکڑوں اور دو مچھلیوں سے کھانا کھلایا؟ کیا تم کہہ سکتے ہو کہ یہ وہ لوگ تھے جو اس کے ساتھ مطابقت رکھتے تھے؟ کیا تم کہہ سکتے ہو کہ وہ سب خدا کے دشمن تھے؟ یہ یقین کے ساتھ کہا جا سکتا ہے کہ وہ قطعی طور پر خداوند کے ساتھ مطابقت نہیں رکھتے تھے، اور ان کا جوہر خدا کے بالکل مخالف تھا۔ لیکن خدا نے ان کے ساتھ کیا سلوک کیا؟ اُس نے ان لوگوں کی خدا سے دشمنی کو ختم کرنے کے لیے ایک طریقہ استعمال کیا – اس طریقے کو ”مہربانی“ کہا جاتا ہے۔ یعنی، اگرچہ خُداوند یسوع نے اِن لوگوں کو گناہ گار کے طور پر دیکھا، لیکن خُدا کی نظر میں وہ پھر بھی اُس کی مخلوق تھے، اِس لیے اُس نے پھر بھی اِن گناہ گاروں کے ساتھ حسن سلوک کیا۔ یہ خدا کی رواداری ہے، اور اس رواداری کا تعین خدا کی اپنی شناخت اور جوہر سے ہوتا ہے۔ لہٰذا، یہ وہ چیز ہے جس میں خدا کا تخلیق کردہ کوئی بھی انسان اس قابل نہیں ہے – صرف خدا ہی یہ کر سکتا ہے۔

جب تو انسانیت کے بارے میں خدا کے خیالات اور رویے کی صحیح معنوں میں قدر کرنے کے قابل ہو جائے گا، جب تو ہر مخلوق کے لیے خدا کے جذبات اور تشویش کو صحیح معنوں میں سمجھ سکے گا، تو تُو خالق کے تخلیق کردہ لوگوں میں سے ہر ایک پر خرچ کی جانے والی عقیدت اور محبت کو سمجھ سکے گا۔ جب ایسا ہوتا ہے، تو تُو خدا کی محبت کو بیان کرنے کے لیے دو الفاظ استعمال کرے گا۔ وہ دو الفاظ کیا ہیں؟ کچھ لوگ کہتے ہیں ”بے غرض“ اور کچھ لوگ کہتے ہیں ”انسان دوست“۔ ان دونوں میں سے، ”انسان دوست“ وہ لفظ ہے جو خدا کی محبت کو بیان کرنے کے لیے سب سے کم موزوں ہے۔ یہ ایک ایسا لفظ ہے جسے لوگ کسی ایسے شخص کو بیان کرنے کے لیے استعمال کرتے ہیں جو بہت بڑا یا وسیع النظر ہوتا ہے۔ میں اس لفظ سے نفرت کرتا ہوں، کیونکہ اس سے مراد بے ترتیب، اندھا دھند، اصول کا کوئی لحاظ کیے بغیر خیرات کرنا ہے۔ یہ ایک حد سے زیادہ جذباتی جھکاؤ ہے، جو بے وقوف اور الجھے ہوئے لوگوں کے لیے معمول کی بات ہے۔ جب یہ لفظ خدا کی محبت کو بیان کرنے کے لیے استعمال ہوتا ہے، تو اس کا لامحالہ ایک توہین آمیز مفہوم ہوتا ہے۔ میرے پاس یہاں دو الفاظ ہیں جو خدا کی محبت کو زیادہ مناسب طریقے سے بیان کرتے ہیں۔ وہ کیا ہیں؟ پہلا ”بے پناہ“ ہے۔ کیا یہ لفظ بہت دلکش نہیں ہے؟ دوسرا ”وسیع“ ہے۔ ان الفاظ کے پیچھے حقیقی معنی ہیں جو میں خدا کی محبت کو بیان کرنے کے لیے استعمال کرتا ہوں۔ لفظی طور پر لیا جائے تو ”بے پناہ“ کسی چیز کے حجم یا صلاحیت کو بیان کرتا ہے، لیکن اس بات سے قطع نظر کہ وہ چیز کتنی بڑی ہے، یہ ایسی چیز ہوتی ہے جسے لوگ چھو اور دیکھ سکتے ہیں۔ اس کی وجہ یہ ہے کہ یہ موجود ہوتی ہے – یہ کوئی خیالی چیز نہیں ہوتی، بلکہ ایسی چیز ہوتی ہے جو لوگوں کو نسبتاً درست اور عملی انداز میں خیالات دے سکتی ہے۔ چاہے تم اسے دو یا تین جہتی نقطہ نظر سے دیکھو، تمہیں اس کے وجود کا تصور کرنے کی ضرورت نہیں ہے، کیونکہ یہ ایک ایسی چیز ہے جو حقیقت میں حقیقی طور پر موجود ہے۔ اگرچہ خُدا کی محبت کو بیان کرنے کے لیے لفظ ”بے پناہ“ کا استعمال اُس کی محبت کو مقدار میں ظاہر کرنے کی کوشش کی طرح محسوس ہو سکتا ہے، لیکن اس سے یہ احساس بھی ہوتا ہے کہ اُس کی محبت کی مقدار ناقابلِ پیمائش ہے۔ میں کہتا ہوں کہ خدا کی محبت کا اندازہ لگایا جا سکتا ہے کیونکہ اس کی محبت کھوکھلی نہیں ہے، اور نہ ہی یہ ایک افسانوی چیز ہے۔ بلکہ، یہ خدا کی حکمرانی کے تحت تمام چیزوں کے ساتھ مشترکہ چیز ہے، ایسی چیز جس سے تمام مخلوقات مختلف درجوں میں اور مختلف نقطہ نظر سے لطف اندوز ہوتی ہیں۔ اگرچہ لوگ اسے دیکھ یا چھو نہیں سکتے، لیکن یہ محبت ان کی زندگی میں ہر چیز کے لیے رزق اور زندگی لاتی ہے جیسا کہ یہ ظاہر ہوتا ہے، تھوڑا تھوڑا کر کے، ان کی زندگیوں میں، اور وہ خدا کی محبت کا شمار کرتے اور گواہی دیتے ہیں جس سے وہ ہر گزرتے لمحے لطف اندوز ہوتے ہیں۔ میں کہتا ہوں کہ خدا کی محبت ناقابل پیمائش ہے کیونکہ خدا کا تمام چیزوں کو فراہم کرنے اور پرورش کرنے کا راز ایک ایسی چیز ہے جس کا ادراک انسانوں کے لیے مشکل ہے، جیسا کہ خدا کے تمام چیزوں کے لیے اور خاص طور پر انسانوں کے لیے خیالات ہیں۔ کہنے کا مطلب یہ ہے کہ خالق نے انسانیت کے لیے جو خون اور آنسو بہائے ہیں اسے کوئی نہیں جانتا۔ خالق کی بنی نوع انسان سے، جسے اس نے اپنے ہاتھوں سے تخلیق کیا ہے، اس کی محبت کی گہرائی یا وزن کو کوئی نہیں سمجھ سکتا۔ خدا کی محبت کو بے پناہ کے طور پر بیان کرنا لوگوں کو اس کی وسعت اور اس کے وجود کی حقیقت کی قدر کرنے اور سمجھنے میں مدد کرنا ہے۔ یہ اس لیے بھی ایسا ہے کہ لوگ لفظ ”خالق“ کے اصل معنی کو زیادہ گہرائی میں سمجھ سکتے ہیں اور اس لیے لوگ لقب ”تخلیق“ کے حقیقی معنی کے بارے میں گہری سمجھ حاصل کر سکتے ہیں۔ لفظ ”وسیع“ عام طور پر کیا بیان کرتا ہے؟ یہ عام طور پر سمندر یا کائنات کو بیان کرنے کے لیے استعمال ہوتا ہے، مثال کے طور پر: ”وسیع کائنات،“ یا ”وسیع سمندر۔“ کائنات کی وسعت اور پرسکون گہرائی انسانی فہم سے بالاتر ہے؛ یہ ایک ایسی چیز ہے جو انسان کے تخیل کو اپنی گرفت میں لے لیتی ہے، ایک ایسی چیز جس کے لیے وہ بہت زیادہ تعریف محسوس کرتے ہیں۔ اس کا اسرار اور گہرائی نظر کے اندر ہے لیکن پہنچ سے باہر ہے۔ جب تو سمندر کے بارے میں سوچتا ہے، تو تُو اس کی وسعت کے بارے میں سوچتا ہے – یہ لامحدود نظر آتا ہے، اور تو اس کی پراسراریت اور چیزوں کو رکھنے کی اس کی عظیم صلاحیت کو محسوس کر سکتا ہے۔ یہی وجہ ہے کہ میں نے خدا کی محبت کو بیان کرنے کے لیے لفظ ”وسیع“ استعمال کیا ہے، لوگوں کو یہ محسوس کرنے میں مدد دینے کے لیے کہ یہ کتنی قیمتی ہے، اس کی محبت کے گہرے حسن کو محسوس کرنے کے لیے، اور یہ کہ خدا کی محبت کی طاقت لامحدود اور وسیع ہے۔ میں نے یہ لفظ اس لیے استعمال کیا ہے تاکہ لوگوں کو اس کی محبت کے ذریعے ظاہر ہونے والی اس کی محبت کی پاکیزگی، اور خُدا کی عظمت اور اس کو نارض نہ کیے جانے کی حقیقت کو محسوس کرنے میں مدد ملے۔ اب کیا تمہارے خیال میں خدا کی محبت کو بیان کرنے کے لیے ”وسیع“ موزوں لفظ ہے؟ کیا خُدا کی محبت اِن دو لفظوں، ”بے پناہ“ اور ”وسیع“ کے برابر پہنچ سکتی ہے؟ بالکل! انسانی زبان میں، اکیلے یہ دو الفاظ کسی حد تک موزوں ہیں، اور خدا کی محبت کو بیان کرنے کے نسبتاً قریب ہیں۔ کیا تم ایسا نہیں سوچتے؟ اگر میں خدا کی محبت کو تم سے بیان کروں تو کیا تم یہ دو الفاظ استعمال کرو گے؟ زیادہ تر امکان ہے کہ تم نہیں کرو گے، کیونکہ تمہاری خدا کی محبت کی سمجھ اور احساس دو جہتی نقطہ نظر کے دائرہ کار تک محدود ہے، اور تین جہتی خلا کی بلندی تک بلند نہیں ہوا ہے۔ لہٰذا اگر میں خدا کی محبت تم سے بیان کروں تو تم محسوس کرو گے کہ تمہارے پاس الفاظ کی کمی ہے یا شاید تم گونگے ہو جاؤ گے۔ میں نے آج جن دو الفاظ کے بارے میں بات کی ہے انھیں سمجھنا تمہارے لیے مشکل ہو سکتا ہے، یا ہو سکتا ہے کہ تم اس سے بالکل اتفاق نہ کرو۔ یہ صرف یہ ظاہر کرتا ہے کہ تمہاری خدا کی محبت کی تعریف اور فہم سطحی ہے اور ایک تنگ دائرہ کار تک محدود ہے۔ میں پہلے کہہ چکا ہوں کہ خدا بےغرض ہے؛ تم یہ لفظ یاد رکھو، ”بےغرض“۔ کیا یہ ہو سکتا ہے کہ خدا کی محبت کو صرف بےغرض قرار دیا جا سکتا ہے؟ کیا یہ دائرہ کار بہت تنگ نہیں ہے؟ تمہیں اس مسئلے پر مزید غور کرنا چاہیے، تاکہ تم اس سے کچھ حاصل کر سکو۔

مندرجہ بالا وہ ہے جو ہم نے پہلے معجزے سے خدا کے مزاج اور اس کے جوہر کے بارے میں دیکھا۔ اگرچہ یہ ایک ایسی کہانی ہے جسے لوگ کئی ہزار سالوں سے پڑھ رہے ہیں، مگر یہ ایک سادہ سی کہانی ہے، اور لوگوں کو ایک سادہ سا واقعہ دیکھنے کا موقع دیتی ہے، پھر بھی اس سادہ کہانی میں ہم کچھ زیادہ قیمتی چیز دیکھ سکتے ہیں، جو کہ خدا کا مزاج ہے اور جو اس کے پاس ہے اور جو وہ خود ہے۔ یہ چیزیں، جو اس کے پاس ہے اور جو وہ خود ہے، خود خدا کی نمائندگی کرتی ہیں اور خدا کے اپنے خیالات کا ایک اظہار ہیں۔ جب خدا اپنے خیالات کا اظہار کرتا ہے تو یہ اس کے دل کی آواز کا اظہار ہوتا ہے۔ وہ امید کرتا ہے کہ ایسے لوگ ہوں گے جو اسے سمجھ سکیں گے، اسے جان سکیں گے اور اس کی مرضی کو سمجھ سکیں گے، اور جو اس کے دل کی آواز سن سکتے ہیں اور اس کی مرضی کو پورا کرنے کے لیے فعال طور پر تعاون کر سکیں گے۔ یہ کام جو خُداوند یسوع نے کیے وہ خُدا کا بے آواز اظہار تھا۔

اس کے بعد، آؤ ہم درج ذیل اقتباس کو دیکھیں: لعزر کا دوبارہ زندہ ہونا خدا کی عظمت بڑھاتا ہے۔

اس عبارت کو پڑھنے کے بعد تمہارے تاثرات کیا ہیں؟ اس معجزے کی اہمیت جو خُداوند یسوع نے دکھایا تھا پچھلے معجزے سے بہت زیادہ تھی کیونکہ کوئی بھی معجزہ کسی مردے کو قبر سے واپس لانے سے زیادہ حیران کن نہیں ہے۔ اُس دور میں، یہ انتہائی اہم تھا کہ خُداوند یسوع نے ایسا کچھ کیا تھا۔ کیونکہ خُدا جسم بن گیا تھا، اس لیے لوگ صرف اُس کی جسمانی صورت، اُس کے عملی پہلو اور اُس کے معمولی پہلو کو ہی دیکھ سکتے تھے۔ یہاں تک کہ اگر کچھ لوگوں نے اُس کے کردار یا کچھ خاص صلاحیتوں کو دیکھا اور سمجھا جن کا وہ حامل نظر آتا تھا، تب بھی کوئی نہیں جانتا تھا کہ خُداوند یسوع کہاں سے آیا ہے، وہ اپنے جوہر میں واقعی کون تھا، اور دراصل وہ کون سی دوسری چیزیں کرنے کے قابل تھا۔ انسانیت ان سب سے ناواقف تھی۔ لہٰذا بہت سے لوگ خداوند یسوع کے بارے میں ان سوالات کے جوابات اور سچائی کو جاننے کے لیے ثبوت تلاش کرنا چاہتے تھے۔ کیا خدا خود اپنی شناخت ثابت کرنے کے لیے کچھ کر سکتا ہے؟ خدا کے لیے، یہ ہوا کا جھونکا تھا – یہ کیک کا ایک ٹکڑا تھا۔ وہ اپنی شناخت اور جوہر کو ثابت کرنے کے لیے کہیں بھی، کسی بھی وقت کچھ بھی کر سکتا تھا، لیکن خدا کے پاس کام کرنے کا اپنا طریقہ تھا – ایک منصوبہ بندی کے ساتھ، اور مرحلوں میں۔ اس نے کوئی کام اندھا دھند نہیں کیا، بلکہ وہ کچھ کرنے کے لیے صحیح وقت اور صحیح موقع کی تلاش میں تھا جسے وہ انسان کو دیکھنے کی اجازت دیتا، ایسی چیز جس میں واقعی معنی موجود تھے۔ اس طرح اس نے اپنے اختیار اور شناخت کو ثابت کیا۔ تو پھر، کیا لعزر کا دوبارہ جی اٹھنا خداوند یسوع کی شناخت کو ثابت کر سکتا ہے؟ آؤ صحیفے کے درج ذیل اقتباس کو دیکھتے ہیں: ”اور یہ کہہ کر اُس نے بُلند آواز سے پُکارا کہ اَے لعزر نِکل آ۔ جو مَر گیا تھا وہ نِکل آیا۔۔۔“ جب خُداوند یسوع نے یہ کیا تو اُس نے صرف ایک بات کہی: ”اَے لعزر نِکل آ۔“ اس کے بعد لعزر اپنی قبر سے باہر آ گیا – یہ خداوند کی طرف سے کہے گئے صرف چند الفاظ کی وجہ سے پورا ہوا۔ اس وقت کے دوران، خداوند یسوع نے کوئی قربان گاہ نہیں بنائی، اور اس نے کوئی اور کام نہیں کیا۔ اس نے صرف یہ ایک بات کہی۔ کیا اسے معجزہ کہنا چاہیے یا حکم؟ یا یہ کسی قسم کی جادوگری تھی؟ سطحی طور پر، ایسا لگتا ہے کہ اسے ایک معجزہ کہا جا سکتا ہے، اور اگر تم اسے جدید نقطہ نظر سے دیکھو، تو یقیناً تم اسے پھر بھی معجزہ کہہ سکتے ہو۔ تاہم، یہ یقینی طور پر اس قسم کا جادو نہیں سمجھا جا سکتا ہے جس کے بارے میں خیال کیا جاتا ہے کہ وہ کسی روح کو مردے میں واپس بلائے گا، اور یہ کسی بھی طرح کا جادو نہیں تھا۔ یہ کہنا درست ہے کہ یہ معجزہ خالق کے اختیار کا سب سے عام، چھوٹا سا مظاہرہ تھا۔ یہ خدا کی قدرت اور اختیار ہے۔ خدا کے پاس اختیار ہے کہ وہ کسی شخص کو موت دے، اس کی روح کو اس کے جسم سے نکل کر پاتال میں واپس بھیج دے، یا اور جہاں کہیں بھی اسے جانا چاہیے۔ کسی شخص کی موت کا وقت، اور موت کے بعد وہ کہاں جائے گا – یہ خدا کی طرف سے طے شدہ ہیں۔ انسانوں، واقعات، اشیاء، خلا یا جغرافیہ کی پابندی کے بغیر، وہ یہ فیصلے کسی بھی وقت اور کہیں بھی کر سکتا ہے۔ اگر وہ یہ کرنا چاہے تو کر سکتا ہے، کیونکہ تمام چیزیں اور جاندار اس کے حکم کے تحت ہیں، اور تمام چیزیں اسی کے کلام اور اس کے اختیار سے پیدا ہوتی ہیں، زندہ ہوتی ہیں اور فنا ہوتی ہیں۔ وہ مردہ آدمی کو زندہ کر سکتا ہے، اور یہ بھی وہ کام ہے جو وہ کسی بھی وقت، کہیں بھی کر سکتا ہے۔ یہ وہ اختیار ہے جو صرف خالق کے پاس ہے۔

جب خُداوند یسوع نے لعزر کو مُردوں میں سے واپس لانے جیسے کام کیے، تو اُس کا مقصد انسانوں اور شیطان کو ثبوت دینا تھا، اور انسانوں اور شیطان کو یہ بتانا تھا کہ انسانیت، انسانیت کی زندگی اور موت کے بارے میں سب کچھ خدا کی طرف سے طے کیا گیا ہے، اور یہ کہ اگرچہ وہ جسم بن گیا تھا لیکن وہ جسمانی دنیا کا حاکم تھا جسے دیکھا جا سکتا ہے اور ساتھ ہی روحانی دنیا کا حاکم بھی جسے انسان نہیں دیکھ سکتے ہیں۔ یہ اس لیے تھا کہ بنی نوع انسان اور شیطان جان لیں کہ بنی نوع انسان کے بارے میں ہر چیز شیطان کے حکم کے تحت نہیں ہے۔ یہ خدا کے اختیار کا ایک انکشاف اور مظاہرہ تھا، اور یہ خدا کے لیے تمام چیزوں کو پیغام بھیجنے کا ایک طریقہ بھی تھا، کہ بنی نوع انسان کی زندگی اور موت خدا کے ہاتھ میں ہے۔ خُداوند یسوع کا لعزر کو دوبارہ زندہ کرنا ان طریقوں میں سے ایک تھا جس میں خالق انسانیت کو سکھاتا اور ہدایت دیتا ہے۔ یہ ایک ٹھوس عمل تھا جس میں اس نے اپنی طاقت اور اختیار کو انسانوں کو ہدایت دینے اور فراہم کرنے کے لیے استعمال کیا۔ یہ الفاظ استعمال کیے بغیر، خالق کے لیے انسانیت کو یہ حقیقت دیکھنے کا موقع دینے کا ایک طریقہ تھا کہ وہ ہر چیز کا حاکم ہے۔ یہ اُس کے لیے عملی اعمال کے ذریعے بنی نوع انسان کو بتانے کا ایک طریقہ تھا کہ اُس کے ذریعے کے علاوہ کوئی نجات نہیں ہے۔ یہ خاموش ذرائع جو اس نے بنی نوع انسان کو سکھانے کے لیے استعمال کیے لازوال، انمٹ ہیں، انسانی دلوں میں ایک جھٹکا اور آگہی لاتے ہیں جو کبھی ختم نہیں ہو سکتی۔ لعزر کے دوبارہ زندہ ہونے نے خدا کی عظمت بیان کی – اس کا خدا کے پیروکاروں میں سے ہر ایک پر گہرا اثر پڑتا ہے۔ یہ ہر اس شخص میں جو اس واقعہ کو گہرائی میں سمجھتا ہے، اس بصیرت کو کہ صرف خدا ہی بنی نوع انسان کی زندگی اور موت کا حکم دے سکتا ہے، کو مضبوطی سے قائم کرتا ہے۔ اگرچہ خدا کے پاس اس قسم کا اختیار ہے، اور اگرچہ اس نے لعزر کے دوبارہ زندہ ہونے کے ذریعے بنی نوع انسان کی زندگی اور موت پر اپنی حاکمیت کے بارے میں پیغام بھیجا، لیکن یہ اس کا بنیادی کام نہیں تھا۔ خدا کبھی بھی کوئی کام بے معنی نہیں کرتا۔ ہر ایک کام جو وہ کرتا ہے بڑی قیمت رکھتا ہے اور خزانوں کے گودام میں ایک غیرمعمولی زیور ہے۔ وہ ”کسی شخص کو اس کے مقبرے سے باہر نکالنے“ کو قطعی طور پر اپنے کام کا بنیادی یا واحد مقصد یا شے نہیں بنائے گا۔ خدا کوئی ایسا کام نہیں کرتا جو بے معنی ہو۔ ایک واحد واقعہ کے طور پر لعزر کا دوبارہ زندہ ہونا خدا کے اختیار کو ظاہر کرنے اور خداوند یسوع کی شناخت کو ثابت کرنے کے لیے کافی ہے۔ یہی وجہ ہے کہ خداوند یسوع نے اس قسم کے معجزے کو نہیں دہرایا۔ خدا اپنے اصولوں کے مطابق کام کرتا ہے۔ انسانی زبان میں، یہ کہا جا سکتا ہے کہ خدا اپنے دماغ میں صرف سنجیدہ معاملات ہی رکھتا ہے۔ یعنی جب خدا کام کرتا ہے تو وہ اپنے کام کے مقصد سے نہیں بھٹکتا۔ وہ جانتا ہے کہ وہ اس مرحلے میں کیا کام کرنا چاہتا ہے، وہ کیا حاصل کرنا چاہتا ہے، اور وہ سختی سے اپنے منصوبے کے مطابق کام کرے گا۔ اگر کسی بدعنوان شخص میں اس قسم کی صلاحیت ہوتی تو وہ صرف اپنی قابلیت کو ظاہر کرنے کے طریقے سوچ رہا ہوتا تاکہ دوسروں کو معلوم ہو کہ وہ کتنا طاقتور ہے، تاکہ وہ اس کے آگے جھک جائیں، تاکہ وہ ان کو قابو کر لے اور نگل جائے۔ یہ وہ برائی ہے جو شیطان کی طرف سے آتی ہے – اسے بدعنوانی کہتے ہیں۔ خدا کے پاس ایسا کوئی مزاج نہیں ہے، اور اس کے پاس ایسا کوئی جوہر نہیں ہے۔ کام کرنے میں اس کا مقصد خود کو ظاہر کرنا نہیں ہے، بلکہ انسانیت کو مزید الہام اور راہنمائی فراہم کرنا ہے، اور یہی وجہ ہے کہ لوگ انجیل میں اس قسم کے واقعات کی بہت کم مثالیں دیکھتے ہیں۔ اس کا مطلب یہ نہیں ہے کہ خداوند یسوع کی طاقتیں محدود تھیں، یا یہ کہ وہ ایسی چیزوں سے قاصر تھا۔ یہ صرف ایسا ہے کہ خُدا ایسا نہیں کرنا چاہتا تھا، کیونکہ خُداوند یسوع کا لعزر کے دوبارہ زندہ ہونے کی بہت ہی عملی اہمیت تھی، اور یہ بھی کہ خُدا کے جسم بننے کا بنیادی کام معجزات کرنا نہیں تھا، لوگوں کو مُردہ سے زندہ کرنا نہیں تھا بلکہ انسانیت کی خلاصی کا کام تھا۔ لہٰذا، زیادہ تر کام جو خُداوند یسوع نے مکمل کیا وہ لوگوں کو تعلیم دینا، اُن کے لیے مہیا کرنا، اور اُن کی مدد کرنا تھا، اور لعزر کو زندہ کرنے جیسے واقعات اُس ذمہ داری کا محض ایک چھوٹا سا حصہ تھے جو خُداوند یسوع نے انجام دی۔ اس سے بھی بڑھ کر، تم یہ کہہ سکتے ہو کہ ”دکھاوا“ خدا کے جوہر کا حصہ نہیں ہے، اس لیے خُداوند یسوع جان بوجھ کر مزید معجزات نہ دکھا کر تحمل کا مظاہرہ نہیں کر رہا تھا، اور نہ ہی یہ ماحولیاتی حدود کی وجہ سے تھا، اور یہ یقینی طور پر قدرت کی کمی کی وجہ سے نہیں تھا۔

جب خُداوند یسوع نے لعزر کو مُردوں میں سے زندہ کیا تو اُس نے صرف یہ چند الفاظ استعمال کیے: ”لعزر، نکل آ۔“ اس کے علاوہ اس نے کچھ نہیں کہا۔ تو، یہ الفاظ کیا ظاہر کرتے ہیں؟ یہ ظاہر کرتے ہیں کہ خدا بولنے سے ایک مردہ انسان کو زندہ کرنے سمیت کچھ بھی حاصل کر سکتا ہے۔ جب خدا نے تمام چیزوں کو تخلیق کیا، جب اس نے دنیا کی تخلیق کی، تو اس نے الفاظ کے ساتھ ایسا کیا – بولے جانے والے احکامات، اختیار رکھنے والے الفاظ، اور اس طرح تمام چیزیں تخلیق کی گئیں، اور اس طرح، یہ پورا ہوا۔ خُداوند یسوع کی طرف سے کہے گئے یہ چند الفاظ بالکل ایسے ہی تھے جیسے خُدا نے آسمانوں اور زمین اور تمام چیزوں کو تخلیق کرتے وقت کہے تھے؛ اسی طرح، ان میں خدا کا اختیار اور خالق کی طاقت تھی۔ تمام چیزیں خُدا کے منہ سے نکلنے والے الفاظ کی وجہ سے بنیں اور مضبوطی سے کھڑی ہوئیں، اور اِسی طرح، لعزر بھی خُداوند یسوع کے منہ سے نکلے الفاظ کی وجہ سے اپنی قبر سے باہر نکلا۔ یہ خُدا کا اختیار تھا، جو اس کے مجسم جسم میں ظاہر اور پورا ہوا۔ اس قسم کا اختیار اور قابلیت خالق کے پاس تھی اور ابن آدم کے پاس جس میں خالق کا اظہار ہوا تھا۔ یہ وہ فہم ہے جو خُدا نے لعزر کو مُردوں میں سے واپس لا کر انسانیت کو سکھائی تھی۔ اب ہم اس موضوع پر اپنی بحث یہاں ختم کریں گے۔ اس کے بعد، آؤ ہم صحیفوں سے کچھ اور پڑھتے ہیں۔

10۔ یسوع کے متعلق فریسیوں کا فیصلہ

مرقس 3: 21-22  جب اُس کے عزِیزوں نے یہ سُنا تو اُسے پکڑنے کو نِکلے کیونکہ کہتے تھے کہ وہ بے خُود ہے۔ اور فقِیہہ جو یروشلِیم سے آئے تھے یہ کہتے تھے کہ اُس کے ساتھ بَعَلزؔبُول ہے اور یہ بھی کہ وہ بدرُوحوں کے سردار کی مدد سے بدرُوحوں کو نِکالتا ہے۔

11۔ یسوع کی فریسیوں کو ڈانٹ

متّی 12: 31-32  اِس لِئے مَیں تُم سے کہتا ہُوں کہ آدمِیوں کا ہر گُناہ اور کُفر تو مُعاف کِیا جائے گا مگر جو کُفر رُوح کے حق میں ہو وہ مُعاف نہ کِیا جائے گا۔ اور جو کوئی اِبنِ آدمؔ کے برخِلاف کوئی بات کہے گا وہ تو اُسے مُعاف کی جائے گی مگر جو کوئی رُوحُ القُدس کے برخِلاف کوئی بات کہے گا وہ اُسے مُعاف نہ کی جائے گی نہ اِس عالَم میں نہ آنے والے میں۔

متّی 23: 13-15  اَے رِیاکار فقِیہو اور فرِیسیِو تُم پر افسوس! کہ آسمان کی بادشاہی لوگوں پر بند کرتے ہو کیونکہ نہ تو آپ داخِل ہوتے ہو اور نہ داخِل ہونے والوں کو داخِل ہونے دیتے ہو۔ (اَے رِیاکار فقِیہو اور فرِیسِیو تُم پر افسوس! کہ تُم بیواؤں کے گھروں کو دبا بَیٹھتے ہو اور دِکھاوے کے لِئے نماز کو طُول دیتے ہو۔ تُمہیں زِیادہ سزا ہو گی)۔ اَے رِیاکار فقِیہو اور فرِیسیو تُم پر افسوس! کہ ایک مُرِید کرنے کے لِئے تَری اور خُشکی کا دَورہ کرتے ہو اور جب وہ مُرِید ہو چُکتا ہے تو اُسے اپنے سے دُونا جہنّم کا فرزند بنا دیتے ہو۔

مذکورہ بالا دونوں اقتباسات کا مواد مختلف ہے۔ آؤ پہلے ہم پہلے والے اقتباس پر ایک نظر ڈالتے ہیں: یسوع کے متعلق فریسیوں کا فیصلہ۔

انجیل میں، خود یسوع اور اس کے کیے گئے کاموں کے بارے میں فریسیوں کی تعریف یہ تھی: ”۔۔۔ وہ کہتے تھے کہ وہ بے خُود ہے۔ ۔۔۔ اُس کے ساتھ بَعَلزؔبُول ہے اور یہ بھی کہ وہ بدرُوحوں کے سردار کی مدد سے بدرُوحوں کو نِکالتا ہے“ (مرقس 3: 21-22)۔ خداوند یسوع کے بارے میں فقیہوں اور فریسیوں کا فیصلہ یہ نہیں تھا کہ وہ صرف دوسرے لوگوں کے الفاظ کی نقل کر رہے تھے، اور نہ ہی یہ بے بنیاد قیاس تھا – بلکہ یہ وہ نتیجہ تھا جو انہوں نے اس سے اخذ کیا تھا جو کچھ انہوں نے خداوند یسوع کے بارے میں دیکھا اور اس کے اعمال کے بارے میں سنا تھا۔ اگرچہ ان کا نتیجہ بظاہر انصاف کے نام پر نکالا گیا تھا اور لوگوں کو ایسا لگا گویا یہ حقیقت پر مبنی ہے، لیکن جس تکبر کے ساتھ انہوں نے خداوند یسوع کے بارے میں فیصلہ کیا تھا، اس پر ان کے لیے بھی ضبط کرنا مشکل تھا۔ خُداوند یسوع کے لیے اُن کی غیظ و غضب والی نفرت نے اُن کے اپنے وحشیانہ عزائم اور اُن کے شیطانی چہرے کے ساتھ ساتھ اُن کی اس بدخواہ فطرت کو بھی بے نقاب کر دیا جس کے ساتھ اُنہوں نے خُدا کی مزاحمت کی۔ یہ باتیں جو اُنہوں نے خُداوند یسوع کے بارے میں اپنے فیصلے میں کہی تھیں، اُن کے وحشیانہ عزائم، حسد، اور خُدا اور سچائی کے لیے اُن کی دشمنی کی بدصورت اور بدخواہ فطرت کی وجہ سے تھیں۔ اُنہوں نے خُداوند یسوع کے اعمال کے ماخذ کی چھان بین نہیں کی اور نہ ہی اُس نے جو کچھ کہا یا کیا اُس کے جوہر کی چھان بین کی۔ بلکہ، آنکھیں بند کر کے، دیوانہ وار اشتعال کی حالت میں، اور جان بوجھ کر بغض کے ساتھ، انہوں نے حملہ کیا اور اس کے کیے ہوئے کام کو بدنام کیا۔ وہ جان بوجھ کر اس کی روح کو بدنام کرنے کے لیے اس حد تک چلے گئے، یعنی روح القدس جو کہ خدا کی روح ہے۔ ان کا یہی مطلب تھا جب انہوں نے کہا، ”وہ بے خُود ہے،“ ”بَعَلزؔبُول ہے،“ اور ”بدرُوحوں کا سردار“۔ کہنے کا مطلب یہ ہے، اُنہوں نے کہا کہ خُدا کی روح بَعَلزؔبُول اور بدرُوحوں کی سردار تھی۔ اُنہوں نے خُدا کی روح کے مجسم جس نے خود کو جسم کا لباس پہنایا تھا کے کام کی شناخت پاگل پن کے طور پر کی۔ اُنہوں نے نہ صرف خُدا کے رُوح کی بَعَلزؔبُول اور بدرُوحوں کی سردار کے طور پر گستاخی کی بلکہ خُدا کے کام کی بھی مذمت کی اور خُداوند یسوع مسیح کی مذمت اور توہین کی۔ ان کی مزاحمت اور خدا کی توہین کا جوہر مکمل طور پر وہی تھا جو شیطان اور بدروحوں کی طرف سے کی گئی خدا کی مزاحمت اور توہین کا جوہر تھا۔ وہ صرف بدعنوان انسانوں کی نمائندگی نہیں کرتے تھے، بلکہ اس سے بھی بڑھ کر وہ شیطان کے مجسم تھے۔ وہ بنی نوع انسان کے درمیان شیطان کے لیے ایک ذریعہ تھے، اور وہ شیطان کے ساتھی اور چیلے تھے۔ اُن کی توہین اور خُداوند یسوع مسیح پر اُن کی غیر منصفانہ تنقید کا جوہر اُن کی خُدا کے ساتھ رتبے کے لیے، خُدا کے ساتھ اُن کے مقابلے، اور ان کی خُدا کے ساتھ نہ ختم ہونے والی آزمائش کی جدوجہد تھی۔ خُدا کے خلاف اُن کی مزاحمت کا جوہر اور اُس کے خلاف اُن کا دشمنی کا رویہ، نیز اُن کے الفاظ اور اُن کے خیالات نے براہِ راست خُدا کی رُوح کی توہین کی اور اسے غصہ دلایا۔ اس طرح، خُدا نے اُن کے کہے اور کیے کی بنیاد پر ایک معقول فیصلے کا تعین کیا، اور خُدا نے اُن کے اعمال کو روح القدس کے خلاف توہین کا گناہ قرار دیا۔ یہ گناہ اس دنیا اور آنے والی دنیا دونوں میں ناقابل معافی ہے، جیسا کہ صحیفے کے درج ذیل اقتباس سے ظاہر ہوتا ہے: ”جو کُفر رُوح کے حق میں ہو وہ مُعاف نہ کِیا جائے گا،“ اور ”جو کوئی رُوحُ القُدس کے برخِلاف کوئی بات کہے گا وہ اُسے مُعاف نہ کی جائے گی نہ اِس عالَم میں نہ آنے والے میں۔“ آج، آؤ ہم خدا کے ان الفاظ کے حقیقی معنی کے بارے میں بات کرتے ہیں: ”وہ اُسے مُعاف نہ کی جائے گی نہ اِس عالَم میں نہ آنے والے میں۔“ یعنی، آؤ ہم اس راز کو کھولیں کہ خدا ان الفاظ کو کیسے پورا کرتا ہے: ”وہ اُسے مُعاف نہ کی جائے گی نہ اِس عالَم میں نہ آنے والے میں۔“

ہر وہ چیز جس کے بارے میں ہم نے بات کی ہے اس کا تعلق خدا کے مزاج اور لوگوں، واقعات اور چیزوں کے بارے میں اس کے رویے سے ہے۔ قدرتی طور پر، مندرجہ بالا دو اقتباسات اس سے مستثنیٰ نہیں ہیں۔ کیا تم نے صحیفے کے ان دو اقتباسات میں کچھ محسوس کیا؟ کچھ لوگ کہتے ہیں کہ ان میں خدا کا غصہ نظر آتا ہے۔ کچھ لوگ کہتے ہیں کہ وہ خدا کے مزاج کا وہ پہلو دیکھتے ہیں جو انسانیت کے جرم کو برداشت نہیں کرتا، اور یہ کہ اگر لوگ کوئی ایسا کام کرتے ہیں جو خدا کے لیے توہین آمیز ہے، تو انھیں اس کی معافی نہیں ملے گی۔ اس حقیقت کے باوجود کہ لوگ ان دو اقتباسات میں خدا کے غصے اور اس کی انسانیت کے جرم کی عدم برداشت کو دیکھتے اور محسوس کرتے ہیں، وہ اب بھی اس کے رویے کو صحیح معنوں میں نہیں سمجھتے۔ ان دو اقتباسات میں خدا کے سچے رویے اور اس کی توہین کرنے والوں اور اس کو غصہ دلانے والے کے بارے میں اس کے نقطہ نظر کے پوشیدہ حوالہ جات کا اشارہ ملتا ہے۔ اس کا رویہ اور نقطہ نظر درج ذیل عبارت کے صحیح معنی کو ظاہر کرتا ہے: ”جو کوئی رُوحُ القُدس کے برخِلاف کوئی بات کہے گا وہ اُسے مُعاف نہ کی جائے گی نہ اِس عالَم میں نہ آنے والے میں۔“ جب لوگ خدا کی توہین کرتے ہیں اور جب وہ اسے غصہ دلاتے ہیں تو وہ ایک فیصلہ جاری کرتا ہے، اور یہ فیصلہ اس کا جاری کردہ نتیجہ ہوتا ہے۔ اسے انجیل میں اس طرح بیان کیا گیا ہے: ”اِس لِئے مَیں تُم سے کہتا ہُوں کہ آدمِیوں کا ہر گُناہ اور کُفر تو مُعاف کِیا جائے گا مگر جو کُفر رُوح کے حق میں ہو وہ مُعاف نہ کِیا جائے گا“ (متّی 12: 31)، اور ”اے ریا کار فقیہو اور فریسیو، تم پر افسوس!“ (متّی 23: 13)۔ تاہم، کیا یہ بات انجیل میں درج ہے کہ ان فقیہوں اور فریسیوں نیز ان لوگوں کا انجام کیا ہوا جنہوں نے کہا کہ خداوند یسوع ان چیزوں کے کہنے کے بعد پاگل ہو گیا تھا؟ کیا یہ درج ہے کہ انھیں کوئی سزا ہوئی؟ نہیں – یہ یقینی طور پر کہا جا سکتا ہے۔ یہاں ”نہیں“ کہنے کا مطلب یہ نہیں ہے کہ ایسا کوئی اندراج نہیں تھا، بلکہ حقیقت میں صرف یہ ہے کہ ایسا کوئی انجام نہیں تھا جسے انسانی آنکھوں سے دیکھا جا سکتا۔ یہ کہنا کہ ”اس کا اندراج نہیں کیا گیا“ کچھ چیزوں کو سنبھالنے کے لیے خدا کے رویے اور اصولوں کے مسئلے کو واضح کرتا ہے۔ خُدا ان لوگوں کی طرف سےآنکھیں اور کان بند نہیں رکھتا جو اُس کی شان میں گستاخی کرتے ہیں یا اُس سے سرکشی کرتے ہیں، حتیٰ کہ اس پر بہتان طرازی کرنے والوں سے بھی – جو لوگ جان بوجھ کر اُس پر یورش کرتے ہیں، اُس پر دریدہ دہنی کرتے ہیں – بلکہ وہ ان کے بارے میں واضح رویہ رکھتا ہے۔ وہ ان لوگوں سے نفرت کرتا ہے، اور وہ اپنے دل میں انھیں مردود ٹھہراتا ہے۔ یہاں تک کہ وہ کھلم کھلا اعلان کرتا ہے کہ ان کا انجام کیا ہوگا، تاکہ لوگ جان لیں کہ اس کی شان میں گستاخی کرنے والوں کے ساتھ اس کا رویہ واضح ہے، اور تاکہ وہ جان لیں کہ وہ ان کے انجام کا تعین کیسے کرے گا۔ تاہم، خدا کے اس ارشاد کے باوجود، لوگ شاذ و نادر ہی اس حقیقت کو دیکھ سکتے تھے کہ خدا ان لوگوں کیسے نمٹے گا، اور وہ اس انجام اور اس فیصلے کے پیچھے موجود اصولوں کو نہیں سمجھ سکتے جو خدا نے ان پر جاری کیا تھا۔ اس کا مطلب یہ ہے کہ لوگ خود سے نمٹنے کے لیے خدا کے مخصوص لائحہ عمل اور طریقوں کو نہیں دیکھ سکتے۔ اس کا تعلق کام کرنے کے لیے خدا کے اصولوں سے ہے۔ خدا کچھ لوگوں کے برے رویے سے نمٹنے کے لیے حقائق کی وقوع پذیری کا استعمال کرتا ہے۔ یعنی، وہ ان کے گناہ کا اعلان نہیں کرتا اور نہ ہی ان کے انجام کا تعین کرتا ہے، بلکہ ان کو سزا دینے اور منصفانہ بدلہ دینے کے لیے حقائق کی وقوع پذیری کا براہ راست استعمال کرتا ہے۔ جب یہ حقائق رونما ہوتے ہیں، تو لوگوں کا جسم سزا بھگتتا ہے، یعنی سزا ایسی چیز ہے جسے انسانی آنکھوں سے دیکھا جا سکتا ہے۔ بعض لوگوں کے شیطانی رویے کے ساتھ نمٹتے وقت، خدا صرف الفاظ سے ان پر لعنت بھیجتا ہے اور اس کا غضب بھی ان پر آتا ہے، لیکن ان کو جو سزا ملتی ہے وہ ہو سکتا ہے کہ لوگ دیکھ نہ سکیں۔ بہر حال، اس قسم کا انجام ان انجاموں سے بھی زیادہ سنگین ہو سکتا ہے جو لوگ دیکھ سکتے ہیں، جیسے سزا یا ہلاکت۔ یہ اس لیے کہ ان حالات میں کہ خدا نے اس قسم کے لوگوں کو نہ بچانے، ان کے لیے مزید رحم یا برداشت نہ رکھنے اور انھیں مزید مواقع فراہم نہ کرنے کا فیصلہ کیا ہے، تو وہ ان کے ساتھ جو رویہ اختیار کرتا ہے، وہ ہے انھیںایک طرف رکھ چھوڑنا۔ یہاں ”ایک طرف رکھ چھوڑنے“ کا کیا مطلب ہے؟ اس اصطلاح کا بنیادی مطلب ہے ”کسی چیز کو ایک طرف رکھ چھوڑنا، اس پر مزید توجہ نہ دینا۔“ لیکن یہاں، جب خُدا کسی کو ایک طرف رکھ چھوڑتا ہے، تو اِس کے معنی کی دو مختلف وضاحتیں ہیں: پہلی وضاحت یہ ہے کہ اُس نے اُس شخص کی زندگی اور اُس شخص کے سارے معاملات شیطان کو سونپ دیے ہیں کہ وہ ان سے نمٹے، اور خُدا اب اس شخص کاذمہ دار نہیں ہے اور اب اس کے لیے بندوبست نہیں کرے گا۔ خواہ وہ شخص پاگل ہو یا بے عقل، مردہ ہو یا زندہ، یا پھروہ اپنی سزا کے لیے جہنم میں اتریں، ان میں سے کسی چیز کا خدا سے کچھ لینا دینا نہیں ہے۔ اس کا مطلب یہ ہوگا کہ ایسی مخلوق کا خالق سے کوئی تعلق نہیں ہوگا۔ دوسری وضاحت یہ ہے کہ خدا نے یہ طے کیا ہے کہ وہ اس شخص کے ساتھ خود کچھ کرنا چاہتا ہے، خود اپنے ہاتھوں سے۔ یہ ممکن ہے کہ وہ اس شخص کی خدمت سے استفادہ کرے، یا یہ کہ وہ اسے ورق کے طور پر استعمال کرے۔ ممکن ہے اس کے پاس اس قسم کے لوگوں سے نمٹنے کا کوئی خاص طریقہ ہو، ان کے ساتھ سلوک کرنے کا ایک خاص طریقہ، مثال کے طور پرجیسے پال کے ساتھ کیا گیا۔ یہ خُدا کے دل میں وہ اصول اور رویہ ہے جس کے ذریعے اُس نے اِس قسم کے شخص سے نمٹنے کا فیصلہ کیا ہے۔ لہٰذا جب لوگ خدا سے سرکشی کرتے ہیں اور اس کی شان میں گستاخی کرتے ہیں، اگر وہ اس کے مزاج کی برہمی میں اضافہ کرتے ہیں، یا اگر وہ خدا کو اس کی برداشت کی حد سےتجاوز کرنے پر مجبور کرتے ہیں، تو ان کے نتائج کے بارے میں غور کرنے کی ضرورت نہیں ہے۔ سب سے سنگین نتیجہ یہ ہے کہ خدا ان کی زندگی اور ان کے بارے میں سب کچھ ایک ہی بار اور ہمیشہ کے لیے شیطان کو سونپ دیتا ہے۔ ان کو دائمی طور پر معاف نہیں کیا جائے گا۔ اس کا مطلب یہ ہے کہ یہ شخص شیطان کے منہ میں غذا، ہاتھ کا کھلونا بن چکا ہے اور اس کے بعد سے خدا کا ان سے کوئی لینا دینا نہیں ہے۔ کیا آپ تصور کر سکتے ہیں کہ جب شیطان نے ایوب کو لالچ دیا تو وہ کیسی مصیبت تھی؟ حتیٰ اس شرط کے باوجود کہ شیطان کو ایوب کی زندگی کو نقصان پہنچانے کی اجازت نہیں تھی، ایوب کو پھر بھی بہت زیادہ سہنا پڑا۔ اور کیا یہ تصور کرنااس سے بھی زیادہ مشکل نہیں کہ ایسے شخص پر، جو مکمل طور پر شیطان کو سونپ دیا گیا ہو، جو مکمل طور پر شیطان کی گرفت میں ہو، جو خدا کی عنایت اور رحم سےمکمل طور پر بے دخل کردیا گیاہو، جو اب اس کے احکام کے ماتحت نہیں ہے، جس سے اس کی عبادت کاحق چھینا جاچکا ہو، خدا کی حکمرانی کے تحت مخلوق ہونے کے حق سے محروم کیا جاچکا ہو، اور جس کامخلوق کے پروردگار سے تعلق پوری طرح ٹوٹ چکا ہو، اس پر شیطان کیسے تباہ کن ستم ڈھائے گا۔ ایوب پر شیطان کا ظلم وستم ایک ایسی چیز تھی جسے انسانی آنکھوں سے دیکھا جا سکتا تھا، لیکن اگر خدا کسی شخص کی زندگی شیطان کو سونپ دیتا ہے، تو اس کے نتائج انسانی تصور سے بالاتر ہیں۔ مثال کے طور پر، ممکن ہے کچھ لوگ گائے، یا گدھے کے طور پر دوبارہ پیدا ہوں، جب کہ ممکن ہے کچھ لوگوں پرناپاک، شیطانی روح کا قبضہ اور غلبہ ہوجائے، اور مزید ایسا ہی کچھ۔ ایسے ہی کچھ لوگوں کے انجام ہیں جنھیں خدا نے شیطان کو سونپ دیا ہے۔ باہر سے، ایسا لگتا ہے کہ جن لوگوں نے خُداوند یسوع کا مذاق اُڑایا، بہتان طرازی کی، دریدہ دہنی کی، اور ان کی شان میں گستاخی کی، انھیں کوئی انجام نہیں بھگتنے پڑے۔ تاہم، حقیقت یہ ہے کہ خدا ہر چیز سے نمٹنے کے لئے ایک لائحہ عمل رکھتا ہے۔ ہو سکتا ہے کہ وہ لوگوں کو یہ انجام بتانے کے لیے واضح زبان استعمال نہ کرے کہ وہ ہر قسم کے لوگوں کے ساتھ کیا سلوک کرتا ہے۔ بعض اوقات وہ براہ راست بولتا نہیں ہے، بلکہ براہ راست عمل کرتا ہے۔ یہ کہ وہ اس بارے میں بات نہیں کرتا تو اس کا یہ مطلب نہیں ہے کہ سرے سے کوئی انجام ہی نہیں ہے۔ درحقیقت، ایسے معاملے میں ممکن ہے کہ نتائج اور بھی زیادہ سنگین ہوں۔ بیرونی طور پر، ممکن ہے یہ دکھائی دے کہ کچھ لوگ ایسے ہیں جن سے خدا اپنے رویے کے بارے میں کھل کر بات نہیں کرتا، مگر درحقیقت، خدا طویل عرصے سے ان پر توجہ دینا پسند نہیں کرتا۔ وہ اب انھیں دیکھنے کا روادار نہیں ہے۔ کیوں کہ جو حرکتیں وہ کرچکے ہیں، اور ان کے رویے، ان کی فطرت اور جوہر کی وجہ سے، خدا صرف یہ چاہتا ہے وہ اس کی نظروں سے اوجھل ہوجائے، وہ انھیں براہ راست شیطان کو سونپ دینا چاہتا ہے، ان کی روح، ان کا نفس، ان کا جسم شیطان کے حوالے کر دیتا ہے اور شیطان کو اجازت دیتا ہے کہ وہ ان کے ساتھ جو چاہے کرے۔ یہ واضح کرتا ہے کہ خدا ان سے کس حد تک نفرت کرتا ہے، وہ کس حد تک ان سے بیزار ہے۔ اگر کوئی شخص خدا کو اس حد تک ناراض کرتا کہ خدا ان کی شکل بھی دوبارہ نہیں دیکھنا چاہتا اور ان سے مکمل طور پر دست بردار ہونے پر آمادہ ہے، اس نکتے تک کہ وہ خود ان سے معاملہ بھی نہیں کرنا چاہتا، اگر صورتِ حال اس نکتے تک پہنچ چکی ہے کہ جہاں وہ انھیں شیطان کو سونپ دے گا کہ وہ ان کے ساتھ جو چاہے کرے، اور شیطان کو اجازت دے دے کہ جیسے چاہے انھیں قابو میں کرے، ہڑپ کرے اور ان سے جو چاہے سلوک کرے، تو یہ شخص مکمل نابود ہوگیا۔ ان کا انسان ہونے کا حق مستقل طور پر فسخ کیا جاچکا ہے، اور ان کا خدا کی مخلوق ہونے کا حق ختم ہوچکا ہے۔ کیا یہ سز اکی شدید ترین قسم نہیں ہے؟

مندرجہ بالا تمام ان الفاظ کی مکمل وضاحت ہے: ”وہ اُسے مُعاف نہ کی جائے گی نہ اِس عالَم میں نہ آنے والے میں،“ اور یہ صحیفوں کے ان اقتباسات پر ایک سادہ تبصرے کے طور پر بھی کام کرتا ہے۔ مجھے یقین ہے کہ تم سب کو اب اس کی سمجھ ہے۔

آؤ اب ہم صحیفے سے درج ذیل اقتباسات کو پڑھتے ہیں۔

12۔ یسوع کے دوبارہ زندہ ہونے کے بعد اپنے شاگردوں سے کہے گئے الفاظ

یُوحنّا 20: 26-29  آٹھ روز کے بعد جب اُس کے شاگِرد پِھر اندر تھے اور توما اُن کے ساتھ تھا اور دروازے بند تھے یِسُوعؔ نے آ کر اور بِیچ میں کھڑا ہو کر کہا تُمہاری سلامتی ہو۔ پِھر اُس نے توؔما سے کہا اپنی اُنگلی پاس لا کر میرے ہاتھوں کو دیکھ اور اپنا ہاتھ پاس لا کر میری پسلی میں ڈال اور بے اِعتقاد نہ ہو بلکہ اِعتقاد رکھ۔ توؔما نے جواب میں اُس سے کہا اَے میرے خُداوند! اَے میرے خُدا! یِسُوعؔ نے اُس سے کہا تُو تو مُجھے دیکھ کر اِیمان لایا ہے۔ مُبارک وہ ہیں جو بغَیر دیکھے اِیمان لائے۔

یُوحنّا 21: 16-17  اُس نے دوبارہ اُس سے پِھر کہا اَے شمعُون یُوحنّا کے بیٹے کیا تُو مُجھ سے مُحبّت رکھتا ہے؟ اُس نے کہا ہاں خُداوند تُو تو جانتا ہی ہے کہ مَیں تُجھ کو عزِیز رکھتا ہُوں۔ اُس نے اُس سے کہا تُو میری بھیڑوں کی گلّہ بانی کر۔ اُس نے تِیسری بار اُس سے کہا اَے شمعُوؔن یُوحنّا کے بیٹے کیا تُو مُجھے عزِیز رکھتا ہے؟ چُونکہ اُس نے تِیسری بار اُس سے کہا کیا تُو مُجھے عزِیز رکھتا ہے اِس سبب سے پطرؔس نے دِل گِیر ہو کر اُس سے کہا اَے خُداوند! تُو تو سب کُچھ جانتا ہے۔ تُجھے معلُوم ہی ہے کہ مَیں تُجھے عزِیز رکھتا ہُوں۔ یِسُوعؔ نے اُس سے کہا تو میری بھیڑیں چرا۔

یہ اقتباسات جو بیان کرتے ہیں وہ کچھ چیزیں ہیں جو خداوند یسوع نے اپنے دوبارہ زندہ ہونے کے بعد اپنے شاگردوں سے کیں اور کہیں۔ پہلے، آؤ دوبارہ زندہ ہونے سے پہلے اور بعد میں خداوند یسوع میں کسی بھی فرق پر ایک نظر ڈالتے ہیں۔ کیا وہ اب بھی وہی پہلے دنوں والا خداوند یسوع تھا؟ صحیفوں میں مندرجہ ذیل سطر خداوند یسوع کو دوبارہ زندہ ہونے کے بعد بیان کرتی ہے: ”اور دروازے بند تھے یِسُوعؔ نے آ کر اور بِیچ میں کھڑا ہو کر کہا تُمہاری سلامتی ہو۔“ یہ بالکل واضح ہے کہ خداوند یسوع اس وقت مزید کسی گوشت پوست کے جسم میں نہیں تھا، بلکہ یہ کہ اب وہ ایک روحانی جسم میں تھا۔ اس کی وجہ یہ تھی کہ وہ جسم کی حدود سے بالا تر ہو چکا تھا؛ اگرچہ دروازہ بند تھا، وہ پھر بھی لوگوں کے درمیان آ سکتا تھا اور انھیں خود کو دیکھنے کی اجازت دے سکتا تھا۔ یہ دوبارہ زندہ ہونے کے بعد خداوند یسوع اور دوبارہ زندہ ہونے سے پہلے جسم میں رہنے والے خداوند یسوع کے درمیان سب سے بڑا فرق ہے۔ حالانکہ اس لمحے کے روحانی جسم کی ظاہری شکل اور خداوند یسوع کی ظاہری شکل، جیسا کہ وہ پہلے تھا، میں کوئی فرق نہیں تھا، خداوند یسوع اس لمحے ایسا بن گیا تھا جو لوگوں کو ایک اجنبی کی طرح محسوس ہوا، کیونکہ وہ مُردوں میں سے دوبارہ زندہ ہونے کے بعد ایک روحانی جسم بن گیا تھا، اور اس کے پچھلے جسم کے مقابلے میں، یہ روحانی جسم لوگوں کو زیادہ الجھن میں ڈالنے اور پریشان کرنے والا تھا۔ اس نے خداوند یسوع اور لوگوں کے درمیان مزید دوری بھی پیدا کر دی، اور لوگوں نے اپنے دلوں میں محسوس کیا کہ اس لمحے خداوند یسوع زیادہ پراسرار ہو گیا تھا۔ لوگوں کی طرف سے یہ ادراک اور احساسات اچانک انھیں ایک ایسے خدا پر یقین کرنے کے دور میں واپس لے آئے جسے دیکھا یا چھوا نہیں جا سکتا تھا۔ لہٰذا، پہلا کام جو خداوند یسوع نے اپنے جی اٹھنے کے بعد کیا وہ ہر ایک کو خود کو دیکھنے کی اجازت دینا تھا، اس بات کی تصدیق کرنے کے لیے کہ وہ موجود ہے، اور اس کے دوبارہ زندہ ہونے کی حقیقت کی تصدیق کرنے کے لیے۔ اس کے علاوہ، اس عمل نے لوگوں کے ساتھ اس کے تعلقات کو اس طرح بحال کیا جس طرح وہ تب تھے جب وہ جسم کی حالت میں کام کر رہا تھا، جب وہ مسیح تھا جسے وہ دیکھ اور چھو سکتے تھے۔ اس کا ایک نتیجہ یہ نکلا کہ لوگوں کو اس بات میں کوئی شک نہیں رہا تھا کہ خداوند یسوع کو صلیب پر میخوں سے جڑے جانے کے بعد موت سے زندہ کیا گیا تھا، اور انھیں خداوند یسوع کے انسانیت کو نجات دلانے کے کام میں بھی کوئی شک نہیں تھا۔ ایک اور نتیجہ یہ ہے کہ خداوند یسوع کا اس کے دوبارہ زندہ ہونے کے بعد لوگوں کے سامنے ظاہر ہونے کی حقیقت اور لوگوں کو اس کو دیکھنے اور چھونے کی اجازت دینے کی وجہ سے فضل کے دور میں انسانیت کو مضبوطی سے محفوظ بنایا گیا، اس بات کو یقینی بناتے ہوئے کہ، اس وقت سے، لوگ اس قیاس کی بنیاد پر قانون کے سابقہ دور میں واپس نہیں جائیں گے کہ خداوند یسوع ”غائب“ ہو گیا تھا یا وہ ”بغیر کسی کلام کے چلا گیا تھا۔“ اس طرح اس نے اس بات کو یقینی بنایا کہ وہ خداوند یسوع کی تعلیمات اور اس کے کیے گئے کام کی پیروی کرتے ہوئے آگے بڑھتے رہیں گے۔ اس طرح، فضل کے دور میں کام کا ایک نیا مرحلہ باضابطہ طور پر کھل گیا، اور اس لمحے سے، وہ لوگ جو قانون کے تحت زندگی گزارتے رہے تھے، باقاعدہ طور پر قانون سے نکل کر ایک نئے دور، ایک نئی شروعات میں داخل ہو گئے۔ یہ خداوند یسوع کے دوبارہ زندہ ہونے کے بعد انسانیت کے سامنے ظاہر ہونے کے کثیر الجہتی معنی ہیں۔

چونکہ خُداوند یسوع اب ایک روحانی جسم میں آباد تھا، اِس لیے لوگ کیسے اُسے چھو سکتے اور دیکھ سکتے تھے؟ یہ سوال انسانیت کے لیے خداوند یسوع کے ظہور کی اہمیت پر مختصر بات کرتا ہے۔ صحیفے کے جو اقتباسات ہم نے ابھی پڑھے کیا تم نے ان میں کچھ محسوس کیا؟ عام طور پر، روحانی جسموں کو دیکھا یا چھوا نہیں جا سکتا، اور دوبارہ زندہ ہونے کے بعد جو کام خداوند یسوع نے کیا تھا وہ پہلے ہی مکمل ہو چکا تھا۔ لہٰذا اصولی طور پر، اُس کو لوگوں کے درمیان اُن سے ملنے کے لیے اپنی اصلی صورت میں واپس آنے کی قطعاً کوئی ضرورت نہیں تھی، لیکن توما جیسے لوگوں کے سامنے خُداوند یسوع کے روحانی جسم کی ظاہری شکل نے اُس کی ظاہری شکل کی اہمیت کو مزید ٹھوس بنا دیا، اس طرح کہ یہ لوگوں کے دلوں میں زیادہ گہرائی تک چلی گئی۔ جب وہ توما کے پاس آیا، تو اس نے شک کرنے والے توما کو اپنا ہاتھ چھونے دیا، اور اس سے کہا: ”اپنا ہاتھ لا اور میری پسلی میں ڈال اور بے اعتقاد نہ ہو بلکہ اعتقاد رکھ۔“ یہ الفاظ اور اعمال وہ چیزیں نہیں تھیں جو خداوند یسوع صرف اپنے دوبارہ زندہ ہونے کے بعد کہنا اور کرنا چاہتا تھا؛ درحقیقت، یہ وہ چیزیں تھیں جو وہ صلیب پر میخوں سے جڑے جانے سے پہلے کہنا اور کرنا چاہتا تھا، کیونکہ توما کے شکوک و شبہات صرف اسی وقت شروع نہیں ہوئے تھے، بلکہ اس تمام وقت سے اس کے ساتھ تھے جب سے وہ خداوند یسوع کی پیروی کر رہا تھا۔ یہ واضح ہے کہ، صلیب پر میخوں سے جڑے جانے سے پہلے، خُداوند یسوع کو پہلے سے ہی توما جیسے لوگوں کی سمجھ تھی۔ تو ہم اس سے کیا دیکھ سکتے ہیں؟ وہ اپنے دوبارہ زندہ ہونے کے بعد بھی وہی خُداوند یسوع تھا۔ اس کا جوہر نہیں بدلا تھا۔ تاہم، یہاں خداوند یسوع تھا جو مُردوں میں سے دوبارہ زندہ ہوا تھا اور روحانی دنیا سے اپنی اصلی صورت، اپنے اصلی مزاج کے ساتھ، اور انسانیت کے بارے میں اس فہم کے ساتھ واپس آیا تھا جو اس نے جسمانی طور پر گزارے ہوئے اپنے وقت میں حاصل کی تھی، اس لیے وہ پہلے توما کے پاس گیا اور توما کو اپنی پسلی کو چھونے دیا، تاکہ وہ نہ صرف توما کو دوبارہ زندہ ہونے کے بعد اپنے روحانی جسم کو دیکھنے دے، بلکہ توما کو اپنے روحانی جسم کے وجود کو چھونے اور محسوس بھی کرنے دے، اور اس کے شکوک و شبہات کو مکمل طور پر ختم کر دے۔ خُداوند یسوع کو صلیب پر میخوں سے جڑے جانے سے پہلے، توما نے اس کے مسیح ہونے پر ہمیشہ شک کیا، اور ایمان لانے سے قاصر تھا۔ خدا پر اس کا ایمان صرف اس بنیاد پر قائم تھا جسے وہ اپنی آنکھوں سے دیکھ سکتا تھا، اپنے ہاتھوں سے چھو سکتا تھا۔ خداوند یسوع کو اس قسم کے شخص کے ایمان کی اچھی سمجھ تھی۔ وہ صرف آسمان پر خدا پر ایمان رکھتے تھے، اور خدا کی طرف سے بھیجے گئے اس ایک پر، یا جسم کی حالت پر مسیح پر ایمان نہیں رکھتے تھے، اور نہ ہی انہوں نے اسے قبول کرنا تھا۔ توما کو خداوند یسوع کے وجود کو تسلیم کرنے اور اس پر ایمان لانے کے لیے کہ وہ واقعی مجسم خدا تھا، اس نے توما کو اپنا ہاتھ بڑھانے اور اپنی پسلی کو چھونے کی اجازت دی۔ کیا خداوند یسوع کے دوبارہ زندہ ہونے سے پہلے اور بعد میں توما کا شک کوئی مختلف تھا؟ وہ ہمیشہ شک کرتا رہتا تھا، اور خُداوند یسوع کے روحانی جسم کے ذاتی طور پر اُس کے سامنے ظاہر ہونے، اور اُسے اپنے جسم پر میخوں کے نشانات کو چھونے کی اجازت دیے بغیر، کوئی ایسا طریقہ نہیں تھا جو اُس کے شکوک کو دور کر سکتا اور اُن سے اس کا پیچھا چھڑا سکتا۔ لہٰذا، جب خداوند یسوع نے توما کو اپنی پسلی کو چھونے کی اجازت دی اور اسے میخوں کے نشانات کے وجود کا واقعی احساس دلایا تو توما کا شک ختم ہو گیا، اور اسے حقیقت میں علم ہو گیا کہ خداوند یسوع کو دوبارہ زندہ کیا گیا تھا، اور اُس نے تسلیم کیا اور ایمان لایا کہ خُداوند یسوع ہی حقیقی مسیح اور مجسم خدا تھا۔ اگرچہ اس وقت توما نے مزید شک نہیں کیا، لیکن اس نے مسیح سے ملنے کا موقع ہمیشہ کے لیے کھو دیا۔ اس نے اس کے ساتھ رہنے، اس کی پیروی کرنے، اسے جاننے کا موقع ہمیشہ کے لیے کھو دیا۔ اس نے اس موقع کو کھو دیا کہ مسیح اسے کامل بنائے۔ خُداوند یسوع کا ظہور اور اُس کے الفاظ نے اُن لوگوں کے ایمان پر ایک نتیجہ اور فیصلہ فراہم کیا جو شکوک و شبہات سے بھرے ہوئے تھے۔ اس نے شک کرنے والوں کو بتانے کے لیے اپنے حقیقی الفاظ اور اعمال کا استعمال کیا، ان لوگوں کو بتانے کے لیے جو صرف آسمان میں خدا پر ایمان رکھتے تھے لیکن مسیح پر ایمان نہیں رکھتے تھے: خدا نے ان کے اعتقاد کی تعریف نہیں کی، اور نہ ہی اس نے شک کرتے ہوئے اس کی پیروی کرنے پر ان کی تعریف کی۔ وہ دن جب وہ خدا اور مسیح پر مکمل ایمان رکھتے تھے صرف وہی دن ہو سکتا تھا جب خدا نے اپنا عظیم کام مکمل کیا۔ بے شک یہ وہ دن بھی تھا کہ جب ان کے شک کرنے پر فیصلہ سنایا گیا۔ مسیح کے بارے میں ان کے رویے نے ان کی قسمت کا تعین کیا، اور ان کے سخت شک کرنے کا مطلب یہ تھا کہ ان کے ایمان نے انھیں کوئی پھل نہیں دیا، اور ان کی سختی کا مطلب تھا کہ ان کی امیدیں بے کار تھیں۔ کیونکہ آسمان میں خدا پر ان کا ایمان وہموں پر پلا ہوا تھا، اور مسیح پر ان کا شک دراصل خدا کے بارے میں ان کا حقیقی رویہ تھا، اگرچہ انہوں نے خداوند یسوع کے جسم پر میخوں کے نشانات کو چھوا تھا، تب بھی ان کا ایمان بے کار تھا اور ان کا نتیجہ صرف ایک ہی ہو سکتا تھا۔ بانس کی ٹوکری سے پانی کھینچنے کے طور پر بیان کیا گیا – سب بے کار۔ خُداوند یسوع نے توما سے جو کچھ کہا وہ اس کا ہر شخص کو واضح طور پر بتانے کا طریقہ بھی تھا: دوبارہ زندہ ہونے والا خُداوند یسوع ہی وہ خُداوند یسوع ہے جس نے انسانیت کے درمیان کام کرتے ہوئے ساڑھے تینتیس سال گزارے۔ اگرچہ وہ صلیب پر میخوں سے جڑا گیا تھا اور موت کے سائے کی وادی کا تجربہ کر چکا تھا، اور اگرچہ اس نے دوبارہ زندہ ہونے کا تجربہ کیا تھا، لیکن اس کے کسی بھی پہلو میں کوئی تبدیلی نہیں آئی تھی۔ اگرچہ اب اس کے جسم پر میخوں کے نشانات تھے، اور اگرچہ وہ دوبارہ زندہ ہو کر قبر سے باہر آ چکا تھا لیکن اس کے مزاج، انسانیت کے بارے میں اس کی سمجھ اور انسانیت کے لیے اس کے ارادوں میں ذرا سی بھی تبدیلی نہیں آئی تھی۔ اس کے علاوہ، وہ لوگوں کو بتا رہا تھا کہ وہ صلیب سے نیچے آیا تھا، گناہ پر فتح پا چکا تھا، مشکلات پر قابو پا لیا تھا، اور موت پر فتح حاصل کر لی تھی۔ میخوں کے نشان شیطان پر اس کی فتح کا ثبوت تھے، تمام انسانیت کی کامیابی کے ساتھ خلاصی کروانے کے لیے گناہ کا کفارہ ہونے کا ثبوت۔ وہ لوگوں کو بتا رہا تھا کہ وہ پہلے ہی انسانیت کے گناہوں کو لے چکا ہے اور اس نے اپنا خلاصی کا کام مکمل کر لیا ہے۔ جب وہ اپنے شاگردوں کو دیکھنے کے لیے واپس آیا، تو اُس نے اپنے ظاہر ہونے کے ذریعے انھیں یہ پیغام سنایا: ''میں ابھی تک زندہ ہوں، میں اب بھی موجود ہوں؛ آج میں واقعی تمہارے سامنے کھڑا ہوں تاکہ تم مجھے دیکھ اور چھو سکو۔ میں ہمیشہ تمہارے ساتھ رہوں گا۔ خداوند یسوع توما کے معاملے کو مستقبل کے لوگوں کے لیے ایک انتباہ کے طور پر بھی استعمال کرنا چاہتا تھا: اگرچہ اپنے ایمان میں تُو خداوند یسوع کو نہ تو دیکھ سکتا ہے اور نہ ہی چھو سکتا ہے لیکن تو اپنے سچے ایمان کی وجہ سے خوش نصیب ہے۔ اور تو اپنے سچے ایمان کی وجہ سے خُداوند یسوع کو دیکھ سکتا ہے، اور اس قسم کا شخص خوش نصیب ہوتا ہے۔

انجیل میں درج یہ الفاظ جو خداوند یسوع نے اس وقت کہے تھے جب وہ توما کے سامنے ظاہر ہوا تھا، فضل کے دور میں تمام لوگوں کے لیے بہت مددگار ہیں۔ توما کے سامنے اس کا ظاہر ہونا اور اس کو کہے گئے الفاظ نے بعد میں آنے والی نسلوں پر گہرا اثر ڈالا ہے۔ وہ لازوال اہمیت رکھتے ہیں۔ توما ایک ایسے شخص کی نمائندگی کرتا ہے جو خدا پر ایمان رکھتا ہے لیکن خدا پر شک کرتا ہے۔ وہ مشتبہ نوعیت کے ہیں، ان کے دل گناہ گار ہیں، غدار ہیں، اور ان چیزوں پر یقین نہیں رکھتے جو خدا حاصل کر سکتا ہے۔ وہ خدا کی مطلق قدرت اور اس کی حاکمیت پر ایمان نہیں رکھتے اور نہ ہی وہ مجسم خدا پر ایمان رکھتے ہیں۔ تاہم، خُداوند یسوع کا دوبارہ زندہ ہونا اُن کی خصلتوں کے پیشِ نظر غائب ہو گیا، اور اِس نے انھیں اپنے شک کو دریافت کرنے، اپنے شک کو پہچاننے، اور اپنی غداری کو تسلیم کرنے کا موقع بھی فراہم کیا، اس طرح وہ خُداوند یسوع کے وجود اور دوبارہ زندہ ہونے پر حقیقی معنوں میں ایمان لے آئے۔ توما کے ساتھ جو کچھ ہوا وہ بعد کی نسلوں کے لیے ایک انتباہ اور ایک حفاظتی تدبیر تھی تاکہ زیادہ سے زیادہ لوگ اپنے آپ کو خبردار کر سکیں کہ وہ توما کی طرح شک کرنے والے نہ بنیں، اور یہ کہ اگر انہوں نے اپنے آپ کو شک سے بھر لیا تو وہ اندھیرے میں ڈوب جائیں گے۔ اگر تو خدا کی پیروی کرتا ہے، لیکن توما کی طرح، اس کی توثیق کرنے، تصدیق کرنے، قیاس کرنے کے لیے ہمیشہ خداوند کی پسلی کو چھونا چاہتا ہے اور اس کے میخوں کے نشانات کو محسوس کرنا چاہتا ہے کہ آیا خدا موجود ہے یا نہیں، تو خدا تجھے چھوڑ دے گا۔ لہٰذا، خُداوند یسوع لوگوں سے تقاضا کرتا ہے کہ وہ توما کی طرح نہ بنیں، صرف اُن چیزوں پر یقین کریں جو وہ اپنی آنکھوں سے دیکھ سکتے ہیں، بلکہ خالص، دیانت دار لوگ بنیں، خُدا کے بارے میں شکوک و شبہات پیدا نہ کریں، بلکہ صرف اُس پر ایمان لائیں اور اُس کی پیروی کریں۔ ایسے لوگ خوش نصیب ہیں۔ یہ ایک بہت چھوٹا تقاضا ہے جو خداوند یسوع لوگوں سے کرتا ہے، اور یہ اس کے پیروکاروں کے لیے ایک انتباہ ہے۔

شکوک و شبہات سے بھرے ہوئے لوگوں کے بارے میں خداوند یسوع کا رویہ درج بالا ہے۔ تو خُداوند یسوع نے اُن لوگوں کے لیے کیا کہا اور کیا جو ایمانداری سے اُس پر ایمان لا سکتے ہیں اور اُس کی پیروی کر سکتے ہیں؟ یہ وہی ہے جسے ہم خداوند یسوع اور پطرس کے درمیان مکالمے کے ذریعے آگے دیکھنے جا رہے ہیں۔

اس گفتگو میں، خداوند یسوع نے پطرس سے بار بار ایک بات پوچھی: ”اَے شمعُوؔن یُوحنّا کے بیٹے کیا تُو مُجھ سے مُحبّت رکھتا ہے؟“ یہ ایک اعلیٰ معیار ہے جس کا خُداوند یسوع نے اپنے دوبارہ زندہ ہونے کے بعد پطرس جیسے لوگوں، وہ لوگ جو مسیح پر سچا ایمان رکھتے ہیں اور خُداوند سے محبت کرنے کی کوشش کرتے ہیں، سے تقاضا کیا تھا۔ یہ سوال ایک طرح کی تفتیش اور پوچھ گچھ کا طریقہ تھا، لیکن اس سے بھی بڑھ کر پطرس جیسے لوگوں سے اس کی ضرورت اور توقع تھی۔ خداوند یسوع نے سوال کرنے کا یہ طریقہ استعمال کیا تاکہ لوگ اپنے آپ پر غور کریں اور اپنے اندر جھانکیں اور پوچھیں: خداوند یسوع کے لوگوں سے کیا تقاضے ہیں؟ کیا میں خداوند سے محبت کرتا ہوں؟ کیا میں خدا سے محبت کرنے والا شخص ہوں؟ مجھے خدا سے کیسے پیار کرنا چاہے؟ اگرچہ خُداوند یسوع نے صرف پطرس سے یہ سوال کیا تھا، لیکن سچائی یہ ہے کہ اپنے دل میں، پطرس سے یہ سوالات پوچھ کر، وہ اِس موقع کو استعمال کرتے ہوئے اِس قسم کے مزید لوگوں سے پوچھنا چاہتا تھا جو خُدا سے محبت کرنا چاہتے ہیں۔ یہ صرف ایسا ہے کہ پطرس کو اس قسم کا شخص بن کر نمائندے کے طور پر خداوند یسوع کے اپنے منہ سے اس سوال کو حاصل کرنے کی برکت ملی۔

مندرجہ ذیل الفاظ کے مقابلے میں، جو خداوند یسوع نے اپنے دوبارہ زندہ ہونے کے بعد توما سے کہے تھے: ”اپنا ہاتھ لا اور میری پسلی میں ڈال اور بے اعتقاد نہ ہو بلکہ اعتقاد رکھ،“ پطرس سے اس کا تین بار دہرایا ہوا سوال: ”اَے شمعُوؔن یُوحنّا کے بیٹے کیا تُو مُجھ سے مُحبّت رکھتا ہے؟“ لوگوں کو خُداوند یسوع کے رویے کی سختی، اور اُس سے پوچھ گچھ کے دوران اسے جو عجلت محسوس ہوئی، کو بہتر طور پر محسوس کرنے کا موقع دیتا ہے۔ جہاں تک شک کرنے والے توما کا تعلق ہے تو اس کی دھوکے باز فطرت کے ساتھ، خُداوند یسوع نے اُسے اپنا ہاتھ آگے بڑھانے اور اپنے جسم میں میخوں کے نشانات کو چھونے کی اجازت دی، جس کی وجہ سے اسے یقین ہوا کہ خُداوند یسوع دوبارہ زندہ کیا گیا ابنِ آدم ہے، اور اس نے خداوند یسوع کی مسیح کے طور پر شناخت کو تسلیم کیا۔ اور اگرچہ خُداوند یسوع نے توما کی سختی سے سرزنش نہیں کی اور نہ ہی اُس نے زبانی طور پر اُس کے بارے میں کوئی واضح فیصلہ ظاہر کیا، تاہم اُس نے توما کو یہ بتانے کے لیے عملی اقدامات کا استعمال کیا کہ وہ اُسے سمجھتا ہے، اور ساتھ ہی اُس قسم کے شخص کے لیے اس کے رویے اور عزم کو ظاہر کرتا ہے۔ خُداوند یسوع کے اِس قسم کے شخص سے تقاضے اور توقعات اس بات سے نہیں دیکھی جا سکتیں کہ اس نے کیا کہا تھا، کیونکہ توما جیسے لوگوں کے پاس سچے ایمان کا ایک ٹکڑا بھی نہیں ہے۔ ان کے لیے خُداوند یسوع کے تقاضے صرف اتنا ہی آگے بڑھتے ہیں، لیکن پطرس جیسے لوگوں کے لیے اُس کا رویہ بالکل مختلف ہے۔ اُس نے یہ تقاضا نہیں کیا کہ پطرس اپنا ہاتھ بڑھا کر اُس کے میخوں کے نشانات کو چھوئے، اور نہ ہی اُس نے پطرس سے کہا: ”بے اعتقاد نہ ہو بلکہ اعتقاد رکھ۔“ اس کی بجائے، اُس نے بار بار پطرس سے یہی سوال کیا۔ سوال سوچنے پر مجبور کرنے والا اور بامعنی تھا، ایک ایسا سوال جو مسیح کے ہر پیروکار کو پچھتاوا اور خوف محسوس کروائے بغیر نہیں رہ سکتا، بلکہ خداوند یسوع کے فکرمند، غمگین مزاج کو بھی محسوس کرواتا ہے۔ اور جب وہ شدید درد اور تکلیف میں ہوتے ہیں، تو وہ خُداوند یسوع مسیح کی تشویش اور اُس کی دیکھ بھال کو سمجھنے کے زیادہ قابل ہوتے ہیں؛ وہ اس کی مخلصانہ تعلیم اور خالص، ایماندار لوگوں سے سخت تقاضوں کو سمجھنے کے زیادہ قابل ہوتے ہیں۔ خداوند یسوع کا سوال لوگوں کو یہ محسوس کرنے کا موقع دیتا ہے کہ خداوند کی لوگوں سے ان سادہ الفاظ میں ظاہر ہونے والی توقعات صرف اس پر ایمان لانے اور اس کی پیروی کرنے کے لیے نہیں بلکہ محبت حاصل کرنے کے لیے، تیرے خداوند اور تیرے خدا سے محبت کرنے کے لیے ہیں۔ اس قسم کی محبت دیکھ بھال کرنا اور اطاعت کرنا ہے۔ یہ انسانوں کا خدا کے لیے جینا، خدا کے لیے مرنا، خدا کے لیے سب کچھ وقف کرنا، اور خدا کے لیے سب کچھ خرچ کرنا اور دینا ہے۔ اس قسم کی محبت خُدا کو تسلی بھی دیتی ہے اور اُسے گواہی سے لطف اندوز ہونے اور آرام کرنے کا موقع ملتا ہے۔ یہ خدا کو انسان کی ادائیگی ہے، انسان کی ذمہ داری، فرض اور فریضہ ہے، اور یہ ایک ایسا راستہ ہے جس پر لوگوں کو اپنی ساری زندگی چلنا چاہیے۔ یہ تینوں سوالات ایک تقاضا اور نصیحت تھے جو خداوند یسوع نے پطرس اور ان تمام لوگوں کو کی جنہیں کامل بنایا جانا تھا۔ یہی وہ تین سوالات تھے جنہوں نے پطرس کو زندگی میں آخر تک اپنے راستے پر چلنے کی راہنمائی اور حوصلہ افزائی کی، اور خداوند یسوع کی جدائی کے وقت یہی سوالات تھے جنہوں نے پطرس کی اپنے کامل ہونے کے راستے پر سفر شروع کرنے کے لیے راہنمائی کی، جس کے نتیجے میں اس نے خداوند سے محبت کی، خداوند کی مرضی کا خیال رکھا، خداوند کی فرمانبرداری کی، خداوند کو سکون دیا، اور اس محبت کی وجہ سے اپنی پوری زندگی اور اپنا سارا وجود پیش کر دیا۔

فضل کے دور میں، خدا کا کام بنیادی طور پر دو قسم کے لوگوں کے لیے تھا۔ پہلا وہ شخص تھا جو اس پر ایمان لاتا تھا اور اس کی پیروی کرتا تھا، جو اس کے احکام کو برقرار رکھ سکتا تھا اور صلیب کو اٹھا سکتا تھا، اور جو فضل کے دور کے طریقے کو تھام سکتا تھا۔ اس قسم کا شخص خدا کی نعمتیں حاصل کرے گا اور خدا کے فضل سے لطف اندوز ہو گا۔ دوسری قسم کا شخص پطرس جیسا تھا، جو کامل بنایا جا سکتا تھا۔ لہٰذا، خُداوند یسوع کے دوبارہ زندہ ہونے کے بعد، اُس نے سب سے پہلے یہ دو سب سے زیادہ بامعنی کام کیے۔ ایک توما کے ساتھ کیا گیا تھا، دوسرا پطرس کے ساتھ۔ یہ دو چیزیں کس چیز کی نمائندگی کرتی ہیں؟ کیا وہ انسانیت کو بچانے کے لیے خدا کے حقیقی ارادوں کی نمائندگی کرتی ہیں؟ کیا وہ انسانیت کے لیے خدا کے اخلاص کی نمائندگی کرتی ہیں؟ اس نے توما کے ساتھ جو کام کیا وہ لوگوں کو خبردار کرنے کے لیے تھا کہ وہ شک کرنے والے نہ بنیں بلکہ صرف ایمان لائیں۔ اُس نے پطرس کے ساتھ جو کام کیا وہ پطرس جیسے لوگوں کے ایمان کو مضبوط کرنا تھا، اور اِس قسم کے شخص کے بارے میں اپنے تقاضوں کو واضح کرنا تھا، یہ ظاہر کرنے کے لیے کہ انھیں کن مقاصد کے لیے جستجو کرنی چاہیے۔

خُداوند یسوع کے دوبارہ زندہ ہونے کے بعد، وہ ان لوگوں کے سامنے ظاہر ہوا جنہیں وہ ضروری سمجھتا تھا، جن سے بات کرتا تھا، اور لوگوں کے لیے اپنے ارادوں اور توقعات کو پیچھے چھوڑ کر جن سے تقاضے کرتا تھا۔ کہنے کا مطلب یہ ہے کہ مجسم خدا کے طور پر، انسانیت کے لیے اس کی تشویش اور لوگوں سے تقاضے کبھی نہیں بدلے؛ جب وہ جسم میں تھا اور جب وہ صلیب پر میخوں سے جڑنے اور دوبارہ زندہ کیے جانے کے بعد اپنے روحانی جسم میں تھا، تو یہ وہی رہے۔ وہ صلیب پر چڑھنے سے پہلے ان شاگردوں کے بارے میں فکر مند تھا، اور اپنے دل میں وہ ہر ایک شخص کی حالت کے بارے میں واضح تھا اور وہ ہر شخص کی خامیوں کو سمجھتا تھا اور بے شک، ہر شخص کے بارے میں اس کی سمجھ اس کے مرنے کے بعد، دوبارہ زندہ ہونے پر، اور ایک روحانی جسم بننے پر، ویسی ہی تھی جیسی کہ اس وقت تھی جب وہ جسم کی حالت میں تھا۔ وہ جانتا تھا کہ لوگوں کو مسیح کے طور پر اس کی شناخت کے بارے میں مکمل طور پر یقین نہیں تھا، لیکن جسم میں اپنے وقت کے دوران اس نے لوگوں سے سخت مطالبات نہیں کیے۔ تاہم، اس کے دوبارہ زندہ ہونے کے بعد، وہ ان پر ظاہر ہوا، اور اس نے انھیں مکمل طور پر یقین دلایا کہ خداوند یسوع خدا کی طرف سے آیا ہے اور وہ مجسم خدا ہے، اور اس نے اپنے ظہور اور اپنے دوبارہ زندہ ہونے کی حقیقت کو سب سے بڑی بصیرت اور انسانیت کی زندگی بھر کی جستجو کے محرک کے طور پر استعمال کیا۔ موت سے اُس کے دوبارہ زندہ ہونے نے نہ صرف اُن تمام لوگوں کو تقویت بخشی جو اُس کی پیروی کرتے تھے بلکہ اُس نے اُس کے فضل کے دور کے کام کو انسانیت کے درمیان مکمل طور پر نافذ کیا، اور یوں فضل کے دور میں خُداوند یسوع کی نجات کی خوشخبری آہستہ آہستہ انسانیت کے ہر کونے میں پھیل گئی۔ کیا تو کہے گا کہ خداوند یسوع کے دوبارہ زندہ ہونے کے بعد اس کے ظاہر ہونے کی کوئی اہمیت تھی؟ اگر تو اس وقت توما یا پطرس ہوتا، اور تجھے اپنی زندگی میں اس ایک چیز کا سامنا کرنا پڑتا جو بہت بامعنی تھی، تو اس کا تجھ پر کیا اثر ہوتا؟ کیا تو نے اسے خدا پر ایمان رکھنے کی اپنی زندگی کی بہترین اور عظیم ترین بصیرت کے طور پر دیکھا ہوتا؟ کیا تو نے اسے ایک ایسی طاقت کے طور پر دیکھا ہوتا جو تجھے خدا کی پیروی کرنے، اس کو راضی کرنے کی کوشش کرنے، اور اپنی پوری زندگی میں خدا سے محبت کرنے کی کوشش کرنے کے لیے متحرک کرتی ہے؟ کیا تو نے اس عظیم ترین بصیرت کو پھیلانے کے لیے زندگی بھر کوشش کی ہوتی؟ کیا تو خدا کی طرف سے خداوند یسوع کی نجات کو پھیلانے کے کام کو ایک ذمہ داری کے طور پر قبول کرتا؟ اگرچہ تو نے اس کا تجربہ نہیں کیا ہے لیکن توما اور پطرس کی دو مثالیں جدید لوگوں کے لیے خدا اور اس کی مرضی کے بارے میں واضح فہم حاصل کرنے کے لیے کافی ہیں۔ یہ کہا جا سکتا ہے کہ خدا کے جسم بننے کے بعد، انسانوں کے درمیان زندگی کا تجربہ کرنے کے بعد اور انسانی زندگی کا ذاتی تجربہ کرنے کے بعد، اور جب اس نے انسانیت کی اخلاقی بے راہ روی اور اس وقت انسانی زندگی کی صورت حال کو دیکھا، تو جسم کی حالت میں خدا نے بہت گہرائی میں محسوس کیا کہ انسانیت کتنی بے بس، افسوسناک اور قابل رحم ہے۔ خُدا نے اپنی انسانیت کی وجہ انسانیت کی حالت کے لیے سے زیادہ ہمدردی حاصل کی جو اُس نے جسم میں رہتے ہوئے، اپنی جسمانی جبلتوں کی وجہ سے حاصل کی۔ اس کی وجہ سے وہ اپنے پیروکاروں کے لیے زیادہ تشویش محسوس کرتا تھا۔ یہ شاید ایسی چیزیں ہیں جنہیں تم نہیں سمجھ سکتے، لیکن میں اس فکر اور تشویش کو صرف دو الفاظ استعمال کرتے ہوئے بیان کر سکتا ہوں جو خدا نے جسم کی حالت میں اپنے ہر پیروکار کے لیے محسوس کی تھی: ”شدید تشویش۔“ اگرچہ یہ اصطلاح انسانی زبان سے آئی ہے، اور اگرچہ یہ بہت ہی انسانی ہے، اس کے باوجود یہ اپنے پیروکاروں کے لیے خدا کے جذبات کو صحیح معنوں میں ظاہر اور بیان کرتی ہے۔ جہاں تک انسانوں کے لیے خدا کی شدید تشویش کا تعلق ہے، تم اپنے تجربات کے دوران آہستہ آہستہ اسے محسوس کرو گے اور اس کا مزہ چکھو گے۔ تاہم، یہ صرف تمہارے اپنے مزاج میں تبدیلی کی جستجو کی بنیاد پر خدا کے مزاج کو بتدریج سمجھ کر حاصل کیا جا سکتا ہے۔ جب خُداوند یسوع نے یہ ظہور کیا، تو اس نے انسانیت میں اپنے پیروکاروں کے لیے اپنی شدید تشویش کو عملی جامہ پہنایا اور اپنے روحانی جسم یا تم کہہ سکتے ہو کہ اپنی الوہیت کے حوالے کر دیا۔ اس کی ظاہری شکل نے لوگوں کو ایک بار پھر تجربہ کرنے اور خدا کی تشویش اور دیکھ بھال کو محسوس کرنے کا موقع دیا اور یہ بھی طاقتور طریقے سے ثابت کیا کہ خدا وہ ہے جو ایک دور کا آغاز کرتا ہے، جو ایک دور کو کھولتا ہے، اور جو ایک دورر کو ختم کرتا ہے۔ اپنے ظہور کے ذریعے، اس نے تمام لوگوں کے ایمان کو مضبوط کیا اور دنیا پر یہ حقیقت ثابت کر دی کہ وہ خود خدا ہے۔ اس سے اس کے پیروکاروں کو ابدی تصدیق ملی، اور اس نے اپنے ظہور کے ذریعے نئے دور میں اپنے کام کا ایک مرحلہ بھی شروع کیا۔

13۔ یسوع روٹی کھاتا ہے اور اپنے دوبارہ زندہ ہونے کے بعد صحیفوں کی وضاحت کرتا ہے

لُوقا 24: 30-32  جب وہ اُن کے ساتھ کھانا کھانے بَیٹھا تو اَیسا ہُؤا کہ اُس نے روٹی لے کر برکت دی اور توڑ کر اُن کو دینے لگا۔ اِس پر اُن کی آنکھیں کُھل گئِیں اور اُنہوں نے اُس کو پہچان لِیا اور وہ اُن کی نظر سے غائِب ہو گیا۔ اُنہوں نے آپس میں کہا کہ جب وہ راہ میں ہم سے باتیں کرتا اور ہم پر نوِشتوں کا بھید کھولتا تھا تو کیا ہمارے دِل جوش سے نہ بھر گئے تھے؟

14۔ شاگرد یسوع کو بھنی ہوئی مچھلی کھانے کو دیتے ہیں

لُوقا 24: 36-43  وہ یہ باتیں کر ہی رہے تھے کہ یِسُوعؔ آپ اُن کے بِیچ میں آ کھڑا ہُؤا اور اُن سے کہا تُمہاری سلامتی ہو۔ مگر اُنہوں نے گھبرا کر اور خَوف کھا کر یہ سمجھا کہ کِسی رُوح کو دیکھتے ہیں۔ اُس نے اُن سے کہا تُم کیوں گھبراتے ہو؟ اور کِس واسطے تُمہارے دِل میں شک پَیدا ہوتے ہیں؟ میرے ہاتھ اور میرے پاؤں دیکھو کہ مَیں ہی ہُوں۔ مُجھے چُھو کر دیکھو کیونکہ رُوح کے گوشت اور ہڈّی نہیں ہوتی جَیسا مُجھ میں دیکھتے ہو۔ اور یہ کہہ کر اُس نے انھیں اپنے ہاتھ اور پاؤں دِکھائے۔ جب مارے خُوشی کے اُن کو ایمان نہ آیا اور تعجُّب کرتے تھے تو اُس نے اُن سے کہا کیا یہاں تُمہارے پاس کُچھ کھانے کو ہے؟ اُنہوں نے اُسے بُھنی ہُوئی مچھلی کا قتلہ دِیا۔ اُس نے لے کر اُن کے رُوبرُو کھایا۔

اس کے بعد، ہم صحیفے کے مندرجہ بالا اقتباسات پر ایک نظر ڈالیں گے۔ پہلا اقتباس خداوند یسوع کے روٹی کھانے اور اس کے دوبارہ زندہ ہونے کے بعد صحیفوں کی وضاحت کرنے کا بیان ہے، اور دوسرا اقتباس خداوند یسوع کے ایک بھنی ہوئی مچھلی کھانے کا بیان ہے۔ یہ دو اقتباسات تمہیں خدا کے مزاج کو جاننے میں کس طرح مدد دیتے ہیں؟ کیا تم اس تصویر کا تصور کر سکتے ہو کہ جو تم خداوند یسوع کی روٹی اور پھر ایک بھنی ہوئی مچھلی کھاتے ہوئے ان وضاحتوں سے حاصل کرتے ہو؟ کیا تم تصور کر سکتے ہو کہ اگر خُداوند یسوع تمہارے سامنے کھڑا روٹی کھا رہا ہوتا، تو تم کیسا محسوس کرتے؟ یا اگر وہ تمہارے ساتھ ایک ہی میز پر کھانا کھا رہا ہوتا، لوگوں کے ساتھ مچھلی اور روٹی کھا رہا ہوتا، تو اس لمحے تمہیں کیسا محسوس ہوتا؟ اگر تم خداوند کے بہت قریب محسوس کرتے، کہ وہ تمہارے انتہائی قریب ہے، تو یہ احساس درست ہوتا۔ یہ بالکل وہی نتیجہ ہے جو خداوند یسوع اپنے دوبارہ زندہ ہونے کے بعد جمع ہوئے لوگوں کے سامنے روٹی اور مچھلی کھا کر لانا چاہتا تھا۔ اگر خُداوند یسوع صرف اپنے دوبارہ زندہ ہونے کے بعد لوگوں کے ساتھ بات کرتا، اگر وہ اُس کے گوشت اور ہڈیوں کو محسوس نہیں کر سکتے، بلکہ اُسے ایک ناقابل رسائی روح سمجھتے، تو وہ کیسا محسوس کرتے؟ کیا وہ مایوس نہیں ہو جاتے؟ مایوسی کا احساس ہونے سے کیا لوگ خود کو لاوارث محسوس نہ کرتے؟ کیا وہ اپنے اور خُداوند یسوع مسیح کے درمیان فاصلہ محسوس نہ کرتے؟ اس فاصلے نے خدا کے ساتھ لوگوں کے رشتے پر کس قسم کا منفی اثر ڈالا ہوتا؟ لوگ یقینی طور پر خوف محسوس کرتے، کہ وہ اس کے قریب آنے کی ہمت نہیں کرتے، اور اس طرح وہ اسے ایک احترام والے فاصلے پر رکھنے کا رویہ اپناتے۔ اس وقت کے بعد سے، وہ خُداوند یسوع مسیح کے ساتھ اپنے گہرے تعلق کو منقطع کر چکے ہوتے اور آسمان پر انسانیت اور خُدا کے درمیان ایک ایسے رشتے کی طرف واپس آ گئے ہوتے جیسا کہ فضل کے دور سے پہلے تھا۔ وہ روحانی جسم جسے لوگ چھو یا محسوس نہیں کر سکتے تھے، خدا کے ساتھ ان کی انتہائی قربت کو ختم کر دیتا، اور یہ اس گہرے رشتے کو ختم کرنے کا سبب بھی بنتا، جو جسم میں خداوند یسوع مسیح کے وقت میں قائم ہوا تھا جب اس کے اور انسانوں کے درمیان کوئی فاصلہ نہیں تھا۔ جو چیزیں لوگوں میں روحانی جسم کے ذریعے ہلچل مچاتیں وہ خوف، اجتناب اور بے لفظ نگاہوں کے جذبات ہوتے۔ وہ اس کے قریب جانے یا اس کے ساتھ بات چیت میں مشغول ہونے کی ہمت نہیں کرتے، اس کی پیروی کرنا، اس پر بھروسا کرنا یا اس کی طرف دیکھنا تو دور کی بات ہے۔ خدا اس قسم کا احساس نہیں دیکھنا چاہتا تھا جو انسانوں کو اس کے لیے تھا۔ وہ لوگوں کو خود سے دور ہوتے یا خود کو ان سے دور ہوتے نہیں دیکھنا چاہتا تھا۔ وہ صرف یہ چاہتا تھا کہ لوگ اسے سمجھیں، اس کے قریب آئیں، اور اس کا خاندان بنیں۔ اگر تیرا اپنا خاندان، تیرے بچے تجھے دیکھیں لیکن تجھے نہ پہچانیں اور تیرے قریب آنے کی ہمت نہ کریں بلکہ ہمیشہ تجھ سے اجتناب کریں، تو نے ان کے لیے جو سب کچھ کیا ہے اس کے لیے اگر تو ان کی سمجھ حاصل نہ کر سکے، تو اس سے تجھے کیسا محسوس ہو گا؟ کیا یہ تکلیف دہ نہیں ہو گا؟ کیا تو دل شکستہ نہیں ہو گا؟ یہ بالکل وہی ہے جو خدا محسوس کرتا ہے جب لوگ اس سے اجتناب کرتے ہیں۔ لہٰذا، اپنے دوبارہ زندہ ہونے کے بعد، خُداوند یسوع پھر بھی لوگوں پر اپنی گوشت اور خون کی شکل میں ظاہر ہوا، اور پھر بھی اُن کے ساتھ کھایا پیا۔ خُدا لوگوں کو خاندان کے طور پر دیکھتا ہے، اور خُدا یہ بھی چاہتا ہے کہ انسان اُسے اپنے سب سے پیارے کے طور پر دیکھیں؛ صرف اسی طریقے سے خدا حقیقی معنوں میں لوگوں کو حاصل کر سکتا ہے، اور صرف اسی طریقے سے لوگ حقیقی معنوں میں خدا سے محبت اور اس کی عبادت کر سکتے ہیں۔ اب کیا تم صحیفے کے ان دو اقتباسات کو نکالنے میں میرا ارادہ سمجھ سکتے ہو جن میں خداوند یسوع روٹی کھاتا ہے اور اپنے دوبارہ زندہ ہونے کے بعد صحیفوں کی وضاحت کرتا ہے، اور جس میں شاگرد اسے ایک بھنی ہوئی مچھلی کھانے کے لیے دیتے ہیں؟

یہ کہا جا سکتا ہے کہ خُداوند یسوع نے اپنے دوبارہ زندہ ہونے کے بعد کہی اور کی جانے والی چیزوں کے سلسلے میں سنجیدہ سوچ داخل کی تھی۔ یہ چیزیں اس مہربانی اور شفقت سے بھری ہوئی تھیں جو خدا نے انسانیت کے ساتھ رکھی تھی، اور اس کی نگہداشت اور انتہائی احتیاط سے بھی بھری ہوئی تھیں جو اس کے پاس تھی جو اس نے انسانوں کے ساتھ اپنے جسم کی حالت میں انتہائی قربت میں گزارے ہوئے وقت کے دوران قائم کی تھی۔ اس سے بھی بڑھ کر، وہ پرانی یادیں اس شدید خواہش سے بھری ہوئی تھیں جو اس نے جسم کی حالت میں اپنے گزارے ہوئے وقت کے دوران اپنے پیروکاروں کے ساتھ کھانے اور ساتھ رہنے کی اپنی زندگی کے لیے محسوس کی تھیں۔ لہٰذا، خدا نہیں چاہتا تھا کہ لوگ خدا اور انسان کے درمیان فاصلہ محسوس کریں، اور نہ ہی وہ یہ چاہتا تھا کہ انسانیت خدا سے دوری اختیار کرے۔ اس سے بھی بڑھ کر، وہ یہ نہیں چاہتا تھا کہ انسانیت یہ محسوس کرے کہ خُداوند یسوع اپنے دوبارہ زندہ ہونے کے بعد وہ خُداوند نہیں رہا جو لوگوں کے انتہائی قریب تھا، کہ اب وہ انسانیت کے ساتھ مزید نہیں رہا کیونکہ وہ روحانی دنیا میں واپس چلا گیا تھا۔ اس باپ کے پاس واپس چلا گیا جسے لوگ نہ کبھی دیکھ سکتے تھے اور نہ ہی اس تک پہنچ سکتے تھے۔ وہ نہیں چاہتا تھا کہ لوگ یہ محسوس کریں کہ اس کے اور انسانیت کے درمیان حیثیت میں کوئی فرق پیدا ہو گیا ہے۔ جب خدا ایسے لوگوں کو دیکھتا ہے جو اس کی پیروی کرنا چاہتے ہیں لیکن جو اسے احترام کے ساتھ فاصلے پر رکھتے ہیں تو اس کو دلی تکلیف ہوتی ہے کیونکہ اس کا مطلب ہے کہ ان کے دل اس سے بہت دور ہیں اور ان کے دلوں کو حاصل کرنا اس کے لیے بہت مشکل ہو گا۔ لہٰذا اگر وہ لوگوں پر روحانی جسم میں ظاہر ہوتا جسے وہ دیکھ یا چھو نہیں سکتے تھے، تو یہ ایک بار پھر انسان کو خدا سے دور کر دیتا، اور یہ انسانیت کو غلطی سے اس کے دوبارہ زندہ ہونے کے بعد مسیح کو ایک بلند و بالا ہستی کے طور پر دیکھنے کا سبب بنتا جو انسانوں سے مختلف تھی اور کوئی ایسی ہستی جو اب انسانوں کے ساتھ ایک ہی میز پر کھانا نہیں کھا سکتی تھی کیونکہ انسان گناہ گار، غلیظ ہیں اور کبھی بھی خدا کے قریب نہیں جا سکتے۔ انسانیت کی ان غلط فہمیوں کو دور کرنے کے لیے، خُداوند یسوع نے بہت سے ایسے کام کیے جو وہ جسمانی طور پر کرتا تھا، جیسا کہ انجیل میں درج ہے: ”اُس نے روٹی لے کر برکت دی اور توڑ کر اُن کو دینے لگا۔“ اس نے ان کو صحیفے بھی سمجھائے، جیسا کہ وہ ماضی میں کرتا تھا۔ یہ تمام چیزیں جو خُداوند یسوع نے کیں، ان کی وجہ سے، جس شخص نے بھی اسے دیکھا تھا ہر ایک کو یہ محسوس ہوا کہ خُداوند تبدیل نہیں ہوا ہے، کہ وہ اب بھی وہی خُداوند یسوع ہے۔ اگرچہ وہ صلیب پر میخوں سے جڑا گیا تھا اور موت کا تجربہ کر چکا تھا لیکن وہ دوبارہ زندہ ہو گیا تھا، اور انسانیت کو نہیں چھوڑا تھا۔ وہ انسانوں کے درمیان ہونے کے لیے واپس آیا تھا، اور اس کے بارے میں کچھ بھی تبدیل نہیں ہوا تھا۔ لوگوں کے سامنے کھڑا ابنِ آدم اب بھی وہی خُداوند یسوع تھا۔ اس کا برتاؤ اور لوگوں سے بات کرنے کا اس کا انداز بہت مانوس محسوس ہوا۔ وہ اب بھی شفقت، فضل اور رواداری سے بھرپور تھا – وہ اب بھی وہی خُداوند یسوع تھا جو دوسروں سے ایسے پیار کرتا تھا جیسے وہ خود سے پیار کرتا تھا، جو انسانیت کو ستر مرتبہ معاف کر سکتا تھا۔ جیسا کہ وہ پہلے ہمیشہ کرتا تھا، اس نے لوگوں کے ساتھ کھانا کھایا، ان کے ساتھ صحیفوں پر تبادلہ خیال کیا، اور اس سے بھی اہم بات، بالکل پہلے کی طرح، وہ گوشت اور خون سے بنا ہوا تھا اور اسے چھوا اور دیکھا جا سکتا تھا۔ اس کے ابن آدم ہونے نے اسے لوگوں کو بہت قربت محسوس کرنے، سکون محسوس کرنے، اور کوئی کھوئی ہوئی چیز دوبارہ حاصل کرنے کی خوشی محسوس کرنے کا موقع دیا۔ بڑی آسانی کے ساتھ، انہوں نے بہادری اور اعتماد کے ساتھ اس ابنِ آدم پر بھروسہ کرنا شروع کر دیا جو انسانیت کے گناہوں کو معاف کر سکتا تھا۔ انہوں نے بغیر کسی ہچکچاہٹ کے خداوند یسوع کے نام سے دعا بھی کرنا شروع کر دی، اس کے فضل، اس کی برکت، اور اس سے سلامتی اور خوشی حاصل کرنے، اس سے دیکھ بھال اور حفاظت حاصل کرنے کے لیے دعا کرنا شروع کر دی، اور وہ بیماروں کو شفا دینے لگے۔ خداوند یسوع کے نام پر بدروحوں کو نکالنے لگ گئے۔

اُس وقت کے دوران جب خُداوند یسوع نے جسم کی حالت میں کام کیا، اُس کے زیادہ تر پیروکار اُس کی شناخت اور اُس کی کہی ہوئی باتوں کی پوری طرح تصدیق نہیں کر سکے۔ جب وہ صلیب کے قریب پہنچ رہا تھا تو اس کے پیروکاروں کا رویہ مشاہدہ کرنے والا تھا۔ پھر، اس وقت سے جب اسے صلیب پر میخوں سے جڑا گیا تھا جب تک کہ اسے قبر میں نہیں ڈالا گیا تھا، لوگوں کا اس کے لیے رویہ مایوس کن تھا۔ اس وقت کے دوران، لوگ پہلے ہی اپنے دلوں میں ان باتوں پر شک کرنے سے دور ہٹنے لگ گئے تھے جو خُداوند یسوع نے جسم کی حالت میں اپنے وقت کے دوران کہی تھیں اور ان کا مکمل انکار کر دیا تھا۔ پھر جب وہ قبر سے باہر نکلا اور ایک ایک کر کے لوگوں پر ظاہر ہوا تو ان لوگوں کی اکثریت جنہوں نے اسے اپنی آنکھوں سے دیکھا یا اس کے دوبارہ زندہ ہونے کی خبر سنی، ان کا رویہ بتدریج انکار سے شک کی طرف بدل گیا۔ صرف اس وقت جب خداوند یسوع نے توما کو اپنا ہاتھ اپنے پہلو میں رکھنے دیا، اور جب اس نے اپنے دوبارہ زندہ ہونے کے بعد ہجوم کے سامنے روٹی توڑ کر کھائی اور پھر ان کے سامنے ایک بھنی ہوئی مچھلی کھانے کے لیے بڑھا، تو کیا انہوں نے واقعی اس حقیقت کو قبول کر لیا تھا کہ خُداوند یسوع جسم کی حالت میں مسیح تھا؟ تم کہہ سکتے ہو کہ گویا ان لوگوں کے سامنے گوشت اور خون کا یہ روحانی جسم ان میں سے ہر ایک کو خواب سے بیدار کر رہا تھا: ان کے سامنے کھڑا ابن آدم وہی تھا جو ازل سے موجود تھا۔ اس کے پاس ایک شکل، گوشت اور ہڈیاں تھیں، اور وہ پہلے ہی ایک طویل عرصے سے انسانیت کے ساتھ رہ چکا تھا اور کھاتا رہا تھا۔۔۔۔ اس وقت، لوگوں نے محسوس کیا کہ اس کا موجود ہونا بہت حقیقی اور بہت شاندار ہے۔ اس کے ساتھ ہی وہ بہت خوش اور مسرور اور جذبات سے لبریز بھی تھے۔ اس کے دوبارہ ظاہر ہونے نے لوگوں کو صحیح معنوں میں اس کی عاجزی کو دیکھنے، انسانیت سے اس کی قربت اور لگاؤ ​​کو محسوس کرنے اور یہ محسوس کرنے کا موقع دیا کہ وہ ان کے بارے میں کتنا سوچتا ہے۔ اس مختصر ملاقات نے ان لوگوں کو جنہوں نے خداوند یسوع کو دیکھا تھا یہ محسوس کروایا کہ جیسے پوری زندگی گزر گئی ہے۔ ان کے کھوئے ہوئے، الجھے ہوئے، خوف زدہ، بے چین، تڑپتے اور بے حس دلوں کو سکون ملا۔ وہ اب مزید کسی شک یا مایوسی کا شکار نہیں تھے، کیونکہ انھیں لگتا تھا کہ اب امید ہے اور کوئی ایسا ہے جس پر بھروسا کرنا ہے۔ پھر ابنِ آدم اُن کے سامنے کھڑا ہمیشہ کے لیے اُن کا عقبی محافظ ہو گا؛ وہ اُن کا مضبوط مینار، ہمیشہ کے لیے اُن کی پناہ گاہ ہو گا۔

اگرچہ خُداوند یسوع کو زندہ کیا گیا تھا، لیکن اُس کے دل اور اُس کے کام نے انسانیت کو نہیں چھوڑا تھا۔ لوگوں کے سامنے ظاہر ہو کر، اُس نے اُن سے کہا کہ چاہے وہ کسی بھی شکل میں موجود ہو، وہ لوگوں کے ساتھ رہے گا، اُن کے ساتھ چلے گا، اور ہر وقت اور ہر جگہ اُن کے ساتھ موجود رہے گا۔ اس نے انھیں بتایا کہ ہر وقت اور ہر جگہ وہ انسانوں کو مہیا کرے گا اور ان کی گلہ بانی کرے گا، انھیں اجازت دے گا کہ وہ اسے دیکھیں اور چھوئیں، اور اس بات کو یقینی بنائے گا کہ وہ دوبارہ کبھی بے بس محسوس نہ کریں۔ خداوند یسوع یہ بھی چاہتا تھا کہ لوگ جان لیں کہ وہ اس دنیا میں تنہا نہیں رہتے۔ انسانیت کے پاس خدا کی دیکھ بھال ہے؛ خدا ان کے ساتھ ہے۔ وہ ہمیشہ خُدا پر بھروسا کر سکتے ہیں، اور وہ اپنے پیروکاروں میں سے ہر ایک کا خاندان ہے۔ خُدا پر بھروسا کرنے کے ساتھ، انسانیت مزید تنہا یا بے بس نہیں رہے گی، اور جو لوگ اُسے اپنے گناہ کے کفارے کے طور پر قبول کرتے ہیں وہ مزید گناہ کے پابند نہیں ہوں گے۔ انسانی نظروں میں، اس کے کام کے یہ حصے جو خُداوند یسوع نے اپنے دوبارہ زندہ ہونے کے بعد انجام دیے بہت چھوٹی چیزیں تھیں، لیکن جس طرح سے میں اسے دیکھ رہا ہوں، اُس کا ہر ایک کام بہت بامعنی، بہت قیمتی، بہت اہم اور اہمیت سے بھرا ہوا تھا۔

اگرچہ خُداوند یسوع کا جسم کی حالت میں کام کرنے کا وقت سختیوں اور مصائب سے بھرا ہوا تھا، لیکن اُس نے اُس وقت کے اپنے کام کو جسم میں مکمل طور پر اور کامل طور پر پورا کیا تاکہ اُس کے روحانی جسم میں گوشت اور خون کے اپنے ظہور کے ذریعے انسانیت کی خلاصی کروائی جائے۔ اُس نے اپنی ذمہ داری کا آغاز جسم بن کر کیا، اور اُس نے اپنی منادی کا اختتام اپنی جسمانی شکل میں انسانیت پر ظاہر ہو کے کیا۔ اس نے فضل کے دور کا اعلان کیا، مسیح کے طور پر اپنی شناخت کے ذریعے نئے دور کا آغاز کیا۔ مسیح کے طور پر اپنی شناخت کے ذریعے، اس نے فضل کے دور میں کام کیا اور اس نے فضل کے دور میں اپنے تمام پیروکاروں کو تقویت بخشی اور ان کی راہنمائی کی۔ یہ خُدا کے کام کے بارے میں کہا جا سکتا ہے کہ جو کچھ وہ شروع کرتا ہے اُسے صحیح معنوں میں ختم کرتا ہے۔ مرحلے اور منصوبہ ہوتا ہے، اور کام اس کی حکمت، اس کی مطلق قدرت، اس کے شاندار کاموں، اور اس کی محبت اور رحم سے بھرا ہوا ہوتا ہے۔ بلاشبہ، خدا کے تمام کاموں میں موجود بنیادی رشتہ انسانیت کے لیے اس کی دیکھ بھال ہے۔ یہ اس کی تشویش کے جذبات سے بھرا ہوا ہے جسے وہ کبھی بھی ایک طرف نہیں رکھ سکتا۔ انجیل کی ان آیات میں، ہر ایک کام میں جو خُداوند یسوع نے اپنے دوبارہ زندہ ہونے کے بعد کیا، انسانیت کے لیے خُدا کی تبدیل نہ ہونے والی امیدیں اور تشویش ظاہر کی گئی، جیسا کہ اُس کی محتاط دیکھ بھال اور انسانوں کی پرورش تھی۔ اس میں سے کچھ بھی کبھی نہیں بدلا ہے، ہمیشہ سے آج تک – کیا تم اسے دیکھ سکتے ہو؟ جب تم یہ دیکھتے ہو تو کیا تمہارے دل لاشعوری طور پر خدا کے قریب نہیں ہو جاتے؟ اگر تم اُس دور میں رہتے اور خُداوند یسوع اپنے دوبارہ زندہ ہونے کے بعد تمہیں نظر آنے کے لیے تمہارے سامنے ایک ٹھوس شکل میں ظاہر ہوتا، اور اگر وہ تمہارے سامنے بیٹھتا، روٹی اور مچھلی کھاتا اور تمہیں صحیفے سمجھاتا اور تم سے بات کرتا، تو پھر تم کیسا محسوس کرتے؟ کیا تم خوشی محسوس کرتے؟ یا تم قصوروار محسوس کرتے؟ پچھلی غلط فہمیاں اور خدا سے اجتناب، خدا کے ساتھ تنازعات اور اس کے بارے میں شکوک – کیا یہ سب بالکل ختم نہیں ہو جاتا؟ کیا خدا اور انسان کا رشتہ مزید معمول کا اور مناسب نہ ہو جاتا؟

انجیل کے ان محدود ابواب کی تشریح کرنے سے، کیا تم خدا کے مزاج میں کوئی خامی پاتے ہو؟ کیا تم خدا کی محبت میں کوئی ملاوٹ پاتے ہو؟ کیا تم خدا کی قدرت یا حکمت میں کوئی فریب یا برائی دیکھتے ہو؟ یقینی طور پر نہیں! اب کیا تم یقین سے کہہ سکتے ہو کہ خدا مقدس ہے؟ کیا تم یقین کے ساتھ کہہ سکتے ہو کہ خدا کا ہر ایک جذبہ اس کے جوہر اور مزاج کا انکشاف ہے؟ مجھے امید ہے کہ تم ان الفاظ کو پڑھنے کے بعد، ان سے تمہیں جو فہم حاصل ہوتی ہے وہ تمہاری مدد کرے گی اور مزاج میں تبدیلی اور خوف خدا کی تمہاری جستجو میں تمہیں فائدہ پہنچائے گی، اور وہ تم میں پھل لائے گی، ایسا پھل جو دن بہ دن بڑھتا ہے، تاکہ اس جستجو کے عمل میں تمہیں خدا کے زیادہ قریب اور قریب تر لایا جائے، اس معیار کے زیادہ قریب اور قریب تر جو خدا چاہتا ہے۔ تم سچائی کی جستجو سے مزید نہیں اکتاؤ گے اور مزید یہ محسوس نہیں کرو گے کہ سچائی اور مزاج میں تبدیلی کی جستجو ایک پریشان کن یا اضافی چیز ہے۔ بلکہ، خدا کے حقیقی مزاج اور خدا کے مقدس جوہر کے اظہار سے حوصلہ افزائی پاتے ہوئے تم روشنی کی آرزو کرو گے، انصاف کی آرزو کرو گے، سچائی کی پیروی کرنے کی خواہش کرو گے، خدا کی مرضی کی تسکین کے حصول کی خواہش کرو گے، اور تم خدا کی طرف سے حاصل کردہ شخص بن جاؤ گے، ایک حقیقی شخص بن جاؤ گے۔

آج ہم نے کچھ چیزوں کے بارے میں بات کی ہے جو خدا نے فضل کے دور میں کیں جب وہ پہلی بار مجسم ہوا تھا۔ ان چیزوں سے، ہم نے وہ مزاج نیز اس کے پاس جو کچھ ہے اور جو وہ خود ہے، اس کا ہر پہلو دیکھا جس کا اظہار اور انکشاف اس نے جسم کی حالت میں کیا۔ جو کچھ اس کے پاس ہے اور جو وہ خود ہے، اس کے یہ تمام پہلو بہت ہی انسانی نظر آتے ہیں، لیکن حقیقت یہ ہے کہ اس نے جو انکشاف کیا ہے اور جو ظاہر کیا ہے، اس کا جوہر اس کے اپنے مزاج سے الگ نہیں ہے۔ خدا کا ہر طریقہ اور ہر پہلو جو انسانیت میں اپنے مزاج کا اظہار کرتا ہے اس کے اپنے جوہر سے جڑا ہوا ہے۔ لہٰذا، یہ بہت ضروری ہے کہ خدا تجسیم کا طریقہ استعمال کرتے ہوئے انسانوں کے پاس آئے۔ اس کے علاوہ وہ کام بھی اہم ہے جو اس نے جسمانی طور پر کیا، لیکن جسم میں رہنے والے ہر فرد کے لیے، بدعنوانی میں رہنے والے ہر فرد کے لیے اس سے بھی زیادہ اہم وہ مزاج ہے اور وہ مرضی جو اس نے جسم کی حالت میں رہتے ہوئے ظاہر کی۔ کیا یہ ایسی چیز ہے جسے تم سمجھ سکتے ہو؟ خدا کے مزاج اور اس کے پاس کیا ہے اور وہ خود کیا ہے، کو سمجھنے کے بعد، کیا تم نے کوئی نتیجہ اخذ کیا ہے کہ تمہیں خدا کے ساتھ کیسا سلوک کرنا چاہیے؟ آخر میں، اس سوال کے جواب میں، میں تمہیں نصیحت کے تین ٹکڑے دینا چاہوں گا: سب سے پہلا، خدا کی آزمائش نہ کرو۔ اس بات سے کوئی فرق نہیں پڑتا ہے کہ تو خدا کے بارے میں کتنا ہی سمجھتا ہے، اس سے کوئی فرق نہیں پڑتا ہے کہ تو اس کے مزاج کے بارے میں کتنا جانتا ہے، قطعی طور پر اس کی آزمائش نہ کر۔ دوسرا، خدا کے ساتھ حیثیت کے لیے جھگڑا نہ کر۔ اس بات سے کوئی فرق نہیں پڑتا ہے کہ خدا تجھے کس قسم کا درجہ دیتا ہے یا وہ تجھے کس قسم کا کام سونپتا ہے، اس سے کوئی فرق نہیں پڑتا ہے کہ وہ تجھے کس قسم کی ذمہ داریوں کو انجام دینے کے لیے اوپر اٹھاتا ہے، اور اس سے کوئی فرق نہیں پڑتا ہے کہ تو نے خدا کے لیے اپنے آپ کو کتنا خرچ کیا ہے اور قربان کیا ہے، اس سے قطعی طور پر حیثیت کے لیے مقابلہ نہ کر۔ تیسرا، خدا سے مقابلہ نہ کر۔ اس بات سے کوئی فرق نہیں پڑتا ہے کہ تو سمجھتا ہے یا نہیں یا اگر تو اس کے تابع ہو سکتا ہے یا نہیں کہ خدا تیرے ساتھ کیا کرتا ہے، وہ تیرے لیے کیا انتظام کرتا ہے، اور جو چیزیں وہ تیرے پاس لاتا ہے، قطعی طور پر خدا سے مقابلہ نہ کر۔ اگر تو نصیحت کے ان تین ٹکڑوں پر عمل کر سکتا ہے تو تُو بالکل محفوظ رہے گا، اور تو خدا کو ناراض کرنے پر مائل نہیں ہو گا۔ یہ وہ جگہ ہے جہاں ہم آج کی رفاقت ختم کریں گے۔

حاشیہ:

ا۔ ”پٹی باندھنے والا جادو“ ایک ایسا جادو ہے جسے راہب تانگ سانزانگ نے چینی ناول جرنی ٹُو دا ویسٹ میں استعمال کیا ہے۔ وہ سن ووکونگ کو قابو کرنے کے لیے اس جادو کا استعمال سن موخرالذکر کے سر کے گرد دھاتی پٹی کو سختی سے باندھ کر اسے شدید سر درد دیتا ہے، اور اس طرح اسے قابو میں لاتا ہے۔ یہ کسی ایسی چیز کو بیان کرنے کا ایک استعارہ بن گیا ہے جو انسان کو جکڑ لیتی ہے۔


خدا خود، منفرد I

خدا کا اختیار (I)

میری گزشتہ کئی رفاقتیں خُدا کے کام، خُدا کے مزاج اور خود خُدا کے بارے میں تھیں۔ ان رفاقتوں کو سننے کے بعد، کیا تم یہ محسوس کرتے ہو کہ تم نے خدا کے مزاج کی سمجھ بوجھ اور علم حاصل کر لیا ہے؟ تم نے سمجھ بوجھ اور علم کا کون سا درجہ حاصل کیا ہے؟ کیا تم اس پر نمبر لگا سکتے ہو؟ کیا ان رفاقتوں نے تمہیں خدا کی گہری سمجھ بوجھ دی ہے؟ کیا یہ کہا جا سکتا ہے کہ یہ سمجھ بوجھ خدا کا حقیقی علم ہے؟ کیا یہ کہا جا سکتا ہے کہ خدا کا یہ علم اور سمجھ بوجھ خدا کے تمام جوہر کا علم ہے اور جو کچھ اس کے پاس ہے اور جو وہ خود ہے؟ نہیں، ظاہر ہے کہ نہیں! اس کی وجہ یہ ہے کہ ان رفاقتوں نے صرف خدا کے مزاج کے ایک حصے کی سمجھ بوجھ فراہم کی ہے اور اس بات کی کہ اس کے پاس کیا ہے اور وہ خود کیا ہے – اس سب کی مکمل طور پر نہیں۔ ان رفاقتوں نے تمہیں ماضی میں خدا کی طرف سے کیے گئے کام کے کچھ حصے کو سمجھنے کے قابل بنایا؛ ان رفاقتوں کے ذریعے، تم نے خدا کے مزاج اور اس کے پاس کیا ہے اور وہ خود کیا ہے، اور اس نے جو کچھ بھی کیا ہے اس کے پیچھے طریقِ کار اور سوچ کو دیکھا۔ لیکن یہ خدا کی صرف ایک عام لفظی طور پر، بیان کی گئی سمجھ بوجھ ہے، اور، تم اپنے دلوں میں اس بارے میں غیر یقینی رہتے ہو کہ اس میں سے حقیقی کتنی ہے۔ بنیادی طور پر اس کا تعین کس بات سے ہوتا ہے کہ آیا ایسی چیزوں کے بارے میں لوگوں کی سمجھ بوجھ میں کوئی حقیقت ہے یا نہیں؟ اس کا تعین اس بات سے ہوتا ہے کہ انھوں نے اپنے حقیقی تجربات کے دوران خدا کے کتنے کلام اور مزاج کا واقعی تجربہ کیا ہے، اور ان حقیقی تجربات کے دوران وہ کتنا کچھ دیکھنے اور جاننے کے قابل ہوئے ہیں۔ کیا کسی نے اس طرح کے الفاظ کہے ہیں: "گزشتہ کئی رفاقتوں کی وجہ سے ہم نے خدا کی طرف سے کی گئی چیزوں، خدا کے خیالات، اور اس کے علاوہ، بنی نوع انسان کے بارے میں خدا کا رویہ اور اس کے اعمال کی بنیاد کے ساتھ ساتھ اس کے اعمال کے اصول سمجھ لیے ہیں؛ اور اس طرح ہم نے خدا کے مزاج کو سمجھ لیا ہے، اور خدا کی مکمل حیثیت کو جان لیا ہے؟" کیا یہ کہنا درست ہے؟ واضح طور پر، یہ درست نہیں ہے۔ میں کیوں یہ کہتا ہوں کہ ایسے کہنا درست نہیں ہے؟ خُدا کا مزاج اور جو کچھ اُس کے پاس ہے اور جو وہ خود ہے، کا اظہار اُن چیزوں میں ہوتا ہے جو اُس نے کی ہیں اور اُس کے کہے ہوئے کلام میں ہوتا ہے۔ خدا نے جو کام کیا ہے اور اس کے کہے ہوئے کلام کے ذریعے انسان یہ دیکھنے کے قابل ہوتا ہے کہ خدا کے پاس کیا ہے اور وہ خود کیا ہے، لیکن اس سے صرف یہ کہنا مقصود ہے کہ کام اور کلام انسان کو خدا کے مزاج کے صرف ایک حصے کو، اس کے پاس کیا ہے اور وہ خود کیا ہے، کے صرف ایک حصے کو ہی سمجھنے کے قابل بناتے ہیں۔ اگر انسان خدا کے بارے میں زیادہ وسیع اور زیادہ گہری سمجھ بوجھ حاصل کرنا چاہتا ہے، تو پھر انسان کو خدا کے کلام اور کام کا زیادہ عملی تجربہ کرنا چاہیے۔ خدا کے کلام یا کام کے جزوی عملی تجربے کے بعد انسان اگرچہ خدا کے بارے میں صرف جزوی سمجھ بوجھ ہی حاصل کرتا ہے لیکن کیا یہ جزوی سمجھ بوجھ خدا کے حقیقی مزاج کی نمائندگی کرتی ہے؟ کیا یہ خدا کے جوہر کی نمائندگی کرتی ہے؟ بے شک یہ خدا کے حقیقی مزاج اور خدا کے جوہر کی نمائندگی کرتی ہے؛ اس میں کوئی شک نہیں ہے۔ وقت یا جگہ سے قطع نظر، یا خدا کس انداز میں اپنا کام کرتا ہے، یا وہ کس شکل میں انسان کے سامنے ظاہر ہوتا ہے، یا وہ کس طریقے سے اپنی مرضی کا اظہار کرتا ہے، وہ جو کچھ بھی ظاہر اور بیان کرتا ہے وہ خود خدا کی، خدا کے جوہر کی، اور اس کے پاس کیا ہے اور وہ خود کیا ہے، کی نمائندگی کرتا ہے۔ خُدا کے پاس جو ہے اور جو وہ خود ہے، اسی کے ساتھ کام کرتا ہے اور اپنی حقیقی شناخت میں کرتا ہے؛ یہ بالکل سچ ہے۔ اس کے باوجود، آج، لوگوں کو خدا کے بارے میں صرف اس کے کلام اور جو کچھ وہ منادی میں سنتے ہیں، اس کے ذریعے خدا کی جزوی سمجھ بوجھ ہوتی ہے اور اس طرح ایک حد تک، اس سمجھ بوجھ کو صرف ایک نظریاتی علم ہی کہا جا سکتا ہے۔ اپنی حقیقی حالتوں کے پیشِ نظر، جب تم میں سے ہر ایک اپنے حقیقی تجربات سے گزرتا ہے، اور تھوڑا تھوڑا کر کے اس کا علم حاصل کر لیتا ہے تو تُو صرف اسی صورت میں خدا کی اس سمجھ بوجھ یا علم کی تصدیق کر سکتا ہے جو تو نے سنا، دیکھا، یا جانا ہے اور آج اپنے دل میں سمجھا ہے۔ اگر میں تمہارے ساتھ ان الفاظ کی رفاقت نہ کرتا تو کیا تم فقط اپنے عملی تجربات کی وجہ سے خدا کی حقیقی معرفت حاصل کر سکتے؟ مجھے خدشہ ہے کہ ایسا کرنا بہت مشکل ہو گا۔ اس کی وجہ یہ ہے کہ عملی تجربہ کرنے کا طریقہ جاننے کے لیے لوگوں کے پاس پہلے خدا کا کلام ہونا ضروری ہے۔ لوگ خدا کا جتنا بھی کلام کھاتے ہیں، یہ وہی تعداد ہوتی ہے جس کا وہ حقیقت میں عملی تجربہ کر سکتے ہیں۔ خدا کا کلام آگے راستے کی راہنمائی کرتا ہے اور انسان کے عملی تجربے میں اس کی راہنمائی کرتا ہے۔ مختصراً، ان لوگوں کے لیے جن کے پاس کچھ سچا عملی تجربہ ہے، یہ آخری کئی رفاقتیں انھیں سچائی کی زیادہ گہری سمجھ بوجھ، اور خدا کے بارے میں زیادہ حقیقت پسندانہ علم حاصل کرنے میں مدد دیں گی۔ لیکن جن لوگوں کے پاس کوئی درست عملی تجربہ نہیں ہے، یا جنھوں نے اپنا عملی تجربہ ابھی ابھی شروع کیا ہے، یا جنھوں نے ابھی ابھی حقیقت کے قریب آنا شروع کیا ہے، ان لوگوں کے لیے یہ ایک بہت بڑا امتحان ہے۔

پچھلی کئی رفاقتوں کا اہم مواد "خدا کا مزاج، خدا کا کام، اور خود خدا" سے متعلق ہے۔ ہر وہ چیز جو میں نے بیان کی ہے تم نے اس کے کلیدی اور مرکزی حصوں میں کیا دیکھا ہے؟ ان رفاقتوں کے ذریعے، کیا تم یہ پہچاننے کے قابل ہو کہ وہ جس نے کام کیا، وہ جس نے ان فطری رجحانات کو ظاہر کیا، وہ منفرد خدا خود ہے جو تمام چیزوں پر حاکمیت رکھتا ہے؟ اگر تمہارا جواب ہاں میں ہے، تو پھر کس وجہ سے تم اس نتیجے پر پہنچتے ہو؟ اس نتیجے پر پہنچنے میں تم نے کتنے پہلوؤں پر غور کیا ہے؟ کیا کوئی مجھے بتا سکتا ہے؟ میں جانتا ہوں کہ پچھلی چند رفاقتوں نے تمہیں بہت زیادہ متاثر کیا ہے، اور تمہارے دلوں میں خدا کے علم کے لیے ایک نئی شروعات فراہم کی ہے، جو کہ بہت عمدہ بات ہے۔ لیکن اگرچہ، پہلے کے مقابلے میں، تم نے خدا کی سمجھ بوجھ کے بارے میں بہت زیادہ پیشرفت کی ہے، لیکن خدا کی شناخت کے متعلق تمہاری توضیح ابھی تک شریعت کے دور کے یہوواہ خدا، فضل کے دور کے خداوند یسوع، اور بادشاہی کے دور کے قادر مطلق خدا کے ناموں سے آگے نہیں بڑھی ہے۔ اس کا مطلب یہ ہے کہ، اگرچہ "خدا کا مزاج، خدا کا کام، اور خود خدا" کے بارے میں ان رفاقتوں نے خدا کی طرف سے کبھی کہے گئے کلام، اور خدا کی طرف سے کبھی کیے گئے کام، اور خدا کی طرف سے کبھی ظاہر کیے گئے وجود اور اثاثوں کی تمہیں جو تھوڑی سی سمجھ بوجھ دی ہے وہ لفظ "خدا" کی صحیح تعریف اور درست واقفیت فراہم کرنے سے قاصر ہے۔ نہ ہی تمہارے پاس خود خدا کی حیثیت اور شناخت کے بارے میں صحیح اور درست واقفیت اور علم ہے، جس کا مطلب یہ ہے کہ تمام چیزوں اور پوری کائنات میں تمہیں خدا کی حیثیت کا علم نہیں ہے۔ اس کی وجہ یہ ہے کہ، خود خدا اور خدا کے مزاج کے بارے میں پچھلی رفاقتوں میں، تمام مواد انجیل میں درج خدا کے سابقہ مظاہر اور مکاشفوں پر مبنی تھا۔ اب تک انسان کے لیے اُس وجود اور اثاثوں کو دریافت کرنا مشکل ہے جو خدا کی طرف سے اس کے انتظام اور بنی نوع انسان کی نجات کے دوران یا اس سے ہٹ کر ظاہر اور بیان کیے گئے ہیں۔ لہٰذا، اگر تم خدا کے وجود اور اثاثوں کو جو اس کے ماضی میں کیے گئے کام میں ظاہر ہوئے تھے، سمجھتے بھی ہو تب بھی خدا کی شناخت اور حیثیت کی تمہاری توضیح "منفرد خدا، وہ ایک جو ہر چیز پر حاکمیت رکھتا ہے" سے بہت دور ہے اور یہ "خالق" سے مختلف ہے۔ پچھلی کئی رفاقتوں کی وجہ سے سب نے اسی طرح محسوس کیا: انسان خدا کے خیالات کو کیسے جان سکتا ہے؟ اگر کوئی واقعی جانتا ہے تو وہ شخص یقیناً خدا ہو گا، کیونکہ صرف خدا ہی خود اپنے خیالات کو جانتا ہے، اور صرف خدا ہی خود اس کی بنیاد اور طریقِ کار کی اہمیت کو جانتا ہے جو وہ کرتا ہے۔ ایسے طریقے سے خدا کی شناخت کو پہچاننا تمہیں عقلی اور منطقی معلوم ہوتا ہے، لیکن خدا کے مزاج اور کام سے کون بتا سکتا ہے کہ یہ واقعی خود خدا کا کام ہے اور انسان کا کام نہیں ہے، یہ ایسا کام ہے جو خدا کی طرف سے انسان نہیں کر سکتا ہے؟ کون دیکھ سکتا ہے کہ یہ کام اس واحد کی حاکمیت میں آتا ہے جس کے پاس خدا کا جوہر اور قدرت ہے؟ کہنے کا مطلب یہ ہے کہ تم کن خصوصیات یا جوہر کے ذریعے پہچانتے ہو کہ وہ خود خدا ہے، جس کی شناخت خدا کی ہے، اور وہی وہ واحد ہے جو ہر چیز پر حاکمیت رکھتا ہے؟ کیا تم نے کبھی اس کے متعلق سوچا ہے؟ اگر تم نے نہیں سوچا ہے، تو اس سے ایک حقیقت ثابت ہوتی ہے: پچھلی کئی رفاقتوں نے تمہیں تاریخ کے اس دور کی جس میں خدا نے اپنا کام کیا، اور اس کام کے دوران خدا کے طریقِ کار، اظہار اور مکاشفوں کے بارے میں کچھ سمجھ بوجھ دی ہے۔ اگرچہ اس طرح کی سمجھ تم میں سے ہر ایک کو بغیر کسی شک کے یہ پہچان دیتی ہے کہ وہ واحد جس نے کام کے ان دو مراحل کو انجام دیا وہ خود خدا ہے جس پر تم ایمان رکھتے ہو اور جس کی پیروی کرتے ہو، وہ واحد ہے جس کی تمہیں ہمیشہ پیروی کرنی چاہیے، تم ابھی تک یہ تسلیم کرنے سے قاصر ہو کہ وہی خدا ہے جو دنیا کی تخلیق کے وقت سے موجود ہے اور جو ابد تک رہے گا، اور نہ ہی تم یہ پہچاننے کے قابل ہو کہ وہی وہ واحد ہے جو تمام بنی نوع انسان کی راہنمائی کرتا ہے اور اس پر حاکمیت رکھتا ہے۔ یقیناً تم نے اس مسئلے کے بارے میں کبھی نہیں سوچا ہے۔ یہوواہ ہو یا خداوند یسوع، جس کے جوہر اور اظہار کے پہلوؤں کے ذریعے تم یہ پہچاننے کے قابل ہو کہ وہ نہ صرف وہی خدا ہے جس کی تمہیں لازماً پیروی کرنی چاہیے، بلکہ وہ واحد بھی ہے جو بنی نوع انسان کو حکم دیتا ہے اور بنی نوع انسان کی تقدیر کا حاکم ہے، اس کے علاوہ، وہ منفرد خدا خود کون ہے جو آسمانوں اور زمین اور تمام چیزوں کا حاکم ہے؟ تم کن ذرائع سے یہ پہچانتے ہو کہ جس پر تم ایمان رکھتے ہو اور جس کی پیروی کرتے ہو وہ وہی خدا خود ہے جو ہر چیز پر حاکمیت رکھتا ہے؟ تم جس خدا پر ایمان رکھتے ہو اس کا تعلق کن ذرائع سے اس خدا سے جوڑتے ہو جو بنی نوع انسان کی تقدیر پر حاکمیت رکھتا ہے؟ تم کیسے یہ پہچانتے ہو کہ جس خدا پر تم ایمان رکھتے ہو وہ وہی منفرد خدا ہے جو آسمانوں اور زمین پر اور تمام چیزوں میں موجود ہے؟ یہ وہ مسئلہ ہے جسے میں اگلے حصے میں حل کروں گا۔

وہ مسائل جن کے بارے میں تم نے کبھی نہیں سوچا ہے یا نہیں سوچ سکتے ہو، ایسے مسائل ہو سکتے ہیں جو خدا کو جاننے کے لیے انتہائی اہم ہیں، اور جن میں ایسی سچائیاں تلاش کی جا سکتی ہیں جو انسان کے لیے ناقابلِ ادراک ہیں۔ جب تمہیں ان مسائل سے واسطہ پڑتا ہے جن کا تمہیں سامنا کرنا پڑتا ہے اور انتخاب کرنا پڑتا ہے، اگر تم اپنی حماقت اور جہالت کی وجہ سے ان کو مکمل طور پر حل کرنے سے قاصر ہو، یا اگر تمہارے عملی تجربات بہت سطحی ہیں اور تمہارے پاس خدا کے بارے میں صحیح علم نہیں ہے، تو پھر خدا پر تمہارے ایمان کی راہ میں وہ سب سے بڑی رکاوٹ بن جائیں گے اور سب سے زیادہ مزاحم ہوں گے۔ اور اسی لیے میں سمجھتا ہوں کہ اس موضوع کے حوالے سے تمہارے ساتھ رفاقت کرنا انتہائی ضروری ہے۔ کیا تم جانتے ہو کہ اس وقت تمہارا مسئلہ کیا ہے؟ جن مسائل کی میں بات کر رہا ہوں کیا تمہیں ان کے متعلق واضح علم ہے؟ کیا یہ وہ مسائل ہیں جن کا تمہیں سامنا کرنا پڑے گا؟ کیا یہ وہ مسائل ہیں جنھیں تم نہیں سمجھتے ہو؟ کیا یہ وہ مسائل ہیں جو کبھی تمہیں پیش نہیں آئے؟ کیا یہ مسائل تمہارے لیے اہم ہیں؟ کیا وہ واقعی مسائل ہیں؟ تمہارے لیے یہ معاملہ بہت الجھن کا باعث ہے، جس سے ظاہر ہوتا ہے کہ تمہیں اس خدا کی صحیح سمجھ بوجھ نہیں ہے جس پر تم ایمان رکھتے ہو، اور یہ کہ تم اسے سنجیدگی سے نہیں لیتے ہو۔ کچھ لوگ کہتے ہیں، ''میں جانتا ہوں کہ وہ خدا ہے، اور اسی لیے میں اس کی پیروی کرتا ہوں، کیونکہ اس کا کلام خدا کا اظہار ہے۔ یہ کافی ہے۔ مزید کس ثبوت کی ضرورت ہے؟ یقیناً ہمیں خدا کے بارے میں شکوک وشبہات پیدا کرنے کی ضرورت نہیں ہے؟ یقیناً ہمیں خدا کو آزمانا نہیں چاہیے؟ یقیناً ہمیں خدا کی ذات اور خود خدا کی شناخت پر سوال اٹھانے کی ضرورت نہیں ہے؟ اس بات سے قطع نظر کہ تم اس طرح سوچتے ہو، میں تمہیں خدا کے بارے میں الجھن میں ڈالنے کے لیے، یا تمہیں اس کو آزمانے کے لیے اس طرح کے سوالات نہیں کرتا ہوں، خدا کی شناخت اور جوہر کے بارے میں تمارے اندر شکوک پیدا کرنا تو اور بھی دور کی بات ہے۔ بلکہ میں تمہارے اندر خدا کے جوہر کے بارے میں زیادہ سمجھ بوجھ اور خدا کی حیثیت کے بارے میں زیادہ یقین اور ایمان پیدا کرنے کے لیے ایسا کرتا ہوں، تاکہ خدا کی پیروی کرنے والے تمام لوگوں کے دلوں میں واحد صرف خدا ہی بن سکے، اور تاکہ خدا کی اصل حیثیت – خالق کے طور پر، ہر چیز کا حاکم، منفرد خدا خود – ہر مخلوق کے دل میں بحال ہو سکے۔ یہ بھی وہ نفسِ موضوع ہے میں جس کے بارے میں رفاقت کرنے والا ہوں۔

اب آؤ ہم انجیل سے درج ذیل صحیفوں کو پڑھنا شروع کریں۔

1۔ خدا سب چیزوں کو تخلیق کرنے کے لیے کلام کا استعمال کرتا ہے

پَیدائش 1: 3-5  اور خُدا نے کہا کہ رَوشنی ہو جا اور رَوشنی ہو گئی۔ اور خُدا نے دیکھا کہ رَوشنی اچھّی ہے اور خُدا نے رَوشنی کو تارِیکی سے جُدا کِیا۔ اور خُدا نے رَوشنی کو تو دِن کہا اور تارِیکی کو رات اور شام ہُوئی اور صُبح ہُوئی۔ سو پہلا دِن ہُؤا۔

پَیدائش 1: 6-7  اور خُدا نے کہا کہ پانیوں کے درمیان فضا ہو تاکہ پانی پانی سے جُدا ہو جائے۔ پس خُدا نے فضا کو بنایا اور فضا کے نِیچے کے پانی کو فضا کے اُوپر کے پانی سے جُدا کِیا اور اَیسا ہی ہُؤا۔

پَیدائش 1: 9-11  اور خُدا نے کہا کہ آسمان کے نِیچے کا پانی ایک جگہ جمع ہو کہ خُشکی نظر آئے اور اَیسا ہی ہُؤا۔ اور خُدا نے خُشکی کو زمِین کہا اور جو پانی جمع ہو گیا تھا اُس کو سمُندر اور خُدا نے دیکھا کہ اچھّا ہے۔ اور خُدا نے کہا کہ زمِین گھاس اور بیِج دار بوٹِیوں کو اور پَھل دار درختوں کو جو اپنی اپنی جِنس کے مُوافِق پَھلیں اور جو زمِین پر اپنے آپ ہی میں بیِج رکھّیں اُگائے اور اَیسا ہی ہُؤا۔

پَیدائش 1: 14-15  اور خُدا نے کہا کہ فلک پر نیّر ہوں کہ دِن کو رات سے الگ کریں اور وہ نِشانوں اور زمانوں اور دِنوں اور برسوں کے اِمتیاز کے لیے ہوں۔ اور وہ فلک پر انوار کے لیے ہوں کہ زمِین پر رَوشنی ڈالیں اور اَیسا ہی ہُؤا۔

پَیدائش 1: 20-21  اور خُدا نے کہا کہ پانی جان داروں کو کثرت سے پَیدا کرے اور پرِندے زمِین کے اُوپر فضا میں اُڑیں۔ اور خُدا نے بڑے بڑے دریائی جانوروں کو اور ہر قِسم کے جاندار کو جو پانی سے بکثرت پَیدا ہوئے تھے اُن کی جِنس کے مُوافِق اور ہر قِسم کے پرِندوں کو اُن کی جِنس کے مُوافِق پَیدا کِیا اور خُدا نے دیکھا کہ اچھّا ہے۔

پَیدائش 1: 24-25  اور خُدا نے کہا کہ زمِین جان داروں کو اُن کی جِنس کے مُوافِق چَوپائے اور رینگنے والے جاندار اور جنگلی جانور اُن کی جِنس کے مُوافِق پَیدا کرے اور اَیسا ہی ہُؤا۔ اور خُدا نے جنگلی جانوروں اور چَوپایوں کو اُن کی جِنس کے مُوافِق اور زمِین کے رینگنے والے جان داروں کو اُن کی جِنس کے مُوافِق بنایا اور خُدا نے دیکھا کہ اچھّا ہے۔

پہلے دن، بنی نوع انسان کے دن اور رات پیدا ہوتے ہیں اور خدا کے اختیار کی بدولت مضبوطی سے قائم رہتے ہیں

آؤ ہم پہلے اقتباس کو دیکھتے ہیں: "اور خُدا نے کہا کہ رَوشنی ہو جا اور رَوشنی ہو گئی۔ اور خُدا نے دیکھا کہ رَوشنی اچھّی ہے اور خُدا نے رَوشنی کو تارِیکی سے جُدا کِیا۔ اور خُدا نے رَوشنی کو تو دِن کہا اور تارِیکی کو رات اور شام ہُوئی اور صُبح ہُوئی۔ سو پہلا دِن ہُؤا" (پَیدائش 1: 3-5)۔ یہ اقتباس تخلیق کے آغاز میں خدا کے پہلے عمل کو بیان کرتا ہے، اور اس پہلے دن کو جو خدا نے گزرا تھا جس میں ایک شام اور ایک صبح تھی۔ لیکن یہ ایک غیر معمولی دن تھا: خدا نے ہر چیز کے لیے روشنی کو تیار کرنا شروع کیا، اور اس کے علاوہ، روشنی کو اندھیرے سے الگ کر دیا۔ اس دن، خدا نے بولنا شروع کیا، اور اس کا کلام اور اختیار ساتھ ساتھ موجود تھے۔ اُس کا اختیار تمام چیزوں میں ظاہر ہونے لگا، اور اُس کے کلام کے نتیجے میں اُس کی قدرت سب چیزوں میں پھیل گئی۔ اس دن سے تمام چیزیں خدا کے کلام، خدا کے اختیار اور خدا کی قدرت کی وجہ سے تشکیل پائیں اور مضبوطی سے قائم ہوئیں اور وہ خدا کے کلام، خدا کے اختیار اور خدا کی قدرت کی بدولت کام کرنے لگیں۔ جب خدا نے یہ کلام کہا "روشنی ہو جا۔" تو روشنی ہو گئی۔ خدا نے کاموں کا کوئی پروگرام شروع نہیں کیا؛ روشنی اُس کے کلام کے نتیجے میں ظاہر ہوئی۔ یہ وہ روشنی تھی جسے خدا نے دن کہا تھا، اور انسان اپنے وجود کے لیے جس پر آج بھی انحصار کرتا ہے۔ خدا کے حکم سے، اس کا جوہر اور قدر کبھی تبدیل نہیں ہوئی، اور یہ کبھی غائب نہیں ہوئی۔ اس کا وجود خدا کے اختیار اور قدرت کو ظاہر کرتا ہے، اور خالق کے وجود کا اعلان کرتا ہے۔ یہ بار بار خالق کی شناخت اور حیثیت کی تصدیق کرتا ہے۔ یہ ناقابلِ فہم یا خیالی نہیں ہے بلکہ ایک حقیقی روشنی ہے جسے انسان دیکھ سکتا ہے۔ اس وقت کے بعد سے، اس خالی دنیا میں جس میں "زمین ویران سنسان تھی اور گہراؤ کے اوپر اندھیرا تھا،" وہاں پر پہلی مادی چیز پیدا ہوئی۔ یہ چیز خدا کے منہ سے ادا ہوئے کلام کی وجہ سے آئی، اور خدا کے اختیار اور کلام کی وجہ سے تمام چیزوں کی تخلیق کے پہلے عمل میں ظاہر ہوئی۔ تھوڑی دیر بعد، خدا نے روشنی اور اندھیرے کو الگ ہونے کا حکم دیا۔۔۔۔ خدا کے کلام کی وجہ سے سب کچھ تبدیل ہوا اور مکمل ہو گیا۔۔۔۔ خدا نے اس روشنی کو "دن" کہا اور اس نے اندھیرے کو "رات" کہا۔ اس وقت، وہ پہلی شام اور پہلی صبح اس دنیا میں پیدا کی گئی جسے خدا نے پیدا کرنے کا ارادہ کیا تھا، اور خدا نے کہا کہ یہ پہلا دن ہے۔ یہ دن خالق کی تمام چیزوں کی تخلیق کا پہلا دن تھا، اور تمام چیزوں کی تخلیق کا آغاز تھا، اور یہ پہلا موقع تھا جب خالق کی قدرت اور اختیار اس دنیا میں ظاہر ہوا جسے اس نے تخلیق کیا تھا۔

اس کلام کے ذریعے، انسان خدا کے اختیار اور خدا کے کلام کے ساتھ ساتھ خدا کی قدرت کو دیکھنے کے قابل ہوتا ہے۔ کیونکہ صرف خدا ہی اس طرح کی قدرت کا حامل ہے، اس لیے صرف خدا ہی کے پاس ایسا اختیار ہے؛ کیونکہ خدا اس طرح کا اختیار رکھتا ہے، لہذا صرف خدا کے پاس ہی ایسی قدرت ہے۔ کیا کوئی انسان یا چیز اس طرح کے اختیار اور قدرت کی مالک ہو سکتی ہے؟ کیا تمہارے دلوں میں کوئی جواب ہے؟ کیا خدا کے علاوہ کوئی تخلیق شدہ یا غیر تخلیق شدہ وجود ایسا اختیار رکھتا ہے؟ کیا تم نے کبھی کسی کتاب یا اشاعت میں اس طرح کی چیز کی کوئی مثال دیکھی ہے؟ کیا کوئی اندراج ہے کہ کسی نے آسمان و زمین اور سب چیزوں کو پیدا کیا؟ یہ کسی دوسری کتاب یا اندراج میں نظر نہیں آتا ہے؛ یقیناً یہ خدا کی دنیا کی بہت عمدہ تخلیق کے بارے میں واحد مستند اور طاقتور الفاظ ہیں، جو کہ انجیل میں درج ہیں؛ یہ الفاظ خدا کے منفرد اختیار اور شناخت کی روشن دلیل ہیں۔ کیا ایسے اختیار اور قدرت کو خدا کی منفرد شناخت کی علامت کہا جا سکتا ہے؟ کیا یہ کہا جا سکتا ہے کہ خدا، اور صرف خدا ہی ان کا حامل ہے؟ بلا شبہ، صرف خدا ہی اس طرح کے اختیار اور قدرت کا حامل ہے! کوئی بھی تخلیق شدہ یا غیر تخلیق شدہ وجود اس اختیار اور قدرت کا حامل نہیں ہو سکتا یا اس کی جگہ نہیں لے سکتا! کیا یہ خود منفرد خدا کی خصوصیات میں سے ایک ہے؟ کیا تم نے اس کا مشاہدہ کیا ہے؟ یہ کلام جلدی اور واضح طور پر لوگوں کو اس حقیقت کو سمجھنے کی اجازت دیتا ہے کہ خدا منفرد اختیار، اور منفرد قدرت، اعلیٰ شناخت اور حیثیت کا مالک ہے۔ اوپر کی رفاقت سے، کیا تم یہ کہہ سکتے ہو کہ جس خدا پر تم ایمان رکھتے ہو وہ ایک منفرد خدا خود ہے؟

دوسرے دن، خدا کا اختیار پانیوں کا بندوبست کرتا ہے، اور آسمان بناتا ہے، اور انسانی بقا کے لیے سب سے بنیادی ایک جگہ ظاہر ہوتی ہے

آؤ ہم انجیل کے دوسرے اقتباس کو پڑھتے ہیں: "اور خُدا نے کہا کہ پانیوں کے درمیان فضا ہو تاکہ پانی پانی سے جُدا ہو جائے۔ پس خُدا نے فضا کو بنایا اور فضا کے نِیچے کے پانی کو فضا کے اُوپر کے پانی سے جُدا کِیا اور اَیسا ہی ہوا" (پَیدائش 1: 6-7)۔ کیا تبدیلیاں ہوئیں جب خدا نے کہا "پانیوں کے درمیان فضا ہو تاکہ پانی پانی سے جُدا ہو جائے"؟ صحیفے میں یہ لکھا ہے: "پس خُدا نے فضا کو بنایا اور فضا کے نِیچے کے پانی کو فضا کے اُوپر کے پانی سے جُدا کِیا۔" خدا کے کہنے اور ایسا کرنے کے بعد کیا نتیجہ نکلا؟ اس کا جواب اقتباس کے آخری حصے میں ہے: "اور اَیسا ہی ہُؤا۔"

یہ دو مختصر جملے ایک پُر شکوہ واقعے کا اندراج کرتے ہیں، اور ایک شاندار منظر کو بیان کرتے ہیں - وہ زبردست اقدام جس میں خدا نے پانیوں کو قابو کیا، اور ایک ایسی جگہ بنائی جس میں انسان زندہ رہ سکتا ہے ۔۔۔

اس تصویر میں، پانی اور آسمان ایک لمحے میں خدا کی آنکھوں کے سامنے ظاہر ہوتے ہیں، اور وہ خدا کے کلام کے اختیار کی وجہ سے تقسیم ہوتے ہیں، اور خدا کے مقرر کردہ طریقے کے مطابق الگ ہو کر "اوپر" اور "نیچے" ہو جاتے ہیں۔ اس کا مطلب یہ ہے کہ خدا کے بنائے ہوئے آسمان نے نہ صرف نیچے کے پانیوں کو ڈھانپ رکھا ہے بلکہ اوپر کے پانیوں کو بھی تھام رکھا ہے۔۔۔۔ اس میں انسان حیرت سے دیکھے بغیر نہیں رہ سکتا اور خدا کے اختیار کی قدرت اور اس منظر کی شان و شوکت کو دیکھ کر اس کا منہ کھلے کا کھلا رہ جاتا ہے جس میں خالق نے پانیوں کو حرکت دی اور حکم دیا، اور آسمان کو تخلیق کیا۔ خدا کے کلام اور خدا کی قدرت اور خدا کے اختیار کے ذریعے خدا نے ایک اور عظیم کارنامہ انجام دیا۔ کیا یہ خالق کے اختیار کی قدرت نہیں ہے؟ آؤ خدا کے کاموں کی وضاحت کے لیے صحیفوں کا استعمال کرتے ہیں: خدا نے اپنا کلام کہا، اور خدا کے اس کلام کی وجہ سے پانی کے بیچ میں ایک فضا آئی۔ اسی وقت خدا کے اس کلام کی وجہ سے اس خلا میں ایک زبردست تبدیلی واقع ہوئی اور یہ کوئی عام معنوں میں تبدیلی نہیں تھی بلکہ ایک قسم کا استبدال تھا جس میں، وہ جو کچھ نہیں تھا، وہ کچھ نہ کچھ، بن گیا۔ یہ خالق کے خیالات سے پیدا ہوا، اور خالق کے کہے گئے کلام کی وجہ سے، وہ جو کچھ نہیں تھا، وہ کچھ نہ کچھ، بن گیا، اور مزید برآں، اس وقت سے یہ موجود رہے گا اور خالق کی خاطر مضبوطی سے قائم رہے گا، اور خالق کے خیالات کے مطابق منتقل ہو گا، تبدیل گا، اور اس کی تجدید ہو گی۔ یہ اقتباس خالق کے دوسرے عمل کو اس کی پوری دنیا کی تخلیق میں بیان کرتا ہے۔ یہ خالق کے اختیار اور قدرت کا ایک اور اظہار تھا، خالق کی طرف سے سب سے شروع کا ایک اور اہم کام۔ دنیا کو قائم کرنے کے بعد سے یہ دوسرا دن تھا جو خالق نے گزارا تھا، اور یہ اس کے لیے ایک اور شاندار دن تھا: وہ روشنی کے درمیان چلا، وہ آسمان کو لایا، اس نے پانیوں کو ترتیب دیا اور قابو کیا، اور اس کے اعمال، اس کے اختیار، اور اس کی قدرت نئے دن میں کام کرنے کے لیے استعمال ہوئی ۔۔۔

کیا خُدا کے اپنا کلام کہنے سے پہلے پانی کے بیچ میں فضا موجود تھی؟ ہرگز نہیں! اور خدا کے یہ کہنے کے بعد کیا صورتحال ہوئی "پانیوں کے درمیان فضا ہو"؟ خدا کی طرف سے مطلوب چیزیں ظاہر ہوئیں؛ پانیوں کے بیچ میں فضا تھی، اور پانی الگ ہو گیا کیونکہ خدا نے کہا تھا، "تاکہ پانی پانی سے جُدا ہو جائے۔" اس طرح خدا کے کلام پر عمل کرتے ہوئے خدا کے اختیار اور قدرت کے نتیجے میں تمام چیزوں کے درمیان دو نئی اشیا، دو نئی پیدا ہونے والی چیزیں ظاہر ہوئیں۔ تم ان دو نئی چیزوں کے ظاہر ہونے کے بارے میں کیسا محسوس کرتے ہو؟ کیا تم خالق کی قدرت کی عظمت کو محسوس کرتے ہو؟ کیا تم خالق کی منفرد اور غیر معمولی قوت کو محسوس کرتے ہو؟ ایسی طاقت اور قدرت کی عظمت خدا کے اختیار کی وجہ سے ہے، اور یہ اختیار خود خدا کی نمائندگی ہے، اور خود خدا کی ایک منفرد خصوصیت ہے۔

کیا اس اقتباس نے ایک بار پھر تمہیں خدا کی انفرادیت کا گہرا احساس دلایا؟ درحقیقت، یہ بالکل کافی نہیں ہے؛ خالق کا اختیار اور قدرت اس سے بہت زیادہ ہے۔ اس کی انفرادیت صرف اس وجہ سے نہیں ہے کہ وہ کسی بھی مخلوق کے برعکس ایک جوہر کا حامل ہے، بلکہ اس لیے بھی ہے کہ اس کا اختیار اور قدرت غیر معمولی، لامحدود، سب کے لیے اعلیٰ ترین اور سب سے بڑھ کر ہے، اور اس کے علاوہ، کیونکہ اس کا اختیار اور جو کچھ اس کے پاس ہے اور جو وہ خود ہے، وہ زندگی تخلیق کر سکتا ہے، معجزے برپا کر سکتا ہے، اور ہر ایک شاندار اور غیر معمولی منٹ اور سیکنڈ کو تخلیق کر سکتا ہے۔ اسی وقت، وہ اس زندگی پر حکومت کرنے کے قابل ہوتا ہے جسے وہ تخلیق کرتا ہے اور اپنے تخلیق کردہ معجزات اور ہر منٹ اور سیکنڈ پر حاکمیت رکھتا ہے۔

تیسرے دن، خدا کا کلام زمین اور سمندروں کو جنم دیتا ہے، اور خدا کا اختیار دنیا کو زندگی کی توانائی سے بھر دیتا ہے

مزید، آؤ ہم پیدائش 1: 9-11 کو پڑھتے ہیں: "اور خُدا نے کہا کہ آسمان کے نیچے کا پانی ایک جگہ جمع ہو کہ خُشکی نظر آئے۔" جب خدا نے صرف یہ کہا تو کیا تبدیلیاں واقع ہوئیں، "آسمان کے نیچے کا پانی ایک جگہ جمع ہو کہ خُشکی نظر آئے"؟ اور اس خلا میں روشنی اور آسمان کے علاوہ کیا تھا؟ صحیفوں میں یہ لکھا ہے: "اور خُدا نے خشکی کو زمین کہا اور جو پانی جمع ہو گیا تھا اس کو سمندر اور خُدا نے دیکھا کہ اچھّا ہے۔" اس کا مطلب یہ ہے کہ اب اس خلا میں خشکی اور سمندر تھے اور خشکی اور سمندر الگ ہو گئے تھے۔ ان نئی چیزوں کا ظہور خدا کے منہ سے نکلے ہوئے حکم کے مطابق ہوا، "اور ایسا ہی ہوا۔" کیا صحیفہ یہ بیان کرتا ہے کہ جب خُدا یہ کر رہا تھا تو وہ بھاگ دوڑ کر رہا تھا؟ کیا یہ اس کے جسمانی مشقت میں مشغول ہونے کو بیان کرتا ہے؟ تو پھر، خدا نے یہ کیسے کیا؟ خدا نے ان نئی چیزوں کو کیسے پیدا کیا؟ یہ خود بخود ظاہر ہے، خدا نے اس سب کو حاصل کرنے کے لیے، اس کی مکمل تخلیق کے لیے کلام کا استعمال کیا۔

مندرجہ بالا تین اقتباسات میں، ہم نے تین عظیم واقعات کے وقوع پذیر ہونے کے بارے میں جان لیا ہے۔ یہ تینوں عظیم واقعات خدا کے کلام کی وجہ سے ظہور پذیر ہوئے اور وجود میں آئے اور اس کے کلام کی وجہ سے ہی یکے بعد دیگرے یہ واقعات خدا کی نظروں کے سامنے ظاہر ہوئے۔ اس طرح یہ دیکھا جا سکتا ہے کہ یہ الفاظ: "خدا بولتا ہے، اور یہ پورا ہو جائے گا؛ وہ حکم دیتا ہے، اور یہ مضبوطی سے قائم ہو گا" کھوکھلے نہیں ہیں۔ خدا کے اس جوہر کی تصدیق اسی وقت ہو جاتی ہے جب اس کے خیالات تصور کیے جاتے ہیں، اور جب خدا بولنے کے لیے اپنا منہ کھولتا ہے، تو اس کا جوہر پوری طرح سے ظاہر ہو جاتا ہے۔

آؤ ہم اس اقتباس کے آخری فقرے تک جاری رکھتے ہیں: "اور خُدا نے کہا کہ زمین گھاس اور بیج دار بوٹیوں کو اور پھل دار درختوں کو جو اپنی اپنی جنس کے موافق پھلیں اور جو زمین پر اپنے آپ ہی میں بیج رکھیں اُگائیں اور اَیسا ہی ہوا۔" جب خدا بول رہا تھا تو یہ سب چیزیں خدا کے سوچنے کے بعد وجود میں آئیں، اور ایک ہی لمحے میں، زندگی کی نازک اشکال کی مختلف اقسام ایک بے قاعدگی کے ساتھ مٹی میں سے اپنے سر باہر نکال رہی تھیں، اور اپنے جسموں پر سے مٹی کے ذرات کو ہلا کر گرانے سے بھی پہلے وہ بے تابی سے ایک دوسرے کو خوش آمدید کہتے ہوئے اشارے کر رہی تھیں، اور دنیا کے سامنے سر ہلاتے ہوئے مسکرا رہی تھیں۔ انھوں نے اس زندگی کے لیے خالق کا شکریہ ادا کیا جو اس نے انھیں عطا کی تھی، اور دنیا کے سامنے اعلان کیا تھا کہ وہ تمام چیزوں کا ایک حصہ ہیں، اور ان میں سے ہر ایک کو اپنی زندگی خالق کے اختیار کو ظاہر کرنے کے لیے وقف کرنا تھی۔ جیسے ہی خدا کا کلام کہا گیا، زمین سرسبز و شاداب ہو گئی، ہر قسم کی جڑی بوٹیاں جن سے انسان فائدہ اٹھا سکتا تھا، باہر نکلیں اور زمین میں سے اُگ پڑیں، اور پہاڑ اور میدان درختوں اور جنگلات سے گھنے ہو گئے۔۔۔۔ یہ بنجر دنیا، جس میں زندگی کا کوئی نام ونشان تک نہیں تھا، اس میں تیزی سے گھاس، جڑی بوٹیوں اور درختوں کی بھرمار ہو گئی اور یہ ہریالی سے بھر گئی۔۔۔۔ گھاس کی خوشبو اور مٹی کی مہک ہوا میں پھیل گئی اور پودوں کی ایک صف باہم مل کر ہوا کی گردش کے ساتھ سانس لینے لگی، اور بڑھنے کا عمل شروع ہو گیا۔ اسی وقت، خدا کے کلام کی بدولت اور خدا کے سوچنے کے بعد، تمام پودوں نے دائمی زندگی کے دائرے کا آغاز کیا جس میں وہ بڑھتے، پھولتے، پھل دیتے اور تعداد میں بڑھتے ہیں۔ انہوں نے اپنی اپنی زندگی کے راستوں پر سختی سے عمل کرنا شروع کر دیا اور سب چیزوں کے درمیان اپنا اپنا کردار ادا کرنا شروع کر دیا۔۔۔۔ وہ سب خالق کے کلام کی وجہ سے ہی پیدا ہوئے، اور زندہ رہے۔ وہ خالق کا لامتناہی رزق اور پرورش حاصل کریں گے، اور ہمیشہ خالق کے اختیار اور قدرت کو ظاہر کرنے کے لیے زمین کے ہر کونے میں مضبوطی کے ساتھ زندہ رہیں گے، اور وہ ہمیشہ اس زندگی کی طاقت کو ظاہر کریں گے جو خالق نے انھیں عطا کی ہے ۔۔۔

خالق کی زندگی غیر معمولی ہے، اس کے خیالات غیر معمولی ہیں، اور اس کا اختیار غیر معمولی ہے، اور اسی طرح، جب اس کا کلام کہا گیا تو حتمی نتیجہ تھا "اور ایسا ہی ہوا"۔ واضح طور پر، خدا جب کام کرتا ہے تو اسے اپنے ہاتھوں سے کام کرنے کی ضرورت نہیں ہوتی ہے؛ وہ محض اپنے خیالات کو حکم دینے کے لیے اور اپنے کلام کو حکم دینے کے لیے استعمال کرتا ہے، اور اس طرح چیزیں حاصل ہو جاتی ہیں۔ اس دن خدا نے پانیوں کو ایک جگہ پر جمع کیا اور خشک زمین کو ظاہر ہونے دیا، جس کے بعد خدا نے زمین سے گھاس اگائی اور بیج دینے والی جڑی بوٹیاں اور پھل دینے والے درخت اگائے اور خدا نے ان میں سے ہر ایک کی قسم کے مطابق درجہ بندی کی۔ اور ہر ایک سے اس میں اس کا اپنا بیج رکھوایا۔ یہ سب کچھ خدا کے خیالات اور خدا کے احکام کے مطابق ہوا اور ہر ایک اس نئی دنیا میں یکے بعد دیگرے ظاہر ہوا۔

اپنا کام شروع کرنے سے پہلے ہی خدا کے اپنے ذہن میں ایک تصویر تھی کہ وہ کیا حاصل کرنا چاہتا تھا، اور جب خدا نے ان چیزوں کو حاصل کرنے کا ارادہ کیا، جو کہ وہی وقت بھی تھا جب خدا نے اس تصویر کے مواد کے بارے میں بات کرنے کے لیے اپنا منہ کھولا تو خدا کے اختیار اور قدرت کی وجہ سے تمام چیزوں میں تبدیلیاں رونما ہونے لگیں۔ اس بات سے قطع نظر کہ خدا نے یہ کیسے کیا، یا اس نے اپنے اختیار کو کس طرح استعمال کیا، سب کچھ مرحلہ وار خدا کے منصوبے کے مطابق اور خدا کے کلام کی وجہ سے ہوا، اور خدا کے کلام اور اختیار کی بدولت آسمان اور زمین کے درمیان مرحلہ وار تبدیلیاں رونما ہوئیں۔ ان تمام تبدیلیوں اور واقعات نے خالق کے اختیار اور خالق کی زندگی کے غیر معمولی پن اور قدرت کی عظمت کو ظاہر کیا۔ اس کے خیالات محض تصورات، یا ایک خالی تصویر نہیں ہیں، بلکہ وہ قدرت اور غیر معمولی توانائی کے حامل ہیں، اور وہ تمام چیزوں کو بدلنے، دوبارہ زندہ کرنے، تجدید کرنے اور فنا کرنے کی قدرت رکھتے ہیں۔ اسی وجہ سے، تمام چیزیں اس کے خیالات کی وجہ سے کام کرتی ہیں، اور ایک ہی وقت میں، اس کے منہ سے نکلنے والے کلام کی وجہ سے حاصل ہوتی ہیں ۔۔۔

تمام چیزوں کے ظاہر ہونے سے پہلے، خدا کے خیالات میں ایک مکمل منصوبہ بہت پہلے تشکیل پا چکا تھا، اور ایک نئی دنیا بہت پہلے حاصل ہو چکی تھی۔ اگرچہ تیسرے دن زمین پر ہر قسم کے پودے نمودار ہوئے، خدا کے پاس اس دنیا کی تخلیق کے مرحلوں کو روکنے کی کوئی وجہ نہیں تھی؛ اس کا ارادہ تھا کہ وہ ہر نئی چیز کی تخلیق کو حاصل کرنے کے لیے اپنا کلام کہتا رہے۔ وہ بولے گا، اپنے احکام جاری کرے گا، اور اپنے اختیار کو بروئے کار لائے گا اور اپنی قدرت کو ظاہر کرے گا، اور اس نے ہر وہ چیز تیار کی ہے جسے اس نے ان تمام چیزوں اور انسانوں کے لیے تیار کرنے کا ارادہ کیا تھا جنھیں وہ تخلیق کرنا چاہتا تھا ۔۔۔

چوتھے دن، جب خدا ایک بار پھر اپنا اختیار استعمال کرتا ہے تو بنی نوع انسان کے موسم، دن اور سال وجود میں آتے ہیں 

خالق نے اپنے منصوبے کو پورا کرنے کے لیے اپنا کلام استعمال کیا، اور اس طرح اس نے اپنے منصوبے کے پہلے تین دن گزارے۔ ان تین دنوں کے دوران، خدا مصروف، یا خود کو تھکاتے ہوئے نہیں دیکھا گیا؛ اس کے برعکس، اس نے اپنے منصوبے کے پہلے شاندار تین دن گزارے، اور دنیا کی بنیادی تبدیلی کے عظیم اہم کام کو حاصل کر لیا۔ ایک بالکل نئی نویلی دنیا اُس کی آنکھوں کے سامنے نمودار ہوئی، اور وہ خوبصورت تصویر جو اُس کے خیالات کے اندر بند تھی، آخر کار ٹکڑے ٹکڑے کر کے خُدا کے کلام میں ظاہر ہوئی۔ ہر نئی چیز کا ظاہر ہونا ایک نوزائیدہ بچے کی پیدائش کی طرح تھا، اور خالق نے اس تصویر سے خوشی محسوس کی جو کبھی اس کے خیالوں میں تھی، لیکن جو اب زندہ اور متحرک ہو گئی تھی۔ اس وقت، اس کے دل کو اطمینان حاصل ہوا، لیکن اس کا منصوبہ تو ابھی شروع ہوا تھا۔ پلک جھپکنے میں، ایک نیا دن آ گیا تھا – اور خالق کے منصوبے کا اگلا حصہ کیا تھا؟ اس نے کیا کہا؟ اُس نے اپنے اختیار کو کیسے استعمال کیا؟ دریں اثنا، اس نئی دنیا میں کون سی نئی چیزیں آئیں؟ خالق کی راہنمائی کے بعد، ہماری نگاہیں خدا کی تمام چیزوں کی تخلیق کے چوتھے دن پر پڑتی ہیں، ایک ایسا دن جو کہ ایک اور نیا آغاز تھا۔ بلاشبہ، خالق کے لیے یہ ایک اور شاندار دن تھا، اور یہ آج کی نوع انسانی کے لیے انتہائی اہمیت کا ایک اور دن تھا۔ یقیناً یہ ایک بے حساب اہمیت کا دن تھا۔ یہ شاندار کیسے تھا، یہ اتنا اہم کیسے تھا، اور اس کی قدر کیسے بے حساب تھی؟ آؤ پہلے خالق کے کہے ہوئے الفاظ سنتے ہیں ۔۔۔

"اور خُدا نے کہا کہ فلک پر نیّر ہوں کہ دِن کو رات سے الگ کریں اور وہ نِشانوں اور زمانوں اور دِنوں اور برسوں کے اِمتیاز کے لیے ہوں۔ اور وہ فلک پر انوار کے لیے ہوں کہ زمین پر رَوشنی ڈالیں اور اَیسا ہی ہوا" (پَیدائش 1: 14-15)۔ یہ خُدا کے اختیار کا ایک اور استعمال تھا جو مخلوقات نے اُس کی خشک زمین اور اس پر پودوں کی تخلیق کے بعد ظاہر کیا تھا۔ اس طرح کا کام خُدا کے لیے اُتنا ہی آسان تھا جو کہ وہ پہلے ہی کر چکا تھا، کیونکہ خُدا ایسی قدرت رکھتا ہے؛ خُدا اپنے کلام کی طرح اچھا ہے، اور اُس کا کلام پورا ہو گا۔ خدا نے آسمان پر روشنیوں کو ظاہر ہونے کا حکم دیا، اور یہ روشنیاں نہ صرف آسمان میں اور زمین پر چمکیں، بلکہ دن اور رات، موسموں، دنوں اور سالوں کے لیے نشانیاں بھی بنیں۔ اس طرح، جیسے ہی خدا نے اپنا کلام کہا تو ہر وہ عمل جو خدا نے حاصل کرنا چاہا خدا کے معنی کے مطابق اور خدا کے مقرر کردہ انداز پر پورا ہوا۔

آسمان کی روشنیاں آسمان میں مادّہ ہیں جو روشنی کو پھیلا سکتی ہیں؛ وہ آسمان اور زمین اور سمندروں کو روشن کر سکتی ہیں۔ وہ خدا کی طرف سے حکم کردہ تناسب اور باریوں کے مطابق گھومتی ہیں، اور زمین پر مختلف اوقات کو روشن کرتی ہیں، اور اس طرح روشنیوں کے گردشی ادوار زمین کے مشرق اور مغرب میں دن اور رات پیدا کرنے کا سبب بنتے ہیں، اور وہ نہ صرف رات اور دن کے لیے نشانیاں ہیں بلکہ ان مختلف ادوار کے ذریعے وہ بنی نوع انسان کے تہواروں اور مختلف خاص دنوں کی نشان دہی بھی کرتے ہیں۔ وہ خدا کی طرف سے جاری کردہ چار موسموں - بہار، گرمی، خزاں اور سردی کے بہترین تکمیل کنندہ اور ضروری اجزا ہیں، جن کے ساتھ مل کر روشنیاں بنی نوع انسان کی قمری میعاد، دنوں اور سالوں کے لیے باقاعدہ اور درست نشانات کے طور پر ہم آہنگ ہو کر کام کرتی ہیں۔ اگرچہ کھیتی باڑی کے آغاز کے بعد ہی بنی نوع انسان نے قمری میعاد، دنوں اور سالوں کی تقسیم کو خدا کی بنائی ہوئی روشنیوں سے سمجھنا اور ان کا سامنا کرنا شروع کیا تھا، لیکن درحقیقت قمری میعاد، دنوں اور سالوں، جن کو آج انسان سمجھتا ہے، ان کو بہت پہلے خدا کی تمام چیزوں کی تخلیق کے چوتھے دن پیدا کرنا شروع کر دیا گیا تھا، اور اسی طرح بہار، گرمی، خزاں اور سردی کے بدلنے والے ادوار کا آغاز جس کا عملی تجربہ انسان کرتا ہے، وہ بھی بہت پہلے خدا کی تمام چیزوں کی تخلیق کے چوتھے دن ہو گیا تھا۔ خدا کی تخلیق کردہ روشنیوں نے انسان کو اس قابل بنایا کہ وہ رات اور دن کے درمیان باقاعدگی سے، بالکل ٹھیک اور واضح طور پر فرق کر سکے، اور دنوں کی گنتی کر سکے، اور واضح طور پر قمری میعاد اور سالوں کا حساب لگا سکے۔ (مکمل چاند کا دن ایک مہینے کا مکمل ہونا تھا، اور اس سے انسان کو علم ہوا کہ روشنیوں کے روشن ہونے سے ایک نیا دور شروع ہوتا ہے؛ نصف چاند کا دن نصف مہینے کی تکمیل کا دن تھا، جس نے انسان کو بتایا کہ ایک نئی قمری میعاد شروع ہو رہی ہے، جس سے یہ حساب لگانا ممکن تھا کہ ایک قمری میعاد میں کتنے دن اور راتیں تھیں، ایک موسم میں کتنی قمری میعادیں تھیں، اور ایک سال میں کتنے موسم تھے، اور یہ سب انتہائی باقاعدگی کے ساتھ عیاں ہوا)۔ لہٰذا، روشنیوں کے ادوار کی نشانیوں کے ساتھ انسان آسانی کے ساتھ چاند کی میعادوں، دنوں اور سالوں کا پتہ لگا سکتا تھا۔ اس وقت سے، نوع انسانی اور تمام چیزیں لاشعوری طور پر رات اور دن کے منظم تبادلے اور روشنیوں کے ادوار سے پیدا ہونے والے موسموں کے ردوبدل کے درمیان رہتی ہیں۔ خالق کی طرف سے چوتھے دن روشنیوں کی تخلیق کی یہ اہمیت تھی۔ اسی طرح خالق کے اس عمل کے مقاصد اور اہمیت بھی اس کے اختیار اور قدرت سے لازم و ملزوم تھے۔ اور اس طرح، خُدا کی بنائی ہوئی روشنیاں اور وہ اہمیت جو انھوں نے جلد ہی انسان کے لیے لانا تھی، خالق کے اختیار کو بروئے کار لانے میں ایک اور شاہکار تھیں۔

اس نئی دنیا میں، جس میں بنی نوع انسان کا ظہور ہونا ابھی باقی تھا، خالق نے شام اور صبح، آسمان، خشکی اور سمندر، گھاس، جڑی بوٹیاں اور مختلف اقسام کے درخت اور روشنیاں، موسم، دن اور سال، اس نئی زندگی کے لیے تیار کر رکھے تھے جو اس نے جلد ہی تخلیق کرنی تھی۔ خالق کے اختیار اور قدرت کا اظہار ہر اس نئی چیز میں ہوتا تھا جو اس نے تخلیق کی تھی، اور اس کا کلام اور کامیابیاں ایک ہی وقت میں اور معمولی سے بھی نقص کے بغیر اور ذرا سے بھی وقفے کے بغیر ہوتی تھیں۔ ان تمام نئی چیزوں کا ظہور اور پیدائش خالق کے اختیار اور قدرت کا ثبوت تھا: وہ اپنے کلام کی طرح اچھا ہے، اور اس کا کلام پورا ہو گا، اور جو کچھ وہ پورا کرتا ہے وہ ہمیشہ رہے گا۔ یہ حقیقت کبھی تبدیل نہیں ہوئی ہے: یہ ماضی میں بھی تھی، یہ آج بھی ہے، اور یہ ابد تک رہے گی۔ جب تم صحیفے کے ان الفاظ کو ایک بار پھر دیکھتے ہو، تو کیا وہ تمہیں تازہ محسوس ہوتے ہیں؟ کیا تم نے نیا مواد دیکھا ہے، اور نئی دریافتیں کی ہیں؟ یہ اس لیے ہے کہ خالق کے اعمال نے تمہارے دلوں کو جھنجھوڑ دیا ہے، اور اپنے اختیار اور قدرت کے بارے میں تمہارے علم کی راہنمائی کی ہے، اور تمہارے لیے خالق کی سمجھ بوجھ حاصل کرنے کا دروازہ کھول دیا ہے۔ اور اس کے اختیار اور اعمال نے ان الفاظ کو زندگی عطا کی ہے۔ لہٰذا، اس کلام میں انسان نے خالق کے اختیار کا حقیقی، واضح اظہار دیکھا ہے، حقیقی معنوں میں خالق کی بالادستی کا مشاہدہ کیا ہے، اور خالق کے اختیار اور قدرت کے غیر معمولی پن کو دیکھا ہے۔

خالق کا اختیار اور قدرت معجزے کے بعد معجزہ پیدا کرتی ہے؛ وہ انسان کی توجہ اپنی طرف مبذول کر لیتا ہے، اور انسان اس کے اختیار کے بروئے کار لانے سے پیدا ہونے والے حیران کن کاموں کو دیکھ کر مبہوت ہوئے بغیر نہیں رہ سکتا ہے۔ اس کی غیرمعمولی طاقت خوشی کے بعد خوشی لاتی ہے، اور انسان حیرت زدہ اور بے حد مسرور رہ جاتا ہے، تعریف میں اس کا منہ کھلے کا کھلا رہ جاتا ہے، وہ عظمت کے رعب میں آ جاتا ہے اور نعرہ تحسین بلند کرتا ہے؛ مزید برآں، انسان واضح طور پر متاثر ہوتا ہے اور اس میں احترام، تعظیم اور لگاؤ پیدا ہوتا ہے۔ خالق کا اختیار اور اعمال انسان کی روح پر بہت زیادہ اثر ڈالتے ہیں اور پاکیزہ کرنے کا سبب بنتے ہیں، اور اس کے علاوہ، وہ انسان کی روح کی تسکین کا باعث بنتے ہیں۔ خدا کے خیالات میں سے ہر ایک، اس کا ہر ایک قول، اور اس کے اختیار کا ہر ظہور تمام چیزوں کے درمیان ایک شاہکار ہے، اور تخلیق شدہ انسانوں کی گہری سمجھ بوجھ اور علم کے سب سے زیادہ قابل ایک عظیم کام ہے۔ جب ہم خالق کے کلام سے پیدا ہونے والی ہر مخلوق کو شمار کرتے ہیں، تو ہماری روحیں خدا کی قدرت کی حیرت انگیزی کی طرف متوجہ ہوتی ہیں، اور ہم خود کو خالق کے نقش قدم پر اگلے دن کی طرف چلتے ہوئے پاتے ہیں: جو کہ خدا کی تمام چیزوں کی تخلیق کا پانچواں دن ہے۔

خالق کے مزید اعمال کو دیکھتے ہوئے، آؤ ہم صحیفے کو اقتباس بہ اقتباس پڑھنا جاری رکھیں۔

پانچویں دن، مختلف اور متنوع اشکال کی زندگی مختلف طریقوں سے خالق کے اختیار کو ظاہر کرتی ہے

صحیفے میں لکھا ہے، "اور خُدا نے کہا کہ پانی جان داروں کو کثرت سے پَیدا کرے اور پرندے زمِین کے اُوپر فضا میں اُڑیں۔ اور خُدا نے بڑے بڑے دریائی جانوروں کو اور ہر قِسم کے جاندار کو جو پانی سے بکثرت پَیدا ہوئے تھے اُن کی جِنس کے مُوافِق اور ہر قِسم کے پرِندوں کو اُن کی جِنس کے مُوافِق پَیدا کِیا اور خُدا نے دیکھا کہ اچھّا ہے" (پَیدائش 1: 20-21)۔ صحیفہ ہمیں واضح طور پر یہ بتاتا ہے کہ، اس دن، خدا نے پانیوں میں مخلوقات اور ہوا کے پرندوں کو بنایا، جس کا مطلب یہ ہے کہ اس نے مختلف مچھلیوں اور پرندوں کو تخلیق کیا، اور ہر ایک کی قسم کے مطابق درجہ بندی کی۔ اس طرح، زمین، آسمان اور پانی خدا کی تخلیق سے مالا مال ہو گئے ۔۔۔

جیسے ہی خدا کا کلام کہا گیا تو خالق کے کلام کے درمیان تازہ نئی زندگی، ہر ایک مختلف شکل کے ساتھ، فوری طور پر زندہ ہو گئی۔ وہ حیثیت کے لیے دھکا پیل کرتی، اچھلتی کودتی، خوشی کے لیے اٹھکیلیاں کرتی دنیا میں آئی۔۔۔۔ تمام اشکال اور جسامت کی مچھلیاں پانی میں تیریں؛ ہر قسم کا سمندری صدفہ ریت سے نکلا۔ فَلس والی، خول والی، اور ریڑھ کی ہڈی کے بغیر مخلوقات چاہے وہ بڑی ہوں یا چھوٹی، لمبی ہوں یا کوتاہ قد، سب کی مختلف شکلوں میں تیزی سے افزائش ہوئی۔ اسی طرح مختلف قسم کے سمندری نباتات بھی تیزی سے بڑھنے لگے، مختلف آبی حیات کی حرکت پر ڈولتے ہوئے، لہروں کی طرح حرکت کرتے، ٹھہرے ہوئے پانیوں پر زور دیتے ہوئے، گویا ان سے کہہ رہے ہوں: "جلدی کرو! اپنے دوستوں کو لاؤ! کیونکہ تم دوبارہ کبھی تنہا نہیں ہو گے! اس لمحے سے جب خدا کی تخلیق کردہ مختلف جاندار مخلوقات پانی میں نمودار ہوئیں، ہر ایک نئی زندگی ان پانیوں میں قوتِ حیات لائی جو اتنے عرصے سے بے حس و حرکت تھے، اور ایک نئے دور کا آغاز ہوا۔۔۔۔ اس وقت سے، انھوں نے ایک دوسرے کے ساتھ بسیرا کیا، اور ایک دوسرے کا ساتھ دیا، اور آپس میں کوئی فاصلہ نہیں رکھا۔ پانی اپنے اندر موجود مخلوقات کے لیے موجود رہا، اپنی آغوش میں بسنے والی ہر زندگی کی پرورش کرتا تھا، اور ہر زندگی پانی سے ملنے والی نشوونما کی وجہ سے ہی زندہ رہی۔ ہر ایک نے دوسرے کو زندگی عطا کی، اور ایک ہی وقت میں، ہر ایک نے، ایک ہی طریقے سے، خالق کی تخلیق کے معجزاتی ہونے اور عظیم ہونے، اور خالق کے اختیار کی ناقابل تسخیر طاقت کی گواہی دی ۔۔۔

جیسا کہ اب سمندر خاموش نہیں رہا تھا، اسی طرح زندگی نے آسمانوں کو بھی بھرنا شروع کر دیا تھا۔ چھوٹے بڑے پرندے ایک ایک کر کے زمین سے آسمان کی طرف اڑ گئے۔ سمندر کی مخلوقات کے برعکس، ان کے پنکھ اور پَر تھے جنھوں نے ان کے پتلے اور خوبصورت باوقار جسموں کو ڈھانپ لیا تھا۔ انھوں نے اپنے پنکھ پھڑپھڑاتے ہوئے فخر اور غرور کے ساتھ اپنے پروں کے خوبصورت لباس اور خالق کی طرف سے عطا کردہ اپنے خاص افعال اور مہارتوں کا مظاہرہ کیا۔ وہ آزادی سے فضا میں بلند ہوئے، اور مہارت سے آسمان اور زمین کے درمیان، گھاس کے میدانوں اور جنگلوں کے پار چکر لگانے لگے۔۔۔۔ وہ ہوا کے محبوب تھے، وہ تمام چیزوں کے محبوب تھے۔ وہ جلد ہی آسمان اور زمین کے درمیان تعلق بن گئے اور سب چیزوں کو پیغامات پہنچائے۔۔۔۔ انھوں نے گیت گائے، انھوں نے خوشی سے غوطے لگائے، اور اس دنیا میں جو کبھی خالی تھی وہ خوشیاں، قہقہے اور رونقیں لے کر آئے۔۔۔۔ انھوں نے زندگی عطا کرنے کے لیے اپنی واضح، سریلی گائیکی اور اپنے دلوں کے اندر موجود الفاظ کو خالق کی تعریف کرنے کے لیے استعمال کیا۔ انھوں نے خالق کی تخلیق کے کامل ہونے اور معجزات کو ظاہر کرنے کے لیے خوش دلی سے رقص کیا، اور اپنی پوری زندگی اس خصوصی زندگی کے ذریعے خالق کے اختیار کی گواہی دینے کے لیے وقف کر دی جو اس نے انھیں عطا کی تھی ۔۔۔

اس بات سے قطع نظر کہ وہ پانی میں تھے یا آسمانوں میں، خالق کے حکم سے جانداروں کی یہ کثرت زندگی کی مختلف ترتیب میں موجود ہوئی اور خالق کے حکم سے اپنی اپنی نوع کے مطابق جمع ہو گئی – اور یہ قانون، یہ اصول، کسی بھی مخلوق کے لیے ناقابل تغیر تھا۔ انھوں نے کبھی بھی خالق کی طرف سے اپنی مقرر کردہ حدود سے باہر جانے کی ہمت نہیں کی اور نہ ہی وہ اس قابل تھے۔ جیسا کہ خالق کی طرف سے مقرر کیا گیا، وہ زندہ رہے اور بڑھتے رہے، اور خالق کی طرف سے اپنے لیے مقرر کردہ زندگی کے طریقہ کار اور قوانین کی سختی سے پابندی کرتے رہے، اور شعوری طور پر اس کے آج تک انھیں دیے ہوئے ان کہے احکام اور آسمانی فرمان اور فرمودات کی بغیر کسی ہچکچاہٹ کے پابندی کرتے رہے۔ انھوں نے خالق سے اپنے مخصوص انداز میں گفتگو کی، اور خالق کے معنی کی تعریف کی، اور اس کے احکام کی تعمیل کی۔ کسی نے کبھی بھی خالق کے اختیار سے تجاوز نہیں کیا، اور ان پر اس کی حاکمیت اور حکم اس کے خیالات کے اندر بروئے کار تھے؛ کوئی الفاظ جاری نہیں کیے گئے تھے، لیکن وہ اختیار جو خالق کے لیے منفرد تھا، خاموشی سے ان تمام چیزوں کو قابو کرتا تھا جن میں زبان کا کوئی کام نہیں تھا، اور جو بنی نوع انسان سے مختلف تھیں۔ اس خاص طریقے سے اس کے اختیار کے استعمال نے انسان کو ایک نیا علم حاصل کرنے اور خالق کے منفرد اختیار کی ایک نئی تشریح کرنے پر مجبور کیا۔ یہاں تمہیں یہ بتانا ضروری سمجھتا ہوں کہ اس نئے دن خالق کے اختیار کے استعمال نے ایک بار پھر خالق کی انفرادیت کا مظاہرہ کیا۔

اس کے بعد، ہم صحیفے کے اس حوالے کے آخری جملے پر ایک نظر ڈالتے ہیں: "خُدا نے دیکھا کہ اچھّا ہے۔" تمہارے خیال میں اس کا کیا مطلب ہے؟ ان الفاظ کے اندر خدا کے جذبات شامل ہیں۔ خدا نے اپنی تمام تخلیق کردہ چیزوں کو اپنے کلام کی وجہ سے وجود میں آتے ہوئے اور مضبوطی سے قائم ہوتے ہوئے اور آہستہ آہستہ تبدیل ہوتے ہوئے دیکھا۔ اس وقت، کیا خُدا اُن مختلف چیزوں سے مطمئن تھا جو اُس نے اپنے کلام سے بنائی تھیں، اور اُن مختلف کاموں سے جو اُس نے حاصل کیے تھے؟ تو جواب ہے کہ "خُدا نے دیکھا کہ اچھّا ہے۔" تم یہاں کیا دیکھتے ہو؟ یہ کس چیز کی نمائندگی کرتا ہے کہ "خُدا نے دیکھا کہ اچھّا ہے؟" یہ کس چیز کی علامت ہے؟ اس کا مطلب یہ ہے کہ خدا کے پاس وہ کام مکمل کرنے کی قدرت اور حکمت تھی جس کی اس نے منصوبہ بندی کی تھی اور جو اس نے تجویز کیا تھا، ان مقاصد کو پورا کرنے کے لیے جو اس نے مکمل کرنے کے لیے مقرر کیے تھے۔ جب خُدا نے ہر کام مکمل کر لیا تو کیا اُسے افسوس ہوا؟ جواب اب بھی یہی ہے کہ "خُدا نے دیکھا کہ اچھّا ہے۔" دوسرے لفظوں میں، نہ صرف یہ کہ اسے کوئی افسوس نہیں ہوا بلکہ اس کی بجائے وہ مطمئن تھا۔ اس کا کیا مطلب ہے کہ اسے کوئی افسوس نہیں ہوا؟ اس کا مطلب یہ ہے کہ خدا کا منصوبہ کامل ہے، کہ اس کی قدرت اور حکمت کامل ہے، اور یہ کہ صرف اس کے اختیار سے ہی ایسا مکمل پن حاصل ہو سکتا ہے۔ جب انسان کوئی کام کرتا ہے تو کیا وہ خدا کی طرح دیکھ سکتا ہے کہ یہ اچھا ہے؟ کیا ہر وہ چیز جو انسان کرتا ہے درجہ کمال حاصل کر سکتی ہے؟ کیا انسان کسی چیز کو حتمی طور پر ہمیشہ کے لیے مکمل کر سکتا ہے؟ جس طرح انسان کہتا ہے، "کچھ بھی کامل نہیں ہے، صرف بہتر ہے،" انسان جو کچھ بھی کرتا ہے وہ درجہ کمال حاصل نہیں کر سکتا۔ جب خُدا نے دیکھا کہ جو کچھ اُس نے کیا اور حاصل کیا وہ سب اچھا تھا، خُدا کی بنائی ہوئی ہر چیز اُس کے کلام کے ذریعے متعین کی گئی تھی، جس کا مطلب یہ ہے کہ، جب "خدا نے دیکھا کہ اچھا ہے،" تو وہ سب کچھ جو اُس نے بنایا تھا اس نے ایک مستقل شکل اختیار کر لی اور اس کی قسم کے مطابق درجہ بندی کر دی گئی، اور اسے حتمی طور پر ہمیشہ کے لیے ایک مقررہ مقام، مقصد اور کام دے دیا گیا۔ مزید برآں، تمام چیزوں میں ان کا کردار، اور وہ سفر جو انھیں خدا کی طرف سے تمام چیزوں کے انتظام کے دوران لازمی طور پر طے کرنا ہے، وہ پہلے ہی خدا کی طرف سے مقرر کر دیا گیا تھا، اور ناقابل تغیر تھا۔ یہ وہ آسمانی قانون تھا جو خالق نے تمام چیزوں کے لیے دیا تھا۔

"خدا نے دیکھا کہ اچھا ہے،" یہ سادہ الفاظ جن کو اہم نہیں سمجھا جاتا، جنھیں اکثر نظر انداز کر دیا جاتا ہے، آسمانی قانون اور آسمانی فرمان کے الفاظ ہیں جو خدا کی طرف سے تمام مخلوقات کو دیے گئے ہیں۔ وہ خالق کے اختیار کی ایک اور تجسیم ہیں، ایک ایسی تجسیم جو زیادہ عملی اور زیادہ گہری ہے۔ اپنے کلام کے ذریعے، خالق نہ صرف اس قابل تھا کہ وہ سب کچھ پا سکے جو اس نے پانے کا ارادہ کیا تھا، اور وہ سب کچھ حاصل کر سکے جو اس نے حاصل کرنے کا ارادہ کیا تھا، بلکہ وہ اس قابل بھی تھا کہ جو کچھ اس نے تخلیق کیا تھا اسے اپنے ہاتھوں میں اپنے قابو میں بھی رکھ سکے، اور ان تمام چیزوں پر حکمرانی بھی کر سکے جو اس نے اپنے اختیار کے تحت بنائی تھیں، اور، مزید برآں، یہ سب کچھ منظم اور باقاعدہ تھا۔ تمام چیزیں بھی اُس کے کلام سے پھیلیں، موجود رہیں، اور فنا ہوئیں اور مزید یہ کہ اُس کے اختیار کی وجہ سے وہ اُس کے وضع کیے ہوئے قانون کے درمیان موجود رہیں، اور کوئی بھی اس سے مستثنیٰ نہیں تھا! یہ قانون بالکل اسی لمحے شروع ہو گیا تھا کہ جب "خدا نے دیکھا کہ اچھا ہے،" اور یہ خدا کے نظم و نسق کے منصوبے کی خاطر اس دن تک موجود رہے گا، جاری رہے گا اور کام کرتا رہے گا جب تک کہ اسے خالق کی طرف سے منسوخ نہیں کر دیا جاتا! خالق کا منفرد اختیار نہ صرف اس کی تمام چیزوں کو تخلیق کرنے اور تمام چیزوں کو وجود میں آنے کا حکم دینے کی صلاحیت میں ظاہر ہوا بلکہ اس کی ہر چیز پر حکومت کرنے اور حاکمیت رکھنے کی صلاحیت اور تمام چیزوں کو زندگی اور قوتِ حیات بخشنے کی صلاحیت میں بھی ظاہر ہوا۔ مزید برآں، وہ تمام چیزیں جو وہ اپنی بنائی ہوئی دنیا میں ظاہر ہونے اور موجود رہنے کے لیے اپنے منصوبے میں تخلیق کرے گا، انھیں حتمی طور پر ہمیشہ کے لیے ایک بہترین شکل میں ایک بہترین زندگی کے ڈھانچے، اور ایک بہترین کردار میں رکھنے کی صلاحیت میں بھی اس کا منفرد اختیار ظاہر ہوا۔ اس طرح یہ بھی اسی انداز سے ظاہر ہوا کہ خالق کے خیالات کسی پابندی کے تابع نہیں تھے، وقت، جگہ یا جغرافیہ کے لحاظ سے محدود نہیں تھے۔ اس کے اختیار کی طرح، خالق کی منفرد شناخت بھی ہمیشہ سے ہمیشہ تک ناقابلِ تغیر رہے گی۔ اس کا اختیار ہمیشہ اس کی منفرد شناخت کی نمائندگی اور علامت رہے گا، اور اس کا اختیار ہمیشہ اس کی شناخت کے پہلو بہ پہلو موجود رہے گا!

چھٹے دن، خالق بولتا ہے، اور اس کے ذہن میں موجود ہر قسم کی جاندار مخلوق یکے بعد دیگرے ظاہر ہوتی ہے

غیر محسوس طور پر، خالق کا تمام چیزوں کو بنانے کا کام پانچ دن تک جاری رہا تھا، جس کے فوراً بعد خالق نے تمام چیزوں کی تخلیق کے چھٹے دن کا خیرمقدم کیا۔ یہ دن ایک اور نئی شروعات اور ایک اور غیر معمولی دن تھا۔ پھر، اس نئے دن کے موقع پر خالق کا منصوبہ کیا تھا؟ وہ کون سی نئی مخلوق پیدا کرے گا، تخلیق کرے گا؟ سنو یہ خالق کی آواز ہے ۔۔۔

"اور خُدا نے کہا کہ زمِین جان داروں کو اُن کی جِنس کے مُوافِق چَوپائے اور رینگنے والے جاندار اور جنگلی جانور اُن کی جِنس کے مُوافِق پَیدا کرے اور اَیسا ہی ہُؤا۔ اور خُدا نے جنگلی جانوروں اور چَوپایوں کو اُن کی جِنس کے مُوافِق اور زمِین کے رینگنے والے جان داروں کو اُن کی جِنس کے مُوافِق بنایا اور خُدا نے دیکھا کہ اچھّا ہے" (پَیدائش 1: 24-25)۔ کون سی جاندار مخلوقات شامل ہیں؟ صحیفے کہتے ہیں: مویشی، اور رینگنے والی چیز، اور اپنی قسم کے مطابق زمین کا جانور۔ جس کا مطلب یہ ہے کہ، اس دن نہ صرف زمین پر ہر قسم کی جاندار مخلوقات موجود تھیں، بلکہ ان سب کی قسم کے لحاظ سے درجہ بندی کر دی گئی تھی، اور اسی طرح، "خدا نے دیکھا کہ اچھا ہے۔"

جیسا کہ پچھلے پانچ دنوں کے دوران، خالق نے اسی لہجے میں بات کی اور ان جاندار مخلوقات کی پیدائش کا حکم دیا جنھیں وہ چاہتا تھا، اور ان میں سے ہر ایک اپنی نوعیت کے مطابق زمین پر ظاہر ہوتی ہے۔ جب خالق اپنا اختیار استعمال کرتا ہے تو اس کا کوئی بھی لفظ بے کار میں نہیں بولا جاتا اور اسی طرح چھٹے دن ہر وہ جاندار مخلوق جسے اس نے تخلیق کرنے کا ارادہ کیا تھا، مقررہ وقت پر ظاہر ہو گئی۔ جب خالق نے کہا "زمِین جان داروں کو اُن کی جِنس کے مُوافِق پَیدا کرے،" تو زمین ایک دم زندگی سے بھر گئی، اور زمین پر اچانک ہر قسم کی جاندار مخلوقات کی زندگی نمودار ہوئی۔۔۔۔ گھاس سے بھرے سرسبز بیابان میں، موٹی گائیں، اپنی دموں کو ادھر ادھر ہلاتی ہوئی، یکے بعد دیگرے نمودار ہوئیں، ممیاتی ہوئی بھیڑوں نے خود کو ریوڑ کی شکل میں اکٹھا کر لیا، اور ہنہناتے ہوئے گھوڑے سرپٹ دوڑنے لگے۔۔۔۔ ایک لمحے میں ہی، گھاس کے وسیع وعریض خاموش میدان زندگی کے ساتھ پھٹ پڑے۔ گھاس کے پُرسکون میدانوں میں ان مختلف مویشیوں کا ظہور ایک خوبصورت نظارہ تھا، اور اس میں لامحدود قوتِ حیات لے کر آیا۔۔۔۔ وہ گھاس کے میدانوں کے ساتھی ہوں گے، اور گھاس کے میدانوں کے مالک ہوں گے، ہر ایک دوسرے کا مرہونِ منت؛ اسی طرح وہ بھی ان زمینوں کے محافظ اور رکھوالے بن جائیں گے، جو ان کا مستقل مسکن ہوں گی، اور جو انہیں ہر وہ چیز مہیا کریں گی جس کی انہیں ضرورت ہو گی، ان کے وجود کے لیے ابدی پرورش کا ایک ذریعہ ۔۔۔

جس دن یہ مختلف مویشی وجود میں آئے اسی دن خالق کے کلام سے کیڑے مکوڑوں کی بہتات بھی یکے بعد دیگرے نمودار ہوئی۔ گو کہ وہ تمام مخلوقات میں سب سے چھوٹے جاندار تھے، پھر بھی ان کی قوتِ حیات خالق کی معجزانہ تخلیق تھی، اور وہ بہت زیادہ دیر سے نہیں پہنچے۔۔۔۔ کچھ نے اپنے چھوٹے پروں کو پھڑپھڑایا، جب کہ دوسرے آہستہ آہستہ رینگتے ہوئے آئے؛ کچھ اچھلے اور ٹکرائے، دوسرے لڑکھڑائے؛ کچھ انتہائی تیزی کے ساتھ آگے بڑھے، جبکہ دوسرے تیزی سے پیچھے ہٹ گئے؛ کچھ ایک طرف چلے گئے، کچھ نے اونچی اور نیچی چھلانگیں لگائیں۔۔۔۔ سب اپنے لیے گھر ڈھونڈنے کی کوشش میں مصروف تھے: کچھ نے گھاس کو دھکیل کر اپنا راستہ بنایا، کچھ نے زمین میں گڑھے کھودنے شروع کر دیے، کچھ اڑ کر جنگلوں میں چھپے درختوں پر چلے گئے۔ اگرچہ وہ جسامت میں چھوٹے تھے لیکن وہ خالی پیٹ کا عذاب برداشت کرنے کو تیار نہیں تھے اور اپنے گھر تلاش کر لینے کے بعد اپنا پیٹ بھرنے کے لیے خوراک کی تلاش میں دوڑ پڑے۔ کچھ گھاس کے نرم تنکے کھانے کے لیے اس پر چڑھ گئے، کچھ نے گندگی پکڑی اور بڑے شوق اور خوشی سے کھاتے ہوئے منہ بھر کر اپنے پیٹ میں نگل لیا، (ان کے لیے مٹی بھی ایک لذیذ غذا ہے)؛ کچھ جنگلوں میں چھپے ہوئے تھے، لیکن وہ آرام کرنے کے لیے رکے نہیں، کیونکہ چمکدار گہرے سبز پتوں کے اندر موجود رس نے انھیں ایک رسیلا کھانا فراہم کیا۔۔۔۔ تسکین حاصل کرنے کے بعد بھی کیڑوں نے اپنی سرگرمیاں بند نہیں کیں؛ اگرچہ وہ قد میں چھوٹے تھے مگر وہ زبردست توانائی اور لامحدود جوش و خروش کے حامل تھے اور اس طرح تمام مخلوقات میں وہ سب سے زیادہ فعال اور محنتی ہیں۔ وہ کبھی بھی کاہل نہیں تھے، اور انھوں نے کبھی آرام نہیں کیا۔ اپنی بھوک کی تسکین ہونے کے بعد بھی وہ اپنے مستقبل کی خاطر خود سخت محنت کرتے رہے، اور اپنے کل، اپنی بقا کے لیے بھاگ دوڑ کرتے ہوئے اپنے آپ کو مصروف رکھا۔۔۔۔ انھوں نے اپنی حوصلہ افزائی کرنے اور خود کو آگے بڑھنے پر اکسانے کے لیے مختلف دھنوں اور تالوں کے گیتوں کو آہستہ سے گنگنایا۔ انھوں نے گھاس، درختوں اور مٹی کے ہر ایک انچ میں بھی خوشی کا اضافہ کیا، جس سے ہر دن اور ہر سال منفرد ہو گیا۔۔۔۔ اپنی زبانوں میں اور اپنے طریقوں سے، انھوں نے زمین پر موجود تمام جاندار چیزوں تک معلومات پہنچائیں۔ اپنی مخصوص طرزِ زندگی کا استعمال کرتے ہوئے، انھوں نے ان تمام چیزوں کی نشان دہی کی جن پر انھوں نے نشانات چھوڑے۔۔۔۔ ان کے مٹی، گھاس اور جنگلات کے ساتھ بہت قریبی تعلقات تھے، اور وہ مٹی، گھاس اور جنگلات میں جوش و خروش اور قوتِ حیات لائے۔ وہ تمام جانداروں کے لیے خالق کی نصیحت اور تہنیت لے کر آئے ۔۔۔

خالق کی نظروں نے اپنی تخلیق کردہ تمام چیزوں کو دیکھا، اور اس وقت اس کی نظریں جنگلوں اور پہاڑوں پر ٹہر گئیں، اس کا ذہن بدل گیا۔ جیسے ہی اُس کے الفاظ کہے گئے، گھنے جنگلوں میں اور پہاڑوں پر، ایک ایسی قسم کی مخلوق نمودار ہوئی جو پہلے کبھی نہیں آئی تھی: وہ جنگلی جانور تھے جو خدا کے منہ سے بولے گئے تھے۔ یہ طویل عرصے سے آنے والے تھے، ہر ایک نے اپنے منفرد چہرے کے ساتھ اپنے سر کو ہلایا اور دم کو تیزی کے ساتھ حرکت دی۔ کوئی پوستین پوش تھے، کچھ کے پاس حفاظتی خول تھا، کسی کے پاس نوکیلے دانت تھے، کسی کے پاس مسکراہٹ تھی، کچھ لمبی گردن والے تھے، کچھ چھوٹی دم والے تھے، کچھ وحشی آنکھوں والے، کچھ ڈرپوک نگاہوں کے مالک، کچھ گھاس کھانے کے لیے جھکے ہوئے، کچھ کے منہہ خون آلود تھے، کوئی دو ٹانگوں پر اچھلتے ہوئے، کوئی چار کھروں پر چلتے ہوئے، کوئی درختوں کے اوپر سے دور تک دیکھتے ہوئے، کچھ جنگلوں میں پڑے انتظار کرتے ہوئے، کچھ آرام کرنے کے لیے غاروں کو تلاش کرتے ہوئے، کچھ میدانوں میں دوڑتے اور جھومتے ہوئے، کچھ جنگلوں میں شکار کی تاک میں۔۔۔؛ کچھ گرج رہے تھے، کچھ غرا رہے تھے، کچھ بھونک رہے تھے، کچھ رو رہے تھے۔۔۔؛ کچھ کی آواز بہت اونچی تھی، کچھ کی آواز بہت نیچی تھی، کچھ کی آواز بیٹھی ہوئی تھی، کچھ صاف اور مدھر تھے۔۔۔؛ کچھ ڈراؤنے تھے، کچھ خوبصورت تھے، کچھ نفرت انگیز تھے، کچھ پیارے تھے، کچھ خوفناک تھے، کچھ جاذب نظر اور معصوم تھے۔۔۔۔ ایک ایک کر کے ان میں سے ہر ایک سامنے آیا۔ دیکھو وہ کتنے اونچے اور طاقتور ہیں، آزاد مزاج، ایک دوسرے سے بے پروا اور لاتعلق، ایک دوسرے پر نظر تک ڈالنے کی زحمت نہیں کرتے۔۔۔۔ اپنے خالق کی طرف سے عطا کردہ خاص زندگی، اور اپنا جنگلی پن اور خونخواری لیے ہوئے، ان میں سے ہر ایک جنگلوں میں اور پہاڑوں پر نمودار ہوا۔ سب سے گستاخانہ، مکمل طور پر جابرانہ – آخر وہ پہاڑوں اور جنگلوں کے حقیقی مالک تھے۔ اس لمحے سے جب خالق کی طرف سے ان کا ظہور مقرر کیا گیا تھا، انھوں نے جنگلوں اور پہاڑوں پر "دعویٰ کر دیا،" کیونکہ خالق نے پہلے ہی ان کی حدود کو پابند کر دیا تھا اور ان کے وجود کے دائرہ عمل کا تعین کر دیا تھا۔ صرف وہی پہاڑوں اور جنگلوں کے حقیقی مالک تھے اور اسی لیے وہ اتنے وحشی، اتنے گستاخ تھے۔ وہ خالصتاً "جنگلی جانور" کہلاتے تھے کیونکہ، تمام مخلوقات میں سے وہی تھے جو واقعی جنگلی، خونخوار تھے اور انھیں سدھانا ناممکن تھا۔ چونکہ انھیں سدھایا نہیں جا سکتا تھا، اس لیے انھیں پالا نہیں جا سکتا تھا، اور وہ بنی نوع انسان کے ساتھ ہم آہنگی کے ساتھ نہیں رہ سکتے تھے یا بنی نوع انسان کی خاطر محنت نہیں کر سکتے تھے۔ چونکہ انھیں پالا نہیں جا سکتا تھا، وہ بنی نوع انسان کے لیے کام نہیں کر سکتے تھے، اس لیے انھیں بنی نوع انسان سے دور رہنا تھا، اور انسان ان کے قریب نہیں جا سکتا تھا۔ اس کے بدلے میں، چونکہ وہ بنی نوع انسان سے دوری پر رہتے تھے اور انسان ان کے قریب نہیں جا سکتا تھا، اس لیے وہ خالق کی طرف سے دی گئی ذمہ داری کو پورا کرنے کے قابل تھے: پہاڑوں اور جنگلوں کی حفاظت۔ ان کا جنگلی پن پہاڑوں کی حفاظت اور جنگلات کا تحفظ کرتا تھا، اور ان کے وجود اور پھیلاؤ کی بہترین حفاظت اور ضمانت تھا۔ ایک ہی وقت میں، ان کے جنگلی پن نے تمام چیزوں کے درمیان توازن برقرار رکھا اور یقینی بنایا۔ ان کی آمد نے پہاڑوں اور جنگلوں کو سہارا دیا اور استقامت پہنچائی؛ ان کی آمد نے ساکت اور خالی پہاڑوں اور جنگلوں میں بے پناہ جوش اور قوتِ حیات بھر دی۔ اس وقت سے، پہاڑ اور جنگل ان کا مستقل مسکن بن گئے، اور وہ کبھی بھی اپنے گھر سے محروم نہیں ہوں گے، کیونکہ یہ پہاڑ اور جنگل ان کے لیے ہی ظاہر ہوئے تھے اور موجود رہے؛ جنگلی جانور اپنا فرض پورا کریں گے اور ان کی حفاظت کے لیے ہر ممکن کوشش کریں گے۔ اس طرح جنگلی جانور بھی اپنے علاقے میں قائم رہنے کے لیے خالق کی نصیحتوں کی سختی سے پابندی کریں گے، اور خالق کی طرف سے قائم کردہ تمام چیزوں کے توازن کو برقرار رکھنے کے لیے اپنی حیوانی فطرت کا استعمال جاری رکھیں گے، اور خالق کے اختیار اور قدرت کو ظاہر کریں گے!

خالق کے اختیار کے تحت، تمام چیزیں کامل ہیں

خدا کی تخلیق کردہ تمام چیزیں، بشمول ان کے جو حرکت کر سکتی تھیں اور جو حرکت نہیں کر سکتی تھیں، جیسے پرندے اور مچھلیاں، جیسے درخت اور پھول، اور مویشی، حشرات الارض اور جنگلی جانور جو چھٹے دن بنائے گئے تھے – خدا کی نظر میں یہ سب اچھا تھا، اور اس کے علاوہ، خدا کی نظر میں، یہ تمام چیزیں اس کے منصوبے کے مطابق، کمال کی انتہا تک پہنچ چکی تھیں اور اس معیار تک پہنچ چکی تھیں جن کو خدا حاصل کرنا چاہتا تھا۔ مرحلہ وار، خالق نے وہ کام کیا جو اس نے اپنے منصوبے کے مطابق کرنا تھا۔ یکے بعد دیگرے، وہ چیزیں ظاہر ہوئیں جن کو وہ تخلیق کرنا چاہتا تھا، اور ہر ایک کا ظہور خالق کے اختیار کا عکس تھا، اس کے اختیار کی ایک ٹھوس شکل؛ ان ٹھوس اشکال کی وجہ سے، تمام مخلوقات خالق کے فضل اور رزق کے لیے شکر گزار ہوئے بغیر نہیں رہ سکتیں۔ جیسے ہی خدا کے معجزاتی اعمال نے خود کو ظاہر کیا، یہ دنیا خدا کی تخلیق کردہ تمام چیزوں کے ساتھ ٹکڑے ٹکڑے کر کے پھیل گئی، اور یہ افراتفری اور تاریکی سے شفافیت اور چمک میں، موت کی خاموشی سے زندگی اور توانائی، اور لامحدود قوتِ حیات میں بدل گئی۔ تخلیق کی تمام چیزوں میں سے، بڑی سے چھوٹی تک، چھوٹی سے خوردبین سے نظر آنے والی تک، کوئی بھی چیز ایسی نہیں تھی جو خالق کے اختیار اور قدرت سے پیدا نہ ہوئی ہو، اور ہر مخلوق کے وجود کے لیے ایک منفرد اور فطری ضرورت اور اہمیت تھی۔ ان کی شکل و ساخت میں فرق سے قطع نظر، انھیں خالق نے ہی بنانا تھا اور انھیں خالق کے اختیار کے تحت ہی رہنا تھا۔ بعض اوقات لوگ ایک کیڑے کو دیکھیں گے جو کہ بہت بدصورت ہے اور وہ کہیں گے کہ "وہ کیڑا اتنا بھیانک ہے، ایسی بدصورت چیز کا خدا کی طرف سے پیدا ہونے کا کوئی امکان نہیں ہے – یہ ممکن نہیں ہے کہ وہ اتنی بدصورت چیز بنائے گا۔" کیا احمقانہ نظارہ ہے! انہیں جو کہنا چاہیے وہ یہ ہے کہ، "اگرچہ یہ کیڑا بہت بدصورت ہے، لیکن اسے خدا نے بنایا تھا، اور اس لیے اس کا اپنا ایک منفرد مقصد ہونا چاہیے۔" خدا کے خیالات میں، اس نے اپنی تخلیق کردہ مختلف جاندار چیزوں میں سے ہر ایک کو شکل وصورت، اور ہر قسم کے کام اور استعمال کا مقصد دینے کا ارادہ کیا، لہذا خدا کی بنائی ہوئی چیزوں میں سے کوئی بھی ایک جیسی فطرت کی نہیں ہے۔ ان کی خارجی شکل سے لے کر ان کی اندرونی ساخت تک، ان کے رہنے کی عادات سے لے کر اس مقام تک جہاں وہ ہیں – ہر ایک مختلف ہے۔ گائے کی شکل گائے کی ہے، گدھے کی شکل گدھے کی ہے، ہرن کی شکل ہرن کی ہے، اور ہاتھیوں کی شکل ہاتھیوں کی ہے۔ کیا تو یہ کہہ سکتا ہے کہ کون سب سے زیادہ خوبصورت ہے اور کون سب سے زیادہ بدصورت ہے؟ کیا تو یہ بتا سکتا ہے کہ کون سب سے زیادہ مفید ہے اور کس کا وجود بالکل ضروری نہیں ہے؟ کچھ لوگوں کو ہاتھیوں کی شکل پسند ہے، لیکن کوئی بھی ہاتھیوں کو کھیتی باڑی کے لیے استعمال نہیں کرتا؛ کچھ لوگ ببر شیر اور شیر کی شکل پسند کرتے ہیں، کیونکہ ان کی شکل و صورت تمام چیزوں میں سب سے زیادہ متاثر کن ہے، لیکن کیا تو انھیں پالتو جانور کے طور پر رکھ سکتا ہے؟ مختصراً، جب تخلیق کی بے شمار چیزوں کی بات آتی ہے، تو انسان کو خالق کے اختیار کا احترام کرنا چاہیے، جس کا مطلب یہ ہے کہ تمام چیزوں کے لیے خالق کی مقرر کردہ ترتیب کا احترام کرنا چاہیے؛ یہی سب سے عقلمندانہ رویہ ہے۔ خالق کے اصل ارادوں کو تلاش کرنے اور ان کی اطاعت کرنے کا رویہ ہی خالق کے اختیار کو حقیقی معنوں میں قبول کرنا اور ان پر یقین رکھنا ہے۔ یہ خدا کی نظر میں اچھا ہے، تو پھر انسان کے پاس عیب تلاش کرنے کی کیا وجہ ہے؟

اس طرح، خالق کے اختیار کے تحت تمام چیزیں خالق کی حاکمیت کے لیے ایک نیا سنگیت بجانے کے لیے ہیں، اس کے نئے دن کے کام کے لیے ایک شاندار تمہید کا آغاز کرنے کے لیے ہیں، اور اس وقت خالق اپنے انتظامی کام کا ایک نیا صفحہ کھولے گا! خالق کے مقرر کردہ قانون کے مطابق موسم بہار میں تازہ کونپلوں کا کھلنا، گرمیوں میں پکنا، خزاں میں فصل کاٹنا، اور سردیوں میں ذخیرہ کرنا، یہ تمام چیزیں خالق کے انتظامی منصوبے کی بازگشت ہوں گی، اور وہ خود اپنے نئے دن، نئی شروعات، اور نئے طرزِ زندگی کا خیر مقدم کریں گی۔ وہ زندہ رہیں گی اور خالق کے اختیار کی حاکمیت کے تحت ہر دن کا استقبال کرنے کے لیے غیر محدود تواتر کے ساتھ دوبارہ پیدا ہوں گی ۔۔۔

کوئی بھی تخلیق شدہ یا غیر تخلیق شدہ وجود خالق کی شناخت کی جگہ نہیں لے سکتا

جب سے اس نے تمام چیزوں کی تخلیق کا آغاز کیا، خدا کی قدرت ظاہر اور عیاں ہونی شروع ہوئی، کیونکہ خدا نے تمام چیزوں کو تخلیق کرنے کے لیے کلام کا استعمال کیا۔ اس سے قطع نظر کہ اس نے انہیں کس انداز میں پیدا کیا، اس سے قطع نظر کہ اس نے انہیں کیوں پیدا کیا، تمام چیزیں خدا کے کلام کی وجہ سے وجود میں آئیں اور مضبوطی سے قائم ہوئیں اور موجود رہیں؛ یہ خالق کا منفرد اختیار ہے۔ دنیا میں بنی نوع انسان کے ظہور سے پہلے کے زمانے میں، خالق نے اپنی قدرت اور اختیار کا استعمال کرتے ہوئے بنی نوع انسان کے لیے تمام چیزیں تخلیق کیں، اور بنی نوع انسان کے رہنے لیے ایک موزوں ماحول تیار کرنے کے لیے اپنے منفرد طریقے استعمال کیے ہیں۔ اس نے جو کچھ کیا وہ نوع انسانی کی خاطر تیاری کے لیے تھا، جو جلد ہی اپنی سانس وصول کرنے والی تھی۔ کہنے کا مطلب یہ ہے کہ بنی نوع انسان کی تخلیق سے پہلے کے زمانے میں، ان تمام مخلوقات میں خدا کا اختیار ظاہر کیا گیا تھا جو بنی نوع انسان سے مختلف تھیں، جیسے کہ آسمانوں، روشنیوں، سمندروں اور زمینوں جیسی عظیم چیزوں میں اور ان چھوٹی چیزوں میں جیسے کہ جانوروں اور پرندوں کے ساتھ ساتھ تمام قسم کے کیڑے مکوڑوں اور خردنامیوں بشمول مختلف جرثوموں میں، جو عام آنکھ سے نظر نہیں آتے ہیں۔ ہر ایک کو خالق کے کلام سے زندگی عطا کی گئی، ہر ایک خالق کے کلام کی وجہ سے تعداد میں بڑھی اور ہر ایک خالق کلام کی وجہ سے اس کی حاکمیت میں زندہ رہی۔ اگرچہ انھیں خالق کا دم نہیں ملا تھا، لیکن پھر بھی انھوں نے اپنی مختلف اشکال اور ساخت کے ذریعے خالق کی طرف سے عطا کی ہوئی زندگی کی قوتِ حیات کو ظاہر کیا؛ اگرچہ انھیں خالق کی طرف سے بنی نوع انسان کو دی گئی بولنے کی صلاحیت نہیں ملی، لیکن ان میں سے ہر ایک کو خالق کی طرف سے عطا کی ہوئی اپنی زندگی کے اظہار کا ایک طریقہ ملا، جو کہ انسان کی زبان سے مختلف تھا۔ خالق کا اختیار نہ صرف بظاہر جامد مادی اشیا کو زندگی کی توانائی عطا کرتا ہے، تاکہ وہ کبھی غائب نہ ہوں، بلکہ وہ ہر جاندار کو دوبارہ پیدا کرنے اور تعداد بڑھانے کی جبلت بھی دیتا ہے، تاکہ وہ کبھی ختم نہ ہوں، اور تاکہ وہ ان قوانین اور بقا کے اصولوں کو نسل در نسل آگے منتقل کریں جو خالق کی طرف سے انھیں عطا کیے گئے ہیں۔ جس طریقے سے خالق اپنے اختیار کو استعمال کرتا ہے وہ بسیط یا خفیف نقطہ نظر کی سختی سے پابندی نہیں کرتا، اور کسی بھی شکل تک محدود نہیں ہے؛ وہ کائنات کی کاروائیوں کا حکم دینے اور تمام چیزوں کی زندگی اور موت پر غلبہ رکھنے پر قادر ہے، اور اس کے علاوہ، وہ سب چیزوں کو چلانے پر قادر ہے تاکہ وہ اس کی خدمت کریں؛ وہ پہاڑوں، دریاؤں اور جھیلوں کے تمام کاموں کا انتظام کر سکتا ہے، اور ان کے اندر سب چیزوں پر حکمرانی کر سکتا ہے، اور اس کے علاوہ، چیزوں کو جس چیز کی بھی ضرورت ہے وہ انھیں فراہم کرنے پر قادر ہے۔ یہ بنی نوع انسان کے علاوہ تمام چیزوں میں خالق کے منفرد اختیار کا مظہر ہے۔ ایسا اظہار صرف زندگی بھر کے لیے نہیں ہوتا؛ یہ کبھی نہیں رکے گا، نہ ہی آرام کرے گا، اور نہ ہی اسے کسی شخص یا چیز کے ذریعے تبدیل کیا جا سکتا ہے اور نہ ہی اسے نقصان پہنچایا جا سکتا ہے، اور نہ ہی اس میں کسی شخص یا چیز کے ذریعے اضافہ یا کمی کی جا سکتی ہے – کیونکہ کوئی بھی خالق کی شناخت کی جگہ نہیں لے سکتا، اور اس لیے، کوئی بھی تخلیق شدہ وجود خالق کے اختیار کی جگہ نہیں لے سکتا ہے؛ اور کسی غیر تخلیق شدہ وجود کے لیے بھی یہ ناقابلِ حصول ہے۔ مثال کے طور پر خدا کے رسولوں اور فرشتوں کو لو۔ وہ خدا کی قدرت کے حامل نہیں ہیں، خالق کے اختیار کا حامل ہونا تو اور بھی دور کی بات ہے، اور ان کے پاس خدا کی قدرت اور اختیار نہ ہونے کی وجہ یہ ہے کہ وہ خالق کے جوہر کے حامل نہیں ہیں۔ غیر تخلیق شدہ وجود، جیسے خدا کے رسول اور فرشتے، اگرچہ وہ خدا کی طرف سے کچھ کام کر سکتے ہیں، لیکن خدا کی نمائندگی نہیں کر سکتے۔ اگرچہ ان کے پاس کچھ قدرت ہے جو انسان کے پاس نہیں ہے، لیکن وہ خدا کے اختیار کے حامل نہیں ہیں، وہ تمام چیزوں کو پیدا کرنے، سب چیزوں کو حکم دینے، اور تمام چیزوں پر حاکمیت رکھنے کے لیے خدا کا اختیار نہیں رکھتے ہیں۔ پس کوئی بھی غیر تخلیق شدہ وجود خدا کی انفرادیت کی جگہ نہیں لے سکتا اور اسی طرح کوئی بھی غیر تخلیق شدہ وجود خدا کے اختیار اور قدرت کی جگہ نہیں لے سکتا۔ انجیل میں، کیا تو نے خدا کے کسی رسول کے بارے میں پڑھا ہے جس نے تمام چیزوں کو تخلیق کیا ہو؟ خدا نے تمام چیزوں کو تخلیق کرنے کے لیے اپنے کسی پیغمبر یا فرشتے کو کیوں نہیں بھیجا؟ اس کی وجہ یہ ہے کہ وہ خدا کے اختیار کے حامل نہیں تھے، اور اسی لیے وہ خدا کے اختیار کو استعمال کرنے کی صلاحیت نہیں رکھتے تھے۔ بالکل تمام مخلوقات کی طرح، وہ سب خالق کی حاکمیت کے ماتحت ہیں، اور خالق کے اختیار کے تحت ہیں، اور اسی طرح خالق ان کا خدا اور ان کا حاکم بھی ہے۔ ان میں سے ہر ایک میں – خواہ وہ معزز ہو یا حقیر، عظیم طاقت والا ہو یا معمولی طاقت والا – کوئی ایک بھی ایسا نہیں ہے جو خالق کے اختیار سے بالاتر ہو، اور اسی طرح ان میں سے کوئی ایک بھی ایسا نہیں ہے جو خالق کی شناخت کو تبدیل کر سکے۔ وہ کبھی بھی خدا نہیں کہلائے گا، اور کبھی خالق نہیں بن سکے گا۔ یہ ناقابل تغیر سچائیاں اور حقائق ہیں!

مندرجہ بالا رفاقت کے ذریعے، کیا ہم یقین اور اعتماد کے ساتھ مندرجہ ذیل بات کہہ سکتے ہیں: صرف ہر چیز کا خالق اور حاکم، وہی جو منفرد اختیار اور انوکھی قدرت کا مالک ہے، ہی خود منفرد خدا کہلا سکتا ہے؟ اس مقام پر، تم محسوس کر سکتے ہو کہ اس طرح کا سوال بہت گہرا ہے۔ تم اس وقت اسے سمجھنے سے قاصر ہو، اور اس کے اندر موجود جوہر کو نہیں سمجھ سکتے، اور اس لیے تم اس وقت یہ محسوس کرتے ہو کہ اس کا جواب دینا مشکل ہے۔ میں اس صورت میں اپنی رفاقت جاری رکھوں گا۔ اس کے بعد، میں تمہیں صرف خدا کے اختیار اور قدرت کے بہت سے پہلوؤں کے حقیقی اعمال کو دیکھنے کی اجازت دوں گا، اور اس طرح میں تمہیں خدا کی انفرادیت کو صحیح معنوں میں سمجھنے، اس کی قدر کرنے اور خدا کے منفرد اختیار سے کیا مراد ہے، کو جاننے کی اجازت دوں گا۔

2۔ خدا انسان کے ساتھ ایک عہد قائم کرنے کے لیے اپنا کلام استعمال کرتا ہے

پَیدائش 9: 11-13 مَیں اِس عہد کو تُمہارے ساتھ قائِم رکھُّوں گا کہ سب جاندار طُوفان کے پانی سے پِھر ہلاک نہ ہوں گے اور نہ کبھی زمِین کو تباہ کرنے کے لیے پِھر طُوفان آئے گا۔ اور خُدا نے کہا کہ جو عہد مَیں اپنے اور تُمہارے درمِیان اور سب جان داروں کے درمِیان جو تُمہارے ساتھ ہیں پُشت در پُشت ہمیشہ کے لیے کرتا ہُوں اُس کا نِشان یہ ہے کہ مَیں اپنی کمان کو بادل میں رکھتا ہُوں۔ وہ میرے اور زمِین کے درمِیان عہد کا نِشان ہو گی۔

 اس کے سب کچھ کرنے کے بعد، خالق کے اختیار کی تصدیق ہو جاتی ہے اور ایک مرتبہ پھر کمان کے عہد میں ظاہر ہوتا ہے

خالق کا اختیار تمام مخلوقات کے درمیان ہمیشہ ظاہر ہوتا ہے اور بروئے کار لایا جاتا ہے، اور وہ نہ صرف ہر چیز کی قسمت پر حکمرانی کرتا ہے، بلکہ وہ بنی نوع انسان پر بھی حکمرانی کرتا ہے، وہ خاص مخلوق جسے اس نے اپنے ہاتھوں سے تخلیق کیا ہے اور جو ایک مختلف طرزِ زندگی کی حامل ہے اور زندگی کی ایک مختلف شکل میں موجود ہے۔ تمام چیزیں بنانے کے بعد، خالق نے اپنے اختیار اور قدرت کے اظہار کو ختم نہیں کیا؛ اس کے لیے، اس کے اس اختیار جس کے ساتھ اس نے تمام چیزوں اور پوری بنی نوع انسان کی تقدیر پر حاکمیت حاصل کی، کا باقاعدہ آغاز، انسان کے اس کے ہاتھ سے حقیقی معنوں میں پیدا ہونے کے بعد ہی ہوا۔ اس کا ارادہ بنی نوع انسان کا انتظام کرنے اور بنی نوع انسان پر حکومت کرنے کا تھا؛ اس کا ارادہ بنی نوع انسان کو بچانے اور حقیقی معنوں میں بنی نوع انسان کو حاصل کرنے کا تھا، ایک ایسی نوع انسانی کو حاصل کرنے کا جو تمام چیزوں پر حکومت کر سکے؛ اس کا ارادہ تھا کہ ایسی نوع انسانی سے اپنے اختیار کے تحت زندگی بسر کروائے اور وہ اس کے اختیار کو جان کر اس کی اطاعت کرے۔ اس طرح، خدا نے باضابطہ طور پر اپنے کلام کا استعمال کرتے ہوئے انسانوں کے درمیان اپنے اختیار کا اظہار کرنا شروع کیا، اور اپنے کلام کا احساس دلانے کے لیے اپنے اختیار کو استعمال کرنا شروع کیا۔ بلاشبہ، اس عمل کے دوران خدا کا اختیار تمام جگہوں پر ظاہر ہوا؛ میں نے صرف چند مخصوص، معروف مثالوں کا انتخاب کیا ہے جن سے تم خدا کی انفرادیت اور اس کے منفرد اختیار کو سمجھ اور جان سکتے ہو۔

پیدائش 11:9-13 کے اقتباس اور خدا کی دنیا کی تخلیق کے اندراج سے متعلق اوپر کے اقتباس کے درمیان ایک مماثلت ہے، مگر ایک فرق بھی ہے۔ مماثلت کیا ہے؟ مماثلت اپنے ارادے کے مطابق عمل کرنے کے لیے خدا کے کلام کے استعمال میں ہے، اور فرق یہ ہے کہ یہاں جس اقتباس کا حوالہ دیا گیا ہے وہ انسان کے ساتھ خدا کی گفتگو کی نمائندگی کرتا ہے، جس میں اس نے انسان کے ساتھ ایک عہد قائم کیا اور انسان کو اس کے بارے میں بتایا جو عہد کے اندر شامل تھا۔ خدا کے اختیار کی یہ سعی انسان کے ساتھ اس کے مکالمے کے دوران حاصل ہوئی، جس کا مطلب یہ ہے کہ بنی نوع انسان کی تخلیق سے پہلے، خدا کا کلام وہ ہدایات اور احکامات تھے، جو ان مخلوقات کو جاری کیے گئے تھے جنہیں وہ تخلیق کرنا چاہتا تھا۔ لیکن اب خدا کے کلام کو سننے والا کوئی موجود تھا، اور اس لیے اس کا کلام انسان کے ساتھ مکالمہ بھی تھا اور انسان کو نصیحت اور تنبیہ بھی۔ مزید برآں، خُدا کا کلام وہ احکام تھے جو اُس کا اختیار رکھتے تھے اور جو تمام چیزوں کو دیے گئے تھے۔

اس اقتباس میں خدا کا کون سا عمل درج ہے؟ اقتباس میں وہ عہد درج ہے جو خدا نے سیلاب کے ساتھ دنیا کی تباہی کے بعد انسان کے ساتھ قائم کیا تھا؛ یہ انسان کو بتاتا ہے کہ خدا دنیا پر دوبارہ ایسی تباہی نہیں لائے گا، اور یہ کہ، اس مقصد کے لیے، خدا نے ایک نشان تخلیق کیا۔ یہ نشان کیا تھا؟ صحیفوں میں یہ کہا گیا ہے کہ "مَیں اپنی کمان کو بادل میں رکھتا ہُوں۔ وہ میرے اور زمِین کے درمِیان عہد کا نِشان ہو گی۔" یہ وہ اصل کلام ہے جو خالق نے بنی نوع انسان سے کہا۔ جیسے ہی اُس نے یہ کلام کہا، انسان کی آنکھوں کے سامنے ایک کمان نمودار ہوئی اور وہ آج تک موجود ہے۔ ہر ایک نے ایسی کمان دیکھی ہے، اور جب تو اسے دیکھتا ہے تو کیا تو جانتا ہے کہ یہ کیسے ظاہر ہوتی ہے؟ سائنس اسے ثابت کرنے، یا اس کے ماخذ کا پتہ لگانے، یا اس کے ٹھکانے کی نشاندہی کرنے سے قاصر ہے۔ یہ اس وجہ سے ہے کہ کمان خالق اور انسان کے درمیان قائم عہد کی نشانی ہے؛ اس کے لیے کسی سائنسی بنیاد کی ضرورت نہیں، اسے انسان نے نہیں بنایا اور نہ ہی انسان اس میں تبدیلی کرنے کے قابل ہے۔ یہ اپنا کلام کہنے کے بعد خالق کے اختیار کا تسلسل ہے۔ خالق نے انسان کے ساتھ اپنے عہد اور اپنے وعدے کی پاسداری کرنے کے لیے اپنا ایک مخصوص طریقہ استعمال کیا، اور اس لیے اس کے قائم کیے ہوئے عہد کی نشانی کے طور پر اس کا کمان کا استعمال ایک آسمانی حکم اور قانون ہے جو چاہے خالق ہو یا تخلیق شدہ بنی نوع انسان، دونوں کے لیے ہمیشہ کے لیے غیر متغیر رہے گا۔ یہ ناقابل تغیر قانون ہے، یہ ضرور کہا جانا چاہیے کہ تمام چیزوں کی تخلیق کے بعد یہ خالق کے اختیار کا ایک اور حقیقی مظہر ہے، اور یہ کہنا ضروری ہے کہ خالق کا اختیار اور قدرت لامحدود ہے؛ اس کا کمان کو استعمال کرنا ایک نشانی ہے، اور خالق کے اختیار کا تسلسل اور توسیع ہے۔ یہ ایک اور عمل تھا جو خُدا نے اپنے کلام کا استعمال کرتے ہوئے کیا تھا، اور یہ اُس عہد کی علامت تھی جو خُدا نے کلام کے ذریعے انسان کے ساتھ قائم کیا تھا۔ اس نے انسان کو وہ بتایا جو وہ کرنے کا ارادہ رکھتا تھا، اور یہ کہ یہ کس طریقے سے پورا اور حاصل ہو گا۔ اس طرح معاملہ خدا کے منہ سے نکلے ہوئے کلام کے مطابق پورا ہوا۔ صرف خدا ہی ایسی قدرت کا حامل ہے، اور آج، اس کے یہ کلام کہنے کے کئی ہزار سال بعد، انسان اب بھی خدا کے منہ سے بولی جانے والی کمان کو دیکھ سکتا ہے۔ خدا کے کہے ہوئے اس کلام کی وجہ سے یہ چیز ٹھیک آج تک غیر متغیر اور غیر متبدل رہی ہے۔ کوئی بھی اس کمان کو نہیں ہٹا سکتا، کوئی بھی اس کے قوانین کو تبدیل نہیں کر سکتا، اور یہ صرف خدا کے کلام کی وجہ سے موجود ہے۔ یہ خدا کا عین اختیار ہے۔ "خُدا کے اپنے کلام کی طرح اچھا ہے، اور اُس کا کلام پورا ہو گا، اور جو کچھ وہ پورا کرتا ہے وہ ابد تک رہے گا۔" اس طرح کا کلام یہاں پر صاف طور پر ظاہر ہوتا ہے اور یہ خدا کے اختیار اور قدرت کی واضح نشانی اور خصوصیت ہے۔ ایسی نشانی یا خصوصیت مخلوقات میں سے کسی کے پاس نہیں ہے یا کسی میں نظر نہیں آتی، اور نہ ہی یہ کسی غیر تخلیق شدہ وجود میں نظر آتی ہے۔ اس کا تعلق صرف منفرد خدا سے ہے، اور یہ مخلوقات کے پاس موجود شناخت اور جوہر میں سے صرف خالق کے پاس موجود شناخت اور جوہر کو ممتاز کرتا ہے۔ اس کے ساتھ ساتھ یہ ایک نشانی اور خصوصیت بھی ہے کہ خود خدا کے علاوہ کوئی بھی تخلیق شدہ یا غیر تخلیق شدہ وجود کبھی بھی آگے نہیں بڑھ سکتا۔

خدا کا انسان کے ساتھ اپنے عہد کا قیام بہت اہمیت کا حامل عمل تھا، ایک ایسا عہد جس کا استعمال اس نے انسان کو حقیقت بتانے اور انسان کو اپنی مرضی بتانے کے لیے کرنا تھا۔ اس مقصد کے لیے اس نے ایک انوکھا طریقہ استعمال کیا، انسان کے ساتھ ایک عہد قائم کرنے کے لیے ایک خاص نشانی کا استعمال کیا، ایک ایسی نشانی جو اس عہد کا وعدہ تھا جو اس نے انسان کے ساتھ قائم کیا تھا۔ تو کیا اس عہد کا قیام ایک عظیم واقعہ تھا؟ آخر یہ کتنا عظیم تھا؟ یہ عین وہی ہے جو اس عہد کے بارے میں اتنا خاص ہے: یہ ایک انسان اور دوسرے انسان، یا ایک گروہ اور دوسرے گروہ، یا ایک ملک اور دوسرے ملک کے درمیان قائم ہونے والا عہد نہیں ہے، بلکہ یہ وہ عہد ہے جو خالق اور پوری نوع انسانی کے درمیان قائم ہوا ہے، اور یہ اس دن تک برقرار رہے گا جب تک کہ خالق سب چیزوں کو ختم نہ کر دے۔ اس عہد کی تعمیل کروانے والا بھی خالق ہے اور اس کو برقرار رکھنے والا بھی خالق ہے۔ مختصراً یہ کہ بنی نوع انسان کے ساتھ کمان کا جو عہد قائم کیا گیا تھا اس کی تکمیل خالق اور بنی نوع انسان کے درمیان مکالمے کے مطابق ہوئی اور آج تک اسی طرح قائم ہے۔ مخلوق خالق کے اختیار کی فرمانبرداری کرنے، اس پر ایمان لانے، اس کی قدر کرنے، گواہی دینے اور اس کی تعریف کرنے کے تابع ہونے علاوہ اور کیا کر سکتی ہے؟ منفرد خدا کے علاوہ کسی کے پاس بھی ایسا عہد قائم کرنے کی قدرت نہیں ہے۔ کمان کا بار بار ظاہر ہونا بنی نوع انسان کے لیے ایک اعلان ہے اور اس کی توجہ خالق اور بنی نوع انسان کے درمیان عہد کی طرف مبذول کراتی ہے۔ خالق اور بنی نوع انسان کے درمیان عہد کے مسلسل ظاہر ہونے میں، جو چیز بنی نوع انسان پر ظاہر کی جاتی ہے وہ بذات خود کمان یا عہد نہیں ہے، بلکہ خالق کا ناقابل تغیر اختیار ہے۔ کمان کا بار بار ظاہر ہونا پوشیدہ جگہوں پر خالق کے زبردست اور معجزاتی کاموں کو ظاہر کرتا ہے، اور ساتھ ہی، خالق کے اختیار کا ایک اہم عکس ہے جو کبھی ختم نہیں ہوگا، اور نہ ہی کبھی بدلے گا۔ کیا یہ خالق کے منفرد اختیار کے ایک اور پہلو کی نمائش نہیں ہے؟

3۔ خدا کی برکتیں

پَیدائش 17: 4-6 کہ دیکھ میرا عہد تیرے ساتھ ہے اور تُو بُہت قَوموں کا باپ ہو گا۔ اور تیرا نام پِھر ابرام نہیں کہلائے گا بلکہ تیرا نام ابرہامؔ ہو گا کیونکہ مَیں نے تجھے بُہت قَوموں کا باپ ٹھہرا دِیا ہے۔ اور مَیں تُجھے بُہت برومند کرُوں گا اور قَومیں تیری نسل سے ہوں گی اور بادشاہ تیری اَولاد میں سے برپا ہوں گے۔

پَیدائش 18: 18-19 ابرہامؔ سے تو یقیناً ایک بڑی اور زبردست قَوم پَیدا ہو گی اور زمِین کی سب قَومیں اُس کے وسِیلہ سے برکت پائیں گی۔ کیونکہ مَیں جانتا ہُوں کہ وہ اپنے بیٹوں اور گھرانے کو جو اُس کے پیچھے رہ جائیں گے وصِیّت کرے گا کہ وہ خُداوند کی راہ میں قائِم رہ کر عدل اور اِنصاف کریں تاکہ جو کُچھ خُداوند نے ابرہامؔ کے حق میں فرمایا ہے اُسے پُورا کرے۔

پَیدائش 22: 16-18 خُداوند فرماتا ہے چُونکہ تُو نے یہ کام کِیا کہ اپنے بیٹے کو بھی جو تیرا اِکلوتا ہے دریغ نہ رکھّا اِس لیے مَیں نے بھی اپنی ذات کی قَسم کھائی ہے کہ مَیں تُجھے برکت پر برکت دُوں گا اور تیری نسل کو بڑھاتے بڑھاتے آسمان کے تاروں اور سمُندر کے کنارے کی ریت کی مانِند کر دُوں گا اور تیری اَولاد اپنے دُشمنوں کے پھاٹک کی مالِک ہو گی۔ اور تیری نسل کے وسِیلہ سے زمِین کی سب قَومیں برکت پائیں گی کیونکہ تُو نے میری بات مانی۔

ایُّوب 42: 12 یُوں خُداوند نے ایُّوب کے آخِری ایّام میں اِبتدا کی نِسبت زِیادہ برکت بخشی اور اُس کے پاس چَودہ ہزار بھیڑ بکرِیاں اور چھ ہزار اُونٹ اور ہزار جوڑی بَیل اور ہزار گدھیاں ہو گئِیں۔

 خالق کے کلام کا منفرد انداز اور خصوصیات خالق کی منفرد شناخت اور اختیار کی علامت ہیں

بہت سے لوگ خدا کی برکتوں کو تلاش کرنا اور حاصل کرنا چاہتے ہیں، لیکن ہر کوئی یہ برکتیں حاصل نہیں کر سکتا، کیونکہ خدا کے اپنے اصول ہیں، اور وہ انسان کو اپنے طریقے سے برکت عطا کرتا ہے۔ وہ وعدے جو خدا انسان سے کرتا ہے، اور جو فضل وہ انسان پر کرتا ہے، وہ انسان کے خیالات اور اعمال کی بنیاد پر مختص ہوتے ہیں۔ تو پھر، خدا کی برکتوں سے کیا ظاہر ہوتا ہے؟ لوگ اپنے اندر کیا دیکھ سکتے ہیں؟ اس مقام پر، آؤ ہم اس بحث کو ایک طرف رکھتے ہیں کہ خدا کس قسم کے لوگوں کو برکت عطا کرتا ہے، اور انسان کو برکت عطا کرنے کے خدا کے اصول کیا ہیں۔ اس کی بجائے، آؤ ہم خدا کے اختیار کو جاننے کے مقصد سے، خدا کے اختیار کو جاننے کے نقطہ نظر سے انسان کے لیے خدا کی برکت کو دیکھیں۔

مندرجہ بالا صحیفے کے چار اقتباسات میں انسان پر خدا کی برکت کے بارے میں مکمل اندراج ہے۔ وہ خدا کی نعمتوں کے وصول کنندگان جیسے کہ ابراہام اور ایوب کی تفصیلی وضاحت فراہم کرتے ہیں، نیز ان وجوہات کے بارے میں بھی کہ خدا نے اپنی برکتیں کیوں عطا کیں، اور ان برکتوں میں کیا کچھ شامل تھا۔ خدا کے کلام کا لہجہ اور انداز، اور جس نقطہ نظر اور حیثیت سے اس نے بات کی ہے، لوگوں کو اس بات کو سمجھنے کی اجازت دیتی ہے کہ برکتیں دینے والا اور ایسی برکتوں کا حاصل کرنے والا بہت الگ الگ شناخت، حیثیت اور جوہر کے حامل ہیں۔ ان کلمات کا لہجہ اور انداز، اور جس حیثیت سے وہ بولے گئے، یہ خدا ہی کی انفرادیت ہے جو خالق کی شناخت رکھتا ہے۔ اس کے پاس اختیار اور طاقت ہے، نیز خالق کی عزت اور عظمت ہے جو کسی بھی انسان کی طرف سے شک کرنے کو برداشت نہیں کرتا ہے۔

آؤ پہلے ہم پیدائش 17: 4-6 کو دیکھتے ہیں: "کہ دیکھ میرا عہد تیرے ساتھ ہے اور تُو بُہت قَوموں کا باپ ہو گا۔ اور تیرا نام پِھر ابرام نہیں کہلائے گا بلکہ تیرا نام ابرہامؔ ہو گا کیونکہ مَیں نے تجھے بُہت قَوموں کا باپ ٹھہرا دِیا ہے۔ اور مَیں تُجھے بُہت برومند کرُوں گا اور قَومیں تیری نسل سے ہوں گی اور بادشاہ تیری اَولاد میں سے برپا ہوں گے۔" یہ کلام وہ عہد تھا جو خدا نے ابراہام کے ساتھ قائم کیا تھا، نیز ابراہام کے لیے خدا کی برکت تھا: خدا ابراہام کو قوموں کا باپ بنائے گا، اسے بہت زیادہ برومند بنائے گا، اور اس سے قومیں بنائے گا، اور اس سے بادشاہ آئیں گے۔ کیا تو ان الفاظ میں خدا کے اختیار کو دیکھتا ہے؟ اور تو اس طرح کے اختیار کو کیسے دیکھتا ہے؟ تو خدا کے اختیار کے جوہر کا کون سا پہلو دیکھتا ہے؟ یہ کلام توجہ سے پڑھنے پر یہ دریافت کرنا مشکل نہیں ہے کہ خدا کا اختیار اور شناخت خدا کے کلام کے الفاظ میں واضح طور پر ظاہر ہوتی ہے۔ مثال کے طور پر جب خدا کہتا ہے "میرا عہد تیرے ساتھ ہے اور تُو ہو گا ۔۔۔ مَیں نے تجھے ٹھہرا دِیا ہے ۔۔۔ میں تجھے بناؤں گا۔۔۔،" اس طرح کے جزو فقرے "تو ہو گا" اور "میں کروں گا،" جن کے الفاظ خدا کی شناخت اور اختیار کی تصدیق کرتے ہیں، ایک لحاظ سے، خالق کی وفاداری کا اشارہ ہیں؛ ایک اور لحاظ سے، وہ خُدا کی طرف سے استعمال کیے گئے خاص الفاظ ہیں، جو خالق کی شناخت رکھتے ہیں – اور ساتھ ہی روایتی ذخیرہ الفاظ کا حصہ بھی ہیں۔ اگر کوئی یہ کہتا ہے کہ وہ امید کرتا ہے کہ کوئی دوسرا شخص بہت زیادہ برومند ہو گا، اور اس سے قومیں بنیں گی، اور اس سے بادشاہ پیدا ہوں گے، تو بلاشبہ یہ ایک قسم کی خواہش ہے، اور کوئی وعدہ یا برکت نہیں ہے۔ لہٰذا، لوگ یہ کہنے کی ہمت نہیں کرتے کہ "میں تمہیں اس طرح بناؤں گا، تم اس طرح اور اس طرح" کیونکہ انھیں علم ہے کہ ان کے پاس ایسی طاقت ہی نہیں ہے۔ یہ ان کے بس کی بات ہی نہیں ہے، اور اگر وہ ایسی باتیں کہتے بھی ہیں تو ان کی باتیں خالی بکواس ہوں گی، جو ان کی خواہش اور مقصد کی وجہ سے ہوں گی۔ اگر کوئی یہ محسوس کرے کہ وہ ان کی خواہشات پوری نہیں کر سکتا تو کیا وہ اس قدر عالی شان لہجے میں بات کرنے کی جسارت کرتا ہے؟ ہر کوئی اپنی اولاد کے لیے نیک خواہشات کا اظہار کرتا ہے، اور امید کرتا ہے کہ وہ ترقی کرے گی اور بڑی کامیابی سے لطف اندوز ہو گی۔ "ان میں سے کسی ایک کے لیے شہنشاہ بن جانا کتنی بڑی خوش قسمتی ہوگی! اگر کوئی صوبائی حاکم بنتا ہے تو یہ بھی اچھا ہو گا - جب تک کہ وہ کوئی اہم شخصیت ہو! یہ سب لوگوں کی خواہشات ہیں، لیکن لوگ اپنی اولاد کے لیے برکت کی صرف خواہش ہی کر سکتے ہیں، اور اپنے کسی وعدے کو پورا یا سچا نہیں کر سکتے۔ اپنے دلوں میں، سب کو صاف معلوم ہے کہ وہ ایسی چیزوں کو حاصل کرنے کی طاقت نہیں رکھتے، کیونکہ ان کے بارے میں ہر چیز ان کے قابو سے باہر ہے، تو پھر وہ دوسروں کی قسمت کے بارے میں کیسے حکم دے سکتے ہیں؟ خدا کا اس طرح کا کلام کہنے کی وجہ یہ ہے کہ خدا اس طرح کا اختیار رکھتا ہے، اور وہ ان تمام وعدوں کو پورا کرنے اور انھیں مکمل کرنے پر قادر ہے جو وہ انسان سے کرتا ہے، اور ان تمام برکتوں کو پورا کرنے پر قادر ہے جو وہ انسان کو عطا کرتا ہے۔ انسان خدا کی طرف سے تخلیق کیا گیا تھا، اور خدا کے لیے کسی کو بے حد برومند بنانا بچوں کا کھیل ہو گا؛ کسی کی اولاد کو خوشحال بنانے کے لیے اس کی طرف سے فقط ایک لفظ کی ضرورت ہو گی۔ اسے کبھی بھی ایسے کام کے لیے خود پسینہ بہانے کی ضرورت نہیں پڑے گی، یا اپنے دماغ کو کام میں نہیں لانا پڑے گا، یا اس کے لیے خود کو عاجز نہیں سمجھنا پڑے گا۔ یہ عین خدا کی قدرت ہے، خدا کا اختیار ہے۔

یہ پڑھنے کے بعد کہ "ابراہام سے تو یقیناً ایک بڑی اور زبردست قَوم پَیدا ہو گی اور زمِین کی سب قَومیں اُس کے وسِیلہ سے برکت پائیں گی۔" پیدائش 18: 18 میں، کیا تم خدا کے اختیار کو محسوس کر سکتے ہو؟ کیا تم خالق کے غیر معمولی پن کو محسوس کر سکتے ہو؟ کیا تم خالق کی بالادستی کو محسوس کر سکتے ہو؟ خدا کی باتیں یقینی ہیں۔ خُدا ایسے الفاظ اپنی کامیابی پر یقین ہونے کی وجہ سے یا نمائندگی کی خاطر نہیں کہتا؛ اس کی بجائے یہ الفاظ، خدا کے کلام کے اختیار کا ثبوت ہیں، اور ایک حکم ہے جو خدا کے کلام کو پورا کرتا ہے۔ یہاں دو تاثرات ہیں جن پر تمہیں توجہ دینی چاہیے۔ جب خدا کہتا ہے "ابراہام سے تو یقیناً ایک بڑی اور زبردست قَوم پَیدا ہو گی اور زمِین کی سب قَومیں اُس کے وسِیلہ سے برکت پائیں گی،" کیا ان الفاظ میں ابہام کا کوئی عنصر ہے؟ کیا تشویش کا کوئی عنصر ہے؟ کیا خوف کا کوئی عنصر ہے؟ خدا کے کلام میں لفظ "ضرور ہو گا" اور "ہو گا" کی وجہ سے، ان عناصر نے، جو انسان کے لیے خاص ہیں اور اکثر اس میں ظاہر ہوتے ہیں، کبھی بھی خالق سے کوئی تعلق نہیں رکھا ہے۔ کوئی بھی دوسرے کی بھلائی کی خواہش کرتے وقت ایسے الفاظ استعمال کرنے کی جرأت نہیں کرے گا، کوئی کسی دوسرے کو ایک عظیم اور طاقتور قوم دینے کے اس طرح کے یقین سے نوازنے کی جرات نہیں کرے گا، یا یہ وعدہ نہیں کرے گا کہ زمین کی تمام قومیں اس میں برکت پائیں گی۔ خُدا کے الفاظ جتنے زیادہ یقینی ہیں، اُتنا ہی زیادہ وہ کسی چیز کو ثابت کرتے ہیں – اور وہ چیز کیا ہے؟ وہ یہ ثابت کرتے ہیں کہ خدا کے پاس ایسا اختیار ہے، کہ اس کا اختیار ان چیزوں کو پورا کر سکتا ہے، اور یہ کہ ان کی تکمیل ناگزیر ہے۔ خدا کو اپنے دل میں بغیر کسی ہچکچاہٹ کے یقین تھا، ان تمام چیزوں کے بارے میں جو اس نے ابراہام کو عطا کی تھیں۔ مزید برآں، اس کی تکمیل اس کے کلام کے مطابق ہو گی، اور کوئی طاقت اس کی تکمیل میں تبدیلی نہیں کر سکے گی اور رکاوٹ، خرابی، یا خلل نہیں ڈال سکے گی۔ اس سے قطع نظر کہ اور کیا ہوا، کوئی بھی چیز خدا کے کلام کی تکمیل کو منسوخ یا متاثر نہیں کر سکتی۔ یہ خالق کے منہ سے نکلے ہوئے الفاظ کی طاقت ہے، اور خالق کا اختیار ہے جو انسان کے انکار کو برداشت نہیں کرتا! ان الفاظ کو پڑھنے کے بعد، کیا تجھے اب بھی شک محسوس ہوتا ہے؟ یہ کلام خُدا کے مُنہ سے کہا گیا تھا اور خُدا کے کلام میں قدرت، عظمت اور اختیار ہے۔ اس طرح کی طاقت اور اختیار، اور حقیقت کو پورا کرنے کی ناگزیریت، کسی بھی تخلیق شدہ یا غیر تخلیق شدہ وجود کے لیے ناقابلِ حصول ہے، اور کسی تخلیق شدہ یا غیر تخلیق شدہ وجود کے لیے ناقابل تسخیر ہے۔ ایسے لہجے اور لحن میں صرف خالق ہی بنی نوع انسان سے بات کر سکتا ہے اور حقائق نے یہ ثابت کیا ہے کہ اس کے وعدے کھوکھلے الفاظ یا بے کار شیخیاں نہیں ہیں، بلکہ وہ منفرد اختیار کا اظہار ہیں جو کسی بھی شخص، واقعہ یا چیز کے لیے ناقابل تسخیر ہے۔

خدا کے کہے ہوئے کلام اور انسان کے کہے ہوئے الفاظ میں کیا فرق ہے؟ جب تو خدا کی طرف سے کہے گئے اس کلام کو پڑھتا ہے تو تجھے خدا کے کلام کی طاقت اور خدا کے اختیار کا احساس ہوتا ہے۔ جب تو لوگوں کو ایسے الفاظ کہتے ہوئے سنتا ہے تو تجھے کیسا لگتا ہے؟ کیا تجھے لگتا ہے کہ وہ انتہائی مغرور اور شیخی باز لوگ ہیں، ایسے لوگ جو اپنی خودنمائی کر رہے ہیں؟ کیونکہ ان کے پاس یہ قدرت نہیں ہے، وہ ایسے اختیار کے حامل نہیں ہیں، اور اسی لیے وہ ایسی چیزوں کو حاصل کرنے سے بالکل عاجز ہیں۔ انہیں اپنے وعدوں پر جو اتنا یقین ہے تو اس سے صرف ان کی باتوں کی لاپرواہی ظاہر ہوتی ہے۔ اگر کوئی ایسے الفاظ کہتا ہے، تو وہ بلاشبہ مغرور اور حد سے زیادہ اعتماد کا شکار ہو گا، اور وہ بڑے فرشتے کے مزاج کی بہترین مثال کے طور پر اپنے آپ کو ظاہر کر رہا ہو گا۔ یہ کلام خدا کے منہ سے نکلا؛ کیا تجھے اس میں تکبر کا کوئی عنصر محسوس ہوتا ہے؟ کیا تجھے لگتا ہے کہ خدا کا کلام محض ایک مذاق ہے؟ خدا کا کلام اختیار ہے، خدا کا کلام حقیقت ہے، اور اس سے پہلے کہ اس کے منہ سے کلام نکلے، جس کا مطلب ہے کہ جب وہ کسی کام کا فیصلہ کر رہا ہوتا ہے، تو وہ چیز پہلے ہی پوری ہو چکی ہوتی ہے۔ یہ کہا جا سکتا ہے کہ جو کچھ خدا نے ابراہام سے کہا وہ ایک عہد تھا جو خدا نے ابراہام کے ساتھ قائم کیا تھا، اور خدا کی طرف سے ابراہام سے کیا گیا ایک وعدہ تھا۔ یہ وعدہ ایک قائم شدہ حقیقت کے ساتھ ساتھ ایک پوری کی گئی حقیقت بھی تھی، اور یہ حقیقتیں آہستہ آہستہ خدا کے منصوبے کے مطابق خدا کے خیالات میں پوری ہوئیں۔ پس خدا کے لیے ایسے الفاظ کہنے کا مطلب یہ نہیں ہے کہ وہ متکبرانہ مزاج رکھتا ہے، کیونکہ خدا ایسی چیزوں کو حاصل کرنے پر قادر ہے۔ اس کے پاس یہ قدرت اور اختیار ہے، اور وہ ان کاموں کو حاصل کرنے پر پوری طرح قادر ہے، اور ان کو پورا کرنا مکمل طور پر اس کی صلاحیت کے دائرے میں ہے۔ جب اس قسم کا کلام خدا کے منہ سے نکلتا ہے تو وہ خدا کے حقیقی مزاج کا انکشاف اور اظہار ہوتا ہے، خدا کے جوہر اور اختیار کا ایک کامل انکشاف اور مظہر ہوتا ہے، اور خالق کی شناخت کے ثبوت کے طور پر اس سے زیادہ مناسب اور موزوں کوئی چیز نہیں ہے۔ اس طرح کے کلام کا انداز، لہجہ اور الفاظ خالق کی شناخت کا عین نشان ہیں، اور خدا کی اپنی شناخت کے اظہار سے بالکل مطابقت رکھتے ہیں؛ ان میں کوئی بناوٹی پن، کوئی نجاست نہیں ہے؛ وہ مکمل طور پر اور قطعی طور پر، خالق کے جوہر اور اختیار کا بہترین مظہر ہیں۔ جہاں تک مخلوقات کا تعلق ہے تو ان کے پاس نہ تو یہ اختیار ہے اور نہ ہی یہ جوہر، ان کے پاس خدا کی عطا کردہ طاقت ہونے کا امکان تو اور بھی کم ہے۔ اگر انسان اس طرز عمل کو ظاہر کرتا ہے تو یقیناً یہ اس کے بدعنوان مزاج کا انفجار ہو گا اور اس کی جڑ میں انسان کے غرور اور وحشیانہ عزائم کا اثر ہو گا اور صرف شیطان ہی کے مذموم عزائم کا اظہار ہو گا۔ شیطان، جو لوگوں کو دھوکہ دینا چاہتا ہے اور انہیں خدا سے غداری کرنے پر اکساتا ہے۔ ایسی زبان سے جو ظاہر ہوتا ہے خدا اسے کیسے دیکھتا ہے؟ خدا کہے گا کہ تو اس کی جگہ چھیننا چاہتا ہے اور یہ کہ تو اس کی نقالی کرنا اور اس کی جگہ لینا چاہتا ہے۔ جب تو خدا کے کلام کے لہجے کی نقالی کرتا ہے، تو تیرا مقصد لوگوں کے دلوں میں خدا کی جگہ کو لینا، بنی نوع انسان سے وہ غصب کرنا ہے جو خدا کا جائز حق ہے۔ یہ شیطان ہے، خالص اور سادہ؛ یہ بڑے فرشتے کی اولاد کے اعمال ہیں، آسمان کے لیے ناقابل برداشت! کیا تم میں کوئی ایسا شخص ہے جس نے لوگوں کو گمراہ کرنے اور دھوکہ دینے کی نیت سے کبھی چند الفاظ بول کر کسی خاص طریقے سے خدا کی نقالی کی ہو اور انہیں ایسا محسوس کروایا ہو کہ جیسے اس شخص کے قول و فعل میں خدا کا اختیار اور طاقت ہے، جیسے اس شخص کا جوہر اور شناخت منفرد ہے، اور یہاں تک کہ جیسے اس شخص کے الفاظ کا لہجہ بھی خدا سے ملتا جلتا ہے؟ کیا تم نے کبھی ایسا کچھ کیا ہے؟ کیا تم نے کبھی اپنی تقریر میں خُدا کے لہجے کی نقالی کی ہے، اِن اشاروں کے ساتھ جو بظاہر خُدا کے مزاج کی نمائندگی کرتے ہیں، جن کو تم طاقت اور اختیار سمجھتے ہو؟ کیا تم میں سے زیادہ تر اکثر اسی طرح سے کام کرتے ہیں، یا عمل کرنے کا ارادہ بھی رکھتے ہیں؟ اب، جب تم واقعی خالق کے اختیار کو دیکھتے، محسوس کرتے اور جانتے ہو، اور تم جو کچھ کیا کرتے تھے، اور جو تم اپنے بارے میں ظاہر کرتے تھے، اس پر پیچھے مڑ کر دیکھتے ہو، تو کیا تم کراہت محسوس کرتے ہو؟ کیا تم اپنی کمینگی اور بے شرمی کو پہچانتے ہو؟ کیا ایسے لوگوں کے مزاج اور جوہر کو کھل کر عیاں کرنے کے بعد یہ کہا جا سکتا ہے کہ یہ جہنم کے ملعون لوگ ہیں؟ کیا یہ کہا جا سکتا ہے کہ جو بھی ایسا کام کرتا ہے وہ اپنے اوپر ذلت لا رہا ہے؟ کیا تم اس کی فطرت کی سنگینی کو پہچانتے ہو؟ آخر یہ کتنا سنگین ہے؟ جو لوگ اس طرح کام کرتے ہیں ان کی نیت خدا کی نقالی کرنا ہے۔ وہ خدا بننا چاہتے ہیں، لوگوں سے اپنی پرستش خدا کے طور پر کروانا چاہتے ہیں۔ وہ لوگوں کے دلوں میں خدا کے مقام کو ختم کرنا چاہتے ہیں، اور اس خدا سے جان چھڑانا چاہتے ہیں جو انسانوں کے درمیان کام کرتا ہے، اور وہ یہ کام لوگوں پر قابو پانے کے مقصد کے حصول کے لیے کرتے ہیں، تاکہ لوگوں کو ہڑپ کر لیں اور ان پر قبضہ کر لیں۔ ہر کوئی اس طرح کی لاشعوری خواہشات اور عزائم رکھتا ہے، اور ہر کوئی اس قسم کے بدعنوان شیطانی جوہر میں رہتا ہے، ایک شیطانی فطرت میں، جس میں وہ خدا سے دشمنی رکھتا ہے، خدا سے غداری کرتا ہے، اور خدا بننے کی خواہش کرتا ہے۔ خدا کے اختیار کے موضوع پر میری رفاقت کی پیروی کرتے ہوئے، کیا تم اب بھی خود کو خدا کے طور پر ظاہر کرنے اور خدا کی نقالی کرنے کی خواہش یا آرزو رکھتے ہو؟ کیا تم اب بھی خدا ہونا چاہتے ہو؟ کیا تم اب بھی خدا بننا چاہتے ہو؟ انسان خدا کے اختیار کی نقالی نہیں کر سکتا، اور انسان خدا کی شناخت اور حیثیت کے طور پر خود کو ظاہر نہیں کر سکتا۔ اگرچہ تو اس لہجے کی نقل کرنے کے قابل ہے جس کے ساتھ خدا بولتا ہے، لیکن تو خدا کے جوہر کی نقل نہیں کر سکتا ہے۔ اگرچہ تو خدا کے مقام پر کھڑے ہونے اور خدا کی نقالی کرنے کے قابل ہے، لیکن تو کبھی بھی وہ کام کرنے کے قابل نہیں ہو گا جو خدا کرنا چاہتا ہے، اور تو ہر چیز پر حکمرانی اور حکم دینے کے قابل کبھی نہیں ہو گا۔ خدا کی نظر میں، تو ہمیشہ ایک چھوٹی مخلوق رہے گا، اور اس سے قطع نظر کہ تیرے ہنر اور قابلیت کتنی ہی عظیم کیوں نہ ہو، اس سے قطع نظر کہ تیرے پاس کتنی ہی صلاحیتیں کیوں نہ ہوں، تو مکمل طور پر خالق کے تسلط کے تحت ہے۔ اگرچہ تو کچھ رعب ڈالنے والے الفاظ کہنے کے قابل ہے، لیکن اس سے نہ تو یہ ظاہر ہو سکتا ہے کہ تیرے پاس خالق کا جوہر ہے اور نہ ہی اس بات کی نمائندگی ہو سکتی ہے کہ تو خالق کے اختیار کا حامل ہے۔ خدا کا اختیار اور قدرت خود خدا کا جوہر ہیں۔ وہ خارجی طور پر سیکھے یا شامل نہیں کیے گئے تھے، بلکہ خود خدا کا جبلی جوہر ہیں۔ اور اس طرح خالق اور مخلوق کے درمیان تعلق کو کبھی تبدیل نہیں کیا جا سکتا۔ مخلوقات میں سے ایک ہونے کے ناطے، انسان کو اپنی حیثیت کو برقرار رکھنا چاہیے، اور دیانت داری سے برتاؤ کرنا چاہیے۔ خالق کی طرف سے جو تجھے سونپا گیا ہے فرض سمجھتے ہوئے اس کی حفاظت کر۔ قانون کی خلاف ورزی نہ کر، یا ایسی چیزیں نہ کر جو تیری قابلیت اور پہنچ سے باہر ہوں یا جو خدا کو ناگوار ہوں۔ عظیم بننے کی، یا فوق البشر بننے کی، یا دوسروں سے بالاتر ہونے کی کوشش نہ کر، اور نہ ہی خدا بننے کی کوشش کر۔ لوگوں کو اس طرح بننے کی خواہش نہیں کرنی چاہیے۔ عظیم یا فوق البشر بننے کی کوشش کرنا غیر معقول ہے۔ خدا بننے کی کوشش اس سے بھی زیادہ ذلت آمیز ہے؛ یہ قابلِ نفرت، اور قابلِ حقارت ہے۔ جو چیز قابل ستائش ہے، اور جس چیز پر مخلوق کو کسی بھی چیز سے زیادہ قائم رہنا چاہیے، وہ ایک حقیقی مخلوق بننا ہے؛ یہی وہ واحد مقصد ہے جس کی جستجو تمام لوگوں کو کرنی چاہیے۔

خالق کا اختیار وقت، جگہ یا جغرافیہ کا پابند نہیں ہے، اور خالق کا اختیار حساب سے بالاتر ہے

آؤ پیدائش 22: 17-18 کو دیکھیں۔ یہ یہوواہ خدا کی طرف سے کہا گیا ایک اور اقتباس ہے، جس میں اُس نے ابراہام سے کہا، "مَیں تُجھے برکت پر برکت دُوں گا اور تیری نسل کو بڑھاتے بڑھاتے آسمان کے تاروں اور سمُندر کے کنارے کی ریت کی مانِند کر دُوں گا اور تیری اَولاد اپنے دُشمنوں کے پھاٹک کی مالِک ہو گی۔ اور تیری نسل کے وسِیلہ سے زمِین کی سب قَومیں برکت پائیں گی کیونکہ تُو نے میری بات مانی۔" یہوواہ خدا نے ابراہام کو کئی بار برکت دی کہ اُس کی اولاد بڑھے گی – لیکن وہ کس حد تک بڑھے گی؟ جس حد تک صحیفے میں کہا گیا ہے: "آسمان کے تاروں اور سمُندر کے کنارے کی ریت کی مانِند۔" اس کا مطلب یہ ہے کہ خدا نے ابراہام کو آسمان کے ستاروں کی طرح بے شمار اور سمندر کے کنارے کی ریت کی طرح بہت زیادہ اولاد عطا کرنا چاہی۔ خُدا نے تصویر کشی کا استعمال کرتے ہوئے بات کی، اور اِس منظر کشی سے یہ دیکھنا مشکل نہیں ہے کہ خُدا ابراہام کو محض ایک، دو، یا محض ہزاروں اولادیں عطا نہیں کرے گا، بلکہ ایک بے شمار تعداد عطا کرے گا، اتنی زیادہ کہ وہ قوموں کا ایک جم غفیر بن جائیں گے۔ کیونکہ خدا نے ابراہام سے وعدہ کیا تھا کہ وہ بہت سی قوموں کا باپ ہو گا۔ اب، کیا یہ تعداد انسان کی طرف سے طے کی گئی تھی، یا یہ خدا کی طرف سے طے کی گئی تھی؟ کیا یہ انسان کے اختیار میں ہے کہ اس کی کتنی اولادیں ہوں؟ کیا اس کا فیصلہ انسان کرتا ہے؟ انسان تو یہ فیصلہ بھی نہیں کر سکتا کہ اس کے پاس متعدد ہوں یا نہیں، "آسمان کے تاروں اور سمُندر کے کنارے کی ریت کی مانِند۔" ہونا تو اور بھی دور کی بات ہے۔ کون نہیں چاہتا کہ اس کی اولاد ستاروں کی طرح بے شمار ہو۔ بدقسمتی سے، چیزیں ہمیشہ تمہاری مرضی کے مطابق نہیں ہوتی ہیں۔ انسان کتنا ہی قابل یا باصلاحیت کیوں نہ ہو، وہ اس کا فیصلہ نہیں کر سکتا ہے: جو خدا کی طرف سے مقرر کر دیا گیا ہے کوئی بھی اس سے باہر کھڑا نہیں ہو سکتا۔ تاہم وہ تجھے جتنے کی اجازت دیتا ہے، تیرے پاس اتنا ہی ہو گا: اگر خدا تجھے تھوڑا دیتا ہے تو تیرے پاس کبھی زیادہ نہیں ہوگا، اور اگر خدا تجھے زیادہ دیتا ہے، تو پھر تیرے پاس جتنا ہے اس پر رنجیدہ ہونے کا کوئی فائدہ نہیں ہے۔ کیا یہ ایسا ہی معاملہ نہیں ہے؟ اس سب کا فیصلہ خدا کرتا ہے، انسان نہیں! خدا انسان پر حکومت کرتا ہے، اور کوئی بھی مستثنیٰ نہیں ہے!

جب خدا نے کہا "تیری نسل کو بڑھاؤں گا،" یہ ایک عہد تھا جو خدا نے ابراہام کے ساتھ قائم کیا تھا، اور کمان کے عہد کی طرح، یہ ابد تک پورا ہو گا، اور یہ بھی ایک وعدہ تھا جو خدا نے ابراہام سے کیا تھا۔ صرف خدا ہی اس وعدے کو پورا کرنے کا اہل اور قادر ہے۔ اس بات سے قطع نظر کہ انسان اس پر ایمان رکھتا ہے یا نہیں، اس بات سے قطع نظر کہ انسان اسے قبول کرتا ہے یا نہیں، اور اس بات سے قطع نظر کہ انسان اسے کیسے دیکھتا اور سمجھتا ہے، یہ سب کچھ خدا کے کہے ہوئے کلام کے مطابق حرف بحرف پورا ہو گا۔ خدا کا کلام انسان کی مرضی یا تصورات کے تبدیل ہونے کی وجہ سے تبدیل نہیں ہو گا، اور یہ کسی شخص، واقعہ یا چیز میں تبدیلی کی وجہ سے بھی تبدیل نہیں ہو گا۔ تمام چیزیں غائب ہو سکتی ہیں، لیکن خدا کا کلام ہمیشہ رہے گا۔ درحقیقت جس دن تمام چیزیں غائب ہو جائیں گی وہ عین وہی دن ہو گا جس دن خدا کا کلام مکمل طور پر پورا ہو گا، کیونکہ وہ خالق ہے، وہ خالق کا اختیار رکھتا ہے، خالق کی قدرت رکھتا ہے، اور وہ سب چیزوں اور سب قوتِ حیات کو قابو کرتا ہے؛ وہ کسی بھی چیز کو عدم الوجود سے وجود میں لانے پر قادر ہے، یا کسی چیز کو عدم الوجود کر سکتا ہے، اور وہ تمام چیزوں کی زندگی سے موت میں تبدیلی کو قابو کرتا ہے؛ خدا کے لیے، کسی کی اولاد کو بڑھانے سے زیادہ آسان کچھ نہیں ہو سکتا۔ یہ انسان کو پریوں کی ایک کہانی کی طرح پُر تخیل لگتا ہے، لیکن خدا کے لیے، وہ جو فیصلہ کرتا ہے اور کرنے کا وعدہ کرتا ہے وہ تخیلاتی نہیں ہے، اور نہ ہی یہ کوئی پریوں کی کہانی ہے۔ بلکہ یہ ایک حقیقت ہے جو خدا پہلے ہی دیکھ چکا ہے اور جو ضرور پوری ہو گی۔ کیا تم اس کی تعریف کرتے ہو؟ کیا حقائق یہ ثابت کرتے ہیں کہ ابراہام کی اولاد بے شمار تھی؟ وہ کتنی کثیر تھی؟ کیا وہ اتنی ہی بے شمار تھی جتنی خدا نے کہی تھی کہ "آسمان کے تاروں اور سمُندر کے کنارے کی ریت کی مانِند؟" کیا وہ تمام قوموں اور خطوں میں، دنیا کے ہر مقام پر پھیل گئی؟ یہ حقیقت کس کے ذریعے پایہ تکمیل تک پہنچی؟ کیا یہ خدا کے کلام کے اختیار سے پایہ تکمیل تک پہنچی؟ خدا کا کلام کہے جانے کے بعد کئی سینکڑوں یا ہزاروں سال تک، خدا کا کلام پورا ہوتا رہا، اور مسلسل حقائق میں ڈھلتا رہا؛ یہ خدا کے کلام کی طاقت ہے، اور خدا کے اختیار کا ثبوت ہے۔ جب خُدا نے شروع میں تمام چیزوں کو تخلیق کیا تو خُدا نے کہا "روشنی ہونے دو" اور روشنی تھی۔ یہ بہت جلد ہوا، بہت کم وقت میں پورا ہو گیا، اور اس کے پورا ہونے اور مکمل ہونے میں کوئی تاخیر نہیں ہوئی؛ خدا کے کلام کے اثرات فوری تھے۔ دونوں ہی خدا کے اختیار کا مظہر تھے، لیکن جب خدا نے ابراہام کو برکت دی تو اس نے انسان کو خدا کے اختیار کے جوہر کا ایک اور رخ دیکھنے کا موقع دیا، ساتھ ہی یہ حقیقت بھی کہ خالق کا اختیار بے حساب ہے، اور اس کے علاوہ، اس نے انسان کو خالق کے اختیار کا زیادہ حقیقی، زیادہ لطیف پہلو دیکھنے کی اجازت دی۔

ایک بار جب خدا کا کلام کہا جاتا ہے تو خدا کا اختیار اس کام کی کمان سنبھال لیتا ہے اور خدا کے منہ سے وعدہ کی گئی حقیقت آہستہ آہستہ اصل میں ظاہر ہونا شروع ہو جاتی ہے۔ جس کے نتیجے میں سب چیزوں میں تبدیلیاں ظاہر ہونے لگتی ہیں، جیسے کہ بہار کی آمد پر گھاس ہری ہو جاتی ہے، پھول کھلتے ہیں، درختوں پر شگوفے کھل اٹھتے ہیں، پرندے گانا شروع کر دیتے ہیں، بطخیں لوٹ آتی ہیں اور کھیت لوگوں سے بھر جاتے ہیں۔۔۔ موسم بہار کی آمد کے ساتھ ہی تمام چیزوں کو نئی توانائی مل جاتی ہے اور یہ خالق کا معجزانہ عمل ہے۔ جب خُدا اپنے وعدوں کو پورا کرتا ہے، تو خُدا کے خیالات کے مطابق آسمان اور زمین کی تمام چیزوں کی تجدید ہوتی ہے اور وہ بدل جاتی ہیں – کوئی بھی مستثنیٰ نہیں ہے۔ خدا کے منہ سے جب کوئی عزم یا وعدہ نکلتا ہے، تو تمام چیزیں اس کی تکمیل میں لگ جاتی ہیں، اور اس کی تکمیل کی خاطر عمل میں استعمال ہوتی ہیں؛ تمام مخلوقات کو خالق کی حاکمیت میں ترتیب دیا گیا ہے، وہ اپنا متعلقہ کردار ادا کر رہی ہیں، اور اپنا متعلقہ کام انجام دے رہی ہیں۔ یہ خالق کے اختیار کا مظہر ہے۔ تُو اس میں کیا دیکھتا ہے؟ تُو خدا کے اختیار کو کیسے جانتا ہے؟ کیا خدا کے اختیار کی کوئی حد ہے؟ کیا وقت کی کوئی حد ہے؟ کیا اسے ایک خاص اونچائی، یا ایک خاص لمبائی کہا جا سکتا ہے؟ کیا اسے ایک خاص جسامت یا طاقت کہا جا سکتا ہے؟ کیا اسے انسان کے طول و عرض سے ناپا جا سکتا ہے؟ خدا کا اختیار نہ تو ٹمٹماتا ہے اور نہ ہی آتا اور جاتا ہے، اور کوئی بھی نہیں ہے جو یہ اندازہ لگا سکے کہ اس کا اختیار آخر کتنا عظیم ہے۔ اس سے قطع نظر کہ وقت کتنا ہی کیوں نہ گزر جائے، جب خدا کسی شخص کو برکت عطا کرتا ہے، تو یہ برکت جاری رہے گی، اور اس کا تسلسل خدا کے ناقابلِ پیمائش اختیار کی گواہی دے گا، اور بنی نوع انسان کو خالق کی کبھی ختم نہ ہونے والی قوتِ حیات کا ظہور بار بار دیکھنے کا موقع فراہم کرے گا۔ اُس کے اختیار کا ہر مظاہرہ اُس کے منہ سے نکلے کلام کا کامل مظہر ہے، جو سب چیزوں اور بنی نوع انسان پر ظاہر ہوتا ہے۔ مزید برآں، اُس کے اختیار سے حاصل ہونے والی ہر چیز اتنی لطیف ہے کہ اس کا موازنہ کسی سے نہیں کیا جا سکتا، اور بالکل بے عیب ہے۔ یہ کہا جا سکتا ہے کہ اس کے خیالات، اس کا کلام، اس کا اختیار، اور تمام کام جو وہ انجام دیتا ہے، سب ایک بے مثال خوبصورت تصویر ہے، اور مخلوقات کے لیے بنی نوع انسان کی زبان اس کی اہمیت اور قدر کو بیان کرنے سے قاصر ہے۔ جب خدا کسی شخص سے کوئی وعدہ کرتا ہے تو خدا اس کے بارے میں ہر چیز سے اپنے ہاتھ کی پشت کی طرح واقف ہوتا ہے، چاہے وہ جہاں بھی رہے، یا جو بھی کرے، وعدہ ملنے سے پہلے یا بعد میں اس کا جو بھی پس منظر ہو، یا اس کی زندگی کے ماحول میں کتنے ہی زیادہ ہنگامے رہے ہوں۔ اس سے کوئی فرق نہیں پڑتا ہے کہ خدا کا کلام کہے جانے کے بعد کتنا ہی وقت کیوں نہ گزر گیا ہو، اس کے لیے یہ ایسا ہی ہے جیسے وہ ابھی ابھی کہا گیا ہے۔ کہنے کا مطلب یہ ہے کہ خدا کے پاس قدرت ہے، اور اس کے پاس ایسا اختیار ہے کہ وہ بنی نوع انسان سے کیے گئے اپنے ہر وعدے سے باخبر رہ سکتا ہے، قابو کر سکتا ہے اور اسے پورا کر سکتا ہے، اور اس سے قطع نظر کہ وعدہ کیا ہے، چاہے اسے مکمل طور پر پورا ہونے میں کتنا ہی وقت لگے اور، اس کے علاوہ، اس بات سے قطع نظر کہ اس کی تکمیل کا دائرہ کتنا ہی وسیع ہو – مثلاً، وقت، جغرافیہ، نسل، وغیرہ – یہ وعدہ پورا اور مکمل کیا جائے گا، اور مزید، اس کی تکمیل اور پورا ہونے کے لیے اسے معمولی سی بھی کوشش کرنے کی ضرورت نہیں ہو گی۔ اس سے کیا ثابت ہوتا ہے؟ اس سے یہ ثابت ہوتا ہے کہ خدا کے اختیار اور قدرت کی وسعت پوری کائنات اور پوری نوع انسانی کو قابو کرنے کے لیے کافی ہے۔ خدا نے روشنی بنائی، لیکن اس کا مطلب یہ نہیں کہ خدا صرف روشنی ہی کا انتظام کرتا ہے، یا یہ کہ چونکہ اس نے پانی پیدا کیا ہے اس لیے وہ صرف پانی کا انتظام کرتا ہے، اور یہ کہ باقی ہر چیز کا خدا سے تعلق نہیں ہے۔ کیا یہ ایک غلط فہمی نہیں ہو گی؟ اگرچہ کئی سو سال کے بعد ابراہام پر خدا کی برکت انسان کی یادداشت سے رفتہ رفتہ مٹ گئی تھی، لیکن خدا کے لیے یہ وعدہ پھر بھی اسی طرح رہا برقرار رہا۔ یہ پھر بھی تکمیل کے عمل میں تھا، اور کبھی نہیں رکا تھا۔ انسان نے کبھی نہیں جانا یا سنا کہ خدا نے اپنے اختیار کو کس طرح استعمال کیا، کس طرح تمام چیزوں کو ترتیب دی گئی اور کس طرح ان کا انتظام کیا گیا، اور اس عرصے کے دوران خدا کی تخلیق کی تمام چیزوں کے درمیان کتنی ہی حیرت انگیز کہانیاں رونما ہوئیں، لیکن خدا کے اختیار کے مظاہرے کے ہر حیرت انگیز حصے اور اس کے اعمال کے ظہور کو آگے بڑھایا گیا اور ہر چیز سے بلند کیا گیا، سب چیزیں ظاہر ہوئیں اور انھوں نے خالق کے معجزاتی کاموں کو بیان کیا، اور سب چیزیں خالق کی ہر چیز پر حاکمیت کے بارے میں بہت مرتبہ دہرائی گئی ہر ایک کہانی کا پہلے سے بڑھ کر اعلان کریں گی۔ وہ اختیار جس سے خدا ہر چیز پر حکمرانی کرتا ہے، اور خدا کی قدرت، تمام چیزوں پر یہ ظاہر کرتی ہے کہ خدا ہر جگہ اور ہر وقت موجود ہے۔ جب تو خدا کے اختیار اور قدرت کے ہر جگہ موجود ہونے کا مشاہدہ کرے گا تو تُو یہ دیکھے گا کہ خدا ہر جگہ اور ہر وقت موجود ہے۔ خدا کا اختیار اور قدرت وقت، جغرافیہ، جگہ، یا کسی بھی شخص، واقعہ یا چیز کی پابندیوں سے بالاتر ہے۔ خدا کے اختیار اور طاقت کی وسعت انسان کے تصور سے بہت زیادہ ہے؛ یہ انسان کے لیے ناقابل ادراک ہے، انسان کے لیے ناقابل تصور ہے، اور انسان اسے کبھی بھی مکمل طور پر نہیں جان سکے گا۔

کچھ لوگ قیاس کرنا اور تصور کرنا پسند کرتے ہیں، لیکن انسان کا تخیل کہاں تک پہنچ سکتا ہے؟ کیا یہ اس دنیا سے آگے جا سکتا ہے؟ کیا انسان خدا کے اختیار کی صداقت اور درستی کا قیاس کرنے اور اس کا تصور کرنے کے قابل ہے؟ کیا انسان کی قیاس آرائی اور تخیل اس قابل ہیں کہ ان سے خدا کے اختیار کا علم حاصل کر سکے؟ کیا ان سے انسان حقیقی معنوں میں خدا کے اختیار کی قدر کر سکتا ہے اور اس کی اطاعت کر سکتا ہے؟ حقائق سے ثابت ہوتا ہے کہ انسان کی قیاس آرائی اور تخیل انسان کی عقل کی پیداوار ہیں، اور خدا کے اختیار کے بارے میں انسان کے علم میں معمولی سی بھی مدد یا فائدہ فراہم نہیں کرتے۔ مستقبل کی سائنسی ترقی کی مفروضہ کہانیاں پڑھنے کے بعد، کچھ لوگ تصور کر سکتے ہیں کہ چاند، یا ستارے کیسے ہوتے ہیں۔ پھر بھی اس کا مطلب یہ نہیں ہے کہ انسان کو خدا کے اختیار کی کوئی سمجھ بوجھ بھی ہے۔ انسان کا تخیل صرف یہ ہے: تخیل۔ ان چیزوں کے حقائق میں سے، جس کا مطلب یہ ہے کہ ان کے خدا کے اختیار سے تعلق کے بارے میں، انسان کو بالکل بھی کوئی فہم نہیں ہے۔ اس سے کیا فرق پڑتا ہے کہ چاہے تُو چاند پر بھی جا چکا ہو؟ کیا یہ ظاہر کرتا ہے کہ تجھے خدا کے اختیار کی کثیرالجہتی سمجھ بوجھ ہے؟ کیا یہ ظاہر کرتا ہے کہ تو خدا کے اختیار اور قدرت کی وسعت کا تصور کرنے کے قابل ہے؟ چونکہ انسان کا قیاس آرائی اور تخیل اس قابل نہیں ہں کہ وہ اسے خدا کے اختیار کے بارے میں علم دے سکیں، تو پھر انسان کو کیا کرنا چاہیے؟ سب سے زیادہ دانشمندانہ انتخاب یہ ہو گا کہ قیاس آرائی نہ کی جائے یا تصور نہ کیا جائے، جس کا مطلب یہ ہے کہ جب خدا کے اختیار کو جاننے کی بات آتی ہے تو انسان کو کبھی بھی تخیل پر بھروسا نہیں کرنا چاہیے اور قیاس آرائی پر انحصار نہیں کرنا چاہیے۔ میں یہاں تم سے کیا کہنا چاہتا ہوں؟ خدا کے اختیار، خدا کی قدرت، خدا کی اپنی شناخت اور خدا کے جوہر کا علم تیرے تخیل پر بھروسا کر کے حاصل نہیں کیا جا سکتا۔ چونکہ تو خدا کے اختیار کو جاننے کے لیے تخیل پر بھروسا نہیں کر سکتا، تو پھر تو کس طریقے سے خدا کے اختیار کا صحیح علم حاصل کر سکتا ہے؟ ایسا کرنے کا طریقہ خدا کے کلام کو کھانا اور پینا ہے، رفاقت کرنا ہے اور خدا کے کلام کا عملی تجربہ کرنا ہے۔ اس طرح، تجھے خدا کے اختیار کا بتدریج تجربہ اور تصدیق حاصل ہو گی اور تو اس کی بتدریج سمجھ بوجھ اور بڑھتا ہوا علم حاصل کر لے گا۔ خدا کے اختیار کا علم حاصل کرنے کا یہی واحد طریقہ ہے؛ کوئی مختصر راستے نہیں ہیں۔ تم سے تصور نہ کرنے کا کہنے کا مطلب یہ نہیں ہے کہ تمہیں غیر فعال طور پر بٹھا کر تباہی کا انتظار کروانا ہے، یا تمہیں کچھ کرنے سے روکنا ہے۔ اپنے دماغ کو سوچنے اور تصور کرنے کے لیے استعمال نہ کرنے کا مطلب ہے کہ قیاس آرائی کے لیے منطق کا استعمال نہ کرنا، تجزیہ کرنے کے لیے علم کا استعمال نہ کرنا، سائنس کو بنیاد کے طور پر استعمال نہ کرنا، بلکہ اس کی بجائے اس کی تعریف کرنا، توثیق کرنا، اور تصدیق کرنا ہے کہ جس خدا پر تو یقین رکھتا ہے وہ بااختیار ہے، اس بات کی تصدیق کرنا ہے کہ وہ تیری تقدیر پر حاکمیت رکھتا ہے، اور یہ کہ اس کی قدرت خدا کے کلام کے ذریعے، سچائی کے ذریعے، اور ہر اس چیز کے ذریعے جس کا تو زندگی میں سامنا کرتا ہے، ہر وقت یہ ثابت کرتی ہے کہ وہی سچا خدا خود ہے۔ یہی وہ واحد طریقہ ہے جس سے کوئی بھی شخص خدا کی سمجھ بوجھ حاصل کر سکتا ہے۔ کچھ کہتے ہیں کہ وہ اس مقصد کو حاصل کرنے کا کوئی آسان طریقہ تلاش کرنا چاہتے ہیں، لیکن کیا تم ایسا کوئی طریقہ سوچ سکتے ہو؟ میں تم سے کہتا ہوں کہ سوچنے کی ضرورت نہیں ہے: اس کے علاوہ کوئی اور طریقے نہیں ہیں! واحد طریقہ یہی ہے کہ دیانت داری اور ثابت قدمی کے ساتھ ہر اس لفظ کے ذریعے جو وہ بیان کرتا ہے اور ہر اس چیز کے ذریعے جو وہ کرتا ہے، اس کو جانو اور اس بات کی تصدیق کرو کہ خدا کے پاس کیا ہے اور وہ خود کیا ہے۔ خدا کو جاننے کا یہی واحد طریقہ ہے۔ کیونکہ جو کچھ خدا کے پاس ہے اور جو وہ خود ہے، اور خدا کی ہر چیز، کھوکھلی اور خالی نہیں بلکہ حقیقی ہے۔

تمام چیزوں اور جانداروں کے خالق کے قابو میں اور زیرِ تسلط ہونے کی حقیقت خالق کے اختیار کے حقیقی وجود کو بیان کرتی ہے

اسی طرح، ایوب پر یہوواہ کی برکت ایوب کی کتاب میں درج ہے۔ خدا نے ایوب کو کیا عطا کیا؟ "یُوں خُداوند نے ایُّوب کے آخِری ایّام میں اِبتدا کی نِسبت زِیادہ برکت بخشی اور اُس کے پاس چَودہ ہزار بھیڑ بکرِیاں اور چھ ہزار اُونٹ اور ہزار جوڑی بَیل اور ہزار گدھیاں ہو گئِیں" (ایُّوب 42: 12)۔ انسان کے نقطہ نظر سے، وہ کیا چیزیں تھیں جو ایوب کو دی گئی تھیں؟ کیا وہ بنی نوع انسان کا اثاثہ تھے؟ ان اثاثوں کے ساتھ، کیا ایوب اس عہد کے دوران بہت زیادہ دولت مند نہیں تھا؟ پھر، اس نے اتنے اثاثے کیسے حاصل کیے؟ اس کی دولت کی وجہ کیا تھی؟ یہ کہنے کی ضرورت نہیں ہے – یہ خدا کی برکت کی وجہ سے تھا کہ ایوب کو یہ اثاثے ملے۔ ایوب نے ان اثاثوں کو کس طرح دیکھا، اور اس نے خدا کی نعمتوں کو کس انداز میں سمجھا، یہ ایسی چیز نہیں ہے کہ جس پر ہم یہاں بحث کریں گے۔ جب خدا کی برکتوں کی بات آتی ہے تو تمام لوگ دن رات خدا کی برکتوں کے حصول کے لیے تڑپتے ہیں، پھر بھی انسان کا اس بات پر کوئی اختیار نہیں کہ وہ اپنی زندگی میں کتنے اثاثے حاصل کر سکتا ہے، یا وہ خدا کی طرف سے برکتیں حاصل کر بھی سکتا ہے یا نہیں – یہ ایک ناقابل تردید حقیقت ہے! خدا کے پاس اختیار ہے، اور یہ قدرت ہے کہ وہ انسان کو کوئی بھی اثاثے عطا کرے، انسان کو کوئی نعمت حاصل کرنے کی اجازت دے، اور اس کے باوجود خدا کی برکتوں کا ایک اصول ہے۔ خدا کس قسم کے لوگوں کو برکت عطا کرتا ہے؟ بے شک، وہ ان لوگوں کو برکت عطا کرتا ہے جنھیں وہ پسند کرتا ہے! ابراہام اور ایوب دونوں کو خدا کی طرف سے برکت عطا کی گئی تھی، پھر بھی جو برکتیں انہیں ملی تھیں وہ ایک جیسی نہیں تھیں۔ خدا نے ابراہام کو ریت اور ستاروں کی طرح بے شمار اولاد سے نوازا۔ جب خدا نے ابراہام کو برکت عطا کی، تو اس نے ایک انسان کی اولاد کو اور ایک قوم کو طاقتور اور خوشحال بنایا۔ اس میں، خدا کے اختیار نے بنی نوع انسان پر حکومت کی، جس نے تمام چیزوں اور جانداروں کے درمیان خدا کے سانس سے سانس لی۔ خدا کے اختیار کی حاکمیت کے تحت، یہ نوع انسانی خدا کی طرف سے طے شدہ رفتار سے، اور خدا کے مقرر کردہ دائرہ کار میں پھیلی اور قائم رہی۔ خاص طور پر، اس قوم کے پنپنے کی صلاحیت، توسیع کی شرح، اور متوقع عمر یہ سب خدا کے انتظامات کا حصہ تھے، اور ان سب کا اصول مکمل طور پر اس وعدے پر مبنی تھا جو خدا نے ابراہام سے کیا تھا۔ کہنے کا مطلب یہ ہے کہ حالات کیسے ہی کیوں نہ ہوں، خدا کے وعدے کسی رکاوٹ کے بغیر آگے بڑھیں گے اور خدا کے اختیار کی نگرانی میں پورے کیے جائیں گے۔ اس وعدے میں جو خدا نے ابراہام سے کیا تھا، دنیا کے ہنگاموں سے قطع نظر، زمانے سے قطع نظر، بنی نوع انسان کے تباہیوں کو برداشت کرنے سے قطع نظر، ابراہام کی اولاد کو فنا ہونے کا خطرہ نہیں ہو گا، اور ان کی قوم ختم نہیں ہو گی۔ تاہم، ایوب پر خُدا کی برکت نے اُسے بے حد دولت مند بنا دیا۔ خدا نے اسے جو کچھ دیا وہ زندہ، سانس لینے والی مخلوقات کا ایک جمگھٹ تھا، جن کی تفصیلات – جن کی تعداد، جن کے پھیلاؤ کی رفتار، زندہ رہنے کی شرح، ان کے جسم میں چربی کی مقدار وغیرہ – بھی خدا کے اختیار میں تھے۔ اگرچہ یہ جاندار بولنے کی صلاحیت نہیں رکھتے تھے، لیکن وہ بھی خالق کے انتظامات کا حصہ تھے، اور ان کے لیے خدا کے انتظامات کے پیچھے اصول ان برکتوں کی بنیاد پر قائم کیا گیا تھا جن کا خدا نے ایوب سے وعدہ کیا تھا۔ خدا نے ابراہام اور ایوب کو جو برکتیں عطا کیں، ان میں جس کا وعدہ کیا گیا تھا اگرچہ وہ مختلف تھا، لیکن وہ اختیار جس کے ساتھ خالق نے تمام چیزوں اور جانداروں پر حکمرانی کی وہ یکساں ہی تھا۔ خدا کے اختیار اور قدرت کی ہر تفصیل ابراہام اور ایوب کے ساتھ اس کے مختلف وعدوں اور برکتوں میں ظاہر ہوتی ہے، اور بنی نوع انسان کو ایک مرتبہ پھر یہ دکھاتی ہے کہ خدا کا اختیار انسان کے تصور سے بہت آگے ہے۔ یہ تفصیلات ایک بار پھر بنی نوع انسان کو بتاتی ہیں کہ اگر وہ خدا کے اختیار کو جاننا چاہتا ہے، تو یہ صرف خدا کے کلام اور خدا کے کام کا عملی تجربہ کرنے کے ذریعے ہی حاصل کیا جاسکتا ہے۔

سب چیزوں پر خدا کی حاکمیت کا اختیار انسان کو ایک حقیقت کو دیکھنے کا موقع دیتا ہے: خدا کا اختیار صرف ان الفاظ میں ہی ظاہر نہیں ہوتا ہے "اور خدا نے کہا، روشنی ہونے دو، اور روشنی تھی، اور، آسمان ہونے دو، اور آسمان تھا، اور، زمین ہونے دو، اور زمین تھی،" بلکہ، اس کے علاوہ، اس کا اختیار اس شکل میں بھی ظاہر ہوتا ہے کہ کس طرح اس نے روشنی کو جاری رکھا، آسمان کو غائب ہونے سے روکا، اور زمین کو ہمیشہ کے لیے پانی سے الگ رکھا، نیز اس کی تفصیلات میں کہ اس نے اپنی تخلیق کردہ چیزوں پر کس طرح حکمرانی کی اور کس طرح ان کا انتظام کیا: روشنی، آسمان اور زمین۔ تم بنی نوع انسان پر خدا کی برکت میں اور کیا دیکھتے ہو؟ واضح طور پر، ابراہام اور ایوب کو برکت دینے کے بعد، خدا کے قدم رکے نہیں، کیونکہ اس نے ابھی اپنے اختیار کو بروئے کار لانا شروع ہی کیا تھا، اور اس کا ارادہ تھا کہ وہ اپنے ہر ایک لفظ کو حقیقت بنا دے، اور اس نے جو تفصیل بتائی ہے اس میں سے ہر ایک کو سچا ثابت کر دے، اور اس طرح، آنے والے سالوں میں، اس نے ہر وہ کام جاری رکھا جس کا اس نے ارادہ کیا تھا۔ چونکہ خدا کے پاس اختیار ہے، اس لیے شاید انسان کو یہ لگتا ہے کہ خدا کو صرف بولنے کی ضرورت ہے، اور ایک انگلی بھی اٹھائے بغیر، تمام معاملات اور کام پورے ہو جاتے ہیں۔ اس طرح کے تصورات کافی مضحکہ خیز ہیں! اگر تو کلام کا استعمال کرتے ہوئے انسان کے ساتھ خدا کے عہد کے قیام کے بارے میں، اور کلام کا استعمال کرتے ہوئے خدا کی ہر چیز کی تکمیل کے بارے میں صرف یک طرفہ نظریہ رکھتا ہے، اور تو ان مختلف نشانیوں اور حقائق کو دیکھنے سے قاصر ہے کہ خدا کا اختیار تمام چیزوں کے وجود پر غالب ہے، تو پھر خدا کے اختیار کے بارے میں تیری سمجھ بوجھ کتنی کھوکھلی اور مضحکہ خیز ہے! اگر انسان خدا کو ایسا تصور کرتا ہے تو پھر یہ کہنا ضروری ہے کہ خدا کے بارے میں انسان کے علم کو بالکل آخری دفاعی حد تک پہنچا دیا گیا ہے، اور ایک بند گلی میں پہنچ چکا ہے، کیونکہ جس خدا کا انسان تصور کرتا ہے وہ صرف ایک مشین ہے جو حکم دیتی ہے، اور ایسا خدا نہیں ہے جس کے پاس اختیار ہے۔ تو نے ابراہام اور ایوب کی مثالوں میں کیا دیکھا ہے؟ کیا تو نے خدا کے اختیار اور قدرت کا حقیقی پہلو دیکھا ہے؟ ابراہام اور ایوب کو برکت دینے کے بعد، خُدا جہاں تھا وہیں پر نہیں ٹھہرا رہا، اور نہ ہی اُس نے اپنے رسولوں کو کام پر لگایا یہ انتظار کرتے ہوئے کہ نتیجہ کیا نکلے گا۔ اس کے برعکس، جیسے ہی خدا نے اپنا کلام کہا، خدا کے اختیار کی راہنمائی میں، تمام چیزوں نے اس کام کی پابندی کرنا شروع کر دی جو خدا کرنا چاہتا تھا، اور وہ لوگ، چیزیں اور مادی اشیا تیار ہو گئیں جن کی خدا کو ضرورت تھی۔ کہنے کا مطلب یہ ہے کہ جیسے ہی خدا کے منہ سے یہ کلام نکلا، خدا کا اختیار پوری زمین میں بروئے کار آنا شروع ہو گیا، اور اس نے ابراہام اور ایوب سے کیے گئے وعدوں کو پورا کرنے اور حاصل کرنے کے لیے ایک راستہ طے کر دیا، جبکہ جو اس نے کرنا تھا اس کے ہر قدم اور ہر کلیدی مرحلے کے لیے جس چیز کی ضرورت تھی اس کے لیے بھی تمام مناسب منصوبہ بندی اور تیاریاں کیں۔ اس مدت کے دوران، خدا نے نہ صرف اپنے پیغمبروں کو استعمال کیا بلکہ ان تمام چیزوں کو بھی استعمال کیا جو اس نے تخلیق کی تھیں۔ کہنے کا مطلب یہ ہے کہ جس دائرہ کار کے اندر خدا کے اختیار کو بروئے کار لایا گیا تھا، اس میں نہ صرف رسول شامل تھے، بلکہ، تخلیق کی تمام چیزیں بھی شامل تھیں، جو اس کام کی تعمیل کے لیے استعمال کی گئی تھیں جو اس نے انجام دینے کا ارادہ کیا تھا؛ یہ وہ مخصوص انداز تھے جن میں خدا کا اختیار بروئے کار لایا گیا تھا۔ تمہارے تصورات میں، خدا کے اختیار کے بارے میں کچھ لوگوں کی سمجھ بوجھ درج ذیل ہو سکتی ہے: خدا بااختیار ہے، اور خدا قدرت رکھتا ہے، اور اس لیے خدا کو صرف تیسرے آسمان یا کسی مقررہ جگہ پر ہی رہنے کی ضرورت ہے، اور کوئی خاص کام کرنے کی ضرورت نہیں ہے۔ اور خُدا کا تمام کام اُس کے خیالات میں ہی مکمل ہو جاتا ہے۔ کچھ لوگ یہ بھی یقین کر سکتے ہیں کہ، اگرچہ خدا نے ابراہام کو برکت دی تھی، لیکن خدا کو کچھ کرنے کی ضرورت نہیں تھی، اور اس کے لیے صرف اتنا ہی کافی تھا کہ وہ اپنا کلام کہہ دے۔ کیا واقعی ایسا ہی ہوا؟ واضح طور پر نہیں! اگرچہ خدا اختیار اور قدرت کا مالک ہے، لیکن اس کا اختیار سچا اور حقیقی ہے، کھوکھلا نہیں ہے۔ خدا کے اختیار اور قدرت کی صداقت اور حقیقت رفتہ رفتہ ظاہر ہوتی ہے اور اس کی تمام چیزوں کی تخلیق میں، ہر چیز پر اس کا اختیار ہونے میں، اور اس عمل میں جس کے ذریعے وہ بنی نوع انسان کی راہنمائی اور انتظام کرتا ہے، میں ظاہر ہوتی ہے۔ ہر طریقہ، ہر نقطہ نظر، اور بنی نوع انسان اور تمام چیزوں پر خدا کی حاکمیت کی ہر تفصیل، اور تمام کام جو اس نے مکمل کیے ہیں، نیز ہر چیز کے بارے میں اس کی سمجھ بوجھ - یہ سب لفظی طور پر ثابت کرتے ہیں کہ خدا کا اختیار اور قدرت خالی کلام نہیں ہے۔ اُس کا اختیار اور قدرت مسلسل اور ہر چیز میں ظاہر اور عیاں ہوتی ہے۔ یہ مظاہر اور انکشافات خدا کے اختیار کے حقیقی وجود کی بات کرتے ہیں، کیونکہ وہ اپنے کام کو جاری رکھنے، اور سب چیزوں کو حکم دینے کے لیے، اور ہر لمحہ ہر چیز پر حکومت کرنے کے لیے اپنے اختیار اور قدرت کا استعمال کر رہا ہے؛ اس کی قدرت اور اختیار کی جگہ نہ تو فرشتے لے سکتے ہیں اور نہ ہی خدا کے رسول۔ خدا نے فیصلہ کیا کہ وہ ابراہام اور ایوب کو کون سی برکات عطا کرے گا – یہ فیصلہ خدا نے کرنا تھا۔ اگرچہ خدا کے رسول ذاتی طور پر ابراہام اور ایوب کے پاس گئے تھے، لیکن ان کے اعمال خدا کے احکام پر مبنی تھے، اور ان کے اعمال خدا کے اختیار کے تحت کیے گئے تھے اور اسی طرح، رسول خدا کی حاکمیت کے تحت تھے۔ اگرچہ انجیل کے اندراج میں انسان خدا کے رسولوں کو ابراہام سے ملاقات کرتے دیکھتا ہے، اور یہوواہ خدا کو ذاتی طور پر کچھ کرتے ہوئے نہیں دیکھتا، لیکن درحقیقت، صرف وہ واحد ذات جو حقیقی معنوں میں قدرت اور اختیار کا استعمال کرتی ہے، وہ خود خدا ہے، اور اس میں کسی انسان کے شک کرنے کو برداشت نہیں کیا جاتا! اگرچہ تو نے دیکھا ہے کہ فرشتے اور رسول بڑی طاقت کے مالک ہیں اور انہوں نے معجزات برپا کیے ہیں، یا یہ کہ انہوں نے خدا کی طرف سے سپرد کیے گئے کچھ کام کیے ہیں، لیکن ان کے اعمال محض خدا کی طرف سے سپرد کیے گئے کاموں کو پورا کرنے کے لیے ہیں، اور کسی بھی لحاظ سے خدا کی قدرت کا اظہار نہیں ہیں – کیونکہ کسی بھی انسان یا چیز کے پاس خالق کا یہ اختیار نہیں ہے کہ وہ تمام چیزوں کو تخلیق کرے اور سب چیزوں پر حکمرانی کرے۔ لہٰذا، کوئی بھی انسان یا چیز خالق کے اختیار کو استعمال یا ظاہر نہیں کر سکتی۔

خالق کا اختیار ناقابلِ تغیر اور ناقابلِ خلاف ورزی ہے

تم نے صحیفے کے ان تین حصوں میں کیا دیکھا ہے؟ کیا تم نے دیکھا ہے کہ ایک اصول ہے جس کے ذریعے خدا اپنے اختیار کو استعمال کرتا ہے؟ مثال کے طور پر، خدا نے انسان کے ساتھ ایک عہد قائم کرنے کے لیے ایک کمان کا استعمال کیا - اس نے انسان کو یہ بتانے کے لیے بادلوں میں ایک کمان رکھی کہ وہ دنیا کو تباہ کرنے کے لیے دوبارہ کبھی سیلاب کا استعمال نہیں کرے گا۔ لوگ جو کمان آج تک دیکھتے ہیں کیا یہ وہی ہے جو خدا کے منہ سے کہی گئی تھی؟ کیا اس کی نوعیت اور معنی بدل گئے ہیں؟ بلا شبہ، ایسا نہیں ہوا ہے۔ خدا نے اس عمل کو انجام دینے کے لیے اپنے اختیار کو استعمال کیا، اور وہ عہد جو اس نے انسان کے ساتھ قائم کیا تھا آج تک جاری ہے، اور جس وقت اس عہد کو تبدیل کیا جائے گا، وہ یقیناً خدا کا فیصلہ ہوگا۔ خدا کے کہنے کے بعد "میں اپنی کمان کو بادل میں رکھتا ہوں،" خدا نے آج تک ہمیشہ اس عہد کی پابندی کی۔ تجھے اس میں کیا نظر آتا ہے؟ اگرچہ خدا اختیار اور قدرت کا مالک ہے مگر وہ اپنے کاموں میں بہت سخت اور اصولی ہے، اور اپنے کلام پر قائم رہتا ہے۔ اُس کی سختی، اور اُس کے اعمال کے اصول، خالق کے اختیار کے ناقابلِ خلاف ورزی ہونے اور خالق کے اختیار کے ناقابل تسخیر ہونے کو ظاہر کرتے ہیں۔ اگرچہ وہ اعلیٰ ترین اختیار کا مالک ہے، اور تمام چیزیں اس کے زیر تسلط ہیں، اور اگرچہ وہ سب چیزوں پر حکومت کرنے کی قدرت رکھتا ہے، لیکن خدا نے کبھی بھی اپنے منصوبے کو نقصان نہیں پہنچایا یا اس میں خلل نہیں ڈالا ہے، اور جب بھی وہ اپنے اختیار کو استعمال کرتا ہے، تو یہ سختی کے ساتھ اس کے اپنے اصولوں کے مطابق ہوتا ہے، اور اس کے منہ سے کہی گئی باتوں کی بالکل ٹھیک پیروی کرتا ہے، اور اس کے منصوبے کے اقدامات اور مقاصد کی پیروی کرتا ہے۔ یہ کہنے کی ضرورت نہیں ہے کہ خدا جن تمام چیزوں پر حکمرانی کرتا ہے وہ بھی ان اصولوں کی پابندی کرتی ہیں جن کے ذریعے خدا کا اختیار استعمال کیا جاتا ہے، اور کوئی بھی انسان یا چیز اس کے اختیار کے انتظامات سے مستثنیٰ نہیں ہے، اور نہ ہی وہ ان اصولوں کو تبدیل کر سکتے ہیں جن کے ذریعے اس کا اختیار استعمال کیا جاتا ہے۔ خُدا کی نظر میں، وہ لوگ جو برکت والے ہیں اُس کے اختیار کی وجہ سے لائی گئی خوش قسمتی حاصل کرتے ہیں، اور وہ جو ملعون ہیں اُنھیں خُدا کے اختیار کی وجہ سے سزا ملتی ہے۔ خدا کے اختیار کی حاکمیت کے تحت، کوئی انسان یا چیز اس کے اختیار کے استعمال سے مستثنیٰ نہیں ہے، اور نہ ہی وہ ان اصولوں کو تبدیل کر سکتے ہیں جن کے ذریعے اس کا اختیار استعمال کیا جاتا ہے۔ خالق کا اختیار کسی بھی عنصر میں تبدیلیوں کی وجہ سے تبدیل نہیں ہوتا، اور اسی طرح وہ اصول جن کے ذریعے اس کا اختیار استعمال ہوتا ہے، کسی بھی وجہ سے تبدیل نہیں ہوتے۔ آسمان اور زمین میں بڑے ہنگامے ہو سکتے ہیں، لیکن خالق کا اختیار نہیں بدلے گا؛ تمام چیزیں غائب ہو سکتی ہیں، لیکن خالق کا اختیار کبھی ختم نہیں ہو گا۔ یہ خالق کے ناقابلِ تغیر اور ناقابل خلاف ورزی اختیار کا جوہر ہے، اور یہی خالق کی عین انفرادیت ہے!

ذیل کے الفاظ خدا کے اختیار کو جاننے کے لیے ناگزیر ہیں، اور ان کا مفہوم ذیل میں رفاقت میں دیا گیا ہے۔ آؤ صحیفے کو پڑھنا جاری رکھیں۔

4۔ خدا کا شیطان کو حکم

ایُّوب 6:2 خُداوند نے شَیطان سے کہا کہ دیکھ وہ تیرے اِختیار میں ہے۔ فقط اُس کی جان محفُوظ رہے۔

شیطان نے کبھی بھی خالق کے اختیار سے تجاوز کرنے کی جرات نہیں کی، اور اسی وجہ سے، تمام چیزیں ترتیب میں زندگی بسر کرتی ہیں

یہ ایوب کی کتاب سے ایک اقتباس ہے، اور ان الفاظ میں "وہ" سے مراد ایوب ہے۔ اگرچہ مختصراً، یہ جملہ بہت سے مسائل کو واضح کرتا ہے۔ یہ روحانی دنیا میں خدا اور شیطان کے درمیان ایک خاص مکالمے کو بیان کرتا ہے، اور ہمیں یہ بتاتا ہے کہ خدا کے الفاظ کا ہدف شیطان تھا۔ یہ اس کا بھی اندراج کرتا ہے جو خاص طور پر خدا نے کہا تھا۔ خدا کا کلام شیطان کے لیے ایک فرمان اور حکم تھا۔ اس حکم کی مخصوص تفصیلات ایوب کی زندگی کو بچانے سے متعلق ہیں اور جہاں خدا نے ایوب کے ساتھ شیطان کے سلوک میں حد مقرر کی تھی – شیطان کو ایوب کی زندگی کو بچانا تھا۔ پہلی چیز جو ہم اس جملے سے سیکھتے ہیں وہ یہ ہے کہ یہ وہ الفاظ تھے جو خدا کی طرف سے شیطان سے کہے گئے تھے۔ ایوب کی کتاب کے اصل متن کے مطابق، یہ ہمیں اس طرح کے الفاظ کا پس منظر بتاتا ہے: شیطان ایوب پر الزام لگانا چاہتا تھا، اور اس لیے اسے ایوب کو بہکانے سے پہلے خدا کی رضامندی حاصل کرنی پڑی۔ ایوب کو بہکانے کے لیے شیطان کی درخواست پر رضامندی دیتے وقت، خدا نے شیطان کے سامنے درج ذیل شرط رکھی: "ایوب تیرے اختیار میں ہے؛ فقط اس کی جان محفوظ رہے۔" ان الفاظ کی نوعیت کیا ہے؟ وہ واضح طور پر ایک فرمان ہے، ایک حکم ہے۔ ان الفاظ کی نوعیت کو سمجھنے کے بعد تجھے یقیناً یہ بھی سمجھ لینا چاہیے کہ وہ واحد ذات جس نے یہ حکم دیا خدا تھا اور جس نے یہ وصول کیا اور اس کی تعمیل کی وہ شیطان تھا۔ یہ کہنے کی ضرورت نہیں کہ اس ترتیب سے جو بھی ان الفاظ کو پڑھتا ہے اس پر خدا اور شیطان کا تعلق واضح ہوتا ہے۔ بلاشبہ، یہ روحانی دنیا میں بھی خدا اور شیطان کے درمیان تعلق ہے، اور خدا اور شیطان کی شناخت اور حیثیت کے درمیان فرق، صحیفوں میں خدا اور شیطان کے درمیان مکالموں کے اندراج میں فراہم کیا گیا ہے، اور خدا اور شیطان کی شناخت اور حیثیت کے درمیان وہ نمایاں فرق ہے جسے آج تک انسان مخصوص مثال اور عبارتی اندراج سے سیکھ سکتا ہے۔ اس مقام پر، مجھے یہ کہنا ضروری ہے کہ ان الفاظ کا اندراج خدا کی شناخت اور حیثیت کے بارے میں بنی نوع انسان کے علم میں ایک اہم دستاویز ہے، اور یہ خدا کے بارے میں بنی نوع انسان کے علم کے لیے اہم معلومات فراہم کرتا ہے۔ روحانی دنیا میں خالق اور شیطان کے درمیان اس مکالمے کے ذریعے، انسان خالق کے اختیار میں ایک اور خاص پہلو کو سمجھنے کے قابل ہوتا ہے۔ یہ الفاظ خالق کے منفرد اختیار کی ایک اور گواہی ہیں۔

ظاہری طور پر، یہوواہ خدا شیطان کے ساتھ ایک مکالمے میں مشغول ہو رہا ہے۔ جوہر کے لحاظ سے، وہ رویہ جس کے ساتھ یہوواہ خدا بات کرتا ہے، اور جس مقام پر وہ کھڑا ہے وہ شیطان سے بلند ہے۔ کہنے کا مطلب یہ ہے کہ یہوواہ خدا شیطان کو ایک حکم دینے کے لہجے فرمان جاری کر رہا ہے، اور شیطان کو بتا رہا ہے کہ اسے کیا کرنا چاہیے اور کیا نہیں کرنا چاہیے، کیونکہ ایوب پہلے ہی اس کے اختیار میں ہے، اور یہ کہ وہ ایوب کے ساتھ جیسا چاہے سلوک کر سکتا ہے - لیکن یہ کہ وہ ایوب کی جان نہ لے۔ بین السطور یہ ہے کہ، اگرچہ ایوب کو شیطان کے اختیار میں دے دیا گیا ہے، لیکن اس کی زندگی شیطان کے حوالے نہیں کی گئی ہے؛ کوئی بھی ایوب کی جان خدا کے ہاتھ سے نہیں لے سکتا جب تک کہ خدا کی اجازت نہ ہو۔ شیطان کے لیے اس حکم میں خدا کا رویہ واضح طور پر بیان کیا گیا ہے، اور یہ حکم اس حیثیت کو بھی ظاہر اور عیاں کرتا ہے جس سے یہوواہ خدا شیطان کے ساتھ بات چیت کرتا ہے۔ اس میں، یہوواہ خدا نہ صرف اس خدا کی حیثیت رکھتا ہے جس نے روشنی اور ہوا، اور تمام چیزوں اور جانداروں کو پیدا کیا، اس خدا کی حیثیت رکھتا ہے جو تمام چیزوں اور جانداروں پر حاکمیت رکھتا ہے، بلکہ اس خدا کی حیثیت بھی رکھتا ہے جو انسانوں کو حکم دیتا ہے، اور پاتال کو حکم دیتا ہے، وہ خدا جو تمام جانداروں کی زندگی اور موت کو قابو کرتا ہے۔ روحانی دنیا میں، خدا کے علاوہ کون شیطان کو ایسا حکم جاری کرنے کی جرات کرے گا؟ کیونکہ انسان کی زندگی بشمول ایوب کی زندگی کے، خدا کے زیر اختیار ہے۔ خدا نے شیطان کو ایوب کی جان لینے یا نقصان پہنچانے کی اجازت نہیں دی، اور یہاں تک کہ جب خدا نے شیطان کو ایوب کو بہکانے کی اجازت دی، تب بھی خدا نے خاص طور پر ایسا حکم جاری کرنا یاد رکھا، اور ایک بار پھر شیطان کو حکم دیا کہ وہ ایوب کی جان نہ لے۔ شیطان نے کبھی بھی خدا کے اختیارات سے تجاوز کرنے کی جرأت نہیں کی ہے، اور اس کے علاوہ، ہمیشہ خدا کے احکامات اور مخصوص فرمودات کو غور سے سنا اور ان کی تعمیل کی ہے، کبھی ان کی خلاف ورزی کرنے کی جرات نہیں کی، اور ظاہر ہے کہ خدا کے کسی بھی حکم کو آزادانہ طور پر تبدیل کرنے کی ہمت نہیں کی۔ یہ وہ حدود ہیں جو خدا نے شیطان کے لیے مقرر کی ہیں اور اسی لیے شیطان نے کبھی ان حدود کو عبور کرنے کی جرأت نہیں کی۔ کیا یہ خدا کی قدرت کی طاقت نہیں ہے؟ کیا یہ خدا کے اختیار کی گواہی نہیں ہے؟ شیطان کو بنی نوع انسان کے مقابلے میں اس بات کی زیادہ واضح فہم ہے کہ خدا کے ساتھ کس طرح برتاؤ کرنا ہے، اور خدا کو کس طرح دیکھنا ہے، اور اس طرح، روحانی دنیا میں، شیطان خدا کی حیثیت اور اختیار کو بہت واضح طور پر دیکھتا ہے، اور خدا کے اختیار کی طاقت اور اس کے اختیار کے استعمال کے پیچھے اصولوں کی گہری سمجھ بوجھ رکھتا ہے۔ یہ ان کو نظر انداز کرنے کی بالکل ہمت نہیں کرتا، اور نہ ہی وہ کسی طرح بھی ان کی خلاف ورزی کرنے کی جرات کرتا ہے، یا کوئی ایسا کام کرتا ہے جو خدا کے اختیار کی خلاف ورزی کرتا ہو، اور یہ کسی بھی طرح خدا کے غضب کو للکارنے کی ہمت نہیں رکھتا۔ اگرچہ اس کی فطرت بد اور متکبرانہ ہے، لیکن شیطان نے کبھی بھی خدا کی طرف سے اپنے لیے مقرر کردہ حدود و قیود کو پار کرنے کی جرأت نہیں کی۔ لاکھوں سالوں سے، اس نے ان حدود کی سختی سے پابندی کی ہے، خدا کے دیے ہوئے ہر حکم اور فرمان کی پابندی کی ہے، اور کبھی اس نشان سے تجاوز کرنے کی جرأت نہیں کی۔ اگرچہ یہ بغض پر مبنی ہے، لیکن شیطان بدعنوان بنی نوع انسان سے زیادہ عقلمند ہے؛ یہ خالق کی شناخت جانتا ہے، اور خود اپنی حدود کو جانتا ہے۔ شیطان کے "مطیع" اعمال سے یہ دیکھا جا سکتا ہے کہ خدا کا اختیار اور قدرت آسمانی احکام ہیں جن سے شیطان تجاوز نہیں کر سکتا، اور یہ کہ یہ عین خدا کی انفرادیت اور اختیار کی وجہ سے ہے کہ تمام چیزیں ایک منظم طریقے سے بدلتی اور پھیلتی ہیں، کہ بنی نوع انسان خدا کے قائم کردہ طریقے کے اندر رہ سکتا ہے اور تعداد میں بڑھ سکتا ہے، کوئی شخص یا چیز اس ترتیب کو بگاڑنے کے قابل نہیں ہے، اور کوئی شخص یا چیز اس قانون کو تبدیل کرنے کے قابل نہیں ہے - کیونکہ یہ سب خالق کے ہاتھ سے، اور خالق کے حکم اور اختیار سے آتے ہیں۔

صرف خدا، جو خالق کی شناخت رکھتا ہے، منفرد اختیار کا مالک ہے

شیطان کی خاص شناخت کی وجہ سے بہت سے لوگوں نے اس کے مختلف پہلوؤں کے اظہار میں گہری دلچسپی ظاہر کی ہے۔ چونکہ شیطان کمالات دکھانے کی صلاحیت رکھتا ہے، اور ایسے کام کرنے پر قادر ہے جو بنی نوع انسان کے لیے ناممکن ہیں اس لیے بہت سے ایسے بے وقوف لوگ بھی ہیں جو یہ یقین رکھتے ہیں کہ خدا کے ساتھ ساتھ شیطان بھی اختیار رکھتا ہے۔ اس لیے بنی نوع انسان خدا کی عبادت کے ساتھ ساتھ شیطان کے لیے بھی اپنے دل میں ایک جگہ محفوظ رکھتا ہے اور شیطان کو خدا سمجھ کر اس کی عبادت تک کرتا ہے۔ یہ لوگ قابل رحم اور قابل نفرت دونوں ہیں۔ قابل رحم وہ اپنی جہالت کی وجہ سے ہیں، اور قابل نفرت وہ اپنے کلیسائی عقائد کے خلاف عقیدے اور موروثی برے مادے کی وجہ سے ہیں۔ اس مقام پر، میں تمہیں یہ بتانا ضروری محسوس کرتا ہوں کہ اختیار کیا ہے، یہ کس چیز کی علامت ہے، اور یہ کس چیز کی نمائندگی کرتا ہے۔ کھل کر بات کریں تو خدا خود اختیار ہے، اس کا اختیار خدا کی بالادستی اور جوہر کی علامت ہے، اور خدا کا اختیار خود خدا کی حیثیت اور شناخت کی نمائندگی کرتا ہے۔ چونکہ معاملہ ایسا ہے تو کیا شیطان یہ کہنے کی جرات کرتا ہے کہ وہ خود خدا ہے؟ کیا شیطان یہ کہنے کی جرات کرتا ہے کہ اس نے تمام چیزوں کو تخلیق کیا ہے، اور ہر چیز پر حاکمیت رکھتا ہے؟ یقینا وہ یہ نہیں کہتا ہے! کیونکہ وہ سب چیزوں کو تخلیق کرنے سے قاصر ہے۔ آج تک، اس نے کبھی بھی خدا کی تخلیق کی ہوئی کوئی چیز نہیں بنائی ہے، اور نہ ہی کوئی ایسی چیز تخلیق کی ہے جس میں زندگی ہو۔ چونکہ اس کے پاس خدا کا اختیار نہیں ہے، اس لیے اس کا خدا کی حیثیت اور شناخت کا حامل ہونے کا امکان کبھی بھی نہیں ہو سکتا، اور یہ اس کے جوہر سے طے ہوتا ہے۔ کیا اس میں خدا جیسی طاقت ہے؟ یقینا اس کے پاس نہیں ہے! ہم شیطان کے کاموں کو کیا کہتے ہیں، اور شیطان کی طرف سے دکھائے جانے والے کمالات کو کیا کہتے ہیں؟ کیا یہ قدرت ہے؟ کیا اسے اختیار کہا جا سکتا ہے؟ ہرگز نہیں! شیطان برائی کی لہر کی راہنمائی کرتا ہے، اور خدا کے کام کے ہر پہلو میں خلل ڈالتا ہے، بگاڑتا ہے، اور اس میں رکاوٹ ڈالتا ہے۔ پچھلے کئی ہزار سالوں سے، بنی نوع انسان کو بدعنوان بنانے اور اس کے ساتھ برا سلوک کرنے، اور انسان کو اخلاقی برائیوں کی طرف راغب کرنے اور دھوکا دینے اور خدا کو رد کرنے کے علاوہ، تاکہ انسان موت کے سائے کی وادی کی طرف چل پڑے، کیا شیطان نے کوئی ایسا کام کیا ہے جو انسان کی طرف سے معمولی سا بھی یاد منانے کے قابل، ستائش کرنے یا عزیز رکھے جانے کا مستحق ہے؟ اگر شیطان کے پاس اختیار اور قدرت ہوتی تو کیا انسان اس کی وجہ سے بدعنوان ہو جاتا؟ اگر شیطان کے پاس اختیار اور قدرت ہوتی تو کیا اس سے بنی نوع انسان کو نقصان پہنچتا؟ اگر شیطان کے پاس قدرت اور اختیار ہوتا تو کیا بنی نوع انسان خدا کو چھوڑ کر موت کی طرف پلٹ جاتا؟ چونکہ شیطان کے پاس کوئی اختیار یا قدرت نہیں ہے، تو ہمیں اس کے یہ سب کچھ کرنے کے جوہر کے بارے میں کیا نتیجہ اخذ کرنا چاہیے؟ ایسے لوگ ہیں جو شیطان کے تمام کاموں کی تشریح محض فریب کاری کے طور پر کرتے ہیں، لیکن میں یہ سمجھتا ہوں کہ ایسی تشریح اتنی مناسب نہیں ہے۔ کیا اس کے بنی نوع انسان کو بدعنوان بنانے کے برے کام محض فریب ہیں؟ شیطان نے جس شیطانی قوت سے ایوب کے ساتھ برا سلوک کیا، اور اس کے ساتھ برا سلوک کرنے اور ہڑپ کر جانے کی اس کی وحشیانہ خواہش محض فریب کاری سے حاصل نہیں ہو سکتی تھی۔ پیچھے مڑ کر دیکھو تو ایک ہی لمحے میں ایوب کے گلّے اور ریوڑ، جو پہاڑیوں اور پہاڑوں پر دور دور تک پھیلے ہوئے تھے؛ ایک ہی لمحے میں، ایوب کی عظیم دولت غائب ہو گئی۔ کیا یہ محض دھوکہ دہی سے حاصل کیا جا سکتا تھا؟ شیطان جو کچھ بھی کرتا ہے اس کی فطرت منفی اصطلاحات سے مطابقت رکھتی ہے اور اس کے ساتھ ٹھیک جچتی ہے جیسے کہ بگاڑ پیدا کرنا، رکاوٹ ڈالنا، تباہ کرنا، نقصان پہنچانا، برائی، بغض، اور تاریکی، اور اس طرح ان تمام چیزوں کا وقوع پذیر ہونا جو غیر راستباز اور بری ہیں یہ شیطان کے اعمال سے انتہائی پیچیدگی کے ساتھ جڑی ہوئی ہیں، اور انھیں شیطان کے برے جوہر سے الگ نہیں کیا جا سکتا۔ اس سے قطع نظر کہ شیطان کتنا "طاقت ور" ہے، اس سے قطع نظر کہ وہ کتنا گستاخ اور بوالہوس ہے، اس سے قطع نظر کہ اس کی نقصان پہنچانے کی صلاحیت کتنی زیادہ ہے، اس سے قطع نظر کہ اس کے پاس کتنے وسیع پیمانے پر ایسے طریقے ہیں جن سے وہ انسان کو بدعنوان کرتا اور ورغلاتا ہے، اس سے قطع نظر کہ اس کی تدبیریں اور چالیں کتنی مکارانہ ہیں جن سے وہ انسان کو ڈراتا ہے، اس سے قطع نظر کہ اس کی شکل، جس میں وہ موجود ہے کتنی قابلِ تغیر ہے، وہ کبھی بھی ایک جاندار چیز بنانے پر قادر نہیں رہا ہے، کبھی بھی سب چیزوں کے وجود کے لیے کوئی قوانین یا ضوابط مرتب کرنے کا اہل نہیں رہا ہے اور کبھی بھی کسی چیز پر، خواہ وہ متحرک ہو یا بے جان، حکمرانی اور اختیار رکھنے کے قابل نہیں رہا۔ کائنات اور آسمان کے اندر، کوئی ایک بھی شخص یا چیز ایسی نہیں ہے جو اس سے پیدا ہوئی ہو، یا اس کی وجہ سے موجود ہو؛ کوئی ایک شخص یا شے ایسی نہیں ہے جس پر اس کی حکومت ہو، یا جو اس کے قابو میں ہو۔ اس کے برعکس، اسے نہ صرف خدا کے زیر تسلط رہنا ہے، بلکہ مزید برآں، اسے خدا کے تمام احکامات و ارشادات کی تعمیل کرنی ہو گی۔ خدا کی اجازت کے بغیر، شیطان کے لیے زمین پر پانی کے ایک قطرے یا ریت کے ذرے کو بھی چھونا مشکل ہے۔ خدا کی اجازت کے بغیر، انسان کو تو چھوڑو، جسے خدا نے بنایا ہے، شیطان زمین پر چیونٹیوں کو حرکت دینے کے لیے بھی آزاد نہیں ہے۔ خدا کی نظر میں شیطان پہاڑ پر سوسن کے پھولوں، ہوا میں اڑنے والے پرندوں، سمندر میں مچھلیوں اور حشرات الارض سے کم تر ہے۔ تمام اشیا میں اس کا کردار ہر شے کی خدمت کرنا، اور بنی نوع انسان کے کام آنا، اور خدا کے کام اور اس کے انتظام کے منصوبے کی خدمت کرنا ہے۔ اپنی فطرت میں خواہ وہ کتنا ہی خبیث اور اپنے جوہر میں کتنا ہی شریر کیوں نہ ہو، وہ صرف ایک ہی کام کر سکتا ہے کہ وہ اپنے فعل کی فرض شناسی سے پیروی کرے: خدا کی خدمت کرنا، اور خدا کو جوابی نقطہ فراہم کرنا۔ یہی شیطان کا جوہر اور مقام ہے۔ اس کا جوہر زندگی سے غیر مربوط، اقتدار سے غیر مربوط، اختیار سے غیر مربوط ہے۔ وہ خدا کے ہاتھ میں محض ایک کھلونا ہے، خدا کی خدمت کے لیے صرف ایک مشین!

شیطان کی اصلیت کو سمجھنے کے بعد بھی بہت سے لوگ ابھی تک یہ نہیں سمجھتے ہیں کہ اختیار کیا ہے، لہذا میں تجھے بتاتا ہوں! خود اختیار کو خدا کی قدرت کے طور پر بیان کیا جا سکتا ہے۔ اول تو یقین کے ساتھ یہ کہا جا سکتا ہے کہ اختیار اور قدرت دونوں مثبت ہیں۔ ان کا کسی بھی منفی چیز سے کوئی تعلق نہیں ہے، اور ان کا کسی تخلیق شدہ یا غیر تخلیق شدہ وجود سے کوئی تعلق نہیں ہے۔ خدا کی قدرت کسی بھی شکل کی چیزوں کو تخلیق کرنے کے قابل ہے جن میں زندگی اور قوتِ حیات ہو، اور یہ خدا کی زندگی سے طے ہوتا ہے۔ خدا زندگی ہے، اسی لیے وہ تمام جانداروں کا سرچشمہ ہے۔ مزید برآں، خدا کا اختیار تمام جاندار چیزوں کو خدا کے ہر قول پر عمل کرنے پر مجبور کر سکتا ہے، یعنی خدا کے منہ سے نکلے ہوئے کلام کے مطابق وجود میں آتا ہے، اور خدا کے حکم سے زندہ رہتا ہے اور بچے پیدا کرتا ہے، جس کے بعد خدا تمام جانداروں پر حکمرانی کرتا ہے اور حکم دیتا ہے، اور کبھی بھی، ہمیشہ ہمیشہ کے لیے اس سے انحراف نہیں ہو گا۔ کسی شخص یا مادی شے میں یہ چیزیں نہیں ہیں؛ ایسی قدرت صرف خالق کے پاس ہے اور وہی اس کا حامل ہے، اور اسی لیے اسے اختیار کہا جاتا ہے۔ یہ خالق کی انفرادیت ہے۔ اس طرح، قطع نظر اس سے کہ یہ لفظ "اختیار" خود ہے یا اس اختیار کا جوہر، ہر ایک کو صرف خالق کے ساتھ جوڑا جا سکتا ہے، کیونکہ یہ خالق کی منفرد شناخت اور جوہر کی علامت ہے، اور یہ خالق کی شناخت اور حیثیت کی نمائندگی کرتا ہے؛ خالق کے علاوہ کوئی شخص یا چیز لفظ "اختیار" کے ساتھ منسلک نہیں ہو سکتی۔ یہ خالق کے منفرد اختیار کی ترجمانی ہے۔

اگرچہ شیطان نے ایوب کو للچائی نظروں سے دیکھا، لیکن خدا کی اجازت کے بغیر اس نے ایوب کے جسم پر ایک بال کو بھی چھونے کی ہمت نہیں کی۔ شیطان اگرچہ فطری طور پر برا اور ظالم ہے، لیکن جب خدا نے اس پر اپنا حکم جاری کر دیا تو پھر اس کے پاس خدا کے حکم کی پابندی کے سوا کوئی چارہ نہیں تھا۔ اس طرح، اگرچہ جب شیطان نے ایوب پر یلغار کی تو وہ بھیڑوں کے درمیان بھیڑیے کی طرح جنونی تھا، لیکن اس نے اپنے لیے خدا کی مقرر کردہ حدود کو فراموش کرنے کی ہمت نہیں کی، خدا کے حکم کی خلاف ورزی کرنے کی ہمت نہیں کی، اور اس نے جو کچھ کیا، اس میں شیطان نے خدا کے کلام کے اصولوں اور حدود سے انحراف کرنے کی ہمت نہیں کی – کیا یہ حقیقت نہیں ہے؟ اس سے یہ دیکھا جا سکتا ہے کہ شیطان یہوواہ خدا کے کلام میں سے کسی کی بھی خلاف ورزی کرنے کی جرأت نہیں کرتا۔ شیطان کے لیے، خدا کے منہ سے نکلا ہوا ہر لفظ ایک حکم اور آسمانی قانون ہے، خدا کے اختیار کا ایک اظہار ہے – کیونکہ خدا کے ہر لفظ کے پیچھے خدا کے حکم کی خلاف ورزی کرنے والوں اور نافرمانی کرنے والوں اور آسمانی قوانین کی مخالفت کرنے والوں کے لیے خدا کی سزا مضمر ہے۔ شیطان واضح طور پر جانتا ہے کہ اگر وہ خدا کے احکامات کی خلاف ورزی کرتا ہے تو اسے خدا کے اختیارات سے تجاوز کرنے اور آسمانی قوانین کی مخالفت کے نتائج کو بھی لازمی قبول کرنا ہو گا۔ آخر یہ نتائج کیا ہیں؟ یہ کہنے کی ضرورت نہیں ہے کہ وہ خدا کی طرف سے اس کی سزا ہیں۔ ایوب کے بارے میں شیطان کے اعمال محض اس کے انسان کو بدعنوان بنانے کی ایک مختصر ترین مثال تھے، اور جب شیطان ان اعمال کو انجام دے رہا تھا، تو جو حدود خدا نے مقرر کی ہیں اور شیطان کو جو احکامات جاری کیے ہیں، تو وہ ان اصولوں کی محض ایک مختصر ترین مثال تھے جو اس کے ہر کام کے پیچھے ہوتے ہیں۔ اس کے علاوہ، اس معاملے میں شیطان کا کردار اور حیثیت خدا کے انتظام کے کام میں اس کے کردار اور حیثیت کی محض ایک مختصر ترین مثال تھا، اور ایوب کو بہکانے میں شیطان کی خدا کی مکمل اطاعت اس بات کی محض مختصر ترین مثال تھی کہ کس طرح شیطان نے خدا کے انتظام کے کام میں خدا کے خلاف معمولی سی مخالفت کی بھی ہمت نہیں کی۔ یہ مختصر ترین مثالیں تجھے کس انداز میں خبردار کرتی ہیں؟ تمام چیزوں میں، بشمول شیطان، کوئی بھی شخص یا چیز ایسی نہیں ہے جو خالق کے مقرر کیے ہوئے آسمانی قوانین اور احکام سے تجاوز کر سکتی ہو، اور کوئی بھی شخص یا چیز ایسی نہیں ہے جو ان آسمانی قوانین اور احکام کی خلاف ورزی کرنے کی جرأت کر سکتی ہو، کیونکہ کوئی بھی شخص یا چیز اس سزا سے بچ نہیں سکتی یا اسے تبدیل نہیں کر سکتی جو خالق ان کی نافرمانی کرنے والوں کو دیتا ہے۔ صرف خالق ہی آسمانی قوانین اور احکام کو قائم کر سکتا ہے، صرف خالق ہی ان کو نافذ کرنے کی قدرت رکھتا ہے، اور یہ صرف خالق کی قدرت ہی ہے جس سے کوئی بھی شخص یا چیز تجاوز نہیں کر سکتی۔ یہ خالق کا منفرد اختیار ہے، اور یہ اختیار تمام چیزوں سے بالاتر ہے، اور اس لیے یہ کہنا ناممکن ہے کہ "خدا سب سے بڑا ہے اور شیطان نمبر دو ہے۔" سوائے اس خالق کے جو منفرد اختیار کا مالک ہے، کوئی بھی دوسرا خدا نہیں ہے!

کیا اب تمہارے پاس خدا کے اختیار کا ایک نیا علم ہے؟ پہلی بات یہ کہ ابھی بیان کیے گئے خدا کے اختیار اور انسان کی طاقت میں کیا کوئی فرق ہے؟ فرق کیا ہے؟ کچھ لوگ یہ کہتے ہیں کہ دونوں کا کوئی موازنہ نہیں ہے۔ یہ صحیح ہے! اگرچہ لوگ کہتے ہیں کہ دونوں کا کوئی موازنہ نہیں ہے، لیکن انسان کے خیالات اور تصورات میں، انسان کی طاقت اکثر اختیار کے ساتھ خلط ملط ہو جاتی ہے، اور اکثر دونوں کا موازنہ پہلو بہ پہلو کیا جاتا ہے۔ یہاں کیا ہورہا ہے؟ کیا لوگ اتفاقی طور پر ایک کو دوسرے سے بدلنے کی غلطی نہیں کر رہے ہیں؟ دونوں غیر منسلک ہیں، اور ان کے درمیان کوئی موازنہ نہیں ہے، پھر بھی لوگ اپنی مدد نہیں کر سکتے۔ یہ کیسے حل ہونا چاہیے؟ اگر تو واقعی کوئی حل تلاش کرنا چاہتا ہے تو واحد راستہ یہی ہے کہ خدا کے منفرد اختیار کو سمجھ لے اور جان لے۔ خالق کے اختیار کو سمجھنے اور جاننے کے بعد، تو انسان کی قدرت اور خدا کے اختیار کا ذکر ایک ہی سانس میں نہیں کرے گا۔

انسان کی طاقت سے کیا مراد ہے؟ آسان الفاظ میں، یہ ایک قابلیت یا ہنر ہے جو انسان کے بدعنوان مزاج، خواہشات اور عزائم کو زیادہ سے زیادہ وسعت دینے یا پورا کرنے کے قابل بناتی ہے۔ کیا اس کا شمار اختیار میں ہوتا ہے؟ کسی انسان کے عزائم اور خواہشات کتنے ہی زیادہ یا نفع بخش کیوں نہ ہوں، اس شخص کو اختیار کا حامل نہیں کہا جا سکتا؛ زیادہ سے زیادہ، یہ فخر سے پھولنا اور کامیابی انسان کے درمیان شیطان کے مسخرے پن کا محض ایک مظاہرہ ہے؛ زیادہ سے زیادہ یہ ایک ڈھونگ ہے جس میں شیطان خدا بننے کی اپنی خواہش کو پورا کرنے کے لیے اپنے آباؤ اجداد کے طور پر کام کرتا ہے۔

اب تُو خدا کے اختیار کو عین کس طرح دیکھتا ہے؟ اب جب کہ ان الفاظ کی رفاقت کی جا چکی ہے، تجھے خدا کے اختیار کا نیا علم ہونا چاہیے۔ تو میں تم سے پوچھتا ہوں: خدا کے اختیار کی کیا علامت ہے؟ کیا یہ خود خدا کی شناخت کی علامت ہے؟ کیا یہ خود خدا کی قدرت کی علامت ہے؟ کیا یہ خود خدا کی منفرد حیثیت کی علامت ہے؟ تمام چیزوں میں، تو نے خدا کے اختیار کو کس چیز میں دیکھا ہے؟ تو نے اسے کیسے دیکھا ہے؟ انسان کے تجربہ کردہ چار موسموں کے لحاظ سے، کیا کوئی بھی بہار، گرمی، خزاں اور سردی کے درمیان تبادلے کے قانون کو بدل سکتا ہے؟ موسم بہار میں، درختوں پر غنچے اور پھول کھلتے ہیں؛ گرمیوں میں وہ پتوں سے ڈھکے ہوتے ہیں؛ خزاں میں وہ پھل دیتے ہیں، اور سردیوں میں پتے گر جاتے ہیں۔ کیا کوئی اس قانون کو تبدیل کر سکتا ہے؟ کیا یہ خدا کے اختیار کے ایک پہلو کی عکاسی کرتا ہے؟ خدا نے کہا "روشنی ہو جا،" اور روشنی ہو گئی۔ کیا یہ روشنی اب بھی موجود ہے؟ یہ کس وجہ سے موجود ہے؟ یہ یقیناً خدا کے کلام اور خدا کے اختیار کی وجہ سے موجود ہے۔ کیا خدا کی تخلیق کی ہوئی ہوا اب بھی موجود ہے؟ کیا انسان کے سانس لینے کی ہوا خدا کی طرف سے آتی ہے؟ کیا کوئی خدا کی طرف سے آنے والی چیزوں کو چھین سکتا ہے؟ کیا کوئی ان کے جوہر اور فعل کو بدل سکتا ہے؟ کیا کوئی اس قابل ہے کہ خدا کے مقرر کردہ رات اور دن کو اور خدا کے حکم کردہ رات اور دن کے قانون کو واپس لے سکے؟ کیا شیطان ایسا کر سکتا ہے؟ اگر تو رات کو نہیں بھی سوتا، اور رات کو بھی دن ہی سمجھتا ہے، تو پھر بھی یہ رات ہی کا وقت ہوتا ہے؛ تو اپنے روزمرہ کے معمولات کو تبدیل کر سکتا ہے، لیکن تو رات اور دن کے درمیان تبادلے کے قانون کو تبدیل کرنے سے قاصر ہے – یہ حقیقت کسی بھی شخص کے لیے ناقابل تغیر ہے، کیا ایسا نہیں ہے؟ کیا کوئی اس قابل ہے کہ شیر سے بیل کی طرح زمین میں ہل چلوا سکے؟ کیا کوئی اس قابل ہے کہ ہاتھی کو گدھے میں تبدیل کر دے؟ کیا کوئی اس قابل ہے کہ مرغی کو عقاب کی طرح ہوا میں انتہائی بلندیوں پر اڑائے؟ کیا کوئی بھیڑیے کو بھیڑ کی طرح گھاس کھلوانے پر قادر ہے؟ (نہیں)۔ کیا کوئی اس قابل ہے کہ پانی کی مچھلیوں کو خشک زمین پر زندہ رکھ سکے؟ یہ انسانوں سے نہیں ہو سکتا ہے۔ کیوں نہیں؟ یہ اس لیے ہے کہ خدا نے مچھلیوں کو پانی میں رہنے کا حکم دیا، اور اسی لیے وہ پانی میں رہتی ہیں۔ زمین پر وہ زندہ نہیں رہ سکیں گی، اور مر جائیں گی؛ وہ خدا کے حکم کی حدود سے تجاوز کرنے سے قاصر ہیں۔ تمام چیزوں کے اپنے وجود کے لیے ایک قانون اور حد ہے اور ان میں سے ہر ایک کی اپنی جبلت ہوتی ہے۔ یہ خالق کی طرف سے مقرر کی گئی ہے، اور کسی بھی انسان کے لیے ناقابل تغیر اور ناقابل تسخیر ہے۔ مثال کے طور پر، شیر ہمیشہ جنگل میں، انسانی آبادیوں سے دور رہے گا، اور کبھی بھی اس بیل کی طرح فرمانبردار اور وفادار نہیں ہو سکتا جو انسان کے ساتھ مل کر رہتا ہے اور انسان کے لیے کام کرتا ہے۔ اگرچہ ہاتھی اور گدھے دونوں جانور ہیں اور دونوں کی چار ٹانگیں ہیں، اور وہ ایسی مخلوق ہیں جو ہوا میں سانس لیتی ہیں، لیکن یہ مختلف انواع کی نسلیں ہیں، کیونکہ خدا نے ان کو مختلف اقسام میں تقسیم کر دیا ہے، ان میں سے ہر ایک کی اپنی جبلت ہے، اس لیے وہ کبھی بھی ایک دوسرے کی جگہ نہیں لے سکتے۔ اگرچہ مرغی کی بھی عقاب کی طرح دو ٹانگیں اور پر ہوتے ہیں، لیکن یہ کبھی بھی ہوا میں نہیں اُڑ سکے گی؛ زیادہ سے زیادہ یہ صرف ایک درخت تک ہی اڑ سکتی ہے – یہ اس کی جبلت سے طے ہوتا ہے۔ یہ کہنے کی ضرورت نہیں کہ یہ سب کچھ خدا کے اختیار کے احکامات کی وجہ سے ہے۔

آج بنی نوع انسان کی ترقی میں، یہ کہا جا سکتا ہے کہ بنی نوع انسان کی سائنس ترقی کر رہی ہے، اور انسان کی سائنسی دریافتوں کی کامیابیوں کو متاثر کن قرار دیا جا سکتا ہے۔ یہ کہنا ضروری ہے کہ انسان کی صلاحیت روز بروز بہت زیادہ بڑھ رہی ہے، لیکن ایک سائنسی پیش رفت ایسی ہے جسے کرنے سے بنی نوع انسان قاصر رہا ہے: بنی نوع انسان نے ہوائی جہاز، طیارہ بردار بحری جہاز اور ایٹم بم بنایا، بنی نوع انسان خلا میں گیا، چاند پر چہل قدمی کی، انٹرنیٹ ایجاد کیا، اور ایک اعلیٰ تکنیکی ترقی والی زندگی بسر کرنا شروع کر دی، پھر بھی انسان ایک زندہ، سانس لینے والی چیز بنانے سے قاصر ہے۔ ہر جاندار مخلوق کی جبلت اور وہ قوانین جن کے ذریعے وہ زندگی بسر کرتی ہے، اور ہر قسم کی جاندار چیز کی زندگی اور موت کا دور – یہ سب بنی نوع انسان کی سائنس کی طاقت سے باہر ہیں اور اس سے قابو نہیں کیے جا سکتے۔ اس مقام پر یہ کہنا ضروری ہے کہ انسان کی سائنس خواہ کتنی ہی عظیم بلندیوں کو حاصل کر لے، اس کا موازنہ خالق کی کسی بھی سوچ سے نہیں کیا جا سکتا، اور خالق کی تخلیق کے معجزاتی ہونے اور اس کے اختیار کی طاقت کو پہچاننے سے قاصر ہے۔ زمین پر بہت سے سمندر ہیں، پھر بھی انہوں نے اپنی حدود سے کبھی تجاوز نہیں کیا اور اپنی مرضی سے خشکی پر نہیں آئے، اور یہ اس لیے ہے کہ خدا نے ان میں سے ہر ایک کے لیے حدود مقرر کر دی ہیں؛ وہ وہیں رہے جہاں اس نے انہیں حکم دیا، اور خدا کی اجازت کے بغیر وہ آزادانہ طور پر حرکت نہیں کر سکتے۔ خدا کی اجازت کے بغیر، وہ ایک دوسرے کی حدود کی خلاف ورزی نہیں کر سکتے، اور وہ صرف اسی وقت حرکت کر سکتے ہیں جب خدا ایسا کہے، اور وہ کہاں جاتے اور ٹھہرتے ہیں اس کا تعین خدا کے اختیار سے ہوتا ہے۔

اسے صاف لفظوں میں بیان کرنے کے لیے، "خدا کا اختیار" کا مطلب ہے کہ یہ خدا کا فیصلہ ہے۔ خدا کو یہ فیصلہ کرنے کا حق ہے کہ کسی چیز کو کیسے کرنا ہے، اور وہ اسی طریقے سے ہوتی ہے جیسے وہ چاہتا ہے۔ سب چیزوں کے قانون کا فیصلہ خدا کرتا ہے، اور انسان نہیں کرتا ہے؛ نہ ہی انسان اسے تبدیل کر سکتا ہے۔ یہ انسان کی مرضی سے منتقل نہیں ہو سکتا، بلکہ خدا کے خیالات، خدا کی حکمت اور خدا کے احکامات سے تبدیل ہوتا ہے؛ یہ ایک ایسی حقیقت ہے جو کسی بھی انسان کے لیے ناقابل تردید ہے۔ آسمان و زمین اور تمام چیزیں، کائنات، ستاروں بھرے آسمان، سال کے چار موسم، وہ جو انسان کے لیے ظاہر اور پوشیدہ ہے – یہ سب خدا کے اختیار کے تحت، خدا کے حکم کے مطابق، خدا کے فرمان کے مطابق، اور تخلیق کے آغاز کے قوانین کے مطابق، کسی معمولی سی بھی غلطی کے بغیر موجود ہیں، کام کرتے ہیں اور تبدیل ہوتے ہیں۔ کوئی ایک بھی فرد یا شے اپنے قوانین کو تبدیل نہیں کر سکتی، یا اپنے کام کرنے کے جبلی طریقے کو تبدیل نہیں کر سکتی وہ خدا کے اختیار کی وجہ سے وجود میں آئے، اور خدا کے اختیار کی وجہ سے فنا ہو جاتے ہیں۔ یہ خدا کا عین اختیار ہے۔ اب جب کہ اتنا کچھ کہا جا چکا ہے، تو کیا تُو یہ محسوس کر سکتا ہے کہ خدا کا اختیار، خدا کی شناخت اور حیثیت کی علامت ہے؟ کیا کوئی تخلیق شدہ یا غیر تخلیق شدہ وجود خدا کے اختیار کا حامل ہو سکتا ہے؟ کیا اس کی نقالی کی جا سکتی ہے، کیا کوئی اس کا سوانگ بھر سکتا ہے یا کیا کوئی شخص، چیز یا شے اس کی جگہ لے سکتی ہے؟

خالق کی شناخت منفرد ہے، اور تمہیں شرک کے نظریے کی پیروی نہیں کرنی چاہیے

اگرچہ شیطان کے ہنر اور صلاحیتیں انسان کی نسبت زیادہ ہیں، حالانکہ وہ ایسے کام کر سکتا ہے جو انسان کے لیے ناقابلِ حصول ہیں، اس بات سے قطع نظر کہ تو شیطان کے کاموں پر رشک کرتا ہے یا اس کی خواہش رکھتا ہے، اس بات سے قطع نظر کہ تو ان چیزوں سے نفرت کرتا ہے یا ان سے بیزار ہوتا ہے، اس بات سے قطع نظر کہ تو ان کو دیکھنے کے قابل ہے یا نہیں، اور اس بات سے قطع نظر کہ شیطان کتنا کچھ حاصل کرسکتا ہے، یا دھوکے سے کتنے لوگوں سے اپنی پرستش اور تقدیس کروا سکتا ہے، اور اس بات سے قطع نظر کہ تو اس کی کیسے تعریف کرتا ہے، تُو ممکنہ طور پر یہ نہیں کہہ سکتا ہے کہ اس کے پاس خدا کا اختیار اور قدرت ہے۔ تجھے معلوم ہونا چاہیے کہ خدا خدا ہے، صرف ایک ہی خدا ہے، اور اس کے علاوہ، تجھے یہ جاننا چاہیے کہ صرف خدا ہی اختیار کا مالک ہے، کہ صرف خدا ہی سب چیزوں کو قابو کرنے اور ان پر حکومت کرنے کا اختیار رکھتا ہے۔ صرف اس وجہ سے کہ شیطان لوگوں کو دھوکا دینے کی صلاحیت رکھتا ہے اور وہ خدا کی نقالی کرسکتا ہے، خدا کی بنائی ہوئی نشانیوں اور معجزات کی نقل کرسکتا ہے، اور خدا کی طرح کے کام کر چکا ہے، تو تُو غلطی سے یہ مان لیتا ہے کہ خدا منفرد نہیں ہے، اور یہ کہ بہت سے خدا ہیں، کہ ان مختلف خداؤں میں محض زیادہ یا کم صلاحیتیں ہیں، اور یہ کہ ان کی بروئے کار لانے والی قدرت کی وسعت میں فرق ہے۔ تُو ان کی عظمت کا درجہ ان کی آمد کی ترتیب اور ان کے دور کے لحاظ سے طے کرتا ہے، اور تُو غلط طور پر یہ مان لیتا ہے کہ خدا کے علاوہ اور بھی معبود ہیں، اور یہ سمجھتا ہے کہ خدا کی قدرت اور اختیار منفرد نہیں ہے۔ کیا تم یہ سمجھتے ہو کہ یہ الفاظ کہہ کر میں تمہیں کیا سکھانے کی کوشش کر رہا ہوں؟ اس بات سے کوئی فرق نہیں پڑتا ہے کہ وقت، جگہ، یا تیرا پس منظر کیا ہے، تجھے خدا کو کسی دوسرے شخص، چیز یا شے کے ساتھ بالکل خلط ملط نہیں کرنا چاہیے۔ اس بات سے قطع نظر کہ تو خدا کے اختیار اور خود خدا کے جوہر کو کتنا ناقابلِ فہم اور ناقابل رسائی محسوس کرتا ہے، اس بات سے قطع نظر کہ شیطان کے اعمال اور الفاظ تیرے تصور اور تخیل سے کتنے متفق ہیں، اس سے قطع نظر کہ وہ تجھے کتنا مطمئن کرتے ہیں۔ بے وقوف مت بن، ان تصورات کو خلط ملط نہ کر، خدا کے وجود سے انکار نہ کر، خدا کی شناخت اور حیثیت سے انکار نہ کر، خدا کو دروازے سے باہر نہ دھکیل اور شیطان کو اپنے اندر خدا کی جگہ پر مت لا اور اپنا خدا نہ بنا۔ مجھے اس میں کوئی شک نہیں ہے کہ توایسا کرنے کے نتائج کا تصور کرنے کی صلاحیت رکھتا ہے!

اگرچہ بنی نوع انسان کو بدعنوان کر دیا گیا ہے، لیکن وہ اب بھی خالق کے اختیار کی حاکمیت کے تحت زندگی گزار رہا ہے

شیطان ہزاروں سالوں سے بنی نوع انسان کو بدعنوان بنا رہا ہے۔ اس نے بے شمار شرانگیزیاں کی ہیں، نسل در نسل دھوکا دیا ہے، اور دنیا میں گھناؤنے جرائم کیے ہیں۔ اس نے انسان سے بدسلوکی ہے، انسان کو فریب دیا ہے، انسان کو خدا کی مخالفت پر ورغلایا ہے، اور ایسے شیطانی کام کیے ہیں جنہوں نے خدا کے انتظام کا منصوبہ بار بار درہم برہم اور خراب کیا ہے۔ پھر بھی، خدا کے اختیار کے تحت، تمام اشیا اور جاندار مخلوقات خدا کے مقرر کردہ اصولوں اور قوانین کی پابندی کرنا جاری رکھتے ہیں۔ خُدا کے اختیار کے مقابلے میں، شیطان کی شیطانی فطرت اور انتشار انگیزی بہت بدصورت، بہت مکروہ اور قابل نفرت، اور بہت ہی چھوٹی اور کمزور ہے۔ اگرچہ شیطان خدا کی تخلیق کردہ تمام اشیا کے درمیان چلتا ہے، لیکن وہ خدا کے حکم کے پابند لوگوں اور چیزوں میں معمولی سی بھی تبدیلی لانے کی قدرت نہیں رکھتا ہے۔ کئی ہزار سال گزر چکے ہیں، اور بنی نوع انسان اب بھی خدا کی عطا کردہ روشنی اور ہوا سے لطف اندوز ہوتا ہے، اب بھی خود خدا کی طرف سے خارج کیے ہوئے سانس سے سانس لیتا ہے، اب بھی خدا کے تخلیق کیے ہوئے پھولوں، پرندوں، مچھلیوں اور کیڑے مکوڑوں سے لطف اندوز ہوتا ہے، اور خدا کی فراہم کردہ تمام چیزوں سے لطف اندوز ہوتا ہے؛ دن اور رات اب بھی مسلسل ایک دوسرے کی جگہ لے رہے ہیں؛ چار موسم ہمیشہ کی طرح بدلتے ہیں؛ آسمان پر اڑتی بطخیں سردیوں میں چلی جاتی ہیں، اور پھر اگلے موسم بہار میں واپس بھی آ جاتی ہیں؛ پانی کی مچھلیاں دریاؤں اور جھیلوں – اپنے گھروں کو کبھی نہیں چھوڑتیں؛ موسم گرما کے دنوں میں زمین پر جھینگر دل کھول کر گاتے ہیں؛ موسم خزاں کے دوران گھاس میں حشرے جھینگر ہوا کے ساتھ بھنبھناتے ہیں؛ بطخیں غول کی شکل میں جمع ہوتی ہیں، جبکہ عقاب تنہا رہتے ہیں؛ شیروں کے غول شکار کر کے خود کو زندہ رکھتے ہیں۔ بارہ سنگھے گھاس اور پھولوں سے دور نہیں جاتے۔۔۔ تمام چیزوں میں ہر قسم کی جاندار مخلوق چلی جاتی ہے اور واپس آ جاتی ہے اور پھر واپس چلی جاتی ہے، پلک جھپکنے میں لاکھوں تبدیلیاں رونما ہو جاتی ہیں – لیکن جو چیز تبدیل نہیں ہوتی وہ ان کی جبلت اور بقا کے قوانین ہیں۔ وہ خدا کے رزق اور پرورش کے تحت رہتے ہیں، اور کوئی ان کی جبلت کو تبدیل نہیں کرسکتا، اور نہ ہی کوئی ان کی بقا کے اصولوں میں بگاڑ پیدا کر سکتا ہے۔ اگرچہ بنی نوع انسان، جو ہر چیز کے درمیان رہتا ہے، شیطان کے ذریعے بدعنوان بنا دیا گیا ہے اور دھوکا کھا گیا ہے، لیکن انسان اب بھی خدا کے بنائے ہوئے پانی، خدا کی بنائی ہوئی ہوا، اور خدا کی بنائی ہوئی تمام چیزوں کو نہیں چھوڑ سکتا، اور انسان اب بھی خدا کی طرف سے تخلیق کی گئی اس فضا میں رہتا ہے اور تعداد میں بڑھتا ہے۔ بنی نوع انسان کی جبلتیں تبدیل نہیں ہوئی ہیں۔ انسان آج بھی دیکھنے کے لیے اپنی آنکھوں پر، سننے کے لیے اپنے کانوں پر، سوچنے کے لیے اپنے دماغ پر، سمجھنے کے لیے اپنے دل پر، چلنے کے لیے اپنی ٹانگوں اور پاؤں پر، کام کرنے کے لیے اپنے ہاتھوں پر انحصار کرتا ہے، وغیرہ؛ وہ تمام جبلتیں جو خدا نے انسان کو عطا کی ہیں تاکہ وہ خدا کے رزق کو قبول کر سکے، وہ تبدیل نہیں ہوتی ہیں۔ وہ صلاحیتیں جن کے ذریعے انسان خدا کے ساتھ تعاون کرتا ہے تبدیل نہیں ہوئی ہیں، انسان کے تخلیق شدہ وجود کے فرائض انجام دینے کی صلاحیت تبدیل نہیں ہوئی ہے، بنی نوع انسان کی روحانی ضروریات تبدیل نہیں ہوئی ہیں، بنی نوع انسان کی اپنی اصلیت تلاش کرنے کی خواہش تبدیل نہیں ہوئی ہے، انسان کی خالق کے ہاتھوں بچائے جانے کی شدید آرزو تبدیل نہیں ہوئی ہے۔ بنی نوع انسان کے موجودہ حالات ایسے ہیں، جو خدا کے اختیار کے تحت رہتا ہے، اور جس نے شیطان کی طرف سے لائی گئی خونی تباہی کو برداشت کیا ہے۔ اگرچہ شیطان نے بنی نوع انسان کو روند ڈالا ہے، اور وہ تخلیق کے آغاز سے آدم اور حوا کی طرح نہیں ہے، بلکہ اس کی بجائے ان چیزوں سے بھرا ہوا ہے جو خدا کی مخالف ہیں، جیسے کہ علم، تخیل، تصورات، وغیرہ، اور بدعنوان شیطانی مزاج سے بھرپور، لیکن خدا کی نظر میں، بنی نوع انسان اب بھی وہی بنی نوع انسان ہے جسے اس نے پیدا کیا تھا۔ خدا اب بھی بنی نوع انسان پر حکومت کرتا ہے اور اسے ترتیب میں رکھتا ہے، اور بنی نوع انسان اب بھی خدا کی طرف سے مقرر کردہ راستے کے اندر رہتا ہے، اور اسی طرح خدا کی نظر میں، بنی نوع انسان، جسے شیطان نے بدعنوان بنا دیا ہے، محض گندگی سے ڈھکا ہوا ہے، گڑگڑاتے پیٹ کے ساتھ، ایسے رد عمل کے ساتھ۔ جو قدرے سست ہیں، ایک یادداشت جو پہلے کی طرح اچھی نہیں ہے، اور قدرے بوڑھی ہے – لیکن انسان کے تمام افعال اور جبلتیں مکمل طور پر کسی نقصان کے بغیر ہیں۔ یہ وہ بنی نوع انسان ہے جسے خدا بچانا چاہتا ہے۔ لیکن اس بنی نوع انسان کو ابھی خالق کی پکار سننا باقی ہے اور خالق کی آواز کو سننا ہے اور وہ اٹھ کھڑا ہو گا اور اس آواز کا منبع تلاش کرنے کے لیے دوڑ پڑے گا۔ اس بنی نوع انسان کو ابھی خالق کی ذات کو دیکھنا باقی ہے اور وہ باقی سب سے غافل ہو جائے گا، اور سب کچھ چھوڑ دے گا، اپنے آپ کو خدا کے لیے وقف کر دے گا، اور اس کے لیے اپنی جان تک بھی قربان کر دے گا۔ جب بنی نوع انسان کا دل خالق کے متاثر کرنے والے کلام کو سمجھ لے گا تو بنی نوع انسان شیطان کو رد کر کے خالق کے پاس آجائے گا؛ جب بنی نوع انسان اپنے جسم سے میل کچیل کو مکمل طور پر دھو چکا ہو گا اور ایک مرتبہ پھر خالق کی طرف سے رزق اور پرورش حاصل کر چکا ہو گا تو بنی نوع انسان کا حافظہ بحال ہو جائے گا اور اس وقت بنی نوع انسان حقیقی معنوں میں خالق کے تسلط میں لوٹ آئے گا۔

خدا خود، منفرد III

خدا کا اختیار (II)

آج ہم "خدا بذات خود، منفرد" کے موضوع پر اپنے مباحثے کو جاری رکھیں گے۔ اس موضوع پر ہمارے پاس پہلے ہی دو اتفاقات موجود ہیں، پہلا خدا کے اختیار اور دوسرا خدا کے صالح مزاج سے متعلق ہے۔ ان دو موافقتوں کو سننے کے بعد، کیا تم نے خدا کی شناخت، مقام اور جوہر کے بارے میں کوئی نیا فہم حاصل کیا ہے؟ کیا اس بصیرت نے خدا کے وجود کی صداقت کے بارے میں مزید ضروری علم و یقین حاصل کرنے میں تمھاری مدد کی ہے؟ آج میں "خدا کا اختیار" کے موضوع کو مزید کچھ تفصیل سے بیان کرنے کا ارادہ رکھتا ہوں۔

خدا کے اختیار کو کلی اور جزئی تناظر میں سمجھنا

خدا کا اختیار منفرد ہے۔ یہ بذات خود خدا کی شناخت کی خصوصیات کا اظہار اور خصوصی جوہر ہے، اس طرح کہ کوئی بھی تخلیق شدہ یا غیر تخلیق شدہ وجود اس کا حامل نہیں ہے؛ اس قسم کا اختیار فقط خالق کے پاس ہوتا ہے۔ کہنے کا مطلب یہ ہے کہ صرف خالق—یعنی منفرد خدا—کو اس طرح سے بیان کیا گیا ہے اور اسی کے پاس یہ جوہر ہے۔ لہٰذا، ہم خدا کے اختیارکے بارے میں کیوں بات کریں؟ بذات خود خدا کا اختیار کس طرح اس "اختیار" سے مختلف ہے جس کا تصور انسان اپنے ذہن میں کرتا ہے؟ اس میں کیا خاص بات ہے؟ اس کے بارے میں بالخصوص یہاں بات کرنا کیوں ضروری ہے؟ تم میں سے ہر ایک کو اس مسئلے پر احتیاط سے غور کرنا چاہیے۔ زیادہ تر لوگوں کے لیے، "خدا کا اختیار" ایک مبہم خیال ہے، جسے سمجھنے کے لیے بہت زیادہ کوشش کی ضرورت ہے اور اس پر کوئی بھی بحث تجرید کی نذر ہوسکتی ہے۔ لہذا خدا کے اختیار کا علم جس کا انسان مالک ہونے پر قادر ہے اور خدا کے اختیار کا جوہر کے درمیان غیر متغیر طور پر ایک فاصلہ رہے گا۔ اس خلا کو پر کرنے کے لیے، ہر ایک کو بتدریج لوگوں، واقعات، چیزوں اور مختلف مظاہر کے ذریعے خدا کے اختیار کو جاننا ہوگا جو انسانوں کی پہنچ میں ہیں اور وہ اپنی حقیقی زندگی میں میں جتنا سمجھنے کی استعداد رکھتے ہیں۔ اگرچہ لفظ "خدا کا اختیار" ناقابلِ فہم لگتا ہے لیکن خدا کا اختیار بالکل بھی مجرد نہیں ہے۔ وہ انسان کی زندگی کے ہر لمحے میں انسان کے ساتھ موجود رہتا ہے، ہر دن اس کی راہنمائی کرتا ہے۔ لہذا، حقیقی زندگی میں، ہر شخص لازمی طور پر خدا کے اختیار کے سب سے زیادہ قابل حس پہلو کو دیکھے گا اور اس کا تجربہ کرے گا۔ یہ حسی پہلو اس بات کا ثبوت ہے کہ خدا کا اختیار واقعی موجود ہے اور یہ انسان کو اس حقیقت کو پہچاننے اور سمجھنے کی اجازت دیتا ہے کہ خدا اس طرح کا اختیار رکھتا ہے۔

خدا نے ہر چیز کو خلق کیا اور اسے خلق کرنے کے بعد، ہر شے پر اس کا تسلط ہے۔ ہر شے پر تسلط رکھنے کے علاوہ ہر شے اس کے قابو میں ہے۔ یہ خیال کہ "ہر شے خدا کے قابو میں ہے"؟ اس کا کیا مطلب ہے؟ اس کی وضاحت کیسے کی جا سکتی ہے؟ یہ اصل زندگی پر کیسے منطبق ہوتا ہے؟ اس حقیقت کا فہم کہ خدا ہر شے پر قابو رکھتا ہے اس کے اختیار کو سمجھنے پر کیسے منتج ہو سکتا ہے؟ اسی جملے "خدا ہر چیز پر قابو رکھتا ہے" سے ہمیں یہ دیکھنا چاہیے کہ خدا جس چیز کو قابو کرتا ہے وہ سیاروں کا کوئی ایک حصہ نہیں ہے اور نہ ہی تخلیق کا کوئی ایک حصہ ہے، بنی نوع انسان کے کسی ایک حصے کا تو ذکر ہی چھوڑیں، بلکہ ہر شے ہے: ضخیم سے لے کر خوردبینی تک، مرئی سے لے کر غیر مرئی تک، کائنات کے ستاروں سے لے کر زمین پر موجود جانداروں نیز جرثوموں تک جنھیں عام آنکھوں سے نہیں دیکھا جا سکتا اور وہ مخلوقات جو دوسری شکلوں میں موجود ہیں۔ یہ "ہر شے" جس پر خدا کو "تسلط حاصل" ہے کی دقیق تعریف ہے؛ یہ اس کے اختیار کا دائرہ ہے، اس کی حاکمیت اور حکمرانی کی حد۔

اس انسان کے وجود میں آنے سے قبل، کائنات—آسمان کے تمام سیارے اور ستارے—پہلے سے موجود تھے۔ کلی (میکرو) سطح پر، یہ آسمانی اجسام اپنے پورے وجود کے لیے، خدا کے قبضے میں، باقاعدگی سے اپنے اپنے مدار میں گردش کر رہے ہیں، خواہ کتنے ہی سال ہوگئے ہوں۔ کون سا سیارہ کس خاص وقت میں کہاں جاتا ہے؛ کون سا سیارہ کون سا کام انجام دیتا ہے اور کب؛ کون سا سیارہ کس مدار کے ساتھ گردش کرتا ہے اور کب یہ غائب ہو جاتا ہے یا اس کی جگہ دوسرا لے لیتا ہے—یہ تمام چیزیں کسی معمولی غلطی کے بغیر آگے بڑھتی ہیں۔ سیاروں کا مقام اور ان کے درمیان فاصلے سبھی لگے بندھے سانچوں کی پیروی کرتے ہیں، جن میں سے سبھی کو دقیق اعداد و شمار کے ذریعے بیان کیا جا سکتا ہے؛ وہ راستے جن پر وہ سفر کرتے ہیں، ان کی رفتار اور مداروں کے سانچے، وہ اوقات جب وہ مختلف مقامات پر ہوتے ہیں—ان سب کو دقت سے اعداد و شمار کے ذریعے نیز خاص قوانین کے ذریعے بیان کیا جا سکتا ہے۔ زمانوں سے سیاروں نے بغیر کسی انحراف کے ان قوانین کی پیروی کی ہے۔ کوئی طاقت ان کے مدار یا ان کے سانچے میں جس پر وہ چلتے ہیں خلل نہیں ڈال سکتی اور نہ ہی انھیں تبدیل کر سکتی ہے۔ چونکہ خصوصی قوانین جو ان کی حرکت کو منظم کرتے ہیں اور ان کی وضاحت کرنے والے قطعی اعداد و شمار خالق کے اختیار کے ذریعہ پہلے سے مقرر کردہ ہیں، وہ خالق کی حاکمیت اور قدرت کے تحت اپنی مرضی سے ان قوانین کی پابندی کرتے ہیں۔ کلی سطح پر، انسان کے لیے کچھ نمونے، کچھ اعداد و شمار اور کچھ عجیب اور ناقابل توضیح قوانین یا مظاہر کو دریافت کرنا مشکل نہیں ہے۔ اگرچہ بنی نوع انسان اس بات کو تسلیم نہیں کرتی کہ خدا موجود ہے اور نہ ہی اس حقیقت کو قبول کرتی ہے کہ خالق نے ہر شے کو بنایا ہے اور ہر شے پر اس کو اختیار حاصل ہے، مزید برآں وہ خالق کے اختیار کے وجود کو تسلیم نہیں کرتے۔ سائنس دان، ماہرین فلکیات اور ماہرین طبیعیات اس کے باوجود زیادہ سے زیادہ کھوج لگا رہے ہیں کہ کائنات کی تمام اشیا کا وجود اور وہ اصول اور نمونے جو ان کی حرکات کو منضبط کرتے ہیں، یہ سب ایک وسیع اور غیر مرئی تاریک توانائی کے زیر انتظام ہیں۔ یہ حقیقت انسان کو اس بات کا سامنا کرنے اور تسلیم کرنے پر مجبور کرتی ہے کہ حرکت کے ان نمونوں کے درمیان ایک قادر مطلق موجود ہے جو ہر چیز کو ترتیب دے رہا ہے۔ اس کی طاقت غیر معمولی ہے اور اگرچہ کوئی بھی اس کا حقیقی چہرہ نہیں دیکھ سکتا، وہ ہر لمحہ ہر چیز پر حکومت کرتا اور اسے قابو کرتا ہے۔ کوئی آدمی یا طاقت اس کی حاکمیت سے فرار نہیں کر سکتی۔ اس حقیقت کا سامنا کرتے ہوئے، انسان کو لازماً یہ تسلیم کرنا چاہیے کہ تمام اشیا کے وجود کو منظم کرنے والے قوانین کو انسان قابو نہیں کر سکتا اور اسے کوئی بدل نہیں سکتا؛ اسے یہ بھی تسلیم کرنا ہوگا کہ انسان ان قوانین کو پوری طرح سے نہیں سمجھ سکتا اور یہ قدرتی طور پر واقع نہیں ہوتے ہیں بلکہ ایک حاکم کے حکم سے چلتے ہیں۔ یہ سب خدا کے اختیار کا اظہار ہیں جسے بنی نوع انسان کلی سطح پر محسوس کر سکتی ہے۔

جزئی (مائیکرو) سطح پر، وہ تمام پہاڑ، ندیاں، جھیلیں، سمندر اور زمینی رقبے جنھیں انسان زمین پر دیکھ سکتا ہے، وہ تمام موسم جن کا وہ تجربہ کرتا ہے، وہ تمام اشیا جو زمین میں آباد ہیں، بشمول نباتات، حیوانات،جرثومے اور انسان، خدا کی حاکمیت اور تسلط کے تابع ہیں۔ خدا کی حاکمیت اور تسلط کے تحت، تمام چیزیں اس کے خیالات کے مطابق وجود میں آتی ہیں یا ختم ہوجاتی ہیں؛ قوانین پیدا ہوتے ہیں جو ان کے وجود کو منظم کرتے ہیں اور وہ انہی کے مطابق نمو کرتے اور بڑھتے رہتے ہیں۔ کوئی بھی انسان یا شے ان قوانین سے بالاتر نہیں ہے۔ یہ کیوں ہے؟ اس کا واحد جواب یہ ہے: یہ خدا کے اختیار کی وجہ سے ہے یا دوسرے الفاظ میں یوں کہا جائے، یہ خدا کے خیالات اور خدا کے الفاظ کی وجہ سے ہے؛ بذات خود خدا کے ذاتی اعمال کی وجہ سے ہے۔ اس کا مطلب یہ ہے کہ یہ خدا کا اختیار اور خدا کا دماغ ہے جو ان قوانین کو جنم دیتا ہے، جو اس کے خیالات کے مطابق منتقل ہوتے اور بدلتے رہتے ہیں اور یہ منتقلی اور رد و بدل سب اس کے منصوبے کی خاطر ہوتے ہیں یا ختم ہوجاتے ہیں۔ مثال کے طور پر وبا کو لے لیں۔ وہ بغیر کسی پیشگی اطلاع کے پھوٹ پڑتی ہیں۔ کوئی بھی ان کے منبع یا صحیح وجوہات کو نہیں جانتا کہ وہ کیوں ہوتی ہیں اور جب بھی کوئی وبا کسی خاص مقام پر پہنچتی ہے تو جو بد نصیب ہوتے ہیں وہ اس آفت سے نہیں بچ پاتے۔ انسانی سائنس یہ سمجھتی ہے کہ وبائی امراض بدکاری یا نقصان دہ جرثوموں کے پھیلاؤ کی وجہ سے ہوتی ہیں اور انسانی سائنس ان کی رفتار، وسعت اور طریقہ انتقال کی نہ تو پیشین گوئی کر سکتی ہے اور نہ ہی اسے قابو کر سکتی ہے۔ اگرچہ لوگ وبائی امراض کا ہر ممکن طریقے سے مقابلہ کرتے ہیں لیکن وہ اس پر قابو نہیں پا سکتے کہ جب وبا پھیلتی ہے تو کون سے لوگ یا جانور لامحالہ متاثر ہوں گے۔ انسان صرف انھیں روکنے، ان کا مقابلہ کرنے اور ان کی تحقیق کرنے کی کوشش کر سکتا ہے لیکن کوئی بھی ان بنیادی وجوہات کو نہیں جانتا جو کسی بھی انفرادی وبا کے آغاز یا اختتام کی وضاحت کرتے ہیں نیز کوئی بھی ان پر قابو نہیں پا سکتا۔ کسی وبا کے بڑھنے اور پھیلاؤ کے پیش نظر، انسانوں کا پہلا اقدام ایک ویکسین تیار کرنا ہوتا ہے لیکن اکثر یہ وبا ویکسین کے تیار ہونے سے پہلے ہی اپنی موت آپ مر جاتی ہے۔ وبائی بیماریاں کیوں ختم ہوتی ہیں؟ کچھ کہتے ہیں کہ جراثیم کو قابو میں کر لیا گیا ہے، جب کہ کچھ کہتے ہیں کہ موسموں کی تبدیلی کی وجہ سے وہ مر جاتے ہیں۔۔۔۔ اس کے بارے میں کہ آیا یہ قیاس آرائیاں قابل دفاع ہیں، سائنس کوئی وضاحت پیش نہیں کر سکتی اور نہ ہی کوئی درست جواب دے سکتی ہے۔ بنی نوع انسان کو نہ صرف ان قیاس آرائیوں بلکہ انسان کے فہم کی کمی اور وبائی امراض کے خوف پر بھی غور کرنا چاہیے۔ حتمی تجزیے میں کوئی نہیں جانتا کہ وبا کیوں شروع ہوتی ہے اور کیوں ختم ہوتی ہے۔ چونکہ بنی نوع انسان صرف سائنس پر یقین رکھتی ہے، مکمل طور پر اسی پر انحصار کرتی ہے اور خالق کے اختیار اور اس کی حاکمیت کو تسلیم نہیں کرتی لہذا اسے کبھی بھی جواب حاصل نہیں ہوگا۔

خدا کی حاکمیت کے تحت، اس کے اختیار اور اس کے انتظام کی وجہ سے تمام اشیا پیدا ہوتی ہیں، زندہ رہتی ہیں اور فنا ہوجاتی ہیں۔ کچھ چیزیں خاموشی سے آتی ہیں اور چلی جاتی ہیں اور انسان یہ نہیں بتا سکتا کہ وہ کہاں سے آئی تھیں یا وہ کن نمونوں کی پیروی کرتی ہیں، انسان ان کے آنے اور جانے کی وجوہات کو بہت کم سمجھ سکتا ہے۔ حالانکہ انسان اپنی آنکھوں سے وہ سب دیکھ سکتا ہے جو اشیاء کے مابین ہو رہا ہے اور وہ اسے اپنے کانوں سے سن سکتا ہے اور اسے اپنے جسم سے تجربہ کر سکتا ہے؛ اگرچہ اس سب کا اثر انسان پر ہوتا ہے اور اگرچہ انسان لاشعوری طور پر مختلف مظاہر کی نسبتی ندرت، باقاعدگی، یا حتیٰ کہ اجنبیت کو بھی سمجھتا ہے، پھر بھی وہ اس کے بارے میں کچھ نہیں جانتا کہ ان کے پیچھے کیا ہے، جو کہ خالق کی مرضی اور ذہن ہے۔ ان مظاہر کے پیچھے بہت سی کہانیاں ہیں، بہت سی چھپی ہوئی سچائیاں ہیں کیونکہ انسان بھٹک کر خالق سے بہت دور چلا گیا ہے اور چونکہ وہ اس حقیقت کو قبول نہیں کرتا کہ خالق کا اختیار ہر چیز پر حکومت کرتا ہے، اس لیے وہ خالق کے اختیار کی حاکمیت کے تحت رونما ہونے والی کسی بھی شے کو نہ تو وہ جان پائے گا اور نہ ہی سمجھ سکے گا۔ زیادہ تر حصے کے لیے، خدا کا تسلط اور حاکمیت انسانی تخیل، انسانی علم، انسانی فہم و ادراک اور جو کچھ انسانی سائنس حاصل کر سکتی ہے کی حدود سے پرے ہے۔ یہ تخلیق کردہ بنی نوع انسان کی حد نظر سے ماورا ہے۔ بعض لوگ کہتے ہیں "چونکہ تم نے بذات خود خدا کی حاکمیت کا مشاہدہ نہیں کیا ہے تو تم یہ کیسے یقین کر سکتے ہو کہ ہر چیز اس کے اختیار کے تابع ہے؟" دیکھنا ہمیشہ یقین کرنا نہیں ہوتا اور نہ ہی ہمیشہ پہچاننا اور سمجھنا۔ لہذٓا یقین کہاں سے آتا ہے؟ میں یقین کے ساتھ کہہ سکتا ہوں، "یقین اشیا کے بنیادی اسباب اور حقیقت کا تجربہ کرنے اور لوگوں کی تشویش کی سطح اور گہرائی سے آتا ہے۔" اگر تم کو یقین ہے کہ خدا موجود ہے، لیکن تم پہچان نہیں سکتے ہو تو خدا کے تسلط اور ہر شے پر خدا کی حاکمیت کی حقیقت کو کم ہی تسلیم کرسکتے ہو۔ تم اپنے دل میں کبھی بھی یہ تسلیم نہیں کرو گے کہ خدا کے پاس اس قسم کا اختیار ہے اور یہ کہ خدا کا اختیار منفرد ہے۔ تم کبھی بھی سچ میں خالق کو اپنا رب اور اپنا خدا تسلیم نہیں کرو گے۔

بنی نوع انسان کی تقدیر اور کائنات کی تقدیر خالق کی حاکمیت سے جدا نہیں ہو سکتی

تم سب بالغ ہو۔ تم میں سے کچھ ادھیڑ عمر ہیں؛ کچھ بڑھاپے میں داخل ہو چکے ہیں۔ تم خدا پر یقین نہ کرنے سے اس پر ایمان لانے اور خدا پر یقین سے لے کر اس کے کلام کو قبول کرنے اور اس کے کام کا تجربہ کرنے تک کا سفر طے کر چکے ہو۔ تم کو خدا کی حاکمیت کا کتنا علم ہے؟ تم نے انسانی تقدیر کے حوالے سے کیا بصیرت حاصل کی ہے؟ کیا کوئی شخص زندگی میں وہ سب کچھ حاصل کر سکتا ہے جس کی وہ خواہش کرتا ہے؟ اپنی زندگی کی چند دہائیوں کے دوران تم ایسی کتنی چیزیں اپنی خواہش کے مطابق پورا کرنے میں کامیاب رہے ہو؟ کتنی چیزیں ایسی رونما ہو چکی ہیں جن کی تم نے کبھی توقع نہیں کی تھی؟ کتنی چیزیں خوشگوار حیرت کے طور پر آتی ہیں؟ لوگ اب بھی کتنی ایسی چیزوں کا انتظار اس امید میں کرتے ہیں کہ وہ پھل لائیں گی—لاشعوری طور پر صحیح وقت کا انتظار کرتے ہوئے، جنت کی خواہش کے انتظار میں؟ کتنی چیزیں ایسی ہیں جو لوگوں کو بے بس اور ناکام محسوس کرنے پر مجبور کرتی ہیں؟ ہر کوئی اپنی قسمت کے بارے میں امیدوں سے بھرا ہوا ہے، یہ توقع کرتے ہوئے کہ ان کی زندگی میں سب کچھ ان کی خواہش کے مطابق چلے گا، کہ وہ کھانے یا کپڑے کی خواہش نہیں کریں گے اور یہ کہ ان کا نصیب سنور جائے گا۔ کوئی بھی غربت اور پسماندگی کی زندگی نہیں جینا چاہتا۔ ایسی زندگی جو مشکلات سے بھری اور آفات سے گھری ہوئی ہو لیکن لوگ ان چیزوں کی پیش بینی نہیں کر سکتے یا ان پر قابو نہیں پا سکتے۔ شاید کچھ لوگوں کے لیے، ماضی محض تجربات کا مجموعہ ہے؛ وہ کبھی یہ سیکھنے کی کوشش نہیں کرتے کہ جنت کی خواہش کیا ہے اور نہ ہی وہ اس کی پروا کرتے ہیں کہ یہ ہے کیا۔ وہ روز بروز بغیر سوچے سمجھے جانوروں کی طرح اپنی زندگیاں گزار رہے ہیں، وہ بنی نوع انسان کی قسمت یا انسان زندہ کیوں ہیں یا انھیں کیسے جینا چاہیے کی پرواہ نہیں کرتے۔ ایسے لوگ بڑھاپے کو پہنچ جاتے ہیں اور انھیں انسانی تقدیر کا کوئی فہم نہیں ہوتا اور مرتے دم تک انھیں یہ معلوم نہیں ہوتا کہ زندگی کیا ہے۔ یہ مردہ لوگ ہیں؛ وہ روح کے بغیر مخلوق ہیں؛ وہ درندے ہیں. اگرچہ لوگ تخلیق میں رہتے ہیں اور بہت سے طریقوں سے لطف اندوز ہوتے ہیں جن میں دنیا ان کی مادی ضروریات کو پورا کرتی ہے اور اگرچہ وہ اس مادی دنیا کو مسلسل آگے بڑھتے ہوئے دیکھتے ہیں، باوجود اس کے ان کا اپنا تجربہ جو ان کے دل اور ان کی روحیں محسوس اور تجربہ کرتی ہیں کا مادی اشیا سے کوئی سروکار نہیں اور کوئی بھی مادی شے تجربے کا بدل نہیں ہے۔ تجربہ کسی کے دل کی گہرائی میں ایک پہچان ہے، ایسی چیز جسے آنکھ سے نہیں دیکھا جا سکتا۔ یہ پہچان انسانی زندگی اور انسانی تقدیر کے بارے میں کسی کے فہم اور ادراک میں ہوتی ہے۔ یہ اکثر اس فہم کی طرف لے جاتا ہے کہ ایک غیر مرئی مالک ہر شے کی تنظیم کر رہا ہے، انسان کے لیے سب کچھ ترتیب دے رہا ہے۔ ان سب کے مابین، فرد کے پاس تقدیر کی تنظیم و ترتیب کو قبول کرنے کے علاوہ کوئی دوسرا راستہ نہیں۔ وہ خدا کے متعین کردہ راستے، خالق کی فرد کی تقدیر پر حاکمیت کو قبول کرنے کے علاوہ کوئی اور راستہ نہیں۔ یہ ایک غیر متنازعہ حقیقت ہے۔ اس سے فرق نہیں پڑتا کہ تقدیر کے بارے کوئی کیا بصیرت اور رویہ رکھتا ہے، اس حقیقت کو کوئی بدل نہیں سکتا۔

تم ہر روز کہاں جاؤ گے، تم کیا کرو گے، تم کس سے ملو گے، تم کیا کہو گے، تمھارے ساتھ کیا ہوگا—کیا اس میں سے کسی چیز کی پیشین گوئی کی جا سکتی ہے؟ لوگ ان تمام واقعات کی پیش بینی نہیں کر سکتے، ان حالات کی نشوونما کے طریقہ کار پر قابو پانے کی تو بات ہی چھوڑ دو۔ زندگی میں، یہ ناگہانی واقعات ہر وقت ہوتے رہتے ہیں؛ یہ روزمرہ کے واقعات ہیں۔ یہ روزمرہ کی تبدیلیاں اور ان کے پیش آنے کے طریقے یا وہ نمونے ہیں جن کی وہ پیروی کرتے ہیں، بنی نوع انسان کے لیے مستقل یاددہانی ہیں کہ کچھ بھی بے ترتیب نہیں ہوتا، یہ کہ ہر واقعے کے وقوع پذیر ہونے کا عمل، ہر واقعے کی ناگزیر فطرت، انسانی مرضی سے تبدیل نہیں ہو سکتی۔ ہر واقعہ خالق کی طرف سے بنی نوع انسان کو ایک نصیحت ہے اور یہ پیغام بھی کہ انسان اپنی قسمت کا مالک نہیں ہو سکتا۔ ہر واقعہ بنی نوع انسان کے خیالی، فضول عزائم اور اپنی قسمت کو اپنے ہاتھ میں لینے کی خواہش کی تردید ہے۔ وہ بنی نوع انسان کے منہ پر یکے بعد دیگرے ایک زور دار طمانچے کی طرح ہیں جو لوگوں کو اس بات پر نظر ثانی کرنے پر مجبور کر رہے ہیں کہ آخر کون ان کی تقدیر پر حکمرانی اور قابو رکھتا ہےاور جیسے جیسے ان کے عزائم اور ان کی خواہشات بار بار ناکام اور چکناچور ہوتی ہیں، انسان فطری طور پر لاشعوری قبولیت کی منزل پر پہنچ جاتا ہے کہ تقدیر نے اس کے لیے کیا رکھا ہے—حقیقت کی قبولیت، آسمان کی مرضی اور خالق کی حاکمیت۔ ان روزمرہ کی تبدیلیوں سے لے کر پوری انسانی زندگیوں کی تقدیر تک، ایسی کوئی چیز نہیں ہے جو خالق کے منصوبوں اور اس کی حاکمیت کو ظاہر نہ کرتی ہو۔ ایسی کوئی چیز نہیں ہے جو یہ پیغام نہ بھیجتی ہو کہ "خالق کے اختیار سے تجاوز نہیں کیا جا سکتا،" جو اس ابدی سچائی کو بہم نہیں پہنچاتا کہ "خالق کا اختیار اعلیٰ ہے۔"

بنی نوع انسان اور کائنات کی تقدیر خالق کی حاکمیت کے ساتھ باہم مضبوطی سے جڑے ہوئے ہیں، یہ خالق کی تنظیم و ترتیب کے ساتھ لاینفک طور پر بندھے ہوئے ہیں؛ آخر میں، وہ خالق کے اختیار سے الگ نہیں ہیں۔ تمام اشیا کے قوانین میں،انسان خالق کی تنظیم و ترتیب اور اس کی حاکمیت کو سمجھتا ہے؛ تمام اشیا کی بقا کے اصولوں میں، وہ خالق کی حکمرانی کا ادراک کرتا ہے۔ تمام اشیا کی تقدیر میں وہ ان طریقوں کا اندازہ لگاتا ہے جن سے خالق اپنی حاکمیت کا استعمال کرتا ہے اور ان پر قابو رکھتا ہے اور انسانوں اور تمام اشیا کے دور حیات میں، انسان حقیقی معنوں میں تمام چیزوں اور جانداروں کے لیے خالق کی تنظیم و ترتیب کا تجربہ کرتا ہے، یہ مشاہدہ کرنے کے لیے آتا ہے کہ کس طرح وہ تنظیم و ترتیب اور انتظامات تمام زمینی قوانین، قواعد، اداروں، دیگر تمام طاقتوں اور قوتوں کی جگہ لیتے ہیں۔ ایسا ہونے پر، بنی نوع انسان یہ تسلیم کرنے پر مجبور ہے کہ خالق کی حاکمیت کو کسی بھی مخلوق کے ذریعے پامال نہیں کیا جا سکتا اور یہ کہ کوئی بھی طاقت خالق کی طرف سے پہلے سے مقرر کردہ واقعات اور چیزوں پر تسلط یا ردو بدل نہیں کر سکتی۔ انہی الہامی قوانین اور ضوابط کے تحت انسان اور تمام چیزیں نسل در نسل زندہ رہتی اور پھیلتی ہیں۔ کیا یہ خالق کے اختیار کا عملی اظہار نہیں ہے؟ اگرچہ انسان معروضی قوانین میں خالق کی حاکمیت، تمام واقعات اور تمام اشیا کے لیے اس کے نفاذ فرمان کو دیکھتا ہے۔ کتنے لوگ ہیں جو کائنات پر خالق کی حاکمیت کے اصول کو سمجھنے کے اہل ہیں؟ کتنے لوگ واقعی جان سکتے ہیں، پہچان سکتے ہیں، قبول کر سکتے ہیں اور اپنی قسمت کی ترتیب پر خالق کی حاکمیت کو تسلیم کر سکتے ہیں؟ کون، تمام اشیا پر خالق کی حاکمیت کی حقیقت پر یقین رکھنے کے بعد، واقعی یقین کرے گا اور تسلیم کرے گا کہ خالق انسانوں کی زندگیوں کی تقدیر کو بھی متعین کرتا ہے؟ کون ایمانداری سے اس حقیقت کو سمجھ سکتا ہے کہ انسان کی تقدیر خالق کی مٹھی میں ہے۔ جب اس حقیقت کا سامنا کرنا پڑتا ہے کہ وہ بنی نوع انسان کی تقدیر پر حکمرانی اور اختیار رکھتا ہے تو بنی نوع انسان کو خالق کی حاکمیت کے بارے کس قسم کا رویہ اختیار کرنا چاہیے؟ یہ ایک ایسا فیصلہ ہے جو اس حقیقت کا سامنا کرنے والے ہر انسان کو خود کرنا ہوگا۔

انسانی زندگی میں چھ مراحل

ہر شخص اپنی زندگی کے دوران، ایک نازک سنگم پر پہنچتا ہے۔ یہ سب سے بنیادی اور اہم ترین اقدامات ہیں جو زندگی میں کسی شخص کی قسمت کا تعین کرتے ہیں۔ ذیل میں ان راہ گذاروں کی مختصر تفصیل ہے جس سے ہر شخص کو اپنی زندگی کے دوران گزرنا لازمی ہے۔

 پہلا مرحلہ: پیدائش

ایک شخص کہاں پیدا ہوتا ہے، وہ کس خاندان میں پیدا ہوتا ہے، اس کی جنس، خدوخال اور پیدائش کا وقت—یہ کسی شخص کی زندگی کے پہلے سنگم کی تفصیلات ہیں۔

کوئی بھی اس سنگم کی کچھ تفصیلات کا انتخاب نہیں کر سکتا۔ وہ سب خالق کی طرف سے بہت پہلے سے مقرر کی جا چکی ہیں۔ وہ کسی بھی طرح بیرونی ماحول سے متاثر نہیں ہوتیں اور انسان کا بنایا ہوا کوئی بھی عامل ان حقائق کو تبدیل نہیں کر سکتا، جو خالق کی طرف سے پہلے سے مقدر شدہ ہیں۔ کسی شخص کے پیدا ہونے کا مطلب یہ ہے کہ خالق نے اس شخص کے لیے جس تقدیر کا انتظام کیا ہے اس کا پہلا اقدام وہ پہلے ہی پورا کر چکا ہے۔ چونکہ وہ ان تمام تفاصیل کو بہت پہلے پیشگی مقرر کر چکا ہے اس لیے کسی کے پاس ان میں تبدیلی کرنے کا اختیار نہیں۔ کسی شخص کی متعاقب تقدیر سے قطع نظر، اس کی پیدائش کے حالات پہلے سے مقدر شدہ ہیں اور وہی رہتے ہیں جیسے وہ ہیں۔ وہ کسی بھی طرح سے زندگی میں کسی کی تقدیر سے متاثر نہیں ہوتے ہیں اور نہ ہی وہ زندگی میں کسی کی قسمت پر خالق کی حاکمیت کو متاثر کرتے ہیں۔

1. خالق کے منصوبوں سے ایک نئی زندگی پیدا ہوتی ہے

پہلے سنگم کی کون سی تفصیلات—کسی کی جائے پیدائش، کسی کا خاندان، کسی کی جنس، کسی کی جسمانی شکل و شباہت، کسی کی پیدائش کا وقت—کیا کوئی شخص انتخاب کر سکتا ہے؟ ظاہر ہے، کسی کی پیدائش ایک مجہول واقعہ ہے۔ ایک شخص غیر ارادی طور پر ایک مخصوص جگہ، مخصوص وقت، مخصوص خاندان میں اور مخصوص جسمانی شکل و شباہت کے ساتھ پیدا ہوتا ہے۔ وہ فرد غیر ارادی طور پر کسی مخصوص گھرانے کا رکن بن جاتا ہے، ایک مخصوص شجرہ نسب کا حصہ ہوجاتا ہے۔ زندگی کے اس اولین مرحلے پر کسی کے پاس کوئی چناؤ نہیں ہے، بلکہ وہ ایک ایسے ماحول میں پیدا ہوتا ہے جو خالق کے منصوبے کے مطابق پہلے سے مقرر شدہ ہے، ایک مخصوص خاندان میں، مخصوص جنس اور ظاہری شکل و شباہت کے ساتھ اور ایک مخصوص وقت پر جو ایک شخص کی زندگی سے گہرا تعلق رکھتا ہے۔ اس نازک موڑ پر انسان کیا کر سکتا ہے؟ سب بتایا جا چکا ہے، کسی کے پاس کسی کی پیدائش سے متعلق ان تفصیلات میں سے کسی ایک کے بارے میں کوئی اختیار نہیں ہے۔ اگر یہ خالق کا مقرر شدہ اور اس کی راہنمائی نہ ہوتی تو اس دنیا میں نومولود زندگی کو یہ معلوم نہیں ہوتا کہ کہاں جانا ہے یا کہاں رہنا ہے، کوئی رشتہ نہیں ہوگا، کہیں سے تعلق نہیں ہوگا اور اس کا کوئی حقیقی گھر نہیں ہوگا لیکن خالق کے بے حد محتاط انتظامات کی وجہ سے، اس نومولود زندگی کے پاس رہنے کی جگہ ہے، والدین ہیں، ایک جگہ ہے جس سے اس کا تعلق ہے اور رشتہ دار ہیں نیز اسی وجہ سے وہ زندگی اپنے سفر پر چل پڑتی ہے۔ اس سارے عمل کے دوران، اس نئی زندگی کا وقوع خالق کے منصوبوں سے مقرر شدہ ہوتا ہے اور جو کچھ اس کے پاس آئے گا وہ خالق کی طرف سے عطا کردہ ہوگا۔ ایک رواں دواں آزاد جسم سے جس کا کوئی نام نہیں ہے، بتدریج گوشت اور خون، مرئی، حسی انسان، خدا کی تخلیقات میں سے ایک بن جاتا ہے، جو سوچتا ہے، سانس لیتا ہے اور سرد و گرم محسوس کرتا ہے؛ جو مادی دنیا میں مخلوق کی تمام معمول کی سرگرمیوں میں حصہ لے سکتا ہے اور جو ان تمام چیزوں سے گزرے گا جن کا تجربہ ایک تخلیق شدہ انسان کو زندگی میں کرنا لازمی ہے۔ خالق کی طرف سے کسی فرد کی پیدائش کے مقررشدہ ہونے کا مطلب یہ ہے کہ وہ اس شخص کو وہ تمام چیزیں عطا کرے گا جو بقا کے لیے ضروری ہیں اور اسی طرح حقیقت یہ ہے کہ ایک شخص کے پیدا ہونے کا مطلب یہ ہے کہ وہ خالق کی طرف سے بقا کے لیے ضروری تمام چیزیں حاصل کرے گا اور اس مقام کے بعد وہ ایک اور شکل میں جیئں گے، جو خالق کی طرف سے فراہم کی گئی ہے اور جو خالق کی حاکمیت کے تابع ہے۔

2. مختلف انسان مختلف حالات میں کیوں پیدا ہوتے ہیں

لوگ اکثر یہ تصور کرنا پسند کرتے ہیں کہ اگر وہ دوبارہ پیدا ہوئے تو کسی معروف خاندان میں پیدا ہوں گے۔ اگر وہ عورت ہوتیں تو وہ اسنو وائٹ کی طرح نظر آتیں اور ہر ایک انھیں پسند کرتا اور اگر وہ مرد ہوتے، تو وہ دلفریب شہزادے ہوتے، بلا ضرورت، پوری دنیا ان کے اشارے کی منتظر اور ایک آواز پر موجود ہوتی۔اکثر ایسے لوگ ہوتے ہیں جو اپنی پیدائش کے بارے میں بہت سے شبہات میں مبتلا ہوتے ہیں اور اپنی پیدائش سے بہت غیر مطمئن ہوتے ہیں، اپنے خاندان، اپنی شکل وشباہت، اپنی جنس، یہاں تک کہ اپنی پیدائش کے وقت کے بارے میں بھی ناراض رہتے ہیں۔ پھر بھی لوگ یہ کبھی نہیں سمجھ پاتے ہیں کہ وہ ایک خاص خاندان میں کیوں پیدا ہوئے یا وہ ایک خاص طرح کیوں نظر آتے ہیں۔ وہ نہیں جانتے کہ اس سے قطع نظر کہ وہ کہاں پیدا ہوئے، وہ کیسے نظر آتے ہیں، وہ خالق کے انتظام میں مختلف کردار ادا کرنے اور مختلف فرائض کو پورا کرنے کے لیے ہیں اور یہ مقصد کبھی نہیں بدلے گا۔ خالق کی نظر میں، کسی کی جائے پیدائش، اس کی جنس، اور اس کی جسمانی شکل سب عارضی چیزیں ہیں۔ وہ تمام نوع انسانی کے خدائی انتظام کے ہر مرحلے میں غیر اہم ذرات کا یا چھوٹی چھوٹی علامتوں کا سلسلہ ہیں اور کسی شخص کی حقیقی منزل اور نتائج کا تعین کسی خاص مرحلے میں اس کی پیدائش سے نہیں ہوتا بلکہ اس مشن سے ہوتا ہے جو وہ اپنی زندگی میں پورا کرتا ہے اور ان پر خالق کے اس فیصلے سے ہوتا ہے جب اس کا انتظامی منصوبہ مکمل ہوتا ہے۔

کہا جاتا ہے کہ ہر اثر کا ایک سبب ہوتا ہے اور یہ کہ کوئی اثر بغیر سبب کے نہیں ہوتا۔ لہٰذا ہر کسی کی پیدائش لازمی طور پر اس کی موجودہ زندگی اور سابقہ ​​زندگی دونوں سے منسلک ہے۔ اگر کسی شخص کی موت سے اس کی موجودہ میعاد حیات ختم ہو جاتی ہے تو ایک شخص کی پیدائش ایک نئے دور کا آغاز ہے۔ اگر پرانا دور کسی شخص کی سابقہ زندگی کی نمائندگی کرتا ہے تو نیا دور قدرتی طور پر اس کی موجودہ زندگی ہے۔ چونکہ کسی کی پیدائش اس کی ماضی کی زندگی کے ساتھ ساتھ اس کی موجودہ زندگی سے بھی جڑی ہوئی ہے، اس لیے نتیجتاً مقام، خاندان، جنس، خدوخال اور اس طرح کے دیگر عوامل جو کسی کی پیدائش سے جڑے ہوئے ہیں، ان سب کا تعلق لازمی طور پر اس کے ماضی اور حال کی زندگی سے ہے۔ اس کا مطلب یہ ہے کہ کسی شخص کی پیدائش کے عوامل نہ صرف اس کی سابقہ زندگی سے متاثر ہوتے ہیں بلکہ موجودہ زندگی میں اس کی تقدیر سے متعین ہوتے ہیں، جو مختلف حالات میں لوگوں کی پیدائش کے لیے ذمہ دار ہوتے ہیں: کچھ غریب گھرانوں میں پیدا ہوتے ہیں کچھ امیر گھرانوں میں، کچھ عام نسل کے ہیں جبکہ دوسرے معروف سلسلہ نسب رکھتے ہیں۔ کچھ جنوب میں پیدا ہوئے ہیں کچھ شمال میں، کچھ صحراؤں میں پیدا ہوتے ہیں کچھ سبزہ زاروں میں، کچھ لوگوں کی پیدائش پر فرحت و مسرت اور جشن منایا جاتا ہے اور کچھ آنسو آفت اور مصیبت لاتے ہیں۔ کچھ قیمتی ہونے کے لیے پیدا ہوتے ہیں اور کچھ لوگ خس و خاشاک کی طرح بہا دیئے جانے کے لیے پیدا ہوتے ہیں، کچھ عمدہ خصوصیات کے ساتھ پیدا ہوتے ہیں کچھ کُبڑے ہوتے ہیں، کچھ دیکھنے میں خوبصورت ہیں اور کچھ دیکھنے میں بدصورت ہیں، کچھ نصف رات کو پیدا ہوتے ہیں کچھ دوپہر کے سورج کی روشنی میں پیدا ہوتے ہیں۔ ۔۔۔ تمام طرح کے لوگوں کی پیدائش اس تقدیر سے طے ہوتی ہے جو خالق نے ان کے لیے متعین کر رکھی ہے۔ ان کی پیدائش ان کی موجودہ زندگی میں ان کی تقدیر کے ساتھ ساتھ ان کے کردار اور فرائض کا تعین کرتی ہے جو وہ پورا کریں گے۔ یہ سب خالق کی حاکمیت کے تابع ہیں، جو اس کی طرف سے پہلے سے مقرر شدہ ہے۔ کوئی بھی اپنی مقرر شدہ قسمت سے بچ نہیں سکتا، کوئی ان کی پیدائش کو نہیں بدل سکتا اور کوئی اپنی قسمت کا انتخاب نہیں کر سکتا۔

دوسرا مرحلہ: بڑا ہونا

پیدائش کے گھرانے کی قسم کی بنیاد پر لوگ مختلف گھریلو ماحول میں پروان چڑھتے ہیں اور اپنے والدین سے مختلف سبق سیکھتے ہیں۔ یہ عوامل ان حالات کا تعین کرتے ہیں جن کے تحت کوئی شخص بلوغت کو پہنچتا ہے اور اس کی نشو و نما دوسرے اہم سنگم کی نمائندگی کرتی ہے۔ یہ کہنے کی ضرورت نہیں کہ اس سنگم پر بھی لوگوں کے پاس کوئی اختیار نہیں ہے۔ یہ بھی طے شدہ، پہلے سے ترتیب شدہ ہے۔

1. خالق نے ہر شخص کے بلوغت کی عمر تک پہنچنے کے لیے مقررہ شرائط کی منصوبہ بندی کی

ایک شخص جب بڑا ہوتا ہے، ان لوگوں واقعات یا اشیا کا انتخاب نہیں کر سکتا جن سے وہ تہذیب سیکھتا ہے اور ان سے متاثر ہوتا ہے۔کوئی یہ نہیں چن سکتا کہ وہ کون سا علم یا مہارت حاصل کرتا ہے، کون سی عادتیں تشکیل پاتی ہیں۔ کسی کے والدین اور رشتہ دار کون ہیں، کس طرح کے ماحول میں پلا بڑھا ہے اس بارے میں بھی وہ کچھ نہیں کہہ سکتا۔ کسی کے ارد گرد کے لوگوں، واقعات اور چیزوں کے ساتھ کسی کے تعلقات اور وہ کس طرح کسی کی ترقی کو متاثر کرتے ہیں یہ سب اس کے قابو سے باہر ہیں۔ پھر ان چیزوں کا فیصلہ کون کرتا ہے؟ ان کا انتظام کون کرتا ہے؟ چونکہ لوگوں کے پاس اس معاملے میں کوئی اختیار نہیں ہے، چونکہ وہ خود ان چیزوں کا فیصلہ نہیں کر سکتے اور چونکہ ظاہر ہے کہ وہ قدرتی طور پر شکل اختیار نہیں کرتے ہیں، لہٰذا یہ کہنے کی کوئی ضرورت ہی باقی نہیں رہ جاتی کہ ان تمام لوگوں، واقعات اور چیزوں کی تشکیل خالق کے ہاتھ میں ہے۔ بلاشبہ جس طرح خالق ہر شخص کی پیدائش کے مخصوص حالات کو ترتیب دیتا ہے، اسی طرح وہ ان مخصوص حالات کو بھی ترتیب دیتا ہے جن میں انسان بڑا ہوتا ہے۔ اگر کسی شخص کی پیدائش اس کے اردگرد کے لوگوں، واقعات اور اشیا میں تبدیلیاں لاتی ہے تو اس شخص کی نمو اور نشوونما لازمی طور پر ان پر بھی اثر انداز ہوگی۔ مثال کے طور پر، کچھ لوگ غریب گھرانوں میں پیدا ہوتے ہیں لیکن جب بڑے ہوتے ہیں تو دولت سے گھرے ہوتے ہیں، دوسرے امیر گھرانوں میں پیدا ہوتے ہیں لیکن وہ اپنے خاندانوں کی دولت میں کمی کا سبب بنتے ہیں، اس طرح کہ وہ غریب ماحول میں پروان چڑھتے ہیں۔ کسی کی پیدائش ایک مقررہ اصول کے تحت نہیں ہوتی اور نہ ہی کوئی ناگزیر معین حالات کے تحت پروان چڑھتا ہے۔ یہ ایسی چیزیں نہیں ہیں جن کا کوئی شخص تصور یا اختیار حاصل کر سکتا ہے۔ وہ کسی کی تقدیر کی پیداوار ہیں اور ان کا تعین ان کی تقدیر سے ہوتا ہے۔ یقیناً، بنیادی طور پر، یہ چیزیں اس تقدیر سے متعین ہوتی ہیں جو خالق ہر شخص کے لیے پہلے سے طے کرتا ہے۔ ان کا تعین اس شخص کی تقدیر پر خالق کی حاکمیت اور اس کے لیے اس کے منصوبوں سے ہوتا ہے۔

2. مختلف حالات جن کے تحت لوگ بڑے ہوتے ہیں، مختلف کرداروں کو جنم دیتے ہیں

کسی فرد کی پیدائش کے حالات بنیادی سطح پر اس ماحول اور حالات کو ثابت کرتے ہیں جن میں وہ بڑا ہوتا ہے اور جن حالات میں وہ بڑا ہوتا ہے وہ بھی اسی طرح اس کی پیدائش کے حالات کی پیداوار ہوتے ہیں۔ اس دوران، وہ شخص زبان سیکھنا شروع کر دیتا ہے اور اس کا ذہن بہت سی نئی چیزوں سے سامنا کرنا اور ہم آہنگ ہونا شروع کر دیتا ہے، یہ ایک ایسا عمل ہوتا ہے جس کے دوران شخص مسلسل بڑھتا رہتا ہے۔ وہ چیزیں جو ایک فرد اپنے کانوں سے سنتا ہے، اپنی آنکھوں سے دیکھتا ہے اور اپنے دماغ سے جذب کر لیتا ہے وہ بتدریج انسان کی اندرونی دنیا کو پر اور متحرک کر دیتی ہیں۔ وہ لوگ، واقعات اور وہ اشیا جو ان کے رابطے میں آتی ہیں منجملہ عقل سلیم، علم، اور ہنر جو کوئی سیکھتا ہے اور سوچنے کے طریقے جو کسی پر اثرانداز ہوتے ہیں، جن کے ساتھ کسی کو سمجھایا جاتا ہے یا سکھایا جاتا ہے، وہ سب زندگی میں انسان کی قسمت کی راہنمائی کریں گے اور اثر انداز ہوں گے۔جیسے جیسے کوئی شخص بڑا ہوتا ہے اس دوران وہ جو زبان سیکھتا ہے اور اس کا جو طرز فکر ہوتا ہے وہ اس ماحول سے الگ نہیں ہوتا جس میں وہ اپنی جوانی گزارتا ہے اور وہ ماحول والدین اور بھائی بہنوں اور دوسرے لوگوں، واقعات اور اطراف کی چیزوں پر مشتمل ہوتا ہے۔ لہٰذا، کسی فرد کی نشوونما کی روش اس ماحول سے متعین ہوتی ہے جس میں وہ بڑا ہوتا ہے نیز اس کا انحصار ان لوگوں، واقعات اور چیزوں پر بھی ہوتا ہے جو اس وقت اس کے رابطے میں آتی ہیں۔ چونکہ انسان جن حالات میں پروان چڑھتا ہے وہ بہت پہلے سے پیشگی مقرر شدہ ہوتا ہے، لہٰذا اس عمل کے دوران انسان جس ماحول میں رہتا ہے وہ بھی قدرتی طور پر پہلے سے متعین ہوتا ہے۔ اس کا فیصلہ کسی شخص کے انتخاب اور ترجیحات سے نہیں بلکہ خالق کے منصوبوں کے مطابق ہوتا ہے، جو خالق کے محتاط انتظامات اور زندگی میں انسان کی قسمت پر اس کی حاکمیت سے طے ہوتا ہے۔ لہٰذا، بڑے ہونے کے دوران کوئی بھی انسان جن لوگوں سے ملتا ہے اور جن چیزوں سے اس کا واسطہ پڑتا ہے وہ سب فطری طور پر خالق کی ترتیب و تنظیم سے جڑی ہوتی ہیں۔ لوگ اس قسم کے پیچیدہ باہمی تعلقات کی پیش بینی نہیں کر سکتے، نہ ہی وہ ان پر قابو پا سکتے ہیں اور نہ ہی انھیں سمجھ سکتے ہیں۔ بہت سی مختلف اشیا اور لوگوں کا اس ماحول پر اثر پڑتا ہے جس میں انسان پروان چڑھتا ہے اور کوئی بھی انسان اس قابل نہیں ہے کہ وہ ارتباط کے اتنے وسیع جال کو ترتیب دے سکے۔ سوائے خالق کے کوئی بھی شخص یا چیز تمام لوگوں، چیزوں اور واقعات کے ظہور کو قابو میں نہیں کر سکتے، نہ ہی وہ انھیں برقرار رکھ سکتے ہیں اور نہ ہی ان کے غیاب پر قابو پا سکتے ہیں اور یہ ارتباط کا ایک ایسا وسیع و عریض جال ہے جو فرد کی نشو و نما کو شکل عطا کرتا ہے جیسا کہ خالق نے پہلے سے مقرر کر رکھا ہے نیز مختلف اقسام کے ماحول بناتا ہے جس میں لوگ بڑے ہوتے ہیں۔ یہ وہ ہے جو خالق کے کام کے انتظام کے لیے لازمی مختلف کرداروں کو تخلیق کرتا ہے، لوگوں کو اپنے مشن کو کامیابی سے ہمکنار کرنے کے لیے ٹھوس، مضبوط بنیادیں رکھتا ہے۔

تیسرا مرحلہ: خود انحصاری

ایک شخص کے بچپن اور جوانی کے مرحلے سے گزرنے نیز بتدریج اور لامحالہ بالغ ہونے کے بعد، ان کے لیے اگلا مرحلہ یہ ہے کہ وہ اپنی نوجوانی سے مکمل طور پر الگ ہو جائیں، اپنے والدین کو الوداع کہہ دیں اور ایک آزاد بالغ فرد کے طور پر اپنی راہ چل پڑیں۔ اس مقام پر، انھیں ان تمام افراد، واقعات اور اشیا کا سامنا کرنا ہوگا جن کا سامنا ایک بالغ کو بہر صورت کرنا چاہیے، انھیں اپنی قسمت کے ان تمام حصوں کا سامنا کرنا ہوگا جو جلد ہی خود کو اس کے سامنے پیش کریں گے۔ یہ تیسرا سنگم ہے جس سے انسان کو ہر صورت گزرنا ہے۔

1. خود انحصار ہوتے ہی، ایک شخص خالق کی حاکمیت کا تجربہ محسوس کرنا شروع کردیتا ہے

اگر کسی شخص کی پیدائش اور اس کی نشوونما زندگی کے سفر کے لیے "ابتدائی دور" ہے، جو کسی شخص کی تقدیر کا سنگ بنیاد ہے تو پھر اس کی خود انحصاری زندگی میں اس کی تقدیر کے ساتھ افتتاحی خود کلامی ہے۔ اگر کسی شخص کی پیدائش اور پرورش وہ دولت ہے جو انھوں نے زندگی میں اپنی قسمت کی تیاری کے لیے جمع کی ہے تو اس شخص کی خودانحصاری کا وقت وہ ہے جب وہ اس دولت کو خرچ کرنا یا اس میں اضافہ کرنا شروع کر دیتا ہے۔ جب کوئی اپنے والدین سے علیحدہ ہوتا ہے اور خود مختار ہو جاتا ہے تو اسے جن سماجی حالات کا سامنا کرنا پڑتا ہے اور جس قسم کا کام اور بہترمستقبل اس کے لیے دستیاب ہوتے ہیں، وہ دونوں تقدیر کے ذریعے طے کیے جاتے ہیں اور اس کا والدین سے کوئی تعلق نہیں ہوتا۔ کچھ لوگ کالج میں اچھے بنیادی مضامین کا انتخاب کرتے ہیں اور اس کا نتیجہ فارغ التحصیل ہونے کے بعد تسلی بخش نوکری کی شکل میں برآمد ہوتا ہے اور وہ اپنی زندگی کے سفر میں پہلی کامیاب چھلانگ لگاتے ہیں۔ کچھ لوگ بہت سے متنوع ہنر سیکھتے ہیں اور اس میں مہارت رکھتے ہیں لیکن پھر بھی کبھی کوئی ایسی نوکری نہیں حاصل کر پاتے جو ان کے لیے موزوں ہو، بہتر مستقبل کی بات تو درکنار، وہ کبھی اپنا مقام ہی حاصل نہیں کر پاتے؛ اپنی زندگی کے سفر کے آغاز میں، وہ اپنے آپ کو ہر موڑ پر ناکام پاتے ہیں، پریشانیوں میں گھرے ہوئے، ان کے امکانات مایوس کن اور ان کی زندگی غیر یقینی ہوتی ہے۔ کچھ لوگ جی جان سے پڑھائی کرتے ہیں، پھر بھی بمشکل انھیں اعلیٰ تعلیم حاصل کرنے کا موقع ملتا ہے۔ ایسا لگتا ہے کہ ناکامی ان کے مقدر میں لکھ دی گئی ہے اور وہ کبھی بھی کامیابی حاصل نہیں کرپائیں گے، زندگی کے سفر میں ان کی پہلی آرزو بخارات میں تحلیل ہو نے کے باوصف۔ یہ جانے بغیر کہ آگے کا راستہ ہموار ہے یا سنگلاخ، وہ پہلی بار محسوس کرتے ہیں کہ انسانی تقدیر کتنے تغیرات سے بھری ہوئی ہے، لہٰذا وہ زندگی کو امید اور خوف سے دیکھتے ہیں۔ کچھ لوگ بہت زیادہ تعلیم یافتہ نہ ہونے کے باوجود کتابیں لکھتے ہیں اور شہرت حاصل کر لیتے ہیں اور کچھ لوگ، اگرچہ تقریباً مکمل طور پر ناخواندہ ہوتے ہیں، کاروبار میں خوب پیسہ کماتے ہیں اور اس طرح وہ اپنی کفالت کرنے کے قابل ہوتے ہیں۔۔۔۔ کوئی شخص کون سا پیشہ منتخب کرتا ہے، کس طرح کی زندگی گزارتا ہے: کیا لوگوں کو اس بات پر کوئی اختیار ہے کہ آیا وہ ان معاملات میں اچھا انتخاب کرتے ہیں یا برا؟ کیا یہ چیزیں لوگوں کی خواہشات اور فیصلوں کے مطابق ہیں؟ زیادہ تر لوگوں کی مندرجہ ذیل خواہشات ہوتی ہیں: کم کام کرنا اور زیادہ پیسہ کمانا، دھوپ اور بارش میں محنت نہ کرنا، اچھا کپڑا پہننا، ہر جگہ چمکتے دمکتے نظر آنا، دوسروں سے بالاتر ہونا اور اپنے آباؤ اجداد کے لیے باعث شرف ہونا۔ لوگ کمال کی امید رکھتے ہیں لیکن جب وہ اپنی زندگی کے سفر میں پہلا قدم رکھتے ہیں تو انھیں بتدریج احساس ہوتا ہے کہ انسانی تقدیر کس قدر ناقص ہے اور پہلی بار وہ اس حقیقت سے صحیح معنوں میں واقف ہوتے ہیں کہ اگرچہ کوئی شخص کسی کے مستقبل کے لیے جرات مندانہ منصوبے بنا سکتا ہے، کوئی بھی دلیرانہ تخیلات میں پناہ لے سکتا ہے لیکن کسی کے پاس اپنے خوابوں کی تکمیل کی صلاحیت یا طاقت نہیں ہے اور کوئی بھی اپنے مستقبل کو قابو کرنے کی حالت میں نہیں ہے۔ خوابوں اور حقائق کے درمیان ہمیشہ ایک فاصلہ رہے گا جس کا ہر فرد کو سامنا کرنا پڑے گا۔ چیزیں کبھی بھی ایسی نہیں ہوتیں جیسا کہ کوئی چاہتا ہے اور اس طرح کے حقائق کا سامنا کرنے والے لوگ کبھی بھی تشفی یا اطمینان حاصل نہیں کر سکتے۔ کچھ لوگ اپنی تقدیر بدلنے کی کوشش میں کسی بھی قابل تصور حد تک جا سکتے ہیں، اپنی روزی روٹی اور مستقبل کی خاطر بڑی کوششیں کریں گے اور بڑی قربانیاں دیں گے لیکن آخر کار، چاہے وہ اپنی سخت محنت سے اپنے خوابوں اور خواہشات کو پورا ہی کیوں نہ کر لیں، وہ اپنی تقدیر کو کبھی نہیں بدل سکتے، اس سے کوئی فرق نہیں پڑتا کہ انھوں نے کس قدر حتی المقدور کوشش کی ہے، تقدیر نے ان کے لیے جو مقرر کر دیا ہے وہ اس سے آگے نہیں بڑھ سکتے۔ قابلیت، ذہانت اور قوت ارادی میں فرق سے قطع نظر، تقدیر کے سامنے سب برابر ہیں، وہ بڑے اور چھوٹے، اعلیٰ و ادنیٰ، بلند و بالا،عالی مرتبت اور ذلیل کے درمیان تمیز نہیں کرتی۔ کوئی فرد کس پیشے کے پیچھے بھاگتا ہے، زندگی گزارنے کے لیے کون کیا کرتا ہے اور کون زندگی میں کتنی دولت اکٹھی کرتا ہے، اس کا فیصلہ کسی کے والدین، کسی کی قابلیت، کسی کی کوشش یا کسی کے عزائم سے نہیں ہوتا بلکہ یہ خالق کی طرف سے پہلے سے مقرر شدہ ہوتا ہے۔

2. اپنے والدین کو چھوڑنا اور زندگی کے تھیٹر میں اپنا کردار ادا کرنے کی بھرپور کوشش کرنا

جب کوئی بالغ ہو جاتا ہے تو وہ اپنے والدین کو چھوڑ کر اپنے بل پر کھڑا ہونے کے قابل ہو جاتا ہے اور یہ وہ مقام ہے جب انسان واقعی اپنا کردار ادا کرنا شروع کر دیتا ہے، جیسے کہ دھند ختم ہو رہی ہے اور زندگی میں اس کا مشن آہستہ آہستہ واضح ہوتا جا رہا ہے۔ عام طور پر، وہ فرد اس وقت بھی اپنے والدین سے قریبی طور پر جڑا رہتا ہے لیکن چونکہ اس کا مشن اور زندگی میں اسے جو کردار ادا کرنا ہے دونوں کا اس کے والدین سے کوئی تعلق نہیں ہے، اس لیے جب ایک شخص بتدریج خود انحصار ہوتا ہے تو یہ گہرا رشتہ ً جوہری طور پر ٹوٹ جاتا ہے۔ حیاتیاتی نقطہ نظر سے، پھر بھی لوگ لاشعوری طور پر اپنے والدین پر منحصر ہونے سے خود کو نہیں روک پاتے لیکن اگر معروضی بات کی جائے تو، ایک بار جب وہ مکمل طور پر بڑے ہو جاتے ہیں، اپنے والدین سے الگ ان کی اپنی مکمل زندگیاں ہوتی ہیں اور لازماً انھیں وہ کردار ادا کرنا ہوتا جس کے لیے وہ آزاد ہوتے ہی فوراً مکلف ہوجاتے ہیں۔ پیدائش اور بچوں کی پرورش کے علاوہ، والدین کی ذمہ داری اپنے بچوں کی زندگی میں صرف یہ ہے کہ وہ انھیں بڑا ہونے کے لیے ایک مناسب ماحول فراہم کریں کیونکہ خالق کی مقرر کردہ تقدیر کے علاوہ کسی بھی چیز کا انسان کی قسمت پر اثر نہیں ہوتا۔ کسی شخص کا مستقبل کیسا ہوگا اس پر کسی کو کوئی اختیار نہیں ہے۔ یہ بہت پہلے سے طے شدہ ہے اور کسی کے والدین کسی کی بھی تقدیر نہیں بدل سکتے۔ جہاں تک تقدیر کی بات ہے، ہر کوئی خود مختار ہے اور ہر ایک کی اپنی قسمت ہے لہذا، کسی کے والدین زندگی میں کسی کی تقدیر کو روک نہیں سکتے یا زندگی میں کسی کے کردار پر ہلکا سا بھی اثر نہیں ڈال سکتے۔ یہ کہا جا سکتا ہے کہ جس گھرانے میں پیدا ہونا اس کا مقدر ہوا اور جس ماحول میں انسان پروان چڑھا ہے وہ زندگی میں مشن کی تکمیل کے لیے شرط لازم سے زیادہ کچھ نہیں ہے۔ وہ کسی بھی طرح سے زندگی میں کسی شخص کی قسمت یا اس قسم کی تقدیر کا تعین نہیں کرتے جس کے اندر کوئی شخص اپنا مشن پورا کرتا ہے لہٰذا، کسی کے والدین زندگی میں کسی کے مشن کو پورا کرنے میں مدد نہیں کر سکتے، ٹھیک اسی طرح، کسی کے رشتہ دار بھی زندگی میں کوئی کردار اپنانے میں کوئی مدد نہیں کر سکتے۔ کوئی اپنے مشن کو کیسے پورا کرتا ہے اور کس طرح کے زندہ ماحول میں کوئی اپنا کردار ادا کرتا ہے اس کا تعین زندگی میں مکمل طور پر اس کی قسمت پر ہوتا ہے۔ دوسرے لفظوں میں، کوئی اور معروضی حالات کسی شخص کے فرائض منصبی پر اثر انداز نہیں ہو سکتے، جو خالق کی طرف سے پہلے سے طے شدہ ہے۔ تمام لوگ خاص ماحول میں بالغ ہوتے ہیں جس میں وہ بڑے ہوتے ہیں۔ پھر دھیرے دھیرے، قدم بہ قدم، وہ زندگی میں اپنی راہیں طے کرتے ہیں اور خالق کی طرف سے ان کے لیے طے شدہ تقدیر کو پورا کرتے ہیں۔ فطری طور پر، غیر ارادی طور پر، وہ بنی نوع انسان کے وسیع سمندر میں داخل ہوتے ہیں اور زندگی میں اپنے عہدے سنبھال لیتے ہیں، جہاں وہ خالق کی تقدیر کی خاطر، اس کی حاکمیت کی خاطر تخلیق کردہ مخلوقات کے طور پر اپنی ذمہ داریاں نبھانا شروع کر دیتے ہیں۔

چوتھا مرحلہ: شادی

جیسے جیسے کوئی بڑا اور بالغ ہوتا ہے، وہ اپنے والدین اور اس ماحول سے جس میں وہ پیدا ہوتا اور پرورش پاتا ہے زیادہ دور ہوجاتا ہے اور ایک ایسے انداز میں زندگی کی سمت اور مقاصد تلاش کرنا شروع کر دیتا ہے جو اس کے والدین سے مختلف ہوتا ہے۔ اس دوران، کسی کو اپنے والدین کی ضرورت نہیں رہتی بلکہ ایک ایسے ساتھی کی ضرورت ہوتی ہے جس کے ساتھ کوئی اپنی زندگی گزار سکے، یعنی شریک حیات۔ ایک ایسا شخص جس کے ساتھ کسی کی تقدیر منسلک کر دی گئی ہے۔ لہذا، خودانحصاری کے بعد زندگی کا پہلا بڑا واقعہ شادی ہے یعنی چوتھا مرحلہ جس سے بہر صورت گزرنا ہے۔

1. انفرادی انتخاب شادی میں نہیں بدلتا

شادی کسی بھی شخص کی زندگی میں ایک اہم واقعہ ہے؛ یہ وہ وقت ہوتا ہے جب انسان فی الواقع مختلف قسم کی ذمہ داریاں سنبھالنا اور مختلف قسم کے فرائض کو بتدریج مکمل کرنا شروع کر دیتا ہے۔ قبل اس کے کہ لوگ خود شادی کا تجربہ کریں اس کے بارے میں بہت سے وہم وگمان رکھتے ہیں اور یہ تمام اوہام بہت خوبصورت ہوتے ہیں۔ خواتین تصور کرتی ہیں کہ ان کا ہمسر دلکش شہزادہ ہوگا، اور مرد تصور کرتے ہیں کہ اس کی منکوحہ اسنو وائٹ ہوگی۔ یہ خیالات یہ ظاہر کرتے ہیں کہ شادی کے لیے ہر شخص کے کچھ تقاضے ہوتے ہیں، ان کے اپنے تقاضے اور معیارات ہوتے ہیں۔ اگرچہ اس برے دور میں لوگوں پر شادی کے بارے میں تحریف شدہ پیغامات کی مسلسل بھرمار کی جاتی ہے، جس کا نتیجہ اضافی تقاضوں کی صورت میں نکلتا ہے اور لوگوں کو ہر طرح کا متاع سفر اور عجیب و غریب رویہ عطا کرتا ہے لیکن کوئی بھی شخص جو شادی کے تجربے سے دوچار ہوا ہے وہ جانتا ہے کہ اس سے کوئی فرق نہیں پڑتا کہ کوئی اسے کیسے سمجھتا ہے، اس کے بارے میں کسی کا رویہ کیا ہے، وہ یہ جانتا ہے کہ شادی ایک فرد کے اختیار کا معاملہ نہیں ہے۔

ایک شخص زندگی میں کئی لوگوں سے ملتا ہے، لیکن یہ کوئی نہیں جانتا کہ شادی میں اس کا ساتھی کون ہو گا۔ اگرچہ شادی کے موضوع پر ہر ایک کے اپنے اپنے خیالات اور ذاتی موقف ہوتا ہے لیکن کوئی بھی یہ اندازہ نہیں لگا سکتا کہ کون واقعا، بالآخراس کا جیون ساتھی بنے گا، اور اس معاملے میں اس کے اپنے خیالات زیادہ اہم نہیں ہوتے۔ کسی من پسند انسان سے ملنے کے بعد، تم اس شخص کا تعاقب کر سکتے ہو لیکن کیا وہ تم میں دلچسپی رکھتے ہیں آیا وہ تمھارا ساتھی بننے کے اہل ہیں—یہ فیصلہ کرنا تمھارے اختیار میں نہیں ہے۔ تمھاری چاہت کا ہدف لازمی طور پر وہ شخص نہیں ہے جسے تم اپنا شریک حیات بنانا چاہتے ہو اور اس دوران میں کوئی ایسا شخص جس کی تم نے کبھی توقع نہ کی ہو خاموشی سے تمھاری زندگی میں داخل ہو سکتا ہے اور تمھارا ساتھی بن سکتا ہے، جو تمھاری تقدیر کا سب سے اہم عنصر ہے، جو تمھارا دوسرا نصف ہے، جس کے ساتھ تمھاری تقدیر لا ینفک طور پر جڑی ہوئی ہے اوراس طرح، اگرچہ دنیا میں لاکھوں شادیاں ہوتی ہیں لیکن ہر شادی مختلف ہے: بہت سی شادیاں غیر تسلی بخش ہیں، بہت سی آسودہ ہیں؛ بہت سے مشرق اور مغرب میں پھیلے ہوئے ہیں، بہت سے شمال اور جنوب میں؛ بہت سے بہترین امتزاج رکھتے ہیں، بہت سوں کے سماجی درجے مساوی ہیں۔ بہت سے خوش اور ہم آہنگ ہیں، بہت سے کرب میں اور غمگین ہیں، بہت سے لوگ دوسروں سے حسد کرتے ہیں، بہت سے لوگوں کو غلط سمجھا جاتا ہے اور ان پر طنز کیا جاتا ہے، بہت سے لوگ خوشی سے لبریز ہوتے ہیں، بہت سے آنسوؤں سے لت پت اور مایوس ہوتے ہیں۔۔۔۔ شادی کی ان بے شمار اقسام میں، انسان اپنے تئیں اپنی شادی میں وفاداری اور زندگی بھر کی وابستگی ظاہر کرتا ہے،وہ محبت، لگاؤ،یکجان ہونے، یا دست برداری اور سمجھ نہ پانے کا اظہار کرتا ہے۔ کچھ اپنی شادی میں دھوکہ دیتے ہیں، یا حتی اس سے نفرت محسوس کرتے ہیں۔ خواہ شادی بذات خود خوشی لاتی ہو یا تکلیف، شادی میں ہر ایک کا مشن خالق کی طرف سے پہلے سے مقرر ہے اور اس میں کوئی تبدیلی نہیں آئے گی۔ یہ مشن کچھ ایسا ہے جسے بہر صورت ہر ایک کو پورا کرنا ہے۔ ہر شخص کی تقدیر جو شادی میں پوشیدہ ہے، ناقابل تغیر ہے اور خالق کی طرف سے بہت پہلے سے مقرر ہے۔

2. شادی دونوں شراکت داروں کی قسمت سے جنم لیتی ہے

شادی انسان کی زندگی کا ایک اہم سنگم ہے۔ یہ کسی شخص کی تقدیر کی پیداوار ہے اور کسی کی تقدیر کا ایک اہم ربط ہے؛ اس کی بنیاد کسی فرد کی انفرادی مرضی یا ترجیحات پر قائم نہیں ہے اور یہ بیرونی عوامل سے متاثر نہیں ہے بلکہ مکمل طور پر دونوں فریقوں کی تقدیر نیز جوڑے کے دونوں ارکان کی قسمت کے لیے خالق کے انتظامات اور قضا و قدر کے ذریعے طے شدہ ہے۔ سطحی طور پر، شادی کا مقصد نسل انسانی کو جاری رکھنا ہے لیکن حقیقت میں، شادی ایک رسم کے سوا کچھ نہیں ہے جس سے ایک فرد کسی مشن کی تکمیل کے عمل میں گزرتا ہے۔ شادی میں لوگ محض اگلی نسل کی پرورش کا کردار ادا نہیں کرتے؛ وہ شادی کو برقرار رکھنے میں شامل تمام مختلف کرداروں کو اور ان کرداروں کو پورا کرنے کے لیے جن فرائض کی ضرورت ہوتی ہے اسے اپناتے ہیں۔ چونکہ کسی کی پیدائش لوگوں، واقعات اور اس کے اطراف ہونے والی تبدیلیوں پر اثر انداز ہوتی ہے، اس لیے شادی بھی ان لوگوں، واقعات اور چیزوں کو لامحالہ متاثر کرے گی اور اس کے علاوہ، ان تمام لوگوں کو مختلف طریقوں سے بدلے گی۔

جب کوئی خود انحصاری میں قدم رکھتا ہے تو زندگی میں اپنا سفر شروع کرتا ہے، جو اسے قدم بہ قدم ان لوگوں، واقعات اور چیزوں کی طرف لے جاتا ہے جن کا تعلق شادی سے ہے۔ اسی وقت، دوسرا شخص جو اس شادی میں شامل ہو گا، قدم بہ قدم، انہی لوگوں، واقعات اور چیزوں کی طرف آ رہا ہے۔ خالق کی حاکمیت کے تحت، متعلقہ تقدیر کے ساتھ دوغیر متعلقہ افراد آہستہ آہستہ شادی کے بندھن میں داخل ہوتے ہیں اور معجزانہ طور پر، ایک خاندان بن جاتے ہیں: "ایک ہی رسی سے چمٹی ہوئی دو ٹڈیاں۔" لہٰذا، جب کسی کی شادی ہو جاتی ہے تو زندگی میں اس کا سفر اس کے دوسرے ہمسر کو متاثر کرے گا اور ٹھیک اسی طرح زندگی میں کسی کے شریک حیات کا سفر زندگی میں اس کی اپنی قسمت کو متاثر کرے گا۔ بہ الفاظ دیگر، انسانی تقدیریں ایک دوسرے سے جڑی ہوئی ہیں اور کوئی بھی زندگی میں اپنے مشن یا اپنے کردار کو دوسروں سے مکمل آزاد ہوکر ادا نہیں کر سکتا۔ کسی کی پیدائش کا اثر رشتوں کی ایک بڑی زنجیر پر پڑتا ہے۔ بڑے ہونے میں بھی تعلقات کی ایک پیچیدہ زنجیر شامل ہوتی ہے اور اسی طرح، شادی لامحالہ انسانی روابط کے ایک وسیع اور پیچیدہ جال کے اندر موجود ہوتی ہے اور اسے برقرار رکھا جاتا ہے، جس میں اس جال کا ہر رکن شامل ہوتا ہے اور ہر اس شخص کی قسمت کو متاثر کرتا ہے جو اس کا حصہ ہے۔ شادی دونوں اراکین کے خاندانوں، ان کے حالات، ان کی ظاہری شکل، ان کی عمر، ان کی خوبیوں، ان کی صلاحیتوں، یا کسی اور عوامل کا ماحصل نہیں ہے بلکہ یہ ایک مشترکہ مشن اور متعلقہ تقدیر سے پیدا ہوتی ہے۔ یہ شادی کی اصل ہے، انسانی تقدیر کا ماحصل ہے جو خالق کی طرف سے تنظیم و ترتیب د یا گیا ہے۔

پانچواں مرحلہ: نسل

شادی کے بعد انسان اگلی نسل کی پرورش شروع کرتا ہے۔ کسی کے کتنے اور کس قسم کے بچے ہیں اس کے بارے میں کوئی کچھ نہیں کہہ سکتا؛ یہ بھی ایک شخص کی تقدیر سے طے ہوتا ہے، جو خالق کی طرف سے پہلے سے مقررشدہ ہے۔ یہ پانچواں مرحلہ ہے جس سے انسان کو بہر صورت گزرنا ہے۔

اگر کوئی کسی کے بچے کا کردار نبھانے کے لیے پیدا ہوتا ہے تو کوئی کسی کے والدین کا کردار نبھانے کے لیے اگلی نسل کو پالتا ہے۔ کرداروں میں یہ تبدیلی مختلف زاویوں سے زندگی کے مختلف مراحل کا تجربہ کرنے کا موقعہ عطا کرتی ہے۔ یہ زندگی کے تجربے کا مختلف مجموعہ فراہم کرتی ہے جس کے ذریعے انسان کو خالق کی حاکمیت کا ادراک ہوتا ہے، جو ہمیشہ اسی طرح نافذ العمل ہے اور جس کے ذریعے اس حقیقت کا سامنا کرنا پڑتا ہے کہ کوئی بھی خالق کی تقدیر سے تجاوز نہیں کر سکتا اور نہ ہی اسے تبدیل کر سکتا ہے۔

1. اس پر کسی کو کوئی اختیار نہیں کہ کسی کی اولاد کیا بنتی ہے

پیدائش، افزائش اور شادی سبھی مختلف اقسام اور مختلف درجات کی مایوسیاں لاتی ہیں۔ کچھ لوگ اپنے خاندان یا اپنی جسمانی شکل و شباہت سے مطمئن نہیں ہوتے۔ کچھ اپنے والدین کو ناپسند کرتے ہیں؛ کچھ لوگ اس ماحول کے بارے میں ناراض یا شاکی ہوتے ہیں جس میں وہ پلے بڑھے ہیں اور بیشتر افراد کے لیے، ان تمام مایوسیوں کے مابین، شادی سب سے زیادہ غیر اطمینان بخش امر ہے۔ اس سے کوئی فرق نہیں پڑتا ہے کہ کوئی شخص اپنی پیدائش، بلوغت، یا شادی سے کتنا غیر مطمئن ہے، ہر وہ شخص جو ان معاملات سے گزرا ہے وہ جانتا ہے کہ کوئی اس بات کا انتخاب نہیں کر سکتا کہ وہ کہاں اور کب پیدا ہوگا، وہ کیسا نظر آئے گا، اس کے والدین کون ہوں گے اور اس کی شریک حیات کون ہوگی، اسے تو صرف آسمان کی مرضی قبول کرنا ہوگی۔ پھر بھی جب لوگوں کے لیے اگلی نسل کی پرورش کا وقت آتا ہے تو وہ ان تمام خواہشات کو اپنی اولاد پر تھوپنے کی کوشش کریں گے جن کو وہ اپنی زندگی کے پہلے نصف حصے میں پورا کرنے میں ناکام رہے تھے، اس امید پر کہ ان کی اولاد ان کی زندگی کے پہلے نصف حصے کی تمام ناکامیوں و محرومیوں کو دور کردے گی۔ لہٰذا لوگ اپنے بچوں کے بارے میں طرح طرح کے تصورات میں مبتلا ہوتے ہیں:یہ کہ ان کی بیٹیاں بڑی ہو کر ہوش ربا حسینائیں بنیں گی، ان کے بیٹے خوش باش شریف زادے ہوں گے۔ یہ کہ ان کی بیٹیاں تہذیب یافتہ اور باصلاحیت ہوں گی اور ان کے بیٹے شاندار طالب علم اور معروف کھلاڑی ہوں گے؛ یہ کہ ان کی بیٹیاں شریف، نیک اور سمجھدار ہوں گی اور ان کے بیٹے ذہین، قابل اور حساس ہوں گے۔ وہ امید کرتے ہیں کہ ان کی اولاد، خواہ وہ بیٹیاں ہوں یا بیٹے، اپنے بزرگوں کا احترام کرے گی، اپنے والدین کا خیال رکھے گی، ہر ایک ان سے پیار اور ان کی تعریف کرے گا۔۔۔۔ اس نقطے پر، زندگی کی امیدیں نئے سرے سے پھوٹ پڑتی ہیں اور لوگوں کے دلوں میں نئے جذبے جاگ اٹھتے ہیں۔ لوگ جانتے ہیں کہ وہ اس زندگی میں بے بس اور ناامید ہیں کہ انھیں ہجوم سے الگ ہونے کا کوئی اور موقع یا کوئی اور امید نہیں ملے گی اور یہ کہ ان کے پاس اپنی قسمت کو قبول کرنے کے علاوہ کوئی چارہ نہیں ہے۔ اس طرح وہ اپنی تمام امیدوں، اپنی غیر حاصل شدہ خواہشات اور نظریات کو اگلی نسل کے سامنے پیش کرتے ہیں، اس امید پر کہ ان کی اولاد ان کے خوابوں کو حاصل کرنے اور ان کی خواہشات کو پورا کرنے میں ان کی مدد کر سکتی ہے۔ یہ کہ ان کی بیٹیاں اور بیٹے خاندان کا نام روشن کریں گے اہم، امیر، یا مشہور بنیں گے۔ مختصراً، وہ اپنے بچوں کا نصیب روبہ فروغ دیکھنا چاہتے ہیں۔ لوگوں کے منصوبے اور تصورات کامل ہیں؛ کیا وہ یہ نہیں جانتے کہ ان کے بچوں کی تعداد، ان کے بچوں کی شکل و صورت، صلاحیتیں وغیرہ یہ ان کے لیے نہیں ہے کہ وہ فیصلہ کریں اور یہ کہ ان کے بچوں کی قسمت کا خفیف ترین حصہ بھی ان کے ہاتھ میں نہیں ہے؟ انسان اپنی قسمت کا مالک نہیں ہے، پھر بھی وہ نوجوان نسل کی تقدیر بدلنے کی امید رکھتا ہے۔ وہ اپنی تقدیر سے خود فرار حاصل نہیں کر سکتا، پھر بھی وہ اپنے بیٹوں اور بیٹیوں کی قسمت پر قابو پانے کی کوشش کرتا ہے۔ کیا وہ اپنے بارے میں خوش فہمی میں مبتلا نہیں ہیں؟ کیا یہ انسانی حماقت اور جہالت نہیں؟ لوگ اپنی اولاد کی خاطر کسی بھی حد تک جا سکتے ہیں لیکن آخر میں، کسی کے منصوبے اور خواہشات یہ حکم نہیں چلا سکتے کہ کس کے کتنے بچے ہوں گے اور وہ کیسے ہوں گے۔ کچھ لوگ قلاش ہوتے ہیں لیکن بہت سے بچے پیدا کرتے ہیں، کچھ لوگ دولت مند ہوتے ہیں لیکن صاحب اولاد نہیں ہوتے، کچھ بیٹی چاہتے ہیں لیکن ان کی یہ خواہش مسترد کر دی جاتی ہے،کچھ بیٹا چاہتے ہیں لیکن نرینہ اولاد پیدا کرنے میں ناکام رہتے ہیں، کچھ کے لیے اولاد ایک نعمت ہے۔ دوسروں کے لئے، وہ ایک لعنت ہیں، کچھ جوڑے ذہین ہوتے ہیں پھر بھی ان کے یہاں کند ذہن بچے جنم لیتے ہیں، کچھ والدین محنتی اور ایماندار ہوتے ہیں، پھر بھی وہ جن بچوں کی پرورش کرتے ہیں وہ شریر و گستاخ ہوتے ہیں، کچھ والدین مہربان اور راست باز ہوتے ہیں لیکن ان کے بچے عیار اور بدکار نکلتے ہیں، کچھ والدین دماغ اور جسم کے لحاظ سے ٹھیک ہوتے ہیں لیکن معذور بچوں کو جنم دیتے ہیں، کچھ والدین عام اور ناکام ہوتے ہیں لیکن ان کے بچے عظیم کامیابیاں حاصل کرتے ہیں، کچھ والدین پست درجے کے ہوتے ہیں لیکن ان کے بچے بلند مقام پر فائز ہوتے ہیں۔ ۔۔۔

2. اگلی نسل کی پرورش کے بعد، لوگوں کو قسمت کے بارے میں نئی فہم حاصل ہوتی ہے

شادی کرنے والے زیادہ تر لوگ تیس سال کی عمر کے آس پاس شادی کرتے ہیں، یہ زندگی کا ایک ایسا وقت ہوتا ہے جب کسی کو انسانی قسمت کی کوئی سمجھ اور فہم نہیں ہوتی لیکن جب لوگ بچوں کی پرورش کرنے لگتے ہیں اور جیسے جیسے ان کی اولاد بڑی ہوتی جاتی ہے، وہ نئی نسل کو گزشتہ نسل کی زندگی اور تمام تجربات کو دہراتے ہوئے دیکھتے ہیں اور ان کے اندر اپنے ماضی کا عکس دیکھتے ہیں تب انھیں احساس ہوتا ہے کہ نوجوان نسل، بالکل ان کی اپنی طرح، جس راستے پر چل رہی ہے اس کی منصوبہ بندی اور انتخاب نہیں کیا جا سکتا۔ اس حقیقت کا سامنا کرنے کے بعد، ان کے پاس یہ تسلیم کرنے کے علاوہ کوئی اختیار نہیں رہ جاتا کہ ہر شخص کی تقدیر پہلے سے لکھی ہوئی ہے اور اس کا مکمل ادراک کیے بغیر، وہ اپنی خواہشات کو بتدریج ایک طرف رکھ دیتے ہیں اور ان کے دلوں میں موجود جذبے پھڑپھڑا کر مر جاتے ہیں۔۔۔۔ اس دور میں لوگوں نے، زندگی کے اہم نشان راہ کو لازمی طور پر پار کرنے کے بعد، زندگی کا ایک نیا فہم حاصل کیا ہے، ایک نیا رویہ اپنایا ہے۔ اس عمر کا فرد مستقبل سے کتنی توقعات رکھ سکتا ہے اور اسے کن امکانات کا منتظر ہونا چاہیے؟ کون سی پچاس سالہ خاتون اب بھی دلکش شہزادے کے خواب دیکھ رہی ہے؟ کون سا پچاس سالہ شخص اب بھی اپنی اسنو وائٹ کی تلاش میں ہے؟ کون سی ادھیڑ عمر عورت اب بھی بدصورت بطخ سے ہنس میں بدلنے کی امید کر رہی ہے؟ کیا اکثر عمر دراز مردوں میں بہتر مستقبل کے حوالے سے وہی جوش و ولولہ پایا جاتا ہے جو نوجوانوں کے اندر ہوتا ہے؟ مختصراً، قطع نظر اس کے کہ کوئی مرد ہے یا عورت، اس عمر تک زندہ رہنے والا کوئی بھی شخص شادی، خاندان اور بچوں کے لیے نسبتاً معقول اور عملی رویہ رکھتا ہے۔ ایسے شخص کے پاس بنیادی طور پر کوئی انتخاب باقی نہیں رہتا، قسمت کو چناوتی دینے کی کوئی خواہش نہیں رہتی۔ جہاں تک انسانی تجربے کا تعلق ہے، جیسے ہی کوئی اس عمر کو پہنچتا ہے، فطری طور پر ایک خاص رویے کا مالک ہو جاتا ہے: "آدمی کو تقدیر قبول کر لینی چاہیے۔ بچوں کی اپنی قسمت ہوتی ہے؛ انسان کی تقدیر آسمان کی طرف سے مقرر شدہ ہے۔" زیادہ تر لوگ جو حقیقت کو نہیں سمجھتے، اس دنیا کے تمام نشیب و فراز، مایوسیوں اور مشکلات کو جھیلنے کے بعد، انسانی زندگی کے بارے میں اپنی بصیرت کا خلاصہ دو الفاظ کے ساتھ پیش کریں گے: "یہی قسمت ہے!" اگرچہ یہ جملہ انسانی تقدیر کے حوالے سے دنیوی لوگوں کے ادراک و احساس اور ان کے تجرباتی ماحصل کا احاطہ کرتا ہے اور اگرچہ یہ انسانیت کی بے بسی کا اظہار کرتا ہے اور اسے قطعی اور درست بھی قرار دیا جا سکتا ہے، پھر بھی یہ خالق کی حاکمیت کی تفہیم سے بہت دور ہے اور سادہ سی بات یہ ہے کہ خالق کے اختیار کے علم کا کوئی نعم البدل نہیں۔

3. تقدیر پر یقین خالق کی حاکمیت کے علم کا نعم البدل نہیں ہے

اتنے برسوں تک خدا کی پیروی کرنے کے بعد، کیا تمھارے اور دنیا داروں کے علمِ تقدیر میں کوئی بنیادی فرق ہے؟ کیا تم واقعی خالق کی مقرر کردہ تقدیر کو سمجھ چکے ہو اور واقعی خالق کی حاکمیت سے واقف ہو گئے ہو؟ کچھ لوگ "یہی قسمت ہے" فقرے کے بارے میں گہرا محسوس کیا گیا شعور رکھتے ہیں، پھر بھی وہ خدا کی حاکمیت پر یقین نہیں رکھتے؛ وہ اس بات پر یقین نہیں رکھتے کہ انسانی تقدیر کی تنظیم و ترتیب خدا کی جانب سے ہے اور وہ خدا کی حاکمیت کے سامنے سر تسلیم خم کرنے کو تیار نہیں ہیں۔ ایسے لوگ گویا سمندر میں تیر رہے ہیں، موجیں انھیں اچھال رہی ہیں، دھارے کے ساتھ بہہ رہے ہیں، ان کے پاس اس کے علاوہ کوئی چارہ نہیں ہے کہ وہ بے اختیار انتظار کریں اور اپنے آپ کو قسمت کے سپرد کر دیں۔ پھر بھی وہ تسلیم نہیں کرتے کہ انسانی تقدیر خدا کی حاکمیت کے تابع ہے؛ وہ اپنی پیش قدمی سے خدا کی حاکمیت کو نہیں جان سکتے اور اس طرح خدا کے اختیار کا علم حاصل نہیں کرسکتے، خدا کی تنظیم و ترتیب کے سامنے سر تسلیم خم نہیں کرسکتے، تقدیر سے مزاحم ہونا چھوڑ نہیں سکتے اور خدا کی نگہداشت، تحفظ اور راہنمائی میں زندگی نہیں گزار سکتے۔ دوسرے لفظوں میں، تقدیر کو قبول کرنا خالق کی حاکمیت کے سامنے سر تسلیم خم کرنے کے مترادف نہیں ہے۔ تقدیر پر یقین کرنے کا مطلب یہ نہیں ہے کہ کوئی خالق کی حاکمیت کو قبول کرتا، پہچانتا اور جانتا ہے۔ تقدیر پر یقین محض اس کی صداقت اور اس کے معمولی مظاہر کو تسلیم کرنا ہے۔ یہ اس ادراک سے کہ خالق کس طرح انسان کی تقدیر پر حکمرانی کرتا ہے بالکل مختلف ہے، یہ تسلیم کرنے سے بالکل مختلف ہے کہ خالق تمام اشیا کی تقدیر پر تسلط کا منبع ہے اور یقیناً انسانی تقدیر کے لیے خالق کی تنظیم و ترتیب کے سامنے سر تسلیم خم کرنے سے بہت دور کی بات ہے۔ اگر کوئی شخص صرف تقدیر پر یقین رکھتا ہے—خواہ وہ اس کے بارے میں بہت گہرائی سے ہی کیوں نہ محسوس کرتا ہو—لیکن اس طرح وہ انسان کی تقدیر پر خالق کی حاکمیت کو جان اور پہچان سکنے کی قدرت نہیں رکھتا ہے، اس کے سامنے سرتسلیم خم کرنے اور قبول کرنے کا اہل نہیں ہے تو پھر اس کی زندگی ایک المیہ ہے، بیکار میں صرف ہوئی زندگی، ایک کالعدم زندگی؛ وہ اب بھی خالق کے تسلط میں آنے، الفاظ کے صحیح ترین معنوں میں، تخلیق شدہ انسان بننے اور خالق کی رضا سے لطف اندوز ہونے کے قابل نہیں ہوں گے۔ جو شخص حقیقی معنوں میں خالق کی حاکمیت کو جانتا ہے اور اس کا تجربہ کرتا ہے اسے فعال حالت میں ہونا چاہیے، نہ کہ ایک غیر فعال یا مجہول حالت میں۔ اگرچہ ایسا شخص یہ قبول کرے گا کہ تمام چیزیں مقدر میں لکھی ہوئی ہیں، ان کے پاس زندگی اور تقدیر کی درست تعریف ہونی چاہیے: ہر زندگی خالق کی حاکمیت کے تابع ہے۔ جب کوئی پیچھے مڑ کر اپنے سفر کردہ راستے کو دیکھتا ہے اور جب سفر کے ہر مرحلے کو یاد کرتا ہے تو وہ دیکھتا ہے کہ ہر قدم پر، خواہ اس کا سفر خاردار رہا ہو یا ہموار، خدا اس کی راہنمائی کر رہا تھا، اس کی منصوبہ بندی کر رہا تھا۔ یہ خدا کے بے حد محتاط انتظامات، اس کی محتاط منصوبہ بندی تھی، جس نے اسے، نادانستہ طور پر، آج تک پہنچایا۔ خالق کی حاکمیت کو قبول کرنے کے قابل ہونا، اس کی نجات حاصل کرنے کے لیے—یہ کتنی بڑی خوش قسمتی ہے! اگر کوئی شخص تقدیر کے بارے میں منفی رویہ رکھتا ہے تو اس سے یہ ثابت ہوتا ہے کہ وہ ہر اس چیز کی مخالفت کر رہا ہے جو خدا نے اس کے لیے ترتیب دی ہے اور یہ کہ وہ اطاعت و فرمانبرداری کا رویہ نہیں رکھتا۔ اگر انسان کی تقدیر پر خدا کی حاکمیت کے بارے میں کسی کا رویہ مثبت ہے تو جب کوئی اپنے سفر کی طرف پیچھے مڑ کر دیکھتا ہے، جب وہ واقعتاً خدا کی حاکمیت کی گرفت میں آتا ہے تو وہ اور زیادہ اشتیاق کے ساتھ ہر اس چیز کے آگے سر تسلیم خم کرنے کی خواہش کرتا ہے جس کا خدا نے انتظام کیا ہے اور خدا کو کسی کی تقدیر ترتیب دینے اور خدا کے خلاف بغاوت کو روکنے کے بارے میں مزید عزم و اعتماد کا اظہار کرتا ہے۔ کیونکہ کوئی شخص جب یہ دیکھتا ہے کہ جب کوئی تقدیر کو نہیں سمجھتا، جب کوئی خدا کی حاکمیت کو نہیں سمجھتا، جب کوئی جان بوجھ کر، لڑکھڑاتا اور دھند میں ڈگمگاتا ہوا آگے بڑھتا ہے تو سفر بہت مشکل اور دل شکن ہوجاتا ہے۔ چنانچہ جب لوگ انسانی تقدیر پر خدا کی حاکمیت کو تسلیم کرتے ہیں تو ہوشیار لوگ اسے جاننے اور اسے قبول کرنے کا انتخاب کرتے ہیں، ان تکلیف دہ دنوں کو الوداع کہتے ہیں جب انھوں نے اپنے دونوں ہاتھوں سے اچھی زندگی بسر کرنے کی کوشش کی تھی۔ تقدیر کے خلاف جدوجہد اور اپنے انداز میں نام نہاد "زندگی کے مقاصد" کا تعاقب کرنا چھوڑ دیتے ہیں۔ جب کسی کے پاس خدا نہیں ہوتا، جب کوئی اسے دیکھ نہیں سکتا، جب کوئی خدا کی حاکمیت کو واضح طور پر نہیں پہچان سکتا تو ہر دن بے معنی، بے وقعت اور آفت زدہ ہوتا ہے۔ کوئی کہیں بھی ہو، کوئی بھی کام کر رہا ہو، اس کا ذریعہ معاش اور مقاصد کے حصول کی کوشش سے اسے ایک لامتناہی دل شکستگی اور اذیت کے سوا کچھ حاصل ہونے والا نہیں ہے، اسے کوئی راحت نہیں ملنے والی، یوں کہ وہ اپنے ماضی پر نظر ڈالنے کا متحمل نہیں ہو سکتا۔ جب کوئی خالق کی حاکمیت کو قبول کرتا ہے، اس کی تنظیم و ترتیب کے تابع ہوتا ہے اور حقیقی انسانی زندگی کو تلاش کرتا ہے، تبھی وہ آہستہ آہستہ تمام صدموں اور تکالیف سے آزاد ہونا شروع کر دیتا ہے اور زندگی کے خالی پن سے نجات پاتا ہے۔

4. صرف خالق کی حاکمیت کے تابع لوگ ہی حقیقی آزادی حاصل کر سکتے ہیں

چونکہ لوگ خدا کی تنظیم و ترتیب اور خدا کی حاکمیت کو نہیں پہچانتے ہیں، اس لئے وہ ہمیشہ گستاخی سے تقدیر کا سامنا کرتے ہیں اور باغیانہ رویہ رکھتے ہیں اور وہ ہمیشہ خدا کے اختیار وحاکمیت کو اور ان چیزوں کو جو تقدیر میں رکھی ہوئی ہیں مسترد کرنا چاہتے ہیں اس لاحاصل امید کے ساتھ کہ ان کی موجودہ حالت اور ان کی قسمت بدل جائے گی لیکن وہ کبھی کامیاب نہیں ہو سکتے اور ہر موڑ پر ناکام ہو جاتے ہیں۔ یہ جدوجہد، جو کسی کی روح کی گہرائیوں میں ہوتی ہے، اس طرح کا گہرا درد لاتی ہے جو ہڈیوں میں اندر تک سرایت کر جاتا ہے، گویا کوئی اپنی زندگی ہر لمحہ برباد کر رہا ہے۔ اس درد کی وجہ کیا ہے؟ کیا یہ خدا کی حاکمیت کی وجہ سے ہے یا اس وجہ سے کہ ایک شخص بدقسمت پیدا ہوا تھا؟ ظاہر ہے، کوئی بھی سچ نہیں ہے۔ بنیادی بات یہ ہے کہ، ان کے اسباب لوگوں کے منتخب کردہ اپنے راستے ہیں، جس طرح سے وہ اپنی زندگی گزارنا پسند کرتے ہیں۔ ممکن ہے کچھ لوگوں کو اس کا احساس نہ ہوا ہو لیکن جب تم سچ میں یہ جان لو گے، جب تم سچ میں یہ تسلیم کر لو گے کہ انسانی تقدیر پر خدا کی حاکمیت ہے، جب تم سچ میں یہ سمجھ لو گے کہ خدا نے تمہارے لیے جو کچھ منصوبہ بندی اور جو کچھ فیصلہ کیا ہے اس میں تمہارے لیے بہت بڑا نفع اور تحفظ مضمر ہے تو تم محسوس کرو گے کہ تمہارا درد کم ہونے لگا ہے اور تمہارا پورا وجود پرسکون اور آزاد ہوگیا ہے۔ لوگوں کی اکثریت کی حالتوں کا اندازہ لگا کر فیصلے کرتے ہوئے وہ معروضی طور پر انسانی تقدیر پر خالق کی حاکمیت کی عملی قدر اور معنی سے ہم آہنگ نہیں ہو پاتے، اگرچہ ذاتی تجرباتی سطح پر، وہ اس طرح زندگی گزارنا نہیں چاہتے جیسا کہ وہ گزارتے آئے ہیں اور وہ اپنے درد سے نجات حاصل کرنا چاہتے ہیں؛ معروضی طور پر، وہ حقیقی معنوں میں خالق کی حاکمیت کو پہچان کر اس کے سامنے سر تسلیم خم نہیں کر سکتے اور اس سے بھی کمتر وہ یہ جانتے ہیں کہ خالق کی تنظیم و ترتیب کو کیسے تلاش کرنا اور قبول کرنا ہے۔ لہٰذا، اگر لوگ اس حقیقت کو صحیح معنوں میں تسلیم نہیں کر سکتے کہ خالق کو انسانی تقدیر اور تمام انسانی معاملات پر حاکمیت حاصل ہے، اگر وہ حقیقی معنوں میں خالق کے تسلط کے سامنے سر تسلیم خم نہیں کر سکتے تو ان کے لیے اس خیال سے متاثر اور پابستہ زنجیر نہ ہونا مشکل ہو جائے گا "آدمی کی تقدیر اس کے اپنے ہاتھ میں ہے۔" ان کے لیے تقدیر اور خالق کے اختیار کے خلاف اپنی شدید جدوجہد کے درد کو دور کرنا مشکل ہوگا اور یہ کہنے کی ضرورت نہیں کہ ان کے لیے حقیقی معنوں میں آزاد ہونا اور خدا کا عبادت گزار بندہ بننا بھی مشکل ہوگا لیکن اس حالت سے خود کو آزاد کرنے کا ایک انتہائی آسان طریقہ ہے اور وہ ہے اپنی سابقہ طرزِ زندگی کو الوداع کہنا۔ زندگی میں اپنے گذشتہ مقاصد کو الوداع کہنا؛ اپنی سابقہ طرز زندگی، زندگی کے نقطہ نظر، حصول، خواہشات اور نظریات کا خلاصہ اور تجزیہ کرنا اور پھر ان کا موازنہ خدا کی مرضی اور انسان کے تقاضوں سے کرنا اور یہ دیکھنا کہ آیا ان میں سے کوئی بھی خدا کی مرضی اور تقاضوں کے مطابق مسلسل و مستقل ہے یا نہیں، آیا ان میں سے کوئی زندگی کی صحیح اقدار کو پیش کرتا ہے، کسی کو صداقت کے عظیم تر ادراک کی طرف لے جاتا ہے یا نہیں اور اسے بنی نوع انسان اور انسان کی مشابہت کے ساتھ جینے کی اجازت دیتا ہے یا نہیں۔ جب تم متواتر تحقیق کرو گے اور ان مختلف اہداف کو جو لوگ زندگی میں حاصل کرتے ہیں اور ان کے زندگی گزارنے کے ان گنت طریقوں کا تجزیہ کریں گے تو تم کو ان میں سے کوئی بھی خالق کے اصل ارادے کے مطابق نہیں ملے گا، جس کے ساتھ اس نے انسان کو تخلیق کیا ہے۔ یہ سب لوگوں کو خالق کی حاکمیت اور نگہداشت سے دور کرتے ہیں۔ یہ سب ایسے پھندے ہیں جو لوگوں کو گمراہ کرنے کا باعث بنتے ہیں اور نتیجتاً انھیں جہنم کی طرف لے جاتے ہیں۔ اسے تسلیم کرنے کے بعد، تمہارا کام یہ ہے کہ تم زندگی کے بارے میں اپنے پرانے نظریہ کو خیرباد کہو، مختلف دام تزویر سے دور رہو، اپنی زندگی خدا کے حوالے کرو اور اپنی زندگی کی تنظیم و ترتیب خد کے سپرد کر دو؛ یہ صرف خدا کی تنظیم و ترتیب اور راہنمائی کے تابع ہونے کی کوشش کرنا ہے، انفرادی انتخاب کے بغیر زندگی گزارنا ہے اور خدا کا عبادت گزاربندہ بننا ہے۔ یہ آسان لگتا ہے لیکن اس پر عمل پیرا ہونا ایک مشکل کام ہے۔ کچھ لوگ یہ درد برداشت کر سکتے ہیں، باقی نہیں۔ کچھ عمل پیرا ہونے کے لئے تیار ہیں، دوسرے نہیں۔ جو لوگ تیار نہیں ہیں ان کے اندر ایسا کرنے کی خواہش اور عزم کی کمی ہے؛ وہ واضح طور پر خدا کی حاکمیت سے واقف ہیں، وہ اچھی طرح جانتے ہیں کہ خدا ہی ہے جو انسانی تقدیر کی منصوبہ بندی کرتا ہے اور اسے ترتیب دیتا ہے، اور پھر بھی وہ لات مارتے اور جدوجہد کرتے ہیں اور اپنی تقدیر کو خدا کی مٹھی میں دینے اور خدا کی حاکمیت کے سامنے سر تسلیم خم کرنے سے گریزاں رہتے ہیں۔ مزید برآں، وہ خدا کی تنظیم و ترتیب سے نالاں ہیں۔ لہٰذا ہمیشہ کچھ لوگ ایسے رہیں گے جو خود دیکھنا چاہیں گے کہ وہ کیا کرنے کے قابل ہیں۔ وہ اپنے دونوں ہاتھوں سے اپنی تقدیر کو بدلنا چاہتے ہیں، یا وہ اپنی طاقت سے خوشی حاصل کرنا چاہتے ہیں، یہ دیکھنا چاہتے ہیں کہ کیا وہ خدا کے اختیار کی حدود سے تجاوز کر سکتے ہیں اور خدا کی حاکمیت سے اوپر اٹھ سکتے ہیں۔ انسان کا المیہ یہ نہیں ہے کہ وہ خوش و خرم زندگی کی تلاش میں ہے اور یہ بھی نہیں کہ وہ شہرت اور قسمت کے پیچھے بھاگے یا دھند میں ملفوف اپنی قسمت کے خلاف جدوجہد کرے بلکہ اس کا المیہ یہ ہے کہ خالق کے وجود کو دیکھنے کے بعد بھی، انسانی تقدیر پر خالق کی حاکمیت کو جان لینے کے بعد بھی وہ سدھر نہیں سکتا، وہ دلدل سے اپنا پاؤں نکال نہیں سکتا، اس کے برعکس وہ اپنے دل کو سخت کرتا ہے اور اپنی غلطیوں پر قائم رہتا ہے۔ اس کے برعکس وہ کیچڑ میں پیر مارتا رہتا ہے، خالق کی حاکمیت کا ڈھٹائی سے مقابلہ کرتا ہے اور ذرہ بھر شرمسار ہوئے بغیر، اس وقت تک یہ مزاحمت جاری رکھتا ہے جب تک کہ وہ اپنے تلخ انجام کو پہنچ نہیں جاتا۔ جب وہ دیوالیہ اور تباہ و برباد ہوجاتا ہے تب وہ ہار ماننے اور خدا کے حضور رجوع کرنے کا فیصلہ کرتا ہے۔ یہ اصل انسانی دکھ ہے۔ اس لیے میں کہتا ہوں، جو تسلیم کرنے کا فیصلہ کرتے ہیں وہ عقلمند ہیں اور جو جدوجہد کرنے اور بھاگنے کا انتخاب کرتے ہیں وہ واقعی بے وقوف ہیں۔

چھٹا مرحلہ: موت

اس قدر ہاو ہو کے بعد، بہت سی مایوسیوں اور محرومیوں کے بعد، بہت سی خوشیوں اور غموں اور نشیب و فراز کے بعد، بہت سے ناقابل فراموش سالوں کے بعد، بار بار رت بدلتے موسموں کو دیکھنے کے بعد، انسان زندگی کے اہم راہ نماؤں پر دھیان دیئے بغیر گزر جاتا ہے اور ایک جھٹکے میں، خود کو گردش ماہ و سال کے دھندلکے میں پاتا ہے۔ وقت کے نشانات پورے جسم پر ثبت ہوتے ہیں: اب کوئی شخص تنا ہوا ایستادہ نہیں رہ سکتا، اس کے بال سیاہ سے سفید ہو گئے ہیں، جب کہ آنکھیں جو کبھی روشن اور منور تھیں اب مدھم اور دھندلی ہوگئی ہیں اور ہموار، کومل جلد جھریوں، سلوٹوں اور داغوں سے بھر گئی ہے۔ کسی کی قوت سماعت کمزور ہو جاتی ہے، کسی کے دانت ڈھیلے اور گر جاتے ہیں، کسی کا رد عمل اور کسی کی حرکت سست ہو جاتی ہے۔۔۔۔ اس مقام پر، آدمی اپنی جوانی کے ولولہ خیز سالوں کو آخری بار الوداع کہتا ہے اور زندگی کے دھندلکے میں داخل ہو جاتا ہے: بڑھاپا۔ اب اس کے بعد، انسان کو موت کا سامنا کرنا پڑے گا، انسانی زندگی کا آخری مرحلہ۔

1. انسان کی زندگی اور موت کا اختیار صرف خالق کے پاس ہے

اگر کسی کی پیدائش اس کی سابقہ زندگی کا مقدر تھی تو اس کی موت اس تقدیر کا خاتمہ ہے۔ اگر کسی کی پیدائش اس زندگی میں اس کے مشن کا آغاز ہے تو اس کی موت اس مشن کا اختتام ہے۔ چونکہ خالق نے انسان کی پیدائش کے لیے حالات کا ایک طے شدہ مجموعہ مقرر کیا ہے، اس لیے یہ کہنے کی ضرورت نہیں کہ اس نے اس کی موت کے لیے بھی حالات کا ایک طےشدہ مجموعہ ترتیب دیا ہے۔ بہ الفاظ دیگر، کوئی بھی اتفاقاً پیدا نہیں ہوتا، کسی کی موت اچانک نہیں آتی اور پیدائش اور موت دونوں لازماً کسی کی گزشتہاور موجودہ زندگی سے منسلک ہوتی ہیں۔ کسی کی پیدائش اور موت کے حالات دونوں خالق کی طرف سے پہلے سے طے شدہ ہیں؛ یہ ایک شخص کی تقدیر ہے، ایک شخص کی قسمت۔ چونکہ ایک شخص کی پیدائش کے بارے میں بہت سی وضاحتیں موجود ہیں، اس لیے یہ بھی درست ہے کہ انسان کی موت قدرتی طور پر مختلف حالات کے مخصوص مجموعے کے تحت واقع ہوگی۔ لوگوں کی مختلف مدت حیات، مختلف طرز معاشرت اور ان کی اموات کے مختلف اوقات کی یہی وجہ ہے۔ کچھ لوگ مضبوط اور صحت مند ہوتے ہیں، پھر بھی جوان مر جاتے ہیں۔ کچھ لوگ کمزور اور بیمار ہوتے ہیں، پھر بھی لمبی عمر تک جیتے ہیں اور سکون سے مرتے ہیں۔ کچھ غیر فطری وجوہات سے مر جاتے ہیں، کچھ قدرتی طور پر مرتے ہیں۔ کچھ لوگوں کی موت ان کے اپنے گھروں سے بہت دور ہوتی ہے، کچھ لوگ اپنے پیاروں کے ساتھ، ان کے درمیان اپنی آنکھیں بند کرتے ہیں۔ کچھ لوگ وسط فضا میں مر جاتے ہیں، کچھ زمین کے نیچے۔ کچھ پانی میں ڈوب جاتے ہیں، کچھ آفات میں کھو جاتے ہیں۔ کچھ صبح مرتے ہیں، اور کچھ رات کو۔ ۔۔۔ ہر کوئی ایک شاندار پیدائش، پرشکوہ زندگی اور باوقار موت چاہتا ہے لیکن کوئی بھی اپنے مقدر سے آگے نہیں جا سکتا، خالق کی حاکمیت سے کوئی نہیں بچ سکتا۔ یہ انسان کی قسمت ہے۔ انسان اپنے مستقبل کے لیے ہر طرح کے منصوبے بنا سکتا ہے لیکن اپنی پیدائش اور دنیا سے رخصت ہونے کے طریقے اور وقت کی منصوبہ بندی نہیں کر سکتا۔ اگرچہ لوگ موت سے بچنے اور اس کا مقابلہ کرنے کی حتی المقدور کوشش کرتے ہیں لیکن پھر بھی، ان کے علم میں آئے بغیر، موت خاموشی سے قریب آ جاتی ہے۔ کوئی نہیں جانتا کہ وہ کب فنا ہوں گے یا کیسے اور یہ کہاں ہوگی اس کے بارے میں تو اور بھی کچھ نہیں جانتے۔ ظاہر ہے کہ زندگی اور موت کی طاقت بنی نوع انسان کے پاس نہیں ہے، فطری دنیا میں کسی وجود کے پاس نہیں ہے بلکہ صرف خالق کے پاس ہے، جس کا اختیار منفرد ہے۔ بنی نوع انسان کی زندگی اور موت فطری دنیا کے کسی قانون کی پیداوار نہیں ہے بلکہ خالق کے اختیار کی حاکمیت کا نتیجہ ہے۔

2. جو خالق کی حاکمیت کو نہیں جانتا موت کا خوف اسے پریشان رکھے گا

جب کوئی بوڑھا ہوتا ہے تو اس کے لیے درپیش چیلنج یہ نہیں ہوتا کہ اسے خاندان پالنا ہے یا زندگی میں اپنے بلند عزائم کو مستحکم کرنا ہے بلکہ اس کی اصل مبارزت یہ ہوتی ہے کہ اپنی زندگی کو الوداع کیسے کہا جائے، اپنی زندگی کے اختتام کو کیسے پورا کیا جائے، اپنی زندگی کی عبارت کے اختتام پر وقفہ کیسے لگایا جائے۔ اگرچہ خارجی سطحی طور پر، بظاہر ایسا لگتا ہے کہ لوگ موت پر بہت کم توجہ دیتے ہیں لیکن کوئی بھی ایسا نہیں ہے جو اس موضوع کو دریافت نہ کرتا ہو، کیونکہ کوئی نہیں جانتا کہ موت کے دور دراز کنارے ایک اور دنیا ہے یا نہیں، ایک ایسی دنیا جس کا انسان ادراک نہیں رکھتا یا جسے وہ محسوس نہیں کر سکتا یا ایک ایسی دنیا جس کے بارے میں وہ کچھ بھی نہیں جانتا۔ اس وجہ سے لوگ موت سے براہ راست متصادم ہونے سے ڈرتے ہیں، اس کا سامنا کرنے سے ڈرتے ہیں جیسا کہ انھیں کرنا چاہیے؛ اس کے بجائے، وہ موضوع سے بچنے کی حتیٰ المقدور کوشش کرتے ہیں اور اس طرح یہ ہر شخص کے اندر موت کا خوف بھر دیتا ہے اور ہر شخص کے دل پر ایک مستقل سایہ ڈالتے ہوئے زندگی کی اس ناگزیر حقیقت پر اسرار کا پردہ ڈال دیتا ہے۔

جب کوئی یہ محسوس کرتا ہے کہ اس کا جسم اب روبہ زوال ہے، جب کوئی یہ محسوس کرتا ہے کہ وہ موت کے قریب جا رہا ہے تو وہ ایک مبہم خوف، ایک ناقابل تعبیر خوف محسوس کرتا ہے۔ موت کا خوف انسان کو ہمیشہ مزید تنہا اور مزید بے بس محسوس کرنے پر مجبور کر دیتا ہے اور اس وقت انسان اپنے آپ سے پوچھتا ہے: انسان کہاں سے آیا؟ انسان کہاں جا رہا ہے؟ کیا انسان ایسے ہی مرتا ہے، جب اس کی زندگی اس سے آگے نکل جاتی ہے؟ کیا یہی وہ دور ہے جو انسان کی زندگی کے خاتمے کی علامت ہے؟ بالآخر زندگی کا مطلب کیا ہے؟ آخر زندگی کس لائق ہے؟ کیا یہ شہرت اور دولت کے بارے میں ہے؟ کیا یہ ایک خاندان کی پرورش کے بارے میں ہے؟ ۔۔۔ قطع نظر اس کے کہ کسی نے ان مخصوص سوالات کے بارے میں سوچا ہے یا نہیں، قطع نظر اس کے کہ کوئی موت سے خوف زدہ ہے یا نہیں، ہر شخص کے دل کے نہاں خانوں میں ہمیشہ اسرار کا سراغ لگانے کی خواہش، زندگی کے بارے میں عدم ادراک کا احساس اور ان تمام چیزوں کا آمیزہ، دنیا کے بارے میں جذباتیت اور اسے چھوڑنے میں تذبذب موجود ہوتا ہے۔ شاید کوئی بھی واضح طور پر یہ صراحت نہیں کر سکتا کہ انسان کس چیز سے ڈرتا ہے، انسان کس چیز کی تلاش میں ہے، وہ کیا چیز ہے جس کے بارے میں وہ جذباتی ہے اور کس چیز کو چھوڑنے سے گریزاں ہے ۔۔۔

کیوں کہ وہ موت سے ڈرتے ہیں اس لیے لوگوں کو بہت سی پریشانیاں ہیں؛ انھوں نے اس دنیا میں بہت کچھ جمع کر لیا ہے اور وہ اسے کھونا نہیں چاہتے اس لیے وہ موت سے ڈرتے ہیں۔ جب وہ مرنے والے ہوتے ہیں تو کچھ لوگ اس کے بارے میں چڑ چڑے پن کا اظہار کرتے ہیں۔ وہ اپنے بچوں، اپنے پیاروں، اپنی دولت کی فکر کرتے ہیں، گویا فکر کرنے سے وہ موت کی وجہ سے درپیش مصائب اور خوف کو مٹا سکتے ہیں، گویا زندہ لوگوں کے ساتھ ایک قسم کی قربت برقرار رکھ کر وہ بے بسی اور تنہائی سے بچ سکتے ہیں جو موت کے ہمراہ ہوتی ہے۔ انسان کے دل کی گہرائیوں میں ایک مبہم خوف ہے، اپنے پیاروں سے بچھڑنے کا خوف، پھر کبھی نیلا آسمان دوبارہ نہ دیکھ پانے کا خوف، پھر کبھی مادی دنیا کی طرف نہ دیکھنے کا خوف۔ ایک تنہا روح، جو اپنے پیاروں کی صحبت کی عادی ہوتی ہے، اپنی گرفت کو چھوڑنے اور اکیلے رخصت ہونے سے گریزاں ہے، ایک ایسی دنیا کے لیے جو نامعلوم اور ناواقف ہے۔

3. شہرت اور دولت کی تلاش میں گزاری گئی زندگی آدمی کو موت کے سامنے خسارے میں مبتلا کر دیتی ہے

خالق کی حاکمیت اور تقدیر کے سبب، بغیر نام کے شروع ہونے والی ایک تنہا روح کو والدین اور ایک خاندان حاصل کرنے، نسل انسانی کا رکن بننے، انسانی زندگی کا تجربہ کرنے اور دنیا کو دیکھنے کا موقع ملتا ہے۔ اس روح کو خالق کے اقتدار کا تجربہ کرنے، خالق کی تخلیق کے کمالات کو جاننے اور اس سے بھی بڑھ کر خالق کے اختیار کو جاننے اور اس کے تابع ہونے کا موقع بھی ملتا ہے۔ اس کے باوجود زیادہ تر لوگ واقعی اس نایاب اور عارضی موقعے سے فائدہ نہیں اٹھاتے۔ وہ تقدیر کے خلاف لڑتے ہوئے زندگی بھر کی توانائی ضائع کردیتے ہیں، اپنا سارا وقت دوڑ دھوپ میں صرف کردیتے ہیں، اپنے کنبے کا پیٹ پالنے کی کوشش کرتے ہیں اور دولت اور حیثیت کے درمیان آگے پیچھے جھولتے رہتے ہیں۔ جن چیزوں کو لوگ اہمیت دیتے ہیں وہ خاندان، پیسہ اور شہرت ہیں اور وہ ان چیزوں کو زندگی کی سب سے قیمتی اشیا کے طور پر دیکھتے ہیں۔ تمام لوگ اپنی تقدیر کے بارے میں شکایت کرتے ہیں، ان کے دماغ میں وہ مسائل موجود ہوتے ہیں جن کا جائزہ لینا اور سمجھنا نہایت ضروری ہوتا ہے لیکن وہ فعال طریقے سے اس کے بارے میں نہیں سوچتے: انسان زندہ کیوں ہے، انسان کو کیسے جینا چاہیے، زندگی کی قدر و اہمیت کیا ہے۔ وہ اپنی پوری زندگی گزار دیتے ہیں، خواہ وہ کتنی ہی لمبی کیوں نہ ہو، محض شہرت اور دولت کی تلاش میں دوڑتے رہتے ہیں، یہاں تک کہ ان کی جوانی چلی جاتی ہے اور وہ بوڑھے اور جھر ی داربن جاتے ہیں۔ وہ اسی طرح زندگی گزارتے ہیں جب تک کہ یہ دیکھ نہیں لیتے کہ شہرت اور دولت ان کا بڑھاپا، ان کی پیرانہ سالی نہیں روک سکتیں، کہ پیسہ دل کے خالی پن کو نہیں بھر سکتا اور یہ کہ پیدائش، بڑھاپا، بیماری اور موت کے قوانین سے کوئی بھی مستثنیٰ نہیں ہے اور یہ کہ قسمت میں جو کچھ ہے اس سے کسی صورت مفر نہیں۔ جب وہ زندگی کے آخری لمحے کا سامنا کرنے پر مجبور ہوتے ہیں تب کہیں جاکر انھیں حقیقی معنوں میں یہ سمجھ میں آتا ہے کہ اگر ان کے پاس بے پناہ دولت ہی کیوں نہ ہو، وہ وسیع و عریض اثاثوں کے مالک ہی کیوں نہ ہوں، خواہ وہ مراعات یافتہ اور اعلیٰ عہدے پر فائز ہی کیوں نہ ہو، کوئی موت سے نہیں بچ سکتا اور اسے اپنے اصل مقام پر واپس آنا ہی ہوگا: ایک تنہا روح، جس کا کوئی نام نہیں ہے۔ جب لوگوں کے پاس والدین ہوتے ہیں تو ان کا خیال ہوتا ہے کہ ان کے والدین ہی سب کچھ ہیں۔ جب لوگوں کے پاس جائیداد ہوتی ہے تو وہ سمجھتے ہیں کہ پیسہ ہی بنیادی سہارا ہےجس کی مدد سے لوگ اپنی زندگی گزارتے ہیں۔ جب لوگوں کے پاس مقام و مرتبہ ہوتا ہے تو وہ اس سے مضبوطی سے چمٹے رہتے ہیں اور اس کی خاطر اپنی جان تک خطرے میں ڈال دیتے ہیں۔ جب لوگ اس دنیا کو چھوڑنے والے ہوتے ہیں تب انھیں یہ احساس ہوتا ہے کہ جن چیزوں کے حصول میں انھوں نے اپنی زندگیاں گزاری ہیں وہ اڑتے بادل کے سوا کچھ نہیں جسے وہ پکڑ نہیں سکتے، کوئی بھی شے وہ اپنے ساتھ نہیں لے جا سکتے، کوئی بھی شے انھیں موت سے مستثنیٰ نہیں کر سکتی، کوئی بھی شے اس تنہا روح کو واپسی کے سفر ساتھ یا تسلی نہیں دے سکتی۔ کم از کم، ان میں سے کوئی بھی چیز کسی شخص کو نہیں بچا سکتی، کوئی بھی شے موت پر سبقت لے جانے کے قابل نہیں بنا سکتی۔ مادی دنیا میں جو شہرت اور دولت حاصل ہوتی ہے وہ عارضی اطمینان، گزری ہوئی خوشی اور آسودگی کا جھوٹا احساس فراہم کرتی ہے اور اس عمل میں، وہ اپنا راستہ کھو دیتے ہیں اور یوں لوگ، جیسا کہ وہ بنی نوع انسان کے وسیع سمندر میں ہاتھ پاؤں مار رہے ہیں، وہ دل کے سکون،آرام اور امن کے لیے ترس رہے ہیں، لہروں کے بعد لہروں کی لپیٹ میں ہیں۔ جب لوگوں کو ان سوالات کا پتہ لگانا ابھی باقی ہو جو سمجھنے کے لیے انتہائی اہم ہیں—وہ کہاں سے آتے ہیں، وہ کیوں زندہ ہیں، وہ کہاں جا رہے ہیں، وغیرہ وغیرہ—دولت و شہرت انھیں گمراہ کر دیتی ہے، وہ گمراہ ہو جاتے ہیں، انھیں کے سحر میں رہتے ہیں اور ناقابل تنسیخ طور پر گم ہو جاتے ہیں۔ وقت اڑتا ہے؛ پلک جھپکتے ہی برس بیت جاتے ہیں اور اس سے پہلے کہ کسی کو احساس ہو، انسان اپنی زندگی کے بہترین سالوں کو الوداع کہہ چکا ہوتا ہے۔ جب کوئی جلد ہی دنیا سے رخصت ہونے والا ہوتا ہے تو بتدریج اسے احساس ہوتا ہے کہ دنیا کی ہر چیز اس کی مٹھی سے پھسل رہی ہے اور یہ کہ اب وہ چیزیں اس کی دسترس میں نہیں رہیں جو پہلے کبھی حقیقتاً اس کی تھیں۔ پھر اس وقت وہ واقعی یہ محسوس کرتا ہے کہ وہ ایک روتے ہوئے بچے کی طرح ہے جو ابھی ابھی اس دنیا میں آیا ہے، جس کا ابھی کوئی نام نہیں۔ اس وقت انسان سوچنے پر مجبور ہو جاتا ہے کہ اس نے زندگی میں کیا کیا ہے، زندہ رہنے کی اہمیت کیا ہے، زندگی کا مطلب کیا ہے، کوئی دنیا میں کیوں آیا ہے اور اسی مقام پر آکر اس کے اندر یہ جاننے کی خواہش بڑھنے لگتی ہے کہ آیا اس کے بعد کوئی زندگی ہے یا نہیں، آیا جنت واقعی موجود ہے، کیا واقعی جزا و سزا موجود ہے۔۔۔۔ موت جتنی قریب آتی ہے، اتنا ہی انسان یہ سمجھنا چاہتا ہے کہ زندگی دراصل ہے کیا۔ موت جتنی قریب آتی ہے دل اتنا ہی خالی لگتا ہے۔ موت جتنا قریب آتی ہے، اتنا ہی وہ بے بس محسوس کرتا ہے اور اس طرح اس کے اندر موت کا خوف دن بدن بڑھتا جاتا ہے۔ موت کے قریب آتے ہی لوگوں میں اس طرح کے جذبات ظاہر ہونے کی دو وجوہات ہیں: پہلی وجہ یہ ہے کہ، وہ شہرت اور دولت سے، جس پر ان کی زندگی کا انحصار تھا، محروم ہونے والے ہیں وہ سب کچھ چھوڑنے والے ہیں جو دنیا میں آنکھ دیکھتی ہے۔ اور دوسری وجہ، وہ بالکل اکیلے، ایک انجان دنیا، ایک پراسرار، نامعلوم دنیا کا سامنا کرنے والے ہیں جہاں وہ قدم رکھنے سے ڈرتے ہیں، جہاں ان کا نہ کوئی پیارا ہے اور نہ ہی کوئی سہارا۔ ان دو وجوہات کی بناء پر، موت کا سامنا کرنے والے ہر شخص کو بے چینی محسوس ہوتی ہے، گھبراہٹ اور بے بسی کا ایسا احساس ہوتا ہے جس سے وہ پہلے کبھی واقف نہیں تھے۔صرف اس مقام پر پہنچنے کے بعد ہی کسی کو یہ احساس ہوتا ہے کہ جب کوئی اس زمین پر قدم رکھتا ہے تو سب سے پہلے اسے یہ سمجھنے کی کوشش کرنا چاہیے کہ انسان کہاں سے آیا ہے، لوگ کیوں زندہ ہیں، انسان کی تقدیر کون طے کرتا ہے اور کون اسے رزق فراہم کرتا ہے اور کسے انسانی وجود پر حاکمیت حاصل ہے۔ یہ علم وہ حقیقی ذریعہ ہے جس کے تحت انسان زندگی گزارتا ہے، انسانی بقا کی لازمی بنیاد—یہ نہیں سیکھنا کہ اپنے خاندان کو کیسے رزق فراہم کیا جائے یا کیسے شہرت اور دولت حاصل کی جائے، یہ نہیں سیکھنا کہ کس طرح ہجوم سے الگ نمایاں نظر آنا ہے اور نہ ہی زیادہ خوشحال زندگی گزارنا ہے۔ زندگی میں سبقت لے جانا اور دوسروں کے خلاف کامیابی سے مقابلہ کرنا سیکھنا تو دور کی بات ہے۔اگرچہ بقا کی مختلف مہارتیں ہیں جن پر قابو پانے کے لیے لوگ اپنی زندگی صرف کر دیتے ہیں ڈھیر ساری مادی آسائشیں پیش کر سکتے ہیں لیکن وہ کبھی بھی کسی کے دل میں حقیقی سکون اور تسلی کا موجب نہیں بنتیں، بلکہ اس کے بجائے ان کی وجہ سے لوگ مستقل اپنی سمت بھولتے جاتے ہیں، خود کو قابو کرنے میں دشواری کا سامنا کرتے ہیں اور زندگی کا مطلب جاننے کا ہر موقع ضائع کر دیتے ہیں؛ بقا کی یہ مہارتیں موت کا صحیح طریقے سے سامنا کرنے کے بارے میں بے چینی کی زیریں لہر پیدا کرتی ہیں۔ اس طرح لوگوں کی زندگیاں تباہ ہو جاتی ہیں۔ خالق ہر ایک کے ساتھ منصفانہ سلوک کرتا ہے، زندگی بھر ہر ایک کو اپنی حاکمیت کا تجربہ کرنے اور جاننے کے مواقع فراہم کرتا ہے، پھر بھی جب موت قریب آتی ہے، جب اس کا بھوت دکھائی دیتا ہے،تب اسے روشنی نظر آنی شروع ہوتی ہے—اس وقت بہت دیر ہو چکی ہوتی ہے!

لوگ پیسے اور شہرت کے تعاقب میں اپنی زندگی گزار دیتے ہیں؛ وہ ان تنکوں کو پکڑتے ہیں، یہ سوچتے ہوئے کہ یہ ان کا آخری سہارا ہیں، گویا کہ انھیں رکھنے سے وہ زندہ اور موت سے مستثنیٰ رہ سکتے ہیں لیکن جب وہ مرنے والے ہوتے ہیں تب انھیں احساس ہوتا ہے کہ یہ چیزیں ان سے کتنی دور ہیں، موت کے سامنے وہ کتنے کمزور ہیں، کتنی آسانی سے وہ بکھر جاتے ہیں، وہ کتنے اکیلے اور بے بس ہیں، اب ان کے پاس کوئی نہیں ہے جس کے پاس وہ پلٹ کر جا سکیں۔ انھیں احساس ہوتا ہے کہ زندگی پیسے یا شہرت سے نہیں خریدی جا سکتی، انسان خواہ کتنا ہی مالدار کیوں نہ ہو، اس کا مقام کتنا ہی بلند کیوں نہ ہو، موت کے سامنے سب مساوی طور پر غریب اور حقیر ہیں۔ انھیں احساس ہوتا ہے کہ پیسہ زندگی نہیں خرید سکتا، شہرت موت کو نہیں مٹا سکتی اور یہ کہ پیسہ اور شہرت انسان کی زندگی کو ایک منٹ، ایک سیکنڈ کے لیے نہیں بڑھا سکتے۔ جتنا زیادہ لوگ اس طرح محسوس کرتے ہیں، ان کے اندر زندہ رہنے کی خواہش اتنی ہی زیادہ پنپنے لگتی ہے؛ جتنا زیادہ لوگ اس طرح محسوس کرتے ہیں، اتنا ہی وہ موت کے قریب جانے سے خوفزدہ ہوتے ہیں۔ صرف اس موقع پر انھیں صحیح معنوں میں احساس ہوتا ہے کہ ان کی زندگی ان سے تعلق نہیں رکھتی، ان کے اپنے قابو میں نہیں ہے اور یہ کہ کسی کے جینے یا مرنے کے بارے میں کوئی نہیں کہتا ہے کہ یہ سب کچھ کسی کے اختیار سے باہر ہے۔

4. خالق کی سلطنت میں آئیں اور سکون سے موت کا سامنا کریں

جس وقت ایک شخص پیدا ہوتا ہے، ایک تنہا روح زمین پر اپنی زندگی کا تجربہ شروع کردیتی ہے، اسے خالق کے اختیار کا تجربہ ہوتا ہے جسے خالق نے اس کے لیے ترتیب دیا ہے۔ یہ کہنے کی ضرورت نہیں کہ یہ انسان—روح—کے لیے خالق کی حاکمیت کا علم حاصل کرنے، اس کے اختیار کو جاننے اور ذاتی طور پر اس کا تجربہ کرنے کا بہترین موقع ہے۔ لوگ اپنی زندگیاں تقدیر کے قوانین کے تحت گزارتے ہیں جو خالق نے ان کے لیے مقرر کر رکھے ہیں اور کسی بھی باضمیر معقول شخص کے لیے، اپنی زندگی کے کئی عشروں کے دوران، خالق کی حاکمیت کو تسلیم کرنا اور اس کے اختیار کو جاننا کوئی مشکل کام نہیں ہے۔ لہٰذا، ہر شخص کے لیے یہ بہت آسان ہونا چاہیے کہ وہ اپنی زندگی کے کئی دہائیوں کے تجربات سے یہ شناخت کر لے کہ تمام انسانوں کی تقدیر پہلے سے طے شدہ ہے اور یہ جاننا یا خلاصہ کرنا آسان ہونا چاہیے کہ زندہ رہنے کا مطلب کیا ہے۔ جیسے جیسے کوئی زندگی کے ان اسباق کو قبول کرتا ہے، تدریجا یہ سمجھ جاتا ہے کہ زندگی کہاں سے آتی ہے، وہ سمجھ جاتا ہے کہ دل کو واقعا کس چیز کی ضرورت ہوتی ہے اور کون سی چیز آدمی کو صحیح راستے کی طرف لے جائے گی اور یہ کہ انسانی زندگی کا مشن اور ہدف کیا ہونا چاہیے۔ تدریجا وہ شناخت کر لے گا کہ اگر کوئی خالق کی عبادت نہیں کرتا، اگر کوئی اس کے تسلط میں نہیں رہتا تو جب موت کا سامنا کرنے کا وقت آئے گا، جب انسان کی روح ایک بار پھر خالق کا سامنا کرنے والی ہوگی تو اس کا دل بے تحاشا خوف اور اضطراب سے بھر جائے گا۔ اگر کوئی شخص اس دنیا میں کئی دہائیاں گزارنے کے باوجود یہ نہ سمجھ سکا ہو کہ انسانی زندگی کہاں سے آتی ہے اور نہ ہی یہ شناخت کر سکا ہو کہ انسانی تقدیر کس کے قبضہ قدرت میں ہے تو اس میں کوئی تعجب نہیں کہ وہ سکون سے موت کا سامنا نہیں کر پائے گا۔ ایک ایسا شخص جس نے اپنی زندگی کے کئی عشروں پر محیط تجربے میں، خالق کی حاکمیت کا علم حاصل کیا ہے، وہ زندگی کے معنی اور قدر کو سمجھنے والا بالکل درست شخص ہے۔ ایسا شخص مقصد حیات کے بارے میں گہرا علم رکھتا ہے، خالق کی حاکمیت کا حقیقی تجربہ اور ادراک رکھتا ہے اور اس سے پرے، خالق کے اختیار کے سامنے سر تسلیم خم کرنے کے قابل ہوتا ہے۔ ایسا شخص خدا کی بنی نوع انسان کی تخلیق کے معنی کو سمجھتا ہے، وہ یہ سمجھتا ہے کہ انسان کو خالق کی عبادت کرنی چاہیے نیز یہ بھی کہ انسان کے پاس جو کچھ ہے وہ خالق کی عطا ہے اور مستقبل میں ایک دن اس کی طرف لوٹ کے جانا ہے۔ اس قسم کا انسان یہ سمجھتا ہے کہ خالق انسان کی پیدائش کا انتظام کرتا ہے اور اسے انسان کی موت پر حاکمیت حاصل ہے، اور یہ کہ زندگی اور موت دونوں خالق کے اختیار سے طے شدہ ہیں۔ لہذا، جب کوئی ان باتوں کو صحیح معنوں میں سمجھ لے گا، تو انسان قدرتی طور پر سکون سے موت کا سامنا کرنے کے قابل ہو جائے گا، اس سے اندھا دھند ڈرنے اور اس کے خلاف جد و جہد کرنے کے بجائے اپنے تمام دنیوی مال کو سکون کے ساتھ ایک طرف رکھ دے گا، اس کے بعد آنے والی تمام چیزوں کو خوش دلی سے قبول کر لے گا اور زندگی کے آخری مرحلے کا خیرمقدم کرے گا، جیسا کہ خالق نے ترتیب دیا ہے۔ اگر کوئی زندگی کو خالق کے اقتدار کا تجربہ کرنے اور اس کے اختیار کو جاننے کا ایک موقع سمجھتا ہے، اگر کوئی اپنی زندگی کو ایک تخلیق شدہ انسان کے طور پر اپنا فرض ادا کرنے اور اپنے مشن کو مکمل کرنے کے نادر موقع کے طور پر دیکھتا ہے تو زندگی کے بارے میں اس کا نقطۂ نظر یقیناً درست ہے۔ یقیناً وہ خالق کی طرف سے عطا کردہ بابرکت و ہدایت یافتہ زندگی گزارے گا، یقیناً وہ خالق کی روشنی میں چلے گا، یقیناً وہ خالق کے اقتدار کو جانے گا، یقیناً اس کے قلمرو میں رہے گا اور یقیناً اس کے معجزاتی کاموں کا شاہد ہوگا، اس کے اختیار کا شاہد۔ یہ کہنے کی ضرورت نہیں کہ خالق ایسے شخص سے یقیناً پیار کرے گا اور اسے قبول کرے گا اور صرف ایسا شخص ہی موت کے بارے میں پرسکون رویہ رکھ سکتا ہے اور زندگی کے آخری مرحلے کا بہ خوشی استقبال کر سکتا ہے۔ ایک شخص جو موت کے بارے میں صریحاًاس قسم کا رویہ رکھتا ہے وہ ایوب ہے۔ ایوب زندگی کے آخری مرحلے کو خوشی سے قبول کرنے کی حالت میں تھا اور اپنی زندگی کے سفر کو ہموار انجام تک پہنچانے اور زندگی میں اپنا مشن مکمل کرنے کے بعد، وہ خالق کی طرفداری میں واپس چلا گیا۔

5. زندگی میں ایوب کی مساعی اور نفع نے اسے سکون سے موت کا سامنا کرنے دیا

ایوب کے بارے میں کتابوں میں لکھا ہوا ہے: "اور ایُّوب نے بُڈّھا اور عُمر رسِیدہ ہو کر وفات پائی" (ایُّوب 42: 17)۔ اس کا مطلب یہ ہے کہ جب ایوب کا انتقال ہوا تو اسے کوئی افسوس نہیں ہوا اور نہ ہی کوئی تکلیف ہوئی بلکہ قدرتی طور پر اس دنیا سے چلا گیا۔ جیسا کہ سب جانتے ہیں، ایوب خدا کا برگزیدہ بندہ تھا اور جب تک وہ زندہ تھا برائیوں سے بچا رہا۔ خدا نے اس کے اعمال کی تعریف کی اور اسے دوسروں کے لیے یادگار بنا دیا اور یہ کہا جا سکتا ہے کہ اس کی زندگی کی قدر و اہمیت دیگر لوگوں سے زیادہ تھی۔ ایوب نے خدا کی نعمتوں کا لطف اٹھایا اور خدا نے اسے زمین پر راستباز کہا اور وہ بھی خدا کی طرف سے آزمایا گیا اور شیطان کے ذریعہ بھی آزمایا گیا۔ اس نے خدا کی شہادت دی، اس پر تا حیات قائم رہا اور خدا کی طرف سے ایک صالح شخص کہلانے کا مستحق ٹھہرا۔ خُدا کی طرف سے آزمائے جانے کے بعد کی دہائیوں میں، اُس نے ایک ایسی زندگی گزاری جو پہلے سے بھی زیادہ قیمتی، بامعنی، عاجزانہ اور پر سکون تھی۔ خدا نے اس کے نیک اعمال کی وجہ سے اسے آزمایا اور اس کے نیک اعمال کی وجہ سے ہی خدا اس پر ظاہر ہوا اور اس سے براہ راست کلام کیا۔ لہٰذا، آزمائش کے بعد کے سالوں میں، ایوب نے زندگی کی قدر کو زیادہ ٹھوس انداز میں سمجھا اور اس کی قدر کی، خالق کی حاکمیت کا گہرا ادراک حاصل کیا، اور اس بات کا زیادہ درست اور قطعی علم حاصل کیا کہ خالق کس طرح اپنی نعمتیں عطا کرتا ہے اور واپس لیتا ہے۔ ایوب کی کتاب میں یہ تحریر ہے کہ یہوواہ خدا نے ایوب کو پہلے سے بھی زیادہ برکات سے نوازا، ایوب کو خالق کی حاکمیت کو جاننے اور سکون سے موت کا سامنا کرنے کے لیے اور بھی بہتر حالت میں رکھا۔ چنانچہ جب ایوب بوڑھا ہوا اور اسے موت کا سامنا کرنا پڑا تو یقیناً اپنی جائیداد کے بارے میں فکر مند نہیں ہوا۔ اسے کوئی فکر نہیں تھی، افسوس کرنے کی کوئی بات نہیں تھی اور بلاشبہ موت سے خوفزدہ ہونے کی ضرورت نہیں تھی کیونکہ اس نے اپنی ساری زندگی خدا سے ڈرنے اور برائی سے بچنے کی راہ پر چلتے ہوئے گزاری تھی۔ اسے اپنے انجام کی فکر کرنے کی کوئی وجہ نہیں تھی۔ آج کتنے لوگ ایوب کی طرح اپنی موت کا سامنا کر سکتے ہیں؟ آج کیوں نہیں کوئی اس قدر سادہ ظاہری تحمل برقرار رکھنے کا اہل ہے؟ اس کی صرف ایک وجہ ہے: ایوب نے اپنی زندگی عقیدہ، شناخت اور خدا کی حاکمیت کے تابع کرنے کی تلاش میں گزاری اور اسی یقین، پہچان اور تسلیم و رضا کے ساتھ وہ زندگی کے اہم مرحلے سے گزرا، اپنے آخری سال گزارے اور اپنی زندگی کے آخری مرحلے کو سلام کیا۔ اس سے قطع نظر کہ ایوب نے کیا تجربہ کیا، زندگی میں اس کے حصول اہداف و مقاصد تکلیف دہ نہیں تھے بلکہ خوش کن تھے۔ وہ نہ صرف خالق کی طرف سے عطا کردہ نعمتوں یا تعریفوں کی وجہ سے خوش تھا بلکہ اس سے بھی اہم بات یہ ہے کہ اس کے حصول اور زندگی کے اہداف کی وجہ سے، خالق کی حاکمیت کے بڑھتے ہوئے علم اور حقیقی معرفت کی وجہ سے جو اس نے خدا سے ڈرنے اور برائی سے بچنے کے ذریعے حاصل کیا۔ مزید برآں، اپنے ذاتی تجربے، خالق کی حاکمیت کے تابع ایک فرد کے طور پر، خدا کے حیرت انگیز کاموں اور انسان اور خدا کے بقائے باہم، واقفیت اور باہمی افہام و تفہیم کے نرم لیکن ناقابل فراموش تجربات اور یادوں کے سبب۔ایوب اس راحت اور خوشی کی وجہ سے خوش تھا جو خالق کی مرضی جاننے سے حاصل ہوئی تھی اور اس تعظیم کی وجہ سے جو یہ دیکھ کر پیدا ہوئی کہ وہ عظیم، حیرت انگیز، پیارا اور وفادار ہے۔ ایوب بغیر کسی تکلیف کے موت کا سامنا کرنے کے قابل تھا کیونکہ وہ جانتا تھا کہ مرنے کے بعد، وہ خالق کی طرف لوٹ جائے گا۔ زندگی میں اس کے نفع اور کامیابیوں نے اسے سکون سے موت کا سامنا کرنے کی اجازت دی، اسے خالق کے اس امکان کا سامنا کرنے کی اجازت دی کہ وہ سکون سے اس کی زندگی واپس لے لے، مزید برآں، اسے خالق کے سامنے بے داغ و بے نیاز کھڑا رہنے دیا۔ کیا آج کل لوگ وہ خوشی حاصل کر سکتے ہیں جو ایوب کو حاصل تھی؟ کیا تمہارے پاس ایسا کرنے کے لیے ضروری حالات ہیں؟ چونکہ آج کل لوگ ایسے حالات سے ضرور دوچار ہیں پھر کیا وجہ ہے کہ وہ ایوب کی طرح خوشی سے زندگی گزارنے سے قاصر ہیں؟ وہ موت کے خوف کی اذیت سے کیوں نہیں بچ پا رہے؟ موت کا سامنا کرتے وقت، کچھ لوگ بے قابو ہو کر پیشاب کر دیتے ہیں؛ دوسرے کانپنے لگتے ہیں، بے ہوش ہوجاتے ہیں، آسمان اور انسان کی یکساں طور پر سرزنش کرتے ہیں کچھ کراہتے اور روتے رہتے ہیں۔ یہ کسی بھی طرح سے قدرتی ردعمل نہیں ہے جس کا اظہار اچانک موت کے قریب آنے کی وجہ سے ہوتا ہے۔ بنیادی طور پر لوگ صرف اس وجہ سے ان حیران کن طریقوں سے برتاؤ کرتے ہیں کہ اپنے دل کے نہاں خانوں میں کہیں نہ کہیں وہ موت سے ڈرتے ہیں کیونکہ وہ خدا کی حاکمیت اور اس کے انتظامات کے بارے میں واضح علم اور قدرشناسی نہیں رکھتے ہیں، حقیقی معنوں میں اطاعت و فرماںبرداری تو دور کی بات ہے۔ لوگ اس انداز میں صرف اس لیے ردعمل ظاہر کرتے ہیں کیونکہ وہ کچھ نہیں چاہتے سوائے اس کے کہ سب کچھ خود ہی ترتیب کریں، خود ہی نگرانی کریں، اپنی قسمت، اپنی زندگی اور موت کو اپنے قابو میں رکھیں۔ لہٰذا یہ کوئی تعجب کی بات نہیں کہ لوگ موت کے خوف سے کبھی بھی بچ نہیں پاتے۔

6. صرف خالق کی حاکمیت کو قبول کرنے سے ہی کوئی اس کی طرف لوٹ سکتا ہے

جب کسی کو خدا کی حاکمیت اور اس کے انتظامات کا واضح علم اور تجربہ نہ ہو تو تقدیر اور موت کے بارے میں اس کا علم لازماً غیر مربوط ہوگا۔ لوگ واضح طور پر نہیں دیکھ سکتے کہ سب کچھ خدا کی مٹھی میں ہے، وہ یہ نہیں سمجھتے کہ ہر چیز خدا کے اختیار اور حاکمیت کے تابع ہے، یہ نہیں تسلیم کرتے کہ انسان خدا کی حاکمیت کو نہ تو مسترد کر سکتا ہے اور نہ ہی اس سے فرار حاصل کر سکتا ہے۔ یہی وجہ ہے کہ جب ان کا موت کا سامنا کرنے کا وقت آتا ہے تو ان کے آخری الفاظ، پریشانیوں اور ندامت کا کوئی سرا نہیں ہوتا۔ وہ بہت سارے اسباب سفر، ہچکچاہٹ اور اپنی الجھنوں کے بوجھ سے دبے ہوئے ہیں، یہ ان کی موت سے ڈرنے کی وجہ ہے۔اس دنیا میں پیدا ہونے والے کسی بھی فرد کے لیے پیدائش ضروری ہے اور موت ناگزیر ہے۔ اس روش سے پرے کوئی نہیں جا سکتا۔ اگر کوئی اس دنیا سے آرام سے جانا چاہتا ہے، اگر کوئی شخص زندگی کے آخری مرحلے کا سامنا بغیر کسی تردد اور پریشانی کے طے کرنا چاہتا ہے تو واحد راستہ یہ ہے کہ کوئی پچھتاوے کا کوئی سامان پیچھے نہ چھوڑے اور بغیر پچھتاوے کے رخصت ہونے کا واحد راستہ خالق کی حاکمیت کو جاننا، اس کے اختیار کو جاننا اور اس کا اطاعت گزار ہونا ہے۔ صرف اسی طریقے سے کوئی شخص انسانی جھگڑوں سے، بدی سے، شیطان کی غلامی سے دور رہ سکتا ہے اور صرف اسی صورت انسان ایوب جیسی زندگی گزار سکتا ہے، خالق کی طرف سے ہدایت یافتہ اور بابرکت زندگی، ایسی زندگی جو آزاد اور خود مختار ہے، ایک ایسی زندگی جو قدر اور معنی رکھتی ہے۔ایک ایسی زندگی جو با ایمان اور خالص ہے۔ صرف اسی طریقے سے کوئی ایوب کی طرح خالق کی آزمائشوں اور محرومیوں کے سامنے، خالق کی تنظیم و ترتیب اور انتظامات کے سامنے پیش ہو سکتا ہے۔ صرف اسی طرح سے کوئی ساری زندگی خالق کی عبادت کر سکتا ہے اور اس کی تعریف و توصیف کا مستحق ہو سکتا ہے، جیسا کہ ایوب نے کیا تھا، اور اس کی آواز سن سکتا ہے، اسے ظاہر ہوتا ہوا دیکھ سکتا ہے۔ صرف اسی طریقے سے کوئی خوشی سے جی سکتا ہے اور مر سکتا ہے، ایوب کی طرح، بغیر کسی تکلیف کے، بغیر کسی فکر اور پچھتاوے کے۔ صرف اسی طرح سے کوئی شخص ایوب کی طرح روشنی میں رہ سکتا ہے اور زندگی کے ہر مرحلے کو روشنی میں گزار سکتا ہے، روشنی میں اپنا سفر آسانی سے مکمل کر سکتا ہے، اپنے مشن کو کامیابی سے مکمل کر سکتا ہے—تجربہ کرنا، سیکھنا اور جاننا، ایک تخلیق شدہ وجود کے طور پر، خالق کی حاکمیت—اور روشنی میں گزر جاتے ہیں اور ہمیشہ کے لیے خالق کے پہلو میں ایک تخلیق شدہ انسان کے طور پر کھڑے ہوتے ہیں، جس کی اس کی طرف سے تعریف کی جاتی ہے۔

خالق کی حاکمیت کو جاننے کا موقع ضائع نہ کریں

اوپر بیان کیے گئے چھ مراحل خالق کی طرف سے مقرر کردہ اہم مراحل ہیں، جن سے ہر آدمی کو اپنی زندگی میں بہر صورت گزرنا ہوگا۔ انسانی نقطہ نظر سے، ان میں سے ہر ایک مرحلہ حقیقی ہے، کسی کو بھی جھانسا نہیں دیا جا سکتا اور سب کا تعلق خالق کی تقدیر اور حاکمیت سے ہے۔ لہذا، ایک انسان کے لیے، ان میں سے ہر ایک مرحلہ ایک اہم چوکی ہے اور اب تم سب کو اس سنگین سوال کا سامنا ہے کہ ان میں سے ہر ایک مرحلے سے کامیابی کے ساتھ کیسے گزرنا ہے۔

انسانی زندگی کا احاطہ کرنے والی کئی دہائیاں نہ تو لمبی ہوتی ہیں اور نہ ہی مختصر۔ پیدائش اور بلوغت کی عمر کو پہنچنے کے درمیان بیس سال کا عرصہ پلک جھپکتے ہی گزر جاتا ہے اور اگرچہ زندگی کے اس موڑ پر انسان کو بالغ سمجھا جاتا ہے لیکن اس عمر کے لوگ انسانی زندگی اور انسانی تقدیر کے بارے میں کچھ نہیں جانتے۔ جیسے جیسے وہ زیادہ تجربہ حاصل کرتے ہیں، وہ آہستہ آہستہ ادھیڑ عمر میں داخل ہو جاتے ہیں۔ تیس اور چالیس کے درمیان کے لوگ زندگی اور قسمت کا نیا تجربہ حاصل کرتے ہیں لیکن ان چیزوں کے بارے میں ان کے خیالات اب بھی بہت مبہم ہوتے ہیں۔ چالیس سال کی عمر تک پہنچنے کے بعد کہیں جا کر کچھ لوگ خدا کے تخلیق کردہ بنی نوع انسان اور کائنات کو سمجھنے لگتے ہیں اور یہ ادراک حاصل کرتے ہیں کہ انسانی زندگی کیا ہے، انسانی تقدیر کیا ہے۔ کچھ لوگ، اگرچہ وہ ایک طویل عرصے سے خدا کے مطیع و فرمانبردار رہے ہیں اور اب بوڑھے ہوگئے ہیں، اب بھی خدا کی حاکمیت کے بارے میں صحیح علم اور تعریف نہیں رکھتے، حقیقی اطاعت تو دور کی بات ہے۔ کچھ لوگوں کو نعمتوں کے حصول کے علاوہ کسی چیز کی پروا نہیں ہوتی اور اگرچہ وہ کئی سال تک زندہ رہتے ہیں لیکن وہ انسانی تقدیر پر خالق کی حاکمیت کی کم از کم حقیقت کو نہیں جانتے اور نہ ہی سمجھتے ہیں اور نہ ہی انھوں نے خالق کی تنظیم و ترتیب اور انتظامات کے سامنے سر تسلیم خم کرنے کے عملی سبق کے لیے کوئی چھوٹا سا بھی قدم اٹھایا ہے۔ ایسے لوگ مکمل طور پر بے وقوف ہوتے ہیں اور ان کی زندگی رائیگاں گزرتی ہے۔

اگر انسانی زندگی کے ادوار کو زندگی کی بابت لوگوں کے تجربے اور انسانی تقدیر کے علم کے مطابق تقسیم کیا جائے تو انہیں تقریباً تین مرحلوں میں تقسیم کیا جا سکتا ہے۔ پہلا مرحلہ جوانی کا ہے، جو کہ پیدائش اور متوسط عمر کے درمیان یا پیدائش سے تیس سال کی عمر تک کا ایک عرصہ ہے۔ دوسرا مرحلہ پختہ سالی کا ہے اور یہ عرصہ متوسط عمر سے بڑھاپے تک، یا تیس سے ساٹھ سال تک ہے اور تیسرا مرحلہ انسان کے پختہ دور کا مرحلہ ہے جو بڑھاپے کے آغاز کے ساتھ ساٹھ سال سے شروع ہو کر دنیا سے رخصت ہونے تک رہتا ہے۔ دوسرے لفظوں میں، پیدائش سے لے کر متوسط عمر تک، قسمت اور زندگی کے بارے میں زیادہ تر لوگوں کا علم دوسروں کے خیالات کی تقلید تک محدود ہے اور اس میں تقریباً کوئی حقیقی، عملی مادہ نہیں ہے۔ اس عرصے کے دوران، زندگی کے بارے میں آدمی کا نقطہ نظر اور دنیا میں وہ اپنا نقشہ راہ کیسے متعین کرتا ہے کافی سطحی اور سادہ ہے۔ یہ نوعمری کا دور ہے۔ زندگی کی تمام خوشیوں اور غموں کا مزہ چکھنے کے بعد ہی انسان کو تقدیر کا حقیقی ادراک ہوسکتا ہے اور—لاشعوری طور پر، دل کی گہرائیوں میں—دھیرے دھیرے تقدیر کی رجعت ناپذیری کی قدر کرنے لگتا ہے اور بتدریج احساس ہوتا ہے کہ انسانی تقدیر پر خالق کی حاکمیت واقعی موجود ہے۔ یہ کسی کی پختہ سالی کی مدت ہے۔ جب کوئی شخص تقدیر کے خلاف جدوجہد کرنا چھوڑ چکا ہوتا ہے اور جب وہ مزید جھگڑوں میں پھنسنے کے لیے تیار نہیں ہوتا اور اس کے بجائے، زندگی کے بارے میں بہت کچھ جانتا ہے، آسمان کی مرضی کے تابع ہوتا ہے، زندگی میں اپنی کامیابیوں اور غلطیوں کا خلاصہ کرتا ہے اور اپنی زندگی کی بابت خالق کے فیصلے کا انتظار کرتا ہے تو ایسا شخص پختگی کی مدت میں داخل ہوتا ہے۔ ان تین ادوار کے دوران لوگوں کو حاصل ہونے والے مختلف تجربات اور حصول یابیوںکو مدنظر رکھتے ہوئے، عام حالات میں، خالق کی حاکمیت کو جاننے کے لیے آدمی کے مواقع کی کھڑکی بہت بڑی نہیں ہے۔ اگر کوئی ساٹھ سال تک زندہ رہتا ہے تو اس کے پاس خدا کی حاکمیت کو جاننے کے لیے صرف تیس یا اس سے زیادہ سال ہوتے ہیں۔ اگر کوئی اس سے زیادہ لمبا عرصہ چاہتا ہے تو یہ تبھی ممکن ہے جب کسی کی زندگی کافی لمبی ہو، اگر کوئی ایک صدی تک زندہ رہنے کے قابل ہو۔ اس لیے میں کہتا ہوں، انسانی وجود کے عام قوانین کے مطابق، حالانکہ یہ ایک بہت طویل عمل ہے جب انسان پہلی بار خالق کی حاکمیت کو جاننے کے موضوع کا سامنا کرتا ہے، اس وقت تک جب تک انسان اس کی حاکمیت کی حقیقت کو پہچاننے کے قابل نہیں ہو جاتا اور پھر وہاں سے اس وقت تک کہ جب تک کہ وہ اطاعت گزار نہیں بنتا، اگر کوئی واقعا برسوں کو شمار کرے تو یہ کل تیس یا چالیس سے زیادہ نہیں بنتے جن کے دوران کسی کو یہ انعامات حاصل کرنے کا موقع ملتا ہے اور اکثر لوگ نعمتیں حاصل کرنے کے لیے اپنی خواہشات اور اپنے عزائم میں بہک جاتے ہیں، لہٰذا وہ امتیاز نہیں کر سکتے کہ انسانی زندگی کا جوہر کہاں ہے نیز وہ خالق کی حاکمیت کو جاننے کی اہمیت کو نہیں سمجھتے۔ ایسے لوگ انسانی زندگی اور خالق کی حاکمیت کا تجربہ کرنے کے لیے انسانی دنیا میں داخل ہونے کے اس قیمتی موقعے کا لطف نہیں لیتے اور وہ یہ احساس بھی نہیں کرتے کہ مخلوق کے لیے خالق کی ذاتی راہنمائی حاصل کرنا کتنا قیمتی ہے۔ لہٰذا میں کہتا ہوں، وہ لوگ جو چاہتے ہیں کہ خدا کا کام جلد ختم ہو، جو چاہتے ہیں کہ خدا جلد از جلد انسان کے انجام کا انتظام کرے تاکہ وہ فوراً اس کی حقیقی شخصیت کو دیکھ سکیں اور جس قدر جلد ممکن ہو سکے اس کا فضل و کرم حاصل کر سکیں—وہ بدترین قسم کی نافرمانی کے مجرم ہیں اور انتہائی درجے کے احمق ہیں۔ دریں اثنا، مردوں میں سے عقلمند لوگ وہ ہیں، جو شدید ذہنی حسیت کے حامل ہیں، یہ وہ لوگ ہیں جو اپنے محدود وقت میں خالق کی حاکمیت کو جاننے کے لیے اس منفرد موقع کو حاصل کرنے کی خواہش رکھتے ہیں۔ یہ دو مختلف خواہشات دو بالکل مختلف نقطہ ہائے نظر اور اہداف کو ظاہر کرتی ہیں: وہ لوگ جو فضل و کرم کے خواہاں ہیں وہ خود غرض اور رذیل ہیں، انھیں خدا کی مرضی کا کوئی خیال نہیں ہے، وہ کبھی بھی خدا کی حاکمیت کو جاننے کی کوشش نہیں کرتے، کبھی بھی اس کے تابع ہونے کی خواہش نہیں رکھتے بلکہ صرف اپنی مرضی کے مطابق زندگی گزارنا چاہتے ہیں۔ وہ بے فکر اور ناخلف ہیں اور اسی قسم کے لوگوں کو تباہ کیا جائے گا۔ جو لوگ خدا کو جاننے کی کوشش کرتے ہیں وہ اپنی خواہشات کو ایک طرف رکھ دیتے ہیں، خدا کی حاکمیت اور خدا کے انتظامات کے آگے سر تسلیم خم کرنے کے لئے تیار ہوتے ہیں اور وہ اس قسم کا شخص بننے کی کوشش کرتے ہیں جو خدا کے اختیار کے تابع ہے اور جو خدا کی خواہش پوری کرتے ہیں۔ ایسے لوگ روشنی میں اور خدا کی نعمتوں کے درمیان رہتے ہیں اور یقیناً خدا کی طرف سے ان کی تعریف کی جائے گی۔ جو بھی ہو، انسانی انتخاب بیکار ہے، خدا کے کام میں کتنا وقت لگے گا اس پر انسان کو کچھ کہنے کا حق حاصل نہیں ہے۔ لوگوں کے لیے یہ بہتر ہے کہ وہ اپنے آپ کو خدا کے رحم و کرم پر چھوڑ دیں اور اس کی حاکمیت کے تابع ہوجائیں۔ اگر تم خود کو اس کے رحم و کرم پر نہیں چھوڑتے ہو تو تم کیا کر سکتے ہو؟ کیا اس کے نتیجے میں خدا کو کوئی نقصان ہوگا؟ اگر تم خود کو اس کے رحم و کرم پر نہیں چھوڑتے ہو بلکہ باگ ڈور اپنے ہاتھ میں رکھنے کی کوشش کرتے ہو تو تم ایک احمقانہ انتخاب کر رہے ہو اور آخرکار تم کو ہی نقصان اٹھانا پڑے گا۔ صرف اس صورت میں وہی لوگ امید رکھیں گے جب وہ جلد از جلد خدا کے ساتھ تعاون کریں گے، صرف وہی لوگ امید رکھیں گے جب وہ اس کی تنظیم و ترتیب کو قبول کرنے میں جلدی کریں گے، اس کے اختیار کو جانیں گے اور ان سب چیزوں کو سمجھیں گے جو اس نے ان کے لیے کیا ہے۔ یہی وہ صورت ہے جب ان کی زندگیاں رائیگاں نہیں جائیں گی اور وہ نجات پا سکیں گے۔

اس حقیقت کو کوئی نہیں بدل سکتا کہ خدا انسانی تقدیر کا مالک ہے

سب کچھ سننے کے بعد جو میں نے ابھی کہا ہے، کیا تقدیر کے بارے میں تمھارا کا خیال بدل گیا ہے؟ تم انسانی تقدیر پر خدا کی حاکمیت کی حقیقت کو کیسے سمجھتے ہو؟ سادہ الفاظ میں بات کہی جائے تو یہ کہ، خدا کے اختیار کے تحت، ہر شخص فعال یا غیر فعال طور پر اس کی حاکمیت اور اس کے انتظامات کو قبول کرتا ہے اور اس سے کوئی فرق نہیں پڑتا کہ کوئی شخص اپنی زندگی کے دوران کتنی اور کیسے جدوجہد کرتا ہے، کتنے ٹیڑھے میڑھے راستوں پر وہ چلا ہے، آخر میں وہ تقدیر کے مدار میں واپس آئے گا جو خالق نے اس کے لیے مقرر کر رکھا ہے۔ یہ خالق کے اختیار کی نیز جس طرح سے اس کا اختیار کائنات کو منظم اور منضبط کرتا ہے غیر مغلوبیت ہے۔ یہی غیر مغلوبیت، انصرام و انضباط کی شکل تمام اشیا کی زندگیوں کو ترتیب دینے والے قوانین کے لیے ذمہ دار ہے، جو انسانوں کو بغیر کسی مداخلت کے بار بار دوبارہ جنم لینے کی اجازت دیتی ہے، جو باقاعدگی سے دنیا کو جاری و ساری رکھے ہوئے ہے اور روز بروز، سال بہ سال آگے بڑھ رہی ہے۔ تم ان تمام حقائق کا مشاہدہ کر چکے ہو اور تم ان کو سمجھتے ہو، خواہ سطحی طور پر یا گہرائی سے اور تمھارے فہم کی گہرائی کا انحصار تمھارے تجربے اور سچائی کے علم اور خدا کے بارے میں تمھارے علم پر ہے۔ تم کتنی اچھی طرح سے صداقت کی حقیقت کو جانتے ہو، تم نے خدا کے کلام کا کتنا تجربہ کیا ہے، تم خدا کی ذات اور مزاج کو کتنی اچھی طرح جانتے ہو—یہ سب خدا کی حاکمیت اور انتظامات کے بارے میں تھمارے فہم کی گہرائی کو ظاہر کرتی ہیں۔ کیا خدا کی حاکمیت اور انتظامات کا وجود اس بات پر منحصر ہے کہ انسان اس کے تابع ہے؟ کیا یہ حقیقت کہ خدا کے پاس اختیار ہے بنی نوع انسان کی اطاعت متعین کرتی ہے؟ حالات خواہ کچھ بھی ہوں خدا کا اختیار موجود ہے۔ تمام حالات میں، خدا ہر انسانی تقدیر اور ہر شے کو اپنے خیالات اور اپنی خواہشات کے مطابق ترتیب دیتا ہے۔ یہ انسانی تبدیلی کے نتیجے میں نہیں بدلے گا۔ یہ انسان کی مرضی سے آزاد ہے وقت، جگہ اور جغرافیہ میں تبدیلی لا کر اسے تبدیل نہیں کیا جا سکتا کیونکہ خدا کا اختیار اس کی ذات ہے۔ آیا انسان خدا کی حاکمیت کو جاننے اور اسے قبول کرنے کا اہل ہے اور آیا انسان اس کے تابع ہونے کا اہل ہے—ان دونوں میں سے کوئی بھی چیز انسانی تقدیر پر خدا کی حاکمیت کی حقیقت میں ذرہ برابر تبدیلی نہیں لاتی۔ کہنے کا مطلب یہ ہے کہ انسان خدا کی حاکمیت کے بارے میں خواہ کوئی بھی رویہ اختیار کرلے، اس سے یہ حقیقت تبدیل نہیں ہوسکتی کہ خدا انسانی تقدیر اور ہر چیز پر حاکمیت رکھتا ہے۔ یہاں تک کہ اگر تم خدا کی حاکمیت کے تابع نہیں ہو، تب بھی وہ تمھاری قسمت کا مالک ہے۔ اگر تم اس کی حاکمیت کو نہیں جان سکتے تو بھی اس کا اختیار موجود ہے۔ خدا کا اختیار اور انسانی تقدیر پر خدا کی حاکمیت کی حقیقت انسانی خواہش سے آزاد ہے اور انسان کی ترجیحات اور انتخاب کے مطابق تبدیل نہیں ہوتی۔ خدا کا اختیار ہر جگہ، ہر گھڑی، ہر لمحہ ہے۔ آسمان اور زمین ختم ہو جائیں گے لیکن اس کا اختیار کبھی ختم نہیں ہو گا کیونکہ وہ خود خدا ہے، وہ منفرد اختیار کا مالک ہے اور اس کا اختیار لوگوں، واقعات یا اشیا، خلا یا جغرافیہ کے لحاظ سے محدود نہیں ہے۔ ہر وقت، خدا اپنے اختیار کا استعمال کرتا ہے، اپنی طاقت دکھاتا ہے، اپنے انتظامی کام جاری رکھتا ہے جیسا کہ ہمیشہ اس نے کیا ہے۔ ہر وقت، وہ ہر چیز پر حکمرانی کرتا ہے، ہر چیز کا انتظام کرتا ہے، ہر چیز کی تنظیم و ترتیب کرتا ہے—بالکل اسی طرح جیسے کہ ہمیشہ اس نے کیا ہے۔ اس کو کوئی نہیں بدل سکتا۔ یہ حقیقت ہے؛ یہ ابتدائے آفرینش سے ایک اٹل حقیقت رہی ہے!

اس کے لیے جو خدا کے اختیار کے تابع ہونا چاہتا ہے مناسب رویہ اور عمل

اب انسان کو کس رویہ کے ساتھ خدا کے اختیار اور انسانی تقدیر پر خدا کی حاکمیت کی حقیقت کو جاننا اور سمجھنا چاہیے؟ یہ ہر شخص کو درپیش ایک حقیقی مسئلہ ہے۔ حقیقی زندگی کے مسائل کا سامنا کرتے وقت، تم کو خدا کے اختیار اور اس کی حاکمیت کو کیسے جاننا اور سمجھنا چاہیے؟ جب تم کو ان مسائل کا سامنا کرنا پڑتا ہے اور تم کو ان کو سمجھنا، ان سے نمنٹا اور ان کا تجربہ کرنا نہیں آتا تو تم کو اطاعت کرنے کے اپنے ارادے، بندگی کرنے کی اپنی خواہش اور خدا کی حاکمیت اور انتظامات کے سامنے تسلیم و اطاعت کی حقیقت کو ظاہر کرنے کے لیے کیا رویہ اختیار کرنا چاہیے؟ سب سے پہلے تم کو انتظار کرنا سیکھنا چاہیے؛ پھر تم کو جستجو کرنا سیکھنا چاہیے؛ پھر تم کو بہر صورت اطاعت کرنا سیکھنا چاہیے۔ "انتظار" کا مطلب ہے خدا کے وقت کا انتظار کرنا، ان لوگوں، واقعات اور اشیا کا انتظار کرنا جو اس نے تمھارے لیے مہیا کی ہیں، اس کی منشا کا انتظار جو خود تم پر بتدریج منکشف ہو گی۔ "تلاش" کا مطلب ہے لوگوں، واقعات اور چیزوں کے ذریعے جو اس نے تمھارے لیے ترتیب دیا ہے خدا کے پُر فکر ارادوں کا مشاہدہ کرنا اور سمجھنا، ان کے ذریعے سچائی کو سمجھنا، یہ سمجھنا کہ انسانوں کو کیا حاصل کرنا ہے اور ان طریقوں پر عمل کرنا ہے، یہ سمجھنا کہ خدا انسانوں سے کس قسم کے نتائج حاصل کرنے کا متمنی ہے اور یہ کہ وہ انسانوں سے کس قسم کی کامیابیوں کے حصول کی امید رکھتا ہے نیز "اطاعت کرنے" سے بلاشبہ لوگوں، واقعات اور اشیا کو قبول کرنا مراد ہے جو خدا نے منظم و مرتب کی ہیں، اس کی حاکمیت کو قبول کرنا اور اس کے ذریعے یہ جاننا مراد ہے کہ خالق کس طرح انسان کی تقدیر پر حکم چلاتا ہے، وہ کیسے انسان کو اس کی زندگی فراہم کرتا ہے، وہ کیسے انسان کے اندر سچائی کا کام کرتا ہے۔ تمام اشیا خدا کی حاکمیت اور ترتیب کے تحت فطری قوانین کی تعمیل کرتی ہیں اور اگر تم یہ طے کرتے ہو کہ خدا تمھارے لئے ہر چیز کا بندوبست کرے اور حکم دے، تو تم کو انتظار کرنا سیکھنا چاہیے، تم کو تلاش کرنا سیکھنا چاہئے، اور تم کو اطاعت گزار ہونا سیکھنا چاہیے۔ ہر وہ شخص جو خدا کی حاکمیت کے سامنے سرتسلیم خم کرنا چاہتا ہے اسے یہی رویہ اختیار کرنا چاہیے۔ یہ وہ بنیادی صفت ہے جس سے ہر اس شخص کو جو خدا کی حاکمیت اور انتظامات کو قبول کرنا چاہتا ہے متصف ہونا چاہیے۔ ایسا رویہ رکھنے کے لیے، ایسی صفت سے متصف ہونے کے لیے، تم کو زیادہ محنت کرنی ہوگی۔ یہ واحد راستہ ہے جس پر چلتے ہوئے تم اصل حقیقت میں داخل ہو سکتے ہیں۔

حصول نجات کا پہلا مرحلہ خدا کو اپنے مالک کے طور پر تسلیم کرنا ہے

خدا کے اختیار سے متعلق سچائیاں وہ حقائق ہیں جن پر ہر شخص کو سنجیدگی سے غور کرنا چاہیے، اپنے دل سے ان کا تجربہ کرنا اور انھیں سمجھنا چاہیے کیونکہ ہر شخص کی زندگی پر ان سچائیوں کا اثر پڑتا ہے؛ ہر شخص کے ماضی، حال اور مستقبل پر؛ ان اہم مراحل پر جن سے ہر شخص کو زندگی میں بہر صورت گزرنا ہے، ان سچائیوں کا اثر خدا کی حاکمیت کے بارے میں انسان کے علم اور اس رویہ پر پڑتا ہے جس کے ساتھ کوئی خدا کے اختیار کا سامنا کرتا ہے اور فطری طور پر، ہر شخص کی آخری منزل پر یہ سچائیاں اثر انداز ہوتی ہیں۔ لہذا، ان کو جاننے اور سمجھنے میں زندگی بھر کی توانائی چلی جاتی ہے۔ جب تم خدا کی حاکمیت کو پوری توجہ سے دیکھو گے، جب تم اس کی حاکمیت کو قبول کرو گے، تو تم کو بتدریج خدا کی حاکمیت کے وجود کی حقیقت کا احساس و ادراک ہوگا لیکن اگر تم کبھی خدا کی حاکمیت کو تسلیم نہیں کرتے اور اس کی حاکمیت کو کبھی نہیں مانتے تو پھر چاہے تم کتنے ہی سال زندہ رہو، تم کو خدا کی حاکمیت کا ذرہ برابر بھی علم نہیں ہوسکے گا۔ اگر تم خدا کے اختیار کو صحیح معنوں میں نہیں جانتے اور نہیں سمجھتے ہیں تو پھر جب راستہ ختم ہوگا، خواہ تم خدا پر دہائیوں سے کیوں نہ ایمان رکھتے ہو، تمھارے پاس اپنی زندگی کے لیے دکھانے کے لیے کچھ نہیں ہوگا۔ اور فطری طور پر، تمھارے پاس انسانی قسمت پر خدا کی حاکمیت کا کم ترین علم بھی نہیں ہوگا۔ کیا یہ انتہائی افسوسناک بات نہیں؟ لہٰذا، اس سے کوئی فرق نہیں پڑتا کہ تم زندگی میں کتنی دور چلے ہو، اس سے کوئی فرق نہیں پڑتا کہ اب تمھاری عمر کتنی ہے، اس سے کوئی فرق نہیں پڑتا کہ تمھارا باقی سفر کتنا طویل ہے، سب سے پہلے تم کو خدا کے اختیار کو پہچاننا ہوگا، اسے سنجیدگی سے لینا ہوگا اور اس حقیقت کو تسلیم کرنا ہوگا کہ خدا تمھارا منفرد مالک ہے۔ انسانی تقدیر پر خدا کی حاکمیت کے بارے میں ان سچائیوں کی واضح، درست معلومات اور فہم رکھنا ہر ایک کے لیے ایک لازمی سبق ہے؛ یہ انسانی زندگی کو جاننے اور سچائی کو حاصل کرنے کی کلید ہے۔ یہی خدا کو جاننے کی زندگی ہے، اس کا بنیادی نصاب تعلیم جس کا ہر فرد بشر کو روز مطالعہ کرنا ہے اور جس سے کوئی مفر نہیں۔ اگر کوئی اس مقصد تک پہنچنے کے لیے مختصر راستہ اختیار کرنا چاہتا ہے، تو میں تم کو بتاتا چاہتا ہوں کہ یہ ناممکن ہے! اگر تم خدا کی حاکمیت سے بچنا چاہتے ہو تو یہ اور بھی کم ممکن ہے! خدا انسان کا واحد رب ہے، خدا انسانی تقدیر کا واحد مالک ہے، لہٰذا انسان کے لیے اپنی تقدیر خود طے کرنا ناممکن ہے اور اس کے لیے تقدیر سے باہر نکلنا بھی ناممکن ہے۔ اس سے کوئی فرق نہیں پڑتا کہ کون کتنی عظیم صلاحیتوں کا مالک ہے، وہ دوسروں کی تقدیر پر اثر انداز نہیں ہو سکتا—تقدیر کی تنظیم و ترتیب، تسلط اور تبدل کی بات ایک طرف—صرف خدا بذات خود، منفرد، انسان کے لیے ہر چیز کا حکم دیتا ہے کیونکہ صرف وہی منفرد اختیار کا مالک ہے جو انسانی تقدیر پر حاکمیت رکھتا ہے اور اس لیے صرف خالق ہی انسان کا منفرد مالک ہے۔ خدا کا اختیار نہ صرف تخلیق شدہ بنی نوع انسان پر بلکہ غیر تخلیق شدہ مخلوقات پر بھی حاکمیت رکھتا ہے جنھیں کوئی انسان ستاروں پر، کائنات پر نہیں دیکھ سکتا۔ یہ ایک ناقابل تردید حقیقت ہے، ایک ایسی حقیقت جو واقعاً موجود ہے، جسے کوئی شخص یا کوئی شے تبدیل نہیں کر سکتی۔ اگر تم میں سے کوئی اب بھی چیزوں سے مطمئن نہیں ہے جس طرح وہ موجود ہیں، یہ خیال کرتے ہوئے کہ تمھارے پاس کوئی خاص مہارت یا قابلیت ہے اور پھر بھی یہ سوچ رہے ہو کہ قسمت کی کسی ضرب سے تم اپنے موجودہ حالات کو بدل سکتے ہو یا بصورت دیگر ان سے بچ سکتے ہو؛ اگر تم انسانی کوششوں کے ذریعے اپنی قسمت بدلنے کی کوشش کرتے ہو اور اس طرح اپنے آپ کو اپنے ساتھیوں سے ممتاز کرتے ہو اور شہرت و دولت حاصل کرتے ہو؛ پھر میں تم سے کہتا ہوں، تم اپنے لیے اور مشکلیں پیدا کر رہے ہو، تم صرف مصیبت مانگ رہے ہو، تم اپنی قبر خود کھود رہے ہو! ایک دن، جلد یا بدیر، تم کو انکشاف ہوگا کہ تم نے غلط انتخاب کیا ہے اور تمھاری کوششیں ضائع ہو گئی ہیں۔ تمھاری جاہ طلبی، تقدیر کے خلاف جدوجہد کرنے کی تمھاری خواہش، اور تمھارا اپنا ظالمانہ طرز عمل تم کو ایسے راستے پر لے جائے گا جو ناقابل واپسی ہوگا اور اس کے لیے تم کو بھاری قیمت چکانا پڑے گی۔ اگرچہ فی الحال تم نتائج کی سنگینی کو نہیں دیکھ رہے ہو اور تم مسلسل مزید گہرائی سے اس حقیقت کا تجربہ اور تعریف کر رہے ہو کہ خدا انسانی تقدیر کا مالک ہے، تم کو آج جو میں کہ رہا ہوں اور اس کے حقیقی مضمرات کا آہستہ آہستہ احساس ہو جائے گا۔ آیا تم واقعی دل اور روح رکھتے ہو اور تم سچائی سے محبت کرنے والے شخص ہو یا نہیں اس کا انحصار اس بات پر ہے کہ تم خدا کی حاکمیت اور سچائی کے حوالے سے کس قسم کا رویہ اختیار کرتے ہو۔ فطری طور پر، یہ اس بات کا تعین کرتا ہے کہ آیا تم واقعی خدا کے اختیار کو جان اور سمجھ سکتے ہو۔ اگر تم نے اپنی زندگی میں کبھی بھی خدا کی حاکمیت اور اس کے انتظامات کو محسوس نہیں کیا، خدا کے اختیار کو تسلیم اور قبول کرنے کی بات تو درکنار تم بالکل بے کار و بے وقعت ہو گے اور بلا شبہ تم اپنے اختیار کردہ راستے اور اپنے غلط انتخاب کی وجہ سے خدا کی نفرت اور استرداد کا نشانہ بنو گے لیکن جو لوگ، خدا کے کام میں، اس کی آزمائش کو قبول کر سکتے ہیں، اس کی حاکمیت کو قبول کر سکتے ہیں، اس کے اختیار کے آگے سر تسلیم خم کر سکتے ہیں اور آہستہ آہستہ اس کے الفاظ کا حقیقی تجربہ حاصل کر سکتے ہیں، وہ خدا کے اختیار کا حقیقی علم، اس کی حاکمیت کی حقیقی معرفت حاصل کر چکے ہوں گے۔ وہ واقعی خالق کے مطیع و فرمانبردار ہو چکے ہوں گے۔ صرف ایسے ہی لوگ حقیقی معنوں میں نجات پا سکتے ہیں۔ کیونکہ وہ خدا کی حاکمیت کو جان چکے ہیں کیونکہ وہ اسے قبول کر چکے ہیں، انسانی تقدیر پر خدا کی حاکمیت کی حقیقت کی ان کی قدردانی، اس کے سامنے ان کی اطاعت گزاری، حقیقی اور درست ہے۔ جب وہ موت کا سامنا کریں گے تو اُن کے پاس ایوب کی طرح، موت سے بے خوف دماغ ہوگا اور بغیر کسی انفرادی انتخاب، بغیر کسی انفرادی خواہش کے ہر شے میں خُدا کی تنظیم و ترتیب کے تابع ہوں گے۔ صرف ایسا ہی شخص خالق کی طرف بطور حقیقی تخلیق شدہ انسان واپس لوٹ سکتا ہے۔

بھائیو اور بہنو، آؤ آج ہم ایک حمد گائیں۔ ایک ایسی حمد تلاش کریں جسے تم پسند کرتے ہو اور جسے تم باقاعدگی سے گاتے ہو۔ (ہم خدا کے کلام کی حمد نمبر 760 گائیں گے، ”خالص بےعیب محبت“)۔

”محبت“ اس سے مراد ایک ایسا جذبہ ہے جب تو اپنے دل کو محبت کرنے، محسوس کرنے اور سوچنے کے لیے استعمال کرتا ہے اور جو خالص اور ہر عیب سے پاک ہے۔ محبت میں کوئی شرط، کوئی رکاوٹ اور کوئی فاصلہ نہیں ہوتا۔ محبت میں کوئی شک، کوئی فریب اور کوئی چالبازی نہیں ہوتی۔ محبت میں نہ کوئی تجارت ہوتی ہے اور نہ ہی کوئی آلودگی۔ اگر تو محبت کرتا ہے، تو تُو نہ دھوکا دے گا، نہ شکایت کرے گا، نہ ہی غداری، سرکشی، مطالبہ کرے گا، یا کوئی چیز حاصل کرنے یا ایک خاص رقم حاصل کرنے کی کوشش کرے گا۔

”محبت“ اس سے مراد ایک ایسا جذبہ ہے جب تو اپنے دل کو محبت کرنے، محسوس کرنے اور سوچنے کے لیے استعمال کرتا ہے اور جو خالص اور ہر عیب سے پاک ہے۔ محبت میں کوئی شرط، کوئی رکاوٹ اور کوئی فاصلہ نہیں ہوتا۔ محبت میں کوئی شک، کوئی فریب اور کوئی چالبازی نہیں ہوتی۔ محبت میں نہ کوئی تجارت ہوتی ہے اور نہ ہی کوئی آلودگی۔ اگر تو محبت کرتا ہے تو تُو اپنے آپ کو بخوشی وقف کر دے گا، بخوشی مشکلات کا سامنا کرے گا، تو مجھ سے ہم آہنگ ہو جائے گا، جو کچھ تیرے پاس ہے تو میرے لیے وہ سب چھوڑ دے گا، تو اپنے اہل وعیال، اپنے مستقبل، اپنی جوانی اور اپنی شادی کو ترک کر دے گا۔ اگر نہیں کرتا تو پھر تیری محبت ہرگز محبت نہیں بلکہ دھوکا اور فریب ہو گی!

– میمنے کا پیچھا کرو اور نئے گیت گاﺆ

یہ حمد ایک اچھا انتخاب تھا۔ کیا تم سب اس کو گانے سے لطف اندوز ہوتے ہو؟ تم اسے گانے کے بعد کیا محسوس کرتے ہو؟ کیا تم اپنے اندر اس قسم کی محبت کو محسوس کرنے کے قابل ہو؟ (ابھی تک نہیں)۔ اس کے کون سے الفاظ تمہیں سب سے زیادہ متاثر کرتے ہیں؟ (محبت میں کوئی شرائط، کوئی رکاوٹیں اور کوئی فاصلہ نہیں ہوتا۔ محبت میں کوئی شک، کوئی فریب اور کوئی چالبازی نہیں ہوتی۔ محبت میں نہ کوئی تجارت ہوتی ہے اور نہ ہی کوئی آلودگی۔ لیکن میں اپنے اندر اب بھی بہت سی نجاستیں دیکھتا ہوں، اور اپنے بہت سے حصے جو خدا کے ساتھ سودے بازی کی کوشش کرتے ہیں۔ میں نے واقعی ایسی محبت حاصل نہیں کی جو خالص اور بے عیب ہو)۔ اگر تو نے خالص، بےعیب محبت حاصل نہیں کی ہے تو پھر تیری محبت کا کیا درجہ ہے؟ (میں صرف اس مرحلے پر ہوں جہاں میں تلاش کرنے کو تیار ہوں، جہاں میں تڑپ رہا ہوں)۔ تیری اپنی حیثیت اور تیرے اپنے تجربے کی بنیاد پر، تو نے کون سا درجہ حاصل کیا ہے؟ کیا تجھ میں دھوکا ہے؟ کیا تجھے شکایات ہیں؟ کیا تیرے دل میں مطالبات ہیں؟ کیا ایسی چیزیں ہیں جو تو خدا سے چاہتا ہے اور جن کی خواہش رکھتا ہے؟ (ہاں، میرے اندر یہ داغدار چیزیں ہیں)۔ وہ کن حالات میں باہر آتی ہیں؟ (جب خدا نے میرے لیے جو صورتحال ترتیب دی ہے وہ میرے تصورات سے میل نہیں کھاتی، یا جب میری خواہشات پوری نہیں ہوتی ہیں: ایسے لمحات میں، میں اس قسم کے بدعنوان مزاج کو ظاہر کرتا ہوں)۔ تائیوان سے آنے والے بھائیو اور بہنو، کیا تم بھی اکثر یہ حمد گاتے ہو؟ کیا تم اس بارے میں تھوڑی بات کر سکتے ہو کہ تم ”خالص بےعیب محبت“ کو کیسے سمجھتے ہو؟ خدا محبت کی تعریف اس طرح کیوں کرتا ہے؟ (مجھے یہ حمد بہت پسند ہے کیونکہ میں اس سے دیکھ سکتا ہوں کہ یہ محبت ایک مکمل محبت ہے۔ تاہم، میں اس معیار پر پورا اترنے سے ابھی بھی بہت فاصلے پر ہوں، اور میں حقیقی محبت کے حصول سے ابھی بہت دور ہوں۔ کچھ چیزیں ہیں جن میں اس کے کلام کی طاقت اور دعا کے ذریعے میں ترقی اور تعاون کرنے کے قابل ہوا ہوں۔ تاہم، جب بعض آزمائشوں یا انکشافات کا سامنا ہوتا ہے، تو مجھے لگتا ہے کہ میرا کوئی مستقبل یا کوئی تقدیر نہیں ہے، کہ میری کوئی منزل نہیں ہے۔ ایسے لمحات میں، میں بہت کمزور محسوس کرتا ہوں، اور یہ مسئلہ اکثر مجھے پریشان کرتا ہے)۔ جب تو ”مستقبل اور تقدیر“ کہتا ہے تو آخر تُو کس کا حوالہ دے رہا ہے؟ کیا کوئی خاص بات ہے جس کا تو ذکر کر رہا ہے؟ کیا یہ کوئی تصویر ہے یا کوئی ایسی چیز جس کا تو نے تصور کیا ہے، یا کیا تیرا مستقبل اور تقدیر ایسی چیز ہے جسے تو حقیقت میں دیکھ سکتا ہے؟ کیا یہ ایک حقیقی چیز ہے؟ میں چاہتا ہوں کہ تم میں سے ہر ایک اس کے بارے میں سوچے: تمہیں اپنے مستقبل اور اپنی تقدیر کے بارے میں جو تشویش ہے اس سے کیا مراد ہے؟ (یہ بچائے جانے کے قابل ہونا ہے تاکہ میں زندہ رہ سکوں)۔ تم دوسرے بھائیو اور بہنو، تم بھی ”خالص بےعیب محبت“ کے بارے میں اپنی سمجھ بوجھ کی تھوڑی سی بات کرو۔ (جب کسی شخص کے پاس یہ ہوتی ہے تو کوئی نجاست اس کے اپنے نفس سے نہیں آتی، اور نہ ہی وہ اپنے مستقبل اور تقدیر کے قابو میں ہوتا ہے۔ قطع نظر اس کے کہ خُدا اُس کے ساتھ کیسا سلوک کرتا ہے، وہ خُدا کے کام اور اُس کی ترتیب کی پوری طرح اطاعت کرنے اور آخر تک اُس کی پیروی کرنے کے قابل ہوتا ہے۔ خدا سے صرف اس قسم کی محبت ہی خالص اور بے عیب محبت ہے۔ اس کے مقابلے میں خود کو جانچتے ہوئے، میں نے دریافت کیا ہے کہ، اگرچہ میں نے خدا پر ایمان رکھنے کے پچھلے چند سالوں میں اپنے آپ کو خرچ کیا یا کچھ چیزیں ایک طرف ڈال دیں، لیکن میں واقعی اس قابل نہیں رہا کہ میں اپنا دل اس کے حوالے کر سکوں۔ جب خُدا مجھے بے نقاب کرتا ہے، تو مجھے لگتا ہے کہ میں بچ نہیں سکتا، اور میں منفی حالت میں رہتا ہوں۔ میں سمجھتا ہوں کہ میں اپنا فرض ادا کر رہا ہوں، لیکن اس کے ساتھ ساتھ میں خدا سے سودے بازی کی کوشش کر رہا ہوں، میں خدا سے اپنے پورے دل سے محبت کرنے سے قاصر ہوں، اور میری منزل، میرا مستقبل اور میری تقدیر ہمیشہ میرے ذہن میں رہتی ہے)۔ ایسا لگتا ہے کہ تم نے اس حمد کی کچھ فہم حاصل کر لی ہے، اور اس کے اور اپنے حقیقی تجربے کے درمیان کچھ تعلق قائم کر لیا ہے۔ تاہم، تمہارے پاس حمد کے ہر ایک جملے کو قبول کرنے کے مختلف درجات ہیں، ”خالص بےعیب محبت۔“ کچھ لوگ سوچتے ہیں کہ یہ رضامندی کے بارے میں ہے، کچھ لوگ اپنے مستقبل کو ترک کرنے کی کوشش کر رہے ہیں، کچھ لوگ اپنے خاندانوں کو چھوڑنے کی کوشش کر رہے ہیں، اور کچھ لوگ کچھ بھی حاصل کرنے کی کوشش نہیں کر رہے ہیں۔ پھر بھی دوسرے لوگ اپنے آپ سے یہ مطالبہ کر رہے ہیں کہ وہ کوئی فریب نہ رکھیں، کوئی شکایت نہ کریں اور خدا کے خلاف بغاوت نہ کریں۔ خدا کیوں اس قسم کی محبت کا مشورہ دینا چاہے گا اور تقاضا کرے گا کہ لوگ اس سے اس طرح محبت کریں؟ کیا یہ محبت کی وہ قسم ہے جو لوگ حاصل کر سکتے ہیں؟ یعنی کیا لوگ اس طرح محبت کر سکتے ہیں؟ لوگ دیکھ سکتے ہیں کہ وہ نہیں کر سکتے، کیونکہ ان کے پاس اس قسم کی محبت کا کوئی اشارہ نہیں ہے۔ جب لوگوں کے پاس یہ نہیں ہوتی، اور جب وہ بنیادی طور پر محبت کے بارے میں نہیں جانتے، تو خدا یہ الفاظ کہتا ہے، اور یہ الفاظ ان کے لیے نامانوس ہیں۔ چونکہ لوگ اس دنیا میں رہتے ہیں اور ایک بدعنوان مزاج رکھتے ہیں، اس لیے اگر لوگوں میں اس قسم کی محبت ہو یا اگر ایک شخص اس قسم کی محبت رکھتا ہو، ایسی محبت جو نہ کوئی درخواست کرتی ہے اور نہ کوئی مطالبہ کرتی ہے، ایسی محبت جس کے ساتھ وہ اپنے آپ کو وقف کرنے کے لیے تیار ہے، اور مصائب برداشت کرتا ہے اور اپنا سب کچھ چھوڑ دیتا ہے، تو پھر دوسرے لوگ اس قسم کی محبت رکھنے والے کے بارے میں کیا سوچیں گے؟ کیا ایسا شخص کامل نہیں ہو گا؟ (ہاں)۔ کیا اس جیسا کامل انسان اس دنیا میں موجود ہے؟ اس قسم کے انسان کا اس دنیا میں بالکل کوئی وجود ہی نہیں ہے۔ یہ مطلق ہے۔ اس لیے بعض لوگ اپنے تجربات کے ذریعے ان الفاظ کے مقابلے میں خود کو جانچنے میں بڑی محنت کرتے ہیں۔ وہ اپنے آپ سے نمٹتے ہیں، اپنے آپ کو روکتے ہیں، اور یہاں تک کہ وہ مسلسل خود کو ترک کر دیتے ہیں: وہ مصائب برداشت کرتے ہیں اور اپنے آپ کو اپنے تصورات سے دستبردار کرواتے ہیں۔ وہ اپنی سرکشی اور اپنی خواہشات اور مطالبات کو ترک کر دیتے ہیں۔ لیکن آخر میں وہ اب بھی اپنی جانچ نہیں کر سکتے ہیں۔ ایسا کیوں ہوتا ہے؟ خُدا یہ باتیں لوگوں کو پیروی کرنے کے لیے ایک معیار فراہم کرنے کے لیے کہتا ہے، تاکہ لوگ جان لیں گے کہ خُدا نے اُن سے کس معیار کا مطالبہ کیا ہے۔ لیکن کیا خدا کبھی یہ کہتا ہے کہ لوگوں کو یہ فوراً حاصل کرنا چاہیے؟ کیا خدا کبھی یہ کہتا ہے کہ اس کو حاصل کرنے کے لیے لوگوں کے پاس کتنا وقت ہے؟ (نہیں)۔ کیا خدا کبھی کہتا ہے کہ لوگوں کو اس سے اس طرح محبت کرنی چاہیے؟ کیا متن کا یہ اقتباس یہ کہتا ہے؟ نہیں، یہ نہیں کہتا ہے۔ خدا صرف لوگوں کو اس محبت کے بارے میں بتا رہا ہے جس کا وہ ذکر کر رہا تھا۔ جہاں تک اس بات کا تعلق ہے کہ کیا لوگ خدا سے اس طرح محبت کرنے اور خدا کے ساتھ اس طرح سلوک کرنے کے قابل ہیں، تو اس کے لیے خدا کے انسانوں سے کیا تقاضے ہیں؟ ان تک فوری طور پر پہنچنا ضروری نہیں ہے، کیونکہ یہ لوگوں کی صلاحیتوں سے باہر ہو گا۔ کیا تم نے کبھی سوچا ہے کہ اس طرح محبت کرنے کے لیے لوگوں کو کن شرائط کو پورا کرنے کی ضرورت ہے؟ اگر لوگ کثرت سے ان کلمات کو پڑھیں تو کیا وہ آہستہ آہستہ یہ محبت حاصل کر لیں گے؟ (نہیں)۔ تو پھر کیا شرائط ہیں؟ اول، لوگ خدا کے بارے میں شکوک و شبہات سے کیسے آزاد ہو سکتے ہیں؟ (صرف دیانتدار لوگ ہی یہ حاصل کر سکتے ہیں)۔ فریب سے پاک رہنے کے بارے میں کیا ہے؟ (انھیں ایماندار لوگ بھی ہونا چاہیے)۔ ایسے شخص کے بارے میں کیا خیال ہے جو خدا کے ساتھ سودے بازی نہیں کرتا؟ یہ بھی ایک ایماندار انسان ہونے کا حصہ ہے۔ چالاکی سے پاک ہونے کے بارے میں کیا خیال ہے؟ محبت میں کوئی انتخاب نہیں کہنے کا کیا مطلب ہے؟ کیا یہ سب چیزیں ایک ایماندار شخص ہونے کے لیے واپس آتی ہیں؟ اس میں بہت سی تفصیلات ہیں۔ اس سے کیا ثابت ہوتا ہے کہ خدا اس طرح کی محبت کے بارے میں بات کرنے اور اس کی تعریف کرنے پر قادر ہے؟ کیا ہم کہہ سکتے ہیں کہ خدا اس قسم کی محبت کا حامل ہے؟ (ہاں)۔ تم یہ کہاں دیکھتے ہو؟ (اس محبت میں جو خدا کو انسان سے ہے) کیا خدا کی انسان سے محبت مشروط ہے؟ کیا خدا اور انسان کے درمیان رکاوٹیں یا فاصلہ ہے؟ کیا خدا کو انسان کے بارے میں شکوک ہیں؟ (نہیں)۔ خدا انسان کا مشاہدہ کرتا ہے اور انسان کو سمجھتا ہے؛ وہ انسان کو صحیح معنوں میں سمجھتا ہے۔ کیا خدا انسان کے ساتھ فریب کرتا ہے؟ (نہیں)۔ چونکہ خدا اس محبت کے بارے میں اتنی مکمل بات کرتا ہے، کیا اس کا دل یا اس کا جوہر بھی اتنے کامل ہو سکتے ہیں؟ (ہاں)۔ بلا شبہ، وہ ہیں؛ جب لوگوں کا تجربہ کرنا کسی خاص مقام پر پہنچ جاتا ہے، تو وہ اسے محسوس کر سکتے ہیں۔ کیا لوگوں نے کبھی محبت کی تعریف اس طرح کی ہے؟ انسان نے محبت کی تعریف کن حالات میں کی ہے؟ انسان محبت کی بات کیسے کرتا ہے؟ کیا انسان دینے یا پیش کرنے کے معاملے میں محبت کی بات نہیں کرتا؟ (ہاں)۔ محبت کی یہ تعریف سادہ سی ہے؛ اس میں جوہر کی کمی ہے۔

خدا کی محبت کی تعریف اور خدا جس طرح محبت کی بات کرتا ہے وہ اس کے جوہر کے ایک پہلو سے منسلک ہیں، لیکن یہ کون سا پہلو ہے؟ پچھلی بار ہم نے ایک بہت اہم موضوع کے بارے میں رفاقت کی تھی، ایک ایسا موضوع جس پر لوگ پہلے بھی اکثر بات کر چکے ہیں۔ یہ مضمون ایک ایسے لفظ پر مشتمل ہے جو اکثر خدا پر ایمان لانے کے دوران بولا جاتا ہے، اور پھر بھی یہ ایک ایسا لفظ ہے جس کے متعلق ہر کوئی واقفیت اور ناواقفیت دونوں محسوس کرتا ہے۔ میں یہ کیوں کہتا ہوں؟ یہ ایک ایسا لفظ ہے جو انسان کی زبانوں سے آتا ہے؛ تاہم، انسانوں کے درمیان اس کی تعریف مختلف اور مبہم دونوں ہیں۔ یہ لفظ کیا ہے؟ (تقدس)۔ تقدس: یہ ہمارا موضوع تھا جب ہم نے آخری بار رفاقت کی۔ ہم نے اس موضوع کے ایک حصے کے بارے میں رفاقت کی۔ ہماری آخری رفاقت کے ذریعے، کیا ہر کسی نے خدا کے تقدس کے جوہر کے بارے میں کچھ نئی سمجھ بوجھ حاصل کی؟ اس سمجھ بوجھ کے کن پہلوؤں کو تم بالکل نیا سمجھتے ہو؟ یعنی، اس سمجھ بوجھ میں یا ان الفاظ کے اندر کیا ہے جس نے تمہیں محسوس کروایا کہ خدا کے تقدس کے بارے میں تمہاری سمجھ بوجھ خدا کے اس تقدس سے الگ یا مختلف تھی جس کے بارے میں میں نے رفاقت کے دوران بات کی تھی؟ کیا تمہارے اس بارے میں کوئی تاثرات ہیں؟ (خدا وہی کہتا ہے جو وہ اپنے دل میں محسوس کرتا ہے؛ اس کے الفاظ بے داغ ہیں۔ یہ تقدس کے ایک پہلو کا مظہر ہے)۔ (جب خدا انسان پر غضبناک ہوتا ہے تو اس وقت بھی تقدس ہوتا ہے؛ اس کا غضب بےعیب ہے)۔ (جہاں تک خدا کے تقدس کا تعلق ہے، میں سمجھتا ہوں کہ اس کے راستباز مزاج کے اندر خدا کا غضب اور اس کی رحمت دونوں موجود ہیں۔ اس نے مجھ پر بہت گہرا اثر چھوڑا ہے۔ ہماری پچھلی رفاقت میں، یہ بھی ذکر کیا گیا تھا کہ خدا کا راستباز مزاج منفرد ہے – میں ماضی میں یہ نہیں سمجھتا تھا۔ خدا کی رفاقت کو سننے کے بعد ہی مجھے سمجھ آئی کہ خدا کا غضب انسانی غصے سے مختلف ہے۔ خدا کا غضب ایک مثبت چیز ہے اور یہ اصولی ہے؛ یہ خدا کے جبلی جوہر کی وجہ سے جاری کیا گیا ہے۔ خدا کچھ منفی دیکھتا ہے، تو اس لیے وہ اپنے غضب کو جاری کرتا ہے۔ یہ ایسی چیز ہے جو کسی بھی تخلیق شدہ وجود کے پاس نہیں ہے)۔ آج ہمارا موضوع خدا کا تقدس ہے۔ سب لوگوں نے خدا کے راستباز مزاج کے بارے میں کچھ نہ کچھ سنا اور سیکھا ہے۔ مزید برآں، بہت سے لوگ خدا کے تقدس اور خدا کے راستباز مزاج کے بارے میں اکثر ایک ہی سانس میں بات کرتے ہیں۔ وہ کہتے ہیں کہ خُدا کا راستباز مزاج مقدس ہے۔ لفظ ”مقدس“ یقینی طور پر کسی کے لیے نامانوس نہیں ہے – یہ عام طور پر استعمال ہونے والا لفظ ہے۔ لیکن اس لفظ کے اندر موجود معانی کے لحاظ سے، لوگ خدا کے تقدس کے کون سے مظاہر دیکھ سکتے ہیں؟ خدا نے کیا ظاہر کیا ہے جسے لوگ پہچان سکتے ہیں؟ مجھے ڈر ہے کہ یہ ایسی چیز ہے جسے کوئی نہیں جانتا۔ خدا کا مزاج راستباز ہے، لیکن پھر اگر تو خدا کے راستباز مزاج کو لیتا ہے اور کہتا ہے کہ یہ مقدس ہے، تو یہ تھوڑا سا مبہم، تھوڑا سا تحریف شدہ لگتا ہے۔ یہ کیوں ہے؟ تو کہتا ہے کہ خدا کا مزاج راستباز ہے، یا تو کہتا ہے کہ اس کا راستباز مزاج مقدس ہے، تو تم اپنے دلوں میں خدا کے تقدس کی وضاحت کیسے کرتے ہو، تم اسے کیسے سمجھتے ہو؟ کہنے کا مطلب یہ ہے کہ اس کے متعلق کیا ہے جو خدا نے ظاہر کیا ہے، یا جو اس کے پاس ہے اور جو وہ خود ہے، کیا لوگ اسے مقدس تسلیم کریں گے؟ کیا تم نے پہلے اس بارے میں سوچا ہے؟ میں نے جو دیکھا ہے وہ یہ ہے کہ لوگ اکثر عام طور پر استعمال ہونے والے الفاظ کہتے ہیں یا ایسے جملے ہوتے ہیں جو بار بار کہے جا چکے ہیں، پھر بھی وہ جانتے تک نہیں ہیں کہ وہ کیا کہہ رہے ہیں۔ اسی طرح ہر کوئی بس انھیں کہتا ہے، اور وہ اسے عادتاً کہتا ہے، تو یہ اس کے لیے ایک متعین اصطلاح بن جاتی ہے۔ تاہم، اگر وہ تحقیقات کرتا اور واقعی تفصیلات کا مطالعہ کرتا، تو وہ جان لیتا کہ اسے علم نہیں ہے کہ اس کے اصل معنی کیا ہیں یا اس سے کیا مراد ہے۔ بالکل اسی طرح جیسے لفظ ”مقدس“ ہے، کوئی بھی ٹھیک سے نہیں جانتا کہ خدا کے تقدس کے لحاظ سے اس کی ذات کے کس پہلو کا حوالہ دیا جا رہا ہے، اور کوئی نہیں جانتا کہ لفظ ”مقدس“ کو خدا کے ساتھ کیسے ہم آہنگ کیا جائے۔ لوگ اپنے دلوں میں الجھے ہوئے ہیں، اور ان کی خدا کے تقدس کی پہچان مبہم اور غیر واضح ہے۔ جہاں تک اس بات کا تعلق ہے کہ خدا مقدس کیسے ہے، تو اس بارے میں کوئی بھی بالکل واضح نہیں ہے۔ آج ہم اس موضوع پر رفاقت کریں گے تاکہ لفظ ”مقدس“ کو خدا کے ساتھ دوبارہ موافق کیا جائے تاکہ لوگ خدا کے تقدس کے جوہر کے اصل مواد کو دیکھ سکیں۔ یہ کچھ لوگوں کو عادتاً اور بے پروائی سے اس لفظ کو استعمال کرنے اور چیزوں کو الل ٹپ طریقے سے کہنے سے روک دے گا جب کہ انھیں علم ہی نہیں ہوتا کہ ان کا کیا مطلب ہے یا وہ صحیح اور درست ہیں یا نہیں۔ لوگ ہمیشہ اس طرح بولتے رہے ہیں؛ تو بولتا رہا ہے، وہ بولتا رہا ہے، اور اس طرح یہ بولنے کی عادت بن گئی ہے۔ یہ نادانستہ طور پر ایسی اصطلاح کو داغدار کر دیتا ہے۔

سطحی طور پر، لفظ ”مقدس“ سمجھنے میں بہت آسان لگتا ہے، کیا ایسا نہیں ہے؟ کم از کم لوگ لفظ ”مقدس“ کا مطلب صاف، گندگی سے پاک، متبرک اور خالص مانتے ہیں۔ ایسے لوگ بھی ہیں جو اس حمد ”خالص بےعیب محبت“ میں جو ہم نے ابھی گائی ہے ”تقدس“ کو ”محبت“ کے ساتھ جوڑتے ہیں۔ یہ ٹھیک ہے؛ یہ اس کا ایک حصہ ہے۔ خدا کی محبت اس کے جوہر کا حصہ ہے، لیکن یہ اس کا مکمل پن نہیں ہے۔ تاہم، لوگوں کے تصورات میں، وہ لفظ کو دیکھتے ہیں اور اسے ان چیزوں کے ساتھ جوڑتے ہیں جنہیں وہ خود خالص اور صاف سمجھتے ہیں، یا ان چیزوں کے ساتھ جنہیں وہ ذاتی طور پر گندگی سے پاک یا بے عیب سمجھتے ہیں۔ مثال کے طور پر، کچھ لوگوں نے کہا کہ کنول کا پھول صاف ہے، اور یہ گندے کیچڑ میں بےعیب کھلتا ہے۔ چنانچہ لوگ کنول کے پھول پر لفظ ”مقدس“ کا اطلاق کرنے لگ گئے۔ کچھ لوگ من گھڑت محبت کی کہانیوں کو مقدس سمجھتے ہیں، یا وہ کچھ فرضی، پُرجلال کرداروں کو مقدس سمجھ سکتے ہیں۔ مزید برآں، کچھ لوگ انجیل کے لوگوں کو، یا روحانی کتابوں میں درج دوسروں کو – جیسے اولیا، رسولوں، یا دوسرے لوگوں کو جنہوں نے کبھی خدا کی پیروی کی ہے جب اس نے اپنا کام کیا – کے طور پر ایسے روحانی تجربات رکھتے تھے جو مقدس تھے۔ یہ وہ تمام چیزیں ہیں جن کا لوگوں نے تصور کیا تھا؛ لوگ ایسے تصورات رکھتے ہیں۔ لوگ اس طرح کے تصورات کیوں رکھتے ہیں؟ وجہ بہت سادہ ہے: اس کی وجہ یہ ہے کہ لوگ بدعنوان مزاج میں رہتے ہیں اور برائی اور گندگی کی دنیا میں رہتے ہیں۔ ہر چیز جو وہ دیکھتے ہیں، ہر چیز جسے وہ چھوتے ہیں، ہر چیز جس کا وہ تجربہ کرتے ہیں، وہ شیطان کی برائی اور بدعنوانی نیز شیطان کے زیر اثر لوگوں کے درمیان ہونے والی سازشیں، اندرونی لڑائی اور جنگ ہے۔ لہذا، یہاں تک کہ جب خدا لوگوں میں اپنا کام کرتا ہے، اور یہاں تک کہ جب وہ ان سے بات کرتا ہے اور اپنے مزاج اور جوہر کو ظاہر کرتا ہے، تب بھی وہ خدا کے تقدس اور جوہر کو دیکھنے یا جاننے کے قابل نہیں ہوتے ہیں۔ لوگ اکثر کہتے ہیں کہ خدا مقدس ہے، لیکن ان میں صحیح سمجھ بوجھ کی کمی ہے؛ وہ صرف خالی الفاظ کہہ رہے ہیں۔ کیونکہ لوگ گندگی اور بدعنوانی میں رہتے ہیں اور شیطان کے زیرِ تسلط ہیں، اور وہ روشنی نہیں دیکھتے، مثبت معاملات کے بارے میں کچھ نہیں جانتے، اور اس کے علاوہ، سچائی کو نہیں جانتے، کوئی بھی صحیح معنوں میں نہیں جانتا کہ ”مقدس“ کا کیا مطلب ہے۔ تو کیا اس بدعنوان انسانیت میں کوئی مقدس چیزیں یا مقدس لوگ ہیں؟ ہم یقین کے ساتھ کہہ سکتے ہیں: نہیں، کوئی نہیں ہیں، کیونکہ صرف خدا کا جوہر ہی مقدس ہے۔

پچھلی بار، ہم نے ایک پہلو کے بارے میں رفاقت کی تھی کہ خدا کا جوہر کیسے مقدس ہے۔ اس سے لوگوں کو خدا کے تقدس کا علم حاصل کرنے کے لیے کچھ تحریک ملی، لیکن یہ کافی نہیں ہے۔ یہ لوگوں کو خدا کے تقدس کو پوری طرح جاننے کے قابل نہیں بنا سکتا، اور نہ ہی یہ انھیں مناسب طور پر یہ سمجھنے کے قابل بنا سکتا ہے کہ خدا کا تقدس منفرد ہے۔ مزید برآں، یہ لوگوں کو تقدس کے حقیقی معنی کو سمجھنے کے قابل نہیں بنا سکتا جو کہ خدا میں مکمل طور پر مجسم ہے۔ اس لیے ضروری ہے کہ ہم اس موضوع پر اپنی رفاقت جاری رکھیں۔ پچھلی بار، ہماری رفاقت نے تین موضوعات پر بات کی تھی، اس لیے اب ہمیں چوتھے پر بات کرنی چاہیے۔ ہم صحیفوں سے پڑھ کر شروع کریں گے۔

شیطان کی آزمائش

متّی 4: 1-4  اُس وقت رُوح یِسُوعؔ کو جنگل میں لے گیا تاکہ اِبلِیس سے آزمایا جائے۔ اور چالِیس دِن اور چالِیس رات فاقہ کر کے آخِر کو اُسے بُھوک لگی۔ اور آزمانے والے نے پاس آ کر اُس سے کہا اگر تُو خُدا کا بیٹا ہے تو فرما کہ یہ پتّھر روٹِیاں بن جائیں۔ اُس نے جواب میں کہا لِکھا ہے کہ آدمی صِرف روٹی ہی سے جِیتا نہ رہے گا بلکہ ہر بات سے جو خُدا کے مُنہ سے نِکلتی ہے۔

یہ وہ الفاظ ہیں جن سے شیطان نے پہلے خداوند یسوع کو آزمانے کی کوشش کی۔ شیطان نے جو کہا اس کا مواد کیا ہے؟ (”اگر تُو خُدا کا بیٹا ہے تو فرما کہ یہ پتّھر روٹِیاں بن جائیں۔“) یہ الفاظ جو شیطان نے کہے بہت سادہ ہیں، لیکن کیا ان کے جوہر کے ساتھ کوئی مسئلہ ہے؟ شیطان نے کہا، ”اگر تُو خُدا کا بیٹا ہے“، لیکن اپنے دل میں، کیا یہ جانتا تھا یا نہیں جانتا تھا کہ عیسیٰ خدا کا بیٹا تھا؟ کیا یہ جانتا تھا یا نہیں جانتا تھا کہ وہ مسیح تھا؟ (یہ جانتا تھا)۔ پھر اس نے کیوں کہا کہ ”اگر تُو ہے“؟ (یہ خدا کو آزمانے کی کوشش کر رہا تھا)۔ لیکن ایسا کرنے میں اس کا مقصد کیا تھا؟ اس میں کہا گیا، ”اگر تُو خُدا کا بیٹا ہے۔“ اپنے دل میں اسے یہ معلوم تھا کہ یسوع مسیح خدا کا بیٹا ہے، اس کے دل میں یہ بات بالکل واضح تھی، لیکن کیا یہ جاننے کے باوجود اس نے اس کی اطاعت کی اور اس کی عبادت کی؟ (نہیں)۔ یہ کیا کرنا چاہتا تھا؟ یہ اس طریقے اور ان الفاظ کو خداوند یسوع کو غصہ دلانے کے لیے استعمال کرنا چاہتا تھا، اور پھر اسے اپنے ارادوں کے مطابق کام کرنے کے لیے بے وقوف بنانا چاہتا تھا۔ کیا شیطان کی باتوں کے پیچھے یہی مطلب نہیں تھا؟ شیطان اپنے دل میں، یہ واضح طور پر جانتا تھا کہ یہ خُداوند یسوع مسیح ہے، لیکن اس کے باوجود اس نے یہ الفاظ کہے۔ کیا یہ شیطان کی فطرت نہیں ہے؟ شیطان کی فطرت کیا ہے؟ (مکارانہ، بری، اور خدا کی تعظیم نہ کرنے والی)۔ خدا کی تعظیم نہ کرنے کے کیا نتائج ہوں گے؟ کیا ایسا نہیں تھا کہ یہ خدا پر حملہ کرنا چاہتا تھا؟ یہ خدا پر حملہ کرنے کے لیے اس طریقے کو استعمال کرنا چاہتا تھا، اور اس لیے اس نے کہا: ”اگر تُو خُدا کا بیٹا ہے تو فرما کہ یہ پتّھر روٹِیاں بن جائیں“؛ کیا یہ شیطان کا برا ارادہ نہیں ہے؟ یہ واقعی کیا کرنے کی کوشش کر رہا تھا؟ اس کا مقصد بہت واضح ہے: یہ خداوند یسوع مسیح کے مقام اور شناخت کو مسترد کرنے کے لیے اس طریقے کو استعمال کرنے کی کوشش کر رہا تھا۔ ان الفاظ سے شیطان کا کیا مطلب تھا، ”اگر تُو خُدا کا بیٹا ہے تو فرما کہ یہ پتّھر روٹِیاں بن جائیں۔ اگر تو یہ نہیں کر سکتا، تو تُو خدا کا بیٹا نہیں ہے، لہذا تجھے اپنا کام مزید جاری نہیں رکھنا چاہیے۔“ کیا ایسا نہیں ہے؟ یہ خدا پر حملہ کرنے کے لیے اس طریقے کو استعمال کرنا چاہتا تھا، یہ خدا کے کام کو منہدم اور تباہ کرنا چاہتا تھا؛ یہ شیطان کی بدخواہی ہے۔ اس کی بدنیتی اس کی فطرت کا فطری اظہار ہے۔ حالانکہ یہ جانتا تھا کہ خُداوند یسوع مسیح خدا کا بیٹا ہے، خود مجسم خدا ہے، لیکن یہ اس قسم کا کام کیے بغیر نہیں رہ سکا، جو کہ خدا کے پیچھے تعاقب کرنا، مسلسل اُس پر حملہ کرنا اور خدا کے کام میں خلل ڈالنے اور سبوتاژ کرنے کے لیے بہت زیادہ کوشش کرنا ہے۔

اب ہم اس جملے کا تجزیہ کرتے ہیں جو شیطان نے کہا تھا: ”فرما کہ یہ پتّھر روٹِیاں بن جائیں۔“ پتھروں کو روٹی میں بدلنا – کیا اس کا کوئی مطلب ہے؟ اگر خوراک موجود ہے تو اسے کیوں نہیں کھاتے؟ پتھر کو خوراک میں بدلنا کیوں ضروری ہے؟ کیا یہ کہا جا سکتا ہے کہ یہاں کوئی معنی نہیں ہے؟ حالانکہ وہ اس وقت روزے سے تھا، لیکن یقیناً خداوند یسوع کے پاس کھانے کے لیے خوراک تھی؟ (اس نے ایسا کیا)۔ تو، یہاں ہم شیطان کے الفاظ کی لغویت کو دیکھ سکتے ہیں۔ شیطان کی تمام دھوکے بازی اور بدنیتی کے لیے، ہم اب بھی اس کی لغویت اور غیر معقولیت کو دیکھ سکتے ہیں۔ شیطان بہت سے کام کرتا ہے جن کے ذریعے تو اس کی بدنیت فطرت کو دیکھ سکتا ہے۔ تو اسے خدا کے کام کو سبوتاژ کرنے والے کام کرتے ہوئے دیکھ سکتا ہے، اور یہ دیکھ کر، تو محسوس کرتا ہے کہ یہ قابل نفرت اور مشتعل کرنے والا ہے۔ لیکن، دوسری طرف، کیا تجھے اس کے قول و فعل کے پیچھے بچکانہ، مضحکہ خیز فطرت نظر نہیں آتی؟ یہ شیطان کی فطرت کے بارے میں ایک انکشاف ہے؛ چونکہ اس کی فطرت اس قسم کی ہے، اس لیے یہ اس قسم کا کام کرے گا۔ آج لوگوں کے لیے شیطان کے یہ الفاظ لغو اور مضحکہ خیز ہیں۔ لیکن شیطان یقیناً ایسے الفاظ کہنے پر قادر ہے۔ کیا ہم کہہ سکتے ہیں کہ یہ جاہل اور غیر معقول ہے؟ شیطان کی برائی ہر جگہ ہے اور وہ مسلسل ظاہر ہوتی رہتی ہے۔ اور خداوند یسوع نے اس کا کس طرح جواب دیا؟ (”آدمی صِرف روٹی ہی سے جِیتا نہ رہے گا بلکہ ہر بات سے جو خُدا کے مُنہ سے نِکلتی ہے۔“) کیا ان الفاظ میں کوئی طاقت ہے؟ (ہاں ہے)۔ ہم کیوں کہتے ہیں کہ ان میں طاقت ہے؟ اس لیے کہ یہ الفاظ سچائی ہیں۔ اب کیا انسان صرف روٹی سے ہی جیتا ہے؟ خداوند یسوع نے چالیس دن اور راتوں تک روزہ رکھا۔ کیا وہ بھوکا مر گیا؟ وہ بھوکا نہیں مرا، اس لیے شیطان اس کے پاس آیا اور اسے پتھروں کو خوراک میں بدلنے کی ترغیب دی، اس طرح کی باتیں کہتے ہوئے: ”اگر تو پتھروں کو خوراک میں بدل دے گا، تو کیا تب تیرے پاس کھانے کی چیزیں نہیں ہوں گی؟ کیا پھر تو روزہ رکھنے اور بھوکا رہنے سے بچ نہیں جائے گا؟“ لیکن خداوند یسوع نے کہا، ”آدمی صِرف روٹی ہی سے جِیتا نہ رہے گا،“ اس کا مطلب یہ ہے کہ اگرچہ انسان جسمانی جسم میں رہتا ہے، لیکن یہ خوراک نہیں ہے جس سے اس کا جسمانی جسم زندہ رہتا ہے اور سانس لیتا ہے، بلکہ یہ وہ ہر ایک لفظ ہے جو خدا کے منہ سے نکلتا ہے۔ ایک طرف، یہ الفاظ سچائی ہیں؛ وہ لوگوں کو یقین دلاتے ہیں، انھیں یہ احساس دلاتے ہیں کہ وہ خدا پر انحصار کر سکتے ہیں اور وہ سچائی ہے۔ دوسری طرف، کیا ان الفاظ کا کوئی عملی پہلو ہے؟ کیا خداوند یسوع چالیس دن اور رات کے روزے رکھنے کے بعد بھی کھڑا اور زندہ نہیں تھا؟ کیا یہ ایک حقیقی مثال نہیں ہے؟ اُس نے چالیس دن اور راتوں تک کوئی کھانا نہیں کھایا تھا، پھر بھی وہ زندہ تھا۔ یہ اس کے الفاظ کی سچائی کی تصدیق کرنے والا طاقتور ثبوت ہے۔ یہ الفاظ سادہ ہیں، لیکن خُداوند یسوع کے لیے، کیا اُس نے اُن کو صرف اُس وقت کہا جب شیطان نے اُسے آزمایا، یا وہ پہلے سے ہی فطری طور پر اُس کا حصہ تھے؟ اسے دوسرے طریقے سے بیان کرتے ہوئے، خدا سچائی ہے، اور خدا زندگی ہے، لیکن کیا خدا کی سچائی اور زندگی اس کے بعد کا اضافہ تھا؟ کیا وہ بعد کے تجربے سے پیدا ہوئے تھے؟ نہیں – وہ خدا میں پیدائشی ہیں۔ یعنی سچائی اور زندگی خدا کا جوہر ہیں۔ اس کے ساتھ جو کچھ ہوتا ہے، وہ جو کچھ ظاہر کرتا ہے وہ سچائی ہے۔ یہ سچائی، یہ الفاظ – چاہے اس کی تقریر کا مواد طویل ہو یا مختصر – انسان کو زندہ رہنے اور انسان کو زندگی دینے کے قابل بنا سکتے ہیں؛ وہ لوگوں کو انسانی زندگی کے راستے کے بارے میں سچائی اور وضاحت حاصل کرنے کے قابل بنا سکتے ہیں، اور انھیں خدا پر یقین رکھنے کے قابل بنا سکتے ہیں۔ دوسرے لفظوں میں، خدا کے ان الفاظ کے استعمال کا ذریعہ مثبت ہے۔ تو کیا ہم کہہ سکتے ہیں کہ یہ مثبت چیز مقدس ہے؟ (ہاں)۔ شیطان کے وہ الفاظ شیطان کی فطرت سے آتے ہیں۔ شیطان اپنی برائی اور بدنیتی کو ہر جگہ، مسلسل ظاہر کرتا ہے۔ اب کیا شیطان یہ انکشافات فطری طور پر کرتا ہے؟ کیا کوئی اسے ایسا کرنے کی ہدایت کرتا ہے؟ کیا کوئی اس کی مدد کرتا ہے؟ کیا کوئی اس پر زبردستی کرتا ہے؟ نہیں، یہ تمام انکشافات، یہ اپنی مرضی سے کرتا ہے۔ یہ شیطان کی شیطانی فطرت ہے۔ خدا جو کچھ بھی کرتا ہے اور جس طرح بھی کرتا ہے شیطان اس کے پیچھے تعاقب کرتا ہے۔ ان چیزوں کا جوہر اور حقیقی فطرت جو شیطان کہتا ہے اور کرتا ہے شیطان کا جوہر ہے – ایک ایسا جوہر جو برائی اور بدنیتی پر مبنی ہے۔ اب، جیسا کہ ہم پڑھ رہے ہیں، شیطان نے اور کیا کہا؟ آؤ ہم پڑھتے ہیں۔

متّی 4: 5-7  تب اِبلِیس اُسے مُقدّس شہر میں لے گیا اور ہَیکل کے کنگُرے پر کھڑا کر کے اُس سے کہا کہ اگر تُو خُدا کا بیٹا ہے تو اپنے تئِیں نِیچے گِرا دے کیونکہ لِکھا ہے کہ وہ تیری بابت اپنے فرشتوں کو حُکم دے گا اور وہ تُجھے ہاتھوں پر اُٹھا لیں گے اَیسا نہ ہو کہ تیرے پاؤں کو پتّھر سے ٹھیس لگے۔ یِسُوعؔ نے اُس سے کہا یہ بھی لِکھا ہے کہ تُو خُداوند اپنے خُدا کی آزمایش نہ کر۔

آؤ پہلے ان الفاظ کو دیکھتے ہیں جو شیطان نے یہاں کہے۔ شیطان نے کہا، ”اگر تُو خُدا کا بیٹا ہے تو اپنے تئِیں نِیچے گِرا دے،“ اور پھر اس نے صحیفوں سے نقل کیا: ”وہ تیری بابت اپنے فرشتوں کو حُکم دے گا اور وہ تُجھے ہاتھوں پر اُٹھا لیں گے اَیسا نہ ہو کہ تیرے پاؤں کو پتّھر سے ٹھیس لگے۔“ جب تو شیطان کی باتیں سنتا ہے تو تجھے کیسا لگتا ہے؟ کیا وہ بہت بچکانہ نہیں ہیں؟ وہ بچکانہ، لغو اور مکروہ ہیں۔ میں یہ کیوں کہتا ہوں؟ شیطان اکثر احمقانہ کام کرتا ہے، اور یہ خود کو بہت چالاک سمجھتا ہے۔ یہ اکثر صحیفوں سے حوالے دیتا ہے – یہاں تک کہ وہ الفاظ جو خُدا کی طرف سے کہے گئے ہیں – ان الفاظ کو خُدا کے خلاف پھیرنے کی کوشش کرتے ہوئے اُس پر حملہ کرنے اور خُدا کے کام کے منصوبے کو سبوتاژ کرنے کے اپنے مقصد کو حاصل کرنے کی کوشش میں اُسے آزمانے کی کوشش کرتا ہے۔ کیا تو شیطان کی طرف سے کہے گئے ان الفاظ میں کچھ دیکھ سکتا ہے؟ (شیطان برے ارادے پالتا ہے)۔ شیطان جو کچھ بھی کرتا ہے، اس نے ہمیشہ انسانیت کو آزمانے کی کوشش کی ہے۔ شیطان سیدھی بات نہیں کرتا بلکہ فتنہ، فریب اور بہکاوے کا استعمال کرتے ہوئے گول مول بات کرتا ہے۔ شیطان اپنی خدا کی آزمائش تک اس طرح پہنچتا ہے جیسے کہ وہ ایک عام انسان ہو، یہ یقین کرتا ہے کہ خدا بھی جاہل، بے وقوف اور چیزوں کی اصل شکل کو واضح طور پر پہچاننے سے قاصر ہے، جیسا کہ انسان اس سے قاصر ہے۔ شیطان یہ سمجھتا ہے کہ خدا اور انسان یکساں اس کے جوہر اور اس کے فریب اور مذموم ارادے کو دیکھنے سے قاصر ہیں۔ کیا یہ شیطان کی حماقت نہیں ہے؟ مزید برآں، شیطان واضح طور پر صحیفوں سے نقل کرتا ہے، یہ یقین کرتا ہے کہ ایسا کرنے سے اس کا اعتبار قائم ہوتا ہے، اور یہ کہ تو اس کے الفاظ میں کوئی خامی نکالنے یا بے وقوف بننے سے بچنے کے قابل نہیں ہو گا۔ کیا یہ شیطان کی نامعقولیت اور بچگانہ پن نہیں ہے؟ یہ بالکل ایسے ہی ہے جب لوگ خوشخبری پھیلاتے ہیں اور خدا کی گواہی دیتے ہیں: کیا کبھی ایمان نہ رکھنے والے بھی ویسا کچھ نہیں کہیں گے جو شیطان نے کہا؟ کیا تم نے لوگوں کو کچھ ایسا ہی کہتے سنا ہے؟ جب تو ایسی باتیں سنتا ہے تو تجھے کیسا لگتا ہے؟ کیا تو نفرت محسوس کرتا ہے؟ (ہاں)۔ جب تو کراہت محسوس کرتا ہے، تو کیا تو نفرت اور بے رغبتی بھی محسوس کرتا ہے؟ جب تیرے یہ احساسات ہوتے ہیں تو کیا تو اس بات کو پہچان سکتا ہے کہ شیطان اور شیطان انسان میں جو بدعنوان مزاج پیدا کرتا ہے وہ خبیث ہیں؟ اپنے دل میں، کیا تجھے کبھی یہ احساس ہوا ہے: ”جب شیطان بولتا ہے، تو وہ ایسا ایک حملے اور آزمائش کے طور پر کرتا ہے؛ شیطان کے الفاظ غیرمعقول، مضحکہ خیز، بچکانہ اور مکروہ ہیں؛ تاہم، خدا کبھی بھی اس طرح سے بات یا کام نہیں کرے گا، اور بے شک اس نے ایسا کبھی کیا بھی نہیں ہے؟“ بلاشبہ، اس صورت حال میں لوگ اسے صرف مبہم انداز میں ہی محسوس کر سکتے ہیں، اور خدا کے تقدس کو سمجھنے سے قاصر رہتے ہیں۔ اپنی موجودہ حیثیت کے ساتھ، تم صرف یہ محسوس کرتے ہو کہ: ”جو کچھ خدا کہتا ہے وہ سچائی ہے، ہمارے لیے فائدہ مند ہے، اور ہمیں اسے ضرور قبول کر لینا چاہیے۔“ اس بات سے قطع نظر کہ تم اسے قبول کرنے کے قابل ہو یا نہیں، تم بلا استثنا کہتے ہو کہ خدا کا کلام سچائی ہے اور خدا سچا ہے، لیکن تم یہ نہیں جانتے کہ سچائی خود مقدس ہے اور خدا مقدس ہے۔

تو، شیطان کے ان الفاظ پر یسوع کا رد عمل کیا تھا؟ یسوع نے اس سے کہا: ”یہ بھی لِکھا ہے کہ تُو خُداوند اپنے خُدا کی آزمایش نہ کر۔“ کیا ان الفاظ میں سچائی ہے جو یسوع نے کہی؟ ان میں یقیناً سچائی ہے۔ سطحی طور پر، یہ الفاظ لوگوں کے ماننے کے لیے ایک حکم ہے، ایک سادہ سا جملہ، لیکن اس کے باوجود، انسان اور شیطان دونوں نے اکثر ان الفاظ کی خلاف ورزی کی ہے۔ چنانچہ، خُداوند یسوع نے شیطان سے کہا، ”تُو خُداوند اپنے خُدا کی آزمایش نہ کر،“ کیونکہ شیطان اکثر ایسا ہی کرتا ہے، جب وہ کام میں مشغول ہوتا ہے تو بہت زیادہ کوشش کرتا ہے۔ یہ کہا جا سکتا ہے کہ شیطان نے یہ ڈھٹائی سے اور شرم کے بغیر کیا۔ یہ شیطان کی فطرت اور جوہر میں ہے کہ وہ خدا سے نہ ڈرے اور اپنے دل میں خدا کی تعظیم نہ رکھے۔ یہاں تک کہ جب شیطان خُدا کے ساتھ کھڑا تھا اور اُسے دیکھ سکتا تھا، تب بھی وہ خُدا کو آزمائے بغیر نہیں رہ سکا۔ لہذا، خداوند یسوع نے شیطان سے کہا، ”تُو خُداوند اپنے خُدا کی آزمایش نہ کر۔“ یہ وہ کلمات ہیں جو خدا نے اکثر شیطان سے کہے ہیں۔ تو کیا موجودہ دور میں اس جملے کا اطلاق مناسب ہے؟ (ہاں، جیسا کہ ہم بھی اکثر خدا کو آزماتے ہیں)۔ لوگ خدا کو اکثر کیوں آزماتے ہیں؟ کیا اس کی وجہ یہ ہے کہ لوگ بدعنوان شیطانی مزاج سے بھرے ہوئے ہیں؟ (ہاں)۔ تو کیا شیطان کے الفاظ ان چیزوں سے بالاتر ہیں جو لوگ اکثر کہتے ہیں؟ اور کن حالات میں لوگ یہ الفاظ کہتے ہیں؟ کوئی یہ کہہ سکتا ہے کہ زمان و مکان سے قطع نظر لوگ اس طرح کی باتیں کرتے رہے ہیں۔ اس سے ثابت ہوتا ہے کہ لوگوں کا مزاج شیطان کے بدعنوان مزاج سے مختلف نہیں ہے۔ خُداوند یسوع نے چند سادہ الفاظ کہے، ایسے الفاظ جو سچائی کو ظاہر کرتے ہیں، ایسے الفاظ جن کی لوگوں کو ضرورت ہے۔ تاہم، اس صورت حال میں، کیا خُداوند یسوع اس طرح بات کر رہا تھا کہ شیطان سے بحث کرے؟ کیا اس نے شیطان سے جو کچھ کہا اس میں کوئی چیز متصادم تھی؟ (نہیں)۔ خُداوند یسوع نے اپنے دل میں شیطان کی آزمائش کے بارے میں کیسا محسوس کیا؟ کیا اُس نے نفرت محسوس کی اور سرد مہری برتی؟ خُداوند یسوع نے سرد مہری برتی اور نفرت محسوس کی، اور پھر بھی اُس نے شیطان سے بحث نہیں کی، اور اُس کے کسی بھی عظیم اصول کے بارے میں بات کرنے کا امکان تو اور بھی کم ہے۔ ایسا کیوں ہے؟ (کیونکہ شیطان ہمیشہ ایسا ہی ہوتا ہے؛ یہ کبھی تبدیل نہیں ہو سکتا)۔ کیا یہ کہا جا سکتا ہے کہ شیطان پر دلیل بےاثر ہے؟ (ہاں)۔ کیا شیطان تسلیم کر سکتا ہے کہ خدا سچائی ہے؟ شیطان کبھی بھی یہ تسلیم نہیں کرے گا کہ خدا سچائی ہے اور یہ کبھی نہیں مانے گا کہ خدا سچائی ہے؛ یہ اس کی فطرت ہے۔ شیطان کی فطرت کا ایک پہلو اور بھی ہے جو کہ مکروہ ہے۔ یہ کیا ہے؟ خُداوند یسوع کو آزمانے کی اپنی کوششوں میں، شیطان نے سوچا کہ وہ ایسا کرنے کی کوشش کرے گا چاہے یہ ناکام بھی ہو۔ اگرچہ اسے سزا دی جائے گی، اس نے بہرحال کوشش کرنے کا انتخاب کیا۔ اگرچہ اسے ایسا کرنے سے کوئی فائدہ نہیں ہو گا، لیکن وہ پھر بھی اپنی کوششوں پر قائم رہے گا اور بالکل آخر تک خدا کے خلاف کھڑا رہے گا۔ یہ کس قسم کی فطرت ہے؟ کیا یہ بری نہیں ہے؟ اگر کوئی شخص خدا کا ذکر کرنے پر مشتعل ہو جائے اور انتہائی غصے میں آ جائے تو کیا اس نے خدا کو دیکھا ہے؟ کیا وہ جانتا ہے کہ خدا کون ہے؟ وہ نہیں جانتا کہ خدا کون ہے، اس پر ایمان نہیں رکھتا، اور خدا نے اس سے بات نہیں کی ہے۔ خدا نے اسے کبھی تنگ نہیں کیا تو وہ غصے میں کیوں آئے گا؟ کیا ہم کہہ سکتے ہیں کہ یہ شخص برا ہے؟ دنیاوی رجحانات، کھانا، پینا، اور لذت کی تلاش، اور مشہور شخصیات کا پیچھا کرنا – ان میں سے کوئی بھی چیز ایسے انسان کو پریشان نہیں کرے گی۔ تاہم، لفظ ”خدا،“ یا خدا کے کلام کی سچائی کے ذکر پر، وہ انتہائی غصے میں آ جاتا ہے۔ کیا یہ بری فطرت کا مالک ہونا نہیں ہے؟ یہ ثابت کرنے کے لیے کافی ہے کہ یہ انسان کی بری فطرت ہے۔ اب، تمہارے لیے بات کرتے ہوئے، کیا ایسے مواقع آتے ہیں جب سچائی کا ذکر کیا جاتا ہے، یا جب انسانیت کے لیے خدا کی آزمائشوں یا انسان کے خلاف خدا کے فیصلے کے الفاظ کا ذکر کیا جاتا ہے، تو تم کراہت محسوس کرتے ہو؛ تم پسپائی محسوس کرتے ہو، اور تم ایسی باتیں نہیں سننا چاہتے؟ تمہارا دل سوچ سکتا ہے: ”کیا سب لوگ یہ نہیں کہتے کہ خدا سچائی ہے؟ ان میں سے کچھ الفاظ سچائی نہیں ہیں! وہ واضح طور پر انسان کے لیے خدا کی تنبیہ کے الفاظ ہیں!“ کچھ لوگ اپنے دلوں میں سخت کراہت بھی محسوس کر سکتے ہیں، اور سوچ سکتے ہیں: ”یہ ہر روز بولا جاتا ہے – اُس کی آزمائشیں، اُس کا فیصلہ، یہ کب ختم ہو گا؟ ہمیں اچھی منزل کب ملے گی؟“ معلوم نہیں یہ غیر معقول غصہ کہاں سے آتا ہے۔ یہ کس قسم کی فطرت ہے؟ (بری فطرت)۔ اس کی ہدایت اور راہنمائی شیطان کی بری فطرت کی طرف سے ہوتی ہے۔ خدا کے نقطہ نظر سے، شیطان کی بری فطرت اور انسان کی بدعنوانی کے معاملے میں، وہ لوگوں سے کبھی بھی بحث نہیں کرتا اور نہ ہی ان سے رنجش رکھتا ہے، اور جب لوگ بے وقوفی سے کام لیتے ہیں تو وہ کبھی ہنگامہ نہیں کرتا۔ تم کبھی نہیں دیکھو گے کہ خدا چیزوں کے بارے میں انسانوں سے ملتا جلتا نظریہ رکھتا ہے، اور مزید یہ کہ تم اسے معاملات کو سنبھالنے کے لیے انسانیت کے نقطہ نظر، علم، سائنس، فلسفہ یا تخیل کو استعمال کرتے ہوئے نہیں دیکھو گے۔ بلکہ خدا جو کچھ کرتا ہے اور جو کچھ وہ ظاہر کرتا ہے سچائی سے منسلک ہے۔ یعنی اس کا کہا ہوا ہر قول اور کیا ہوا ہر عمل سچائی سے بندھا ہوا ہے۔ یہ سچائی کسی بے بنیاد تخیل کی پیداوار نہیں ہے؛۔ یہ سچائی اور یہ کلام خدا نے اپنے جوہر اور اپنی زندگی کی وجہ سے بیان کیا ہے۔ چونکہ یہ کلام اور ہر اس کام کا جوہر جو خدا نے کیا ہے سچائی ہے، ہم کہہ سکتے ہیں کہ خدا کا جوہر مقدس ہے۔ دوسرے لفظوں میں، ہر وہ چیز جو خدا کہتا اور کرتا ہے لوگوں کے لیے قوتِ حیات اور روشنی لے کر آتی ہے، لوگوں کو مثبت چیزوں اور ان مثبت چیزوں کی حقیقت کو دیکھنے کے قابل بناتی ہے، اور انسانیت کے لیے راستہ بتاتی ہے تاکہ وہ صحیح راستے پر چل سکے۔ یہ تمام چیزیں خُدا کے جوہر اور اُس کے تقدس کے جوہر سے متعین ہوتی ہیں۔ تم اب یہ دیکھتے ہو، کیا تم نہیں دیکھتے؟ اب، ہم صحیفوں سے ایک اور پڑھائی جاری رکھیں گے۔

متّی 4: 8-11  پِھر اِبلِیس اُسے ایک بُہت اُونچے پہاڑ پر لے گیا اور دُنیا کی سب سلطنتیں اور اُن کی شان و شوکت اُسے دِکھائی۔ اور اُس سے کہا اگر تُو جُھک کر مُجھے سِجدہ کرے تو یہ سب کُچھ تُجھے دے دُوں گا۔ یِسُوعؔ نے اُس سے کہا اَے شَیطان دُور ہو کیونکہ لِکھا ہے کہ تُو خُداوند اپنے خُدا کو سِجدہ کر اور صِرف اُسی کی عبادت کر۔ تب اِبلِیس اُس کے پاس سے چلا گیا اور دیکھو فرشتے آ کر اُس کی خِدمت کرنے لگے۔

ابلیس شیطان نے، اپنی گزشتہ دو چالوں میں ناکام ہونے کے بعد، ایک کوشش اور کی: اس نے دنیا کی تمام سلطنتیں اور ان کا جلال خداوند یسوع کو دکھایا اور اس سے اپنی عبادت کرنے کو کہا۔ اس صورت حال سے تم شیطان کی اصل خصوصیات کے بارے میں کیا دیکھ سکتے ہو؟ کیا ابلیس شیطان بالکل بے شرم نہیں ہے؟ (ہاں)۔ یہ کیسی بے شرمی ہے؟ تمام چیزیں خُدا کی طرف سے پیدا کی گئی تھیں، پھر بھی شیطان نے پلٹ کر خُدا کو سب چیزیں دکھاتے ہوئے کہا، ”ان تمام سلطنتوں کی دولت اور جلال کو دیکھ۔ اگر تو میری عبادت کرے گا تو میں یہ سب تجھے دے دوں گا۔“ کیا یہ حقیقت کے بالکل برعکس کردار نہیں ہے؟ کیا شیطان بے شرم نہیں ہے؟ خدا نے سب چیزیں بنائیں، لیکن کیا اس نے سب کچھ اپنے لطف کے لیے بنایا؟ خدا نے انسانیت کو سب کچھ دیا، لیکن شیطان اس سب پر قبضہ کرنا چاہتا تھا اور سب کچھ چھیننے کے بعد، اس نے خدا سے کہا، ”میری عبادت کر! میری عبادت کر اور میں یہ سب تجھے دے دوں گا۔“ یہ شیطان کا مکروہ چہرہ ہے؛ یہ بالکل بے شرم ہے! حتیٰ کہ شیطان لفظ ”شرم“ کا مطلب بھی نہیں جانتا۔ یہ اس کی برائی کی ایک اور مثال ہے۔ یہ تک نہیں جانتا کہ شرم کیا ہوتی ہے۔ شیطان واضح طور پر جانتا ہے کہ خدا نے تمام چیزوں کو پیدا کیا ہے اور وہ سب چیزوں کا انتظام کرتا ہے اور اس کا سب چیزوں پر اختیار ہے۔ تمام چیزیں انسان کی نہیں ہیں، اور شیطان کی ہونے کا امکان تو اور بھی بہت کم ہے، بلکہ خدا کی ہیں، اور پھر بھی ابلیس شیطان نے ڈھٹائی سے کہا کہ وہ سب کچھ خدا کو دے گا۔ کیا یہ ایک بار پھر شیطان کے نامعقولیت اور بے شرمی سے کام کرنے کی ایک اور مثال نہیں ہے؟ اس کی وجہ سے خدا شیطان سے اور بھی زیادہ نفرت کرتا ہے، کیا ایسا نہیں ہے؟ لیکن اس سے فرق نہیں پڑتا کہ شیطان نے جو بھی کوشش کی، کیا خُداوند یسوع کو بے وقوف بنایا گیا؟ خداوند یسوع نے کیا کہا؟ (”تُو خُداوند اپنے خُدا کو سِجدہ کر اور صِرف اُسی کی عبادت کر۔“) کیا ان الفاظ کا کوئی عملی معنی ہے؟ (ہاں)۔ کس قسم کا عملی معنی؟ ہم شیطان کی برائی اور بے شرمی کو اس کی گفتگو میں دیکھتے ہیں۔ تو اگر انسان شیطان کی پرستش کرتا تو اس کا نتیجہ کیا نکلتا؟ کیا وہ تمام سلطنتوں کی دولت اور شان و شوکت حاصل کر لیتا؟ (نہیں)۔ وہ کیا حاصل کرتا؟ کیا انسانیت شیطان کی طرح بے شرم اور مضحکہ خیز ہو جاتی؟ (ہاں)۔ تب وہ شیطان سے مختلف نہیں ہوتی۔ لہٰذا، خداوند یسوع نے یہ الفاظ کہے، جو ہر ایک انسان کے لیے اہم ہیں: ”تُو خُداوند اپنے خُدا کو سِجدہ کر اور صِرف اُسی کی عبادت کر۔“ اس کا مطلب یہ ہے کہ خداوند کے سوا، خود خدا کے سوا، اگر تو کسی اور کی خدمت کرتا ہے، اگر تو ابلیس شیطان کی پرستش کرتا ہے، پھر تو شیطان کی طرح اسی غلاظت میں لوٹنیاں لگائے گا۔ پھر تو شیطان کی بے شرمی اور اس کی برائی میں شریک ہو گا اور بالکل شیطان کی طرح تو خدا کو آزمائے گا اور خدا پر حملہ کرے گا۔ پھر تیرا انجام کیا ہو گا؟ خدا تجھ سے نفرت کرے گا، خدا تجھے مارے گا، خدا تجھے تباہ کر دے گا۔ شیطان نے خُداوند یسوع کو کئی بار آزمایا لیکن کامیاب نہیں ہوا، کیا اُس نے دوبارہ کوشش کی؟ شیطان نے دوبارہ کوشش نہیں کی اور پھر وہ چلا گیا۔ اس سے کیا ثابت ہوتا ہے؟ اس سے ثابت ہوتا ہے کہ شیطان کی بری فطرت، اس کی بدنیتی اور اس کی نامعقولیت اور لغویت اس قابل بھی نہیں ہیں کہ خدا کے سامنے ان کا ذکر کیا جائے۔ خُداوند یسوع نے شیطان کو صرف تین جملوں سے شکست دی، جس کے بعد وہ تیزی سے دم دبا کر بھاگ گیا، اپنا چہرہ دکھانے سے بھی شرمندہ تھا، اور اس نے دوبارہ کبھی خُداوند یسوع کو نہیں آزمایا۔ چونکہ خُداوند یسوع نے شیطان کی اس آزمائش کو شکست دی تھی، اس لیے اب جو کام اسے کرنا تھا اور جو کام اس کے سامنے تھے، وہ آسانی سے انھیں جاری رکھ سکتا تھا۔ کیا ہر وہ چیز جو خُداوند یسوع نے اِس صورت حال میں کی اور کہی، اگر اُس کا اطلاق آج کے دور میں کیا جاتا تو کیا اُس کا ہر ایک انسان کے لیے کوئی عملی مفہوم ہوتا؟ (ہاں)۔ کس قسم کا عملی مفہوم؟ کیا شیطان کو شکست دینا آسان کام ہے؟ کیا لوگوں کو شیطان کی بُری فطرت کی واضح سمجھ بوجھ ضرور ہونی چاہیے؟ کیا لوگوں کو شیطان کی آزمائشوں کی درست سمجھ بوجھ ضرور ہونی چاہیے؟ (ہاں)۔ جب تو خود اپنی زندگی میں شیطان کی آزمائشوں کا تجربہ کرتا ہے، اگر تو شیطان کی شیطانی فطرت کو دیکھ سکتا، تو کیا تو اسے شکست دینے کے قابل نہیں ہوتا؟ اگر تجھے شیطان کی نامعقولیت اور لغویت کا علم ہوتا تو کیا تو پھر بھی شیطان کے ساتھ کھڑا ہوتا اور خدا پر حملہ کرتا؟ اگر تجھے یہ سمجھ آ جائے کہ شیطان کی بدنیتی اور بے شرمی تیرے ذریعے کیسے ظاہر ہو رہی ہے – اگر تو ان چیزوں کو واضح طور پر پہچانتا اور سمجھتا ہے – تو کیا تو پھر بھی اسی طرح خدا پر حملہ اور خدا کی آزمائش کرے گا؟ (نہیں، ہم نہیں کریں گے)۔ تم کیا کرو گے؟ (ہم شیطان کے خلاف بغاوت کریں گے اور اسے ترک کر دیں گے)۔ کیا یہ کرنا آسان ہے؟ یہ آسان نہیں ہے۔ ایسا کرنے کے لیے، لوگوں کو کثرت سے عبادت کرنی چاہیے، انھیں چاہیے کہ وہ اکثر اپنے آپ کو خدا کے سامنے پیش کریں اور اپنا جائزہ لیں۔ اور انھیں خدا کا نظم و ضبط اور اس کی عدالت اور تادیب کو خود پر لاگو ہونے دینا چاہیے۔ صرف اسی طرح آہستہ آہستہ لوگ اپنے آپ کو شیطان کے فریب اور قابو سے باہر نکالیں گے۔

اب شیطان کی طرف سے کہے گئے ان تمام الفاظ کو دیکھ کر ہم ان باتوں کا خلاصہ کریں گے جن سے شیطان کا جوہر بنتا ہے۔ سب سے پہلے، شیطان کے جوہر کو عام طور پر خُدا کے تقدس کے برعکس برائی کہا جا سکتا ہے۔ میں کیوں کہتا ہوں کہ شیطان کا جوہر برا ہے؟ اس سوال کے جواب کے لیے، شیطان لوگوں کے ساتھ جو کرتا ہے اس کے نتائج کا جائزہ لینا چاہیے۔ شیطان انسان کو بدعنوان بناتا اور قابو کرتا ہے، اور انسان شیطان کے بدعنوان مزاج کے تحت کام کرتا ہے، اور شیطان کے ذریعے بدعنوان بنائے گئے لوگوں کی دنیا میں رہتا ہے۔ انسانیت نادانستہ طور پر شیطان کے قبضے میں ہے اور اس میں جذب ہو گئی ہے؛ اس لیے انسان کے پاس شیطان کا بدعنوان مزاج ہے جو کہ شیطان کی فطرت ہے۔ شیطان نے جو سب کچھ کہا ہے اور کیا ہے، اس سے کیا تم نے اس کا غرور دیکھا ہے؟ کیا تم نے اس کی دھوکے بازی اور بدنیتی دیکھی ہے؟ شیطان کا غرور بنیادی طور پر کیسے ظاہر ہوتا ہے؟ کیا شیطان ہمیشہ خدا کے مقام پر قبضہ کرنے کی خواہش پالتا ہے؟ شیطان ہمیشہ خدا کے کام کو، اور خدا کے مقام کو ٹکڑے ٹکڑے کرنا چاہتا ہے اور اسے اپنے لیے حاصل کرنا چاہتا ہے تاکہ لوگ شیطان کی پیروی، حمایت اور عبادت کریں؛ یہ شیطان کی مغرور فطرت ہے۔ جب شیطان لوگوں کو بدعنوان بناتا ہے تو کیا وہ انہیں براہ راست بتاتا ہے کہ انہیں کیا کرنا چاہیے؟ جب شیطان خدا کو آزماتا ہے تو کیا وہ باہر نکل کر کہتا ہے کہ ”میں تجھے آزما رہا ہوں، میں تجھ پر حملہ کرنے والا ہوں“؟ یہ بالکل نہیں کہتا۔ تو شیطان کون سا طریقہ استعمال کرتا ہے؟ یہ بہکاتا ہے، ترغیب دیتا ہے، حملہ کرتا ہے، اور جال بچھاتا ہے، اور یہاں تک کہ صحیفوں کے اقتباسات بھی دہراتا ہے۔ شیطان اپنے مذموم مقاصد کے حصول اور اپنے ارادوں کو پورا کرنے کے لیے مختلف طریقوں سے بولتا اور کام کرتا ہے۔ شیطان جب یہ کر لیتا ہے تو اس کے بعد انسان میں جو کچھ ظاہر ہوتا ہے اس سے کیا دیکھا جا سکتا ہے؟ کیا لوگ بھی مغرور نہیں ہو جاتے؟ انسان نے ہزاروں سالوں سے شیطان کی بدعنوانی کی وجہ سے مصائب جھیلے ہیں اور اس لیے انسان مغرور، دھوکے باز، بدنیت اور انتہائی احمق ہو گیا ہے۔ یہ سب چیزیں شیطان کی فطرت سے پیدا ہوتی ہیں۔ چونکہ شیطان کی فطرت بری ہے، اس لیے اس نے انسان کو یہ بری فطرت دی ہے اور انسان کو یہ برا، بدعنوان مزاج دیا ہے۔ لہٰذا، انسان بدعنوان شیطانی مزاج کے تحت زندگی گزارتا ہے اور شیطان کی طرح خدا کی مخالفت کرتا ہے، خدا پر حملہ کرتا ہے اور اس کو آزماتا ہے، اس طرح کہ انسان خدا کی عبادت نہیں کر سکتا اور اس کی تعظیم کرنے والا دل نہیں رکھتا۔

پانچ طریقے جن سے شیطان انسان کو بدعنوان بناتا ہے

خدا کے تقدس کے بارے میں، اگرچہ یہ ایک جانا پہچانا موضوع ہے، لیکن یہ ایک ایسا موضوع ہے جس کے بارے میں بات کرنا، کچھ لوگوں کے لیے تھوڑا سا تجریدی اور قدرے گہرا اور ان کی پہنچ سے باہر ہو سکتا ہے۔ لیکن پریشان ہونے کی ضرورت نہیں ہے۔ میں یہ سمجھنے میں تمہاری مدد کروں گا کہ خدا کا تقدس کیا ہے۔ یہ سمجھنے کے لیے کہ کوئی شخص کس قسم کا ہے، یہ دیکھو کہ وہ کیا کرتا ہے اور اس کے اعمال کے نتائج کیا ہیں، اور پھر تم اس شخص کے جوہر کو دیکھ سکو گے۔ کیا اسے اس طرح کہا جا سکتا ہے؟ (ہاں)۔ پھر، آؤ پہلے اس نقطہ نظر سے خُدا کے تقدس پر رفاقت کریں۔ یہ کہا جا سکتا ہے کہ شیطان کا جوہر برائی ہے، اور اسی لیے انسان کے لیے شیطان کے اعمال اسے مسلسل بدعنوان بنانے کے لیے ہیں۔ شیطان برا ہے، اس لیے جن لوگوں کو اس نے بدعنوان بنایا ہے وہ یقیناً برے ہیں۔ کیا کوئی کہے گا، ”شیطان تو برا ہے، لیکن شاید کوئی ایسا جسے اس نے بدعنوان بنایا ہے وہ مقدس ہو“؟ یہ ایک مذاق ہو گا، کیا یہ نہیں ہو گا؟ کیا ایسی چیز ممکن ہو سکتی ہے؟ (نہیں)۔ شیطان برائی ہے، اور اس کی برائی کے اندر ایک ضروری اور عملی پہلو دونوں ہیں۔ یہ صرف خالی بات نہیں ہے۔ ہم شیطان کو داغدار کرنے کی کوشش نہیں کر رہے ہیں؛ ہم صرف سچائی اور حقیقت کے بارے میں رفاقت کر رہے ہیں۔ اس موضوع کی حقیقت پر رفاقت کرنا کچھ لوگوں یا لوگوں کے ایک مخصوص ذیلی حصے کو نقصان پہنچا سکتا ہے، لیکن اس میں بدنیتی پر مبنی ارادہ نہیں ہے؛ شاید آج یہ سن کر تم تھوڑی سی بے چینی محسوس کرو گے، لیکن جلد ہی ایک دن، جب تم اسے پہچاننے کے قابل ہو جاؤ گے، تو تم خود کو حقیر سمجھو گے، اور تم محسوس کرو گے کہ آج میں جس کے بارے میں بات کر رہا ہوں، وہ تمہارے لیے بہت مفید ہے اور بہت قیمتی ہے۔ شیطان کا جوہر برائی ہے، تو کیا ہم یہ کہہ سکتے ہیں کہ شیطان کے اعمال کے نتائج لازماً برے ہیں، یا کم از کم، اس کی برائی کے پابند ہیں؟ (ہاں)۔ تو شیطان انسان کو کیسے بدعنوان بناتا ہے؟ شیطان دنیا میں اور انسانیت کے درمیان جو برائیاں کرتا ہے، اس کے کون سے مخصوص پہلو لوگوں کو نظر آتے ہیں اور قابل ادراک ہیں؟ کیا تم نے اس کے بارے میں پہلے کبھی سوچا ہے؟ تم نے اس پر زیادہ غور نہیں کیا ہو گا، اس لیے مجھے کئی اہم نکات پیش کرنے دو۔ ہر کوئی اس نظریہ ارتقا کے بارے میں جانتا ہے جو شیطان تجویز کرتا ہے، ٹھیک ہے؟ یہ علم کا ایک ایسا شعبہ ہے جس کا انسان مطالعہ کرتا ہے، کیا یہ نہیں ہے؟ (ہاں)۔ تو، شیطان انسان کو بدعنوان بنانے کے لیے سب سے پہلے علم کو استعمال کرتا ہے اور اپنے شیطانی طریقے استعمال کرتا ہے تاکہ اس تک علم پہنچایا جائے۔ پھر یہ سائنس کو انسان کو بدعنوان بنانے کے لیے استعمال کرتا ہے، علم، سائنس، پراسرار معاملات یا ان معاملات میں جو لوگ دریافت کرنا چاہتے ہیں، ان کی دلچسپی پیدا کرتا ہے۔ اس کے بعد شیطان جو چیزیں انسان کو بد عنوان بنانے کے لیے استعمال کرتا ہے وہ ہیں روایتی ثقافت اور توہم پرستی اور پھر سماجی رجحانات۔ یہ وہ تمام چیزیں ہیں جن کا سامنا لوگ اپنی روزمرہ زندگی میں کرتے ہیں، اور یہ سب لوگوں کے قریب موجود ہوتی ہیں؛ وہ سب ان چیزوں سے منسلک ہوتے ہیں جو وہ دیکھتے ہیں، جن چیزیں کو وہ سنتے ہیں، جن چیزوں کو وہ چھوتے ہیں، اور جن چیزوں کا وہ تجربہ کرتے ہیں۔ کوئی یہ کہہ سکتا ہے کہ ہر ایک انسان ان چیزوں میں گھرا ہوا اپنی زندگی بسر کرتا ہے، وہ چاہتے ہوئے بھی ان سے فرار نہیں ہو سکتا یا خود کو ان چیزوں سے آزاد نہیں کروا سکتا۔ انسانیت ان چیزوں کے سامنے بے بس ہے، اور انسان صرف اتنا کر سکتا ہے کہ وہ ان سے متاثر، آلودہ ہو، ان کے قابو میں اور ان کا پابند رہے؛ انسان خود کو ان سے آزاد کروانے میں بے بس ہے۔

ا۔ شیطان کس طرح انسان کو خراب کرنے کے لیے علم کو استعمال کرتا ہے

پہلے ہم علم کے بارے میں بات کریں گے۔ کیا علم ایسی چیز ہے جسے ہر کوئی مثبت چیز سمجھتا ہے؟ کم از کم، لوگ یہ سمجھتے ہیں کہ لفظ ”علم“ کا مفہوم منفی کی بجائے مثبت ہے۔ تو ہم یہاں یہ کیوں ذکر کر رہے ہیں کہ شیطان انسان کو بدعنوان بنانے کے لیے علم کو استعمال کرتا ہے؟ کیا نظریہ ارتقا علم کا ایک پہلو نہیں ہے؟ کیا نیوٹن کے سائنسی قوانین علم کا حصہ نہیں ہیں؟ زمین کی کشش ثقل بھی علم کا حصہ ہے، کیا یہ نہیں ہے؟ (ہاں)۔ تو پھر علم کو ان چیزوں میں کیوں شامل کیا گیا ہے جنہیں شیطان انسانیت کو خراب کرنے کے لیے استعمال کرتا ہے؟ اس پر تمہارا کیا نظریہ ہے؟ کیا علم میں ذرا سی بھی سچائی ہے؟ (نہیں)۔ پھر علم کا جوہر کیا ہے؟ انسان جو سب علم حاصل کرتا ہے وہ کس بنیاد پر سیکھا جاتا ہے؟ کیا یہ نظریہ ارتقا پر مبنی ہے؟ کیا انسان نے جو علم دریافت اور خلاصے کے ذریعے حاصل کیا ہے وہ الحاد پر مبنی نہیں ہے؟ کیا اس میں سے کسی علم کا خدا سے کوئی تعلق ہے؟ کیا اس کا تعلق خدا کی عبادت کرنے سے ہے؟ کیا اس کا تعلق سچائی سے ہے؟ (نہیں)۔ تو پھر شیطان کس طرح انسان کو خراب کرنے کے لیے علم کو استعمال کرتا ہے؟ میں نے ابھی کہا کہ اس علم میں سے کوئی بھی خدا کی عبادت کرنے یا سچائی سے منسلک نہیں ہے۔ کچھ لوگ اس کے بارے میں اس طرح سوچتے ہیں: ”علم کا سچائی سے کوئی تعلق نہیں ہو سکتا، لیکن پھر بھی، یہ لوگوں کو بدعنوان نہیں بناتا۔“ اس پر تمہارا کیا نظریہ ہے؟ کیا تجھے علم کے ذریعہ سکھایا گیا تھا کہ انسان کی خوشی کو لازمی طور پر اس کے اپنے دونوں ہاتھوں سے پیدا کیا جائے؟ کیا علم نے تجھے سکھایا کہ انسان کی تقدیر اس کے اپنے ہاتھ میں ہے؟ (ہاں)۔ یہ کس قسم کی بات ہے؟ (یہ شیطانی بات ہے)۔ بالکل صحیح! یہ شیطانی بات ہے! بحث کرنے کے لیے علم ایک پیچیدہ موضوع ہے۔ تم صرف یہ کہہ سکتے ہو کہ علم کا ایک میدان علم سے زیادہ کچھ نہیں ہے۔ وہ علم کا ایک ایسا شعبہ ہے جو خدا کی عبادت نہ کرنے اور یہ نہ سمجھنے کی بنیاد پر سیکھا جاتا ہے کہ خدا نے تمام چیزوں کو تخلیق کیا ہے۔ جب لوگ اس قسم کے علم کا مطالعہ کرتے ہیں تو وہ یہ نہیں دیکھتے کہ خدا کی تمام چیزوں پر حاکمیت ہے؛ وہ خدا کو ہر چیز کے نگران کی حیثیت سے یا انتظام کرتے ہوئے نہیں دیکھتے۔ اس کی بجائے، وہ صرف یہ کرتے ہیں کہ علم کے اس شعبے کی مسلسل تحقیق اور دریافت کرتے ہیں، اور علم کی بنیاد پر جوابات تلاش کرتے ہیں۔ تاہم، کیا یہ سچ نہیں ہے کہ اگر لوگ خدا پر ایمان نہیں رکھتے اور اس کی بجائے صرف تحقیق کرتے ہیں، تو وہ کبھی بھی صحیح جواب نہیں پا سکتے؟ جو کچھ علم تجھے دے سکتا ہے وہ روزی، نوکری، آمدنی ہے تاکہ تو بھوکا نہ رہے؛ لیکن یہ کبھی تجھ سے خدا کی عبادت نہیں کروائے گا، اور کبھی تجھے برائی سے دور نہیں رکھے گا۔ لوگ علم کا جتنا زیادہ مطالعہ کریں گے، اتنا ہی وہ خدا کے خلاف سرکشی کرنے، خدا کو اپنے مطالعہ کے تابع کرنے، خدا کو آزمانے اور خدا کی مزاحمت کرنے کی خواہش کریں گے۔ تو، اب ہم کیا دیکھتے ہیں کہ علم لوگوں کو کیا سکھا رہا ہے؟ یہ سب شیطان کا فلسفہ ہے۔ کیا شیطان کی طرف سے بدعنوان انسانوں میں پھیلائے گئے بقا کے فلسفے اور اصولوں کا سچائی سے کوئی تعلق ہے؟ ان کا سچائی سے کوئی تعلق نہیں ہے اور درحقیقت سچائی کے برعکس ہیں۔ لوگ اکثر کہتے ہیں، ”زندگی حرکت ہے“ اور ”انسان لوہا ہے، چاول فولاد ہے، اگر انسان ایک کھانا چھوڑ دے تو بھوک محسوس کرتا ہے“؛ یہ اقوال کیا ہیں؟ وہ غلط تصورات ہیں، اور ان کو سن کر کراہت کا احساس ہوتا ہے۔ انسان کے نام نہاد علم میں، شیطان نے زندگی گزارنے کے لیے اپنے فلسفے اور اپنی سوچ سے بہت متاثر کیا ہے۔ اور جب شیطان ایسا کرتا ہے، تو یہ انسان کو اپنی سوچ، فلسفے اور نقطہ نظر کو اپنانے دیتا ہے تاکہ انسان خدا کے وجود کا انکار کر سکے، ہر چیز پر اور انسان کی تقدیر پر خدا کے تسلط کا انکار کر سکے۔ لہٰذا جیسے جیسے انسان کا مطالعہ بڑھتا ہے اور وہ مزید علم حاصل کرتا ہے، تو وہ محسوس کرتا ہے کہ خدا کا وجود مبہم ہوتا جا رہا ہے، اور ہو سکتا ہے کہ وہ اب یہ محسوس ہی نہ کرے کہ خدا موجود ہے۔ کیونکہ شیطان نے انسان کے ذہن میں کچھ خیالات، نظریات اور تصورات بٹھا دیے ہیں، ایک بار جب شیطان نے انسان کے اندر یہ زہر ڈال دیا ہے، تو کیا انسان شیطان کے ہاتھوں دھوکا کھا کر بدعنوان نہیں بن گیا ہے؟ تو آج کل کے لوگ جو پیروی کر رہے ہیں تم انھیں کیا کہو گے؟ کیا وہ شیطان کی طرف سے ذہن میں بٹھائے ہوئے علم اور خیالات کی پیروی نہیں کرتے؟ اور اس علم اور افکار کے اندر جو چیزیں چھپی ہوئی ہیں – کیا وہ شیطان کے فلسفے اور زہر نہیں ہیں؟ انسان شیطان کے فلسفوں اور زہر کی پیروی کرتا ہے۔ اور شیطان کی انسان کو بدعنوان بنانے کی بنیاد کیا ہے؟ شیطان انسان سے اپنی طرح خدا کا انکار اور اس کی مخالفت کروانا چاہتا ہے اور اس کے خلاف کھڑا کروانا چاہتا ہے؛ انسان کو بدعنوان بنانے کا شیطان کا یہ مقصد ہے، اور وہ ذرائع بھی جس سے شیطان انسان کو بدعنوان بناتا ہے۔

ہم علم کے سب سے سطحی پہلو پر بات کرنے سے شروع کریں گے۔ کیا زبانوں میں گرائمر اور الفاظ لوگوں کو بدعنوان بنا سکتے ہیں؟ کیا الفاظ لوگوں کو بدعنوان بنا سکتے ہیں؟ الفاظ لوگوں کو بدعنوان نہیں بناتے؛ یہ ایک ایسا آلہ ہے جسے لوگ بولنے کے لیے استعمال کرتے ہیں اور یہ وہ آلہ بھی ہے جس کے ذریعے لوگ خدا سے ابلاغ کرتے ہیں، یہ ذکر کرنے کی ضرورت نہیں ہے کہ اس وقت زبان اور الفاظ ہی ہیں جن سے خدا لوگوں سے ابلاغ کرتا ہے۔ وہ اوزار ہیں، اور وہ ایک ضرورت ہیں۔ ایک جمع ایک دو ہوتے ہیں، اور دو ضرب دو چار ہوتے ہیں؛ کیا یہ علم نہیں ہے؟ لیکن کیا یہ تجھے بدعنوان بنا سکتا ہے؟ یہ عام علم ہے – یہ ایک طے شدہ نمونہ ہے – اور اس لیے یہ لوگوں کو بدعنوان نہیں بنا سکتا۔ تو لوگوں کو کس قسم کا علم بدعنوان بناتا ہے؟ علم کو بدعنوان کرنے والا علم وہ علم ہے جو شیطان کے نظریات اور خیالات کے ساتھ ملا ہوا ہے۔ شیطان ان نظریات اور خیالات کو علم کے ذریعے انسانیت کے دل میں بٹھانے کی کوشش کرتا ہے۔ مثال کے طور پر، ایک مضمون میں، لکھے ہوئے الفاظ کے اندر خود کچھ بھی غلط نہیں ہے۔ مسئلہ مصنف کے نقطہ نظر اور ارادے کا ہے جب اس نے مضمون لکھا، نیز اس کے خیالات کے مواد کا ہے۔ یہ روح کی چیزیں ہیں، اور یہ لوگوں کو بدعنوان کرنے کے قابل ہیں۔ مثال کے طور پر، اگر تو ایک ٹیلی ویژن پروگرام دیکھ رہا تھا، تو اس میں کس قسم کی چیزیں لوگوں کا نظریہ بدل سکتی تھیں؟ کیا اداکاروں نے جو کہا، الفاظ خود، لوگوں کو بدعنوان بنانے کے قابل ہوں گے؟ (نہیں)۔ کس قسم کی چیزیں لوگوں کو بدعنوان بنائیں گی؟ یہ پروگرام کے بنیادی خیالات اور مواد ہو گا، جو ہدایت کار کے نظریات کی نمائندگی کرے گا۔ ان نظریات میں دی گئی معلومات لوگوں کے دل و دماغ کو متاثر کر سکتی ہیں۔ کیا ایسا نہیں ہے؟ اب تم جان چکے ہو کہ میں شیطان کے لوگوں کو بدعنوان بنانے کے لیے علم کو استعمال کرنے کے بارے میں اپنی بحث میں جو کہہ رہا ہوں اس سے کیا مراد ہے۔ تم غلط نہیں سمجھو گے، کیا تم سمجھو گے؟ تو اگلی بار جب تو کوئی ناول یا مضمون پڑھتا ہے تو کیا تو اس بات کا اندازہ کر سکے گا کہ تحریری الفاظ میں بیان کیے گئے خیالات انسانیت کو بدعنوان بناتے ہیں یا انسانیت کے لیے کردار ادا کرتے ہیں؟ (ہاں، تھوڑی حد تک)۔ یہ ایسی چیز ہے جس کا مطالعہ اور تجربہ سست رفتاری سے کیا جانا چاہیے، اور یہ ایسی چیز نہیں ہے جو فوراً سمجھ میں آ جائے۔ مثال کے طور پر، علم کے کسی شعبے کی تحقیق یا مطالعہ کرتے وقت، اس علم کے کچھ مثبت پہلو تجھے اس شعبے کے بارے میں کچھ عمومی علم کو سمجھنے میں مدد فراہم کر سکتے ہیں، جبکہ تجھے یہ جاننے میں بھی مدد مل سکتی ہے کہ لوگوں کو کس سے پرہیز کرنا چاہیے۔ مثال کے طور پر، ”بجلی“ کو لے – یہ علم کا شعبہ ہے، کیا یہ نہیں ہے؟ اگر تجھے معلوم نہ ہو کہ بجلی لوگوں کو جھٹکا دیتی ہے اور نقصان پہنچاتی ہے تو کیا تو جاہل نہیں ہو گا؟ لیکن ایک بار جب تو علم کے اس شعبے کو سمجھ لے گا، تو تو برقی رَو والی اشیاء کو چھونے کے معاملے میں غیرمحتاط نہیں ہو گا، اور تجھے معلوم ہو جائے گا کہ بجلی کیسے استعمال کی جاتی ہے۔ یہ دونوں مثبت چیزیں ہیں۔ ہم علم کے لوگوں کو بدعنوان بنانے کے حوالے سے جس پر بحث کرتے رہے ہیں، کیا اب تجھ پر یہ بات واضح ہے؟ دنیا میں بہت سی اقسام کے علم کا مطالعہ کیا جاتا ہے، اور تمہیں خود ان میں فرق کرنے کے لیے اپنا وقت نکالنا چاہیے۔

ب۔ شیطان انسان کو بدعنوان بنانے کے لیے کس طرح سائنس کا استعمال کرتا ہے

سائنس کیا ہے؟ کیا ہر ایک انسان کے ذہن میں سائنس اعلیٰ مقام پر نہیں ہے اور اسے گہرا نہیں سمجھا جاتا ہے؟ جب سائنس کا تذکرہ کیا جاتا ہے تو کیا لوگ یہ محسوس نہیں کرتے ہیں: ”یہ ایک ایسی چیز ہے جو عام لوگوں کی پہنچ سے باہر ہے؛ یہ ایک ایسا موضوع ہے جسے صرف سائنسی محققین یا ماہرین ہی چھو سکتے ہیں؛ اس کا ہم جیسے عام لوگوں سے کوئی تعلق نہیں ہے“؟ کیا اس کا عام لوگوں سے کوئی تعلق ہے؟ (ہاں)۔ شیطان سائنس کو کس طرح لوگوں کو بدعنوان بنانے کے لیے استعمال کرتا ہے؟ یہاں ہم اپنی بحث میں صرف ان چیزوں کے بارے میں بات کریں گے جن کا سامنا لوگ اپنی زندگی میں اکثر کرتے ہیں، اور دوسرے معاملات کو نظر انداز کر دیں گے۔ ایک لفظ ہے ”جینز“ نسلی توریث کی اکائیاں۔ کیا تم نے اس کے بارے میں سنا ہے؟ تم سب اس اصطلاح سے واقف ہو۔ کیا نسلی توریث کی اکائیوں کی دریافت سائنس کے ذریعے نہیں ہوئی؟ لوگوں کے لیے نسلی توریث کی اکائیوں کا اصل مطلب کیا ہے؟ کیا وہ لوگوں کو یہ احساس نہیں دلاتی ہیں کہ جسم ایک پراسرار چیز ہے؟ جب لوگوں کو اس موضوع سے متعارف کرایا جائے گا، تو کیا کچھ لوگ نہیں ہوں گے – خاص طور پر متجسس – جو مزید جاننا چاہیں گے اور مزید تفصیلات چاہتے ہوں گے؟ یہ متجسس لوگ اپنی توانائی اس موضوع پر مرکوز کریں گے اور جب ان کے پاس کوئی اور کام نہیں ہو گا تو وہ اس بارے میں مزید تفصیلات جاننے کے لیے کتابوں اور انٹرنیٹ پر معلومات تلاش کریں گے۔ سائنس کیا ہے؟ سادہ الفاظ میں بیان کرتے ہوئے، سائنس ان چیزوں کے خیالات اور نظریات ہیں جن کے بارے میں انسان متجسس ہے، ایسی چیزیں جو نامعلوم ہیں، اور جن کے بارے میں خدا نے انھیں نہیں بتایا ہے؛ سائنس ان اسرار کے بارے میں خیالات اور نظریات ہیں جنہیں انسان دریافت کرنا چاہتا ہے۔ سائنس کا دائرہ کار کیا ہے؟ تم کہہ سکتے ہو کہ یہ کافی وسیع ہے؛ انسان ہر اس چیز کی تحقیق اور مطالعہ کرتا ہے جس میں اسے دلچسپی ہو۔ سائنس میں ان چیزوں کی تفصیلات اور قوانین پر تحقیق کرنا اور پھر معقول نظریات پیش کرنا شامل ہے جو ہر ایک کو سوچنے پر مجبور کرتے ہیں: ”یہ سائنسدان واقعی زبردست ہیں! وہ اتنا کچھ جانتے ہیں، جو ان چیزوں کو سمجھنے کے لیے کافی ہے!“ وہ سائنسدانوں کی بہت زیادہ تعریف کرتے ہیں، کیا وہ نہیں کرتے؟ جو لوگ سائنس پر تحقیق کرتے ہیں، وہ کس قسم کے خیالات رکھتے ہیں؟ کیا وہ کائنات پر تحقیق نہیں کرنا چاہتے، اپنی دلچسپی کے شعبے میں پراسرار چیزوں کی تحقیق نہیں کرنا چاہتے؟ اس کا حتمی نتیجہ کیا ہے؟ کچھ سائنسی علوم میں لوگ اندازے کے ذریعے اپنے نتائج اخذ کرتے ہیں، اور بعض میں وہ نتائج اخذ کرنے کے لیے انسانی تجربے پر انحصار کرتے ہیں۔ سائنس کے دیگر شعبوں میں بھی لوگ تاریخی اور پس منظر کے مشاہدات کی بنیاد پر اپنے نتائج اخذ کرتے ہیں۔ کیا ایسا نہیں ہے؟ تو سائنس لوگوں کے لیے کیا کرتی ہے؟ سائنس جو کچھ کرتی ہے وہ لوگوں کو صرف طبعی دنیا میں موجود اشیا کو دیکھنے کی اجازت دیتی ہے، اور انسان کے تجسس کو مطمئن کرتی ہے، لیکن یہ انسان کو ان قوانین کو دیکھنے کے قابل نہیں بنا سکتی جن کے ذریعے ہر چیز پر خدا کا تسلط ہوتا ہے۔ انسان سائنس میں جوابات تلاش کرتا نظر آتا ہے، لیکن وہ جوابات الجھا دینے والے ہیں اور صرف عارضی اطمینان دلاتے ہیں، ایسا اطمینان جو انسان کے دل کو صرف مادی دنیا تک محدود کرنے کا کام کرتا ہے۔ انسان محسوس کرتا ہے کہ اسے سائنس سے جواب مل گیا ہے، اس لیے جو بھی مسئلہ پیدا ہوتا ہے، وہ اس مسئلے کو ثابت کرنے اور قبول کرنے کے لیے اپنے سائنسی نظریات کو بنیاد بنا کر استعمال کرتا ہے۔ انسان کا دل سائنس کی طرف مائل ہو جاتا ہے اور اس میں اس حد تک مبتلا ہو جاتا ہے کہ انسان خدا کو جاننے، خدا کی عبادت کرنے اور اس بات پر یقین رکھنے کہ تمام چیزیں خدا کی طرف سے آتی ہیں، اور یہ کہ انسان کو جوابات کے لیے اسی کی طرف دیکھنا چاہیے، کے متعلق اب نہیں سوچتا۔ کیا ایسا نہیں ہے؟ ایک شخص جتنا زیادہ سائنس پر یقین کرتا ہے، وہ اتنا ہی زیادہ غیر معقول ہوتا جاتا ہے، وہ یہ مانتا ہے کہ ہر چیز کا سائنسی حل ہوتا ہے، اور یہ کہ تحقیق کسی بھی چیز کو حل کر سکتی ہے۔ وہ خدا کی تلاش نہیں کرتا اور وہ یہ یقین نہیں کرتا کہ وہ موجود ہے۔ خدا پر بہت عرصے سے ایمان رکھنے والے لوگ ہیں جو کسی بھی مسئلے کا سامنا کرنے پر چیزوں کو تلاش کرنے اور جوابات تلاش کرنے کے لیے کمپیوٹر کا استعمال کرتے ہیں؛ وہ صرف سائنسی علم پر یقین رکھتے ہیں۔ وہ یہ نہیں مانتے کہ خدا کا کلام سچ ہے، وہ یہ نہیں مانتے کہ خدا کا کلام بنی نوع انسان کے تمام مسائل حل کر سکتا ہے، وہ بنی نوع انسان کے بے شمار مسائل کو سچائی کے نقطہ نظر سے نہیں دیکھتے۔ اس سے کوئی فرق نہیں پڑتا ہے کہ انھیں کس پریشانی کا سامنا کرنا پڑتا ہے، وہ کبھی بھی خدا سے دعا نہیں کرتے یا خدا کے کلام میں سچائی کی جستجو کرتے ہوئے حل تلاش نہں کرتے۔ بہت سے معاملات میں، وہ اس بات پر یقین کرنے کو ترجیح دیں گے کہ علم مسئلے کو حل کر سکتا ہے؛ ان کے لیے سائنس ہی حتمی جواب ہے۔ خدا ایسے لوگوں کے دلوں سے بالکل غائب ہے۔ وہ ایمان نہ رکھنے والے ہیں، اور خدا پر ایمان کے بارے میں ان کے خیالات بہت سے ممتاز ماہرین تعلیم اور سائنسدانوں سے مختلف نہیں ہیں، جو ہمیشہ سائنسی طریقوں سے خدا کو جانچنے کی کوشش کرتے رہتے ہیں۔ مثال کے طور پر بہت سے مذہبی ماہرین ایسے ہیں جو اس پہاڑ پر گئے ہیں جس پر سفینہ نوح آ کر رکا اور اس طرح انہوں نے سفینہ نوح کے وجود کو ثابت کیا۔ لیکن سفینہ نوح کے ظاہر ہونے میں انھیں خدا کا وجود نظر نہیں آتا۔ وہ صرف کہانیوں اور تاریخ پر یقین رکھتے ہیں؛ یہ ان کی سائنسی تحقیق اور مادی دنیا کے مطالعے کا نتیجہ ہے۔ اگر تو مادی چیزوں پر تحقیق کرتا ہے، چاہے وہ جراثیموں کا مطالعہ ہو، فلکیات ہو یا جغرافیہ، تو تجھے کبھی بھی کوئی ایسا نتیجہ نہیں ملے گا جو یہ تعین کرے کہ خدا موجود ہے یا اس کی تمام چیزوں پر حاکمیت ہے۔ تو پھر سائنس انسان کے لیے کیا کرتی ہے؟ کیا یہ انسان کو خدا سے دور نہیں کردیتی؟ کیا یہ لوگوں کے خدا کو مطالعے کے تابع کرنے کی وجہ نہیں بنتی؟ کیا یہ لوگوں کو خدا کے وجود اور حاکمیت کے بارے میں مزید مشکوک نہیں بناتی اور اس طرح وہ خدا کا انکار اور اس سے بے وفائی کرتے ہیں؟ یہ نتیجہ ہے۔ تو جب شیطان انسان کو بدعنوان بنانے کے لیے سائنس کا استعمال کرتا ہے، تو شیطان کیا مقصد حاصل کرنے کی کوشش کر رہا ہے؟ یہ لوگوں کو دھوکا دینے اور انھیں بے حس کرنے کے لیے سائنسی نتائج کا استعمال کرنا چاہتا ہے، اور لوگوں کے دلوں پر قبضہ قائم رکھنے کے لیے مبہم جوابات کا استعمال کرنا چاہتا ہے تاکہ وہ خدا کے وجود کی تلاش نہ کریں یا اس پر ایمان نہ لائیں۔ اسی لیے میں کہتا ہوں کہ سائنس ان طریقوں میں سے ایک ہے جن سے شیطان لوگوں کو بدعنوان بناتا ہے۔

پ۔ شیطان انسان کو بد عنوان بنانے کے لیے کس طرح روایتی ثقافت کو استعمال کرتا ہے

کیا ایسی بہت سی چیزیں ہیں یا نہیں ہیں جو روایتی ثقافت کا حصہ سمجھی جاتی ہیں؟ ( ایسی بہت سی چیزیں ہیں)۔ اس ”روایتی ثقافت“ سے کیا مراد ہے؟ بعض لوگ کہتے ہیں کہ یہ آباؤ اجداد سے منتقل ہوئی ہے – یہ ایک پہلو ہے۔ شروع سے ہی، زندگی کے طور طریقے، رسم و رواج، اقوال اور اصول خاندانوں، نسلی گروہوں اور یہاں تک کہ پوری نسل انسانی کے اندر منتقل ہوتے رہے ہیں اور وہ لوگوں کے خیالات میں رچ بس چکے ہیں۔ لوگ انھیں اپنی زندگی کا ایک ناگزیر حصہ سمجھتے ہیں اور انھیں اصول سمجھتے ہیں، ان کا مشاہدہ ایسے کرتے ہیں جیسے وہی زندگی ہوں۔ درحقیقت، وہ کبھی بھی ان چیزوں کو تبدیل یا ترک نہیں کرنا چاہتے، کیونکہ یہ ان کے آباؤ اجداد سے منتقل ہوئی تھیں۔ روایتی ثقافت کے اور بھی پہلو ہیں جو لوگوں کی ہڈیوں میں رچ بس گئے ہیں، جیسے وہ چیزیں جو کنفیوشس اور مینشیئس سے آگے منتقل ہوئی ہیں، اور وہ چیزیں جو لوگوں کو چینی تاؤ ازم اور کنفیوشس ازم نے سکھائی ہیں۔ کیا ایسا نہیں ہے؟ روایتی ثقافت میں کون سی چیزیں شامل ہیں؟ کیا اس میں وہ تعطیلات شامل ہیں جو لوگ مناتے ہیں؟ مثال کے طور پر: بہار کا تہوار، لالٹین کا تہوار، مقبرہ صاف کرنے کا دن، اثدہے کی کشتی کا تہوار، نیز بھوت کا تہوار اور وسط خزاں کا تہوار۔ کچھ خاندان ایسے دن بھی مناتے ہیں جب بزرگ ایک خاص عمر کو پہنچ جاتے ہیں، یا جب بچے ایک ماہ یا سو دن کی عمر کو پہنچ جاتے ہیں۔ وغیرہ۔ یہ تمام روایتی تعطیلات ہیں۔ کیا ان تعطیلات میں روایتی ثقافت کار فرما نہیں ہے؟ روایتی ثقافت کی بنیاد کیا ہے؟ کیا اس کا خدا کی عبادت سے کوئی تعلق ہے؟ کیا اس کا لوگوں کو سچائی پر عمل کرنے کی تلقین سے کوئی تعلق ہے؟ کیا لوگوں کے لیے کوئی ایسی تعطیلات ہیں کہ جن میں وہ خُدا کو قربانی پیش کریں، خُدا کی قربان گاہ پر جائیں اور اُس کی تعلیمات حاصل کریں؟ کیا ایسی تعطیلات ہوتی ہیں؟ (نہیں)۔ ان تمام تعطیلات میں لوگ کیا کرتے ہیں؟ جدید دور میں انھیں کھانے، پینے اور تفریح کے مواقع کے طور پر دیکھا جاتا ہے۔ روایتی ثقافت کے ماخذ میں کیا چیز کارفرما ہے؟ روایتی ثقافت کس کی طرف سے منتقل ہوتی ہے؟ یہ شیطان کی طرف سے منتقل ہوتی ہے۔ ان روایتی تعطیلات کے پسِ پردہ شیطان انسان کے ذہن میں مختلف چیزیں ڈالتا ہے۔ یہ چیزیں کیا ہیں؟ اس بات کو یقینی بنانا کہ لوگ اپنے آباؤ اجداد کو یاد رکھتے ہیں – کیا یہ ان میں سے ایک ہے؟ مثال کے طور پر، مقبرہ صاف کرنے کے دن کے دوران، لوگ قبروں کو صاف کرتے ہیں اور اپنے آباؤ اجداد کو قربانیاں پیش کرتے ہیں، تاکہ وہ اپنے آباؤ اجداد کو بھول نہ جائیں۔ نیز، شیطان اس بات کو یقینی بناتا ہے کہ لوگ محب الوطن ہونا یاد رکھیں، جس کی ایک مثال اژدہے کی کشتی کا تہوار ہے۔ وسط خزاں کے تہوار کے بارے میں کیا خیال ہے؟ (خاندانی اتحاد کی تجدید)۔ خاندانی اتحاد کی تجدید کا پس منظر کیا ہے؟ اس کی وجہ کیا ہے؟ یہ جذباتی طور پر باہمی رابطہ رکھنے اور منسلک ہونے کا نام ہے۔ بلاشبہ، چاہے وہ نئے قمری سال کی شام کو منانا ہو یا لالٹین کے تہوار کو، ان تقریبات کے پیچھے وجوہات کو بیان کرنے کے بہت سے طریقے ہیں۔ کوئی ان وجوہات کو کسی بھی طرح بیان کرے، ہر ایک وجہ شیطان کا اپنا فلسفہ اور اپنی سوچ لوگوں کے ذہنوں میں ڈالنے کا طریقہ ہے، تاکہ وہ خدا سے بھٹک جائیں اور یہ نہ جانیں کہ خدا ہے، اور قربانیاں اپنے آباؤ اجداد کو پیش کریں یا شیطان کو، یا کھائیں، پیئیں، اور اپنی جسمانی خواہشات کی خاطر تفریح کریں۔ جیسا کہ ان میں سے ہر ایک تعطیلات منائی جاتی ہیں، شیطان کے خیالات اور نظریات کو لوگوں کے ذہنوں میں ان کے جانے بغیر گہرائی میں بٹھا دیا جاتا ہے۔ جب لوگ چالیس، پچاس یا اس سے بھی زیادہ عمر کو پہنچ جاتے ہیں، تو شیطان کے یہ خیالات اور نظریات ان کے دلوں میں پہلے ہی سے گہری جڑ پکڑے ہوتے ہیں۔ مزید برآں، لوگ ان خیالات کو، خواہ صحیح ہوں یا غلط، اگلی نسل تک، بلاامتیاز اور بغیر کسی تحفظات کے منتقل کرنے کی پوری کوشش کرتے ہیں۔ کیا ایسا نہیں ہے؟ (ہاں)۔ روایتی ثقافت اور یہ تعطیلات لوگوں کو کیسے بدعنوان بناتی ہیں؟ کیا تم جانتے ہو؟ (لوگ ان روایات کے اصولوں کے محصور اور پابند ہو جاتے ہیں، اس طرح کہ ان کے پاس خدا کی تلاش کے لیے وقت اور توانائی نہیں ہوتی)۔ یہ ایک پہلو ہے۔ مثال کے طور پر، نئے قمری سال کے دوران ہر کوئی جشن مناتا ہے – اگر تو نے اسے نہیں منایا، تو کیا تو اداس محسوس نہیں کرے گا؟ کیا کوئی ممانعت ہے جو تو اپنے دل میں رکھتا ہے؟ تو محسوس کر سکتا ہے، ”میں نے نیا سال نہیں منایا، اور چونکہ نئے قمری سال کا پہلا دن ایک برا دن تھا، کہیں باقی سارا سال بھی برا نہ ہو“؟ کیا تو بےچینی اور تھوڑا سا خوف محسوس نہیں کرے گا؟ یہاں تک کہ کچھ لوگ ایسے بھی ہیں جنہوں نے سالوں تک اپنے آباؤ اجداد کے لیے قربانی نہیں کی اور انھیں اچانک ایک خواب نظر آتا ہے جس میں ایک فوت شدہ شخص ان سے پیسے مانگتا ہے۔ وہ کیا محسوس کریں گے؟ ”کتنے دکھ کی بات ہے کہ یہ شخص جو اب جا چکا ہے اسے خرچ کرنے کے لیے پیسوں کی ضرورت ہے! میں اس کے لیے کچھ کاغذی رقم جلا دوں گا۔ اگر میں ایسا نہیں کروں گا تو یہ ٹھیک نہیں ہو گا۔ یہ ہم زندہ لوگوں کے لیے پریشانی کا باعث بن سکتا ہے – کون کہہ سکتا ہے کہ بدقسمتی کب آئے گی؟“ ان کے دلوں میں خوف اور پریشانی کا یہ چھوٹا سا بادل ہمیشہ موجود رہے گا۔ انھیں یہ پریشانی کون دیتا ہے؟ شیطان اس پریشانی کا ماخذ ہے۔ کیا یہ ان طریقوں میں سے ایک طریقہ نہیں ہے جن سے شیطان انسان کو بدعنوان بناتا ہے؟ یہ تجھے قابو کرنے، تجھے دھمکانے اور تجھے جکڑنے کے لیے مختلف ذرائع اور حیلوں کا استعمال کرتا ہے، تاکہ تو حواس باختہ ہو جائے اور اس کے تابع ہو جائے؛ شیطان انسان کو اس طرح بدعنوان بناتا ہے۔ اکثر جب لوگ کمزور ہوتے ہیں یا جب وہ صورت حال سے پوری طرح واقف نہیں ہوتے، تو ہو سکتا ہے وہ نادانستہ طور پر بوکھلائے ہوئے انداز میں کچھ کر گزریں؛ اس طرح، وہ نادانستہ طور پر شیطان کی گرفت میں آ جاتے ہیں اور ہو سکتا ہے غیرارادی عمل کر بیٹھیں، وہ کچھ کام کر سکتے ہیں یہ جانے بغیر کہ وہ کیا کر رہے ہیں۔ شیطان انسان کو اس طرح بدعنوان بناتا ہے۔ یہاں تک کہ اب بہت سے لوگ ایسے بھی ہیں جو گہری جڑ پکڑی ہوئی روایتی ثقافت سے الگ ہونے سے گریزاں ہیں، وہ اسے ترک نہیں کر سکتے۔ یہ خاص طور پر اس وقت ہوتا ہے جب وہ کمزور اور غیر فعال ہوتے ہیں کہ وہ اس قسم کی تعطیلات منانا چاہتے ہیں اور وہ شیطان سے ملنا چاہتے ہیں اور شیطان کو دوبارہ مطمئن کرنا چاہتے ہیں، تاکہ ان کے دلوں کو سکون ملے۔ روایتی ثقافت کا پس منظر کیا ہے؟ کیا پردے کے پیچھے شیطان کا کالا ہاتھ ڈوریاں ہلا رہا ہے؟ کیا شیطان کی بری فطرت چالاکی سے کاروائی اور قابو کر رہی ہے؟ کیا اس سب پر شیطان کا اختیار ہے؟ (جی ہاں)۔ جب لوگ ایک روایتی ثقافت میں رہتے ہیں اور اس قسم کی روایتی تعطیلات مناتے ہیں، تو کیا ہم یہ کہہ سکتے ہیں کہ یہ ایک ایسا ماحول ہے جس میں انھیں شیطان کی طرف سے بے وقوف اور بدعنوان بنایا جا رہا ہے، اور مزید یہ کہ وہ شیطان کی طرف سے بے وقوف بنائے جانے اور بدعنوان بنائے جانے پر خوش ہیں؟ (ہاں)۔ یہ وہ چیز ہے جسے تم سب تسلیم کرتے ہو، ایسی چیز جس کے بارے میں تم جانتے ہو۔

ت۔ شیطان توہم پرستی کو کس طرح انسان کو بدعنوان بنانے کے لیے استعمال کرتا ہے

تم ”توہم پرستی“ کی اصطلاح سے واقف ہو، ہاں؟ توہم پرستی اور روایتی ثقافت کے درمیان کچھ روابط ہیں، لیکن ہم آج ان کے بارے میں بات نہیں کریں گے۔ بلکہ، میں توہم پرستی کی عام طور پر سامنے آنے والی شکلوں پر بات کروں گا: پیشین گوئی کرنا، قسمت کا حال بتانا، بخور جلانا اور بدھ کی پوجا کرنا۔ کچھ لوگ پیشین گوئی کرتے ہیں، دوسرے بدھ کی پوجا کرتے ہیں اور بخور جلاتے ہیں، جب کہ کچھ لوگوں نے اپنی قسمت کا حال پڑھوایا ہے یا کسی سے اپنے چہرے کے خدوخال پڑھوائے ہیں اور اس طرح اپنی قسمت کا حال بتاتے ہیں۔ تم میں سے کتنے لوگوں نے اپنی قسمت کا حال پوچھا یا چہرہ پڑھوایا؟ یہ وہ چیز ہے جس میں زیادہ تر لوگ دلچسپی رکھتے ہیں، کیا یہ نہیں ہے؟ (ہاں)۔ کیوں؟ قسمت کا حال بتانے اور پیشین گوئی کرنے سے لوگ کس قسم کا فائدہ حاصل کرتے ہیں؟ اس سے وہ کس قسم کا اطمینان حاصل کرتے ہیں؟ (تجسس)۔ کیا یہ صرف تجسس ہے؟ یہ ضروری نہیں ہے، جیسا کہ میں اسے دیکھتا ہوں۔ پیشین گوئی کرنے اور قسمت کا حال بتانے کا مقصد کیا ہے؟ یہ کیوں کیا جاتا ہے؟ کیا یہ مستقبل دیکھنے کے لیے نہیں ہے؟ کچھ لوگ مستقبل کی پیشین گوئی کے لیے اپنا چہرہ پڑھواتے ہیں، دوسرے یہ دیکھنے کے لیے کرتے ہیں کہ ان کی قسمت اچھی ہوگی یا نہیں۔ کچھ لوگ یہ دیکھنے کے لیے کرتے ہیں کہ ان کی شادی کیسی ہو گی، اور مزید برآں کچھ لوگ یہ دیکھنے کے لیے کرتے ہیں کہ آنے والا سال کیا خوش قسمتی لائے گا۔ کچھ لوگ یہ دیکھنے کے لیے اپنا چہرہ پڑھواتے ہیں کہ ان کے اور ان کے بیٹوں یا بیٹیوں کے امکانات کیا ہوں گے، اور کچھ کاروباری لوگ یہ دیکھنے کے لیے کرتے ہیں کہ وہ کتنا پیسہ کمائیں گے، اس لیے وہ چہرے پڑھنے والے کی راہنمائی حاصل کرتے ہیں کہ انھیں کیا کرنا چاہیے۔ تو، کیا یہ صرف تجسس کو پورا کرنے کے لیے کیا جاتا ہے؟ جب لوگ اپنا چہرہ پڑھواتے ہیں یا اس طرح کے کام کرتے ہیں، تو یہ ان کے اپنے مستقبل کے ذاتی فائدے کے لیے ہوتا ہے؛ وہ یقین رکھتے ہیں کہ اس سب کا ان کی اپنی تقدیر سے گہرا تعلق ہے۔ کیا ان میں سے کوئی مفید ہے؟ (نہیں)۔ یہ مفید کیوں نہیں ہے؟ کیا ان چیزوں کے ذریعے کچھ علم حاصل کرنا اچھی بات نہیں ہے؟ یہ چیزیں تجھے یہ جاننے میں مدد دے سکتی ہیں کہ مصیبت کب آ سکتی ہے، اور اگر تو ان پریشانیوں کے پیش آنے سے پہلے ہی جان لے تو کیا تو ان سے بچ نہیں سکتا؟ اگر تجھے تیری قسمت کا حال بتایا گیا ہے، تو یہ تجھے بھول بھلیوں میں سے صحیح راستہ تلاش کرنے کا طریقہ دکھا سکتا ہے، تاکہ تو آنے والے سال میں اچھی قسمت سے لطف اندوز ہوسکے اور اپنے کاروبار کے ذریعے بہت زیادہ دولت حاصل کرسکے۔ تو، کیا یہ مفید ہے یا نہیں ہے؟ چاہے یہ مفید ہے یا نہیں اس کا ہمارے ساتھ کوئی تعلق نہیں ہے، اور ہماری آج کی رفاقت میں یہ موضوع شامل نہیں ہو گا۔ شیطان کس طرح توہم پرستی کو استعمال کر کے انسان کو بدعنوان بناتا ہے؟ لوگ اپنی تقدیر کے بارے میں سب کچھ جاننا چاہتے ہیں، اس لیے شیطان انھیں ترغیب دینے کے لیے ان کے تجسس کا فائدہ اٹھاتا ہے۔ لوگ یہ جاننے کے لیے کہ مستقبل میں ان کے ساتھ کیا ہو گا اور آگے کس طرح کا راستہ ہے، پیشین گوئی، قسمت بتانے اور چہرہ پڑھنے میں مشغول رہتے ہیں۔ تاہم، آخر کار تقدیر اور امکانات کس کے ہاتھ میں ہیں جن کے متعلق لوگ اتنے فکر مند ہیں؟ (خدا کے ہاتھ میں)۔ یہ سب چیزیں خدا کے ہاتھ میں ہیں۔ ان طریقوں کو استعمال کرتے ہوئے، شیطان کیا چاہتا ہے کہ لوگ کیا جان لیں؟ شیطان چہرہ پڑھنے اور قسمت کا حال بتانے کا استعمال لوگوں کو یہ بتانے کے لیے کرنا چاہتا ہے کہ وہ ان کے مستقبل کی قسمت جانتا ہے، اور یہ کہ وہ نہ صرف ان چیزوں کو جانتا ہے بلکہ یہ اس کے قابو میں بھی ہیں۔ شیطان اس موقع سے فائدہ اٹھانا چاہتا ہے اور لوگوں کو قابو میں رکھنے کے لیے یہ طریقے استعمال کرنا چاہتا ہے تاکہ لوگ اس پر اندھا اعتماد کریں اور اس کی ہر بات مان لیں۔ مثال کے طور پر، اگر تو نے چہرہ پڑھوایا ہے، اگر قسمت کا حال بتانے والا اپنی آنکھیں بند کرتا ہے اور تجھے مکمل وضاحت کے ساتھ وہ سب کچھ بتاتا ہے جو پچھلی چند دہائیوں میں تیرے ساتھ پیش آیا ہے، تو تُو اندر سے کیسا محسوس کرے گا؟ تو فوری طور پر محسوس کرے گا، ”کہ وہ بالکل درست ہے! میں نے اپنا ماضی پہلے کبھی کسی کو نہیں بتایا، وہ اس کے بارے میں کیسے جانتا ہے؟ میں واقعی اس قسمت کا حال بتانے والے کو سراہتا ہوں!“ شیطان کے لیے، کیا تیرے ماضی کے بارے میں جاننا بہت آسان نہیں ہے؟ خدا نے تجھے اس مقام تک پہنچایا جہاں پر تو آج ہے، اور تمام وقت شیطان لوگوں کو بدعنوان بناتا اور تیرا تعاقب کرتا رہا ہے۔ تیری زندگی کے عشروں کا گزرنا شیطان کے لیے کچھ نہیں ہے اور شیطان کے لیے ان چیزوں کو جاننا مشکل نہیں ہے۔ جب تجھے معلوم ہو جاتا ہے کہ شیطان جو کچھ کہتا ہے وہ سب درست ہے تو کیا تو اپنا دل اس کے حوالے نہیں کر رہا ہوتا ہے؟ کیا تو اپنے مستقبل اور اپنی قسمت پر قابو رکھنے کے لیے اس پر انحصار نہیں کر رہا ہے؟ فوراً، تیرا دل اس کے لیے اور کچھ لوگوں کے لیے، جن کی روحیں وہ اس وقت پہلے ہی چھین چکا ہوتا ہے، کچھ احترام یا تعظیم محسوس کرے گا۔ اور تو فوری طور پر قسمت کا حال بتانے والے سے پوچھے گا: ”مجھے آگے کیا کرنا چاہیے؟ مجھے آنے والے سال میں کن چیزوں سے پرہیز کرنا چاہیے؟ مجھے کون سے کام نہیں کرنے چاہییں؟“ اور پھر، وہ کہے گا، ”تجھے وہاں بالکل نہیں جانا چاہیے، تجھے یہ ہرگز نہیں کرنا چاہیے، کسی خاص رنگ کے کپڑے مت پہن، تجھے کچھ خاص جگہوں پر کم جانا چاہیے، کچھ کام زیادہ کرنے چاہییں۔۔۔۔“ کیا تو اس کی ہر بات کو جو وہ کہتا ہے، فوراً سنجیدگی سے نہیں لے گا؟ تو اس کے الفاظ کو خدا کے کلام سے زیادہ تیزی سے یاد کرے گا۔ تو انھیں اتنی جلدی کیوں یاد کرے گا؟ کیونکہ تو اچھی قسمت کے لیے شیطان پر بھروسہ کرنا چاہے گا۔ کیا یہ وہ وقت نہیں ہے جب یہ تیرے دل کو قبضے میں لے لیتا ہے؟ جب اس کی پیشین گوئیاں یکے بعد دیگرے، سچ ثابت ہوتی ہیں، تو کیا تو اس کی طرف واپس جانا نہیں چاہے گا تاکہ یہ معلوم کرے کہ اگلا سال کیا خوش قسمتی لائے گا؟ (ہاں)۔ شیطان تجھے جو کچھ کرنے کو کہے گا تو وہ کرے گا اور تو ان چیزوں سے پرہیز کرے گا جن سے وہ بچنے کے لیے کہے گا۔ اس طرح، کیا تو اس کی کہی ہوئی ہر بات کو نہیں مان رہا ہے؟ بہت جلد، تو اس کی آغوش میں گر جائے گا، دھوکا کھا جائے گا، اور اس کے قابو میں آ جائے گا۔ ایسا اس لیے ہوتا ہے کہ تو اس بات پر یقین رکھتا ہے کہ یہ جو کہتا ہے سچائی ہے اور اس لیے کہ تجھے یقین ہے کہ یہ تیری ماضی کی زندگی، تیری موجودہ زندگی، اور مستقبل کیا لائے گا، کے بارے میں جانتا ہے۔ یہی طریقہ ہے جو شیطان لوگوں کو قابو کرنے کے لیے استعمال کرتا ہے۔ لیکن حقیقت میں، کون حقیقی طور پر قابو کرنے والا ہے؟ خدا خود قابو میں رکھتا ہے، شیطان نہیں۔ شیطان اس معاملے میں صرف اپنی ہوشیار چالوں کو جاہل لوگوں، اور ان لوگوں کو دھوکا دینے کے لیے استعمال کررہا ہے جو اس پر یقین اور بھروسا کرنے کے معاملے میں صرف مادی دنیا کو دیکھتے ہیں۔ پھر، وہ شیطان کی گرفت میں آ جاتے ہیں اور اس کی ہر بات کی تعمیل کرتے ہیں۔ لیکن جب لوگ خدا پر ایمان لانا اور اس کی پیروی کرنا چاہتے ہوں تو کیا شیطان کبھی اپنی گرفت ڈھیلی کرتا ہے؟ شیطان نہیں کرتا۔ اس صورت حال میں، کیا لوگ واقعی شیطان کی گرفت میں آ رہے ہیں؟ (ہاں)۔ کیا ہم ایسا کہہ سکتے ہیں کہ اس معاملے میں شیطان کا رویہ شرمناک ہے؟ (ہاں)۔ ہم ایسا کیوں کہیں گے؟ کیونکہ یہ دھوکا دہی اور فریب دینے کی تدبیریں ہیں۔ شیطان بے شرم ہے اور لوگوں کو یہ سوچنے میں گمراہ کرتا ہے کہ یہ ان کے بارے میں ہر چیز کو قابو کرتا ہے اوریہاں تک کہ یہ ان کی تقدیر کو قابو کرتا ہے۔ اس وجہ سے جاہل لوگ اس کی مکمل اطاعت کرتے ہیں۔ وہ صرف چند الفاظ سے بے وقوف بن جاتے ہیں۔ اس حواس باختگی میں لوگ اس کے آگے جھک جاتے ہیں۔ تو، شیطان کس قسم کے طریقے استعمال کرتا ہے، یہ تجھے خود پر یقین کرنے کے لیے کیا کہتا ہے؟ مثال کے طور پر، ہو سکتا ہے کہ تو نے شیطان کو یہ نہ بتایا ہو کہ تیرے خاندان میں کتنے لوگ ہیں، لیکن یہ پھر بھی تجھے بتا سکتا ہے کہ کتنے لوگ ہیں، اور تیرے والدین اور بچوں کی عمریں۔ اگرچہ اس سے پہلے تجھے شیطان کے بارے میں شکوک و شبہات ہوں گے، لیکن اس کی یہ باتیں سننے کے بعد، کیا تو یہ محسوس نہیں کرے گا کہ وہ کچھ زیادہ قابل اعتبار ہے؟ شیطان پھر یہ کہہ سکتا ہے کہ حال ہی میں تیرے لیے کام کتنا مشکل رہا ہے، کہ تیرے افسران تجھے وہ پہچان نہیں دیتے جس کا تو مستحق ہے اور ہمیشہ تیرے خلاف کام کرتے رہتے ہیں، وغیرہ۔ یہ سننے کے بعد، تو سوچے گا، ”یہ بالکل ٹھیک ہے! کام پر چیزیں ٹھیک نہیں چل رہی ہیں۔“ تو تُو شیطان پر کچھ زیادہ یقین کرے گا۔ پھر یہ تجھے دھوکا دینے کے لیے کچھ اور کہے گا، اور تو اس پر اور بھی زیادہ یقین کر لے گا۔ آہستہ آہستہ، تو اپنے آپ کو مزاحمت کرنے یا اس کے بارے میں مزید مشکوک رہنے کے قابل نہیں پائے گا۔ شیطان محض چند معمولی چالیں استعمال کرتا ہے، حتیٰ کہ چھوٹی معمولی چالیں بھی، اور اس طرح سے تجھے سٹپٹا دیتا ہے۔ جب تو سٹپٹا جاتا ہے، تو تُو اپنی اصل حیثیت کو دریافت کرنے سے قاصر ہو گا، تو چکرا جائے گا کہ کیا کیا جائے، اور تو شیطان کے کہنے پر عمل کرنا شروع کردے گا۔ یہ وہ ”ذہین“ طریقہ ہے جو شیطان انسان کو بدعنوان بنانے کے لیے استعمال کرتا ہے، جس کی وجہ سے تو غیرارادی طورپر اس کے جال میں پھنس جاتا ہے اور اس کے بہکاوے میں آ جاتا ہے۔ شیطان تجھے کچھ چیزیں بتاتا ہے جنہیں لوگ اچھا تصور کرتے ہیں، اور پھر وہ تجھے بتاتا ہے کہ کیا کرنا ہے اور کس سے پرہیز کرنا ہے۔ اس طرح تو غیرارادی طور پر دھوکا کھا رہا ہے۔ ایک بار جب تو اس کے دام میں آ جائے، تو تیرے لیے چیزیں مشکل ہو جائیں گی؛ تو مسلسل اس کے بارے میں سوچتا رہے گا کہ شیطان نے کیا کہا اور اس نے تجھے کیا کرنے کو کہا، اور تونادانستہ طور پر اس کے قبضے میں آ جائے گا۔ ایسا کیوں ہے؟ اس کی وجہ یہ ہے کہ انسان میں سچائی کی کمی ہے اور اس لیے وہ ثابت قدم رہنے اور شیطان کے بہکانے اور آزمائش کا مقابلہ کرنے سے قاصر ہے۔ شیطان کی برائی اور اس کے فریب، دھوکے اور بدنیتی کے سامنے انسان بہت جاہل، ناپختہ اور کمزور ہے، کیا ایسا نہیں ہے؟ کیا یہ ان طریقوں میں سے ایک نہیں ہے جن سے شیطان انسان کو بدعنوان بناتا ہے؟ (ہاں)۔ انسان غیرارادی طور پر شیطان کے مختلف طریقوں سے تھوڑا تھوڑا کر کے دھوکے اور فریب کا شکار ہوتا ہے، کیونکہ اس میں مثبت اور منفی میں فرق کرنے کی صلاحیت کی کمی ہے۔ اس میں اس مرتبے کی، اور شیطان پر فتح پانے کی صلاحیت کی کمی ہے۔

ٹ۔ شیطان کس طرح سماجی رجحانات کو انسان کو بدعنوان بنانے کے لیے استعمال کرتا ہے 

سماجی رجحانات کب وجود میں آئے؟ کیا وہ صرف موجودہ دور میں ہی وجود میں آئے ہیں؟ کوئی کہہ سکتا ہے کہ سماجی رجحانات اس وقت وجود میں آئے جب شیطان نے لوگوں کو بدعنوان بنانا شروع کیا۔ سماجی رجحانات میں کیا شامل ہے؟ (لباس اور بناؤ سنگھار کے انداز)۔ یہ وہ چیزیں ہیں جن سے لوگ اکثر رابطے میں رہتے ہیں۔ لباس کے انداز، فیشن اور رجحانات – یہ چیزیں اس پہلو کا ایک چھوٹا سا حصہ ہیں۔ کیا کچھ اور بھی ہے؟ وہ مقبول جملے جو لوگ اکثر اچانک کہہ دیتے ہیں، کیا وہ بھی ان میں شمار ہوتے ہیں؟ وہ طرز زندگی جو لوگ چاہتے ہیں، کیا وہ شمار ہوتی ہے؟ کیا موسیقی کے ستارے، مشہور شخصیات، رسالے، اور ناول جو لوگ پسند کرتے ہیں، کیا وہ شمار ہوتے ہیں؟ (ہاں)۔ تمہارے خیال میں، سماجی رجحانات کا کون سا پہلو انسان کو بدعنوان بنا سکتا ہے؟ ان میں سے کون سا رجحان تمہارے لیے سب سے زیادہ پُرکشش ہے؟ بعض لوگ کہتے ہیں: ”ہم سب ایک خاص عمر کو پہنچ چکے ہیں، ہم اپنی پچاس یا ساٹھ کی دہائی میں، اپنی ستر یا اسی کی دہائی میں ہیں، اور ہم اب ان رجحانات کے لیے مزید موزوں نہیں ہو سکتے اور اصل میں وہ ہماری توجہ اپنی طرف مبذول نہیں کرواتے۔“ کیا یہ درست ہے؟ دوسرے کہتے ہیں: ”ہم مشہور شخصیات کی پیروی نہیں کرتے، یہ وہ کام ہے جو وہ نوجوان کرتے ہیں جن کی عمر بیس کی دہائی میں ہے؛ ہم فیشن ایبل کپڑے بھی نہیں پہنتے، یہ وہ چیز ہے جو اپنی شخصیت کا خیال رکھنے والے لوگ کرتے ہیں۔“ تو پھر ان میں سے کون سی چیز تمہیں بد عنوان بنا سکتی ہے؟ ”پیسا دنیا کو چلاتا ہے“؛ کیا یہ ایک رجحان ہے؟ تم نے جس فیشن اور خوراک کے نفیس رجحانات کا ذکر کیا ہے ان کے مقابلے کیا یہ زیادہ خراب نہیں ہے؟ ”پیسا دنیا کوچلاتا ہے“ یہ شیطان کا ایک فلسفہ ہے۔ یہ فلسفہ تمام بنی نوع انسان کے درمیان، ہر انسانی معاشرے میں رائج ہے؛ تم کہہ سکتے ہو کہ یہ ایک رجحان ہے۔ کیونکہ یہ ہر ایک شخص کے دل میں بسا ہوا ہے جس نے شروع میں اس قول کو قبول نہیں کیا لیکن پھر جب حقیقی زندگی سے واسطہ پڑا تو اس نے اسے خاموشی سے قبول کر لیا، اور محسوس کرنے لگا کہ یہ الفاظ حقیقت میں درست ہیں۔ کیا یہ شیطان کا انسان کو بدعنوان بنانے کا عمل نہیں ہے؟ شاید لوگ اس قول کو یکساں حد تک نہیں سمجھتے، لیکن ہر ایک اپنے اردگرد رونما ہونے والے واقعات اور اپنے ذاتی تجربات کی بنیاد پر اس قول کی تشریح اور اعتراف کے مختلف درجات رکھتا ہے۔ کیا یہی معاملہ نہیں ہے؟ اس سے قطع نظر کہ اس قول کے حوالے سے لوگوں کا کیا تجربہ ہے، سوال یہ ہے کہ اس کا کسی کے دل پر کیا منفی اثر ہو سکتا ہے؟ اس دنیا میں لوگوں بشمول تم میں سے ہر ایک کے، انسانی مزاج سے کوئی چیز ظاہر ہوتی ہے۔ یہ کیا ہے؟ یہ پیسے کی پوجا ہے۔ کیا اسے کسی کے دل سے نکالنا مشکل ہے؟ یہ بہت مشکل ہے! ایسا لگتا ہے کہ شیطان نے انسان کو بے انتہا بدعنوان بنا دیا ہے! شیطان لوگوں کو ورغلانے کے لیے پیسے کا استعمال کرتا ہے اور انھیں بدعنوان بناتے ہوئے پیسے کی پرستش اور مادی چیزوں کی تعظیم میں ملوث کر دیتا ہے۔ اور پیسے کی یہ پوجا لوگوں میں کیسے ظاہر ہوتی ہے؟ کیا تم محسوس کرتے ہو کہ تم بغیر پیسے کے اس دنیا میں زندہ نہیں رہ سکتے، یا یہ کہ پیسے کے بغیر ایک دن بھی زندہ رہنا ناممکن ہے؟ لوگوں کی حیثیت اس بات پر منحصر ہوتی ہے کہ ان کے پاس کتنا پیسہ ہے، جتنا ہو گا اتنا ہی ان کو احترام ملے گا۔ غریبوں کی کمر شرم سے خم ہو چکی ہے، جب کہ امیر اپنے اونچے مقام و مرتبے سے لطف اندوز ہوتے ہیں۔ وہ سر اٹھا کر اور فخر سے چلتے ہیں، اونچی آواز میں بولتے ہیں اور تکبر سے رہتے ہیں۔ لوگوں میں اس کہاوت اور رجحان کا نتیجہ کیا نکل رہا ہے؟ کیا یہ سچ نہیں ہے کہ بہت سے لوگ پیسے کے حصول کے لیے کسی بھی طرح کی قربانی دیتے ہیں؟ کیا بہت سے لوگ زیادہ پیسے کے حصول میں اپنا وقار اور ایمان داری کھو نہیں دیتے؟ کیا بہت سے لوگ پیسے کی خاطر اپنا فرض ادا کرنے اور خدا کی پیروی کرنے کا موقع گنوا نہیں دیتے؟ کیا سچائی حاصل کرنے اور نجات پانے کا موقع کھو دینا لوگوں کے لیے سب سے بڑا نقصان نہیں ہے؟ کیا شیطان کا اس طریقے اور اس قول کو انسان کو اس حد تک بد عنوان بنانے کے لیے استعمال کرنا مفسدانہ نہیں ہے؟ کیا یہ بدنیتی پر مبنی چال نہیں ہے؟ جب تو اس مشہور قول پر اعتراض کرنے سے آگے بڑھ کر اسے سچ مان لیتا ہے، تو تیرا دل مکمل طور پر شیطان کی گرفت میں آ جاتا ہے، اور اس لیے تو غیرارادی طور پر اس قول کے مطابق زندگی بسر کرنا شروع کر دیتا ہے۔ اس قول نے تجھے کس حد تک متاثر کیا ہے؟ ہو سکتا ہے کہ تجھے سچا راستہ معلوم ہو، اور ہو سکتا ہے کہ تجھے سچائی معلوم ہو، لیکن تجھ میں اس کے لیے جستجو کرنے کی طاقت نہیں ہے۔ تجھے واضح طور پر معلوم ہو سکتا ہے کہ خدا کا کلام سچ ہے، لیکن تو سچائی حاصل کرنے کے لیے قیمت ادا کرنے یا تکلیف اٹھانے کے لیے آمادہ نہیں ہے۔ اس کی بجائے، تو اپنے مستقبل اور تقدیر کو آخر تک خُدا کا مقابلہ کرنے کے لیے قربان کر دے گا۔ اس سے کوئی فرق نہیں پڑتا ہے کہ خدا کیا کہتا ہے، اس سے کوئی فرق نہیں پڑتا ہے کہ خدا کیا کرتا ہے، اس سے کوئی فرق نہیں پڑتا ہے کہ تو یہ سمجھتا ہے یا نہیں کہ تیرے لیے خدا کی محبت کتنی گہری اور کتنی عظیم ہے، تو ضد کے ساتھ اپنا راستہ اختیار کرنے پر اصرار کرے گا اور اس قول کی قیمت ادا کرے گا۔ جس کا مطلب یہ ہے کہ یہ قول پہلے ہی دھوکے سے تیرے خیالات پر قابو پا چکا ہے، یہ پہلے ہی تیرے طرز عمل کا حکمران بن چکا ہے، اور تو دولت حاصل کرنے کی اپنی جستجو کو ایک طرف رکھنے کی بجائے اسے اپنی قسمت پر حکمرانی کرنے دے گا۔ چونکہ لوگ اس طرح عمل کر سکتے ہیں، کہ وہ شیطان کی باتوں کے ذریعے قابو میں آ سکتے ہیں اور انھیں چالاکی سے استعمال کیا جا سکتا ہے – کیا اس کا یہ مطلب نہیں ہے کہ انھیں شیطان نے فریب دیا ہے اور بدعنوان بنا دیا ہے؟ کیا شیطان کے فلسفے اور ذہنیت اور شیطان کے مزاج نے تیرے دل میں جڑ نہیں پکڑ لی ہے؟ جب تو آنکھیں بند کر کے دولت کی جستجو کرتا ہے، اور حق کی جستجو چھوڑ دیتا ہے، تو کیا شیطان نے تجھے دھوکا دینے کا اپنا مقصد حاصل نہیں کر لیا ہے؟ یہ معاملہ بالکل ایسا ہی ہے۔ جب شیطان تجھے دھوکا دیتا ہے اور بدعنوان بناتا ہے تو کیا تو اس کو محسوس کر سکتا ہے؟ تو نہیں کر سکتا ہے۔ اگر تو شیطان کو بالکل اپنے سامنے کھڑا نہیں دیکھ سکتا، یا یہ محسوس کرتا ہے کہ یہ شیطان ہے جو چھپ کر کام کر رہا ہے، تو کیا تو شیطان کی خباثت دیکھ سکے گا؟ کیا تو جان سکتا ہے کہ شیطان انسانوں کو کیسے بدعنوان بناتا ہے؟ شیطان انسان کو ہر وقت اور ہر جگہ بدعنوان بناتا ہے۔ شیطان انسان کے لیے اس بدعنوانی کے خلاف دفاع کو ناممکن بنا دیتا ہے اور انسان کو اس کے مقابلے میں بے بس کر دیتا ہے۔ شیطان تجھے اپنے خیالات، اپنے نقطہ نظر اور اس سے پیدا ہونے والی بری چیزوں کو ان حالات میں قبول کرنے پر مجبور کرتا ہے جب تو ان سے ناواقف ہوتا ہے اور جب تجھے اس کی کوئی پہچان نہیں ہوتی ہے کہ تیرے ساتھ کیا ہو رہا ہے۔ لوگ ان چیزوں کو قبول کر لیتے ہیں اور ان پر کوئی اعتراض نہیں کرتے۔ وہ ان چیزوں کو عزیز رکھتے ہیں اور ان کو ایک خزانے کی طرح مضبوطی سے پکڑتے ہیں، وہ خود کو ان چیزوں کے ذریعے چالاکی سے استعمال ہونے دیتے ہیں اور اپنے ساتھ کھلواڑ کرنے دیتے ہیں؛ یہ وہ طریقہ ہے جس سے لوگ شیطان کے زیر اثر زندگی گزارتے ہیں، اور لاشعوری طور پر شیطان کی اطاعت کرتے ہیں، اور شیطان کا انسان کو بدعنوان بنانے کا عمل اور بھی گہرا ہوتا جاتا ہے۔

شیطان انسان کو بدعنوان بنانے کے لیے یہ متعدد طریقے استعمال کرتا ہے۔ انسان کے پاس علم اور کچھ سائنسی اصولوں کی سمجھ بوجھ ہے، انسان روایتی ثقافت کے زیر اثر رہتا ہے، اور ہر انسان روایتی ثقافت کا وارث ہے اور اسے آگے منتقل کرتا ہے۔ انسان شیطان کی طرف سے اسے دی گئی روایتی ثقافت کو جاری رکھنے کا پابند ہے، اور انسان ان سماجی رجحانات کے مطابق بھی ہے جو شیطان انسانیت کو فراہم کرتا ہے۔ انسان شیطان کے ساتھ لازم و ملزوم ہے، شیطان ہر وقت جو کچھ کرتا ہے اس کے ساتھ مطابقت رکھتا ہے، اس کی برائی، فریب، بدنیتی اور تکبر کو قبول کرتا ہے۔ ایک بار جب انسان شیطان کی ان خصلتوں کا حامل ہو گیا تو کیا وہ اس بدعنوان انسانیت کے درمیان زندگی گزارنے سے خوش ہوا یا غمگین؟ (غمگین)۔ تم ایسا کیوں کہتے ہو؟ (چونکہ انسان بدعنوان چیزوں میں جکڑا ہوا ہے اور ان کے قابو میں ہے، اس لیے وہ گناہ میں رہتا ہے اور ایک مشکل جدوجہد میں گھرا ہوا ہے)۔ کچھ لوگ عینک لگاتے ہیں، بہت عقلمند دکھائی دیتے ہیں؛ وہ فصاحت اور استدلال کے ساتھ بہت احترام سے بات کر سکتے ہیں، اور چونکہ وہ بہت سی چیزوں سے گزر چکے ہیں، وہ بہت تجربہ کار اور نفیس ہو سکتے ہیں۔ وہ بڑے اور چھوٹے معاملات کے بارے میں تفصیل سے بات کرنے کے قابل ہو سکتے ہیں؛ وہ چیزوں کی صداقت اور وجہ کا اندازہ لگانے کے قابل بھی ہو سکتے ہیں۔ ہو سکتا ہے کچھ لوگ ان لوگوں کے رویے اور شکل وصورت نیز ان کے کردار، انسانیت، اخلاق وغیرہ کو دیکھیں اور ان میں کوئی عیب نہ پائیں۔ ایسے لوگ خاص طور پر موجودہ سماجی رجحانات سے ہم آہنگ ہونے کے قابل ہوتے ہیں۔ اگرچہ یہ لوگ بوڑھے ہو سکتے ہیں، لیکن وہ کبھی بھی زمانے کے رجحانات سے پیچھے نہیں رہتے اور سیکھنے کے لیے کبھی بھی بہت بوڑھے نہیں ہوتے۔ سطحی طور پر، ایسے شخص میں کوئی بھی عیب تلاش نہیں کر سکتا، پھر بھی اپنے باطنی جوہر تک وہ شیطان کے ہاتھوں بالکل اور مکمل طور پر بدعنوان ہو چکے ہیں۔ اگرچہ ان لوگوں میں کوئی ظاہری عیب نہیں پایا جا سکتا، اگرچہ سطحی طور پر یہ نرم مزاج، مہذب ہیں، علم اور ایک خاص اخلاق کے حامل ہیں، اور ان میں دیانت داری ہے، اور اگرچہ علم کے لحاظ سے یہ نوجوانوں سے کسی طور کمتر نہیں ہیں، پھر بھی اپنی فطرت اور جوہر کے لحاظ سے ایسے لوگ شیطان کا مکمل اور زندہ نمونہ ہیں؛ وہ بالکل شیطان کی شبیہ ہیں۔ یہ شیطان کے انسان کو بدعنوان بنانے کا ”پھل“ ہے۔ میں نے جو کہا ہے وہ تمہارے لیے تکلیف دہ ہو سکتا ہے، لیکن یہ سب سچ ہے۔ انسان جس علم کا مطالعہ کرتا ہے، وہ سائنس جسے وہ سمجھتا ہے، اور وہ ذرائع جنھیں وہ سماجی رجحانات کے ساتھ موزوں ہونے کے لیے منتخب کرتا ہے، یہ بغیر کسی استثنا کے شیطان کے انسان کو بدعنوان بنانے کے اوزار ہیں۔ یہ بالکل سچ ہے۔ لہٰذا، انسان ایک ایسے مزاج کے اندر رہتا ہے جسے شیطان نے مکمل طور پر بدعنوان بنا دیا ہے، اور انسان کے پاس یہ جاننے کا کوئی طریقہ نہیں ہے کہ خدا کا تقدس کیا ہے یا خدا کا جوہر کیا ہے۔ اس کی وجہ یہ ہے کہ شیطان جن طریقوں سے انسان کو بدعنوان بناتا ہے کوئی سطحی طور پر ان میں غلطی نہیں تلاش کر سکتا؛ کسی کے رویے کو دیکھتے ہوئے کوئی نہیں کہہ سکتا کہ کوئی چیز غلط ہے۔ ہر کوئی اپنے کام کو معمول کے مطابق کرتا ہے اور عام زندگی گزارتا ہے؛ وہ عام انداز میں کتابیں اور اخبارات پڑھتا ہے، وہ عام انداز میں مطالعہ کرتا اور بولتا ہے۔ کچھ لوگوں نے کچھ اخلاقیات سیکھی ہیں اور وہ بات کرنے میں اچھے ہیں، سمجھنے والے اور دوستانہ ہیں، مددگار اور خیرات کرنے والے ہیں، اور معمولی باتوں پر جھگڑنے والے یا لوگوں سے فائدہ اٹھانے والے نہیں ہیں۔ تاہم ان کے شیطانی بدعنوان مزاج کی جڑیں ان کے اندر پیوست ہیں اور اس جوہر کو بیرونی کوششوں پر بھروسہ کر کے تبدیل نہیں کیا جا سکتا۔ اس جوہر کی وجہ سے انسان خدا کے تقدس کو نہیں جان پاتا اور انسان پر خدا کے تقدس کا جوہر ظاہر ہونے کے باوجود انسان اسے سنجیدگی سے نہیں لیتا۔ اس کی وجہ یہ ہے کہ شیطان مختلف ذرائع سے انسان کے احساسات، نظریات، نقطہ نظر اور خیالات پر مکمل طور پر قبضہ کر چکا ہے۔ یہ قبضہ اور بدعنوانی عارضی یا کبھی کبھار والا معاملہ نہیں ہے بلکہ یہ ہر جگہ پر اور ہر وقت موجود ہے۔ اس طرح بہت سے لوگ جنہوں نے تین یا چار سال یا حتیٰ کہ پانچ یا چھ سال تک بھی خدا پر ایمان رکھا ہے، وہ اب بھی ان شیطانی خیالات، نظریات، منطق اور فلسفے کو بہت قیمتی سمجھتے ہیں جو شیطان نے ان کے ذہنوں میں بٹھائے ہوئے ہیں، اور انھیں چھوڑنے سے قاصر ہیں۔ چونکہ انسان نے شیطان کی فطرت سے پیدا ہونے والی برائی، تکبر اور بدنیتی والی چیزوں کو قبول کر لیا ہے، اس لیے لامحالہ انسان کے باہمی تعلقات میں اکثر تنازعات، اختلافی بحث اور نااتفاقی پیدا ہوتی ہے، جو شیطان کی متکبرانہ فطرت کے نتیجے میں ہوتی ہے۔ اگر شیطان نے بنی نوع انسان کو مثبت چیزیں دی ہوتیں – مثال کے طور پر، اگر کنفیوشس ازم اور روایتی ثقافت کا تاؤ ازم جنہیں انسان نے قبول کر لیا ہے اچھی چیزیں ہوتیں – تو ان چیزوں کو قبول کر لینے کے بعد ایک ہی طرح کے لوگوں کو ایک دوسرے کے ساتھ دوستانہ تعلقات رکھنے کے قابل ہونا چاہیے۔ تو پھر ان لوگوں کے درمیان اتنی بڑی تقسیم کیوں ہے جنہوں نے ایک جیسی چیزوں کو قبول کیا ہے؟ ایسا کیوں ہے؟ کیونکہ یہ چیزیں شیطان کی طرف سے آتی ہیں اور شیطان لوگوں میں تفرقہ پیدا کرتا ہے۔ شیطان کی چیزیں، خواہ وہ سطحی طور پر کتنی ہی باوقار یا عظیم کیوں نہ لگتی ہوں، انسان کے لیے اور انسان کی زندگی میں صرف تکبر ہی لاتی ہیں، اور شیطان کی شیطانی فطرت کے فریب کے علاوہ کچھ نہیں ہیں۔ کیا ایسا نہیں ہے؟ کوئی ایسا شخص جو اپنا بھیس بدلنے کے قابل ہو، جس کے پاس علم کی دولت ہو یا جس کی اچھی پرورش ہو، اس کے لیے اب بھی اپنے بدعنوان شیطانی مزاج کو چھپانا مشکل ہو گا۔ کہنے کا مطلب یہ ہے کہ اس سے فرق نہیں پڑتا کہ اس شخص نے اپنے آپ کو کتنے ہی طریقوں سے ڈھانپ لیا ہو، چاہے تو نے اسے ولی تصور کیا ہو، یا تو نے اسے کامل سمجھا ہو، یا اگر تو نے اسے فرشتہ سمجھا ہو، اس سے کوئی فرق نہیں پڑتا ہے کہ تیرے خیالات کتنے ہی پاکیزہ ہوں، اس کی پس پردہ اصل زندگی کیسی ہے؟ تو اس کے مزاج کے ظاہر ہونے پر کیا جوہر دیکھے گا؟ بلاشبہ تو شیطان کی بری فطرت کو دیکھے گا۔ کیا یہ کہنے کی اجازت ہے؟ (ہاں)۔ مثال کے طور پر، فرض کرو کہ تم اپنے قریبی کسی ایسے شخص کو جانتے ہو جسے تو نے ایک اچھا انسان سمجھا ہو، شاید کوئی ایسا شخص جس کا تو عقیدت مند ہو۔ تو اپنی موجودہ حیثیت کے ساتھ، اس کے بارے میں کیا سوچتا ہے؟ سب سے پہلے، تو اس بات کا جائزہ لے کہ آیا اس قسم کے شخص میں انسانیت ہے یا نہیں، آیا وہ ایماندار ہے یا نہیں، آیا وہ لوگوں کے لیے سچی محبت رکھتا ہے یا نہیں، آیا اس کے قول و فعل دوسروں کا فائدہ اور مدد کرتے ہیں یا نہیں۔ (وہ نہیں کرتے)۔ وہ نام نہاد مہربانی، محبت یا نیکی کیا ہے جو یہ لوگ ظاہر کرتے ہیں؟ یہ سب جھوٹ ہے، یہ سب ایک ظاہری صورت ہے۔ اس ظاہری صورت کے پیچھے ایک خفیہ شیطانی مقصد ہے: اس شخص کو چاہنا اور اس کا عقیدت مند بننا۔ کیا تم واضح طور پر یہ دیکھتے ہو؟ (ہاں)۔

شیطان انسانیت کو بدعنوان بنانے کے لیے کون سے طریقے استعمال کرتا ہے؟ کیا وہ کوئی مثبت چیز لاتے ہیں؟ اول، کیا انسان اچھے اور برے میں فرق کر سکتا ہے؟ کیا تو یہ کہے گا کہ اس دنیا میں، چاہے کوئی مشہور یا عظیم شخص ہو، یا کوئی رسالہ ہو یا کوئی اور اشاعت، وہ کسی چیز کے اچھا یا برا، اور صحیح یا غلط ہونے کو جانچنے کے لیے جو معیارات استعمال کرتے ہیں، درست ہیں؟ کیا واقعات اور لوگوں کے بارے میں ان کے اندازے منصفانہ ہیں؟ کیا ان میں سچائی ہے؟ کیا یہ دنیا، یہ انسانیت، سچائی کے معیار کی بنیاد پر مثبت اور منفی چیزوں کا اندازہ لگاتی ہے؟ (نہیں)۔ لوگوں میں یہ صلاحیت کیوں نہیں ہے؟ لوگ اتنا علم پڑھ چکے ہیں اور سائنس کے بارے میں اتنا جانتے ہیں، اس لیے وہ بڑی صلاحیتوں کے حامل ہیں، کیا وہ نہیں؟ تو وہ مثبت اور منفی چیزوں میں فرق کرنے سے کیوں قاصر ہیں؟ یہ کیوں ہے؟ (کیونکہ لوگوں کے پاس سچائی نہیں ہے؛ سائنس اور علم سچائی نہیں ہیں)۔ ہر وہ چیز جو شیطان انسانیت کے لیے لاتا ہے وہ بری، بدعنوان ہے اور اس میں سچائی، زندگی اور طریقے کی بہت کمی ہے۔ شیطان انسان میں جو برائی اور بدعنوانی لاتا ہے، کیا تو کہہ سکتا ہے کہ شیطان میں محبت ہے؟ کیا تو کہہ سکتا ہے کہ انسان میں محبت ہے؟ کچھ لوگ کہہ سکتے ہیں: ”تو غلط ہے؛ دنیا بھر میں بہت سے لوگ ایسے ہیں جو غریبوں یا بے گھر لوگوں کی مدد کرتے ہیں۔ کیا یہ اچھے لوگ نہیں ہیں؟ خیراتی ادارے بھی ہیں جو اچھا کام کرتے ہیں؛ جو کام وہ کرتے ہیں کیا وہ اچھا کام نہیں ہے؟“ اس پر تو کیا کہے گا؟ شیطان انسان کو خراب کرنے کے لیے بہت سے مختلف طریقے اور نظریات استعمال کرتا ہے؛ کیا انسان کی یہ بدعنوانی ایک مبہم تصور ہے؟ نہیں، یہ مبہم نہیں ہے۔ شیطان کچھ عملی کام بھی کرتا ہے اور وہ اس دنیا اور معاشرے میں کسی نقطہ نظر یا نظریے کو فروغ بھی دیتا ہے۔ ہر خاندان اور ہر دور میں، یہ ایک نظریے کو فروغ دیتا ہے اور انسان کے ذہنوں میں خیالات بٹھاتا ہے۔ یہ خیالات اور نظریات رفتہ رفتہ لوگوں کے دلوں میں جڑ پکڑ لیتے ہیں اور پھر وہ ان کے مطابق زندگی گزارنے لگتے ہیں۔ ایک بار جب وہ ان چیزوں کے مطابق زندگی گزارنے لگ جاتے تو کیا وہ غیر ارادی طور پر شیطان نہیں بن جاتے؟ کیا پھر لوگ شیطان کے ساتھ ایک نہیں ہو جاتے؟ جب لوگ شیطان کے ساتھ ایک ہو گئے ہیں تو آخر میں خدا کے ساتھ ان کا رویہ کیا ہے؟ کیا یہ وہی رویہ نہیں ہے جو شیطان خدا کے ساتھ رکھتا ہے؟ کوئی اس بات کو تسلیم کرنے کی جرات نہیں کرتا، کیا وہ کرتا ہے؟ کتنا خوفناک! میں کیوں کہتا ہوں کہ شیطان کی فطرت بری ہے؟ میں یہ بے بنیاد طور پر نہیں کہتا؛ بلکہ، شیطان نے جو کیا ہے اور جو چیزیں اس نے ظاہر کی ہیں ان کی بنیاد پر اس کی فطرت کا تعین اور تجزیہ کیا جاتا ہے۔ اگر میں صرف یہ کہتا کہ شیطان برا ہے تو تم کیا سوچتے؟ تم سوچتے: ”ظاہر ہے کہ شیطان برا ہے۔“ تو میں تجھ سے پوچھتا ہوں: ”شیطان کے کون سے پہلو برے ہیں؟“ اگر تو کہتا ہے: ”خدا کے خلاف شیطان کی مزاحمت بری ہے،“ تو پھر بھی تو وضاحت کے ساتھ بات نہیں کر رہا ہو گا۔ اب جب کہ میں نے تصریحات کے بارے میں اس طریقے سے بات کی ہے، کیا تمہیں شیطان کی برائی کے جوہر کے مخصوص مواد کے بارے میں کوئی سمجھ بوجھ ہے؟ (ہاں)۔ اگر تم شیطان کی بری فطرت کو واضح طور پر دیکھ سکتے ہو، تو تم خود اپنے حالات دیکھ لو گے۔ کیا ان دونوں چیزوں میں کوئی تعلق ہے؟ کیا یہ تمہارے لیے مفید ہے یا نہیں؟ (یہ ہے)۔ جب میں خدا کے تقدس کے جوہر کے بارے میں رفاقت کرتا ہوں تو کیا یہ ضروری ہے کہ میں شیطان کے برے جوہر کے بارے میں رفاقت کروں؟ اس بارے میں تمہاری کیا رائے ہے؟ (ہاں، یہ ضروری ہے)۔ کیوں؟ (شیطان کی برائی خدا کے تقدس کو ظاہر کرتی ہے)۔ کیا یہ ایسا ہی ہے؟ یہ جزوی طور پر درست ہے، اس لحاظ سے کہ شیطان کی برائی کے بغیر، لوگ نہیں جان سکتے کہ خدا مقدس ہے؛ یہ کہنا درست ہے۔ تاہم، اگر تو کہتا ہے کہ خدا کا تقدس صرف شیطان کی برائی کے ساتھ اپنے تضاد کی وجہ سے موجود ہے، تو کیا یہ درست ہے؟ سوچ کا یہ جدلیاتی انداز غلط ہے۔ خدا کا تقدس خدا کا جبلی جوہر ہے؛ یہاں تک کہ جب خدا اسے اپنے اعمال کے ذریعے ظاہر کرتا ہے، تب بھی یہ خدا کے جوہر کا ایک فطری اظہار ہوتا ہے اور یہ اب بھی خدا کا جبلی جوہر ہے؛ حالانکہ انسان اسے نہیں دیکھ سکتا لیکن یہ ہمیشہ سے موجود ہے اور خود خدا کے لیے فطری اور قدرتی ہے۔ اس کی وجہ یہ ہے کہ انسان شیطان کے بدعنوان مزاج کے درمیان اور شیطان کے زیر اثر رہتا ہے، اور وہ تقدس کے بارے میں نہیں جانتا ہے، خدا کے تقدس کے مخصوص مواد کے بارے میں جاننے کا امکان تو اور بھی کم ہے۔ تو، کیا یہ ضروری ہے کہ ہم پہلے شیطان کے جوہر کے بارے میں رفاقت کریں؟ (ہاں، یہ ہے)۔ کچھ لوگ کچھ شک کا اظہار کر سکتے ہیں: ”تو خدا خود کے بارے میں رفاقت کر رہا ہے، تو تُو ہمیشہ یہ بات کیوں کرتا ہے کہ شیطان کس طرح لوگوں کو بدعنوان بناتا ہے اور کس طرح شیطان کی فطرت بری ہے؟“ اب تو نے ان شکوک و شبہات کو دور کر لیا ہے، کیا تو نے نہیں کیا؟ جب لوگ شیطان کی برائی کو پہچان لیں اور جب ان کے پاس اس کی درست تشریح ہو، جب لوگ برائی کے مخصوص مواد اور مظہر کو، برائی کے منبع اور جوہر کو واضح طور پر دیکھ سکیں، تب ہی لوگ خدا کے تقدس پر بات چیت کے ذریعے واضح طور پر محسوس کر سکتے ہیں، لوگ پہچان سکتے ہیں کہ خدا کا تقدس کیا ہے، تقدس کیا ہے۔ اگر میں شیطان کی برائی پر بات نہ کروں تو کچھ لوگ غلطی سے یہ مان لیں گے کہ کچھ چیزیں جو لوگ معاشرے میں اور لوگوں کے درمیان کرتے ہیں – یا کچھ چیزیں جو اس دنیا میں موجود ہیں – ان کا تقدس سے کوئی تعلق ہو سکتا ہے۔ کیا یہ غلط نقطہ نظر نہیں ہے؟ (ہاں، یہ ہے)۔

اب جب کہ میں نے شیطان کے جوہر پر اس طرح رفاقت کر لی ہے، تم نے گزشتہ چند سالوں میں اپنے تجربات سے، خدا کے کلام کو پڑھنے اور اس کے کام کا تجربہ کرنے سے خدا کے تقدس کی کس قسم کی سمجھ بوجھ حاصل کی ہے؟ آگے بڑھو اور اس کے متعلق بات کرو۔ تجھے ایسے الفاظ استعمال کرنے کی ضرورت نہیں ہے جو کانوں کو خوش کریں، بلکہ صرف اپنے تجربات سے بات کر۔ کیا خدا کا تقدس صرف اس کی محبت پر مشتمل ہے؟ کیا یہ محض خدا کی محبت ہے جسے ہم تقدس کے طور پر بیان کرتے ہیں؟ یہ بہت یک طرفہ ہو گا، کیا یہ نہیں ہو گا؟ خدا کی محبت کے علاوہ، کیا خدا کے جوہر کے اور بھی پہلو ہیں؟ کیا تم نے انھیں دیکھا ہے؟ (ہاں۔ خدا تہواروں اور تعطیلات، رسم و رواج اور توہمات سے نفرت کرتا ہے؛ یہ بھی خدا کا تقدس ہے)۔ خدا مقدس ہے، اس لیے وہ چیزوں سے نفرت کرتا ہے، کیا تمہارا یہی مطلب ہے؟ جب بات اس پر آتی ہے تو خدا کا تقدس کیا ہے؟ کیا یہ ہے کہ خدا کے تقدس میں کوئی خاطر خواہ مواد نہیں ہے، صرف نفرت ہے؟ کیا تم اپنے ذہنوں میں یہ سوچ رہے ہو، ”چونکہ خدا ان بری چیزوں سے نفرت کرتا ہے، اس لیے کوئی یہ کہہ سکتا ہے کہ خدا مقدس ہے“؟ کیا یہاں یہ قیاس آرائی نہیں ہے؟ کیا یہ محدود حقائق سے زیادہ بڑے پیمانے پر نتائج اخذ کرنا اور فیصلے کی ایک شکل نہیں ہے؟ خدا کے جوہر کو سمجھتے وقت سب سے بڑی غلطی کیا ہے جس سے لازمی طور پر مکمل گریز کرنا چاہیے؟ (یہ تب ہوتا ہے جب ہم حقیقت کو پیچھے چھوڑ دیتے ہیں اور اس کی بجائے عقائد کی بات کرتے ہیں)۔ یہ ایک بہت بڑی غلطی ہے۔ کیا کچھ اور ہے؟ (قیاس اور تخیل)۔ یہ بھی بہت سنگین غلطیاں ہیں۔ قیاس اور تخیل کیوں مفید نہیں ہیں؟ کیا وہ چیزیں جن کے بارے میں تو قیاس کرتا ہے اور تصور کرتا ہے ایسی چیزیں ہیں جنہیں تو واقعی دیکھ سکتا ہے؟ کیا وہ خدا کا حقیقی جوہر ہیں؟ (نہیں)۔ اور کس چیز سے لازمی بچنا چاہیے؟ کیا خدا کے جوہر کو بیان کرنے کے لیے صرف خوشگوار الفاظ کا ایک سلسلہ پڑھنا ایک غلطی ہے؟ (ہاں)۔ کیا یہ رعب ڈالنے والا اور بکواس نہیں ہے؟ جانچنا اور قیاس کرنا بے معنی ہے، جیسا کہ خوشگوار الفاظ چننے کا عمل ہے۔ کھوکھلی تعریف بھی فضول ہے، کیا نہیں ہے؟ کیا خدا لوگوں کی اس قسم کی فضول باتیں سن کر لطف اندوز ہوتا ہے؟ (نہیں، وہ نہیں ہوتا)۔ جب وہ اسے سنتا ہے تو وہ بے چینی محسوس کرتا ہے! جب خدا لوگوں کے ایک گروہ کی راہنمائی کرتا ہے اور بچاتا ہے، جبکہ لوگوں کے اس گروہ نے اس کی باتیں سن لی ہوتی ہیں، تو پھر بھی وہ کبھی نہیں سمجھتے کہ اس کا کیا مطلب ہے۔ کوئی پوچھ سکتا ہے: ”کیا خدا اچھا ہے؟“ اور وہ جواب دے گا، ”ہاں!“ ”کتنا اچھا؟“ ”بہت زیادہ اچھا!“ ”کیا خدا انسان سے محبت کرتا ہے؟“ ”ہاں!“ ”کتنی؟ کیا تم اسے بیان کر سکتے ہو؟“ ”بہت ہی زیادہ! خدا کی محبت سمندر سے گہری ہے، آسمان سے بلند ہے!“ کیا یہ الفاظ بکواس نہیں ہیں؟ اور کیا یہ بکواس اس سے ملتی جلتی نہیں ہے جو تم نے ابھی کی تھی: ”خدا کو شیطان کے بدعنوان مزاج سے نفرت ہے، اور اس لیے خدا مقدس ہے“؟ (ہاں)۔ کیا تم نے ابھی جو کہا وہ بکواس نہیں ہے؟ اور زیادہ تر جو بکواس باتیں کہی جاتی ہیں، کہاں سے آتی ہیں؟ بکواس باتیں جو کہی جاتی ہیں بنیادی طور پر لوگوں کی غیر ذمہ داری اور خدا کی تعظیم نہ کرنے کی وجہ سے آتی ہیں۔ کیا ہم یہ کہہ سکتے ہیں؟ تجھے کوئی سمجھ بوجھ نہیں تھی، پھر بھی تو نے بکواس باتیں کیں۔ کیا یہ غیر ذمہ داری نہیں ہے؟ کیا یہ خدا کے ساتھ گستاخی نہیں ہے؟ تو نے کچھ علم سیکھا ہے، کچھ استدلال اور منطق کو سمجھا ہے، تو نے ان چیزوں کو استعمال کیا ہے اور اس کے علاوہ، خدا کو سمجھنے کے طریقے کے طور پر کیا ہے۔ کیا تجھے لگتا ہے کہ جب خدا تجھے اس طرح بولتے ہوئے سنتا ہے تو وہ پریشان ہوتا ہے؟ تم ان طریقوں کو استعمال کرتے ہوئے خدا کو جاننے کی کوشش کیسے کر سکتے ہو؟ جب تم اس طرح بولتے ہو تو کیا یہ ناموزوں نہیں لگتا؟ لہٰذا، جب خدا کے علم کی بات آتی ہے، تو لازمی طور پر بہت محتاط رہنا چاہیے؛ صرف اس حد تک بات کرو جہاں تک تم خدا کو جانتے ہو۔ ایمانداری سے اور عملی طور پر بات کرو اور اپنے الفاظ کو بے کیف تعریفوں سے مزین نہ کرو، اور چاپلوسی نہ کرو؛ خدا کو اس کی ضرورت نہیں ہے؛ اس قسم کی چیز شیطان کی طرف سے آتی ہے۔ شیطان کا مزاج تکبر ہے؛ شیطان خوشامد کروانا اور اچھے الفاظ سننا پسند کرتا ہے۔ شیطان مسرور اور خوش ہو گا اگر لوگ اپنے سیکھے ہوئے تمام خوشگوار الفاظ پڑھ کر شیطان کے لیے استعمال کریں۔ لیکن خدا کو اس کی ضرورت نہیں ہے؛ خدا کو خوشامد یا چاپلوسی کی ضرورت نہیں ہے اور وہ یہ نہیں چاہتا کہ لوگ بکواس باتیں کریں اور آنکھیں بند کرکے اس کی تعریف کریں۔ خدا نفرت کرتا ہے اور وہ تعریف اور چاپلوسی کو بالکل نہیں سنے گا جو حقیقت سے ہم آہنگ نہیں ہوتی ہے۔ لہٰذا، جب کچھ لوگ بناوٹی انداز میں خدا کی تعریف کرتے ہیں، اور آنکھیں بند کرکے منتیں مانتے ہیں اور اس سے دعا کرتے ہیں، تو خدا بالکل نہیں سنتا ہے۔ تو جو کچھ کہتا ہے تجھے اس کی ذمہ داری ضرور لینی چاہیے۔ اگر تو کسی چیز کے بارے میں نہیں جانتا تو یہ بات بتا دے؛ اگر تو کچھ جانتا ہے تو اس کا عملی انداز میں اظہار کر۔ تو، اس بارے میں کہ خدا کی تقدس میں خاص طور پر اور اصل میں کیا شامل ہے، کیا تم اس کی صحیح سمجھ بوجھ رکھتے ہو؟ (جب میں نے سرکشی کا اظہار کیا، جب میں نے قانون شکنی کی، تو مجھے خدا کی عدالت اور تادیب ملی، اور میں نے اس میں خدا کا تقدس دیکھا۔ اور جب میں نے ایسے ماحول کا سامنا کیا جو میری توقعات کے مطابق نہیں تھا، تو میں نے ان چیزوں کے بارے میں دعا کی اور میں نے خدا کے ارادوں کو تلاش کیا، اور جب خدا نے مجھے اپنے کلام سے آگہی دی اور میری راہنمائی کی، تو میں نے خدا کا تقدس دیکھا)۔ یہ تیرے اپنے تجربے سے ہے۔ (خدا نے اس کے بارے میں جو کہا ہے اس سے میں نے دیکھا ہے کہ انسان شیطان کی طرف سے بدعنوان بنائے جانے اور نقصان پہنچائے جانے کے بعد کیا ہو گیا ہے۔ اس کے باوجود خدا نے ہمیں بچانے کے لیے سب کچھ دیا ہے اور اس سے مجھے خدا کا تقدس نظر آتا ہے)۔ یہ بات کرنے کا ایک حقیقت پسندانہ انداز ہے؛ یہ حقیقی علم ہے۔ کیا اس کو سمجھنے کے کوئی مختلف طریقے ہیں؟ (میں شیطان کی برائی کو ان الفاظ میں دیکھتا ہوں جو اس نے حوا کو گناہ کرنے پر اکسانے کے لیے اور جو اس نے خداوند یسوع کی آزمائش کرنے کے لیے کہے تھے۔ ان الفاظ میں جن میں خدا نے آدم اور حوا کو بتایا کہ وہ کیا کھا سکتے ہیں اور کیا نہیں کھا سکتے ہیں، میں دیکھتا ہوں کہ خدا سیدھا، صاف، اور بھروسے کے ساتھ بولتا ہے؛ اس سے میں خدا کا تقدس دیکھ سکتا ہوں)۔ مندرجہ بالا تبصرے سننے کے بعد، تجھے کس کے الفاظ ”آمین“ کہنے کی سب سے زیادہ ترغیب دیتے ہیں؟ آج کس کی رفاقت ہماری رفاقت کے موضوع کے قریب ترین تھی؟ کس کے الفاظ سب سے زیادہ حقیقت پسندانہ تھے؟ آخری بہن کی رفاقت کیسی رہی؟ (اچھی ہے)۔ اس نے جو کہا تم اس پر ”آمین“ کہتے ہو۔ اس نے کیا کہا جو کہ ٹھیک ہدف پر تھا؟ (بہن نے ابھی جو الفاظ کہے، میں نے ان میں سنا کہ خدا کا کلام سیدھا اور بہت واضح ہے، اور یہ بالکل بھی شیطان کے اصل نکتے سے ہٹ کر بات کرنے جیسا نہیں ہے۔ میں نے اس میں خدا کا تقدس دیکھا)۔ یہ اس کا حصہ ہے۔ کیا یہ صحیح تھا؟ (ہاں)۔ بہت اچھے۔ میں دیکھتا ہوں کہ تم نے گزشتہ دو رفاقتوں میں کچھ حاصل کیا ہے، لیکن تمہیں لازمی سخت محنت جاری رکھنی چاہیے۔ تمہیں لازمی طور پر سخت محنت کرنے کی وجہ یہ ہے کہ خدا کے جوہر کو سمجھنا ایک بہت گہرا سبق ہے؛ یہ ایسی چیز نہیں ہے جسے کوئی راتوں رات سمجھ لیتا ہے، یا جسے کوئی صرف چند الفاظ سے واضح طور پر بیان کر سکتا ہے۔

لوگوں کے بدعنوان شیطانی مزاج کا ہر پہلو، علم، فلسفہ، لوگوں کے خیالات اور نقطہ ہائے نظر، اور انفرادی لوگوں کے بعض ذاتی پہلو ان کے خدا کے جوہر کو جاننے میں بہت زیادہ رکاوٹ ہیں؛ اس لیے جب تو ان موضوعات کو سنتا ہے تو ان میں سے کچھ تیری پہنچ سے باہر ہو سکتے ہیں؛ ہو سکتا ہے تو کچھ کو نہ سمجھ سکے، جبکہ کچھ کو تو بنیادی طور پر حقیقت سے ہم آہنگ نہ کر سکے۔ قطع نظر، میں نے خدا کے تقدس کے بارے میں تمہاری سمجھ بوجھ کے بارے میں سنا ہے اور میں جانتا ہوں کہ تم اپنے دلوں میں اس بات کو تسلیم کرنے لگے ہو جو میں نے خدا کے تقدس کے بارے میں کہا ہے اور جس کی رفاقت کی ہے۔ میں جانتا ہوں کہ تمہارے دلوں میں خدا کے تقدس کے جوہر کو سمجھنے کی خواہش پھوٹنے لگی ہے۔ لیکن جو چیز مجھے زیادہ خوش کرتی ہے وہ یہ ہے کہ تم میں سے کچھ پہلے ہی خدا کے تقدس کے بارے میں اپنے علم کو بیان کرنے کے لیے آسان ترین الفاظ استعمال کرنے کے قابل ہیں۔ اگرچہ یہ کہنا ایک سادہ سی بات ہے اور میں یہ پہلے بھی کہہ چکا ہوں، لیکن تمہاری اکثریت کے دلوں میں تم نے ابھی تک ان باتوں کو قبول نہیں کیا ہے، اور درحقیقت انہوں نے تمہارے ذہنوں میں کوئی نقش نہیں چھوڑا ہے۔ بہر حال، تم میں سے بعض نے ان الفاظ کو یاد کر لیا ہے۔ یہ بہت اچھا ہے اور ایک بہت امید افزا آغاز ہے۔ مجھے امید ہے کہ تم ان موضوعات پر جنہیں تم بہت گہرا سمجھتے ہو، زیادہ سے زیادہ غور و فکر اور رفاقت جاری رکھو گے – یا ایسے موضوعات جو تمہاری پہنچ سے باہر ہیں۔ ان مسائل کے لیے جو تمہاری دسترس سے باہر ہیں، تمہاری مزید راہنمائی کرنے کے لیے کوئی موجود ہو گا۔ اگر تم ان شعبوں کے بارے میں مزید رفاقت میں مشغول ہوتے ہو جو اب تمہاری پہنچ میں ہیں، تو روح القدس اپنا کام کرے گی اور تمہاری سمجھ بوجھ زیادہ بڑھ جائے گی۔ خدا کے جوہر کو سمجھنا اور خدا کے جوہر کو جاننا لوگوں کے زندگی میں داخلے کے لیے انتہائی اہمیت کا حامل ہے۔ میں امید کرتا ہوں کہ تم اسے نظر انداز نہیں کرو گے یا اسے ایک کھیل کے طور پر نہیں دیکھو گے، کیونکہ خدا کو جاننا ہی انسان کے ایمان کی بنیاد ہے اور انسان کے لیے سچائی کی پیروی کرنے اور نجات حاصل کرنے کی کلید ہے۔ اگر لوگ خدا پر ایمان رکھنے کے باوجود اسے نہیں جانتے، اگر وہ صرف الفاظ اور عقیدوں میں رہتے ہیں، تو ان کے لیے نجات کا حصول کبھی بھی ممکن نہیں ہو گا، چاہے وہ سچائی کے سطحی مفہوم کے مطابق عمل کریں اور زندگی گزاریں۔ اس کا مطلب یہ ہے کہ اگر تو خدا پر ایمان رکھتا ہے لیکن اسے نہیں جانتا تو تیرا ایمان بالکل بے کار ہے اور اس میں کوئی حقیقت نہیں ہے۔ تم سمجھتے ہو، کیا تم نہیں سمجھتے؟ (ہاں، ہم سمجھتے ہیں)۔ آج کے لیے ہماری رفاقت یہاں ختم ہو جائے گی۔

خدا کا تقدس (III)

پچھلی مرتبہ ہم نے جس موضوع کے بارے میں رفاقت کی تھی وہ خدا کا تقدس تھا۔ خدا کے تقدس کا تعلق خود خدا کے کس پہلو سے ہے؟ کیا اس کا تعلق خدا کے جوہر سے ہے؟ (ہاں)۔ تو خدا کے جوہر کا وہ اہم پہلو کیا ہے جس پر ہم نے اپنی رفاقت میں بات کی؟ کیا یہ خدا کا تقدس ہے؟ خدا کا تقدس خدا کا منفرد جوہر ہے۔ پچھلی مرتبہ ہماری رفاقت کا اہم مواد کیا تھا؟ (شیطان کی بدی کو اچھی طرح پہچاننا۔ یعنی شیطان کس طرح علم، سائنس، روایتی ثقافت، توہم پرستی اور سماجی رجحانات کا استعمال کرتے ہوئے بنی نوع انسان کو بدعنوان بناتا ہے)۔ یہ وہ اہم موضوع تھا جس پر ہم نے پچھلی مرتبہ بات کی تھی۔ شیطان علم، سائنس، توہم پرستی، روایتی ثقافت، اور سماجی رجحانات کو انسان کو بدعنوان بنانے کے لیے استعمال کرتا ہے؛ یہ وہ طریقے ہیں – مجموعی طور پر پانچ – جن سے شیطان انسان کو بدعنوان بناتا ہے۔ تمہارے خیال میں شیطان انسان کو بدعنوان بنانے کے لیے ان میں سے کون سا طریقہ سب سے زیادہ استعمال کرتا ہے؟ وہ کون سا طریقہ ہے جو لوگوں کو سب سے زیادہ بدعنوان بنانے کے لیے استعمال ہوتا ہے؟ (روایتی ثقافت۔ اس کی وجہ یہ ہے کہ شیطانی فلسفے، جیسے کنفیوشس اور مینشیئس کے عقائد، ہمارے ذہنوں میں گہرے پیوست ہیں)۔ لہذا، کچھ بھائی اور بہنوں کا خیال ہے کہ اس کا جواب ”روایتی ثقافت“ ہے۔ کیا کسی کے پاس مختلف جواب ہے؟ (علم۔ علم ہمیں کبھی بھی خدا کی عبادت نہیں کرنے دے گا۔ یہ خدا کے وجود کا انکاری ہے، اور خدا کی حکمرانی کا انکار کرتا ہے۔ یعنی شیطان ہم سے کہتا ہے کہ چھوٹی عمر سے ہی مطالعہ شروع کر دو، اور یہ کہ صرف مطالعہ کرنے اور علم حاصل کرنے سے ہی ہمارے پاس اپنے مستقبل اور خوش قسمتی کے روشن امکانات ہوں گے)۔ شیطان تیرے مستقبل اور تقدیر کو قابو کرنے کے لیے علم کا استعمال کرتا ہے، اور پھر وہ تجھے دھوکا دہی سے اپنے قابو میں کر لیتا ہے؛ تیرے خیال میں شیطان اس طرح انسان کو سب سے زیادہ بدعنوان بناتا ہے۔ لہذا، تم میں سے اکثر یہ سمجھتے ہیں کہ یہ علم ہے جسے شیطان انسان کو بہت زیادہ بدعنوان بنانے کے لیے استعمال کرتا ہے۔ کیا کسی اور کی رائے اس سے مختلف ہے؟ مثال کے طور پر سائنس یا سماجی رجحانات کے بارے میں کیا خیال ہے؟ کیا کوئی جواب کے طور پر ان کی شناخت کرے گا؟ (ہاں)۔ آج، میں ان پانچ طریقوں کے بارے میں دوبارہ رفاقت کروں گا جن سے شیطان انسان کو بدعنوان بناتا ہے، اور ایک بار جب میں مکمل کر لوں گا، تو میں تم سے کچھ اور سوالات پوچھوں گا، تاکہ ہم واضح طور پر یہ جان سکیں کہ شیطان انسان کو بہت زیادہ بدعنوان بنانے کے لیے ان میں سے کون سی چیز استعمال کرتا ہے۔

پانچ طریقے جن سے شیطان انسان کو بدعنوان بناتا ہے

ا۔ انسان کو بدعنوان بنانے کے لیے شیطان علم کو استعمال کرتا ہے، اور اسے قابو میں رکھنے کے لیے وہ شہرت اور دولت کو استعمال کرتا ہے

شیطان جن پانچ طریقوں سے انسان کو بدعنوان بناتا ہے، ان میں سب سے پہلے جس کا ہم نے ذکر کیا ہے وہ علم ہے، تو آؤ رفاقت کے لیے علم کو اپنے پہلے موضوع کے طور پر لیتے ہیں۔ شیطان علم کو چارے کے طور پر استعمال کرتا ہے۔ غور سے سنو: علم صرف ایک قسم کا چارہ ہے۔ لوگوں کو محنت سے مطالعہ کرنے اور اپنے آپ کو دن بدن بہتر کرنے، علم کو ہتھیار بنانے اور اس سے خود کو مسلح کرنے، اور پھر علم کو سائنس کے دروازے کھولنے کے لیے استعمال کرنے کی ترغیب دی جاتی ہے؛ دوسرے لفظوں میں، تو جتنا زیادہ علم حاصل کرے گا، اتنا ہی زیادہ تو سمجھے گا۔ شیطان لوگوں کو یہ سب بتاتا ہے؛ یہ لوگوں کو علم سیکھتے ہوئے اعلیٰ نظریات کو فروغ دینے کے لیے کہتا ہے، انہیں عزائم اور خواہشات کو بڑھانے کی ہدایت دیتا ہے۔ انسان کی لاعلمی میں شیطان اس طرح کے بہت سے پیغامات پہنچاتا ہے جس کی وجہ سے لوگ لاشعوری طور پر یہ محسوس کرتے ہیں کہ یہ چیزیں درست یا فائدہ مند ہیں۔ انجانے میں، لوگ اس راستے پر قدم رکھتے ہیں، انجانے میں اپنے نظریات اور عزائم کی وجہ سے آگے بڑھتے ہیں۔ قدم بہ قدم، وہ غیر ارادی طور پر شیطان کے دیے گئے علم سے وہ بڑے یا مشہور لوگوں کے سوچنے کے طریقے سیکھتے ہیں۔ وہ ان لوگوں کے اعمال سے بھی کچھ چیزیں سیکھتے ہیں جنہیں سورما سمجھا جاتا ہے۔ ان سورماؤں کے اعمال میں شیطان انسان کے لیے کیا وکالت کر رہا ہے؟ یہ انسان کے ذہن میں کیا بٹھانا چاہتا ہے؟ اس انسان کو لازمی محب وطن ہونا چاہیے، قومی سالمیت کا حامل ہونا چاہیے، اور سورما کے جذبے کا حامل ہونا چاہیے۔ تاریخی کہانیوں یا بہادر شخصیات کی سوانح حیات سے انسان کیا سیکھتا ہے؟ ذاتی وفاداری کا احساس رکھنا، اپنے دوستوں اور بھائیوں کے لیے کچھ بھی کرنے کے لیے تیار رہنا۔ شیطان کے اس علم کے اندر انسان انجانے میں بہت سی ایسی چیزیں سیکھ لیتا ہے جو بالکل بھی مثبت نہیں ہوتیں۔ انسان کی بے خبری میں شیطان کے تیار کردہ بیج لوگوں کے ناپختہ ذہنوں میں بوئے جاتے ہیں۔ یہ بیج انہیں یہ احساس دلاتے ہیں کہ انھیں عظیم انسان ہونا چاہیے، مشہور ہونا چاہیے، سورما ہونا چاہیے، محب وطن ہونا چاہیے، ایسے لوگ ہونا چاہیے جو اپنے خاندان سے پیار کرتے ہیں، اور ایسے لوگ ہونا چاہیے جو کسی دوست کے لیے کچھ بھی کریں اور ذاتی وفاداری کا احساس رکھتے ہوں۔ شیطان کے بہکاوے میں آ کر، وہ انجانے میں اس راستے پر چل پڑتے ہیں جو اس نے ان کے لیے تیار کیا ہوتا ہے۔ جب وہ اس راستے پر جاتے ہیں، تو وہ زندگی بسر کرنے کے شیطان کے اصولوں کو قبول کرنے پر مجبور ہوتے ہیں۔ بالکل لاعلمی میں، وہ اپنے اصول بنا لیتے ہیں جن کے مطابق وہ زندگی گزارتے ہیں، لیکن یہ شیطان کے اصولوں سے زیادہ کچھ نہیں ہیں، جو اس نے ان کے ذہنوں میں زبردستی بٹھائے ہیں۔ سیکھنے کے عمل کے دوران شیطان انھیں، اپنے مقاصد کو پروان چڑھانے اور اپنی زندگی کے اہداف، زندگی گزارنے کے اصول اور زندگی کی سمت مقرر کرنے دیتا ہے، جبکہ اس دوران ان کے ذہنوں میں شیطانی چیزیں بٹھا دیتا ہے، لوگوں کو ترغیب دلانے کے لیے کہانیوں، سوانح حیات اور دیگر تمام ممکنہ ذرائع کا تھوڑا تھوڑا کر کے استعمال کرتا ہے، یہاں تک کہ وہ لالچ میں آ کر اسے قبول کر لیتے ہیں۔ اس طرح، اپنے سیکھنے کے دوران، کچھ لوگ ادب، کچھ معاشیات، کچھ فلکیات یا جغرافیہ کو ترجیح دیتے ہیں۔ پھر کچھ ایسے ہیں جو سیاست کو پسند کرتے ہیں، کچھ جو فزکس پسند کرتے ہیں، کچھ کیمسٹری، اور یہاں تک کہ کچھ ایسے ہیں جو دینیات کو ترجیح دیتے ہیں۔ یہ سب اس بڑی اکائی کے حصے ہیں جو علم ہے۔ اپنے دلوں میں، تم میں سے ہر ایک جانتا ہے کہ یہ چیزیں حقیقت میں کیا ہیں؛ تم میں سے ہر ایک کا ان سے پہلے رابطہ رہا ہے۔ تم میں سے ہر ایک علم کی ان شاخوں میں سے کسی نہ کسی کے بارے میں لامتناہی بات کرنے کی صلاحیت رکھتا ہے۔ اور اس طرح یہ واضح ہے کہ یہ علم انسانوں کے ذہنوں میں کتنی گہرائی تک داخل ہو چکا ہے۔ یہ واضح نظر آتا ہے کہ لوگوں کے ذہنوں میں اس علم کا کیا مقام ہے اور اس کا ان پر کتنا گہرا اثر ہوتا ہے۔ ایک مرتبہ جب کسی کو علم کے کسی پہلو سے لگاؤ پیدا ہو جاتا ہے، جب کسی شخص کو اس سے گہری محبت ہو جاتی ہے، تو وہ انجانے میں عزائم پیدا کر لیتا ہے: کچھ لوگ ادیب بننا چاہتے ہیں، کچھ ادبی مصنف بننا چاہتے ہیں، کچھ سیاست میں اپنا مستقبل بنانا چاہتے ہیں، اور کچھ معاشیات میں مشغول ہو کر کاروباری افراد بننا چاہتے ہیں۔ پھر لوگوں کا ایک حصہ ہے جو سورما بننا چاہتا ہے، عظیم یا مشہور بننا چاہتا ہے۔ اس سے قطع نظر کہ کوئی کیسا شخص بننا چاہتا ہے، اس کا مقصد علم سیکھنے کے اس طریقے کو اپنانا اور اسے اپنے مقاصد کے لیے استعمال کرنا، اپنی خواہشات، اپنے عزائم کو حاصل کرنا ہے۔ اس سے کوئی فرق نہیں پڑتا ہے کہ یہ کتنا اچھا لگتا ہے - چاہے وہ اپنے خوابوں کو حاصل کرنا چاہتا ہے یا نہیں، اپنی زندگی کو ضائع کرنا چاہتا ہے یا نہیں، یا کوئی خاص پیشہ اپنانا چاہتا ہے یا نہیں - وہ ان بلند نظریات اور عزائم کو فروغ دیتا ہے، لیکن یہ سب بنیادی طور پر کس لیے ہے؟ کیا تم نے پہلے کبھی اس سوال پر غور کیا ہے؟ شیطان اس طریقے سے عمل کیوں کرتا ہے؟ انسان کے ذہن میں یہ چیزیں بٹھانے سے شیطان کا کیا مقصد ہے؟ اس سوال پر تمہارے دل بالکل صاف ہونے چاہییں۔

اب ہم بات کرتے ہیں کہ شیطان انسان کو بدعنوان بنانے کے لیے علم کو کس طرح استعمال کرتا ہے۔ سب سے پہلے، ہمیں ان چیزوں کی واضح سمجھ بوجھ حاصل کرنی ہو گی: علم کے ساتھ، شیطان انسان کو کیا دینا چاہتا ہے؟ یہ کس طرح کے راستے پر انسان کو نیچے لے جانا چاہتا ہے؟ (خدا کی مزاحمت کا راستہ)۔ ہاں، یقینی طور ایسا ہی ہے - خدا کے خلاف مزاحمت کرنے کے لیے۔ پھر تو دیکھ سکتا ہے کہ یہ لوگوں کے علم حاصل کرنے کا نتیجہ ہے - وہ خدا کے خلاف مزاحمت کرنے لگتے ہیں۔ تو پھر شیطان کے مذموم عزائم کیا ہیں؟ تجھے اس بارے میں واضح علم نہیں ہے، کیا تجھے ہے؟ انسان کے علم سیکھنے کے عمل کے دوران، شیطان ہر طرح کے طریقے استعمال کرتا ہے، چاہے وہ کہانیاں سنانا ہو، انہیں محض کچھ انفرادی علم دینا ہو، یا انہیں اپنی خواہشات یا عزائم کو پورا کرنے کی اجازت دینا ہو۔ شیطان تجھے کس راستے سے نیچے لے جانا چاہتا ہے؟ لوگ سمجھتے ہیں کہ علم سیکھنے میں کوئی حرج نہیں ہے، کہ یہ مکمل طور پر فطری ہے۔ اسے اس انداز سے کرنا جو دلکش لگے، عزم اور توانائی کے لیے بلند نظریات کو فروغ دینا یا عزائم رکھنا، اور یہی زندگی کا صحیح راستہ ہونا چاہیے۔ اگر لوگ اپنے نصب العین کو حاصل کر سکیں، یا کامیابی سے اپنا مستقبل قائم کر سکیں کیا یہ ان کے لیے زندگی گزارنے کا زیادہ شاندار طریقہ نہیں ہے؟ یہ چیزیں کرنے سے ایک شخص نہ صرف اپنے آباؤ اجداد کی عزت میں اضافہ کر سکتا ہے بلکہ تاریخ پر اپنا نشان چھوڑنے کا موقع بھی حاصل کرتا ہے - کیا یہ اچھی بات نہیں ہے؟ دنیا داروں کی نظر میں یہ ایک اچھی چیز ہے اور ان کے نزدیک یہ مناسب اور مثبت ہونا چاہیے۔ تاہم، کیا شیطان اپنے مذموم عزائم کے ساتھ لوگوں کو اس راستے پر لے جاتا ہے اور اس میں جو کچھ بھی ہے وہ بس اتنا ہی ہے؟ ہرگز نہیں۔ درحقیقت اس سے فرق نہیں پڑتا کہ انسان کے نظریات کتنے ہی بلند کیوں نہ ہوں، اس سے فرق نہیں پڑتا کہ انسان کی خواہشات کتنی ہی حقیقت پسندانہ یا کتنی ہی مناسب کیوں نہ ہوں، انسان جو کچھ حاصل کرنا چاہتا ہے، وہ سب کچھ جس کی انسان تلاش کرتا ہے، لازم و ملزوم انداز میں دو لفظوں سے جڑا ہوا ہے۔ یہ دو الفاظ ہر شخص کی زندگی کے لیے انتہائی اہم ہیں، اور یہ وہ چیزیں ہیں جو شیطان انسان کے ذہن میں بٹھانا چاہتا ہے۔ یہ دو الفاظ کیا ہیں؟ وہ ”شہرت“ اور ”دولت“ ہیں۔ شیطان ایک نہایت عیارانہ قسم کا طریقہ استعمال کرتا ہے، وہ طریقہ جو لوگوں کے تصورات کے ساتھ بہت زیادہ مطابقت رکھتا ہے، جو بالکل بھی انتہا پسندانہ نہیں ہے، جس کے ذریعے وہ لوگوں کو انجانے میں اپنے طرزِ زندگی، اپنے اصولوں کے مطابق زندگی گزارنے، اور زندگی کے مقاصد کو قائم کرنے اور زندگی میں ان کی سمت قبول کرنے پر مجبور کرتا ہے، اور ایسا کرتے ہوئے وہ انجانے میں زندگی میں عزائم بھی رکھتے ہیں۔ اس سے کوئی فرق نہیں پڑتا ہے کہ یہ زندگی کے عزائم کتنے ہی عظیم کیوں نہ لگتے ہوں، وہ ”شہرت“ اور ”دولت“ سے لازم وملزوم انداز میں جڑے ہوئے ہیں۔ کوئی بھی عظیم یا مشہور شخص - تمام لوگ - اپنی زندگی میں ہر وہ چیز جس کی، وہ درحقیقت پیروی کرتے ہیں اس کا تعلق صرف ان دو الفاظ سے ہے: ”شہرت“ اور ”دولت“۔ لوگ سوچتے ہیں کہ ایک بار جب ان کے پاس شہرت اور دولت دونوں آجائیں تو وہ ان چیزوں سے فائدہ اٹھا کر اعلیٰ مقام اور عظیم دولت سے لطف اندوز ہو سکتے ہیں اور زندگی کا مزہ اٹھا سکتے ہیں۔ ان کے خیال میں شہرت اور دولت ایک قسم کا سرمایہ ہے جس کا استعمال وہ لذت کی تلاش اور جسمانی عیاشی کے حصول کے لیے کر سکتے ہیں۔ اس شہرت اور دولت کی خاطر جس کی انسانوں کو شدید خواہش ہوتی ہے، لوگ خوشی سے، اگرچہ انجانے میں، اپنا جسم، دماغ، اپنا مستقبل اور اپنی تقدیر، جو کچھ ان کے پاس ہے سب کچھ شیطان کے حوالے کر دیتے ہیں۔ وہ ایک لمحے کی بھی ہچکچاہٹ کے بغیر ایسا کرتے ہیں، جو کچھ انھوں نے سونپ دیا ہے اسے واپس لینے کی ضرورت سے ہمیشہ کے لیے لاعلم۔ کیا لوگ اس طرح شیطان کی پناہ لینے اور اس کے وفادار بن جانے کے بعد اپنے اوپر کوئی قابو رکھ سکتے ہیں؟ یقیناً نہیں۔ وہ مکمل اور قطعی طور پر شیطان کے قابو میں ہوتے ہیں۔ وہ مکمل اور قطعی طور پر دلدل میں دھنس چکے ہوتے ہیں اور خود کو آزاد کروانے سے قاصر ہوتے ہیں۔ ایک بار جب کوئی شخص شہرت اور دولت کی دلدل میں پھنس جاتا ہے تو وہ اس چیز کی تلاش نہیں کرتا جو روشن ہے، جو درست ہے، یا وہ چیزیں جو خوبصورت اور اچھی ہیں۔ اس کی وجہ یہ ہے کہ شہرت اور دولت لوگوں کے لیے جو پُرکشش طاقت رکھتی ہے، وہ بہت زیادہ ہے؛ یہ لوگوں کے لیے ایسی چیز بن جاتی ہیں جس کا وہ زندگی بھر اور یہاں تک کہ ابد تک بغیر کسی انجام کے پیچھا کرتے ہیں۔ کیا یہ سچ نہیں ہے؟ کچھ لوگ کہیں گے کہ علم سیکھنا اس کے سوا کچھ نہیں ہےکہ کتابیں پڑھ لیں یا چند ایسی چیزیں سیکھ لیں جو وہ پہلے سے نہیں جانتے تاکہ زمانے سے پیچھے نہ رہ جائیں یا دنیا انھیں پیچھے نہ چھوڑ دے۔ علم صرف اس لیے سیکھا جاتا ہے کہ وہ میز پر کھانا رکھ سکیں، اپنے مستقبل کے لیے، یا بنیادی ضروریات مہیا کر سکنے کے لیے۔ کیا کوئی ایسا شخص ہے جو محض خوراک کے مسئلے کو حل کرنے کے لیے، محض بنیادی ضروریات کے لیے ایک دہائی کی سخت پڑھائی کو برداشت کرتا ہے؟ نہیں، ایسا کوئی بھی نہیں ہے۔ تو پھر انسان اتنے سالوں تک یہ سختیاں کیوں برداشت کرتا ہے؟ یہ شہرت اور دولت کے لیے ہے۔ شہرت اور دولت دور فاصلے پر ان کا انتظار کر رہے ہیں، انہیں اشارہ کرتے ہیں، اور وہ یقین رکھتے ہیں کہ صرف اپنی محنت، مشقت اور جدوجہد کے ذریعے ہی وہ اس راستے پر چل سکتے ہیں جو انہیں شہرت اور دولت حاصل کرنے کی طرف لے جائے گا۔ ایسے شخص کو اپنے مستقبل کے راستے، اپنے مستقبل کی خوشیوں اور بہتر زندگی حاصل کرنے کے لیے یہ سختیاں لازمی برداشت کرنا ہوتی ہیں۔ آخر یہ علم ہے کیا - کیا تم مجھے بتا سکتے ہو؟ کیا یہ زندگی گزارنے کے وہ اصول اور فلسفے نہیں ہیں جو شیطان انسان کے ذہن میں بٹھاتا ہے، جیسے کہ ”پارٹی سے محبت کرو، ملک سے محبت کرو اور اپنے مذہب سے محبت کرو“ اور ”ایک عقلمند آدمی حالات کے سامنے سر تسلیم خم کرتا ہے“؟ کیا یہ زندگی کے ”بلند نصب العین“ نہیں ہیں جو شیطان نے انسان کے ذہن میں بٹھائے ہیں؟ مثال کے طور پر عظیم لوگوں کے خیالات، مشہور لوگوں کی دیانت داری یا بہادر شخصیات کی بہادری کو لو، یا ذاتی دفاع کے کھیلوں کے ناولوں میں مرکزی کرداروں اور شمشیربازوں کی بہادری اور مہربانی کو لو - کیا یہ وہ تمام طریقے نہیں ہیں جن سے شیطان ان نظریات کو ذہن میں بٹھاتا ہے؟ یہ نظریات ایک کے بعد دوسری نسل پر اثر انداز ہوتے ہیں، اور ہر نسل کے لوگوں سے ان خیالات کو قبول کروایا جاتا ہے۔ وہ ”بلند نصب العین“ کی جستجو کے لیے مسلسل جدوجہد کرتے ہیں حتیٰ کہ ان کے لیے وہ اپنی جان بھی قربان کر دیتے ہیں۔ یہی وہ ذرائع اور طریقے ہیں جن کے ذریعے شیطان لوگوں کو بدعنوان بنانے کے لیے علم کا استعمال کرتا ہے۔ تو شیطان کے لوگوں کو اس راستے پر لے جانے کے بعد، کیا وہ خدا کی اطاعت اور عبادت کرنے کے قابل ہوتے ہیں؟ اور کیا وہ خدا کے کلام کو قبول کرنے اور سچائی کی جستجو کرنے کے قابل ہوتے ہیں؟ بالکل نہیں – کیونکہ شیطان نے انھیں گمراہ کر دیا ہے۔ آؤ شیطان کی طرف سے لوگوں کے ذہنوں میں ڈالے گئے علم، افکار اور خیالات کو دوبارہ دیکھیں: کیا ان چیزوں میں خدا کی اطاعت اور خدا کی عبادت کی سچائیاں موجود ہیں؟ کیا خدا سے ڈرنے اور برائی کو چھوڑ دینے کی سچائیاں موجود ہیں؟ کیا خدا کے کلام میں سے کچھ موجود ہے؟ کیا ان میں کوئی ایسی چیز ہے جو سچائی سے متعلق ہو؟ ہرگز نہیں – یہ چیزیں بالکل غائب ہیں۔ کیا تم یقین کر سکتے ہو کہ شیطان کی طرف سے لوگوں کے ذہنوں میں جو باتیں ڈالی جاتی ہیں ان میں کوئی سچائی نہیں ہے؟ تم میں ہمت نہیں ہے – لیکن کوئی بات نہیں۔ اگر تو یہ جان لے کہ ”شہرت“ اور ”دولت“ وہ دو کلیدی الفاظ ہیں جن کا استعمال شیطان لوگوں کو برائی کے راستے پر لانے کی خاطر ترغیب دینے کے لیے کرتا ہے، تو پھر یہ کافی ہے۔

ہم نے اب تک جو تبادلہ خیال کیا ہے آؤ مختصراً اس کا جائزہ لیتے ہیں: شیطان انسان کو مضبوطی سے اپنے قابو میں رکھنے کے لیے کیا استعمال کرتا ہے؟ (شہرت اور دولت)۔ لہذا، شیطان انسان کے خیالات پر قابو پانے کے لیے شہرت اور دولت کا استعمال کرتا ہے، یہاں تک کہ تمام لوگ شہرت اور دولت کے بارے میں سوچ سکیں۔ وہ شہرت اور دولت کے لیے جدوجہد کرتے ہیں، شہرت اور دولت کے لیے سختیاں جھیلتے ہیں، شہرت اور دولت کے لیے ذلت برداشت کرتے ہیں، شہرت اور دولت کے لیے اپنا سب کچھ قربان کردیتے ہیں، اور شہرت اور دولت کی خاطر وہ کوئی بھی فیصلہ کر لیتے ہیں۔ اس طرح شیطان لوگوں کو غیرمرئی بیڑیوں سے جکڑ لیتا ہے اور ان میں بیڑیوں کو اتار پھینکنے کی نہ تو طاقت ہوتی ہے اور نہ ہمت۔ وہ انجانے میں ان بیڑیوں کو برداشت کرتے ہیں اور بڑی مشکل سے آگے بڑھتے ہیں۔ اس شہرت اور دولت کی خاطر، بنی نوع انسان خدا سے کنارہ کشی کرتا ہے اور اسے دھوکا دیتا ہے اور دن بدن بدعنوان ہوتا چلا جاتا ہے۔ لہٰذا اس طرح شیطان کی شہرت اور دولت کے درمیان ایک کے بعد ایک نسل تباہ ہو رہی ہے۔ اب شیطان کے اعمال پر نظر ڈالو تو، کیا اس کے مذموم عزائم قطعی طور پر قابل نفرت نہیں ہیں؟ ہو سکتا ہے کہ آج بھی تم شیطان کے مذموم مقاصد کو نہ دیکھ سکو کیونکہ تم سمجھتے ہو کہ کوئی شخص شہرت اور دولت کے بغیر زندہ نہیں رہ سکتا۔ تمہیں لگتا ہے کہ اگر لوگ شہرت اور دولت کو چھوڑ دیں تو وہ آگے کی راہ نہیں دیکھ پائیں گے، اپنے مقاصد کو دیکھنے کے قابل نہیں ہوں گے، کہ ان کا مستقبل تاریک، مدھم اور سنسان ہو جائے گا۔ لیکن، آہستہ آہستہ، تم سب ایک دن یہ جان لو گے کہ شہرت اور دولت شیطانی بیڑیاں ہیں جنہیں شیطان انسان کو باندھنے کے لیے استعمال کرتا ہے۔ جب وہ دن آئے گا تو تُو شیطان کے قابو کر لینے کے خلاف پوری طرح مزاحمت کرے گا اور ان بیڑیوں کے خلاف مزاحمت کرے گا جنہیں شیطان تجھے باندھنے کے لیے استعمال کرتا ہے۔ جب وہ وقت آئے گا کہ تو ان تمام چیزوں کو پھینک دینا چاہے گا جو شیطان نے تیرے ذہن میں ڈالی ہیں، تب تو شیطان سے واضح جدائی اختیار کرے گا اور تو واقعی ان تمام چیزوں سے نفرت کرے گا جو شیطان تیرے پاس لایا ہے۔ تب ہی بنی نوع انسان کو خدا کے لیے حقیقی محبت اور تڑپ حاصل ہو گی۔

ب۔ شیطان انسان کو بدعنوان بنانے کے لیے سائنس کا استعمال کرتا ہے

ہم نے ابھی اس بارے میں بات کی ہے کہ شیطان کس طرح انسان کو بدعنوان بنانے کے لیے علم کا استعمال کرتا ہے، تو آؤ ہم اس بارے میں اگلی رفاقت کرتے ہیں کہ شیطان انسان کو بدعنوان بنانے کے لیے سائنس کو کس طرح استعمال کرتا ہے۔ سب سے پہلے، انسان کے تجسس کو، انسان کی سائنس کو دریافت کرنے اور اسرار کی تحقیقات کرنے کی خواہش کو مطمئن کرنے کے لیے، شیطان سائنس کا نام استعمال کرتا ہے۔ سائنس کے نام پر شیطان انسان کی مادی ضروریات اور انسان کے معیار زندگی کو مسلسل بہتر بنانے کے مطالبے کو پورا کرتا ہے۔ چنانچہ یہ وہ بہانہ ہے جس سے شیطان انسان کو بدعنوان بنانے کے لیے سائنس کا استعمال کرتا ہے۔ کیا یہ صرف انسان کی سوچ ہے یا انسان کی رائے کہ شیطان اس طرح سائنس کو استعمال کرتے ہوئے بدعنوان بناتا ہے؟ اپنے اردگرد کے لوگوں، واقعات اور چیزوں میں سے جو ہم دیکھ سکتے ہیں اور جن سے ہمارا واسطہ پڑتا ہے، ان میں سے شیطان سائنس کے ساتھ اور کیا کچھ خراب کرتا ہے؟ (قدرتی ماحول)۔ درست۔ ایسا لگتا ہے کہ تمہیں اس سے بہت زیادہ نقصان پہنچا ہے، اور بہت زیادہ متاثر ہوئے ہو۔ انسان کو دھوکا دینے کے لیے سائنس کی تمام مختلف دریافتوں اور نتائج کو استعمال کرنے کے علاوہ، شیطان سائنس کو بھی ایک ذریعے کے طور پر استعمال کرتا ہے تاکہ خدا کی طرف سے انسان کو دیے گئے زندگی کے ماحول کی بے دریغ تباہی اور استحصال کرے۔ یہ ایسا اس بہانے سے کرتا ہے کہ اگر انسان سائنسی تحقیق کرے تو انسان کے ماحول اور معیارِ زندگی میں مسلسل بہتری آئے گی اور مزید یہ کہ سائنسی ترقی کا مقصد لوگوں کی روز مرہ کی بڑھتی ہوئی مادی ضروریات کو پورا کرنا ہے اور ان کی ضروریات کو اور زندگی کے معیار کو مسلسل بہتر بنانے کی ضرورت کو پورا کرنا ہے۔ یہ شیطان کی سائنس کی ترقی کی نظریاتی بنیاد ہے۔ تاہم، سائنس بنی نوع انسان کے لیے کیا لے کر آئی ہے؟ کیا ہمارا ماحول – اور تمام بنی نوع انسان کے رہنے کا ماحول آلودہ نہیں ہو گیا؟ کیا انسان جس ہوا میں سانس لیتا ہے وہ آلودہ نہیں ہو گئی؟ کیا وہ پانی جو ہم پیتے ہیں آلودہ نہیں ہوا؟ وہ کھانا جو ہم کھاتے ہیں کیا وہ اب بھی نامیاتی اور قدرتی ہے؟ زیادہ تر اناج اور سبزیاں جینیاتی طور پر تبدیل کر دی گئی ہیں، انہیں کھاد کے ساتھ اگایا گیا ہے، اور کچھ سائنس کا استعمال کرتے ہوئے پیدا کی گئی ہیں۔ ہم جو سبزیاں اور پھل کھاتے ہیں وہ اب قدرتی نہیں رہے ہیں۔ یہاں تک کہ قدرتی انڈے بھی اب تلاش کرنا آسان نہیں ہے، اور شیطان کی نام نہاد سائنس کے ذریعے عمل کرنے کے بعد انڈوں کا ذائقہ پہلے جیسا نہیں رہا ہے۔ بڑے منظر کو دیکھتے ہوئے پوری فضا تباہ اور آلودہ ہو چکی ہے؛ پہاڑوں، جھیلوں، جنگلوں، دریاؤں، سمندروں اور زمین کے اوپر اور نیچے کی ہر چیز نام نہاد سائنسی کامیابیوں کی وجہ سے تباہ ہو گئی ہے۔ مختصراً یہ کہ پورا قدرتی ماحول، خدا کی طرف سے بنی نوع انسان کو دیا گیا زندہ ماحول، نام نہاد سائنس نے تباہ و برباد کر دیا ہے۔ اگرچہ بہت سے لوگ ایسے ہیں جنہوں نے اپنی مطلوبہ زندگی کے معیار کے لحاظ سے وہ چیز حاصل کر لی ہے جس کی وہ ہمیشہ امید کرتے تھے، اپنی خواہشات اور اپنے جسم دونوں کو مطمئن کرتے ہوئے، انسان جس ماحول میں رہتا ہے وہ بنیادی طور پر سائنس کی لائی گئی مختلف ”کامیابیوں“ کی وجہ سے تباہ و برباد ہو چکا ہے۔ اب ہمیں صاف ہوا میں ایک سانس بھی لینے کا حق حاصل نہیں ہے۔ کیا یہ انسانیت کا دکھ نہیں ہے؟ کیا انسان کے لیے کوئی ایسی خوشی باقی رہ گئی ہے جس کی بات کی جائے، جبکہ اسے لازمی طور پر اسی قسم کی جگہ پر رہنا چاہیے؟ یہ جگہ اور رہنے کا ماحول جس میں انسان رہتا ہے، اسے خدا نے ابتدا ہی سے انسان کے لیے تخلیق کیا تھا۔ پانی جو لوگ پیتے ہیں، ہوا جس میں لوگ سانس لیتے ہیں، مختلف غذائیں جو لوگ کھاتے ہیں، نیز پودے اور جاندار وجود، اور یہاں تک کہ پہاڑ، جھیلیں اور سمندر بھی – اس زندہ ماحول کا ہر حصہ خدا نے انسان کو دیا تھا؛ یہ فطری ہے، خدا کے مقرر کردہ فطری قانون کے مطابق چل رہا ہے۔ سائنس کے بغیر، لوگ اب بھی خدا کی طرف سے عطا کردہ طریقوں پر عمل کرتے، وہ ہر اس چیز سے لطف اندوز ہو سکتے جو اصل حالت میں اور قدرتی ہے، اور وہ خوش ہوتے۔ اب، تاہم، یہ سب شیطان نے تباہ و برباد کر دیا ہے۔ انسان کے رہنے کی بنیادی جگہ اب اصل حالت میں نہیں رہی ہے۔ لیکن کوئی بھی اس بات کو پہچاننے کے قابل نہیں ہے کہ اس کی وجہ کیا ہے یا یہ کیسے ہوا، اور بہت سے لوگ سائنس سے رجوع کرتے ہیں اور اسے شیطان کے ذریعے اپنے ذہن میں ڈالے گئے خیالات کے ذریعے سمجھتے ہیں۔ کیا یہ سراسر قابل نفرت اور قابل رحم نہیں ہے؟ اب جبکہ شیطان نے اس جگہ کو جس میں لوگ موجود ہیں نیز ان کے رہنے کے ماحول کو بھی لے لیا ہے، اور انہیں اس حالت میں بدعنوان بنا دیا ہے، اور انسانیت اسی طرح ترقی کرتی چلی جا رہی ہے، تو کیا خدا کو ان لوگوں کو ذاتی طور پر تباہ کرنے کی کوئی ضرورت ہے؟ اگر لوگ اسی طرح ترقی کرتے رہے تو وہ کیا رخ اختیار کریں گے؟ (وہ ختم کر دیے جائیں گے)۔ وہ کیسے ختم کیے جائیں گے؟ لوگوں کی شہرت اور دولت کی لالچی تلاش کے علاوہ، وہ مسلسل سائنسی دریافت کرتے رہتے ہیں اور تحقیق میں گہرا غوطہ لگاتے ہیں، اور پھر اپنی مادی ضروریات اور خواہشات کو پورا کرنے کے لیے اس انداز میں مسلسل کام کرتے رہتے ہیں؛ تو انسان کے لیے کیا نتائج ہیں؟ سب سے پہلے، ماحولیاتی توازن ٹوٹ جاتا ہے، اور جب ایسا ہوتا ہے، لوگوں کے جسم، ان کے اندرونی اعضاء، اس غیر متوازن ماحول کی وجہ سے داغدار اور خراب ہو جاتے ہیں، اور دنیا بھر میں مختلف متعدی بیماریاں اور طاعون پھیل جاتے ہیں۔ کیا یہ سچ نہیں ہے کہ اب یہ ایک ایسی صورتحال ہے جس پر انسان کا کوئی اختیار نہیں ہے۔ اب جب کہ تم یہ سمجھتے ہو، کہ اگر انسانیت خدا کی پیروی نہیں کرتی ہے، بلکہ ہمیشہ اسی طرح شیطان کی پیروی کرتی ہے- علم کا استعمال کرتے ہوئے مسلسل خود کو مالامال کرتی ہے، سائنس کا استعمال کرتے ہوئے انسانی زندگی کے مستقبل کو مسلسل تلاش کرتی ہے، اس طرح کا طریقہ استعمال کرتے ہوئے زندگی کو جاری رکھتی ہے – تو کیا تم اندازہ لگا سکتے ہو کہ بنی نوع انسان کے لیے اس کا اختتام کیسے ہو گا؟ بنی نوع انسان قدرتی طور پر ناپید ہو جائے گا: قدم بہ قدم، نوع انسانی تباہی کی طرف، اپنی تباہی کی طرف بڑھ رہی ہے! کیا یہ خود اپنے اوپر تباہی لانا نہیں ہے؟ اور کیا یہ سائنسی ترقی کا نتیجہ نہیں ہے؟ اب ایسا لگتا ہے کہ جیسے سائنس ایک جادوئی سیال ہے جو شیطان نے انسان کے لیے تیار کیا ہے، تاکہ جب تم چیزوں کو اچھی طرح جاننے کی کوشش کرو تو تم ایک دھندلے کہر میں ایسا کرو؛ اس سے کوئی فرق نہیں پڑتا ہے کہ تم کتنی زیادہ تلاش کرتے ہو، تم چیزوں کو واضح طور پر نہیں دیکھ سکتے، اس سے کوئی فرق نہیں پڑتا ہے کہ تم کتنی زیادہ کوشش کرتے ہو، تم ان کو نہیں سمجھ سکتے، تاہم، شیطان، سائنس کا نام استعمال کرتے ہوئے تمہاری بھوک مٹاتا ہے اور تمہیں عیاری سے قابو کرتے ہوئے، ہر حال میں چلاتے ہوئے، پاتال اور موت کی طرف لے جاتا ہے۔ اور ایسا ہونے کی وجہ سے لوگ واضح طور پر دیکھیں گے کہ دراصل انسان کی تباہی شیطان کے ہاتھ سے ہوئی ہے – شیطان اس کا سرغنہ ہے۔ کیا ایسا نہیں ہے؟ (ہاں، ایسا ہی ہے)۔ یہ دوسرا طریقہ ہے جس سے شیطان بنی نوع انسان کو بدعنوان بناتا ہے۔

پ۔ شیطان انسان کو بدعنوان بنانے کے لیے روایتی ثقافت کا استعمال کرتا ہے

روایتی ثقافت تیسرا طریقہ ہے جس سے شیطان انسان کو بدعنوان بناتا ہے۔ روایتی ثقافت اور توہم پرستی میں بہت سی مماثلتیں ہیں، لیکن فرق یہ ہے کہ روایتی ثقافت میں کچھ کہانیاں، اشارے اور ذرائع ہوتے ہیں۔ شیطان نے بہت سی لوک کہانیاں یا کہانیاں گھڑ لی ہیں جو تاریخ کی کتابوں میں نظر آتی ہیں اور لوگوں پر روایتی ثقافت یا توہم پرست شخصیات کے گہرے نقوش چھوڑ جاتی ہیں۔ مثال کے طور پر، چین میں ”سمندر کو عبور کرنے والے آٹھ غیرفانی،“ ”مغرب کا سفر،“ جیڈ شہنشاہ، ”نیزہا کا اژدہا بادشاہ کو فتح کرنا،“ اور ”دی انوسٹیچر آف دی گاڈز“ ہیں۔ کیا یہ انسانوں کے ذہنوں میں گہرائی تک جڑ نہیں پکڑ چکی ہیں؟ یہاں تک کہ اگر تم میں سے کچھ لوگ تمام تفصیلات نہیں جانتے ہیں، تب بھی تم عام کہانیوں کو تو جانتے ہو، اور یہی وہ عمومی مواد ہے جو تیرے دل اور دماغ میں اس طرح چپک جاتا ہے، کہ تو اسے بھول ہی نہیں سکتا۔ یہ مختلف نظریات یا افسانے ہیں جو شیطان نے انسان کے لیے بہت پہلے تیار کیے تھے، اور جو مختلف اوقات میں پھیلتے رہے ہیں۔ یہ چیزیں لوگوں کی روحوں کو براہ راست نقصان پہنچاتی ہیں اور خراب کرتی ہیں اور لوگوں کو ایک کے بعد ایک سحر میں مبتلا کرتی ہیں۔ اس کا مطلب یہ ہے کہ جب تو نے ایک مرتبہ ایسی روایتی ثقافت، کہانیوں یا توہم پرست چیزوں کو قبول کر لیا، ایک بار جب وہ تیرے ذہن میں قائم ہو گئے، اور ایک مرتبہ وہ تیرے دل پر نقش ہو گئے، تو پھر یہ ایسے ہے جیسے کہ تجھ پر جادو کر دیا گیا ہے - تو اس ثقافتی جال میں پھنس جاتا ہے، ان خیالات اور روایتی کہانیوں سے متاثر ہو جاتا ہے۔ وہ تیری زندگی، زندگی کے بارے میں تیرے نقطہ نظر، اور چیزوں کے بارے میں تیرے فیصلے پر اثر انداز ہوتے ہیں۔ اس سے بھی بڑھ کر وہ زندگی کے حقیقی راستے کے لیے تیری جستجو پر اثر انداز ہوتے ہیں: یہ واقعی ایک خبیث جادو ہے۔ تو جتنی کوشش کر سکتا ہے کر لے، تو ان سے پیچھا نہیں چھڑا سکتا تو ان کو کاٹتا تو ہے لیکن تو انھیں ٹکڑے ٹکڑے کر کے پھینک نہیں سکتا۔ تو انھیں پیٹتا تو ہے لیکن تو انھیں مار کر بھگا نہیں سکتا۔ مزید برآں، جب لوگ انجانے میں اس قسم کے جادو کی زد میں آجاتے ہیں، تو وہ انجانے میں شیطان کی پرستش کرنے لگتے ہیں، اور اپنے دلوں میں شیطان کی شبیہ کو پروان چڑھاتے ہیں۔ دوسرے لفظوں میں، وہ شیطان کو اپنے بت کے طور پر قائم کر لیتے ہیں، جو ان کے لیے عبادت کرنے اور تعریف کرنے کی چیز ہے، حتیٰ کہ وہ اس کو خدا مان لیتے ہیں۔ انجانے میں یہ باتیں لوگوں کے دلوں میں ہوتی ہیں اور ان کے قول و فعل کو قابو کرتی ہیں۔ مزید یہ کہ، پہلے تو ان کہانیوں اور افسانوں کو جھوٹا سمجھتا ہے، لیکن پھر غیر ارادی طور پر ان کے وجود کو تسلیم کر لیتا ہے، ان کو حقیقی شخصیات بنا لیتا ہے اور انہیں حقیقی، موجودہ اشیا میں تبدیل کر لیتا ہے۔ اپنی بے خبری میں، تو لاشعوری طور پر ان خیالات اور ان چیزوں کے وجود کو حاصل کر لیتا ہے۔ تو لاشعوری طور پر بدروحوں، شیطانوں اور بتوں کا بھی اپنے گھر اور اپنے دل میں خیرمقدم کرتا ہے - یہ واقعی ایک جادو ہے۔ کیا یہ الفاظ تجھے کچھ یاد دلاتے ہیں؟ (ہاں)۔ کیا تم میں کوئی ایسا ہے جس نے دھونی دی ہو اور بدھا کی عبادت کی ہو؟ ( ہاں)۔ تو پھر دھونی دینے اور بدھا کی پوجا کرنے کا کیا مقصد تھا؟ (سکون کے لیے دعا کرنا)۔ اب اس کے بارے میں سوچ، کیا شیطان سے سکون کی دعا کرنا غیر معقول نہیں ہے؟ کیا شیطان سکون لاتا ہے؟ (نہیں)۔ کیا تو نہیں سمجھتا کہ تو اس وقت کتنا جاہل تھا۔ اس قسم کا طرز عمل غیرمعقول، جاہلانہ اور نادانی ہے، کیا ایسا نہیں ہے؟ شیطان کو صرف اس بات سے غرض ہے کہ تجھے بدعنوان کیسے بنایا جائے۔ شیطان ممکنہ طور پر تجھے صرف ایک عارضی آرام دے سکتا ہے مگر سکون نہیں دے سکتا۔ لیکن اس آرام کو حاصل کرنے کے لیے تجھے لازمی ایک عہد کرنا چاہیے، اور اگر تو شیطان سے اپنا کیا ہوا عہد اور وعدہ توڑ دیتا ہے، تو تُو دیکھے گا کہ وہ تجھے کیسا عذاب دیتا ہے۔ تجھ سے عہد کروانے سے، یہ دراصل تجھ پر قابو پانا چاہتا ہے۔ جب تو نے سکون کی دعا کی تو کیا تجھے سکون ملا؟ (نہیں)۔ تجھے سکون نہیں ملا، لیکن اس کے برعکس تیری کوششیں بدقسمتی اور ختم نہ ہونے والی آفات لے کر آئیں – حقیقت میں تلخی کا ایک لامتناہی سمندر۔ شیطان کی سلطنت میں سکون ہے ہی نہیں، اور یہی سچائی ہے۔ یہ وہ انجام ہے جس سے فرسودہ توہم پرستی اور روایتی ثقافت نے بنی نوع انسان کو دوچار کیا ہے۔

ت۔ شیطان انسان کو بدعنوان بنانے کے لیے سماجی رجحانات کا استعمال کرتا ہے

آخری طریقہ جس سے شیطان انسان کو بدعنوان بناتا اور قابو کرتا ہے وہ سماجی رجحانات کے ذریعے ہے۔ سماجی رجحانات بہت سے پہلوؤں کا احاطہ کرتے ہیں، بشمول مختلف شعبوں کے جیسے کہ مشہور اور عظیم شخصیات کی پرستش، نیز فلم اور موسیقی کے بت، بہت اہم شخصیات کی پرستش، آن لائن گیمز وغیرہ – یہ سب سماجی رجحانات کا حصہ ہیں، اور اس وقت تفصیل میں جانے کی ضرورت نہیں ہے۔ ہم صرف ان خیالات کے بارے میں بات کریں گے جو سماجی رجحانات لوگوں میں پیدا کرتے ہیں، جس طرح سے وہ لوگوں کو دنیا میں اپنے آپ کو چلانے کا باعث بنتے ہیں، اور زندگی کے اہداف اور نقطہ نظر جو وہ لوگوں میں پیدا کرتے ہیں۔ یہ بہت اہم ہیں؛ وہ لوگوں کے خیالات اور رائے کو قابو اور متاثر کر سکتے ہیں۔ یہ رجحانات یکے بعد دیگرے جنم لیتے ہیں اور یہ سب ایک ایسا برا اثر ڈالتے ہیں جو انسانیت کی مسلسل تذلیل کرتے رہتے ہیں، جس کی وجہ سے لوگ ضمیر، انسانیت اور عقل سے محروم ہو جاتے ہیں، ان کے اخلاق اور کردار کے معیار مزید پست ہو جاتے ہیں، یہاں تک کہ ہم کہہ سکتے ہیں کہ اب لوگوں کی اکثریت کے پاس کوئی دیانت نہیں ہے، انسانیت نہیں ہے اور نہ ہی ان کے پاس کوئی ضمیر ہے، کسی عقل کا ہونا تو اور بھی کم ہے۔ تو یہ سماجی رجحانات کیا ہیں؟ یہ وہ رجحانات ہیں جنہیں تو عام آنکھ سے نہیں دیکھ سکتا۔ جب کوئی نیا رجحان پوری دنیا میں پھیلتا ہے، تو شاید لوگوں کی ایک قلیل تعداد ہی انتہائی ترقی یافتہ ہوتی ہے جو رجحان ساز کے طور پر کام کرتی ہے۔ وہ کچھ نئی چیز کرنا شروع کرتے ہیں، پھر کسی قسم کے خیال یا کسی قسم کے نقطہ نظر کو قبول کرتے ہیں۔ تاہم، لوگوں کی اکثریت ایک بے خبری کی حالت میں اس رجحان سے مسلسل متاثر اور متوجہ ہو گی اور اس میں شامل ہو گی، یہاں تک کہ وہ سب نادانستہ اور غیر رضاکارانہ طور پر اسے قبول کر لیتے ہیں اور اس میں ڈوب جاتے ہیں اور اس کے قابو میں آ جاتے ہیں۔ یکے بعد دیگرے، اس طرح کے رجحانات لوگوں کو، جن کے جسم اور دماغ تندرست نہیں ہیں، جو یہ نہیں جانتے کہ حقیقت کیا ہے، اور جو مثبت اور منفی چیزوں میں فرق نہیں کر سکتے، وہ انھیں خوشی سے قبول کرنے کے ساتھ ساتھ شیطان کی جانب سے آئے ہوئے زندگی کے نظریات اور اقدار کو بھی قبول کر لیتے ہیں۔ شیطان جو انہیں بتاتا ہے کہ زندگی تک کیسے پہنچنا ہے اور زندگی گزارنے کا طریقہ جو شیطان انہیں ”عطا کرتا ہے“، وہ اسے قبول کرتے ہیں اور ان کے پاس مزاحمت کرنے کی نہ تو طاقت ہے اور نہ ہی صلاحیت، آگاہی ہونے کا امکان تو بہت کم ہے۔ تو ایسے رجحانات کو کیسے پہچانا جائے؟ میں نے ایک سادہ سی مثال کا انتخاب کیا ہے جسے تم آہستہ آہستہ سمجھ سکتے ہو۔ مثال کے طور پر، ماضی میں لوگوں نے اپنا کاروبار اس طرح چلایا کہ کسی کو دھوکا نہیں دیا؛ اس سے قطع نظر کہ خریدار کون تھا، انہوں نے ایک ہی قیمت پر اشیا فروخت کیں۔ کیا یہاں نیک ضمیر اور انسانیت کے کسی عنصر کا ابلاغ نہیں ہوتا؟ جب لوگ اپنا کاروبار اس طرح کرتے تھے، تو نیک نیتی سے، یہ دیکھا جا سکتا ہے کہ ان میں اس وقت بھی کچھ ضمیر اور کچھ انسانیت باقی تھی۔ لیکن پیسے کی انسان کی مسلسل بڑھتی ہوئی مانگ کے ساتھ، لوگ انجانے میں پیسے، منافع اور خوشی سے زیادہ سے زیادہ پیار کرنے لگ گئے۔ کیا لوگ پیسے کو پہلے سے زیادہ ترجیح نہیں دیتے؟ جب لوگ پیسے کو بہت اہم سمجھتے ہیں، تو وہ انجانے میں اپنی ساکھ، اپنی شہرت، اپنی نیک نامی اور اپنی دیانت کو کم اہمیت دینے لگتے ہیں، کیا وہ ایسا نہیں کرتے ہیں؟ جب تو کاروبار میں مشغول ہوتا ہے، تو تُو دیکھتا ہے کہ لوگ دوسروں کو دھوکا دے کر امیر ہو جاتے ہیں۔ اگرچہ کمایا ہوا پیسہ ناجائز ہے، لیکن وہ امیر سے امیر تر ہوتے جاتے ہیں۔ تو ان سب چیزوں کو دیکھ کر پریشان ہو جاتا ہے جن سے اس کا خاندان سے لطف اندوز ہوتا ہے: ”ہم دونوں ہی کاروبار میں ہیں لیکن وہ امیر ہو گیا ہے۔ میں زیادہ پیسہ کیوں نہیں کما سکتا؟ میں یہ نہیں مان سکتا – مجھے مزید رقم کمانے کا کوئی طریقہ لازمی تلاش کرنا چاہیے۔“ اس کے بعد، تو صرف یہ سوچتا ہے کہ تو بہت دولت کیسے کمائے۔ ایک بار جب تو نے اس عقیدے کو ترک کر دیا کہ ”پیسہ ضمیر کے ساتھ کمایا جانا چاہیے، کسی کو دھوکا نہیں دینا چاہیے“، پھر، تیرے مفادات کے تحت، تیرے اعمال کے پیچھے اصولوں کی طرح تیرے سوچنے کا انداز بھی آہستہ آہستہ بدل جاتا ہے۔ جب تو پہلی مرتبہ کسی کو دھوکا دیتا ہے، تو تجھے اپنے ضمیر کی ملامت محسوس ہوتی ہے، اور تیرا دل تجھ سے کہتا ہے، ”جب یہ ہو جائے تو یہ آخری مرتبہ ہے کہ میں کسی کو دھوکا دوں گا۔ ہمیشہ لوگوں کو دھوکا دینے کا نتیجہ سزا ہو گی!“ یہ انسان کے ضمیر کا کام ہے - تجھے اخلاقی تقاضوں کا احساس دلانا اور تجھے ملامت کرنا، تاکہ جب تو کسی کو دھوکا دے تو یہ غیر فطری محسوس ہو۔ لیکن جب تو کسی کو کامیابی کے ساتھ دھوکا دیتا ہے، تو تُو دیکھتا ہے کہ اب تیرے پاس پہلے سے زیادہ رقم ہے، اور تو سوچتا ہے کہ یہ طریقہ تیرے لیے بہت فائدہ مند ہو سکتا ہے۔ اپنے دل میں مدہم درد کے باوجود، تو اب بھی اپنے آپ کو اپنی کامیابی پر مبارکباد دینے کی طرح محسوس کرتا ہے، اور تو اپنے آپ سے کچھ خوشی محسوس کرتا ہے۔ پہلی مرتبہ، تو اپنے رویے، اپنے فریب دینے والے طریقوں کی تائید کرتا ہے۔ ایک بار جب انسان اس دھوکا دہی سے آلودہ ہو جائے تو پھر یہ کسی ایسے شخص کی طرح ہے جو جوئے میں شامل ہوتا ہے اور پھر جواری بن جاتا ہے۔ اپنی بے خبری میں، تو اپنے دھوکا دہی کے رویے کی تائید کرتا ہے اور اسے قبول کرتا ہے۔ بے خبری میں، تو دھوکا دہی کو ایک جائز تجارتی رویہ اور اپنی بقا اور معاش کا سب سے مفید ذریعہ سمجھتا ہے؛ تو سوچتا ہے کہ ایسا کرنے سے تو تیزی سے دولت کما سکتا ہے۔ یہ ایک عمل ہے: شروع میں لوگ اس طرز عمل کو قبول نہیں کر سکتے اور وہ اس رویے اور طرز عمل کو حقیر سمجھتے ہیں۔ پھر وہ اس رویے کا خود تجربہ کرنے لگتے ہیں، اسے اپنے طریقے سے آزماتے ہیں، اور ان کے دل آہستہ آہستہ تبدیل ہونے لگتے ہیں۔ یہ کس قسم کی تبدیلی ہے؟ یہ اس رجحان کی تائید اور اعتراف ہے، اس خیال کی جو سماجی رجحان کے ذریعے تیرے ذہن میں ڈالا گیا ہے۔ اس کا ادراک کیے بغیر، اگر تو لوگوں کے ساتھ کاروبار کرتے ہوئے انھیں دھوکا نہیں دیتا، تو تجھے لگتا ہے کہ تو بدقسمت ہے؛ اگر تو لوگوں کو دھوکا نہیں دیتا تو تجھے ایسا لگتا ہے کہ جیسے تو نے کچھ کھو دیا ہے۔ انجانے میں، یہ دھوکا دہی تیری روح، تیری اصل طاقت، اور ایک ناگزیر طرز عمل بن جاتی ہے جو تیری زندگی کا ایک اصول ہے۔ انسان کے اس رویے اور اس سوچ کو قبول کرنے کے بعد کیا اس سے اس کے دل میں کوئی تبدیلی نہیں آتی؟ تیرا دل بدل گیا ہے، تو کیا تیری دیانت بھی بدل گئی ہے؟ کیا تیری انسانیت بدل گئی ہے؟ کیا تیرا ضمیر بدل گیا ہے؟ تیرا پورا وجود، تیرے دل سے تیرے خیالات تک، اندر سے باہر تک، بدل گیا ہے، اور یہ ایک معیاری تبدیلی ہے۔ یہ تبدیلی تجھے خدا سے مزید اور مزید دور کھینچ لیتی ہے، اور تو شیطان کے ساتھ زیادہ سے زیادہ ہم آہنگ ہو جاتا ہے۔ تو زیادہ سے زیادہ شیطان کے مشابہ ہو جاتا ہے، جس کا نتیجہ یہ نکلتا ہے کہ شیطان کی بدعنوانی تجھے بدروح بنا دیتی ہے۔

ان سماجی رجحانات کو دیکھتے ہوئے، کیا تم یہ کہو گے کہ ان کا لوگوں پر بہت اثر ہے؟ کیا ان کا لوگوں پر گہرا نقصان دہ اثر ہے؟ بالکل ان کا لوگوں پر بہت گہرا نقصان دہ اثر پڑتا ہے۔ شیطان ان رجحانات میں سے ہر ایک کو انسان کے کن پہلوؤں کو بدعنوان بنانے کے لیے استعمال کرتا ہے؟ شیطان بنیادی طور پر انسان کے ضمیر، عقل، انسانیت، اخلاقیات اور زندگی کے نقطہ نظر کو بدعنوان بناتا ہے۔ اور کیا یہ سماجی رجحانات لوگوں کو بتدریج انحطاط کی جانب نہیں لے جاتے اور بدعنوان نہیں بناتے؟ شیطان ان سماجی رجحانات کو ایک ایک قدم کر کے لوگوں کو بدروحوں کے چنگل میں پھنسانے کے لیے استعمال کرتا ہے، تاکہ سماجی رجحانات میں پھنسے ہوئے لوگ غیرارادی طور پر پیسے اور مادی خواہشات، خباثت اور تشدد کی وکالت کریں۔ ایک بار جب یہ چیزیں انسان کے دل میں داخل ہو جائیں تو پھر انسان کیا بن جاتا ہے؟ انسان شیطان بن جاتا ہے، شیطان! کیوں؟ کیوںکہ انسان کے دل میں کون سا نفسیاتی میلان ہوتا ہے؟ انسان کس چیز کی تعظیم کرتا ہے؟ انسان خباثت اور تشدد سے لطف اندوز ہونا شروع کر دیتا ہے، خوبصورتی یا اچھائی کے لیے محبت کا اظہار نہیں کرتا، سکون سے محبت کرنے کا امکان تو اور بھی کم ہے۔ لوگ معمول کی انسانیت کی سادہ زندگی گزارنے کے لیے تیار نہیں ہیں، بلکہ وہ اعلیٰ مقام اور عظیم دولت سے لطف اندوز ہونا چاہتے ہیں، جسمانی لذتوں میں مگن رہنا چاہتے ہیں، اپنے جسم کی تسکین کے لیے کوئی کسر نہیں چھوڑتے، انھیں پابند کرنے، انھیں روکنے کے لیے کوئی رکاوٹ نہیں ہوتی؛ دوسرے لفظوں میں، وہ جو چاہیں کرتے ہیں۔ تو جب انسان اس قسم کے رجحانات میں ڈوب جاتا ہے تو کیا جو علم تو نے سیکھا ہے وہ تجھے خود کو آزاد کروانے میں مدد دے سکتا ہے؟ کیا تیری روایتی ثقافت اور توہم پرستی کی سمجھ بوجھ تجھے اس سنگین مصیبت سے بچنے میں مدد دے سکتی ہے؟ کیا انسان کو معلوم روایتی اخلاقیات اور رسومات لوگوں کو تحمل کا مظاہرہ کرنے میں مدد دے سکتی ہیں؟ مثال کے طور پر اینالیکٹس اور تاؤ تی چنگ کو ہی لے لو۔ کیا وہ لوگوں کو ان برے رجحانات کی دلدل سے باہر نکالنے میں مدد کر سکتے ہیں؟ بالکل نہیں. اس طرح انسان دن بدن زیادہ برا، مغرور، احساسِ برتری میں مبتلا، خود غرض اور پُرعناد ہوتا چلا جاتا ہے۔ لوگوں کے درمیان اب کوئی پیار نہیں رہا، خاندان کے افراد کے درمیان اب محبت نہیں رہی، رشتے داروں اور دوستوں کے درمیان اب کوئی افہام و تفہیم نہیں رہی؛ انسانی رشتے تشدد کی شکل اختیار کر چکے ہیں۔ ہر ایک شخص اپنے جیسے انسانوں کے درمیان رہنے کے لیے پرتشدد طریقے استعمال کرنے کی کوشش کرتا ہے۔ وہ تشدد کے ذریعے اپنا روزانہ کا رزق چھین لیتا ہے؛ وہ اپنے عہدے حاصل کرتا ہے اور تشدد کا استعمال کرتے ہوئے اپنا منافع حاصل کرتا ہے، اور وہ اپنی مرضی کے مطابق کچھ بھی کرنے کے لیے پرتشدد اور برے طریقے استعمال کرتا ہے۔ کیا یہ انسانیت خوفناک نہیں ہے؟ یہ بالکل ایسی ہی ہے: انہوں نے نہ صرف خُدا کو مصلوب کیا، بلکہ اُس کی پیروی کرنے والے تمام لوگوں کو بھی ذبح کر دیں گے – کیونکہ انسان بہت زیادہ خبیث ہے۔ ان تمام باتوں کو سننے کے بعد جن کے بارے میں میں نے ابھی بات کی ہے، کیا تمہیں اس ماحول میں، اس دنیا میں اور اس قسم کے لوگوں کے درمیان رہنا خوفناک نہیں لگتا، جن کے اندر شیطان بنی نوع انسان کو بدعنوان بناتا ہے؟ (ہاں)۔ تو، کیا تم نے کبھی اپنے آپ کو قابل رحم محسوس کیا ہے؟ اس لمحے تمہیں اسے تھوڑا سا لازمی محسوس کرنا چاہیے، کیا تم نہیں کرتے؟ (میں کرتا ہوں)۔ تمہارا لہجہ سن کر ایسا لگتا ہے کہ جیسے تم سوچ رہے ہو، ”شیطان کے پاس انسان کو بدعنوان بنانے کے بہت سے طریقے ہیں۔ یہ ہر موقع سے فائدہ اٹھاتا ہے اور ہم جہاں بھی جاتے ہیں وہاں موجود ہوتا ہے۔ کیا انسان اب بھی بچایا جا سکتا ہے؟“ کیا انسان اب بھی بچایا جا سکتا ہے؟ کیا انسان خود کو بچا سکتا ہے؟ کیا انسان اپنے آپ کو بچا سکتا ہے؟ (نہیں)۔ کیا شہنشاہ جیڈ انسان کو بچا سکتا ہے؟ کیا کنفیوشس انسان کو بچا سکتا ہے؟ کیا گیانین بودھی ستوا انسان کو بچا سکتا ہے؟ (نہیں)۔ تو پھر انسان کو کون بچا سکتا ہے؟ (خدا)۔ تاہم، کچھ لوگ اپنے دلوں میں اس طرح کے سوالات اٹھائیں گے: ”شیطان ہمیں اس قدر وحشیانہ طور پر نقصان پہنچاتا ہے، اس طرح کی پاگل کر دینے والی وحشت میں، کہ ہمارے پاس زندگی بسر کرنے کی کوئی امید اور نہ ہی زندگی بسر کرنے کا کوئی اعتماد ہوتا ہے۔ ہم سب بدعنوانی کے درمیان رہتے ہیں، اور ہر ایک شخص بہرحال خدا کے خلاف مزاحمت کرتا ہے، اور اب ہمارے دل اتنی گہرائی میں ڈوب چکے ہیں کہ جتنی گہرائی تک وہ جا سکتے ہیں۔ جب شیطان ہمیں بدعنوان بنا رہا ہے تو خدا کہاں ہے؟ خدا کیا کر رہا ہے؟ خدا ہمارے لیے جو کچھ بھی کر رہا ہے، ہم اسے کبھی محسوس نہیں کرتے!“ کچھ لوگ لامحالہ اداس اور کسی حد تک مایوسی کا شکار ہوتے ہیں۔ تمہارے نزدیک یہ احساس بہت گہرا ہے کیونکہ میں جو کچھ کہتا رہا ہوں وہ یہ ہے کہ لوگوں کو آہستہ آہستہ یہ سمجھنے کی اجازت دی جائے کہ وہ زیادہ سے زیادہ یہ محسوس کریں کہ وہ امید کے بغیر ہیں، زیادہ سے زیادہ یہ محسوس کریں کہ انہیں خدا نے چھوڑ دیا ہے۔ لیکن فکر نہ کرو۔ آج کے لیے ہماری رفاقت کا موضوع، ”شیطان کی برائی،“ ہمارا حقیقی موضوع نہیں ہے۔ خدا کے تقدس کے جوہر کے بارے میں بات کرنے کے لیے، تاہم، ہمیں سب سے پہلے اس بات پر لازمی بات کرنی چاہیے کہ شیطان اور شیطان کی بدی کس طرح انسان کو بدعنوان کو بناتی ہے تاکہ لوگوں پر یہ واضح ہو جائے کہ انسان اب کس حالت میں ہے۔ اس پر بات کرنے کا ایک مقصد یہ ہے کہ لوگ شیطان کی بدی کو جان لیں، جبکہ دوسرا مقصد یہ ہے کہ لوگ زیادہ گہرائی میں یہ سمجھ لیں کہ حقیقی تقدس کیا ہے۔

جن چیزوں پر ہم نے ابھی بات کی ہے، کیا میں نے پچھلی مرتبہ کے مقابلے میں اب ان چیزوں کے بارے میں زیادہ تفصیل سے بات نہیں کی؟ کیا اب تمہاری سمجھ بوجھ کچھ گہری ہو گئی ہے؟ (ہاں)۔ میں جانتا ہوں کہ اب بہت سے لوگ مجھ سے یہ کہنے کی توقع کر رہے ہیں کہ خدا کا تقدس کیا ہے، لیکن جب میں خدا کے تقدس کے بارے میں بات کروں گا تو میں سب سے پہلے ان اعمال کے بارے میں بات کروں گا جو خدا کرتا ہے۔ تم سب کو غور سے سننا چاہیے۔ اس کے بعد، میں تم سے پوچھوں گا کہ خدا کا تقدس کیا ہے؟ میں تمہیں براہ راست نہیں بتاؤں گا، بلکہ تمہیں یہ معلوم کرنے کی کوشش کرنے دوں گا؛ میں تمہیں اس کو معلوم کرنے کے لیے وقت اور آزادی دوں گا۔ تمہارا اس طریقے کے متعلق کیا خیال ہے؟ (یہ اچھا لگتا ہے)۔ تو پھر غور سے سنو جو میں کہتا ہوں۔

خدا جو انسان کے ساتھ کرتا ہے اس کے ذریعے خدا کے تقدس کو سمجھنا 

جب بھی شیطان انسان کو بدعنوان بناتا ہے یا انسان کو بے لگام نقصان پہنچاتا ہے تو خدا بےکار نہیں رہتا ہے اور نہ ہی وہ اسے نظرانداز کرتا ہے اور نہ ہی اپنے منتخب کردہ لوگوں سے صرفِ نظر کرتا ہے۔ خدا مکمل وضاحت کے ساتھ وہ سب کچھ جانتا ہے جو شیطان کرتا ہے۔ اس سے کوئی فرق نہیں پڑتا ہے کہ شیطان کیا کرتا ہے، اس سے کوئی فرق نہیں پڑتا ہے کہ اس کی وجہ سے کیا رجحان پیدا ہوتا ہے، خدا وہ سب کچھ جانتا ہے جو شیطان کرنے کی کوشش کر رہا ہے، اور خدا اپنے منتخب کردہ لوگوں سے دستبردار نہیں ہوتا ہے۔ اس کی بجائے، اپنی طرف کوئی توجہ مبذول کروائے بغیر – خفیہ طور پر، خاموشی سے – خدا ہر وہ کام کرتا ہے جو ضروری ہے۔ جب خدا کسی پر کام شروع کرتا ہے، جب وہ کسی کو منتخب کر لیتا ہے، تو وہ کسی کو یہ خبر نہیں سناتا اور نہ ہی شیطان کے سامنے اس کا اعلان کرتا ہے، کوئی بڑا اشارہ کرنے کا امکان تو اور بھی کم ہے۔ وہ بس انتہائی خاموشی سے، بالکل فطری طور پر، وہی کرتا ہے جو ضروری ہے۔ سب سے پہلے، وہ تیرے لیے ایک خاندان کا انتخاب کرتا ہے۔ تیرا خاندانی پس منظر، تیرے والدین، تیرے آباؤ اجداد – یہ سب خدا پہلے سے طے کر لیتا ہے۔ دوسرے الفاظ میں، خدا یہ فیصلے کسی اچانک خواہش پر نہیں کرتا؛ بلکہ اس نے یہ کام بہت پہلے شروع کیا تھا۔ جب خدا تیرے لیے ایک خاندان کا انتخاب کر لیتا ہے، تو پھر وہ تیرے پیدا ہونے کی تاریخ کا انتخاب کرتا ہے۔ پھر، خدا تجھے پیدا ہوتے ہوئے دیکھتا ہے جب تو روتے ہوئے دنیا میں آتا ہے۔ وہ تیری پیدائش کو دیکھتا ہے، تجھے اپنے پہلے الفاظ بولتے ہوئے دیکھتا ہے، تجھے لڑکھڑاتے اور اپنے پہلے قدم اٹھاتے ہوئے دیکھتا ہے جب تو چلنا سیکھتا ہے۔ پہلے تو ایک قدم اٹھاتا ہے اور پھر تو دوسرا قدم اٹھاتا ہے - اور اب تو بھاگ سکتا ہے، اچھل سکتا ہے، بات کر سکتا ہے اور اپنے جذبات کا اظہار کر سکتا ہے۔۔۔۔ جیسے لوگ بڑے ہوتے ہیں، شیطان کی نظر ان میں سے ہر ایک پر جم جاتی ہے، جیسے کہ شیر اپنے شکار کو دیکھتا ہے۔ لیکن اپنا کام کرتے ہوئے، خدا کبھی بھی لوگوں، واقعات یا چیزوں، جگہ یا وقت سے پیدا ہونے والی کسی پابندی کے تابع نہیں رہا؛ وہ وہی کرتا ہے جو اسے کرنا چاہیے اور جو اسے ضرور کرنا چاہیے۔ بڑے ہونے کے عمل میں، تجھے بہت سی ایسی چیزوں کا سامنا کرنا پڑ سکتا ہے جو تجھے پسند نہیں ہوتی ہیں، جیسے کہ بیماری اور مایوسی۔ لیکن جب تو اس راستے پر چلتا ہے تو تیری زندگی اور تیرا مستقبل مکمل طور پر خدا کی نگرانی میں ہوتا ہے۔ خدا تجھے تیری تمام زندگی تک حقیقی ضمانت دیتا ہے، کیونکہ وہ تیرے ساتھ ہے، تیری حفاظت کر رہا ہے اور تیری دیکھ بھال کر رہا ہے۔ تو اس بات سے بے خبر بڑا ہوتا ہے۔ تو نئی چیزوں کے ساتھ رابطے میں آنا شروع کر دیتا ہے اور اس دنیا اور اس بنی نوع انسان کو جاننا شروع کر دیتا ہے۔ تیرے لیے ہر چیز تازہ اور نئی ہوتی ہے۔ تیرے پاس کچھ چیزیں ہوتی ہیں جن سے تو لطف اندوز ہوتا ہے۔ تو اپنی انسانیت کے اندر رہتا ہے، تو اپنی دنیا میں رہتا ہے اور تجھے خدا کے وجود کے بارے میں ذرہ برابر بھی احساس نہیں ہوتا۔ لیکن جب تو بڑا ہوتا ہے تو خدا تجھے ہر قدم پر دیکھتا ہے، اور جب تو بڑا ہوتا ہے تو وہ تجھے دیکھتا ہے۔ یہاں تک کہ جب تو علم سیکھ رہا ہو یا سائنس پڑھ رہا ہو، تب بھی خدا نے کسی ایک مرحلے پر بھی تیرا ساتھ نہیں چھوڑا ہے۔ اس میں تُو بالکل دوسرے لوگوں کی طرح ہے، دنیا کو جاننے اور اس کے ساتھ مشغول ہونے کے دوران، تو نے اپنے نصب العین مقرر کیے ہیں، تیرے اپنے مشاغل ہیں، تیری اپنی دلچسپیاں ہیں۔ اور تو بلند عزائم بھی رکھتا ہے۔ تو اکثر اپنے مستقبل پر غور کرتا ہے، اکثر اس خاکے کو بناتا ہے کہ تیرا مستقبل کیسا ہونا چاہیے۔ لیکن اس سے کوئی فرق نہیں پڑتا ہے کہ راستے میں جو بھی ظاہر ہو، خدا یہ سب کچھ ہوتا ہوا واضح طور پر دیکھتا ہے۔ ہو سکتا ہے کہ تو خود اپنا ماضی بھول چکا ہو، لیکن خدا کے نزدیک، تجھے اس سے بہتر کوئی نہیں سمجھ سکتا۔ تو بڑا ہوتے ہوئے، بالغ ہوتے ہوئے، خدا کی نظروں میں رہتا ہے۔ اس مدت کے دوران، خدا کا سب سے اہم کام ایک ایسی چیز ہے جس کا کبھی کوئی ادراک نہیں کرتا، ایسی چیز جسے کوئی نہیں جانتا۔ خدا یقیناً اس کے بارے میں کسی کو نہیں بتاتا ہے۔ تو یہ سب سے اہم چیز کیا ہے؟ یہ کہا جا سکتا ہے کہ یہ اس بات کی ضمانت ہے کہ خدا ایک شخص کو بچائے گا۔ اس کا مطلب یہ ہے کہ اگر خدا اس شخص کو بچانا چاہتا ہے تو اسے یہ ضرور کرنا چاہیے۔ یہ کام انسان اور خدا دونوں کے لیے انتہائی اہم ہے۔ کیا تم جانتے ہو کہ یہ کیا ہے؟ ایسا لگتا ہے کہ تمہیں اس کے بارے میں کوئی احساس نہیں ہے، یا اس کا کوئی تصور نہیں ہے، اس لیے میں تمہیں بتاؤں گا۔ تیری پیدائش سے لے کر اب تک، خدا نے تجھ پر بہت زیادہ کام کیا ہے، لیکن وہ تجھے اپنے کیے ہوئے ہر کام کا جامع حساب نہیں دیتا ہے۔ خدا نے تجھے یہ جاننے کی اجازت نہیں دی، اور نہ ہی اس نے تجھے بتایا۔ تاہم، بنی نوع انسان کے لیے، وہ جو کچھ بھی کرتا ہے اہم ہے۔ جہاں تک خُدا کا تعلق ہے، یہ وہ کام ہے جو اُسے ضرور کرنا چاہیے۔ وہ ایک اہم چیز جو اس کے دل میں اور اسے کرنے کی ضرورت ہے، وہ ان چیزوں میں سے کسی بھی چیز سے کہیں بڑھ کر ہے۔ یعنی انسان کی پیدائش سے لے کر آج تک خدا کو ان کی حفاظت کی ضمانت لازمی دینی ہے۔ جب تم یہ الفاظ سنتے ہو، تو تمہیں ایسا لگتا ہے کہ جیسے تمہیں مکمل طور پر سمجھ نہیں آئی۔ تم پوچھ سکتے ہو، ”کیا یہ حفاظت اتنی ہی اہم ہے؟“ اچھا، ”حفاظت“ کا لفظی معنی کیا ہے؟ ہوسکتا ہے کہ تم اس کا مطلب امن سمجھ رہے ہو یا ہوسکتا ہے کہ تم اس کا مطلب یہ سمجھو کہ کبھی کسی آفت یا تباہی کا سامنا نہ کرنا، اچھی طرح سے رہنا، معمول کی زندگی گزارنا۔ لیکن تمہیں اپنے دلوں میں معلوم ہونا چاہیے کہ یہ اتنا آسان نہیں ہے۔ تو آخر یہ کیا چیز ہے جس کے بارے میں میں بات کر رہا ہوں اور جو خدا نے کرنی ہے؟ خدا کے نزدیک حفاظت کا کیا مطلب ہے؟ کیا یہ واقعی ”حفاظت“ کے عام معنی کی ضمانت ہے؟ نہیں۔ تو وہ کیا ہے جو خدا کرتا ہے؟ اس ”حفاظت“ کا مطلب یہ ہے کہ تجھے شیطان ہڑپ نہیں کرے گا۔ کیا یہ ضروری ہے؟ شیطان کی طرف سے ہڑپ نہ کیا جانا - کیا اس کا تعلق تیری حفاظت سے ہے یا نہیں؟ ہاں، اس کا تعلق تیری ذاتی حفاظت سے ہے، اور اس سے زیادہ اہم کچھ نہیں ہو سکتا۔ ایک بار جب تجھے شیطان نے ہڑپ کر لیا تو تیری روح اور تیرا جسم اب مزید خدا کا نہیں رہے گا۔ خدا تجھے اب مزید نہیں بچائے گا۔ خُدا اُن روحوں اور لوگوں کو چھوڑ دیتا ہے جنہیں شیطان نے ہڑپ کر لیا ہے۔ اس لیے میں کہتا ہوں کہ سب سے اہم چیز جو خدا کو کرنی ہے وہ یہ ہے کہ تیری حفاظت کی ضمانت دے، اس بات کی ضمانت دے کہ شیطان تجھے ہڑپ نہیں کرے گا۔ یہ بہت اہم ہے، کیا نہیں ہے؟ تو تم جواب کیوں نہیں دے سکتے؟ ایسا لگتا ہے کہ تم خدا کی عظیم مہربانی کو محسوس کرنے سے قاصر ہو!

خدا لوگوں کی حفاظت کی ضمانت دینے کے علاوہ اور بھی بہت کچھ کرتا ہے، اس بات کی ضمانت دیتا ہے کہ شیطان انھیں ہڑپ نہیں کرے گا۔ وہ کسی کو منتخب کرنے اور بچانے سے پہلے تیاری کا بہت زیادہ کام بھی کرتا ہے۔ سب سے پہلے، خدا اس بارے میں باریک بینی سے تیاری کرتا ہے کہ تیرا کردار کیسا ہو گا، تو کس قسم کے خاندان میں پیدا ہو گا، تیرے والدین کون ہوں گے، تیرے بھائی بہن کتنے ہوں گے، اور صوررتحال، معاشی حیثیت، اور جس خاندان میں تو پیدا ہوا ہے اس کے حالات کیا ہوں گے. کیا تم جانتے ہو کہ خدا کے چنے ہوئے لوگوں کی اکثریت کس قسم کے خاندان میں پیدا ہوئی ہے؟ کیا وہ ممتاز خاندان ہیں؟ ہم یقین سے نہیں کہہ سکتے کہ کوئی بھی ایسا نہیں ہے جو ممتاز گھرانوں میں پیدا ہوا ہو۔ کچھ ہو سکتے ہیں، لیکن وہ بہت کم ہیں۔ کیا وہ غیر معمولی دولت والے خاندانوں، ارب پتیوں یا کروڑ پتیوں کے خاندانوں میں پیدا ہوئے ہیں؟ نہیں، وہ اس قسم کے خاندان میں تقریباً کبھی پیدا نہیں ہوتے ہیں۔ تو پھر خدا ان لوگوں میں سے اکثر کے لیے کس قسم کے خاندان کا انتظام کرتا ہے؟ (عام خاندان)۔ تو کن خاندانوں کو ”عام خاندان“ سمجھا جا سکتا ہے؟ ان میں کام کرنے والے خاندان شامل ہیں – یعنی وہ جو زندہ رہنے کے لیے اجرت پر انحصار کرتے ہیں، بنیادی ضروریات کو پورا کر سکتے ہیں، اور ضرورت سے زیادہ خوشحال نہیں ہیں؛ ان میں کاشتکار خاندان بھی شامل ہیں۔ کسان اپنی خوراک کے لیے فصلیں اگانے پر انحصار کرتے ہیں، ان کے پاس کھانے کے لیے اناج اور پہننے کے لیے کپڑے ہوتے ہیں، اور وہ نہ بھوکے رہتے ہیں اور نہ ہی سردی سے منجمد ہوتے ہیں۔ پھر کچھ خاندان ایسے ہیں جو چھوٹے کاروبار کرتے ہیں، اور کچھ ایسے ہیں جہاں پر والدین دانشور ہوتے ہیں، اور ان کا شمار بھی عام خاندانوں میں کیا جا سکتا ہے۔ کچھ ایسے والدین بھی ہیں جو دفتری ملازمین یا معمولی سرکاری اہلکار ہیں، ان کا شمار بھی ممتاز خاندانوں میں نہیں کیا جا سکتا۔ زیادہ تر عام گھرانوں میں پیدا ہوتے ہیں، اور یہ سب خدا نے ترتیب دیا ہے۔ کہنے کا مطلب یہ ہے کہ سب سے پہلے، یہ ماحول جس میں تو رہتا ہے، وہ کوئی صاحبِ حیثیت خاندان نہیں ہے جن کا لوگ تصور کر سکتے ہیں، اور یہ ایک ایسا خاندان ہے جو خدا نے تیرے لیے طے کیا ہے، اور لوگوں کی اکثریت اس قسم کے خاندان کی حدود میں رہے گی۔ تو سماجی حیثیت کے بارے میں کیا خیال ہے؟ والدین کی اکثریت کے معاشی حالات اوسط درجے کے ہیں اور ان کی سماجی حیثیت بلند نہیں ہے - ان کے لیے صرف نوکری کرنا اچھا ہے۔ کیا ان میں صوبائی حاکم شامل ہیں؟ یا قومی صدر؟ نہیں، درست ہے؟ زیادہ سے زیادہ وہ لوگ ہوتے ہیں جیسے چھوٹے کاروباری منتظم یا چھوٹے کاروباروں کے مالکان۔ ان کی سماجی حیثیت متوسط درجے کی ہے، اور ان کے معاشی حالات اوسط ہیں۔ ایک اور عنصر خاندان کے رہنے کا ماحول ہے۔ سب سے پہلے، ان خاندانوں میں کوئی والدین ایسے نہیں ہیں جو اپنے بچوں کو مستقبل کا حال بتانے اور قسمت کی پیشین گوئی کرنے کے راستے پر چلنے کے لیے واضح طور پر متاثر کریں گے۔ بہت کم ہیں جو اس طرح کے کاموں میں مشغول ہیں۔ زیادہ تر والدین بالکل عمومی ہوتے ہیں۔ اسی وقت جب خدا لوگوں کو منتخب کرتا ہے، تو وہ ان کے لیے اس قسم کا ماحول قائم کر دیتا ہے، جو لوگوں کو بچانے کے اس کے کام کے لیے بہت فائدہ مند ہوتا ہے۔ سطحی طور پر، ایسا لگتا ہے کہ خدا نے انسان کے لیے خاص طور پر کچھ بھی غیر معمولی نہیں کیا ہے؛ وہ بس خاموشی سے اور چپکے سے وہ تمام کام کرتا ہے جو وہ کرتا ہے، عاجزی اور خاموشی سے۔ لیکن درحقیقت، خدا جو کچھ بھی کرتا ہے، وہ تیری نجات کے لیے بنیاد قائم کرنے، آگے کی راہ اور تیری نجات کے لیے تمام ضروری شرائط تیار کرنے کے لیے کرتا ہے۔ اس کے بعد، خدا ہر شخص کو اپنے سامنے واپس لاتا ہے، ہر ایک کو ایک مخصوص وقت پر: یہ تب ہوتا ہے کہ تو خدا کی آواز سنتا ہے؛ یہ تب ہوتا ہے کہ تو اس کے سامنے حاضر ہوتا ہے۔ جب تک ایسا ہوتا ہے، کچھ لوگ پہلے ہی خود والدین بن چکے ہوتے ہیں، جب کہ دوسرے اب بھی کسی کے بچے ہوتے ہیں۔ دوسرے لفظوں میں، کچھ لوگوں نے شادی کر لی ہوتی ہے اور ان کے بچے ہو جاتے ہیں جب کہ کچھ ابھی تک تنہا ہوتے ہیں، ابھی تک اپنے خاندان بنانا شروع نہیں کرتے ہیں۔ لیکن کسی کی صورتحال سے قطع نظر، خدا نے پہلے سے ہی وقت مقرر کر رکھا ہے کہ تجھے کب منتخب کیا جائے گا اور کب اس کی خوشخبری اور کلام تجھ تک پہنچے گا۔ خدا نے حالات کو مقرر کیا ہے، ایک خاص شخص یا ایک خاص سیاق و سباق کے بارے میں فیصلہ کیا ہے جس کے ذریعے تجھے خوشخبری پہنچائی جائے گی، تاکہ تو خدا کا کلام سن سکے۔ خدا نے پہلے ہی تیرے لیے تمام ضروری شرائط تیار کر رکھی ہیں۔ اس طریقے سے، اگرچہ انسان اس بات سے بے خبر ہے کہ یہ ہو رہا ہے، مگر انسان اس کے سامنے آتا ہے اور خدا کے خاندان میں واپس جاتا ہے۔ انسان لاعلمی میں بھی خدا کی پیروی کرتا ہے اور اس کے کام کے ہر مرحلے میں داخل ہوتا ہے، خدا کے کام کے طریقے کے ہر اس مرحلے میں داخل ہوتا ہے جو اس نے انسان کے لیے تیار کیا ہے۔ اس وقت جب خدا انسان کے لیے کام کرتا ہے تو وہ کون سے طریقے استعمال کرتا ہے؟ سب سے پہلے، کم از کم وہ دیکھ بھال اور تحفظ ہے جو انسان کو حاصل ہے۔ اس کے علاوہ خدا مختلف لوگوں، واقعات اور چیزوں کو متعین کرتا ہے تاکہ ان کے ذریعے انسان اس کے وجود اور اس کے اعمال کو دیکھ سکے۔ مثال کے طور پر، کچھ لوگ ایسے ہیں جو خدا پر اس لیے ایمان رکھتے ہیں کہ ان کے خاندان میں کوئی بیمار ہے۔ جب دوسرے لوگ ان کو خوشخبری کی منادی کرتے ہیں، تو وہ خُدا پر یقین کرنے لگتے ہیں، اور خُدا پر یہ ایمان اس صورتحال کی وجہ سے آتا ہے۔ تو یہ صورتحال کس نے ترتیب دی؟ (خدا نے)۔ اس بیماری کے ذریعے، کچھ گھرانے ایسے ہیں جہاں ہر کوئی ایمان رکھنے والا ہے، جب کہ کچھ ایسے ہیں جہاں خاندان کے صرف چند لوگ ایمان رکھتے ہیں۔ سطحی طور پر، ایسا لگتا ہے کہ تیرے خاندان میں کسی کو بیماری ہے، لیکن درحقیقت یہ ایک حالت ہے جو تجھے عطا کی گئی ہے تاکہ تو خدا کے سامنے پیش ہو سکے - یہ خدا کی مہربانی ہے۔ چونکہ کچھ لوگوں کے لیے خاندانی زندگی مشکل ہوتی ہے اور وہ سکون نہیں پا سکتے، اس لیے ایک موقع خود موجود ہو سکتا ہے – کوئی خوشخبری آگے پہنچاتا ہے اور کہتا ہے، ”خُداوند یسوع پر ایمان لاؤ اور تمہیں سکون ملے گا۔“ اس طرح بے خبری میں وہ بہت فطری حالات میں خدا پر ایمان لاتے ہیں تو کیا یہ ایک قسم کی حالت نہیں ہے؟ اور کیا یہ حقیقت کہ ان کا خاندان پر سکون نہیں ہے، یہ خدا کی طرف سے عطا کردہ فضل نہیں ہے؟ کچھ ایسے بھی ہیں جو دوسری وجوہات کی بنا پر خدا پر ایمان لاتے ہیں۔ ایمان لاے کی مختلف وجوہات اور مختلف طریقے ہیں، لیکن اس سے کوئی فرق نہیں پڑتا ہے کہ تو کس وجہ سے اس پر ایمان لاتا ہے، یہ سب دراصل خدا کی طرف سے ترتیب دیا گیا ہے اور ہدایت یافتہ ہے۔ سب سے پہلے، خدا تجھے منتخب کرنے اور تجھے اپنے خاندان میں لانے کے لیے مختلف طریقے استعمال کرتا ہے۔ یہ وہ فضل ہے جو خدا ہر ایک شخص کو عطا کرتا ہے۔

خدا کے کام کے موجودہ مرحلے، ان آخری ایام میں، وہ اب انسان کو بالکل فضل اور برکت عطا نہیں کرتا ہے جیسے کہ اس نے پہلے عطا کیے تھے، اور نہ ہی وہ انسان کو آگے بڑھنے کے لیے پُھسلاتا ہے۔ کام کے اس مرحلے کے دوران، انسان نے خدا کے کام کے تمام پہلوؤں میں سے کیا دیکھا ہے جس کا اس نے تجربہ کیا ہے؟ انسان نے خدا کی محبت اور خدا کی عدالت اور تادیب کو دیکھا ہے۔ اس مدت کے دوران، خدا انسان کو فراہم کرتا ہے، مدد کرتا ہے، آگہی دیتا ہے اور راہنمائی کرتا ہے، تاکہ انسان آہستہ آہستہ اس کے ارادوں کو جان لے، اس کلام کو جان لے جو وہ کہتا ہے اور اس سچائی کو جو وہ انسان کو عطا کرتا ہے۔ جب انسان کمزور ہو، جب وہ مایوس ہو، جب اس کے پاس مدد لینے کی کوئی جگہ نہیں ہو، تو خدا اپنے کلام کو انسان کی تسلی، نصیحت اور حوصلہ افزائی کے لیے استعمال کرے گا، تاکہ انسان کی کم حیثیت آہستہ آہستہ طاقت میں بڑھ جائے، مثبت کیفیت میں بلند ہو اور خدا کے ساتھ تعاون کرنے پر آمادہ ہو جائے۔ لیکن جب انسان خُدا کی نافرمانی کرتا ہے یا اُس کی مزاحمت کرتا ہے، یا جب انسان اپنی بدعنوانی کو ظاہر کرتا ہے، تو خُدا اِنسان کی تادیب کرنے اور اسے قابو میں لانے میں کوئی رحم نہیں کھائے گا۔ تاہم، خدا انسان کی حماقت، جہالت، کمزوری اور ناپختگی کے لیے تحمل اور صبر کا مظاہرہ کرے گا۔ اس طریقے سے، خدا انسان کے لیے جتنے بھی کام کرتا ہے ان کے ذریعے انسان رفتہ رفتہ پختہ ہو جاتا ہے، بڑا ہوتا ہے، اور خدا کے ارادوں کو جان لیتا ہے، کچھ سچائیوں کو جان لیتا ہے، یہ جان لیتا ہے کہ کون سی چیزیں مثبت ہیں اور کون سی منفی، یہ جان لیتا کہ بدی اور تاریکی کیا ہیں۔ خدا انسان کی تادیب اور سزا کے لیے ہمیشہ ایک طریقہ اختیار نہیں کرتا ہے، لیکن نہ ہی وہ ہمیشہ تحمل اور برداشت کا مظاہرہ کرتا ہے۔ بلکہ وہ ہر ایک شخص کو اس کے مختلف مراحل میں اور اس کی مختلف حیثیت اور صلاحیت کے مطابق مختلف طریقوں سے مہیا کرتا ہے۔ وہ انسان کے لیے بہت سے کام کرتا ہے اور بڑی قیمت پر کرتا ہے؛ انسان کو ان چیزوں یا قیمت میں سے کسی کا بھی ادراک نہیں ہوتا، لیکن عملی طور پر وہ جو کچھ بھی کرتا ہے وہ حقیقی معنوں میں ہر ایک فرد پر کیا جاتا ہے۔ خدا کی محبت عملی ہے: خدا کے فضل سے، انسان ایک کے بعد ایک تباہی سے بچتا ہے، اور انسان کی کمزوریوں کے لیے ہر وقت خدا بار بار تحمل کا مظاہرہ کرتا ہے۔ خدا کی عدالت اور تادیب لوگوں کو آہستہ آہستہ بنی نوع انسان کی بدعنوانی اور شیطانی جوہر کو جاننے کی اجازت دیتی ہے۔ جو کچھ خدا فراہم کرتا ہے، انسان کے لیے اس کی آگہی اور اس کی راہنمائی سب، بنی نوع انسان کو زیادہ سے زیادہ سچائی کے جوہر کو جاننے کی اجازت دیتی ہے، اور اس بات کو زیادہ جاننے کے لیے کہ لوگوں کو کس چیز کی ضرورت ہے، انہیں کیا راستہ اختیار کرنا چاہیے، وہ کس چیز کے لیے زندہ رہتے ہیں، ان کی زندگیوں کی قدر اور معنی، اور آگے کی راہ پر کیسے چلنا ہے۔ یہ تمام چیزیں جو خدا کرتا ہے اس کے ایک اصل مقصد سے الگ نہیں کی جا سکتیں۔ تو پھر، یہ مقصد کیا ہے؟ خدا انسان پر اپنا کام انجام دینے کے لیے ان طریقوں کو کیوں استعمال کرتا ہے؟ وہ کیا نتیجہ حاصل کرنا چاہتا ہے؟ دوسرے لفظوں میں، وہ انسان میں کیا دیکھنا چاہتا ہے؟ وہ انسان سے کیا حاصل کرنا چاہتا ہے؟ خدا جو دیکھنا چاہتا ہے وہ یہ ہے کہ انسان کا دل دوبارہ زندہ ہو جائے۔ یہ طریقے جو وہ انسان پر کام کرنے کے لیے استعمال کرتا ہے وہ انسان کے دل کو بیدار کرنے، انسان کی روح کو بیدار کرنے، انسان کو یہ سمجھنے کے قابل بنانے کی مسلسل کوشش ہے کہ وہ کہاں سے آیا ہے، کون اس کی راہنمائی کر رہا ہے، مدد کر رہا ہے اور کس نے انسان کو آج تک زندہ رہنے کی اجازت دی ہے؛ وہ انسان کو یہ سمجھنے کے قابل بنانے کا ذریعہ ہیں کہ خالق کون ہے، اسے کس کی عبادت کرنی چاہیے، اسے کس راستے پر چلنا چاہیے، اور انسان کو کس طریقے سے خدا کے سامنے آنا چاہیے؛ وہ انسان کے دل کو بتدریج دوبارہ زندہ کرنے کا ایک ذریعہ ہیں، تاکہ انسان خدا کے دل کو جان سکے، خدا کے دل کو سمجھ سکے، اور انسان کو بچانے کے لیے اس کے کام کے پیچھے موجود انتہائی احتیاط اور سوچ کو سمجھ سکے۔ جب انسان کا دل دوبارہ زندہ ہو جاتا ہے، تو انسان انحطاط پذیر، بدعنوان مزاج کے ساتھ اب مزید زندگی گزارنا نہیں چاہتا، بلکہ خدا کو راضی کرنے کے لیے سچائی کی پیروی کرنا چاہتا ہے۔ جب انسان کا دل بیدار ہو جاتا ہے، تب انسان اپنے آپ کو شیطان سے مکمل طور پر دور کرنے کے قابل ہو جاتا ہے۔ اب اسے شیطان سے کوئی نقصان نہیں پہنچے گا، نہ وہ اس کے قابو میں آئے گا اور نہ ہی اسے مزید بے وقوف بنایا جائے گا۔ اس کی بجائے، انسان خدا کے کام اور اس کے کلام میں خدا کے دل کو مطمئن کرنے کے لیے فعال طور پر تعاون کر سکتا ہے، اس طرح خدا کا خوف حاصل کر سکتا ہے اور برائی سے بچ سکتا ہے۔ یہ خدا کے کام کا اصل مقصد ہے۔

شیطان کی بدی کے بارے میں جو بحث ہم نے ابھی کی ہے اس سے ہر ایک کو ایسا محسوس ہوتا ہے کہ جیسے انسان بہت ناخوشی کی حالت میں رہتا ہے اور انسان کی زندگی بدقسمتی سے گھری ہوئی ہے۔ لیکن اب جب میں خدا کے تقدس اور اس کام کے بارے میں بات کر رہا ہوں جو وہ انسان پر انجام دیتا ہے، تو اس سے تمہیں کیسا محسوس ہوتا ہے؟ (بہت خوش)۔ ہم اب یہ دیکھ سکتے ہیں کہ ہر وہ چیز جو خدا کرتا ہے، وہ سب کچھ جو وہ بڑی احتیاط اور غوروفکر کے ساتھ انسان کے لیے ترتیب دیتا ہے، یعنی وہ بے عیب ہے۔ خدا جو کچھ بھی کرتا ہے وہ غلطی کے بغیر ہوتا ہے، یعنی یہ کسی بھی نقص کے بغیر ہوتا ہے، کسی کو اسے درست کرنے، اس کے متعلق مشورہ دینے یا اس میں کوئی تبدیلی کرنے کی ضرورت نہیں ہے۔ وہ سب کچھ جو خدا ہر فرد کے لیے کرتا ہے وہ شک سے بالاتر ہے؛ وہ سب کا ہاتھ پکڑ کر راہنمائی کرتا ہے، ہر گزرتے لمحے تیری دیکھ بھال کرتا ہے اور اس نے کبھی بھی تیرا ساتھ نہیں چھوڑا ہے۔ جب لوگ اس قسم کے ماحول اور پس منظر میں پروان چڑھتے ہیں، تو کیا ہم یہ کہہ سکتے ہیں کہ لوگ حقیقت میں خدا کی گرفت میں پروان چڑھتے ہیں؟ (جی ہاں)۔ تو کیا تم اب بھی نقصان ہونے کے احساس کو محسوس کرتے ہو؟ کیا اب بھی کوئی ناامیدی محسوس کرتا ہے؟ کیا کوئی یہ محسوس کرتا ہے کہ خدا نے بنی نوع انسان کو چھوڑ دیا ہے؟ (نہیں)۔ تو پھر خدا نے آخر کیا کیا ہے؟ (اس نے بنی نوع انسان پر نظر رکھی ہے)۔ خدا اپنے ہر کام میں جو عظیم سوچ اور احتیاط شامل کرتا ہے اس پر سوال نہیں اٹھایا جا سکتا۔ مزید یہ کہ اپنے کام کو انجام دینے میں، اس نے ہمیشہ غیر مشروط طور پر ایسا کیا ہے۔ اس نے کبھی یہ ضرورت محسوس نہیں کی کہ تم میں سے کسی کو اس قیمت کا علم ہو جو وہ تیرے لیے ادا کرتا ہے تاکہ تو اپنے دل کی گہرائیوں سے اس کا مشکور ہو۔ کیا خدا نے کبھی تجھ سے یہ مطالبہ کیا ہے؟ (نہیں)۔ انسانی زندگی کے طویل دورانیے میں، تقریباً ہر فرد نے بہت سے خطرناک حالات کا مقابلہ کیا ہے اور بہت سی ترغیبات کا سامنا کیا ہے۔ اس کی وجہ یہ ہے کہ شیطان تیرے ساتھ کھڑا ہے، اس کی نظریں مسلسل تجھ پر جمی ہوئی ہیں۔ جب تجھ پر کوئی آفت آتی ہے، تو شیطان اس سے بہت خوش ہوتا ہے۔ جب تجھ پر کوئی مصیبت آتی ہے، جب تیرے لیے کچھ بھی ٹھیک نہیں ہوتا، جب تو شیطان کے جال میں پھنس جاتا ہے، تو شیطان ان چیزوں سے بہت لطف اندوز ہوتا ہے۔ جہاں تک اس بات کا تعلق ہے کہ خدا کیا کر رہا ہے، تو وہ ہر گزرتے لمحے کے ساتھ تیری حفاظت کر رہا ہے، تجھے ایک کے بعد ایک مصیبت اور ایک کے بعد ایک آفت سے دور کر رہا ہے۔ اسی لیے میں کہتا ہوں کہ انسان کے پاس جو کچھ بھی ہے – امن اور خوشی، برکت اور ذاتی حفاظت – درحقیقت یہ سب کچھ خدا کے اختیار میں ہے؛ وہ ہر فرد کی قسمت کی راہنمائی اور اس کا فیصلہ کرتا ہے۔ لیکن کیا خُدا کے پاس اپنے مقام کے بارے میں پُرغرور تصور ہے، جیسا کہ کچھ لوگ کہتے ہیں؟ کیا خدا تجھ سے یہ کہتا ہے، ”میں سب سے بڑا ہوں۔ یہ میں ہوں جو تمہاری ذمہ داری لیتا ہوں۔ تمہں لازمی مجھ سے رحم کی بھیک مانگنی چاہیے اور نافرمانی کی سزا موت ہو گی“؟ کیا خدا نے کبھی بنی نوع انسان کو اس طرح سے ڈرایا ہے؟ (نہیں)۔ کیا اس نے کبھی یہ کہا ہے، ”نوع انسانی بدعنوان ہے، اس لیے اس سے کوئی فرق نہیں پڑتا کہ میں اس کے ساتھ کیسا سلوک کرتا ہوں، اور اس کے ساتھ کسی بھی طرح کا سلوک کیا جا سکتا ہے؛ مجھے ان کے لیے مناسب انتظامات کرنے کی ضرورت نہیں ہے“؟ کیا خدا اس طرح سے سوچتا ہے؟ کیا خدا نے اس طرح کام کیا ہے؟ (نہیں)۔ اس کے برعکس، ہر ایک کے ساتھ خدا کا سلوک مخلصانہ اور ذمہ دارانہ ہے۔ وہ تیرے ساتھ اس سے بھی زیادہ ذمہ داری سے پیش آتا ہے جتنا تو اپنے آپ سے پیش آتا ہے۔ کیا ایسا نہیں ہے؟ خُدا فضول بات نہیں کرتا، اور نہ ہی وہ اپنے بلند مقام کے متعلق خودنمائی کرتا ہے اور نہ ہی عیاری سے لوگوں کو دھوکا دیتا ہے۔ اس کی بجائے وہ ایمانداری اور خاموشی سے وہ کام کرتا ہے جو اسے خود کرنے کی ضرورت ہے۔ یہ چیزیں انسان کے لیے برکت، سکون اور خوشی لاتی ہیں۔ وہ انسان کو پرسکون انداز میں اور خوشی سے خدا کی نظر میں اور اس کے خاندان میں لے آتی ہیں؛ پھر وہ خدا کے سامنے رہتے ہیں اور خدا کی نجات کو معمول کے شعور اور سوچ کے ساتھ قبول کر لیتے ہیں۔ تو کیا خدا کبھی اپنے کام میں انسان کے ساتھ دھوکے باز رہا ہے؟ کیا اس نے کبھی احسان کا جھوٹا مظاہرہ کیا ہے، چند پُرتپاک جملوں سے انسان کو پہلے بے وقوف بنایا اور پھر پیٹھ پھیر لی؟ (نہیں)۔ کیا خدا نے کبھی ایسا کیا ہے کہ اس نے کہا کچھ اور عمل کچھ اور کیا ہو؟ کیا خدا نے کبھی کھوکھلے وعدے کیے ہیں اور ڈینگیں ماری ہیں، لوگوں کو بتایا ہے کہ وہ ان کے لیے یہ کر سکتا ہے یا ان کے لیے ایسا کرنے میں مدد کر سکتا ہے، لیکن اس کے بعد غائب ہو گیا ہو؟ (نہیں)۔ خدا میں کوئی دھوکے بازی نہیں ہے، کوئی جھوٹ نہیں ہے۔ خدا وفا شعار ہے، اور وہ ہر کام میں سچا ہے۔ وہی ایک واحد ہے جس پر لوگ اعتماد کر سکتے ہیں؛ وہی خدا ہے جس کو لوگ اپنی زندگیاں اور ہر چیز سونپ سکتے ہیں۔ چونکہ خدا میں کوئی دھوکے بازی نہیں ہے تو کیا ہم کہہ سکتے ہیں کہ خدا سب سے زیادہ مخلص ہے؟ (ہاں)۔ بےشک ہم کہہ سکتے ہیں! اگرچہ لفظ ”مخلص،“ کو جب خدا پر لاگو کیا جاتا ہے، تو یہ بہت ہی کمزور، بہت زیادہ انسانی ہے، تو پھر ہمارے پاس استعمال کرنے کے لیے اور کون سا لفظ موجود ہے؟ یہ انسانی زبان کی حدود ہیں۔ اگرچہ خدا کو ”مخلص“ کہنا کسی حد تک غیر موزوں ہے، پھر بھی، فی الحال ہم اسی لفظ کو استعمال کریں گے۔ خدا وفاشعار اور مخلص ہے۔ تو جب ہم ان پہلوؤں کے بارے میں بات کرتے ہیں، تو ہم کس چیز کا حوالہ دے رہے ہیں؟ کیا ہم خدا اور انسان کے درمیان فرق اور خدا اور شیطان کے درمیان فرق کا حوالہ دے رہے ہیں؟ ہاں، ہم یہ کہہ سکتے ہیں۔ اس کی وجہ یہ ہے کہ انسان خدا میں شیطان کے بدعنوان مزاج کا ایک نشان بھی نہیں دیکھ سکتا ہے۔ کیا میرا یہ کہنا درست ہے؟ آمین؟ (آمین!) شیطان کا کوئی بھی برا مزاج خدا میں ظاہر نہیں ہوتا ہے۔ سب کچھ جو خدا کرتا ہے اور ظاہر کرتا ہے وہ انسان کے لیے مکمل طور پر فائدہ مند ہے اور اس کی مدد کرتا ہے، مکمل طور پر انسان کو فراہم کرنے کے لیے کیا جاتا ہے، زندگی سے بھرپور ہے اور انسان کو پیروی کرنے کے لیے ایک راستہ دیتا ہے اور سمت کی راہنمائی کرتا ہے۔ خدا بدعنوان نہیں ہے اور مزید یہ کہ اب ہر اس چیز کو دیکھتے ہوئے جو خدا کرتا ہے، کیا ہم کہہ سکتے ہیں کہ خدا مقدس ہے؟ چونکہ خدا کے پاس بنی نوع انسان کی طرح کا کوئی بھی بدعنوان مزاج نہیں ہے، اور نہ ہی بدعنوان بنی نوع انسان کے شیطانی جوہر سے مشابہ کوئی چیز ہے، اس لیے اس نقطہ نظر سے ہم پوری طرح کہہ سکتے ہیں کہ خدا مقدس ہے۔ خدا کسی قسم کی بدعنوانی کا مظاہرہ نہیں کرتا، اور جب خدا کام کرتا ہے تو اسی وقت خدا اپنے جوہر کو ظاہر کرتا ہے، جو مکمل طور پر اس بات کی تصدیق کرتا ہے کہ خدا خود مقدس ہے۔ کیا تم یہ دیکھتے ہو؟ خدا کے مقدس جوہر کو جاننے کے لیے، آؤ ابھی ان دو پہلوؤں کو دیکھتے ہیں: اول یہ کہ خدا میں بدعنوان مزاج کا کوئی نشان نہیں ہے، اور دوسرا یہ کہ خدا کے انسان پر کام کرنے کا جوہر انسان کو خدا کے اپنے جوہر کو دیکھنے کی اجازت دیتا ہے، اور یہ جوہر پوری طرح سے مثبت ہے۔ کیونکہ خدا کے کام کا ہر حصہ انسان کے لیے جو چیزیں لاتا ہے وہ سب مثبت ہیں۔ سب سے پہلے، خدا انسان سے ایماندار ہونے کا مطالبہ کرتا ہے – کیا یہ ایک مثبت چیز نہیں ہے؟ خدا انسان کو عقل دیتا ہے – کیا یہ مثبت نہیں ہے؟ خدا انسان کو اچھے اور برے میں تمیز کرنے کے قابل بناتا ہے – کیا یہ مثبت نہیں ہے؟ وہ انسان کو انسانی زندگی کے معنی اور وقعت سمجھنے کی اجازت دیتا ہے– کیا یہ مثبت نہیں ہے؟ وہ انسان کو لوگوں، واقعات اور چیزوں کے جوہر کو سچائی کے مطابق دیکھنے کی اجازت دیتا ہے – کیا یہ مثبت نہیں ہے؟ یہ مثبت ہے۔ اور ان سب کا نتیجہ یہ ہے کہ انسان اب شیطان کے فریب میں نہیں آئے گا، اب شیطان سے مسلسل نقصان نہیں اٹھائے گا اور اس کے زیر اثر نہیں رہے گا۔ دوسرے لفظوں میں، یہ چیزیں لوگوں کو شیطان کی بدعنوانی سے خود کو مکمل طور پر آزاد کروانے کی اجازت دیتی ہیں، اور اس لیے وہ آہستہ آہستہ خدا سے ڈرنے اور برائی سے بچنے کی راہ پر چلتے ہیں۔ تم اب اس راستے پر کتنی دور تک چل چکے ہو؟ یہ کہنا مشکل ہے، کیا یہ مشکل نہیں ہے؟ لیکن کیا اب تمہیں یہ کم از کم ابتدائی سمجھ بوجھ حاصل ہو گئی ہے کہ شیطان انسان کو کس طرح بدعنوان بناتا ہے، جن میں سے کون سی چیزیں بری ہیں اور کون سی چیزیں منفی ہیں؟ تم کم از کم اب زندگی میں صحیح راستے پر چل رہے ہو۔ کیا یہ کہنا محفوظ ہے؟ یہ مکمل طور پر محفوظ ہے۔

خدا کے تقدس کے بارے میں کچھ ایسا ہے جس کے بارے میں رفاقت لازمی ہونی چاہیے۔ جو سب کچھ تم نے سنا اور حاصل کیا ہے، اس کی بنیاد پر، تم میں سے کون بتا سکتا ہے کہ خدا کا تقدس کیا ہے؟ میں خدا کے جس تقدس کے بارے میں بات کرتا ہوں، اس سے کیا مراد ہے؟ ایک سیکنڈ کے لیے اس کے بارے میں سوچو۔ کیا خدا کا تقدس اس کی سچائی ہے؟ کیا خدا کا تقدس اس کی وفاداری ہے؟ کیا خدا کا تقدس اس کی بے غرضی ہے؟ کیا یہ اس کی عاجزی ہے؟ انسان سے اس کی محبت ہے؟ خدا آزادانہ طور پر انسان کو سچائی اور زندگی عطا کرتا ہے – کیا یہ اس کا تقدس ہے؟ یہ ہیں، یہ سب ہیں۔ یہ سب کچھ جو خدا ظاہر کرتا ہے منفرد ہے اور بدعنوان انسانیت کے اندر موجود نہیں ہے، اور نہ ہی یہ انسانیت میں دیکھا جا سکتا ہے۔ شیطان کے انسان کو بدعنوان بنانے کے عمل میں اس کا ذرہ برابر نشان بھی نظر نہیں آتا، نہ شیطان کے بدعنوان مزاج میں اور نہ ہی شیطان کے جوہر یا فطرت میں۔ سب کچھ جو خدا کے پاس ہے اور جو وہ خود ہے، وہ منفرد ہے؛ صرف خدا ہی اس قسم کے جوہر کا حامل ہے اور جو اس کے پاس ہے۔ ہماری بحث کے اس مقام پر، کیا تم میں سے کسی نے بنی نوع انسان میں سے کسی کو اتنا مقدس دیکھا ہے جتنا کہ میں نے ابھی بیان کیا ہے؟ (نہیں)۔ تو کیا بتوں میں سے کوئی اتنا مقدس ہے، مشہور لوگ، یا بنی نوع انسان کے عظیم لوگ جن کی تم پرستش کرتے ہو؟ (نہیں)۔ تو جب ہم کہتے ہیں کہ خدا کا تقدس منفرد ہے، تو کیا یہ مبالغہ آرائی ہے؟ ہرگز ایسا نہیں ہے۔ مزید برآں، خدا کی مقدس انفرادیت کا ایک عملی پہلو بھی ہے۔ جس تقدس کی میں اب بات کر رہا ہوں اور جس تقدس کے بارے میں تم پہلے سوچتے اور تصور کرتے تھے، کیا اس تقدس میں کوئی فرق ہے؟ (ہاں)۔ بہت بڑا فرق ہے۔ جب لوگ تقدس کی بات کرتے ہیں تو اکثر اس کا کیا مطلب ہوتا ہے؟ (کچھ ظاہری رویے)۔ جب لوگ کہتے ہیں کہ کوئی رویہ یا کوئی اور چیز مقدس ہے، تو وہ یہ صرف اس لیے کہتے ہیں کہ وہ اسے حواس کے لیے خالص یا خوشگوار سمجھتے ہیں۔ تاہم، ان چیزوں میں تقدس کے حقیقی جوہر کی ہمیشہ کمی ہوتی ہے– یہ عقیدے کا پہلو ہے۔ اس کے علاوہ، تقدس کے اس عملی پہلو سے کیا مراد ہے جس کا لوگ اپنے ذہنوں میں تصور کرتے ہیں؟ کیا یہ زیادہ تر وہی ہے جس کا وہ تصور کرتے ہیں یا جس کا فیصلہ کرتے ہیں؟ مثال کے طور پر، کچھ بدھ مت کے پیروکار اس وقت مر جاتے ہیں جب وہ عمل کر رہے ہوتے ہیں، اس وقت فوت ہو جاتے ہیں جب بیٹھ کر سو رہے ہوتے ہیں۔ کچھ لوگ کہتے ہیں کہ وہ مقدس ہو گئے ہیں اور آسمان کی طرف اڑ گئے ہیں۔ یہ بھی تخیل کی ایک پیداوار ہے۔ پھر کچھ اور ہیں جو یہ سمجھتے ہیں کہ آسمان سے اُڑ کر نیچے آتی ہوئی پری مقدس ہے۔ درحقیقت، لفظ ”مقدس“ کے بارے میں لوگوں کا تصور ہمیشہ سے صرف ایک قسم کا کھوکھلا تخیل اور نظریہ رہا ہے، جس میں بنیادی طور پر کوئی حقیقی مادّہ نہیں ہے، اور اس کے علاوہ تقدس کے جوہر سے جس کا کوئی تعلق نہیں ہے۔ تقدس کا جوہر سچی محبت ہے، لیکن اس سے بڑھ کر یہ سچائی، راستبازی اور روشنی کا جوہر ہے۔ لفظ ”مقدس“ صرف تب ہی موزوں ہوتا ہے جب خدا پر لاگو ہو۔ تخلیق میں کوئی بھی چیز ”مقدس“ کہلانے کے لائق نہیں ہے۔ انسان کو یہ لازمی سمجھ لینا چاہیے۔ اب سے، ہم لفظ ”مقدس“ کا اطلاق صرف خدا پر کریں گے۔ کیا یہ مناسب ہے؟ (ہاں، یہ ہے)۔

وہ چالیں جو شیطان انسان کو بدعنوان بنانے کے لیے استعمال کرتا ہے

آؤ اب اس بات پر واپس چلتے ہیں کہ شیطان انسان کو بدعنوان بنانے کے لیے کون سے ذرائع استعمال کرتا ہے۔ ہم نے ابھی ان مختلف طریقوں کے بارے میں بات کی ہے جن سے خدا انسان پر کام کرتا ہے، اور جن کا تجربہ تم میں سے ہر ایک خود کر سکتا ہے، اس لیے میں زیادہ تفصیل سے بات نہیں کروں گا۔ لیکن تمہارے دلوں میں، شاید یہ واضح نہیں ہے کہ شیطان انسان کو بدعنوان بنانے کے لیے کون سی چالیں اور حربے استعمال کرتا ہے، یا کم از کم تمہیں ان کی کوئی خاص سمجھ بوجھ نہیں ہے۔ کیا اس کے بارے میں دوبارہ بات کرنا میرے لیے فائدہ مند ہو گا؟ کیا تم اس بارے میں جاننا چاہتے ہو؟ ہو سکتا ہے تم میں سے کچھ یہ پوچھیں گے: ”شیطان کے بارے میں دوبارہ کیوں بات کریں؟ جس لمحے شیطان کا ذکر آتا ہے، ہم غصے میں آ جاتے ہیں، اور جب ہم اس کا نام سنتے ہیں تو ہم سب مکمل طور پر پریشان ہو جاتے ہیں۔“ اس سے کوئی فرق نہیں پڑتا ہے کہ یہ تمہیں کتنا ہی بے چین کرتا ہے، تمہیں حقائق کا سامنا لازمی کرنا ہے۔ یہ باتیں انسان کی سمجھ بوجھ کے فائدے کے لیے لازمی طور پر سادہ الفاظ اور واضح انداز میں کی جانی چاہییں؛ ورنہ انسان واقعی شیطان کے اثر سے الگ نہیں ہو سکتا۔

ہم پہلے ان پانچ طریقوں پر بات کر چکے ہیں جن سے شیطان انسان کو بدعنوان بناتا ہے، جن میں شیطان کی چالیں شامل ہیں۔ شیطان جن طریقوں سے انسان کو بدعنوان بناتا ہے وہ محض سطحی تہہ ہیں؛ اس سطح کے نیچے چھپی ہوئی چالیں زیادہ عیارانہ ہیں جن سے شیطان اپنے مقاصد حاصل کرتا ہے۔ یہ چالیں کیا ہیں؟ آگے بڑھو، ان کا خلاصہ کرو۔ (یہ دھوکا دیتا ہے، بہکاتا ہے اور زبردستی کرتا ہے)۔ تم ان میں سے جتنی زیادہ چالیں درج کرو گے، تم اتنے ہی زیادہ قریب ہو گے۔ ایسا لگتا ہے جیسے تمہیں شیطان نے شدید نقصان پہنچایا ہے اور اس موضوع پر تم شدید جذبات رکھتے ہو۔ (یہ گمراہ کن بیان بازی کا بھی استعمال کرتا ہے۔ یہ لوگوں پر اثر انداز ہوتا ہے اور زبردستی قبضہ کر لیتا ہے)۔ زبردستی قبضہ – یہ خاص طور پر ایک گہرا تاثر چھوڑتا ہے۔ لوگ شیطان کے زبردستی قبضہ کرنے سے خوفزدہ ہیں۔ کیا کوئی اور چالیں ہیں؟ (یہ پرتشدد طور پر لوگوں کو نقصان پہنچاتا ہے، دھمکیاں دیتا ہے اور پُرکش پیشکش کرتا ہے، اور یہ جھوٹ بولتا ہے)۔ جھوٹ بولنا ان چیزوں میں سے ایک ہے جو یہ کرتا ہے۔ شیطان جھوٹ اس لیے بولتا ہے تاکہ وہ تمہیں دھوکا دے سکے۔ جھوٹ کی نوعیت کیا ہے؟ کیا جھوٹ بولنا دھوکا دینے کی طرح نہیں ہے؟ جھوٹ بولنے کا مقصد درحقیقت تمہیں دھوکا دینا ہے۔ کیا کوئی اور چالیں ہیں؟ مجھے شیطان کی وہ تمام چالیں بتاؤ جن کا تمہیں علم ہے۔ (یہ ترغیب دیتا ہے، نقصان پہنچاتا ہے، اندھا کرتا ہے اور دھوکا دیتا ہے)۔ تم میں سے اکثر اس فریب کے بارے میں ایسا ہی محسوس کرتے ہیں۔ اور کیا؟ (یہ انسان کو قابو کرتا ہے، انسان کو پکڑتا ہے، انسان کو دہشت زدہ کرتا ہے اور انسان کو خدا پر ایمان لانے سے روکتا ہے)۔ میں ان باتوں کا مجموعی مطلب جانتا ہوں جو تم مجھے بتا رہے ہو، اور یہ اچھا ہے۔ تم سب اس کے بارے میں کچھ جانتے ہو، تو آؤ اب ان چالوں کا خلاصہ کرتے ہیں۔

چھ بنیادی چالیں ہیں جو شیطان انسان کو بدعنوان بنانے کے لیے استعمال کرتا ہے

پہلا قابو کرنا اور زبردستی کرنا ہے۔ یعنی شیطان تیرے دل پر قابو پانے کی ہر ممکن کوشش کرے گا۔ ”زبردستی“ کا کیا مطلب ہے؟ اس کا مطلب ہے کہ تجھے اپنی اطاعت پر مجبور کرنے کے لیے دھمکی آمیز اور زبردستی کرنے کے حربے استعمال کرنا، اگر تو اطاعت نہیں کرتا ہے تو وہ تجھے نتائج کے بارے میں سوچنے پر مجبور کرتا ہے۔ تو ڈرتا ہے اور اس کی نافرمانی کی ہمت نہیں کرتا، اس طرح تُو اس کے تابع ہو جاتا ہے۔

دوسرا دھوکا دہی اور چالبازی ہے۔ ”دھوکا دہی اور چالبازی“ میں کیا شامل ہے؟ شیطان کچھ کہانیاں اور جھوٹ گھڑتا ہے، تجھے ان پر یقین کرنے کے لیے دھوکا دیتا ہے۔ یہ تجھے کبھی نہیں بتاتا کہ انسان کو خدا نے تخلیق کیا ہے، لیکن نہ ہی یہ براہ راست یہ کہتا ہے کہ تجھے خدا نے تخلیق نہیں کیا ہے۔ یہ لفظ ”خدا“ کا استعمال بالکل نہیں کرتا ہے، بلکہ اس کے متبادل کے طور پر کسی اور چیز کا استعمال کرتا ہے، اس چیز کو استعمال کرتے ہوئے تجھے دھوکا دیتا ہے تاکہ تجھے بنیادی طور پر خدا کے وجود کا اندازہ ہی نہ ہو۔ بلاشبہ، اس ”چالبازی“ میں بہت سے پہلو شامل ہیں، صرف یہ ایک ہی نہیں ہے۔

تیسرا عقیدے کی تلقین کے لیے زبردستی تعلیم دینا ہے۔ لوگوں کو عقیدے کی تلقین کے لیے زبردستی کیا تعلیم جاتی ہے؟ کیا عقیدے کی تلقین کے لیے زبردستی کی تعلیم انسان کی اپنی مرضی سے ہوتی ہے؟ کیا یہ انسان کی رضامندی سے ہوتی ہے؟ یقیناً نہیں۔ یہاں تک کہ اگر تو رضامند نہیں ہے، تو پھر بھی تو اس کے بارے میں کچھ نہیں کر سکتا۔ تیری لاعلمی میں، شیطان تجھے عقیدے کی تلقین کے لیے اپنی تعلیم دیتا ہے، اور اپنی سوچ، اپنے اصولِ زندگی اور اپنے جوہر کو تیرے ذہن میں بٹھاتا ہے۔

چوتھی چیز دھمکی دینا اور رجھانا دینا ہے۔ یعنی شیطان طرح طرح کے حربے استعمال کرتا ہے تاکہ تو اسے قبول کر لے، اس کی پیروی کرے اور اس کی خدمت کے لیے کام کرے۔ وہ اپنے مقاصد کے حصول کے لیے کچھ بھی کرے گا۔ بعض اوقات وہ تجھ پر چھوٹے احسانات کرتا ہے، اس تمام عرصے میں تجھے گناہ کرنے پر آمادہ کرتا ہے۔ اگر تو اس کی پیروی نہیں کرتا ہے، تو وہ تجھے تکلیف دے گا اور تجھے سزا دے گا، اور تجھ پر حملہ کرنے اور تیرے خلاف سازش کرنے کے مختلف طریقے استعمال کرے گا۔

پانچواں فریب دینا اور مفلوج کرنا ہے۔ ”فریب دینا اور مفلوج کرنا“ وہ ہوتا ہے جب شیطان لوگوں کے ذہنوں میں کچھ ایسے خوش کن الفاظ اور خیالات ڈالتا ہے جو ان کے تصورات کے مطابق ہوتے ہیں اور موزوں لگتے ہیں، تاکہ یہ محسوس ہو کہ وہ لوگوں کے جسمانی حالات، ان کی زندگیوں اور مستقبل کا خیال کر رہا ہے، جب کہ حقیقت میں اس کا واحد مقصد تجھے بیوقوف بنانا ہے۔ پھر یہ تجھے مفلوج کر دیتا ہے تاکہ تجھے معلوم نہ ہو کہ کیا صحیح ہے اور کیا غلط، تاکہ تو نادانستہ طور پر فریب میں آ جائے اور اس طرح اس کے قابو میں آ جائے۔

چھٹا جسم اور دماغ کی تباہی ہے۔ شیطان انسان کے کس حصے کو تباہ کرتا ہے؟ شیطان تیرے دماغ کو تباہ کر دیتا ہے، تجھے مزاحمت کرنے سے بےبس کر دیتا ہے، یعنی آہستہ آہستہ، تیرا دل تیری ذات کی بجائے شیطان کی طرف مڑ جاتا ہے۔ یہ ہر روز تیرے ذہن میں یہ چیزیں ڈالتا ہے، اور تجھ پر اثر انداز ہونے اور تیری تربیت کرنے کے لیے ہر روز ان خیالات اور ثقافتوں کو استعمال کرتا ہے، تیرے عزم کو آہستہ آہستہ کمزور کرتا ہے، تاکہ آخرکار تو مزید اچھا انسان بننے کی خواہش نہ کرے، تاکہ تو مزید اس کے لیے کھڑا ہونے کی خواہش نہ کرے جسے تو ”راستبازی“ کہتا ہے۔ غیرارادی طور پر، تیرے پاس اب بہاؤ کے خلاف تیرنے کی قوت ارادی نہیں رہتی، بلکہ اس کی بجائے تو بہاؤ کے ساتھ بہتا ہے۔ ”تباہی“ کا مطلب یہ ہے کہ شیطان لوگوں کو اس قدر اذیت دیتا ہے کہ وہ انتہائی کمزور ہو جاتے ہیں، مزید انسان نہیں رہتے۔ یہ اس وقت ہوتا ہے جب شیطان ان پر حملہ کرتا ہے، پکڑتا ہے اور ہڑپ کر جاتا ہے۔

ان چالوں میں سے ہر ایک جو شیطان انسان کو بدعنوان بنانے کے لیے استعمال کرتا ہے، انسان کو مزاحمت کرنے کے لیے بےبس کر دیتی ہے؛ ان میں سے کوئی بھی انسان کے لیے مہلک ہو سکتی ہے۔ دوسرے لفظوں میں، شیطان جو کچھ بھی کرتا ہے اور جو بھی چالیں استعمال کرتا ہے وہ تیرے انحطاط کا باعث بن سکتی ہیں، تجھے شیطان کے قابو میں لا سکتی ہیں اور تجھے برائی اور گناہ کی دلدل میں پھنسا سکتی ہیں۔ یہ وہ چالیں ہیں جو شیطان انسان کو بدعنوان بنانے کے لیے استعمال کرتا ہے۔

ہم شیطان کو برا کہہ سکتے ہیں، لیکن اس بات کی تصدیق کے لیے ہمیں اب بھی ضرور یہ دیکھنا ہو گا کہ شیطان کے انسان کو بدعنوان بنانے کے کیا نتائج نکلتے ہیں اور یہ انسان کے لیے کون سے مزاج اور جوہر لاتا ہے۔ تم سب اس بارے میں کچھ جانتے ہو، لہٰذا بولو۔ شیطان کے انسان کو بدعنوان بنانے کے کیا نتائج ہوتے ہیں؟ وہ کس بدعنوان مزاج کا اظہار اور انکشاف کرتا ہے؟ (تکبر اور غرور، خودغرضی اور حقیرپن، عیاری اور فریب، مکاری اور بغض اور انسانیت کا مکمل فقدان)۔ مجموعی طور پر ہم کہہ سکتے ہیں کہ اس میں انسانیت نہیں ہے۔ اب دوسرے بھائیوں اور بہنوں کو بولنے دے۔ (ایک بار جب شیطان انسان کو بدعنوان بنا دیتا ہے، تو وہ مثالی طور پر مغرور اور خود راستباز، خود اہم اور خود پسند، لالچی اور خود غرض ہو جاتا ہے۔ میں محسوس کرتا ہوں کہ یہ سب سے زیادہ سنگین مسائل ہیں)۔ وہ مادی اشیاء اور دولت حاصل کرنے کے لیے کسی بھی چیز سے باز نہیں آتا۔ (شیطان کے ذریعے لوگوں کے بدعنوان بننے کے بعد، وہ مادی اشیاء اور دولت حاصل کرنے کے لیے کسی بھی چیز سے باز نہیں آتے۔ اور یہاں تک کہ وہ خدا سے بھی دشمنی کرتے ہیں، خدا کی مخالفت کرتے ہیں، خدا کی نافرمانی کرتے ہیں، اور وہ اس ضمیر اور عقل سے محروم ہو جاتے ہیں جو انسان کو حاصل ہونی چاہیے)۔ تم نے جو کہا ہے وہ سب کچھ بنیادی طور پر ایک جیسا ہے، اگرچہ معمولی اختلافات کے ساتھ؛ تم میں سے کچھ نے محض مزید معمولی تفصیلات شامل کی ہیں۔ خلاصہ یہ ہے کہ بدعنوان انسانیت کے بارے میں جو چیزیں سب سے زیادہ نمایاں ہیں وہ تکبر، فریب، بغض اور خود غرضی ہیں۔ تاہم، تم سب نے ایک ہی چیز کو نظر انداز کر دیا ہے۔ لوگوں کا کوئی ضمیر نہیں ہے، وہ اپنی عقل کھو چکے ہیں اور ان میں انسانیت نہیں ہے - لیکن ایک اور انتہائی اہم چیز ہے جس کا تم نے ذکر نہیں کیا، جو کہ ”بےوفائی“ ہے۔ شیطان کی طرف سے بدعنوان بنائے جانے کے بعد کسی بھی انسان میں موجود ان مزاجوں کا حتمی نتیجہ ان کی خدا سے بےوفائی ہے۔ اس سے کوئی فرق نہیں پڑتا ہے کہ خدا لوگوں سے کیا کہتا ہے یا وہ ان پر کیا کام کرتا ہے، وہ اس بات پر دھیان نہیں دیتے جس کو وہ سچائی جانتے ہیں۔ یعنی، وہ اب خدا کو تسلیم نہیں کرتے اور اس کے ساتھ بےوفائی کرتے ہیں۔ یہ شیطان کے انسان کو بدعنوان بنانے کا نتیجہ ہے۔ یہ انسان کے تمام بدعنوان مزاجوں کے لیے یکساں ہے۔ شیطان انسان کو بدعنوان بنانے کے لیے جن طریقوں کا استعمال کرتا ہے - وہ علم جو لوگ سیکھتے ہیں، وہ سائنس جو وہ جانتے ہیں، ان کی توہمات اور روایتی ثقافتوں کے ساتھ ساتھ سماجی رجحانات کی سمجھ بوجھ - کیا کوئی ایسا طریقہ ہے جسے انسان یہ بتانے کے لیے استعمال کر سکتا ہے کہ کیا راستباز ہے اور کیا غیرراستباز؟ کیا کوئی ایسی چیز ہے جو انسان کو یہ جاننے میں مدد دے سکتی ہے کہ مقدس کیا ہے اور برائی کیا ہے؟ کیا کوئی معیار ہے جس سے ان چیزوں کی پیمائش کی جائے؟ (نہیں)۔ کوئی معیار اور کوئی بنیاد نہیں ہے جو انسان کی مدد کر سکے۔ اگرچہ لوگ لفظ ”مقدس“ کو جانتے ہوں گے، لیکن ایسا کوئی نہیں ہے جو حقیقت میں یہ جانتا ہو کہ مقدس کیا ہے۔ تو کیا یہ چیزیں جو شیطان انسان کے سامنے لاتا ہے اسے سچائی جاننے میں مدد دے سکتی ہیں؟ کیا وہ انسان کو زیادہ انسانیت کے ساتھ جینے میں مدد دے سکتی ہیں؟ کیا وہ انسان کی اس طرح زندگی گزارنے میں مدد کر سکتی ہیں کہ وہ خدا کی زیادہ عبادت کر سکے؟ (نہیں)۔ یہ ظاہر ہے کہ وہ انسان کو خدا کی عبادت کرنے یا سچائی کو سمجھنے میں مدد نہیں دے سکتی ہیں، اور نہ ہی وہ انسان کو یہ جاننے میں مدد دے سکتی ہیں کہ تقدس اور برائی کیا ہے۔ اس کے برعکس، انسان دن بدن تنزلی کا شکار ہوتا چلا جاتا ہے، خدا سے دور سے دور بھٹکتا چلا جاتا ہے۔ یہی وجہ ہے کہ ہم شیطان کو برا کہتے ہیں۔ شیطان کے برے مادے کا اتنا تفصیلی معائنہ کرنے کے بعد، کیا تم نے شیطان میں تقدس کا کوئی عنصر دیکھا ہے، چاہے اس کے مادے میں یا اس کے جوہر کے بارے میں تمہاری سمجھ بوجھ میں؟ (نہیں)۔ اتنا تو یقینی ہے۔ تو کیا تم نے شیطان کے جوہر کا کوئی ایسا پہلو دیکھا ہے جو خدا کے ساتھ کوئی مماثلت رکھتا ہو؟ (نہیں)۔ کیا شیطان کا کوئی اظہار خدا کے ساتھ کوئی مماثلت رکھتا ہے؟ (نہیں)۔ تو اب میں تم سے پوچھنا چاہتا ہوں: تمہارے اپنے الفاظ استعمال کرتے ہوئے، خدا کا تقدس آخر ہے کیا؟ سب سے پہلے، ”خدا کے تقدس“ کے حوالے سے کہے گئے الفاظ کیا ہیں؟ کیا وہ خدا کے جوہر کے سلسلے میں کہے گئے ہیں؟ یا وہ اس کے مزاج کے کسی پہلو کے سلسلے میں کہے گئے ہیں؟ (وہ خدا کے جوہر کے سلسلے میں کہے گئے ہیں)۔ ہمیں واضح طور پر اپنے مطلوبہ موضوع تک رسائی حاصل کرنے کے لیے قدم رکھنے کے لیے جگہ کی نشاندہی کرنی چاہیے۔ یہ الفاظ خدا کے جوہر کے سلسلے میں کہے گئے ہیں۔ سب سے پہلے، ہم نے شیطان کی برائی کو خدا کے جوہر کے موازنے کے لیے استعمال کیا ہے، تو کیا تو نے خدا میں شیطان کا کوئی جوہر دیکھا ہے؟ بنی نوع انسان کے کسی جوہر کے بارے میں کیا خیال ہے؟ (نہیں، ہم نے نہیں دیکھا ہے۔ خدا متکبر نہیں ہے، خود غرض نہیں ہے اور بےوفائی نہیں کرتا ہے، اور اس سے ہم خدا کے مقدس جوہر کو ظاہر ہوتا دیکھتے ہیں)۔ کیا شامل کرنے کے لیے کچھ اور چیز ہے؟ (خدا کے پاس شیطان کی بدعنوانی کا کوئی سراغ نہیں ہے۔ شیطان کے پاس جو کچھ ہے وہ مکمل طور پر منفی ہے، جبکہ جو کچھ خدا کے پاس ہے وہ مثبت کے سوا کچھ نہیں ہے۔ ہم دیکھ سکتے ہیں کہ اس وقت سے جب ہم بہت چھوٹے تھے، اپنی ساری زندگی میں اور آج تک، اور خاص طور پر جب ہم الجھ گئے ہوں اور اپنا راستہ بھول گئے ہوں، خُدا ہمیشہ ہمارے ساتھ رہا ہے، ہماری نگرانی کرتا ہے اور ہماری حفاظت کرتا ہے۔ خدا میں کوئی فریب نہیں ہے، کوئی دھوکے بازی نہیں ہے۔ وہ صاف اور سادہ انداز میں بات کرتا ہے، اور یہ بھی خدا کا حقیقی جوہر ہے)۔ بہت اچھا! (ہم خدا میں شیطان کا کوئی بھی بدعنوان مزاج نہیں دیکھ سکتے، کوئی دوغلا پن، کوئی شیخی، کوئی کھوکھلے وعدے اور کوئی فریب نہیں دیکھ سکتے۔ خدا ہی وہ واحد ہے جس پر انسان ایمان لا سکتا ہے۔ خدا وفادار اور مخلص ہے۔ خدا کے کام سے، ہم دیکھ سکتے ہیں کہ خُدا لوگوں کو ایماندار بننے کے لیے کہتا ہے، انھیں حکمت دیتا ہے، انھیں اِس قابل بناتا ہے کہ وہ بُرائی اور اچھائی میں فرق بیان کر سکیں اور مختلف لوگوں، واقعات اور چیزوں کو اچھی طرح پہچان سکیں۔ اس میں ہم خدا کا تقدس دیکھ سکتے ہیں)۔ کیا تم ختم کر چکے ہو؟ کیا تم نے جو کہا ہے اس سے مطمئن ہو؟ تمہارے دلوں میں خدا کی واقعی کتنی سمجھ بوجھ ہے؟ اور تم خدا کے تقدس کو کتنا سمجھتے ہو؟ میں جانتا ہوں کہ تم میں سے ہر ایک کے دل میں کسی نہ کسی درجے کی ادراک کی سمجھ بوجھ ہے، کیونکہ ہر فرد خود پر خدا کے کام کو محسوس کرسکتا ہے اور مختلف درجات میں، وہ خدا سے بہت سی چیزیں حاصل کرتا ہے: فضل اور برکت، آگہی اور روشنی اور خدا کی عدالت اور تادیب، اور ان چیزوں کی وجہ سے انسان خدا کے جوہر کے بارے میں کچھ آسان سمجھ بوجھ حاصل کرتا ہے۔

اگرچہ خدا کے تقدس جس پر ہم آج بات کر رہے ہیں وہ زیادہ تر لوگوں کو عجیب لگ سکتا ہے، اس سے قطع نظر، ہم نے اب اس موضوع کو شروع کر دیا ہے، اور جیسے جیسے تم اس راہ پر آگے بڑھو گے تمہیں گہری سمجھ بوجھ حاصل ہو گی۔ یہ تمہیں اپنے تجربہ کرنے کے دوران آہستہ آہستہ محسوس کرنے اور سمجھنے کی ضرورت ہے۔ فی الحال، خدا کے جوہر کے بارے میں تمہاری ادراک پر مبنی تفہیم کو سیکھنے، تصدیق کرنے، محسوس کرنے اور تجربہ کرنے کے لیے ابھی بھی ایک طویل وقت درکار ہے، جب تک کہ ایک دن تمہیں یہ معلوم نہ ہو جائے، کہ تمہارے دل کے عین مرکز سے، کہ ”خدا کے تقدس“ کا مطلب یہ ہے کہ خدا کا جوہر بے عیب ہے، خدا کی محبت بے لوث ہے، جو کچھ خدا انسان کو فراہم کرتا ہے وہ بے لوث ہے، اور تم جان لو گے کہ خدا کا تقدس بےداغ اور الزام سے مبرا ہے۔ خدا کے جوہر کے یہ پہلو صرف ایسے الفاظ نہیں ہیں جنھیں وہ اپنی حیثیت کی خودنمائی کے لیے استعمال کرتا ہے، بلکہ خدا اپنے جوہر کو ہر ایک شخص کے ساتھ انتہائی خلوص کے ساتھ سلوک کرنے کے لیے استعمال کرتا ہے۔ دوسرے الفاظ میں، خدا کا جوہر خالی نہیں ہے، نہ ہی یہ نظریاتی یا عقیدے پر مبنی ہے، اور یہ یقینی طور پر ایک قسم کا علم نہیں ہے۔ یہ انسان کے لیے ایک قسم کی تعلیم نہیں ہے؛ اس کی بجائے یہ خدا کے اپنے اعمال کا حقیقی مظہر ہے اور خدا کے پاس جو کچھ ہے اور جو وہ خود ہے، کا آشکار جوہر ہے۔ انسان کو اس جوہر کو جاننا چاہیے اور اسے سمجھنا چاہیے، کیونکہ خدا جو کچھ بھی کرتا ہے اور ہر ایک لفظ جو کہتا ہے وہ ہر ایک شخص کے لیے بڑی وقعت اور بڑی اہمیت کا حامل ہے۔ جب تو خدا کے تقدس کو سمجھتا ہے، تو تب تو واقعی خدا پر ایمان لا سکتا ہے؛ جب تو خدا کے تقدس کو سمجھتا ہے، تو تب ہی تُو واقعی ”خدا خود، منفرد“ کے الفاظ کے حقیقی معنی کو سمجھ سکتا ہے۔ تو مزید تخیلات میں مبتلا نہیں ہو گا، یہ سوچتے ہوئے کہ اس کے علاوہ اور بھی راستے ہیں جن پر تو چلنے کے لیے انتخاب کر سکتا ہے، اور تو اب ہر اس چیز سے بےوفائی کرنے کے لیے آمادہ نہیں ہو گا جو خدا نے تیرے لیے ترتیب دی ہے۔ کیونکہ خدا کا جوہر مقدس ہے، اس کا مطلب یہ ہے کہ صرف خدا کے ذریعے ہی تو روشنی کی راستباز راہ پر زندگی گزار سکتا ہے؛ صرف خدا کے ذریعے ہی تو زندگی کے معنی جان سکتا ہے؛ صرف خدا کے ذریعے ہی تو حقیقی انسانیت کے مطابق زندگی بسر کر سکتا ہے اور سچائی کو جان سکتا ہے اور اس کا حامل ہو سکتا ہے۔ صرف خدا کے ذریعے ہی تو سچائی سے زندگی حاصل کر سکتا ہے۔ صرف خُدا ہی تجھے برائی سے بچنے اور شیطان کے نقصان اور تسلط سے نجات دلا سکتا ہے۔ خدا کے علاوہ کوئی شخص اور کوئی چیز تجھے مصائب کے سمندر سے نہیں بچا سکتی تاکہ تجھے مزید تکلیف نہ ہو۔ یہ خدا کے جوہر سے طے ہوتا ہے۔ صرف خدا خود ہی تجھے اتنا بےلوث ہو کر بچاتا ہے؛ آخر کار صرف خدا ہی تیرے مستقبل، تیری تقدیر اور تیری زندگی کا ذمہ دار ہے، اور وہی تیرے لیے سب چیزوں کا انتظام کرتا ہے۔ یہ وہ چیز ہے جسے کوئی بھی تخلیق شدہ یا غیر تخلیق شدہ حاصل نہیں کر سکتا۔ کیونکہ کوئی بھی تخلیق شدہ یا غیر تخلیق شدہ خدا کے جوہر جیسے جوہر کا حامل نہیں ہے، کسی بھی شخص یا چیز کے پاس تجھے بچانے یا تیری راہنمائی کرنے کی صلاحیت نہیں ہے۔ انسان کے لیے خدا کے جوہر کی یہ اہمیت ہے۔ شاید تم محسوس کرو کہ یہ الفاظ جو میں نے کہے ہیں، اصولی طور پر تھوڑی سی مدد کر سکتے ہیں۔ لیکن اگر تو سچائی کی جستجو کرتا ہے، اگر تو سچائی سے محبت کرتا ہے، تب تجھے یہ تجربہ ہو گا کہ یہ الفاظ نہ صرف تیری تقدیر کو بدلیں گے، بلکہ اس سے بڑھ کر تجھے انسانی زندگی کے صحیح راستے پر لے آئیں گے۔ تو یہ سمجھتا ہے، کیا تو نہیں سمجھتا؟ تو کیا اب تم خدا کے جوہر کو جاننے میں کچھ دلچسپی رکھتے ہو؟ (ہاں)۔ یہ جان کر اچھا لگا کہ تم دلچسپی رکھتے ہو۔ آج کے لیے، ہم یہاں پر خُدا کے تقدس کو جاننے کے لیے اپنی رفاقت کا موضوع ختم کریں گے۔

*　  　　　*　　　  　*

میں تم سے ایک ایسی چیز کے بارے میں بات کرنا چاہوں گا جو تم نے آج ہمارے اجتماع کے آغاز میں کی ہے اور جس نے مجھے حیران کر دیا ہے۔ تم میں سے کچھ شاید شکر گزاری کے احساس کو پروان چڑھا رہے تھے، شاید تم شکر گزار محسوس کر رہے تھے، اور اس لیے تمہارے جذبات نے اسی کے مطابق عمل کیا۔ تم جو کچھ کیا وہ ایسا نہیں تھا جس پر ملامت کی ضرورت ہے؛ یہ نہ تو صحیح ہے اور نہ ہی غلط۔ لیکن میں چاہوں گا کہ تم کچھ سمجھ لو۔ یہ کیا ہے جو میں چاہتا ہوں کہ تم سمجھ لو؟ سب سے پہلے، میں تم سے یہ پوچھنا چاہوں گا کہ تم نے ابھی کیا کیا ہے۔ کیا یہ سجدہ کرنا تھا یا عبادت کرنے کے لیے گھٹنوں پر جھکنا تھا؟ کیا کوئی مجھے بتا سکتا ہے؟ (ہمارا خیال ہے کہ یہ سجدہ تھا)۔ تم سمجھتے ہو کہ یہ سجدہ تھا، تو پھر سجدے کا کیا مطلب ہے؟ (عبادت)۔ تو پھر، عبادت کے لیے گھٹنوں پر جھکنا کیا ہے؟ میں نے اس سے پہلے تمہارے ساتھ اس بارے میں کوئی رفاقت نہیں کی ہے، لیکن آج میں یہ محسوس کرتا ہوں کہ ایسا کرنا ضروری ہے۔ کیا تم اپنے معمول کے اجتماعات میں سجدہ کرتے ہو؟ (نہیں)۔ کیا تم عبادت کرتے ہوئے سجدہ کرتے ہو؟ (ہاں)۔ کیا تم ہر مرتبہ عبادت کرتے ہوئے سجدہ کرتے ہو، جب صورتحال اجازت دیتی ہو؟ (ہاں)۔ یہ اچھی بات ہے۔ لیکن آج میں جو بات تمہیں سمجھانا چاہتا ہوں وہ یہ ہے کہ خدا صرف دو قسم کے لوگوں کے جھکنے کو قبول کرتا ہے۔ ہمیں انجیل یا کسی روحانی شخصیت کے اعمال اور طرز عمل سے مشورہ کرنے کی ضرورت نہیں ہے۔ اس کی بجائے، یہاں اور اب، میں تمہیں کچھ سچ بتاؤں گا۔ اول تو عبادت کرنے کے لیے سجدہ اور گھٹنوں پر جھکنا ایک ہی چیز نہیں ہے۔ جو خود سے سجدہ کرتے ہیں خدا ان کے جھکنے کو کیوں قبول کرتا ہے؟ یہ اس لیے ہے کہ خدا کسی کو اپنے پاس بلاتا ہے اور اس شخص کو خدا کے حکم کو قبول کرنے کا حکم دیتا ہے، تو خدا اسے اپنے سامنے سجدہ کرنے کی اجازت دے گا۔ یہ پہلی قسم کا شخص ہے۔ دوسری قسم خدا سے ڈرنے اور برائیوں سے بچنے والے کسی شخص کا عبادت کے لیے گھٹنوں پر جھکنا ہے۔ صرف یہ دو قسم کے لوگ ہی ہیں۔ تو تم کس قسم سے تعلق رکھتے ہیں؟ کیا تم بتا سکتے ہو؟ یہ سچائی ہے، اگرچہ اس سے تمہارے جذبات کو تھوڑی سی ٹھیس پہنچ سکتی ہے۔ عبادت کے دوران لوگوں کے گھٹنوں کے بل جھکنے کے بارے میں کہنے کے لیے کچھ نہیں ہے - یہ مناسب ہے اور جیسا کہ ہونا چاہیے ویسا ہے، کیونکہ جب لوگ عبادت کرتے ہیں تو یہ زیادہ تر کسی چیز کے لیے دعا کرنا، اپنے دلوں کو خدا کے لیے کھولنا اور اس کے روبرو ہونا ہوتا ہے۔ یہ مواصلات اور تبادلہ ہے، خدا کے ساتھ خلوصِ دل سے۔ اپنے گھٹنوں کے بل عبادت کرنا محض رسمی نہیں ہونا چاہیے۔ میرا مطلب یہ نہیں ہے کہ تم نے آج جو کچھ کیا ہے اس پر تمہیں ملامت کروں۔ میں تم پر صرف یہ واضح کرنا چاہتا ہوں تاکہ تم اس اصول کو سمجھ لو – تم اسے جانتے ہو، کیا تم نہیں جانتے؟ (ہاں، ہم جانتے ہیں)۔ میں یہ تمہیں اس لیے بتا رہا ہوں تاکہ دوبارہ ایسے نہ ہو۔ تو کیا لوگوں کو خدا کے سامنے سجدہ کرنے اور گھٹنوں پر جھکنے کا موقع ملتا ہے؟ ایسا نہیں ہے کہ یہ موقع کبھی نہیں ملے گا۔ جلد یا بدیر وہ دن آئے گا لیکن وہ وقت ابھی نہیں ہے۔ کیا تم سمجھتے ہو؟ کیا یہ تمہیں پریشان کرتا ہے؟ (نہیں)۔ یہ اچھی بات ہے۔ ہو سکتا ہے کہ یہ الفاظ تمہیں تحریک یا ترغیب دیں تاکہ تم اپنے دلوں میں یہ جان سکو کہ خدا اور انسان کے درمیان موجودہ مشکل صورتحال کیا ہے اور خدا اور انسان کے درمیان اب کس قسم کا رشتہ موجود ہے۔ اگرچہ ہم نے حال ہی میں کچھ مزید بات چیت اور تبادلہ خیال کیا ہے، لیکن خدا کے بارے میں انسان کی سمجھ بوجھ ابھی تک کافی نہیں ہے۔ خدا کو سمجھنے کی اس راہ پر انسان کو ابھی بہت طویل سفر طے کرنا ہے۔ میرا یہ ارادہ نہیں ہے کہ تم سے یہ کام فوری طور پر کرواؤں، یا اس قسم کی خواہشات یا احساسات کے اظہار کے لیے جلدبازی کرواؤں۔ آج تم نے جو کیا وہ تمہارے حقیقی جذبات کو ظاہر اور بیان کر سکتا ہے، اور میں نے انھیں محسوس کر لیا ہے۔ لہذا جب تم یہ کر رہے تھے، میں بالکل کھڑا ہونا چاہتا تھا اور تمہیں اپنی نیک خواہشات دینا چاہتا تھا، کیونکہ میری خواہش ہے تم سب خیریت سے رہو۔ لہٰذا، میں اپنے ہر قول اور ہر عمل میں، تمہاری مدد کرنے کی پوری کوشش کرتا ہوں، تمہاری راہنمائی کرتا ہوں، تاکہ تمہیں ہر چیز کا صحیح فہم اور درست نظریہ حاصل ہو سکے۔ تم یہ سمجھ سکتے ہو، کیا تم نہیں سمجھ سکتے؟ (ہاں)۔ یہ اچھی بات ہے۔ اگرچہ لوگوں کے پاس خدا کے مختلف مزاجوں کے بارے میں کچھ سمجھ بوجھ ہے، خدا کے پاس کیا ہے اور وہ خود کیا ہے اور خدا جو کام کرتا ہے، اس کے پہلوؤں کے بارے میں کچھ سمجھ بوجھ رکھتے ہیں، لیکن یہ سمجھ بوجھ زیادہ تر ایک صفحے پر الفاظ کو پڑھنے، یا انہیں اصولی طور پر سمجھنے، یا صرف ان کے بارے میں سوچنے سے آگے نہیں جاتی ہے۔ لوگوں میں جس چیز کی سب سے زیادہ کمی ہے وہ حقیقی سمجھ بوجھ اور بصیرت ہے جو حقیقی تجربے سے حاصل ہوتی ہے۔ اگرچہ خدا لوگوں کے دلوں کو جگانے کے لیے مختلف طریقے استعمال کرتا ہے، لیکن اس کے مکمل ہونے سے پہلے ابھی ایک طویل راستہ طے کرنا باقی ہے۔ میں کسی کو یہ محسوس نہیں کروانا چاہتا کہ گویا خدا نے انہیں سردی میں باہر چھوڑ دیا ہے، کہ خدا نے انہیں ترک کر دیا ہے یا ان سے پیٹھ پھیر لی ہے۔ میں صرف اتنا دیکھنا چاہتا ہوں کہ سچائی کی جستجو کرنے اور خدا کو سمجھنے کی کوشش کرنے کی راہ پر چلنے والا ہر شخص، بغیر کسی بدگمانی اور بوجھ کے، دلیری کے ساتھ غیر متزلزل عزم کے ساتھ آگے بڑھتا رہے۔ اس بات سے کوئی فرق نہیں پڑتا ہے کہ تو کیا غلط کر چکا ہے، اس سے کوئی فرق نہیں پڑتا ہے کہ تو کتنی دور بھٹک گیا ہے یا تو نے کتنی سنگین خلاف ورزیاں کی ہیں، ان کو ایسا بوجھ یا اضافی سامان نہ بننے دے جو تجھے خدا کو سمجھنے کی جستجو میں اپنے ساتھ لے کر جانا ہے۔ آگے بڑھنا جاری رکھو۔ ہر وقت، خدا انسان کی نجات کو اپنے دل میں رکھتا ہے؛ یہ کبھی نہیں بدلتا. یہ خدا کے جوہر کا سب سے قیمتی حصہ ہے۔ کیا اب تم کچھ بہتر محسوس کرتے ہو؟ (ہاں)۔ مجھے امید ہے کہ تم تمام چیزوں اور میں نے جو الفاظ کہے ہیں ان کے لیے درست انداز اختیار کر سکتے ہو۔ تو پھر آؤ اس رفاقت کو یہیں ختم کرتے ہیں۔ خدا حافظ!

خدا خود، منفرد VII

خدا سب چیزوں کے لیے زندگی کا سرچشمہ ہے (I)

خدا کے اختیار، خدا کے راستباز مزاج اور خدا کے تقدس کا ایک جائزہ

جب تم اپنی عبادت سے فارغ ہو جاتے ہو تو کیا تمہارے دل خدا کی موجودگی میں سکون محسوس کرتے ہیں؟ (ہاں)۔ اگر کسی شخص کا دل پرسکون ہو سکتا ہے تو وہ خدا کے کلام کو سننے اور سمجھنے کے قابل ہو جائے گا اور وہ سچائی کو سننے اور سمجھنے کے قابل ہو جائے گا۔ اگر تیرا دل پرسکون نہیں ہو پاتا، اگر تیرا دل ہمیشہ بھٹکتا رہتا ہے، یا ہمیشہ دوسری چیزوں کے بارے میں سوچتا رہتا ہے، تو جب تو خدا کا کلام سننے کے لیے اجتماعات میں شرکت کرے گا تو یہ تجھ پر اثرانداز ہو گا۔ ہم جن معاملات پر بات کر رہے ہیں ان کا مرکزی موضوع کیا ہے؟ آؤ ہم سب اہم نکات پر دوبارہ تھوڑا سا غور کریں۔ خدا خود، منفرد، کو جاننے کے بارے میں، پہلے حصے میں، ہم نے خدا کے اختیار پر بات کی۔ دوسرے حصے میں، ہم نے خُدا کے راستباز مزاج پر بحث کی، اور تیسرے حصے میں، ہم نے خُدا کے تقدس پر بات کی۔ ہم نے ہر بار جس مخصوص مواد پر بات کی ہے کیا اس نے تم پر کوئی تاثر چھوڑا ہے؟ پہلے حصے میں، ”خدا کا اختیار،“ کس چیز نے تم پر سب سے گہرا اثر چھوڑا؟ کس حصے کا تم پر سب سے زیادہ اثر ہوا؟ (خدا نے سب سے پہلے خدا کے کلام کے اختیار اور طاقت کا اظہار کیا؛ خدا اپنے کلام کی طرح اچھا ہے اور اس کا کلام سچ ہو گا۔ یہ خدا کا جبلی جوہر ہے)۔ (شیطان کو خدا کا حکم یہ تھا کہ وہ ایوب کو صرف آزما سکتا ہے، لیکن اس کی جان نہیں لے سکتا۔ اس سے ہم خدا کے کلام کا اختیار دیکھتے ہیں)۔ کیا مزید شامل کرنے کے لیے کچھ ہے؟ (خدا نے آسمانوں اور زمین اور ان میں موجود ہر چیز کو پیدا کرنے کے لیے کلام کا استعمال کیا، اور اس نے انسان سے عہد باندھنے اور انسان کو اپنی برکات دینے کے لیے کلام کہا۔ یہ سب خدا کے کلام کے اختیار کی مثالیں ہیں۔ پھر، ہم نے دیکھا کہ کس طرح خُداوند یسوع نے لعزر کو اپنے مقبرے سے باہر نکلنے کا حکم دیا – یہ ظاہر کرتا ہے کہ زندگی اور موت خُدا کے اختیار میں ہے، کہ شیطان کے پاس زندگی اور موت پر اختیار رکھنے کی کوئی طاقت نہیں ہے، اور یہ کہ خُدا کا کام چاہے جسم میں کیا جائے یا روح میں، اس کا اختیار منفرد ہے)۔ یہ وہ سمجھ بوجھ ہے جو تمہیں رفاقت سننے کے بعد حاصل ہوئی ہے۔ خدا کے اختیار کی بات کرتے ہوئے، لفظ ”اختیار“ کے بارے میں تمہاری سمجھ بوجھ کیا ہے؟ خدا کے اختیار کے دائرہ کار میں خدا جو کرتا ہے اور ظاہر کرتا ہے اسے لوگ کس طرح دیکھتے ہیں؟ (ہم خدا کی قدرت کاملہ اور حکمت کو دیکھتے ہیں)۔ (ہم دیکھتے ہیں کہ خدا کا اختیار ہمیشہ سے موجود ہے اور یہ واقعی موجود ہے۔ ہم ہر چیز پر خدا کی حکمرانی میں اس کا اختیار بڑے پیمانے پر دیکھتے ہیں، اور جب وہ ہر ایک انسانی زندگی کا اختیار سنبھالتا ہے تو ہم اسے چھوٹے پیمانے پر دیکھتے ہیں۔ خدا درحقیقت انسانی زندگی کے چھ مرحلوں کی منصوبہ بندی کرتا ہے اور ان پر اختیار رکھتا ہے۔ مزید برآں، ہم دیکھتے ہیں کہ خدا کا اختیار خود خدا کی نمائندگی کرتا ہے، جو منفرد ہے، اور کوئی تخلیق شدہ یا غیر تخلیق شدہ وجود اس کا حامل نہیں ہو سکتا۔ خدا کا اختیار اس کی حیثیت کی ایک علامت ہے)۔ ”خدا کی حیثیت اور خدا کے مقام کی علامتوں“ کے بارے میں تیری سمجھ بوجھ کسی حد تک نظریاتی معلوم ہوتی ہے۔ کیا تم خدا کے اختیار کے بارے میں کوئی ضروری سمجھ بوجھ رکھتے ہو؟ (جب ہم چھوٹے تھے تب سے خدا نے ہم پر نظر رکھی ہے اور ہماری حفاظت کی ہے، اور ہمیں اس میں خدا کا اختیار نظر آتا ہے۔ ہم ان خطرات سے واقف نہیں تھے جو ہم پر گھات لگائے ہوئے تھے، لیکن خدا ہمیشہ پردے کے پیچھے سے ہماری حفاظت کر رہا تھا۔ یہ بھی خدا کا اختیار ہے)۔ بہت اچھے۔ ٹھیک کہا۔

جب ہم خدا کے اختیار کے بارے میں بات کرتے ہیں، تو ہمارا ارتکاز، ہمارا بنیادی نکتہ کیا ہوتا ہے؟ ہمیں اس پر بحث کرنے کی ضرورت کیوں ہے؟ اس پر بحث کرنے کا پہلا مقصد یہ ہے کہ لوگوں کے دلوں میں خدا کی حیثیت کو خالق کے طور پر اور تمام چیزوں میں اس کے مقام کو قائم کیا جائے۔ یہ وہی ہے جس کا لوگوں کو، سب سے پہلے، جاننے، دیکھنے اور محسوس کرنے کا علم دیا جا سکتا ہے۔ تو جو کچھ دیکھتا ہے اور تو جو کچھ محسوس کرتا ہے وہ خدا کے اعمال، خدا کے کلام اور ہر چیز پر خدا کے اختیار رکھنے کی وجہ سے آتا ہے۔ لہٰذا، خدا کے اختیار کے ذریعے لوگ جو کچھ دیکھتے، سیکھتے اور جانتے ہیں، اس سے وہ کیا حقیقی سمجھ بوجھ حاصل کرتے ہیں؟ ہم اولین مقصد پر بات کر چکے ہیں۔ دوسرا یہ ہے کہ لوگوں کو خدا کی قدرت اور حکمت کو ان تمام چیزوں کے ذریعے دیکھنے دیں جو خدا نے اپنے اختیار سے کی ہیں اور کہی ہیں اور جن کو قابو کیا ہے۔ اس کا مقصد تجھے یہ دیکھنے کی اجازت دینا ہے کہ خدا ہر چیز پر کتنا طاقتور اور کتنا حکمت والا اور کتنا قابو رکھنے والا ہے۔ خدا کے منفرد اختیار کے بارے میں کیا یہ ہماری پہلے والی بحث کا مرکزی نقطہ اور ارتکاز نہیں تھا؟ اس بحث کو زیادہ وقت نہیں گزرا ہے اور پھر بھی تم میں سے کچھ لوگ اسے بھول گئے ہیں، جس سے یہ ثابت ہوتا ہے کہ تم نے خدا کے اختیار کی گہری سمجھ بوجھ حاصل نہیں کی ہے۔ حتیٰ کہ یہ بھی کہا جا سکتا ہے کہ انسان نے خدا کے اختیار کو نہیں دیکھا ہے۔ کیا اب تمہیں کچھ سمجھ بوجھ حاصل ہو گئی ہے؟ جب تو خدا کو اپنا اختیار استعمال کرتے ہوئے دیکھتا ہے، تو تُو واقعی کیا محسوس کرتا ہے؟ کیا تو نے واقعی خدا کی قدرت کو محسوس کیا ہے؟ (ہاں)۔ جب تو اس کا کلام پڑھتا ہے کہ اس نے تمام چیزوں کو کس طرح تخلیق کیا، تو تُو اس کی طاقت کو محسوس کرتا ہے اور تُو اس کی قدرتِ کاملہ کو محسوس کرتا ہے۔ جب تُو لوگوں کی قسمت پر خدا کی حاکمیت دیکھتا ہے، تو تُو کیا محسوس کرتا ہے؟ کیا تو اس کی قدرت اور اس کی حکمت کو محسوس کرتا ہے؟ اگر خدا اس قدرت کا حامل نہ ہوتا، اگر وہ اس حکمت کا حامل نہ ہوتا، تو کیا وہ ہر چیز پر اور انسانوں کی قسمت پر حکمرانی کرنے کا اہل ہوتا؟ خدا قدرت اور حکمت کا حامل ہے، اور اسی لیے اس کے پاس اختیار ہے۔ یہ منفرد ہے۔ تمام مخلوقات میں، کیا تو نے کبھی کسی ایسے شخص یا مخلوق کو دیکھا ہے جس میں خدا کی طرح کی قدرت ہو؟ کیا کوئی شخص یا کوئی چیز ایسی ہے جو آسمانوں اور زمین اور تمام چیزوں کو تخلیق کرنے کی قدرت رکھے، ان کو قابو کر سکے اور ان پر حکومت کر سکے؟ کیا کوئی شخص یا کوئی چیز ایسی ہے جو پوری انسانیت پر حکمرانی کر سکے اور اس کی راہنمائی کر سکے، جو ہر وقت ہر جگہ موجود ہو سکے؟ (نہیں، کوئی نہیں ہے)۔ کیا اب تجھے خدا کے منفرد اختیار کے حقیقی معنی کی سمجھ بوجھ ہے؟ کیا اب تجھے اس کی کچھ سمجھ بوجھ ہے؟ (ہاں)۔ اس سے خدا کے منفرد اختیار کے موضوع پر ہماری پچھلی بات مکمل ہوتی ہے۔

دوسرے حصے میں، ہم نے خدا کے راستباز مزاج کے بارے میں بات کی۔ ہم نے اس موضوع پر زیادہ بحث نہیں کی، کیونکہ، اس مرحلے پر، خدا کا کام بنیادی طور پر عدالت اور تادیب پر مشتمل ہے۔ بادشاہی کے دور میں، خُدا کا راستباز مزاج واضح طور پر اور بڑی تفصیل سے ظاہر ہوتا ہے۔ اس نے وہ کلام کہا ہے جو اس نے تخلیق کے وقت سے کبھی نہیں کہا تھا؛ اور اُس کا کلام پڑھنے اور تجربہ کرنے والے تمام لوگوں نے اُس کے کلام میں اُس کے راستباز مزاج کو ظاہر ہوتے دیکھا ہے۔ تو، خُدا کے راستباز مزاج کے بارے میں ہماری بحث کا بنیادی نکتہ کیا ہے؟ کیا تم اسے بہت اچھی طرح سمجھتے ہو؟ کیا تم اسے تجربے سے سمجھتے ہو؟ (خدا نے سدوم کو اس لیے جلایا کہ اس وقت کے لوگ بہت زیادہ بدعنوان تھے اور انہوں نے خدا کے غضب کو بھڑکایا تھا۔ اس سے ہم خدا کا راستباز مزاج دیکھتے ہیں)۔ سب سے پہلے، آ ہم ایک نظر ڈالتے ہیں: اگر خدا نے سدوم کو تباہ نہ کیا ہوتا تو کیا تو اُس کے راستباز مزاج کو جاننے کے قابل ہوتا؟ تُو پھر بھی ہوتا۔ تو اسے اس کلام میں دیکھ سکتا ہے جس کا اظہار خدا نے بادشاہی کے دور میں کیا ہے، اور اس عدالت، تادیب اور لعنتوں میں جو اس نے انسان پر بھیجی ہیں۔ کیا تو خُدا کے نینوا کو بچانے میں اس کے راستباز مزاج کو سکتا ہے؟ (ہاں)۔ موجودہ دور میں، لوگ خدا کی کچھ رحمت، محبت اور رواداری کو دیکھ سکتے ہیں، اور لوگ انسان کی توبہ کے بعد خدا کے دل میں آنے والی تبدیلی میں بھی اسے دیکھ سکتے ہیں۔ خدا کے راستباز مزاج کے بارے میں ہماری بحث کا تعارف کروانے کے لیے ان دو مثالوں کو پیش کرنے کے بعد یہ بالکل واضح نظر آتا ہے کہ اس کا راستباز مزاج ظاہر ہو چکا ہے، لیکن اب تک حقیقت میں، خدا کے راستباز مزاج کا جوہر انجیل کی صرف ان دو کہانیوں میں ظاہر ہونے تک محدود نہیں ہے۔ تم نے خدا کے کلام اور اس کے کام میں جو کچھ سیکھا اور دیکھا اور تجربہ کیا ہے، اس سے تم خدا کے راستباز مزاج کو کیسا دیکھتے ہو؟ تم خود اپنے تجربات کی وجہ سے بات کرو۔ (لوگوں کے لیے خدا کے بنائے ہوئے ماحول میں، جب لوگ سچائی تلاش کرنے اور خدا کی مرضی کے مطابق عمل کرنے کے قابل ہوتے ہیں، تو خدا ان کی راہنمائی کرتا ہے، انھیں آگہی عطا کرتا ہے، اور انھیں اس قابل بناتا ہے کہ وہ اپنے دلوں میں روشنی محسوس کریں۔ جب لوگ خدا کے خلاف جاتے ہیں اور اس کی مخالفت کرتے ہیں اور اس کی مرضی کے مطابق عمل نہیں کرتے تو ان کے اندر بہت تاریکی ہوتی ہے، گویا خدا نے انھیں چھوڑ دیا ہے، حتیٰ کہ وہ دعا کرتے ہوئے بھی یہ نہیں جانتے کہ اس سے کیا کہیں۔ لیکن جب وہ اپنے تصورات اور تخیلات کو ایک طرف رکھ کر خدا کے ساتھ تعاون کرنے پر آمادہ ہو جاتے ہیں اور اپنے آپ کو بہتر بنانے کی کوشش کرتے ہیں تو تب وہ آہستہ آہستہ خدا کا مسکراتا ہوا چہرہ دیکھنے کے قابل ہو جاتے ہیں۔ اس سے ہم خُدا کے راستباز مزاج کے تقدس کا تجربہ کرتے ہیں۔ خدا مقدس بادشاہی میں ظاہر ہوتا ہے، لیکن وہ اپنے آپ کو ناپاک جگہوں پر چھپا لیتا ہے)۔ (میں خدا کے لوگوں کے ساتھ سلوک کرنے کے انداز میں خدا کا راستباز مزاج دیکھتا ہوں۔ ہمارے بھائی اور بہنیں حیثیت اور صلاحیت میں مختلف ہیں، اور خدا ہم میں سے ہر ایک سے کیا چاہتا ہے وہ بھی مختلف ہے۔ ہم سب مختلف درجات پر خدا کی آگہی حاصل کرنے کے قابل ہوتے ہیں، اور اس میں، مجھے خدا کی راستبازی نظر آتی ہے، کیونکہ ہم انسان اس قابل نہیں ہیں کہ انسان کے ساتھ اس طرح کا سلوک کریں، لیکن خدا اس قابل ہے)۔ اب، تم سب کے پاس کچھ عملی علم ہے جسے تم واضح انداز میں بیان کر سکتے ہو۔

کیا تم جانتے ہو کہ خدا کے راستباز مزاج کو سمجھنے کے لیے کون سا علم کلیدی ہے؟ تجربہ ہونے کی وجہ سے اس موضوع پر بہت کچھ کہا جا سکتا ہے، لیکن پہلے چند اہم نکات ہیں جو مجھے تمہیں بتانا ضروری ہیں۔ خدا کے راستباز مزاج کو سمجھنے کے لیے، سب سے پہلے خدا کے جذبات کو سمجھنا ضروری ہے: وہ کس چیز سے نفرت کرتا ہے، وہ کس چیز سے کراہت محسوس کرتا ہے، وہ کس چیز سے محبت کرتا ہے، وہ کس کے ساتھ رواداری اور رحم کا سلوک کرنے والا ہے، اور وہ کس قسم کے شخص پر یہ رحم کرتا ہے۔ یہ ایک اہم نکتہ ہے۔ انسان کو یہ بھی سمجھ لینا چاہیے کہ خدا خواہ کتنا ہی پیار کرنے والا کیوں نہ ہو، لوگوں کے لیے اس کی کتنی ہی شفقت اور محبت کیوں نہ ہو، خدا یہ برداشت نہیں کرتا کہ کوئی بھی اس کے مرتبے اور مقام کی توہین کرے، اور نہ ہی وہ یہ برداشت کرتا ہے کہ کوئی اس کے وقار کو ٹھیس پہنچائے۔ اگرچہ خُدا لوگوں سے محبت کرتا ہے، لیکن وہ اُن سے زیادہ لاڈ پیار نہیں کرتا۔ وہ لوگوں کو اپنی محبت، اپنی رحمت، اور اپنی رواداری دیتا ہے، لیکن اس نے کبھی ان کی نازبرداری نہیں کی؛ خدا کے اپنے اصول اور اپنی حدود ہیں۔ اس سے قطع نظر کہ تو نے خدا کی کتنی ہی محبت محسوس کی ہے، چاہے وہ محبت کتنی ہی گہری کیوں نہ ہو، تجھے خدا کے ساتھ ایسا سلوک نہیں کرنا چاہیے جیسا کہ تو کسی دوسرے شخص کے ساتھ کرتا ہے۔ حالانکہ یہ سچ ہے کہ خدا لوگوں کے ساتھ انتہائی یگانگت کے ساتھ پیش آتا ہے، لیکن اگر کوئی شخص خدا کو محض ایک اور شخص کے طور پر دیکھتا ہے، گویا وہ محض ایک اور تخلیق شدہ مخلوق ہے، جیسے کہ دوست یا عبادت کی ایک چیز، تو خدا اس سے اپنا چہرہ چھپا لے گا اور اسے چھوڑ دے گا۔ یہ اس کا مزاج ہے، اور لوگوں کو اس مسئلے کو بے سوچے سمجھے نہیں لینا چاہیے۔ لہذا، ہم اکثر اس طرح کے الفاظ دیکھتے ہیں جیسے خدا نے اپنے مزاج کے بارے میں کہے ہیں: اس سے کوئی فرق نہیں پڑتا ہے کہ تو نے کتنی سڑکوں پر سفر کیا ہے، تو نے کتنا کام کیا ہے یا تو نے کتنی تکلیفیں برداشت کی ہیں، اگر تو ایک بار خدا کے مزاج کو برہم کرے گا، تو وہ تم میں سے ہر ایک کو اس کے کیے کی بنیاد پر بدلہ دے گا۔ اس کا مطلب یہ ہے کہ خدا لوگوں کے ساتھ انتہائی یگانگت کے ساتھ پیش آتا ہے، پھر بھی لوگوں کو خدا کے ساتھ دوست یا رشتہ دار والا سلوک نہیں کرنا چاہیے۔ خدا کو اپنا ”دوست“ مت کہہ۔ اس سے کوئی فرق نہیں پڑتا ہے کہ تجھے اس کی طرف سے کتنی ہی محبت ملی ہے، اس سے کوئی فرق نہیں پڑتا ہے کہ اس نے تیرے ساتھ کتنی ہی رواداری برتی ہے، تجھے کبھی بھی خدا کے ساتھ اپنے دوست کی طرح پیش نہیں آنا چاہیے۔ یہ خُدا کا راستباز مزاج ہے۔ کیا تو سمجھتا ہے؟ کیا مجھے اس کے متعلق مزید کہنے کی ضرورت ہے؟ کیا تجھے اس معاملے کی پہلے سے کوئی سمجھ بوجھ ہے؟ عام طور پر، لوگوں کے لیے یہ غلطی کرنا سب سے آسان ہے، قطع نظر اس کے کہ وہ عقائد کو سمجھتے ہیں یا انہوں نے اس مسئلے پر پہلے کبھی غور کیا ہے یا نہیں۔ جب لوگ خدا کو ناراض کرتے ہیں، تو یہ کسی ایک واقعہ یا ایک بات کی وجہ سے نہیں ہو سکتا ہے، بلکہ ان کے رویے اور اس حالت کی وجہ سے ہوتا ہے جس میں وہ ہوتے ہیں۔ یہ بہت خوفناک چیز ہے۔ کچھ لوگوں کو یقین ہے کہ ان کے پاس خدا کی سمجھ بوجھ ہے، وہ اس کے بارے میں کچھ علم رکھتے ہیں، اور وہ کچھ ایسے کام بھی کر سکتے ہیں جن سے خدا راضی ہو۔ وہ خود کو خُدا کے برابر محسوس کرنے لگتے ہیں اور یہ کہ اُنہوں نے چالاکی سے اپنے آپ کو خُدا کا دوست بنا لیا ہے۔ اس قسم کے احساسات انتہائی غلط ہیں۔ اگر تمہیں اس کی گہری سمجھ بوجھ نہیں ہے – اگر تو اسے واضح طور پر نہیں سمجھتا ہے – تو تُو بہت آسانی سے خدا کو ناراض کر لے گا اور اس کے راستباز مزاج کو برہم کرے گا۔ اب تو یہ سمجھتا ہے، ہاں؟ کیا خدا کا راستباز مزاج منفرد نہیں ہے؟ کیا یہ کبھی بھی انسان کے کردار یا اخلاقی حیثیت کے برابر ہو سکتا ہے؟ یہ کبھی نہیں ہو سکتا۔ لہٰذا، تجھے یہ نہیں بھولنا چاہیے، اس سے فرق نہیں پڑتا کہ خدا لوگوں کے ساتھ کیسا سلوک کرتا ہے یا وہ لوگوں کے بارے میں کیسے سوچتا ہے، خدا کا مقام، اختیار اور حیثیت کبھی نہیں بدلتی۔ بنی نوع انسان کے لیے، خدا ہمیشہ ہر چیز کا خداوند اور خالق ہے۔

تم نے خدا کے تقدس کے بارے میں کیا سیکھا ہے؟ اس حصے میں، ”خدا کے تقدس“ کے بارے میں اس حقیقت کے علاوہ کہ شیطان کی خباثت کو موازنے کے لیے استعمال کیا جاتا ہے، خدا کے تقدس کے بارے میں ہماری بحث کا بنیادی مواد کیا تھا؟ کیا یہ نہیں ہے کہ جو خدا کے پاس ہے اور جو وہ خود ہے؟ کیا جو کچھ خدا کے پاس ہے اور جو وہ خود ہے، خود خدا کے لیے منفرد ہے؟ (ہاں)۔ یہ وہی ہے جو تخلیق شدہ مخلوقات کے پاس نہیں ہے۔ اسی لیے ہم کہتے ہیں کہ خدا کا تقدس منفرد ہے۔ یہ وہ چیز ہے جو تجھے سمجھنے کے قابل ہونا چاہیے۔ ہم نے خدا کے تقدس کے موضوع پر تین اجتماعات کیے ہیں۔ کیا تم اپنے الفاظ میں، اپنی سمجھ بوجھ سے یہ بیان کر سکتے ہو، کہ تم کیا سمجھتے ہو کہ خدا کا تقدس کیا ہے؟ (آخری بار جب خُدا نے ہم سے بات کی تو ہم اُس کے آگے جھک گئے۔ خدا نے ہمیں سجدہ کرنے اور اپنی عبادت کرنے کے لیے جھکنے کے بارے میں سچائی کی رفاقت دی۔ ہم نے دیکھا کہ اس کے تقاضوں کو پورا کرنے سے پہلے اس کی عبادت کے لیے جھکنا اس کی مرضی کے مطابق نہیں تھا، اور اس سے ہم نے خدا کا تقدس دیکھا)۔ بہت سچ ہے۔ کیا کچھ اور ہے؟ (انسانیت کے لیے خدا کے کلام میں، ہم دیکھتے ہیں کہ وہ صاف اور واضح طور پر بات کرتا ہے۔ وہ سیدھی اور برمحل بات کرتا ہے۔ شیطان گول مول بات کرتا ہے اور جھوٹ سے بھرا ہوا ہے۔ پچھلی بار جب ہم خدا کے سامنے سجدہ ریز ہوئے تو جو کچھ ہوا اس سے ہم نے دیکھا کہ اس کا کلام اور اس کے اعمال ہمیشہ اصولی ہوتے ہیں۔ جب وہ ہمیں بتاتا ہے کہ ہمیں کیسے کام کرنا چاہیے، ہمیں کیسے مشاہدہ کرنا چاہیے، اور ہمیں کیسے عمل کرنا چاہیے، تو وہ ہمیشہ واضح اور جامع ہوتا ہے۔ لیکن لوگ ایسے نہیں ہیں۔ شیطان کی طرف سے بنی نوع انسان کے بدعنوان بنائے جانے کے بعد سے، انھوں نے اپنے ذاتی اغراض و مقاصد اور اپنی ذاتی خواہشات کو ذہن میں رکھتے ہوئے عمل کیا اور بات کی۔ جس طرح سے خدا بنی نوع انسان کی دیکھ بھال کرتا ہے، دھیان رکھتا ہے اور حفاظت کرتا ہے، ہم دیکھتے ہیں کہ خدا جو کچھ بھی کرتا ہے وہ مثبت اور واضح ہوتا ہے۔ یہ اس طریقے سے ہے کہ ہم خدا کے تقدس کے جوہر کو ظاہر ہوتے ہوئے دیکھتے ہیں)۔ ٹھیک کہا ہے! کیا کسی اور کے پاس شامل کرنے کے لیے کچھ ہے؟ (خدا کی جانب سے شیطان کے برے جوہر کو بے نقاب کرنے کے ذریعے، ہم خدا کے تقدس کو دیکھتے ہیں، ہم شیطان کی برائی کا مزید علم حاصل کرتے ہیں، اور ہم بنی نوع انسان کے مصائب کا منبع دیکھتے ہیں۔ ماضی میں، ہمیں شیطان کے زیر تسلط انسان کے مصائب کا علم نہیں تھا۔ خدا کے اس کے ظاہر کرنے کے بعد ہی ہم نے دیکھا کہ شہرت اور دولت کے حصول کی جستجو کی وجہ سے آنے والے تمام مصائب شیطان کا کام ہیں۔ تب ہی ہم نے محسوس کیا کہ خدا کا تقدس ہی بنی نوع انسان کی حقیقی نجات ہے)۔ کیا اس میں کسی اور چیز کا اضافہ کرنا ہے؟ (انسانیت، جو بدعنوان ہے، خدا کی حقیقی معرفت اور محبت سے محروم ہے۔ کیونکہ ہم خدا کے تقدس کے جوہر کو نہیں سمجھتے، اور کیونکہ جب ہم عبادت کرتے ہوئے اس کے آگے سجدہ کرتے ہیں اور جھکتے ہیں، تو ہم ناپاک خیالات اور خفیہ اغراض و مقاصد کے ساتھ ایسا کرتے ہیں، اور خدا ناراض ہوتا ہے۔ ہم دیکھ سکتے ہیں کہ خدا شیطان سے مختلف ہے؛ شیطان چاہتا ہے کہ لوگ اس سے محبت کریں اور اس کی خوشامد کریں، اور اس کی عبادت کرتے ہوئے اسے سجدہ کریں۔ شیطان کے کوئی اصول نہیں ہیں۔ اس سے بھی، مجھے خدا کے تقدس کا علم ہوا ہے)۔ بہت اچھا! اب جب کہ ہم نے خدا کے تقدس کے بارے میں رفاقت کر لی ہے، تو کیا تم خدا کے مکمل پن کو دیکھتے ہو؟ کیا تم دیکھتے ہو کہ کس طرح خدا تمام مثبت چیزوں کا سرچشمہ ہے؟ کیا تم دیکھ سکتے ہو کہ خدا کس طرح سچائی اور انصاف کا مجسم ہے؟ کیا تم دیکھتے ہو کہ خدا محبت کا سرچشمہ کیسے ہے؟ کیا تم دیکھتے ہو کہ خدا جو سب کچھ کرتا ہے، جو سب کچھ وہ بیان کرتا ہے، اور جو سب کچھ وہ ظاہر کرتا ہے وہ بے عیب ہے؟ (ہم دیکھتے ہیں)۔ جو میں نے خدا کے تقدس کے بارے میں کہا ہے یہ اس کے اہم نکات ہیں۔ آج، یہ الفاظ تمہیں محض عقیدے کی طرح لگ سکتے ہیں لیکن ایک دن، جب تو خود سچے خدا کا اس کے کلام اور اس کے کام سے تجربہ اور مشاہدہ کرے گا تو تُو اپنے دل کی گہرائیوں سے کہے گا کہ خدا مقدس ہے، کہ خدا بنی نوع انسان سے مختلف ہے، اور یہ کہ اس کا دل، مزاج اور جوہر سب مقدس ہیں۔ یہ تقدس انسان کو خدا کے مکمل پن کو دیکھنے کا موقع دیتا ہے اور یہ دیکھنے کی اجازت دیتا ہے کہ خدا کے تقدس کا جوہر بے عیب ہے۔ اس کے تقدس کا جوہر اس بات کا تعین کرتا ہے کہ وہ خود خدا ہے، منفرد، اور یہ انسان کو یہ دیکھنے کی اجازت دیتا ہے اور ثابت کرتا ہے کہ وہ خود منفرد خدا ہے۔ کیا یہ بنیادی نکتہ نہیں ہے؟ (یہ ہے)۔

آج ہم نے گزشتہ رفاقتوں سے کئی موضوعات کا جائزہ لیا ہے۔ اس سے آج کے جائزے کا اختتام ہوتا ہے۔ مجھے امید ہے کہ تم سب ہر شق اور موضوع کے اہم نکات کو ذہن میں رکھو گے۔ ان کو محض عقیدہ نہ سمجھو؛ جب تمہارے پاس کچھ فارغ وقت ہو تو ان کو توجہ سے پڑھو اور ان پر غور کرو۔ ان کو اپنے دل میں یاد رکھو اور ان پر عمل کرو – تب تم ان سب چیزوں کا صحیح معنوں میں تجربہ کرو گے جو میں نے خدا کے اپنے مزاج کو ظاہر کرنے اور یہ ظاہر کرنے کی حقیقت کے بارے میں کہا ہے کہ اس کے پاس کیا ہے اور وہ خود کیا ہے۔ تاہم، اگر تم انھیں اپنی کاپی میں صرف لکھ لیتے ہو اور ان کو پڑھتے نہیں ہو یا ان پر غور نہیں کرتے ہو، تو تم انھیں اپنے لیے کبھی حاصل نہیں کرو گے۔ تم اب سمجھ گئے ہو، ہاں؟ ان تینوں موضوعات پر بات چیت کرنے کے بعد، ایک بار جب لوگوں کو خدا کی حیثیت، جوہر، اور مزاج کے بارے میں ایک عمومی – یا حتیٰ کہ مخصوص – فہم حاصل ہو جائے تو تب ہی ان کی خدا کے بارے میں سمجھ بوجھ مکمل ہو گی؟ (نہیں)۔ اب، خدا کے بارے میں تمہاری اپنی سمجھ بوجھ میں، کیا کوئی اور شعبے ایسے ہیں جہاں تم محسوس کرتے ہو کہ تمہیں زیادہ گہری سمجھ بوجھ کی ضرورت ہے؟ کہنے کا مطلب یہ ہے کہ اب جب کہ تمہیں خدا کے اختیار، اس کے راستباز مزاج اور اس کے تقدس کا ادراک ہو گیا ہے، تو شاید اس کی منفرد حیثیت اور مقام تمہارے ذہن میں قائم ہو گیا ہو؛ پھر بھی تمہارے لیے یہ باقی ہے کہ تم اپنے تجربے کے ذریعے اس کے اعمال، اس کی قدرت اور اس کے جوہر کے بارے میں اپنے علم کو دیکھو، سمجھو اور گہرا کرو۔ اب جب کہ تم نے ان رفاقتوں کو سن لیا ہے، تمہارے دلوں میں کم و بیش ایک جزوِ ایمان قائم ہو گیا ہے: خدا واقعی موجود ہے، اور یہ ایک حقیقت ہے کہ وہ ہر چیز کا انتظام کرتا ہے۔ کوئی بھی اُس کے راستباز مزاج کو برہم نہیں کر سکتا؛ اُس کا تقدس ایسا یقینی ہے کہ جس پر کوئی سوال نہیں اٹھا سکتا۔ یہ حقائق ہیں۔ ان رفاقتوں سے انسانوں کے دلوں میں خدا کی حیثیت اور مقام کی ایک بنیاد رکھنے کا موقع ملتا ہے۔ ایک بار جب یہ بنیاد قائم ہو جائے تو لوگوں کو مزید سمجھنے کی کوشش کرنی چاہیے۔

کہانی 1: ایک بیج، زمین، ایک درخت، سورج کی روشنی، پرندے اور انسان

آج میں تمہارے ساتھ ایک نئے موضوع کے بارے میں رفاقت کروں گا۔ یہ موضوع کیا ہے؟ اس کا عنوان ہے: ”خدا سب چیزوں کے لیے زندگی کا سرچشمہ ہے۔“ کیا یہ موضوع قدرے بڑا لگتا ہے؟ کیا یہ تمہاری پہنچ سے تھوڑا سا باہر محسوس ہوتا ہے؟ ”خدا سب چیزوں کے لیے زندگی کا سرچشمہ ہے۔“ – یہ موضوع لوگوں کو کسی حد تک بعید لگ سکتا ہے، لیکن ان تمام لوگوں کو یہ ضرور سمجھنا چاہیے جو خدا کی پیروی کرتے ہیں، کیونکہ یہ خدا کے بارے میں ہر ایک شخص کے علم اور اس کے خدا کو مطمئن کرنے اور اس کی تعظیم کرنے کے قابل ہونے سے لازم و ملزوم حیثیت میں جڑا ہوا ہے۔ یہی وجہ ہے کہ میں اس موضوع پر رفاقت کرنے جا رہا ہوں۔ یہ عین ممکن ہے کہ لوگوں کو اس موضوع کے بارے میں ایک سادہ سی، پیشگی سمجھ بوجھ ہو، یا شاید وہ اس سے کسی سطح پر واقف ہوں۔ یہ علم یا آگاہی، کچھ لوگوں کے ذہنوں میں، ایک سادہ یا کم درجے کی سمجھ بوجھ کے ساتھ ہو سکتی ہے۔ ہو سکتا ہے دوسروں کے دلوں میں کچھ خاص تجربات ہوں جن کی وجہ سے ان کا اس موضوع کے ساتھ گہرا ذاتی آمنا سامنا ہوا ہو۔ لیکن اس طرح کا پہلے سے علم، چاہے گہرا ہو یا سطحی، یک طرفہ ہوتا ہے اور کافی حد تک مخصوص نہیں ہوتا ہے۔ لہذا، اسی لیے میں نے اس موضوع کو رفاقت کے لیے منتخب کیا ہے: تاکہ زیادہ گہری اور زیادہ مخصوص تفہیم تک پہنچنے میں تمہاری مدد ہو سکے۔ میں اس موضوع کے بارے میں تمہارے ساتھ رفاقت کے لیے ایک خاص طریقہ استعمال کروں گا، ایسا طریقہ جو ہم نے پہلے استعمال نہیں کیا ہے، ایسا طریقہ جو تمہیں تھوڑا سا غیر معمولی، یا تھوڑا سا غیر آرام دہ محسوس ہو سکتا ہے۔ تم بعد میں جان لو گے کہ میرا کیا مطلب ہے۔ کیا تمہیں کہانیاں پسند ہیں؟ (ہم پسند کرتے ہیں)۔ ٹھیک ہے، چونکہ تم سب انھیں بہت پسند کرتے ہو اس لیے ایسا لگتا ہے کہ کہانیاں سنانے کا میرا انتخاب مناسب ہے۔ اب، ہم شروع کرتے ہیں۔ تمہیں لکھنے کی کوئی ضرورت نہیں ہے۔ میں تم سے کہتا ہوں کہ تم پرسکون رہو، اور بےچین نہ ہو۔ اگر تمہیں لگتا ہے کہ تمہارا اردگرد کا ماحول یا تمہارے آس پاس کے لوگ تمہاری توجہ ہٹا سکتے ہیں تو تم اپنی آنکھیں بند کر سکتے ہو۔ میرے پاس تمہیں بتانے کے لیے ایک شاندار کہانی ہے۔ یہ ایک بیج، زمین، ایک درخت، سورج کی روشنی، پرندوں اور انسان کی کہانی ہے۔ اس کے مرکزی کردار کون ہیں؟ (ایک بیج، زمین، ایک درخت، سورج کی روشنی، پرندے اور انسان)۔ کیا خدا ان میں سے ایک ہے؟ (نہیں)۔ اس کے باوجود، مجھے یقین ہے کہ تم اس کہانی کو سننے کے بعد تازہ دم اور مطمئن محسوس کرو گے۔ اب براہ کرم خاموشی سے سنو۔

ایک چھوٹا سا بیج زمین پر گرا۔ ایک زبردست بارش ہوئی، اور بیج اُگ کر ایک نرم کونپل بن گیا، جب کہ اس کی جڑیں آہستہ آہستہ نیچے کی مٹی میں پھیل گئیں۔ ظالمانہ ہواؤں اور سخت بارشوں کو برداشت کرتے ہوئے، چاند کے گھٹنے اور بڑھنے کے ساتھ موسموں کی تبدیلی کا مشاہدہ کرتے ہوئے کونپل وقت کے ساتھ لمبی ہو گئی۔ گرمیوں میں، زمین نے پانی کے تحفے دیے تاکہ کونپل موسم کی جھلسا دینے والی گرمی کو برداشت کر سکے۔ اور زمین کی وجہ سے کونپل گرمی سے مغلوب نہیں ہوئی اور یوں موسمِ گرما کی بدترین گرمی گزر گئی۔ جب موسم سرما آیا تو زمین نے کونپل کو اپنی گرم آغوش میں لے لیا، اور زمین اور کونپل نے ایک دوسرے کو مضبوطی سے تھام لیا۔ زمین نے کونپل کو گرمائش دی، اور یوں وہ موسم کی شدید سردی سے بچ گئی، اور اسے سردیوں کی آندھیوں اور برفانی طوفانوں سے نقصان نہیں پہنچا۔ زمین کی پناہ میں، کونپل بہادری اور خوشی سے بڑھی؛ زمین نے بے لوث ہو کر پرورش کی، اور یہ صحت مند اور مضبوط ہو گئی۔ بارش میں گنگناتے، اور ہوا میں ناچتے اور جھومتے ہوئے یہ خوشی سے بڑھتی گئی۔ کونپل اور زمین کا انحصار ایک دوسرے پر ہے۔۔۔

سالہا سال بیت گئے، اور کونپل ایک بلند و بالا درخت بن گئی۔ یہ زمین پر مضبوط کھڑا تھا، جس میں ان گنت پتوں کی طاقتور شاخیں تھیں۔ درخت کی جڑیں اب بھی زمین میں اسی طرح دبی ہوئی تھیں جیسے وہ پہلے تھیں، اور اب وہ نیچے کی مٹی میں گہرائی میں چلی گئیں۔ زمین، جس نے کبھی ننھی کونپل کی حفاظت کی تھی، اب ایک طاقتور درخت کی بنیاد تھی۔

سورج کی ایک کرن درخت پر چمکی۔ درخت نے اپنے جسم کو ہلایا اور اپنے بازو کھل کر باہر کی طرف پھیلا کر سورج سے روشن ہوا میں گہرا سانس لیا۔ نیچے کی زمین نے درخت کے ساتھ سانس لیا، اور زمین نے تجدید محسوس کی۔ تبھی شاخوں کے درمیان سے ہوا کا ایک تازہ جھونکا آیا اور درخت خوشی سے جھوم اٹھا، توانائی سے لہرانے لگا۔ درخت اور سورج کی روشنی کا ایک دوسرے پر انحصار ہے۔۔۔

لوگ درخت کی ٹھنڈی چھاؤں میں بیٹھ کر تیز، خوشبودار ہوا میں آرام کر رہے تھے۔ ہوا نے ان کے دلوں اور پھیپھڑوں کو صاف کر دیا، اور اس نے ان کے اندر موجود خون کو صاف کر دیا، اور ان کے جسم اب نہ تو کاہل تھے اور نہ ہی مجبور تھے۔ لوگ اور درخت ایک دوسرے پر انحصار کرتے ہیں۔۔۔

چھوٹے چھوٹے چہچہاتے پرندوں کا جھنڈ درخت کی شاخوں پر اتر آیا۔ شاید وہ کسی شکاری سے بچنے کے لیے، یا اپنے بچوں کی افزائش اور پرورش کے لیے وہاں اترے تھے، یا شاید وہ محض کچھ دیر آرام کر رہے تھے۔ پرندے اور درخت ایک دوسرے پر انحصار کرتے ہیں۔۔۔

درخت کی جڑیں، بل کھا گئیں اور الجھ گئیں، زمین میں گہرائی تک نیچے چلی گئیں۔ اپنے تنے کے ساتھ، اس نے زمین کو ہوا اور بارش سے پناہ دی، اور اس نے اپنے پیروں کے نیچے زمین کی حفاظت کے لیے اپنے بازوؤں کو پھیلا دیا۔ درخت نے ایسا اس لیے کیا کیونکہ زمین اس کی ماں تھی۔ وہ ایک دوسرے کو مضبوط کرتے ہیں اور ایک دوسرے پر بھروسہ کرتے ہیں، اور وہ کبھی الگ نہیں ہوں گے…

اور یوں یہ کہانی ختم ہو جاتی ہے۔ میں نے جو کہانی سنائی وہ ایک بیج، زمین، ایک درخت، سورج کی روشنی، پرندوں اور انسان کے بارے میں تھی۔ اس میں صرف چند مناظر تھے۔ اس نے تم پر کیا احساسات چھوڑے؟ جب میں اس طریقے سے بات کرتا ہوں تو کیا تم سمجھتے ہو کہ میں کیا کہہ رہا ہوں؟ (ہم سمجھتے ہیں)۔ براہ کرم، اپنے جذبات کے بارے میں بات کرو۔ یہ کہانی سننے کے بعد تمہیں کیا محسوس ہوا؟ میں پہلے تمہیں یہ بتاؤں گا کہ اس کہانی کے تمام کرداروں کو دیکھا اور چھوا جا سکتا ہے؛ وہ حقیقی چیزیں ہیں، استعارے نہیں۔ میں چاہتا ہوں کہ تم میری بات پر غور کرو۔ میری کہانی میں کوئی چیز خفیہ نہیں تھی، اور اس کے اہم نکات کو کہانی کے چند جملوں میں بیان کیا جا سکتا ہے۔ (ہم نے جو کہانی سنی ہے وہ ایک خوبصورت تصویر کی عکاسی کرتی ہے۔ ایک بیج زندہ ہوتا ہے اور جیسے جیسے یہ بڑھتا ہے، وہ سال کے چار موسموں کا تجربہ کرتا ہے: بہار، گرمی، خزاں اور سردی۔ زمین کونپل بننے والے بیج کو ماں کی طرح پالتی ہے۔ یہ سردیوں میں کونپل کو گرمائش مہیا کرتی ہے تاکہ یہ سردی سے بچ سکے۔ کونپل کے درخت بننے کے بعد، دھوپ کی ایک کرن اس کی شاخوں کو چھوتی ہے، جس سے یہ بہت خوش ہوتا ہے۔ میں دیکھ رہا ہوں کہ خدا کی بے شمار مخلوق میں سے زمین بھی زندہ ہے اور یہ کہ درخت اور یہ ایک دوسرے پر انحصار کرتے ہیں۔ میں اس سخت گرمی کو بھی دیکھتا ہوں جو سورج کی روشنی درخت کو عطا کرتی ہے، اور میں دیکھتا ہوں کہ پرندے، جو کہ اگرچہ عام مخلوق ہیں، درخت اور انسانوں کے ساتھ ایک کامل ہم آہنگی کی تصویر بناتے ہیں۔ جب میں نے یہ کہانی سنی تو یہ وہ احساسات ہیں جو میرے دل میں تھے؛ میں محسوس کرتا ہوں کہ یہ سب چیزیں واقعی زندہ ہیں)۔ خوب کہا! کیا کسی کے پاس اضافہ کرنے کے لیے کچھ اور ہے؟ (ایک بیج کے پھوٹنے اور ایک بلند و بالا درخت بننے کی اس کہانی میں، میں خدا کی تخلیق کی کرامت دیکھتا ہوں۔ میں دیکھتا ہوں کہ خدا نے تمام چیزوں کو ایک دوسرے سے تقویت دی ہے اور ایک دوسرے پر منحصر کیا ہے، اور یہ کہ تمام چیزیں جڑی ہوئی ہیں اور ایک دوسرے کی خدمت کرتی ہیں۔ میں خدا کی حکمت، اس کی کرامت دیکھتا ہوں، اور میں دیکھتا ہوں کہ وہ سب چیزوں کے لیے زندگی کا سرچشمہ ہے)۔

ہر وہ چیز جس کے بارے میں میں نے ابھی بات کی ہے ایسی چیز ہے جو تم پہلے دیکھ چکے ہو۔ بیج، مثال کے طور پر – وہ درخت بنتے ہیں، اور اگرچہ تم اس عمل کی ہر تفصیل کو نہیں دیکھ سکتے، مگر تم جانتے ہو کہ ایسا ہوتا ہے، کیا تم نہیں جانتے؟ تم زمین اور سورج کی روشنی کے بارے میں بھی جانتے ہو۔ درخت پر بیٹھے پرندوں کی تصویر ایسی چیز ہے جو سب نے دیکھ رکھی ہے، ہاں؟ اور درخت کے سائے میں خود کو ٹھنڈا کرنے والے لوگوں کی تصویر – یہ وہ چیز ہے جو تم سب نے دیکھی ہوئی ہے، ہاں؟ (ہاں)۔ تو، جب یہ تمام چیزیں ایک ہی تصویر میں ہوں، تو وہ تصویر کیا احساس پیدا کرتی ہے؟ (ہم آہنگی کا ایک احساس)۔ کیا ایسی تصویر میں ہر ایک چیز خدا کی طرف سے آتی ہے؟ (ہاں)۔ چونکہ وہ خدا کی طرف سے آتی ہیں، اس لیے خدا ان تمام مختلف چیزوں کے زمینی وجود کی قدر و اہمیت کو جانتا ہے۔ جب خدا نے تمام چیزوں کو تخلیق کیا، جب اس نے منصوبہ بنایا اور ہر چیز کو تخلیق کیا، تو اس نے ارادے کے ساتھ ایسا کیا؛ اور جب اس نے ان چیزوں کو تخلیق کیا تو ہر ایک زندگی سے بھرپور تھی۔ اس نے جو ماحول انسانیت کے موجود رہنے کے لیے بنایا، جیسا کہ ہماری کہانی میں بیان کیا گیا ہے، وہ ایک ایسا ماحول ہے جہاں بیج اور زمین ایک دوسرے پر انحصار کرتے ہیں، جہاں زمین بیجوں کی پرورش کر سکتی ہے اور بیج زمین سے جڑے ہوتے ہیں۔ یہ رشتہ خدا کی طرف سے اپنی تخلیق کے بالکل آغاز میں ہی مقرر کر دیا گیا تھا۔ درخت، سورج کی روشنی، پرندوں اور انسانوں کا ایک منظر اس زندہ ماحول کی عکاسی کرتا ہے جسے خدا نے بنی نوع انسان کے لیے تخلیق کیا ہے۔ اول، درخت زمین کو چھوڑ نہیں سکتا اور نہ ہی سورج کی روشنی کے بغیر رہ سکتا ہے۔ تو، درخت کی تخلیق میں خدا کا کیا مقصد تھا؟ کیا ہم کہہ سکتے ہیں کہ یہ صرف زمین کے لیے ہے؟ کیا ہم کہہ سکتے ہیں کہ یہ صرف پرندوں کے لیے ہے؟ کیا ہم کہہ سکتے ہیں کہ یہ صرف لوگوں کے لیے ہے؟ (نہیں)۔ ان کے درمیان کیا تعلق ہے؟ ان کے درمیان تعلق ایک دوسرے کو مضبوط کرنا، ایک دوسرے پر انحصار کرنا اور ایک دوسرے سے لازم و ملزوم ہونا ہے۔ یعنی زمین، درخت، سورج کی روشنی، پرندے اور انسان ایک دوسرے کے وجود اور پرورش کے لیے ایک دوسرے پر انحصار کرتے ہیں۔ درخت زمین کی حفاظت کرتا ہے، اور زمین درخت کی پرورش کرتی ہے؛ سورج کی روشنی درخت کو فراہم کرتی ہے، جب کہ درخت سورج کی روشنی سے تازہ ہوا حاصل کرتا ہے اور زمین پر سورج کی جھلسا دینے والی گرمی کو کم کرتا ہے۔ آخر میں اس سے فائدہ کس کو ہوتا ہے؟ یہ بنی نوع انسان ہے، کیا ایسا نہیں ہے؟ یہ ان اصولوں میں سے ایک ہے جو اس ماحول کی بنیاد قائم کرتا ہے جس میں بنی نوع انسان رہتا ہے، جسے خدا نے تخلیق کیا ہے؛ خدا آغاز سے ہی اس کا اسی طرح کا ارادہ کیا تھا۔ اگرچہ یہ ایک سادہ سی تصویر ہے، لیکن ہم اس کے اندر خدا کی حکمت اور اس کے ارادے کو دیکھ سکتے ہیں۔ بنی نوع انسان زمین کے بغیر، یا درختوں کے بغیر نہیں رہ سکتا اور پرندوں اور سورج کی روشنی کے بغیر رہنا تو دور کی بات ہے۔ کیا ایسا نہیں ہے؟ اگرچہ یہ صرف ایک کہانی ہے، لیکن اس میں جو کچھ دکھایا گیا ہے وہ خدا کی آسمانوں اور زمین اور تمام چیزوں کی تخلیق کا ایک جہانِ خُرد ہے اور خدا کا ایک ایسے ماحول کا تحفہ ہے جس میں بنی نوع انسان رہ سکتا ہے۔

بنی نوع انسان کے لیے ہی خدا نے آسمان اور زمین اور تمام چیزوں نیز رہنے کے لیے ایک ماحول کو تخلیق کیا۔ سب سے پہلے، ہماری کہانی نے جس اہم نکتے پر توجہ دی ہے وہ ایک دوسرے کو مضبوط کرنا، ایک دوسرے پر انحصار کرنا اور تمام چیزوں کی پُرامن بقائے باہمی ہے۔ اس اصول کے تحت بنی نوع انسان کے وجود کا ماحول محفوظ ہے؛ یہ موجود اور برقرار رہ سکتا ہے۔ اس کی وجہ سے، بنی نوع انسان ترقی کر سکتا ہے اور افزائشِ نسل کر سکتا ہے۔ جو تصویر ہم نے دیکھی وہ ایک درخت، زمین، سورج کی روشنی، پرندے اور انسان کی اکٹھی تھی۔ کیا خدا اس تصویر میں تھا؟ کسی نے اسے وہاں نہیں دیکھا۔ لیکن اس منظر میں چیزوں کے ایک دوسرے کو مضبوط کرنے، ایک دوسرے پر انحصار کرنے کو دیکھا جا سکتا ہے؛ اس اصول میں خدا کے وجود اور حاکمیت کو دیکھا جا سکتا ہے۔ خدا تمام چیزوں کی زندگی اور وجود کو محفوظ رکھنے کے لیے ایسا اصول اور ایسا ضابطہ استعمال کرتا ہے۔ اس طرح وہ تمام چیزوں اور بنی نوع انسان کے لیے مہیا کرتا ہے۔ کیا یہ کہانی ہمارے مرکزی موضوع سے منسلک ہے؟ سطحی طور پر ایسا نہیں لگتا، لیکن حقیقت میں، وہ اصول جس کے تحت خدا نے تمام چیزوں کو پیدا کیا اور ہر چیز پر اس کی حاکمیت، اس کے سب چیزوں کے لیے زندگی کا سرچشمہ ہونے سے گہرا تعلق رکھتی ہے۔ یہ حقائق لازم و ملزوم ہیں۔ اب تم نے کچھ سیکھنا شروع کر دیا ہے!

خدا ان قوانین کا حکم دیتا ہے جو سب چیزوں کے عمل کا تعین کرتے ہیں؛ وہ ان اصولوں کا حکم دیتا ہے جو ہر چیز کی بقا کا تعین کرتے ہیں؛ وہ تمام چیزوں پر اختیار رکھتا ہے، اور ان دونوں کو ایک دوسرے کو مضبوط کرنے اور ایک دوسرے پر انحصار کرنے کے لیے مقرر کرتا ہے، تاکہ وہ فنا نہ ہو جائیں یا غائب نہ ہوں۔ صرف اسی طرح انسانیت زندہ رہ سکتی ہے؛ صرف اسی طرح وہ ایسے ماحول میں خدا کی راہنمائی میں رہ سکتی ہے۔ خدا عمل کے ان اصولوں کا مالک ہے اور نہ کوئی ان میں مداخلت کر سکتا ہے اور نہ ہی انھیں بدل سکتا ہے۔ صرف خدا ہی ان قوانین کو جانتا ہے اور صرف خدا ہی ان کا انتظام کرتا ہے۔ جب درختوں پر کونپلیں پھوٹیں گی؛ جب بارش ہو گی؛ تو زمین پودوں کو کتنا پانی اور کتنے غذائی اجزا دے گی۔ پتے کس موسم میں گریں گے؟ درخت کس موسم میں پھل دیں گے؛ سورج کی روشنی درختوں کو کتنے غذائی اجزا دے گی؛ سورج کی روشنی سے خوراک حاصل کرنے کے بعد درخت کیا خارج کریں گے – یہ سب چیزیں خدا کی طرف سے پہلے سے مقرر کر دی گئی تھیں جب اس نے تمام چیزوں کو تخلیق کیا تھا، ایسے اصولوں کے طور پر جن کی خلاف ورزی کوئی نہیں کر سکتا۔ وہ چیزیں جو خدا نے تخلیق کی ہیں، خواہ جاندار ہوں یا انسان کی نظر میں، غیر جاندار، اس کے ہاتھ میں بیٹھی ہیں، جہاں وہ انھیں قابو میں رکھتا ہے اور ان پر حکومت کرتا ہے۔ کوئی بھی ان اصولوں کو تبدیل نہیں کر سکتا یا ان کی خلاف ورزی نہیں کر سکتا۔ اس کا مطلب یہ ہے کہ جب خدا نے تمام چیزوں کو تخلیق کیا، تو اس نے پہلے سے طے کر لیا کہ زمین کے بغیر درخت جڑیں نہیں دبا سکتا، اگ نہیں سکتا اور بڑھ نہیں سکتا؛ کہ اگر زمین پر درخت نہ ہوتے تو وہ خشک ہو جاتی؛ کہ درخت کو پرندوں کا گھر بنبا چاہیے اور ایک ایسی جگہ جہاں وہ تیز ہوا سے پناہ لے سکیں۔ کیا ایک درخت زمین کے بغیر زندہ رہ سکتا ہے؟ بالکل نہیں۔ کیا یہ سورج یا بارش کے بغیر رہ سکتا ہے؟ یہ بھی نہیں ہو سکتا۔ یہ سب چیزیں بنی نوع انسان کے لیے ہیں، بنی نوع انسان کی بقا کے لیے ہیں۔ درخت سے انسان کو تازہ ہوا ملتی ہے اور انسان اس زمین پر رہتا ہے جس کی حفاظت درخت کرتا ہے۔ انسان سورج کی روشنی یا مختلف جانداروں کے بغیر زندہ نہیں رہ سکتا۔ اگرچہ یہ تعلقات پیچیدہ ہیں، لیکن تجھے یاد رکھنا چاہیے کہ خدا نے ایسے قوانین بنائے ہیں جو ہر چیز کا تعین کرتے ہیں تاکہ وہ ایک دوسرے کو مضبوط کر سکیں، ایک دوسرے پر انحصار کر سکیں، اور ایک ساتھ موجود رہ سکیں۔ دوسرے لفظوں میں اس کی تخلیق کردہ ہر ایک چیز کی قدر اور اہمیت ہے۔ اگر خدا نے بغیر اہمیت کی کوئی چیز تخلیق کی تو خدا اسے غائب کر دے گا۔ یہ ان طریقوں میں سے ایک ہے جو خدا سب چیزوں کی فراہمی کے لیے استعمال کرتا ہے۔ اس کہانی میں الفاظ ”فراہم کرنا“ کا کیا مطلب ہے؟ کیا خدا ہر روز درخت کو پانی دیتا ہے؟ کیا درخت کو سانس لینے کے لیے خدا کی مدد کی ضرورت ہے؟ (نہیں)۔ ”فراہم کرنا“ سے مراد یہاں ہر چیز کی تخلیق کے بعد خدا کا انتظام ہے؛ خدا کے لیے یہ کافی ہے کہ وہ ان کا تعین کرنے والے اصول قائم کرنے کے بعد ان کا انتظام کرے۔ ایک بار زمین میں بیج ڈالا جائے تو درخت خود بخود اگتا ہے۔ اس کی نشوونما کے لیے تمام حالات خدا نے بنائے تھے۔ خدا نے سورج کی روشنی، پانی، مٹی، ہوا اور اردگرد کا ماحول بنایا ہے؛ خدا نے ہوا، پالا، برف، بارش اور چار موسم بنائے۔ یہ وہ حالات ہیں جو درخت کے بڑھنے کے لیے ضروری ہیں، اور یہ وہ چیزیں ہیں جو خدا نے تیار کی ہیں۔ تو، کیا خدا اس زندہ ماحول کا سرچشمہ ہے؟ (ہاں)۔ کیا خدا کو ہر روز درختوں کے ہر ایک پتے کو گننا پڑتا ہے؟ نہیں! نہ ہی خدا کو درخت کو سانس لینے میں مدد کرنے کی ضرورت ہے یا ہر روز سورج کی روشنی کو یہ کہہ کر جگانے کی ضرورت ہے کہ ”اب درختوں پر چمکنے کا وقت ہے۔“ اسے ایسا کرنے کی ضرورت نہیں ہے۔ سورج کی روشنی اصولوں کے مطابق، جب اس کے چمکنے کا وقت ہوتا ہے، تو خودبخود چمکتی ہے؛ یہ درخت پر ظاہر ہوتی ہے اور چمکتی ہے اور جب درخت کو ضرورت ہوتی ہے تو وہ سورج کی روشنی کو جذب کر لیتا ہے، اور جب اسے ضرورت نہیں ہوتی تو پھر بھی درخت اصولوں کے اندر رہتا ہے۔ ہو سکتا ہے کہ تم اس غیرمعمولی امر کی صاف طور پر وضاحت نہ کر سکو، لیکن بہرحال یہ ایک حقیقت ہے، جسے ہر کوئی دیکھ اور تسلیم کر سکتا ہے۔ تجھے بس یہ تسلیم کرنے کی ضرورت ہے کہ تمام چیزوں کے وجود کا تعین کرنے والے اصول خدا کی طرف سے آتے ہیں، اور تو یہ جان لے کہ خدا تمام چیزوں کی نشوونما اور بقا کا حاکم ہے۔

اب، کیا اس کہانی میں وہ ہے جسے لوگ ”استعارہ“ کہتے ہیں؟ کیا یہ ایک شخصیت میں ڈھالنے کا عمل ہے؟ (نہیں)۔ میں نے ایک سچی کہانی سنائی ہے۔ ہر قسم کی جاندار چیز، ہر وہ چیز جس میں زندگی ہے، اس پر خدا کی حکمرانی ہے؛ ہر جاندار چیز کو جب تخلیق کیا گیا تھا تو خدا کی طرف سے زندگی سے آراستہ کیا گیا تھا؛ ہر جاندار کی زندگی خُدا کی طرف سے آتی ہے اور اُس راستے اور اصولوں کی پیروی کرتی ہے جو اس کی راہنمائی کرتے ہیں۔ اس کے لیے انسان کو اس میں ردوبدل کی ضرورت نہیں ہے اور نہ ہی اس کے لیے انسان کی مدد کی ضرورت ہے؛ یہ ان طریقوں میں سے ایک ہے جس میں خدا ہر چیز کو مہیا کرتا ہے۔ تم سمجھتے ہو، کیا تم نہیں سمجھتے؟ کیا تم سمجھتے ہو کہ لوگوں کے لیے اسے پہچاننا ضروری ہے؟ (ہاں)۔ تو کیا اس کہانی کا حیاتیات سے کوئی تعلق ہے؟ کیا اس کا کسی طرح سے علم کے شعبے سے یا علم حاصل کرنے کی کسی شاخ سے تعلق ہے؟ ہم حیاتیات پر بحث نہیں کر رہے ہیں، اور ہم یقینی طور پر حیاتیاتی تحقیق نہیں کر رہے ہیں۔ ہماری گفتگو کا اصل خیال کیا ہے؟ (خدا سب چیزوں کے لیے زندگی کا سرچشمہ ہے)۔ تم نے تخلیق کے اندر کیا دیکھا ہے؟ کیا تم نے درخت دیکھے ہیں؟ کیا تم نے زمین دیکھی ہے؟ (ہاں)۔ تم نے سورج کی روشنی دیکھی ہے، کیا تم نے نہیں دیکھی؟ کیا تم نے پرندوں کو درختوں میں بیٹھے دیکھا ہے؟ (ہم نے دیکھا ہے)۔ کیا انسان ایسے ماحول میں رہنے سے خوش ہے؟ (ہاں)۔ کہنے کا مطلب یہ ہے کہ، خُدا تمام چیزوں کو استعمال کرتا ہے – جو چیزیں اُس نے تخلیق کی ہیں – بنی نوع انسان کے گھر، ان کی زندگی کے ماحول کو برقرار رکھنے اور ان کی حفاظت کے لیے۔ اس طرح خدا انسانوں کے لیے اور سب چیزوں کے لیے مہیا کرتا ہے۔

تمہیں اس گفتگو کا انداز، جس طرح میں رفاقت کر رہا ہوں، کیسا لگا؟ (یہ سمجھنا آسان ہے، اور بہت سی حقیقی زندگی کی مثالیں ہیں)۔ یہ کھوکھلے الفاظ نہیں ہیں جو میں بول رہا ہوں، کیا وہ ہیں؟ کیا لوگوں کو یہ سمجھنے کے لیے اس کہانی کی ضرورت ہے کہ خدا سب چیزوں کے لیے زندگی کا سرچشمہ ہے؟ (ہاں)۔ اس صورت میں، ہم اپنی اگلی کہانی کی طرف چلتے ہیں۔ اگلی کہانی مواد کے لحاظ سے کچھ مختلف ہے، اور اس کا ارتکاز بھی کچھ مختلف ہے۔ ہر وہ چیز جو اس کہانی میں نظر آتی ہے وہ ایسی ہے جسے لوگ خدا کی تخلیق میں اپنی آنکھوں سے دیکھ سکتے ہیں۔ اب میں اپنا اگلا بیان شروع کروں گا۔ براہ کرم خاموشی سے سنو اور دیکھو کہ کیا تم میرا مطلب سمجھ سکتے ہو۔ کہانی کے بعد، میں تم سے کچھ سوالات پوچھوں گا یہ دیکھنے کے لیے کہ تم نے کتنا سیکھ لیا ہے۔ اس کہانی کے کردار ایک عظیم پہاڑ، ایک چھوٹی سی ندی، تندوتیز ہوا اور ایک بہت بڑی لہر ہیں۔

کہانی 2: ایک بڑا پہاڑ، ایک چھوٹی ندی، تندوتیز ہوا، اور ایک بہت بڑی لہر

ایک چھوٹی ندی تھی جو اِدھر اُدھر پیچ وخم کھاتے ہوئے بہتے ہوئے، آخر کار ایک بڑے پہاڑ کے دامن میں جا پہنچی۔ پہاڑ نے چھوٹی ندی کا راستہ روک دیا، تو ندی نے اپنی کمزور، ہلکی سی آواز میں پہاڑ سے کہا، ”براہ کرم مجھے گزرنے دے۔ تو میرے راستے میں کھڑا ہے اور میرے آگے جانے کا راستہ روک رہا ہے“۔ ”تو کہاں جا رہی ہے؟“ پہاڑ نے پوچھا۔ ”میں اپنا گھر ڈھونڈ رہی ہوں،“ ندی نے جواب دیا۔ ”ٹھیک ہے، آگے بڑھ اور میرے اوپر سے بہہ کر چلی جا!“ لیکن چھوٹی ندی بہت ہی کمزور اور بہت ہی چھوٹی تھی، اس لیے اس کے پاس اتنے بڑے پہاڑ کے اوپر سے بہہ کر آگے جانے کا کوئی طریقہ نہیں تھا۔ یہ وہاں پرصرف پہاڑ کے دامن کے ساتھ بہنا جاری رکھ سکتی تھی ۔۔۔

جہاں پہاڑ کھڑا تھا وہاں ایک تندوتیز آندھی ریت اور ذروں کو لے کر گزری۔ ہوا نے دھاڑتے ہوئے پہاڑ سے کہا، ”مجھے گزرنے دے!“ ”تو کہاں جا رہی ہے؟“ پہاڑ نے پوچھا۔ ”میں پہاڑ کے دوسری طرف جانا چاہتی ہوں،“ ہوا نے ہُونکتے ہوئے جواب دیا۔ ”ٹھیک ہے، اگر تُو میری کمر توڑ کر نکل سکتی ہے تو تُو جا سکتی ہے!“ تندوتیز ہوا ادھر ادھر ہونکتے ہوئے چلتی رہی، لیکن چاہے وہ کتنی ہی تیز چلتی، وہ پہاڑ کی کمر کو توڑ نہیں سکتی تھی۔ ہوا تھک گئی اور آرام کرنے کے لیے رک گئی – اور پہاڑ کی دوسری طرف نرم ہوا کا ایک جھونکا وہاں کے لوگوں کو خوش کرتے ہوئے چلنے لگا۔ لوگوں کے لیے یہ پہاڑ کا خیرسگالی کا اظہار تھا ۔۔۔

ساحلِ سمندر پر، سمندری پھوار پتھریلے ساحل کے ساتھ آہستہ سے بہتی تھی۔ اچانک ایک بہت بڑی لہر اٹھی اور گرجتے ہوئے پہاڑ کی طرف بڑھی۔ ”آگے سے ہٹ!“ بہت بڑی لہر چلائی۔ ”تو کہاں جا رہی ہے؟“ پہاڑ نے پوچھا۔ اپنی پیش قدمی کو روکنے میں ناکام رہتے ہوئے، لہر نے دھاڑتے ہوئے کہا، ”میں اپنے علاقے کو بڑھا رہی ہوں! میں اپنے بازو پھیلانا چاہتی ہوں!“ ”ٹھیک ہے، اگر تو میری چوٹی کے اوپر سے گزر سکتی ہے، تو میں تجھے گزرنے دوں گا۔“ بڑی لہر کچھ دور پیچھے ہٹی، اور ایک بار پھر تیزی سے پہاڑ کی طرف لپکی۔ لیکن اس نے جتنی بھی کوشش کی، وہ پہاڑ کی چوٹی کو عبور نہ کر سکی۔ لہر بس دھیرے دھیرے سمندر کی طرف واپس لوٹ سکتی تھی ۔۔۔

ہزاروں سالوں تک، چھوٹی ندی پہاڑ کے دامن میں آہستہ آہستہ بہتی رہی۔ پہاڑ کی ہدایات پر عمل کرتے ہوئے، چھوٹی ندی گھر واپس چلی گئی، جہاں یہ ایک دریا سے جا ملی، جو بعد میں سمندر میں شامل ہو گیا۔ پہاڑ کی نگہداشت میں، چھوٹی ندی نے کبھی اپنا راستہ نہیں کھویا۔ ندی اور پہاڑ نے ایک دوسرے کو مضبوط کیا اور ایک دوسرے پر انحصار کیا؛ انہوں نے ایک دوسرے کو تقویت دی، ایک دوسرے کو بے اثر کیا، اور اکٹھے موجود رہے۔

ہزاروں سالوں تک تندوتیز ہوا اپنی عادت کے مطابق چیختی رہی۔ یہ پھر بھی اکثر پہاڑ سے ”ملاقات“ کرنے آتی، اس کے جھکڑوں میں بڑے بگولوں میں ریت چکر کھاتے ہوئے گھومتی تھی۔ اس نے پہاڑ کو دھمکایا، لیکن اس کی کمر توڑ کر کبھی باہر نہیں نکلی۔ ہوا اور پہاڑ نے ایک دوسرے کو مضبوط کیا اور ایک دوسرے پر انحصار کیا؛ انہوں نے ایک دوسرے کو تقویت دی، ایک دوسرے کو بے اثر کیا، اور ایک ساتھ موجود رہے۔

ہزاروں سالوں سے، بہت بڑی لہر کبھی بھی آرام کرنے کے لیے نہیں رکی، اور یہ اپنے علاقے کو مسلسل بڑھاتے ہوئے، بغیر رکے تیزی سے آگے بڑھتی رہی۔ یہ شور مچاتی اور بار بار پہاڑ کی طرف بڑھتی رہی، پھر بھی پہاڑ کبھی ایک انچ بھی نہیں ہلا۔ پہاڑ نے سمندر پر نظر رکھی، اور اس طرح سمندر میں موجود مخلوقات میں اضافہ ہوا اور وہ پھلی پھولیں۔ لہر اور پہاڑ نے ایک دوسرے کو مضبوط کیا اور ایک دوسرے پر انحصار کیا؛ انہوں نے ایک دوسرے کو تقویت دی، ایک دوسرے کو بے اثر کیا، اور ایک ساتھ موجود رہے۔

اس طرح ہماری کہانی ختم ہوتی ہے۔ پہلے یہ بتاؤ کہ یہ کہانی کس کے متعلق تھی؟ شروع کرنے کے لیے، ایک بڑا پہاڑ، ایک چھوٹی ندی، ایک تندوتیز ہوا، اور ایک بہت بڑی لہر تھی۔ پہلے اقتباس میں چھوٹی ندی اور بڑے پہاڑ کے ساتھ کیا ہوا؟ میں نے ندی اور پہاڑ کے بارے میں بات کرنے کا انتخاب کیوں کیا ہے؟ (پہاڑ کی دیکھ بھال میں، ندی نے کبھی اپنا راستہ نہیں کھویا۔ انھوں نے ایک دوسرے پر بھروسہ کیا)۔ تم کیا کہو گے کہ پہاڑ نے چھوٹی ندی کی حفاظت کی یا اسے روکا؟ (اِس نے اُس کی حفاظت کی)۔ لیکن کیا اِس نے اُس کو روکا نہیں؟ یہ اور ندی ایک دوسرے سے محتاط رہے؛ پہاڑ نے ندی کی حفاظت کی اور اس کو روکا بھی۔ پہاڑ نے ندی کی حفاظت کی جب وہ جا کر دریا کے ساتھ ملی، لیکن اسے وہاں جانے سے روک دیا جہاں اس نے بہہ کر جانا تھا اور لوگوں کے لیے سیلاب اور تباہی کا سبب بننا تھا۔ کیا وہ اقتباس اس بارے میں نہیں تھا؟ ندی کی حفاظت کر کے اور اسے روک کر پہاڑ نے لوگوں کے گھروں کی حفاظت کی۔ چھوٹی ندی پھر پہاڑ کے دامن میں دریا میں شامل ہو کر سمندر میں جا گری۔ کیا یہ وہ اصول نہیں ہے جو ندی کے وجود کو اپنا تابع رکھتا ہے؟ کس نے ندی کو دریا اور سمندر سے ملنے کے قابل بنایا؟ کیا وہ پہاڑ نہیں تھا؟ ندی نے پہاڑ کے تحفظ اور اس کی رکاوٹ پر بھروسا کیا۔ تو کیا یہ بنیادی نکتہ نہیں ہے؟ کیا تم اس میں پانی کے لیے پہاڑوں کی اہمیت دیکھتے ہو؟ کیا ہر پہاڑ، بڑا اور چھوٹا، بنانے میں خدا کا اپنا مقصد تھا؟ (ہاں)۔ اس مختصر اقتباس سے، جس میں ایک چھوٹی ندی اور ایک بڑے پہاڑ کے سوا کچھ نہیں ہے، ہم خدا کی ان دو چیزوں کی تخلیق کی قدر و اہمیت دیکھتے ہیں؛ یہ ہمیں، ان پر اس کی حکمرانی میں حکمت اور مقصد کو بھی ظاہر کرتی ہے۔ کیا ایسا نہیں ہے؟

کہانی کا دوسرا اقتباس کس بارے میں تھا؟ (ایک تندوتیز ہوا اور بڑا پہاڑ)۔ کیا ہوا اچھی چیز ہے؟ (ہاں)۔ ضروری نہیں ہے – کبھی کبھی ہوا بہت تیز ہوتی ہے اور تباہی کا سبب بنتی ہے۔ اگر تجھے تندوتیز ہوا میں کھڑا کر دیا جائے تو تُو کیسا محسوس کرے گا؟ اس کا انحصار اس کی طاقت پر ہے۔ اگر یہ تین یا چار درجے کی ہوا ہو تو قابل برداشت ہوتی ہے۔ زیادہ سے زیادہ، ایک شخص کو اپنی آنکھیں کھلی رکھنے میں پریشانی ہو سکتی ہے۔ لیکن اگر ہوا انتہائی تیز ہو کر ایک طوفان بن جائے تو کیا تُو اسے برداشت کر سکے گا؟ تُو نہیں کر سکے گا۔ لہٰذا، لوگوں کا یہ کہنا غلط ہے کہ ہوا ہمیشہ اچھی ہوتی ہے، یا یہ کہ یہ ہمیشہ بری ہوتی ہے، کیونکہ یہ اس کی طاقت پر منحصر ہوتا ہے۔ اب، یہاں پہاڑ کا کیا کام ہے؟ کیا اس کا کام ہوا کو چھاننا نہیں ہے؟ پہاڑ تندوتیز ہوا کو کم کر کے کیا بنا دیتا ہے؟ (ایک نرم جھونکا)۔ اب، انسان جس ماحول میں رہتے ہیں، کیا زیادہ تر لوگ تیز جھکڑوں کا سامنا کرتے ہیں یا نرم جھونکوں کا؟ (نرم جھونکوں کا)۔ پہاڑوں کو تخلیق کرنے میں کیا یہ خدا کے مقاصد میں سے ایک نہیں تھا، کیا یہ اس کے ارادوں میں سے ایک نہیں تھا؟ یہ کیسا ہوتا اگر لوگ ایک ایسے ماحول میں رہتے ہیں جہاں ریت ہوا میں تیزی سے بے روک ٹوک اور بے چَھنے اڑ رہی ہوتی؟ کیا ایسا ہو سکتا ہے کہ اڑتی ہوئی ریت اور پتھر سے گھری ہوئی زمین ناقابکِ رہائش ہو جائے؟ پتھر لوگوں کو لگ سکتے ہیں، اور ریت انھیں اندھا کر سکتی ہے۔ تیز ہوا لوگوں کو ان کے قدموں سے اکھاڑ سکتی ہے یا انھیں ہوا میں اڑا کر لے جا سکتی ہے۔ مکانات تباہ ہو سکتے ہیں اور ہر طرح کی آفات رونما ہو سکتی ہیں۔ پھر بھی کیا تندوتیز ہوا کے وجود کی کوئی اہمیت ہے؟ میں نے کہا کہ یہ بری ہے، اس لیے کسی کو یہ محسوس ہو سکتا ہے کہ اس کی کوئی اہمیت نہیں ہے، لیکن کیا ایسا ہی ہے؟ جب یہ ہوا کے نرم جھونکے میں تبدیل ہوتی ہے تو کیا اس کی اہمیت نہیں ہوتی؟ جب موسم مرطوب یا حبس والا ہو تو لوگوں کو کس چیز کی ضرورت سب سے زیادہ ہوتی ہے؟ انھیں ہلکی ہوا کے جھونکے کی ضرورت ہوتی ہے جو ان پر نرمی سے چلے، انھیں تازہ دم کر دے اور ان کے ذہنوں کو صاف کر دے، ان کی سوچ کو تیز کر دے، ان کی ذہنی حالت کو ٹھیک اور بہتر کر دے۔ اب، مثال کے طور پر، تم سب ایک کمرے میں بہت سے لوگوں اور گھٹی ہوئی ہوا کے ساتھ بیٹھے ہو – تو تمہیں کس چیز کی سب سے زیادہ ضرورت ہے؟ (ہوا کا ایک نرم جھونکا)۔ ایسی جگہ جانا جہاں ہوا کثیف اور غلیظ ہو تو یہ کسی کی سوچ کو سست کر سکتا ہے، کسی کی گردش کو کم کر سکتا ہے، اور کسی کے ذہن کی شفافیت کو کم کر سکتا ہے۔ تاہم، تھوڑی سی حرکت اور گردش ہوا کو تازہ کرتی ہے، اور تازہ ہوا میں لوگ مختلف محسوس کرتے ہیں۔ اگرچہ چھوٹی ندی تباہی کا باعث بن سکتی ہے، اگرچہ تندوتیز ہوا تباہی کا باعث بن سکتی ہے، لیکن جب تک پہاڑ موجود ہے، وہ اس خطرے کو ایک ایسی طاقت میں بدل دے گا جو لوگوں کو فائدہ پہنچاتی ہے۔ کیا ایسا نہیں ہے؟

کہانی کا تیسرا اقتباس کس بارے میں تھا؟ (بڑا پہاڑ اور بہت بڑی لہر)۔ بڑا پہاڑ اور بہت بڑی لہر۔ اس اقتباس کا منظر ساحلِ سمندر پر پہاڑ کے دامن میں ہے۔ ہم پہاڑ، سمندر کی پھوار اور ایک بہت بڑی لہر دیکھتے ہیں۔ اس مثال میں لہر کے لیے پہاڑ کیا ہے؟ (ایک محافظ اور ایک رکاوٹ)۔ یہ ایک محافظ اور ایک رکاوٹ دونوں ہے۔ ایک محافظ کے طور پر، یہ سمندر کو غائب ہونے سے بچاتا ہے، تاکہ اس میں رہنے والی مخلوقات بڑھ اور پھل پھول سکیں۔ ایک رکاوٹ کے طور پر، پہاڑ سمندر کے پانی کو باہر بہنے اور تباہی پھیلانے، نقصان پہنچانے اور لوگوں کے گھروں کو تباہ کرنے سے روکتا ہے۔ لہذا، ہم کہہ سکتے ہیں کہ پہاڑ ایک محافظ اور ایک رکاوٹ دونوں ہے۔

بڑا پہاڑ اور چھوٹی ندی، بڑا پہاڑ اور تندوتیز ہوا، اور بڑا پہاڑ اور بہت بڑی لہر کے درمیان باہمی ربط کی یہ اہمیت ہے؛ یہ ان کی ایک دوسرے کو مضبوط کرنے اور بے اثر کرنے اور ان کے بقائے باہمی کی اہمیت ہے۔ یہ چیزیں، جو خدا نے تخلیق کی ہیں، ان کا اپنے وجود میں ایک قاعدے اور قانون کے تحت تعین ہوتا ہے۔ تو، تم نے اس کہانی میں خدا کے کون سے کام دیکھے؟ خدا نے جب سے انھیں تخلیق کیا ہے کیا وہ سب چیزوں کو نظر انداز کرتا رہا ہے؟ کیا اس نے اس لیے وہ قوانین تخلیق کیے اور ایسے طریقے بنائے جن سے تمام چیزیں کام کرتی ہیں، تاکہ بعد میں ان کو نظر انداز کر دے؟ کیا وہی ہوا؟ (نہیں)۔ تو پھر کیا ہوا؟ خدا اب بھی بااختیار ہے۔ وہ پانی، ہوا اور لہروں کو قابو میں رکھتا ہے۔ وہ انھیں بےقابو ہو کر چلنے نہیں دیتا، نہ ہی انھیں کسی کو نقصان پہنچانے دیتا ہے اور نہ ہی اُن گھروں کو تباہ کرنے دیتا ہے جن میں لوگ رہتے ہیں۔ اس کی وجہ سے، لوگ زمین پر رہ سکتے ہیں اور بڑھ اور پھل پھول سکتے ہیں۔ اس کا مطلب یہ ہے کہ جب اس نے تمام چیزوں کو تخلیق کیا تو خدا نے ان کے وجود کے لیے پہلے سے ہی قوانین کی منصوبہ بندی کر رکھی تھی۔ جب خدا نے ہر چیز کو بنایا، تو اس نے اس بات کو یقینی بنایا کہ اس سے بنی نوع انسان کو فائدہ پہنچے گا، اور اس نے اس کا اختیار سنبھال لیا، تاکہ یہ بنی نوع انسان کو پریشان نہ کرے اور نہ ہی اسے تباہی کا باعث بنے۔ اگر یہ خدا کا انتظام نہ ہوتا تو کیا پانی بغیر روک ٹوک کے نہ بہتا؟ کیا ہوا بغیر روک ٹوک کے نہیں چلتی؟ کیا پانی اور ہوا اصولوں کی پابندی کرتے ہیں؟ اگر خدا نے ان کا انتظام نہ کیا تو کوئی قانون ان کو قابو میں نہیں رکھے گا، اور ہوا چنگھاڑے گی اور پانی بے لگام ہو جائے گا اور سیلاب کا سبب بنے گا۔ اگر لہر پہاڑ سے بلند ہوتی تو کیا سمندر موجود رہ سکتا؟ یہ نہ رہ سکتا۔ اگر پہاڑ موج جتنا بلند نہ ہوتا تو سمندر کا وجود نہ ہوتا اور پہاڑ اپنی قدر و اہمیت کھو دیتا۔

کیا تم ان دو کہانیوں میں خدا کی حکمت دیکھتے ہو؟ خدا نے ہر وہ چیز تخلیق کی ہے جو موجود ہے، اور وہ ہر اس چیز کا حاکم ہے جو موجود ہے؛ وہ اس سب کا انتظام کرتا ہے اور وہ اس سب کو فراہم کرتا ہے اور ہرموجود چیز کے اندر وہ ہر چیز کے ہر قول و فعل کو دیکھتا اور جانچتا ہے۔ اسی طرح خدا انسانی زندگی کے ہر گوشے کو بھی دیکھتا اور جانچتا ہے۔ اس طرح خدا اپنی مخلوق کے اندر موجود ہر چیز کی ہر ایک تفصیل کو انتہائی قریب سے جانتا ہے، ہر چیز کے افعال، اس کی فطرت اور اس کی بقا کے اصولوں سے لے کر اس کی زندگی کی اہمیت اور اس کے وجود کی قدر تک، یہ سب کچھ مکل طور پر خدا کے علم میں ہے۔ خدا نے تمام چیزوں کو پیدا کیا ہے – کیا تم سمجھتے ہو کہ اسے ان قوانین کا مطالعہ کرنے کی ضرورت ہے جو انھیں قابو میں رکھتے ہیں؟ کیا خدا کو ان کے بارے میں جاننے اور سمجھنے کے لیے انسانی علم یا سائنس کا مطالعہ کرنے کی ضرورت ہے؟ (نہیں)۔ کیا بنی نوع انسان میں کوئی ایک بھی شخص ایسا ہے جس کے پاس اتنا علم یا علمی فضیلت ہو کہ وہ ہر چیز کو خدا کی طرح سمجھ سکے؟ نہیں ہے، ٹھیک؟ کیا کوئی ماہر فلکیات یا ماہر حیاتیات ہیں جو ان اصولوں کو صحیح معنوں میں سمجھتے ہوں جن کے ذریعے تمام چیزیں زندہ رہتی اور بڑھتی ہیں؟ کیا وہ ہر چیز کے وجود کی اہمیت کو صحیح معنوں میں سمجھ سکتے ہیں؟ (نہیں وہ نہیں سمجھ سکتے)۔ اس کی وجہ یہ ہے کہ تمام چیزیں خدا نے پیدا کی ہیں، اور اس سے کوئی فرق نہیں پڑتا ہے کہ بنی نوع انسان اس علم کا کتنا زیادہ یا کتنی گہرائی میں مطالعہ کرے، یا وہ اسے سیکھنے کی کتنی ہی کوشش کرے، وہ کبھی بھی خدا کی تمام چیزوں کے اسرار یا تخلیق کے مقصد کو نہیں جان سکے گا۔ کیا ایسا معاملہ نہیں ہے؟ اب، ہماری اب تک کی بحث سے، کیا تم محسوس کرتے ہو کہ تم نے اس جملے کے حقیقی معنی کی جزوی سمجھ حاصل کر لی ہے: ”خدا سب چیزوں کے لیے زندگی کا سرچشمہ ہے“؟ (ہاں)۔ جب میں نے اس موضوع پر بات کی تو میں جانتا تھا – خدا سب چیزوں کے لیے زندگی کا سرچشمہ ہے – بہت سے لوگ فوراً ایک اور فقرے کے بارے میں سوچیں گے: ”خدا سچائی ہے، اور خدا ہمیں فراہم کرنے کے لیے اپنے کلام کو استعمال کرتا ہے،“ اور موضوع کے معنی کی سطح سے آگے کچھ بھی نہیں۔ کچھ لوگ یہ بھی محسوس کر سکتے ہیں کہ خدا کی طرف سے انسانی زندگی، روزمرہ کے کھانے، پینے اور روزمرہ کی ہر ضرورت، کو اس کی طرف سے انسان کو فراہم کرنے میں شمار نہیں کیا جا سکتا۔ کیا کچھ لوگ ایسے نہیں ہیں جو اس طرح محسوس کرتے ہیں؟ پھر بھی، کیا خدا کا اپنی تخلیق میں ارادہ واضح نہیں ہے – بنی نوع انسان کو زندہ رہنے اور معمول کے مطابق زندگی گزارنے کی اجازت دینا؟ خدا اس ماحول کو برقرار رکھتا ہے جس میں لوگ رہتے ہیں اور وہ بنی نوع انسان کو اس کی بقا کے لیے درکار تمام چیزیں مہیا کرتا ہے۔ مزید برآں، وہ ہر چیز کا انتظام کرتا ہے ہر اور چیز پر حاکمیت رکھتا ہے۔ اس سب کچھ سے بنی نوع انسان کو جینے اور پھلنے پھولنے اور عمومی طور پر بڑھنے کا موقع ملتا ہے؛ یہ اس طریقے سے ہے کہ خدا تمام مخلوقات اور بنی نوع انسان کے لیے مہیا کرتا ہے۔ کیا یہ درست نہیں ہے کہ لوگوں کو ان چیزوں کو پہچاننے اور سمجھنے کی ضرورت ہے؟ شاید کچھ لوگ کہہ سکتے ہیں، ”یہ موضوع خود حقیقی خُدا کے بارے میں ہمارے علم سے بہت دور ہے، اور ہم یہ جاننا نہیں چاہتے کیونکہ ہم صرف روٹی سے زندہ نہیں رہتے، بلکہ خُدا کے کلام سے زندہ رہتے ہیں۔“ کیا یہ فہم درست ہے؟ (نہیں)۔ یہ کیوں غلط ہے؟ اگر تمہیں صرف ان باتوں کا علم ہو جو خدا نے کہی ہیں تو کیا تم خدا کو مکمل طور پرسمجھ سکتے ہو؟ اگر تم صرف خدا کے کام کو قبول کرتے ہو اور خدا کی عدالت اور تادیب کو قبول کرتے ہو، تو کیا تم خدا کی مکمل سمجھ بوجھ حاصل کر سکتے ہو؟ اگر تم خدا کے مزاج کے صرف ایک چھوٹے سے حصے، خدا کے اختیار کے ایک چھوٹے سے حصے کو جانتے ہو، تو کیا تم اسے خدا کی سمجھ بوجھ حاصل کرنے کے لیے کافی سمجھو گے؟ (نہیں)۔ خدا کے اعمال اس کی تمام چیزوں کی تخلیق کے ساتھ شروع ہوئے، اور وہ آج بھی جاری ہیں – خدا کے اعمال ہر وقت، لمحہ بہ لمحہ ظاہر ہوتے ہیں۔ اگر کوئی یہ یقین رکھتا ہے کہ خدا صرف اس لیے موجود ہے کہ اس نے لوگوں کے ایک گروہ پر اپنا کام انجام دینے اور بچانے کے لیے انھیں منتخب کیا ہے، اور یہ کہ کسی اور چیز کا خدا کے ساتھ کوئی تعلق نہیں ہے، نہ اُس کا اختیار، نہ اُس کی حیثیت، نہ اُس کے اعمال، تو پھر کیا کسی کو خدا کے بارے میں صحیح علم رکھنے والا سمجھا جا سکتا ہے؟ جن لوگوں کے پاس یہ نام نہاد ”خدا کے بارے میں علم“ ہے، وہ صرف یک طرفہ سمجھ رکھتے ہیں، جس کے مطابق وہ اس کے اعمال کو لوگوں کے ایک گروہ تک محدود رکھتے ہیں۔ کیا یہ خدا کے بارے میں حقیقی علم ہے؟ کیا اس قسم کے علم کے حامل لوگ خدا کی تمام چیزوں کی تخلیق اور ان پر اس کی حاکمیت کا انکار نہیں کر رہے؟ کچھ لوگ اس نکتے کے ساتھ مشغول نہیں ہونا چاہتے ہیں، اس کی بجائے وہ خود سے سوچتے ہیں: ”میں نے ہر چیز پر خدا کی حاکمیت کو نہیں دیکھا ہے۔ یہ خیال بہت بعید ہے، اور مجھے اسے سمجھنے کی کوئی پروا نہیں ہے۔ خدا جو چاہتا ہے کرتا ہے، اور اس کا مجھ سے کوئی تعلق نہیں ہے۔ میں صرف خُدا کی قیادت اور اُس کے کلام کو قبول کرتا ہوں تاکہ مجھے خُدا کی طرف سے نجات مل جائے اور کامل بنایا جا سکے۔ میرے لیے اور کوئی چیز اہمیت نہیں رکھتی ہے۔ خدا نے جو اصول بنائے جب اس نے تمام چیزوں کو بنایا اور جو کچھ وہ تمام چیزوں اور بنی نوع انسان کے لیے مہیا کرنے کے لیے کرتا ہے اس کا مجھ سے کوئی تعلق نہیں ہے۔“ یہ کس قسم کی گفتگو ہے؟ کیا یہ بغاوت کا ایک عمل نہیں ہے؟ کیا تم میں سے کوئی ہے جس کی ایسی سمجھ بوجھ ہے؟ حتیٰ کہ تمہارا ایسے کہے بغیر بھی، میں جانتا ہوں کہ یہاں تم میں سے بہت سے لوگ ایسا کرتے ہیں۔ اس طرح کے اصولوں پر چلنے والے لوگ ہر چیز کو اپنے ”روحانی“ نقطہ نظر سے دیکھتے ہیں۔ وہ خدا کو صرف انجیل تک محدود کرنا چاہتے ہیں، خدا کو اس کلام تک محدود کرنا چاہتے ہیں جو اس نے کہا ہے، لفظی تحریری لفظ سے اخذ کردہ مفہوم تک۔ وہ خُدا کو مزید جاننا نہیں چاہتے اور وہ نہیں چاہتے کہ خُدا دوسرے کام کر کے اپنی توجہ کو تقسیم کرے۔ اس قسم کی سوچ بچگانہ ہے، اور یہ حد سے زیادہ مذہبی بھی ہے۔ کیا ان خیالات کے حامل لوگ خدا کو جان سکتے ہیں؟ ان کے لیے خدا کو جاننا بہت مشکل ہو گا۔ آج میں نے دو کہانیاں سنائی ہیں جن میں سے ہر ایک مختلف پہلو سے مخاطب ہے۔ تم ان کے ساتھ رابطے میں آنے کے بعد محسوس کر سکتے ہو کہ وہ گہری یا قدرے تجریدی ہیں، جن کا ادراک کرنا اور جنہیں سمجھنا مشکل ہے۔ انھیں خدا کے اعمال اور خود خدا سے جوڑنا مشکل ہوسکتا ہے۔ تاہم، خدا کے تمام اعمال اور جو کچھ اس نے تخلیق کے اندر اور بنی نوع انسان کے درمیان کیا ہے، ہر ایک شخص کو، ہر اس شخص کے ذریعے جو خدا کو جاننے کی کوشش کرتا ہے، واضح اور درست طور پر علم ہونا چاہیے۔ یہ علم تمہیں خدا کے حقیقی وجود پر یقین کی ضمانت دے گا۔ یہ تمہیں خُدا کی حکمت، اُس کی قدرت، اور انداز کے بارے میں بھی درست علم دے گا جس کے ذریعے وہ تمام چیزوں کو فراہم کرتا ہے۔ یہ تجھے خدا کے حقیقی وجود کا واضح طور پر تصور کرنے اور یہ دیکھنے کی اجازت دے گا کہ اس کا وجود فرضی نہیں ہے، کوئی افسانہ نہیں، مبہم نہیں، کوئی نظریہ نہیں، اور یقینی طور پر کسی قسم کی روحانی تسکین نہیں ہے، بلکہ ایک حقیقی وجود ہے۔ مزید برآں، یہ لوگوں کو یہ جاننے کی اجازت دے گا کہ خدا نے ہمیشہ تمام مخلوقات اور بنی نوع انسان کے لیے مہیا کیا ہے؛ خدا یہ اپنے طریقے سے اور اپنے مخصوص اور معروف انداز کے مطابق کرتا ہے۔ تو، یہ اس وجہ سے ہے کہ خدا نے تمام چیزوں کو پیدا کیا اور ان کے لیے اصول دیے کہ وہ ہر ایک اس کے پہلے سے مقرر کر دینے کے تحت، اپنے مختص کردہ کاموں کو انجام دینے، اپنی ذمہ داریوں کو پورا کرنے اور اپنے اپنے کردار کو انجام دینے کے قابل ہیں؛ اس کے پہلے سے مقرر کر دینے کے تحت، ہر چیز کا بنی نوع انسان کی خدمت میں جس جگہ اور ماحول میں انسان آباد ہے، اپنا ایک استعمال ہوتا ہے۔ اگر خدا نے ایسا نہ کیا ہوتا اور بنی نوع انسان کے پاس رہنے کے لیے ایسا ماحول نہ ہوتا تو بنی نوع انسان کے لیے خدا پر ایمان لانا یا اس کی پیروی کرنا ناممکن ہوتا؛ یہ سب کھوکھلی باتوں سے زیادہ کچھ نہیں ہوتا۔ کیا ایسا نہیں ہے؟

آؤ ایک بار پھر بڑا پہاڑ اور چھوٹی ندی کی کہانی کو دیکھتے ہیں۔ پہاڑ کا کام کیا ہے؟ جاندار چیزیں پہاڑ پر پھلتی پھولتی ہیں، اس لیے اس کے وجود کی فطری اہمیت ہے، اور یہ چھوٹی ندی کو بھی روکتا ہے، اسے اپنی مرضی کے مطابق بہنے سے اور لوگوں کے لیے تباہی لانے سے روکتا ہے۔ کیا ایسا نہیں ہے؟ پہاڑ اپنے وجود کے اپنے انداز میں موجود ہے، اپنے اوپر موجود بے شمار جانداروں کو پھلنے پھولنے کی اجازت دیتا ہے – درخت اور گھاس اور پہاڑ پر موجود دیگر تمام پودے اور جانور۔ یہ چھوٹی ندی کے بہاؤ کے راستے کو بھی متعین کرتا ہے – پہاڑ ندی کے پانی کو جمع کرتا ہے اور قدرتی طور پر اپنے دامن کے گرد ان کی راہنمائی کرتا ہے جہاں وہ بہہ کر دریا اور آخر کار سمندر میں مل سکتی ہے۔ یہ قوانین فطری طور پر واقع نہیں ہوئے تھے، بلکہ خدا کی طرف سے تخلیق کے وقت خاص طور پر نافذ کیے گئے تھے۔ جہاں تک بڑے پہاڑ اور تندوتیز ہوا کا تعلق ہے، تو پہاڑ کو بھی ہوا کی ضرورت ہوتی ہے۔ پہاڑ کو اپنے اوپر رہنے والے جانداروں کو سہلانے کے لیے ہوا کی ضرورت ہوتی ہے اور ساتھ ہی وہ تیز ہوا کی طاقت کو محدود کرتا ہے تاکہ وہ اپنی مرضی سے نہ اڑے۔ یہ اصول، ایک خاص لحاظ سے، بڑے پہاڑ کی ذمہ داری کی علامت ہے؛ تو کیا پہاڑ کے فرض سے متعلق یہ اصول خودبخود ہی بن گیا؟ (نہیں)۔ اسے خدا نے بنایا تھا۔ بڑے پہاڑ کا اپنا فرض ہے اور تندوتیز ہوا کا بھی فرض ہے۔ اب آؤ ہم بڑے پہاڑ اور بڑی لہر کی طرف مڑتے ہیں۔ پہاڑ کے وجود کے بغیر، کیا پانی اپنے بہاؤ کی سمت خود تلاش کر سکتا؟ (نہیں)۔ پانی سیلاب بن جاتا۔ پہاڑ کی اپنے موجود ہونے کی اہمیت ایک پہاڑ کے طور پر ہے، اور سمندر کی ایک سمندر کے طور پر اپنے موجود ہونے کی اہمیت ہے؛ تاہم، ایسے حالات میں جن میں وہ عام طور پر ایک ساتھ رہنے کے قابل ہوتے ہیں اور ایک دوسرے کے ساتھ مداخلت نہیں کرتے، وہ ایک دوسرے کو محدود بھی کرتے ہیں – بڑا پہاڑ سمندر کو محدود کرتا ہے تاکہ وہ سیلاب نہ بنے، اس طرح لوگوں کے گھروں کی حفاظت ہوتی ہے، اور سمندر کو محدود کرنے سے وہ اپنے اندر رہنے والے جانداروں کی پرورش بھی کرتا ہے۔ کیا یہ منظر خودبخود تشکیل پاتا ہے؟ (نہیں)۔ اسے بھی خدا نے بنایا تھا۔ ہم اس تصویر سے دیکھتے ہیں کہ جب خدا نے تمام چیزوں کو تخلیق کیا، تو اس نے پہلے سے طے کر رکھا تھا کہ پہاڑ کہاں کھڑا ہو گا، ندی کہاں سے بہے گی، کس سمت سے تندوتیز ہوا چلنا شروع ہو گی اور یہ کدھر جائے گی، اور بڑی لہریں کتنی اونچی ہوں گی۔ یہ سب چیزیں خدا کے ارادے اور مقصد پر مشتمل ہیں – یہ خدا کے اعمال ہیں۔ اب کیا تم دیکھ سکتے ہو کہ خدا کے اعمال ہر چیز میں موجود ہیں؟ (ہاں)۔

ان باتوں پر بحث کرنے کا ہمارا مقصد کیا ہے؟ کیا یہ لوگوں کو ان قوانین کا مطالعہ کروانے کے لیے ہے جن کے ذریعے خدا نے تمام چیزوں کو بنایا ہے؟ کیا ان کا مقصد فلکیات اور جغرافیہ میں دلچسپی کی حوصلہ افزائی کرنا ہے؟ (نہیں)۔ پھر یہ کیا ہے؟ یہ لوگوں کو خدا کے کاموں کو سمجھانے کے لیے ہیں۔ خدا کے اعمال میں، لوگ اس بات کی توثیق اور تصدیق کر سکتے ہیں کہ خدا سب چیزوں کے لیے زندگی کا سرچشمہ ہے۔ اگر تو اسے سمجھ سکتا ہے، تو تُو واقعی اپنے دل میں خدا کے مقام کی تصدیق کرنے کے قابل ہو جائے گا، اور تو اس بات کی تصدیق کر سکے گا کہ خدا خود خدا ہے، منفرد، آسمانوں اور زمین اور تمام چیزوں کا خالق۔ تو، کیا تمام چیزوں کے قوانین کو جاننا اور خدا کے اعمال کو جاننا خدا کے بارے میں تیری فہم کے لیے مفید ہے؟ (ہاں)۔ یہ کتنا مفید ہے؟ سب سے پہلے، جب تو خدا کے اعمال کو سمجھ چکا ہے، تو کیا تو اب بھی فلکیات اور جغرافیہ میں دلچسپی رکھ سکتا ہے؟ کیا تو اب بھی کہ خدا کے ہر چیز کا خالق ہونے کے بارے میں کسی شک اور شبہ کرنے والے کی طرح سخت دل ہو سکتا ہے؟ کیا تو اب بھی کسی محقق کی طرح بےحس ہو سکتا ہے اور خدا کے ہر چیز کا خالق ہونے میں شک کر سکتا ہے؟ (نہیں)۔ جب تو اس بات کی تصدیق کر چکا ہے کہ خدا ہر چیز کا خالق ہے اور خدا کی تخلیق کے کچھ اصولوں کو سمجھ چکا ہے، تو کیا تو واقعی اپنے دل میں یقین کرے گا کہ خدا سب چیزوں کے لیے مہیا کرتا ہے؟ (ہاں)۔ کیا یہاں ”فراہمی“ کی کوئی خاص اہمیت ہے، یا اس کے استعمال سے کوئی خاص صورت حال مراد ہے؟ ”خدا سب چیزوں کے لیے مہیا کرتا ہے“ ایک جملہ ہے جس کا دائرہ کار بہت وسیع اور اہم ہے۔ خدا صرف لوگوں کو ان کے روزمرہ کے کھانے پینے کا سامان فراہم نہیں کرتا؛ وہ بنی نوع انسان کو ہر وہ چیز فراہم کرتا ہے جس کی اسے ضرورت ہوتی ہے، بشمول وہ سب کچھ جسے لوگ دیکھ سکتے ہیں، بلکہ وہ چیزیں بھی جو نہیں دیکھی جا سکتیں۔ خدا اس زندہ ماحول کو برقرار رکھتا ہے، اس کا انتظام کرتا ہے اور اس پر حکومت کرتا ہے، جو بنی نوع انسان کے لیے ضروری ہے۔ کہنے کا مطلب یہ ہے کہ انسان کو ہر موسم کے لیے جس ماحول کی ضرورت ہوتی ہے، خدا نے اسے تیار کر رکھا ہے۔ خدا ہوا کی قسم اور درجہ حرارت کا بھی انتظام کرتا ہے تاکہ وہ انسانی بقا کے لیے موزوں ہو سکیں۔ ان چیزوں کو قابو کرنے والے قوانین خودبخود یا بے ترتیب نہیں ہوتے ہیں؛ وہ خدا کی حاکمیت اور اس کے اعمال کا نتیجہ ہیں۔ خدا خود ان تمام اصولوں کا منبع اور تمام چیزوں کے لیے زندگی کا سرچشمہ ہے۔ اس بات سے قطع نظر کہ تو اس پر یقین کرتا ہے یا نہیں، تو اسے دیکھ سکتا ہے یا نہیں، یا تو اسے سمجھ سکتا ہے یا نہیں، یہ ایک قائم شدہ اور ناقابل تسخیر حقیقت ہے۔

میں جانتا ہوں کہ لوگوں کی وسیع اکثریت صرف خدا کے اس کلام اور کام پر ایمان رکھتی ہے جو انجیل میں شامل ہیں۔ لوگوں کی ایک اقلیت کے لیے، خدا نے اپنے اعمال ظاہر کیے ہیں اور لوگوں کو اپنے وجود کی اہمیت کو دیکھنے کا موقع دیا ہے۔ اس نے انھیں اپنی حیثیت کے بارے میں کچھ سمجھنے کی اجازت بھی دی ہے اور اپنے وجود کی حقیقت کی تصدیق کی ہے۔ تاہم، بہت سے مزید لوگوں کے لیے، یہ حقیقت کہ خدا نے تمام چیزوں کو تخلیق کیا ہے اور وہ تمام چیزوں کا انتظام کرتا ہے اور ان کے لیے فراہم کرتا ہے، مبہم یا غیر مخصوص معلوم ہوتا ہے؛ حتیٰ کہ ایسے لوگ شک کا رویہ بھی برقرار رکھ سکتے ہیں۔ یہ رویہ انھیں مستقل طور پر اس بات پر یقین دلانے کا باعث بنتا ہے کہ قدرتی دنیا کے قوانین خود بخود تشکیل پاتے ہیں، فطرت کی تبدیلیاں، حالتوں کا تغیر، مظاہر، اور عین وہ قوانین جو اسے قابو کرتے ہیں خود فطرت سے پیدا ہوتے ہیں۔ لوگ اپنے دلوں میں اس کا ادراک نہیں کر سکتے کہ خدا نے تمام چیزوں کو کیسے پیدا کیا اور کیسے ان پر حکومت کرتا ہے؛ وہ یہ نہیں سمجھ سکتے کہ خدا کس طرح سب چیزوں کا انتظام کرتا ہے اور ان کے لیے فراہم کرتا ہے۔ اس بیان کی حدود کے تحت، لوگ اس بات پر یقین نہیں کر سکتے کہ خدا نے سب چیزوں کو تخلیق کیا ہے اور ان پر حکمرانی کرتا ہے، اور سب چیزوں کے لیے فراہم کرتا ہے؛ یہاں تک کہ جو لوگ ایمان رکھتے ہیں وہ بھی اپنے عقیدے میں شریعت کے دور، فضل کے دور اور بادشاہی کے دور تک ہی محدود ہیں: وہ یہ یقین رکھتے ہیں کہ خدا کے اعمال اور انسانوں کے لیے اس کے انتظامات صرف اس کے منتخب شدہ لوگوں کے لیے ہیں۔ یہ وہ چیز ہے جس کو دیکھنے سے میں سب سے زیادہ نفرت کرتا ہوں، اور یہ ایسی چیز ہے جس سے بہت زیادہ تکلیف ہوتی ہے، کیونکہ بنی نوع انسان خدا کی لائی ہوئی ان سب چیزوں سے لطف اندوز ہونے کے باوجود وہ ان سب چیزوں سے انکار کرتا ہے جو خدا کرتا ہے اور جو اسے دیتا ہے۔ لوگ صرف اس بات پر یقین رکھتے ہیں کہ آسمان و زمین اور تمام چیزوں کا تعین ان کے اپنے، فطری اصولوں اور ان کے اپنے، بقا کے لیے قدرتی قوانین کے تحت ہوتا ہے، اور یہ کہ ان کا انتظام کرنے کے لیے کوئی حکمران یا حاکم نہیں ہے کہ جو ان کے لیے فراہم کرے اور انھیں برقرار رکھے۔ یہاں تک کہ اگر تو خدا پر یقین رکھتا ہے، تو بھی شاید تجھے یقین نہ ہو کہ یہ سب اس کے اعمال ہیں؛ بےشک، یہ ان چیزوں میں سے ایک ہے جسے اکثر خدا پر ایمان رکھنے والا ہر شخص، خدا کے کلام کو قبول والا ہر شخص، اور خدا کی پیروی والا ہر شخص نظرانداز کر دیتا ہے۔ لہٰذا، جیسے ہی میں کسی ایسی بات پر بحث شروع کرتا ہوں جس کا انجیل یا نام نہاد روحانی اصطلاحات سے کوئی تعلق نہیں ہوتا تو کچھ لوگ اکتا جاتے ہیں یا تھک جاتے ہیں یا یہاں تک کہ بے چین ہو جاتے ہیں۔ وہ محسوس کرتے ہیں کہ میرا کلام روحانی لوگوں اور روحانی چیزوں سے منسلک نہیں ہے۔ یہ ایک خوفناک چیز ہے۔ جب خدا کے کاموں کو جاننے کی بات آتی ہے، تو اگرچہ ہم فلکیات کا ذکر نہیں کرتے ہیں، نہ ہی ہم جغرافیہ یا حیاتیات کی تحقیق کرتے ہیں، پھر بھی ہمیں ہر چیز پر خدا کی حاکمیت کو سمجھنا چاہیے، ہمیں ہر چیز کے لیے اس کی فراہمی کے بارے میں جاننا چاہیے، اور یہ کہ وہ سب چیزوں کا سرچشمہ ہے۔ یہ ایک ضروری سبق ہے اور ایک ایسا سبق جس کا مطالعہ کیا جانا چاہیے۔ مجھے یقین ہے کہ تم میری باتیں سمجھ گئے ہو، ہاں؟

میں نے ابھی جو دو کہانیاں سنائی ہیں، اگرچہ یہ مواد اور اظہار کے انداز میں قدرے غیر معمولی طور پر، سنائی گئیں، جیسا کہ وہ کچھ خاص انداز میں تھیں، میری کوشش تھی کہ ایک زیادہ گہری چیز کو حاصل کرنے اور قبول کرنے میں تمہاری مدد کے لیے آسان زبان اور ایک سادہ طریقہ استعمال کیا جائے۔ یہ میرا واحد مقصد تھا۔ میں چاہتا تھا کہ ان چھوٹی کہانیوں اور جس کی وہ تصویرکشی کرتی ہیں، ان میں تم دیکھو اور یقین کرو کہ خدا تمام مخلوقات پر حاکم ہے۔ ان کہانیوں کو سنانے کا مقصد تمہیں ایک کہانی کی محدود حدود میں خدا کے لامحدود اعمال کو دیکھنے اور جاننے کا موقع دینا ہے۔ اس بات کے بارے میں کہ تم اپنے آپ میں اس نتیجے کو کب پوری طرح محسوس کرو گے اور حاصل کرو گے – یہ تمہارے اپنے تجربات اور تمہاری اپنی جستجو پر منحصر ہے۔ اگر تُو کوئی ایسا شخص ہے جو سچائی کی جستجو کرتا ہے اور خدا کو جاننے کی کوشش کرتا ہے، تو یہ چیزیں پہلے سے زیادہ مضبوط یاد دہانی کا کام کریں گی؛ وہ تجھے ایک گہری آگہی، تیری سمجھ میں ایک شفافیت عطا کریں گی، جو بتدریج خدا کے حقیقی اعمال کے قریب ہو جائے گی، ایسی قربت کے ساتھ جو فاصلے اور غلطی کے بغیر ہو گی۔ تاہم، اگر تُو خدا کو جاننے کی کوشش کرنے والا نہیں ہے، تو یہ کہانیاں تجھے کوئی نقصان نہیں پہنچا سکتیں۔ بس انھیں سچی کہانیاں سمجھو۔

کیا تم نے ان دونوں کہانیوں سے کوئی سمجھ بوجھ حاصل کی ہے؟ اول، کیا یہ دونوں کہانیاں بنی نوع انسان کے لیے خُدا کی فکر کے بارے میں ہماری پچھلی بحث سے الگ ہیں؟ کیا کوئی جبلی تعلق ہے؟ کیا یہ سچ ہے کہ ان دو کہانیوں میں ہم خدا کے کاموں اور اس جامع غور و فکر کو دیکھتے ہیں جو وہ بنی نوع انسان کے لیے کرنے والی ہر چیز پر کرتا ہے؟ کیا یہ سچ ہے کہ خدا جو کچھ بھی کرتا ہے اور جو کچھ بھی سوچتا ہے وہ بنی نوع انسان کے وجود کی خاطر ہے؟ (ہاں)۔ کیا بنی نوع انسان کے لیے خدا کی محتاط سوچ اور غور و فکر بالکل واضح نہیں ہے؟ بنی نوع انسان کو کچھ نہیں کرنا پڑتا ہے۔ خُدا نے لوگوں کے لیے ہوا تیار کی ہے – اسے بس سانس لینے کی ضرورت ہے۔ وہ جو سبزیاں اور پھل کھاتا ہے وہ آسانی سے دستیاب ہوتے ہیں۔ شمال سے جنوب تک، مشرق سے مغرب تک، ہر علاقے کے اپنے قدرتی وسائل ہیں۔ مختلف علاقائی فصلیں اور پھل اور سبزیاں سب خدا نے تیار کی ہیں۔ عظیم تر ماحول میں، خدا نے تمام چیزوں کو باہمی طور پر مضبوط کرنے، ایک دوسرے پر انحصار کرنے، باہمی طور پر تقویت دینے، باہمی طور پر بے اثر کرنے، اور ایک ساتھ رہنے والا بنایا ہے۔ یہ ہر چیز کی بقا اور وجود کو برقرار رکھنے کے لیے اُس کا طریقہ اور اصول ہے؛ اس طریقے سے، بنی نوع انسان اس زندہ ماحول میں ایک نسل سے دوسری نسل تک بڑھنے، حتیٰ کہ آج تک، محفوظ اور پر سکون طور پر ترقی کرنے کے قابل ہوا ہے۔ اس کا مطلب یہ ہے کہ خدا قدرتی ماحول میں توازن لاتا ہے۔ اگر خدا حاکم اور اختیار رکھنے والا نہ ہوتا، تو ماحول، یہاں تک کہ اگر یہ خدا کی طرف سے بھی بنایا گیا ہوتا، تو بھی کسی کی بھی برقرار رکھنے اور متوازن رکھنے کی صلاحیت سے باہر ہوتا۔ بعض جگہوں پر ہوا نہیں ہے اور ایسی جگہوں پر انسان زندہ نہیں رہ سکتا۔ خدا تجھے وہاں جانے کی اجازت نہیں دے گا۔ لہذا، مناسب حدود سے باہر نہ جا۔ یہ بنی نوع انسان کے تحفظ کے لیے ہے – اس کے اندر اسرار ہیں۔ ماحول کے ہر پہلو، زمین کی لمبائی اور چوڑائی، زمین پر موجود ہر مخلوق – زندہ اور مردہ دونوں – کا تصور اور تیاری خدا نے پہلے سے کی تھی۔ اس چیز کی ضرورت کیوں ہے؟ وہ چیز غیر ضروری کیوں ہے؟ اس چیز کو یہاں رکھنے کا کیا مقصد ہے اور وہ چیز وہاں کیوں جانی چاہیے؟ ان تمام سوالات کے بارے میں خدا نے پہلے ہی سوچ رکھا ہے، اور لوگوں کو ان کے بارے میں سوچنے کی ضرورت نہیں ہے۔ کچھ بے وقوف لوگ ہیں جو ہمیشہ پہاڑوں کو ہٹانے کا سوچتے ہیں لیکن ایسا کرنے کی بجائے میدانوں میں کیوں نہیں چلے جاتے؟ اگر تجھے پہاڑ پسند نہیں ہیں تو تُو ان کے قریب کیوں رہتا ہے؟ کیا یہ حماقت نہیں ہے؟ اگر تُو اس پہاڑ کو ہٹائے گا تو کیا ہو گا؟ سمندری طوفان اور بڑی لہریں آئیں گی اور لوگوں کے گھر تباہ ہو جائیں گے۔ کیا یہ بےوقوفی نہیں ہو گی؟ لوگ صرف تباہی کے ہی قابل ہیں۔ وہ اپنے رہنے کے لیے واحد جگہ کو بھی برقرار نہیں رکھ سکتے، اور اس کے باوجود وہ ہر چیز کے لیے فراہم کرنا چاہتے ہیں۔ یہ ناممکن ہے۔

خدا انسانیت کو سب چیزوں کا انتظام کرنے اور ان پر ملکیت رکھنے کی اجازت دیتا ہے، لیکن کیا انسان اچھا کام کرتا ہے؟ انسان جو کر سکتا ہے وہ تباہ کر دینا ہے۔ نہ صرف وہ خدا کی بنائی ہوئی ہر چیز کو اس کی اصل حالت میں رکھنے سے بالکل قاصر ہے – بلکہ اُس نے اِس کے برعکس کیا ہے اور خدا کی تخلیق کو تباہ کر دیا ہے۔ بنی نوع انسان نے پہاڑوں کو ہٹا دیا ہے، سمندروں سے زمین دوبارہ حاصل کی ہے، اور میدانوں کو صحراؤں میں تبدیل کر دیا ہے جہاں کوئی انسان نہیں رہ سکتا۔ پھر بھی انسان نے صحرا میں ہی صنعت بنائی اور ایٹمی اڈے بنائے، ہر طرف تباہی کے بیج بو دیے۔ اب دریا دریا نہیں رہے، سمندر اب سمندر نہیں رہا۔۔۔۔ ایک بار جب بنی نوع انسان نے قدرتی ماحول اور اس کے اصولوں کا توازن توڑ دیا تو پھر اس کی تباہی اور موت کا دن دور نہیں ہے؛ یہ ناگزیر ہے۔ جب آفت آئے گی تو بنی نوع انسان کو معلوم ہو گا کہ خدا نے جو ہر چیز اس کے لیے بنائی ہے وہ کتنی قیمتی ہے اور یہ بنی نوع انسان کے لیے کتنی اہم ہے۔ انسان کے لیے ایسے ماحول میں رہنا جس میں آندھی اور بارش اپنے وقت پر آتی ہو جنت میں رہنے کے مترادف ہے۔ لوگوں کو یہ احساس نہیں ہوتا کہ یہ ایک نعمت ہے، لیکن جس لمحے وہ یہ سب کھو دیں گے، وہ دیکھیں گے کہ یہ کتنا نایاب اور قیمتی ہے۔ اور ایک بار چلا گیا تو کوئی شخص اسے واپس کیسے لائے گا؟ اگر خدا اسے دوبارہ تخلیق کرنے پر راضی نہ ہو تو لوگ کیا کر سکتے ہیں؟ کیا تم کچھ کر سکتے ہو؟ دراصل، کچھ ہے جو تم کر سکتے ہو۔ یہ بہت آسان ہے – جب میں تمہیں بتاؤں گا کہ یہ کیا ہے تو تمہیں فوراً معلوم ہو جائے گا کہ یہ قابلِ عمل ہے۔ یہ کیسے ہے کہ انسان نے اپنے آپ کو اپنی موجودہ حالت میں پایا؟ کیا یہ اس کی لالچ اور تباہی کی وجہ سے ہے؟ اگر انسان اس تباہی کو ختم کر دے تو کیا اس کے رہنے کا ماحول آہستہ آہستہ خود کو ٹھیک نہیں کر لے گا؟ اگر خدا کچھ نہیں کرتا ہے، اگر خدا بنی نوع انسان کے لیے مزید کچھ نہیں کرنا چاہتا ہے – یعنی اگر وہ اس معاملے میں مداخلت نہیں کرتا ہے – تب بنی نوع انسان کا بہترین حل یہ ہو گا کہ تمام تباہی کو روکے اور اپنے زندگی بسر کرنے کے ماحول کو اپنی فطری حالت میں واپس آنے دے۔ اس تمام تباہی کو ختم کرنے کا مطلب خدا کی تخلیق کردہ چیزوں کی لوٹ مار اور تباہی کو ختم کرنا ہے۔ ایسا کرنے سے انسان جس ماحول میں رہتا ہے اسے بتدریج ٹھیک ہونے کا موقع ملے گا، جبکہ ایسا کرنے میں ناکامی کے نتیجے میں زندگی کے لیے اور بھی زیادہ گھناؤنا ماحول پیدا ہو گا جس کی تباہی وقت کے ساتھ ساتھ تیز ہو جائے گی۔ کیا میرا حل آسان ہے؟ یہ آسان اور قابل عمل ہے، کیا یہ نہیں ہے؟ واقعی آسان، اور کچھ لوگوں کے لیے قابلِ عمل ہے – لیکن کیا یہ زمین پر لوگوں کی وسیع اکثریت کے لیے قابلِ عمل ہے؟ (یہ نہیں ہے)۔ تمہارے لیے کم از کم، کیا یہ ممکن ہے؟ (ہاں)۔ وہ کیا چیز ہے جو تم سے ”ہاں“ کہلواتی ہے؟ کیا یہ کہا جا سکتا ہے کہ یہ خدا کے اعمال کو سمجھنے کی بنیاد سے ہوتا ہے؟ کیا یہ کہا جا سکتا ہے کہ اس کی شرط خدا کی حاکمیت کی اور منصوبے کی اطاعت ہے؟ (ہاں)۔ چیزوں کو تبدیل کرنے کا ایک طریقہ ہے، لیکن یہ وہ موضوع نہیں ہے جس پر ہم ابھی بات کر رہے ہیں۔ خدا ہر ایک انسانی زندگی کا ذمہ دار ہے اور وہ بالکل آخر تک ذمہ دار ہے۔ خدا تیرے لیے فراہم کرتا ہے، اور یہاں تک کہ اگر شیطان کے ذریعے تباہ شدہ اس ماحول میں، تُو بیماری یا آلودگی یا کسی زیادتی کا شکار ہوا ہے تو اس سے کوئی فرق نہیں پڑتا ہے – خدا تیرے لیے مہیا کرے گا، اور خدا تجھے زندہ رہنے دے گا۔ تمہیں اس بات پر یقین ہونا چاہیے۔ خدا کسی انسان کو آسانی سے مرنے نہیں دے گا۔

کیا اب تم یہ تسلیم کرنے کی اہمیت کے بارے میں کچھ محسوس کر رہے ہو کہ ”خدا سب چیزوں کے لیے زندگی کا سرچشمہ ہے“؟ (ہاں، ہم نے محسوس کیا ہے)۔ تمہارے کیا احساسات ہیں؟ مجھے بتاؤ، (ماضی میں ہم نے پہاڑوں، سمندروں اور جھیلوں کا تعلق خدا کے اعمال سے جوڑنے کا کبھی نہیں سوچا تھا۔ آج خدا کی رفاقت کو سننے کے بعد ہی ہم یہ سمجھتے ہیں کہ ان چیزوں کے اندر خدا کے اعمال اور حکمت موجود ہے؛ ہم دیکھتے ہیں کہ جب خدا نے تمام چیزوں کو تخلیق کرنا شروع کیا تب ہی اس نے ہر چیز میں ایک تقدیر اور اپنی نیک خواہشات شامل کر دی تھیں۔ تمام چیزیں باہمی طور پر مضبوط کرنے والی اور ایک دوسرے پر انحصار کرنے والی ہیں اور آخرکار اس سے فائدہ اٹھانے والا بنی نوع انسان ہے۔ آج جو کچھ ہم نے سنا وہ بہت تازہ اور نیا محسوس ہوتا ہے – ہم نے محسوس کیا ہے کہ خدا کے اعمال کتنے حقیقی ہیں۔ حقیقی دنیا میں، ہماری روزمرہ کی زندگی میں، اور ہر چیز کے ساتھ ہمارے تعامل میں، ہم دیکھتے ہیں کہ ایسا ہی ہے)۔ تم نے واقعی دیکھا ہے، کیا تم نے نہیں دیکھا؟ خدا بنی نوع انسان کے لیے کسی مضبوط بنیاد کے بغیر فراہم نہیں کرتا؛ اس کی فراہمی صرف چند مختصر الفاظ نہیں ہیں۔ خدا نے بہت کچھ کیا ہے، اور حتیٰ کہ جو چیزیں تجھے نظر نہیں بھی آتیں وہ سب بھی تیرے فائدے کے لیے ہیں۔ انسان اس ماحول میں، ان تمام چیزوں کے اندر رہتا ہے جو خدا نے اس کے لیے بنائی ہیں، جہاں لوگ اور تمام چیزیں ایک دوسرے پر انحصار کرتی ہیں۔ مثال کے طور پر، پودے ایسی گیسوں کو خارج کرتے ہیں جو ہوا کو صاف کرتی ہیں، اور لوگ صاف کی گئی ہوا میں سانس لیتے ہیں اور اس سے فائدہ اٹھاتے ہیں؛ پھر بھی کچھ پودے لوگوں کے لیے زہریلے ہیں، جبکہ دوسرے پودے زہریلے پودوں کا مقابلہ کرتے ہیں۔ یہ خدا کی تخلیق کا کمال ہے! لیکن ہم اس موضوع کو فی الحال چھوڑ دیتے ہیں؛ آج ہماری بحث بنیادی طور پر انسان اور باقی مخلوق کے بقائے باہمی پر تھی جس کے بغیر انسان زندہ نہیں رہ سکتا۔ خدا کی تمام چیزوں کی تخلیق کی کیا اہمیت ہے؟ انسان باقی سب کے بغیر زندہ نہیں رہ سکتا، بالکل اسی طرح انسان کو زندہ رہنے کے لیے ہوا کی ضرورت ہوتی ہے – اگر تجھے ایک خلا میں رکھا جائے تو تُو جلد ہی مر جائے گا۔ یہ ایک بہت سادہ اصول ہے جو ظاہر کرتا ہے کہ انسان باقی مخلوقات سے الگ نہیں رہ سکتا۔ تو، انسان کو سب چیزوں کے بارے میں کیا رویہ رکھنا چاہیے؟ ایسا رویہ جو انھیں قیمتی سمجھتا ہے، ان کی حفاظت کرتا ہے، ان کا مؤثر استعمال کرتا ہے، ان کو تباہ نہیں کرتا ہے، انھیں ضائع نہیں کرتا ہے، اور انھیں اچانک خواہش پر تبدیل نہیں کرتا ہے، کیونکہ تمام چیزیں خدا کی طرف سے ہیں، تمام چیزیں بنی نوع انسان کے لیے اس کی فراہمی ہیں اور بنی نوع انسان کو ان کے ساتھ ذمہ داری سے پیش آنا چاہیے۔ آج ہم نے ان دو موضوعات پر بات کی ہے۔ ان پر احتیاط سے غور کرو اور ان کا گہری نظر سے جائزہ لو۔ اگلی بار، ہم کچھ چیزوں پر مزید تفصیل سے بات کریں گے۔ اس سے آج کا اجتماع اختتام پذیر ہوتا ہے۔ خدا حافظ!

خدا سب چیزوں کے لیے زندگی کا سرچشمہ ہے (II)

ہم اپنے آخری موضوع پر رفاقت جاری رکھیں گے۔ کیا تم یاد کر سکتے ہو کہ آخری بار جب ہم نے رفاقت کی تھی تو کیا موضوع تھا؟ (خدا سب چیزوں کے لیے زندگی کا سرچشمہ ہے)۔ کیا یہ موضوع، ”خدا سب چیزوں کے لیے زندگی کا سرچشمہ ہے،“ ایک ایسا موضوع ہے جو تمہیں بہت بعید محسوس ہوتا ہے؟ یا کیا تمہارے دلوں میں پہلے سے ہی اس کا کوئی سرسری تصور موجود ہے؟ کیا کوئی ایک لمحے کے لیے بات کر سکتا ہے کہ اس موضوع پر ہماری آخری رفاقت کا مرکزی نقطہ کیا تھا؟ (خدا کی سب چیزوں کی تخلیق کے ذریعے، میں دیکھتا ہوں کہ وہ ہر چیز کی پرورش کرتا ہے اور بنی نوع انسان کی پرورش کرتا ہے۔ ماضی میں، میں ہمیشہ سوچتا تھا کہ جب خدا انسان کے لیے فراہم کرتا ہے، تو وہ صرف اپنے چنے ہوئے لوگوں کو اپنا کلام فراہم کرتا ہے؛ میں نے کبھی ایسا نہیں دیکھا، ان قوانین کے ذریعے جو ہر چیز کو قابو میں رکھتے ہیں، خدا تمام بنی نوع انسان کی پرورش کر رہا ہے۔ یہ صرف خدا کے اس سچائی کے ابلاغ کے ذریعے ہے کہ میں جان گیا ہوں کہ وہ سب چیزوں کا سرچشمہ ہے، کہ سب چیزوں کی زندگی اسی کی طرف سے فراہم کی گئی ہے، کہ خدا ان قوانین کو ترتیب دیتا ہے اور سب چیزوں کی پرورش کرتا ہے۔ خدا کی سب چیزوں کی تخلیق سے، میں اس کی محبت کو دیکھتا ہوں)۔ پچھلی بار، ہم نے بنیادی طور پر خدا کی سب چیزوں کی تخلیق اور اس نے ان کے لیے کیسے قوانین اور اصول بنائے، کے بارے میں رفاقت کی۔ ایسے قوانین اور اس طرح کے اصولوں کے تحت، تمام چیزیں زندہ رہتی اور مرتی ہیں اور خدا کی حکمرانی اور خدا کی نظر میں انسان کے ساتھ موجود رہتی ہیں۔ ہم نے سب سے پہلے خدا کے بارے میں بات کی کہ وہ سب چیزوں کو تخلیق کرتا ہے اور اپنے طریقوں کو استعمال کرتے ہوئے ان قوانین کا جن کے ذریعے وہ بڑھتی ہیں، نیز ان کی نشوونما کے راستوں اور ترتیب کا تعین کرتا ہے۔ اس نے ان طریقوں کا بھی تعین کیا کہ تمام چیزیں اس زمین میں زندہ رہیں تاکہ وہ پھلے پھولیں اور بڑھتی رہیں اور ایک دوسرے پر انحصار کرتے ہوئے زندہ رہیں۔ ایسے طریقوں اور قوانین کے ساتھ، تمام چیزیں اس زمین پر آسان اور پرامن طریقے سے موجود رہنے اور بڑھنے کے قابل ہیں، اور صرف ایسے ماحول کے ساتھ ہی بنی نوع انسان کو زندہ رہنے کے لیے، ہمیشہ خدا کی راہنمائی میں آگے بڑھنے – ہمیشہ آگے بڑھنے کے لیے ایک مستحکم گھر اور ایک مستحکم حالت حاصل ہو سکتی ہے۔

پچھلی بار، ہم نے خدا کے تمام چیزوں کے لیے فراہم کرنے کے ایک بنیادی تصور پر بحث کی تھی: خدا تمام چیزوں کو اس طرح فراہم کرتا ہے کہ تمام چیزیں بنی نوع انسان کے فائدے کے لیے موجود اور زندہ رہیں۔ دوسرے لفظوں میں، ایسا ماحول خدا کے مقرر کردہ قوانین کی وجہ سے موجود ہے۔ یہ صرف خدا کے اس طرح کے قوانین کی دیکھ بھال اور انتظام کی وجہ سے ہے کہ بنی نوع انسان کے پاس اس کا موجودہ زندگی بسر کرنے کا ماحول ہے۔ ہم نے پچھلی بار جس کے بارے میں بات کی تھی، یہ اس کے اور خدا کے جس علم کے بارے میں ہم نے ماضی میں بات کی تھی، کے درمیان ایک بہت بڑی چھلانگ ہے۔ اس چھلانگ کے وجود کی وجہ کیا ہے؟ وجہ یہ ہے کہ جب ہم نے ماضی میں خدا کو جاننے کی بات کی تھی، تو ہم خدا کے بنی نوع انسان کی حفاظت اور انتظام کے دائرہ کار میں بات کر رہے تھے – یعنی خدا کے چنے ہوئے لوگوں کی نجات اور نظم و نسق – اور اس دائرہ کار کے اندر، ہم نے خدا کو جاننے، خدا کے اعمال، اس کے مزاج، اس کے پاس کیا ہے اور وہ خود کیا ہے، اس کی مرضی، اور وہ کس طرح انسان کو سچائی اور زندگی فراہم کرتا ہے کے بارے میں بات کی۔ لیکن پچھلی بار، ہم نے جو موضوع شروع کیا تھا وہ انجیل کے مواد اور خدا کے اپنے منتخب لوگوں کو بچانے کے دائرہ کار تک محدود نہیں ہے۔ بلکہ، موضوع اس دائرہ کار سے، انجیل کی حدود سے اور کام کے ان تین مراحل جو خدا اپنے چنے ہوئے لوگوں پر انجام دیتا ہے، باہر نکل جاتا ہے اور اس کی بجائے خود خدا پر بحث کرتا ہے۔ لہذا، جب تو میری رفاقت کا یہ حصہ سنتا ہے، تو تجھے خدا کے بارے میں اپنے علم کو انجیل اور خدا کے کام کے تین مراحل تک ہرگز محدود نہیں کرنا چاہیے۔ اس کی بجائے، تجھے اپنا نقطہ نظر کھلا رکھنا چاہیے؛ تجھے سب چیزوں کے اندر خدا کے کاموں، اس کے پاس کیا ہے اور وہ خود کیا ہے، اور وہ کس طرح تمام چیزوں کو حکم دیتا ہے اور ان کا انتظام کرتا ہے، کو ضرور دیکھنا چاہیے۔ اس طریقے کے ذریعے اور اس بنیاد پر، تو دیکھ سکتا ہے کہ خدا کس طرح تمام چیزوں کے لیے مہیا کرتا ہے، جو بنی نوع انسان کو یہ سمجھنے کے قابل بناتا ہے کہ خدا ہی تمام چیزوں کے لیے زندگی کا اصل سرچشمہ ہے، کہ یہ حقیقت میں خود خدا کی حقیقی شناخت ہے۔ کہنے کا مطلب یہ ہے کہ خدا کی شناخت، حیثیت اور اختیار، اس کا سب کچھ، صرف ان لوگوں کے لیے نہیں ہے جو فی الحال اس کی پیروی کرتے ہیں – یہ صرف تمہارے لیے، لوگوں کے اس گروہ کے لیے نہیں – بلکہ سب چیزوں کے لیے ہے۔ پس تمام چیزوں کا دائرہ بہت وسیع ہے۔ میں ہر چیز پر خدا کی حکمرانی کے دائرہ کار کو بیان کرنے کے لیے ”تمام چیزوں“ کی اصطلاح استعمال کرتا ہوں کیونکہ میں تمہیں بتانا چاہتا ہوں کہ خدا کی طرف سے مقرر کردہ چیزیں صرف وہ چیزیں ہی نہیں ہیں جو تم اپنی آنکھوں سے دیکھ سکتے ہو – اس میں نہ صرف مادی دنیا شامل ہے جسے سب دیکھ سکتے ہیں، بلکہ مادی دنیا سے پرے ایک اور دنیا بھی شامل ہے جو انسانی آنکھوں سے نہیں دیکھی جا سکتی، اور اس سے بھی آگے، سیارے اور بیرونی خلا، جہاں بنی نوع انسان نہیں رہ سکتا۔ یہ ہر چیز پر خدا کی حاکمیت کا دائرہ ہے۔ اس کی سلطنت کا دائرہ بہت وسیع ہے؛ تمہارے حصے کے لیے، تم میں سے ہر ایک کو لازمی ضرورت ہے، کہ سمجھے، دیکھے، اور اس بارے میں واضح ہو کہ تمہیں کیا سمجھنا چاہیے، تمہیں کیا دیکھنا چاہیے، اور تمہیں کن چیزوں کا علم ہونا چاہیے۔ اگرچہ ”تمام چیزوں“ کی اصطلاح کا دائرہ واقعی بہت وسیع ہے، لیکن میں تمہیں اس دائرہ کار میں موجود ان چیزوں کے بارے میں نہیں بتاؤں گا کہ جنھیں دیکھنے کا تمہارے پاس کوئی طریقہ نہیں ہے یا جن کے ساتھ تم ذاتی طور پر رابطے میں نہیں آسکتے ہو۔ میں تمہیں صرف اس دائرہ کار میں موجود چیزوں کے بارے میں بتاؤں گا جن سے انسان رابطے میں آ سکتے ہیں، جنھیں سمجھ سکتے ہیں اور جن کا ادراک حاصل کر سکتے ہیں، تاکہ ہر کوئی اس جملے کے حقیقی معنی سے آگاہ ہو سکے کہ ”خدا سب چیزوں کے لیے زندگی کا سرچشمہ ہے۔“ اس طریقے سے تمہارے ساتھ میری رفاقت کا کوئی بھی لفظ کھوکھلا نہیں ہو گا۔

پچھلی بار، ہم نے ”خدا سب چیزوں کے لیے زندگی کا سرچشمہ ہے“ کے موضوع کا ایک سادہ جائزہ فراہم کرنے کے لیے کہانی سنانے کا طریقہ استعمال کیا تھا، تاکہ لوگ اس بات کی بنیادی سمجھ بوجھ حاصل کر سکیں کہ خُدا سب چیزوں کے لیے کیسے مہیا کرتا ہے۔ تمہیں یہ بنیادی تصور سکھانے کا مقصد کیا ہے؟ یہ لوگوں کو یہ سمجھانے کے لیے ہے کہ خدا کا کام صرف انجیل اور اس کے کام کے تین مراحل سے آگے تک پہنچتا ہے۔ وہ بہت زیادہ کام کر رہا ہے جسے انسان نہیں دیکھ سکتے اور جن سے وہ رابطے میں نہیں آ سکتے، وہ کام جسے وہ خود ذاتی طور پر کرتا ہے۔ اگر خدا صرف اپنے نظم و نسق اور اپنے چنے ہوئے لوگوں کو آگے لے جانے پر کام کر رہا ہو اور کسی دوسرے ایسے کام میں مشغول نہ ہو تو اس انسانیت بشمول تم سب کے لیے آگے بڑھنا بہت مشکل ہو گا۔ یہ انسانیت اور یہ دنیا ترقی جاری رکھنے سے قاصر رہے گی۔ اس میں اس جملے کی اہمیت مضمر ہے ”خدا سب چیزوں کے لیے زندگی کا سرچشمہ ہے،“ جو آج تمہارے ساتھ میری رفاقت کا موضوع ہو گا۔

زندگی کے لیے بنیادی ماحول جو خدا بنی نوع انسان کے لیے تخلیق کرتا ہے

ہم نے ”خدا سب چیزوں کے لیے زندگی کا سرچشمہ ہے،“ کے الفاظ سے متعلق بہت سے عنوانات اور بہت سے مواد پر گفتگو کی ہے لیکن کیا تم اپنے دلوں میں یہ جانتے ہو کہ خدا تمہارے لیے اپنا کلام فراہم کرنے اور تم پر اپنے تادیب اور عدالت کا کام سر انجام دینے کے علاوہ بنی نوع انسان کو کیا چیزیں عطا کرتا ہے؟ کچھ لوگ کہہ سکتے ہیں، ”خدا مجھ پر فضل اور برکت عطا کرتا ہے۔ وہ مجھے نظم و ضبط اور تسلی دیتا ہے، وہ ہر ممکن طریقے سے میری دیکھ بھال کرتا ہے اور مجھے تحفظ دیتا ہے۔“ دوسرے کہیں گے، ”خدا مجھے روزانہ کھانے اور پینے سے نوازتا ہے،“ جب کہ کچھ یہ تک کہیں گے، ”خدا نے مجھے سب کچھ عطا کیا ہے۔“ لوگوں کو اپنی روزمرہ کی زندگی میں اس طرح سے جن مسائل کا سامنا ہو جن کا تعلق تمہاری اپنی جسمانی زندگی کے دائرہ کار سے ہو تو ہو سکتا ہے کہ تم ان مسائل کا جواب دے سکو۔ خدا ہر شخص کو بہت سی چیزیں عطا کرتا ہے، حالانکہ ہم یہاں جو بات کر رہے ہیں وہ صرف لوگوں کی روزمرہ کی ضروریات کے دائرہ کار تک محدود نہیں ہے، بلکہ اس کا مقصد ہر فرد کے نقطہ نظر کو وسعت دینا اور تمہیں چیزوں کو وسیع نقطہ نظر سے دیکھنے کا موقع دینا ہے۔ چونکہ خدا سب چیزوں کے لیے زندگی کا سرچشمہ ہے، اس لیے وہ سب چیزوں کی زندگی کو کیسے برقرار رکھتا ہے؟ دوسرے لفظوں میں، خدا اپنی مخلوق کی تمام چیزوں کو اپنے وجود کو برقرار رکھنے اور اس کے بنیادی قوانین پر قائم رہنے کے لیے کیا دیتا ہے تاکہ وہ موجود رہ سکیں؟ یہ ہماری آج کی بحث کا بنیادی نکتہ ہے۔ کیا تم سمجھتے ہو کہ میں نے کیا کہا ہے؟ یہ موضوع تمہارے لیے بہت نامانوس ہو سکتا ہے، لیکن میں کسی ایسے عقیدوں کے بارے میں بات نہیں کروں گا جو بہت گہرے ہوں۔ میں اس بات کو یقینی بنانے کی کوشش کروں گا کہ تم میرے الفاظ کو سن سکو اور ان سے سمجھ بوجھ حاصل کر سکو۔ تمہیں کوئی بوجھ محسوس کرنے کی ضرورت نہیں ہے – تمہیں بس غور سے سننا ہے۔ تاہم، اس مقام پر، مجھے ایک بار پھر زور دینا چاہیے: میں کس موضوع پر بات کر رہا ہوں؟ مجھے بتاؤ۔ (خدا سب چیزوں کے لیے زندگی کا سرچشمہ ہے)۔ تو پھر خدا ہر چیز کے لیے کیسے مہیا کرتا ہے؟ وہ سب چیزوں کو کیا فراہم کرتا ہے کہ یہ کہا جا سکے کہ ”خدا سب چیزوں کے لیے زندگی کا سرچشمہ ہے“؟ کیا تمہارے اس بارے میں کوئی تصورات یا خیالات ہیں؟ ایسا لگتا ہے کہ میں ایک ایسے موضوع پر بات کر رہا ہوں جس کے متعلق تمہارے دلوں اور تمہارے ذہنوں میں تقریباً کوئی علم نہیں ہے۔ لیکن مجھے امید ہے کہ تم کسی علم، انسانی ثقافت یا تحقیق کی بجائے اس موضوع کو اور جو میں کہوں گا، اس کو خدا کے اعمال سے جوڑ سکتے ہو۔ میں صرف خدا کے بارے میں، خود خدا کے بارے میں بات کر رہا ہوں۔ تمہارے لیے یہ میری تجویز ہے۔ مجھے یقین ہے کہ تم سمجھتے ہو، ٹھیک ہے؟

خدا نے انسانوں کو بہت سی چیزیں عطا کی ہیں۔ میں ان چیزوں کے بارے میں بات کرتے ہوئے آغاز کروں گا جو لوگ دیکھ سکتے ہیں، یعنی وہ جو محسوس کر سکتے ہیں۔ یہ وہ چیزیں ہیں جنہیں لوگ اپنے دلوں میں قبول کر سکتے ہیں اور سمجھ سکتے ہیں۔ تو سب سے پہلے، ہم مادی دنیا کی بحث کے ساتھ اس بات کا آغاز کرتے ہیں کہ خدا نے بنی نوع انسان کو کیا فراہم کیا ہے۔

ا۔ ہوا

سب سے پہلے، خدا نے ہوا پیدا کی تاکہ انسان سانس لے سکے۔ ہوا ایک ایسا مادّہ ہے جس سے انسان روزانہ رابطہ کر سکتا ہے اور یہ ایک ایسی چیز ہے جس پر انسان لمحہ بہ لمحہ حتیٰ کہ سوتے ہوئے بھی بھروسا کرتا ہے۔ خدا نے جو ہوا بنائی ہے وہ بنی نوع انسان کے لیے انتہائی اہم ہے: یہ اس کی ہر سانس اور خود زندگی کے لیے ضروری ہے۔ یہ مادّہ، جسے صرف محسوس کیا جا سکتا ہے لیکن دیکھا نہیں جا سکتا، اپنی تخلیق کردہ تمام چیزوں کے لیے خدا کا پہلا تحفہ تھا۔ لیکن ہوا پیدا کرنے کے بعد، کیا خدا اپنے کام کو ختم سمجھتے ہوئے رک گیا؟ یا اس نے غور کیا کہ ہوا کتنی کثیف ہو گی؟ کیا اس نے غور کیا کہ ہوا میں کیا شامل ہو گا؟ جب اس نے ہوا بنائی تو خدا کیا سوچ رہا تھا؟ خدا نے ہوا کیوں بنائی، اور اس کا استدلال کیا تھا؟ انسانوں کو ہوا کی ضرورت ہے – انہیں سانس لینے کی ضرورت ہے۔ سب سے پہلے، ہوا کی کثافت انسانی پھیپھڑوں کے لیے موزوں ہونی چاہیے۔ کیا کوئی ہوا کی کثافت جانتا ہے؟ درحقیقت، لوگوں کو اس سوال کا جواب نمبروں یا اعداد و شمار کے لحاظ سے جاننے کی کوئی خاص ضرورت نہیں ہے، اور بےشک، اس کا جواب جاننا بالکل غیر ضروری ہے – صرف ایک عام خیال رکھنا بالکل مناسب ہے۔ خدا نے ہوا کو ایک ایسی کثافت کے ساتھ بنایا جو انسانی پھیپھڑوں کے سانس لینے کے لیے موزوں ترین ہے۔ یعنی اس نے ہوا کو اس لیے بنایا کہ وہ سانس کے ذریعے انسانی جسم میں آسانی سے داخل ہو سکے اور تاکہ وہ سانس لیتے وقت جسم کو نقصان نہ پہنچائے۔ یہ خدا کے خیالات تھے جب اس نے ہوا کو بنایا۔ اس کے بعد، ہم بات کریں گے کہ ہوا میں کیا شامل ہے۔ اس کے مواد انسانوں کے لیے زہریلے نہیں ہیں اور پھیپھڑوں یا جسم کے کسی حصے کو نقصان نہیں پہنچائیں گے۔ خدا نے اس سب کو ملحوظ رکھنا تھا۔ خدا کو اس بات کو زیرِ غور لانا تھا کہ انسان جس ہوا میں سانس لیتے ہیں وہ جسم میں آسانی سے داخل ہو اور باہر نکلے، اور سانس لینے کے بعد، ہوا کے اندر موجود مادوں کی نوعیت اور مقدار ایسی ہو، کہ خون کے ساتھ ساتھ پھیپھڑوں میں فالتو ہوا اور مجموعی طور پر جسم، مناسب طریقے سے تحوّل کے عمل سے گزرے۔ مزید یہ کہ اسے اس بات پر غور کرنا تھا کہ ہوا میں کوئی زہریلا مادہ نہ ہو۔ ہوا کے ان دو معیارات کے بارے میں تمہیں بتانے کا میرا مقصد تمہیں کوئی خاص علم فراہم کرنا نہیں ہے، بلکہ تمہیں یہ دکھانا ہے کہ خدا نے اپنی تخلیق کے اندر ہر ایک چیز کو اپنے غوروفکر کے مطابق بنایا ہے، اور ہر چیز جو اس نے پیدا کی ہے وہ اتنی بہترین ہے جتنی کہ ہو سکتی ہے. مزید برآں، ہوا میں دھول کی مقدار کے بارے میں اور زمین پر مٹی، ریت اور گردوغبار کی مقدار؛ اس کے ساتھ ساتھ دھول کی مقدار جو آسمان سے نیچے زمین کی طرف آتی ہے – خدا کے پاس ان چیزوں کے نظم و نسق کے طریقے ہیں، ان کو صاف کرنے یا انہیں اجزا میں تقسیم کر کے بکھیرنے کے طریقے بھی ہیں۔ اگرچہ دھول کی ایک خاص مقدار ہوتی ہے، لیکن خدا نے اسے اس طرح بنایا ہے کہ دھول انسان کے جسم کو نقصان نہ پہنچائے اور نہ ہی انسان کے سانس لینے کو خطرے میں ڈالے، اور اس نے دھول کے ذرات کی جسامت ایسی بنائی جو جسم کے لیے نقصان دہ نہ ہو۔ کیا خدا کی ہوا کی تخلیق ایک اسرار نہیں تھی؟ کیا یہ کوئی سادہ سی بات تھی، جیسے اس کے منہ سے سانس کا ایک ہلکا جھونکا اڑانا؟ (نہیں)۔ حتیٰ کہ اس کی سادہ ترین چیزوں کی تخلیق میں بھی، خدا کا بھید، اس کے دماغ کے کام، اس کے سوچنے کا انداز، اور اس کی حکمت سب کچھ عیاں ہے۔ کیا خدا عملی نہیں ہے؟ (ہاں، وہ ہے)۔ اس کا مطلب یہ ہے کہ سادہ چیزیں بنانے میں بھی خدا انسانیت کے بارے میں سوچ رہا تھا۔ سب سے پہلے، انسان جس ہوا میں سانس لیتے ہیں وہ صاف ہے، اور اس کے مواد انسانوں کے سانس لینے کے لیے موزوں ہیں، زہریلے نہیں ہیں اور انسانوں کو کوئی نقصان نہیں پہنچاتے؛ اسی طریقے سے، ہوا کی کثافت انسانی سانس لینے کے لیے موزوں ہے۔ یہ ہوا، جسے انسان مسلسل اندر کھینچتا اور باہر نکالتا ہے، انسانی جسم، انسانی گوشت پوست کے لیے ضروری ہے۔ یہی وجہ ہے کہ انسان بغیر کسی رکاوٹ یا فکر کے آزادانہ سانس لے سکتے ہیں۔ اس طرح وہ عمومی انداز میں سانس لے سکتے ہیں۔ ہوا وہ ہے جسے خدا نے شروع میں پیدا کیا، اور جو انسان کے سانس لینے کے لیے ناگزیر ہے۔

ب۔ درجہ حرارت

دوسری چیز جس پر ہم بات کریں گے وہ ہے درجہ حرارت۔ ہر شخص جانتا ہے کہ درجہ حرارت کیا ہے۔ درجہ حرارت ایسی چیز ہے جو انسانی بقا کے موزوں ماحول کے لیے ضروری ہے۔ اگر درجہ حرارت بہت زیادہ ہو – مثال کے طور پر، فرض کرو کہ درجہ حرارت چالیس ڈگری سینٹی گریڈ سے زیادہ ہو – تو کیا یہ انسانوں کے لیے بہت نڈھال کر دینے والا نہیں ہو گا؟ کیا ایسے حالات میں رہنا انسانوں کے لیے تھکا دینے والا نہیں ہو گا؟ اور اگر درجہ حرارت بہت کم ہو تو کیا ہو گا؟ فرض کرو کہ درجہ حرارت منفی چالیس ڈگری سینٹی گریڈ تک پہنچ جائے – انسان ان حالات کو بھی برداشت نہیں کر سکتا۔ لہٰذا، خدا نے درجہ حرارت کی حد کو متعین کرنے پر خصوصی توجہ دی، یعنی درجہ حرارت کی وہ حد جس کے مطابق انسانی جسم اپنے آپ کو ڈھال سکتا ہے، جو کم و بیش، منفی تیس ڈگری سینٹی گریڈ اور چالیس ڈگری سینٹی گریڈ کے درمیان ہوتی ہے۔ شمال سے جنوب تک علاقوں کا درجہ حرارت بنیادی طور پر اس حد میں ہوتا ہے۔ ٹھنڈے علاقوں میں درجہ حرارت شاید منفی پچاس یا ساٹھ ڈگری سینٹی گریڈ تک گر سکتا ہے۔ خدا نے ان خطوں میں انسانوں کو نہیں رہنے دیا۔ تو پھر، یہ منجمد خطے کیوں موجود ہیں؟ خدا کی اپنی حکمت ہے، اور اس کے لیے اس کے اپنے ارادے ہیں۔ وہ تجھے ان جگہوں کے قریب نہیں جانے دے گا۔ وہ جگہیں جو بہت زیادہ گرم اور بہت زیادہ ٹھنڈی ہیں خدا ان کی حفاظت کرتا ہے، یعنی اس نے انسان کے لیے وہاں رہنے کی منصوبہ بندی نہیں کی۔ یہ مقامات انسانوں کے لیے نہیں ہیں۔ لیکن خدا نے زمین پر ایسی جگہیں کیوں رہنے دیں؟ اگر یہ ایسی جگہیں ہیں جہاں پر خدا نے انسان کو رہائش رکھنے یا زندہ رہنے نہیں دینا تھا تو خدا نے انہیں کیوں بنایا؟ اس میں خدا کی حکمت پوشیدہ ہے۔ یعنی خدا نے اس ماحول کے درجہ حرارت کی حد کو معقول طور پر ترتیب دیا ہے جس میں انسان زندہ رہتے ہیں۔ یہاں ایک قدرتی قانون بھی کام کر رہا ہے۔ خدا نے درجہ حرارت کو برقرار رکھنے اور قابو کرنے کے لیے کچھ چیزیں بنائی ہیں۔ وہ کیا ہیں؟ سب سے پہلے، سورج لوگوں کے لیے گرمائش لا سکتا ہے، لیکن جب یہ بہت زیادہ ہو تو کیا لوگ اس گرمی کو برداشت کر سکتے ہیں؟ کیا کوئی ایسا شخص ہے جو سورج تک پہنچنے کی ہمت کرے؟ کیا زمین پر کوئی ایسا سائنسی آلہ ہے جو سورج کے قریب جا سکے؟ (نہیں)۔ کیوں نہیں؟ سورج بہت گرم ہے۔ کوئی بھی چیز جو بہت قریب آئے گی پگھل جائے گی۔ اسی لیے خدا نے سورج کی بلندی کو بنی نوع انسان سے اوپر اور اس سے اس کے فاصلے کو اپنے نہایت محتاط حساب اور اپنے معیارات کے مطابق مقرر کرنے کے لیے خاص طور پر کام کیا۔ پھر، زمین کے دو قطب ہیں، جنوبی اور شمالی۔ یہ علاقے مکمل طور پر منجمد اور برفانی ہیں۔ کیا بنی نوع انسان برفانی علاقوں میں رہ سکتا ہے؟ کیا ایسی جگہیں انسانی بقا کے لیے موزوں ہیں؟ نہیں، اسی لیے لوگ ان جگہوں پر نہیں جاتے۔ چونکہ لوگ قطب جنوبی اور قطب شمالی پر نہیں جاتے، اس لیے ان کے برفانی پہاڑ اور تودے محفوظ رہتے ہیں اور اپنا مقصد پورا کرنے کے قابل ہوتے ہیں، جو کہ درجہ حرارت کو قابو کرنا ہے۔ تم سمجھتے ہو، ہاں؟ اگر قطب جنوبی اور قطب شمالی نہ ہوتے تو سورج کی مسلسل تپش کی وجہ سے زمین پر موجود لوگ فنا ہو جاتے۔ لیکن کیا خدا صرف ان دو چیزوں کے ذریعے درجہ حرارت کو انسانی بقا کے لیے موزوں حد میں رکھتا ہے؟ نہیں۔ ہر قسم کی جاندار چیزیں بھی ہیں، جیسے کہ میدانوں میں گھاس، مختلف قسم کے درخت، اور جنگلوں میں ہر قسم کے پودے جو سورج کی حرارت کو جذب کرتے ہیں اور ایسا کرتے ہوئے سورج کی حرارتی توانائی کو ایسے طریقے سے بے اثر کر دیتے ہیں جو انسان کے رہنے والے ماحول کے درجہ حرارت کو ایک اصول کے تحت رکھتا ہے۔ پانی کے ذرائع بھی ہیں، جیسے دریا اور جھیلیں۔ دریاؤں اور جھیلوں کا احاطہ کرنے والے علاقے کا کوئی فیصلہ نہیں کر سکتا۔ کوئی بھی اس بات پر اختیار نہیں رکھتا کہ زمین پر کتنا پانی ہو، نہ ہی اس بات پر کہ وہ پانی کہاں بہے، اس کے بہاؤ کی سمت کیا ہو، اس کا حجم یا اس کی رفتار کیا ہو۔ صرف خدا ہی یہ جانتا ہے۔ پانی کے یہ مختلف ذرائع بھی، زمینی پانی سے لے کر زمین کے اوپر نظر آنے والے دریاؤں اور جھیلوں تک، انسان کے رہنے والے ماحول کے درجہ حرارت کو ایک اصول کے تحت رکھ سکتے ہیں۔ پانی کے ذرائع کے علاوہ، تمام قسم کی جغرافیائی تشکیل بھی ہے، جیسے کہ پہاڑ، میدان، گھاٹی، اور گیلی زمینیں، جو سب درجہ حرارت کو ایک حد تک اپنے جغرافیائی دائرہ کار اور رقبے کے تناسب سے ایک قاعدے کے تحت رکھتی ہیں۔ مثال کے طور پر، اگر ایک پہاڑ کا محیط ایک سو کلومیٹر ہے، تو وہ ایک سو کلومیٹر، ایک سو کلومیٹر کی افادیت میں حصہ ڈالیں گے۔ جہاں تک اس بات کا تعلق ہے کہ خدا نے زمین پر ایسے کتنے پہاڑی سلسلے اور گھاٹیوں کو تخلیق کیا ہے، تو یہ وہ تعداد ہے جس پر خدا نے غوروفکر کی ہے۔ دوسرے لفظوں میں خدا کی تخلیق کردہ ہر ایک چیز کے پیچھے ایک کہانی ہے اور ہر چیز میں خدا کی حکمت اور تدبیریں شامل ہیں۔ مثال کے طور پر، جنگلات اور سبزے کی تمام اقسام پر غور کرو – جس سلسلے اور حد میں وہ موجود ہیں اور بڑھتے ہیں وہ کسی بھی انسان کے اختیار سے باہر ہے، اور ان چیزوں پر کسی کو کوئی اختیار نہیں ہے۔ اسی طرح کسی بھی انسان کے اختیار میں یہ نہیں ہے کہ وہ کتنا پانی جذب کرتے ہیں اور نہ ہی یہ کہ وہ سورج سے کتنی حرارتی توانائی جذب کرتے ہیں۔ یہ تمام چیزیں اس منصوبے کے دائرہ کار میں آتی ہیں جو خدا نے تمام چیزوں کو تخلیق کرتے وقت بنایا تھا۔

یہ صرف خدا کی محتاط منصوبہ بندی، غور و فکر اور ہر لحاظ سے ترتیب کی وجہ سے ہے کہ انسان ایک ایسے مناسب درجہ حرارت والے ماحول میں رہ سکتا ہے۔ لہذا، ہر ایک چیز جو انسان اپنی آنکھوں سے دیکھتا ہے، جیسے سورج، جنوبی اور شمالی قطب جن کے بارے میں لوگ اکثر سنتے ہیں، نیز زمین پر اور زمین کے نیچے اور پانی میں مختلف جاندار چیزیں، اور جنگلات اور دیگر قسم کے سبزے سے ڈھکی ہوئی جگہ کی مقدار، اور پانی کے ذرائع، پانی کے مختلف ذخائر، سمندری پانی اور میٹھے پانی کی مقدار، اور مختلف جغرافیائی ماحول – یہ وہ سب چیزیں ہیں جو خدا انسان کی بقا کے لیے معمول کے درجہ حرارت کو برقرار رکھنے کے لیے استعمال کرتا ہے۔ یہ مطلق ہے۔ انسان ایسے مناسب درجہ حرارت والے ماحول میں رہنے کے قابل صرف اسی وجہ سے ہوا ہے کہ خدا نے اس سب کے بارے میں گہرائی سے سوچا۔ اسے ہرگز نہ تو زیادہ ٹھنڈا ہونا چاہیے اور نہ ہی زیادہ گرم: وہ جگہیں جو بہت زیادہ گرم ہیں، جہاں درجہ حرارت انسانی جسم کے موافق ہونے سے زیادہ بڑھ جاتا ہے، وہ یقینی طور پر خدا نے تیرے لیے مخصوص کر کے نہیں رکھی ہیں۔ وہ جگہیں جو بہت زیادہ ٹھنڈی ہیں، جہاں درجہ حرارت بہت کم ہے، جہاں پہنچ کر انسان صرف چند منٹوں میں ہی مکمل طور پر جم جائے گا، اس طرح کہ وہ بول نہیں سکے گا، اس کا دماغ جم جائے گا، وہ سوچنے سے قاصر ہو گا، اور جلد ہی اس کا دم گھٹ جائے گا – ایسی جگہیں بھی خدا نے بنی نوع انسان کے لیے مخصوص نہیں کی ہیں۔ اس بات سے کوئی فرق نہیں پڑتا ہے کہ انسان کس قسم کی تحقیق کرنا چاہتے ہیں، اور نہ ہی اس بات سے کہ آیا وہ ایجاد کرنا چاہتے ہیں یا اس قسم کی حدود کو توڑنا چاہتے ہیں یا نہیں – لوگوں کے خیالات جو بھی ہوں، وہ کبھی بھی ان حدود سے تجاوز نہیں کر سکیں گے جن کے مطابق انسانی جسم خود کو ڈھال سکتا ہے۔ وہ کبھی بھی ان حدود کو مسترد نہیں کر سکیں گے جو خدا نے انسان کے لیے پیدا کی ہیں۔ اس کی وجہ یہ ہے کہ خدا نے انسانوں کو پیدا کیا ہے، اور خدا بہتر جانتا ہے کہ انسانی جسم کس درجہ حرارت کے مطابق خود کو ڈھال سکتا ہے۔ لیکن انسان خود نہیں جانتے ہیں۔ میں یہ کیوں کہتا ہوں کہ انسان نہیں جانتے؟ انسانوں نے کیا احمقانہ کام کیے ہیں؟ کیا بہت سے لوگوں نے قطب شمالی اور قطب جنوبی کو للکارنے کی مسلسل کوشش نہیں کی ہے؟ ایسے لوگ ہمیشہ ان جگہوں پر جا کر زمین پر قبضہ کرنا چاہتے ہیں، تاکہ وہ وہاں پر بس سکیں۔ یہ ایک غیرمعقول فعل ہو گا۔ یہاں تک کہ اگر تو نے قطبین کی اچھی طرح تحقیق کر لی ہے، تو پھر کیا؟ یہاں تک کہ اگر تو درجہ حرارت کے مطابق ڈھل سکتا ہے اور وہاں رہ سکتا ہے، تو کیا تیرے جنوبی اور شمالی قطبین کے موجودہ ماحول کو زندگی کے لیے ”بہتر“ کرنے سے بنی نوع انسان کو کسی بھی طرح فائدہ ہو گا؟ بنی نوع انسان کے پاس ایک ایسا ماحول ہے جس میں وہ زندہ رہ سکتا ہے، پھر بھی انسان وہاں خاموشی اور ضابطے کے تحت نہیں رہتے بلکہ اس کی بجائے ایسی جگہوں پر مہم جوئی کرنے پر اصرار کرتے ہیں جہاں وہ زندہ نہیں رہ سکتے۔ اس کا کیا مطلب ہے؟ وہ اس مناسب درجہ حرارت میں زندگی سے بیزار اور بے چین ہو گئے ہیں، اور بہت سی نعمتوں سے لطف اندوز ہو چکے ہیں۔ اس کے علاوہ، زندگی کے لیے یہ باقاعدہ ماحول بنی نوع انسان نے تقریباً مکمل طور پر تباہ کر دیا ہے، لہٰذا اب وہ سوچتے ہیں کہ وہ قطب جنوبی اور قطب شمالی پر بھی مزید نقصان پہنچانے یا کسی نہ کسی ”سبب“ کی جستجو کرنے کے لیے جا سکتے ہیں تاکہ وہ ”ایک نیا کام کرنے“ کا کوئی طریقہ تلاش کر سکیں۔ کیا یہ حماقت نہیں ہے؟ کہنے کا مطلب یہ ہے کہ اپنے جد شیطان کی راہنمائی میں یہ بنی نوع انسان ایک کے بعد ایک غیرمعقول کام کر رہا ہے، لاپروائی اور انجام سے بے پروا ہو کر اس خوبصورت گھر کو تباہ کر رہا ہے جو خدا نے اس کے لیے بنایا ہے۔ یہ شیطان کا کام ہے۔ مزید، یہ دیکھ کر کہ زمین پر بنی نوع انسان کی بقا کسی حد تک خطرے میں پڑ گئی ہے، بہت سے لوگ چاند پر جانے کے طریقے ڈھونڈتے ہیں اور وہاں پر زندہ رہنے کا کوئی طریقہ قائم کرنا چاہتے ہیں۔ لیکن آخر کار، چاند پر آکسیجن کی کمی ہے۔ کیا انسان آکسیجن کے بغیر زندہ رہ سکتا ہے؟ چونکہ چاند پر آکسیجن کی کمی ہے اس لیے یہ ایسی جگہ نہیں ہے جہاں انسان قیام کر سکے، پھر بھی انسان وہاں جانے کی خواہش پر قائم رہتا ہے۔ اس رویے کو کیا کہا جائے؟ یہ خود کو تباہ کرنا بھی ہے۔ چاند ایک ایسی جگہ ہے جہاں ہوا نہیں ہے، اور اس کا درجہ حرارت انسانی بقا کے لیے موزوں نہیں ہے – اس لیے، یہ خدا کی طرف سے انسان کے لیے مخصوص کی گئی جگہ نہیں ہے۔

ہمارا موجودہ موضوع، درجہ حرارت، وہ چیز ہے جس کا سامنا لوگوں کو اپنی روزمرہ کی زندگی میں ہوتا ہے۔ درجہ حرارت ایک ایسی چیز ہے جسے تمام انسانی اجسام محسوس کر سکتے ہیں، لیکن کوئی بھی اس بارے میں نہیں سوچتا کہ درجہ حرارت کیسے آیا، یا کون اس کا نگران ہے اور اسے کس طرح قابو میں رکھتا ہے کہ یہ انسانی بقا کے لیے موزوں ہو۔ یہ وہی ہے جو ہم اب سیکھ رہے ہیں۔ کیا اس میں خدا کی حکمت ہے؟ کیا اس میں خدا کا عمل ہے؟ (ہاں)۔ اس بات پر غور کرتے ہوئے کہ خدا نے انسانی بقا کے لیے موزوں درجہ حرارت کے ساتھ ماحول بنایا، کیا یہ ان طریقوں میں سے ایک ہے جن سے خدا سب چیزوں کے لیے مہیا کرتا ہے؟ یہ ہے۔

پ۔ آواز

تیسری چیز کیا ہے؟ یہ ایک ایسی چیز بھی ہے جو انسانی وجود کے عام ماحول کا ایک لازمی حصہ ہے، ایک ایسی چیز جس کے لیے خدا نے تمام چیزوں کو تخلیق کرتے وقت انتظامات کرنا تھے۔ یہ خدا اور ہر ایک انسان کے لیے بہت اہم ہے۔ اگر خدا نے اس چیز کا خیال نہ رکھا ہوتا تو اس سے بنی نوع انسان کی بقا میں بہت زیادہ خلل پڑتا، یعنی اس کا انسان کی زندگی اور اس کے گوشت پوست کے جسم پر اتنا زیادہ اثر پڑتا کہ انسان ایسے ماحول میں زندہ ہی نہیں رہ سکتا تھا۔ یہ کہا جا سکتا ہے کہ ایسے ماحول میں کوئی جاندار چیز زندہ نہیں رہ سکتی تھی۔ تو، میں یہ کس کے متعلق بات کر رہا ہوں؟ میں آواز کی بات کر رہا ہوں۔ خدا نے ہر چیز کو پیدا کیا، اور ہر چیز خدا کے ہاتھ میں زندہ رہتی ہے۔ خدا کی تخلیق کی تمام چیزیں اس کی نظر میں زندہ اور مستقل حرکت میں ہوتی ہیں۔ اس سے میرا مطلب یہ ہے کہ خدا کی تخلیق کردہ ہر چیز اپنے وجود میں اہمیت اور معنی رکھتی ہے؛ یعنی ہر چیز کے وجود کے متعلق کچھ نہ کچھ ضروری ہے۔ خدا کی نظر میں، ہر چیز زندہ ہے، اور، چونکہ تمام چیزیں زندہ ہیں اس لیے ان میں سے ہر ایک آواز پیدا کرتی ہے۔ مثال کے طور پر، زمین مسلسل گھوم رہی ہے، سورج مسلسل گھوم رہا ہے، اور چاند بھی مسلسل گھوم رہا ہے۔ جیسا کہ تمام چیزیں بڑھتی ہیں، ترقی کرتی ہیں، اور حرکت کرتی ہیں، وہ مسلسل آواز کا اخراج کر رہی ہیں۔ خدا کی تخلیق کی تمام چیزیں جو زمین پر موجود ہیں مسلسل بڑھتی ہیں، ترقی کرتی ہیں اور حرکت میں ہیں۔ مثال کے طور پر، پہاڑوں کی بنیادیں حرکت کرتی اور جگہ بدلتی رہتی ہیں، اور سمندر کی گہرائیوں میں موجود تمام جاندار چیزیں تیر رہی ہیں اور حرکت کر رہی ہیں۔ اس کا مطلب یہ ہے کہ یہ جاندار چیزیں، خدا کی نظر میں تمام چیزیں، قائم شدہ نمونوں کے مطابق، مستقل، باقاعدہ حرکت میں ہیں۔ تو، وہ کیا چیز ہے جو ان تمام چیزوں سے وجود میں آئی ہے جو اندھیرے میں پروان چڑھتی اور ترقی کرتی ہیں اور رازداری میں چلتی ہیں؟ آوازیں – زبردست، طاقتور آوازیں۔ زمین کے سیارے سے آگے، تمام قسم کے سیارے بھی مسلسل حرکت میں ہیں، اور ان سیاروں پر جاندار چیزیں اور نامیاتی وجود بھی مسلسل بڑھتے، پروان چڑھتے اور حرکت کرتے رہتے ہیں۔ یعنی جاندار اور بے جان تمام چیزیں خدا کی نظر میں مسلسل آگے بڑھ رہی ہیں، اور جب وہ بڑھ رہی ہیں تو ان میں سے ہر ایک آواز بھی خارج کر رہی ہے۔ خدا نے ان آوازوں کا انتظام بھی کیا ہے، اور مجھے یقین ہے کہ تم اُس کے ایسا کرنے کی وجہ کو پہلے سے جانتے ہو، کیا تم نہیں جانتے؟ جب تم کسی ہوائی جہاز کے قریب پہنچتے ہو تو اس کے انجن کی گرج کا تم پر کیا اثر ہوتا ہے؟ اگر تم زیادہ دیر اس کے قریب رہو گے تو تمہارے کان بہرے ہو جائیں گے۔ تمہارے دل کا کیا ہو گا – کیا یہ ایسی سخت آزمائش کو برداشت کر سکے گا؟ کمزور دل والے کچھ لوگ برداشت نہیں کریں گے۔ یقیناً مضبوط دل والے بھی اسے زیادہ دیر تک برداشت نہیں کر سکیں گے۔ کہنے کا مطلب یہ ہے کہ آواز کا اثر انسانی جسم پر خواہ وہ کان ہو یا دل، ہر انسان کے لیے انتہائی اہمیت کا حامل ہے اور بہت زیادہ اونچی آوازیں لوگوں کو نقصان پہنچائیں گی۔ اس لیے جب خدا نے تمام چیزوں کو پیدا کیا اور جب انھوں نے معمول کے مطابق کام کرنا شروع کر دیا تو خدا نے ان آوازوں کے لیے مناسب انتظام کر دیا، ہر چیز کی حرکت کی آوازیں، سب متحرک چیزوں کی آوازیں۔ یہ بھی ان مسائل میں سے ایک ہے جن پر خدا کو بنی نوع انسان کے لیے ماحول بناتے وقت غور کرنا تھا۔

سب سے پہلے، زمین کی سطح سے اوپر فضا کی اونچائی کا اثر آواز پر پڑتا ہے۔ اس کے علاوہ، مٹی میں رخنوں کی جسامت بھی اثر انداز ہو گی اور آواز کو متاثر کرے گی۔ پھر مختلف جغرافیائی ماحول ہیں جن کا سنگم بھی آواز پر اثر انداز ہوتا ہے۔ کہنے کا مطلب یہ ہے کہ خدا بعض آوازوں کو ختم کرنے کے لیے مخصوص طریقے استعمال کرتا ہے، تاکہ انسان ایسے ماحول میں زندہ رہ سکیں جس کو ان کے کان اور دل برداشت کر سکیں۔ بصورت دیگر، آوازیں بنی نوع انسان کی بقا کی راہ میں ایک بہت بڑی رکاوٹ پیش کریں گی، جو ان کی زندگیوں میں ایک بہت بڑی زحمت بن جائیں گی اور ان کے لیے ایک سنگین مسئلہ پیدا کر دیں گی۔ اس کا مطلب یہ ہے کہ خدا نے اپنی زمین، فضا اور مختلف قسم کے جغرافیائی ماحول کی تخلیق پر بہت خصوصی توجہ دی تھی اور ان میں سے ہر ایک کے اندر خدا کی حکمت موجود ہے۔ اس کے بارے میں بنی نوع انسان کی سمجھ بوجھ کو زیادہ تفصیل سے جاننے کی ضرورت نہیں ہے – لوگوں کے لیے یہ جاننا کافی ہے کہ اس میں خدا کے اعمال شامل ہیں۔ اب تم مجھے بتاؤ، یہ کام جو خدا نے کیا تھا – انسانی زندگی کے ماحول اور اس کی معمول کی زندگیوں کو برقرار رکھنے کے لیے آواز کی انتہائی درست پیمانہ بندی – کیا یہ ضروری تھا؟ (ہاں)۔ چونکہ یہ کام ضروری تھا، اس لیے اس نقطہ نظر سے، کیا یہ کہا جا سکتا ہے کہ خدا نے اس کام کو تمام چیزوں کی فراہم کرنے کے لیے استعمال کیا؟ خدا نے انسانوں کو فراہم کرنے کے لیے ایسا پرسکون ماحول پیدا کیا ہے تاکہ انسانی جسم اس کے اندر بالکل معمول کے مطابق زندگی گزار سکے، بغیر کسی مداخلت کے، اور اس طرح بنی نوع انسان اپنے وجود اور معمول کے مطابق زندگی گزارنے کے قابل ہو۔ تو پھر کیا یہ اُن طریقوں میں سے ایک نہیں ہے جن سے خدا بنی نوع انسان کے لیے فراہم کرتا ہے؟ کیا یہ بہت اہم کام نہیں تھا جو خدا نے کیا؟ (ہاں)۔ اس کی بہت ضرورت تھی۔ تو پھر تم اس کی تعریف کیسے کرتے ہو؟ اگرچہ تم یہ محسوس نہیں کر سکتے کہ یہ خدا کا عمل تھا، اور نہ ہی تم یہ جانتے ہو کہ خدا نے اس وقت یہ عمل کس طرح انجام دیا، پھر بھی کیا تم اس ضرورت کو محسوس کر سکتے ہو جس کے تحت خدا نے یہ کام کیا تھا؟ کیا تم خدا کی حکمت اور اس کی دیکھ بھال اور اس سوچ کو محسوس کر سکتے ہو جو اس نے اس میں شامل کی ہے؟ (ہاں، ہم کر سکتے ہیں)۔ اگر تم اسے محسوس کرنے کے قابل ہو، تو پھر یہ کافی ہے۔ خدا نے اپنی تخلیق کردہ چیزوں میں سے بہت سے اعمال ایسے کیے ہیں جنہیں لوگ نہ محسوس کر سکتے ہیں اور نہ ہی دیکھ سکتے ہیں۔ میں یہ بات صرف تمہیں خدا کے اعمال کے بارے میں بتانے کے لیے کر رہا ہوں، تاکہ تم خدا کو پہچان سکو۔ یہ وہ نشانیاں ہیں جو تمہیں خدا کو جاننے اور سمجھنے کے قابل بنا سکتے ہیں۔

ت۔ روشنی

چوتھی چیز لوگوں کی آنکھوں کے متعلق ہے: روشنی۔ یہ بھی بہت ضروری ہے۔ جب تو ایک چمکدار روشنی دیکھتا ہے، اور اس کی چمک ایک خاص طاقت تک پہنچ جاتی ہے، تو یہ انسانی آنکھوں کو اندھا کرنے کی صلاحیت رکھتی ہے۔ آخر، انسانی آنکھیں گوشت کی آنکھیں ہی تو ہیں۔ وہ سوزش برداشت نہیں کر سکتیں۔ کیا کوئی براہ راست سورج کی طرف دیکھنے کی ہمت کرتا ہے؟ کچھ لوگوں نے اسے آزمایا ہے، اور اگر وہ دھوپ کے چشمے پہنے ہوئے ہیں، تو یہ ٹھیک کام کرتے ہیں – لیکن اس کے لیے ایک آلے کے استعمال کی ضرورت ہوتی ہے۔ آلات کے بغیر، انسان کی عام آنکھوں میں سورج کا سامنا کرنے اور اسے براہ راست دیکھنے کی صلاحیت نہیں ہے۔ تاہم، خدا نے سورج کو بنی نوع انسان کے لیے روشنی لانے کے لیے تخلیق کیا، اور یہ روشنی بھی، وہ چیز ہے جس کا اس نے خیال رکھا۔ خدا نے صرف سورج کی تخلیق کو ختم نہیں کیا کہ اسے کہیں رکھ دیا اور پھر اسے نظر انداز کر دیا؛ خدا چیزوں کو اس انداز میں نہیں کرتا ہے۔ وہ اپنے اعمال میں بہت محتاط ہے، اور ان کے متعلق بہت اچھی طرح سوچتا ہے۔ خدا نے بنی نوع انسان کے لیے آنکھیں بنائی ہیں تاکہ وہ دیکھ سکے، اور اس نے روشنی کی مقدار بھی پہلے سے طے کر دی ہے جس سے انسان چیزوں کو دیکھتا ہے۔ اگر روشنی بہت مدھم ہوتی تو یہ ٹھیک نہیں ہوتا۔ جب اتنا اندھیرا ہو کہ لوگ اپنے سامنے اپنی انگلیاں تک نہ دیکھ سکیں تو ان کی آنکھیں اپنا کام ختم کر دیتی ہیں اور کوئی فائدہ نہیں ہوتا۔ لیکن وہ روشنی جو بہت زیادہ چمکدار ہوتی ہے وہ بھی انسانی آنکھوں کی چیزوں کو دیکھنے کے صلاحیت کو اسی طرح ختم کر دیتی ہے، کیونکہ چمک ناقابل برداشت ہوتی ہے۔ لہٰذا، خدا نے بنی نوع انسان کے وجود کے ماحول کو انسانی آنکھوں کے لیے روشنی کی مناسب مقدار سے آراستہ کیا ہے – ایسی مقدار جو لوگوں کی آنکھوں کو تکلیف یا نقصان نہیں پہنچاتی، ان کو ان کے کام سے محروم کرنا تو دور کی بات ہے۔ یہی وجہ ہے کہ خدا نے سورج اور زمین کے گرد بادلوں کی تہوں کا اضافہ کیا ہے، اور یہی وجہ ہے کہ ہوا کی کثافت مناسب طریقے سے روشنی کی ان اقسام کو چھاننے کے قابل ہے جو لوگوں کی آنکھوں یا جِلد کو نقصان پہنچا سکتی ہیں – یہ متناسب ہیں۔ اس کے علاوہ، زمین کے جو رنگ خدا نے بنائے ہیں وہ سورج کی روشنی اور دیگر تمام قسم کی روشنی کو منعکس کرتے ہیں، اور اس طرح کی روشنی کو ختم کرنے کے قابل ہوتے ہیں جو اتنی زیادہ چمکدار ہوتی ہے کہ انسانی آنکھیں اس کے مطابق نہیں ڈھل سکتیں۔ اس طرح، لوگ بہت گہرے رنگ کے دھوپ کے چشمے پہننے کی مسلسل ضرورت کے بغیر باہر چلنے پھرنے اور اپنی زندگی گزارنے کے قابل ہو جاتے ہیں۔ عام حالات میں، انسانی آنکھیں روشنی سے پریشان ہوئے بغیر اپنی بصارت کی حدود کے اندر چیزوں کو دیکھ سکتی ہیں۔ اس کا مطلب یہ ہے کہ، اگر روشنی بہت زیادہ چبھنے والی ہو، اور یا اگر یہ بہت مدھم ہو تو یہ ٹھیک نہیں ہو گا۔ اگر یہ بہت مدھم ہوتی تو لوگوں کی آنکھوں کو نقصان پہنچتا، اور، وہ مختصر استعمال کے بعد، برباد ہو جاتیں؛ اگر یہ بہت چمکدار ہوتی تو لوگوں کی آنکھیں اسے برداشت کرنے سے قاصر ہوتیں۔ یہ روشنی جو لوگوں کے پاس ہے یہ انسانی آنکھوں کے دیکھنے کے لیے موزوں ہونی چاہیے، اور خدا نے مختلف طریقوں کے ذریعے، روشنی سے انسانی آنکھوں کو پہنچنے والے نقصان کو کم کر دیا ہے؛ یہ لوگوں کو اپنی آنکھوں کے استعمال کو برقرار رکھتے ہوئے ان کی زندگی کے اختتام تک پہنچنے کے لیے کافی ہے۔ کیا خدا نے اس پر جامع غور نہیں کیا تھا؟ پھر بھی شیطان، اپنے دماغ میں اس طرح کے خیالات پر غور کیے بغیر عمل کرتا ہے. شیطان کے ساتھ، روشنی ہمیشہ یا تو بہت چمکدار یا بہت مدھم ہوتی ہے۔ شیطان اس طرح کام کرتا ہے۔

خُدا نے یہ چیزیں انسانی جسم کے تمام پہلوؤں کے لیے – اس کی بصارت، سماعت، ذائقے، سانس لینے، احساسات وغیرہ – کے لیے کی ہیں تاکہ بنی نوع انسان کی بقا کی موافقت کو زیادہ سے زیادہ بڑھایا جا سکے، تاکہ وہ معمول کے مطابق زندگی گزار سکیں اور ایسا کرتے رہیں۔ دوسرے لفظوں میں، زندگی کے لیے موجودہ ماحول، جو خدا کا بنایا ہوا ہے، وہ ماحول بنی نوع انسان کی بقا کے لیے سب سے زیادہ موزوں اور فائدہ مند ہے۔ کچھ لوگ سوچ سکتے ہیں کہ اس سے کوئی زیادہ فرق نہیں پڑتا، کہ یہ سب ایک بہت ہی معمولی چیز ہے۔ آواز، روشنی اور ہوا وہ چیزیں ہیں جنہیں لوگ اپنا پیدائشی حق سمجھتے ہیں، جس سے وہ اپنی پیدائش کے وقت سے لطف اندوز ہوئے ہیں۔ لیکن جن چیزوں سے تو لطف اندوز ہونے کے قابل ہے، ان کے پیچھے خدا کام کر رہا ہے؛ یہ وہ چیز ہے جسے انسانوں کو سمجھنے کی ضرورت ہے، ایک ایسی چیز جو انھیں جاننے کی ضرورت ہے۔ اگر تو یہ محسوس کرتا ہے کہ ان چیزوں کو سمجھنے یا انھیں جاننے کی کوئی ضرورت نہیں ہے تو اس سے کوئی فرق نہیں پڑتا ہے، مختصر یہ کہ جب خدا نے انھیں بنایا تو اس نے ان پر بہت غور کیا، اس کے پاس ایک منصوبہ تھا، اس کے پاس مخصوص خیالات تھے۔ اس نے بالکل بھی غیر سنجیدگی سے یا اس معاملے پر دوبارہ غور کیے بغیر، بنی نوع انسان کو زندگی کے لیے ایسے ماحول میں نہیں ڈالا۔ تم سوچ سکتے ہو کہ میں نے ان چھوٹی چھوٹی چیزوں میں سے ہر ایک کے بارے میں بہت شاندارطریقے سے بات کی ہے، لیکن میری نظر میں، ہر وہ چیز جو خدا نے بنی نوع انسان کے لیے فراہم کی ہے، انسانیت کی بقا کے لیے ضروری ہے۔ اس میں خدا کا عمل ہے۔

ٹ۔ ہوا کا بہاؤ

پانچویں چیز کیا ہے؟ اس چیز کا ہر انسان کی زندگی کے ہر ایک دن سے قریبی تعلق ہے۔ اس کا انسانی زندگی سے اتنا قریبی تعلق ہے کہ اس کے بغیر انسانی جسم اس مادی دنیا میں زندہ نہیں رہ سکتا۔ یہ چیز ہوا کا بہاؤ ہے۔ شاید کوئی بھی اسم ”ہوا کا بہاؤ“ کو صرف سننے سے ہی سمجھ سکتا ہے۔ تو، ہوا کا بہاؤ کیا ہے؟ تم کہہ سکتے ہو کہ ”ہوا کا بہاؤ“ صرف ہوا کی چلتے ہوئے حرکت ہے۔ ہوا کا بہاؤ ایک جھونکا ہے جسے انسانی آنکھ نہیں دیکھ سکتی ہے۔ یہ بھی ایک طریقہ ہے جس میں گیسیں حرکت کرتی ہیں۔ پھر بھی، اس گفتگو میں، ”ہوا کا بہاؤ“ بنیادی طور پر کس چیز کی طرف اشارہ کرتا ہے؟ جیسے ہی میں یہ کہوں گا، تم سمجھ جاؤ گے۔ زمین جب گھمتی ہے تو پہاڑوں، سمندروں اور تخلیق کی تمام چیزوں کو لے کر چلتی ہے، اور جب وہ گھومتی ہے تو وہ تیزی سے گھومتی ہے۔ اگرچہ تو اس کے کسی گردش کو محسوس نہیں کرتا ہے، اس کے باوجود زمین کی گردش موجود ہے۔ اس کی گردش کیا پیدا کرتی ہے؟ جب تُو بھاگتا ہے تو کیا ہوا بلند نہیں ہوتی اور تیرے کانوں کے پاس سے نہیں گزرتی؟ اگر تیرے بھاگنے سے ہوا پیدا ہو سکتی ہے تو زمین کے گھومنے پر ہوا کیسے نہیں چل سکتی؟ جب زمین گھومتی ہے تو تمام چیزیں حرکت میں ہوتی ہیں۔ زمین خود حرکت میں ہے اور ایک خاص رفتار سے گھوم رہی ہے، جب کہ اس پر موجود تمام چیزیں بھی مسلسل بڑھ رہی ہیں اور پروان چڑھ رہی ہیں۔ اس لیے، ایک مخصوص رفتار سے حرکت قدرتی طور پر ہوا کے بہاؤ کو جنم دے گی۔ ”ہوا کے بہاؤ“ سے میرا مطلب یہی ہے۔ کیا ہوا کا یہ بہاؤ انسانی جسم کو ایک خاص حد تک متاثر نہیں کرتا؟ طوفانی آندھی پر غور کرو: عام طوفانی آندھییاں زیادہ طاقتور نہیں ہوتی ہیں، لیکن جب وہ ٹکراتی ہیں، تو لوگ سیدھے کھڑے تک نہیں ہو سکتے، اور ان کے لیے تیز ہوا میں چلنا مشکل ہو جاتا ہے۔ یہاں تک کہ ایک قدم چلنا بھی بہت مشکل ہو جاتا ہے، اور ہوا کچھ لوگوں کو کسی چیز پر اس طرح بھی دھکیل سکتی ہے کہ وہ حرکت کرنے سے قاصر ہو جاتے ہیں۔ یہ ان طریقوں میں سے ایک ہے جن سے ہوا کا بہاؤ بنی نوع انسان کو متاثر کر سکتا ہے۔ اگر پوری زمین میدانوں سے ڈھکی ہوئی ہوتی، تو جب زمین اور تمام چیزیں گھومتیں، تو انسانی جسم اس سے پیدا ہونے والی ہوا کے بہاؤ کو برداشت کرنے سے بالکل قاصر ہوتا۔ ایسی صورت حال کا مقابلہ کرنا انتہائی مشکل ہوتا۔ اگر واقعی ایسا ہوتا تو اس طرح کی ہوا کا بہاؤ نہ صرف بنی نوع انسان کو نقصان پہنچاتا بلکہ مکمل تباہی لاتا۔ ایسے ماحول میں انسان زندہ نہیں رہ سکتے۔ یہی وجہ ہے کہ خدا نے ایسے ہوا کے بہاؤ کو حل کرنے کے لیے مختلف جغرافیائی ماحول بنائے – مختلف ماحول میں، ہوا کا بہاؤ کمزور ہو جاتا ہے، اپنی سمت بدلتا ہے، اپنی رفتار کو بدلتا ہے، اور اپنی طاقت کو بدلتا ہے۔ اس لیے لوگ مختلف جغرافیائی خصوصیات کو دیکھ سکتے ہیں، جیسے پہاڑ، عظیم پہاڑی سلسلے، میدانی علاقے، پہاڑیاں، طاس، وادیاں، سطح مرتفع اور عظیم دریا۔ ان مختلف جغرافیائی خصوصیات کے ساتھ، خدا ہوا کے بہاؤ کی رفتار، سمت اور قوت کو تبدیل کرتا ہے۔ یہ وہ طریقہ ہے جو وہ ہوا میں ہوا کے بہاؤ کو کم کرنے یا اسے موافق بنانے کے لیے استعمال کرتا ہے تاکہ اس کی رفتار، سمت اور قوت مناسب ہو، تاکہ انسانوں کو رہنے کے لیے ایک عام ماحول میسر ہو۔ کیا اس کی ضرورت ہے؟ (ہاں)۔ ایسا کرنا انسانوں کے لیے مشکل لگتا ہے، لیکن خدا کے لیے آسان ہے، کیونکہ وہ ہر چیز کا مشاہدہ کرتا ہے۔ خدا کے لیے، بنی نوع انسان کی خاطر ہوا کے موزوں بہاؤ کے ساتھ ماحول پیدا کرنا زیادہ سادہ یا زیادہ آسان نہیں ہو سکتا۔ لہٰذا، خدا کے بنائے ہوئے ایسے ماحول میں، اس کی تمام تخلیقات میں ہر چیز ناگزیر ہے۔ ہر ایک چیز کے وجود کی اہمیت اور ضرورت ہے۔ تاہم، اس اصول کو شیطان یا بنی نوع انسان نہیں سمجھتے جو بدعنوان ہو گئے ہیں۔ وہ پہاڑوں کو ہموار زمین میں تبدیل کرنے، گھاٹیوں کو بھرنے، اور کنکریٹ کے جنگلات بنانے کے لیے ہموار زمین پر فلک بوس عمارتیں بنانے کے بیکار خوابوں کے ساتھ تباہی اور ترقی اور استحصال جاری رکھے ہوئے ہیں۔ خُدا کی یہ اُمید ہے کہ بنی نوع انسان خوشی سے زندگی بسر کر سکے، خوشی سے ترقی کر سکے، اور اس موزوں ترین ماحول میں ہر دن خوشی سے گزارے، جو اُس نے اُن کے لیے تیار کیا ہے۔ یہی وجہ ہے کہ خدا کبھی بھی اس بات میں غیرمحتاط نہیں رہا کہ وہ اس ماحول کے ساتھ کیسا سلوک کرتا ہے جس میں انسان رہتا ہے۔ درجہ حرارت سے لے کر ہوا تک، آواز سے روشنی تک، خدا نے پیچیدہ منصوبے بنائے اور انتظامات کیے ہیں، تاکہ انسانوں کے جسم اور ان کے رہنے کا ماحول قدرتی حالات کی مداخلت کا شکار نہ ہو، اور اس کی بجائے، بنی نوع انسان معمول کے مطابق زندگی گزارنے اور تعداد بڑھانے کے قابل ہو، اور ہم آہنگ بقائے باہمی کے ساتھ تمام چیزوں کے ساتھ معمول کے مطابق زندگی گزار سکے۔ یہ سب کچھ خدا کی طرف سے سب چیزوں اور بنی نوع انسان کو فراہم کیا گیا ہے۔

جس طرح خدا نے انسانی بقا کے لیے ان پانچ بنیادی شرائط کو ترتیب دیا، اس سے کیا تم دیکھ سکتے ہو کہ وہ انسانوں کے لیے کس طرح مہیا کرتا ہے؟ (ہاں)۔ یعنی کہنے کا مطلب یہ ہے کہ خدا انسانی بقا کے لیے تمام بنیادی حالات کا خالق ہے، اور خدا ان چیزوں کا انتظام کر رہا ہے اور قابو میں بھی رکھ رہا ہے؛ اب بھی، انسانی وجود کے ہزاروں سال گزرنے کے بعد بھی، خدا اب بھی ان کے رہنے کے ماحول میں مسلسل تبدیلیاں کر رہا ہے، انھیں بہترین اور موزوں ماحول فراہم کر رہا ہے تاکہ ان کی زندگی کو ایک باقاعدہ طور پر برقرار رکھا جا سکے۔ ایسی صورتحال کب تک برقرار رہ سکتی ہے؟ دوسرے الفاظ میں، خدا کب تک ایسا ماحول فراہم کرتا رہے گا؟ یہ اس وقت تک قائم رہے گا جب تک کہ خدا اپنے انتظامی کام کو مکمل طور پر پورا نہیں کر لیتا۔ تب، خدا بنی نوع انسان کے رہنے والے ماحول کو بدل دے گا۔ یہ ہو سکتا ہے کہ وہ ان تبدیلیوں کو انہی طریقوں سے کرے، یا یہ مختلف طریقوں سے ہو سکتا ہے۔ لیکن اب لوگوں کو جو لازمی جاننا چاہیے وہ یہ ہے کہ خدا انسانوں کی ضروریات کو مسلسل فراہم کر رہا ہے؛ اس ماحول کا انتظام کر رہا ہے جس میں بنی نوع انسان رہتا ہے؛ اور اس ماحول کو خراب ہونے سے بچا رہا ہے، تحفظ کر رہا ہے اور برقرار رکھ رہا ہے۔ ایسے ماحول کے ساتھ، خدا کے چنے ہوئے لوگ باقاعدہ زندگی گزارنے اور خدا کی نجات اور تادیب اور عدالت کو قبول کرنے کے قابل ہوتے ہیں۔ تمام چیزیں خدا کی حاکمیت کی وجہ سے اپنا وجود بدستور برقرار رکھتی ہیں، اور تمام بنی نوع انسان خدا کی طرف سے ایسی ہی فراہمی کی وجہ سے آگے بڑھتے رہتے ہیں۔

کیا ہماری رفاقت کا یہ آخری حصہ تمہارے لیے کوئی نئی سوچ لے کر آیا ہے؟ کیا تم اب خدا اور بنی نوع انسان کے درمیان سب سے بڑے فرق سے واقف ہو گئے ہو؟ آخر کار سب چیزوں کا مالک کون ہے؟ کیا یہ انسان ہے؟ (نہیں)۔ پھر خدا اور انسان تمام مخلوقات کے ساتھ جو سلوک کرتے ہیں اس میں کیا فرق ہے؟ (خدا سب چیزوں پر حکومت کرتا ہے اور ان کا انتظام کرتا ہے، جبکہ انسان ان سے لطف اندوز ہوتا ہے)۔ کیا تم اس سے اتفاق کرتے ہو؟ خدا اور بنی نوع انسان کے درمیان سب سے بڑا فرق یہ ہے کہ خدا تمام مخلوقات پر حکومت کرتا ہے اور ان کے لیے فراہم کرتا ہے۔ وہ سب چیزوں کا سرچشمہ ہے، اور جب خدا تمام مخلوقات کے لیے مہیا کرتا ہے تو انسان اس سے لطف اندوز ہوتا ہے۔ کہنے کا مطلب یہ ہے کہ انسان تخلیق کی تمام چیزوں سے اس وقت لطف اندوز ہوتا ہے جب وہ اس زندگی کو قبول کر لیتا ہے جو خدا سب چیزوں کو عطا کرتا ہے۔ خدا مالک ہے، اور بنی نوع انسان خدا کی سب چیزوں کی تخلیق کے ثمرات سے لطف اندوز ہوتا ہے۔ تو پھر، خدا کی تخلیق کی تمام چیزوں کے نقطہ نظر سے، خدا اور بنی نوع انسان میں کیا فرق ہے؟ خدا چیزوں کے بڑھنے کے قوانین کو واضح طور پر دیکھ سکتا ہے، اور وہ ان قوانین پر اختیار اور غلبہ رکھتا ہے۔ یعنی تمام چیزیں خدا کی نظر میں اور اس کی جانچ پڑتال کے دائرہ کار میں ہیں۔ کیا بنی نوع انسان ہر چیز کو دیکھ سکتا ہے؟ جو کچھ بنی نوع انسان دیکھ سکتا ہے وہ اس تک ہی محدود ہے جو براہ راست اس کے سامنے ہے۔ اگر تُو ایک پہاڑ پر چڑھتا ہے تو جو کچھ تجھے نظر آتا ہے وہ صرف وہی پہاڑ ہے۔ تُو پہاڑ کے دوسری طرف جو کچھ ہے اسے نہیں دیکھ سکتا۔ اگر تُو ساحل پر جائے تو جو کچھ تجھے نظر آتا ہے وہ سمندر کی صرف ایک طرف ہے اور تُو یہ نہیں جان سکتا کہ سمندر کی دوسری طرف کیسی ہے۔ اگر تُو کسی جنگل میں جاتا ہے تو تُو اپنے سامنے اور اپنے اردگرد کا سبزہ دیکھ سکتا ہے، لیکن تو یہ نہیں دیکھ سکتا کہ آگے بہت دور کیا ہے۔ انسان ان جگہوں کو نہیں دیکھ سکتے جو زیادہ اونچی، زیادہ دور، زیادہ گہری ہوں۔ وہ صرف وہی دیکھ سکتے ہیں جو ان کے سامنے ان کی بصارت کے احاطے میں ہو۔ اگر انسان اس قانون کو جانتے بھی ہوں جو سال کے چار موسموں کا حکم دیتا ہے، یا تمام چیزوں کے بڑھنے کے قوانین کو، تو پھر بھی وہ تمام چیزوں کو منظم کرنے یا حکم دینے سے قاصر ہیں۔ پھر بھی جس طرح خدا تمام مخلوقات کو دیکھتا ہے بالکل اسی طرح وہ اس مشین کو بھی دیکھے گا جسے اس نے خود بنایا ہے۔ وہ ہر جزو اور ہر تعلق سے بخوبی واقف ہے، ان کے اصول کیا ہیں، ان کے نمونے کیا ہیں، اور ان کے مقاصد کیا ہیں – خدا یہ سب کچھ انتہائی درجے کی شفافیت کے ساتھ جانتا ہے۔ اسی لیے خدا خدا ہے، اور انسان انسان ہے! اگرچہ انسان اپنی سائنس کی تحقیق اور تمام چیزوں پر لاگو ہونے والے قوانین کی گہرائی میں جا سکتا ہے، لیکن اس تحقیق کا دائرہ کار محدود ہے، جب کہ خدا ہر چیز کو قابو رکھتا ہے، جو انسان کے لیے ایک لامحدود اختیار ہے۔ ایک انسان اپنی پوری زندگی خدا کے چھوٹے سے چھوٹے عمل کی تحقیق میں بغیر کوئی حقیقی نتائج حاصل کیے صرف کر سکتا ہے۔ یہی وجہ ہے کہ اگر تُو صرف علم اور جو کچھ تُو نے خدا کا مطالعہ کرنے کے لیے سیکھا ہے، کا استعمال کرتا ہے تو تُو خدا کو کبھی نہیں جان سکے گا اور نہ ہی اسے سمجھ سکے گا۔ لیکن اگر تُو سچ کی تلاش اور خدا کی جستجو کا راستہ اختیار کرتا ہے اور خدا کو اس کی معرفت حاصل کرنے کے نقطہ نظر سے دیکھتا ہے، تو ایک دن تُو پہچان لے گا کہ خدا کے اعمال اور حکمتیں ہر جگہ ایک ساتھ موجود ہیں۔ اور تو جان جائے گا کہ خدا کو سب چیزوں کا مالک اور سب چیزوں کے لیے زندگی کا سرچشمہ کیوں کہا جاتا ہے۔ تُو جتنی زیادہ اس طرح کی سمجھ بوجھ حاصل کرے گا، تُو اتنا ہی زیادہ یہ سمجھے گا کہ خدا کو سب چیزوں کا مالک کیوں کہا جاتا ہے۔ تمام چیزیں اور ہر چیز، بشمول تیرے، خدا کی فراہمی کا مسلسل بہاؤ حاصل کر رہی ہے۔ تُو یہ بھی واضح طور پر محسوس کر سکے گا کہ اس دنیا میں اور اس نوع انسانی میں، خدا کے علاوہ کوئی نہیں ہے جو اس قابلیت اور جوہر کا حامل ہو جس کے ساتھ وہ سب کے وجود پر حکمرانی کرتا ہے، انتظام کرتا ہے اور سب چیزوں کے وجود کو برقرار رکھتا ہے۔ جب تُو اس سمجھ بوجھ تک پہنچ جائے گا، تو تُو واقعی پہچان لے گا کہ خدا تیرا خدا ہے۔ جب تُو اس مقام پر پہنچ جائے گا تو تُو نے خدا کو صحیح معنوں میں قبول کر لیا ہو گا اور اسے اپنا خدا اور اپنا آقا بننے دیا ہو گا۔ جب تجھے اس طرح کی سمجھ بوجھ حاصل ہو جائے گی اور تیری زندگی اس مقام پر پہنچ جائے گی، تو خدا تیری مزید آزمائش اور جانچ نہیں کرے گا، اور نہ ہی وہ تجھ سے کوئی مطالبات کرے گا، کیونکہ تو خدا کو سمجھ لے گا، اس کی مرضی کو جان لے گا، اور اپنے دل میں خدا کو صحیح معنوں میں قبول کر چکا ہو گا۔ یہ تمام چیزوں پر خدا کے تسلط اور انتظام کے ان موضوعات پر رفاقت کرنے کی ایک اہم وجہ ہے۔ ایسا کرنے کا مقصد لوگوں کو مزید علم اور سمجھ بوجھ دینا ہے – نہ صرف تجھے علم دینے کے لیے، بلکہ اس لیے کہ تو خدا کے اعمال کو زیادہ عملی طور پر جان اور سمجھ لے۔

روزانہ کی خوراک اور مشروبات جو خدا بنی نوع انسان کے لیے تیار کرتا ہے

ابھی، ہم نے بڑے پیمانے پر ماحول کے ایک حصے کے بارے میں بات کی، خاص طور پر، انسانی بقا کے لیے ضروری حالات، جو خدا نے دنیا کو تخلیق کرتے وقت تیار کیے۔ ہم نے پانچ چیزوں، ماحول کے پانچ عناصر کے بارے میں بات کی۔ ہمارا اگلا موضوع ہر انسان کی جسمانی زندگی سے قریبی تعلق رکھتا ہے، اور یہ اس زندگی کے لیے زیادہ برمحل ہے اور پچھلے پانچ کے مقابلے میں اس کی مطلوبہ شرائط کی زیادہ تکمیل ہے۔ یعنی کہ یہ وہ خوراک ہے جو لوگ کھاتے ہیں۔ خدا نے انسان کو پیدا کیا اور اسے زندگی کے لیے موزوں ماحول میں رکھا؛ اس کے بعد انسان کو خوراک اور پانی کی ضرورت تھی۔ انسان کی یہ ضرورت تھی، اس لیے خدا نے اس کے لیے اسی کے مطابق تیاریاں کیں۔ لہذا، خدا کے کام کا ہر مرحلہ اور ہر کام جو وہ کرتا ہے وہ کھوکھلے الفاظ نہیں کہے جا رہے ہیں، بلکہ حقیقی، عملی اقدام ہیں جو کیے جا رہے ہیں۔ کیا خوراک لوگوں کی روزمرہ زندگی میں ناگزیر نہیں ہے؟ کیا کھانا ہوا سے زیادہ اہم ہے؟ وہ بھی اتنے ہی اہم ہیں۔ دونوں ہی بنی نوع انسان کی بقا اور انسانی زندگی کے تسلسل کی حفاظت کے لیے ضروری شرائط اور مادے ہیں۔ کون سا زیادہ اہم ہے – ہوا، یا پانی؟ درجہ حرارت، یا خوراک؟ وہ سب یکساں طور پر اہم ہیں۔ لوگ ان میں سے کسی ایک کا انتخاب نہیں کر سکتے کیونکہ وہ ان میں سے کسی ایک کے بغیر بھی نہیں رہ سکتے۔ یہ ایک حقیقی، عملی مسئلہ ہے اور یہ تمہارا چیزوں میں سے کسی ایک کا انتخاب کرنا نہیں ہے۔ تو نہیں جانتا لیکن خدا جانتا ہے۔ جب تو کھانا دیکھتا ہے، تو تُو سوچتا ہے، ”میں کھانے کے بغیر نہیں رہ سکتا!“ لیکن تیرے پیدا ہونے کے فوراً بعد، کیا تجھے معلوم تھا کہ تجھے کھانے کی ضرورت ہے؟ تجھے علم نہیں تھا، لیکن خدا کو تھا۔ جب تجھے بھوک لگی اور تو نے کھانے کے لیے درختوں پر پھل اور زمین پر غلہ دیکھا تب تجھے یہ احساس ہوا کہ تجھے خوراک کی ضرورت ہے۔ جب تجھے پیاس لگی اور چشمے کا پانی نظر آیا – جب تو نے پیا تو صرف تب ہی تجھے یہ احساس ہوا کہ تجھے پانی کی ضرورت ہے۔ خدا نے بنی نوع انسان کے لیے پانی پہلے ہی تیار کر لیا تھا۔ اس سے کوئی فرق نہیں پڑتا ہے کہ اگر کوئی دن میں تین یا دو، یا اس سے بھی زیادہ مرتبہ کھاتا ہے، مختصراً، خوراک انسانوں کے لیے ان کی روزمرہ کی زندگی میں ایک ناگزیر چیز ہے۔ یہ ان چیزوں میں سے ایک ہے جو انسانی جسم کی معمول کی، مسلسل بقا کو برقرار رکھنے کے لیے ضروری ہیں۔ تو، زیادہ تر خوراک کہاں سے آتی ہے؟ سب سے پہلے، یہ مٹی سے آتی ہے. مٹی خدا کی طرف سے بنی نوع انسان کے لیے پیشگی تیار کی گئی تھی، اور یہ نہ صرف درختوں یا گھاس کی ہی نہیں بلکہ کئی قسم کے پودوں کی بقا کے لیے موزوں ہے۔ خدا نے بنی نوع انسان کے لیے ہر قسم کے غلہ کے بیج اور مختلف قسم کی خوراک کے بیج تیار کیے، اور اس نے بنی نوع انسان کو بونے کے لیے موزوں مٹی اور زمین دی، اور ان چیزوں سے بنی نوع انسان خوراک حاصل کرتا ہے۔ خوراک کی مختلف اقسام کیا ہیں؟ تم شاید پہلے سے جانتے ہو۔ سب سے پہلے، مختلف غلے ہیں۔ غلے کی کیا مختلف اقسام ہیں؟ گندم، کنگنی باجرا، لیس دار جوار، کنڈی باجرا، اور بھوسے والے غلے کی دیگر اقسام۔ اناج بھی جنوب سے شمال تک مختلف اقسام کے ساتھ ہر قسم میں ملتا ہے: جَو، گندم، جئی، بارو وغیرہ۔ مختلف انواع مختلف علاقوں میں کاشت کے لیے موزوں ہیں۔ مختلف اقسام کے چاول بھی ہیں۔ جنوب کی اپنی اقسام ہیں، جن کے دانے لمبے ہوتے ہیں اور جنوب کے لوگوں کے لیے موزوں ہوتے ہیں کیونکہ وہاں کی آب و ہوا زیادہ گرم ہوتی ہے، یعنی مقامی لوگوں کو انڈیکا چاول جیسی اقسام کھانی پڑتی ہیں، جو زیادہ لیس دار نہیں ہوتی ہیں۔ ان کے چاول زیادہ لیس دار نہیں ہو سکتے ورنہ ان کی بھوک ختم ہو جائے گی اور وہ انھیں ہضم کرنے کے قابل نہیں ہوں گے۔ شمالی باشندے زیادہ لیس دار چاول کھاتے ہیں، چونکہ شمال ہمیشہ ٹھنڈا رہتا ہے، اس لیے وہاں کے لوگوں کو زیادہ لیس دار چیزیں کھانی چاہییں۔ اس کے بعد، پھلیوں کی بہت سی اقسام بھی ہیں، جو زمین کے اوپر اگتی ہیں، اور زمین کے نیچے اگنے والی جڑ والی سبزیاں، جیسے آلو، شکرقندی، تارو، اور بہت سی دوسری۔ آلو شمال میں اگتے ہیں جہاں ان کی قسم بہت اعلیٰ ہے۔ جب لوگوں کے پاس کھانے کے لیے اناج نہیں ہوتا ہے، تو آلو، ایک اہم غذا کے طور پر، انھیں دن میں تین وقت کی خوراک دے سکتا ہے۔ آلو کو خوراک کے طور پر محفوظ بھی کیا جا سکتا ہے۔ شکرقندی کا معیار آلو کے مقابلے میں کچھ کمتر ہے، لیکن پھر بھی اسے روزانہ تین وقت کے کھانوں کو پورا کرنے کے لیے ایک اہم خوراک کے طور پر استعمال کیا جا سکتا ہے۔ جب اناج ملنا مشکل ہو تو لوگ شکرقندی سے بھوک مٹا سکتے ہیں۔ تارو، جو اکثر جنوب کے لوگ کھاتے ہیں، اسی طریقے سے استعمال کیا جا سکتا ہے، اور یہ ایک اہم خوراک کے طور پر بھی کام کر سکتا ہے۔ ایسی بہت سی متنوع فصلیں ہیں، جو لوگوں کے روزمرہ کے کھانے اور پینے کا لازمی حصہ ہیں۔ لوگ روٹی، بھاپ سے تیار ہوا نرم کلچہ، نوڈلز، چاول، چاول کے نوڈلز اور دیگر چیزیں بنانے کے لیے مختلف اناج استعمال کرتے ہیں۔ خدا نے یہ مختلف اناج بنی نوع انسان کو وافر مقدار میں عطا کیے ہیں۔ اتنی اقسام کیوں ہیں یہ خدا کی مرضی کا معاملہ ہے: وہ شمال، جنوب، مشرق اور مغرب کی مختلف مٹی اور آب و ہوا میں اگنے کے لیے موزوں ہیں۔ جب کہ ان کے مختلف ترکیبی عمل اور مواد انسانی جسم کے مختلف ترکیبی عملوں اور مواد سے مطابقت رکھتے ہیں۔ صرف ان اناج کو کھانے سے ہی لوگ اپنے جسوں کو درکار مختلف غذائی اجزاء اور مادوں کو برقرار رکھ سکتے ہیں۔ شمالی خوراک اور جنوبی خوراک مختلف ہے، لیکن ان میں فرق سے کہیں زیادہ مشابہت ہے۔ یہ دونوں انسانی جسم کی باقاعدہ ضروریات کو پورا کر سکتی ہیں اور اس کی معمول کی بقا کو سہارا دے سکتی ہیں۔ لہٰذا، ہر علاقے میں انواع کی کثرت پیدا ہوتی ہے کیونکہ انسانوں کے جسمانی اجسام کو ان چیزوں کی ضرورت ہوتی ہے جو یہ مختلف خوراکیں فراہم کرتی ہیں – انھیں جسم کے معمول کے وجود کو برقرار رکھنے کے لیے مٹی سے اگائی جانے والی ان مختلف خوراکوں کے ذریعے فراہم کرنے کی ضرورت ہوتی ہے، تاکہ وہ معمول کی انسانی زندگی گزار سکیں۔ مختصراً یہ کہ خدا بنی نوع انسان کا بہت خیال رکھتا ہے۔ خدا نے لوگوں کو جو مختلف خوراکیں عطا کی ہیں وہ بے تنوع نہیں ہیں – اس کے برعکس، وہ کافی زیادہ مختلف اقسام کی ہیں۔ اگر لوگ دلیہ کھانا چاہتے ہیں تو وہ دلیہ کھا سکتے ہیں۔ کچھ لوگ جو گندم پر چاول کو ترجیح دیتے ہیں، اور گندم کو پسند نہیں کرتے، وہ چاول کھا سکتے ہیں۔ یہاں تمام قسم کے چاول ہیں – لمبے دانے، چھوٹے دانے – اور ہر ایک لوگوں کی بھوک کو مٹا سکتے ہیں۔ لہذا، اگر لوگ اس اناج کو کھاتے ہیں – جب تک کہ وہ اپنے کھانے کے متعلق بالکل معین نہ ہوں – تو انھیں غذائیت کی کمی نہیں ہو گی اور ان کے مرنے تک صحت مند رہنے کی ضمانت ہے۔ یہی خیال خدا کے ذہن میں تھا جب اس نے بنی نوع انسان کو خوراک عطا کی۔ انسانی جسم ان چیزوں کے بغیر نہیں رہ سکتا – کیا یہ حقیقت نہیں ہے؟ یہ وہ عملی مسائل ہیں جنہیں انسان خود حل نہیں کر سکتا تھا، لیکن خدا ان کے لیے تیار تھا: اس نے ان کے بارے میں پہلے سے سوچا اور بنی نوع انسان کے لیے تیاریاں کیں۔

لیکن یہی وہ سب کچھ نہیں ہے جو خدا نے بنی نوع انسان کو دیا – اس نے بنی نوع انسان کو سبزیاں بھی دیں! چاول کے ساتھ، اگر تُو صرف یہی کھاتا ہے، اور کچھ بھی نہیں، تو شاید تجھے کافی غذائی اجزا نہ مل سکیں۔ دوسری طرف، اگر تو چند سبزیوں کو تَل کر یا سلاد کو اپنے کھانے کے ساتھ ملا کر کھاتا ہے، تو سبزیوں میں موجود حیاتین اور ان کے مختلف کیمیائی عناصر اور دیگر غذائی اجزا قدرتی طور پر تیرے جسم کی ضروریات کو پورا کر سکیں گے۔ اور لوگ کھانوں کے درمیان تھوڑا سا پھل بھی کھا سکتے ہیں۔ بعض اوقات، لوگوں کو زیادہ سیال یا دیگر غذائی اجزا یا مختلف ذائقوں کی ضرورت ہوتی ہے، اور ان ضروریات کو پورا کرنے کے لیے پھل اور سبزیاں موجود ہوتی ہیں۔ چونکہ شمال، جنوب، مشرق اور مغرب کی مٹی اور آب و ہوا مختلف ہے، اس لیے وہ مختلف قسم کی سبزیاں اور پھل پیدا کرتے ہیں۔ چونکہ جنوب میں آب و ہوا حد سے زیادہ گرم ہے، اس لیے وہاں زیادہ تر پھل اور سبزیاں ٹھنڈک دینے والی قسم کی ہوتی ہیں، جو جب کھا لی جائیں تو یہ انسانی جسم میں سردی اور گرمی کو متوازن رکھنے کے قابل ہوتی ہیں۔ اس کے برعکس، شمال میں سبزیوں اور پھلوں کی کم اقسام ہیں، پھر بھی مقامی لوگوں کے لطف اندوز ہونے کے لیے کافی ہیں۔ تاہم، حالیہ برسوں میں معاشرے میں ہونے والی پیشرفت اور نام نہاد سماجی ترقی، نیز شمال، جنوب، مشرق اور مغرب کو ملانے والے مواصلات اور نقل و حمل میں بہتری کی وجہ سے، شمال کے لوگ بھی کچھ جنوبی پھل اور سبزیاں یا جنوب کی علاقائی مصنوعات کھانے کے قابل ہو گئے ہیں، اور وہ سال کے چاروں موسموں میں ایسا کر سکتے ہیں۔ اگرچہ یہ لوگوں کی بھوک اور مادی خواہشات کو پورا کرنے کے قابل ہے، لیکن ان کے جسموں کو نادانستہ طور پر مختلف درجات کے نقصانات کا سامنا کرنا پڑتا ہے۔ اس کی وجہ یہ ہے کہ خدا نے جس خوراک کو بنی نوع انسان کے لیے تیار کیا ہے، اس میں خوراک اور پھل اور سبزیاں ہیں جو کہ جنوب کے لوگوں کے لیے ہیں، اسی طرح خوراک اور پھل اور سبزیاں ہیں جو شمال کے لوگوں کے لیے ہیں۔ کہنے کا مطلب ہے کہ اگر تُو جنوب میں پیدا ہوتا ہے تو تیرے لیے جنوب کی چیزیں کھانا مناسب ہے۔ خدا نے یہ خوراک اور پھل اور سبزیاں خاص طور پر تیار کی ہیں کیونکہ جنوب کی ایک خاص آب و ہوا ہے۔ شمال میں ایسی خوراک ہے جو شمال کے لوگوں کے جسموں کے لیے ضروری ہے۔ پھر بھی چونکہ لوگوں کی بھوک بہت زیادہ ہوتی ہے، اس لیے انہوں نے نادانستہ طور پر خود کو نئے سماجی رجحانات کی لپیٹ میں آنے دیا ہے، اور وہ لاشعوری طور پر ان قوانین کی خلاف ورزی کرتے ہیں۔ اگرچہ لوگ یہ محسوس کرتے ہیں کہ ان کی زندگی ماضی کے مقابلے میں بہتر ہے، لیکن اس قسم کی سماجی ترقی لوگوں کی بڑھتی ہوئی تعداد کے جسموں کو غیر محسوس طریقے سے نقصان پہنچاتی ہے۔ یہ وہ نہیں ہے جو خدا دیکھنا چاہتا ہے، اور یہ وہ نہیں ہے جو اس کا ارادہ تھا جب اس نے انسانوں کو یہ خوراک، پھل اور سبزیاں فراہم کیں۔ انسانوں نے خدا کے قوانین کی خود خلاف ورزی کرکے موجودہ صورتحال کو جنم دیا ہے۔

ان سب چیزوں کے علاوہ بھی، خدا نے انسانوں پر جو انعام کیا ہے وہ واقعی بہت زیادہ ہے، اور ہر جگہ کی اپنی مقامی پیداوار ہوتی ہے۔ مثال کے طور پر، کچھ مقامات پر سرخ کھجوریں بہت زیادہ ہوتی ہیں (جنہیں عنّاب بھی کہا جاتا ہے)، دیگر میں اخروٹ بہت زیادہ ہوتے ہیں، اور کچھ میں مونگ پھلی یا دیگر مختلف گری دار میوے بہت زیادہ ہوتے ہیں۔ یہ تمام مادی چیزیں انسانی جسم کو درکار غذائی اجزا فراہم کرتی ہیں۔ لیکن خدا انسانوں کو سال کے موسم اور وقت کے مطابق درست مقدار میں اور درست وقت پر چیزیں فراہم کرتا ہے۔ بنی نوع انسان جسمانی لطف اندوزی کی شدید خواہش رکھتا ہے اور بہت پیٹو ہے، جن کی وجہ سے، خدا نے بنی نوع انسان کی تخلیق کے وقت انسانی نشوونما کے جو قدرتی قوانین قائم کیے تھے، ان کی خلاف ورزی ہوتی ہے اور نقصان پہنچنا آسان ہو جاتا ہے۔ آؤ، چیری کو ایک مثال کے طور پر لیں۔ وہ تقریباً جون میں پک جاتی ہے۔ عام حالات میں، اگست تک، کوئی چیری باقی نہیں رہتی۔ اسے صرف دو ماہ تک تازہ رکھا جا سکتا ہے، لیکن سائنسی تکنیک کا استعمال کرتے ہوئے، لوگ اب اس مدت کو بارہ ماہ تک بڑھا سکتے ہیں، یہاں تک کہ اگلے سال کے چیری کے موسم تک۔ اس کا مطلب ہے کہ چیری سارا سال رہتی ہے۔ کیا یہ مظہر ایک عام بات ہے؟ (نہیں)۔ پھر چیری کھانے کا بہترین موسم کب ہے؟ یہ جون سے اگست تک کا عرصہ ہو گا۔ حالیہ وقت گزر جانے کے بعد، تُو اسے کتنا ہی تازہ کیوں نہ رکھے، اس کا ذائقہ ایک جیسا نہیں ہو گا، اور نہ ہی یہ وہ چیز فراہم کرے گی جو انسانی جسم کو درکار ہے۔ ایک بار ختم ہونے کی تاریخ گزر جانے کے بعد، چاہے تُو کوئیو بھی کیمیکل استعمال کرے، تو اس میں ہر وہ چیز شامل نہیں کر سکے گا جو قدرتی طور پر بڑھنے پر اس میں موجود ہوتی ہے۔ اس کے علاوہ، کیمیکل انسانوں کو جو نقصان پہنچاتے ہیں وہ ایسی چیز ہے جسے کوئی بھی حل یا تبدیل نہیں کرسکتا، چاہے وہ کچھ بھی کرنے کی کوشش کر لے۔ تو، موجودہ منڈی کی معیشت لوگوں کے لیے کیا لاتی ہے؟ لوگوں کی زندگیاں بہتر لگتی ہیں، علاقوں کے درمیان آمدورفت انتہائی آسان ہو گئی ہے، اور لوگ ہر قسم کا پھل چاروں موسموں میں کھا سکتے ہیں۔ شمال کے لوگ باقاعدگی سے کیلے کھانے کے ساتھ ساتھ کسی بھی علاقائی عمدہ کھانے، پھل، یا جنوب سے آنے والی دیگر خوراک کھا سکتے ہیں۔ لیکن یہ وہ زندگی نہیں ہے جو خدا بنی نوع انسان کو دینا چاہتا ہے۔ اس قسم کی منڈی کی معیشت لوگوں کی زندگیوں میں کچھ فائدہ تو لا سکتی ہے لیکن نقصان بھی پہنچا سکتی ہے۔ بازار میں وافر مقدار کی وجہ سے بہت سے لوگ یہ سوچے بغیر کھاتے ہیں کہ وہ اپنے منہ میں کیا ڈال رہے ہیں۔ یہ رویہ فطرت کے قوانین کے منافی ہے، اور یہ لوگوں کی صحت کے لیے نقصان دہ ہے۔ لہذا، منڈی کی معیشت لوگوں کو حقیقی خوشی نہیں دے سکتی۔ تم خود ہی دیکھ لو۔ کیا بازار میں چاروں موسموں میں انگور نہیں بکتے؟ درحقیقت، انگور توڑنے کے بعد بہت ہی کم وقت کے لیے تازہ رہتے ہیں۔ اگر تم انھیں اگلے سال جون تک رکھو تو کیا پھر بھی انھیں انگور کہا جا سکتا ہے؟ یا ”کچرا“ ان کے لیے ایک بہتر نام ہو گا؟ ان میں صرف ایک تازہ انگور کے مادے کی ہی کمی نہیں ہے – ان میں کیمیائی مصنوعات زیادہ ہوتی ہیں۔ ایک سال کے بعد، وہ اب تازہ نہیں ہیں، اور ان میں جو غذائی اجزا تھے وہ کافی عرصہ پہلے ہی ختم ہو چکے ہیں۔ جب لوگ انگور کھاتے ہیں، تو وہ یہ محسوس کرتے ہیں: ”ہم کتنے خوش قسمت ہیں! کیا ہم تیس سال پہلے اس موسم میں انگور کھا سکتے تھے؟ اگر تو چاہتا بھی تو نہیں کھا سکتا تھا! زندگی اب بہت اچھی ہے!“ کیا یہ واقعی خوشی ہے؟ اگر تو دلچسپی رکھتا ہے، تو تُو کیمیائی طور پر محفوظ کیے گئے انگوروں پر اپنی تحقیق کر سکتا ہے اور بالکل یہ دیکھ سکتا ہے کہ وہ کس چیز سے بنے ہیں اور کیا یہ مادے انسانوں کے لیے فائدہ مند ہو سکتے ہیں۔ شریعت کے دور میں، جب بنی اسرائیل مصر سے نکلے تھے اور سفر کر رہے تھے تو خدا نے انھیں بٹیر اور من دیا تھا۔ لیکن کیا خدا نے لوگوں کو ان کھانوں کو محفوظ رکھنے کی اجازت دی؟ ان میں سے کچھ کم نظر تھے اور ڈرتے تھے کہ اگلے دن مزید نہیں ہو گا، اس لیے انھوں نے کچھ کو بعد کے لیے بچا لیا۔ پھر کیا ہوا؟ اگلے دن، یہ گلا سڑا تھا۔ خدا تجھے کچھ بچا کر ایک طرف نہیں رکھنے دیتا، کیونکہ اس نے ایسی تیاری کر رکھی ہے جو اس بات کی ضمانت دیتی ہے کہ تو بھوکا نہیں رہے گا۔ لیکن بنی نوع انسان کو ایسا اعتماد نہیں ہے اور نہ ہی وہ خدا پر سچا ایمان رکھتے ہیں۔ وہ ہمیشہ اپنے لیے ترکیب لڑانے کے موقع کی گنجائش رکھنا چاہتے ہیں، اور بنی نوع انسان کے لیے خدا کی تیاریوں کے پیچھے تمام دیکھ بھال اور سوچ کو کبھی نہیں دیکھ پاتے۔ وہ اسے محسوس نہیں کر سکتے، اس لیے وہ خُدا پر مکمل ایمان نہیں رکھ سکتے اور ہمیشہ یہ سوچتے رہتے ہیں: ”خدا کے اعمال ناقابلِ بھروسا ہیں! کون جانتا ہے کہ خدا ہمیں وہ دے گا جس کی ہمیں ضرورت ہے یا وہ ہمیں کب دے گا! اگر میں بہت بھوکا ہوں اور خدا فراہم نہیں کرتا، تو کیا میں بھوکا نہیں مروں گا؟ کیا مجھے غذائیت کی کمی نہیں ہو گی؟“ دیکھو انسان کا اعتماد کتنا کمزور ہوتا ہے!

اناج، پھل اور سبزیاں، اور تمام قسم کے گری دار میوے – یہ سب سبزیوں پر مشتمل غذائیں ہیں۔ اگرچہ یہ سبزیوں پر مشتمل غذائیں ہیں مگر ان میں ایسے غذائی اجزا شامل ہیں جو انسانی جسم کی ضروریات کو پورا کرنے کے لیے کافی ہوتے ہیں۔ تاہم، خدا نے یہ نہیں کہا: ”میں بنی نوع انسان کو صرف یہی خوراک دوں گا۔ انھیں صرف یہی چیزیں کھانے دوں گا!“ خُدا یہیں نہیں رکا، بلکہ بنی نوع انسان کے لیے مزید بہت سی غذائیں تیار کیں جو اس سے بھی زیادہ لذیذ ہیں۔ یہ غذائیں کیا ہیں؟ یہ مختلف قسم کے گوشت اور مچھلیاں ہیں جنھیں تم میں سے اکثر لوگ دیکھ اور کھا سکتے ہیں۔ اس نے انسان کے لیے گوشت اور مچھلی دونوں کی بہت سی اقسام تیار کیں۔ مچھلی پانی میں رہتی ہے، اور پانی کی مچھلی کا گوشت زمین پر رہنے والے جانوروں کے گوشت سے مادّہ میں مختلف ہوتا ہے، اور یہ انسان کو مختلف غذائی اجزا فراہم کر سکتا ہے۔ مچھلی میں بھی ایسی خصوصیات ہوتی ہیں جو انسانی جسم میں سردی اور گرمی کو قابو میں رکھ سکتی ہیں جو کہ انسان کے لیے بہت مفید ہے۔ لیکن لذیذ خوراک زیادہ نہیں کھائی جانی چاہیے۔ جیسا کہ میں پہلے کہہ چکا ہوں کہ خدا بنی نوع انسان کو صحیح وقت پر صحیح مقدار عطا کرتا ہے، تاکہ لوگ اس کی عطا کردہ نعمتوں سے معمول کے مطابق اور موسم اور وقت کے مطابق لطف اندوز ہو سکیں۔ اب، مرغی کے زمرے میں کس قسم کی خوراک شامل ہے؟ مرغی، بٹیر، کبوتر، وغیرہ وغیرہ۔ بہت سے لوگ بطخ اور ہنس بھی کھاتے ہیں۔ اگرچہ خدا نے یہ تمام اقسام کا گوشت مہیا کیا ہے، لیکن اس نے اپنے چنے ہوئے لوگوں سے کچھ تقاضے کیے ہیں اور شریعت کے دور میں ان کی خوراک پر مخصوص حدیں لگائی ہیں۔ آج کل، ان حدود کی بنیاد انفرادی ذوق اور ذاتی تشریح پر ہے۔ یہ مختلف قسم کے گوشت انسانی جسم کو متنوع غذائی اجزا فراہم کرتے ہیں، لحمیات اور فولاد کی کمی کو پورا کرتے ہیں، خون کو افزودہ کرتے ہیں، پٹھوں اور ہڈیوں کو مضبوط کرتے ہیں، اور جسمانی طاقت بڑھاتے ہیں۔ اس سے قطع نظر کہ لوگ انھیں کیسے پکاتے اور کھاتے ہیں، یہ گوشت لوگوں کو ان کے کھانے کا ذائقہ بہتر بنانے اور ان کی بھوک بڑھانے کے ساتھ ساتھ ان کے معدوں کو بھی مطمئن کرنے میں مدد فراہم کر سکتے ہیں۔ سب سے اہم بات یہ ہے کہ یہ غذائیں انسانی جسم کو اس کی روزمرہ کی غذائی ضروریات فراہم کر سکتی ہیں۔ جب خدا نے بنی نوع انسان کے لیے خوراک تیار کی تو اس کی سوچ یہ تھی۔ سبزیاں موجود ہیں، گوشت موجود ہے – کیا یہ ایک فراوانی کی کیفیت نہیں ہے؟ لیکن لوگوں کو یہ سمجھنا چاہیے کہ جب خدا نے بنی نوع انسان کے لیے تمام خوراک تیار کی تو اس کا ارادہ کیا تھا۔ کیا یہ بنی نوع انسان کو ان کھانوں میں بے اعتدالی کروانے کے لیے تھا؟ جب انسان ان مادی خواہشات کو پورا کرنے کی کوشش میں پھنس جائے تو کیا ہوتا ہے؟ کیا وہ ضرورت سے زیادہ نہیں کھاتا؟ کیا بہت زیادہ کھنا انسانی جسم کو کئی طریقوں سے تکلیف نہیں پہنچاتا؟ (ہاں)۔ اسی لیے خدا صحیح مقدار کو صحیح وقت پر حصوں میں تقسیم کرتا ہے اور لوگوں کو مختلف وقتوں اور موسموں کے مطابق مختلف کھانوں سے لطف اندوز ہونے کا موقع دیتا ہے۔ مثال کے طور پر، بہت زیادہ گرم موسم کے بعد، لوگ اپنے جسم میں بہت زیادہ گرمی، نیز مرض پیدا کرنے والی خشکی اور نمی جمع کر لیتے ہیں۔ جب خزاں آتی ہے تو کئی قسم کے پھل پک جاتے ہیں اور جب لوگ ان پھلوں کو کھاتے ہیں تو ان کے جسم میں موجود نمی باہر نکل جاتی ہے۔ اس وقت مویشی اور بھیڑیں بھی مضبوط ہو چکی ہوتی ہیں، تو یہ وہ وقت ہوتا ہے جب لوگوں کو نشوونما کے لیے زیادہ گوشت کھانا چاہیے۔ مختلف اقسام کے گوشت کھانے سے لوگوں کے جسم توانائی اور حرارت حاصل کرتے ہیں تاکہ انھیں موسمِ سرما کی سردی کا مقابلہ کرنے میں مدد ملے اور اس کے نتیجے میں وہ موسمِ سرما کو محفوظ اور صحت مند طریقے سے گزار سکیں۔ خدا انتہائی احتیاط اور درستی کے ساتھ، اس چیز کو قابو میں رکھتا ہے کہ انسانوں کو کیا فراہم کیا جائے، اور کب فراہم کیا جائے؛ اور وہ کب مختلف چیزیں اگائے گا، پھل لائے گا، اور انھیں پکائے گا۔ اس کا تعلق اس بات سے ہے کہ ”خُدا انسان کی اپنی روزمرہ زندگی میں درکار خوراک کیسے تیار کرتا ہے۔“ بہت سی اقسام کی خوراک کے علاوہ، خدا بنی نوع انسان کو پانی کے ذرائع بھی فراہم کرتا ہے۔ کھانے کے بعد، لوگوں کو پھر پانی پینے کی بھی ضرورت ہوتی ہے۔ کیا صرف پھل ہی کافی ہو گا؟ لوگ صرف پھلوں پر زندگی نہیں گزار سکتے اور اس کے علاوہ بعض موسموں میں پھل نہیں ہوتا۔ تو، بنی نوع انسان کے پانی کا مسئلہ کیسے حل ہو سکتا ہے؟ خدا نے زمین کے اوپر اور نیچے پانی کے بہت سے ذرائع تیار کر کے اسے حل کیا ہے جن میں جھیلیں، دریا اور چشمے شامل ہیں۔ پانی کے یہ ذرائع پینے کے قابل ہیں جب تک کہ ان میں کوئی آلودگی نہ ہو، اور جب تک لوگ انھیں ضائع نہ کریں یا انھیں نقصان نہ پہنچائیں۔ دوسرے لفظوں میں، خوراک کے ذرائع کے لحاظ سے جو بنی نوع انسان کے جسمانی اجسام کی زندگیوں کو برقرار رکھتے ہیں، خدا نے بہت درست، بالکل صحیح اور انتہائی مناسب تیاری کی ہے، تاکہ لوگوں کی زندگی میں چیزوں وافر اور فراواں ہوں اور کسی چیز کی کمی نہ ہو۔ یہ ایسی چیز ہے جسے لوگ محسوس کر سکتے ہیں اور دیکھ سکتے ہیں۔

مزید برآں، خدا نے تمام چیزوں میں کچھ پودے، جانور اور مختلف جڑی بوٹیاں پیدا کی ہیں جن کا مقصد خاص طور پر انسانی جسم کے زخموں کو ٹھیک کرنا یا بیماری کا علاج کرنا ہے۔ مثال کے طور پر، اگر کوئی جل جائے، یا غلطی سے خود کو جُھلسا لے تو اسے کیا کرنا چاہیے؟ کیا تُو جلی ہوئی جگہ کو صرف پانی سے دھو سکتا ہے؟ کیا تو اسے کسی پرانے کپڑے سے لپیٹ سکتا ہے؟ اگر تو ایسا کرتا ہے، تو زخم پیپ سے بھر سکتا ہے یا عفونت کا شکار ہو سکتا ہے۔ مثال کے طور پر اگر کسی کو بخار ہوتا ہے، یا زکام لگ جاتا ہے؛ کام کرتے وقت چوٹ لگتی ہے؛ غلط چیز کھانے سے پیٹ کی بیماری پیدا ہوتی ہے؛ یا طرز زندگی کے عوامل یا جذباتی مسائل کی وجہ سے پیدا ہونے والی بعض بیماریاں پیدا ہو جاتی ہیں، بشمول عروقی امراض، نفسیاتی حالتیں، یا اندرونی اعضا کی بیماریاں، تو اسی طرح کے پودے ہیں جو ان حالتوں کا علاج کرتے ہیں۔ ایسے پودے ہیں جو خون کی گردش کو بہتر بناتے ہیں اور رگوں میں رکاوٹ کو دور کرتے ہیں، درد کو دور کرتے ہیں، خون بہنے کو روکتے ہیں، درد کا احساس ختم کرنے کے لیے بےحس کرتے ہیں، جلد کے زخم بھرنے اور اسے معمول کی حالت میں واپس لانے میں مدد کرتے ہیں، اور رکے ہوئے خون کو پھیلاتے ہیں اور جسم سے زہریلے مادوں کو ختم کرتے ہیں – مختصر یہ کہ، ان پودوں کا روزمرہ کی زندگی میں ایک استعمال ہے۔ لوگ ان کو استعمال کر سکتے ہیں، اور انھیں خدا نے ضرورت کے وقت انسانی جسم کے لیے تیار کیا ہے۔ خدا نے انسان کو ان میں سے کچھ کو اتفاقیہ دریافت کرنے دیا ہے، جب کہ دوسروں کو ان لوگوں کے ذریعے دریافت کیا گیا جنھیں خدا نے ایسا کرنے کے لیے چنا، یا اپنے ترتیب دیے ہوئے خاص مظاہر کے نتیجے میں۔ ان پودوں کی دریافت کے بعد، بنی نوع انسان انھیں آگے منتقل کرے گا، اور بہت سے لوگ ان کے بارے میں جانیں گے۔ اس طرح خدا کا ان پودوں کو تخلیق کرنا ایک اہمیت اور معنی رکھتا ہے۔ خلاصہ یہ ہے کہ، یہ سب چیزیں خدا کی طرف سے ہیں، اس نے انسانوں کے رہنے کے ماحول کو تخلیق کرتے وقت تیار کیا اور لگایا۔ یہ ضروری ہیں۔ کیا خدا کے خیالات بنی نوع انسان کی نسبت زیادہ جامع انداز میں عمل کرتے ہیں؟ جب تو خدا کے کیے ہوئے تمام کام دیکھتا ہے تو کیا تجھے خدا کے عملی پہلو کا احساس ہوتا ہے؟ خدا خفیہ انداز میں کام کرتا ہے۔ خدا نے یہ سب اس وقت پیدا کیا جب انسان ابھی اس دنیا میں نہیں آیا تھا، جب اس کا بنی نوع انسان سے کوئی رابطہ نہیں تھا۔ سب کچھ بنی نوع انسان کو ذہن میں رکھ کر، انسان کے وجود کی خاطر اور اس کی بقا کی سوچ کے ساتھ کیا گیا، تاکہ بنی نوع انسان خوراک یا لباس کی فکر سے آزاد اس وافر اور فراواں مادّی دنیا میں خوشی سے زندگی بسر کر سکے جو خدا نے اس کے لیے تیار کی ہے، جس میں کسی چیز کی کمی نہیں ہے۔ ایسے ماحول میں، بنی نوع انسان افزائشِ نسل کر سکتا ہے اور زندہ رہ سکتا ہے۔

خدا کے تمام کاموں میں، چھوٹا اور بڑا، کیا کوئی ایسا کام ہے جس کی اہمیت یا معنی نہ ہو؟ وہ جو کچھ بھی کرتا ہے اس کی اہمیت اور معنی ہیں۔ آؤ ہم ایک مشترکہ موضوع سے اپنی بحث کا آغاز کرتے ہیں۔ لوگ اکثر پوچھتے ہیں: پہلے کون آیا، مرغی یا انڈا؟ (مرغی)۔ مرغی پہلے آئی، اس میں کوئی شک نہیں! مرغی پہلے کیوں آئی؟ انڈا پہلے کیوں نہیں آ سکتا تھا؟ کیا مرغی انڈے سے نہیں نکلتی؟ اکیس دن کے بعد، مرغی نکلتی ہے، اور وہ مرغی پھر زیادہ انڈے دیتی ہے، اور ان انڈوں سے مزید مرغیاں نکلتی ہیں۔ تو پھر کون پہلے آیا، مرغی یا انڈا؟ تمہارا جواب ”مرغی“ بالکل درست تھا۔ لیکن تمہارا یہ جواب کیوں ہے؟ (انجیل کہتی ہے کہ خدا نے پرندوں اور حیوانوں کو پیدا کیا)۔ تو، تمہارا جواب انجیل پر مبنی ہے۔ لیکن میں چاہتا ہوں کہ تم خود اپنی سمجھ بوجھ کے بارے میں بات کرو، تاکہ میں دیکھ سکوں کہ آیا تمہیں خدا کے اعمال کا کوئی عملی علم ہے یا نہیں۔ اب، کیا تمہیں اپنے جواب کے بارے میں یقین ہے، یا نہیں؟ (خدا نے مرغی کو پیدا کیا، پھر اسے افزائشِ نسل کی صلاحیت دی، جس کا مطلب ہے انڈے سینے کی صلاحیت)۔ یہ تشریح کم و بیش درست ہے۔ مرغی پہلے آئی اور پھر انڈا۔ یہ یقینی ہے۔ یہ کوئی خاص طور پر گہرا راز نہیں ہے، لیکن دنیا کے لوگ اس کے باوجود اسے ایسا ہی سمجھتے ہیں اور کبھی بھی بغیر کسی نتیجے پر پہنچے، اسے فلسفیانہ نظریات سے حل کرنے کی کوشش کرتے ہیں۔ یہ بالکل ایسے ہے جیسے کہ لوگ یہ ہی نہیں جانتے کہ انھیں خدا نے تخلیق کیا ہے۔ وہ اس بنیادی اصول کو نہیں جانتے اور نہ ہی انھیں اس بات کا واضح اندازہ ہے کہ انڈے یا مرغی میں سے کس کو پہلے آنا چاہیے تھا۔ وہ نہیں جانتے کہ کس کو پہلے آنا چاہیے تھا، اس لیے وہ کبھی بھی اس کا جواب تلاش نہیں کر پاتے۔ یہ بالکل فطری ہے کہ مرغی پہلے آئی۔ اگر انڈا مرغی سے پہلے آیا ہوتا تو یہ غیر معمولی بات ہوتی! یہ اتنی آسان چیز ہے – مرغی یقینی طور پر پہلے آئی۔ یہ ایسا سوال نہیں ہے جس کے لیے جدید علم کی ضرورت ہو۔ خدا نے ہر چیز کو اس ارادے سے بنایا ہے کہ انسان اس سے لطف اندوز ہو۔ ایک بار جب مرغی موجود ہوتی ہے تو، قدرتی طور پر انڈا بھی آتا ہے۔ کیا یہ ایک فوری تیار حل نہیں ہے؟ اگر انڈے کو پہلے تخلیق کیا جاتا تو کیا اسے پھر بھی سینے کے لیے مرغی کی ضرورت نہیں ہوتی؟ مرغی کو براہ راست تخلیق کرنا ایک زیادہ آسان فوری موجود حل ہے۔ اس طرح، مرغی انڈے دے سکتی ہے اور چوزوں کو اندر سینک سکتی ہے، اور لوگ مرغی کھا سکتے ہیں۔ کتنا آسان! جس طریقے سے خُدا کام کرتا ہے وہ صاف ستھرا ہوتا ہے، اوربالکل بھی پیچیدہ نہیں ہے۔ انڈا کہاں سے آتا ہے؟ یہ مرغی سے آتا ہے۔ مرغی کے بغیر انڈا نہیں ہوتا۔ خدا نے جو چیز بھی تخلیق کی وہ زندہ چیز تھی! بنی نوع انسان غیر معقول اور مضحکہ خیز ہے، ہمیشہ ایسی سادہ سی چیزوں میں الجھا رہتا ہے، اور جس کا نتیجہ بہت سی غیر معقول غلط فہمیاں ہوتا ہے۔ انسان کتنا بچکانہ ہے! انڈے اور مرغی کے درمیان تعلق واضح ہے: مرغی پہلے آئی۔ یہ سب سے درست وضاحت ہے، اسے سمجھنے کا سب سے درست طریقہ ہے اور سب سے درست جواب ہے۔ یہی صحیح ہے۔

ہم نے ابھی کن موضوعات پر بات کی ہے؟ ہم نے اس ماحول کے بارے میں بات کرنے سے آغاز کیا جس میں انسان آباد ہے اور خدا نے اس ماحول کے لیے کیا کیا اور اس نے کیا تیاری کی۔ ہم نے بات کی کہ اس نے کیا انتظام کیا؛ تخلیق کی جو چیزیں خدا نے بنی نوع انسان کے لیے تیار کی ہیں، ان کے درمیان تعلقات؛ اور خدا نے اپنی تخلیق کی چیزوں کو بنی نوع انسان کو نقصان پہنچانے سے روکنے کے لیے ان تعلقات کو کیسے ترتیب دیا۔ خدا نے اس نقصان کو بھی کم کیا جو اس کی تخلیق کے اندر بہت سے مختلف عوامل نے بنی نوع انسان کے ماحول کو پہنچایا، جس سے تمام چیزوں کو ان کے اعلیٰ ترین مقصد کی تکمیل کی اجازت دی گئی، اور بنی نوع انسان کو مفید عناصر کے ساتھ ایک مفید ماحول فراہم کیا گیا، اس طرح یہ بنی نوع انسان کو اس قابل بناتا ہے کہ وہ ایسے ماحول سے مطابقت پیدا کر سکے اور زندگی اور افزائشِ نسل کے دور کو مسلسل جاری رکھے۔ اس کے بعد، ہم نے انسانی جسم کو درکار خوراک کے بارے میں بات کی – بنی نوع انسان کی روزمرہ کی خوراک اور مشروب۔ یہ بھی بنی نوع انسان کی بقا کے لیے ایک ضروری شرط ہے۔ کہنے کا مطلب یہ ہے کہ انسانی جسم صرف سانس لینے سے، نشوونما کے لیے صرف سورج کی روشنی، یا ہوا، یا مناسب درجہ حرارت سے زندہ نہیں رہ سکتا۔ بنی نوع انسان کو اپنے پیٹ بھرنے کی بھی ضرورت ہوتی ہے، اور خدا نے بنی نوع انسان کے لیے کسی چیز کو نظر انداز کیے بغیر، ان چیزوں کے ذرائع تیار کیے ہیں جن سے وہ ایسا کر سکتے ہیں، جو کہ انسانوں کی خوراک کے ذرائع ہیں۔ تم نے اتنی وافر اور فراوں پیداوار دیکھ لی ہے – بنی نوع انسان کے کھانے اور پینے کے ذرائع – کیا تم کہہ سکتے ہو کہ خدا انسانوں کے لیے اور اپنی تخلیق کی تمام چیزوں کے لیے فراہمی کا ذریعہ ہے؟ اگر تخلیق کے زمانے میں، خدا نے صرف درخت اور گھاس یا دیگر جانداروں کی تعداد کو پیدا کیا ہوتا، اور اگر یہ مختلف جاندار چیزیں اور پودے سب گائے اور بھیڑوں کے کھانے کے لیے ہوتے، یا زیبرا، ہرن اور دیگر مختلف اقسام کے جانوروں کے لیے ہوتے۔ مثال کے طور پر، ببرشیروں کو زیبرے اور ہرن جیسی چیزیں کھانا ہوتیں، اور شیروں کو بھیڑ اور سور جیسی چیزیں کھانا ہوتیں – لیکن ایک بھی چیز انسانوں کے کھانے کے لیے موزوں نہ ہوتی، تو کیا اس سے کام چلتا؟ اس سے کام نہیں چلتا۔ بنی نوع انسان زیادہ دیر تک زندہ نہیں رہ سکتا تھا۔ کیا ہوتا اگر انسان صرف پتے کھاتا؟ کیا اس سے کام چلتا؟ کیا انسان بھیڑوں کی گھاس کھا سکتے ہیں؟ اگر وہ تھوڑی سی کھائیں تو شاید تکلیف نہ ہو، لیکن اگر وہ ایسی چیزیں زیادہ دیر تک کھاتے تو ان کے معدے اسے برداشت نہیں کر پاتے اور لوگ زیادہ دیر تک زندہ نہیں رہتے۔ ایسی چیزیں بھی موجود ہیں جو جانور تو کھا سکتے ہیں لیکن انسانوں کے لیے زہریلی ہیں – جانور انھیں بغیر کسی خطرے کے کھاتے ہیں، لیکن انسانوں کے لیے ایسا نہیں ہے۔ کہنے کا مطلب یہ ہے کہ خدا نے انسانوں کو پیدا کیا ہے، اس لیے خدا انسانی جسم کے اصول اور ساخت کو بہتر جانتا ہے اور یہ کہ انسانوں کو کس چیز کی ضرورت ہے۔ خدا مکمل شفافیت کے ساتھ جسم کی ساخت اور مواد، اس کی ضروریات اور اس کے اندرونی اعضا کے کام کو جانتا ہے اور یہ کہ وہ مختلف مادوں کو کس طرح جذب کرتے، ختم کرتے اور تحول کے عمل سے گزارتے ہیں۔ انسان نہیں جانتے؛ بعض اوقات، وہ بے احتیاطی سے کھاتے ہیں، یا لاپروائی سے اپنی دیکھ بھال میں مشغول ہوتے ہیں، جس کی زیادتی عدم توازن کا سبب بنتی ہے۔ اگر تُو معمول کے مطابق ان چیزوں کو کھاتا ہے اور لطف اندوز ہوتا ہے جو خدا نے تیرے لیے تیار کی ہیں، تو تجھے صحت کی کوئی پریشانی نہیں ہو گی۔ یہاں تک کہ اگر کبھی تیری جذباتی کیفیت خراب بھی ہو اور تیرے خون میں رکاوٹ ہو، تو اس سے کوئی مسئلہ نہیں ہو گا۔ تجھے صرف ایک خاص قسم کا پودا کھانے کی ضرورت ہے، اور رکاوٹ ختم ہو جائے گی۔ خدا نے ان تمام چیزوں کے لیے تیاری کر رکھی ہے۔ لہٰذا، خدا کی نظر میں، بنی نوع انسان کسی بھی دوسری جاندار چیز سے بہت اوپر ہے۔ خدا نے ہر قسم کے پودے کے لیے ماحول تیار کیا، اور اس نے ہر قسم کے جانور کے لیے خوراک اور ماحول تیار کیا، لیکن بنی نوع انسان کی اپنے ماحول کی سخت ترین ضروریات ہیں، اور ان ضروریات کو ذرا سا بھی نظر انداز نہیں کیا جا سکتا؛ اگر ایسا ہوتا تو بنی نوع انسان معمول کے مطابق ترقی کرنے اور زندہ رہنے اور افزائشِ نسل کے قابل نہیں ہوتا۔ یہ خدا ہی ہے جو اپنے دل میں بہتر جانتا ہے۔ جب خدا نے یہ کیا تو اس نے اسے کسی بھی چیز سے زیادہ اہمیت دی۔ شاید تو کسی ایسی ناقابلِ توجہ چیز کی اہمیت کو محسوس کرنے سے قاصر ہو جو تو اپنی زندگی میں دیکھ سکتا ہے اور جس سے لطف اندوز ہو سکتا ہے، یا کوئی ایسی چیز جسے تو اپنی پیدائش سے دیکھ رہا ہے اور جس سے لطف اندوز ہو رہا ہے، لیکن خدا نے تیرے لیے بہت پہلے سے یا خفیہ طور پر تیاری کر رکھی ہے۔ زیادہ سے زیادہ ممکنہ حد تک، خدا نے تمام منفی عناصر کو ہٹا دیا ہے اور ان میں تخفیف کر دی ہے جو بنی نوع انسان کے لیے ناگوار ہیں اور انسانی جسم کو نقصان پہنچا سکتے ہیں۔ یہ کیا ظاہر کرتا ہے؟ کیا یہ اس رویے کو ظاہر کرتا ہے جو خدا نے انسانوں کے ساتھ انھیں تخلیق کرتے وقت رکھا تھا؟ وہ رویہ کیا تھا؟ خدا کا رویہ محتاط اور سنجیدہ تھا، اور اس نے کسی دشمن قوتوں یا بیرونی عوامل یا ان حالات کی جو اس کی طرف سے نہیں تھے، دخل اندازی کو برداشت نہیں کیا۔ اس میں اس وقت بنی نوع انسان کی تخلیق اور انتظام میں خدا کا رویہ دیکھا جا سکتا ہے۔ اور خدا کا رویہ کیا ہے؟ بقا اور زندگی کے ماحول کے ذریعے جس سے بنی نوع انسان لطف اندوز ہوتا ہے، نیز اس کے روزمرہ کے کھانے پینے اور روزمرہ کی ضروریات میں، ہم بنی نوع انسان کے لیے خُدا کے ذمہ دارانہ رویے کو دیکھ سکتے ہیں، جو اُس نے انسان کو پیدا کرنے کے بعد سے اپنایا ہوا ہے، اور ساتھ ہی اُس کے بنی نوع انسان کو اس وقت بچانے کا عزم بھی۔ کیا ان چیزوں میں خدا کی صداقت نظر آتی ہے؟ کیا اس کی حیرت خیزی نظر آتی ہے؟ کیا اس کا ناقابلِ ادراک ہونا نظر آتا ہے؟ کیا اس کی قدرتِ کاملہ نظر آتی ہے؟ خدا تمام بنی نوع انسان کو مہیا کرنے کے ساتھ ساتھ اپنی تخلیق کی تمام چیزوں کو مہیا کرنے کے لیے اپنے حکمت والے اور قادر مطلق طریقے استعمال کرتا ہے۔ اب جب کہ میں تم سے بہت کچھ کہہ چکا ہوں، کیا تم کہہ سکتے ہو کہ خدا سب چیزوں کے لیے زندگی کا سرچشمہ ہے؟ (ہاں)۔ یقیناً ایسا ہی ہے۔ کیا تمہیں کوئی شک ہے؟ (نہیں)۔ سب چیزوں کے لیے خدا کی فراہمی یہ ظاہر کرنے کے لیے کافی ہے کہ وہ سب چیزوں کے لیے زندگی کا سرچشمہ ہے، کیونکہ وہ اس فراہمی کا سرچشمہ ہے جس نے تمام چیزوں کے موجود ہونے، زندہ رہنے، افزائشِ نسل کرنے، اور جاری رہنے کے قابل بنایا ہے۔ خدا سب چیزوں کی تمام ضروریات اور بنی نوع انسان کی تمام ضروریات کو فراہم کرتا ہے، چاہے وہ لوگوں کی انتہائی بنیادی ماحولیاتی ضروریات ہوں، ان کی روزمرہ زندگی کی ضروریات ہوں، یا اس سچائی کی ضرورت جو وہ لوگوں کی روحوں کو فراہم کرتا ہے۔ ہر لحاظ سے، خدا کی شناخت اور اس کی حیثیت بنی نوع انسان کے لیے بہت اہمیت رکھتی ہے؛ صرف خدا ہی تمام چیزوں کے لیے زندگی کا سرچشمہ ہے۔ یعنی خدا اس دنیا کا حاکم، مالک اور اسے مہیا کرنے والا ہے، اس دنیا کا جسے لوگ دیکھ اور محسوس کر سکتے ہیں۔ بنی نوع انسان کے لیے، کیا یہ خدا کی پہچان نہیں ہے؟ اس میں کوئی غلط بات نہیں ہے۔ لہذا جب تو آسمان پر پرندوں کو اڑتے ہوئے دیکھے تو تجھے معلوم ہونا چاہیے کہ خدا نے ہر وہ چیز بنائی ہے جو اڑ سکتی ہے۔ ایسی جاندار چیزیں ہیں جو پانی میں تیرتی ہیں، اور ان کے زندہ رہنے کے اپنے طریقے ہیں۔ وہ درخت اور پودے جو مٹی میں رہتے ہیں اور بہار میں اگتے ہیں اور پھل دیتے ہیں اور موسم خزاں میں پتے گراتے ہیں اور موسمِ سرما تک تمام پتے جھڑ جاتے ہیں کیونکہ وہ پودے موسم سرما کی تیاری کرتے ہیں۔ یہی ان کی بقا کا طریقہ ہے۔ خدا نے تمام چیزوں کو پیدا کیا، اور ہر ایک مختلف شکلوں اور مختلف طریقے سے زندگی گزارتا ہے اور اپنی زندگی کی قوت اور جس شکل میں رہتا ہے اسے ظاہر کرنے کے لیے مختلف طریقے استعمال کرتا ہے۔ اس سے کوئی فرق نہیں پڑتا ہے کہ چیزیں زندگی میں کام میں کیسے مشغول ہوتی ہیں، وہ سب خدا کی حکمرانی کے تحت ہیں۔ زندگی کی تمام مختلف شکلوں اور جانداروں پر خدا کی حکمرانی کا مقصد کیا ہے؟ کیا یہ بنی نوع انسان کی بقا کے لیے ہے؟ وہ زندگی کے تمام قوانین پر اختیار رکھتا ہے، یہ سب کچھ بنی نوع انسان کی بقا کے لیے ہے۔ اس سے ظاہر ہوتا ہے کہ خدا کے لیے بنی نوع انسان کی بقا کتنی اہم ہے۔

بنی نوع انسان کی عمومی طور پر زندہ رہنے اور افزائشِ نسل کرنے کی صلاحیت خدا کے لیے انتہائی اہمیت کی حامل ہے۔ لہذا، خدا انسانوں اور اپنی تخلیق کردہ تمام چیزوں کے لیے مسلسل فراہم کر رہا ہے. وہ تمام چیزوں کے لیے مختلف طریقوں سے مہیا کرتا ہے، اور تمام چیزوں کی بقا کو برقرار رکھتے ہوئے، وہ انسانیت کی معمول کی بقا کو برقرار رکھتے ہوئے انسانیت کو مسلسل آگے بڑھنے کے قابل بناتا ہے۔ یہ ہماری آج کی رفاقت کے دو پہلو ہیں۔ یہ دو پہلو کیا ہیں؟ (وسیع تر نقطہ نظر سے، خدا نے وہ ماحول بنایا ہے جس میں انسان رہتا ہے۔ یہ پہلا پہلو ہے۔ خدا نے وہ مادّی چیزیں بھی تیار کی ہیں جن کی بنی نوع انسان کو ضرورت ہے اور جنہیں وہ دیکھ اور چھو سکتا ہے)۔ ہم نے ان دو پہلوؤں کے ذریعے اپنے اصل موضوع کی رفاقت کی ہے۔ ہمارا اصل موضوع کیا ہے؟ (خدا سب چیزوں کے لیے زندگی کا سرچشمہ ہے)۔ اب تمہیں کچھ سمجھ بوجھ ہونی چاہیے کہ اس موضوع پر میری رفاقت میں اس طرح کے مواد کیوں تھے۔ کیا اصل موضوع سے غیر متعلق کوئی بات ہوئی ہے؟ بالکل نہیں! شاید ان باتوں کو سننے کے بعد تم میں سے کچھ لوگوں کو کچھ سمجھ بوجھ مل گئی ہو اور اب وہ محسوس کرتے ہوں کہ ان الفاظ میں وزن ہے، کہ یہ بہت اہم ہیں، لیکن ہو سکتا ہے کہ دوسروں کو صرف لفظی سمجھ بوجھ ملی ہو اور وہ یہ محسوس کرتے ہوں کہ یہ الفاظ بالکل غیر اہم ہیں۔ اس بات سے قطع نظر کہ تم موجودہ لمحے میں اس کو کس طرح سمجھتے ہو، جب تمہارا تجربہ ایک خاص دن تک آ جاتا ہے، جب تمہاری سمجھ بوجھ ایک خاص مقام تک پہنچ جاتی ہے، یعنی جب تمہارا خدا کے اعمال اور خود خدا کے بارے میں علم ایک خاص سطح پر پہنچ جاتا ہے، تو پھر تم خود اپنے الفاظ، جو کہ عملی ہوں گے، خدا کے اعمال کی گہری اور حقیقی گواہی بیان کرنے کے لیے استعمال کرو گے۔

میں سمجھتا ہوں کہ تمہاری موجودہ تفہیم اب بھی کافی سطحی اور لفظی ہے، لیکن، میری رفاقت کے ان دو پہلوؤں کو سن کر، کیا تم کم از کم یہ پہچان سکتے ہو کہ خدا انسانوں کو فراہم کرنے کے لیے کون سے طریقے استعمال کرتا ہے یا خدا بنی نوع انسان کو کیا چیزیں فراہم کرتا ہے؟ کیا تمہارے پاس ایک بنیادی تصور، ایک بنیادی سمجھ بوجھ ہے؟ (ہاں)۔ لیکن میں نے جن دو پہلوؤں کے بارے میں رفاقت کی ہے، کیا ان کا تعلق انجیل سے ہے؟ کیا ان کا تعلق بادشاہی کے دور میں خدا کی عدالت اور تادیب کے ساتھ ہے؟ (نہیں)۔ پھر میں نے ان کے بارے میں رفاقت کیوں کی؟ کیا اس لیے کہ خدا کو جاننے کے لیے لوگوں کو ان کا سمجھنا بہت ضروری ہے؟ (ہاں)۔ ان چیزوں کا جاننا بہت ضروری ہے اور ان کو سمجھنا بھی بہت ضروری ہے۔ جب تم خُدا کو اُس کے مکمل پن کے ساتھ سمجھنے کی کوشش کرتے ہو تو اپنے آپ کو انجیل تک محدود نہ رکھو، اور اپنے آپ کو خُدا کی انسان کی عدالت اور تادیب تک محدود نہ رکھو۔ یہ کہنے سے میرا کیا مقصد ہے؟ یہ لوگوں کو یہ بتانے کے لیے ہے کہ خدا صرف اپنے چنے ہوئے لوگوں کا خدا نہیں ہے۔ تم اس وقت خدا کی پیروی کرتے ہو، اور وہ تمہارا خدا ہے، لیکن کیا وہ ان لوگوں کا خدا ہے جو اس کی پیروی نہیں کرتے؟ کیا خدا ان تمام لوگوں کا خدا ہے جو اس کی پیروی نہیں کرتے؟ کیا خدا سب چیزوں کا خدا ہے؟ (ہاں)۔ تو کیا خدا کے کام اور اعمال کا دائرہ کار صرف انہی لوگوں تک محدود ہے جو اس کی پیروی کرتے ہیں؟ (نہیں)۔ اس کے کام اور اعمال کا دائرہ کار کیا ہے؟ سب سے چھوٹی سطح پر، اس کے کام اور افعال کا دائرہ کار تمام بنی نوع انسان اور تخلیق کردہ تمام چیزوں پر محیط ہے۔ بلند ترین سطح پر یہ پوری کائنات پر محیط ہے جسے لوگ نہیں دیکھ سکتے۔ لہٰذا، ہم کہہ سکتے ہیں کہ خدا اپنا کام کرتا ہے اور تمام بنی نوع انسان کے درمیان اپنے اعمال انجام دیتا ہے، اور یہ لوگوں کو اس بات کی اجازت دینے کے لیے کافی ہے کہ وہ خود خدا کو اس کے مکمل پن کے ساتھ پہچانیں۔ اگر تو خدا کو جاننا چاہتا ہے، اسے صحیح معنوں میں جاننا چاہتا ہے، اسے صحیح معنوں میں سمجھنا چاہتا ہے، تو پھر تُو اپنے آپ کو صرف خدا کے کام کے تین مراحل تک، یا اس کام کی کہانیوں تک جو اس نے ماضی میں انجام دیا تھا، محدود نہ رکھ۔ اگر تو اسے اس طرح جاننے کی کوشش کرتا ہے، تو تُو خدا کے لیے حدود قائم کر رہا ہے، اسے محدود کر رہا ہے۔ تو خدا کو بہت چھوٹی چیز کے طور پر دیکھ رہا ہے۔ ایسا کرنے سے لوگوں پر کیا اثر پڑے گا؟ تو کبھی بھی خدا کی حیرت خیزی اور بالادستی کو نہیں جان سکے گا، نہ ہی اس کی طاقت اور قدرتِ کاملہ اور اس کے اختیار کے دائرہ کار کو جان سکے گا۔ اس طرح کی سمجھ بوجھ تیری اس سچائی کو قبول کرنے کی صلاحیت کہ خدا سب چیزوں کا حاکم ہے، نیز خدا کی حقیقی شناخت اور حیثیت کے بارے میں تیرے علم پر اثر انداز ہو گی۔ دوسرے لفظوں میں، اگر خدا کے بارے میں تیری سمجھ بوجھ کا دائرہ محدود ہے، تو پھر تُو جو کچھ حاصل کر سکتا ہے وہ بھی محدود ہے۔ اس لیے تجھے اپنی ذہنی صلاحیت کو وسیع کرنا چاہیے اور اپنے افق کو وسیع کرنا چاہیے۔ تجھے یہ سب سمجھنے کی کوشش کرنی چاہیے – خُدا کے کام کا محیطِ عمل، اُس کا انتظام، اُس کی حکمرانی، اور وہ تمام چیزیں جن کا وہ انتظام کرتا ہے اور جن پر وہ حکمرانی کرتا ہے۔ ان چیزوں کے ذریعے ہی تجھے خدا کے اعمال کو سمجھنا چاہیے۔ اس طرح کی سمجھ بوجھ کے ساتھ، تُو ادراک کیے بغیر یہ محسوس کرے گا کہ خدا ان میں سب چیزوں پر حکمرانی کرتا ہے، ان کا انتظام کرتا ہے اور ان کے لیے فراہم کرتا ہے، اور تجھے صحیح معنوں میں اس کا بھی احساس ہو گا کہ تو تمام چیزوں کا حصہ اور رکن ہے۔ جیسا کہ خدا سب چیزوں کے لیے فراہم کرتا ہے، تُو بھی خدا کی حکمرانی اور فراہمی کو قبول کر رہا ہے۔ یہ ایک ایسی حقیقت ہے جس سے کوئی انکار نہیں کر سکتا۔ تمام چیزیں خدا کی حکمرانی کے تحت اپنے قوانین کے تابع ہیں، اور خدا کی حکمرانی کے تحت، تمام چیزوں کے بقا کے لیے اپنے اصول ہیں۔ بنی نوع انسان کی تقدیر اور ضروریات بھی خدا کی حکمرانی اور فراہمی کے ساتھ جڑی ہوئی ہیں۔ یہی وجہ ہے کہ خدا کے اقتدار اور حکمرانی کے تحت، بنی نوع انسان اور تمام چیزیں ایک دوسرے کے ساتھ جڑی ہوئی ہیں، ایک دوسرے پر انحصار کرتی ہیں اور ایک دوسرے سے مربوط ہیں۔ خدا کی تمام چیزوں کی تخلیق کا یہ مقصد اور اہمیت ہے۔ 

خدا خود، منفرد IX

خدا سب چیزوں کے لیے زندگی کا سرچشمہ ہے (III)

اس عرصے میں ہم نے خدا کو جاننے کے متعلق بہت سی چیزوں کے بارے میں بات کی ہے اور حال ہی میں ہم نے ایک ایسے موضوع کے بارے میں بات کی ہے جو اسی سے متعلق ہے اور جو بہت اہمیت کا حامل ہے۔ موضوع کیا ہے؟ (خدا سب چیزوں کے لیے زندگی کا سرچشمہ ہے)۔ ایسا لگتا ہے کہ جن نکات اور مرکزی موضوع کے بارے میں میں نے بات کی ہے اس نے ہر ایک پر واضح تاثر قائم کیا۔ پچھلی بار ہم نے بقا کے لیے ماحول کے ان چند پہلوؤں کے بارے میں بات کی تھی جو خدا نے بنی نوع انسان کے لیے تخلیق کیے ہیں، نیز لوگوں کے زندہ رہنے کے لیے ضروری کئی قسم کی خوراک کے بارے میں بات کی تھی جو خدا نے بنی نوع انسان کے لیے تیار کی۔ درحقیقت خدا جو کچھ کرتا ہے وہ صرف لوگوں کی بقا کے لیے ماحول تیار کرنے تک محدود نہیں ہے اور نہ ہی ان کی روزمرہ کی خوراک کی تیاری تک ہے۔ بلکہ، یہ بہت سے پراسرار اور ضروری کام کو مکمل کرنے پر مشتمل ہے جس میں لوگوں کی بقا اور بنی نوع انسان کی زندگی کے لیے بہت سے مختلف پہلو اور جزو شامل ہیں۔ یہ سب خدا کے اعمال ہیں۔ خدا کے یہ کام صرف لوگوں کی بقا اور ان کے روزمرہ کی خوراک کے لیے ماحول کی تیاری تک محدود نہیں ہیں – بلکہ ان کا دائرہ کار اس سے کہیں زیادہ وسیع ہے۔ ان دو قسم کے کاموں کے علاوہ وہ بقا کے لیے بہت سے ایسے ماحول اور حالات بھی تیار کرتا ہے جو انسان کے زندہ رہنے کے لیے ضروری ہیں۔ یہ وہ موضوع ہے جس پر ہم آج بات کرنے جا رہے ہیں۔ اس کا تعلق خدا کے اعمال سے بھی ہے؛ دوسری صورت میں، یہاں اس کے بارے میں بات کرنا بے معنی ہو جائے گا۔ اگر لوگ خدا کو جاننا چاہتے ہیں لیکن ان کے پاس ”خدا“ کی صرف ایک لفظ کے طور پر لفظی سمجھ بوجھ ہے، یا خدا کے پاس کیا ہے اور وہ خود کیا ہے، اس کے مختلف پہلوؤں کے بارے میں، تو یہ صحیح سمجھ بوجھ نہیں ہے۔ تو خدا کو جاننے کا راستہ کیا ہے؟ یہ اسے اُس کے اعمال کے ذریعے جاننا ہے، اور اُس کے تمام پہلوؤں میں اُسے جاننا ہے۔ لہذا، ہمیں تمام چیزوں کی تخلیق کے وقت خدا کے کیے جانے والے اعمال کے موضوع پر مزید رفاقت کرنی چاہیے۔

جب سے خدا نے تمام چیزوں کو پیدا کیا ہے، وہ منظم طریقے سے اور اس کے بتائے ہوئے قوانین کے مطابق کام کر رہی ہیں اور ترقی کرتی چلی آ رہی ہیں۔ اس کی نظروں کے نیچے، اس کی حکمرانی کے تحت، نوع انسانی زندہ رہی ہے، اور اس تمام وقت کے دوران تمام چیزیں ایک منظم طریقے سے ترقی کرتی رہی ہیں۔ ایسی کوئی چیز نہیں ہے جو ان قوانین کو تبدیل یا تباہ کر سکے۔ یہ خدا کی حکمرانی کی وجہ سے ہے کہ تمام مخلوقات کی تعداد بڑھ سکتی ہے، اور یہ اس کی حکمرانی اور انتظام کی وجہ سے ہے کہ تمام وجود زندہ رہ سکتے ہیں۔ کہنے کا مطلب یہ ہے کہ خدا کی حکمرانی کے تحت تمام مخلوقات ایک منظم انداز میں وجود میں آتی ہیں، پھلتی پھولتی ہیں، غائب ہوتی ہیں اور دوبارہ جنم لیتی ہیں۔ جب بہار آتی ہے تو بوندا باندی والی بارش تازہ موسم کا احساس لاتی ہے اور زمین کو تر کر دیتی ہے۔ زمین نرم ہونا شروع ہو جاتی ہے، اور گھاس مٹی کو اوپر کی طرف دھکیل کر اپنا راستہ بناتی ہے اور پھوٹنے لگتی ہے، جب کہ درخت آہستہ آہستہ سبز ہو جاتے ہیں۔ یہ تمام جاندار چیزیں زمین پر تازہ قوتِ حیات لے کر آتی ہیں۔ جب تمام مخلوقات وجود میں آ رہی ہوں اور پھل پھول رہی ہوں تو ایسا ہی لگتا ہے۔ ہر طرح کے جانور موسم بہار کی گرمی کو محسوس کرنے اور ایک نئے سال کا آغاز کرنے کے لیے اپنے بلوں سے باہر نکل آتے ہیں۔ تمام مخلوقات گرمیوں کے دوران گرمی کا مزہ لیتی ہیں اور موسم کی گرمی سے لطف اندوز ہوتی ہیں۔ وہ تیزی سے بڑھتی ہیں۔ درخت، گھاس، اور تمام قسم کے پودے بڑی تیزی کے ساتھ بڑھ رہے ہوتے ہیں، یہاں تک کہ آخرکار ان پر پھول آتے ہیں اور وہ پھل دیتے ہیں۔ گرمیوں میں انسانوں سمیت تمام مخلوقات مصروف رہتی ہیں۔ موسم خزاں میں بارشیں خزاں کی ٹھنڈک لاتی ہیں اور ہر قسم کے جاندار فصل کی کٹائی کے موسم کی آمد کو محسوس کرنے لگتے ہیں۔ تمام مخلوقات پھل دیتی ہیں، اور انسان سردیوں کی تیاری میں خوراک حاصل کرنے کے لیے ان مختلف قسم کے پھلوں کی کو توڑنا شروع کر دیتے ہیں۔ سردیوں میں سردی کے موسم کے آتے ہی تمام مخلوقات آہستہ آہستہ خاموشی اور سکون کی حالت میں آرام کرنے لگتی ہیں اور لوگ بھی اس موسم میں آرام کرتے ہیں۔ موسم سے موسم تک، موسم بہار سے موسم گرما اور موسم خزاں سے موسم سرما میں منتقلی – یہ تمام تبدیلیاں خدا کے قائم کردہ قوانین کے مطابق ہوتی ہیں۔ وہ ان قوانین کو استعمال کرتے ہوئے تمام چیزوں اور بنی نوع انسان کی راہنمائی کرتا ہے اور اس نے بنی نوع انسان کے لیے زندگی کا ایک بھرپور اور رنگا رنگ طریقہ وضع کیا ہے، بقا کے لیے ایک ایسا ماحول تیار کیا ہے جس میں مختلف درجہ حرارت اور موسم ہیں۔ لہٰذا، بقا کے لیے اس قسم کے منظم ماحول کے اندر، انسان منظم طریقے سے زندہ رہ سکتے ہیں اور تعداد میں بڑھ سکتے ہیں۔ انسان ان قوانین کو تبدیل نہیں کر سکتے اور کوئی فرد یا مخلوق ان کو توڑ نہیں سکتی۔ اگرچہ لاتعداد تبدیلیاں رونما ہوئی ہیں – سمندر میدان بن گئے ہیں، جبکہ میدان سمندر بن گئے ہیں – یہ قوانین اب بھی موجود ہیں۔ کیونکہ خدا موجود ہے، اور اس کی حکمرانی اور اس کے انتظام کی وجہ سے یہ موجود ہیں۔ اس قسم کے منظم، بڑے پیمانے پر ماحول کے ساتھ، لوگوں کی زندگیاں ان قوانین اور قواعد کے اندر چلتی ہیں۔ ان قوانین کے تحت لوگوں کی نسل در نسل پرورش ہوئی اور لوگ نسل در نسل ان کے تحت زندہ رہے ہیں۔ لوگوں نے زندہ رہنے کے لیے اس منظم ماحول کے ساتھ ساتھ خدا کی طرف سے نسل در نسل پیدا کی گئی تمام چیزوں سے بھی لطف حاصل کیا ہے۔ اگرچہ لوگ محسوس کرتے ہیں کہ اس قسم کے قوانین قدرتی ہیں اور ان کو حقارت کے ساتھ دیکھتے ہوئے انھیں اپنا حق سمجھتے ہیں، اور اگرچہ وہ یہ محسوس نہیں کر سکتے کہ خدا ان قوانین کو ترتیب دے رہا ہے، کہ خدا ان قوانین پر حکمرانی کر رہا ہے، خواہ کچھ بھی ہو، خدا ہمیشہ اس غیر متغیر کام میں مصروف رہتا ہے۔ اس غیر متغیر کام میں اس کا مقصد بنی نوع انسان کی بقا ہے، اور تاکہ بنی نوع انسان زندہ رہ سکے۔

خدا تمام بنی نوع انسان کی پرورش کرنے کے لیے تمام چیزوں کی حدود متعین کرتا ہے

آج میں اس موضوع پر بات کرنے جا رہا ہوں کہ یہ کیسے ہے کہ اس قسم کے قوانین جو خدا سب چیزوں کے لیے لایا ہے وہ تمام بنی نوع انسان کی پرورش کرتے ہیں۔ یہ ایک بہت بڑا موضوع ہے، اس لیے ہم اسے کئی حصوں میں تقسیم کر سکتے ہیں اور ایک وقت میں ایک پر بات کر سکتے ہیں تاکہ تمہارے لیے واضح طور پر ان کا نقشہ کھینچا جا سکے۔ اس طرح تمہارے لیے سمجھنا آسان ہو جائے گا اور آہستہ آہستہ تم اسے سمجھ سکو گے۔

پہلا حصہ: خدا ہر قسم کے خطے کے لیے حدود متعین کرتا ہے

تو آؤ پہلے حصے سے شروع کرتے ہیں۔ جب خدا نے تمام چیزوں کو تخلیق کیا، تو اس نے پہاڑوں، میدانوں، صحراؤں، پہاڑیوں، دریاؤں اور جھیلوں کی حدود مقرر کر دیں۔ زمین پر پہاڑوں، میدانوں، صحراؤں اور پہاڑیوں کے ساتھ ساتھ پانی کے مختلف ذخائر بھی ہیں۔ یہ مختلف قسم کے خطوں کی تشکیل کرتے ہیں، کیا وہ نہیں کرتے؟ ان کے درمیان خدا نے حدود مقرر کر دیں۔ جب ہم حدود مقرر کرنے کی بات کرتے ہیں تو اس کا مطلب یہ ہوتا ہے کہ پہاڑوں کی اپنی حدود ہیں، میدانوں کی اپنی حدود ہیں، صحراؤں کی اپنی حدود ہیں، اور پہاڑیوں کا ایک مقررہ علاقہ ہے۔ دریاؤں اور جھیلوں جیسے پانی کے ذخیروں کی ایک مقررہ مقدار بھی ہے۔ یعنی جب خدا نے تمام چیزوں کو تخلیق کیا تو اس نے ہر چیز کو بہت واضح طور پر تقسیم کیا۔ خدا نے پہلے ہی طے کر رکھا ہے کہ کسی بھی پہاڑ کا نصف قطر کتنے کلومیٹر ہونا چاہیے اور اس کا دائرہ کیا ہے۔ اس نے یہ بھی طے کیا ہے کہ کسی بھی میدان کا نصف قطر کتنے کلومیٹر ہونا چاہیے اور اس کا دائرہ کیا ہے۔ تمام چیزوں کو تخلیق کرتے وقت، اس نے صحراؤں کی حدود کے ساتھ ساتھ پہاڑیوں کی حد اور ان کے تناسب کا بھی تعین کیا، اور ان کی سرحدیں بھی متعین کیں – یہ سب اس نے طے کیا تھا۔ اس نے دریاؤں اور جھیلوں کو تخلیق کرنے کے دوران ان کی حدود کا تعین کیا – ان سب کی اپنی حدود ہیں۔ تو جب ہم ”حدود“ کے بارے میں بات کرتے ہیں تو اس کا کیا مطلب ہے؟ ہم نے ابھی اس بارے میں بات کی تھی کہ کس طرح خدا تمام چیزوں کے لیے قوانین قائم کر کے سب چیزوں پر حکومت کرتا ہے۔ یعنی پہاڑوں کا سلسلہ اور حدود زمین کی گردش یا وقت گزرنے کی وجہ سے نہ پھیلے گا اور نہ ہی کم ہو گا۔ وہ مقرر، غیر متبدل ہیں، اور یہ خدا ہی ہے جو ان کے تبدیل نہ ہونے کا حکم دیتا ہے۔ جہاں تک میدانی علاقوں کا تعلق ہے، ان کا سلسلہ کیا ہے، ان کی حدود کیا ہیں – یہ خدا نے مقرر کیا ہے۔ ان کی اپنی حدود ہیں، اور اس طرح زمین کے ایک ٹیلے کا میدان کی زمین سے بے ترتیب طور پر اٹھنا ناممکن ہو گا۔ میدان اچانک پہاڑ میں تبدیل نہیں ہو سکتا – یہ ناممکن ہو گا۔ یہ ان قوانین اور حدود کا مفہوم ہے جن کے بارے میں ہم نے ابھی بات کی ہے۔ جہاں تک صحراؤں کا تعلق ہے، ہم یہاں صحراؤں کے مخصوص افعال یا کسی اور قسم کے خطوں یا جغرافیائی محل وقوع کا ذکر نہیں کریں گے، صرف ان کی حدود کا ہی ذکر کریں گے۔ خدا کی حکمرانی کے تحت، صحرا کی حدود بھی نہیں پھیلیں گی۔ یہ اس لیے ہے کہ خدا نے اسے اس کا قانون، اس کی حدود دی ہیں۔ اس کا رقبہ کتنا بڑا ہے اور اس کا کام کیا ہے، اس کی حدود کیا ہے، اور یہ کہاں واقع ہے – یہ خدا نے پہلے ہی مقرر کر دیا ہے۔ یہ اپنی حدود سے تجاوز نہیں کرے گا یا اپنی جگہ تبدیل نہیں کرے گا، اور اس کا علاقہ اپنی مرضی سے نہیں پھیلے گا۔ اگرچہ پانیوں کا بہاؤ جیسے دریا اور جھیلیں سب منظم اور مسلسل ہیں، وہ کبھی بھی اپنے سلسلے سے باہر یا اپنی حدود سے باہر نہیں جائیں گے۔ وہ سب ایک منظم طریقے سے اس ایک ہی سمت میں بہتے ہیں، جس سمت میں انھیں بہنا ہوتا ہے۔ لہٰذا خدا کے قوانین کے تحت کوئی بھی دریا یا جھیل زمین کی گردش یا وقت گزرنے کی وجہ سے اپنی مرضی سے خشک نہیں ہو گی یا اپنی مرضی سے اپنے بہاؤ کی سمت یا مقدار کو تبدیل نہیں کرے گی۔ یہ سب خدا کے اختیار میں ہے۔ کہنے کا مطلب یہ ہے کہ اس بنی نوع انسان کے درمیان خدا کی تخلیق کی گئی تمام چیزوں کی اپنی مقررہ جگہیں، علاقے اور حدود ہیں۔ یعنی جب خدا نے تمام چیزوں کو تخلیق کیا تو ان کی حدود قائم ہو گئیں اور ان میں اپنی مرضی سے کسی بھی قسم کی ترمیم، تجدید یا تبدیلی نہیں کی جا سکتی۔ ”اپنی مرضی“ کا کیا مطلب ہے؟ اس کا مطلب یہ ہے کہ وہ موسم، درجہ حرارت، یا زمین کی گردش کی رفتار کی وجہ سے اپنی اصل شکل کو کسی اصول کے بغیر منتقل نہیں کریں گے، پھیلیں گے نہیں یا تبدیل نہیں کریں گے۔ مثال کے طور پر، ایک پہاڑ ایک خاص اونچائی کا ہے، اس کی بنیاد ایک مخصوص علاقے کی ہے، اس کی ایک خاص بلندی ہے، اور اس میں سبزے کی ایک خاص مقدار ہے۔ اس سب کی منصوبہ بندی اور حساب کتاب خدا کی طرف سے کیا گیا ہے اور اسے اپنی مرضی سے تبدیل نہیں کیا جائے گا۔ جہاں تک میدانی علاقوں کا تعلق ہے، انسانوں کی اکثریت میدانی علاقوں میں رہتی ہے، اور آب و ہوا میں کوئی تبدیلی ان کے علاقوں یا ان کے وجود کی اہمیت پر اثر نہیں ڈالے گی۔ یہاں تک کہ ان مختلف خطوں اور جغرافیائی ماحول کے اندر موجود چیزیں جو خدا کی طرف سے تخلیق کی گئیں، اپنی مرضی سے تبدیل نہیں کی جائیں گی۔ مثال کے طور پر، صحرا کی ساخت، زیر زمین معدنی ذخائر کی اقسام، ریت کی مقدار جو ریگستان میں ہوتی ہے اور اس کا رنگ، صحرا کی موٹائی – یہ اپنی مرضی سے تبدیل نہیں ہوں گے۔ ایسا کیوں ہے کہ وہ اپنی مرضی سے تبدیل نہیں ہوں گے؟ یہ خدا کی حکمرانی اور اس کے انتظام کی وجہ سے ہے۔ خدا کے بنائے ہوئے ان تمام مختلف خطوں اور جغرافیائی ماحول کے اندر، وہ ہر چیز کو ایک منصوبہ بندی اور منظم طریقے سے چلا رہا ہے۔ لہٰذا یہ تمام جغرافیائی ماحول اب بھی موجود ہیں اور خدا کی طرف سے تخلیق کیے جانے کے ہزاروں بلکہ دسیوں ہزاروں سال بعد بھی ابھی تک اپنے فرائض انجام دے رہے ہیں۔ اگرچہ ایسے اوقات ہوتے ہیں جب آتش فشاں پھٹتے ہیں، اور زلزلے آنے کا وقت ہوتا ہے، اور ایسے اوقات ہوتے ہیں جب زمین میں بڑی تبدیلیاں ہوتی ہیں، لیکن خدا قطعی طور پر کسی بھی قسم کے خطے کو اس کی اصل فعالیت سے محروم نہیں ہونے دیتا۔ یہ صرف خدا کی طرف سے اس انتظام، اس کی حکمرانی اور ان قوانین پر اختیار کی وجہ سے ہے، کہ یہ سب کچھ – یہ سب کچھ جو انسان دیکھتا ہے اور جس سے لطف اندوز ہوتا ہے – ایک منظم طریقے سے زمین پر زندہ رہ سکتا ہے۔ تو پھر خدا زمین پر موجود ان تمام مختلف خطوں کا انتظام اس طرح کیوں کرتا ہے؟ اس کا مقصد یہ ہے کہ مختلف جغرافیائی ماحول میں زندہ رہنے والے تمام جانداروں کے لیے ایک مستحکم ماحول ہو، اور تاکہ وہ اس مستحکم ماحول میں زندہ رہنے اور تعداد بڑھانے کے قابل ہوں۔ یہ تمام چیزیں – وہ جو متحرک ہیں اور وہ جو غیر متحرک ہیں، وہ جو اپنے نتھنوں سے سانس لیتی ہیں اور وہ جو نہیں لیتی ہیں – بنی نوع انسان کی بقا کے لیے ایک منفرد ماحول بناتی ہیں۔ صرف اس قسم کا ماحول ہی انسانوں کی نسل در نسل پرورش کرسکتا ہے، اور صرف اس قسم کا ماحول ہی انسانوں کو نسل در نسل پرامن طریقے سے زندہ رہنے کی اجازت دے سکتا ہے۔

میں نے ابھی جس کے بارے میں بات کی ہے وہ ایک قدرے بڑا موضوع ہے، اس لیے شاید یہ تمہاری زندگیوں سے کسی قدر دور محسوس ہوتا ہے۔ لیکن مجھے اعتماد ہے کہ تم سب اسے سمجھ سکتے ہو۔ کہنے کا مطلب یہ ہے کہ، خدا کی حکمرانی میں سب چیزوں پر اس کے قوانین بہت اہم ہیں – واقعی بہت اہم! ان قوانین کے تحت تمام مخلوقات کی ترقی کے لیے پیشگی شرط کیا ہے؟ یہ خدا کی حکمرانی کی وجہ سے ہے۔ یہ اس کی حکمرانی کی وجہ سے ہے کہ ہر چیز اس کی حکمرانی کے اندر اپنے افعال انجام دیتی ہے۔ مثال کے طور پر پہاڑ جنگلات کی پرورش کرتے ہیں اور جنگلات بدلے میں اپنے اندر بسنے والے مختلف پرندوں اور درندوں کی پرورش اور حفاظت کرتے ہیں۔ میدان ایک ایسی جگہ ہیں جو انسانوں کے لیے فصلیں لگانے کے ساتھ ساتھ مختلف پرندوں اور حیوانوں کے لیے تیار کیے جاتے ہیں۔ وہ بنی نوع انسان کی اکثریت کو ہموار زمین پر رہنے اور لوگوں کی زندگیوں میں سہولت فراہم کرنے دیتے ہیں۔ اور میدانی علاقوں میں گھاس کے میدان بھی شامل ہیں – وسیع و عریض گھاس کے میدان۔ گھاس کے میدان زمین کے فرش کے لیے پودوں کا غلاف فراہم کرتے ہیں۔ وہ مٹی کی حفاظت کرتے ہیں اور مویشیوں، بھیڑوں اور گھوڑوں کی پرورش کرتے ہیں جو گھاس کے میدانوں پر رہتے ہیں۔ صحرا بھی اپنا کام کرتا ہے۔ یہ انسانوں کے رہنے کی جگہ نہیں ہے؛ اس کا کردار مرطوب آب و ہوا کو خشک بنانا ہے۔ دریاؤں اور جھیلوں کے بہاؤ لوگوں کو پینے کا پانی آسان طریقے سے پہنچاتے ہیں۔ وہ جہاں بہیں گے وہاں لوگوں کو پینے کے لیے پانی میسر ہو گا اور سب چیزوں کی پانی کی ضرورت آسانی سے پوری ہو جائے گی۔ یہ وہ حدود ہیں جو خدا نے مختلف خطوں کے لیے کھینچی ہیں۔

دوسرا حصہ: خدا زندگی کی ہر شکل کے لیے حدود متعین کرتا ہے

ان حدود کی وجہ سے جو خدا نے مقرر کی ہیں، مختلف خطوں نے بقا کے لیے مختلف ماحول پیدا کیے ہیں، اور بقا کے لیے یہ ماحول مختلف قسم کے پرندوں اور حیوانوں کے لیے مناسب رہے ہیں اور انھیں زندہ رہنے کے لیے جگہ بھی دی ہے۔ اس سے مختلف جانداروں کی بقا کے لیے ماحولیات کی حدود تیار کی گئی ہیں۔ یہ دوسرا حصہ ہے جس کے بارے میں ہم آگے بات کرنے جا رہے ہیں۔ سب سے پہلے تو یہ کہ پرندے اور درندے اور کیڑے مکوڑے کہاں رہتے ہیں؟ کیا وہ جنگلوں اور درختوں کے جھنڈ میں رہتے ہیں؟ یہ ان کا گھر ہیں۔ لہٰذا، مختلف جغرافیائی ماحول کے لیے حدود قائم کرنے کے علاوہ، خدا نے مختلف پرندوں اور حیوانوں، مچھلیوں، کیڑے مکوڑوں اور تمام پودوں کے لیے بھی حدود متعین کیں اور قوانین بنائے۔ مختلف جغرافیائی ماحول کے درمیان فرق کی وجہ سے اور مختلف جغرافیائی ماحول کی موجودگی کی وجہ سے، مختلف قسم کے پرندے اور حیوان، مچھلی، کیڑے مکوڑوں اور پودوں کی بقا کے لیے مختلف ماحول ہوتے ہیں۔ پرندے اور درندے اور کیڑے مکوڑے مختلف پودوں کے درمیان رہتے ہیں، مچھلیاں پانی میں رہتی ہیں اور پودے زمین پر اگتے ہیں۔ زمین میں مختلف علاقے جیسے کہ پہاڑ، میدان اور پہاڑیاں شامل ہیں۔ جب پرندوں اور درندوں کا اپنا گھر مقرر ہو جائے تو وہ کسی بھی راستے پر چل کر ادھر ادھر نہیں بھٹکیں گے۔ ان کے گھر جنگل اور پہاڑ ہیں۔ اگر، ایک دن، ان کے گھروں کو تباہ کر دیا گیا، تو یہ ترتیب افراتفری کا شکار ہو جائے گی۔ جیسے ہی یہ ترتیب افراتفری کا شکار ہو گی، تو اس کے نتائج کیا ہوں گے؟ سب سے پہلے کس کو تکلیف پہنچے گی؟ یہ بنی نوع انسان ہے۔ ان قوانین اور حدود کے اندر جو خدا نے قائم کی ہیں، کیا تم نے کوئی عجیب و غریب واقعہ دیکھا ہے؟ مثال کے طور پر صحرا میں چلتے ہوئے ہاتھی۔ کیا تم نے ایسا کچھ دیکھا ہے؟ اگر واقعی ایسا ہوا تو یہ ایک بہت ہی عجیب واقعہ ہو گا، کیونکہ ہاتھی جنگل میں رہتے ہیں، اور یہی وہ بقا کا ماحول ہے جو خدا نے ان کے لیے تیار کیا ہے۔ ان کے پاس زندہ رہنے کا اپنا ماحول ہے اور ان کا اپنا مقررہ گھر ہے، تو وہ اِدھر اُدھر کیوں بھاگتے پھریں گے۔ کیا کسی نے ببرشیر یا شیر کو سمندر کے کنارے چلتے دیکھا ہے؟ نہیں، تم نے نہیں دیکھا ہے۔ ببرشیروں اور شیروں کا گھر جنگل اور پہاڑ ہیں۔ کیا کسی نے سمندر کی وھیل یا شارک مچھلیوں کو صحرا میں تیرتے ہوئے دیکھا ہے؟ نہیں، تم نے نہیں دیکھا ہے۔ وھیل اور شارک مچھلیاں سمندر میں اپنا گھر بناتی ہیں۔ انسانوں کے رہنے والے ماحول میں، کیا ایسے لوگ ہیں جو بھورے ریچھوں کے ساتھ رہتے ہیں؟ کیا ایسے لوگ ہیں جو اپنے گھروں کے اندر اور باہر ہمیشہ مور یا دوسرے پرندوں سے گھرے رہتے ہیں؟ کیا کسی نے عقاب یا جنگلی ہنسوں کو بندروں کے ساتھ کھیلتے دیکھا ہے؟ (نہیں)۔ یہ سب عجیب و غریب مظاہر ہوں گے۔ جو چیزیں تمہارے کانوں کو بہت عجیب لگتی ہیں میرے ان کے بارے میں بات کرنے کی وجہ یہ ہے کہ تم یہ سمجھو کہ خدا کی تخلیق شدہ تمام چیزیں – چاہے وہ ایک جگہ پر ایستادہ ہوں یا چاہے وہ اپنے نتھنوں سے سانس لے سکیں – ان کے زندہ رہنے کے لیے اپنے قوانین ہیں۔ خدا نے ان جانداروں کو تخلیق کرنے سے بہت پہلے ان کے لیے ان کے اپنے گھر اور زندہ رہنے کے لیے ان کے اپنے ماحول کو تیار کر دیا تھا۔ ان جانداروں کی بقا کے لیے ان کے اپنے مخصوص ماحول تھے، ان کی اپنی خوراک اور ان کے اپنے گھر تھے، اور ان کے پاس اپنی بقا کے لیے مقرر کردہ جگہیں تھیں، ایسی جگہیں تھیں جن کا درجہ حرارت ان کی بقا کے لیے موزوں تھا۔ اس طرح، وہ کسی بھی راستے پر اِدھر اُدھر نہیں گھومتے یا بنی نوع انسان کی بقا کو نقصان نہیں پہنچاتے ہیں یا لوگوں کی زندگیوں کو متاثر نہیں کرتے ہیں۔ اس طرح خُدا سب چیزوں کا انتظام کرتا ہے اور بنی نوع انسان کو بقا کے لیے بہترین ماحول فراہم کرتا ہے۔ سب جاندار چیزوں میں موجود ہر ایک چیز کے پاس بقا کے لیے اس کے اپنے ماحول میں اپنی زندگی کو برقرار رکھنے والی خوراک ہوتی ہے۔ اس خوراک کے ساتھ، وہ بقا کے لیے اپنے آبائی ماحول سے منسلک ہو جاتی ہے۔ اس قسم کے ماحول میں، وہ خدا کے قائم کردہ قوانین کے مطابق زندہ رہتی ہے، تعداد بڑھاتی رہتی ہے اور آگے بڑھتی ہے۔ اس قسم کے قوانین کی وجہ سے، خدا کے تقدیر مقرر کرنے کی وجہ سے، تمام چیزیں بنی نوع انسان کے ساتھ ہم آہنگی کے ساتھ رہتی ہیں، اور بنی نوع انسان تمام چیزوں کے ساتھ ایک دوسرے پر انحصار کرتے ہوئے اکٹھے رہتا ہے۔

تیسرا حصہ: خدا بنی نوع انسان کی پرورش کے لیے حالات اور ماحولیات کو تقویت دیتا ہے

خدا نے تمام چیزوں کو تخلیق کیا اور ان کے لیے حدود قائم کیں؛ ان میں اس نے ہر قسم کی جاندار چیزوں کی پرورش کی۔ دریں اثنا، اس نے بنی نوع انسان کے لیے بقا کے مختلف ذرائع بھی تیار کیے، اس لیے تو دیکھ سکتا ہے کہ انسانوں کے پاس زندہ رہنے کا صرف ایک طریقہ نہیں ہے اور نہ ہی ان کے پاس بقا کے لیے صرف ایک ہی قسم کا ماحول ہے۔ ہم نے پہلے خدا کی طرف سے انسانوں کے لیے مختلف قسم کی خوراک اور پانی کے ذرائع تیار کرنے کے بارے میں بات کی تھی، جو بنی نوع انسان کی انسانی جسم میں زندگی کو جاری رکھنے کے لیے اہم ہیں۔ تاہم، اس بنی نوع انسان میں، تمام لوگ اناج پر گزارہ نہیں کرتے۔ جغرافیائی ماحول اور خطوں میں فرق کی وجہ سے لوگوں کے پاس زندہ رہنے کے مختلف ذرائع ہیں۔ بقا کے یہ تمام ذرائع خدا نے تیار کیے ہیں۔ اس لیے بنیادی طور پر تمام انسان کھیتی باڑی میں مصروف نہیں ہیں۔ یعنی تمام لوگوں کو اپنی خوراک فصلیں اگانے کی وجہ سے نہیں ملتی۔ یہ تیسرا حصہ ہے جس کے بارے میں ہم بات کرنے جارہے ہیں: بنی نوع انسان کے مختلف طرز زندگی کی وجہ سے حدود پیدا ہوئی ہیں۔ تو پھر انسانوں کے طرز زندگی کی دوسری اقسام کیا ہیں؟ خوراک کے مختلف ذرائع کے لحاظ سے، دوسری کون سی قسم کے لوگ موجود ہیں؟ کئی بنیادی اقسام ہیں۔

پہلا طرز زندگی شکار کرنا ہے۔ سب جانتے ہیں کہ یہ کیا ہے۔ شکار کر کے زندگی گزارنے والے لوگ کیا کھاتے ہیں؟ (کھیل شکار)۔ وہ پرندوں اور جنگل کے درندوں کو کھاتے ہیں۔ ”کھیل، شکار“ ایک جدید لفظ ہے۔ شکاری اسے کھیل نہیں سمجھتے؛ وہ اسے اپنی روزمرہ کی خوراک کے طور پر سوچتے ہیں۔ مثال کے طور پر، وہ ایک ہرن حاصل کرتے ہیں۔ جب وہ یہ ہرن حاصل کرتے ہیں تو یہ بالکل ایسے ہی ہے جیسے کوئی کسان مٹی سے خوراک حاصل کرتا ہے۔ ایک کسان کو مٹی سے خوراک ملتی ہے اور جب وہ اس خوراک کو دیکھتا ہے تو خوش ہوتا ہے اور سکون محسوس کرتا ہے۔ کھانے کے لیے فصلوں کے ہونے سے خاندان بھوکا نہیں رہے گا۔ کسان کا دل تشویش سے آزاد ہو جاتا ہے اور وہ مطمئن ہوتا ہے۔ ایک شکاری بھی اپنی پکڑی ہوئے چیز کو دیکھ کر سکون اور اطمینان محسوس کرتا ہے کیونکہ اسے کھانے کے بارے میں مزید فکر کرنے کی ضرورت نہیں ہوتی ہے۔ اگلے کھانے کے لیے کچھ کھانے کو موجود ہے اور بھوکے رہنے کی ضرورت نہیں ہے۔ یہ وہ شخص ہے جو زندہ رہنے کے لیے شکار کرتا ہے۔ شکار پر انحصار کرنے والوں کی اکثریت پہاڑی جنگلات میں رہتی ہے۔ وہ کھیتی باڑی نہیں کرتے۔ وہاں قابل کاشت زمین تلاش کرنا آسان نہیں ہے، اس لیے وہ مختلف جانداروں، مختلف قسم کے شکار پر زندہ رہتے ہیں۔ یہ طرز زندگی کی پہلی قسم ہے جو عام لوگوں سے مختلف ہے۔

دوسری قسم چرواہے کا طرز زندگی ہے۔ کیا وہ لوگ جو زندگی گزارنے کے لیے جانور پالتے ہیں وہ بھی زمین کاشت کرتے ہیں؟ (نہیں)۔ تو وہ کیا کرتے ہیں؟ وہ کیسے زندہ رہتے ہیں؟ (زیادہ تر، وہ روزی کے لیے مویشی اور بھیڑیں چراتے ہیں، اور سردیوں میں وہ اپنے مویشیوں کو ذبح کر کے کھاتے ہیں۔ ان کا بنیادی کھانا گائے اور بکرے کا گوشت ہے، اور وہ دودھ کی چائے پیتے ہیں۔ اگرچہ چرواہے چاروں موسموں میں مصروف رہتے ہیں، لیکن وہ اچھی طرح کھاتے ہیں۔ ان کے پاس کافی مقدار میں دودھ، دودھ کی مصنوعات اور گوشت موجود ہوتا ہے)۔ وہ لوگ جو زندگی گزارنے کے لیے جانور پالتے ہیں بنیادی طور پر گائےاور بکرے کا گوشت کھاتے ہیں، بھیڑ کا دودھ اور گائے کا دودھ پیتے ہیں، اور مویشیوں اور گھوڑوں کی سواری کرتے ہوئے اپنے بالوں میں ہوا اور اپنے چہروں پر سورج کے ساتھ میدان میں اپنے جانوروں کو چراتے ہیں۔ انھیں جدید زندگی کے دباؤ کا سامنا نہیں ہے۔ وہ سارا دن نیلے آسمانوں اور گھاس کے میدانوں کی وسعتوں کو دیکھتے ہیں۔ لوگوں کی بڑی اکثریت جو گلہ بانی پر گزارہ کرتی ہے وہ گھاس کے میدانوں پر رہتی ہے، اور وہ نسل در نسل اپنا خانہ بدوش طرز زندگی جاری رکھنے کے قابل رہی ہے۔ اگرچہ گھاس کے میدانوں پر زندگی تھوڑی تنہا ہوتی ہے، لیکن یہ بہت خوشگوار زندگی بھی ہے۔ یہ زندگی کا کوئی برا طریقہ نہیں ہے!

تیسری قسم ماہی گیری کا طرز زندگی ہے۔ انسانیت کا ایک چھوٹا حصہ سمندر کے کنارے یا چھوٹے جزیروں پر رہتا ہے۔ وہ سمندر کا سامنا کرتے ہوئے پانی میں گھرے ہوئے ہوتے ہیں۔ یہ لوگ روزی کمانے کے لیے مچھلی پکڑتے ہیں۔ جو روزی کمانے کے لیے مچھلی پکڑتے ہیں ان کے لیے خوراک کا ذریعہ کیا ہے؟ ان کی خوراک کے ذرائع میں ہر قسم کی مچھلیاں، سمندری غذا اور سمندر کی دیگر پیداوار شامل ہے۔ جو لوگ روزی کمانے کے لیے ماہی گیری کرتے ہیں وہ زمین کاشت نہیں کرتے، بلکہ ہر روز مچھلیاں پکڑنے میں گزارتے ہیں۔ ان کی بنیادی خوراک مختلف قسم کی مچھلیوں اور سمندر کی پیداوار پر مشتمل ہوتی ہے۔ وہ کبھی کبھار ان چیزوں کی چاول، آٹا اور روزمرہ کی ضروریات کے لیے تجارت کرتے ہیں۔ پانی کے قریب رہنے والے لوگوں کا یہ ایک مختلف طرز زندگی ہے۔ پانی کے قریب رہتے ہوئے، وہ اپنی خوراک کے لیے اسی پر انحصار کرتے ہیں، اور ماہی گیری سے اپنی روزی کماتے ہیں۔ ماہی گیری انھیں نہ صرف خوراک کا ذریعہ فراہم کرتی ہے بلکہ معاش کا ذریعہ بھی فراہم کرتی ہے۔

زمین کی کھیتی باڑی کے علاوہ، انسانیت کا زیادہ تر حصہ مذکورہ بالا تین طریقوں کے مطابق رہتا ہے۔ تاہم، لوگوں کی بڑی اکثریت روزی روٹی کے لیے کھیتی باڑی کرتی ہے، صرف چند لوگوں کے گروہ ہیں جو جانوروں کو چرا کر، ماہی گیری اور شکار کر کے روزی کماتے ہیں۔ اور جو لوگ کھیتی باڑی کرتے ہیں ان کی کیا ضرورت ہوتی ہے؟ انھیں زمین کی ضرورت ہے۔ نسل در نسل وہ زمین میں فصلیں لگا کر زندگی گزارتے ہیں، اور چاہے وہ سبزیاں، پھل یا اناج لگائیں، وہ اپنی خوراک اور روزمرہ کی ضروریات زمین سے ہی حاصل کرتے ہیں۔

ان مختلف انسانی طرز زندگی کو مضبوط کرنے کی بنیادی شرائط کیا ہیں؟ کیا یہ بالکل ضروری نہیں ہے کہ جس ماحول میں وہ زندہ رہنے کے قابل ہیں اسے بنیادی سطح پر محفوظ کیا جائے؟ یعنی شکار پر گزارہ کرنے والے اگر پہاڑی جنگلات یا پرندے اور درندوں سے محروم ہو جائیں تو ان کی روزی کا ذریعہ ختم ہو جائے گا۔ یہ غیر یقینی ہو جائے گا کہ اس نسل اور اس قسم کے لوگوں کو کس سمت جانا چاہیے، اور حتیٰ کہ وہ معدوم بھی ہو سکتے ہیں۔ اور ان لوگوں کے بارے میں کیا ہے جو اپنی روزی کے لیے جانور پالتے ہیں؟ وہ کس چیز پر بھروسا کرتے ہیں؟ جس چیز پر وہ صحیح معنوں میں انحصار کرتے ہیں وہ ان کے مویشی نہیں بلکہ وہ ماحول ہے جس میں ان کے مویشی زندہ رہنے کے قابل ہوتے ہیں – گھاس کے میدان۔ اگر گھاس کے میدان نہ ہوتے تو چرواہے اپنے مویشی کہاں چراتے؟ مویشی اور بھیڑیں کیا کھاتیں؟ مویشیوں کے بغیر، ان خانہ بدوش لوگوں کا کوئی ذریعہ معاش نہیں ہوتا۔ اپنے ذریعہ معاش کے بغیر یہ لوگ کہاں جاتے؟ ان کے لیے زندہ رہنا بہت مشکل ہو جاتا؛ ان کا کوئی مستقبل نہیں ہوتا۔ اگر پانی کے ذرائع نہ ہوتے، اور دریا اور جھیلیں بالکل خشک ہو جاتیں، تو کیا وہ تمام مچھلیاں، جو زندہ رہنے کے لیے پانی پر انحصار کرتی ہیں، اب بھی موجود ہوتیں؟ وہ نہیں ہوتیں۔ کیا یہ لوگ جو اپنی روزی کے لیے پانی اور مچھلی پر انحصار کرتے ہیں زندہ رہتے؟ جب ان کے پاس مزید خوراک نہ رہتی، جب ان کے پاس روزی روٹی کا ذریعہ نہیں رہتا، تو یہ لوگ زندہ رہنے کے قابل نہیں رہتے۔ یعنی اگر کسی نسل کو کبھی اپنی روزی روٹی یا اپنی بقا کا مسئلہ درپیش ہو تو وہ نسل مزید باقی نہیں رہے گی اور وہ روئے زمین سے مٹ سکتی ہے اور معدوم ہو سکتی ہے۔ اور جو لوگ روزی روٹی کے لیے کھیتی باڑی کرتے ہیں اگر وہ اپنی زمین کھو بیٹھیں، اگر وہ ہر قسم کے پودے نہ کاشت کر سکیں اور ان پودوں سے خوراک حاصل نہ کر سکیں، تو اس کا نتیجہ کیا نکلے گا؟ کیا خوراک کے بغیر لوگ بھوک سے مر نہیں جائیں گے؟ اگر جو لوگ بھوک سے مر رہے ہوں گے تو کیا انسانوں کی وہ نسل ختم نہیں ہو جائے گی؟ پس مختلف قسم کے ماحول کو برقرار رکھنے میں خدا کا یہ مقصد ہے۔ مختلف ماحول اور ماحولیاتی نظام اور ان کے اندر موجود تمام مختلف جانداروں کو برقرار رکھنے میں خدا کا صرف ایک مقصد ہے – اور وہ ہے ہر قسم کے لوگوں کی پرورش کرنا، ان لوگوں کی پرورش کرنا جو مختلف جغرافیائی ماحول میں رہتے ہیں۔

اگر تخلیق کردہ تمام چیزیں اپنے قوانین کھو بیٹھیں، تو وہ مزید باقی نہیں رہیں گی؛ اگر تمام چیزوں کے قوانین ختم ہو جائیں تو پھر تمام چیزوں کے درمیان جاندار موجود نہیں رہ سکتے۔ انسانیت اپنے ماحول کو بھی کھو دے گی جس پر وہ بقا کے لیے انحصار کرتی ہے۔ اگر انسانیت یہ سب کچھ کھو دیتی ہے، تو وہ پہلے کی طرح نسل در نسل پھلنے پھولنے اور بڑھنے کو جاری نہیں رکھ سکے گی۔ انسانوں کے اب تک زندہ رہنے کی وجہ یہی ہے کہ خدا نے ان کی پرورش کے لیے، بنی نوع انسان کی مختلف طریقوں سے پرورش کے لیے انھیں تخلیق کی تمام چیزیں مہیا کی ہیں۔ یہ صرف اسی وجہ سے ہے کہ خُدا بنی نوع انسان کی مختلف طریقوں سے پرورش کرتا ہے جس سے بنی نوع انسان آج تک زندہ ہے۔ بقا کے لیے ایک مقررہ ماحول کے ساتھ جو سازگار ہو اور جس میں فطری قوانین اچھی ترتیب میں ہوں، زمین کے تمام مختلف قسم کے لوگ، تمام مختلف نسلیں، اپنے اپنے مقرر کردہ علاقوں میں زندہ رہ سکتی ہیں۔ کوئی بھی ان علاقوں یا اپنے درمیان حدود سے آگے نہیں جا سکتا کیونکہ یہ خدا ہی ہے جس نے ان کو متعین کیا ہے۔ خُدا اِس طرح سے حدود کیوں متعین کرے گا؟ یہ تمام بنی نوع انسان کے لیے بڑی اہمیت کا معاملہ ہے – واقعی بہت اہمیت کا حامل ہے! خدا نے ہر قسم کے جاندار کے لیے ایک حد متعین کی ہے اور ہر قسم کے انسان کے لیے زندہ رہنے کے ذرائع متعین کیے ہیں۔ اس نے زمین پر مختلف قسم کے لوگوں اور مختلف نسلوں کو بھی تقسیم کیا اور ان کے لیے ایک حد قائم کی۔ یہ وہی ہے جس پر ہم آگے بات کریں گے۔

چوتھا حصہ: خدا مختلف نسلوں کے درمیان حدود متعین کرتا ہے

چوتھا، خدا نے مختلف نسلوں کے درمیان حدود متعین کیں۔ زمین پر سفید لوگ، کالے لوگ، بھورے لوگ اور زرد لوگ ہیں۔ یہ مختلف قسم کے لوگ ہیں۔ خدا نے ان مختلف قسم کے لوگوں کی زندگیوں کے لیے بھی ایک دائرہ کار مقرر کیا ہے اور لوگ، اس سے بے خبر، خدا کے نظم و نسق کے تحت بقا کے لیے اپنے موزوں ماحول میں رہتے ہیں۔ کوئی بھی اس سے باہر قدم نہیں رکھ سکتا۔ مثال کے طور پر ہم سفید فام لوگوں پر غور کرتے ہیں۔ ان میں سے زیادہ تر جس جغرافیائی حد میں رہتے ہیں وہ کیا ہے؟ زیادہ تر یورپ اور امریکہ میں رہتے ہیں۔ وہ جغرافیائی حد جس میں سیاہ فام لوگ بنیادی طور پر رہتے ہیں، افریقہ ہے۔ بھورے لوگ بنیادی طور پر جنوب مشرقی ایشیا اور جنوبی ایشیا میں، تھائی لینڈ، انڈیا، میانمار، ویتنام اور لاؤس جیسے ممالک میں رہتے ہیں۔ زرد رنگ کے لوگ بنیادی طور پر ایشیا میں رہتے ہیں، یعنی چین، جاپان اور جنوبی کوریا جیسے ممالک میں۔ خدا نے ان تمام مختلف اقسام کی نسلوں کو مناسب طریقے سے تقسیم کر دیا ہے تاکہ یہ مختلف نسلیں دنیا کے مختلف حصوں میں تقسیم ہوں۔ دنیا کے ان مختلف حصوں میں، خدا نے بہت پہلے انسانوں کی مختلف نسلوں کی بقا کے لیے موزوں ماحول تیار کر رکھا تھا۔ خدا نے ان کی بقا کے اس ماحول کے اندر، مختلف رنگوں اور ساخت کی مٹی تیار کی ہے۔ دوسرے لفظوں میں، سفید فام لوگوں کے جسم بنانے والے اجزا ان جیسے نہیں ہیں جو سیاہ فام لوگوں کے جسموں کو بناتے ہیں، اور وہ ان اجزا سے بھی مختلف ہیں جو دوسری نسلوں کے لوگوں کے جسموں کو بناتے ہیں۔ جب خدا نے تمام چیزوں کو تخلیق کیا تو اس نے اس نسل کی بقا کے لیے ماحول پہلے سے تیار کر رکھا تھا۔ ایسا کرنے میں اس کا مقصد یہ تھا کہ جب اس قسم کے لوگ بڑھنے لگیں، اور تعداد میں اضافہ ہو، تو انھیں ایک خاص حد میں رکھا جائے۔ خدا نے انسانوں کو تخلیق کرنے سے پہلے ہی یہ سب کچھ سوچ لیا تھا – وہ یورپ اور امریکہ کو سفید فام لوگوں کے لیے مخصوص رکھے گا تاکہ وہ ترقی کر سکیں اور زندہ رہ سکیں۔ چنانچہ جب خدا زمین کو تخلیق کر رہا تھا تو اس کے پاس پہلے سے ہی ایک منصوبہ تھا، اس نے زمین کے اس ٹکڑے میں جو کام انجام دیا، اس کے انجام دینے کا، اور اس نے زمین کے اس ٹکڑے پر جس کی پرورش کی، اس کی پرورش کرنے کا اس کے پاس ایک ہدف اور ایک مقصد تھا۔ مثلاً اس زمین پر کون سے پہاڑ، کتنے میدان، پانی کے کتنے ذرائع، کس قسم کے پرندے اور درندے، کون سی مچھلیاں اور کون سے پودے ہوں گے، یہ سب خدا نے بہت پہلے تیار کر رکھا تھا۔ کسی ایک مخصوص نسل کے، مخصوص قسم کے انسان کی بقا کا ماحول تیار کرتے وقت، خدا کو بہت سے مسائل پر ہر قسم کے زاویوں سے غور کرنے کی ضرورت تھی: جغرافیائی ماحول، مٹی کی ساخت، پرندوں اور حیوانوں کی مختلف انواع، مچھلی کی مختلف اقسام کی جسامت، مچھلیوں کے اجسام کو بنانے والے اجزا، پانی کے معیار میں فرق، نیز پودوں کی تمام مختلف اقسام۔۔۔ خدا نے یہ سب کچھ بہت پہلے ہی تیار کر رکھا تھا۔ اس قسم کا ماحول بقا کا ایک ایسا ماحول ہے جسے خدا نے سفید فام لوگوں کے لیے بنایا اور تیار کیا ہے اور یہ فطری طور پر ان کا ہے۔ کیا تم نے دیکھا ہے کہ جب خدا نے تمام چیزوں کو تخلیق کیا تو اس نے اس میں بہت غور و فکر کیا اور ایک منصوبہ بندی کے ساتھ عمل کیا؟ (ہاں، ہم نے دیکھا ہے کہ مختلف قسم کے لوگوں کے لیے خدا کے خیالات بہت سوچے سمجھے تھے۔ بقا کا جو ماحول اس نے مختلف قسم کے انسانوں کے لیے بنایا، جس قسم کے پرندے، حیوان اور مچھلیاں، جتنے پہاڑ اور جتنے میدان تیار کیے، اس نے انتہائی سوچ سمجھ اور درستی کے ساتھ اس پر غور کیا)۔ مثال کے طور پر سفید فام لوگوں کو ہی لو۔ سفید فام لوگ بنیادی طور پر کون سی غذائیں کھاتے ہیں؟ سفید فام لوگ جو خوراک کھاتے ہیں وہ ایشیائی لوگوں کی خوراک سے بہت مختلف ہوتی ہے۔ سفید فام لوگ جو اہم غذا کھاتے ہیں وہ بنیادی طور پر گوشت، انڈے، دودھ اور مرغی پر مشتمل ہوتی ہے۔ روٹی اور چاول جیسے اناج عام طور پر اضافی خوراک ہے جو پلیٹ کے کنارے پر رکھی جاتی ہے۔ یہاں تک کہ سبزیوں کا سلاد کھاتے وقت بھی، انھیں بھنے ہوئے گائے یا مرغی کے گوشت کے چند ٹکڑے ڈالنے کی عادت ہے، اور یہاں تک کہ جب وہ گندم سے بنا کھانا کھاتے ہیں، تو اس میں بھی پنیر، انڈے یا گوشت شامل کر لیتے ہیں۔ کہنے کا مطلب یہ ہے کہ ان کی اہم خوراک بنیادی طور پر گندم پر مبنی خوراک یا چاول پر مشتمل نہیں ہوتی ہے؛ وہ بڑی مقدار میں گوشت اور پنیر کھاتے ہیں۔ وہ اکثر برف کا پانی پیتے ہیں کیونکہ ان کے کھانے میں حرارے بہت زیادہ ہوتے ہیں۔ لہذا، سفید فام لوگ غیر معمولی طور پر مضبوط ہیں۔ خدا کی طرف سے ان کی روزی کا ذریعہ اور اور ان کے رہنے کا ماحول اس طرح تیار کیا گیا ہے، جو انھیں یہ طرزِ زندگی گزارنے کے قابل بناتا ہے، ایک ایسا طرزِ زندگی جو دوسری نسلوں کے لوگوں کے طرز زندگی سے مختلف ہے۔ زندگی کے اس طریقے میں کوئی صحیح یا غلط نہیں ہے – یہ قدرتی ہے، خدا کی طرف سے پہلے سے طے شدہ ہے، اور یہ خدا کے احکامات اور اس کے انتظامات سے پیدا ہوتا ہے۔ کہ اس نسل کی زندگی کا یہ طریقہ ہے اور ان کے ذریعہ معاش کے یہ ذرائع ان کی نسل کی وجہ سے ہیں اور خدا کی طرف سے ان کی بقا کے ماحول کی وجہ سے ہیں۔ تم کہہ سکتے ہو کہ زندہ رہنے کے لیے خدا نے سفید فام لوگوں کے لیے جو ماحول تیار کیا ہے، اور اس ماحول سے جو خوراک وہ روزانہ حاصل کرتے ہیں، وہ وافر اور فراواں ہے۔

خدا نے دوسری نسلوں کی بقا کے لیے بھی ضروری ماحول تیار کیا۔ سیاہ فام لوگ بھی ہیں – سیاہ فام لوگ کہاں رہتے ہیں؟ وہ بنیادی طور پر وسطی اور جنوبی افریقہ میں رہتے ہیں۔ اس قسم کے ماحول میں خدا نے ان کے لیے زندگی گزارنے کے لیے کیا تیار کیا؟ منطقہ حارہ کے جنگلات، ہر قسم کے پرندے اور درندے، اور صحرا بھی، اور ہر قسم کے پودے جو لوگوں کے ساتھ رہتے ہیں۔ ان کے پاس پانی، ان کی معاش اور خوراک کے ذرائع ہیں۔ خدا ان کے خلاف متعصب نہیں تھا۔ اس سے کوئی فرق نہیں پڑتا ہے کہ انہوں نے کبھی کیا کیا ہے، ان کی بقا کبھی مسئلہ نہیں رہی ہے۔ وہ بھی دنیا کے ایک حصے میں ایک خاص مقام اور ایک مخصوص علاقے پر قابض ہیں۔

اب زرد لوگوں کی بات کرتے ہیں۔ زرد رنگ کے لوگ بنیادی طور پر زمین کے مشرق میں رہتے ہیں۔ مشرق اور مغرب کے ماحول اور جغرافیائی مقامات میں کیا فرق ہے؟ مشرق میں، زمین زیادہ تر زرخیز ہے، اور مواد اور معدنی ذخائر سے مالا مال ہے۔ یعنی زمین کے اوپر اور زیر زمین ہر قسم کے وسائل وافر ہیں۔ اور لوگوں کے اس گروہ کے لیے، اس نسل کے لیے، خدا نے متعلقہ مٹی، آب و ہوا اور مختلف جغرافیائی ماحول بھی تیار کیے جو ان کے لیے موزوں ہیں۔ اگرچہ اس جغرافیائی ماحول اور مغرب کے ماحول میں بہت فرق ہے، لیکن لوگوں کی ضروری خوراک، ذریعہ معاش اور بقا کے ذرائع بھی خدا نے تیار کیے تھے۔ مغرب میں سفید فام لوگوں کے رہنے کا جو ماحول ہے یہ اس سے بالکل مختلف ہے۔ لیکن ایک چیز کیا ہے جو مجھے تمہیں بتانے کی ضرورت ہے؟ مشرقی نسل کے لوگوں کی تعداد نسبتاً زیادہ ہے، اس لیے خدا نے زمین کے اس حصے میں بہت سے ایسے عناصر شامل کیے جو کہ مغرب سے مختلف ہیں۔ وہاں، اس نے بہت سے مختلف مناظر اور ہر قسم کے وافر مواد کو شامل کیا۔ وہاں قدرتی وسائل بہت زیادہ ہیں؛ خطہ بھی متنوع اور گوناگوں ہے، جو مشرقی نسل کے لوگوں کی بہت بڑی تعداد کی پرورش کے لیے کافی ہے۔ جو چیز مشرق کو مغرب سے ممتاز کرتی ہے وہ یہ ہے کہ مشرق میں – جنوب سے شمال، مشرق سے مغرب تک – آب و ہوا مغرب سے بہتر ہے۔ چار موسم واضح طور پر الگ الگ ہیں، درجہ حرارت مناسب ہے، قدرتی وسائل وافر ہیں، اور قدرتی مناظر اور خطوں کی اقسام مغرب کی نسبت بہت بہتر ہیں۔ خدا نے ایسا کیوں کیا؟ خدا نے سفید لوگوں اور زرد لوگوں کے درمیان ایک بہت ہی معقول توازن پیدا کیا۔ اس کا کیا مطلب ہے؟ اس کا مطلب یہ ہے کہ سفید فام لوگوں کی خوراک کے تمام پہلو، جو چیزیں وہ استعمال کرتے ہیں، اور ان کے لطف اندوز ہونے کے لیے فراہم کی گئی چیزیں اس سے کہیں بہتر ہیں جن سے زرد رنگ کے لوگ لطف اندوز ہو سکتے ہیں۔ تاہم، خدا کسی نسل کے خلاف متعصب نہیں ہے۔ خدا نے زرد لوگوں کی بقا کے لیے زیادہ خوبصورت اور بہتر ماحول دیا۔ یہی توازن ہے۔

خدا نے پہلے سے طے کر رکھا ہے کہ کس قسم کے لوگوں کو دنیا کے کس حصے میں رہنا چاہیے؛ کیا انسان ان حدود سے آگے بڑھ سکتے ہیں؟ (نہیں، وہ نہیں بڑھ سکتے)۔ کیا حیرت انگیز بات ہے! یہاں تک کہ اگر مختلف ادوار میں یا غیر معمولی وقتوں میں جنگیں یا تجاوزات بھی ہوں، تو یہ جنگیں اور تجاوزات بقا کے اس ماحول کو قطعی طور پر تباہ نہیں کر سکتیں جو خدا نے ہر نسل کے لیے پہلے سے مقرر کر رکھا ہے۔ یعنی خدا نے دنیا کے ایک خاص حصے میں ایک خاص قسم کے لوگوں کو مقرر کیا ہے اور وہ ان حدود سے باہر نہیں جا سکتے۔ یہاں تک کہ اگر لوگوں میں خدا کی اجازت کے بغیر اپنے علاقے کو تبدیل کرنے یا پھیلانے کی کسی قسم کی کوئی خواہش ہو، تو بھی اس کا حصول بہت مشکل ہو گا۔ ان کے لیے کامیاب ہونا بہت مشکل ہو گا۔ مثال کے طور پر، سفید فام لوگ اپنے علاقے کو بڑھانا چاہتے تھے اور انہوں نے کچھ دوسرے ممالک کو نوآبادیات بنا لیا۔ جرمنوں نے کچھ ممالک پر حملہ کیا، اور برطانیہ نے ایک بار ہندوستان پر قبضہ کر لیا۔ نتیجہ کیا نکلا؟ آخر کار وہ ناکام ہو گئے۔ ہم ان کی ناکامی سے کیا دیکھتے ہیں؟ جو خدا نے پہلے سے طے کر رکھا ہے اسے فنا کرنے کی اجازت نہیں ہے۔ لہٰذا، اس سے کوئی فرق نہیں پڑتا کہ تو نے برطانیہ کی توسیع میں کتنی ہی تیز رفتاری کیوں نہ دیکھی ہو، بالآخر انھیں پھر بھی پیچھے ہٹنا پڑا تھا، اور زمین اب بھی انڈیا ہی کی ہے۔ جو اس سرزمین پر رہتے ہیں وہ اب بھی انڈین ہی ہیں، انگریز نہیں، کیونکہ خدا نے اس کی اجازت نہیں دی۔ جن لوگوں نے تاریخ یا سیاست پر تحقیق کی ہے ان میں سے کچھ نے اس پر مقالے لکھے ہیں۔ وہ برطانیہ کی ناکامی کی وجوہات بتاتے ہوئے کہتے ہیں کہ ہو سکتا ہے اس کی وجہ یہ ہو کہ کسی مخصوص نسل کو فتح نہیں کیا جا سکتا تھا، یا یہ کسی اور انسانی وجہ سے ہو سکتا ہے۔۔۔ یہ حقیقی وجوہات نہیں ہیں۔ اصل سبب خدا کی وجہ سے ہے – اس نے اس کی اجازت نہیں دی! خدا کسی قوم کو زمین کے ایک مخصوص ٹکڑے پر رہنے دیتا ہے اور انھیں وہاں آباد کرتا ہے، اور اگر خدا انھیں اس سرزمین سے منتقل ہونے کی اجازت نہیں دیتا ہے تو وہ کبھی بھی منتقل نہیں ہو سکیں گے۔ اگر خدا ان کے لیے کوئی متعین علاقہ مختص کر دے تو وہ اس علاقے کے اندر ہی رہیں گے۔ بنی نوع انسان ان متعین علاقوں سے فرار نہیں ہو سکتا یا خود کو نہیں نکال سکتا۔ یہ یقینی ہے۔ اس سے کوئی فرق نہیں پڑتا ہے کہ تجاوز کرنے والوں کی افواج کتنی ہی بڑی کیوں نہ ہوں، یا جن پر قبضہ کیا جا رہا ہے وہ کتنے ہی کمزور کیوں نہ ہوں، حملہ آوروں کی کامیابی کا فیصلہ آخر کار خدا ہی نے کرنا ہے۔ یہ پہلے سے ہی اس کی طرف سے مقرر ہے، اور کوئی بھی اسے تبدیل نہیں کر سکتا۔

اوپر بیان کیا گیا ہے کہ خدا نے مختلف نسلوں کو کس طرح تقسیم کیا ہے۔ خدا نے نسلوں کو تقسیم کرنے کے لیے کیا کام کیا ہے؟ سب سے پہلے، اس نے بڑے پیمانے پر جغرافیائی ماحول تیار کیا، لوگوں کے لیے مختلف مقامات مختص کیے، جس کے بعد نسلوں کے بعد نسلیں ان جگہوں پر زندہ رہیں۔ یہ طے ہو گیا ہے – ان کی بقا کے لیے متعین علاقہ طے ہو گیا ہے۔ اور ان کی زندگیاں، وہ کیا کھاتے ہیں، وہ کیا پیتے ہیں، ان کی روزی روٹی – خدا نے یہ سب بہت پہلے طے کر دیا ہے۔ اور جب خدا تمام چیزوں کو تخلیق کر رہا تھا، تو اس نے مختلف قسم کے لوگوں کے لیے مختلف تیاریاں کیں: مختلف مٹی کی ساخت، مختلف آب و ہوا، مختلف پودے، اور مختلف جغرافیائی ماحول موجود ہیں۔ حتیٰ کہ مختلف جگہوں پر پرندے اور درندے بھی مختلف ہوتے ہیں، مختلف پانیوں کی اپنی مخصوص قسم کی مچھلیاں اور آبی پیداوار ہوتی ہے۔ حتیٰ کہ حشرات الارض کی اقسام بھی خدا نے مقرر کی ہیں۔ مثال کے طور پر، امریکی براعظم میں جو چیزیں اگتی ہیں وہ سب بہت بڑی، بہت لمبی اور بہت مضبوط ہوتی ہیں۔ پہاڑی جنگل میں درختوں کی جڑیں بہت اتھلی ہوتی ہیں، لیکن وہ بہت لمبے ہو جاتے ہیں۔ وہ سو میٹر یا اس سے زیادہ کی اونچائی تک بھی پہنچ سکتے ہیں، لیکن ایشیا کے جنگلات میں درخت زیادہ تر اتنے لمبے نہیں ہوتے۔ مثال کے طور پر ایلو کے پودوں کو لو۔ جاپان میں وہ بہت تنگ اور بہت پتلے ہوتے ہیں، لیکن امریکہ میں ایلو کے پودے بہت بڑے ہوتے ہیں۔ یہاں ایک فرق ہے۔ یہ ایک ہی نام کے ساتھ ایک ہی قسم کا پودا ہے، لیکن امریکی براعظم میں یہ خاص طور پر بڑا ہو جاتا ہے۔ ان مختلف پہلوؤں کے فرق کو لوگ شاید نہ دیکھ سکیں اور نہ ہی محسوس کر سکیں، لیکن جب خدا تمام چیزوں کو تخلیق کر رہا تھا، تو اس نے ان کی خاکہ نگاری کی اور مختلف نسلوں کے لیے مختلف جغرافیائی ماحول، مختلف خطوں اور مختلف جانداروں کو تیار کیا۔ اس کی وجہ یہ ہے کہ خدا نے مختلف قسم کے لوگوں کو تخلیق کیا اور وہ جانتا ہے کہ ان میں سے ہر ایک کی کیا ضرورت ہے اور ان کا طرز زندگی کیا ہے۔

خدا سب پر حکمرانی کرتا ہے اور سب کے لیے فراہم کرتا ہے، وہ سب چیزوں کا خدا ہے

ان میں سے کچھ چیزوں کے بارے میں بات کرنے کے بعد، کیا تم اب یہ محسوس کرتے ہو کہ تم نے اس اہم موضوع کے بارے میں کچھ سیکھا ہے جس پر ہم نے ابھی بات کی ہے؟ کیا تمہیں لگتا ہے کہ تم اسے سمجھنا شروع کر رہے ہو؟ مجھے یقین ہے کہ اب تمہیں اس بات کا کچھ اندازہ ہو جانا چاہیے کہ میں نے ان پہلوؤں کے بارے میں وسیع تر موضوع میں بات کرنے کا انتخاب کیوں کیا۔ کیا ایسا ہی معاملہ ہے؟ شاید تم اس بارے میں کچھ بات کر سکو کہ تم اس میں سے کتنا سمجھے ہو۔ (تمام انسانیت کی پرورش ہر چیز کے لیے خدا کے مقرر کردہ قوانین سے ہوئی ہے۔ جب خدا ان قوانین کا تعین کر رہا تھا، تو اس نے مختلف نسلوں کو مختلف ماحول، مختلف طرز زندگی، مختلف خوراک، اور مختلف آب و ہوا اور درجہ حرارت فراہم کیے تھے۔ یہ اس لیے تھا کہ تمام انسانیت زمین پر آباد ہو سکے اور زندہ رہ سکے۔ اس سے میں دیکھ سکتا ہوں کہ بنی نوع انسان کی بقا کے لیے خدا کے منصوبے بہت درست ہیں اور میں اس کی حکمت اور کمال کو دیکھ سکتا ہوں، اور ہم انسانوں کے لیے اس کی محبت کو دیکھ سکتا ہوں)۔ (خدا کی طرف سے مقرر کردہ قوانین اور دائرہ کار کسی بھی شخص، واقعہ یا چیز کے ذریعے تبدیل نہیں ہو سکتے ہیں۔ یہ سب اس کے حکم کے تحت ہے)۔ تمام چیزوں کی ترقی کے لیے خدا کی طرف سے مقرر کردہ قوانین کے نقطہ نظر سے دیکھا جائے تو کیا تمام انسانیت کو، اس کی تمام اقسام میں، خدا کی طرف سے فراہم نہیں کیا گیا اور پرورش نہیں کی گئی؟ اگر یہ قوانین تباہ ہو گئے ہوتے یا خدا نے یہ قوانین بنی نوع انسان کے لیے قائم نہ کیے ہوتے تو بنی نوع انسان کے امکانات کیا ہوتے؟ انسانوں کے اپنے زندہ رہنے کے بنیادی ماحول کو کھو دینے کے بعد، کیا ان کے پاس خوراک کا کوئی ذریعہ ہوتا؟ یہ ممکن ہے کہ خوراک کے ذرائع ایک مسئلہ بن جاتے۔ اگر لوگوں کے خوراک کے ذرائع ختم ہو جائیں، یعنی اگر وہ کھانے کے لیے کچھ حاصل نہ کر پائیں تو وہ کتنے دنوں تک زند رہ سکیں گے؟ ممکنہ طور پر وہ ایک مہینہ بھی زندہ نہیں رہ سکیں گے، اور ان کی بقا ایک مسئلہ بن جائے گی۔ لہٰذا ہر وہ ایک کام جو خدا لوگوں کی بقا کے لیے کرتا ہے، وہ ان کے موجود رہنے، افزائشِ نسل اور بقا کے لیے بہت اہم ہے۔ وہ ہر ایک کام جو خدا اپنی تخلیق میں کرتا ہے اس کا انسانوں کی بقا سے گہرا تعلق ہے اور اس سے لازم و ملزوم ہے۔ اگر بنی نوع انسان کی بقا ایک مسئلہ بن جائے تو کیا خدا کا نظم و نسق جاری رہ سکتا ہے؟ کیا خدا کا نظم و نسق پھر بھی موجود رہے گا؟ خدا کا نظم و نسق اس تمام انسانیت کی بقا کے ساتھ ہے جس کی وہ پرورش کرتا ہے، اس لیے اس سے کوئی فرق نہیں پڑتا ہے کہ خدا اپنی تخلیق کردہ تمام چیزوں کے لیے جتنی بھی تیاریاں کرتا ہے اور جو کچھ وہ انسانوں کے لیے کرتا ہے، یہ سب اس کے لیے ضروری ہے، اور یہ بنی نوع انسان کی بقا کے لیے اہم ہے۔ اگر یہ قوانین جو خدا نے تمام چیزوں کے لیے مقرر کیے ہیں، ان سے ہٹ جایا جائے، اگر ان قوانین کو توڑ دیا جائے یا ان میں خلل ڈال دیا جائے، تو تمام چیزیں باقی نہیں رہ سکیں گی، انسانیت کی بقا کا ماحول برقرار نہیں رہے گا، نہ ہی ان کا روزمرہ کا رزق، اور نہ ہی خود انسانیت۔ اس وجہ سے، خدا کا بنی نوع انسان کی نجات کا نظم و نسق بھی ختم ہو جائے گا۔

ہر وہ چیز جس پر ہم نے بات کی ہے، اس میں ہر ایک چیز، ہر ایک شے کا ہر ایک شخص کی بقا سے بہت قریبی تعلق ہے۔ تم کہہ سکتے ہو، ”تو جس کے بارے میں بات کر رہا ہے وہ بہت بڑی ہے، یہ کوئی ایسی چیز نہیں ہے جسے ہم دیکھ سکتے ہیں،“ اور شاید ایسے لوگ ہوں گے جو کہیں گے، ”تو جس کے بارے میں بات کر رہا ہے اس کا مجھ سے کوئی تعلق نہیں ہے۔“ تاہم، یہ نہ بھول کہ تو تمام چیزوں کا صرف ایک حصہ بن کر رہ رہا ہے؛ تو خدا کی حکمرانی کے تحت تمام مخلوقات میں سے ایک ہے۔ خدا کی تخلیق کردہ چیزیں اس کی حکمرانی سے الگ نہیں کی جا سکتیں، اور کوئی ایک شخص بھی خود کو اس کی حکمرانی سے الگ نہیں کر سکتا۔ اس کی حکمرانی کو کھونے اور اس کے رزق سے محروم ہونے کا مطلب یہ ہو گا کہ لوگوں کی زندگیاں، لوگوں کی جسمانی زندگیاں ختم ہو جائیں گی۔ خدا کے بنی نوع انسان کی بقا کے لیے ماحول قائم کرنے کی یہ اہمیت ہے۔ اس سے کوئی فرق نہیں پڑتا کہ تیرا تعلق کس نسل سے ہے یا تو زمین کے کس ٹکڑے پر رہتا ہے، خواہ وہ مغرب میں ہو یا مشرق میں – تو اپنے آپ کو بقا کے اس ماحول سے الگ نہیں کر سکتا جو خدا نے انسانیت کے لیے قائم کیا ہے، اور تو اپنے آپ کو زندہ رہنے کے لیے اس ماحول کی پرورش اور فراہمی سے الگ نہیں کر سکتا جو اس نے انسانوں کے لیے قائم کیا ہے۔ اس سے کوئی فرق نہیں پڑتا ہے کہ تیرا ذریعہ معاش کیا ہے، تو زندگی گزارنے کے لیے کس چیز پر بھروسہ کرتا ہے، اور تو جسمانی زندگی کو برقرار رکھنے کے لیے کس چیز پر بھروسہ کرتا ہے، تو خود کو خدا کی حکمرانی اور اس کے نظم و نسق سے الگ نہیں کر سکتا۔ کچھ لوگ کہتے ہیں: ”میں کسان نہیں ہوں۔ میں روزی کے لیے فصلیں نہیں اُگاتا۔ میں اپنی خوراک کے لیے آسمانوں پر بھروسہ نہیں کرتا، اس لیے میری بقا اس بقا کے ماحول میں نہیں ہو رہی ہے جو خدا نے قائم کیا ہے۔ مجھے اس قسم کے ماحول سے کچھ نہیں دیا گیا ہے۔“ کیا یہ صحیح ہے؟ تو کہتا ہے کہ تو اپنی روزی کے لیے فصلیں نہیں اُگاتا، لیکن کیا تو اناج نہیں کھاتا؟ کیا تو گوشت اور انڈے نہیں کھاتا؟ اور کیا تو سبزیاں اور پھل نہیں کھاتا؟ ہر وہ چیز جو تو کھاتا ہے، یہ تمام چیزیں جن کی تجھے ضرورت ہے، ان کو خدا کی طرف سے انسانیت کے لیے قائم کردہ زندہ رہنے کے لیے ماحول سے الگ نہیں کیا جا سکتا۔ اور ہر اس چیز کا ماخذ جس کی انسانیت کو ضرورت ہے اسے خدا کی تخلیق کردہ ان تمام چیزوں سے الگ نہیں کیا جا سکتا، جو اپنی مکمل مقدار میں بقا کے لیے تیرا ماحول بناتی ہیں۔ جو پانی تو پیتا ہے، جو لباس تو پہنتا ہے اور وہ تمام چیزیں جو تو استعمال کرتا ہے – ان میں سے کون سی چیز خدا کی تخلیق میں سے حاصل نہیں ہوتی ہے؟ کچھ لوگ کہتے ہیں: ”کچھ چیزیں ایسی ہیں جو خدا کی تخلیق کردہ چیزوں سے حاصل نہیں ہوتیں۔ تو دیکھتا ہے، پلاسٹک ان اشیا میں سے ایک ہے۔ یہ ایک کیمیائی چیز ہے، انسان کی بنائی ہوئی چیز ہے۔“ کیا یہ صحیح ہے؟ پلاسٹک بے شک انسان کا بنایا ہوا ہے، اور یہ ایک کیمیائی چیز ہے، لیکن پلاسٹک کے اصل اجزا کہاں سے آئے؟ اصل اجزا خدا کے بنائے ہوئے مواد سے حاصل کیے گئے تھے۔ وہ چیزیں جنہیں تو دیکھتا ہے اور جن سے لطف اندوز ہوتا ہے، ہر وہ چیز جسے تو استعمال کرتا ہے، یہ سب کچھ خدا کی تخلیق کردہ چیزوں سے حاصل ہوتی ہے۔ کہنے کا مطلب یہ ہے کہ اس سے فرق نہیں پڑتا کہ کوئی شخص کس نسل سے تعلق رکھتا ہے، اس سے فرق نہیں پڑتا کہ اس کا ذریعہ معاش کیا ہے، یا بقا کے لیے وہ کس قسم کے ماحول میں رہ سکتا ہے، وہ خود کو خدا کی عطا کردہ چیزوں سے الگ نہیں کر سکتا۔ تو یہ چیزیں جن پر ہم نے آج بات کی ہے کیا ان کا تعلق ہمارے موضوع ”خدا سب چیزوں کے لیے زندگی کا سرچشمہ ہے“ سے ہے؟ کیا آج ہم نے جن چیزوں پر بات کی ہے وہ اس بڑے موضوع کے تحت آتی ہیں؟ (ہاں)۔ میں نے آج جن چیزوں کے بارے میں بات کی ہے شاید ان میں سے کچھ تھوڑی سی تجریدی ہیں اور ان پر بحث کرنا مشکل ہے۔ تاہم، میرا خیال ہے کہ اب تمہیں اس کی بہتر سمجھ بوجھ ہے۔

رفاقت میں پچھلی چند بار، جن موضوعات پر ہم نے رفاقت کی ہے، ان کے موضوعات کافی وسیع ہیں، اور ان کا دائرہ کار بھی کافی وسیع ہے، اس لیے تمہیں یہ سب سمجھنے کے لیے کچھ محنت کرنا ہے۔ اس کی وجہ یہ ہے کہ یہ موضوعات خدا پر لوگوں کے ایمان کے بارے میں وہ چیزیں ہیں جن کے بارے میں پہلے کبھی بات نہیں کی گئی۔ کچھ لوگ ان چیزوں کو ایک اسرار کے طور پر سنتے ہیں اور کچھ لوگ انھیں ایک کہانی کے طور پر سنتے ہیں – کون سا نقطہ نظر درست ہے؟ تم یہ سب کس نقطہ نظر سے سنتے ہو؟ (ہم نے دیکھا ہے کہ خدا نے اپنی تخلیق کردہ تمام چیزوں کو کس طرح منظم انداز میں ترتیب دیا ہے اور یہ کہ ہر چیز کے قوانین ہیں، اور ان الفاظ کے ذریعے ہم خدا کے کاموں اور انسانیت کی نجات کے لیے اس کے انتہائی احتیاط سے کیے گئے انتظامات کو مزید سمجھ سکتے ہیں)۔ ان اوقات کی رفاقت میں کیا تم نے دیکھا ہے کہ خدا کا تمام چیزوں کے نظم و نسق کا دائرہ کار کس حد تک پھیلا ہوا ہے؟ (تمام انسانیت پر، ہر چیز پر)۔ کیا خدا صرف ایک نسل کا خدا ہے؟ کیا وہ ایک قسم کے لوگوں کا خدا ہے؟ کیا وہ انسانیت کے صرف ایک چھوٹے سے حصے کا خدا ہے؟ (نہیں، وہ نہیں ہے)۔ چونکہ ایسا نہیں ہے، اگر، خدا کے بارے میں تمہارے علم کے مطابق، وہ انسانیت کے صرف ایک چھوٹے سے حصے کا خدا ہے، یا اگر وہ صرف تمہارا خدا ہے، تو کیا یہ نقطہ درست نظر ہے؟ چونکہ خدا ہر چیز کا انتظام اور ہر چیز پر حکمرانی کرتا ہے، اس لیے لوگوں کو اس کے اعمال، اس کی حکمت اور اس کی مطلق قدرت کو دیکھنا چاہیے جو ہر چیز پر اس کی حکمرانی میں ظاہر ہوتی ہے۔ یہ ایسی چیز ہے جو لوگوں کو ضرور معلوم ہونی چاہیے۔ اگر تو کہتا ہے کہ خدا سب چیزوں کا انتظام کرتا ہے، تمام چیزوں پر حکمرانی کرتا ہے، اور تمام انسانیت پر حکمرانی کرتا ہے، لیکن اگر تجھے انسانیت پر اس کی حکمرانی کے بارے میں کوئی سمجھ بوجھ یا بصیرت نہیں ہے، تو کیا تو واقعی اس بات کو تسلیم کر سکتا ہے کہ وہ ہر چیز پر حکمرانی کرتا ہے؟ تو اپنے دل میں سوچ سکتا ہے، ”میں کر سکتا ہوں، کیونکہ میں دیکھتا ہوں کہ میری زندگی پر مکمل طور پر خدا کی حکمرانی ہے۔“ لیکن کیا خدا واقعی اتنا چھوٹا ہے؟ نہیں وہ نہیں ہے! تُو صرف اپنے لیے خدا کی نجات اور خود میں اس کا کام دیکھتا ہے، اور صرف یہی وہ چیزیں ہیں جن سے تو اس کی حکمرانی کو دیکھتا ہے۔ یہ ایک بہت ہی چھوٹا دائرہ کار ہے، اور اس کا خدا کے بارے میں تیرے حقیقی علم کے امکانات پر نقصان دہ اثر پڑتا ہے۔ یہ تمام چیزوں پر خدا کی حکمرانی کے بارے میں تیرے حقیقی علم کو محدود بھی کرتا ہے۔ اگر تو خدا کے بارے میں اپنے علم کو اس دائرہ کار تک محدود رکھتا ہے جو خدا تیرے لیے فراہم کرتا ہے اور جو تیرے لیے اس کی نجات ہے، تو تُو کبھی بھی یہ تسلیم نہیں کر سکے گا کہ وہ ہر چیز پر حکمرانی کرتا ہے، کہ وہ سب چیزوں پر حکمرانی کرتا ہے، اور تمام انسانیت پر حکمرانی کرتا ہے۔ جب تو ان سب کو پہچاننے میں ناکام رہتا ہے، تو کیا تو اس حقیقت کو واقعی پہچان سکتا ہے کہ خدا تیری قسمت پر حکمرانی کرتا ہے؟ نہیں تو نہیں پہچان سکتا۔ اپنے دل میں تو اس پہلو کو کبھی نہیں پہچان سکے گا – تو کبھی بھی سمجھ بوجھ کی اتنی اعلی سطح پر نہیں پہنچ پائے گا۔ تم سمجھ رہے ہو کہ میں کیا کہہ رہا ہوں، ہاں؟ دراصل، میں جانتا ہوں کہ تم کس حد تک ان موضوعات کو سمجھنے کے قابل ہو، یہ مواد جس کے بارے میں میں بات کر رہا ہوں، تو میں اس کے بارے میں کیوں بات کرتا رہتا ہوں؟ یہ اس لیے ہے کہ یہ موضوعات ایسی چیزیں ہیں جن کی قدر خدا کے ہر ایک پیروکار کو لازمی کرنی چاہیے، اس ہر ایک فرد کو جو خُدا کی طرف سے بچایا جانا چاہتا ہے – ان موضوعات کو سمجھنا بہت ضروری ہے۔ اگرچہ اس وقت تو ان کو نہیں سمجھتا ہے، لیکن کسی دن، جب تیری زندگی اور تیرا سچائی کا تجربہ ایک خاص سطح پر پہنچ جائے گا، جب تیری زندگی کے مزاج میں تبدیلی ایک خاص سطح پر پہنچ جائے گی اور جب تو حیثیت کا ایک خاص درجہ حاصل کر لے گا، تو تب ہی یہ موضوعات جو میں رفاقت کر کے تجھے بتا رہا ہوں، تجھے خدا کے علم کی جستجو کے لیے صحیح معنوں میں فراہم اور مطمئن کریں گے۔ لہٰذا یہ الفاظ تجھے تیری مستقبل کی سمجھ بوجھ کے لیے تیار کرنے کے لیے ہیں کہ خدا سب چیزوں پر حکمرانی کرتا ہے اور تیری خود خدا کی سمجھ بوجھ کے لیے ایک بنیاد قائم کرنے کے لیے ہیں۔

لوگوں کے دلوں میں خدا کے بارے میں جتنی بھی سمجھ بوجھ ہے، وہ اس مقام کی حد بھی ہے جو وہ ان کے دلوں میں رکھتا ہے۔ ان کے دلوں میں خدا کے علم کا درجہ جتنا زیادہ ہے، خدا ان کے دلوں میں اتنا ہی بڑا ہے۔ اگر وہ خدا جسے تو جانتا ہے وہ خالی اور مبہم ہے تو پھر جس خدا پر تو ایمان رکھتا ہے وہ بھی خالی اور مبہم ہے۔ جس خدا کو تو جانتا ہے وہ تیری اپنی ذاتی زندگی کے دائرہ کار تک محدود ہے، اور اس کا خود حقیقی خدا سے کوئی تعلق نہیں ہے۔ اس طرح، خدا کے عملی اعمال کو جاننا، خدا کی حقیقت اور اس کی قدرتِ کاملہ کو جاننا، خود خدا کی حقیقی شناخت کو جاننا، اس کے پاس کیا ہے اور وہ خود کیا ہے کو جاننا، ان افعال کو جاننا جو اس نے اپنی تخلیق کردہ تمام چیزوں کے درمیان ظاہر کیے ہیں – یہ چیزیں اس ہر ایک شخص کے لیے بہت اہم ہیں جو خدا کے علم کی جستجو کرتا ہے۔ ان کا اس بات پر براہ راست اثر ہے کہ آیا لوگ سچائی کی حقیقت میں داخل ہو سکتے ہیں یا نہیں۔ اگر تو خدا کے بارے میں اپنی سمجھ بوجھ کو صرف الفاظ تک ہی محدود رکھتا ہے، اگر تو اسے اپنے چھوٹے تجربات تک ہی محدود رکھتا ہے، جسے تو خدا کا فضل سمجھتا ہے، یا خدا کے لیے اپنی چھوٹی گواہیاں سمجھتا ہے، تو پھر میں کہتا ہوں کہ جس خدا پر تو ایمان رکھتا ہے وہ قطعی طور پر خود حقیقی خدا نہیں ہے۔ یہی نہیں، بلکہ یہ بھی کہا جا سکتا ہے کہ جس خدا پر تو ایمان رکھتا ہے وہ ایک خیالی خدا ہے، حقیقی خدا نہیں۔ اس کی وجہ یہ ہے کہ حقیقی خدا وہی ہے جو ہر چیز پر حکمرانی کرتا ہے، جو ہر چیز کے درمیان چلتا ہے، جو ہر چیز کا انتظام کرتا ہے۔ وہی وہ واحد ہے جو تمام انسانیت اور ہر چیز کی تقدیر اپنے ہاتھ میں رکھتا ہے۔ میں خدا کے جن کاموں اور اعمال کے بارے میں بات کر رہا ہوں وہ صرف لوگوں کے ایک چھوٹے سے حصے تک محدود نہیں ہیں۔ یعنی، وہ صرف ان لوگوں تک محدود نہیں ہیں جو اس وقت اس کی پیروی کرتے ہیں۔ اس کے اعمال سب چیزوں میں، سب چیزوں کی بقا اور تمام چیزوں کے بدلنے کے قوانین میں ظاہر ہوتے ہیں۔ اگر تو خدا کی تخلیق کردہ تمام چیزوں میں خدا کے کسی بھی عمل کو دیکھ اور پہچان نہیں سکتا تو تُو اس کے کسی بھی عمل کی گواہی نہیں دے سکتا۔ اگر تو خدا کے لیے گواہی نہیں دے سکتا، اگر تو اس چھوٹے نام نہاد ”خدا“ کے بارے میں بات کرتا رہتا ہے جسے تو جانتا ہے، وہ خدا جو تیرے اپنے خیالات تک محدود ہے اور صرف تیرے دماغ کی تنگ حدود کے اندر ہی موجود ہے، اگر تو اس قسم کے خدا کی بات کرتا رہے گا، تو خدا تیرے ایمان کی تعریف کبھی نہیں کرے گا۔ جب تو خدا کے لیے گواہی دیتا ہے، اگر تُو یہ صرف اس لیے کرتا ہے کہ تو خدا کے فضل سے کیسے لطف اندوز ہوتا ہے، تو خدا کے نظم و ضبط اور اس کی تادیب کو کس طرح قبول کرتا ہے، اور تو اس کے لیے اپنی گواہی میں اس کی برکتوں سے کیسے لطف اندوز ہوتا ہے، تو یہ بالکل بھی کافی نہیں ہے اور اسے مطمئن کرنے کے قریب تک بھی نہیں ہے۔ اگر تو خدا کے لیے اس طرح گواہی دینا چاہتا ہے جو اس کی مرضی کے مطابق ہو، خود سچے خدا کی گواہی دینا چاہتا ہے، تو تجھے اس کے اعمال سے یہ ضرور دیکھنا چاہیے کہ خدا کے پاس کیا ہے، اور وہ خود کیا ہے۔ تجھے خدا کے اختیار کو اس کے ہر چیز کو قابو رکھنے سے دیکھنا چاہیے، اور اس سچائی کو دیکھنا چاہیے کہ وہ کس طرح تمام انسانیت کے لیے فراہم کرتا ہے۔ اگر تو صرف یہ تسلیم کرتا ہے کہ تیرا روزمرہ کا رزق اور تیری ضروریات زندگی خدا کی طرف سے آتی ہیں، لیکن تو اس سچائی کو دیکھنے میں ناکام رہتا ہے کہ خدا نے اپنی تخلیق کردہ تمام چیزوں کو تمام انسانیت کو فراہم کرنے کے لیے لے لیا ہے، اور یہ کہ وہ تمام چیزوں پر حکمرانی کر کے تمام انسانیت کی راہنمائی کر رہا ہے، تو پھر تو کبھی بھی خدا کے لیے گواہی نہیں دے سکے گا۔ یہ سب کہنے کا میرا مقصد کیا ہے؟ یہ اس لیے ہے کہ تم اسے غیر سنجیدہ انداز میں نہ لو، تاکہ تم غلطی سے یہ نہ سمجھ لو کہ یہ موضوعات جن کے بارے میں میں نے بات کی ہے وہ زندگی میں تمہارے ذاتی داخلے سے غیر متعلق ہیں، اور تاکہ تم ان موضوعات کو محض ایک قسم کے علم یا نظریے کے طور پر نہ لو۔ اگر تم اس طرح کے رویے کے ساتھ میری بات سنو گے تو تمہیں ایک چیز بھی حاصل نہیں ہو گی۔ تم خدا کو جاننے کا یہ عظیم موقع ضائع کر دو گے۔

ان تمام چیزوں کے بارے میں بات کرنے میں میرا مقصد کیا ہے؟ میرا مقصد یہ ہے کہ لوگ خدا کو جانیں، لوگ خدا کے عملی اعمال کی سمجھ بوجھ حاصل کریں۔ ایک بار جب تو نے خدا کو سمجھ لیا اور تو نے اس کے افعال کو جان لیا، تو تب ہی تجھے اسے جاننے کا موقع ملے گا یا اس کا امکان ہو گا۔ اگر، مثال کے طور پر، تو کسی شخص کو سمجھنا چاہتا ہے، تو تُو اسے کیسے سمجھے گا؟ کیا یہ اس کی ظاہری شکل کو دیکھنے کے ذریعے ہو گا؟ کیا یہ دیکھنے سے ہو گا کہ وہ کیا پہنتا ہے اور اس کا لباس کیسا ہے؟ کیا یہ دیکھنے سے ہو گا کہ وہ کیسے چلتا ہے؟ کیا یہ اس کے علم کے دائرہ کار کو دیکھنے کے ذریعے ہو گا؟ (نہیں)۔ تو پھر تو کسی شخص کو کیسے سمجھتا ہے؟ تو کسی شخص کی گفتگو اور رویے، اس کے خیالات اور ان چیزوں کی بنیاد پر فیصلے کرتا ہے جو وہ اپنے بارے میں بیان اور ظاہر کرتا ہے۔ یہ وہ طریقہ ہے جس سے تو کسی شخص کو سمجھتا ہے۔ اسی طرح، اگر تو خدا کو جاننا چاہتا ہے، اگر تو اس کے عملی پہلو، اس کے حقیقی پہلو کو سمجھنا چاہتا ہے، تو تجھے لازمی طور پر اسے اس کے اعمال اور ہر ایک عملی کام کے ذریعے جاننا چاہیے جو وہ کرتا ہے۔ یہ بہترین طریقہ ہے، اور یہی واحد راستہ ہے۔

خدا انسانیت کو بقا کے لیے ایک مستحکم ماحول فراہم کرنے کی خاطر تمام چیزوں کے درمیان تعلقات کو متوازن بناتا ہے

خدا سب چیزوں کے درمیان اپنے اعمال کو ظاہر کرتا ہے اور وہ سب چیزوں پر حکومت کرتا ہے اور سب چیزوں کے قوانین کو قابو میں رکھتا ہے۔ ہم نے ابھی اس بارے میں بات کی کہ خدا کس طرح تمام چیزوں کے قوانین پر حکمرانی کرتا ہے نیز کس طرح وہ ان قوانین کے تحت تمام انسانیت کے لیے فراہم کرتا ہے اور اس کی پرورش کرتا ہے۔ یہ ایک پہلو ہے۔ اس کے بعد، ہم ایک اور پہلو کے متعلق بات کرنے جا رہے ہیں، جو کہ ایک طریقہ ہے جسے خدا ہر چیز پر اختیار قائم رکھنے کے لیے استعمال کرتا ہے۔ میں اس بارے میں بات کر رہا ہوں کہ کس طرح، تمام چیزوں کو تخلیق کرنے کے بعد، خدا نے ان کے درمیان تعلقات کو متوازن بنایا۔ یہ بھی تمہارے لیے ایک بڑا موضوع ہے۔ تمام چیزوں کے درمیان تعلقات کو متوازن بنانا – کیا یہ وہ چیز ہے جسے لوگ پورا کر سکتے ہیں؟ نہیں، انسان ایسا کارنامہ کے قابل نہیں ہیں۔ لوگ صرف تباہی کے ہی قابل ہیں۔ وہ تمام چیزوں کے درمیان تعلقات کو متوازن نہیں رکھ سکتے؛ وہ ان کا انتظام نہیں کر سکتے، اور اتنا بڑا اختیار اور طاقت انسانیت کی فہم سے باہر ہے۔ اس قسم کا کام کرنے کی قدرت صرف خدا ہی کے پاس ہے۔ لیکن ایسا کام کرنے میں خدا کا کیا مقصد ہے – یہ کس لیے ہے؟ اس کا بھی بنی نوع انسان کی بقا کے ساتھ قریبی تعلق ہے۔ ہر ایک کام جو خُدا کرنا چاہتا ہے ضروری ہے – ایسی کچھ چیز نہیں ہے کہ جسے وہ شاید کرے یا شاید نہ کرے۔ اس کے بنی نوع انسان کی بقا کی حفاظت اور لوگوں کو بقا کے لیے سازگار ماحول فراہم کرنے کے لیے، کچھ ناگزیر، اہم چیزیں ہیں جو اسے لازمی کرنی چاہییں۔

اس جملے کے لغوی معنی سے، ”خدا ہر چیز کو متوازن رکھتا ہے،“ یہ ایک بہت وسیع موضوع لگتا ہے۔ سب سے پہلے، یہ لوگوں کو یہ تصور فراہم کرتا ہے کہ ”تمام چیزوں میں توازن رکھنا“ ہر چیز پر خدا کی مہارت کا حوالہ بھی دیتا ہے۔ اس لفظ، ”توازن“ کا کیا مطلب ہے؟ سب سے پہلے، ”توازن“ سے مراد کسی چیز کو توازن سے باہر نہیں ہونے دینا ہے۔ یہ چیزوں کو تولنے کے لیے ترازو کے استعمال کے مترادف ہے۔ ترازو کو متوازن کرنے کے لیے، ہر طرف کا وزن لازمی طور پر ایک جیسا ہونا چاہیے۔ خدا نے بہت سی مختلف قسم کی چیزیں تخلیق کی ہیں: وہ چیزیں جو اپنی جگہ پر قائم ہیں، وہ چیزیں جو حرکت کرتی ہیں، وہ چیزیں جو زندہ ہیں، وہ چیزیں جو سانس لیتی ہیں، اور وہ چیزیں جو سانس نہیں لیتی ہیں۔ کیا ان سب چیزوں کے لیے ایک دوسرے پر انحصار، ایک دوسرے سے مربوط ہونے کے ایسے تعلق کو حاصل کرنا آسان ہے، جہاں وہ دونوں ایک دوسرے کو تقویت دیں اور ایک دوسرے کو قابو میں رکھیں؟ یقیناً ان سب کے اندر اصول ہیں، لیکن وہ بہت پیچیدہ ہیں، کیا وہ نہیں ہیں؟ خدا کے لیے یہ مشکل نہیں ہے لیکن لوگوں کے لیے اس کا مطالعہ کرنا بہت پیچیدہ معاملہ ہے۔ یہ ایک بہت ہی آسان لفظ ہے، ”توازن۔“ تاہم، اگر لوگ اس کا مطالعہ کرتے، اور اگر لوگوں کو خود سے توازن پیدا کرنے کی ضرورت ہوتی، تو خواہ ہر قسم کے ماہرین تعلیم اس پر کام کرتے – انسانی حیاتیات کے ماہرین، ماہرین فلکیات، طبیعیات دان، کیمیا دان اور یہاں تک کہ مورخین بھی – تو بھی اس تحقیق کا حتمی نتیجہ کیا ہوتا؟ اس کا نتیجہ کچھ نہیں نکلتا۔ اس کی وجہ یہ ہے کہ خدا کی تمام چیزوں کی تخلیق بہت ہی ناقابل یقین ہے، اور انسانیت اس کے اسرار کو کبھی نہیں کھولے گی۔ جب خدا نے تمام چیزوں کو تخلیق کیا تو اس نے ان کے درمیان اصول قائم کیے، باہمی تحمل، تکمیلی رابطے اور رزق کے لیے بقا کے مختلف طریقے بنائے۔ یہ مختلف طریقے بہت پیچیدہ ہیں، اور یہ یقینی طور پر سادہ یا یک جہتی نہیں ہیں۔ جب لوگ اپنے دماغ، اپنے حاصل کیے ہوئے علم، اور تمام چیزوں پر خدا کے اختیار کے پیچھے موجود اصولوں کی تصدیق یا مطالعہ کرنے کے لیے اپنے دیکھے ہوئے مظاہر کو استعمال کرتے ہیں، تو ان چیزوں کو دریافت کرنا انتہائی مشکل ہوتا ہے، اور کسی نتیجے کا حصول بھی بہت مشکل ہو جاتا ہے۔ لوگوں کے لیے کوئی نتیجہ حاصل کرنا بہت مشکل ہے؛ خدا کی تخلیق کی تمام چیزوں پر حکومت کرنے کے لیے انسانی سوچ اور علم پر انحصار کرتے ہوئے لوگوں کے لیے اپنا توازن برقرار رکھنا بہت مشکل ہوتا ہے۔ اس کی وجہ یہ ہے کہ اگر لوگوں کو تمام چیزوں کی بقا کے اصولوں کا علم نہیں ہے، تو وہ یہ نہیں جان پائیں گے کہ اس قسم کے توازن کی حفاظت کیسے کرنی ہے۔ لہٰذا، اگر لوگ تمام چیزوں کا نظم و نسق کرتے، تو اس کا بہت زیادہ امکان تھا کہ وہ اس توازن کو تباہ کر دیتے۔ جیسے ہی توازن تباہ ہوتا، بنی نوع انسان کی بقا کے لیے ماحول تباہ ہو جاتا، اور جب ایسا ہوتا تو اس کے بعد بنی نوع انسان کی بقا کے لیے ایک بحران پیدا ہو جاتا۔ یہ ایک تباہی لے کر آتا۔ اگر انسانیت تباہی کے درمیان زندہ رہے تو اس کا مستقبل کیا ہو گا؟ نتائج کا اندازہ لگانا بہت مشکل ہو گا، اور یقین کے ساتھ پیشین گوئی کرنا ناممکن ہو گا۔

تو، خدا کس طرح تمام چیزوں کے درمیان تعلقات کو متوازن کرتا ہے؟ سب سے پہلے، دنیا میں کچھ جگہیں ایسی ہیں جو سال بھر برف سے ڈھکی رہتی ہیں، جب کہ کچھ اور جگہوں پر چاروں موسم بہار کی طرح ہوتے ہیں، اور موسمِ سرما کبھی نہیں آتا، اور ایسی جگہوں پر تمہیں برف کا ٹکڑا یا برفباری کا ایک گالہ بھی نظر نہیں آئے گا۔ یہاں، ہم بڑی آب و ہوا کے بارے میں بات کر رہے ہیں، اور یہ مثال ان طریقوں میں سے ایک ہے جس میں خدا تمام چیزوں کے درمیان تعلقات کو متوازن کرتا ہے۔ دوسرا طریقہ یہ ہے: پہاڑوں کا ایک سلسلہ ہرے سبزے سے ڈھکا ہوا ہے، جس میں ہر قسم کے پودوں نے زمین پر قالین بچھایا ہوا ہے، اور جنگلات کے قطعات اتنے گھنے ہیں کہ جب تم ان سے گزرتے ہو تو تم اوپر سورج بھی نہیں دیکھ سکتے۔ لیکن پہاڑوں کے ایک اور سلسلے کو دیکھو تو وہاں گھاس کا ایک تنکا بھی نہیں اُگتا، بس تہہ در تہہ بنجر، گندے پہاڑ۔ ظاہری شکل میں، دونوں قسمیں بنیادی طور پر گندگی کے بڑے بڑے ڈھیر ہیں جو پہاڑوں کی شکل میں جمع ہوتے ہیں، لیکن ایک گھنے جنگل سے ڈھکا ہوا ہے، جب کہ دوسرا نشو ونما سے عاری، گھاس کے ایک تنکے کے بھی بغیر ہے۔ یہ دوسرا طریقہ ہے کہ خدا تمام چیزوں کے درمیان تعلقات کو متوازن کرتا ہے۔ تیسرا طریقہ یہ ہے: ایک طرف دیکھو تو تم ختم نہ ہونے والے گھاس کے میدان، لہلہاتے سبزے کا میدان دیکھ سکتے ہو۔ دوسری طرف دیکھو تو جہاں تک آنکھ دیکھ سکتی ہے، تمہیں بنجر، پھنکارتی ہوا سے اڑتی ریت کے درمیان ایک بھی جاندار چیز کے بغیر صحرا نظر آئے گا جس میں پانی کے کوئی ذرائع ہونے کا امکان تو بہت ہی کم ہے۔ چوتھا طریقہ یہ ہے: ایک طرف دیکھو تو سب کچھ سمندر کے نیچے ڈوبا ہوا ہے، پانی کا وہ عظیم ذخیرہ، دوسری طرف دیکھو تو، تمہیں چشمے کے تازہ پانی کا ایک قطرہ بھی تلاش کرنا مشکل ہے۔ پانچواں طریقہ یہ ہے: یہاں کی زمین میں اکثر بوندا باندی ہوتی ہے اور آب و ہوا دھند آلود اور نمی والی ہوتی ہے، جب کہ وہاں کی زمین میں اکثر آسمان پر ناقابلِ برداشت سورج لٹکا رہتا ہے، اور جب بارش کا ایک قطرہ بھی گرتا ہے تو یہ ایک نادر واقعہ ہوتا ہے۔ چھٹا طریقہ یہ ہے: ایک جگہ سطح مرتفع ہے جہاں ہوا پتلی ہے اور انسان کے لیے سانس لینا مشکل ہے، جب کہ دوسری جگہ دلدل اور نشیبی علاقے ہیں، جو مختلف قسم کے ہجرت کرنے والے پرندوں کے لیے مسکن کا کام کرتے ہیں۔ یہ آب و ہوا کی مختلف قسمیں ہیں، یا وہ آب و ہوا یا ماحول ہیں جو مختلف جغرافیائی ماحول سے مطابقت رکھتے ہیں۔ کہنے کا مطلب یہ ہے کہ، خدا انسانیت کی بقا کے لیے، بڑے پیمانے پر ماحول کے لحاظ سے، آب و ہوا سے لے کر جغرافیائی ماحول تک، اور مٹی کے مختلف اجزا سے لے کر پانی کے ذرائع کی تعداد تک، کے بنیادی ماحول کو متوازن رکھتا ہے اور یہ سب کچھ اس ماحول میں ہوا، درجہ حرارت اور ماحول کی نمی میں توازن حاصل کرنے کے لیے کرتا ہے جس میں لوگ زندہ رہتے ہیں۔ اس متضاد جغرافیائی ماحول کی وجہ سے، لوگوں کے پاس ہوا مستحکم ہے، اور مختلف موسموں کا درجہ حرارت اور نمی مستحکم رہتی ہے۔ اس کی وجہ سے لوگ اس طرح کے ماحول میں زندہ رہ سکتے ہیں جس طرح وہ ہمیشہ رہتے رہے ہیں۔ سب سے پہلے، بڑے پیمانے پر ماحول کا متوازن ہونا ضروری ہے۔ یہ مختلف جغرافیائی مقامات اور تشکیلات نیز مختلف آب و ہوا کے درمیان تبدیلیوں کے استعمال کے ذریعے کیا جاتا ہے جو انھیں ایک دوسرے کو محدود کرنے اور روک تھام کی اجازت دیتا ہے تاکہ وہ توازن حاصل کیا جا سکے جو خدا چاہتا ہے اور جس کی انسانیت کو ضرورت ہے۔ بڑے پیمانے پر ماحول کے نقطہ نظر سے بات کرنے کا یہ مطلب ہے۔

اب ہم زیادہ باریک تفصیلات کے بارے میں بات کریں گے، جیسے کہ سبزہ۔ اس کا توازن کیسے حاصل ہوتا ہے؟ کہنے کا مطلب یہ ہے کہ سبزے کو بقا کے لیے متوازن ماحول کے اندر زندہ رہنے کے قابل کیسے بنایا جا سکتا ہے؟ اس کا جواب یہ ہے کہ مختلف اقسام کے پودوں کی عمر، بڑھنے کی شرح اور افزائشِ نسل کی شرح کا انتظام کر کے ان کے ماحول کو بقا کے لیے محفوظ رکھا جائے۔ آؤ ہم چھوٹی گھاس کو مثال کے طور پر لیتے ہیں – یہاں بہار کی کونپلیں، گرمیوں کے پھول اور خزاں کے پھل ہیں۔ پھل زمین پر گرتا ہے۔ اگلے سال پھل سے بیج پھوٹتا ہے اور انہی قوانین کے مطابق جاری رہتا ہے۔ گھاس کی عمر بہت مختصر ہوتی ہے؛ ہر بیج زمین پر گرتا ہے، جڑیں پھیلاتا ہے اور کونپل نکالتا ہے، کھلتا ہے اور پھل دیتا ہے، اور یہ سارا عمل صرف تین موسموں – یعنی بہار، گرمی اور خزاں کے بعد مکمل ہوتا ہے۔ ہر قسم کے درختوں کی بھی اپنی عمر ہوتی ہے اور کونپل نکالنے اور پھل دینے کے مختلف ادوار ہوتے ہیں۔ کچھ درخت صرف 30 سے 50 سال کے بعد مر جاتے ہیں – یہ ان کی عمر ہے۔ لیکن ان کا پھل زمین پر گرتا ہے، جس کے بعد جڑیں پھیلتی ہیں، کونپلیں اور پھول نکلتے ہیں اور پھل آتا ہے، اور مزید 30 سے 50 سال تک زندہ رہتے ہیں۔ یہ اس کی تکرار کی شرح ہے۔ ایک بوڑھا درخت مر جاتا ہے اور ایک جوان درخت بڑھتا ہے؛ یہی وجہ ہے کہ تو جنگل میں ہمیشہ درخت اگتے دیکھ سکتا ہے۔ لیکن ان کا اپنا معمول کا چکر اور پیدائش اور موت کے عمل بھی ہوتے ہیں۔ کچھ درخت ایک ہزار سال سے زیادہ زندہ رہ سکتے ہیں اور کچھ تین ہزار سال تک زندہ رہ سکتے ہیں۔ اس سے کوئی فرق نہیں پڑتا ہے کہ یہ کس قسم کا پودا ہے یا اس کی عمر کتنی ہے، عام طور پر، خدا اس کی عمر، اس کی دوبارہ پیدا کرنے کی صلاحیت، اس کی رفتار اور افزائشِ نسل کے تعدد اور اس سے پیدا ہونے والی اولاد کی مقدار کی بنیاد پر اس کے توازن کا انتظام کرتا ہے۔ یہ پودوں کو، گھاس سے لے کر درختوں تک، ایک متوازن ماحولیاتی ماحول کے اندر پھلنے پھولنے اور بڑھنے کے قابل بناتا ہے۔ لہٰذا جب تو زمین پر کسی جنگل کو دیکھتا ہے تو اس کے اندر اگنے والی ہر چیز، گھاس اور درخت دونوں اپنے اپنے قوانین کے مطابق مسلسل افزائشِ نسل کر رہے ہوتے ہیں اور نشوونما پا رہے ہوتے ہیں۔ انھیں کسی اضافی محنت یا انسانیت کی مدد کی ضرورت نہیں ہوتی ہے۔ یہ صرف اس وجہ سے ہے کہ ان کے پاس اس قسم کا توازن موجود ہے کہ وہ بقا کے لیے اپنے ماحول کو برقرار رکھنے کے قابل ہیں۔ یہ صرف ان کے پاس بقا کے لیے موزوں ماحول ہونے کی وجہ سے ہے کہ دنیا کے جنگلات اور گھاس کے میدان زمین پر زندہ رہنے کے قابل ہیں۔ ان کا وجود نسل در نسل انسانوں کی نیز نسل در نسل ہر قسم کے جانداروں کی پرورش کرتا ہے جو جنگلوں اور گھاس کے میدانوں میں رہائش پذیر ہیں – پرندے اور درندے، کیڑے مکوڑے اور ہر قسم کے خرد حیاتی وجود۔

خدا ہر قسم کے جانوروں کے درمیان توازن کو بھی قابو کرتا ہے۔ وہ اس توازن کو کیسے قابو کرتا ہے؟ یہ پودوں کی طرح ہے – وہ ان کے توازن کا انتظام کرتا ہے اور ان کی تعداد کو ان کی افزائشِ نسل کی صلاحیت، ان کی مقدار اور افزائشِ نسل کے تعدد اور اس دنیا میں جانوروں کے ادا کیے جانے والے ان کے کردار کی بنیاد پر متعین کرتا ہے۔ مثال کے طور پر، شیر زیبروں کو کھاتے ہیں، لہذا اگر شیروں کی تعداد زیبروں کی تعداد سے زیادہ ہو جائے، تو زیبروں کا کیا حشر ہو گا؟ وہ معدوم ہو جائیں گے۔ اور اگر زیبرے شیروں کے مقابلے میں بہت کم اولاد پیدا کریں تو ان کی قسمت کیا ہو گی؟ وہ بھی معدوم ہو جائیں گے۔ لہذا، زیبروں کی تعداد شیروں کی تعداد سے بہت زیادہ ہونی چاہیے۔ اس کی وجہ یہ ہے کہ زیبرے نہ صرف اپنے لیے موجود ہیں بلکہ وہ شیروں کے لیے بھی موجود ہیں۔ تم اسے اس طرح بھی کہہ سکتے ہو: ہر زیبرا زیبروں کی کلیت کا ایک حصہ ہے، لیکن یہ شیروں کے منہ کی خوراک بھی ہے۔ شیروں کی افزائش کی رفتار زیبروں کی رفتار سے کبھی آگے نہیں بڑھ سکتی، اس لیے ان کی تعداد زیبروں کی تعداد سے زیادہ نہیں ہو سکتی۔ صرف اسی طریقے سے ہی شیروں کی خوراک کی ضمانت دی جا سکتی ہے۔ اور اس طرح، اگرچہ شیر زیبروں کے قدرتی دشمن ہیں، لوگ اکثر دونوں انواع کو فارغ وقت میں ایک ہی علاقے میں آرام کرتے ہوئے دیکھتے ہیں۔ شیروں کے شکار کرنے اور کھانے کی وجہ سے زیبروں کی تعداد کبھی کم نہیں ہو گی یا یہ ناپید نہیں ہوں گے، اور ”بادشاہ“ ہونے کی حیثیت کی وجہ سے شیر کبھی بھی اپنی تعداد میں اضافہ نہیں کریں گے۔ یہ توازن وہ چیز ہے جسے خدا نے بہت پہلے قائم کر دیا تھا۔ یعنی خدا نے تمام جانوروں کے درمیان توازن کے قوانین بنائے تاکہ وہ اس قسم کا توازن حاصل کر سکیں اور یہ وہ چیز ہے جسے لوگ اکثر دیکھتے ہیں۔ کیا شیر ہی زیبروں کے قدرتی دشمن ہیں؟ نہیں، مگرمچھ بھی زیبرے کھاتے ہیں۔ زیبرے بہت ہی بے بس قسم کے جانور لگتے ہیں۔ ان میں شیروں کی درندگی نہیں ہے، اور جب شیر کا سامنا کرتے ہیں، اس مضبوط دشمن کا، تو وہ بس بھاگ سکتے ہیں۔ وہ مزاحمت کرنے سے بھی بے بس ہوتے ہیں۔ جب وہ بھاگتے ہوئے شیر سے آگے نہیں نکل سکتے تو پھر وہ صرف اسے خود کو کھانے ہی دے سکتے ہیں۔ جانوروں کی دنیا میں یہ کثرت سے دیکھا جا سکتا ہے۔ جب تم اس قسم کی چیز دیکھتے ہو تو تمہارے کیا احساسات اور خیالات ہوتے ہیں؟ کیا تمہیں زیبرا پر ترس آتا ہے؟ کیا تم شیر سے نفرت کرتے ہو؟ زیبرے بہت خوبصورت لگتے ہیں! لیکن شیر، وہ ہمیشہ انھیں لالچ بھری نظروں سے دیکھتے ہیں۔ اور بے وقوفی سے، زیبرے دور نہیں بھاگتے۔ وہ وہاں شیر کو ایک درخت کے نیچے ٹھنڈی چھاؤں میں اپنا انتظار کرتے ہوئے دیکھتے ہیں۔ یہ کسی بھی وقت آ کر انھیں کھا سکتا ہے۔ وہ اپنے دل میں اس بات کو جانتے ہیں لیکن پھر بھی وہ زمین کا وہ ٹکڑا نہیں چھوڑیں گے۔ یہ ایک عجیب چیز ہے، ایک حیرت انگیز چیز جو خدا کے تقدیر مقرر کرنے اور اس کی حکمرانی کو ظاہر کرتی ہے۔ تجھے زیبرا پر ترس آتا ہے لیکن تو اسے بچانے سے قاصر ہے، اور تجھے شیر سے نفرت ہے لیکن تو اسے تباہ نہیں کر سکتا۔ زیبرا وہ خوراک ہے جو خدا نے شیر کے لیے تیار کی ہے لیکن شیر جتنا زیادہ بھی کھائیں، زیبرے ختم نہیں ہوں گے۔ شیروں کی پیدا کردہ اولاد کی تعداد بہت کم ہے، اور وہ بہت آہستہ آہستہ دوبارہ پیدا کرتے ہیں، لہذا اس سے کوئی فرق نہیں پڑتا ہے کہ وہ کتنے ہی زیبرے کھاتے ہیں، ان کی تعداد زیبروں سے کبھی زیادہ نہیں ہو گی۔ اس کے اندر ایک توازن موجود ہے۔

اس قسم کے توازن کو برقرار رکھنے میں خدا کا کیا مقصد ہے؟ اس کا تعلق لوگوں کے لیے بقا کے ماحول نیز انسانیت کی بقا کے ساتھ بھی ہے۔ اگر زیبرے، یا شیر کا کوئی ایسا ہی شکار – ہرن یا دوسرے جانوروں – کی افزائشِ نسل بہت آہستہ ہو اور شیروں کی تعداد میں تیزی سے اضافہ ہوتا ہے، تو انسانوں کو کس قسم کے خطرے کا سامنا کرنا پڑے گا؟ شیروں کا اپنا شکار کھانا تو ایک عام سی بات ہے لیکن شیر کا کسی انسان کو کھانا ایک المیہ ہے۔ یہ المیہ خدا کی طرف سے پہلے سے طے شدہ چیز نہیں ہے، یہ ایسی چیز نہیں ہے جو اس کی حکمرانی کے تحت واقع ہوتی ہے، اس کا کوئی ایسی چیز ہونا جسے وہ انسانیت پر لایا ہے تو اور بھی دور کی بات ہے۔ بلکہ یہ وہ چیز ہے جسے لوگ خود اپنے اوپر لاتے ہیں۔ تو جیسا کہ خدا اسے دیکھتا ہے، تمام چیزوں کے درمیان توازن انسانیت کی بقا کے لیے بہت ضروری ہے۔ پودے ہوں یا جانور، کوئی بھی چیز اپنا صحیح توازن نہیں کھو سکتی۔ پودے، جانور، پہاڑ اور جھیلیں – خدا نے انسانیت کے لیے ایک باقاعدہ ماحولیاتی فضا تیار کی ہے۔ صرف اسی صورت میں کہ جب لوگوں کے پاس اس قسم کی ماحولیاتی فضا ہو – ایک متوازن ماحول – ان کی بقا محفوظ ہے۔ اگر درختوں یا گھاس میں دوبارہ پیدا ہونے کی صلاحیت کم ہوتی یا ان کی افزائشِ نسل کی رفتار بہت سست ہوتی تو کیا مٹی اپنی نمی نہ کھو دیتی؟ اگر مٹی اپنی نمی کھو دیتی تو کیا یہ اب بھی صحت مند رہتی؟ اگر مٹی اپنا سبزہ اور نمی کو کھو دیتی، تو یہ بہت جلد ختم ہو جاتی، اور اس کی جگہ ریت بن جاتی۔ جب مٹی خراب ہو جاتی تو لوگوں کے زندہ رہنے کا ماحول بھی تباہ ہو جاتا۔ اس تباہی کے ساتھ کئی آفات بھی آتیں۔ اس قسم کے ماحولیاتی توازن کے بغیر، اس قسم کی ماحولیاتی فضا کے بغیر، تمام چیزوں کے درمیان عدم توازن کی وجہ سے لوگ اکثر آفات کا شکار ہوں گے۔ مثال کے طور پر، جب ماحولیاتی عدم توازن مینڈکوں کی ماحولیاتی فضا کی تباہی کا باعث بنتا ہے، تو وہ سب اکٹھے ہو جاتے ہیں، ان کی تعداد میں تیزی سے اضافہ ہوتا ہے، اور یہاں تک کہ لوگ شہروں میں بڑی تعداد میں مینڈکوں کو سڑکوں سے گزرتے ہوئے بھی دیکھتے ہیں۔ اگر مینڈکوں کی ایک بڑی تعداد لوگوں کے زندہ رہنے کے ماحول پر قابض ہو جائے تو اسے کیا کہا جائے گا؟ ایک تباہی۔ اسے تباہی کیوں کہا جائے گا؟ یہ چھوٹے جانور جو انسانیت کے لیے فائدہ مند ہیں لوگوں کے لیے اس وقت مفید ہوتے ہیں جب وہ اپنے لیے موزوں جگہ پر رہیں؛ وہ بقا کے لیے لوگوں کے ماحول کا توازن برقرار رکھ سکتے ہیں۔ لیکن اگر وہ ایک آفت بن جاتے ہیں، تو وہ لوگوں کی زندگی کے نظم کو متاثر کریں گے۔ وہ تمام چیزیں اور تمام عناصر جو مینڈک اپنے ساتھ اپنے جسم پر لاتے ہیں وہ لوگوں کے معیار زندگی کو متاثر کر سکتے ہیں۔ یہاں تک کہ وہ لوگوں کے جسمانی اعضا پر حملہ کرنے کا سبب بن سکتے ہیں – یہ آفات کی ایک قسم ہے۔ ایک اور قسم کی آفت، جس کا تجربہ انسانوں نے اکثر کیا ہے، بڑی تعداد میں ٹڈی دل کا ہونا ہے۔ کیا یہ آفت نہیں ہے؟ ہاں، یہ واقعی ایک خوفناک آفت ہے۔ اس سے کوئی فرق نہیں پڑتا کہ انسان کتنے ہی قابل ہو سکتے ہیں – لوگ ہوائی جہاز، توپیں اور ایٹم بم بنا سکتے ہیں – جب ٹڈی دل حملہ کرتا ہے، تو انسانیت کے پاس کیا حل ہوتا ہے؟ کیا وہ ان پر توپیں استعمال کر سکتے ہیں؟ کیا وہ انھیں مشین گن سے گولی مار سکتے ہیں؟ نہیں وہ نہیں مار سکتے۔ پھر کیا وہ ان کو بھگانے کے لیے کیڑے مار دوا چھڑک سکتے ہیں؟ یہ بھی کوئی آسان کام نہیں ہے۔ وہ ننھی ٹڈیاں کیا کرنے آتی ہیں؟ وہ خاص طور پر فصلیں اور اناج کھاتی ہیں۔ ٹڈیاں جہاں بھی جاتی ہیں، فصلیں مکمل طور پر تباہ ہو جاتی ہیں۔ ٹڈی دل کے حملے کے وقت، وہ تمام خوراک جس پر کسان پورے سال بھروسہ کرتے ہیں، ٹڈیاں پلک جھپکتے میں ہی کھا سکتی ہیں۔ انسانوں کے لیے، ٹڈی دل کی آمد نہ صرف ایک اشتعال ہے – بلکہ یہ ایک تباہی ہے۔ لہذا، ہم جانتے ہیں کہ ٹڈیوں کی بڑی تعداد میں ظاہر ہونا ایک قسم کی آفت ہے، لیکن چوہوں کے متعلق کیا خیال ہے؟ اگر چوہوں کو کھانے کے لیے شکاری پرندے نہ ہوں، تو وہ بہت تیزی سے، تمہاری سوچ سے بھی کہیں زیادہ تیزی سے بڑھیں گے۔ اور اگر چوہے روکے بغیر پھیلے تو کیا انسان اچھی زندگی گزار سکتے ہیں؟ انسانوں کو کس قسم کی صورتحال کا سامنا کرنا پڑے گا؟ (ایک وبا کا)۔ لیکن کیا تمہارا خیال ہے کہ وبا ہی واحد نتیجہ ہو گی؟ چوہے کسی بھی چیز کو چبا ڈالیں گے، اور وہ لکڑی تک کو کُتر ڈالیں گے۔ اگر ایک گھر میں صرف دو چوہے بھی ہوں تو وہ وہاں رہنے والے ہر فرد کے لیے پریشانی کا باعث ہوں گے۔ کبھی وہ تیل چوری کر کے کھاتے ہیں اور کبھی روٹی یا اناج کھاتے ہیں۔ اور جن چیزوں کو وہ نہیں کھاتے وہ انھیں بھی چبا کر مکمل گندگی میں تبدیل کر دیتے ہیں۔ وہ کپڑے، جوتے، فرنیچر تک چبا جاتے ہیں – وہ ہر چیز کو چبا لیتے ہیں۔ کبھی کبھی وہ الماری پر چڑھ جائیں گے – کیا ان پلیٹوں کو چوہوں کے ان پر چلنے کے بعد بھی استعمال کیا جا سکتا ہے؟ اگر تو انھیں جراثیم سے پاک بھی کر لیتا ہے تو پھر بھی تُو سکون محسوس نہیں کرتا ہے، لہذا تو انھیں باہر پھینک دیتا ہے۔ یہ وہ پریشانیاں ہیں جو چوہوں کی وجہ سے لوگوں کو ہوتی ہیں۔ اگرچہ چوہے چھوٹی مخلوق ہیں، لیکن لوگوں کے پاس ان سے نمٹنے کا کوئی طریقہ نہیں ہے، اور اس کی بجائے انھیں صرف اپنی بربادی کا سامنا کرنا پڑتا ہے۔ چوہوں کا صرف ایک جوڑا ہی خلل پیدا کرنے کے لیے کافی ہے، ان کے ایک بڑے گروہ کی تو بات ہی نہ کرو۔ اگر ان کی تعداد بڑھ جاتی ہے اور وہ ایک تباہی بن جاتے ہیں، تو اس کے نتائج ناقابل تصور ہوں گے۔ حتیٰ کہ چیونٹیوں جیسی چھوٹی مخلوق بھی تباہی کا باعث بن سکتی ہے۔ اگر ایسا ہوا تو ان سے انسانیت کو پہنچنے والا نقصان بھی نظر انداز نہیں کیا جا سکتا۔ چیونٹیاں گھروں کو اتنا نقصان پہنچا سکتی ہیں کہ وہ گر جاتے ہیں۔ ان کی طاقت کو نظر انداز نہیں کرنا چاہیے۔ اگر مختلف قسم کے پرندوں نے تباہی پیدا کی تو کیا یہ خوفناک نہیں ہو گا؟ (ہاں)۔ اسے دوسرے طریقے سے بیان کرتے ہوئے، جب بھی جانور یا جاندار، چاہے وہ کسی بھی قسم کے ہوں، اپنا توازن کھو دیں گے، وہ بڑھیں گے، افزائشِ نسل کریں گے، اور ایک غیر معمولی دائرہ کار، ایک بے قاعدہ دائرہ کار کے اندر رہیں گے۔ جو کہ بنی نوع انسان کے لیے ناقابل تصور نتائج پیدا کرے گا۔ اس سے نہ صرف لوگوں کی بقا اور زندگیوں پر اثر پڑے گا بلکہ یہ انسانیت کے لیے تباہی بھی لائے گا، یہاں تک کہ لوگوں کو مکمل فنا اور ناپید ہونے کا سامنا کرنا پڑ جائے گا۔

جب خدا نے تمام چیزوں کو تخلیق کیا تو اس نے ان میں توازن پیدا کرنے کے لیے، پہاڑوں اور جھیلوں، پودوں اور ہر قسم کے جانوروں، پرندوں اور حشرات الارض کے رہنے والے حالات کو متوازن کرنے کے لیے ہر طرح کے طریقے اور راستے استعمال کیے۔ اس کا مقصد ہر قسم کے جانداروں کو اپنے قائم کردہ قوانین کے تحت رہنے اور بڑھنے کا موقع دینا تھا۔ تخلیق کی کوئی بھی چیز ان قوانین سے باہر نہیں جا سکتی، اور قوانین کو توڑا نہیں جا سکتا۔ صرف اس قسم کے بنیادی ماحول میں ہی انسان محفوظ طریقے سے زندہ رہ سکتا ہے اور نسل در نسل بڑھ سکتا ہے۔ اگر کوئی جاندار مخلوق خدا کی طرف سے مقرر کردہ مقدار یا دائرہ کار سے آگے بڑھتی ہے، یا اگر وہ شرح نمو، افزائشِ نسل کے تعدد، یا اس کی مقرر کردہ تعداد سے تجاوز کر جاتی ہے، تو انسانیت کی بقا کے لیے ماحول مختلف درجات کی تباہی کا شکار ہو گا۔ اور اسی وقت، انسانیت کی بقا کو خطرہ لاحق ہو جائے گا۔ اگر ایک قسم کے جانداروں کی تعداد بہت زیادہ ہے تو وہ لوگوں سے ان کی خوراک چھین لے گی، لوگوں کے پانی کے ذرائع کو تباہ کر دے گی اور ان کے آبائی علاقوں کو برباد کر دے گی۔ اس طرح، انسانیت کی افزائشِ نسل یا بقا کی حالت فوری طور پر متاثر ہو گی۔ مثال کے طور پر پانی سب چیزوں کے لیے بہت ضروری ہے۔ اگر بہت زیادہ چوہے، چیونٹیاں، ٹڈیاں، مینڈک یا کسی اور قسم کے جانور ہوں تو وہ زیادہ پانی پئیں گے۔ جوں جوں ان کے پانی پینے کی مقدار میں اضافہ ہوتا جائے گا، لوگوں کے پینے کے پانی اور پانی کے ذرائع کے مقررہ دائرہ کار میں پینے کے پانی اور آبی علاقوں میں کمی آتی جائے گی اور انھیں پانی کی قلت کا سامنا کرنا پڑے گا۔ اگر ہر قسم کے جانوروں کی تعداد میں اضافہ ہونے کی وجہ سے لوگوں کے پینے کا پانی تباہ، آلودہ یا منقطع ہو جاتا ہے، تو بقا کے لیے اس قسم کے سخت ماحول میں انسانیت کی بقا کو شدید خطرات لاحق ہو جائیں گے۔ اگر صرف ایک قسم یا کئی قسم کے جاندار اپنی مناسب تعداد سے زیادہ ہو جائیں تو ہوا، درجہ حرارت، نمی اور یہاں تک کہ انسانیت کی بقا کے لیے فضا میں ہوا کے اجزا تک زہر آلود ہو جائیں گے اور مختلف درجات تک تباہ ہو جائیں گے۔ ان حالات میں انسانوں کی بقا اور قسمت بھی ان ماحولیاتی عوامل سے لاحق خطرات سے مشروط ہو گی۔ لہٰذا، اگر یہ توازن ختم ہو جائے تو وہ ہوا جس میں لوگ سانس لیتے ہیں برباد ہو جائے گی، وہ جو پانی پیتے ہیں وہ آلودہ ہو جائے گا، اور جس درجہ حرارت کی انھیں ضرورت ہے وہ بھی بدل جائے گا اور مختلف درجوں تک متاثر ہو گا۔ اگر ایسا ہوتا ہے تو، بقا کے وہ ماحول جن کا تعلق فطری طور پر انسانیت کے ساتھ ہے، وہ بہت زیادہ متاثر اور مشکلات کا شکار ہوں گے۔ اس قسم کے منظر نامے میں جہاں انسانوں کی بقا کے لیے بنیادی ماحول تباہ ہو چکا ہو، وہاں انسانیت کی قسمت اور امکانات کیا ہوں گے؟ یہ ایک بہت سنگین مسئلہ ہے! کیونکہ خدا جانتا ہے کہ تخلیق میں سے ہر چیز کس وجہ سے انسانیت کی خاطر موجود ہے، اس کی تخلیق کردہ ہر چیز کا کیا کردار ہے، ہر چیز کا بنی نوع انسان پر کیا اثر ہوتا ہے، اور اس سے انسانیت کو کس حد تک فائدہ پہنچتا ہے، کیونکہ خدا کے دل میں ان سب کے لیے ایک منصوبہ ہے اور وہ اپنی تخلیق کردہ تمام چیزوں کے ایک ایک پہلو کا انتظام کرتا ہے، اسی لیے ہر ایک کام جو وہ کرتا ہے انسانوں کے لیے بہت اہم اور ضروری ہے۔ اس لیے اب سے جب بھی تو خدا کی تخلیق کردہ چیزوں میں سے کسی ماحولیاتی مظاہر کو دیکھے، یا خدا کی تخلیق کردہ چیزوں میں سے کسی قدرتی قانون کے کام کرنے کا مشاہدہ کرے تو تجھے خدا کی تخلیق کردہ ہر ایک چیز کی ضرورت کے بارے میں شک نہیں ہو گا۔ تو خدا کے تمام چیزوں کے انتظامات اور بنی نوع انسان کو فراہم کرنے کے اس کے مختلف طریقوں پر من مانے فیصلے کرنے کے لیے مزید جاہلانہ الفاظ استعمال نہیں کرے گا۔ اور نہ ہی تو خدا کے اس کی تخلیق کردہ تمام چیزوں کے بارے میں قوانین کے متعلق من مانے نتیجے پر پہنچے گا۔ کیا ایسا نہیں ہے؟

یہ سب کیا ہے جس کے بارے میں ہم ابھی بات کر رہے ہیں؟ ایک لمحے کے لیے اس کے بارے میں سوچو۔ خدا جو بھی کرتا ہے اس میں اس کا اپنا ارادہ ہوتا ہے۔ اگرچہ اُس کا ارادہ انسانوں کے لیے ناقابلِ فہم ہے، لیکن یہ ہمیشہ بنی نوع انسان کی بقا سے پیچیدہ طریقے سے جڑا ہوا اور لازم و ملزوم ہوتا ہے۔ یہ انتہائی ناگزیر ہے۔ اس کی وجہ یہ ہے کہ خدا نے کبھی کوئی ایسا کام نہیں کیا جو بے کار ہو۔ اس کے کیے جانے والے ہر ایک کام کے پیچھے جو اصول ہیں وہ اس کی منصوبہ بندی اور اس کی حکمت سے بھرپور ہوتے ہیں۔ اس منصوبے کے پیچھے مقصد اور ارادہ انسانیت کی حفاظت ہے، تباہی کو ٹالنے، دوسرے جانداروں کی تباہی، اور خدا کی تخلیق میں سے کسی چیز کی وجہ سے انسانوں کو پہنچنے والے کسی بھی قسم کے نقصان کو روکنے میں انسانیت کی مدد کرنا ہے۔ تو کیا یہ کہا جا سکتا ہے کہ خدا کے اعمال جو ہم نے اس موضوع کے اندر دیکھے ہیں وہ ایک اور طریقہ تشکیل دیتے ہیں جس میں خدا انسانیت کے لیے فراہم کرتا ہے؟ کیا ہم کہہ سکتے ہیں کہ، ان اعمال کے ذریعے، خدا انسانیت کو خوراک دے رہا ہے اور گلہ بانی کر رہا ہے؟ (ہاں)۔ کیا اس موضوع اور ہماری رفاقت کے موضوع کے درمیان کوئی مضبوط رشتہ ہے: ”خدا سب چیزوں کے لیے زندگی کا سرچشمہ ہے“؟ (ہاں)۔ ایک بہت مضبوط رشتہ ہے، اور یہ موضوع اس کا ایک پہلو ہے۔ ان موضوعات کے متعلق بات کرنے سے پہلے، لوگوں کے پاس خدا، خود خدا اور اس کے اعمال کے بارے میں صرف کچھ مبہم تخیل تھا – ان میں درست سمجھ بوجھ کی کمی تھی۔ تاہم، جب لوگوں کو اُس کے اعمال اور اُس کے کیے ہوئے کاموں کے بارے میں بتایا جاتا ہے، تو وہ اُن اصولوں کو سمجھ سکتے ہیں اور اس کا ادراک کر سکتے ہیں جو خدا کرتا ہے اور وہ اُن کی سمجھ بوجھ حاصل کر سکتے ہیں اور یہ اُن کی نظر میں آ سکتے ہیں۔ اگرچہ خدا جب بھی کچھ بھی کرتا ہے تو اس کے دل میں ہر قسم کے انتہائی پیچیدہ نظریات، اصول اور قواعد موجود ہوتے ہیں، جیسے کہ تمام چیزوں کو تخلیق کرنا اور ان پر حکومت کرنا، لیکن کیا یہ ممکن نہیں ہے کہ رفاقت میں ان میں سے ایک حصہ کے بارے میں خود کو سیکھنے دینے کے لیے تم اپنے دلوں میں یہ سمجھ بوجھ حاصل کرو کہ یہ خدا کے اعمال ہیں اور یہ اتنے ہی حقیقی ہیں جتنے کہ ہو سکتے ہیں؟ (ہاں)۔ تو پھر خدا کے بارے میں تمہاری موجودہ سمجھ بوجھ پہلے سے کس طرح مختلف ہے؟ یہ اپنے مادّے میں مختلف ہے۔ اس سے پہلے، تمہاری سمجھ بوجھ بہت کھوکھلی تھی، بہت مبہم تھی، لیکن اب تمہاری سمجھ بوجھ میں خدا کے کاموں کے برابر ہونے، خدا کے پاس جو کچھ ہے اور جو وہ خود ہے، کے برابر ہونے کے لیے بہت سے ٹھوس ثبوت موجود ہیں۔ لہٰذا، میں نے جو کچھ کہا ہے وہ خدا کے بارے میں تمہاری سمجھ بوجھ کے لیے شاندار تعلیمی مواد ہے۔

خدا سب چیزوں کے لیے زندگی کا سرچشمہ ہے (IV)

ہم آج ایک خاص موضوع پر بات چیت کر رہے ہیں۔ ہر ایک ایمان رکھنے والے کے لیے، صرف دو اہم چیزیں ہیں جن کا جاننا، تجربہ کرنا اور سمجھنا ضروری ہے۔ یہ دو چیزیں کیا ہیں؟ پہلا انسان کا زندگی میں انفرادی داخلہ ہے، اور دوسرے کا تعلق خدا کے جاننے سے ہے۔ خدا کو جاننے کے مضمون پر جس موضوع کے بارے میں ہم حال ہی میں ابلاغ کرتے رہے ہیں، کیا تم سمجھتے ہو کہ یہ قابل حصول ہے؟ یہ کہنا مناسب ہے کہ یہ یقیناً بہت سے لوگوں کی پہنچ سے دور ہے۔ شاید تم میری باتوں سے قائل نہ ہو لیکن میں یہ کیوں کہتا ہوں؟ میں یہ اس لیے کہتا ہوں کیونکہ جب تم وہ سن رہے تھے جو میں پہلے کہہ رہا تھا، اس سے قطع نظر کہ میں نے اسے کیسے کہا یا کن الفاظ کے ساتھ کہا، تم لفظی اور نظریاتی دونوں طور پر یہ جاننے کے قابل تھے کہ یہ الفاظ کس کے بارے میں تھے۔ تاہم، تم سب کے لیے ایک بہت سنجیدہ مسئلہ یہ تھا کہ تمہیں سمجھ نہیں آئی کہ میں نے ایسی باتیں کیوں کہیں یا میں نے ایسے موضوعات پر کیوں بات کی۔ یہ معاملے کا فیصلہ کن نکتہ ہے۔ چنانچہ، اگرچہ تمہارے ان باتوں کو سن لینے کی وجہ سے خدا اور اس کے کاموں کے بارے میں تمھاری سمجھ بوجھ میں تھوڑا سا اضافہ ہوا ہے اور اسے بڑھایا ہے لیکن تم اب بھی محسوس کرتے ہو کہ خدا کو جاننے کے لیے بہت سخت کوشش کرنے کی ضرورت ہوتی ہے۔ یعنی جو کچھ میں کہتا ہوں اسے سننے کے بعد تم میں سے اکثر یہ نہیں سمجھتے کہ میں نے ایسا کیوں کہا یا خدا کو جاننے سے اس کا کیا تعلق ہے۔ خدا کے جاننے کے ساتھ اس کا تعلق سمجھنے سے قاصر ہونے کی وجہ یہ ہے کہ تمھارا زندگی کا تجربہ بہت سطحی ہے۔ اگر خدا کے کلام کے بارے میں لوگوں کا علم اور تجربہ بہت معمولی درجے کا ہو گا تو اس کے بارے میں ان کا زیادہ تر علم مبہم اور خیالی ہو گا؛ یہ سب عمومی، عقیدے پر مبنی اور نظریاتی ہو گا۔ نظریاتی طور پر، یہ منطقی اور معقول دکھائی دے سکتا ہے یا لگ سکتا ہے، لیکن خدا کا علم جو زیادہ تر لوگوں کے منہ سے نکلتا ہے، دراصل کھوکھلا ہوتا ہے۔ اور میں ایسا کیوں کہتا ہوں کہ یہ کھوکھلا ہے؟ اس کی وجہ یہ ہے کہ خدا کے جاننے کے حوالے سے جو کچھ تم خود کہتے ہو اس کی سچائی اور درستی کے بارے میں تمہیں درحقیقت واضح فہم ہی نہیں ہے۔ اس طرح، اگرچہ زیادہ تر لوگوں نے خدا کو جاننے کے بارے میں بہت سی معلومات اور موضوعات سن رکھے ہیں، لیکن خدا کے بارے میں ان کے علم کو ابھی اس نظریے اور اس عقیدے سے آگے جانا ہے جو کہ مبہم اور خیالی ہے۔ تو پھر، یہ مسئلہ کیسے حل ہو سکتا ہے؟ کیا تم نے کبھی اس کے بارے میں سوچا؟ اگر کوئی سچائی کی پیروی نہیں کرتا ہے، تو کیا وہ حقیقت کا حامل ہو سکتا ہے؟ اگر کوئی سچائی کی پیروی نہیں کرتا ہے، تو وہ بلا شبہ حقیقت کے بغیر ہے، اور اس لیے وہ یقینی طور پر خدا کے کلام کا کوئی علم یا تجربہ نہیں رکھتا۔ کیا وہ لوگ خدا کو جان سکتے ہیں جو خدا کے کلام کو نہیں سمجھتے؟ بالکل نہیں؛ دونوں ایک دوسرے سے جڑے ہوئے ہیں۔ لہذا، زیادہ تر لوگ کہتے ہیں، ”خدا کو جاننا اتنا مشکل کیوں ہے؟ جب میں اپنے آپ کو جاننے کی بات کرتا ہوں، تو میں گھنٹوں بات کر سکتا ہوں، لیکن جب خدا کو جاننے کی بات آتی ہے، تو مجھے الفاظ نہیں ملتے ہیں۔ یہاں تک کہ جب میں اس مضمون پر تھوڑی سی بات بھی کر سکتا ہوں تو میرے الفاظ مجبور اور بےکیف لگتے ہیں۔ حتیٰ کہ جب میں خود کو یہ کہتے ہوئے سنتا ہوں تو یہ الفاظ ناموزوں لگتے ہیں۔“ یہ ذریعہ ہے۔ اگر تجھے لگتا ہے کہ خدا کو جاننا بہت مشکل ہے، اسے جاننے میں بہت زیادہ کوشش درکار ہوتی ہے، یا یہ کہ تیرے پاس بات کرنے کے لیے کوئی موضوع نہیں ہے اور تو بات چیت کرنے اور خود یا دوسروں کو فراہم کرنے کے لیے کوئی حقیقی چیز نہیں سوچ سکتا، تو اس سے ثابت ہوتا ہے کہ تو وہ نہیں ہے جس نے خدا کے کلام کا تجربہ کیا ہے۔ خدا کا کلام کیا ہے؟ خدا کے پاس کیا ہے اور وہ خود کیا ہے، کیا اس کا کلام اس بات کا اظہار نہیں ہے؟ اگر تو نے خدا کے کلام کا تجربہ نہیں کیا ہے، تو کیا تو اس کے بارے میں کچھ جان سکتا ہے کہ اس کہ اس کے پاس کیا ہے اور وہ خود کیا ہے؟ یقیناً نہیں۔ یہ سب چیزیں آپس میں منسلک ہیں۔ اگر تجھے خدا کے کلام کا کوئی تجربہ نہیں ہے تو تُو خدا کی مرضی کو نہیں سمجھ سکتا اور نہ ہی تو یہ جان سکتا ہے کہ اس کا مزاج کیا ہے، وہ کیا پسند کرتا ہے، وہ کیا ناپسند کرتا ہے، اس کے لوگوں سے کیا تقاضے ہیں، اچھے لوگوں کے ساتھ اس کا رویہ کس قسم کا ہے، اور برے لوگوں کے ساتھ اس کا رویہ کس قسم کا ہے؛ یہ سب یقیناً تیرے لیے مبہم اور غیر واضح ہے۔ اگر تو اس طرح کے دھندلے پن کے درمیان خدا پر یقین رکھتا ہے، تو جب تو سچائی کی پیروی کرنے والوں میں سے ایک ہونے کا دعوٰی کرتا ہے اور خدا کی پیروی کرتا ہے، تو کیا ایسے دعوے حقیقت پر مبنی ہیں؟ وہ نہیں ہیں! اس لیے آ ہم خدا کو جاننے کے بارے میں بات چیت جاری رکھیں۔

تم سب رفاقت کے لیے آج کا موضوع سننے کے لیے بے تاب ہو، درست؟ اس موضوع کا تعلق اس مضمون سے بھی ہے، ”خدا سب چیزوں کے لیے زندگی کا سرچشمہ ہے،“ جس پر ہم حال ہی میں بات کرتے رہے ہیں۔ ہم نے اس بارے میں بہت بات کی ہے کہ کس طرح ”خدا سب چیزوں کے لیے زندگی کا سرچشمہ ہے،“ مختلف ذرائع اور نقطہ ہائے نظر کو استعمال کرتے ہوئے لوگوں کو یہ بتانے کے لیے کہ کس طرح خدا ہر چیز پر حکمرانی کرتا ہے، کن ذرائع سے وہ ایسا کرتا ہے، اور وہ کن اصولوں کے مطابق سب چیزوں کا انتظام کرتا ہے۔ تاکہ وہ اس سیارے پر موجود رہ سکیں جو خدا نے بنایا ہے۔ ہم نے اس بارے میں بھی بہت بات کی ہے کہ خدا نوع انسانی کے لیے کس طرح مہیا کرتا ہے: وہ کن ذرائع سے اس طرح کا رزق دیتا ہے، وہ لوگوں کو زندہ رہنے کے لیے کس طرح کے ماحول فراہم کرتا ہے، اور کن ذرائع سے اور آغاز کے کون سے نکات سے وہ انسان کے لیے رہنے کا ایک مستحکم ماحول فراہم کرتا ہے۔ اگرچہ میں نے تمام چیزوں پر خدا کے قبضے اور اس کے نظم و نسق اور اس کے انتظام کے درمیان تعلق کے بارے میں براہ راست بات نہیں کی، لیکن میں نے بالواسطہ طور پر ان وجوہات کے بارے میں بات کی ہے کہ جن سے وہ تمام چیزوں کا انتظام اس طرح سے کرتا ہے، نیز ان وجوہات کی بھی بات کی ہے جو وہ اس انداز میں نوع انسانی کو فراہم کرتا ہے اور اس کی پرورش کرتا ہے۔ ان سب کا تعلق اس کے انتظام سے ہے۔ ہم نے جس مواد پر بات کی ہے وہ بہت وسیع رہا ہے: خرد ماحول سے لے کر بہت چھوٹی چیزوں جیسے لوگوں کی بنیادی ضروریات اور خوراک تک؛ خدا کس طرح ہر چیز پر حکمرانی کرتا ہے اور ان کو منظم انداز میں چلانے کا سبب بنتا ہے، سے لے کر، اس نے ہر نسل کے لوگوں کے لیے رہنے کا صحیح اور مناسب ماحول پیدا کیا ہے تک؛ وغیرہ۔ یہ وسیع مواد تمام اس بات سے متعلق ہے کہ انسان کس طرح جسم میں رہتے ہیں – یعنی یہ سب مادّی دنیا کی چیزوں سے متعلق ہے جو عام آنکھ سے نظر آتی ہیں اور جنہیں لوگ محسوس کر سکتے ہیں، جیسے پہاڑ، دریا، سمندر، میدان وغیرہ۔ یہ تمام چیزیں وہ ہیں جو دیکھی اور چھوئی جا سکتی ہیں۔ جب میں ہوا اور درجہ حرارت کی بات کرتا ہوں تو تم اپنی سانس کو ہوا کے وجود کو براہ راست محسوس کرنے کے لیے، اور یہ محسوس کرنے کے لیے کہ درجہ حرارت زیادہ ہے یا کم، اپنے جسم کو استعمال کر سکتے ہو۔ جنگلوں میں درخت، گھاس، پرندے اور درندے، ہوا میں اڑنے والی اور زمین پر چلنے والی چیزیں اور بلوں سے نکلنے والے چھوٹے چھوٹے جانور، یہ سب لوگ اپنی آنکھوں سے دیکھ سکتے ہیں اور اپنے کانوں سے سن سکتے ہیں۔ اگرچہ ان تمام چیزوں کا دائرہ بہت وسیع ہے، لیکن خدا کی تخلیق کردہ تمام چیزوں میں سے، وہ صرف مادّی دنیا کی نمائندگی کرتے ہیں۔ مادّی چیزیں وہ ہوتی ہیں جو لوگ دیکھ اور محسوس کر سکتے ہیں، جس کا مطلب یہ ہے کہ جب تو انھیں چھوتا ہے تو تُو انھیں محسوس کرتا ہے، اور جب تیری آنکھیں انھیں دیکھتی ہیں تو تیرا دماغ تجھے ایک شبیہہ، ایک تصویر پیش کرتا ہے۔ یہ وہ چیزیں ہیں جو حقیقی اور اصلی ہیں؛ تیرے نزدیک وہ خیالی نہیں ہیں، بلکہ ایک شکل رکھتی ہیں۔ وہ مربع یا گول، یا لمبی یا چھوٹی ہو سکتی ہیں، اور ہر چیز تجھے ایک مختلف تاثر دیتی ہے۔ یہ تمام چیزیں تخلیق کے مادّی پہلو کی نمائندگی کرتی ہیں۔ اور اس طرح، ”سب چیزوں پر خدا کی حاکمیت“ کے فقرے میں ”سب چیزوں“ میں کیا شامل ہے؟ ان میں صرف وہ چیزیں ہی شامل نہیں ہیں جن کو انسان دیکھ اور چھو سکتے ہیں؛ اس کے علاوہ، ان میں وہ سب چیزیں بھی شامل ہیں جو پوشیدہ اور ناقابل ادراک ہیں۔ یہ سب چیزوں پر خدا کا قبضہ ہے کے اصل مطلب میں سے ایک ہے۔ اگرچہ اس طرح کی چیزیں انسانوں سے پوشیدہ اور ان کے لیے ناقابل ادراک ہیں، خدا کے لیے – جب تک کہ وہ اس کی آنکھوں سے دیکھی جا سکتی ہیں اور اس کی حاکمیت کے دائرے میں ہیں – وہ اصل میں موجود ہیں۔ اس حقیقت کے باوجود کہ وہ خیالی اور ناقابل تصور ہیں، اور اس کے علاوہ انسانوں کے لیے پوشیدہ اور ناقابل ادراک ہیں، خدا کے نزدیک وہ حقیقت میں اور اصل میں موجود ہیں۔ جن پر خدا حکمرانی کرتا ہے یہ ان تمام چیزوں کے درمیان ایک اور دنیا ہے، اور جن تمام چیزوں پر وہ غالب ہے یہ ان کے دائرہ کار کا ایک اور حصہ ہے۔ یہ رفاقت کے لیے آج کا موضوع ہے: خدا کس طرح روحانی دنیا پر حکمرانی کرتا ہے اور اس کا انتظام چلاتا ہے۔ چونکہ یہ موضوع اس بات کا احاطہ کرتا ہے کہ خدا کس طرح تمام چیزوں پر حکمرانی اور ان کا انتظام کرتا ہے، اس لیے اس کا تعلق مادّی دنیا سے باہر کی دنیا سے ہے – روحانی دنیا – اور، اس طرح، اس کو سمجھنا ہمارے لیے انتہائی ضروری ہے۔ اس مواد کے بارے میں بات کرنے اور سمجھنے کے بعد ہی لوگ حقیقی طور پر ان الفاظ کے حقیقی معنی کو سمجھ سکتے ہیں، ”خدا سب چیزوں کے لیے زندگی کا سرچشمہ ہے۔“ یہی وجہ ہے کہ ہم اس موضوع پر بات کرنے جا رہے ہیں؛ اس کا مقصد ”خدا سب چیزوں پر حکمرانی کرتا ہے، اور خدا ہر چیز کا انتظام کرتا ہے“ کے مضمون کو مکمل کرنا ہے۔ شاید، جب تم اس موضوع کو سنو، تو یہ تمہیں عجیب یا ناقابلِ فہم محسوس ہو، لیکن چاہے تم جو بھی محسوس کرتے ہو، چونکہ روحانی دنیا ان تمام چیزوں کا ایک حصہ ہے جن پر خدا کی حکمرانی ہے، اس لیے تمہیں اس موضوع کی کچھ سمجھ بوجھ لازمی حاصل کرنی چاہیے۔ ایک بار جب تم حاصل کر لیتے ہو تو تمہیں اس فقرے کا گہرا احساس، سمجھ بوجھ اور علم حاصل ہو جائے گا، ”خدا سب چیزوں کے لیے زندگی کا سرچشمہ ہے۔“

خدا کس طرح روحانی دنیا پر حکمرانی اور اس کا انتظام کرتا ہے

مادّی دنیا کے لیے، جب بھی لوگ کچھ چیزوں یا مظاہر کو نہیں سمجھ پاتے، تو وہ متعلقہ معلومات تلاش کر سکتے ہیں یا ان چیزوں کی اصلیت اور پس منظر جاننے کے لیے مختلف ذرائع استعمال کر سکتے ہیں۔ لیکن جب بات دوسری دنیا کی ہو جس کے بارے میں آج ہم بات کر رہے ہیں – روحانی دنیا، جو مادّی دنیا سے باہر موجود ہے – تو لوگوں کے پاس بالکل کوئی طریقہ یا ذریعہ نہیں ہے جس سے اس کے بارے میں کچھ سیکھ سکیں۔ میں یہ کیوں کہتا ہوں؟ میں یہ اس لیے کہتا ہوں کہ نوع انسانی کی دنیا میں، مادّی دنیا کی ہر چیز انسان کے جسمانی وجود سے ناقابلِ علیحدگی ہے، اور چونکہ لوگ محسوس کرتے ہیں کہ مادّی دنیا کی ہر چیز ان کے جسمانی طور پر رہنے اور جسمانی زندگی سے لازم و ملزوم ہے، اس لیے زیادہ تر لوگ صرف ان مادّی چیزوں سے واقف ہوتے ہیں، یا دیکھتے ہیں، جو ان کی آنکھوں کے سامنے نظر آتی ہیں۔ تاہم، جب روحانی دنیا کی بات آتی ہے – جس کا مطلب ہے کہ، ہر وہ چیز جو اس دوسری دنیا کی ہے – تو یہ کہنا مناسب ہو گا کہ زیادہ تر لوگ یقین نہیں کرتے۔ کیونکہ لوگ اسے دیکھ نہیں سکتے، اور یہ یقین رکھتے ہیں کہ اسے سمجھنے یا اس کے بارے میں کچھ جاننے کی ضرورت ہی نہیں ہے، اس بارے میں کچھ کہنے کی ضرورت نہیں ہے کہ روحانی دنیا مادّی دنیا سے کیسے بالکل مختلف دنیا ہے اور، خدا کے نقطہ نظر سے، کھلی ہے – اگرچہ، انسانوں کے لیے، یہ خفیہ اور بند ہے – اس لیے لوگوں کو اس دنیا کے مختلف پہلوؤں کو سمجھنے کے لیے راستہ تلاش کرنے میں بہت مشکل پیش آتی ہے۔ روحانی دنیا کے مختلف پہلو جن کے بارے میں میں بات کرنے جا رہا ہوں صرف خدا کے انتظام اور حاکمیت سے متعلق ہیں؛ میں کوئی پراسرار چیز ظاہر نہیں کر رہا ہوں اور نہ ہی میں تمہیں کو کوئی ایسا راز بتا رہا ہوں جو تم سیکھنا چاہتے ہو۔ چونکہ یہ خدا کی حاکمیت، خدا کے انتظام اور خدا کے فراہم کرنے سے متعلق ہے، لہذا میں صرف اس حصے کے بارے میں بات کروں گا جس کا جاننا تمھارے لیے ضروری ہے۔

پہلے، میں تم سے ایک سوال پوچھتا ہوں: تمھارے ذہن میں، روحانی دنیا کیا ہے؟ کھل کر بیان کرتے ہوئے، یہ مادّی دنیا سے باہر کی ایک دنیا ہے، جو لوگوں کے لیے پوشیدہ اور ناقابل فہم دونوں ہے۔ تاہم، تمھارے تصور میں، روحانی دنیا کیسی ہونی چاہیے؟ شاید، اسے دیکھنے کے قابل نہ ہونے کے نتیجے میں، تم اس کے بارے میں سوچنے سے قاصر ہو۔ تاہم، جب تم کچھ روایتی قصے سنتے ہو، تب بھی تم اس کے بارے میں سوچ رہے ہوتے ہو، اور تم اس کے بارے میں سوچنا بند نہیں کر سکتے۔ میں ایسا کیوں کہتا ہوں؟ بہت سے لوگ جب چھوٹے ہوتے ہیں تو ان کے ساتھ کچھ ایسا ہوتا ہے: جب کوئی انھیں خوفناک کہانی سناتا ہے – بھوتوں یا روحوں کے بارے – تو وہ انتہائی خوفزدہ محسوس کرتے ہیں۔ وہ اصل میں ڈرے ہوئے کیوں ہوتے ہیں؟ اس کی وجہ یہ ہے کہ وہ ان چیزوں کا تصور کر رہے ہوتے ہیں؛ اگرچہ وہ انھیں دیکھ نہیں سکتے لیکن وہ محسوس کرتے ہیں کہ وہ ان کے کمروں کے گرد ہر طرف موجود ہیں، کسی پوشیدہ یا تاریک کونے میں، اور وہ اتنے خوفزدہ ہوتے ہیں کہ سونے کی ہمت نہیں کرتے۔ خاص طور پر رات کے وقت، وہ اپنے کمروں میں اکیلے رہنے یا اپنے صحن میں اکیلے جانے سے بہت خوفردہ ہوتے ہیں۔ یہ تمھارے تخیل کی روحانی دنیا ہے، اور یہ ایک ایسی دنیا ہے جسے لوگ خوفناک سمجھتے ہیں۔ حقیقت یہ ہے کہ ہر کوئی اسے کسی حد تک تصور کرتا ہے، اور ہر کوئی اسے تھوڑا تھوڑا محسوس کر سکتا ہے۔

آؤ ہم روحانی دنیا کے بارے میں بات کرتے ہوئے شروع کرتے ہیں۔ یہ کیا ہے؟ میں تمہیں ایک مختصر اور سادہ وضاحت دیتا ہوں: روحانی دنیا ایک اہم مقام ہے، ایک ایسا مقام جو مادّی دنیا سے مختلف ہے۔ میں کیوں کہتا ہوں کہ یہ اہم ہے؟ ہم اس پر تفصیل سے بات کرنے جا رہے ہیں۔ روحانی دنیا کا وجود نوع انسانی کی مادّی دنیا سے پیچیدگی کے ساتھ جڑا ہوا ہے۔ یہ انسانی زندگی اور موت کے دور میں ہر چیز پر خدا کے اقتدار میں اہم کردار ادا کرتی ہے؛ یہ اس کا کردار ہے، اور یہ ان وجوہات میں سے ایک وجہ ہے کہ اس کا وجود اہم ہے۔ کیونکہ یہ ایک ایسی جگہ ہے جو حواسِ خمسہ کے لیے ناقابل فہم ہے، اس لیے کوئی بھی صحیح طریقے سے فیصلہ نہیں کر سکتا کہ روحانی دنیا موجود ہے یا نہیں۔ اس کی مختلف حرکات کا انسانی وجود سے گہرا تعلق ہے جس کے نتیجے میں بنی نوع انسان کی زندگی کی ترتیب بھی روحانی دنیا سے بہت زیادہ متاثر ہوتی ہے۔ کیا اس میں خدا کی حاکمیت شامل ہے یا نہیں؟ یہ شامل ہے۔ جب میں یہ کہتا ہوں تو تم سمجھتے ہو کہ میں اس موضوع پر کیوں بات کر رہا ہوں: اس کی وجہ یہ ہے کہ اس کا تعلق خدا کی حاکمیت کے ساتھ ساتھ اس کے نظم و نسق سے بھی ہے۔ اس جیسی دنیا میں – جو کہ لوگوں کے لیے غیر مرئی ہے – اس کا ہر آسمانی حکم، فرمان اور انتظامی نظام مادّی دنیا کی کسی بھی قوم کے قوانین اور نظاموں سے بہت بلند ہے، اور اس دنیا میں رہنے والا کوئی بھی وجود ان کی مزاحمت یا ان کی خلاف ورزی کرنے کی جرات نہیں کرے گا۔ کیا یہ خدا کی حاکمیت اور انتظام سے متعلق ہے؟ روحانی دنیا میں، واضح انتظامی فرمان، واضح آسمانی احکام، اور واضح سماوی قوانین ہیں۔ مختلف سطحوں اور مختلف علاقوں میں، خدمت گار اپنے فرائض کی سختی سے پابندی کرتے ہیں اور قواعد و ضوابط کی پابندی کرتے ہیں، کیونکہ وہ جانتے ہیں کہ آسمانی حکم کی خلاف ورزی کا کیا نتیجہ نکلتا ہے؛ وہ اس بات سے بخوبی واقف ہیں کہ خدا کس طرح برائی کی سزا دیتا ہے اور بھلائی کا بدلہ دیتا ہے، اور یہ کہ وہ کس طرح سب چیزوں کا انتظام اور ان پر حکمرانی کرتا ہے۔ مزید برآں، وہ واضح طور پر دیکھتے ہیں کہ وہ کس طرح اپنے آسمانی احکام اور سماوی قوانین کو انجام دیتا ہے۔ کیا یہ انسانیت کی آباد مادّی دنیا سے مختلف ہیں؟ وہ واقعی بہت مختلف ہیں۔ روحانی دنیا ایک ایسی دنیا ہے جو مادّی دنیا سے مکمل طور پر مختلف ہے۔ چونکہ آسمانی احکام اور سماوی قوانین ہیں، اس لیے یہ خدا کی حاکمیت، نظم و نسق اور اس کے علاوہ اس کے مزاج نیز جو کچھ اس کے پاس ہے اور جو وہ خود ہے، کو بھی مختصراً بیان کرتے ہیں۔ یہ سن کر، کیا تم محسوس نہیں کرتے کہ میرے لیے اس موضوع پر بات کرنا بہت ضروری ہے؟ کیا تم اس میں موجود اسرار کو نہیں جاننا چاہتے؟ (ہاں، ہم چاہتے ہیں)۔ روحانی دنیا کا تصور ایسا ہے۔ اگرچہ یہ مادّی دنیا کے ساتھ موجود ہے، اور بیک وقت خدا کے نظم و نسق اور اقتدار کے تابع ہے، لیکن اس دنیا کا خدا کا نظم و نسق اور اقتدار مادّی دنیا سے کہیں زیادہ سخت ہے۔ جب تفصیلات کی بات آتی ہے تو ہمیں اس بات سے آغاز کرنا چاہیے کہ روحانی دنیا بنی نوع انسان کی زندگی اور موت کے دور کے کام کے لیے کس طرح ذمہ دار ہے، کیونکہ یہ روحانی دنیا کی مخلوقات کے کام کا ایک بڑا حصہ ہے۔

بنی نوع انسان میں، میں تمام لوگوں کی تین اقسام میں درجہ بندی کرتا ہوں۔ سب سے پہلے بے دین ہیں، یہ وہ ہیں جو مذہبی عقائد کے بغیر ہیں۔ وہ بے دین کہلاتے ہیں۔ بے دینوں کی غالب اکثریت صرف پیسے پر یقین رکھتی ہے؛ وہ صرف اپنے مفادات کو برقرار رکھتے ہیں، مادّہ پرست ہیں، اور صرف مادّی دنیا پر یقین رکھتے ہیں – وہ زندگی اور موت کے دور میں، یا دیوتاؤں اور بھوتوں کے بارے میں کہی گئی کسی بات پر یقین نہیں رکھتے۔ میں ان لوگوں کی درجہ بندی بے دینوں کے طور پر کرتا ہوں، اور یہ پہلی قسم کے لوگ ہیں۔ دوسری قسم میں بے دینوں کے علاوہ مختلف اہل ایمان شامل ہیں۔ نوع انسانی میں، میں ان اہل ایمان کو کئی بڑے گروہوں میں تقسیم کرتا ہوں: پہلے یہودی ہیں، دوسرے کیتھولک ہیں، تیسرے عیسائی ہیں، چوتھے مسلمان ہیں، اور پانچویں بدھ مت کے ماننے والے ہیں؛ پانچ اقسام ہیں۔ یہ اہل ایمان کی مختلف اقسام ہیں۔ تیسری قسم میں وہ لوگ شامل ہیں جو خدا پر ایمان رکھتے ہیں اور اس میں تم بھی شامل ہو۔ ایسے اہل ایمان وہ ہیں جو آج خدا کی پیروی کرتے ہیں۔ ان لوگوں کو دو اقسام میں تقسیم کیا جاتا ہے: خدا کے چنے ہوئے لوگ اور خدمت گار۔ ان اہم اقسام میں واضح طور پر فرق کیا گیا ہے۔ اس طرح، اب تم اپنے ذہنوں میں انسانوں کی اقسام اور درجہ بندی کے درمیان واضح طور پر فرق کر سکتے ہو، کیا تم نہیں کر سکتے؟ پہلی قسم بے دینوں پر مشتمل ہے اور میں نے کہا ہے کہ وہ کیا ہیں۔ کیا آسمان میں بوڑھے آدمی پر ایمان رکھنے والے بے دین شمار ہوتے ہیں؟ بہت سے بے دین صرف آسمان میں بوڑھے آدمی پر یقین رکھتے ہیں؛ ان کا ماننا ہے کہ ہوا، بارش، گرج وغیرہ سب کچھ اس ہستی کے کنٹرول میں ہے جس پر وہ فصلوں کی کاشت اور کٹائی کے لیے انحصار کرتے ہیں – پھر بھی جب خدا پر ایمان کا ذکر کیا جاتا ہے تو وہ اس پر ایمان لانے کو تیار نہیں ہوتے۔ کیا اسے ایمان لانا کہا جا سکتا ہے؟ ایسے لوگ بے دینوں میں شامل ہیں۔ تم یہ سمجھتے ہو، درست؟ ان درجہ بندیوں میں غلطی نہ کرو۔ دوسری قسم میں اہل ایمان شامل ہیں اور تیسری قسم میں وہ لوگ ہیں جو اس وقت خدا کی پیروی کر رہے ہیں۔ پھر کیوں، میں نے تمام انسانوں کو ان اقسام میں تقسیم کیا ہے؟ (کیونکہ مختلف قسم کے لوگوں کے انجام اور منزلیں مختلف ہوتی ہیں)۔ یہ اس کا ایک پہلو ہے۔ جب یہ مختلف نسلوں اور مختلف قسم کے لوگ روحانی دنیا میں واپس آتے ہیں تو ان میں سے ہر ایک کے جانے کے لیے الگ جگہ ہوگی اور وہ زندگی اور موت کے دور کے مختلف قوانین کے تابع ہوں گے، اسی لیے میں نے انسانوں کو ان بڑی اقسام میں تقسیم کیا ہے۔

ا۔ بے دینوں کی زندگی اور موت کا دور

آؤ بے دینوں کی زندگی اور موت کے دور سے شروع کرتے ہیں۔ مرنے کے بعد، روحانی دنیا کا ایک خدمت گار ایک شخص کو لے جاتا ہے۔ ایک شخص کی بالکل کیا چیز لے جائی جاتی ہے؟ کسی کے جسم کو نہیں بلکہ روح کو لے جایا جاتا ہے۔ جب کسی کی روح لے جائی جاتی ہے، تو وہ ایک ایسی جگہ پہنچتی ہے جو روحانی دنیا کا ایک ادارہ ہے جو خاص طور پر ان لوگوں کی روحوں کو حاصل کرتا ہے جو ابھی ابھی فوت ہوئے ہوتے ہیں۔ یہ وہ پہلی جگہ ہے جہاں کوئی بھی مرنے کے بعد جاتا ہے، جو روح کے لیے عجیب ہے۔ جب اسے اس جگہ لے جایا جاتا ہے، تو ایک اہلکار اس کا نام، پتہ، عمر اور اس کے تمام تجربات کی تصدیق کرتے ہوئے سب سے پہلے ابتدائی معائنہ کرتا ہے۔ ہر وہ کام جو اس نے زندہ رہتے ہوئے کیا وہ ایک کتاب میں درج ہوتا ہے اور اس کی درستی کی تصدیق کی جاتی ہے۔ اس سب کے معائنے کے بعد، اس شخص کے طرز عمل اور اس کے زندگی بھر کے اعمال کو اس بات کا تعین کرنے کے لیے استعمال کیا جاتا ہے کہ آیا اسے سزا دی جائے گی یا بطور انسان دوبارہ جنم لیتا رہے گا، جو کہ پہلا مرحلہ ہے۔ کیا یہ پہلا مرحلہ خوفناک ہے؟ یہ زیادہ خوفناک نہیں ہے، کیونکہ صرف ایک چیز جو واقع ہوئی ہے وہ یہ ہے کہ وہ شخص ایک تاریک اور انجان جگہ پر پہنچ گیا ہے۔

دوسرے مرحلے میں، اگر اس شخص نے اپنی پوری زندگی میں بہت سے برے کام کیے ہوں اور بہت سے خبیث کاموں کا مرتکب ہوا ہو، تو اس سے نمٹنے کے لیے اسے سزا کی جگہ پر لے جایا جائے گا۔ یہ وہ جگہ ہو گی جسے واضح طور پر لوگوں کی سزا کے لیے استعمال کیا جائے گا۔ ان کو کس طرح سزا دی جاتی ہے اس کی تفصیلات کا انحصار ان گناہوں پر ہے جو انہوں نے کیے ہوتے ہیں، نیز انہوں نے مرنے سے پہلے کتنے برے کام کیے تھے – یہ پہلی صورت حال ہے جو اس دوسرے مرحلے میں واقع ہوتی ہے۔ اُن بُرے کاموں کی وجہ سے جو اُنہوں نے کیے اور برائی جس کے وہ مرنے سے پہلے مرتکب ہوئے تھے، جب وہ اپنی سزا کے بعد دوبارہ جنم لیتے ہیں – جب وہ ایک بار پھر مادّی دنیا میں پیدا ہوتے ہیں – تو کچھ لوگ انسان ہی رہیں گے، جبکہ دوسرے جانور بن جائیں گے۔ کہنے کا مطلب یہ ہے کہ جب کوئی شخص روحانی دنیا میں واپس آجاتا ہے، تو اسے اس کی اس برائی کی وجہ سے سزا دی جاتی ہے جس کا وہ مرتکب ہوا ہو؛ اِس کے علاوہ، اُن خبیث کاموں کی وجہ سے جو اس نے کیے ہوں۔ اپنے اگلے جنم میں وہ شاید ایک انسان کے طور پر نہیں بلکہ ایک جانور کے طور پر واپس آئے گا۔ جانوروں کا وہ سلسلہ جو وہ بن سکتا ہے ان میں گائے، گھوڑے، سؤر اور کتے شامل ہیں۔ کچھ لوگ پرندوں، بطخوں یا ہنس کے طور پر دوبارہ جنم لے سکتے ہیں۔۔۔۔ جانوروں کے طور پر دوبارہ جنم لینے کے بعد، جب وہ دوبارہ مرتے ہیں، تو وہ روحانی دنیا میں واپس آجائیں گے۔ وہاں، پہلے کی طرح، ان کی موت سے پہلے کے طرز عمل کی بنیاد پر، روحانی دنیا فیصلہ کرے گی کہ آیا وہ انسانوں کے طور پر دوبارہ جنم لیتے ہیں یا نہیں۔ زیادہ تر لوگ بہت زیادہ برائی کرتے ہیں، اور ان کے گناہ بہت سنگین ہوتے ہیں، اس لیے انھیں سات سے بارہ مرتبہ جانوروں کی شکل میں جنم لینا پڑتا ہے۔ سات سے بارہ مرتبہ – کیا یہ خوفناک نہیں ہے؟ (یہ خوفناک ہے)۔ تمہیں کیا خوف زدہ کرتا ہے؟ ایک شخص کا جانور بننا – یہ خوفناک ہے۔ اور ایک شخص کے لیے، جانور بننے کے بارے میں سب سے زیادہ تکلیف دہ چیزیں کیا ہیں؟ زبان کا نہ ہونا، صرف سادہ خیالات کا ہونا، صرف وہ کام کرنے کے قابل ہونا جو جانور کرتے ہیں اور وہ خوراک کھانا جو جانور کھاتے ہیں، ایک جانور کی سادہ ذہنیت اور جسمانی حرکات و سکنات کا ہونا، سیدھا چلنے کے قابل نہ ہونا، انسانوں سے بات چیت کرنے کے قابل نہ ہونا، اور یہ حقیقت کہ انسانوں کے کسی بھی رویے یا سرگرمی کا جانوروں سے کوئی تعلق نہیں ہوتا ہے۔ یعنی تمام چیزوں کے درمیان، جانور ہونا تمہیں تمام جانداروں میں سب سے پست بنا دیتا ہے اور اس میں انسان ہونے کے مقابلے میں بہت زیادہ تکلیفیں شامل ہوتی ہیں۔ یہ ان کے لیے روحانی دنیا کی سزا کا ایک پہلو ہے جنہوں نے بہت زیادہ برائیاں کی ہوتی ہیں اور بڑے گناہوں کے مرتکب ہوئے ہوتے ہیں۔ جب ان کی سزا کی شدت کی بات آتی ہے تو اس کا فیصلہ اس بات پر منحصر ہوتا ہے کہ وہ کس قسم کا جانور بنتے ہیں۔ مثال کے طور پر، کیا سؤر ہونا کتے سے بہتر ہے؟ کیا سؤر کتے سے بہتر زندگی گزارتا ہے یا بدتر؟ بدتر، درست؟ اگر لوگ گائے یا گھوڑے بن جائیں تو کیا وہ سؤر کی زندگی سے بہتر زندگی گزاریں گے یا بدتر؟ (بہتر)۔ کیا ایک شخص بلی کے طور پر دوبارہ پیدا ہونے میں زیادہ پرسکون ہو گا؟ وہ بالکل ویسا ہی ایک جانور ہو گا، اور بلی بننا گائے یا گھوڑا بننے سے کہیں زیادہ آسان ہو گا، کیونکہ بلیاں اپنا زیادہ تر وقت بےعمل سونے میں ہی گزارتی ہیں۔ گائے یا گھوڑا بننا زیادہ محنت طلب ہوتا ہے۔ اس لیے، اگر کوئی شخص گائے یا گھوڑے کے طور پر دوبارہ جنم لیتا ہے، تو اسے سخت محنت کرنی پڑتی ہے – جو کہ سخت سزا کے مترادف ہے۔ کتا بننا گائے یا گھوڑا بننے سے تھوڑا بہتر ہوگا، کیونکہ کتے کا اپنے مالک سے گہرا تعلق ہوتا ہے۔ کچھ کتے، کئی سالوں تک پالتو رہنے کے بعد، ان بہت سی باتوں کو سمجھنے کے قابل ہو جاتے ہیں جو ان کے آقا کہتے ہیں۔ بعض اوقات، کتا اپنے آقا کی کیفیت اور ضروریات کے مطابق ڈھل سکتا ہے اور آقا کتے کے ساتھ بہتر سلوک کرتا ہے، اور کتا بہتر کھاتا پیتا ہے، اور جب وہ تکلیف میں ہوتا ہے تو اس کی زیادہ دیکھ بھال کی جاتی ہے۔ کیا پھر کتا خوشگوار زندگی سے لطف اندوز نہیں ہوتا؟ اس طرح کتا ہونا گائے یا گھوڑا ہونے سے بہتر ہے۔ اس میں، کسی شخص کی سزا کی شدت اس بات کا تعین کرتی ہے کہ انسان کتنی بار جانور کے طور پر دوبارہ جنم لیتا ہے، نیز کس قسم کا۔

چونکہ یہ زندہ رہتے ہوئے بہت سے گناہوں کے مرتکب ہوئے تھے، اس لیے کچھ لوگوں کو سات سے بارہ زندگیوں میں جانوروں کے طور پر دوبارہ جنم لینے کی سزا دی جاتی ہے۔ کافی بار سزا بھگتنے کے بعد، روحانی دنیا میں واپس آنے پر، انھیں کہیں اور لے جایا جاتا ہے – ایک ایسی جگہ جہاں مختلف روحوں کو پہلے ہی سزا دی جا چکی ہوتی ہے اور وہ اس قسم کی ہوتی ہیں جو انسانوں کے طور پر دوبارہ جنم لینے کی تیاری کر رہی ہوتی ہیں۔ اس مقام پر، ہر روح کی قسم کے لحاظ سے درجہ بندی کی جاتی ہے کہ وہ کس قسم کے خاندان میں پیدا ہو گی، دوبارہ جنم لینے کے بعد وہ کس قسم کا کردار ادا کرے گی، وغیرہ۔ مثال کے طور پر، کچھ لوگ اس دنیا میں آتے ہیں تو وہ گلوکار بن جاتے ہیں، اس طرح انھیں گلوکاروں میں رکھا جاتا ہے؛ کچھ لوگ اس دنیا میں آتے ہیں تو کاروباری لوگ بن جائیں گے، اور اس لیے انھیں کاروباری لوگوں میں رکھا جاتا ہے؛ اور اگر کسی نے انسان بننے کے بعد سائنسی محقق بننا ہے، تو پھر اس کو سائنسی محققین میں رکھا جاتا ہے۔ ان کی درجہ بندی کے بعد، ہر ایک کو مختلف وقت اور مقررہ تاریخ کے مطابق بھیج دیا جاتا ہے، بالکل جس طرح آج لوگ ای میل بھیجتے ہیں۔ اس میں زندگی اور موت کا ایک دورر مکمل ہو جائے گا۔ انسان کے روحانی دنیا میں آنے کے دن سے لے کر اس کی سزا کے خاتمے تک، یا جب تک کہ وہ ایک جانور کے طور پر کئی بار دوبارہ جنم لے چکا ہو اور انسان کے طور پر دوبارہ جنم لینے کی تیاری کر رہا ہو، یہ عمل مکمل ہوتا ہے۔

جہاں تک ان لوگوں کا تعلق ہے جن کو سزا مل جاتی ہے اور جو جانوروں کے طور پر دوبارہ جنم نہیں لیتے، کیا وہ جلد ہی انسانوں کے طور پر جنم لینے کے لیے مادّی دنیا میں بھیجے جائیں گے؟ یا، ان کے انسانوں کے درمیان پہنچنے میں کتنا وقت لگے گا؟ وہ تعدد کیا ہے جس کے ساتھ یہ ہو سکتا ہے؟ اس پر دنیاوی پابندیاں ہیں۔ روحانی دنیا میں جو کچھ بھی ہوتا ہے وہ انتہائی درست دنیاوی پابندیوں اور اصولوں کے تابع ہوتا ہے – جن کی اگر میں اعدادوشمار کے ساتھ وضاحت کروں تو تم سمجھ جاؤ گے۔ ان لوگوں کے لیے جو تھوڑی ہی مدت میں دوبارہ جنم لیتے ہیں، جب وہ مر جائیں گے، تو ان کے لیے انسانوں کے طور پر دوبارہ جنم لینے کی تیاری پہلے سے ہی کی جا چکی ہو گی۔ سب سے کم وقت جس میں یہ ہو سکتا ہے تین دن ہے۔ کچھ لوگوں کے لیے تین مہینے لگتے ہیں، کسی کے لیے تین سال لگتے ہیں، کسی کے لیے تیس سال لگتے ہیں، کچھ کے لیے تین سو سال لگتے ہیں، وغیرہ۔ تو، ان دنیاوی قوانین کے بارے میں کیا کہا جا سکتا ہے، اور ان کی خصوصیات کیا ہیں؟ وہ اس بات پر مبنی ہیں کہ مادّی دنیا – انسان کی دنیا – کو ایک روح اور اس کردار پر جو اس روح کو اس دنیا میں ادا کرنا ہوتا ہے، سے کس چیز کی ضرورت ہوتی ہے۔ جب لوگ عام انسانوں کے طور پر دوبارہ جنم لیتے ہیں، تو ان میں سے اکثر بہت جلد دوبارہ جنم لیتے ہیں، کیونکہ انسان کی دنیا کو ایسے عام لوگوں کی بہت سخت ضرورت ہوتی ہے – اور اس طرح، تین دن بعد، انھیں دوبارہ ایک ایسے خاندان میں بھیج دیا جاتا ہے جو اس سے بالکل مختلف ہوتا ہے جس میں وہ مرنے سے پہلے تھے۔ تاہم، کچھ ایسے بھی ہیں جو اس دنیا میں ایک خاص کردار ادا کرتے ہیں۔ ”خاص“ کا مطلب یہ ہے کہ انسان کی دنیا میں ان لوگوں کی بہت زیادہ مانگ نہیں ہے؛ ایسا کردار ادا کرنے کے لیے زیادہ لوگوں کی ضرورت نہیں ہوتی ہے، اس لیے تین سو سال لگ سکتے ہیں۔ دوسرے لفظوں میں، یہ روح ہر تین سو سال میں صرف ایک بار آئے گی، یا یہاں تک کہ ہر تین ہزار سال میں صرف ایک بار آئے گی۔ یہ کیوں ہوتا ہے؟ اس کی وجہ یہ حقیقت ہے کہ تین سو یا تین ہزار سال تک انسان کی دنیا میں ایسے کردار کی ضرورت نہیں ہے، اس لیے انھیں روحانی دنیا میں کہیں رکھا جاتا ہے۔ مثال کے طور پر کنفیوشس کو ہی لے لو: اس نے روایتی چینی ثقافت پر گہرا اثر ڈالا تھا، اور اس کی آمد نے اس وقت کے لوگوں کی ثقافت، علم، روایت اور نظریے پر گہرا اثر ڈالا۔ تاہم، ایسے شخص کی ہر دور میں ضرورت نہیں ہوتی ہے، لہذا اسے دوبارہ جنم لینے سے پہلے تین سو یا تین ہزار سال تک انتظار کرتے ہوئے روحانی دنیا میں رہنا پڑا۔ کیونکہ انسان کی دنیا کو کسی ایسے شخص کی ضرورت نہیں تھی، اس لیے اسے بےکار انتظار کرنا پڑا، کیونکہ اس جیسے کردار بہت کم تھے اور اس کے لیے کرنے کو بہت کم کام تھا۔ اس طرح، زیادہ تر وقت اسے روحانی دنیا میں کہیں رکھنا پڑا، بےکار، تاکہ جب انسان کی دنیا کو اس کی ضرورت ہو تو اسے باہر بھیج دیا جائے۔ روحانی دائرے کے اس تعدد کے لیے دنیاوی اصول یہ ہیں جن کے ساتھ زیادہ تر لوگ دوبارہ جنم لیتے ہیں۔ لوگ خواہ عام ہوں یا خاص، روحانی دنیا کے پاس ان کے دوبارہ جنم لینے کے عمل کی کاروئی کے لیے مناسب اصول اور صحیح طریقے ہیں، اور یہ اصول اور عمل کی کاروائیاں خدا کی طرف سے نازل کی گئی ہیں، جن کا فیصلہ یا اختیار کسی خدمت گار یا روحانی دنیا کے کسی وجود کے پاس نہیں ہے۔ تم اب یہ سمجھتے ہو، ٹھیک؟

کسی بھی روح کے لیے، اس کا دوبارہ جنم، اس زندگی میں اس کا کیا کردار ہے، وہ کس خاندان میں پیدا ہوئی ہے، اور اس کی زندگی کیسی ہے، ان چیزوں کا روح کی پچھلی زندگی سے گہرا تعلق ہوتا ہے۔ انسان کی دنیا میں ہر قسم کے لوگ آتے ہیں، اور ان کے ادا کیے جانے والے کرداروں کی طرح ان کے انجام دیے جانے والے کام بھی مختلف ہوتے ہیں۔ اور یہ کون سے کام ہوتے ہیں؟ کچھ لوگ قرض کی ادائیگی کے لیے آئے ہیں: اگر وہ اپنی پچھلی زندگیوں میں دوسروں کے بہت زیادہ مقروض ہوتے ہیں، تو وہ اس زندگی میں ان قرضوں کی ادائیگی کے لیے آتے ہیں۔ کچھ لوگ، اس دوران، قرض وصول کرنے کے لیے آئے ہیں: ان کی پچھلی زندگیوں میں ان سے بہت سی چیزوں میں اور بہت زیادہ رقم کا دھوکا کیا گیا تھا؛ نتیجے کے طور پر، ان کے روحانی دنیا میں پہنچنے کے بعد، یہ انھیں انصاف فراہم کرتا ہے اور انھیں اس زندگی میں اپنے قرضے وصول کرنے کی اجازت دیتا ہے۔ کچھ لوگ شکرگزاری کا قرض چکانے آئے ہیں: پچھلی زندگی کے دوران – یعنی ان کا پچھلے جنم میں – کوئی ان پر مہربان تھا، اور اس زندگی میں دوبارہ جنم لینے کا عظیم موقع ملنے کی وجہ سے، وہ شکرگزاری کے ان قرضوں کو چکانے کے لیے دوبارہ جنم لیتے ہیں۔ اس دوران دیگر لوگ، زندگیوں کا دعویٰ کرنے کے لیے اس زندگی میں دوبارہ پیدا ہوئے ہیں۔ اور وہ کس کی زندگی پر دعویٰ کرتے ہیں؟ وہ ان لوگوں کی زندگیوں پر دعویٰ کرتے ہیں جنہوں نے انھیں ان کی پچھلی زندگیوں میں مارا تھا۔ خلاصہ یہ کہ ہر شخص کی موجودہ زندگی اس کی سابقہ زندگی سے مضبوط تعلق رکھتی ہے؛ یہ تعلق منقطع نہیں ہو سکتا ہے. کہنے کا مطلب یہ ہے کہ ہر شخص کی موجودہ زندگی پچھلی زندگی سے بہت زیادہ متاثر ہوتی ہے۔ مثال کے طور پر، ہم یہ کہتے ہیں کہ مرنے سے پہلے، ژانگ نے لی سے ایک بڑی رقم دھوکے سے لے لی۔ کیا ژانگ پھر لی کا مقروض ہے؟ وہ ہے، تو کیا پھر یہ فطری ہے کہ لی کو ژانگ سے اپنا قرض وصول کرنا چاہیے؟ نتیجے کے طور پر، ان کے مرنے کے بعد، ان کے درمیان ایک قرض ہے جسے ادا کرنا ضروری ہے. جب وہ دوبارہ جنم لیتے ہیں اور ژانگ انسان بن جاتا ہے، تو لی اس سے اپنا قرض کیسے وصول کرتا ہے؟ ایک طریقہ یہ ہے کہ ژانگ کے بیٹے کے طور پر دوبارہ جنم لیا جائے؛ ژانگ ایک بڑی رقم کماتا ہے، جو بعد میں لی ضائع کر دیتا ہے۔ چاہے ژانگ کتنی ہی رقم کماتا ہے، اس کا بیٹا لی اسے ضائع کر دیتا ہے۔ چاہے ژانگ کتنا ہی کما لے، یہ کبھی بھی کافی نہیں ہوتا ہے؛ اور اس دوران، اس کا بیٹا، کسی وجہ سے، ہمیشہ مختلف طریقوں سے اپنے والد کے پیسے خرچ کر دیتا ہے۔ ژانگ حیرت زدہ ہے، سوچتا ہے ”میرا یہ بیٹا ہمیشہ ایسی بد نصیبی کیوں لاتا ہے؟ ایسا کیوں ہے کہ دوسرے لوگوں کے بیٹے اتنے مہذب ہوتے ہیں؟ میرے اپنے بیٹے کی کوئی امنگ کیوں نہیں ہے، وہ اتنا بےفائدہ اور کوئی پیسہ نہ کمانے کے قابل کیوں ہے، اور مجھے ہمیشہ اس کی مدد کیوں کرنی پڑتی ہے؟ چونکہ مجھے اس کی مدد کرنی ہے، میں کروں گا – لیکن ایسا کیوں ہے کہ میں اسے چاہے جتنا بھی پیسہ دوں، اسے ہمیشہ اس سے بھی زیادہ کی ضرورت ہوتی ہے؟ وہ ایک دن بھی ایمان داری سے کام کرنے سے کیوں قاصر ہے، اور اس کی بجائے ہر قسم کے کام کرتا ہے جیسے کہ آوارہ گھومنا، کھانا، پینا، بدکاری اور شرطیں لگانا؟ آخر یہ ہو کیا رہا ہے؟“ ژانگ پھر کچھ دیر سوچتا ہے، ”یہ ہو سکتا ہے کہ میں اس کا پچھلی زندگی میں مقروض ہوں۔ تو پھر ٹھیک ہے، میں اسے ادا کروں گا! یہ اس وقت تک ختم نہیں ہو گا جب تک میں مکمل ادائیگی نہیں کر دیتا!“ وہ دن بھی آسکتا ہے جب لی واقعی اپنا قرض وصول کر چکا ہو، اور جب وہ چالیس یا پچاس کی دہائی میں ہو، تو ہو سکتا ہے وہ اچانک ہوش میں آ جائے، اور یہ احساس کرے، ”میں نے اپنی زندگی کے پہلے نصف میں ایک بھی اچھا کام نہیں کیا ہے! میں نے اپنے والد کی کمائی ہوئی تمام دولت ضائع کر دی ہے، اس لیے مجھے ایک اچھا انسان بننا شروع کر دینا چاہیے! میں خود کو مضبوط کروں گا؛ میں ایماندار اور صحیح طریقے سے زندگی گزارنے والا شخص بنوں گا، اور میں دوبارہ کبھی اپنے والد کو تکلیف نہیں دوں گا!“ وہ ایسا کیوں سوچتا ہے؟ وہ بہتر بننے کے لیے اچانک کیوں بدل جاتا ہے؟ کیا اس کی کوئی وجہ ہے؟ کیا وجہ ہے؟ (اس کی وجہ یہ ہے کہ لی نے اپنا قرض وصول کر لیا ہے؛ ژانگ نے اپنا قرض ادا کر دیا ہے)۔ اس میں وجہ اور اثر ہے۔ کہانی ان کی موجودہ زندگی سے بہت پہلے، بہت پہلے شروع ہوئی تھی؛ ان کی پچھلی زندگیوں کی یہ کہانی موجودہ وقت میں لائی گئی ہے، اور کوئی بھی دوسرے کو الزام نہیں دے سکتا ہے۔ اس سے کوئی فرق نہیں پڑتا ہے کہ ژانگ نے اپنے بیٹے کو کیا سکھایا، اس کے بیٹے نے کبھی عمل نہیں کیا اور نہ ہی ایک دن بھی ایمانداری سے کام کیا۔ لیکن پھر جس دن قرض چکا دیا گیا، اس کے بیٹے کو سکھانے کی ضرورت نہیں تھی – وہ فطری طور پر سمجھ گیا۔ یہ ایک سادہ سی مثال ہے۔ کیا ایسی کئی مثالیں ہیں؟ (ہاں، موجود ہیں)۔ یہ لوگوں کو کیا بتاتا ہے؟ (کہ انھیں نیک ہونا چاہیے اور برائی نہیں کرنی چاہیے)۔ کہ انھیں کوئی برائی نہیں کرنی چاہیے، اور یہ کہ ان کے برے کاموں کا بدلہ ملے گا! اکثر ایمان نہ رکھنے والے بہت زیادہ برائیاں کرتے ہیں اور ان کے برے کاموں کا بدلہ دیا جاتا ہے، ٹھیک ہے؟ تاہم، کیا ایسا بدلہ من مانا ہوتا ہے؟ ہر عمل کا کوئی نہ کوئی پس منظر ہوتا ہے اور اس کے بدلے کی وجہ بھی ہوتی ہے۔ جب تو کسی سے دھوکے سے رقم لے لیتا ہے تو کیا تو یہ سوچتا ہے کہ تیرے ساتھ کچھ نہیں ہو گا؟ کیا تو یہ سوچتا ہے کہ دھوکے سے اس رقم کو ہتھیانے کے بعد، تجھے کسی نتائج کا سامنا نہیں کرنا پڑے گا؟ ایسا ناممکن ہو گا؛ یقیناً اس کے نتائج ہوں گے! قطع نظر اس کے کہ وہ کون ہیں یا وہ مانتے ہیں کہ خدا ہے یا نہیں، تمام افراد کو اپنے رویے کی ذمہ داری قبول کرنی چاہیے اور اپنے اعمال کے نتائج کو برداشت کرنا چاہیے۔ اس سادہ مثال کے حوالے سے – ژانگ کو سزا دی جا رہی ہے، اور لی کو ادائیگی کی جا رہی ہے – کیا یہ منصفانہ نہیں ہے؟ جب لوگ ایسے کام کرتے ہیں تو اس کا نتیجہ یہی نکلتا ہے۔ یہ روحانی دنیا کے نظم و نسق سے الگ نہیں ہو سکتا ہے۔ ان کے ایمان نہ رکھنے والے ہونے کے باوجود، جو لوگ خدا کو نہیں مانتے ان کا وجود اس قسم کے آسمانی احکام اور فرامین کے تابع ہے۔ کوئی بھی ان سے فرار نہیں ہو سکتا اور کوئی بھی اس حقیقت سے نہیں بچ سکتا۔

جو لوگ ایمان نہیں رکھتے وہ اکثر اس بات پر یقین رکھتے ہیں کہ انسانوں کو نظر آنے والی ہر چیز موجود ہے، جب کہ ہر وہ چیز جو نظر نہیں آ سکتی، یا جو لوگوں سے بہت دور ہے، موجود نہیں ہے۔ وہ اس بات پر یقین کرنے کو ترجیح دیتے ہیں کہ ”زندگی اور موت کا کوئی دور“ نہیں ہے، اور یہ کہ کوئی ”سزا“ نہیں ہے؛ اس طرح، وہ بغیر کسی خلش کے گناہ اور برائی کرتے ہیں۔ اس کے بعد، انھیں سزا دی جاتی ہے، یا وہ جانوروں کے طور پر دوبارہ جنم لیتے ہیں۔ ایمان نہ رکھنے والوں میں سے اکثر مختلف قسم کے لوگ اس شیطانی دائرے میں آتے ہیں۔ اس کی وجہ یہ ہے کہ وہ نہیں جانتے کہ روحانی دنیا تمام جانداروں کا نظم و نسق کرنے میں سخت گیر ہے۔ چاہے تو یقین کرے یا نہیں لیکن یہ حقیقت موجود ہے، کیونکہ کوئی ایک شخص یا چیز بھی اس کے دائرہ کار سے نہیں بچ سکتی جسے خدا اپنی آنکھوں سے دیکھتا ہے، اور کوئی ایک شخص یا چیز بھی اس کے آسمانی احکام اور فرامین کے اصولوں اور حدود سے نہیں بچ سکتی۔ اس طرح، یہ سادہ سی مثال سب کو بتاتی ہے کہ چاہے تو خدا پر ایمان لائے یا نہ لائے، گناہ کرنا اور برائی کرنا ناقابل قبول ہے، اور یہ کہ تمام اعمال کے نتائج برآمد ہوتے ہیں۔ جب کسی ایسے شخص کو سزا دی جائے جس نے کسی دوسرے سے دھوکے سے رقم لی ہو تو ایسی سزا منصفانہ ہے۔ اس طرح کے عام طور پر نظر آنے والے رویے کو روحانی دنیا میں سزا دی جاتی ہے، اور اس طرح کی سزا خدا کے احکام اور آسمانی فرامین کے ذریعے دی جاتی ہے۔ لہٰذا، سنگین مجرمانہ اور خبیثانہ رویہ – عصمت دری اور لوٹ مار، دھوکا دہی اور فریب کاری، چوری اور ڈکیتی، قتل اور آتش زنی وغیرہ – اور بھی مختلف شدت کی سزاؤں کے تابع ہیں۔ مختلف شدت کی ان سزاؤں میں کیا شامل ہے؟ ان میں سے کچھ وقت کا استعمال کرتے ہوئے شدت کی سطح کو قائم کرتے ہیں، جبکہ کچھ مختلف طریقوں سے ایسا کرتے ہیں؛ پھر بھی دوسرے لوگ اس بات کا تعین اس سے کرتے ہیں کہ جب لوگ دوبارہ جنم لیتے ہیں تو وہ کہاں جاتے ہیں۔ مثال کے طور پر، کچھ لوگ بد زبان ہوتے ہیں۔ ”بد زبان“ ہونے کا کیا مطلب ہے؟ اس کا مطلب ہے کثرت سے دوسروں کو گالیاں دینا اور بدسلوکی والی زبان استعمال کرنا جو دوسروں کو لعنت ملامت کرتی ہے۔ بدنیتی پر مبنی زبان کا کیا مطلب ہے؟ اس سے ظاہر ہوتا ہے کہ اس شخص کا دل بدنیت ہے۔ ایسی بدزبانی جو دوسروں پر لعنت ملامت کرتی ہے اکثر ایسے ہی لوگوں کے منہ سے نکلتی ہے اور ایسی بدزبانی سنگین نتائج کا باعث بنتی ہے۔ ان لوگوں کے مرنے اور مناسب سزا پانے کے بعد، وہ گونگے کے طور پر دوبارہ جنم لے سکتے ہیں۔ کچھ لوگ جیتے جی بہت حساب لگاتے ہیں؛ وہ اکثر دوسروں کا فائدہ اٹھاتے ہیں، ان کے چھوٹے منصوبوں کی خاص طور پر اچھی طرح سے منصوبہ بندی کی ہوئی ہوتی ہے، اور وہ لوگوں کو بہت زیادہ نقصان پہنچاتے ہیں۔ جب وہ دوبارہ پیدا ہوتے ہیں، تو یہ احمق یا ذہنی طور پر معذور افراد کے طور پر ہو سکتے ہیں۔ کچھ لوگ اکثر دوسروں کے نجی کاروبار میں جھانکتے ہیں؛ ان کی آنکھیں بہت کچھ ایسا دیکھتی ہیں جس کا انھیں علم نہیں ہونا چاہیے تھا، اور وہ بہت کچھ ایسا سیکھتے ہیں جو انھیں نہیں جاننا چاہیے۔ نتیجے کے طور پر، جب وہ دوبارہ پیدا ہوتے ہیں، تو وہ اندھے ہو سکتے ہیں. کچھ لوگ جب زندہ ہوتے ہیں تو بہت چست و چالاک ہوتے ہیں۔ وہ اکثر لڑتے ہیں اور بہت کچھ ایسا کرتے ہیں جو برائی ہے۔ اس کی وجہ سے، وہ معذور، لنگڑے، یا ایک بازو سے محروم ہو کر دوبارہ جنم لے سکتے ہیں۔ بصورت دیگر وہ کبڑے بن کر یا اینٹھی ہوئی گردن کے ساتھ دوبارہ جنم لے سکتے ہیں، لنگڑا کے ساتھ چل سکتے ہیں، ایک ٹانگ دوسری سے چھوٹی ہو سکتی ہے، وغیرہ۔ ان میں، ان لوگوں نے زندہ رہتے ہوئے جو برائیاں کیں ان کی بنیاد پر انھیں مختلف سزائیں دی گئی ہیں۔ تم کیوں سوچتے ہو کہ کچھ لوگوں کی آنکھ بھینگی ہوتی ہے؟ کیا ایسے بہت سے لوگ ہیں؟ ان دنوں کافی زیادہ ہیں۔ کچھ لوگوں کی آنکھ بھینگی ہوتی ہے کیونکہ انہوں نے اپنی سابقہ زندگیوں میں اپنی آنکھوں کا بہت زیادہ استعمال کیا اور بہت سے برے کام کیے ہوتے ہیں، اس لیے وہ اس زندگی میں بھینگی آنکھ کے ساتھ پیدا ہوئے، اور سنگین صورتوں میں وہ اندھے بھی پیدا ہوئے۔ یہ بدلہ ہے! کچھ لوگ اپنی موت سے پہلے دوسروں کے ساتھ اچھا سلوک کرتے ہیں؛ وہ اپنے رشتے داروں، دوستوں، ساتھیوں، یا ان سے جڑے لوگوں کے لیے بہت سی اچھے کام کرتے ہیں۔ وہ دوسروں کو خیرات دیتے ہیں اور ان کی دیکھ بھال کرتے ہیں، یا ان کی مالی مدد کرتے ہیں، اور لوگ ان کے بارے میں بہت احترام سے سوچتے ہیں۔ ایسے لوگ جب روحانی دنیا میں واپس آتے ہیں تو انھیں سزا نہیں ملتی۔ کسی ایمان نہ رکھنے والے کو کسی بھی طرح سے سزا نہ ملنے کا مطلب ہے کہ وہ بہت اچھا انسان تھا۔ خدا کے وجود پر ایمان لانے کی بجائے، وہ صرف آسمان میں موجود بوڑھے انسان پر ایمان رکھتے ہیں۔ ایسا شخص صرف اس بات پر یقین رکھتا ہے کہ اس کے اوپر ایک روح ہے، جو اس کے ہر کام کو دیکھ رہی ہے – یہ شخص جس پر یقین رکھتا ہے وہ صرف یہی ہے۔ نتیجہ یہ ہے کہ یہ شخص بہت مہذب ہوتا ہے۔ ایسے لوگ مہربان اور سخی ہوتے ہیں، اور جب وہ بالآخر روحانی دنیا میں واپس آتے ہیں، تو یہ ان کے ساتھ بہت اچھا سلوک کرے گی، اور وہ جلد ہی دوبارہ جنم لیں گے۔ جب وہ دوبارہ پیدا ہوں گے، تو وہ کس قسم کے خاندانوں میں آئیں گے؟ اگرچہ ایسے خاندان امیر نہیں ہوں گے، لیکن وہ اپنے ارکان کے درمیان ہم آہنگی کے ساتھ، کسی بھی نقصان سے آزاد ہوں گے۔ وہاں، یہ دوبارہ جنم لینے والے لوگ محفوظ، خوشگوار دن گزاریں گے، اور سب خوش ہوں گے اور اچھی زندگی گزاریں گے۔ جب یہ لوگ بالغ ہو جائیں گے، ان کے بڑے خاندان ہوں گے، ان کے بچے باصلاحیت ہوں گے اور کامیابی سے لطف اندوز ہوں گے، اور ان کے خاندان خوش قسمتی سے لطف اندوز ہوں گے – اور اس طرح کے انجام کا ان لوگوں کی ماضی کی زندگیوں سے بہت زیادہ تعلق ہوتا ہے۔ یعنی مرنے کے بعد لوگ کہاں جاتے ہیں اور کہاں دوبارہ جنم لیتے ہیں، چاہے وہ مرد ہو یا عورت، ان کی ذمہ داریاں کیا ہیں، وہ زندگی میں کن حالات سے گزریں گے، وہ کن مزاحمتوں کو برداشت کریں گے، وہ کن برکتوں سے لطف اندوز ہوں گے، وہ کس سے ملیں گے، اور ان کے ساتھ کیا ہو گا – کوئی بھی ان چیزوں کی پیشین گوئی نہیں کر سکتا، ان سے بچ نہیں سکتا، یا ان سے چھپ نہیں سکتا۔ جس کا مطلب یہ ہے کہ، ایک بار جب تیری زندگی طے ہو جاتی ہے، تو تیرے ساتھ جو کچھ بھی ہوتا ہے – تو جس بھی طرح یا جس بھی طریقے سے اس سے بچنے کی کوشش کرے – تیرے پاس اس طرز زندگی کی خلاف ورزی کا کوئی طریقہ نہیں ہے جو خدا نے تیرے لیے روحانی دنیا میں مقرر کر دیا ہے۔ کیونکہ جب تو دوبارہ جنم لیتا ہے تو تیری زندگی کی تقدیر پہلے ہی طے ہو چکی ہوتی ہے۔ چاہے وہ اچھی ہو یا بری، ہر ایک کو اس کا سامنا کرنا چاہیے اور آگے بڑھتے رہنا چاہیے۔ یہ ایک ایسا مسئلہ ہے جس سے اس دنیا میں رہنے والا کوئی بھی نہیں بچ سکتا، اور کوئی مسئلہ اس سے زیادہ حقیقی نہیں ہے۔ تم سب سمجھ گئے ہو جو میں کہتا رہا ہوں، ٹھیک ہے؟

ان باتوں کو سمجھنے کے بعد، کیا تم نے اب دیکھ لیا ہے کہ خدا کے پاس ایمان نہ رکھنے والوں کی زندگی اور موت کے دور کے لیے بہت دقت طلب اور سخت جانچ پڑتال اور نظم و نسق ہے؟ سب سے پہلے، اس نے روحانی دائرے میں مختلف آسمانی احکام، فرامین اور نظام قائم کیے ہیں، اور ایک بار ان کا اعلان ہو جانے کے بعد، خدا کی ترتیب کے مطابق روحانی دنیا میں مختلف سرکاری عہدوں پر موجود مخلوقات ان پر بہت سختی سے عمل کرتی ہے، اور کوئی بھی ان کی خلاف ورزی کرنے کی ہمت نہیں کرے گا۔ لہٰذا، انسان کی دنیا میں نوع انسانی کی زندگی اور موت کے دور میں، چاہے کوئی جانور کے طور پر جنم لے یا انسان کے طور پر، دونوں کے لیے قوانین موجود ہیں۔ کیونکہ یہ قوانین خدا کی طرف سے آئے ہیں، نہ کوئی ان کو توڑنے کی جرات کرتا ہے اور نہ ہی کوئی انھیں توڑنے کے قابل ہے۔ یہ صرف خدا کی اس حاکمیت کی وجہ سے ہے، اور چونکہ اس طرح کے قوانین موجود ہیں، اس لیے مادّی دنیا جسے لوگ دیکھتے ہیں وہ باقاعدہ اور منظم ہے؛ یہ صرف خدا کی حاکمیت کی وجہ سے ہے کہ انسان دوسری دنیا کے ساتھ امن کے ساتھ رہنے کے قابل ہیں جو ان کے لیے مکمل طور پر غیر مرئی ہے، اور اس کے ساتھ ہم آہنگی کے ساتھ زندگی گزارنے کے قابل ہیں – یہ سب خدا کی حاکمیت سے لازم و ملزوم ہے۔ ایک شخص کی جسمانی زندگی کے مرنے کے بعد، روح پھر بھی زندہ رہتی ہے، اور اگر یہ خدا کے انتظام کے تحت نہ ہو تو کیا ہو گا؟ روح ہر جگہ گھومے گی، ہر جگہ زبردستی جائے گی، اور یہاں تک کہ انسانی دنیا میں موجود جانداروں کو بھی نقصان پہنچائے گی۔ اس طرح کا نقصان نہ صرف بنی نوع انسان کو پہنچے گا بلکہ پودوں اور جانوروں کو بھی پہنچ سکتا ہے – تاہم، سب سے پہلے لوگوں کو نقصان پہنچے گا۔ کیا ایسا ہو – اگر ایسی روح بغیر انتظام کے، حقیقی طور پر لوگوں کو نقصان پہنچائے، اور درحقیقت خبیث کام کرے – تو اس روح سے روحانی دنیا میں بھی مناسب طریقے سے نمٹا جائے گا: اگر چیزیں سنگین ہوں، تو روح جلد ہی ختم ہو جائے گی، اور تباہ ہو جائے گی۔ اگر ممکن ہوا تو، اسے کہیں رکھا جائے گا اور پھر دوبارہ جنم دیا جائے گا۔ کہنے کا مطلب یہ ہے کہ روحانی دنیا میں مختلف روحوں کا نظم و نسق ترتیب میں ہوتا ہے، اور اسے مرحلوں اور اصولوں کے مطابق انجام دیا جاتا ہے۔ ایسے انتظامات کی وجہ سے ہی انسان کی مادّی دنیا انتشار کا شکار نہیں ہوئی ہے، کہ مادّی دنیا کے انسان ایک عمومی ذہنیت، ایک عمومی عقلیت اور ایک منظم جسمانی زندگی کے مالک ہیں۔ انسانوں کی اس طرح کی معمول کی زندگی کا حامل ہونے کے بعد ہی وہ لوگ جو جسم میں رہتے ہیں نسل در نسل پھل پھول سکیں گے اور اپنی تعداد بڑھا سکیں گے۔

ان الفاظ کے بارے میں تمہارا کیا خیال ہے جو تم نے ابھی سنے ہیں؟ کیا وہ تمہارے لیے نئے ہیں؟ آج کی رفاقت کے موضوعات نے تمہیں کن تاثرات کے ساتھ چھوڑا ہے؟ ان کے نئے پن کے علاوہ، کیا تمہیں کچھ اور محسوس ہوتا ہے؟ (لوگوں کو مہذب ہونا چاہیے، اور ہم دیکھ سکتے ہیں کہ خدا عظیم ہے اور اس کی تعظیم کی جانی چاہیے)۔ (ابھی خدا کے کلام کو سن کر کہ خدا کس طرح مختلف اقسام کے لوگوں کے انجام کو ترتیب دیتا ہے، ایک لحاظ سے میں محسوس کرتا ہوں کہ اس کا مزاج کسی بھی جرم کی اجازت نہیں دیتا، اور یہ کہ مجھے اس کی تعظیم کرنی چاہیے؛ ایک اور لحاظ سے، میں جانتا ہوں کہ خدا کس قسم کے لوگوں کو پسند کرتا ہے، اور کس قسم کے لوگوں کو پسند نہیں کرتا، اس لیے میں ان میں سے ایک بننا چاہتا ہوں جنہیں وہ پسند کرتا ہے)۔ کیا تم سمجھتے ہو کہ خدا اس علاقے میں اپنے اصولوں کے متعلق بااصول ہے؟ وہ کون سے اصول ہیں جن پر وہ عمل کرتا ہے؟ (وہ لوگوں کے انجام کو ان کے تمام کاموں کے مطابق طے کرتا ہے)۔ یہ ایمان نہ رکھنے والوں کے مختلف انجاموں کے بارے میں ہے جن کے بارے میں ہم نے ابھی بات کی ہے۔ جب بات ایمان نہ رکھنے والوں کی ہو تو کیا خُدا کے اعمال کے پیچھے اصول یہ ہے کہ اچھے کو انعام دینا ہے اور خبیث کو سزا دینی ہے؟ کیا کوئی مستثنیات ہیں؟ (نہیں)۔ کیا تم دیکھتے ہو کہ خدا کے اعمال کے پیچھے کوئی اصول ہے؟ ایمان نہ رکھنے والے درحقیقت خدا پر یقین نہیں رکھتے اور نہ ہی اس کی ترتیب کے تابع ہوتے ہیں۔ اس کے علاوہ، وہ اس کی حاکمیت سے بے خبر ہیں، ان کا اسے تسلیم کرنے کا امکان تو اور بھی کم ہے۔ زیادہ سنجیدگی سے، وہ خدا سے گستاخی کرتے ہیں، اور اس پر لعنت بھیجتے ہیں، اور خدا پر ایمان لانے والوں سے دشمنی رکھتے ہیں۔ خدا کی طرف ان کے اس رویے کے باوجود، ان کے بارے میں اس کا انتظام اب بھی اس کے اصولوں سے انحراف نہیں کرتا ہے؛ وہ اپنے اصولوں اور اپنے مزاج کے مطابق ان کو منظم طریقے سے چلاتا ہے۔ وہ ان کی دشمنی کو کیسا سمجھتا ہے؟ جہالت کے طور پر! نتیجے کے طور پر، اس نے ان لوگوں کو – یعنی ایمان نہ رکھنے والوں کی اکثریت – کو ماضی میں جانوروں کے طور پر دوبارہ جنم لینے دیا ہے۔ تو، خُدا کی نظر میں، ایمان نہ رکھنے والے اصل میں کیا ہیں؟ یہ سب حیوان ہیں۔ خدا نوع انسانی کے ساتھ ساتھ حیوانوں کا بھی انتظام کرتا ہے، اور ایسے لوگوں کے لیے اس کے ایک ہی جیسے اصول ہیں۔ یہاں تک کہ اس کے ان لوگوں کے نظم و نسق میں بھی، سب چیزوں پر اس کے تسلط کے پیچھے اس کے قوانین کی طرح اس کا مزاج اب بھی دیکھا جا سکتا ہے۔ اور اس طرح، کیا تم خدا کی حاکمیت کو ان اصولوں میں دیکھتے ہو جن کے ذریعے وہ ایمان نہ رکھنے والوں کا انتظام کرتا ہے جن کا میں نے ابھی ذکر کیا ہے؟ کیا تم خُدا کا راستباز مزاج دیکھتے ہو؟ (ہم دیکھتے ہیں)۔ دوسرے الفاظ میں، چاہے وہ تمام چیزوں میں سے کسی بھی چیز سے نمٹے، خدا اپنے اصولوں اور مزاج کے مطابق ہی کام کرتا ہے۔ یہ خدا کا جوہر ہے؛ وہ کبھی بھی اتفاقاً ان فیصلوں یا آسمانی فرامین کے احکام سے تعلق ختم نہیں کرے گا جو اس نے صرف اس لیے مقرر کیے ہیں کہ وہ ایسے لوگوں کو حیوان سمجھتا ہے۔ خدا اصولوں کے مطابق کام کرتا ہے، بےپروائی سے تو ہرگز نہیں، اور اس کے اعمال کسی بھی عنصر سے بالکل متاثر نہیں ہوتے ہیں۔ وہ جو کچھ بھی کرتا ہے اس میں اپنے اصولوں کی پابندی کرتا ہے۔ یہ اس لیے ہے کہ خُدا خود خدا کے جوہر کا حامل ہے؛ یہ اس کے جوہر کا ایک پہلو ہے جو کسی تخلیق شدہ وجود کے پاس نہیں ہے۔ خدا اپنی تخلیق کردہ تمام چیزوں میں سے ہر شے، انسان اور جاندار کو سنبھالنے، اس کے ساتھ رجوع کرنے، نظم و نسق کرنے، انتظام کرنے اور اس پر حکمرانی کرنے میں بااصول اور ذمہ دار ہے، اور اس میں وہ کبھی بےپروا نہیں رہا ہے۔ جو نیک ہیں، ان کے لیے وہ مہربان اور شفیق ہے؛ جو خبیث ہیں، وہ انھیں بے رحم سزا دیتا ہے؛ اور مختلف جانداروں کے لیے وہ مختلف اوقات میں انسانی دنیا کے مختلف ادوار میں تقاضوں کے مطابق بروقت اور باقاعدگی سے مناسب انتظامات کرتا ہے، اس طرح کہ یہ مختلف جاندار اپنے ادا کیے جانے والے کرداروں کے مطابق ایک منظم انداز میں دوبارہ جنم لیتے ہیں اور ایک طریقہ کار میں مادّی دنیا اور روحانی دنیا کے درمیان ایک باضابطہ انداز میں حرکت کرتے ہیں۔

کسی جاندار کی موت – ایک جسمانی زندگی کا خاتمہ – اس بات کی نشاندہی کرتا ہے کہ جاندار مادّی دنیا سے روحانی دنیا میں منتقل ہو گیا ہے، جب کہ ایک نئی جسمانی زندگی کی پیدائش اس بات کی علامت ہے کہ ایک جاندار روحانی دنیا سے مادّی دنیا میں آ گیا ہے اور اپنا کردار تسلیم کر کے ادا کرنا شروع کر دیا ہے۔ چاہے وہ کسی وجود کی روانگی ہو یا آمد، دونوں روحانی دنیا کے کام سے الگ نہیں ہیں۔ جب تک کوئی شخص مادّی دنیا میں آتا ہے، خدا کی طرف سے روحانی دنیا میں پہلے سے ہی مناسب انتظامات اور تشریحات قائم ہو چکی ہوتی ہیں کہ وہ شخص کس خاندان میں جائے گا، وہ کس دور میں آئے گا، جس گھڑی آئے گا، اور جو کردار وہ ادا کرے گا۔ اس طرح، اس شخص کی پوری زندگی – جو چیزیں وہ کرتا ہے، اور جو راستہ وہ اختیار کرتا ہے – روحانی دنیا میں کیے گئے انتظامات کے مطابق، ذرا سے بھی انحراف کے بغیر آگے بڑھے گی۔ مزید برآں، جس وقت ایک جسمانی زندگی ختم ہوتی ہے اور جس طریقے اور مقام پر اس کا خاتمہ ہوتا ہے وہ روحانی دنیا کے لیے واضح اور قابل فہم ہے۔ خدا مادّی دنیا پر حکمرانی کرتا ہے، اور وہ روحانی دنیا پر بھی حکمرانی کرتا ہے، اور وہ کسی روح کی زندگی اور موت کے معمول کے دور میں تاخیر نہیں کرے گا، اور نہ ہی وہ اس دور کے انتظامات میں کبھی کوئی غلطی کر سکتا ہے۔ روحانی دنیا کے سرکاری عہدوں پر خدمت گاروں میں سے ہر ایک اپنے انفرادی کاموں کو انجام دیتا ہے، اور خدا کی ہدایات اور قواعد کے مطابق وہ کام کرتا ہے جو اسے کرنا چاہیے۔ اس طرح، بنی نوع انسان کی دنیا میں، انسان کی طرف سے دیکھے جانے والے ہر مادّی مظہر میں ایک ترتیب ہے، اور اس میں کوئی افراتفری نہیں ہے۔ یہ سب کچھ خدا کی سب چیزوں پر منظم حکمرانی کے ساتھ ساتھ اس حقیقت کی وجہ سے ہے کہ اس کا اختیار ہر چیز پر حکومت کرتا ہے۔ اس کے اقتدار میں وہ مادّی دنیا شامل ہے جس میں انسان رہتا ہے اور اس کے علاوہ، بنی نوع انسان کے پیچھے غیر مرئی روحانی دنیا بھی شامل ہے۔ لہٰذا، اگر انسان اچھی زندگی گزارنا چاہتے ہیں، اور پوری نظر آنے والی مادّی دنیا فراہم کیے جانے کے ساتھ اچھے ماحول میں رہنے کی امید رکھتے ہیں، تو انھیں روحانی دنیا بھی لازمی فراہم کی جانی چاہیے، جسے کوئی نہیں دیکھ سکتا، جو بنی نوع انسان کی طرف سے ہر جاندار وجود پر حکومت کرتی ہے، اور جو کہ منظم ہے۔ لہٰذا، یہ کہہ کر کہ خدا ہی سب چیزوں کے لیے زندگی کا سرچشمہ ہے، کیا ہم نے ”سب چیزوں“ کے بارے میں اپنی آگاہی اور سمجھ بوجھ میں اضافہ نہیں کیا؟ (ہاں)۔

ب۔ مختلف اہل ایمان کی زندگی اور موت کا دور

ہم نے ابھی پہلی قسم کے ایمان نہ رکھنے والوں کی زندگی اور موت کے دور پر بات کی۔ اب ہم دوسری قسم کے مختلف اہل ایمان کے بارے میں بات کرتے ہیں۔ ”مختلف اہل ایمان کی زندگی اور موت کا دور“ ایک اور بہت اہم موضوع ہے، اور تمہارے لیے اس کی کچھ سمجھ بوجھ حاصل کرنا بہت ضروری ہے۔ سب سے پہلے، ہم بات کرتے ہیں کہ ”اہل ایمان“ میں ”عقیدہ“ سے مراد کون سے عقائد ہیں: یہودیت، مسیحیت، کیتھولک، اسلام اور بدھ مت کے پانچ بڑے مذاہب ہیں۔ ایمان نہ رکھنے والوں کے علاوہ، ان پانچوں مذاہب کو ماننے والے لوگ دنیا کی آبادی کے ایک بڑے حصے پر قابض ہیں۔ ان پانچ مذاہب میں سے وہ لوگ کم ہیں جنہوں نے اپنے عقیدے سے اپنا مستقبل بنایا ہے، پھر بھی ان مذاہب کے پیروکار بہت ہیں۔ جب وہ مریں گے تو ایک مختلف جگہ پر جائیں گے۔ ”مختلف“ کس سے؟ ایمان نہ رکھنے والوں سے – وہ لوگ جن کا کوئی مذہب نہیں ہے – جن کے بارے میں ہم ابھی بات کر رہے تھے۔ ان کے مرنے کے بعد، ان پانچوں مذاہب کے ماننے والے کہیں اور چلے جاتے ہیں، ایمان نہ رکھنے والوں سے کسی مختلف جگہ پر۔ تاہم، یہ اب بھی ایک ہی عمل ہے؛ اسی طرح روحانی دنیا ان سب کی بنیاد پر فیصلہ کرے گی جو انہوں نے مرنے سے پہلے کیا تھا، جس کے بعد ان پر اسی کے مطابق کارروائی کی جائے گی۔ تاہم، ان لوگوں کو کارروائی کے لیے کسی مختلف مقام پر کیوں بھیجا جاتا ہے؟ اس کی ایک اہم وجہ ہے۔ یہ کیا ہے؟ میں تمہیں ایک مثال کے ساتھ اس کی وضاحت کروں گا۔ تاہم، اس سے پہلے کہ میں وضاحت کروں، تم خود سے سوچ رہے ہو گے: ”شاید اس کی وجہ یہ ہے کہ وہ خدا پر تھوڑا سا ایمان رکھتے ہیں! وہ مکمل کافر نہیں ہیں۔“ تاہم، یہ وجہ نہیں ہے۔ انھیں دوسروں سے الگ رکھنے کی ایک ایک بہت اہم وجہ ہے۔

مثال کے طور پر بدھ مت کو لو۔ میں تمہیں ایک حقیقت بتاؤں گا۔ ایک بدھ مت کا پیروکار، سب سے پہلے، وہ شخص ہے جس نے بدھ مت اختیار کر لیا ہے، اور یہ وہ شخص ہے جو جانتا ہے کہ اس کا عقیدہ کیا ہے۔ جب بدھ مت کے ماننے والے اپنے بال کاٹ کر راہب یا راہبہ بن جاتے ہیں تو اس کا مطلب ہے کہ انہوں نے خود کو غیر مذہبی دنیا سے الگ کر لیا ہے، انسانی دنیا کے شور کو پیچھے چھوڑ دیا ہے۔ ہر روز، وہ مذہبی کتاب سوترا کی تلاوت کرتے ہیں اور بدھوں کے ناموں کا جاپ کرتے ہیں، صرف سبزیوں پر مشتمل خوراک کھاتے ہیں، درویشوں والی زندگی گزارتے ہیں، اور ان کے دن صرف مکھن کے چراغ کی ٹھنڈی، مدھم روشنی کے ساتھ گزرتے ہیں۔ وہ ساری زندگی اسی طرح گزار دیتے ہیں۔ جب بدھ مت کے پیروکار کی جسمانی زندگی ختم ہو جائے گی، تو وہ اپنی زندگی کا خلاصہ کرے گا، لیکن وہ اپنے دل میں یہ نہیں جانتا ہو گا کہ وہ مرنے کے بعد کہاں جائے گا، وہ کس سے ملے گا، یا اس کا انجام کیا ہو گا: گہرائی میں، اسے ایسی چیزوں کے بارے میں واضح تصور نہیں ہو گا۔ اس نے اس سے زیادہ کچھ نہیں کیا ہو گا کہ اپنی ساری زندگی میں آنکھیں بند کر کے ایک قسم کا ایمان رکھا ہو، جس کے بعد وہ اپنی اندھی خواہشات اور آدرشوں سمیت دنیائے انسانی سے کوچ کر جاتا ہے۔ ایک بدھ مت کے پیروکار کی جسمانی زندگی کا خاتمہ اس طرح ہوتا ہے، جب وہ جانداروں کی دنیا چھوڑ جاتا ہے۔ اس کے بعد وہ روحانی دنیا میں اپنے اصل مقام پر واپس آجاتا ہے۔ آیا یہ شخص زمین پر واپس آنے اور اپنی صلاحیتوں کو بہتر بنانے کی کوششیں جاری رکھنے کے لیے دوبارہ جنم لیتا ہے یا نہیں، اس کا انحصار اس کی موت سے پہلے اس کے رویے اور عمل پر ہے۔ اگر اس نے اپنی زندگی کے دوران کچھ غلط نہیں کیا، تو وہ جلد از جلد دوبارہ جنم لے کر دوبارہ زمین پر بھیجا جائے گا، جہاں یہ شخص ایک بار پھر راہب یا راہبہ بن جائے گا۔ یعنی، وہ اپنی جسمانی زندگی کے دوران اپنی صلاحیتوں کو بہتر بنانے کی کوششوں کی مشق اسی کے مطابق کرتا ہے جو اس نے پہلی بار اپنی صلاحیتوں کو بہتر بنانے کی کوششوں کے لیے مشق کی تھی، اور پھر اپنی جسمانی زندگی کے اختتام کے بعد روحانی دنیا میں واپس آ جاتا ہے، جہاں اس کا جائزہ لیا جاتا ہے۔ اس کے بعد، اگر کوئی مسئلہ نہیں پایا جاتا ہے، تو وہ ایک بار پھر انسانی دنیا میں واپس آ سکتا ہے اور دوبارہ بدھ مت اختیار کر سکتا ہے، اس طرح اپنی مشق کو جاری رکھ سکتا ہے۔ تین سے سات بار دوبارہ جنم لینے کے بعد، وہ ایک بار پھر اسی روحانی دنیا میں واپس آئے گا، جہاں وہ ہر جسمانی زندگی ختم ہونے کے بعد جاتا ہے۔ اگر انسانی دنیا میں اس کی مختلف قابلیتیں اور رویہ روحانی دنیا کے آسمانی احکام کے مطابق رہا ہو تو پھر اس مقام سے آگے وہ وہیں رہے گا؛ وہ اب انسان کے طور پر دوبارہ جنم نہیں لے گا، اور نہ ہی اسے زمین پر برائیوں کی سزا ملنے کا کوئی خطرہ ہو گا۔ اسے پھر کبھی اس عمل سے نہیں گزرنا پڑے گا۔ بلکہ اپنے حالات کے لحاظ سے وہ روحانی دنیا میں کوئی مقام حاصل کر لے گا۔ بدھ مت کے پیروکار اسے ”بدھیت حاصل کرنا“ کہتے ہیں۔ بدھیت کے حصول کا بنیادی مطلب روحانی دنیا کے ایک عہدیدار کے طور پر پھل حاصل کرنا ہے اور اس کے بعد، دوبارہ جنم لینے یا سزا کے خطرے میں نہیں رہنا ہے۔ مزید برآں، اس کا مطلب ہے کہ دوبارہ جنم لینے کے بعد انسان ہونے کے مصائب کا سامنا نہیں کرنا پڑے گا۔ تو، کیا اب بھی اس کے ایک جانور کے طور پر دوبارہ جنم لینے کا کوئی امکان ہے؟ (نہیں)۔ اس کا مطلب ہے کہ وہ روحانی دنیا میں اپنا کردار ادا کرتے رہے گا اور اب دوبارہ جنم نہیں لے گا۔ یہ بدھ مت میں بدھیت کے حصول کی ایک مثال ہے۔ جہاں تک ان لوگوں کا تعلق ہے جو پھل حاصل نہیں کرتے، روحانی دنیا میں واپسی پر، وہ متعلقہ اہلکار کی جانچ پڑتال اور تصدیق کے تابع ہو جاتے ہیں، جس سے پتہ چلتا ہے کہ انہوں نے زندہ رہتے ہوئے بھی تندہی کے ساتھ اپنی صلاحیتوں کو بہتر بنانے کی کوششوں کی مشق نہیں کی تھی یا مذہبی کتاب سوترا کی تلاوت اور بدھ مت میں بتائے گئے بدھوں کے ناموں کے جاپ میں مخلص نہیں تھے۔ اور اس کی بجائے بہت سے برے کام کیے تھے اور بہت سے خبیثانہ رویوں میں مشغول تھے۔ پھر، روحانی دنیا میں، ان کی برائیوں کے بارے میں فیصلہ کیا جاتا ہے، اور اس کے بعد، ان کو سزا دی جائے گی. اس میں، کوئی استثنا نہیں ہے۔ اس طرح، ایسا شخص کب پھل پا سکتا ہے؟ ایک ایسی زندگی میں جس میں وہ کوئی برائی نہیں کرتا – جب، روحانی دنیا میں واپس آنے کے بعد، یہ دیکھا جاتا ہے کہ اس نے مرنے سے پہلے کچھ غلط نہیں کیا۔ اس کے بعد وہ دوبارہ جنم لینا جاری رکھتا ہے، مذہبی کتاب سوترا کی تلاوت اور بدھوں کے ناموں کا جاپ کرتے ہوئے، مکھن کے چراغ کی سرد، مدھم روشنی کے ساتھ اپنے دن گزارتا ہے، کسی بھی جاندار کو مارنے یا گوشت کھانے سے پرہیز کرتا ہے۔ وہ انسانی دنیا میں حصہ نہیں لیتا، اس کی پریشانیوں کو بہت پیچھے چھوڑ دیتا ہے اور دوسروں سے کوئی جھگڑا نہیں کرتا۔ اس عمل میں، اگر اس نے کوئی برائی نہیں کی ہے، تو پھر جب وہ روحانی دنیا میں واپس آتا ہے اور اس کے تمام اعمال اور طرز عمل کا جائزہ لیا جاتا ہے، تو اسے ایک بار پھر انسانی دنیا میں بھیج دیا جاتا ہے، ایک دور میں جو تین سے سات تک جاری رہتا ہے۔ اگر اس دوران کوئی نامعقول حرکات نہیں ہوتی ہیں، تو اس کا بدھیت کا حصول غیر متاثر رہے گا، اور اس میں تاخیر نہیں ہو گی۔ یہ تمام اہلِ ایمان لوگوں کی زندگی اور موت کے دور کی ایک خصوصیت ہے: وہ ”پھل حاصل کرنے،“ اور روحانی دنیا میں مقام حاصل کرنے کے قابل ہوتے ہیں؛ یہی چیز انھیں ایمان نہ رکھنے والوں سے مختلف بناتی ہے۔ اوّل، جب کہ وہ ابھی زمین پر رہ رہے ہوں، تو وہ لوگ جو روحانی دنیا میں کوئی مقام حاصل کرنے کے قابل ہوتے ہیں، ان کا طرزِعمل کیسا ہوتا ہے؟ انھیں اس بات کا یقین لازمی ہونا چاہیے کہ وہ کسی بھی برائی کا ہرگز ارتکاب نہیں کریں گے: وہ قتل، آتش زنی، عصمت دری یا لوٹ مار بالکل نہیں کریں گے؛ اگر وہ دھوکا دہی، فریب کاری، چوری، یا ڈکیتی میں ملوث ہوں، تو وہ پھل حاصل نہیں کر سکتے۔ دوسرے لفظوں میں، اگر ان کا کسی بھی برائی سے کوئی تعلق یا وابستگی ہوئی، تو وہ روحانی دنیا کی طرف سے خود کو ملنے والی سزا سے بچ نہیں سکیں گے۔ روحانی دنیا بدھ مت کے ان پیروکاروں کے لیے مناسب انتظامات کرتی ہے جو بدھیت حاصل کرتے ہیں: انھیں ان لوگوں کا انتظام کرنے کے لیے تفویض کیا جا سکتا ہے جو بدھ مت اور آسمان کے بوڑھے انسان پر یقین رکھتے ہیں – انھیں ایک دائرہ اختیار تفویض کیا جا سکتا ہے۔ وہ صرف ایمان نہ رکھنے والوں کے نگران بھی ہو سکتے ہیں یا بہت معمولی فرائض کے ساتھ عہدہ رکھ سکتے ہیں۔ اس طرح کی تقسیم ان کی روحوں کی مختلف نوعیتوں کے مطابق ہوتی ہے۔ یہ بدھ مت کی ایک مثال ہے۔

ہم نے جن پانچ مذاہب کی بات کی ہے، ان میں مسیحیت نسبتاً خاص ہے۔ مسیحیوں کو کیا چیز خاص بناتی ہے؟ یہ وہ لوگ ہیں جو سچے خدا پر ایمان رکھتے ہیں۔ سچے خدا پر ایمان رکھنے والوں کو یہاں کیسے درج کیا جا سکتا ہے؟ یہ کہتے ہوئے کہ مسیحیت ایک قسم کا ایمان ہے، بلاشبہ اس کا تعلق صرف ایمان کے ساتھ ہو گا؛ یہ محض ایک قسم کی تقریب، ایک قسم کا مذہب، اور ان لوگوں کے ایمان سے بالکل مختلف چیز ہو گی جو حقیقی طور پر خدا کی پیروی کرتے ہیں۔ میرے مسیحیت کو پانچ بڑے مذاہب میں درج کرنے کی وجہ یہ ہے کہ اس کا درجہ کم کر کے یہودیت، بدھ مت اور اسلام کے برابر کر دیا گیا ہے۔ یہاں زیادہ تر لوگ یہ نہیں مانتے کہ خدا ہے، یا وہ ہر چیز پر حکمرانی کرتا ہے۔ وہ اس کے وجود پر تو بہت کم یقین رکھتے ہیں۔ اس کی بجائے، وہ صرف دینیات پر بحث کرنے کے لیے صحیفوں کو استعمال کرتے ہیں اور لوگوں کو مہربان ہونے، مصائب کو برداشت کرنے، اور اچھے کام کرنے کی تعلیم دینے کے لیے دینیات کو استعمال کرتے ہیں۔ مسیحیت اسی طرح کا مذہب بن چکی ہے: یہ صرف مذہبی نظریات پر توجہ مرکوز کرتی ہے، جس کا انسان کو سنبھالنے اور بچانے کے خدا کے کام سے قطعاً کوئی تعلق نہیں ہے۔ یہ ان لوگوں کا مذہب بن گیا ہے جو خدا کی پیروی کرتے ہیں لیکن حقیقت میں جنہیں خدا تسلیم نہیں کرتا۔ تاہم، خدا نے ایسے لوگوں کے ساتھ اپنے نقطہ نظر میں بھی ایک اصول رکھا ہے۔ وہ غیر رسمی طور پر ان کے ساتھ اپنی مرضی سے ایسا سلوک یا معاملہ نہیں کرتا جیسا کہ وہ ایمان نہ رکھنے والوں کے ساتھ کرتا ہے۔ وہ ان کے ساتھ ویسا ہی سلوک کرتا ہے جیسا کہ وہ بدھ مت کے پیروکاروں کے ساتھ کرتا ہے: اگر زندہ رہتے ہوئے، ایک مسیحی خود نظم و ضبط کا مظاہرہ کر سکتا ہے، دس احکام کی سختی سے پابندی کر سکتا ہے اور قوانین اور احکام کے مطابق خود اپنے طرز عمل سے مطالبات کر سکتا ہے، اور اپنی پوری زندگی ان پر قائم رہ سکتا ہے، تو پھر اسے بھی نام نہاد ”آسمان پر بلند کیے جانے“ کو واقعی حاصل کرنے کے لیے زندگی اور موت کے ادوار سے گزرتے ہوئے اتنا ہی وقت گزارنا ہو گا۔ آسمان پر بلند کیے جانے کے بعد، وہ روحانی دنیا میں رہتا ہے، جہاں وہ ایک عہدہ سنبھالتا ہے اور اس کے عہدیداروں میں سے ایک بن جاتا ہے۔ اسی طرح، اگر وہ زمین پر برائی کا ارتکاب کرتا ہے – اگر وہ بہت زیادہ گناہ گار ہے اور بہت زیادہ گناہ کرتا ہے – تو اس کو لامحالہ سزا دی جائے گی اور مختلف درجے کی سختی کے ساتھ اس کی تربیت کی جائے گی۔ بدھ مت میں، پھل حاصل کرنے کا مطلب ہے انتہائی نعمتوں کی پاک سرزمین پر جانا، لیکن مسیحیت میں اسے کیا کہتے ہیں؟ اسے ”جنت میں داخل ہونا“ اور ”آسمان میں بلند کیے جانا“ کہا جاتا ہے۔ جو حقیقی معنوں میں بلند ہوتے ہیں وہ بھی تین سے سات مرتبہ زندگی اور موت کے دور سے گزرتے ہیں، جس کے بعد موت کے بعد روحانی دنیا میں آ جاتے ہیں، جیسے کہ وہ سو گئے ہوں۔ اگر وہ معیار کے مطابق ہیں، تو وہ کوئی عہدہ سنبھالنے کے لیے وہاں رہ سکتے ہیں اور، زمین پر موجود لوگوں کے برعکس، سادہ طریقے سے یا معاہدے کے مطابق دوبارہ جنم نہیں لیِں گے۔

ان تمام مذاہب میں، وہ جس اختتام کی بات کرتے ہیں اور جس کے لیے وہ کوشش کرتے ہیں، وہی ہے جو بدھ مت میں پھل کا حصول ہے؛ یہ صرف ایسے ہے کہ یہ ”پھل“ مختلف طریقوں سے حاصل کیا جاتا ہے۔ وہ سب ایک ہی طرح کے لوگ ہیں۔ ان مذاہب کے پیروکاروں کے اس حصے کے لیے، جو اپنے طرز عمل میں مذہبی اصولوں کی سختی سے پابندی کرنے کے قابل ہیں، خدا ایک مناسب منزل، جانے کے لیے ایک مناسب جگہ فراہم کرتا ہے، اور مناسب طریقے سے ان کا انتظام کرتا ہے۔ یہ سب کچھ معقول ہے، لیکن ایسا نہیں ہے جیسا کہ لوگ سوچتے ہیں۔ اب، یہ سن کر کہ مسیحیت میں لوگوں کے ساتھ کیا ہوتا ہے، تم کیسا محسوس کرتے ہو؟ کیا تمہیں لگتا ہے کہ ان کی حالتِ زار غیر منصفانہ ہے؟ کیا تمہیں ان سے ہمدردی ہے؟ (تھوڑی سی)۔ ایسا کچھ نہیں ہے جو کیا جا سکے؛ انھیں صرف اپنے آپ کو قصوروار ٹھہرانا چاہیے۔ میں یہ کیوں کہتا ہوں؟ خدا کا کام سچا ہے؛ وہ زندہ اور حقیقی ہے، اور اس کا کام تمام انسانوں اور ہر فرد کے لیے ہے۔ پھر وہ اس بات کو کیوں تسلیم نہیں کرتے؟ وہ خدا کی شدید مخالفت اور ایذا رسانی کیوں کرتے ہیں؟ انھیں اس طرح کا انجام ہونے پر بھی خود کو خوش قسمت سمجھنا چاہیے، تو تم ان پر افسوس کیوں کرتے ہو؟ ان سے اس طرح نمٹنا بڑی رواداری کو ظاہر کرتا ہے۔ جس حد تک وہ خدا کی مخالفت کرتے ہیں اس کے پیش نظر انھیں تباہ کر دیا جانا چاہیے لیکن خدا ایسا نہیں کرتا۔ اس کی بجائے وہ مسیحیت کو کسی بھی عام مذہب کی طرح سنبھالتا ہے۔ تو کیا باقی مذاہب کے بارے میں مزید تفصیل میں جانے کی ضرورت ہے؟ ان تمام مذاہب کی اخلاقیات یہ ہے کہ لوگ زیادہ سختی برداشت کریں، کوئی برائی نہ کریں، اچھے کام کریں، دوسروں کو گالیاں نہ دیں، دوسروں کا فیصلہ نہ کریں، تنازعات سے خود کو دور رکھیں، اور اچھے انسان بنیں – زیادہ تر مذہبی تعلیمات ایسی ہیں۔ لہٰذا، اگر یہ اہل ایمان یعنی مختلف مذاہب اور فرقوں کے پیروکار اپنے مذہبی اصولوں پر سختی سے عمل کرنے کے قابل ہو جائیں، تو وہ زمین پر رہتے ہوئے کوئی بڑی غلطی یا گناہ نہیں کریں گے۔ اور، تین سے سات بار دوبارہ جنم لینے کے بعد، یہ لوگ – جو مذہبی اصولوں کی سختی سے پابندی کرنے کے قابل ہیں – مجموعی طور پر، روحانی دنیا میں ایک مقام حاصل کرنے کے لیے باقی رہیں گے۔ کیا ایسے بہت سے لوگ ہیں؟ (نہیں، نہیں ہیں)۔ تیرے جواب کی کیا بنیاد ہے؟ نیکی کرنا اور مذہبی احکام و قوانین کی پابندی کرنا آسان نہیں ہے۔ بدھ مت لوگوں کو گوشت کھانے کی اجازت نہیں دیتا – کیا تو ایسا کر سکتا ہے؟ اگر تجھے سرمئی لباس پہننا پڑے اور مذہبی کتاب سوترا کی تلاوت کرنی پڑے اور بدھ مندر میں سارا دن بدھوں کے ناموں کا جاپ کرنا پڑے تو کیا تو یہ کر سکتا ہے؟ یہ آسان نہیں ہو گا۔ مسیحیت کے پاس دس احکام، احکام اور قوانین ہیں؛ کیا ان پر عمل کرنا آسان ہے؟ آسان نہیں ہے، ٹھیک ہے؟ مثال کے طور پر دوسروں کو گالیاں نہ دو: لوگ صرف اس اصول کی پابندی کرنے سے قاصر ہیں۔ اپنے آپ کو روکنے کے قابل نہیں ہیں، وہ گالیاں دیتے ہیں اور گالیاں دینے کے بعد، وہ ان الفاظ کو واپس نہیں لے سکتے، تو وہ کیا کرتے ہیں؟ رات کو وہ اپنے گناہوں کا اعتراف کرتے ہیں۔ بعض اوقات وہ دوسروں کو گالیاں دینے کے بعد بھی اپنے دلوں میں نفرت رکھتے ہیں، اور یہاں تک کہ وہ ان لوگوں کو مزید نقصان پہنچانے کے لیے ایک وقت کا منصوبہ بناتے ہیں۔ مختصر یہ کہ جو لوگ اس مردہ عقیدے کے درمیان رہتے ہیں، ان کے لیے گناہ یا برائی سے باز رہنا آسان نہیں ہے۔ لہٰذا، ہر مذہب میں، صرف چند افراد ہی حقیقت میں پھل حاصل کرنے کے قابل ہوتے ہیں۔ کیا تو یہ سمجھتا ہے کہ چونکہ بہت سے لوگ ان مذاہب کی پیروی کرتے ہیں، اس لیے روحانی دنیا میں اپنا کردار ادا کرنے کے لیے ایک اچھا حصہ باقی رہ سکے گا؟ وہاں بہت سے نہیں ہیں؛ اصل میں صرف چند ہی اس کو حاصل کرنے کے قابل ہیں۔ یہ عام طور پر ایمان والوں کی زندگی اور موت کے دور کے لیے ہے۔ جو چیز انھیں الگ کرتی ہے وہ یہ ہے کہ وہ پھل حاصل کر سکتے ہیں، اور یہی چیز انھیں ایمان نہ رکھنے والوں سے ممتاز کرتی ہے۔

پ۔ خدا کے پیروکاروں کا زندگی اور موت کا دور

اس کے بعد، ہم خدا کی پیروی کرنے والوں کی زندگی اور موت کے دور کے بارے میں بات کرتے ہیں۔ چونکہ اس کا تعلق تم سے ہے، لہٰذا توجہ دو: سب سے پہلے، اس بارے میں سوچو کہ خدا کے پیروکاروں کی درجہ بندی کیسے کی جا سکتی ہے۔ (خدا کے چنے ہوئے، اور خدمت گار)۔ واقعی دو ہیں: خدا کے چنے ہوئے، اور خدمت گار۔ سب سے پہلے، ہم خدا کے چنے ہوئے لوگوں کے بارے میں بات کرتے ہیں، جن میں سے چند ایک ہیں۔ ”خدا کے چنے ہوئے“ سے کیا مراد ہے؟ جب خدا نے تمام چیزوں کو تخلیق کیا اور بنی نوع انسان وجود میں آیا، تو خدا نے لوگوں کے ایک گروہ کو منتخب کیا جو اس کی پیروی کریں گے؛ صرف ان کو ”خدا کا چنا ہوا“ کہا جاتا ہے۔ خدا کے ان لوگوں کے انتخاب کا ایک خاص دائرہ کاراور اہمیت تھی۔ اس کا دائرہ کار اس لحاظ سے خاص ہے کہ یہ چند منتخب افراد تک محدود تھا، جنہیں اس کے اہم کام کرتے وقت ضرور آنا چاہیے۔ اور اس کی کیا اہمیت ہے؟ چونکہ وہ خدا کی طرف سے منتخب کردہ ایک گروہ تھے، اس لیے ان کی اہمیت بہت زیادہ ہے۔ یعنی خدا ان لوگوں کو مکمل کرنا چاہتا ہے، اور ان کو مکمل کرنا چاہتا ہے، اور جب اس کا انتظام کا کام ختم ہو جائے گا تو وہ ان لوگوں کو حاصل کر لے گا۔ کیا یہ اہمیت عظیم نہیں ہے؟ پس یہ چنے ہوئے لوگ خدا کے نزدیک بہت اہمیت کے حامل ہیں کیونکہ یہ وہی ہیں جن کو خدا حاصل کرنا چاہتا ہے۔ جہاں تک خدمت گاروں کا تعلق ہے، تو آؤ ہم خدا کی تقدیر کے موضوع سے ایک لمحے کے لیے وقفہ کریں، اور پہلے ان کی ابتدا پر بات کریں۔ ایک ”خدمت گار“ لفظی طور پر وہ ہوتا ہے جو خدمت کرتا ہے۔ خدمت گار عارضی ہوتے ہیں۔ وہ طویل مدت کے لیے یا ہمیشہ کے لیے ایسا نہیں کرتے، بلکہ عارضی طور پر ملازم رکھے جاتے ہیں یا بھرتی کیے جاتے ہیں۔ ان میں سے اکثر کی اصل یہ ہے کہ وہ ایمان نہ رکھنے والوں میں سے منتخب ہوئے تھے۔ وہ زمین پر اس وقت آئے جب اس کا حکم دیا گیا کہ وہ خدا کے کام میں خدمت گاروں کا کردار سنبھالیں گے۔ ہوسکتا ہے کہ وہ پچھلی زندگی میں جانور رہے ہوں، لیکن وہ ایمان نہ رکھنے والے بھی رہے ہوں گے۔ خدمت گاروں کی اصلیت ایسی ہے۔

آؤ خدا کے چنے ہوئے لوگوں کے بارے میں مزید بات کرتے ہیں۔ جب وہ مرتے ہیں تو وہ ایمان نہ رکھنے والوں اور مختلف اہل ایمان سے بالکل مختلف مقام پر چلے جاتے ہیں۔ یہ وہ جگہ ہے جہاں ان کے ساتھ فرشتے اور خدا کے پیغمبر ہوتے ہیں؛ یہ ایک ایسی جگہ ہے جو ذاتی طور پر خدا کے زیر انتظام ہے۔ اگرچہ خُدا کے چُنے ہوئے لوگ اِس جگہ خُدا کو اپنی آنکھوں سے نہیں دیکھ سکتے، یہ روحانی دنیا میں کسی بھی اور جگہ کے برعکس ہے۔ یہ ایک مختلف جگہ ہے، جہاں لوگوں کا یہ حصہ مرنے کے بعد جاتا ہے۔ جب وہ مرتے ہیں، تو وہ بھی، خدا کے پیغمبروں کی طرف سے سخت تحقیقات کے تابع ہوتے ہیں۔ اور کس بات کی تفتیش ہوتی ہے؟ خدا کے پیغمبر ان راستوں کی تفتیش کرتے ہیں جو ان لوگوں نے اپنی پوری زندگی میں خدا پر ایمان رکھتے ہوئے اختیار کیے ہوتے ہیں، کہ آیا اس دوران انہوں نے کبھی خدا کی مخالفت کی یا اس پر لعنت کی یا نہیں، اور آیا انہوں نے کوئی سنگین گناہ یا برائی کا ارتکاب کیا یا نہیں۔ یہ تفتیش اس سوال کو حل کرے گی کہ آیا کسی خاص شخص کو قیام کرنے کی اجازت ہے یا اسے لازمی چلے جانا چاہیے۔ ”چلے جانے“ کا کیا مطلب ہے؟ اور ”قیام کرنے“ کا کیا مطلب ہے؟ ”چلے جانے“ کا مطلب ہے کہ کیا، وہ اپنے رویے کی بنیاد پر، خدا کے چنے ہوئے لوگوں کی صفوں میں شامل ہیں؛ ”قیام کرنے“ کی اجازت دینے کا مطلب یہ ہے کہ وہ ان لوگوں میں رہ سکتے ہیں جنہیں خدا آخری دنوں میں مکمل کرے گا۔ قیام کرنے والوں کے لیے خدا نے خصوصی انتظامات کیے ہیں۔ اپنے کام کے ہر دور کے دوران، وہ ایسے لوگوں کو رسولوں کے طور پر کام کرنے یا کلیسیاؤں کے دوبارہ احیا یا ان کی دیکھ بھال کا کام کرنے کے لیے بھیجے گا۔ تاہم، وہ لوگ جو اس طرح کے کام کرنے کے قابل ہوتے ہیں، اُتنی کثرت سے دوبارہ جنم نہیں لیتے جتنے ایمان نہ رکھنے والے، جو نسل در نسل دوبارہ جنم لیتے ہیں۔ بلکہ، وہ خدا کے کام کے تقاضوں اور اقدامات کے مطابق زمین پر لوٹا دیے جاتے ہیں، اور وہ بار بار جنم نہیں لیتے ہیں۔ تو کیا ان کے دوبارہ جنم لینے کے کوئی اصول ہیں؟ کیا وہ ہر چند سال میں ایک بار آتے ہیں؟ کیا وہ اتنے تعدد کے ساتھ آتے ہیں؟ وہ نہیں آتے۔ یہ سب خدا کے کام، اس کے مرحلوں اور اس کی ضروریات پر مبنی ہے، اور اس کے کوئی مقررہ اصول نہیں ہیں۔ صرف ایک اصول یہ ہے کہ جب خُدا آخری ایام میں اپنے کام کا آخری مرحلہ انجام دے گا تو یہ چنے ہوئے لوگ سب آئیں گے، اور یہ آنا اُن کا آخری مرتبہ جنم ہو گا۔ اور ایسا کیوں ہے؟ یہ خُدا کے کام کے آخری مرحلے کے دوران حاصل ہونے والے نتائج پر مبنی ہے – کیونکہ کام کے اس آخری مرحلے کے دوران، خُدا ان چنے ہوئے لوگوں کو پوری طرح سے مکمل کر دے گا۔ اس کا کیا مطلب ہے؟ اگر، اس آخری مرحلے کے دوران، یہ لوگ مکمل اور کامل بنا دیے جائیں، تو وہ پہلے کی طرح دوبارہ جنم نہیں لیں گے؛ ان کا انسان ہونے کا عمل مکمل طور پر ختم ہو چکا ہو گا، اسی طرح ان کا دوبارہ جنم لینے کا عمل بھی۔ یہ ان لوگوں سے متعلق ہے جو قیام کریں گے۔ تو جو قیام نہیں کر نہیں سکتے وہ کہاں جاتے ہیں؟ جن کو قیام کرنے کی اجازت نہیں ہے ان کی اپنی مناسب منزل ہے۔ سب سے پہلے، ان کی برائیوں کے نتیجے میں، ان کی غلطیوں اور گناہوں کی سزا ان کو بھی ملے گی۔ جب انھیں سزا مل جائے گی، تو خدا حالات کے مطابق یا تو انھیں ایمان نہ رکھنے والوں کے درمیان بھیجنے کا انتظام کرے گا، یا ان کے مختلف اہل ایمان کے درمیان جانے کا انتظام کرے گا۔ دوسرے لفظوں میں، ان کے دو ممکنہ نتائج ہیں: ایک سزا پانا اور شاید دوبارہ جنم لینے کے بعد کسی خاص مذہب کے لوگوں کے درمیان رہنا، اور دوسرا ایمان نہ رکھنے والا بن جانا۔ اگر وہ ایمان نہ رکھنے والے بن گئے تو وہ تمام مواقع کھو دیں گے؛ تاہم، اگر وہ ایمان والے بن جاتے ہیں – اگر، مثال کے طور پر، وہ مسیحی بن جاتے ہیں – تو پھر بھی انھیں خدا کے چنے ہوئے لوگوں کی صفوں میں واپس آنے کا موقع ملے گا؛ اس کے ساتھ بہت پیچیدہ تعلقات ہیں۔ مختصراً، اگر خُدا کے چُنے ہوئے لوگوں میں سے کوئی کوئی ایسا کام کرتا ہے جس سے خُدا برہم ہوتا ہے، تو اُسے بھی باقی سب کی طرح سزا دی جائے گی۔ مثال کے طور پر پولس کو ہی لو جس کے بارے میں ہم پہلے بات کر چکے ہیں۔ پولس ایک ایسے شخص کی مثال ہے جسے سزا دی جا رہی ہے۔ کیا تمہیں اس کا اندازہ ہو رہا ہے کہ میں جس کے بارے میں بات کر رہا ہوں؟ کیا خدا کے چنے ہوئے لوگوں کا دائرہ کار مقرر ہے؟ (یہ، زیادہ تر ہے)۔ اس کا زیادہ تر حصہ مقرر ہے، لیکن اس کا ایک چھوٹا سا حصہ مقرر نہیں ہے۔ ایسا کیوں ہے؟ یہاں میں نے سب سے واضح وجہ کا حوالہ دیا ہے: برائی کا ارتکاب کرنا۔ جب لوگ برائی کرتے ہیں تو خدا ان کو نہیں چاہتا اور جب خدا انھیں نہیں چاہتا تو وہ انھیں مختلف نسلوں اور اقسام کے لوگوں کے درمیان پھینک دیتا ہے۔ اس سے وہ ناامید ہو کر رہ جاتے ہیں اور ان کے لیے واپس آنا مشکل ہو جاتا ہے۔ یہ سب خدا کے چنے ہوئے لوگوں کی زندگی اور موت کے دور سے متعلق ہے۔

یہ اگلا موضوع خدمت گاروں کی زندگی اور موت کے دور سے متعلق ہے۔ ہم نے ابھی خدمت گاروں کی اصلیت کے بارے میں بات کی؛ یعنی حقیقت یہ ہے کہ وہ اپنی سابقہ زندگیوں میں ایمان نہ رکھنے والے اور جانور رہنے کے بعد دوبارہ جنم لے چکے ہیں۔ کام کے آخری مرحلے کی آمد کے ساتھ ہی خدا نے ایمان نہ رکھنے والوں میں سے ایسے لوگوں کا ایک گروہ چن لیا ہے اور یہ گروہ خاص ہے۔ ان لوگوں کو منتخب کرنے میں خدا کا مقصد یہ ہے کہ وہ اس کے کام کی خدمت کریں۔ ”خدمت“ سننے میں ایک بہت باوقار لفظ نہیں ہے، اور نہ ہی یہ ہر ایک کی خواہشات کے مطابق ہے، لیکن ہمیں یہ دیکھنا چاہیے کہ اس کا مخاطب کون ہے۔ خدا کے خدمت گاروں کا وجود ایک خاص اہمیت رکھتا ہے۔ کوئی اور ان کا کردار ادا نہیں کر سکتا تھا، کیونکہ وہ خدا کی طرف سے چنے گئے تھے۔ اور ان خدمت گاروں کا کردار کیا ہے؟ یہ خدا کے چنے ہوئے لوگوں کی خدمت کرنا ہے۔ زیادہ تر حصہ کے لیے، ان کا کردار خدا کے کام کی خدمت کرنا، اس کے ساتھ تعاون کرنا، اور خُدا کے اپنے چنے ہوئے لوگوں کی تکمیل کے ساتھ موافقت پیدا کرنا ہے۔ قطع نظر اس کے کہ وہ محنت کر رہے ہیں یا نہیں، کام کے کسی پہلو کو انجام دے رہے ہیں یا نہیں، یا کچھ کام انجام دے رہے ہیں یا نہیں، خدا کے ان خدمت گاروں سے کیا تقاضے ہیں؟ کیا وہ ان سے اپنے تقاضوں میں بہت زیادہ مطالبہ کرنے والا ہے؟ (نہیں، وہ صرف یہ مطالبہ کرتا ہے کہ وہ وفادار رہیں)۔ خدمت گاروں کو بھی وفادار ہونا چاہیے۔ اس بات سے قطع نظر کہ تیری اصلیت کیا ہے یا خدا نے تجھے کیوں منتخب کیا ہے، تجھے خدا کے ساتھ لازمی طور پر وفادار ہونا چاہیے، خدا کی کسی بھی ذمہ داری کے ساتھ جو تجھے سونپی جاتی ہے، اور اس کام کے لیے جس کے لیے تو ذمہ دار ہے اور جو فرائض تو انجام دیتا ہے۔ جو خدمت گار وفادار ہوتے ہیں اور خُدا کو مطمئن کرنے کی صلاحیت رکھتے ہیں، اُن کے انجام کیا ہوں گے؟ وہ رہ سکیں گے۔ کیا ایک خدمت گار ہونا برکت ہے جو باقی رہتی ہے؟ باقی رہنے کا کیا مطلب ہے؟ اس برکت کی کیا اہمیت ہے؟ حیثیت میں، وہ خدا کے چنے ہوئے لوگوں کے برعکس لگتے ہیں؛ وہ مختلف لگتے ہیں. لیکن درحقیقت، کیا وہ اس زندگی میں جس چیز سے لطف اندوز ہوتے ہیں وہ خدا کے چنے ہوئے لوگوں کی طرح نہیں ہے؟ کم از کم، اس زندگی میں ایسا ہی ہے۔ تم اس سے انکار نہیں کرتے، کیا تم کرتے ہو؟ خدا کے کلمات، خدا کا فضل، خدا کا رزق، خدا کی نعمتیں – ان چیزوں سے کون لطف اندوز نہیں ہوتا؟ ہر کوئی بہت فراوانی سے لطف اندوز ہوتا ہے۔ خدمت گار کی پہچان وہ ہے جو خدمت کرتا ہے، لیکن خدا کے لیے، وہ اس کی تمام تخلیق کردہ چیزوں میں سے ایک ہے۔ بات صرف اتنی ہے کہ اس کا کردار خدمت گار کا ہے۔ چونکہ یہ دونوں خدا کی مخلوق ہیں، کیا خدمت گار اور خدا کے چنے ہوئے میں کوئی فرق ہے؟ اصل میں، کوئی نہیں ہے۔ برائے نام بات کرتے ہوئے، ایک فرق ہے؛ جوہر میں اور اس کے ادا کیے جانے والے کردار کے لحاظ سے، ایک فرق ہے – لیکن خدا لوگوں کے اس گروہ کے ساتھ غیر منصفانہ سلوک نہیں کرتا۔ تو پھر ان لوگوں کو خدمت گار کیوں کہا جاتا ہے؟ تمہیں اس کی کچھ سمجھ بوجھ ضرور ہو گی! خدمت گار ایمان نہ رکھنے والوں میں سے آتے ہیں۔ جیسے ہی ہم اس بات کا تذکرہ کرتے ہیں کہ وہ ایمان نہ رکھنے والوں میں سے ہیں، تو یہ ظاہر ہے کہ ان کا ایک برا پس منظر ہے: وہ سب ملحد ہیں، اور ماضی میں بھی ایسے ہی تھے؛ وہ خدا پر ایمان نہیں رکھتے تھے، اور اس کے، سچائی اور تمام مثبت چیزوں کے دشمن تھے۔ وہ خدا یا اس کے وجود پر یقین نہیں رکھتے تھے۔ اس طرح، کیا وہ خدا کے کلام کو سمجھنے کے قابل ہیں؟ یہ کہنا مناسب ہے کہ بڑی حد تک، وہ نہیں ہیں۔ جس طرح جانور انسانی الفاظ کو سمجھنے سے قاصر ہیں، اسی طرح خدمت گار یہ نہیں سمجھ سکتے کہ خدا کیا کہہ رہا ہے، اس کا تقاضا کیا ہے، یا وہ ایسے مطالبات کیوں کرتا ہے۔ وہ نہیں سمجھتے؛ یہ باتیں ان کی سمجھ سے باہر ہیں، اور وہ آگہی کے بغیر ہی رہتے ہیں۔ اس وجہ سے یہ لوگ اس زندگی کے حامل نہیں ہیں جس کی ہم نے بات کی ہے۔ زندگی کے بغیر، کیا لوگ سچائی کو سمجھ سکتے ہیں؟ کیا وہ سچائی سے لیس ہیں؟ کیا ان کے پاس خدا کے کلام کا تجربہ اور علم ہے؟ (نہیں)۔ خدمت گاروں کی اصلیت ایسی ہوتی ہے۔ تاہم، چونکہ خدا ان لوگوں کو خدمت گار بناتا ہے، اس لیے ان کے لیے اس کے تقاضوں کے معیارات اب بھی باقی ہیں۔ وہ انھیں حقارت سے نہیں دیکھتا اور نہ ہی ان سے بے توجہ ہوتا ہے۔ اگرچہ وہ اس کے کلام کو نہیں سمجھتے اور زندگی کے حامل نہیں ہیں، پھر بھی خدا ان کے ساتھ نرمی سے پیش آتا ہے، اور جب بھی اس کے ان سے تقاضوں کی بات آتی ہے تو اس کے معیارات موجود ہوتے ہیں۔ تم نے صرف ان معیارات کے بارے میں بات کی: خدا کے ساتھ وفادار رہنا اور جو وہ کہتا ہے اسے کرنا۔ تیرے خدمت کرنے میں، جہاں ضرورت ہو تجھے وہاں لازمی خدمت کرنی چاہیے، اور تجھے آخری حد تک لازمی خدمت کرنی چاہیے۔ اگر تو وفادار خدمت گار بن سکتا ہے، آخری حد تک خدمت کرنے کے قابل ہے اور خدا کی طرف سے خود کو سونپی گئی ذمہ داری کو پورا کر سکتا ہے، توتُو ایک اہمیت والی زندگی گزارے گا۔ اگر تو یہ کر سکتا ہے، تو تُوباقی رہ سکے گا۔ اگر تو تھوڑی زیادہ کوشش کرتا ہے، اگر تو تھوڑی زیادہ سخت محنت کرتا ہے، خدا کو جاننے کے لیے اپنی کوششوں کو بہت زیادہ کر سکتا ہے، خدا کو جاننے کے بارے میں تھوڑی سی بات کر سکتا ہے، اس کی گواہی دے سکتا ہے، اور اس کے علاوہ، اگر تو اس کی مرضی کو کچھ سمجھ سکتا ہے، خدا کے کام میں تعاون کر سکتا ہے، اور خدا کے ارادوں کے بارے میں کسی حد تک دھیان دے سکتا ہے، تو پھر تو، خدمت گار کے طور پر، قسمت میں تبدیلی کا تجربہ کرے گا۔ اور قسمت میں یہ تبدیلی کیا ہو گی؟ تُو اب صرف رہنے کے قابل نہیں رہے گا۔ تیرے طرز عمل اور تیری ذاتی خواہشات اور مشاغل پر منحصر ہوتے ہوئے، خدا تجھےمنتخب لوگوں میں سے ایک بنائے گا۔ یہ تیری قسمت میں تبدیلی ہو گی۔ خدمت گاروں کے لیے، اس میں سب سے اچھی چیز کیا ہے؟ یہ ہے کہ وہ خدا کے چنے ہوئے لوگ بن سکتے ہیں۔ اگر وہ ایسا کرتے ہیں، تو اس کا مطلب ہے کہ وہ اب ایمان نہ رکھنے والوں کی طرح جانوروں کے طور پر دوبارہ جنم نہیں لیں گے۔ کیا یہ اچھا ہے؟ یہ ہے، اور یہ اچھی خبر بھی ہے: اس کا مطلب ہے کہ خدمت گاروں کو ڈھالا جا سکتا ہے۔ ایسا نہیں ہے کہ خدمت گار کے لیے، ایک بار جب خدا نے اسے خدمت کے لیے پہلے سے مقرر کر دیا ہے، تو وہ ہمیشہ کے لیے ایسا کرتا رہے گا؛ ضروری نہیں کہ ایسا ہو۔ خُدا اُس کو سنبھالے گا اور اُس کو اُس طریقے سے جواب دے گا جو اُس شخص کے انفرادی طرزِ عمل کے لیے موزوں ہو گا۔

تاہم، ایسے خدمت گار ہیں جو آخری حد تک خدمت کرنے سے قاصر ہیں؛ ایسے لوگ ہیں جو اپنی خدمت کے دوران آدھے راستے سے دستبردار ہو جاتے ہیں اور خدا کو چھوڑ دیتے ہیں، اور ایسے لوگ بھی ہیں جو متعدد غلط کاموں کے مرتکب ہوتے ہیں۔ یہاں تک کہ وہ لوگ بھی ہیں جو بہت زیادہ نقصان پہنچاتے ہیں اور خدا کے کام کو زبردست نقصان پہنچاتے ہیں، حتیٰ کہ ایسے خدمت گار بھی ہیں جو خدا پر لعنت بھیجتے ہیں وغیرہ۔ یہ ناقابل تلافی نتائج کیا ظاہر کرتے ہیں؟ ایسی کوئی بھی بری حرکت ان کی خدمات کے خاتمے کی علامت ہو گی۔ کیونکہ تیری خدمت کے دوران تیرا طرز عمل حد سے زیادہ خراب رہا ہے اور چونکہ تو بہت دور جا چکا ہے، اس لیے جب خدا دیکھے گا کہ تیری خدمت معیار کے مطابق نہیں ہے، تو وہ تجھے تیری خدمت کی اہلیت سے محروم کر دے گا۔ وہ تجھے مزید خدمت کرنے کی اجازت نہیں دے گا؛ وہ تجھے اپنی آنکھوں کے سامنے سے اور خدا کے گھر سے نکال دے گا۔ کیا ایسا ہے کہ تو خدمت نہیں کرنا چاہتا؟ کیا تو مسلسل برائی نہیں کرنا چاہتا ہے؟ کیا تو مسلسل بے وفا نہیں ہیں؟ تو پھر ٹھیک ہے، ایک آسان حل ہے: تجھ سے خدمت کرنے کی اہلیت چھین لی جائے گی۔ خدا کے نزدیک، خدمت گار سے اس کی خدمت کی اہلیت چھین لینے کا مطلب یہ ہے کہ اس خدمت گار کے انجام کا اعلان کر دیا گیا ہے، اور وہ اب خدا کی خدمت کرنے کا اہل نہیں رہے گا۔ خدا کو اس شخص کی خدمت کی مزید ضرورت نہیں ہے، اور اس سے کوئی فرق نہیں پڑتا ہے کہ وہ کتنی ہی اچھی باتیں کہے، وہ الفاظ بے سود ہوں گے۔ جب حالات اس مقام پر پہنچ چکے ہوں گے، تو صورت حال ناقابل اصلاح ہو چکی ہو گی؛ اس طرح کے خدمت گاروں کو واپسی کا کوئی راستہ نہیں ملے گا۔ اور خدا ایسے خدمت گاروں کے ساتھ کیا سلوک کرتا ہے؟ کیا وہ صرف انھیں خدمت کرنے سے روک دیتا ہے؟ نہیں۔ کیا وہ صرف انھیں باقی رہنے سے روک دیتا ہے؟ یا، کیا وہ ان کو ایک طرف کر دیتا ہے اور ان کے بدل جانے کا انتظار کرتا ہے؟ وہ نہیں کرتا۔ جب خدمت گاروں کی بات آتی ہے تو خدا واقعی اس قدر محبت کرنے والا نہیں ہے۔ اگر کوئی شخص خدا کی خدمت میں اس قسم کا رویہ رکھتا ہے تو خدا اس رویے کے نتیجے میں اس سے خدمت کرنے کی اہلیت چھین لے گا اور ایک بار پھر اسے ایمان نہ رکھنے والوں کے درمیان پھینک دے گا۔ اور اس خدمت گار کا کیا حشر ہوتا ہے جسے ایمان نہ رکھنے والوں کے درمیان واپس پھینک دیا گیا جاتا ہے؟ یہ ایمان نہ رکھنے والوں کی طرح ہی ہو جاتا ہے: وہ ایک جانور کے طور پر دوبارہ جنم لے گا اور روحانی دنیا میں ایک ایمان نہ رکھنے والے کے طور پر ویسی ہی سزا پائے گا۔ مزید برآں، خدا اس شخص کی سزا میں کوئی ذاتی دلچسپی نہیں لے گا، کیونکہ ایسے شخص کا خدا کے کام سے اب کوئی تعلق نہیں رہتا ہے۔ یہ نہ صرف اس کی خدا پر ایمان کی زندگی کا خاتمہ ہے، بلکہ اس کی اپنی قسمت کا خاتمہ اور ساتھ ہی اس کی قسمت کا اعلان بھی ہے۔ اس طرح اگر خدمت گار ناقص خدمات انجام دیتے ہیں تو انھیں خود اس کا خمیازہ بھگتنا پڑے گا۔ اگر کوئی خدمت گار آخر تک خدمت کرنے کے قابل نہ ہو، یا درمیان میں خدمت کرنے کی اہلیت سے محروم ہو جائے، تو وہ ایمان نہ رکھنے والوں میں ڈال دیا جائے گا – اور اگر ایسا ہوتا ہے تو ایسے شخص کے ساتھ مویشیوں والا سلوک کیا جائے گا، جس طرح ذہانت اور عقل سے عاری لوگوں کے ساتھ کیا جاتا ہے۔ جب میں اسے اس طرح کہتا ہوں، تو تم سمجھ سکتے ہو، ہاں؟

مذکورہ بالا یہ ہے کہ خدا اپنے چنے ہوئے لوگوں اور خدمت گاروں کی زندگی اور موت کے دور کو کس طرح سنبھالتا ہے۔ یہ سننے کے بعد، تم کیسا محسوس کرتے ہو؟ کیا میں نے پہلے کبھی اس موضوع پر بات کی ہے؟ کیا میں نے کبھی خدا کے چنے ہوئے اور خدمت گاروں کے موضوع پر بات کی ہے؟ میں نے اصل میں کی ہے، لیکن تمہیں یاد نہیں ہے۔ خدا اپنے چنے ہوئے لوگوں اور خدمت گاروں کے ساتھ راستباز ہے۔ ہر لحاظ سے وہ راستباز ہے۔ کیا تمہیں اس میں کہیں بھی کوئی غلطی نظر آتی ہے؟ کیا ایسے لوگ نہیں ہیں جو کہیں گے، ”خدا اپنے چنے ہوئے لوگوں کے لیے اتنا روادار کیوں ہے؟ اور خدمت گاروں کے لیے اس کی برداشت اتنی تھوڑی کیوں ہے؟“ کیا کوئی خدمت گاروں کے لیے کھڑا ہونا چاہتا ہے؟ ”کیا خدا خدمت گاروں کو مزید وقت دے سکتا ہے، اور ان کے ساتھ زیادہ تحمل اور بردباری کا مظاہرہ کر سکتا ہے؟“ کیا ایسا سوال اٹھانا درست ہے؟ (نہیں، ایسا نہیں ہے)۔ اور کیوں نہیں؟ (کیونکہ ہم پر صرف خدمت گار ہی بنائے جانے کے عمل کے ذریعے احسان کیا گیا ہے)۔ خدمت گاروں کو محض خدمت کرنے کی اجازت دے کر احسان کیا گیا ہے! ”خدمت گاروں“ کے خطاب کے بغیر اور جو کام وہ کرتے ہیں اس کے بغیر، یہ لوگ کہاں ہوں گے؟ وہ ایمان نہ رکھنے والوں میں سے ہوں گے، مویشیوں کے ساتھ جیئیں اور مریں گے۔ آج وہ کس عظیم نعمت سے لطف اندوز ہو رہے ہیں، انھیں خدا کے سامنے آنے اور خدا کے گھر میں آنے کی اجازت دی گئی ہے! یہ اتنا بڑا فضل ہے! اگر خدا نے تجھے خدمت کا موقع نہ دیا ہوتا تو تجھے کبھی بھی اس کے سامنے آنے کا موقع نہ ملتا۔ کم از کم کہنے کے لیے، یہاں تک کہ اگر تو کوئی ایسا شخص ہے جو بدھ مت کا پیرو ہے اور پھل حاصل کیا ہے، تو روحانی دنیا میں تُو زیادہ سے زیادہ ایک خدمت کرنے والا ملازم ہے۔ تو کبھی بھی خدا سے نہیں ملے گا، اس کی آواز یا اس کا کلام نہیں سنے گا، یا اس کی محبت اور نعمتوں کو محسوس نہیں کرے گا، اور نہ ہی تو کبھی اس کے روبرو ہو سکتا ہے۔ بدھ مت کے پیروکاروں کے سامنے صرف وہی چیزیں ہیں جو سادہ کام ہیں۔ وہ ممکنہ طور پر خدا کو نہیں جان سکتے، اور وہ صرف پابندی اور اطاعت کرتے ہیں، جبکہ خدمت گار کام کے اس مرحلے کے دوران بہت کچھ حاصل کرتے ہیں! سب سے پہلے، وہ خُدا سے روبرو ہونے، اُس کی آواز سننے، اُس کا کلام سننے، اور اُن نعمتوں اور برکتوں کا تجربہ کرنے کے قابل ہوتے ہیں جو وہ لوگوں کو عطا کرتا ہے۔ مزید برآں، وہ خدا کی طرف سے عطا کردہ کلام اور سچائیوں سے لطف اندوز ہونے کے قابل ہوتے ہیں۔ خدمت گار واقعی بہت کچھ حاصل کرتے ہیں! اس طرح، اگر خدمت گار کے طور پر، تو ایک مناسب کوشش بھی نہیں کر سکتا، تو کیا خدا پھر بھی تجھے رکھے گا؟ وہ تجھے نہیں رکھ سکتا۔ وہ تجھ سے زیادہ مطالبہ نہیں کرتا، پھر بھی تو وہ کچھ نہیں کرتا جو وہ مناسب طریقے سے مانگتا ہے۔ تو نے اپنے فرض کی پابندی نہیں کی۔ اس طرح، بلا شبہ، خدا تجھے نہیں رکھ سکتا۔ خدا کا راستباز مزاج ایسا ہے۔ خُدا تجھ سے زیادہ لاڈ پیار نہیں کرتا، لیکن نہ ہی وہ تیرے ساتھ امتیازی سلوک کرتا ہے۔ یہ وہ اصول ہیں جن پر خدا عمل کرتا ہے۔ خدا تمام انسانوں اور مخلوقات کے ساتھ اسی انداز میں سلوک کرتا ہے۔

جب روحانی دنیا کی بات آتی ہے، اگر اس میں موجود مختلف وجود کوئی غلط کام کرتے ہیں یا اپنا کام درست طریقے سے نہیں کرتے، تو خدا کے پاس بھی اسی کے مطابق ان کے ساتھ نمٹنے کے لیے آسمانی احکام اور فرامین ہیں؛ یہ مطلق ہے۔ اس لیے، خدا کے کئی ہزار سالہ انتظامی کام کے دوران، کچھ فرض ادا کرنے والے جو غلط کاموں کے مرتکب ہوئے تھے، تباہ کر دیے گئے، جبکہ کچھ – آج تک – اب بھی قید میں ہیں اور انھیں سزا دی جا رہی ہے۔ یہ وہ چیز ہے جس کا سامنا روحانی دنیا میں ہر وجود کو ضرور کرنا پڑے گا۔ اگر وہ کوئی غلط کام کرتا ہے یا برائی کا مرتکب ہوتا ہے، تو اسے سزا دی جاتی ہے – اور جب خدا اپنے چنے ہوئے لوگوں اور خدمت گاروں سے رابطہ کرتا ہے تو ایسا ہی ہوتا ہے۔ اس طرح، روحانی دنیا اور مادی دنیا دونوں میں، وہ اصول جن کے ذریعے خدا عمل کرتا ہے تبدیل نہیں ہوتے۔ تو خدا کے اعمال کو چاہے دیکھ سکتا ہو یا نہیں، اس کے اصول تبدیل نہیں ہوتے۔ ایک سرے سے دوسرے سرے تک، خدا ہر چیز سے نمٹنے اور ہر چیز کو سنبھالنے کے لیے ایک ہی اصول رکھتا ہے۔ یہ ناقابل تغیر ہے۔ خدا ایمان نہ رکھنے والوں میں سے ان لوگوں پر مہربان ہو گا جو نسبتاً مناسب انداز میں رہتے ہیں، اور ہر مذہب کے ان لوگوں کے لیے مواقع محفوظ رکھے گا جو اچھا برتاؤ کرتے ہیں اور کوئی برائی نہیں کرتے، انھیں خدا کے زیر انتظام تمام چیزوں میں اپنا کردار ادا کرنے اور وہ کام کرنے کا موقع دیتا ہے جو انھیں کرنا چاہیے۔ اسی طرح، ان لوگوں میں جو خدا کی پیروی کرتے ہیں، اور اپنے چنے ہوئے لوگوں میں، خدا اپنے ان اصولوں کے مطابق کسی کے ساتھ امتیاز نہیں کرتا۔ وہ ہر اس شخص کے ساتھ مہربان ہوتا ہے جو خلوص کے ساتھ اس کی پیروی کرنے کے قابل ہے، اور وہ ہر اس شخص سے محبت کرتا ہے جو خلوص کے ساتھ اس کی پیروی کرتا ہے۔ یہ صرف ان چند اقسام کے لوگوں کے لیے ہوتا ہے – ایمان نہ رکھنے والے، اہل ایمان کے مختلف لوگ، اور خدا کے چنے ہوئے لوگ – جو وہ انھیں عطا کرتا ہے وہ مختلف نوعیت کا ہوتا ہے۔ ایمان نہ رکھنے والوں کو ہی لے لو، مثال کے طور پر: اگرچہ وہ خدا پر ایمان نہیں رکھتے اور خدا انھیں حیوانوں کی طرح سمجھتا ہے، لیکن ان تمام میں سے ہر ایک کے پاس کھانے کے لیے خوراک ہے، ان کی اپنی ایک جگہ، اور زندگی اور موت کا ایک عمومی دور ہے۔ وہ لوگ جو برائی کرتے ہیں انھیں اس کی سزا دی جاتی ہے، اور وہ جو اچھے کام کرتے ہیں انھیں برکت ملتی اور خدا کی مہربانی حاصل کرتے ہیں۔ کیا یہ ایسا نہیں ہے؟ اہل ایمان کے لیے، اگر وہ بار بار دوبارہ جنم لینے کے ذریعے دوبارہ جنم لینے کے بعد اپنے مذہبی ادراک کی سختی سے پابندی کرنے کے قابل ہیں، تو پھر ان تمام مرتبہ دوبارہ جنم لینے کے بعد، خدا بالآخر ان کے لیے اپنا اعلان کرے گا۔ اسی طرح، آج تمہارے لیے، چاہے تم خدا کے چنے ہوئے لوگوں میں سے ہو یا خدمت گاروں میں سے، خدا اسی طرح تمہیں اس معیار پر لائے گا اور تمہارے نتائج کا تعین اپنے مقرر کردہ ضابطوں اور انتظامی احکام کے مطابق کرے گا۔ ان اقسام کے لوگوں میں سے، مختلف اقسام کے اہل ایمان – یعنی وہ لوگ جو مختلف مذاہب سے تعلق رکھتے ہیں – کیا خدا نے انھیں رہنے کے لیے جگہ دی ہے؟ یہودی کہاں ہیں؟ کیا خدا نے ان کے ایمان میں مداخلت کی ہے؟ اس نے نہیں کی۔ اور مسیحیوں کے بارے میں کیا خیال ہے؟ اس نے ان کے ساتھ بھی مداخلت نہیں کی۔ وہ انھیں ان کے طریقہ کار کی پیروی کرنے کی اجازت دیتا ہے، وہ نہ تو ان سے بات کرتا ہے اور نہ ہی انھیں کوئی آگہی دیتا ہے اور اس کے علاوہ، وہ ان پر کچھ بھی ظاہر نہیں کرتا ہے۔ اگر تیرے خیال میں یہ صحیح ہے، تو اس طرح یقین کر لے۔ کیتھولک مریم پر ایمان رکھتے ہیں، اور یہ کہ اس کے ذریعے ہی خبر یسوع تک پہنچی تھی؛ یہ ان کے عقیدے کی شکل ہے۔ کیا خدا نے کبھی ان کے ایمان کی اصلاح کی ہے؟ وہ ان کو آزادی دیتا ہے؛ وہ ان پر کوئی توجہ نہیں دیتا اور انھیں رہنے کے لیے ایک مخصوص جگہ دیتا ہے۔ کیا وہ مسلمانوں اور بدھ مت کی بابت اسی طرح نہیں ہے؟ اُس نے اُن کے لیے بھی حدود مقرر کی ہیں، اور ان کے متعلقہ عقائد میں مداخلت کیے بغیر، ان کو ان کے اپنے رہنے کی جگہ رکھنے کی اجازت دیتا ہے۔ سب اچھی طرح سے ترتیب دیا گیا ہے۔ اور تم اس سب میں کیا دیکھتے ہو؟ کہ خدا اختیار کا حامل ہے، لیکن وہ اس کا غلط استعمال نہیں کرتا۔ خدا ہر چیز کو کامل نظم وضبط کے ساتھ ترتیب دیتا ہے اور اسے باقاعدہ طریقے سے کرتا ہے، اور اس معاملے میں اس کی حکمت اور قادر مطلق ہونا جھلکتا ہے۔

آج ہم نے ایک نئے اور خاص موضوع کو چھوا ہے، ایک روحانی دنیا کے معاملات سے متعلق، جو اس دنیا پر خدا کے انتظام اور تسلط کے ایک پہلو کی نمائندگی کرتا ہے۔ ان باتوں کو سمجھنے سے پہلے، تم نے کہا ہو گا، ”اس کے ساتھ جس بھی چیز کا تعلق ہے وہ ایک بھید ہے، اور اس کا ہماری زندگی میں داخلے سے کوئی تعلق نہیں ہے؛ ان چیزوں کا اس سے کوئی تعلق نہیں ہے کہ لوگ اصل میں کیسے رہتے ہیں، اور ہمیں ان کو سمجھنے کی ضرورت نہیں ہے، اور نہ ہی ہم ان کے بارے میں سننا چاہتے ہیں۔ ان کا خدا کو جاننے سے قطعاً کوئی تعلق نہیں ہے۔“ اب، تمہارے خیال میں ایسی سوچ میں کوئی مسئلہ ہے؟ کیا یہ درست ہے؟ (نہیں)۔ ایسی سوچ درست نہیں ہے اور اس میں سنجیدہ مسائل ہیں۔ اس کی وجہ یہ ہے کہ اگر تو یہ سمجھنا چاہتا ہے کہ خدا کس طرح ہر چیز پر حکمرانی کرتا ہے، تو تُو صرف اور بالکل وہی نہیں سمجھ سکتا جو کچھ تو دیکھ سکتا ہے اور تیرا سوچنے کا طریقہ جس کا ادراک کر سکتا ہے؛ بلکہ تجھے دوسری دنیا کا بھی کچھ لازمی سمجھنا ہو گا، جو تیرے لیے غیر مرئی ہو سکتی ہے لیکن جس کا اس دنیا سے پیچیدہ تعلق ہے جسے تو دیکھ سکتا ہے۔ اس کا تعلق خدا کی خود مختاری سے ہے، اور یہ اس موضوع، ”خدا سب چیزوں کے لیے زندگی کا سرچشمہ ہے۔“ سے متعلق ہے۔ یہ اس کے بارے میں معلومات ہے۔ اس معلومات کے بغیر، لوگوں کے علم میں خامیاں اور کمیاں ہوں گی کہ کس طرح خدا سب چیزوں کے لیے زندگی کا سرچشمہ ہے۔ اس طرح، ہم نے آج جو بات چیت کی ہے، کہا جاسکتا ہے کہ اس نے ہمارے پچھلے موضوعات کو واضح کر دیا ہے، نیز ”خدا سب چیزوں کے لیے زندگی کا سرچشمہ ہے“ کے مواد کا اختتام کرتی ہے۔ یہ سمجھنے کے بعد، کیا اب تم اس مواد کے ذریعے خدا کو جاننے کے قابل ہو؟ مزید اہم بات یہ ہے کہ آج میں نے تمہیں خدمت گاروں کے بارے میں انتہائی اہم معلومات فراہم کی ہیں۔ میں جانتا ہوں کہ تم واقعی اس طرح کے موضوعات سن کر لطف اندوز ہوتے ہو، اور یہ کہ تم واقعی ان چیزوں کا خیال رکھتے ہو۔ لہذا کیا تم اس سے مطمئن ہو جس کے بارے میں آج میں نے بات کی ہے؟ (ہاں، ہم مطمئن ہیں)۔ ہو سکتا ہے کہ کچھ دوسری چیزوں نے تم پر بہت گہرا اثر نہ چھوڑا ہو، لیکن خدمت گاروں کے بارے میں جو کچھ میں نے کہا ہے اس نے خاصا مضبوط اثر چھوڑا ہے، کیونکہ یہ موضوع تم میں سے ہر ایک کی روح کو چھوتا ہے۔

خدا کے نوع انسانی سے تقاضے

ا۔ خود خدا کی شناخت اور حیثیت

ہم ”خدا سب چیزوں کے لیے زندگی کا سرچشمہ ہے“ نیز ”خدا منفرد خدا خود ہے“ کے عنوان کے اختتام پر پہنچ چکے ہیں۔ ایسا کرنے کے بعد، ہمیں چیزوں کا خلاصہ کرنے کی ضرورت ہے۔ ہمیں کس قسم کی تلخیص ضرور کرنی چاہیے؟ یہ خود خدا کے بارے میں ایک اختتامی نتیجہ ہے۔ ایسا معاملہ ہونے کے ناطے، اس کا خدا کے ہر پہلو کے ساتھ نیز اس کے ساتھ کہ لوگ کس طرح خدا پر ایمان رکھتے ہیں، ایک ناگزیر تعلق لازمی ہونا چاہیے۔ اور اس لیے، سب سے پہلے مجھے تم سے یہ پوچھنا ہے: ان خطبات کو سننے کے بعد، تمہاری ذہنی بصارت میں خدا کون ہے؟ (خالق)۔ تمہاری ذہنی بصارت میں خدا خالق ہے۔ کیا کچھ اور بھی ہے؟ خدا تمام چیزوں کا خداوند ہے۔ کیا یہ الفاظ مناسب ہیں؟ (ہاں)۔ خدا وہ ہے جو تمام چیزوں پر حکومت کرتا ہے اور تمام چیزوں کا انتظام کرتا ہے۔ جو کچھ بھی موجود ہے اسی نے سب کو تخلیق کیا، جو کچھ بھی موجود ہے وہی سب کا انتظام کرتا ہے، جو کچھ بھی موجود ہے وہ سب پر حکمرانی کرتا ہے، اور جو کچھ بھی موجود ہے اس سب کے لیے وہی مہیا کرتا ہے۔ یہ خدا کی حیثیت ہے اور یہ اس کی شناخت ہے۔ تمام چیزوں اور جو کچھ بھی موجود ہے، اس کے لیے خدا کی حقیقی شناخت تمام مخلوقات کا خالق اور حاکم ہونا ہے۔ یہ وہ شناخت ہے جس کا خدا حامل ہے، اور وہ تمام چیزوں میں منفرد ہے۔ خدا کی مخلوقات میں سے کوئی بھی – خواہ وہ بنی نوع انسان میں سے ہو یا روحانی دنیا میں – خدا کی شناخت اور حیثیت کی نقالی کرنے یا اس کی جگہ لینے کے لیے کوئی ذریعہ یا عذر استعمال نہیں کر سکتا، کیونکہ ہر چیز کے درمیان صرف واحد ہی ہے، جو اس شناخت، طاقت، اختیار، اور مخلوق پر حکمرانی کرنے کی صلاحیت کا حامل ہے: ہمارا منفرد خدا خود۔ وہ تمام چیزوں کے درمیان رہتا ہے اور چلتا ہے؛ وہ تمام چیزوں میں سب سے بلند ترین مقام تک پہنچ سکتا ہے۔ وہ انسان بن کر، گوشت اور خون والوں میں سے ایک بن کر، لوگوں کے روبرو ہو کر اور ان کے ساتھ دکھ سکھ بانٹ کر اپنے آپ کو عاجز بنا سکتا ہے، جبکہ اسی وقت، جو کچھ بھی موجود ہے، وہ سب پر حکمرانی کرتا ہے، جو کچھ بھی موجود ہے، اس کی تقدیر کا فیصلہ کرتا ہے اور یہ کہ اس نے کس سمت میں چلنا ہے۔ اس کے علاوہ، وہ تمام بنی نوع انسان کی تقدیر کی راہنمائی کرتا ہے، اور بنی نوع انسان کی سمت کی راہنمائی کرتا ہے۔ تمام جانداروں کو اس طرح کے خدا کی عبادت اور اطاعت کرنی چاہیے، اور اسے جاننا چاہیے۔ لہٰذا، اس بات سے قطع نظر کہ تو بنی نوع انسان میں سے کس گروہ یا قسم سے تعلق رکھتا ہے، خدا پر ایمان لانا، خدا کی پیروی کرنا، خدا کی تعظیم کرنا، اس کی حکمرانی کو قبول کرنا، اور اپنی تقدیر کے لیے اس کے انتظامات کو قبول کرنا ہی واحد انتخاب ہے – لازمی انتخاب – کسی بھی شخص اور کسی بھی جاندار کے لیے۔ خُدا کی انفرادیت میں، لوگ دیکھتے ہیں کہ اُس کا اختیار، اُس کا راستباز مزاج، اُس کا جوہر، اور وہ ذرائع جن کے ذریعے وہ سب چیزوں کو مہیا کرتا ہے، سب بالکل منفرد ہیں؛ یہ انفرادیت خود خدا کی حقیقی شناخت کا تعین کرتی ہے، اور اس کی حیثیت کا تعین بھی کرتی ہے۔ لہٰذا، تمام مخلوقات میں سے، اگر روحانی دنیا میں یا بنی نوع انسان میں سے کوئی بھی جاندار خدا کی جگہ کھڑا ہونا چاہے تو خدا کی نقالی کرنے کی کسی بھی کوشش کی طرح کامیابی ناممکن ہو گی۔ یہ حقیقت ہے۔ اس جیسے خالق اور حاکم کے لیے جو خود خدا کی شناخت، قدرت اور حیثیت کا حامل ہے، بنی نوع انسان کے کیا تقاضے ہیں؟ یہ سب پر واضح ہونا چاہیے، اور سب کو یاد رکھنا چاہیے؛ یہ خدا اور انسان دونوں کے لیے بہت اہم ہے!

ب۔ نوع انسانی کے خدا کی جانب مختلف رویے 

لوگوں کی قسمت کا فیصلہ اس بات سے ہوتا ہے کہ وہ خدا کے ساتھ کیسا سلوک کرتے ہیں، نیز خدا ان کے ساتھ کیا سلوک کرے گا اور ان سے کیسے نمٹے گا۔ اس مقام پر، میں کچھ مثالیں دینے جا رہا ہوں کہ لوگ خدا کے ساتھ کیسا سلوک کرتے ہیں۔ آؤ سنتے ہیں اور دیکھتے ہیں کہ جس انداز اور رویوں کے ساتھ وہ خدا کے سامنے اپنا طرز عمل رکھتے ہیں وہ درست ہیں یا نہیں۔ آؤ درج ذیل سات اقسام کے لوگوں کے طرز عمل پر غور کریں۔

1) ایک اس قسم کا انسان ہوتا ہے جس کا خُدا کے ساتھ رویہ خاصا غیرمعقول ہوتا ہے۔ یہ لوگ سوچتے ہیں کہ خدا ایک بودھی ستوا کی طرح ہے یا انسانی روایات کی ایک مقدس ہستی ہے، اور جسے اس بات کی ضرورت ہوتی ہے کہ انسان جب بھی ایک دوسرے کو ملیں تو تین بار جھکیں اور ہر کھانے کے بعد بخور جلائیں۔ نتیجتاً، جب بھی وہ اس کے فضل کے لیے بے حد شکرگزار ہوتے ہیں اور اس کے لیے ممنونیت محسوس کرتے ہیں، تو اکثر ان میں اس قسم کا تحرک پیدا ہوتا ہے۔ ان کی خواہش یہ ہوتی ہے کہ آج جس خدا پر وہ یقین رکھتے ہیں، وہ اس مقدس ہستی کی طرح جس کے لیے وہ اپنے دلوں میں شدید خواہش رکھتے ہیں، وہ ملاقات پر تین بار جھکنے اور ہر کھانے کے بعد بخور جلانے کے ان کے انداز کو قبول کر سکے۔

2) کچھ لوگ خدا کو ایک زندہ بدھ کے طور پر دیکھتے ہیں جو تمام جانداروں کو تکالیف سے چھٹکارا دلانے اور انھیں بچانے کے قابل ہے؛ وہ اسے ایک ایسے زندہ بدھ کے طور پر دیکھتے ہیں جو انھیں تکلیف کے سمندر سے دور لے جانے کے قابل ہے۔ ان لوگوں کا خُدا پر ایمان میں یہ شامل ہے کہ وہ بدھ کے طور پر اس کی عبادت کریں۔ اگرچہ وہ بخور نہیں جلاتے ہیں، ماتھا نہیں ٹیکتے ہیں، نہ نذرانہ دیتے ہیں، گہرائیوں میں، وہ محسوس کرتے ہیں کہ خدا صرف ایک ایسا بدھ ہے جو صرف یہ مطالبہ کرتا ہے کہ وہ مہربان اور سخی ہوں، کہ وہ کسی جاندار چیز کو نہ ماریں، دوسروں کو مغلظات بکنے سے پرہیز کریں، ایسی زندگی گزاریں جو ایماندار نظر آتی ہو، اور غلط کام نہیں کریں؛ وہ یقین رکھتے ہیں کہ یہ وہ سب چیزیں ہیں جن وہ ان سے مطالبہ کرتا ہے؛ ان کے دلوں میں یہی خدا ہے۔

3) کچھ لوگ خدا کی اس طرح عبادت کرتے ہیں جیسے کہ وہ کوئی عظیم یا مشہور ہستی ہو۔ مثال کے طور پر، یہ عظیم شخص جس طرح بھی بولنا پسند کرتا ہو، جس بھی لحن میں بولتا ہے، وہ کون سے الفاظ اور فرہنگ استعمال کرتا ہے، اس کا لہجہ، اس کے ہاتھ کے اشارے، اس کی آراء اور اعمال، اس کی برداشت – وہ ان سب کی نقل کرتے ہیں، اور یہ وہ چیزیں ہیں جو ان میں خدا پر اپنے ایمان کے دوران پوری طرح سے پیدا ہونا ضروری ہیں۔

4) کچھ لوگ خدا کو بادشاہ کے طور پر سمجھتے ہیں، یہ محسوس کرتے ہیں کہ وہ سب سے بالاتر ہے اور کوئی بھی اسے برہم کرنے کی جرات نہیں کرتا – اور اگر کوئی ایسا کرتا ہے تو اس شخص کو سزا دی جائے گی۔ وہ ایسے بادشاہ کی پرستش کرتے ہیں کیونکہ بادشاہ ان کے دلوں میں ایک خاص جگہ رکھتے ہیں۔ ان کے خیالات، انداز، اختیار اور فطرت – یہاں تک کہ ان کے مفادات اور ذاتی زندگی – سب کچھ ایسا بن جاتا ہے جسے یہ لوگ محسوس کرتے ہیں کہ انھیں سمجھنا ضروری ہے؛ وہ مسائل اور معاملات بن جاتے ہیں جن کے بارے میں وہ فکر مند ہوتے ہیں۔ نتیجتاً، وہ ایک بادشاہ کے طور پر خدا کی پرستش کرتے ہیں۔ عقیدے کی ایسی شکل غیر معقول ہے۔

5) کچھ لوگ خدا کے وجود پر خاص ایمان رکھتے ہیں، اور یہ ایمان بہت گہرا اور غیر متزلزل ہے۔ چونکہ خدا کے بارے میں ان کا علم بہت سطحی ہے اور چونکہ، ان کو اس کے کلام کا زیادہ تجربہ نہیں ہے، اس لیے وہ ایک بت کی طرح اس کی پرستش کرتے ہیں۔ یہ بت ہی ان کے دلوں میں خدا ہے؛ یہ وہ چیز ہے جس سے وہ محسوس کرتے ہیں کہ انھیں ڈرنا چاہیے اور اس کے آگے جھکنا چاہیے، اور جس کی انھیں ضرور پیروی اور تقلید کرنی چاہیے۔ وہ خدا کو ایک بت کے طور پر دیکھتے ہیں جس کی انھیں اپنی پوری زندگی کی پیروی کرنی چاہیے۔ وہ اس لہجے کی نقل کرتے ہیں جس میں خدا بولتا ہے اور ظاہری طور پر وہ ان لوگوں کی تقلید کرتے ہیں جنہیں خدا پسند کرتا ہے۔ وہ اکثر ایسے کام کرتے ہیں جو سیدھا سادہ، پاکیزہ اور ایماندار دکھائی دیتے ہیں، اور وہ اس بت کی پیروی بھی ایسے کرتے ہیں گویا یہ کوئی شریک یا ساتھی ہو جس سے وہ کبھی جدا نہیں ہو سکتے۔ یہ ان کے عقیدے کی شکل ہے۔

6) ایک قسم کے لوگ ہیں جو خدا کا بہت سا کلام پڑھنے اور بہت سی منادی سننے کے باوجود، نیچے گہرائی میں محسوس کرتے ہیں کہ خدا کے ساتھ ان کے رویے کے پیچھے واحد اصول یہ ہے کہ انھیں ہمیشہ چاپلوس اور خوشامدی رہنا چاہیے، یا یہ کہ انھیں خدا کی تعریف کرنی چاہیے اور اس کی تعریف ایسے انداز میں کرنی چاہیے جو غیر حقیقی ہو۔ وہ یقین رکھتے ہیں کہ خدا ایک خدا ہے جو ان سے یہ تقاضا کرتا ہے کہ وہ اس طرح کا برتاؤ کریں۔ اس کے علاوہ، وہ یقین رکھتے ہیں کہ اگر وہ ایسا نہیں کرتے، تو وہ کسی بھی وقت اس کے غضب کو بڑھا سکتے ہیں یا اس کے خلاف گناہ میں ٹھوکر کھا سکتے ہیں، اور اس گناہ کے نتیجے میں، خدا انھیں سزا دے گا۔ ایسا ہی خدا وہ اپنے دلوں میں رکھتے ہیں۔

7) اور پھر لوگوں کی اکثریت ہے، جو خدا میں روحانی رزق پاتی ہے۔ اس کی وجہ یہ ہے کہ وہ اس دنیا میں رہتے ہیں، وہ سکون اور خوشی کے بغیر ہیں، اور انھیں کہیں بھی سکون نہیں ملتا۔ ایک بار جب وہ خُدا کو پا لیتے ہیں، اُس کے کلام کو دیکھنے اور سُننے کے بعد، وہ اپنے دلوں میں خفیہ شادمانی اور خوشی رکھنے لگتے ہیں۔ اس کی وجہ یہ ہے کہ انھیں یقین ہے کہ آخرکار انھیں ایک ایسی جگہ مل گئی ہے جو ان کی روحوں کو خوش کر دے گی، اور یہ کہ انھیں آخر کار ایک خدا مل گیا ہے جو انھیں روحانی رزق دے گا۔ جب وہ خُدا کو قبول کر لیتے ہیں اور اُس کی پیروی کرنا شروع کر دیتے ہیں، تو وہ خوش ہو جاتے ہیں، اور اُن کی زندگیاں پوری ہو جاتی ہیں۔ وہ اب ایمان نہ رکھنے والوں کی طرح عمل نہیں کرتے، جو پوری زندگی میں جانوروں کی طرح خواب خرامی کرتے ہیں، اور وہ محسوس کرتے ہیں کہ ان کے پاس زندگی میں امید کے لیے کچھ موجود ہے۔ اس طرح، وہ سوچتے ہیں کہ یہ خدا ان کی روحانی ضروریات کو بہت زیادہ پورا کر سکتا ہے اور ان کے دماغ اور روح دونوں میں بڑی خوشی لا سکتا ہے۔ اس کا ادراک کیے بغیر، وہ اس خدا کو چھوڑنے سے قاصر ہو جاتے ہیں جو انھیں ایسا روحانی رزق دیتا ہے، اور جو ان کی روحوں اور ان کے خاندان کے تمام افراد کو خوشی دیتا ہے۔ ان کو یقین ہے کہ خدا پر ایمان روحانی رزق کے علاوہ کچھ نہیں لاتا۔

کیا تم میں سے کوئی خدا کے بارے میں مذکورہ بالا مختلف رویوں کا حامل ہے؟ (ہاں)۔ اگر، خُدا پر اُن کے ایمان میں، ایک شخص کا دل ان رویوں میں سے کسی ایک کو رکھتا ہے، تو کیا وہ واقعی خُدا کے سامنے آنے کے قابل ہے؟ اگر کسی کے دل میں ان میں سے کوئی رویہ ہے تو کیا وہ خدا پر ایمان رکھتا ہے؟ کیا ایسا شخص خود منفرد خدا پر یقین رکھتا ہے؟ (نہیں)۔ چونکہ تو خود منفرد خدا پر ایمان نہیں رکھتا، تو پھر کس پر ایمان رکھتا ہے؟ اگر تو جس چیز پر ایمان رکھتا ہے وہ خود منفرد خدا نہیں ہے، تو یہ ممکن ہے کہ تو کسی بت، یا کسی عظیم انسان، یا بودھی ستوا پر یقین رکھتا ہو، یا یہ کہ تو اس بدھا کی پرستش کرتا ہو جو تیرے دل میں ہے۔ اس کے علاوہ، یہ ممکن ہے کہ تو ایک عام انسان پر یقین رکھتا ہو۔ مختصر یہ کہ لوگوں کے خدا کے بارے میں مختلف اقسام کے عقیدے اور رویوں کی وجہ سے، وہ اپنے ادراک کے خدا کو اپنے دلوں میں جگہ دیتے ہیں، اپنے تخیل کو خدا پر مسلط کرتے ہیں، خدا کے بارے میں اپنے رویوں اور تخیلات کو خود منفرد خدا کے ساتھ ساتھ رکھتے ہیں، اور، بعد میں، مقدس ہونے کے لیے ان پر قائم رہتے ہیں۔ جب لوگ خدا کے بارے میں ایسے نازیبا رویے رکھتے ہوں تو اس کا کیا مطلب ہے؟ اس کا مطلب ہے کہ انہوں نے خود سچے خدا کو مسترد کر دیا ہے اور ایک جھوٹے خدا کی پرستش کر رہے ہیں؛ اس سے ظاہر ہوتا ہے کہ خدا پر ایمان رکھتے ہوئے وہ اس کا انکار اور مخالفت کر رہے ہیں، اور یہ کہ وہ حقیقی خدا کے وجود سے انکاری ہیں۔ اگر لوگ اس طرح کے عقیدے پر قائم رہیں تو انھیں کن نتائج کا سامنا کرنا پڑے گا؟ اِس قسم کے عقیدے کے ساتھ، کیا وہ کبھی خُدا کے تقاضوں کو پورا کرنے کے قریب ہونے کے قابل ہو سکیں گے؟ (نہیں، وہ نہیں ہوں گے)۔ اس کے برعکس، اپنے تصورات اور تخیلات کی وجہ سے، وہ خدا کے طریقے سے بہت دور بھٹک جائیں گے، کیونکہ وہ جس سمت کی تلاش میں ہیں، وہ اس سمت کے برعکس ہے جو خدا ان سے چاہتا ہے کہ وہ لیں۔ کیا تم نے کبھی ”رتھ کو شمال میں چلا کر جنوب کی طرف جانے“ کی کہانی سنی ہے؟ یہ غالباً رتھ کو شمال کی طرف چلا کر جنوب کی طرف جانے کا ایسا ہی معاملہ ہو سکتا ہے۔ اگر لوگ اس طرح کے غیر معقول انداز میں خدا پر یقین رکھتے ہیں، تو پھر تُو جتنی بھی محنت کرے گا، تو خدا سے اتنا ہی دور ہو جائے گا۔ چنانچہ، میں تجھے اس طرح نصیحت کرتا ہوں: جانے سے پہلے، تجھے پہلے یہ ادراک کر لینا چاہیے کہ تو واقعی صحیح سمت میں جا رہا ہے۔ اپنی کوششوں پر توجہ مرکوز رکھ، اور اپنے آپ سے پوچھنا یقینی بنا، ”کیا جس خدا پر میں یقین رکھتا ہوں وہ سب چیزوں کا حاکم ہے؟ کیا میں جس خدا پر یقین رکھتا ہوں وہ محض ایسا ہے جو مجھے روحانی رزق دیتا ہے؟ کیا وہ صرف میرا دیوتا ہے؟ یہ خدا جس پر میں یقین رکھتا ہوں مجھ سے کیا مانگتا ہے؟ کیا خدا میرے ہر کام کی توثیق کرتا ہے؟ کیا میرے تمام اعمال اور جستجوئیں خدا کو جاننے کی تلاش کے مطابق ہیں؟ کیا وہ اس کے تقاضوں کے موافق ہیں جو وہ مجھ سے کرتا ہے؟ کیا میں جس راستے پر چل رہا ہوں وہ خدا کی طرف سے تسلیم شدہ اور منظور شدہ ہے؟ کیا وہ میرے ایمان سے مطمئن ہے؟“ تجھے اکثر اور بار بار اپنے آپ سے یہ سوالات پوچھنے چاہییں۔ اگر تو خدا سے واقفیت حاصل کرنا چاہتا ہے، تو اس سے پہلے کہ تو اسے راضی کرنے میں کامیاب ہو سکے، تیرے پاس واضح شعور اور واضح مقاصد ہونے چاہییں۔

کیا یہ ممکن ہے کہ خدا اپنی رواداری کے نتیجے میں ان نازیبا رویوں کو بغض رکھتے ہوئے قبول کر لے جن کے بارے میں میں نے ابھی بات کی ہے؟ کیا خدا ان لوگوں کے رویوں کی تعریف کر سکتا ہے؟ (نہیں)۔ انسانوں اور اس کی پیروی کرنے والوں سے خدا کے کیا تقاضے ہیں؟ وہ لوگوں سے کس قسم کا رویہ اختیار کرنے کا تقاضا کرتا ہے؟ کیا تجھے ان کا واضح اندازہ ہے؟ اس نکتے پر، میں نے بہت کچھ کہا ہے؛ میں نے خود خدا کے عنوان کے ساتھ ساتھ اس کے اعمال اور اس کے پاس کیا ہے اور وہ خود کیا ہے، کے بارے میں بہت زیادہ بات کی ہے۔ کیا اب تم جانتے ہو کہ خدا لوگوں سے کیا حاصل کرنا چاہتا ہے؟ کیا تو جانتا ہے کہ وہ تجھ سے کیا چاہتا ہے؟ بول۔ اگر تجربات اور عمل سے تمہارے علم میں ابھی تک کمی ہے یا پھر بھی بہت سطحی ہے تو تم ان الفاظ کے بارے میں اپنے علم کے بارے میں کچھ کہہ سکتے ہو۔ کیا تمہارے پاس سرسری طور پر علم ہے؟ خدا انسان سے کیا مانگتا ہے؟ (ان متعدد مرتبہ بات چیت کے دوران، خدا نے اس تقاضے کا اشارہ کیا ہے کہ ہم اسے جانیں، اس کے اعمال کو جانیں، جان لیں کہ وہ سب چیزوں کے لیے زندگی کا سرچشمہ ہے، اور اس کی حیثیت اور شناخت سے واقف ہوں)۔ اور، جب خُدا پوچھتا ہے کہ لوگ اُسے جانتے ہیں، تو حتمی نتیجہ کیا ہے؟ (وہ سمجھتے ہیں کہ خدا خالق ہے، اور یہ کہ انسان تخلیق کردہ وجود ہیں)۔ جب لوگ اس طرح کا علم حاصل کر لیتے ہیں تو خدا کی طرف ان کے رویے میں، ان کے فرض کی ادائیگی کی کارکردگی میں، یا ان کی زندگی کے مزاج میں کیا تبدیلی آتی ہے؟ کیا تم نے کبھی اس بارے میں سوچا ہے؟ کیا یہ کہا جا سکتا ہے، کہ خدا کو جاننے اور اسے سمجھنے کے بعد وہ اچھے انسان بن جاتے ہیں؟ (خدا پر ایمان ایک اچھا انسان بننے کی کوشش میں شامل نہیں ہے۔ بلکہ یہ خدا کی ایسی مخلوق بننے کی جستجو کرنا ہے جو متوقع معیار پر پوری اترے، اور ایک ایماندار انسان بننا ہے)۔ کیا کچھ اور ہے؟ (صحیح معنوں میں اور درست طریقے سے خدا کو جاننے کے بعد، ہم اسے خدا سمجھنے کے قابل ہوتے ہیں؛ ہم جانتے ہیں کہ خدا ہمیشہ خدا ہے، یہ کہ ہم مخلوق ہیں، یہ کہ ہمیں خدا کی عبادت کرنی چاہیے، اور یہ کہ ہمیں اپنے مناسب مقام پر رہنا چاہیے)۔ بہت اچھا! آؤ کچھ دوسروں سے سنتے ہیں۔ (ہم خُدا کو جانتے ہیں، اور آخرکار وہ لوگ بننے کے قابل ہیں جو حقیقی معنوں میں خُدا کی اطاعت قبول کرتے ہیں، خُدا کی تعظیم کرتے ہیں، اور بُرائی سے بچتے ہیں)۔ یہ درست ہے!

پ۔ وہ رویہ جس کا خُدا نوع انسانی سے تقاضا کرتا ہے کہ وہ اس کے لیے رکھے

درحقیقت، خدا انسانوں سے بہت زیادہ مطالبہ نہیں کرتا – یا، کم از کم، وہ اتنا مطالبہ نہیں کرتا جتنا لوگ تصور کرتے ہیں۔ اگر خدا نے قطعاً کوئی بول نہ کہے ہوتے، اور اگر اس نے اپنے مزاج یا کسی عمل کا اظہار نہ کیا ہوتا، تو خدا کو جاننا تمہارے لیے بہت مشکل ہوتا، کیونکہ لوگوں کو اس کے ارادے اور مرضی کا نتیجہ اخذ کرنا پڑتا؛ یہ کرنا بہت مشکل ہوتا۔ تاہم، اپنے کام کے آخری مرحلے میں، خدا نے بہت سا کلام کہا ہے، بہت زیادہ کام کیا ہے، اور انسان سے بہت سے تقاضے کیے ہیں۔ اپنے کلام میں، اور اپنے کام کی بڑی مقدار میں، اس نے لوگوں کو بتایا ہے کہ وہ کیا پسند کرتا ہے، کس چیز سے کراہت کرتا ہے، اور انھیں کس قسم کے لوگ ہونا چاہیے۔ ان باتوں کو سمجھنے کے بعد، لوگوں کے دلوں میں خدا کے تقاضوں کی ایک درست تشریح ہونی چاہیے، کیونکہ وہ مبہم طور پر خدا کو نہیں مانتے اور مزید کسی مبہم خدا کو نہیں مانتے اور نہ ہی وہ مبہم یا عدم وجود کے درمیان خدا پر ایمان رکھتے ہیں۔ بلکہ، وہ اس کے کلمات کو سننے، اس کے تقاضوں کے معیار کو سمجھنے اور ان کو پورا کرنے کے قابل ہوتے ہیں، اور خدا بنی نوع انسان کی زبان کا استعمال کرتے ہوئے انھیں وہ سب کچھ بتاتا ہے جو انھیں جاننا اور سمجھنا چاہیے۔ آج، اگر لوگ اب بھی نہیں جانتے کہ خدا کیا ہے اور وہ ان سے کیا چاہتا ہے؛ اگر وہ نہیں جانتے کہ کسی کو خدا پر ایمان کیوں لانا چاہیے، اور نہ ہی یہ کہ اس پر ایمان کیسے لانا چاہیے یا اس کے ساتھ کیسے سلوک کرنا چاہیے – پھر اس کے ساتھ ایک مسئلہ ہے۔ ابھی، تم میں سے ہر ایک نے ایک مخصوص موضوع پر بات کی ہے؛ تمہیں کچھ چیزوں کا علم ہے، چاہے یہ چیزیں مخصوص ہوں یا عام۔ تاہم، میں تمہیں صحیح، مکمل، اور مخصوص تقاضوں کے بارے میں بتانا چاہتا ہوں جو خدا بنی نوع انسان سے کرتا ہے۔ وہ صرف چند الفاظ ہیں، اور بہت سادہ؛ ہوسکتا ہے تم پہلے سے ہی انھیں جانتے ہو۔ بنی نوع انسان اور خدا کی پیروی کرنے والوں کے لیے خدا کے صحیح تقاضے درج ذیل ہیں۔ وہ اپنے پیروکاروں سے پانچ چیزوں کا تقاضا کرتا ہے: سچا ایمان، مخلص پیروی، مطلق اطاعت، حقیقی علم، اور دلی تعظیم۔

ان پانچ چیزوں میں، خدا چاہتا ہے کہ لوگ اب اس سے سوال نہ کریں یا اپنے تخیلات یا مبہم اور خیالی نقطہ نظر کا استعمال کرتے ہوئے اس کی پیروی نہ کریں؛ انھیں کسی تخیل یا تصور کی بنیاد پر خدا کی پیروی نہیں کرنی چاہیے۔ وہ تقاضا کرتا ہے کہ اس کی پیروی کرنے والوں میں سے ہر ایک خلوص کے ساتھ ایسا کرے، نہ کہ نیم دلی اور بغیر عزم کے۔ جب خدا تجھ سے کوئی تقاضا کرتا ہے، تیرا امتحان لیتا ہے، تیری عدالت کرتا ہے، تیرے ساتھ معاملہ کرتا ہے اور تیری تراش خراش کرتا ہے، یا تیری تادیب کرتا ہے اور تجھے سزا دیتا ہے، تو تجھے اس کی مطلق اطاعت کرنی چاہیے۔ تجھے وجہ نہیں پوچھنی چاہیے اور نہ ہی شرائط لگانی چاہیے، تجھے وجوہات کے بارے میں تو بالکل بات نہیں کرنی چاہیے۔ تیری اطاعت مطلق ہونی چاہیے۔ خدا کا علم وہ موضوع ہے جس کی لوگوں میں سب سے زیادہ کمی ہے۔ وہ اکثر خدا پر ایسے اقوال، کہاوت اور الفاظ مسلط کرتے ہیں جن کا اس سے کوئی تعلق نہیں ہوتا، یہ یقین کرتے ہوئے کہ ایسے الفاظ خدا کے علم کی سب سے درست تشریح ہیں۔ وہ بہت کم جانتے ہیں کہ یہ اقوال جو انسانی تخیل، ان کے اپنے استدلال اور اپنے علم سے آتے ہیں، خدا کے جوہر سے ذرا بھی تعلق نہیں رکھتے۔ اس طرح، میں تمہیں بتانا چاہتا ہوں کہ جب اس علم کی بات آتی ہے جو خدا چاہتا ہے کہ لوگوں کو حاصل ہو، تو وہ صرف یہ نہیں کہتا کہ تو اسے اور اس کے کلام کو پہچان، بلکہ یہ بھی کہ اس کے بارے میں تیرا علم درست ہو۔ یہاں تک کہ اگر تو صرف ایک جملہ کہہ سکتا ہے، یا صرف ایک چھوٹی سی بات سے واقف ہے، آگاہی کی یہ چھوٹی سی مقدار درست اور سچی ہے، اور خود خدا کے جوہر سے مطابقت رکھتی ہے۔ اس کی وجہ یہ ہے کہ خدا اپنی کسی بھی ایسی تعریف یا ستائش سے نفرت کرتا ہے جو غیر حقیقی یا ناموافق ہو۔ اس سے بڑھ کر، وہ اس سے نفرت کرتا ہے جب لوگ اس کے ساتھ ایک مخصوص ہستی سمجھ کر برتاؤ کرتے ہیں۔ وہ اس سے نفرت کرتا ہے جب، خدا کے بارے میں موضوعات پر بحث کے دوران، لوگ حقائق کی پرواہ کیے بغیر، اپنی مرضی سے اور بغیر کسی ہچکچاہٹ کے بات کرتے ہیں اور جو بھی مناسب سمجھیں بولتے ہیں؛ مزید برآں، وہ ان لوگوں سے نفرت کرتا ہے جو یقین رکھتے ہیں کہ وہ خدا کو جانتے ہیں اور اس کے بارے میں اپنے علم پر فخر کرتے ہیں، اس سے متعلق موضوعات پر بغیر کسی رکاوٹ اور تحفظات کے گفتگو کرتے ہیں۔ مذکورہ بالا پانچ تقاضوں میں سے آخری دلی تعظیم تھی: یہ ان تمام لوگوں سے خدا کا حتمی تقاضا ہے جو اس کی پیروی کرتے ہیں۔ جب کسی کے پاس خدا کا درست اور صحیح علم ہوتا ہے، وہ حقیقی معنوں میں خدا کی تعظیم کرنے اور برائی سے بچنے کے قابل ہوتے ہیں۔ یہ تعظیم ان کے دل کی گہرائیوں سے آتی ہے؛ یہ تعظیم خوشی سے کی جاتی ہےاور خدا کے دباؤ کا نتیجہ نہیں ہے۔ خُدا یہ نہیں کہتا کہ تو اسے کوئی عمدہ رویہ، طرزِ عمل، یا ظاہری سلوک کا تحفہ دے؛ بلکہ، وہ کہتا ہے کہ تو اس کی تعظیم کر اور اپنے دل کی گہرائیوں میں اس سے ڈر۔ اس طرح کی تعظیم تیری زندگی کے مزاج میں تبدیلی، خدا کے بارے میں علم حاصل کرنے اور خدا کے اعمال کو سمجھنے، خدا کے جوہر کو سمجھنے اور تیرے اس حقیقت کو تسلیم کرنے کے نتیجے میں حاصل ہوتی ہے کہ تو خدا کی مخلوقات میں سے ایک ہے۔ لہذا، یہاں تعظیم کی تعریف کرنے کے لیے لفظ ”دلی“ استعمال کرنے کا میرا مقصد یہ ہے کہ انسان یہ سمجھیں کہ خدا کے لیے ان کی تعظیم ان کے دلوں کی گہرائی سے آنی چاہیے۔

اب ان پانچ تقاضوں پر غور کرو: کیا تم میں سے کوئی پہلے تین کو پورا کرنے کے قابل ہے؟ اس سے میری مراد، سچے عقیدے، مخلص پیروی، اور مطلق اطاعت ہے۔ کیا تم میں سے کوئی ان چیزوں کے قابل ہے؟ میں جانتا ہوں کہ اگر میں پانچوں کہتا تو بلاشبہ تم میں سے کوئی بھی ایسا نہ ہو گا لیکن میں نے ان کی تعداد کم کر کے تین کر دی ہے۔ اس بارے میں سوچو کہ آیا تم نے یہ چیزیں حاصل کی ہیں یا نہیں۔ کیا ”سچا عقیدہ“ حاصل کرنا آسان ہے؟ (نہیں، یہ آسان نہیں ہے)۔ یہ آسان نہیں ہے، کیونکہ لوگ اکثر خدا سے سوال کرتے ہیں۔ اور ”مخلص پیروی“ سے کیا مراد ہے؟ یہ ”خلوص“ کس چیز کا حوالہ دیتا ہے۔ (نیم دلی سے نہیں، بلکہ خلوص دل سے ہونا) نیم دلی سے نہیں، بلکہ خلوص دل سے ہونا۔ تم نے بالکل صحیح بات کی ہے! تو، کیا تم اس تقاضے کو پورا کرنے کے قابل ہو؟ تمہیں مزید سخت کوشش کرنی ہو گی، صحیح؟ فی الحال، تمہارا اس تقاضے میں کامیاب ہونا باقی ہے۔ ”مطلق اطاعت“ کے بارے میں کیا خیال ہے – کیا تم نے اسے پورا کیا؟ (نہیں)۔ تم نے اسے بھی پورا نہیں کیا۔ تم اکثر نافرمان اور باغی ہوتے ہو؛ تم اکثر نہیں سنتے، فرمانبرداری نہیں کرنا چاہتے، یا سننا نہیں چاہتے۔ یہ تین سب سے بنیادی تقاضے ہیں جو لوگ زندگی میں داخل ہونے کے بعد پورا کرتے ہیں، لیکن تمہیں ابھی انھیں حاصل کرنا ہے۔ اس طرح، اس وقت، کیا تھمارے پاس بڑی صلاحیت ہے؟ آج، مجھے یہ الفاظ کہتے ہوئے سن کر، کیا تم پریشان ہو؟ (ہاں)۔ یہ ٹھیک ہے کہ تمہیں پریشانی محسوس کرنی چاہیے۔ پریشان ہونے سے بچنے کی کوشش نہ کرو۔ مجھے تمھاری طرف سے پریشانی محسوس ہوتی ہے۔ میں دوسرے دو تقاضوں کی بات نہیں کروں گا؛ بلا شبہ، یہاں کوئی بھی ان کو حاصل کرنے کے قابل نہیں ہے۔ تم بےچین ہو۔ تو، کیا تم نے اپنے مقاصد کا تعین کیا ہے؟ تمہیں کن مقاصد کے ساتھ، اور کس سمت میں جستجو کرنی چاہیے اور اپنی کوششیں وقف کرنی چاہییں؟ کیا تمہارا ایک مقصد ہے؟ مجھے صاف صاف کہنے دو: جب تم یہ پانچ تقاضے پورے کرو گے تو خدا کو راضی کرو گے۔ ان میں سے ہر ایک نشاندہی کرنے والا ہے، نیز ایک شخص کی زندگی میں داخلے کی پختگی کا حتمی مقصد بھی۔ یہاں تک کہ اگر میں نے تفصیل سے بات کرنے کے لیے ان تقاضوں میں سے صرف ایک کو بھی منتخب کیا، اور تم سے اسے پورا کرنے کا تقاضا کروں، تو اسے حاصل کرنا آسان نہیں ہو گا؛ تمہیں ایک خاص حد تک سختی برداشت کرنی ہو گی اور ایک خاص مقدار میں کوشش کرنی ہو گی۔ تمہارا ذہنی رجحان کس قسم کا ہے۔ یہ ایک کینسر کے مریض کی طرح ہونا چاہیے جو آپریشن کی میز پر جانے کا انتظار کر رہا ہو۔ میں ایسا کیوں کہتا ہوں؟ اگر تو خدا پر یقین رکھنا چاہتا ہے، اور اگر تو خدا کو حاصل کرنا چاہتا ہے اور اس کی رضا کو حاصل کرنا چاہتا ہے، پھر تو ایک خاص حد تک سختی برداشت کرنے اور ایک خاص مقدار میں کوشش کیے بغیر ان چیزوں کو حاصل کرنے کے قابل نہیں ہو گا۔ تم نے بہت زیادہ منادی سنی ہے، لیکن صرف سننے کا مطلب یہ نہیں ہے کہ یہ وعظ تیرا ہے؛ تجھے اسے جذب کرنا چاہیے اور اسے کسی ایسی چیز میں تبدیل کرنا چاہیے جس کا تعلق تجھ سے ہو۔ تجھے اسے اپنی زندگی میں جذب کرنا چاہیے اور اسے اپنے وجود میں لانا چاہیے، اس کلام اور منادی کو اپنے زندگی بسر کرنے کے طریقے کی راہنمائی کرنے اور اپنی زندگی میں وجودی قدر اور معنی لانے کا موقع دینا چاہیے۔ جب ایسا ہوتا ہے، تو تیرا اس کلام کو سننا قابلِ قدر ہو گا۔ میں نے جو کلام کہا ہے اگر وہ تمھاری زندگیوں میں کوئی بہتری نہیں لاتا یا تمہارے وجود میں کوئی قدر شامل نہیں کرتا تو پھر تمہارے سننے کا کوئی فائدہ نہیں ہے۔ تم اسے سمجھتے ہو، صحیح؟ اسے سمجھنے کے بعد، آگے کیا ہوتا ہے یہ تم پر منحصر ہے۔ تمہیں کام لازمی شروع کرنا ہو گا! تمہیں ہر چیز میں ضرور پرجوش ہونا چاہیے! مخمصے میں مبتلا نہ ہو؛ وقت تیزی سے گزر رہا ہے! تم میں سے زیادہ تر پہلے ہی، ایک دہائی سے زیادہ عرصے سے خدا پر ایمان لا چکے ہیں۔ ان پچھلے دس سالوں پر نظر ڈالو: تم نے کیا حاصل کیا ہے؟ اور اس زندگی میں رہنے کے لیے کتنی دہائیاں باقی رہ گئی ہیں؟ تمہارے پاس لمبا عرصہ نہیں ہے۔ بھول جا کہ آیا خدا کا کام تیرا انتظار کر رہا ہے یا نہیں، آیا اس نے تیرے لیے ایک موقع چھوڑا ہے یا نہیں، آیا وہ وہی کام دوبارہ کرے گا یا نہیں – ان چیزوں کے بارے میں بات نہ کر۔ کیا تو اپنی زندگی کے پچھلے دس سالوں کے عمل کو پلٹ سکتا ہے؟ ہر گزرتے دن کے ساتھ، اور تیرے ہر قدم کے ساتھ جو تو اٹھاتا ہے، تیرے پاس ایک دن کم ہو جاتا ہے۔ وقت کسی کا انتظار نہیں کرتا! تجھے خدا پر اپنے ایمان سے تب ہی فائدہ ہو گا جب تو اس سے اپنی زندگی کی سب سے بڑی چیز کے طور پر نمٹے گا، یہاں تک کہ کھانے، کپڑے یا کسی بھی چیز سے بھی زیادہ اہم سمجھے گا۔ اگر تو صرف اس وقت یقین رکھتا ہے جب تیرے پاس وقت ہو، اور تو اپنی پوری توجہ اپنے ایمان کے لیے وقف کرنے سے قاصر ہے، اور تو ہمیشہ الجھنوں میں پڑا رہتا ہے، توپھر تو کچھ حاصل نہیں کرے گا۔ تم اسے سمجھتے ہو، صحیح؟ ہم آج کے لیے یہیں رکتے ہیں۔ اگلی بار ملتے ہیں!

